
RAKSKRID

Silvidigezh ar pobloù 
"Deoc'h, o Doue, meuleudi ar pobloù ; deoc'h-c'hwi, meuleudi an holl bobloù." (S. 66,4)
Adalek  levr  ar  C’heneliezh betek  hini  ar  Diskuliadur,  e  komz ouzhimp ar  Bibl  eus  ar
pobloù hag eus ar broadoù. Silvidigezh ar broadoù zo parzhiat zoken e sevenidigezh an
oberenn vesiazel evel  ma vez dec’halvet, da skouer, e danevelloù barzhoniel meur levr
Izaia :  "Ha  setu  ma  aozo  an  Aotrou  hollc'halloudek,  evit  an  holl  bobloù  war  ar
menez-mañ, ur banvez a veuzioù druz, ur banvez gant gwin dibab, kig druz ha saourus,
gwin dibab ha boull." (Iz. 25,6)   

Koulskoude e hañval ar Bibl ardaoliñ orin ar pobloù ouzh an difealded. Evit gwir, goude
pec’hed Adam hag Eva hag a vennas dont da vezañ "evel doueed" (kv. Gn 3,5), goude
darvoud al  Liñvadenn (kv.  Gn 7)  da-heul breinidigezh hollel  an denelezh,  e  kinnig an
danevell  viblek  strewidigezh  ar  pobloù  ha  kemmesk  ar  yezhoù  evel  un  devarnadenn
a-berzh Doue (kv. Gn 10), o tont diwar rogentez diskennidi Noe a fellas dezho sevel un
tour "e benn en neñvoù. " (Gn 11,4) 

Emañ levrioù ar Bibl o tiskouez koulskoude e peseurt doare  Doue,  dre ma felle dezhañ
adskoulmañ gant an dud, a stummas Eñ e-unan ur bobl (kv. Adl 7,16), ar Bobl dibabet (kv.
Er 19,5-6), a-benn dastum da-c’houde an holl bobloù gant o dibarelezh en ur bobl santel.
Evit-se, e skoulmas emglev gant Abraham ma reas dezhañ ar c’hrataenn-mañ : "Ennout
e vo benniget holl vroadoù an douar." (Gn 12,3). Ha daoust d’an henaour ha d’e bried
bezañ aet bras war an oad ha chomet divugel e voe kemennet dezho e teufe diouto un hil
ken niverus ha stered an neñv (kv. Gn 15,5-6). 

Seurt diougan kevrinus a voe sevenet "e leunder an amzer" (Ga 4,4) pa gasas Doue, evit
salviñ an dud, e Vab, gouloù da sklêrijennañ ar broadoù ha klod evit Israel (kv. Lk 2,32),
bet ganet eus ur vaouez, ar Werc’hez Vari : "Mard oc’h d’ar C’hrist, eme Paol Abostol d’ar
C’halated, ez oc’h eta diskennadur Abraham : hêred hervez ar c’hrataenn." (Ga. 3,29) Dre
e vuhez a-bezh, en deus ar C’hrist Jezuz ateget dilennidigezh Israel,  ha kadarnaet  ivez
steuñv hollvedel silvidigezh ar broadoù (kv. Rm 15, 8-13). Goude e zasorc’h, en ur gas
e ziskibled dre ar bed, e roas dezho ar gourc’hemenn-mañ : " Eus an holl vroadoù, grit
diskibled. " (Mz 28,19) Bez’ ez eo avat dre c’hwezhadenn ar Spered Santel war an Ilz
kentañ, da zeiz ar Pantekost (kv. Disk 2,1-13), ma kentradas Doue e Rouantelezh e-touez
ar broadoù ha ma erzerc’has, dre vurzhud ar yezhoù, ez eo galvet hiviziken an holl bobloù
(kv. Disk 1,8), hervez o dibarelezh hag en o yezh dezho o unan, da zegemer buhez nevez ar
Spered. Rak ar bobl nevez, ar "vroad santel" (1P 2,9) ma fell da Zoue bodañ enni an holl
dud,  dre  berzh  ar  rad  o  tont  eus  ar  C’hrist,  n’eo  ket  ur  bobl  unneuz  met  kentoc’h
liesstumm, savet gant ar Spered Santel diouzh an denelezh diseurt gant ar pobloù hag ar
sevenadurioù liesseurt, "tud eus pep meuriad ha pep yezh, ha pep pobl ha pep broad."
(Disk 5,9-10). 

Yezhoù bet santelaet
Ar Bibl ne gelenn ket e vefe ret ober gant ur yezh nevet evit komz ouzh Doue, evel ma vez
an dro e meur a relijion. En enep, galvet eo an holl yezhoù, dindan c’hwezh ar Spered
Santel,  da  embann  marzhoù  Doue  !  Rak,  dre  ma  vez  kouviet  an  holl  bobloù  gant
o dibarderioù d’en em lezel da vezañ treuzfurmet evit dont da vezañ ur gwir veuleudi d’an
Aotrou, ez eo tonket ar yezhoù o-unan, hag int deuet e darempred gant an Aviel, da vont
gant un argerzh kevrinus a c’hlanidigezh hag a arwellidigezh a zle o gouestaat da ezteurel
ar  c’hevrin kristen e pep gwirionez.  Penn-skouer seurt  argerzh a santelidigezh a chom
a-dra-sur hini ar bobl hebreat gant he yezh. Evit a sell ouzh an hebraeg hag a zo ar yezh
m’en em roas Doue da anavezout hag a voe, evit  ur perzh, benveg an Diskuliadur,  ne
c’heller  ket  arvariñ,  evit  gwir,  n’en  dije  ket  emvataet  eus  ur  rad arbennik-kenañ ouzh
e lakaat barrek da zegemer evel siell awen Doue en e ijin dibar a yezh reterel. Dre se, e vir
yezh an Torah ul lec’h unel en istor an Diskuliadur hag e-touez holl yezhoù ar bed. Adalek
ar  c’hantvedoù  kristen  kentañ  ez  eo  bet  liesdoare  koulskoude  liderezh  an  Iliz,  hervez
sevenadurioù ha yezhoù ar  pobloù gounezet  d’ar  feiz  kristen :  ouzhpenn ar  gresianeg,
eil yezh ar  Bibl,  ha neuze al  latin hag en em ledas er  C’hornôg, ez eo en em ziorreet
e sirieg, e kopteg, en armenianeg, en etiopeg, en arabeg hag all.  

En IXvet kantved, en em roas ar vreudeur Kurilloz ha Metodioz da avielañ ar Slaved. Evit-
se e troas Kurilloz en o yezh testennoù ar Bibl hag al liderezh. Taolet ar brall warno gant
kloer c’hermanek a rebeche outo falsañ an testennoù sakr dre ober gant ur yezh poblek,
e voe  harpet  an  daou  vreur  gant  ar  pab  Hadrian  II  a  aprouas  o  embregadenn.
"Aelad speredel  an daou vreur eus Salonike, eme  ar  pab  Benead XVI, en em ziskuilh
dreist-holl e hoal Kurilloz evit skridoù Gregor a Naziañs, ma teskas drezañ talvoudegezh
al lavar e treuzkas an Diskuliadur (...) Labouret o doa Kurilloz ha Metodioz war an erbar
da  dreiñ  e  slavoneg  ar  bongoaloù  kristen  (...)  hag  evit  se  e  voe  ret  dezho  arverañ
lizherennoù tostoc’h ouzh ar yezh komzet  eget  re ar gresianeg. Evel-se e voe savet  al
lizherenneg c’hlagolitek, anvet diwezhatoc’h kurillek en enor da sant Kurilloz (...) Meizet
o  doa  Kurilloz  ha  Metodioz  ne  c’hell  ket  ur  bobl  darlakaat  bezañ  degemeret  an
Diskuliadur en e leunder anez dezhi bezañ e glevet ha lennet en he yezh. Bez’ ez int o-daou
an dave  evit  ar  pezh  a  anver  enstuzegezh,  kement-mañ o  talvezout  e  rank  ar  pobloù
louc’hañ en o sevenadurioù dezho o-unan ar c’hemenn bet diskuliet, hag e tleont ezteurel
gwirionez ar silvidigezh en o yezhoù. Diwar-se e kav enno an Iliz ur vammenn a awen hag
a oberiantiz, bepred talvoudus1."

Yezh mibion Jafed
An hen liderezhioù kelt,  o vezañ ma chom an anaoudegezh anezho betek-henn darnel-
kenañ en abeg da zarvezadurioù an istor, ne ouezer ket, dre-sur, hag-eñ o deus ar venec’h
kelt lidet gwezhall ar C’hevrinoù santel en o yezh. Lakaet eo bet war wel koulskoude gant
Teodor  Hersart  de  la  Villemarqué,  alias Kervarker  (1815-1895),  pinvidigezh  dreist
barzhoniezh  ar  c’hloestroù  kelt2,  ganti  hêrezh  an  drouized  a  veze  treuzkaset
o c’helennadurezh dre ar c’han. E Breizh, lec’h ma veze denteliet al liderezh e latin, evel er
peb-all eus ar gristeniezh kornôgat, e kaver un aspadenn eus an hengoun-se e kuntellad ar

1)       Benead XVI, Klevadeg hollel ar 17 a viz Gouere 2009.
2)       La légende celtique et la poésie des cloitres en Irlande, en Cambrie et en Bretagne, gant ar beskont Hersart
de la Villemarqué, alias Kêrvarker, ezel eus an Ensavadur, Paris, Librairie académique, Didier et Cie 1864. 

c’hanoù sakr, miret ganto evit lod, hag int kozh-kenañ3, an dastalmoù kenaozet a zo boutin
d’ar  mozoù kelt  bet  studiet  ergentaou gant  Maurice  Duhamel  (1884-1940)4,  ha   ganto
c’hoazh ar c’hlotennoù diabarzh piaouel d’ar varzhoniezh-se. Seurt kantikoù speredel zo da
dostaat  ouzh ar  gwerzioù,  anezho klemmganoù hengounel  ma anavez ar  gerzoniourion
enno  ar  sonerezh  mozel  a  veze  kavet  en  Europa  da  vare  deroù  ar  c’han-plaen.
Ar c’hantikoù  breizhek,  e  kendoniezh  leun  eta  gant  ar  c’huntellad  gregorian,  o  deus
ambrouget al lidvezhioù parrezel gant o dibarderioù lec’hel, ar pardonioù pergen, anezho
lidvezhioù patromel  a  bouez bras  er  gristeniezh e Breizh.  En amveziadur-se eo en em
zispakas  ul  lennegezh  fonnus,  bet  aesaet  gant  embannidigezh  ar  C’hatolicon,  e  1499,
anezhañ  ar  geriadur  teiryezhek  kentañ  moullet  er  bed  -  e  brezhoneg,  latin  ha  galleg,
oberenn ar beleg tregeriat Jehan Lagadeuc, bet savet en arver ar gloer pergen. Ar re-se,
daoust  dezho  bezañ  rediet  da  zibunañ  an  eurioù  kanonel  e  latin,  a  c’hellas  emvataat,
kerkent  ha 1570, eus embannidigezh ul  Levr Eurioù gant un droidigezh vrezhonek bet
savet  gant  Jili  de  Saisy  de  Kerampuilh,  person  Kleden-Poc’hêr5.  An  embannadur-se,
chomet nebeut anavezet  moarvat,  a voe heuliet  e 1712 gant ar brevial  latin-brezhonek,
brudet  mat  ha  lies  adembannet6,  a  voe  savet  gant  ar  beleg  leonat  Charlez  ar  Briz,  ur
skrivagner strujus anezhañ. 

War  un  dro  gant  embannidigezh  e-leizh a  levrioù  a  zeoliezh  e  voe  embannet  ivez,  er
XVIIvet ha XVIIIvet kantved pergen, oberennoù a c’heriadurouriezh o testeniañ ez ae war
gresk deur ar ouizieion evit "ar yezh arvorigat" a veze sellet evel unan eus ar re goshañ
hag eus ar re azaouezadusañ eus an hollved, gwir  yezh vamm ar yezhoù europat7. Evel-
henn  e voe  war  azaouez  ar  gwenvidig  Juluan  Maner  (1606-1683) a  wele  en  idiom
arvorigat "yezh ar Gelted kozh" - unan "eus ar re gentidik bet degaset da Europa gant
bugale Jafed8 "-,  hemañ eus mibion Noe, hag a vennas pourchas d’ar veleion a laboure
gantañ da Visionoù Breizh ur geriadur hag ur yezhadur er yezh-se ma strivas da aesaat an
arver hag ar c’hendalc’h anezhi.

Met seurt deur nevesaet hag a c’helle lakaat da spurmantiñ ul lusk nevez evit ar brezhoneg,
e liamm gant an dihunioù keltiek all, a voe harzet gant ur mac’homerezh stad digent pa
lamas  ar  Dispac’h  Gall  he  gwirioù  kantvedel  digant  Breizh,  ha  pa  lakaas  hennezh  da
strinkañ a-dammoù an emrenerezh keñverel -boulc’het ingal detri gant ar galloud roueel,
hag  a  oa  c’hoazh  e  kerz  ar  vro  dindan  kurunenn  Bro-C’hall,  abaoe  ma  kollas  he
dizalc’hiezh e 1532. En abeg ma oa stag-mat ouzh an hengoun katolik e voe sellet Breizh
gant  an  dispac’herion  evel  un  dalc’h  eus  an  obskurantegezh,  hag  he  yezh,  lakaet  da
drezouger pennañ ar vrizhkredenn9, a voe berzet eta gant ar Republik. Adalek ar marevezh-
se, hag o tont er-maez eus heskinadurioù bras enep kristen an Dispac’h, ha daoust d’ar
renadoù liesseurt a zeuas lerc’h-ouzh-lerc’h e Bro-C’hall, e anadas arver ar brezhoneg evel
un doare harzerezh, hag eneberezh zoken, ouzh ar galloud kreiz,  pezh a voe ur saviad
3)       Evel Kantik ar Baradoz, lakaet war anv sant Herve, manac’h ha barzh eus ar VIvet kantved.
4)       Annales de Bretagne, Vol 26, n°26-4, Les 15 modes de la musique bretonne, 1910. 
5)       An oberour en deus embannet ivez e 1576, un droidigezh e brezhoneg eus ar Summa doctrinae christianae,
skrivet e 1554 gant sant Pêr Canisius (1521-1597) hag anavezet dindan anv ar C’hatekiz bras.
6)       Heuryou brezonek ha latin, imp. Jacques Kerver, Paris, 230 p., titl bet roet war-lerc’h gant Kêrvarker.
7)       Displeget e vez da skouer en Dictionnaire François-Celtique ou François-breton, embannet e 1732 gant an
Tad Gregor Rostrenen, pe c’hoazh en Dictionnaire de la Langue Bretonne eus Dom Louis Le Pelletier embannet e
1752.
8)       Sacré Collège, De l’excellence de la langue Armorique, p. 10-11.
9)       Ar c’hannad Barère de Vieuzac, o kinnig un danevell war ar yezhoù dirak ar C’homité de Salut Public, d’ar
17 a viz Genver 1794, ne dermas ket da haeriñ : « la superstition parle bas-breton. » Hag e ouezer e tezanve gant
ar ger «superstition », eleze brizhkredenn, netra nemet ar feiz katolik.

chastreüs evit an Iliz pa oa prederiet dreist-holl da virout he lec’h er gevredigezh, ha ganti
alies en he fenn eskibion c’hall pell diouzh pep santad breizhek.   

Ur yezh da saveteiñ
Un  haroz  a  voe  neuze  d’ar  brezhoneg,  Yann-Frañsez  ar  Gonideg  a  Gerdaniel 10 hag
a bourchasas  d’ar  yezh,  dre  e  yezhadur,  e  c’heriadurioù  hag  e  oberennoù  liesseurt,  ar
binvioù ret  d’he  lakaat  da  zreistbevañ  ha  d’emzispakañ.  Pa  strivas  da unvanaat  ha  da
beurreolenniñ ar yezhadur, e vennas ivez, dre berzh e anaoudegezh eus an henvrezhoneg
hag eus ar c’hembraeg, glanaat an hanc’herieg diouzh amprestadennoù reñverek digant ar
galleg. E labourioù a zec’hanas avat un enebiezh verv, pergen a-berzh lod eus kloer ar
mare-se,  hag int  gwarizius eus o gourbrientoù hag enebet ouzh nep kendroadur eus  ar
reizhskrivadurezh pe eus ar c’heriadurouriezh. Evel-se e Kemper, pa fellas d’an Aotrou
Eskob Jozef-Mari Graveran, adalek 1840, lakaat da zegemer adreizhadurioù Ar Gonideg
en  e  eskobiezh,  e  savas  eneberezh  taer  e-touez  ar  gloer,  kement  ha  ma  tivizas
e warlerc’hiad,  aet  gant  tu  an  danterion,  lakaat  da  zistrujañ  an  holl  levrioù  dezho  ar
reizhskrivadur nevez.  

Dre ma stadas pegen spletus e oa bet kaout un droidigezh eus ar Bibl e kembraeg evit
derc’hel d’ar yezh e Kembre, e vennas Ar Gonideg ober heñvel e Breizh, hag ur wezh
kadarnaet  dre  m’en  doa  bet  an  imprimatur evit  e  gatekiz  bet  embannet  e  1826,
er goulennas ivez evit e droidigezh eus ar C’heviun Nevez. Hogen, dre ma voe nac’het taer
outañ, en em droas davet un aozadur protestant saoz a sammas mizoù an embannidigezh
e 1827, pezh a dalvezas dezhañ bezañ lakaet en indeks gant eskibion gonkordatel Breizh.
Ret e voe gortoz 1866, pell goude marv an oberour, evit ma voe embannet e droidigezh
klok eus ar Bibl gant e ziskibled, met atav hep imprimatur.  

Gwir digorer adsavidigezh ar yezh, ha lesanvet diwar-se Reizher ar brezhoneg, en devoe
Ar Gonideg ul levezon grennus war dedroadur ar yezh daoust da enebiezh e arbennourion.
Digeriñ a reas an hent d’an diorreadur lennegel meur a voe kendalc’het gant Frañsez Vallée
(1860-1949), hag eñ ivez yezhadurour ha geriadurour, ha da c’houde gant Roparz Hemon
(1900-1978)  hag  a  herouezas  gant  e gelaouenn  Gwalarn dispakidigezh  ul  lennegezh
vreizhek liesseurt, hag uhel heberzhded ar yezh anezhi.

Adalek  dibenn  an  XIXvet  kantved  e  voe  gwelet  kelaouennoù  breizhek  ha  kristen
o tispakañ da-heul diwan un abostolerezh breizhek emsavel. Dav eo menegiñ amañ, evel
reizh, an Aotrou beleg Yann-Vari Perrot (1877-1943) a gemeras penn ar gelaouenn Feiz ha
Breiz e 1907, hag a ziazezas goude, en hevelep bloavezh, ar Bleun-Brug, ul luskad dezhañ
da bal :  "Difenn hengounioù pennañ Breizh katolik, derc’hel d’ar brezhoneg, harpañ an
nevezadur lennegel, arc’hañ evit Breizh embreg leun he gwirioù a-fet sevenadur ha yezh
ha war dachenn an deskadurezh." E Bro-Gwened e voe ar barzh labourer  Loeiz Herrieu
(1879-1953) a ziazezas e 1905 ar gelaouenn  Dihunamb  hag a zispakas un emsaverezh
oberiant-kenañ. E Bro-Dreger e voe ur c’houer all, Erwan ar Moal (1874-1957), a gemeras
penn ar gelaouenn Kroaz ar Vretoned e 1907 hag a zispakas kentodoù liesseurt e gounid
hengoun Breizh. 

Dispakidigezh bras meurbet a voe ivez gant an embannadurioù kristen. Ouzhpenn e-leizh
a levrioù bet skrivet evit displegañ hag heuliañ an Oferenn e ranker mirout a-ziforc’h al
Levrioù Oferenn e latin-brezhoneg : menegomp ar Parrosian romen latin ha brezonek, bet

10)      Kv.  Louis-Marie  Dujardin,  La vie  et  les  œuvres  de  Jean-François-Marie-Maurice-Agathe  Le  Gonidec,
grammairien et lexicographe breton, 1775-1838, Brest, Impr. Comm. & adm.1949.

embannet e Roazhon e 1874, diwar un droidigezh vrezhonek gant ar barzh Yann-Vari Ar
Yann, war goulenn an Aotrou David, eskob Sant-Brieg ha Landreger ; An Ofern ar Zul hag
ar bloaz  bet savet gant an Aotrou beleg Kerne, hag embannet e Brest e 1891 ; al Levr
Oferenn latin ha brezounek savet gant Yann-Vari Ar Gall hag embannet e 1900 e Brest hag
e Kemper ; al Levr neves an oferen hag ar gousperou e latin hag e brezoneg, savet gant ar
chaloni  Yann-Vari  Ugen  hag  embannet  e  Kemper  e  1922 ;  Livr  Oferenn ar  chaloni
Gwilhevig,  bet  embannet  e  Gwened  e  1923,  hag  adembannet  e  1927,  kresket  gant  ar
gousperoù, diwar genlabour gant an aotrou beleg Matelin ar Prielleg. Diskouez a ra an
oberoù-se, hag int frouezh ur mell labour a droidigezh, ur striv padus evit diorren ar yezh. 

Nag  al  labour  stank-se  war  an  dachenn  lennegel  ha  sevenadurel,  nag  an  emsaverezh
meuladus, ne voent avat evit skodiñ en un doare efedus diskar ar brezhoneg er boblañs.
E-doug an Trede Republik (1870-1940), dindan gweredoù diagevret ar skol endalc’hus, an
enrolladur  milourel,  ar  c’hemmoù  armerzhel  hag  an  divaeziadeg,  e  voe  gourlakaet
muioc’h-mui dilezidigezh ar yezh hag hini ar vreizhadelezh evel an hent nemetañ da ziraez
an araokaat  kevredadel.  Ar Brezel  Bras,  hag  a gasas  d’an  traoñ  aspadennoù diwezhañ
kristeniezh  Europa,  a  sammas Breizh  en e dousmac’h :  hiviziken  e tilezas  ar  Vretoned
o yezh hag o gwiskamantoù hendadel a-yoc’h, hag int diwallerion o hengounioù.    

Drouklazh an Aotrou Perrot, d’an 12 a viz Kerzu 1943, e-kreiz ar gouzalc’herezh alaman,
a sonas  kañv  an  emsaverezh  etrebrezel.  D’ar  goudebrezel,  en  abeg  d’ar  c’henlabour
ersoliet  gant  an  enebour,  e  savas  ur  moustrerezh  taer  enep  d’al  luskad  politikel  ha
sevenadurel  brezhon,  anvet  peurvuiañ  Emsav ;  hemañ a  c’hanas en-dro er  bloavezhioù
1960-70,  o  sevel  frammoù  nevez,  ganto  a-wezhioù  liv  kealiadurezhioù  ar  mare,  en
amveziadur steuzidigezh ar gevredigezh maeziat hengounel ha darvezadur ur gevredigezh
digravezaet.     

Adalek ar Missale romanum eus 1969 
betek al Levr-Oferenn eus 2021

Da-heul Goursenez Vatikan II, hag a vennas herouezañ arver ar yezhoù lec’hel el liderezh
latin, e voe d’an adreizh lidadel gourbann ur Misal Roman nevez, e miz Ebrel 1969, diwar
gentod  ar  pab  Paol  VI  en  doa  spi  e  vefe  degemeret  "evel  un  arouez  hag  ur  benveg
a unaniezh", en doare "ma savo neuze, er yezhoù liesseurt, un hevelep pedenn davet an
Tad11."

E Breizh vrezhoneger koulskoude, lec’h ma ne vankas ket an diferadurioù-se da zec’han,
e kalz a dud, ar goanag diles da welout ul liderezh e brezhoneg o tispakañ, e tremened, dre
vras, er c’hontrol, eus an Oferennoù e latin ha brezhoneg d’al lidoù e gallek nemetken
gant, ouzhpenn-se, ar c’hantreadurioù lidadel a zeuas war-wel goude ar Senez. Bez’ e voe
beleion koulskoude, pergen en eskobiezh Sant-Brieg ha Landreger, evit en em ouestlañ da
dreiñ e brezhoneg al levrioù lidadel.

Evit a sell ouzh ar Misal, an Aotrou beleg Loeiz Ar Floc’h (1909-1986),  alias Maodez
Glanndour, skrivagner breizhat brudet, a c’hounezas, kerkent ha miz Gouere 1969, e stern
ur poellgor etre-eskobiezhel,  an  imprimatur a-berzh an Aotrou Kerveadoù,  eskob Sant-
Brieg ha Landreger, hag hini an Aotrou Boussard, eskob Gwened, evit e droidigezh eus ar
peder Fedenn gevradel ; ha da c’houde, e miz Du 1969, imprimatur an Aotrou Kerveadoù
evit Lidreizh an Oferenn hag ar Raklavarioù. Diouzh e du, an Aotrou beleg Marsel Klerg
(1912-1984),  rener  ar  gelaouenn  Barr Heol hag en  doa embannet  seulabred,  a-raok  ar
11)       Bonreizh Abostolel Missale Romanum n°15.

Senez, troidigezhioù niverus eus an testennoù lidadel, a grogas gant un droidigezh klok eus
ar Misal hag eus al Leadaouegoù, diwar ar skridoù orin latin ; hag e c’hounezas, kerkent ha
1970, imprimatur an eskobiezh evit e embannadurioù kentañ. Resisaat a rae koulskoude ne
oa ket un droidigezh kefridiel anezhi, eleze bet darbennet gant Nevetamaezh al Liderezh
Doueel, met un embannidigezh ersezat nemetken "da c’hortoz an droidigezh kefridiel evit
holl  eskobiezhoù  Breizh."  O  embannadurioù  e  brezhoneg  peurunvan,  lod  anezho  bet
moullet ganto o-unan dindan stumm strobadoù dister, hag o kemer ar mizoù war o c’houst,
a  voe darbennet  raktal  gant  beleion eus Breizh a-bezh,  ha zoken eus an diavaez,  gant
kiminiaded ha leaned vrezhon. 

En eskobiezh Kemper ha Leon, e stern Kenvreuriez ar Brezoneg, e luskas an Aotrou beleg
Pêr-Yann Nedeleg (1911-1971), gant an Aotrou eskob Visant Fave (1902-1997), ur strollad
troerion  a  gasas  da  benn  embannidigezh  ur  Misal-aoter  (Leor-overenn evid  an  aoter),
e 1970,  ha da c’houde ul Leadouaeg, o-daou avat en doare-skrivañ arlezat skol-veur Brest.

Tremen a reas  bloavezhioù hep na  zeuas a-wel  embannidigezh un droidigezh  kefridiel
o talvezout evit holl eskobiezhoù Breizh. E 1989, e embannas an Aotrou beleg Yann Talbot
(1940-2018), eus eskobiezh Sant-Brieg-Landreger,  ul levrenn anvet  Levrig ar c’hristen,
enni  Lidreizh an Oferenn,  un dibab Raklavarioù troet  pizh diwar al  latin,  hag ivez un
teskad kantikoù, a-benn aesaat al lidvezhioù gant bodadoù bihan. Evit eskobiezh Kemper-
ha-Leon e embannas an Aotrou beleg Job an Irien, e 1997, gant ti-embann Minihi Levenez,
ul levrenn Oferenn kresket gant Devedreizh ar c’hevrinennoù (Leor an overenn hag ar
zakramanchou),  savet  peurgetket  diwar  an  azasadurioù  gall.  En  e  rakskrid  e spisae  an
Aotrou Eskob Clément Guillon en doa goulennet aotreadur ar Sez-Santel hogen hemañ en
doa goursezet dre ma ne vez aotreet nemet un droidigezh evit pep yezh. Dav e oa neuze
d’an tri eskob empleget war-eeun sevel un erbar boutin.    

E 1998 neuze, e voe amparet gant an Aotrounez Eskibion Fruchaud, Gourvès ha Guillon ur
c’hengor etre-eskobiezhel nevez, dezhañ da gefridi sevel un droidigezh rizhek eus ar Misal
hag  eus  a Devedreizh  roman,  en  doare-skrivañ  Peurunvan,  hag  a  rofe  an  tu,  goude
aotreadur ar Sez-Santel, "ma ve graet un azasadur evit pep rannyezh." Dav eo anzav hiziv
an deiz n’en deus ket tizhet ar c’hengor-se kas e gefridi da benn. 

E  2008,  an  Aotrou  beleg  Marsel  Derrien  (1931-2018),  hag  a  oa  neuze  sekretour  ar
c’hengor, a gejas, dre zegouezh ha dre ragevezh-Doue, gant un diwaziad sichant, da neuze
e chomadenn-hañv e Breizh. Hemañ, ur stlennour anezhañ, a ginnigas e skoazell kalvezel
evit  kas  war-raok  labourioù  ar  beleg.  Kent  pell  er  c’hinnigas  an  Aotrou  Derrien  d’an
Aotrou  Jozef  Lec’hvien  (1919-2015),  keltieger  illur  ha  beleg,  eñ  ivez,  eus  eskobiezh
Sant-Brieg-Landreger. Daoust da hemañ bezañ aet war an oad e stagjont da genlabourat,
leun  a  gasentez,  evit  sevel  ur  Bibl  war  skouerenn an  Nevez-Vulgata  latin  gourbonnet
e 1979 gant Yann-Baol II. 

O fal a oa neuze, gant ma vefe embannet ur Misal, ober diouzh ar c’hemennad roman
Liturgiam Authenticam eus  2001,  oc’h  erverkañ  e  teufe  lennadennoù biblek  al  levrioù
lidadel eus un hevelep troidigezh. Evit ar C’heviun Kozh, e tibabjont adkemer troidigezh
ar  Pentateuc’h  hag  hini  al  Levrioù istorel,  bet  savet  diwar  an  orinoù hebraek  gant  an
Aotrou  beleg  Pêr  ar  Gall  (1915-1988)  o kenlabourat  gant  Jozef  Lec’hvien  e-unan,  bet
embannet gant embannadurioù an  Tour Tan, adalek 1980, gant  imprimatur an eskobiezh.
Evit  al  levrioù  diouganel,  barzhoniel  ha  sapiantel,  hag  ivez  evit  ar  C’heviun  Nevez,
e tiuzjont troidigezhioù Maodez Glanndour savet diwar destennoù gresianek ar Seikont,
hag  embannet  gant  skoazell  an  Aotrou  beleg  Gwilherm  Dubourg  (1928-1988)  gant

embannadurioù Al Liamm. Gant tremenvan an Aotrou beleg Lec’hvien avat, c’hoarvezet
e miz  Gouere  2015,  e  voe  an  erbar  en  arvar  da  vezañ  dilezet.  Ur  gejadenn  nevez
ha c’hoazh dre Ragevezh-Doue a roas an tu da vMikael Dardare da genderc’hel al labour
betek embann e 2018 Ar Bibl troet e brezhoneg gant an ti-embann Penkermin.    

E miz Ebrel eus an hevelep bloavezh e varvas d’e dro an Aotrou beleg Derrien hag ar
steuñv da embann un droidigezh klok eus ar Misal roman e brezhoneg a hañvalas pellaat
da vat. Soñjet e voe e c’helled amwelout koulskoude sevel ul Levr-Oferenn en arver ar
feizidi, embannet a-nebeut, hag o reiñ an tu d’an dud deuriet da gaout testennoù al liderezh
e brezhoneg peurunvan. Adalek neuze e voe kroget gant un obererezh stank evit aozañ,
reizhañ ha klask ar pezh a rae diouer. Hevelep oberenn a vez aozet diwar ar Misal Roman
evit an aoter hag al Leadaoueg a zo enni al lennadennoù biblek hag a vez embannet en
urzhoù. Rannet  eo  al  Leadaoueg  e  teir  levrenn :  hini  ar  Sul  hag  a  zo  lodennet  he
lennadennoù en ur c’helc’hiad a dri bloavezh, hini ar Pemdez hag hini ar Sent ; setu perak
e voe divizet e vefe teir levrenn ivez d’al Levr Oferenn, hini ar Sul, hini ar Pemdez hag
hini ar Sent.

Da-heul  embannidigezh  ar  motu  proprio anvet  Magnum  Principium eus  an  23  a  viz
Gwengolo 2017, hag eñ o resisaat an diferadurioù evit treiñ ent pervezh al levrioù lidadel,
ez eo bet azgwelet al Levr Oferenn-mañ en doare ma tegasfe an droidigezh ster leun ha
feal an destenn orin ha ma teufe da splannañ unvaniezh an deved roman e-ser doujañ da
ijin  ar  yezh.  Evit-se,  eo bet  arveret  al  labourioù  a c’heriadoniezh nevesañ eus  Martial
Ménard, studioù an embannadurioù Preder, hag ivez  Geriadur an Doueoniezh savet gant
Turiaw ar Menteg (1941-2001). Ret eo menegiñ a-ziforc’h Misal ar broioù saoznek,  The
CTS new Sunday Missal, a zo bet talvoudus-kenañ evit kas al labour da benn.  

O c’hortoz an  deiz kaer  ma vo embannet  un droidigezh kefridiel  eus  al  liderezh latin
e brezhonek,  hon eus fiziañs  e kavo ar feizidi  vrezhoneger,  gant al  Levr Oferenn-mañ,
skoazell evit perzhiañ gwelloc’h er vuhez lidadel hag evit en em stagañ ouzh kevrin ar
C’hrist.

Kinnig a reomp an oberenn-mañ o tougen gwazoniezh d’an holl re o deus kendaolet d’he
sevel ha dreist-holl d’ar veleion rakveneget a zo aet hiviziken da Anaon.

Danevellañ a ra Levr an Diskuliadur ar  gourc’hemenn bet  roet  d’an abostol  sant  Yann
e-doug ur weledigezh : " Hag e voe lavaret din : ret eo dit c’hoazh diouganañ war galz
a bobloù, a vroadoù, a yezhoù hag a rouaned." (Dsk 10,11) Plijet gant Doue ma vo al
Levr- Oferenn-mañ o tasseniñ evel un diougan evit ar Vretoned ha ma kendaolo da lakaat
Breizh da sevel he mouezh bepred en he yezh ken prizius e Kan ar Pobloù.   

           Breur Benead Vialaneix, 

                d’ar 6 a viz Genver 2021 da zeiz Gouel an Epifaniezh.

BONREIZH ABOSTOLEL MISSALE ROMANUM
O C’HOURBONNAÑ AR MISAL ROMAN RATREET 

DIWAR DEVED EIL SENEZ EKUMENEK AR VATIKAN

Paol, Eskob, gwaz gwizion Doue, e koun peurbadel an Oferenn-mañ.

Ar Misal roman, bet gourbonnet e 1570 gant hon Diaraoger Sant Pius V hervez deved
Goursenez Trento 12, zo bet degemeret gant an holl evel unan eus  ar  frouezh niverus ha
boemus bet strewet gant ar Goursenez santel-se en Iliz an Aotrou Krist a-bezh. E-pad pevar
c'hantved en deus pourchaset  da veleion an arlid latin reoliadur lidoù an Oferenn,  hag
ouzhpenn-se, ez eo bet skignet gant ar giminiaded dre hogos an hollved a-bezh. Maget eo
bet buhez speredel Sent e-leizh gant e lennadennoù eus ar Bibl hag e bedennoù, ma save an
urzhiatadur anezho betek Sant Gregor-Veur evit al lodenn bouezusañ. Met abaoe an amzer-
se eo bet kresket ha ledanaet er bobl kristen adnevezadur al liderezh, “a zo deuet war wel,
liz d’hon Diaraoger Pius XII,  evel un arouez eus amveziadurioù Ragevezh Doue war an
amzer a-vremañ, evel un tremen eus ar Spered Santel en e Iliz 13.” Seurt adnevezadur en
deus  diskouezet  fraezh  neuze  e  ranke  troioù-lavar  ar  Misal  roman  bezañ  adwelet  ha
pinvidikaet. Kroget eo bet an adnevesaat gant an hevelep Pius XII p’eo bet adsavet lidoù
Beilhadenn  Fask  hag  Lidreizh  ar  Sizhunvezh  Santel 14,  a  voe  anezho  kentañ  kammed
azasadur ar Misal roman ouzh ezhommoù hon amzer-ni.

Eil  Goursenez ekumenek  ar  Vatikan  en  deus  savelet  er  Vonreizh  Sacrosanctum
Concilium diazezoù an daskemmad hollek eus ar Misal roman : en ur ziskleriañ “e ranko
an testennoù hag al lidoù bezañ kenurzhiet en doare da ziskuliañ gant muioc'h a sklaerder
ar gwirionezioù santel a gemennont15” ; en ur c'hourc'hemenn “ma vo adwelet devedreizh
an Oferenn en doare ma vo lakaet splannoc'h roll dibarek hag ivez kenglotadur pep hini
eus he rannoù, ha ma vo aesaet d’ar feizidi kemer perzh evel-se en un doare oberiant ha
deol”16 ; en ur erverkañ “ma vo digoret larkoc'h teñzorioù ar Bibl evit kinnig d’ar feizidi
gant muioc'h a binvidigezh taol komz Doue17” ; en ur erverkañ en diwezh “ma vo savet ul
lid nevez evit ar c'henlidadur a zleo bezañ enlakaet e-barzh ar  Pabreizh hag ar Misal
roman18.” Arabat krediñ e vije bet savet seurt adnevezadur eus ar Misal roman diwar ar
prim : an araokadennoù kaset da benn gant skiant al liderezh abaoe pevar c'hantved o deus,
sur  mat,  digoret  an hent  dezhañ.  Mard eo bet  frouezhus,  war-lerc'h  Goursenez Trento,
studierezh “dornskridoù kozh eus Levraoueg ar Vatikan ha reoù all dastumet a bep lec'h”,
evit daskemm ar Misal roman, evel ma vez testeniet gant Bonreizh  Quo primum ar Pab
Pius  V,  ez  eo  bet dizoloet  hag embannet  abaoe  an  amzer-se  eo  bet  ar  mammennoù
liderezhel koshañ, tra ma voe gwelloc'h anavezet, diouzh o zu, liderezhioù ar Reter ; ha
niverus  eo  bet  ar  re  o  deus  hetet  ne  chomfe ket  dalc'het  e  strad  al  levraouegoù seurt
pinvidigezhioù a gelennadurezh hag a speredelezh, met er c'hontrol, e vefent lakaet war
wel evit sklêrijennañ ha magañ ar gristenion.

12)       Bonreizh abostolel Duo primum, 14 gouere 1570
13)       kv.. Pius XII, prezegenn d'ar re bodet en Asizi evit ar paskouriezh lidadel, 22 Gwengolo 1956, A.A.A.S 48 (1956)  p. 712
14)       Amaezhva Sakr al Lidoù, Sul an Dasorc'h 9 C'hwevrer 1951, A.A.A.S. 43(1951) pp.128ss.

15)       kv. Bon. Vat II, Bon. De sacra Liturgia, Goursenez, n. 21

16)       kv. ibidem. n. 50

17)       kv. ibidem. n. 51

18)       kv. ibidem. n. 58

Kinnigomp bremañ,  dre vrastresoù,  aozadur nevez ar  Misal  roman.  Da gentañ-holl,
en ur C’hinnigadur hollek hag a dalv da raklavar d’al levr, e vez displeget ar reolennoù
nevez a-fet lidadur an Oferenn, koulz evit pezh a sell ouzh al lidoù ha roll pep hini eus ar
berzhidi, hag ar pezh a sell ouzh an traezoù ret hag aoz al lec'hioù lidañ.

An nevesadur pennañ zo  a-zivout ar Reizhenn-Veur. Mard eo bet degemeret bepred
gant  al  liderezh  roman  ez  eo  kemmus  al  lodenn  gentañ  eus  ar  bedenn-se,  eleze  ar
C’hentlavar,  abaoe  ar  IV-V-vet  kantved,  an  eil  rann,  anvet  “reolenn  an  ober  sakr”,
ar C’hanon actionis, zo chomet digemm, tra ma asante liderezhioù ar Reter, er c'hontrol,
e vefe liesseurt o anaforoù. War ar poent-se, ouzhpenn m’eo bet pinvidikaet ar Reizhenn-
Veur gant un niver bras a Gentlavaroù tennet diwar an hengoun roman kozh, pe nevez
savet,  ar pezh a lakaio sklaeroc'h  war wel doareoù liesseurt  Kevrin ar Silvidigezh hag
a c'hrataio  abegoù  ledanoc'h  a  veuleudi,  Hon  eus  divizet  ouzhpennañ  er  C’hanon  teir
Bedenn Gevradel nevez.  Evelato, evit abegoù pastorel hag evit aesaat ar c'henlidañ, Hon
eus  gourc'hemennet  e vefe  heñvel  komzoù an  Aotrou  e  pep  teulenn.  Evel-henn,  e  pep
pedenn e vo lavaret ar c'homzoù-mañ war ar bara : "Kemerit hag evit holl anezhañ, rak
kement-mañ zo kaliriad va  Gwad,  Gwad an emglev  nevez  ha peurbadel  a  vo  skuilhet
evidoc'h hag evit e-leizh a dud, da zilemel ar pec'hedoù. Grit kement-mañ evit ober eñvor
ac'hanon." Ar rannlavar Mysterium Fidei  (Kevrin ar Feiz), tennet eus kenarroud komzoù
an Aotrou Krist, ha distaget gant ar beleg, a dalv da zigoradur evit kenyouadeg ar bobl.

Evit pezh a sell ouzh Lidreizh an Oferenn, “eeunaet eo bet al lidoù en ur zerc'hel feal
d’o hennad19”.  Lakaet  eo  bet  a-gostez “ar re  a zo bet  eilet  e-kerzh ar  c'hantvedoù pe
ouzhpennet hep spletusted wirion20”, dreist-holl e lid ar c'hinnig, rannadur ar bara hag ar
C’hevuniañ.

Adsavet eo bet ivez “hervez reolenn gozh an Tadoù santel, lod traoù a oa aet da get
dindan gweredoù an amzer21”, da skouer an homelienn22, pedenn ar feizidi23. Roet ez eus bet
ul lec’h brasoc'h, e deroù an Oferenn, da lid ar pardon hag an adunvaniñ gant Doue hag ar
vreudeur.

Hervez erverkadur  Eil  Goursenez ar Vatikan a roe an urzh da lenn d’ar bobl “en un
niver  didermenet a vloavezhioù al lodenn bouezusañ eus ar Skriturioù sakr 24”,  ez eo bet
dasparzhet hollad lennadennoù ar Sul war ur c'helc'hiad a dri bloavezh. Ouzhpenn-se, e vez
lakaet,  d’ar  Sulioù  ha  d’ar  gouelioù,  a-raok  lennadenn  an  Abostol  hag  an  Aviel  ul
lennadenn  eus  ar  C’heviun  Kozh,  pe  en  amzer  Bask,  eus  Oberoù  an  Ebestel.  Evel-se
e lakaer muioc'h war-wel lusk kevrin ar silvidigezh a-ziwar testenn an diskuliadur doueel
end-eeun. An dastumad ledan-kenañ eus lennadennoù ar Bibl, o kinnig d’ar feizidi, d’an
devezhioù-gouel, al lodenn bouezusañ eus ar Skriturioù sakr, zo klokaet pa vez lennet an
tammoù all eus al levrioù santel e-doug an devezhioù e-pad ar bloaz (per annum).

Kenaozet eo bet kement-se holl en doare ma kresko e-touez ar feizidi “an naon eus
komz an Aotrou Doue25”, ma vez pobl an Emglev nevez bleniet ganti, war a hañval, war-zu
unvaniezh peurglok an Iliz.  Fiziañs vras hon eus m’en em briento evel-se en un doare
santeloc'h, ar veleion hag ar feizidi, da bred an Aotrou, hag ivez, m’en em vagint bemdez
muioc'h  gant  lavaroù  an  Aotrou  en  ur  brederiañ  donoc'h  war  ar  Skriturioù  santel.
19)       kv. ibidem. n. 50
20)       kv. ibidem. n. 50

21)       kv. ibidem. n. 50

22)       kv. ibidem. n. 52
23)       kv. ibidem. n. 53

24)       kv. ibidem. n. 51
25)       kv. Amos  8, 11

Da-heul kement-se,  hervez erbedadenn Eil  Goursenez ar  Vatikan,  e  vo al  lizheradurioù
santel evit an holl ur vammenn dizehan a vuhez speredel, ha benveg pennañ ar c'hatekizañ
kristen, hag en diwezh bouedenn pep kelennerezh war an doueoniezh. En daskemmadur-
mañ eus ar Misal roman n’eo ket bet kemmet hepken an teir rann emaomp o paouez komz
war o divout, eleze ar Reizhenn-Veur, Lidreizh an Oferenn hag hini al Lennadennoù, met
adwelet eo bet ivez, ha kemmet a-galz, rannoù all :  Dibareg an amzer,  Dibareg ar Sent,
Boutin ar Sent, an Oferennoù lidel hag an Oferennoù gouestlel. Un aked arbennik zo bet
gouestlet d’an orezonoù. Kresket eo bet o niver, pe diwar ar mammennoù liderezhel kozh,
pe evit reiñ o gwalc'h da ezhommoù nevez. Evit-se eo bet roet ur gempedenn dibar da bep
deiz eus an amzerioù-lid pennañ, eleze re an Azvent, re amzer Nedeleg, re ar C’horaiz, re
an amzer Bask.

Evit ar peurrest, daoust ma n’eo ket bet kemmet testenn an Derereizh roman (Graduale
romanum),  da  vihanañ evit  pezh  a  sell  ouzh  ar  c'han,  eo  bet  adlakaet,  evit  herouezañ
perzhiadur ar bobl, arver ar salm gant e ziskan a zo bet meneget alies gant Sant Eosten ha
Sant Leon-Veur, hag azasaet eo bet an dazgwerzadoù-digeriñ ha kevuniañ d’an arc’hwell
eo o hini pa ne c'heller ket o c'hanañ.

Evit echuiñ e Vennomp reiñ beli a lezenn da gement tra Hon eus displeget amañ a-us
a-zivout ar Misal nevez. En ur c’hourbonnañ embannadur kefridiel ar Misal roman, Hon
diaraoger Sant Pius V e ginnige d’ar bobl kristen evel ur benveg eus unvaniezh al liderezh
hag un testeni eus ar gehelerezh reizhwir en Iliz. Tra ma lezer o lec’h er Misal nevez “d'an
disheñvelderioù diles dleet ha d'an azasadurioù26” hervez erverkadurioù Eil Goursenez ar
Vatikan, Hon eus spi evelato e vo degemeret ar Misal-mañ d’e dro gant ar gristenion evel
ur merk hag ur benveg a unvaniezh : dre ar yezhoù liesseurt e savo evel-se un hevelep
pedenn war-zu an Tad dre hor Beleg-meur Jezuz Krist er Spered Santel.

Gourc'hemenn a reomp e talvezo erverkadurioù ar Vonreizh-mañ d’an 30 a viz Du da
zonet, kentañ Sul an Azvent.

Fellout a ra dimp ma vo dalc'het start ha gwerc’hek, bremañ hag en amzer da zonet, ar
pezh  hon  eus  diogelet  ha  divizet,  daoust  mard  eo  ret,  d’ar  Bonreizhoù  ha  d’ar
C’hemennadurioù abostolel roet gant Hon diaraogerion, ha d’an holl zivizoù, zoken ar re
zellezek da vezañ meneget a-zevri, hag a c'hellfe disderc’hel diouzh al lezenn.

Roet e Roma, e-kichen Sant-Pêr, da zeiz Pred-koan an Aotrou, d’an 3 a viz Ebrel 1969,
c'hwec'hvet bloavezh eus Hor pabelezh. 

Paol VI, Pab

26)       Bon. Vat II, Bon. De sacra Liturgia, Goursenez nvnv. 38

KINNIGADUR HOLLEK AR MISAL ROMAN
Kentskrid

1.  Tra ma oa o vont da lidañ gant e ziskibion pred ar Pask  ma savas  en e zoug aberzh e Gorf hag e Wad,
e c’hourc’hemennas an Aotrou Krist prientiñ ur sal vras greiet gant torchennoù (Lk 22,12). An Iliz he deus soñjet
dalc'hmat e kensente ouzh seurt gourc’hemenn e kement ha ma reizhe diarbennoù ar speredoù, al lec'hioù, al lidoù
hag an testennoù daveel da lidadur ar Gevradiezh (pe Eukaristiezh) santel. Evel-se, ar reizhennoù a-vremañ, hag
a zo bet kemennet en ur harpañ war vennantez ar Goursenez Ekumenek Vatikan II hag ar Misal nevez da vezañ
arveret hiviziken gant an Iliz a arlid roman evit lidañ an Oferenn, a laka anat ar preder-se eus an Iliz, he feiz hag
he c'harantez divrall e-keñver  kevrin dreistel ar Gevradiezh, hag a ro testeni d’he hengoun dibaouez ha diastal,
daoust d’an nevezadennoù bet degaset ennañ.

Testeni ur feiz digemm
2. Hennad lidaberzhel an Oferenn, diskleriet uhel gant Goursenez Trento, a-unvan gant holl hengoun an Iliz27 zo
bet embannet a-nevez gant Eil Goursenez ar Vatikan, hag en deus displeget, diwar-benn an Oferenn, ar c'homzoù
steriek-mañ :”Hor Salver, e-kerzh ar Goan diwezhañ, (...) a savas aberzh kevradel e gorf hag e wad evit lakaat da
beurbadout aberzh ar groaz a-hed ar c'hantvedoù betek e zistro, hag ouzhpenn, evit fiziout en Iliz, e bried dreist-
karet, an eñvoradur eus e varv hag eus e adsav da vev28."

Ar pezh a zo kelennet e-giz-se gant ar  Goursenez zo diskleriet e doare  kenglotus dre  reolskridoù  an Oferenn.
Ar gelennadurezh  diferet  resis  end-eeun  dre  ar  frazenn-mañ  eus  ar  C’hevrinenner  kozh  anvet  leonek  :
«Bewezh ma  lidomp  an aberzh-se  en  eñvoradur,  ez  eo  oberenn  hon  dasprenidigezh  a  vez  sevenet» 29,
ar gelennadurezh-se a vez diorreet a-zoare ha gant fraezhder er Pedennoù kevradel : er pedennoù-se, end-eeun, pa
ra ar beleg an degounañ (anamnesis), en ur gomz ouzh Doue en anv ar bobl a-bezh, e toug bennozh dezhañ hag
e kinnig dezhañ an aberzh bev ha santel,  eleze peurbrofadenn an Iliz hag al lidlazhiad m’en deus Doue mennet
bezañ habaskaet drezañ30, hag e ped evit ma vo Korf ha Gwad ar C’hrist un aberzh dellezek eus an Tad hag
o salviñ ar bed a-bezh31.

Evel-se,  emañ  er  Misal  nevez  “reolenn  ar  bedenn”  (lex  orandi)  en  Iliz  o  klotañ  gant  he  “reolenn  a  feiz”
(lex credendi), houmañ a ro dimp da c'houzout ez eus hevelebiezh, nemet er stumm da ginnig hag a zo disheñvel,
etre aberzh ar groaz hag e nevezidigezh kevrinennel  en Oferenn,  bet  diazezet gant  an Aotrou Krist er  Goan
diwezhañ ha roet urzh gantañ d’e ziskibion d’e seveniñ en eñvoradur anezhañ, ha neuze ‘ta ez eo an Oferenn war
un dro aberzh a veuleudi, a drugarekaat, a druezusaat hag a zic'haouiñ.

3. Evel-se ivez, ar c'hevrin souezhus eus gouezvoud gwirion an Aotrou dindan ar spesoù (pe anadoù) kevradel,
bet dervaet gant  Eil  Goursenez ar Vatikan32 hag an dielloù all eus  Aotrowezh33 an Iliz, en hevelep ster hag an
hevelep talvoudegezh ma oa bet kinniget d’hor feiz gant Goursenez Trento, a vez lakaet e sklêrijenn e lidadur an
Oferenn34,  neket  hepken dre  gomzoù ar  gensakridigezh hag a ra  ar  C’hrist  bezant  dre  treuzsolwezadur,  met
c'hoazh dre an  c’hantaezañ hag an eztaoladur diavaezel a  zoujañs dreist hag a azeulerezh  erzerc’het e-kerzh al
Liderezh  gevradel.  Evit  an  hevelep  abeg  eo  degaset  ar  bobl  kristen  da  vriekaat en  un  doare  dibar,  dre  an
azeulerezh, ar  Gevrinenn  estlammus-se,  da-geñver  ar Yaou-Gamblit,  in Cena Domini, ha gouel-meur Korf ha
Gwad ar C’hrist.

4. Evit a sell ouzh hennad ar velegiezh waziadel a zo d’an Eskob ha d’ar beleg p’ emañ oc'h oberiañ e nouez ar
C’hrist (in persona Christi), o kinnig an aberzh hag oc'h arleviañ bodadeg ar bobl santel, anataet e vez e stumm al
lid e-unan, dre uhelder al lec'h hag ar gefridi roet d’ar beleg. Lezennoù ar gefridi-se zo a-hend-all diskleriet ha
displeget splann ha fonnus e Kentlavar Oferenn an olev-sakr d’ar Yaou-Gamblit, rak en deiz-se end-eeun e vez
eñvoret ensavadur ar velegiezh.  Lakaet e vez war wel en destenn-se ar galloud belegiezhel roet dre astenn an
daouarn, ha deskrivet eo enni ar galloud-se e-unan en ur envel e holl gargoù : kenderc'hel a ra galloud ar C’hrist,
Beleg-Meur an Emglev Nevez.

27)       Senez ekum. Trid., Estez XXII, 17 Gwengolo 1562, D-S 1738-1759.
28)       Senez ekum. Vat. II, Bon. de sacra Liturgia,  Sacrosanctum Concilium,  n. 47 ; kv. Bon. dogm. de Ecclesia,  Lumen gentium, nn.3, 28 ; Dekr.  

Gwaziadezh ha buhez ar Veleion, Presbyterorum ordinis, nn. 2, 4, 5.
29)       Oferenn ar Yaou-Imblid, pedenn war ar profoù, kv. Sacramentorium Veronense, emb. L.C. Mohlberg, n. 93.
30)      kv. Pedenn gevradel III.
31)       kv. Pedenn gevradel IV.
32)       Senez ekum. Vat. II, Bon. De sacra Liturgia, Sacrosanctum Concilium,  nn. 7, 47 ;Dekr. de Presbyterorum ministerio et vita,  Presbyterorum  

ordinis, nn. 5, 18.
33)       kv.  Pius XII,  Lizher  kelc'h.  Humani  generis,  12 eost 1950 ;  A.A.S 42 (1950) pp.  570-571 ;  Paulus VI,  Lizh.  kelc'h.  Mysterium Fidei,  3
Gwengolo  1965:  A.A.S. 57  (1965)  pp.  762-769 ;  Solemnis  professio  Fidei,  30  Mezheven  1968,  nn.  24-26:  A.A.S.  60  (1968)  pp.442-443 ;  

Kenvr.S. al Lidoù, Kel.. Eucharisticum mysterium, 25 mae 1967, nn. 3 f ; 9: A.A.S. 59 (1967) pp.543, 547.
34)       kv. Senez. ekum. Trid., Estez XIII, 11 here 1551: D.-S.. 1635-1661.

5. Hogen  hennad  ar velegiezh  waziadel a laka c'hoazh ur beziad all,  hag a bouez bras,  en e sklêrijenn reizh  :
belegiezh roueel ar feizidi, ma tizh o aberzh speredel e beurvarradur dre waziadezh an Eskibion hag ar veleion,
a-unan gant aberzh ar C’hrist, an hanterour nemetañ35. Rak lidadur ar Gevradiezh zo oberenn an Iliz a-bezh ma ra
pep hini enni ar pezh a sell outañ hepken, met en e bezh, hervez e renk e pobl Doue. Dre-se e roer brasoc'h evezh
ouzh arvezioù al lidadur a oa bet dilezet a-wezhioù e-kerzh ar c'hantvedoù. Pobl Doue, end-eeun, eo ar bobl-se,
prenet gant gwad ar C’hrist, bodet gant an Aotrou, maget gant e Gomz ; pobl galvet da lakaat pedennoù an tiegezh
denel  da  sevel  etrezek Doue ;  pobl  hag  a  zoug  trugarez,  er  C’hrist,  evit  kevrin ar  silvidigezh  en  ur  ginnig
e aberzh ; pobl, erziwezh, a gennerzh he unanded dre ar C’hevuniañ ouzh Korf ha Gwad ar C’hrist. Ar bobl-se a
zo santel dre he orin ;  koulskoude, dre he ferzhiadur emskiantek, oberiant ha frouezhus er  c’hevrin  kevradel,
e kendalc'h da greskiñ er santelezh36.

 Erzerc’hadur un hengoun didorr
6. En ur zisplegañ ar reolennoù evit adwelout lid an Oferenn,  en deus kemennet Goursenez Vatikan II, e-touez
traoù all, “e vefe adsavet darn eus al lidoù hervez reolad kozh an Tadoù”37, o kemer en-dro evel-se ar gerioù
arveret dres gant sant Pius V, er Vonreizh abostolel  Quo primum, ma’z embanne drezi,  e 1570, Misal Senez
Trento. Dre kengloterezh ar gerioù-se, end-eeun, e c'heller merkañ penaos e eztaol an daou Visal roman, daoust
ma 'z eus pevar c'hantved etrezo, un hengoun heñvel ha kevatal.  Ma  vez taolet evezh ouzh  elfennoù don an
hengoun-se, e komprener ivez pegement e peurgempenn an eil Misal an hini kentañ en un doare deurus-meurbet.

7. En amzerioù diaes evit gwir, ma oa bet lakaet en arvar ar feiz katolik  a-zivout hennad aberzhel an Oferenn,
a-zivout ar velegiezh waziadel ha gouezvoud gwirion ha diastal ar C’hrist dindan ar spesoù, e oa ret da sant Pius
V, a-raok pep tra, mirout un hengoun nevezik a-walc'h, hag enebet en un doare direizh, en ur zegas e-barzh al lid
sakr an nebeutañ  ma c'helle a gemmadurioù. Hag, evit gwir, Misal 1570 a  bella nebeud-tre diouzh  hini 1474,
an embannadur moullet kentañ hag a adkemer endeo gant fealded ar Misal eus amzer Innosant III. Ouzhpenn, an
dornskridoù eus Levraoueg ar Vatikan, mar o deus servijet a-wezhioù da reizhañ an testennoù, n’o doa ket aotreet
da astenn an enklaskoù diwar-benn “an aozerion gozh hag aprouet” en tu-hont d’an addisplegoù lidadel eus ar
Grennamzer.

8. En deiz-hiziv, en enep, ez eo bet pinvidikaet gant studiadennoù diniver ar ouizieion, ar “seurt reolad kozh eus
an Tadoù” bet klasket kement gant ar reizhourion atebek eus Misal sant Pius V. End-eeun, war-lerc'h embannadur
kentañ ar pezh an anver ar C’hevrinenner gregoriat, e 1571, ez eo deuet er-maez meur a embannadur burutellañ
eus an hen C’hevrinennerioù roman hag ambroziat,  evel  ivez eus hen levrioù lidadel  spagnolek ha  gallikan,
o deus lakaet a-wel e-leizh a bedennoù, dianav betek neuze, dezho un dalvoudegezh speredel vras.

Hengounioù ivez ar c'hantvedoù kentañ, a-raok aozadur liderezhioù ar Reter hag ar C’hornog a zo gwelloc'h a-se
anavezet bremañ ma 'z eus bet dizoloet un niver bras-meurbet a zielloù lidadel. 

Ouzhpenn-se ez eus bet tu, dre berzh araokadur ar studioù war an Tadoù, da sklaeraat doueoniezh ar c'hevrin gant
kelennadurezh an Tadoù dreistelañ eus an Henamzer kristen, evel sant Irenaios, sant Ambrozius, sant Kurillos
Jeruzalem, sant Yann Krizostomos. 

9. Setu perak “reolad an Tadoù” ne c'houlenn ket hepken e vefe miret an hengoun dasroet gant hon diaraogerion
dostañ, met e vefe briataet hag imbourc'het a uheloc'h tremened an Iliz a-bezh hag  an  holl  stummoù he  deus  en
em erzerc’het ar feiz unel en doareoù sevenadurel denel ha foran ken disheñvel hag ar re a zo bet o talvezout
e metoù ar Semited, ar C’hresianed, al Latined. An enklask ledanoc’h-se a ro tu dimp da welout penaos e ro
ar Spered Santel da bobl Doue ur fealded estlammus evit mirout adnouad digemm ar feiz a-dreuz diseurted vras-
kenañ ar pedennoù hag al lidoù.

Azasadur ouzh an amveziadoù nevez
10. Ar Misal nevez, en ur desteniañ reolenn-bediñ an Iliz roman hag en ur virout adnouad ar feiz dasroet gant ar
senezoù tostañ, a verk eta d’e dro un tennad a bouez bras en hengoun lidadel.

Tadoù ar Goursenez Vatikan II, p’o deus adlavaret diskleriadurioù bongoalek Senez Trento, o deus komzet en ur
mare disheñvel-mat eus buhez ar bed ; setu perak war an dachenn baskouriel, o deus gellet degas kinnigoù ha
kuzulioù dic'hallus da vezañ rakwelet pevar c'hantved en a-raok.

11. Senez Trento en devoa kedanavezet endeo an dalvoudegezh vras a gatekizerezh empleget e lidadur an Oferenn
; koulskoude ne c’helle ket tennañ anezhi an holl heuliadoù embregel. A-dra-sur e veze goulennet gant kalz an
aotre da implijout yezh ar vro evit lidañ an aberzh kevradel. Dirak un arc’hadenn evel-se e soñje ar Goursenez, en
ur zerc'hel  kont  eus amveziadoù ar mare, e  oa dleet  dezhañ addiskleriañ kelennadurezh hengounel  an Iliz  o
lavarout ez eo an aberzh kevradel a-raok pep tra oberenn ar C’hrist e-unan, en doare n’emañ e werc’hegezh piaou
e dalc’h ar stumm ma c'hell ar feizidi kemer perzh ennañ. Setu perak en deus diskleriet en doare-mañ kreñv ha

35)       kv. Senez ekum. Vat. II, Dekr. Presbyterorum ordinis n. 2.
36)       kv. Goursen. ekum. Vat. II, Kenvr. de sacra Liturgia, Sacrosanctum Concilium, n. 11.
37)       Ibidem. n. 50.

muzuliet :” Daoust ma kaver en Oferenn ur gelennadurezh pinvidik evit pobl ar feizidi, n’o deus ket soñjet an
Tadoù e vefe mat he lidañ koulz-ha-koulz e yezh ar vro” 38. Ha kondaonet en deus an hini a gavfe dezhañ “e tleer
disteurel lid an Iliz roman, e-lec'h ma vez lavaret a vouezh izel ar C’hanon ha komzoù ar gensakridigezh pe e tle
an Oferenn bezañ lidet hepken e yezh ar vro” 39. Evelato, mar en deus berzet diouzh un tu arver ar yezh lec'hel en
Oferenn, en deus kemennet a-hend-all d’ar bastored d’ober evit-se ur c'hatekizadur er mare diouzh-se : “Evit na
c'houzañvfe ket deñved ar C’hrist gant an naon, e kemenn ar Goursenez d’ar bastored ha d’an holl re o deus karg
eus an eneoù da zisplegañ alies, e-kerzh lidadur an Oferenn, drezo o-unan pe dre reoù all, an destenn-mañ-destenn
bet lennet e-pad an Oferenn, hag etre traoù all, da sklêrijennañ kevrin an aberzh-se, dreist-holl d’ar Sulioù ha d’an
deizioù-gouel40.”

12.  Setu  perak,  bodet  evit  azasaat  an  Iliz  ouzh  amplegadoù  he  c'hefridiezh  abostolel  en  hor  marevezh,  Eil
Goursenez  ar  Vatikan  en deus  imbourc'het  don,  evel  hini  Trento,  hennad kelennus  ha  pastorel  al  liderezh41.
Hag evel n’eus katolik ebet evit nac'h ez eo kantreizh ha  gwerc’hek al lid sevenet e yezh latin, en deus gellet
asantiñ ouzhpenn “ e c'hell an arver eus ar yezh lec'hel bezañ talvoudus-kenañ evit ar bobl,” hag en deus aotreet
an implij anezhi42. An herr anat diskouezet dre-holl evit degemeret seurt ali en deus bet da wered m’eo bet aotreet,
dindan renerezh an eskibion hag ar Sez Abostolel e-unan, e vefe graet er yezh lec'hel an holl lidadurioù a gemer ar
bobl perzh enno, evit ma vefe komprenet gwelloc'h ar c'hevrin.

13. Koulskoude, pa n’eo implij ar yezh lec'hel el liderezh santel nemet ur benveg, a bouez bras a-dra-sur, evit ma
vefe displeget  fraeshoc’h katekizadur ar c'hevrin endalc'het el lidadur, en deus ar Goursenez Vatikan II atizet
ouzhpenn da embregañ darn eus disentezioù Senez Trento chomet hep bezañ heuliet dre-holl evel an dever d’ober
an  homelienn  d’ar  Sulioù  ha  d’an  deizioù-gouel43,  hag  ar  galloud  da  lakaat  etre  al  lidoù  sakr  o  unan  ur
gemennadur bennak44.

Met dreist-holl, Eil Goursenez ar Vatikan, en ur guzuliañ “ar perzhiadur peurvat-se en Oferenn hag a dalv evit ar
feizidi, goude  Kevuniadenn  ar beleg, resev Korf an Aotrou  o tont eus  an hevelep  aberzh”, en deus  broudet  da
seveniñ ur mennad all eus Tadoù  Trento45,  eleze evit m’o defe perzh donoc'h  er Gevradiezh santel « e rafe ar
feizidi ar  C’hevuniadur  n’eo ket hepken dre  vennantez speredel, met ivez  ent kevrinennel eleze dre resev ar
Gevradiezh46 ».

14.  Douget gant  an  hevelep  spered  hag  an  hevelep  gred  paskouriel, en  deus  gellet  Goursenez Vatikan  II
adensellout  ar pezh en devoa  divizet  Senez  Trento diwar-benn ar  C’hevuniañ  dindan an daou spes. Peogwir,
end-eeun,  ne  lakaer  tamm ebet  hiziv  en  arvar  ar  pennaennoù kelennadurezhel a-fet  talvoudegezh  anterin  ar
C’hevuniadur pa vez, resevet ar Gevradiezh dindan  anad ar bara hepken, en deus aotreet reiñ ar  C’hevuniadur
a-wezhioù dindan an daou anad, rak neuze, en ur ziskouez fraeshoc'h an arouez kevrinennel, e vez roet un tu dibar
da vont donoc'h er c'hevrin a gemer ar feizidi perzh ennañ47.

15. Evel-se, tra ma chom an Iliz feal d’he arc’hwel a gelennerez eus ar wirionez, en ur virout “ar pezh a zo
kozh”,  eleze  adnouad an Hengoun,  e  kas  da  benn ivez  he  dever da  imbourc'hiñ ha  da  zegemer gant
arboellerezh “ar pezh a zo nevez” (kv. Mzz 13,52)

End-eeun e kaver en ul lodenn eus ar Misal nevez, pedennoù eus an Iliz staget fraeshoc’h ouzh ezhommoù hon
amzer ; kement-mañ dreist-holl evit an Oferennoù lidek hag “rediezhoù diseurt”, ma ‘n em vesk enno hengoun ha
nevezded en un doare  spletus. Setu perak ivez, tra m’eo chomet digemm kalz a droiennoù tennet eus koshañ
hengoun an Iliz, ha deuet da vezañ boaziek dre an hevelep Misal roman en e embannadurioù niverus, ez eo bet
azasaet kalz a reoù all ouzh ezhommoù hag amplegadoù a-vremañ, ha reoù all, en enep, evel an orezonoù evit an
Iliz, al liked, santelidigezh labour an dud, kumuniezh an holl vroadoù, hag evit darn eus ezhommoù dibar ek hon
amzer, zo bet aozet a-grenn a-nevez, en ur gemer ar mennozhioù hag alies an termenoù zoken en dielloù ar
senezoù nesañ.

 En hevelep doare, dre ma kemered emskiant eus stad nevez ar bed kempred, eo bet kredet ne oa ket ober gaou
e doare ebet  ouzh teñzor  azaouezadus an hengoun  kemmañ hiniennoù eus frazennoù an testennoù amprestet
digant an hengoun koshañ evit ma klotfe gwelloc'h o  fleusk  ouzh yezh an doueoniezh a-vremañ ha ma stagfe
e gwirionez ouzh stad ar reoliadur en Iliz hiziv-an-deiz. Setu perak, darn eus ar geriennoù a-zivout prizadur hag
arver ar madoù douarel zo bet kemmet, evel hiniennoù a vrude ur stumm a binijenn diavaez hervez amzerioù all
an Iliz.

38)       Goursen. ekum. Trid., Estez XXII, Dogm. a-zivout aberzh an Oferenn, pen. 8 ; D.-S., 1749.
39)       Ibidem., kan. 9: D.-S. 1759.
40)       Ibidem. kan. 8: D.-S. 1749.
41)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 33.
42)       Ibidem., n. 36.
43)       Ibidem. n. 52.
44)       Ibidem. n. 35, 3.
45)       Ibidem. n. 55.
46)       Goursen. ekum. Trid., Estez XXII, Dogm. a-zivout aberzh an Oferenn, pen. 6: D.-S. 1747.
47)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 55.

Setu penaos eo bet klokaet ha kaset da benn ar reoladoù lidadel eus Senez Trento war veur a graf dre reoladoù
Senez Vatikan II ;  hemañ en deus kaset da benn-mat ar strivoù da dostaat ar  feizidi ouzh al  Liderezh  santel,
strivoù bet embreget e-pad ar pevar c'hantved-se ha dreist-holl en  un  amzer nes, a-drugarez d’ar gred lidadel
displeget gant sant Pius X hag e warlerc'hidi.

I : TALVOUDEGEZH HA DELLEZEGEZH 
AL LIDADUR KEVRADEL

16. Lidadur an Oferenn, evel oberenn ar C’hrist ha hini pobl Doue kenaozet hervez an urzhaz, eo ar greizenn eus
ar vuhez kristen a-bezh evit an Iliz, ken hollvedel, ken lec'hel, hag evit pep unan eus ar feizidi  48. Ennañ, end-
eeun, emañ barr-uhelañ an oberenn ma santela Doue ar bed drezañ er C’hrist, hag ivez blein ar c'hehelerezh a
ginnig an dud d’an Tad, ouzh E azeuliñ er Spered Santel dre ar C’hrist Mab Doue49.  Ennañ ouzhpenn ez eo
eñvoret kevrinoù an Dasprenidigezh e-kerzh ar c'helc'hiad bloaziek, en doare ma teuont da vezañ bezant en un
doare arbennik50. Razh an oberennoù sakr all hag holl oberoù ar vuhez kristen a zo stag neuze ouzh lidadur an
Oferenn, a gav o mammenn ennañ hag a zo gourc’hemennet gantañ51.

17. A bouez bras-meurbet eo eta e vefe reoliet lidadur an Oferenn, eleze Koan diwezhañ an Aotrou, en doare d’ar
waziaded ha d’ar feizidi da gemer perzh ennañ hervez o stad, evit degemer ezleun ar frouezh52 en deus fellet d’an
Aotrou Krist reiñ dimp p’en deus savet  an aberzh kevradel eus e Gorf hag e Wad, hag e fiziet d’e Iliz, e Bried
dreist-karet, evel eñvoradur e Ziouzañv hag e Zasorc'h53.

18. Seurt pal a c’hell bezañ tizhet, en ur zoujañ ouzh perzh pep bodadeg hag eus an arvezioù all, ma vez urzhiet al
lidadur en e bezh en doare da aesaat d’ar feizidi ar perzhiadur emskiantek, oberiant hag anterin eus ar c'horf neuze
hag eus ar spered, buhezekaet  gant  bervder  ar feiz,  ar  goubeizh hag ar garantez a vez  mennet  gant  an Iliz,
darvennet gant hennad al lidadenn he-unan hag a zo ur gwir hag un dlead evit ar  bobl kristen en abeg d’he
badeziant54.

19. Daoust ma ne c’heller ket seveniñ bepred bezañs ha perzhiadur oberiant ar feizidi oc’h erzerc’hañ splannoc'h
evel-se henad ilizel al lidvezh55, e chom gwerc’hek ha dellezek al lidadur kevradel dre ma ‘z eo oberenn ar C’hrist
hag an Iliz m’emañ ar beleg o kefleuniañ enni e waziadezh dibarek hag ouzh en ober dalc'hmat evit silvidigezh ar
bobl 56. Erbedet e vez eta da lidañ bemdez an aberzh kevradel, ma c'hell en ober.

20. Dre ma vez sevenet lidadur ar Gevradiezh, evel al liderezh a-bezh, dre arouezioù merzadus o tont da vagañ,
da greñvaat ha da ezteurel ar feiz, e tleer evezhiañ gwellañ ma c'haller, da zibab ha da urzhiañ ar stummoù hag an
elfennoù  kinniget  gant  an  Iliz,57 o  terc’hel  kont  eus  doareoù an dud  hag  al  lec'hioù,  en doare  ma  vefent  o
herouezañ ur perzhiadur oberiant hag anterin, ha respont reishoc'h da ezhommoù speredel ar feizidi.

21.  Setu perak e  sell ar C’hinnigadur-mañ  koulz ouzh  reiñ linennoù hollek  a-zivout urzhiadur mat lidadur ar
Gevradiezh, koulz da zisplegañ ar reolennoù o sturiañ stummoù diseurt al lidadur58.

22.  A-hend all, Lidadur ar Gevradiezh en Iliz  goubarzhel  zo eus ar  pep pouezusañ.  End-eeun,  an  Eskob en
e eskobiezh,  anezhañ darnaouer kentañ  kevrinoù  Doue  en Iliz goubarzhel fiziet ennañ,  eo an hini a reizhenna
hag a bennlusk hag a ziwall ar vuhez lidadel a-bezh59. El lidadurioù, dreist-holl el lidadurioù kevradel embreget
dindan e gadoriadezh gant perzhiadur ar velegiezhvod (presbyterium), an diagoned hag ar bobl, en em ziskouez
fraezh kevrin an Iliz. Setu perak o deus al lidadurioù-se da vezañ ur skouer evit an eskobiezh a-bezh.

Dre-se en deus da gemer preder evit ma kompreno dalc'hmat gwelloc'h ar veleion, an diagoned hag ar feizidi lik
ster diles al lidoù hag an testennoù  lidadel, ha ma vezint broudet  evel-se da lidañ  ar Gevradiezh en un doare
oberiant  ha  frouezhus.  Gant  an  hevelep  pal en  deus  da  blediñ  ouzh  un  dellezegezh  dalc'hmat  brasoc'h  eus
al lidadurioù o-unan, pezh a daol da ober da gentañ war-dro kaerder al lec'h sakr, ar sonerezh hag an arz.

48)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 41 ; Bon. dogm. De Ecclesia, Lumen gentium, n. 11 ; Dekr. war
waziadezh  ha  buhez  ar  Veleion,  Presbyterorum  ordinis, nn.  2,  5,  6 ;  Dekr.  de  pastorali  Episcoporum  munere,  Christus  Dominus,  n.  30 ;  

Dekr. De Oecumenismo, Unitatis redintegratio, n. 15 ; Kenv. S. al Lidoù, Kelen. Eucharisticum mysterium, 25 Mae 1967, nn. 3 e, 6: A.A.S. 
59  (1967) pp.542, 544-545

49)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 10.
50)       Ibidem. n. 102.
51)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 10 ; Dekr. Presbyterorum ordinis, n. 5.
52)       kv. Goursen. ekum. Vat. II, Bon. de sacra Liturgia, Sacrosanctum Concilium, nn. 14, 19, 26, 28, 30.
53)       kv. Ibidem. n. 47.
54)       kv. Ibidem. n. 14.
55)       kv. Ibidem. n. 41.
56)       kv. Goursen. ekum. Vat. II Dekr. Presbyterorum ordinis, n. 13 ; Codex Iuris Canonici, kan. 904.
57)       kv. Goursen. ekum. Vat. II, Bon. De sacra Liturgia, Sacrosanctum Concilium, n. 59.
58)       Rituale Romanum, De benedictionibus, Praenotenda n. 28 ; Lidreizh coronandi imaginem beatae Mariae Virginis, nn. 10, 14. 
59)       kv. Goursen. ekum. Vat. II, Dekr. de pastorali Episcoporum munere, Christus Dominus, n. 15 ; 

kv. ivez Bon. de sacra Liturgia, Sacrosanctum Concilium, n. 41.

23. Ouzhpenn-se, evit lakaat an denteliad da glotañ a-leun ouzh kemennadurioù ha spered al liderezh, hag evit ma
vefe  brasoc'h  gwerc’hegezh  paskouriel  gantañ,  e  vo  kavet  lod  adaozadurioù  hag  azasadurioù  danevellet  er
C’hinnigadur hollek-mañ hag e Lidreizh an Oferenn.

24. An azasadurioù-se a zo an darnvuiañ anezho en dibab lidoù ha testennoù, evel ar c'hanoù, al lennadennoù, an
c’hempedennoù, ar c'hemennoù hag ar jestroù, traoù hag a vez fiziet e bep beleg o lidañ, dezho da respont
gwelloc'h da ezhommoù, da brientadur ha da demz-spered ar berzhidi. Hemañ en devo soñj avat emañ e servij al
Liderezh santel ha n’eo ket lañvas dezhañ ouzhpennañ, lemel pe gemmañ tra pe dra e lidadur an Oferenn drezañ
e-unan60.

25.  Ar Misal a  veneg  ouzhpenn, bewezh en o lec'h,  lod  azasadurioù a zo, hervez ar  Vonreizh war al  Liderezh
santel, diouzh beli hag atebegezh an Eskob lec’hel pe gembod an Eskibion61 (sell. a-us nvnv. 387, 388-393).

26.  Evit a sell ouzh kemmadurioù hag azasadurioù donoc'h da vezañ degaset dre ret evit ober diouzh gwir an
hengounioù ha temz-spered ar pobloù hag ar broadoù, hervez spered ar rann 40 eus ar Vonreizh war al liderezh
santel,  e  vo  miret  ar  pezh  a  zo  displeget  er  c'hemennadur  “Diwar-benn  al  liderezh  roman  hag  an
ensevenadurezh"62 hag amañ war-lerc'h (nvnv-395-399).

II : FRAMMADUR AN OFERENN, 
HE ELFENNOÙ HAG HE LODENNOÙ

I - FRAMMADUR HOLLEK AN OFERENN
27. En Oferenn, eleze  Koan an Aotrou, ez eo dec’halvet ha bodet  pobl Doue dindan levierezh ar beleg,  hemañ
oc’h oberiañ e nouez ar C’hrist (in persona Christi), evit lidañ eñvoradur an Aotrou, eleze an aberzh kevradel63.
Setu perak emañ an destrolladenn lec'hel-se eus an Iliz santel o seveniñ, en un doare uhel,  grataenn ar C’hrist :
”Pa vez daou pe dri bodet em anv, emaon aze en o zouez” (Mz 18,20). E lidadur an Oferenn, end-eeun, e-lec'h ma
vez peurbadusaet aberzh ar groaz, ez eo bezant64 ar C’hrist evit gwir er vodadeg he-unan, bodet en e anv, e nouez
ar gwaziad, en e gomz hag ivez, met en doare solwezel ha diarsav, dindan an anadoù kevradel65.

28. Div lodenn a zo en Oferenn : al liderezh eus ar gomz hag al liderezh kevradel ; ken start avat int liammet ma
ne reont nemet un oberenn lidadel hepken66. Evit gwir, en Oferenn, e vez stignet an daol ken mat evit komz Doue
hag evit Korf an Aotrou, e-lec'h ma vez kelennet ha maget ar feizidi. A-hend-all67, lod lidoù a ya da zigeriñ ha da
glozañ al lidadur.

60)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 22.
61)       kv.  ivez Goursen. ekum. Vat. II,  Bon. de  sacra Liturgia,  Sacrosanctum Concilium,  nn. 38,  40 ;  Paulus VI,  Bon.  ab.  Missale  Romanum,  

supra.
62)       Kenvr. De Culto Divino ha Disciplina Sacramentorum, kelen ; Varietates legitimoe, 25 genver 1994 ; AZ.A.S. 87 (1995) pp. 288-314.
63)       kv. Goursen. ekum. Vat. II, Dekr. Presbyterorum ordinis, n. 5 ; Bon. da sacra Liturgia Sacrosanctum Concilium, n. 33.
64)       kv. Goursen. ekum. Trid.,  Estez XXII, Dogm. war aberzh an Oferenn, pen. 1:  D.-S.  1740  ;  kv.  Paulus VI, Sollemnis professio fidei,  30  

mezheven 1968, n. 24 ; A.A.S. 60 (1968) p. 442
65)       kv.  Goursen.  ekum. Vat.  II,  Bon.  de  sacra  Liturgia, Sacrosanctum Concilium,  n.  7 ;Paol  VI,  Lizh-kelc'h.  Mysterium Fidei,  3 gwengolo  

1965: A.A.S. 57 (1965) p. 764 ; Kenv. S. al Lidoù Kelen. Eucharisticum mysterium, 25 mae 1967, n. 3: A.A.S. 59 (1967) p. 547.
66)       kv. Goursen. ekum. Vat. II, Bon de sacra Liturgia, Sacrosanctum Concilium, n. 56 ;,Kenvr. S ; al Lidoù, Kelen. Eucharisticum mysterium, 25
mae 1967, n. 3: A.A.S. 59 (1967)p. 542
67)       kv. Goursen. ekum. Vat. II, Bon. de sacra Liturgia, Sacrosanctum Concilium, nn. 48, 51 ; Bon. Dogm. de divina Revelatione, Dei Verbum n. 21 ;

Dekr. Presbyterorum ordinis, n. 4.

II - ELFENNOÙ LIESSEURT AN OFERENN
Lennadenn ha displegadenn komz Doue

29. Pa vez lennet ar Skritur sakr en Iliz, ez eo Doue e-unan a gomz ouzh e bobl, hag ar C’hrist, bezant en e gomz,
eo a gemenn e Aviel.

Setu perak e rank al lennadennoù eus komz Doue, anezho un elfenn amparus eus al liderezh, bezañ selaouet gant
an holl ha gant ar vrasañ doujañs. Koulskoude, daoust da gomz Doue e lennadennoù ar Skritur Sakr bezañ kaset
d’an holl dud, eus ne vern peseurt marevezh ha  bezañ  meizadus d’an holl,  e vez kresket  an anaoudegezh leun
anezhi hag he  gwerc’hegezh dre un displegadenn vev, eleze dre an homelienn a zo  ul  lodenn eus an oberiad
lidadel68.

An pedennoù hag al lodennoù all a zo e dalc’h ar beleg
30. E-touez holl ar pezh a zegouezh gant ar beleg, emañ ar Bedenn gevradel el lec'h kentañ, rak ar barr-uhelañ eo
eus al lidadur a-bezh. Da c'houde, e teu an orezonoù, eleze ar bedenn-digeriñ (pe kempedenn), ar bedenn war ar
profoù hag ar bedenn goude-kevuniañ. Ar  pedennoù-se,  lavaret  gant  ar  beleg kadoriad eus  ar vodadeg evel
o terc'hel  lec’h ar C’hrist e-unan, a vez kaset gantañ da Zoue en anv ar bobl santel a-bezh hag an holl re a zo
bezant. Gant gwir abeg69 eta e vezont anvet “pedennoù kadoriadel”.

31.  D’ar  beleg  c'hoazh,  evel  embreger  ar  gefridi  da  gadoriañ  ar  vodadeg,  eo  dezhañ  distagañ  darn  eus  ar
c'hemennoù rakwelet el lid e-unan. E-lec'h m’eo merket er rubrikoù e c'hell an Oferenner o azasaat un tamm
bennak evit o lakaat da glotañ gwelloc'h ouzh ar berzhidi. Ar beleg a daolo evezh avat da virout bepred e-unan
ster ar c'hemenn kinniget er Misal, ha da gomz gant nebeud a c'herioù. D’ar beleg-kadoriad eo c'hoazh embann
Komz Doue, ha reiñ ar vennigadenn da echuiñ. Aotreet eo dezhañ ouzhpenn kinnig d’ar feizidi Oferenn an deiz
gant  komzoù  berrik,  goude  kevarc'h  an  deroù  hag  a-raok  gwezhiad  ar  binijenn,  e  Lid  ar  Gomz,  a-raok  al
lennadennoù, er Reizhenn-veur, a-raok ar C’hentlavar, met nepred e-kerzh ar bedenn he-unan ; hag er-ziwezh evit
klozañ an oberenn sakr, a-raok ar C'himiad d’ar feizidi.

32.  Abalamour d’o hennad o-unan, e rank  lodennoù ar c'hadoriad bezañ distaget  fraezh hag a vouezh uhel, en
doare da vezañ selaouet gant evezh gant an holl70. Neuze ‘ta, p’emañ ar beleg ouzh o lavarout, ne vo ket pedennoù
pe kanennoù all, hag an ograoù hag ar binvioù all a chomo mut.

33. Ar beleg a bed evel kadoriad en anv an Iliz hag ar gumuniezh  bodet ; pediñ a ra ivez a-wezhioù en e anv
dezhañ e-unan, evit seveniñ e waziadezh gant evezh ha deoliezh. Ar pedennoù-se, kinniget a-raok lenn an Aviel,
en ur brientiñ ar profoù, a-raok ha goude Kevuniadenn ar beleg, a vez lavaret a vouezh izel.

Reolskridoù all al lidadur.
34.  Peogwir  ez  eus,  dre  e  hennad,  un  arvez a genstroll  gant  lidadur  an Oferenn,  ez eo talvoudus-kenañ  an
emzivizoù etre al lider hag ar feizidi bodet, evel ar youadegoù71 ; ned int ket hepken, end-eeun, arouezioù diavaez
eus al lidadur ordinal72, met elfennoù hag a zo o harpañ hag o seveniñ ar genunaniezh etre ar beleg hag ar bobl.

35.  Youadegoù  ar  feizidi  hag o respontoù da gevarc'hoù ha da bedennoù ar beleg  zo anezho  un derez eus ar
perzhiadur oberiant a zle bezañ kaset da benn gant ar feizidi bodet, daoust pehini e vefe stumm an Oferenn, evit
ezteurel fraezh hag evit kreñvaat oberenn ar gumuniezh a-bezh73.

36. Lodennoù all c'hoazh, hag int talvoudus-dreist evit erzerc’hañ ha herouezañ perzhiadur oberiant ar feizidi, zo
tra ar vodadeg a-bezh : gwezhiad ar binijenn dreist-holl, bonnadenn ar feiz, ar bedenn hollvedel ha Pedenn ar Sul
(pe Pedenn an Aotrou eleze ar Bater).

37. Er-ziwezh, e-touez ar reolskridoù all :

a) Darn anezho a ra ul lid pe un oberiad gant e dalvoudegezh dezhañ e-unan, evel ar meulgan Gloria, ar 
salm diskanañ, an Alleluia hag ar gwerzad a-raok an Aviel, ar Sanctus, an degounboz, ar c'han goude 
kevuniañ ;
b) En enep, darn all, evel ar c'hanoù digeriñ (Introit), evit ar c'hinnig, evit ar rannadur (Agnus Dei), evit ar 
C’hevuniañ, ez eus anezho evit mont gant ul lid.

68)       kv. Goursen. ekum. Vat.II, Bon. de sacra Liturgia, Sacrosanctum Concilium, nn. 7, 33, 52.
69)       Ibidem., n. 33.
70)       kv. Kenvr. S. al Lidoù, kelen. Musicam sacram, 5 meurzh 1967, n. 14: A.A.S. 59 (1967) p. 304.
71)       kv.  Goursen.  ekum.  Vat.  II,  Bon.  de  sacra  Liturgia,  Sacrosanctum  Concilium,  nn.  26-27 ;  Kenvr.  S  al  Lidoù,  Kelen.  Eucharisticum  

mysterium, 25 meurzh 1967, n. 3 d: A.A.S. 59 (1967) p. 542.
72)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 30.
73)       kv. Kenvr. S ; al Lidoù, Kelen. Musicam sacram, 5 meurzh 1967, n. 16 a: A.A.S. 59 (1967) p. 305.

Doare da zistagañ an testennoù diseurt.
38. En testennoù da vezañ distaget fraezh hag a vouezh uhel, pe e vefe gant ar beleg, an diagon, al lenner pe gant
an holl, e rank ton ar vouezh bezañ diouzh stumm an destenn he-unan - hervez ma c'hoarvez eus ul lennadenn, un
orezon,  ur  gemennadenn,  ur  youadenn  pe  ur  ganenn -,  hag  e  tle  bezañ  ivez  diouzh  doare  al  lidadur  ha
kanmoedegezh  ar vodadeg. Dalc'het e vo kont ouzhpenn eus  arvez ar yezhoù diseurt hag eus  temz-spered ar
pobloù.

Er rubrikoù hag er reoladoù da-heul, ar gerioù “lavarout” pe “distagañ” a zo eta da vezañ intentet pe eus ar c'han
pe eus an dibunadur, en ur virout ar pennaennoù displeget amañ war-lerc'h.

Pouez ar c'han
39. An Abostol a bed ar feizidi bodet da c'hortoz donedigezh o Aotrou da ganañ a-gevret salmoù, meulganoù ha
kanoù speredel (kv. Koll 3,16). Bez’ ez eo ar c'han, end-eeun arouez levenez ar galon (kv. Ob 2,46). Dre gement-
se e lavar sant Eosten gant gwir abeg : “Kanañ a zo perzh an hini a gar”74, hag eus an Henamzer uhelañ e teu al
lavarenn : “Pediñ a ra div wezh an hini a gan mat”.

40.  Graet e  vo eta  arver bras  eus ar c'han  en  denteliadoù, en ur ober stad eus tro-spered ar pobloù hag eus
barregezhioù  pep  bodadeg.  Mar  n’eo  ket  ret  dalc'hmat,  da  skouer  en  Oferennoù  pemdeziek,  kanañ  an  holl
destennoù graet evit bezañ kanet drezo o-unan, e vo  taolet evezh bras evit na raio ket diouer kan ar  waziaded
hag hini ar bobl e denteliadoù ar Sul hag ar gouelioù-berz75.

Koulskoude en ur zibab al lodennoù a vo kanet e gwirionez, e vo roet al lec'h kentañ d’ar re o deus muioc'h
a bouez, ha dreist-holl d’ar re a zo da vezañ kanet gant ar beleg, an diagon pe al lenner, gant respont ar bobl,
pe a zo da vezañ distaget a-gevret gant ar beleg hag ar bobl.

41.  Ar c'han  gregoriat,  evel  kan  al  liderezh  roman,  a  rank,  pep  tra  ingal  a-hend-all,  kaout  al  lec'h  kentañ.
Ar stummoù all a sonerezh sakr, peurgetket al liessonegezh, n’int ket berzet, gant ma vezint o klotañ gant spered
an oberenn lidadel ha ma harpint perzhiadur an holl feizidi 76.

Hag  evel  ma  teu  da  vezañ  niverusoc'h-niverus  ar  bodadegoù  etre  feizidi  eus  broadoù  diseurt,  ez  eo  mat
e c'houvezfe ar  feizidi-se kanañ a-gevret, e latin,  war ar c’herzennoù aesañ,  lodennoù eus Lidreizh an Oferenn,
dreist-holl bonnadenn ar feiz hag Orezon ar Sul 77.

Ar jestroù hag an emzalc'hioù-korf
42. Ar jestroù hag emzalc'h ar beleg, re an diagon pe re ar waziaded, kenkoulz all ha re ar bobl zo dezho da bal e
vefe erzerc’het gant al lidadur ur gaer ha hael a eeunded, ma vo merzet talvoudegezh wirion ha leun e lodennoù
diseurt, ha ma vo herouezet perzhiadur an holl.78 Neuze e vo da deurel evezh ouzh ar pezh a zo termenet gant ar
C’hinnigadur hollek hag ouzh ar pleustrerezh laeset gant al Lid roman, hag ouzh ar pezh a genoberia da vad
speredel boutin pobl Doue, kentoc'h eget ouzh an dougoù hiniennel pe didek.

An emzalc'h boutin da vezañ miret gant an holl berzhidi zo un arouez eus unanded izili ar gumuniezh kristen
bodet evit al Liderezh santel : ezteurel ha diorren a ra, end-eeun, kantaezadoù ha tuedoù spered ar berzhidi.

43. Ar feizidi en em zalc'ho en o sav adalek deroù ar c'han-digeriñ (Introit), p’emañ ar beleg o vont d’an aoter,
betek klozadur ar bedenn-digeriñ (kempedenn), pa ganer an  Alleluia a-raok an Aviel, e-pad embannidigezh an
Aviel,  e-pad  ar  vonnadenn  a  feiz  hag  ar  bedenn  hollvedel,  hag  adalek  ar  gouviadenn  Pedit  va  breudeur
(Orate fratres) a-raok ar bedenn war ar profoù, betek dibenn an Oferenn, nemet ar pezh a lavarer amañ war-
lerc'h. 

Azezet e vezint e-pad al lennadennoù a-raok an Aviel hag ar salm diskanañ, e-pad an homelienn hag aozadur ar
profoù evit ar c'hinnig, ha, ma kaver mat, e-pad ur predig-amzer sioul goude ar C’hevuniadur.

Daoulinañ a raint evit ar gensakridigezh, nemet ha berzet e vijent gant o stad-yec'hed pe strizhder al lec'h pe niver
bras ar berzhidi pe reizhabegoù all. Ar re na zaoulinont ket evit ar gensakridigezh a stouo izel pa ra ar beleg ur
pennlinad goude ar gensakridigezh.

Koulskoude, da Gembod an Eskibion eo azasaat ar jestroù hag an emzalc'hioù deskrivet  e Lidreizh an Oferenn
ouzh temz-spered hag hengounioù reizh ar pobloù, hervez reolad ar gwir 79. Hogen taolet e vo evezh d’o lakaat da
glotañ gant ster hag azon lodennoù diseurt al lidadur.

74)       S. Aogustin Hippon, Sermo 336, 1: PL. 38, 1472.
75)       kv. Kenvr. S. al Lidoù, Kelen. Musicam sacram, 5 meurzh 1967, nn. 7, 16: A.A.S. 59 (1967) pp. 302, 305.
76)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 116 ; Ibidem. ivez n. 30.
77)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 54 ; Kenvr. S. al Lidoù, Kelen. Inter OEcumenici, 

26 gwengolo 1964, n. 59 ; A.A.S. 56 (1964) p. 891 ; Kelen. Musicam sacram, 5 meurzh 1967, n. 47: A.A.S. 59 (1967) p. 314.
78)       kv. Goursen. ekum. Vat. II, Bon. de sacra Liturgia, Sacrosanctum Concilium, nn. 30, 34 ; kv. Ibidem. ivez n. 21
79)       kv. Ibidem., n. 40 ; Kenvr.  Disciplina Sacramentorum, Kelen. Varietates legitimae, 25/1/1994, n. 41: A.A.S.  87 '1995) p. 304.

E-lec'h m’eo boas ar bobl da chom daoulinet adalek diwezh ar  Sanctus betek diwezh ar  Bedenn  gevradel, hag
a-raok ar  C’hevuniadur  pa lavar ar beleg  Setu Oan Doue  (Ecce Agnus Dei) en ur bennlinañ,  ez eo meuladus
derc'hel d’ar c'hustum-se.

Evit kaout unanded er jestroù hag emzalc'hioù, e sento ar feizidi ouzh ar c'hemennoù graet gant an diagon pe ur
gwaziad lik all, pe gant ar beleg e-kerzh al lidadur, hervez ar pezh a vez savelet el levrioù lidadel.

44. E-touez ar jestroù, e lakaer ivez an oberiadoù hag al lidambrougoù da ober gant ar beleg, an diagon hag ar
waziaded o vont d’an aoter ; an diagon o tougen an Avielal (pe Levr an avieloù) a-raok embannidigezh an Aviel ;
ar  feizidi  o  tegas  ar  profoù  hag  o  tostaat  evit  ar  c’hevuniadur.  Dereat  eo  e  vefe  graet  an  oberiadoù  ha
lidambrougoù-se gant kaerded, tra ma vez sevenet ar c'hanoù diouzh-se, hervez ar reoladoù merket evit pep unan
anezho.

Ar sioulded
45. Un davadenn sakr, hag a zo lod eus al lidadur, zo da vezañ miret en he amzer. He hennad zo diouzh ar mare
ma vez dalc’het e pep lidadur80. Rak, e gwezhiad ar binijenn ha goude ar gouviadenn da bediñ, pep hini a ziskenn
ennañ e-unan ; war-lerc'h ul lennadenn pe an homelienn e vez meveriet un tamm bennak war ar pezh a  zo  bet
klevet ; goude ar C’hevuniadur, en em roer d’ar veuleudi ha d’ar bedenn er galon. A-raok al lidadur e-unan ez eo
mat endeo mirout ar sioulded en iliz, er sekretiri hag el lec'hioù en-dro, ma c'hello an holl en em brientiñ da lidañ
ar c’hevrinoù santel gant kalon ha hervez al lidoù.

III – LODENNOÙ DISEURT AN OFERENN
A) Lidoù digeriñ

46.  Al lidoù a-raok liderezh ar Gomz,  eleze ar c'han-digeriñ, ar c'hevarc'h,  gwezhiad ar binijenn, ar c'h/Kyrie,
ar Gloria hag ar bedenn-digeriñ (kempedenn), zo dezho azon un digoradur, un degasadur hag ur prientadur. O fal
eo ez afe ar feizidi hag a zo en em vodet da sevel ur genunaniezh, ha ma ‘n em brientfent da selaou ervat Komz
Doue ha da lidañ ent-dereat  ar Gevradiezh.  Da-geñver lod  lidadurioù staget ouzh an  Oferenn, hervez reolad al
levrioù lidadel, e vez lezet a gostez al lidoù-digeriñ pe e vezont sevenet en un doare arbennik.

Ar c'han-digeriñ
47. Pa vez bodet ar bobl, tra ma ra ar beleg an tregerzh gant an diagon hag ar waziaded, e vez deraouet ar c'han-
digeriñ. Pal ar c'han-se zo digeriñ an denteliad, herouezañ unaniezh ar  feizidi  bodet,  degas o spered e-barzh
kevrin an amzer lidadel pe ar gouel, hag ambroug lidkerzh ar beleg hag ar waziaded.

48. Embreget e vez a bep eil gant ar c'horad hag ar bobl, pe, heñvel, gant ar c'hiniad hag ar bobl, pe en e bezh gant
ar bobl pe ar c'horad e-unan. Tro a vez d’ober gant an dazgwerzad gant he salm a gaver er Grazual roman pe er
Grazual eeun ; pe c'hoazh ur ganenn all o klotañ gant an oberiad neved, gant azon an deiz pe an amzer, an destenn
anezhañ da vezañ aprouet gant Kembod an Eskibion81.

Ma n’eus ket a gan-digeriñ, e vez lavaret an dazgwerzad kinniget er Misal, gant ar feizidi pe gant darn anezho,  
pe gant ul lenner pe, dre ziouer, gant ar beleg e-unan, a c'hell ivez en azasaat e doare ur c'hemenn-digeriñ.

Kevarc’h an aoter hag ar bobl bodet
49.  Ur wezh degouezhet er  c’heur,  e ra  ar beleg, an diagon hag ar  waziaded ar c'hevarc'h d’an aoter dre ur
stouadenn izel.  Evit  ezteurel  o  azaouez,  e  pok  ar  beleg hag an diagon d’an aoter,  hag ar  beleg,  hervez  an
hegoulzder, a ezañs an aoter hag ar groaz.

50. Pa ‘z eo echu ar c'han-digeriñ, ar beleg, en e sav ouzh e gador, a ra arouez ar groaz war un dro gant an holl
vodadeg ; neuze, dre kevarc’hañ ar gumuniezh bodet e laka war wel gouezvoud an Aotrou. Emañ ar c'hevarc'h-se
ha respont ar bobl oc’h erzerc’hañ kevrin an Iliz kenstrollet. Goude ar c'hevarc'h d’ar bobl, e c’hell ar beleg, an
diagon, pe ur gwaziad all, kinnig d’ar feizidi Oferenn an deiz dre un nebeud gerioù.

Gwezhiad ar binijenn
51.  Neuze e c’halv ar beleg da vont gant gwezhiad ar binijenn, ha goude un ehan berr a sioulder, en em ro ar
vodadenn en he fezh da zibunañ ur c’herienn a vonnadenn hollek a vez klozet gant ar beleg dre un absolvenn ha
n’eus ket ganti avat gwerc’hegezh Kevrinenn ar Binijenn.

D’ar  Sul,  dreist-holl  en  amzer-Bask,  e-lec'h  ar  gwezhiad  a  binijenn  boaziek,  e  c'heller  diouzh  an  dro  ober
bennigadenn ha sparfadur an dour en eñvor eus ar vadeziant82.

80)       kv.  Goursen.  ekum.  Vat.  II,  Bon.  de  sacra  Liturgia,  Sacrosanctum  Concilium, n.  30  Kenvr.  S.  al  Lidoù,  Kelen.  Musicam  sacram,  
5 Meurzh 1967, n. 17: A.A.S. 59 (1967) p. 305.

81)       kv. Yann-Baol II, Lizh. abost. Dies Dominici, 31 mae 1998, n. 50: A.A.S. 90 (1998) p. 745.
82)       kv. infra, pp. 1249-1252.

Kyrie eleison
52. Goude gwezhiad ar binijenn, e stager gant ar c’h/Kyrie eleison, nemet ha lavaret e vije bet seulabred e lid ar
binijenn. Peogwir ez eo ur c'han ma ra ar feizidi drezañ ur youadenn d’an Aotrou ha ma c'houlennont e drugarez,
e vez embreget dre voaz gant an holl, ar bobl hag ar c'horad (ar schola), pe ar c'hiniad o kanañ anat o lodenn.

Pep  youadenn  a  vez  peurvuiañ  lavaret  div  wezh,  met  diouzh  ijin  ar  yezhoù  diseurt,  redi  ar  sonerezh  pe
amveziadoù all, e c'heller o lavarout meur a wezh. Pa vez kanet ar C’hyrie evel ul lodenn e gwezhiad ar binijenn,
e vez un trogan a-raok pep youadenn.

Ar Gloria in excelsis
53.  Ar Gloria zo anezhañ ur meulgan kozh-tre hag azaouezadus ma toug klod drezañ an Iliz bodet er Spered
Santel, da Zoue an Tad ha d’an Oan ha ma kinnig d’an Oan he aspedennoù. N’heller ket lakaat un destenn all
e-lec'h ar meulgan-se. Entonet gant ar beleg, pe ma kaver hegoulz, gant ar c'hiniad pe ar c'horad, e vez kanet ar
Gloria pe gant an holl a-gevred, pe gant ar bobl hag ar c'horad a bep eil, pe gant ar c'horad nemetken. Pa ne vez
ket kanet, e vez lavaret gant an holl, a-gevret pe a bep eil gant daou gorad.

Kanet pe lavaret e vez d’ar Sul, e diavaez d’an Azvent ha d’ar C’horaiz, d’ar gouelioù-meur ha d’ar gouelioù all,
pe c'hoazh en denteliadoù arbennik lidet gant muioc’h a ganmoedegezh.

Ar bedenn-digeriñ (kempedenn)
54.  Ar beleg da c’houde a c’halv  ar bobl d’ar bedenn hag an holl, gant ar beleg, a dav ur predig amzer, evit
emouezañ  hag emaint  dindan sell Doue, hag  evit  ezteurel enno o-unan  mennadoù  o fedenn. Neuze e tistag ar
beleg an orezon, galvet peurvuiañ “kempedenn”, hag a ro azonadur al lidadur. Hervez hengoun an Iliz, e vez kaset
peurliesañ ar bedenn da Zoue an Tad,  dre  ar C’hrist  er  Spered Santel 83,  hag e vez  echuet  dre  ur  c'hlozadur
treindedel, eleze ur c'hlozadur hir, en doare da-heul :

- Pa vez enneget d’an Tad :”Dre hon Aotrou Jezuz Krist ho Mab, a vev hag a ren ganeoc'h a-unan gant ar 
Spered Santel, Doue a-holl-viskoazh da virviken.” (Per Dominum nostrum Iesum Christum Filium tuum, 
qui tecum vivit et regnat in unitate Spiritus Sancti, Deus, per omnia saecula saeculorum) ;
- Pa vez enneget d’an Tad, met gant meneg eus ar Mab en diwezh :” Eñ a vev hag a ren ganeoc'h a-unan 
gant ar Spered Santel, Doue a-holl-viskoazh da virviken.” 
(Qui tecum vivit et regnat in unitate Spiritus Sancti, Deus, per omnia saecula saeculorum) ;
- Pa vez enneget d’ar Mab :” C'hwi a vev hag a ren, gant Doue an Tad, a-unan gant ar Spered Santel, Doue, 
a-holl-viskoazh da virviken.”
(Qui vivis et regnas cum Deo Patre in unitate Spiritus Sancti, Deus, per omnia saecula saeculorum).

En em unaniñ a ra ar bobl ouzh an aspedenn hag e ra anezhi he hini dezhi dre ar youadenn : Amen.

En Oferenn e vez lavaret dalc'hmat ur gempedenn hepken.

B) Lid ar Gomz
55. Pennañ lodenn lid ar Gomz a ya gant al lennadennoù tennet eus ar Skritur Sakr, gant ar c'hanoù dazetreet, ma
ro dezho an homelienn, ar vonnadenn a feiz hag ar bedenn hollvedel o diorreadur hag o dezastumadur. Rak el
lennadennoù, displeget dre an homelienn, e komz Doue ouzh e bobl84, e tiskuilh kevrin an dasprenidigezh hag ar
silvidigezh, hag e kinnig ur magadur speredel ; hag ar C’hrist e-unan a zo bezant dre e gomz e-touez ar feizidi .85

Ar bobl a ra eus ar gomz-se he hini dezhi dre ar sioulded hag ar c'hanoù, hag a ro he asant dezhi dre ar vonnadenn
a feiz ;  maget ganti, e sav aspedennoù da-geñver ar bedenn hollvedel evit ezhommoù an Iliz a-bezh hag evit
silvidigezh ar bed kevan.

An davadenn
56. Sevenet e vez liderezh ar Gomz en doare da herouezañ ar veveriadenn, eleze ouzh en em ziwall diouzh pep
stumm a herregezh a rafe ur skoilh d’an embrederiañ. Dereat eo zoken e vefe enni predigoù tevel, azasaet ouzh ar
vodadeg dastumet, hag a roio tu, gant skoazell ar Spered Santel, da zegemer Komz Doue er galon, ha da brientiñ
ar respont er bedenn. Ar predoù-tevel-se a c'hell bezañ miret e koulz vat da skouer kent deroù liderezh ar Gomz,
goude al lennadenn gentañ hag an eil, hag en-diwezh goude an homelienn86.

83)       kv. Tertullien, Adversus Marcionem, IV, 9 ; CCSL 1, p. 560 ; Origenes, Disputatio cum Heracleida, n. 4, 24: SCh 67, p.62 ; Statuta Concilii
Hipponensis Breviata n. 21: CCSL 149, p. 39.
84)      kv Sen. ekum. Vat. II, Bon. de sacra Liturgia, Sacrosanctum Concilium, n. 33.

85)      kv. Ibidem., n. 7.

86)       kv. Missale Romanum, Ordo lectionum Missae, editio typica altera, n. 28.

Lennadennoù ar Bibl
57.  Gant al lennadennoù,  e vez  aozet  taol  Komz Doue evit  ar  feizidi, ha  digoret  dezho teñzorioù ar Bibl87.
Pouezus eo eta mirout frammadur al lennadennoù biblek hag a ziskouez fraezh unanded an eil Geviun hag egile
hag istor ar silvidigezh ; ha n’eo ket aotreet  erlec’hiañ  al lennadennoù  nag ar salm  diskanañ, a zo enno  komz
Doue,88 gant testennoù all e diavaez d’ar Bibl. 

58. El lidadur an Oferenn gant ar bobl, e vez embannet dalc'hmat al lennadennoù diwar an urzhoù. 

59. Diwar hengoun, ar gefridi da embann al lennadennoù n’emañ ket e karg ar c'hadoriad, met e hini ar gwaziad.
Al lennadennoù a vo eta embannet gant ul lenner hag an Aviel gant an diagon pe, dre ziouer, gant ur beleg all.
Koulskoude, pa n’eus na diagon na beleg all, e embanno ar beleg-lider e-unan an Aviel. Ha ma ra diouer ul lenner
all barrek, e embanno ar beleg-lider ivez al lennadennoù all.

Goude pep lennadenn, e lavar al lenner ur youadenn, a vez respontet dezhi gant ar bobl kenstrollet, o tougen bri
evel-se da gomz Doue degemeret gant feiz hag en ur galon anaoudek.

60. Gant lennadenn an Aviel emañ barr-uhelañ liderezh ar Gomz. Al liderezh he-unan a gelenn dimp dougen ar
vrasañ azaouez dezhi ouzh he diforc'hañ diouzh al lennadennoù all  dre merkoù a vri arbennik, pe a-berzh ar
gwaziad  karget  d’he  embann  hag  en  em  brient  dre  ar  vennigadenn  hag  ar  bedenn ;  pe  a-berzh  ar  feizidi
o kedanavezout hag o c’hourbann dre o youadennoù emañ bezant ar C’hrist hag  emañ o komz outo, hag  int o
selaou al lennadenn en o sav ; pe c'hoazh dre an arouezioù a azaouez roet d’an Avielal.

Ar salm diskanañ
61. War-lerc’h al lennadenn gentañ e teu ar salm diskanañ hag a zo lod kevan eus liderezh ar Gomz hag en deus
un  dalvoudegezh  lidadel  ha  paskouriel  bras,  dre  m’emañ  o  herouezañ  ar  veveriadenn  eus  Komz  Doue.  
Ar salm diskanañ a glot gant pep lennadenn hag a vez kemeret peurvuiañ el Leadaoueg. A-bouez eo e vefe kanet
ar salm diskanañ, da vihanañ evit a sell respont ar bobl. Ar salmour, pe kaner ar salm, a lavar gwerzadoù ar salm
diwar  an urzhoù  pe ul lec'h all diouzh-se, e-pad m’eo azezet ar vodadeg a-bezh ha ma selaou ; perzhiañ a ra
homañ gant un diskan, nemet ha lavaret eo ar salm hed-ha-hed, eleze hep diskan. Koulskoude, evit ma c'hellfe ar
bobl reiñ aezetoc'h ur respont e doare salmek, ez eus bet dibabet un nebeud testennoù-diskan ha salmoù evit
amzerioù diseurt ar bloavezh pe evit rummadoù disheñvel ar sent, a c'heller ober ganto e-lec'h an destenn o klotañ
gant al lennadenn, bewezh ma vez kanet ar salm. Pa ne  c’heller  ket kanañ ar salm,  e vez dibunet  en doare
barrekañ da harpañ meveriadenn komz Doue.

E-lec'h ar salm merket el Leadaoueg, e c'heller kanañ ivez eilgomzad ar Derereizh pe Grazual Roman (Graduale
Romanum), pe ar salm diskanañ pe alleluiaek eus ar Grazual eeun (Graduale simplex), evel merket el levrioù-se.

Lidyouadeg d’an Aviel
62. Goude al lennadenn o tiaraogiñ raktal an Aviel, e kaner an Alleluia pe ar c'han all merket er rubrikoù, hervez
pezh a c'houlenn an amzer lidadel. Seurt lidyouadeg zo anezhi ul lid pe ur gread gant e dalvoudegezh dezhañ e-
unan : drezañ, dre ar c’han, e tegemer bodadeg ar feizidi  an  Aotrou a zo o vont da gomz outo en Aviel, en e
gevarc’hont hag e c’hourvonnont o feiz. Kregiñ a ra ar c'horad pe ar c'hiniad gant al lidyouadeg a vez kanet gant
an holl en o sav, ha diouzh ma vez tu, e lavarer a-nevez ar lidyouadeg ; ar gwerzad a vez kanet gant ar c'horad pe
ar c'hiniad.

a) An Alleluia a vez kanet e pep amzer, e diavaez d’ar C’horaiz. 
Ar gwerzadoù a vez kemeret el Leadaoueg pe er Grazual.
b) E-pad ar C’horaiz, e-lec'h an Alleluia, e vez kemeret ar gwerzad a-raok an Aviel hag a vez kavet el 
Leadaoueg. Tu a zo c'hoazh da ganañ ur salm all pe ur goargan (tractus) evel ma kaver er Grazual.

87)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 51.
88)       kv. Yann-Baol II, Lizh. abost. Vicesimus quintus annus, 4 Kerzu 1988, n. 13: A.A.S. 81 (1989) p. 910.

63. Pa n’eus nemet ul lennadenn a-raok an Aviel :
a) En amzer ma tleer lavarout an Alleluia, e c'heller ober gant ur salm alleluiaek, pe ar salm hag an Alleluia
gant e werzad.
b) En amzer na zleer ket lavarout an Alleluia, e c'heller ober gant ar salm hag ar gwerzad a-raok an Aviel, 
pe ar salm hepken.
c) Pa ne vez ket kanet, e c’heller dilezel an Alleluia, pe ar gwerzad a-raok an Aviel.

64. Ar gemalenn (sequentia) hag a zo ad libitum nemet e deizioù Pask ha Pantekost,  
a vez kanet a-raok an Alleluia.

An homelienn
65. An homelienn zo ul lod eus al Liderezh hag a zo erbedet start dre ma ‘z eo ret evit magañ ar vuhez kristen89.
Bez’ he deus da zisplegañ pe un arvez eus lennadennoù ar Skritur Santel, pe un destenn all eus al Lidreizh, pe eus
Dibareg Oferenn an deiz, o toujañ d’ar c’hevrin lidet pe da ezhommoù dibar ar selaouerion90.

66. An homelienn a vez graet peurvuiañ gant ar beleg lider e-unan, pe gant ur beleg kenlider, ma vez fiziet ennañ
en ober, pe a-wezhioù, hervez an hegoulzder, gant un diagon ivez, met morse gant  un den lik91. E degouezhadoù
dibar hag evit un abeg reizh,  e c’hell  an homelienn bezañ graet ivez gant an Eskob pe ur beleg o perzhiañ el
lidadur hep gallout kenoferenniñ.

D’ar Sulioù ha gouelioù-berz e tleer ober an homelienn, ha n’heller ket he dilezel nemet evit un abeg grevus, en
holl Oferennoù lidet gant sikour ar bobl ; erbedet eo en deizioù all, dreist-holl war ar pemdez e-pad an Azvent,
ar C’horaiz hag an amzer-Bask, evel ivez d’ar gouelioù all ha pa zeu ar feizidi niverus d’an iliz92.

Goude an homelienn, e vo miret gant splet ur predig-amzer sioul.

Ar vonnadenn a feiz
67.  Ar Simbol pe  feizvonnad zo he fal  lakaat  razh  ar bobl bodet da reiñ respont da gomz Doue  bet  embannet
e lennadennoù ar Skritur Sakr ha bet displeget en homelienn ha neuze, en ur c’hourvonnañ reolenn ar feiz dre ur
reolskrid  aprouet  evit  an  arver lidadel,  e  kouna hag  ec'h  embann  kevrinoù  meur  ar  feiz  a-raok  kregiñ  gant
o lidadur er Gevradiezh.

68. Ar Simbol a vez kanet pe lavaret gant ar beleg a-unan gant ar bobl d’ar Sul ha d’ar gouelioù meur ; tu a zo
ivez d’e lavarout el lidadurioù arbennik sevenet gant kanmoed.

Mar bez kanet, e vez entonet gant ar beleg pe, ma kaver mat, gant ur c'hiniad pe ar c'horad, neuze e vez kanet pe
gant an holl a-unvan, pe gant ar bobl eilet gant ar c'horad. Pa ne vez ket kanet, e vez lavaret gant an holl a-gevret,
pe gant daou gorad o respont an eil d’egile.

Ar bedenn hollvedel
69. Er bedenn hollvedel, pe pedenn ar feizidi, e respont ar bobl en un doare bennak da gomz Doue degemeret gant
feiz, hag en ur embreg kefridi he belegiezh vadeziantel, e kinnig da Zoue pedennoù evit silvidigezh an holl.
Dereat eo e vefe graet ar bedenn-se peurvuiañ en Oferennoù gant ar bobl, en doare d’ober aspedennoù evit an Iliz
santel, evit ar galloudoù ouzh hon leviañ, evit ar re wasket gant a bep seurt dienez, evit an holl dud ha silvidigezh
ar bed kevan93.

70. Ar mennadoù a vo peurvuiañ :

a) evit ezhommoù an Iliz ;
b) evit renerion an doberioù foran ha silvidigezh ar bed a-bezh ;
c) evit ar re wasket gant diaesterioù a bep seurt ;
d) evit ar gumuniezh lec'hel.

Koulskoude, en ul lidadur dibar, evel ur gouzoumenn, un eured pe obidoù, e c’hello roll ar mennadoù bezañ
tostoc'h ouzh an degouezhad dibar-se.

71. D’ar beleg lider eo ren ar bedenn, diwar e azezenn. He digeriñ a ra dre ur gerig o kouviañ ar feizidi da bediñ.
He c'hlozañ a ra dre un orezon. Ar mennadoù kinniget a rank bezañ d’un eeunded diglink ha fur, e  nebeud gerioù,
hag oc’h ezteurel aspedenn ar gumuniezh a-bezh.  Lavaret e vezont peurvuiañ diwar an urzhoù, pe ul lec'h all

89)       kv. Goursen. ekum. Vat. II, Bon. de sacra Liturgia, Sacrosanctum Concilium,n. 52 ; kv. Codex Iuris Canonici, kan. 767 $ 1.
90)       kv. Amaezhva. S ; al Lidoù, Kelen. Inter Oecumenici 26 Gwengolo 1964, n. 54: A.A.S. 56 (1964) p. 890.
91)       kv. Codex Iuris Canonici, kan. 767, $ 1 ; Pont. Comm. Codici Iuris Canonici Authentice Interpretando, respont d'an arvar en-dro d'ar Kan. 767
$ 1: A.A.S. 79 (1987), p. 1249 ; kelen. etre an dikasterioù a-fed kudennoù diwar-benn al lïked a genlabour gant  gwaziadezh ar veleion, Ecclesia de
mysterio, 15 eost 1997, art. 3: A.A.S. 89 (1997) p. 864.
92)       kv. Amaezhva. al Lidoù, kelen. Inter Oecumenici, 26 Gwengolo 1964, n.53: A.A.S. 56 (1964) p. 890.
93)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 53.

diouzh-se, gant an diagon, pe ar ar c'hiniad, pe al lenner pe ur feizad lik all 94. En he sav, ec’h eztaol ar bobl he
leñvioladenn pe dre un aspedenn voutin goude pep mennad, pe dre ur bedenn sioul.

C) Liderezh kevradel
72. Er Goan diwezhañ e savas ar C’hrist an aberzh hag ar banvez-pask ma vez miret dalc’hmat drezañ aberzh ar
groaz en Iliz p’emañ ar beleg, derc’houezour an Aotrou Krist, o seveniñ ar pezh en deus an Aotrou graet e-unan
hag en deus dasroet d’e ziskibled evit e seveniñ en eñvor anezhañ95.

Ar C’hrist, end-eeun, a gemeras ar bara hag ar c'haliriad, a zougas trugarez, a reas ar rannidigezh hag o roas
d’e ziskibled  en ur  lavarout  :”  Kemerit,  debrit,  evit,  rak  hemañ eo  va  C’horf,  hemañ eo kaliriad  va  Gwad.
Kement-mañ a reot en eñvor ac'hanon”. Setu perak he deus an Iliz  reizhet al lidadur a-bezh eus al liderezh
kevradel e lodennoù o klotañ ouzh ar c'homzoù-se hag ouzh oberoù ar C’hrist. E-giz-se :

1) E prientadur ar profoù e tegaser d’an aoter ar bara hag ar gwin gant an dour, eleze an elfennoù en deus 
ar C’hrist kemeret en e zaouarn.
2) Er Bedenn gevradel e vez douget bennozh da Zoue evit oberenn ar silvidigezh, hag e teu ar profoù 
kinniget da vezañ Korf ha Gwad ar C’hrist.
3) Dre rannidigezh ar bara ha dre ar C’hevuniañ, e resev ar feizidi, forzh pegen niverus e vefent, eus ar bara
unel ar C’horf, hag eus ar c’halir unel Gwad an Aotrou, en hevelep doare m’o deus an Ebestel o resevet eus 
daouarn ar C’hrist e-unan. 

Prientidigezh ar profoù
73.  E deroù al liderezh kevradel, e tegaser d’an aoter ar profoù a zeuio da vezañ Korf ha Gwad ar C’hrist. Da
gentañ e prienter an aoter, pe taol an Aotrou, a zo kreizenn an holl liderezh kevradel96, en ur lakaat warni al
lienenn-gorf, al lienenn-c’hlanañ, ar Misal hag ar c'halir, nemet ha prientet e vefent bet war  ar gredañs.  Neuze
e vez degaset ar profoù : un dra meuladus eo lakaat ar feizidi da ginnig ar bara hag ar gwin, koulskoude eo d’ar
beleg pe d’an diagon d’o degemer el lec'h aezetañ ha d’o laka war an aoter. Daoust ma ne vez ket mui, evel
gwezhall,  eus o madoù dezho o-unan e tegas ar feizidi  ar bara hag ar gwin gouestlet d’al liderezh, e  chom
evelkent  e dalvoudegezh hag e ster  speredel  gant  lid  an degasadur.  Gallout  a  c'heller  ivez resev arc'hant  pe
donezonoù all evit ar beorion pe evit an Iliz, degaset gant ar feizidi, pe dastumet en iliz ; o lakaat a reer en ul lec'h
dereat, diavaez d’an daol gevradel.

74. Al lidambroug evit degas ar profoù a vez eilet gant ar c'han-kinnig (kv nv.37b), a vez kendalc'het da nebeutañ
betek ma vo an holl brofoù war an aoter. Ar reoladoù evit embreg ar c'han-se a zo an hevelep re hag evi t ar c'han-
digeriñ (nv. 48). Ar c'han a c'hell dalc'hmat eilañ lidoù ar c'hinnig zoken ma n’eus lidambroug ebet.

75.  Ar bara hag ar gwin a vez lakaet war an aoter gant ar beleg en ur lavarout ar  reolskridoù divizet ; ar beleg
a c'hell ezañsiñ ar profoù lakaet war an aoter,  ha da c’houde ar groaz hag an aoter he-unan, evit aroueziñ emañ
peurbrofadenn an Iliz hag he fedenn o sevel evel an ezañs dirak dremm Doue. 

Neuze e c'hell ivez an diagon pe ur gwaziad all ezañsiñ ar beleg, en abeg d’e waziadezh nevet, hag ivez ar bobl,
en abeg d’he dellezegezh vadeziantel.

76.  Da c'houde e walc'h ar beleg e zaouarn, ouzh tu an aoter,  evel  ul lid oc'h aroueziñ c'hoant ar  c’hlanidigezh
diabarzh.

Ar bedenn war ar profoù
77. Ur wezh m’eo bet lakaet ar profoù ha sevenet al lidoù da-heul, e vez klozet aozidigezh an donezonoù hag e
prienter ar Bedenn gevradel dre ar gouviadenn da bediñ a-unan gant ar beleg, ha dre ar bedenn war ar profoù.

E pep Oferenn ne lavarer nemet ur bedenn war ar profoù, hag a echu dre ar c'hlozadur berr : Dre Jezuz Krist hon
Aotrou (Per Christum Dominum nostrum) ; ma vez bet graet meneg eus ar Mab, e vo : Eñ a vev hag a ren a-holl-
viskoazh da virviken (Qui vivit et regnat in saecula saeculorum). En em unaniñ a ra ar bobl ouzh ar bedenn hag
e ra anezhi he hini dre ar youadenn : Amen

Ar Bedenn gevradel
78. Bremañ eo deroù ar pezh a zo kreizenn ha barr-uhelañ an holl lidadur,  eleze ar Bedenn gevradel,  anezhi ur
bedenn a drugarekaat hag a santelidigezh. Ar beleg a bed ar bobl da sevel ar c'halonoù etrezek an Aotrou dre ar
bedenn hag an trugarekaat, ha kevrediñ a ra ar bobl outañ e-unan er bedenn hag a gas da Zoue an Tad, dre Jezuz
Krist, er Spered Santel, en anv ar gumuniezh a-bezh. Ster ar bedenn-se eo en em unanfe holl vodadeg ar feizidi

94)      kv Amaezhva. al Lidoù, kelen. Inter Oecumenici, 26 Gwengolo 1964, n.56: A.A.S. 56 (1964) p. 890.

95)       kv Goursen. ekum. Vat. II, Bon. de sacra Liturgia, Sacrosanctum Concilium,  n. 47 ; Kenvr. S. al Lidoù, kelen. Eucharisticum mysterium, 25
Mae 1967, nn.3 a, b: A.A.S. 59 (1967) pp. 540-541.

96)       kv. Kenvr. S. al Lidoù, kelen. Inter OEcumenici, 26 Gwengolo 1964, n. 91: A.A.S. 56 (1964) p. 898 ; kelen. Eucharisticum mysterium, 25 Mae 
1967, n. 24: A.A.S. 59 (1967) p. 554.

gant ar C’hrist evit embann meuroberoù Doue en ur ginnig an aberzh. Ar Bedenn gevradel a rank bezañ selaouet
gant an holl, gant doujañs er sioulder,

79. Tu a zo da ziforc'hañ, evel amañ da-heul, an elfennoù pennañ oc'h ober ar Bedenn gevradel :

a) An drugarekadenn (eztaolet er C’hentlavar dreist-holl) : ar beleg, en anv ar bobl santel a-bezh, a zoug 
klod da Zoue an Tad hag E drugareka evit holl oberenn ar silvidigezh pe evit unan eus he arvezioù 
arbennik, hervez diseurted an deizioù, ar gouelioù pe an amzerioù.
b) Ar youadenn : ar vodadeg a-bezh, ouzh en em unaniñ gant galloudoù an neñv, a gan ar Sanctus.
Ar youadenn-se hag a zo ul lodenn eus ar Bedenn gevradel he-unan a vez lavaret gant ar bobl a-bezh a-
unan gant ar beleg.
c) An deaspedenn (epiklesis) : gant aspedennoù dibar e c'houlenn an Iliz galloudezh ar Spered Santel evit 
ma vo kensakret ar profoù kinniget gant an dud, eleze ma teuint da vezañ Korf ha Gwad ar C’hrist, hag evit
ma vo talvoudus al lidlazhiad dinamm resevet er Gevuniezh evit silvidigezh ar re a gemer perzh en aberzh.
d) Danevell an diazezadur hag ar gensakridigezh : dre gomzoù hag oberoù ar C’hrist e vez sevenet an 
aberzh bet diazezet gant ar C’hrist e-unan er Goan diwezhañ, pa ginnigas e Gorf hag e Wad dindan anadoù 
ar bara hag ar gwin, p’en o roas da zebriñ ha da evañ d’an Ebestel, ha pa lezas dezho ar c'hemenn da 
beurbadusaat ar c’hevrin-se.
e) An degounañ (anamnesis) : an Iliz, en ur seveniñ an urzh bet digant an Aotrou Krist dre hanterouriezh an
Ebestel, a ra eñvor eus ar C’hrist e-unan, o kounaat dreist-holl e Ziouzañv eürus, e Zasorc'h klodus, 
hag e Bignidigezh d’an neñv.
f) Ar beurbrofadenn : e kreiz an eñvoradur-se, an Iliz, dreist-holl an hini a zo bodet bremañ, a ginnig d’an 
Tad, er Spered Santel, al lidlazhiad dinamm. An Iliz a fell dezhi n’eo ket hepken e kinnigfe ar feizidi al 
lidlazhiad dinamm-se, met c'hoazh e teskfent en em ginnig o-unan97 hag e vefent peurvarradet, a zeiz da 
zeiz, dre hanterouriezh ar C’hrist, en unaniezh gant Doue ha kenetrezo, evit ma vo Doue erziwezh pep tra 
en holl98.
g) An erbedadennoù : enno e vez erzerc’het ez eo lidet ar Gevradiezh a-unan gant an Iliz a-bezh, hini an 
neñv evel hini an douar, hag ez eo graet ar beurbrofadenn eviti hag evit he holl izili bev ha marvet, galvet 
da gaout perzh en dasprenidigezh hag er silvidigezh gounezet gant Korf ha Gwad ar C’hrist.
h) Ar veuleudigezh diwezhel : ezteurel a ra klodveuridigezh Doue ; kaougantet ha klozet e vez gant 
youadenn ar bobl : Amen.

Lidoù ar C’hevuniañ
80. Dre ma ‘z eo al lidadur kevradel banvez-pask evit gwir, ez eo dereat, hervez gourc'hemenn an Aotrou, e vefe
degemeret e Gorf hag e Wad gant ar feizidi danzeet mat,  evel ur magadur speredel.  Da gement-se e tenn ar
rannidigezh hag al lidoù-prientiñ all a zegas ar feizidi ez-eeun d’ar C’hevuniañ.

Pedenn an Aotrou
81. E Pedenn an Aotrou (Oratio dominica) e c'houlenner ar bara pemdeziek, o tec’hervel pergen evit ar gristenion
ar bara kevradel, hag e c'houlenner enni ar c'hlanidigezh eus ar pec'hedoù, evit ma vo roet e gwirionez an traoù
santel d’ar sent. Distagañ a ra ar beleg ar gouviadenn d’ar bedenn, neuze e lavar an holl feizidi ar bedenn gantañ,
hag ar beleg e-unan a lavar ouzhpenn an elanvad a vez klozet gant ar bobl dre ar glodveuridigezh. An elanvad-se
hag a ziorren goulenn diwezhañ Pedenn an Aotrou, a c’houlenn, evit kumuniezh ar feizidi a-bezh, an dieubidigezh
diouzh  galloud  an  Droug.  Ar  gouviadenn,  Pedenn  an  Aotrou  he-unan,  koulz  hag  an elanvad  hag  ar
glodveuridigezh ma echu ar bobl drezi an hollad-se a vez kanet pe lavaret a vouezh uhel.

Lid ar peoc'h
82.  Da c’houde e teu lid ar peoc'h : An Iliz a c'houlenn ar peoc'h hag an unanded eviti he-unan hag evit holl
rummad an dud, hag ezteurel a ra ar feizidi o c’henunaniezh gant an Iliz hag o c'hengarantez, kent dezho kevuniañ
er Gevrinenn.

Evit a sell ouzh arouez ar peoc'h da dreuzkas, e zoare a vo divizet gant Kembod an Eskibion, hervez temz-spered,
boazioù ha kustumoù ar pobloù diseurt. Dereat eo avat e vefe hetet ar peoc'h gant pep hini en un doare seven ha
d’ar re a zo en-dro dezhañ hepken.

Rannidigezh ar bara
83. Ar beleg a rann ar bara kevradel gant skoazell an diagon pe ur beleg kenlider mar bez ret. Jestr rann idigezh ar
bara, bet sevenet gant ar C’hrist er Goan diwezhañ, hag a roas e anv d’an oberenn gevradel a-bezh en amzer an
Ebestel, a  dalv e teu ar feizidi  niverus d’ober ur c'horf hepken (1 Kor 10,17) en ur gevuniañ d’ar bara a vuhez
97)       Goursen. ekum. Vat. II, Bon. de sacra Liturgia, Sacrosanctum Concilium, n. 48 ; Kenv.. S. al Lidoù, kelen. Eucharisticum mysterium, 25 Mae
1967, n. 12: A.A.S. 59 (1967) pp. 548-549.
98)       kv.  Goursen.  ekum. Vat.  II,  Bon.  de  sacra  Liturgia,  Sacrosanctum Concilium,  n.  48 ;  Dekr.  Presbyterorum ordinis,  n.  5 ;  Kenvr.  S.  al  

Lidoù, kelen. Eucharisticum mysterium, 25 Mae 1967, n. 12: A.A.S. 59 (1967) pp. 548-549.

unel ma’z eo ar C’hrist, marvet ha dasorc'het evit silvidigezh ar bed. Ar rannidigezh a grog goude lid ar peoc'h
hag a rank bezañ sevenet gant an doujañs dleet, hogen en ur ziwall d’e astenn hep rediezh, na da reiñ dezhañ re a
bouez. Al lid-se a zo miret evit ar beleg hag an diagon.

Ar beleg, tra ma rann ar bara, a lez da gouezhañ un darn eus an ostiv er c'halir evit aroueziñ unaniezh ar C’horf
hag  ar  Gwad en  oberenn  ar  silvidigezh,  eleze  Korf  Jezuz  Krist  bev  ha  klodus.  Kanet  e  vez  peurvuiañ  an
daspedenn Oan Doue (Agnus Dei) gant ar c'horad pe ar c'hiniad, hag e respont ar bobl, pe neuze e vez lavaret a
vouezh uhel. An daspedenn-se a ambroug rannidigezh ar bara hag e c'hell eta bezañ lavaret ken alies gwezh ha ma
vo ret betek disoc'h al lid. Ar wezh diwezhañ e vez klozet dre ar gerioù : roit dimp ar peoc'h (da nobis pacem).

Ar gevuniadeg 
84.  Ar beleg en em brient gant ur bedenn a vouezh izel, evit degemer gant frouezh Korf ha Gwad ar C’hrist.
Ar feizidi a ra heñvel dra dre ur bedenn sioul.

Neuze e tiskouez ar beleg d’ar feizidi ar bara kevradel dalc’het a-us d’ar blatinenn pe d’ar c'halir, hag en o c'houvi
da vanvez ar C’hrist, ha war un dro gant ar feizidi, e ra ur gwezhiad a izelded, en ur gemer en-dro ar c'homzoù
avielek merket.

85.  Hetus-meurbet eo, evel ma ‘z eo dalc’het ar beleg d’en ober, e tegemerfe ar feizidi Korf an Aotrou diwar
ostivoù bet kensakret e-kerzh lidadur an Oferenn-se, hag en degouezhioù rakverket (kv. nv. 283) o defe perzh er
c'halir, en doare d’ar C’hevuniañ, zoken dre an arouezioù-se, anadiñ gwelloc'h evel ar perzhiadur en aberzh lidet
evit bremañ99.

86. E-pad m’emañ ar beleg o kemer ar Gevrinenn, e kroger gant kan ar C’hevuniañ, evit erzerc’hañ an unaniezh
speredel etre ar re a resev ar C’hevuniadur dre unanded ar mouezhioù, evit diskouez levenez ar galon ha lakaat
fraeshoc'h arvez "kumuniezhel" al lidambroug a gas da resev an Eukaristiezh. Ar c'han a bad keit ha m’emañ ar
feizidi o resev ar Gevrinenn 100. Met pa vez ur meulgan goude ar C’hevuniañ e paouezer gant kan ar C’hevuniañ e
koulz vat. Taolet e vo evezh da reiñ tu d’ar ganerion da resev aezet ar C’hevuniadur..

87. Evit kan ar C’hevuniañ e c'heller kemer dazgwerzad ar Derereizh pe Grazual roman (Graduale romanum), pe
gant ar salm pe heptañ, pe an dazgwerzad gant e salm er Grazual eeun (Graduale simplex), pe ur c'han all diouzh-
se bet aprouet gant Kembod an Eskibion. Sevenet e vez ar c'han gant ar c'horad e-unan, pe gant ar c'horad pe ar
c'hiniad gant ar bobl.

Pa n’eus ket a gan, e vez lavaret an dazgwerzad kinniget er Misal pe gant ar feizidi, pe gant darn anezho, pe  gant
ul lenner pe, dre ziouer, gant ar beleg, goude bezañ kevuniet e-unan hag a-raok reiñ ar C’hevuniadur d’ar feizidi.

88. Pa ‘z eo echu gant darnaouidigezh ar C’hevuniadur, e chom ar beleg hag ar feizidi o pediñ enno o-unan e-pad
ur predig-amzer, diouzh an hegoulzder. Ma tivizer, e c’hell ar vodadeg a-bezh kanañ ur salm, ur c'han all da
veuliñ pe ur meulgan.

89.  Evit  echuiñ  pedenn  pobl  Doue  ha  klozañ  lid  ar  C’hevuniañ a-bezh,  e  lavar  ar  beleg  ar  bedenn  goude
Kevuniañ, ma c'houlenn enni frouezh ar c’hevrin bet lidet.

En Oferenn, ne lavarer nemet ur bedenn goude ar C’hevuniañ, oc’h echuiñ dre ar c'hlozadur berr, eleze:

- pa gomzer ouzh an Tad : Dre Jezuz Krist, hon Aotrou (Per Christum Dominum nostrum) ;
- pa gomzer ouzh an Tad, met gant meneg eus ar Mab en diwezh : Eñ a vev hag a ren a-holl-viskoazh da 
virviken (Qui vivit et regnat in saecula saeculorum) ;
- pa gomzer ouzh ar Mab : C’hwi a vev hag a ren a-holl-viskoazh da virviken (Qui vivis et regnas in 
saecula saeculorum).

Ar bobl a ra eus ar bedenn-se he hini dezhi dre ar youadenn : Amen.

99)       kv  Kenvr.  S.  al  Lidoù,  kelen.  Eucharisticum  mysterium,  25  Mae  1967,  nn.  31,  32:  A.A.S.  59  (1967)  pp.  558-559 ;  
Kenvr. S. De Disciplina Sacramentorum, kelen. Immensae caritatis, 29 Genver 1973, n. 2: A.A.S. 65 (1973) pp. 267-268.

100)       kv. Kenvr. S. Pro Sacramentis et Cultu Divino, Kelen. Inoestimabile donum, 3 Ebrel 1980, n. 17: A.A.S. 72 (1980) p. 338.

D) Lidoù klozañ
90. Elfennoù al lidoù klozañ :

a) kemennoù berr, diouzh ret ;
b) ar c'hevarc'h ha bennigadenn ar beleg a vez, deizioù ha degouezhioù zo, pinvidikaet ha kresket dre ar 
bedenn war ar vodadeg pe un ezgerienn ganmoedek all ;
c) ar c'himiad d’ar vodadeg gant ar beleg pe an diagon  evit ma tistroio pep hini d’e oberoù mat o veuliñ 
hag o pennigañ an Aotrou Doue ;
d) ar pok d’an aoter gant ar beleg hag an diagon, ha da-heul ar stouadenn izel etrezek an aoter gant ar beleg,
an diagon hag ar waziaded all.

III : AR C’HEFRIDIOÙ HAG AR GWAZIADEZHOÙ EN OFERENN
91.  Bez’ ez eo al lidadur kevradel un oberenn eus ar C’hrist hag eus an Iliz, eleze eus ar bobl santel bodet ha
frammet dindan beli an Eskob. Setu perak e sell ouzh Korf anterin an Iliz, el laka gwelus hag e labour enni ;
e gwirionez,  e tizh  pep  hini  eus  he  izili  e  doareoù  liesseurt,  hervez  diseurted  an  urzhioù,  ar  c'hefridioù
hag o ferzhiadur gwerc’hek101. En doare-se e erzerc’h ar bobl kristen, anezhi “gouenn dibabet, belegiezh roueel,
broad santel, pobl dasprenet”, he unvanded hag he frammadur urzhiazhel. 102  Setu perak e rank an holl, gwaziaded
urzhiet pe ar feizidi lik, ober pezh a zo dezho, ha kement-se hepken ha penn-da-benn,  en ur seveniñ o c'hefridi pe
o c'harg.103

I - KEFRIDIOÙ AN URZH SAKR
92. Pep lidadur reizhwir eus ar Gevradiezh a vez renet gant an Eskob, pe drezañ e-unan pe dre ar veleion, anezho
e skoazellerion104. Pa vez bezant an Eskob en Oferenn e-lec'h m’emañ bodet ar bobl, e tere dezhañ, da gentañ-holl,
lidañ ar Gevradiezh a-unan gant ar veleion evel kenliderion en oberenn sakr. Ne vez ket graet kement-se evit
uhelaat  kanmoedegezh  diavaez  al  lid,  met  evit  fraeshat  gant  muioc'h  a  splannder  kevrin  an  Iliz  hag a  zo
«Kevrinenn an unanded»105. Mar ne lid ket an Eskob, met ma ro karg d’un all d’en ober, e tere outañ, gwisket gant
ar  gamz  ha  warni  ar  groaz-eskob,  gant  ar  stol  hag  ar  vantell-lid,  kadoriañ  liderezh  ar  Gomz,  ha  reiñ  ar
vennigadenn e diwezh an Oferenn106.

93. En hevelep doare ar beleg, hag eñ engwisket en Iliz, dre c’halloud nevet an urzh, eus ar gefridi da ginnig an
aberzh  e nouez ar C’hrist (in persona Christi)107, en em gav dre-se e penn ar bobl feal bodet  amañ ha bremañ
(hic et nunc) : emañ neuze o ren he fedenn, kemenn a ra dezhi keloù ar silvidigezh, kevrediñ a ra ar bobl outañ
e-unan e kinnigadenn an aberzh da Zoue an Tad dre ar C’hrist er Spered Santel,  reiñ a ra d’e vreudeur bara
ar vuhez peurbadel hag e kemer perzh ennañ ganto. Neuze ‘ta, pa lid ar Gevradiezh, e tle servijañ Doue hag
ar bobl gant dellezegezh hag izelegezh ha, dre e stumm d’en em zerc'hel ha da zistagañ ar c'homzoù doueel,
dougen ar feizidi da gantaezañ gouezvoud bev ar C’hrist.

94. War-lerc’h ar beleg, dre berzh an urzhiadur sakr en deus degemeret, e talc'h an diagon al lec'h kentañ e-touez
ar re a embreg ur gefridi el lidadur kevradel. Evit gwir, adalek salead azaouezadus an Ebestel, ez eo bet briekaet-
kenañ urzh sakr an diagoniezh en Iliz108. En Oferenn, e talc’h an diagon e roll dibar : embann a ra an Aviel hag a-
wezhioù e prezeg komz Doue, lavarout a ra mennadoù ar bedenn hollvedel, eilañ a ra ar beleg en ur brientiñ an
aoter hag ouzh e wazañ  e lidadur  an aberzh,  darnaouiñ a ra  ar Gevradiezh d’ar  feizidi, pergen dindan  anad ar
gwin, ha diskouez a-wezhioù d’ar bobl ar jestroù hag an emzalc'hioù da gaout.

II - KEFRIDIOÙ POBL DOUE
95.  E lidadur an Oferenn  ez a  ar  feizidi da sevel  ar bobl santel, pobl an daspren hag ar velegiezh roueel, evit
dougen trugarez da Zoue hag evit kinnig al lidlazhiad dinamm, neket hepken evit e ginnig dre zaouarn ar beleg,
met evit e ginnig unanet outañ ha deskiñ en em ginnig int o-unan109. Strivañ a raint d’e erzerc’hañ dre ur skiant
relijiel don ha dre o c'harantez e-keñver ar vreudeur hag a gemer perzh en hevelep lidadenn.

En em ziwall a raint diouzh pep neuz a c'houbarzhegezh pe a zisranniezh ; soñj o devo dalc'hmat o deus un Tad
hepken en neñv, hag en abeg da se ez int holl breudeur kenetrezo.
101)       kv. Ibidem., n. 14.
102)       kv. Ibidem., n. 28.
103)       kv. Goursen. ekum. Vat. II, Kenvr.S. de sacra Liturgia, Sacrosanctum Concilium, n. 26.
104)       kv. Goursen. ekum. Vat. II, Bon dogm. de Ecclesia, Lumen gentium, nn. 26, 28 ; Bon. de sacra Liturgia, Sacrosanctum Concilium, n. 42.
105)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 26.
106)       kv. Coeremoniale Episcoporum, nn. 175-186.

107)       kv. Sen. ekum. Vat. II, Bon. dogm. de Ecclesia, Lumen gentium, n. 28 ; Dekr. Presbyterorum ordinis, n. 2.
108)       kv.  Paol  VI,  Lizh.  Abost.  Sacrum  diaconatus  Ordinem,  18  mezheven  1967:  A.A.S.  59  (1967)  pp.  697-704 ;  Pontificale  Romanum,  

De Ordinatione Episcopi, presbyterorum et diaconorum, editio typica altera, 1989, n. 173.
109)       Goursen. ekum. Vat. II, Bon. de sacra Liturgia, Sacrosanctum Concilium, n. 48 ; Kenvr. S. al Lidoù, Kelen. Eucharisticum mysterium, 25 Mae
1967, n. 12: A.A.S. 59 (1967) pp. 548-549

96. Ober a reont ur c'horf hepken, pe en ur selaou komz Doue, en ur gemer perzh er pedennoù hag er c'han, pe
dreist-holl dre ar beurbrofadenn voutin eus an aberzh hag ar perzhiadur boutin ouzh taol an Aotrou. An unanded-
se en em ziskouez splann dre ma vir ar feizidi an hevelep jestroù hag an hevelep emzalc'hioù.

97. Ar feizidi ne nac'hint ket en em lakaat gant levenez e servij pobl Doue, bewezh ma vo goulennet outo embreg
ur waziadezh pe ur garg dibar el lidadur.

III - AR GWAZIADEZHOÙ DIBAR
Gwaziadezh ar mav hag al lenner kefridiet

98. Ar mav zo kefridiet evit servijañ ouzh an aoter hag evit skoazellañ ar beleg hag an diagon. Dezhañ dreist-holl
eo prientiñ an aoter hag al listri sakr, ha, mar bez ret, reiñ d’ar feizidi ar Gevradiezh, evel ar gwaziad dreistordinal
anezhi110. E gwazerezh an aoter en deus ar mav e roll dibar (kv nvnv. 187-193), ha dezhañ e-unan eo d’e seveniñ.

99.  Al lenner zo kefridiet evit embann lennadennoù ar Skritur Sakr, nemet an Aviel. Gallout a ra ivez kinnig
mennadoù ar bedenn hollvedel ha, dre ziouer a salmour, lenn ar salm etre al lennadennoù.

El denteliad kevradel en deus al lenner e wazerezh arbennik (kv nvnv. 194-198), dezhañ eo d’e embreg drezañ e-
unan.

Ar c'hefridioù all
100.  Dre ziouer a vav kefridiet evit gwazerezh an aoter hag evit skoazellañ  ar beleg hag an diagon,  e c’hell
gwaziaded lik bezañ dezanvet evit dougen ar groaz, ar gouleier, an tuzlestr, ar bara, ar gwin hag an dour ; bez’ e
c’hellont bezañ dilennet zoken evit darnaouiñ ar C’hevuniadur santel evel gwaziaded dreistordinal. 111

101. Dre ziouer a lenner kefridiet e vo dezanvet liked all evit embann lennadennoù ar Skritur Sakr, gant ma vezint
barrek e gwirionez ha prientet pizh da seveniñ ar gefridi-se, en doare d’ar feizidi, en ur glevout al lennadennoù
doueel, da vagañ en o c'halonoù ur garantez bev ha saourus evit ar Skritur Sakr112.

102.  D’ar salmour eo lavarout ar salm pe  ul lidkan biblek all etre al lennadennoù. Evit embreg mat e gefridi,
e rank ar salmour bezañ akuit-tre en arz ar salmerezh ha kaout un distagadur mat hag un distilh fraezh.

103. E-touez ar feizidi, emañ al laz-kanañ pe schola cantorum o kas da benn e gefridi lidadel dezhañ e-unan eleze
plediñ gant al lodennoù a zo dezhañ, ouzh o seveniñ evel dleet, hervez an doareoù-kan diseurt, ha da harpañ
perzhiadur oberiant ar feizidi er c'han113. Ar pezh a zo lavaret amañ evit al laz-kanañ zo talvoudus, diouzh pep
keñver, evit ar sonerion all, ha dreist-holl evit an ograouer.

104. Dereat eo kaout ur c'hiniad pe ur mestr-kaner evit bleniañ ha harpañ kan ar bobl. Dreist-holl, dre ziouer a
gorad, ez eo d’ar c'hiniad  ren  ar c'hannoù diseurt,  gant  ar bobl o kenderc'hel da berzhiañ hervez ar roll a zo
dezhañ114.

105. Reoù all c'hoazh a embreg ur gefridi lidadel :

a) Ar sakrist hag a laka en o lec'h al levrioù lidadel gant evezh, ar gwiskamantoù lidadel ha kement tra a zo 
ret evit lidañ an Oferenn.
b) An addispleger hag a ginnig berr-ha-berr, hervez an hegoulzder, displegadurioù ha kemennoù d’ar feizidi
evit o degas e-barzh al lidadur hag o lakaat d’e gompren gwelloc'h. Kemennoù an addispleger a rank bezañ 
aozet gant aked, bezañ berr ha fraezh. Evit seveniñ e gefridi, en em zalc’h an addispleger en ul lec'h diouzh-
se, a-wel d’ar feizidi, met ket ouzh an urzhoù.
c) Ar re a ra ar gest en iliz.
d) E lod rannvroioù, ar re a zegemer ar feizidi ouzh dorioù an iliz, o ren d’al lec'hioù dereat evito hag a aoz 
o lidambrougoù.

106.  Spletus eo, en ilizoù-meur hag en ilizoù bras da vihanañ, kaout ur gwaziad barrek, eleze ur mestr-lidoù,
karget  da eveshaat  ma vo urzhiet  mat  ha sevenet gant  kaerder,  urzh ha deoliezh,  an oberiadoù sakr gant ar
waziaded sakr hag ar feizidi lik.

107. Ar c'hargoù lidadel ha n’int ket re ar beleg pe an diagon, ha meneget amañ a-us (nvnv. 100-106) a c'hell ivez
bezañ fiziet e liked kevazas, dibabet gant ar person pe gant ar beleg atebeg eus an iliz115 hag a c’hell reiñ dezho ar
bennozh lidadel pe un dezanvadur poentel. Evit a sell ar garg da wazañ ar beleg ouzh an aoter, e vo miret an
diarbennoù divizet gant an Eskob evit e eskobiezh.
110)       kv.  Codex Iuris Canonici,  kan. 910  § 2 ; Kelen. etredicast.  a-fed kudennoù liked a genlabour gant  gwaziadezh ar veleion,  Ecclesiae de
mysterio, 15 eost 1997, art. 8: A.A.S. 89 (1997)  p. 871.
111)       kv.  Kenvr.  S.  de  Disciplina  Sacramentorum,  Kelen.  Immensae  caritatis,  29  genver  1973,  n.  1:  A.A.S.  65  (1973)  pp.  265-266 ;  

Codex Iuris Canonici, kan. 230 § 3.
112)       Goursen. ekum. Vat. II, Bon. de sacra Liturgia, Sacrosanctum Concilium, n. 24.
113)       kv. Kenvr. S. al Lidoù, Kelen. Musicam sacram, 5 Meurzh 1967 n. 19: A.A.S 59 (1967) p. 306.

114)       kv. Ibidem. n. 21: A.A.S. 59 (1967) pp. 306-307.
115)       kv.Pont. Cons. evit diskleriañ testennoù al lezennoù, diwar-benn kan. 230 $ 2: A.A.S. 86 (1994) p. 541.



29 

IV - DASPARZHIDIGEZH AR C’HEFRIDIOÙ
HAG AOZADUR AL LIDADUR

108. Un hevelep beleg hepken en deus dalc'hmat da embreg karg ar c'hadoriad en he holl lodennoù, nemet ar pezh
a zo dibar evit an Oferenn gant bezañs an Eskob (kv. a-us nv.92).

109.  Pa  'n em gav lies hini gouest da embreg an hevelep  gwaziadezh, netra ne  vir  dasparzhañ kenetrezo ha
seveniñ al lodennoù diseurt eus an hevelep gwaziadezh pe gefridiezh. Da skouer e c'hell an diagon bezañ karget
eus ar pezh a zo da ganañ, hag un all eus servij an aoter  ; ma 'z eus lies lennadenn, e vo mat o ingalañ etre lies
lenner, hag evel-se evit an nemorant. N’eo ket dereat avat e vefe lodennet kenetrezo un elfenn unel eus al lidadur :
da skouer an hevelep lennadenn graet gant daou, unan war-lerc'h egile, nemet evit Diouzañv an Aotrou.

110. Pa ne vez nemet ur gwaziad en Oferenn gant ar bobl, e c'hell embreg kargoù diseurt.

111. Aozadur pleustrek pep lidvezh zo da vezañ graet a-unvan ha gant preder, hervez al levrioù lidadel, etre ar re a
sell outo, pe evit al lidoù, pe evit ar baskouriezh hag ar sonerezh, dindan renerezh person an iliz hag en ur selaou
ivez alioù ar  feizidi  evit  pezh a sell outo war-eeun. E pep degouezh  koulskoude, ez eus da virout d’ar beleg
kadoriad al lidadur ar gwir da zivizout diwar ar pezh a zo diouzh e gefridi116.

IV : STUMMOÙ DISEURT LIDADUR AN OFERENN
112. En Iliz lec'hel e vo roet evel reizh ar renk kentañ, en abeg da gement e talvez, d’an Oferenn kadoriet gant an
Eskob, en-dro dezhañ e velegiezhvod (presbyterium), an diagoned hag ar waziaded lik 117, ha ma kemer perzh enni
pobl santel Doue en un doare leun hag oberiant, peogwir emañ aze erzerc’hadenn pennañ an Iliz. En Oferenn lidet
gant an Eskob, pe kadoriet gantañ hep lidañ ar Gevradiezh, e vo dalc’het d’ar reoladoù a vo kavet e  Kevlidreizh
an Eskibion (Ceremoniale episcoporum).118

113.  Ret eo ivez briekaat a-zoare  an Oferenn lidet gant ur gumuniezh, dreist-holl parrezel,  dre m’emañ oc’h
erzerc’hañ  an Iliz hollvedel, en ur  prantad  hag en ul lec'h  arbennik, pergen da-geñver  lidadur kumuniezhel ar
Sul119.

114.  E-touez an Oferennoù lidet gant darn eus ar c'humuniezhoù,  ez eus da reiñ ul  lec'h dibar d’an Oferenn
gouentel, pe d’an Oferenn anvet “kumuniezhel”, a zo ul lodenn eus al Lidvezh pemdeziek. Ha daoust ma n’eus
gant an Oferennoù-se  stummoù  lidañ disheñvel ebet, ez eo a-bouez bras-meurbet e vefent lidet diwar gan ha,
dreist-holl, e kemerfe perzh enno holl izili ar gumuniezh, leaned pe chalonied. Neuze, en Oferennoù-se, e talc’h
pep hini e garg, hervez an Urzh pe ar waziadezh en deus resevet. Mat eo d’an holl veleion ha n’int ket endalc'het
da lidañ a-ziforc'h evit mad pastorel ar feizidi,  kenlidañ an Oferenn gouentel gant ma vo tu.  Holl veleion ar
gumuniezh endalc'het da lidañ a-ziforc'h evit mad pastorel ar feizidi a c’hell zoken kenlidañ an Oferenn gouentel
pe  "kumuniezhel"  d’an  hevelep  deiz.120 A-bouez  eo,  end-eeun,  d’ar  veleion  bezant  d’an  denteliad  Kevradel
embregañ kefridi voaziek an urzh a zo dezho, nemet digarezet e vefent evit un abeg reizh, ha neuze kemer perzh
ennañ evel kenliderion, gwisket ganto ar gwiskamantoù sakr. A-hend-all e tougomp o gwiskamant keur dibarek
pe neuze ar sourpiliz war ar soutanenn.

I - AN OFERENN GANT AR BOBL
115.  An “Oferenn gant ar bobl” eo an hini a vez lidet gant perzhiadur ar feizidi. Diouzh ma vez tu, ez eo mat,
dreist-holl d’ar Sulioù ha d’ar gouelioù-berz, e vefe sevenet al lidadur war gan hag e vefe ennañ un niver dereat a
waziaded ; koulskoude e c'hell bezañ graet hep na vefe kanet121, ha gant ur gwaziad hepken.

116. Pa ‘z eus un diagon en un Oferenn bennak e ra diouzh e gefridi. Dre voaz ez eo mat ivez e vefe e-kichen ar
beleg-lider ur mav, ul lenner hag ur c'hiniad. Met rakwelet eo gant al lid deskrivet amañ dindan ez eus tu da gaout
un niver brasoc’h a waziaded,

Prientidigezh
117. An aoter a vo goloet da nebeutañ gant un doal wenn. War an aoter pe tro-dro, e vo lakaet kantolorioù gant
gouleier enaouet : daou da nebeutañ evit pep  denteliad, pe bevar zoken, pe c'hwec'h evit Oferenn ar Sul,  pe
c'hoazh seizh p’emañ Eskob an eskobiezh o lidañ. War an aoter, pe dost dezhi, e vo ivez ur groaz gant skeudenn
ar C’hrist kroazstaget. Ar c'hantolorioù hag ar groaz gant skeudenn ar C’hrist kroazstaget a c'hello bezañ douget
116)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 22.
117)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 41.
118)       kv. Caeremoniale.Episcoporum, nn. 119-186.
119)       kv. Goursen. ekum. Vat. II,  Bon. de sacra Liturgia,  Sacrosanctum Concilium,  n. 42 ; Bon. dogm. De Ecclesia, ;  Lumen gentium,  n. 28 ;  

Dekr.Presbyterorum ordinis, n. 5 ; Kenvr. S. al Lidoù, Kelen. Eucharisticum mysterium, 25 Mae 1967, n. 26: A.A.S. 59 (1967), p. 555.
120)       kv. Kenvr. S. al Lidoù, Kelen. Eucharisticum mysterium, 25 Mae 1967, n. 47: A.A.S. 59 (1967) p. 565.
121)       kv. Ibidem. n. 26: A.A.S. 59 (1967) p. 555 ; Kelen. Musicam sacram, 5 meurzh 1967, nn. 16, 27: A.A.S. 59 (1967) pp. 305, 308.

e lidambroug an  tregerzh. War an aoter c'hoazh e vo tu da lakaat,  nemet ha douget e vefe e lidambroug, an
Avielal, diforc'h diouzh levr al lennadennoù all.

118. Prientet e vo ivez :

a) e-kichen kador ar beleg : ar Misal, ha pa ’z eo hegoulz, levrig ar c'hanoù ;
b) war an urzhoù : al Leadaoueg ;
c) war an gredañs : ar c'halir, al lienenn-gorf, al lienenn-c’hlanaat ha pa ’z eo hegoulz, ar blatinenn, 
ar ballenn ha diouzh ret, siborioù, ar bara evit Kevuniadenn ar beleg, an diagon, ar waziaded hag ar bobl, 
an orselioù gant gwin ha dour, nemet pa vezont degaset e lidambroug gant ar feizidi da-geñver ar c'hinnig, 
al lestrad-dour da vennigañ pa vez graet ar sparfadur ; ar pladig evit Kevuniadur ar feizidi  ; hag en-diwezh 
ar pezh a zo ezhomm evit gwalc'hiñ an daouarn.

Mat eo e vefe goloet ar c'halir gant ur ouel, a c'hell bezañ diouzh liv an deiz pe gwenn.

119. Er sekretiri, hervez stummoù diseurt al lidadur, e vo prientet gwiskamantoù lidadel ar beleg (kv nvnv. 337-
341), an diagon hag ar waziaded all.

a) evit ar beleg : ar gamz, ar stol hag ar gazul ;
b) evit an diagon : ar gamz, ar stol hag an dalmateg a c’hell koulskoude bezañ dilezet pa ’z eo ret pe, pa vez
lidet gant nebeutoc’h a ganmoedegezh ;
c) evit ar waziaded all : kamzoù pe ar gwiskamantoù all aprouet ent reizhwir122.

An holl re a wisk ar gamz a gemer ar gordennig hag an amid, nemet ha berzet e vefe gant stumm ar gamz.

Pa vez graet an tregerzh e stumm ul lidambroug, e vez prientet ivez an Avielal ; an tuzlestr hag ar lestrig-ezañs
d’ar  Sulioù ha gouelioù,  mar bez  arveret  an ezañs,  an tuzlestr  hag ar lestrig-ezañs ; ar  groaz a vo douget el
lidambroug, ar c'hantolorioù gant ar gouleier enaouet.

A) An Oferenn hep diagon
 Lidoù digeriñ

120.  Pa vez bodet ar bobl,  e krog ar beleg hag ar waziaded,  pourc’het gant ar gwiskamantoù sakr,  da gerzhout
etrezek an aoter, en urzh amañ da-heul :

a) an douger-ezañs gant an tuzlestr o vogediñ, pa vez implijet an ezañs ;
b) ar waziaded o tougen ar gouleier enaouet, hag en o c'hreiz, ar mav pe ur gwaziad all gant ar groaz ;
c) ar vivion hag ar waziaded all ;
d) al lenner, hag a c'hell dougen, uhel savet un tammig, an Avielal, met ket al Leadaoueg.
e) ar beleg o vont da lidañ an Oferenn.

Pa implijer an ezañs, e laka ar beleg ezañs en tuzlestr a-raok loc'hañ hag en bennig gant arouez ar groaz hep ger
ebet.

121. E-pad al lidambroug etrezek an aoter, e vez kanet ar c'han-digeriñ (kv. nv. 47-48).

122. Pa zegouezher dirak an aoter, e ra ar beleg hag ar waziaded ar stouadenn izel. Ar groaz warni skeudenn ar
C’hrist kroazstaget, ma ’z eo bet douget el lidambroug, a c’hell bezañ savet e-kichen an aoter evit dont da vezañ
kroaz an aoter ; bez’ e rank bezañ unel, pe neuze e vo lezet en ul lec’h azasaet. Lakaet e vo ar c'hantolorioù war an
aoter pe e-kichen ; mat eo e vefe staliet an Avielal war an aoter.123

123. Ar beleg a sav ouzh an aoter hag a ra ur pok dezhi dre azaouez. Neuze, mar bez’ hegoulz, e ra ezañsadur ar
groaz hag an aoter, en ur ober an dro anezhi.

124. Da c’houde ez a ar beleg d’e azezenn. Pa ‘z eo echu ar c'han-digeriñ, an holl, beleg ha feizidi, a ra arouez ar
groaz hag ar beleg a lavar : En anv an Tad, hag ar Mab hag ar Spered Santel (In nomine Patris et Filii et Spiritus
Sancti). Respont a ra ar bobl : Amen.

Neuze, troet war-zu ar bobl hag en ur astenn e zaouarn, e kevarc’h ar beleg ar bobl dre unan eus ar reolskridoù
kinniget. Ouzhpenn-se, e c'hell, eñ e-unan pe ur gwaziad all, kinnig d’ar feizidi Oferenn an deiz gant un nebeud
gerioù berr-tre.

125. Lid ar binijenn a zeu goude. Neuze e kaner pe e lavarer ar C'h/Kyrie, hervez ar rubrikoù (nv. 52)

126. Pa vez kemennet, e kaner pe e lavarer ar Gloria, hervez ar rubrikoù (nv. 53).

127. Neuze ar beleg a c’halv ar bobl d’ar bedenn. Dezhañ e zaouarn juntet e lavar : Pedomp (Oremus). Hag an
holl, a-unan gantañ, a bed ur pennadig er sioulder. Neuze ar beleg, dezhañ e zaouarn astennet, a lavar ar bedenn-
digeriñ. D’an diwezh, e lavar ar bobl ar youadenn : Amen.
122)       kv.  Kelen.  etre-dikast.  a-fed  kudennoù  diwar-benn  laïked  o  kenlabourat  gant  gwaziadezh ar  veleion,  Ecclesiae  de  mysterio,  15  eost  

1997, art. 6: A.A.S. 89 (1997), p. 869.
123)        Kv. Coeremoniale Episcoporum, nn. 119-186.

Liderezh ar Gomz
128.  Pa ‘z  eo  echu ar gempedenn (pedenn-digeriñ) e azez  an holl.  Ar beleg, gant un nebeud gerioù berr-tre,
a ginnig d’ar feizidi liderezh ar Gomz. Al lenner a ya d’an urzhoù ha, diwar al Leadaoueg lakaet eno a-raok an
Oferenn, ec'h embann al lennadenn gentañ hag a vez  selaouet gant an holl. D’an diwezh e lavar ar youadenn :
Setu komz an Aotrou (Verbum Domini), hag e respont an holl : Bennozh da Zoue (Deo gratias).

Ma kaver hegoulz, e c'heller neuze chom er sioulded ur pennadig evit ma c’hello an holl meveriañ ar pezh o devo
klevet.

129. Da c’houde, ar salmour, pe al lenner e-unan, a lavar ar salm, hag ar bobl a respont peurvuiañ dre un diskan
(kv. nv. 61)

130. Pa vez un eil lennadenn a-raok an Aviel, e vez embannet gant al lenner diwar an urzhoù  ; an holl a selaou ha
d’an diwezh a respont dre ar youadenn evel merket a-us (nv. 128). Da c’houde, ma kaver hegoulz, e c'heller chom
ur predig-amzer er sioulder.

131. Neuze e sav an holl da ganañ an Alleluia, pe an eil ganenn hervez ma c'houlenn an amzer lidadel (kv. nvnv.
62-64)

132. Tra ma kaner an Alleluia pe an eil ganenn, e laka ar beleg an ezañs, pa vez arveret en Oferenn-se, hag en
bennig. Neuze, dezhañ e zaouarn juntet, ha stouet izel dirak an aoter, e lavar a vouezh izel :  Glanait va c'halon
(Munda cor meum).

133. Neuze, ma vez war an aoter, e kemer an Avielal ha, diaraoget gant ar waziaded lik, a c'hell dougen an ezañs
hag ar gouleier, e ya d’an urzhoù en ur zougen an Avielal  uhel  savet un tammig. Ar  waziaded en em zalc'h en
o sav, troet war-zu an urzhoù, o tiskouez e-giz-se an doujañs arbennik dleet da Aviel ar C’hrist.

134.  Ouzh an urzhoù e tigor ar beleg al levr ha,  dezhañ e zaouarn juntet, e lavar :  An Aotrou Doue ganeoc'h
(Dominus vobiscum). Respont a ra ar bobl : Ha gant ho spered (Et cum spiritu tuo). Ar beleg a gemenn neuze :
Lennadenn eus an Aviel santel hervez A. (Lectio sancti Evangelii), en ur ober arouez ar groaz gant e veud war al
levr,  ha  warnañ  e-unan  war  e  dal,  e  vuzelloù  hag  e  vruched.  An  holl  en  em  groazi  en  hevelep  doare.
Neuze e youc’h ar  bobl :  Klod deoc'h-C’hwi, Aotrou  (Gloria tibi Domine). Pa vez graet gant ezañs, ar beleg a
ezañs al levr (nn. 277-278) Neuze ec'h embann an Aviel. D’an diwezh e lavar :  Setu Komz an Aotrou (Verbum
Domini), hag ar bobl a youc'h : Meuleudi deoc'h, Aotrou Krist (Laus tibi Christe). Ar beleg a bok d’al levr en ur
lavarout a vouezh izel : Dre gomzoù an Aviel, ra vo dilamet hor pec'hedoù (Per evanglica dicta).

135. Dre ziouer a lenner e embann ar beleg e-unan an holl lennadennoù hag ar salm, en e sav ouzh an urzhioù.
En hevelep lec'h e laka an ezañs, pa vez graet gantañ, en bennig ha stouet izel,  e lavar :  Glanait va c'halon
(Munda cor meum).

136. Ar beleg, en e sav ouzh e azezenn pe ouzh an urzhoù pe, mar bez’ hegoulz, en ul lec'h all diouzh-se, a ra an
homelienn, ma c'heller d’he heul, mirout ur predig sioul.

137.  Ar  feizvonnad pe Simbol a vez kanet pe lavaret gant ar beleg a-unan gant ar bobl en o sav (kv nv. 68).
D’ar gerioù :  Korf en deus kemeret dre c'halloud ar Spered Santel  (Et incarnatus est),  h.a., e stou izel an holl ;
hogen da-geñver gouelioù-meur ar C’hemennadur hag ar C’hinivelezh e stou an holl d’an daoulin.

138.  War-lerc'h ar Simbol, ar beleg, en e sav ouzh e gador ha  dezhañ e zaouarn juntet, a gouvi ar  feizidi  d’ar
bedenn hollvedel dre ur c'hemenn berr. Neuze an diagon, ar c'hiniad, ul lenner pe un all bennak, troet war-zu ar
bobl, a lavar ar mennadoù diwar an urzhoù pe ul lec'h all diouzh-se, hag ar bobl a gemer perzh en aspedenn gant
ur respont. Erziwezh e lavar ar beleg, dezhañ e zaouarn astennet, an orezon da glozañ.

Liderezh kevradel
139.  Ur wezh echu  gant  ar  bedenn hollvedel  ez  a  an holl  en o  c'hoazez  hag e  stager  gant  ar  c'han-kinnig
(kv. nv. 74). Ar mav  pe ur  gwaziad lik  all a laka war an aoter al lienenn-gorf, al lienenn-c’hlanaat, ar c'halir,
ar ballenn hag ar Misal.

140. Mat eo erzerc’hañ perzhiadur ar feizidi e lidadur ar Gevradiezh dre brofadenn ar bara hag ar gwin pe c’hoazh
dre brofoù all tonket da skoaziañ ezhommoù an Iliz hag ar beorion.   Profoù ar  feizidi  a vez degemeret gant ar
beleg, gant sikour ar mav pe ur gwaziad all. Ar bara hag ar gwin a vez kinniget d’al lider ha lakaet gantañ war an
aoter ; ar profoù all a vez lakaet en ul lec'h diouzh-se (kv nv. 73).

141. Ar beleg, ouzh an aoter, a resev ar blatinenn gant ar bara hag he dalc'h gant e zaouarn, uhel savet un tammig
a-us d’an aoter, en ur lavarout a vouezh izel : Bennozh deoc'h, Aotrou (Benedictus es Domine). Goude-se e laka ar
blatinenn gant ar bara war al lienenn-gorf.

142. Neuze, ouzh kostez an aoter, e skuilh er c'halir ar gwin hag ul lommig dour kinniget dezhañ en orselioù gant
ur gwaziad, hag e lavar a vouezh izel :  Dre vister an dour-mañ (Per huius aquae). Distroet ouzh kreiz an aoter

e sav  un  tamm  ar  c'halir,  dalc'het  gant  e  zaouarn,  en  ur  lavarout  a  vouezh  izel  :  Bennozh  deoc'h,  Aotrou
(Benedictus es Domine). Neuze e laka ar c'halir war an aoter ha, ma kav mat, en golo gant ar ballenn.

Ma n’eus ket a gan-kinnig pe ma ne son ket an ograou, e c'hell ar beleg, pa ginnig ar bara hag ar gwin, lavarout
a vouezh uhel ezgeriennoù ar bennozh, ha bewezh e respont ar bobl : Bennozh da Zoue da virviken (Benedictus
Deus in saecula).

143.  Goude bezañ lakaet  ar  c'halir  war an aoter,  e  lavar  ar beleg, stouet  izel,  a  vouezh izel :  Izel  a  spered
(In spiritu humilitatis).

144.  Neuze, pa vez  arveret, e laka ar beleg ezañs en tuzlestr ha da ezañsiñ ar profoù, ar groaz hag an aoter.
Ar gwaziad, ouzh kostez an aoter a ezañs goude ar beleg hag ar bobl.

145. Goude ar bedenn Izel a spered (In spiritu humilitatis), pe goude an ezañsiñ, ar beleg, en e sav ouzh kostez an
aoter, a walc'h e zaouarn en ur lavarout a vouezh izel : Va gwalc'hit (Lava me, Domine), tra ma skuilh ar gwaziad
an dour.

146.  Distroet  goude ouzh  kreiz  an aoter,  ar  beleg,  troet  war-zu ar  bobl,  en ur  astenn ha  da-c’houde  juntañ
e zaouarn, a gouvi ar bobl d’ar bedenn en ur lavarout :  Pedit, va breudeur  (Orate fratres). Ar bobl a sav hag
a respont  :  Plijet  gant  Doue  (Suscipiat  Dominus). Da c’houde  e  lavar  ar  beleg,  dezhañ  e  zaouarn  astennet,
ar bedenn war ar profoù. En diwezh, ar bobl a youc'h : Amen.

147.  Neuze e stag ar beleg gant ar  Bedenn gevradel. Dibab a ra, hervez ar rubrikoù, unan eus ar re a gaver er
Misal roman pe a zo bet aprouet gant ar Sez Santel. Ar Bedenn gevradel a c'houlenn, diouzh he hennad, bezañ
lavaret gant  ar  beleg hepken, hervez e urzhiadur.  Ar bobl en em unan gant  ar  beleg er feiz hag er sioulder,
evel ivez e-kerzh an  emelladennoù savelet a-hed ar  Bedenn  gevradel  : ar respontoù en emziviz ar  C’hentlavar,
ar Sanctus, ar youadenn goude ar  gensakridigezh, ar youadenn  Amen goude ar glodveuridigezh diwezhel, evel
ivez ar youadennoù all aprouet gant Kembod an  Eskibion ha kedanavet gant ar Sez Santel.  Dereat-tre eo d’ar
beleg kanañ al lodennoù eus ar Bedenn gevradel dezho notennoù-sonerezh.

148. Ar beleg a grog ar Bedenn gevradel en ur astenn e zaouarn hag en ur ganañ pe lavarout :

An Aotrou Doue ganeoc'h (Dominus vobiscum), ar bobl a respont : Ha gant ho spered (Et cum spiritu tuo). En ur
adkemer :  Hor c'halon d’an uhel  (Sursum corda) e sav e zaouarn. Ar bobl a respont :  Troet eo war-zu Doue
(Habemus ad Dominum). Hag ar beleg a ouzhpenna, dezhañ e zaouarn astennet : Lavaromp trugarez d’an Aotrou
hon Doue (Gratias agamus Domino Deo nostro) hag ar bobl a respont: Sed un dra dellezek ha reizh (Dignum et
justum est). Neuze, ar beleg, dezhañ e zaouarn astennet, a gendalc'h gant ar C’hentlavar. Pa ‘z eo echu, dezhañ e
zaouarn juntet, a-unan gant an holl re a zo eno, e kan pe e lavar a vouezh uhel : Sanctus...(kv n. 79b)

149. Ar beleg a gendalc'h ar Bedenn gevradel, hervez ar rubrikoù a gaver e pep unan eus ar pedennoù-se.

Pa ‘z eo an Eskob al lider, goude ar gerioù: Hor Pab A. (Papa nostro N.), e lavar ouzhpenn : evidon va-unan, ho
servijer izel (Et me indigno famulo tuo). 

Koulskoude pa lid an eskob e diavaez eus e eskobiezh, goude ar c’homzoù: Hor Pab A (Papa nostro N.), e lavar
ouzhpenn : evidon va-unan, da servijer izel, evit va breur, A., Eskob an Iliz-mañ A. (Et me indigno famulo tuo, et
fratris mei N. Episcopi huius Ecclesiae N ).

An Eskob lec’hel pe an hini peurheñvel outañ e-keñver ar gwir a zle bezañ meneget en ur lavarout : A-unan gant
ho servijer hor Pab A. hag evit hon Eskob A (pe hor Vikel pe hor Prelad pe hor Prefed pe hon Abad).

Er  Bedenn gevradel e c'heller envel ivez an eskibion eilerion pe skoazellerion, met  ket  an  Eskibion all bezant.
Pa vez lies hini da envel,  e vez implijet ur  reolskrid  hollek :  evit  hon  Eskob A. hag  e eskibion  skoazellerion
(et episcopo nostro N. Eiusque Episcopis adiutoribus).

Azasaet e vo ar reolskridoù amañ a-us hervez pep Pedenn gevradel evit doujañ d’ar reolennoù yezhadur.

150. Un tamm a-raok ar gensakridigezh, ar gwaziad, diouzh an degouezh, a gemenn ar feizidi gant ar c'hloc'hig.
Seniñ a ra ivez d’ar gorreoù, hervez kustumoù pep lec'h.

Pa vez graet gant an ezañs, ur gwaziad a ezañs pa ziskouez ar beleg d’ar bobl an ostiv hag ar c'halir goude ar
gensakridigezh.

151. Goude ar gensakridigezh e lavar ar beleg : Setu kevrin ar feiz (Mysterium fidei), hag ar bobl a gendalc'h dre
ur youadenn, hervez unan eus ar reolskridoù divizet.

E dibenn ar Bedenn gevradel e kemer ar beleg ar blatinenn gant an ostiv hag ivez ar c'halir hag en o sav en ur
lavarout e-unan ar glodveuridigezh : Drezañ (Per ipsum). Ar bobl a youc'h : Amen. Goude e laka ar beleg war al
lienenn-gorf ar blatinenn hag ar c'halir.

152. Pa vez echu ar Bedenn gevradel, e lavar ar beleg, dezhañ e zaouarn juntet, ar c'hemenn a-raok Orezon ar Sul
(Pedenn an Aotrou), ha goude, dezhañ e zaouarn astennet, e lavar ar bedenn a-unan gant ar bobl.

153.  Pa ‘z eo echu Pedenn an Aotrou, ar beleg,  dezhañ e zaouarn astennet bepred, a lavar  an elanvad Ra blijo
ganeoc'h pellaat diouzhimp an droug (Libera nos), hag en diwezh e youc'h ar bobl :  Rak deoc'h-C’hwi, Aotrou
Doue (Quia tuum est regnum).

154. Da-c’houde, ar beleg, dezhañ e zaouarn astennet, a lavar a vouezh uhel ar bedenn : Jezuz Krist hon Aotrou,
C’hwi hag hoc'h eus lavaret d’hoc'h Ebestel (Domine Iesu Christe qui dixisti) ; pa vez echu, ec'h astenn ha neuze
e junt e zaouarn en ur lavarout, troet war-zu ar bobl : Peoc'h hor Salver, ra vo bepred ganeoc'h (Pax Domini sit
semper vobiscum). Respont a ra ar bobl : Ha gant ho spered (Et cum spiritu tuo). Neuze, gant ma ‘z eo hegoulz, e
lavar ouzhpenn : Kinnigit ar peoc'h an eil d’egile (Offerte vobis pacem).

Ar beleg a c'hell reiñ ar peoc'h d’ar waziaded, en ur chom avat er c’heur, evit na vo ket direnket al lidadur. Evel-
se e raio c'hoazh mar fell dezhañ reiñ ar peoc'h d’ur re bennak eus ar feizidi, evit un abeg reizh. Erzerc’het e vo
etre an holl ar peoc'h, ar genunaniezh hag ar garantez, hervez ar stumm divizet gant Kembod an Eskibion. En ur
reiñ ar peoc'h e c'heller lavarout :  Peoc'h hor Salver ra vo bepred ganeoc'h  (Pax Domini sit semper vobiscum),
hag e vez respontet : Ha gant ho spered (Et cum spiritu tuo).

155. Goude-se, e kemer ar beleg an ostiv, e dorr a-us d’ar blatinenn hag e lez da gouezhañ un darn anezhañ er
c'halir en ur lavarout a vouezh izel :  Korf ha Gwad hor Salver (Haec commixtio). E-keit-se e kan pe e lavar ar
c'horad hag ar bobl an Oan Doue (Agnus Dei) (kv. nv. 83)

156. Ar beleg a lavar neuze a vouezh izel, dezhañ e zaouarn juntet, ar bedenn evit ar C’hevuniañ : Salver
Jezuz Krist, Mab an Doue bev (Domine Iesu Christe, Fili Dei vivi).pe : Salver Jezuz Krist, pa'zz an da gemer
ho Korf hag ho Kwad (Perceptio Corporis et Sanguinis).

157. Ur wezh graet ar bedenn-se, a ra ar beleg ar pennlinad, e kemer an ostiv, hag ouzh e zerc'hel uhel savet un
nebeudig a-us d’ar bladenn pe d’ar c'halir, troet war-zu ar bobl, e lavar :  Setu Oan Doue (Ecce Agnus Dei) ha gant
ar bobl, ur wezh, e lavar : Va Doue, n’on ket dellezek (Domine non sum dignus).

158. Goude-se, troet ouzh an aoter,  e lavar  ar beleg a vouezh izel :  Korf hor Salver d’am diwall evit ar vuhez
peurbadus (Corpus Christi custodiat me ad vitam aeternam), hag e kemer gant doujañs Korf ar C’hrist. Neuze e
kemer ar c'halir hag e lavar a vouezh izel : Gwad ar C’hrist d’am diwall evit ar vuhez peurbadus (Sanguis Christi
custodiat me ad vitam aeternam), hag ec'h ev gant doujañs Gwad ar C’hrist.

159. Tra m’emañ ar beleg o kemer ar Gevrinenn e stager da ganañ kan ar C’hevuniañ (kv. nv. 86). 

160. Ar beleg a gemer neuze ar bladenn pe ar  sibor hag e tosta ouzh ar re da  gevuniañ, hag  a zeu peurvuiañ
e lidambroug. Ar feizidi n’o deus ket aotre da gemer o-unan ar bara kensakret pe ar c'halir ; ha nebeutoc'h c'hoazh
d’en tremen a zorn da zorn.  Kevuniañ  a reont, daoulinet pe en o sav, hervez divizadur Kembod an  Eskibion.
Pa gevuniont en o sav, ez int erbedet, a-raok resev ar Gevrinenn, d’ober ur jestr a zoujañs dleet dezhi, divizet ivez
gant Kembod an Eskibion.

161. Pa vez roet ar C’hevuniadur dindan anad ar bara hepken, ar beleg a ziskouez da bep unan an ostiv ouzh en
sevel un nebeudig hag e lavar : Korf ar C’hrist (Corpus Christi). An hini e resev a respont : Amen, hag e resev ar
Gevrinenn en e c'henou pe war an dorn, e-lec'h m’eo aotreet, hervez e zibab. An hini a resev an ostiv santel evit
kevuniañ en debr raktal hag anterin.

Ma vez roet dindan an daou spes, e vo miret al lid merket en e lec'h (kv. nv.nv. 284-287)

162. Evit reiñ ar C’hevuniadur e c'hell ar beleg goulenn skoazell ar veleion all bezant. Pa n’eus ket, hag pa ’z eo
bras niver ar re da gevuniañ, e c'hell ar beleg gervel d’e skoazellañ gwaziaded all  dreistordinal124,  eleze ur mav
ensavet pe zoken  feizidi  all a vo bet dilennet evit-se. Diouzh ret e c'hell ar beleg, evit an degouezh, dileuriañ
feizidi barrek125.

Ar waziaded-se ne dostaont ket ouzh an aoter a-raok kevuniadenn ar beleg ha bez’ o deus da zegemer bepred eus
dorn ar beleg lidour ar sibor, ennañ spesoù ar Gevradiezh santel meurbet da zarnaouiñ d’ar feizidi. 

163. Pa  ‘z eo echu  darnaouiñ  ar  C’hevuniadur, ar  beleg  e-unan  a  gemer  raktal  ouzh an aoter  razh  ar  gwin
kensakret a c'hellfe menel ; evit an ostivoù kensakret a van, pe en o zebr ouzh an aoter, pe en o doug d’al lec'h ma
vez miret ar Gevradiezh.

 Ar beleg, ur wezh distroet d’an aoter, a zastum ar bruzunennoù, pa vez diouto, ha neuze, ouzh kostez an aoter pe
ouzh ar gredañs, e c'hlana ar blatinenn pe ar sibor a-us d’ar c'halir : neuze e lavar a vouezh izel : Ar pezh hon eus
resevet (Quod ore sumpsimus) en ur c’hlanaat ar c'halir, hag e sec'h gant al lienenn-c’hlanaat. Ur wezh glanaet al
listri sakr, e vezont kaset gant ar gwaziad war ar gredañs e-kichen. Met aotreet eo o lezel da vezañ glanaet, dreist-
holl ma 'z eus kalz anezho, goude bezañ o goloet evel dleet, war an aoter pe ar gredañs, war al lienenn-gorf, ha da
vezañ glanaet raktal goude an Oferenn, pa z’ eo aet kuit ar bobl.

124)       kv. Kenvr. Pro Sacramentis et Culto Divino, Kelen. Inaestimabile donum, 3 Ebrel 1980, n. 10: A.A.S. 72 (1980) p. 336 ; Kelen.etredikast. a-fed
kudennoù diwar-benn laïked o kenlabourat gant gwaziadezh ar veleion, Ecclesiae de mysterio, 15 Eost 1997, art. 8: A.A.S. 89 (1997) p. 871.

125)       kv. infra, Appendix, Lid evit dileuriañ gwaziad ar C’hevuniadur santel~evit reiñ anezhi, p. 1253.

164. Goude-se e c'hell  ar beleg mont da azezañ. Tu a zo neuze da  virout ar  sioulder santel  ur predig-amzer,
pe c'hoazh da ganañ ur salm pe ul lidkan a veuleudi pe ur meulgan (kv. nv. 88)

165. Goude-se, en e sav ouzh an azezenn pe ouzh an aoter, ar beleg, troet ouzh ar bobl, a lavar, dezhañ e zaouarn
juntet : Pedomp (Oremus), ha gant e zaouarn astennet, e tistag ar bedenn goude ar C’hevuniañ, a c'hell lavarout
goude ur predig sioul, nemet ha graet e vefe bet raktal goude ar  C’hevuniañ. E dibenn an orezon,  e youc’h  ar
bobl : Amen.

Lidoù klozañ 
166. Pa ‘z eo echu ar bedenn goude ar C’hevuniañ, e vez graet, mar bez ret, kemennoù berr d’ar bobl.

167.  Da c’houde, ar beleg,  dezhañ e zaouarn astennet,  a  gevarc’h  ar bobl  en ur lavarout :  An Aotrou Doue
ganeoc'h  (Dominus vobiscum), hag  e respont dezhañ  ar bobl :  Ha gant ho spered  (Et cum spiritu tuo). Hag ar
beleg, dezhañ e zaouarn juntet a-nevez, ha raktal, an dorn kleiz war e vruched hag an dorn dehou savet, e lavar
ouzhpenn : Doue hollc'halloudek d’ho pennigo (Benedicat vos omnipotens Deus) hag en ur ober arouez ar groaz
war  ar bobl,  e  kendalc'h  :  an Tad,  hag ar  Mab hag ar  Spered Santel  (Pater,  et  Filius,  et  Spiritus  Sanctus).
Respont a ra an holl : Amen.

Da-geñver lod deizioù ha degouezhadoù e vez pinvidikaet ha diorreet ar vennigadenn-mañ dre ur bedenn war ar
vodadeg pe un ezgerienn kanmoedel, hervez ar rubrikoù.126.

An Eskob a vennig ar bobl en ur gemer an ezgerienn kevazas hag en ur ober teir gwezh arouez ar groaz war ar
bobl.

168.  Raktal  goude ar vennigadenn, ar beleg,  gant e zaouarn juntet, a ouzhpenna :  It e peoc'h (Ite missa est),
hag e respont an holl : Bennozh da Zoue (Deo gratias).

169. Neuze ar beleg a gehel an aoter evel boas dre ur pok ha goude he c’hevarc’hañ dre ur stouadenn izel, a-unan
gant ar waziaded lik, en em denn ganto.

170. Koulskoude pa vez un oberenn lidadel goude an Oferenn, e tremener hep ober lidoù ar c'hlozadur, eleze ar 
c’hevarc’h, ar vennigadenn hag ar c'himiad.

126)       kv. Caeremoniale Episcoporum, ; nn.1118-1121.

B) An Oferenn gant diagon
171. Pa vez un diagon el lidadur kevradel, ec'h embreg e waziadezh, gwisket gant an dilhad sakr :

a) harpañ a ra ar beleg hag e kerzh en e gichen ;
b) ouzh an aoter, e ra servij ar c'halir pe al levr ; 
c) embann a ra an Aviel, ha war c'houlenn ar beleg-lider e c‘hell ober an homelienn (kv. nv. 66) ;
d) sturiañ a ra ar bobl feal dre gemennoù kevazas hag e lavar mennadoù ar bedenn hollvedel ;
e) skoazellañ a ra ar beleg-lider da reiñ ar C’hevuniadur, glanaat a ra al listri sakr hag o c’hlenkañ a ra :
f) diouzh ret, e seven kefridioù ar waziaded all, pa n’eus ket hini ebet anezho.

Lidoù digeriñ 
172. Ma toug an Avielal, ouzh e zerc’hel gwintet un nebeudig, e kerzh an diagon dirak ar beleg en ur vont d’an
aoter ; peotramant e vale en e-gichen.

173. Degouezhet e-tal an aoter, an diagon, ma toug an Avielal, ne ra ket a stouadenn met sevel a ra ouzh an aoter.
Mat eo e vefe lakaet an Avielal war an aoter ; an diagon a gehel neuze an aoter dre ur pok a-unan gant ar beleg.
En enep, mar ne zoug ket an Avielal, e ra gant ar beleg ur stouadenn izel dirak an aoter en doare boas hag a-unan
gantañ e kehel an aoter oc’h ober ur pok dezhi. Neuze, pa vez implijet ezañs, e harp ar beleg da lakaat an ezañs ha
da ezañsiñ ar groaz hag an aoter.

174.  Ur wezh ezañset an aoter  ez a  d’e azezenn a-unan gant ar beleg hag e chom en e gichen, ouzh e waziañ
diouzh ret.

Liderezh ar Gomz
175. Tra ma kaner an Alleluia pe an eil ganenn, pa vez implijet ezañs, e servij ar beleg pa laka hemañ an ezañs ;
neuze, stouet izel dirak ar beleg, e c'houlenn ar vennigadenn, en ur lavarout a vouezh izel: Plijet ganeoc'h, va zad,
reiñ ho pennozh  (Iube, Domne benedicere). Ar beleg e  vennig en ur lavarout : Ra vo hor Salver en ho kalon
(Dominus sit in corde tuo). An diagon a ra arouez ar groaz hag a respont : Amen. Neuze, goude ur stouadenn izel
d’an aoter, e kemer an Avielal, bet lakaet war an aoter evel m’eo hetus, hag ez a d’an urzhoù en ur zougen al levr
un tammig  gwintet, gant douger an tuzlestr o vogediñ dirazañ hag ar  waziaded gant ar gouleier enaouet. Eno,
e kevarc’h ar bobl en ur lavarout,  dezhañ e zaouarn juntet :  An Aotrou Doue ganeoc'h  (Dominus vobiscum)  ;
ha neuze e lavar : Lennadenn eus Aviel hervez…(Lectio sancti Evangelii) en ur ober arouez ar groaz gant e veud
war al levr, ha goude warnañ e-unan, war e dal, e vuzelloù hag e vruched ; ezañsiñ a ra al levr hag embann an
Aviel. Pa ‘z eo echu, e lavar :  Setu komz an Aotrou (Verbum Domini), hag an holl a youc'h:  Meuleudi deoc'h,
Aotrou Krist  (Laus tibi Christe).  Ur pok a ra d’al levr en ur lavarout a vouezh izel :  Dre gomzoù an Aviel
(Per evangelica dicta), ha neuze e teu a-nevez e-kichen ar beleg. P’emañ an diagon o ameilañ an Eskob, e tegas
al levr da bokat dezhañ, pe e ro e-unan ar pok d’al levr, en ur lavarout a vouezh izel : Dre komzoù an Aviel (Per
evangelica dicta). El lidadurioù kanmoedekoc’h, e c'hell an Eskob, ma kav mat, bennigañ ar bobl gant an Avielal.
Neuze e c'hell an diagon dougen an Avielal war ar gredañs pe d’ul lec'h all a-zoare ha dereat.

176. Pa ra diouer ul lenner azas all, e ray an diagon al lennadennoù all ivez.

177. Goude an digoradur gant ar beleg, ez eo peurliesañ an diagon e-unan a lavar mennadoù ar bedenn hollvedel.

Liderezh kevradel
178. Goude ar bedenn hollvedel, tra ma chom ar beleg war e azezenn, ec’h aoz an diagon an aoter, skoazellet gant
ar mav  ; koulskoude, eo eñ a gemer preder ouzh al listri sakr. Harpañ a ra ivez ar beleg evit degemer profoù ar
bobl. Neuze e ro d’ar beleg ar blatinenn gant ar bara da gensakriñ, skuilhañ a ra ar gwin hag ul lommig dour er
c'halir en ur lavarout a vouezh izel : Dre  gevrin an dour  (Per huius aquae),  hag en kinnig neuze d’ar beleg.
Gallout a ra ober ar prientadur-se ouzh ar gredañs. Pa implijer an ezañs, e servij ar beleg evit ezañsiñ ar profoù, ar
groaz hag an aoter, ha goude, eñ e-unan pe ur mav a ezañs ar beleg hag ar bobl.

179. E-pad ar Bedenn gevradel, en em zalc’h an diagon e-kichen ar beleg, met un nebeudig a-dreñv, evit e wazañ,
pa vez ezhomm evit ar c'halir pe ar Misal.

Adalek an  deaspedenn (epiklesis) betek gorreoù ar c'halir, e chom peurvuiañ an diagon daoulinet. Pa vez lies
diagon, unan anezho a c'hell lakaat ezañs en tuzlestr hag ezañsiñ da-geñver gorreoù an ostiv hag ar c'halir.

180.  D’ar glodveuridigezh diwezhel eus ar  Bedenn  gevradel, an diagon, e-kichen ar beleg, a zalc'h ar c'halir
gwintet, tra ma sav ar beleg ar bladenn gant an ostiv betek ma youc'h ar bobl : Amen.

181. Goude m’en deus ar beleg lavaret an orezon evit ar peoc'h ha : Peoc'h hor Salver ra vo bepred ganeoc'h (Pax
Domini sit semper vobiscum), ha m’he deus ar bobl respontet : Ha gant ho spered (Et cum spiritu tuo), an diagon
eo, ma vez kavet hegoulz, a het ar peoc'h en ur lavarout, dezhañ e zaouarn juntet ha troet ouzh ar bobl : Kinnigit

ar peoc'h an eil d’egile (Offerte vobis pacem). Eñ e-unan a resev ar peoc'h digant ar beleg hag a c'hell e ginnig
d’ar waziaded tostañ outañ.

182. P’en deus ar beleg kevuniet, e resev an diagon ar C’hevuniadur dindan an daou anad digant dorn ar beleg, ha
neuze e sikour ar beleg da  zarnaouiñ ar  C’hevuniadur  d’ar bobl. Pa vez roet ar  C’hevuniadur  dindan an daou
anad, eo eñ a ginnig ar c'halir d’ar re a zeu da gevuniañ, ha p’en devez echu e kemer raktal ouzh an aoter, gant
azaouez, holl an nemorant eus Gwad ar C’hrist, en ur c'houlenn skoazell, diouzh ezhomm, digant an diagoned ha
beleion all. 

183. Pa ‘z eo echu ar C’hevuniadur, e teu an diagon en-dro d’an aoter gant ar beleg, e tastum ar bruzunennoù ma
'z eus anezho ; hag e toug neuze ar c'halir hag al listri sakr all war ar gredañs, hag eno en o glana hag en o c’hlenk
evel boas, ; tra ma tistro ar beleg d’e azezenn. Aotreet eo koulskoude lezel al listri da c’hlanaat war ar gredañs,
goloet a-zoare, war ul lienn-gorf, hag o glanaat raktal goude an Oferenn, ur wezh aet kuit ar bobl.

Lid ar c'hlozadur
184. Ur wezh lavaret ar bedenn goude ar C’hevuniañ, e ra an diagon kemennoù berr d’ar bobl, gant ma talvez 
ober, nemet ha c'hoant en defe ar beleg d’en ober e-unan. 

185. Ma vez arveret ur bedenn war ar vodadeg pe un ezgerienn a vennigadenn ganmoedek, e lavar an diagon :
Stouit evit ar vennigadenn (Inclinate vos ad benedictionem). P’en deus ar beleg roet ar vennigadenn, an diagon a
gas ar bobl kuit en ur lavarout, dezhañ e zaouarn juntet ha troet ouzh ar bobl : It e peoc'h (Ite missa est). 

186. Da c’houde, a-unan gant ar beleg, e kehel an aoter dre ur pok ha goude bezañ graet ur stouadenn izel, en em
denn evel ma oa deuet el lidambroug.

K) Kefridioù ar mav 
187. Liesseurt  eo ar c'hefridioù a c'hell  ar  mav seveniñ ;  lod anezho zoken a c’houlenn bezañ sevenet  d’an
hevelep koulz. Dereat eo eta e vefent ingalet etre lies hini ; pa n’eus nemet ur mav avat, e seven ar re zellezekañ,
tra ma vo lodennet ar c’hefridioù all etre meur a waziad.

 Lidoù digeriñ
188. En ur vont d’an aoter,  e c’hell ar mav  dougen ar groaz, etre daou  waziad  o  terc’hel ar gouleier enaouet.
Pa ‘n em gav dirak an aoter,  e c’hell  lakaat ar groaz en he c'hichen evit ma vo kroaz an aoter ; a-hend-all e vez
lakaet gantañ en ul lec'h dellezek. Neuze ez a d’e lec'h er chantele. 

189. E-pad al lidvezh a-bezh, e rank ar mav gallout mont betek ar beleg pe an diagon evit kinnig dezho al levr pe
o harpañ diouzh ma vez ezhomm. Dereat eo mirout evitañ eta ul lec'h ma c'hello seveniñ aezet e gefridi ; diwar an
azezenn pe ouzh an aoter.

Liderezh kevradel
190. Ur wezh graet ar bedenn hollvedel,  ar mav, dre ziouer a ziagon, a laka war an aoter al lienenn-gorf, al
lienenn-c’hlanaat, ar c'halir hag ar Misal, tra ma chom azezet  ar beleg. Neuze, diouzh ret, e sikour ar beleg da
zegemer profoù ar bobl. Goude-se, hervez ezhomm, e toug d’an aoter ar bara hag ar gwin hag en o ro d’ar beleg.
Pa vez  arveret an  ezañs, e kinnig an tuzlestr d’ar beleg hag e  ameilañ a ra tra m’emañ hemañ oc’h  ezañsiñ ar
profoù, ar groaz hag an aoter. Da c’houde e ezañs ar beleg hag ar bobl. 

191. Pa vez ret, ar mav kefridiet evel gwaziad dreistordinal ar C’hevuniañ, a c'hell skoazellañ ar beleg evit reiñ ar
C’hevuniadur d’ar feizidi 127. Pa vez roet ar C’hevuniadur dindan an daou anad, ha dre ziouer a ziagon, e kinnig ar
c'halir d’ar re a zeu da  gevuniañ, pe e talc'h ar c'halir en e zaouarn pa vez graet ar  C’hevuniadur  dre  soubilh
(pe enkibad). 

192. En hevelep doare,  goude ar  C’hevuniañ, e  c’hell  ar  mav ensavet  skoazellañ ar beleg pe  an diagon da
c’hlanaat ha da glenkañ al listri sakr. Pa n’eus ket a ziagon, e toug al listri sakr war ar gredañs, e-lec'h ma ra ar
c’hlanidigezh, en doare boas, en o sec'h hag o c’hlenk en o lec'h.

193. Ur wezh echuet gant lidadur an Oferenn, ar mav hag ar waziaded all, a-gevret gant ar beleg hag an diagon,
a ya en-dro d’ar sekretiri e lidambroug, en hevelep stumm hag en hevelep urzh evel evit an tregerzh.

127)       kv. Paol VI, Lizh. ab.. Ministeria quaedam, 15 Eost 1972: A.A.S. 64 (1972) p. 532.

D) Kefridioù al lenner
Lidoù digeriñ

194. Dre ziouer a ziagon, d’ar poent ma’z er d’an aoter, al lenner, gantañ ur gwiskamant aprouet, a c'hell dougen
an Avielal ouzh e sevel un nebeudig. Neuze e kerzh dirak ar beleg. A-hend-all en em zalc'h gant ar waziaded all.

195. Pa ‘n em gav dirak an aoter, e ra gant ar re all ur stouadenn izel. Pa zoug an Avielal e sav ouzh an aoter d’ e
lakaat warni.  Goude-se ez a d’e lec’h e-touez ar waziaded all er chantele.

Liderezh ar Gomz
196. Lenn a ra, diwar an urzhoù al lennadennoù a-raok an Aviel. Pa n’eus ket a salmour e c'hell lavarout ar salm
diskanañ goude al lennadenn gentañ.

197.  Evit ar bedenn hollvedel, dre ziouer a ziagon,  e c’hell  al lenner, diwar  an urzhoù, lavarout ar mennadoù
goude m’en dije ar beleg degaset ar bedenn.

198.  Pa ne vez ket diawelet kanañ  an  Introit pe  kan  ar  C’hevuniañ, ha  pa  ne vez ket lavaret gant ar  feizidi  an
dazgwerzadoù kinniget er Misal, e c'hell o lenn d’ar mare hegoulz (kv. Nvnv. 48. 87).

II - AN OFERENNOÙ KENLIDET
199.  Ar c'henoferennañ hag a  erzerc’h a-zoare unanded ar velegiezh hag an aberzh, evel unanded pobl Doue
a-bezh, zo gourc'hemennet dre al lid e-unan : da-geñver urzhidigezh un Eskob pe hini ar veleion,  da-geñver an
Oferenn evit bennigañ un abad, hag da-geñver Oferenn an Olev Sakr.

Erbedet eo ivez, nemet hag azgoulenn pe dougen a rafe mad ar feizidi d’ober a-hend-all :

a) en Oferenn ousperel in Cena Domini (e koun eus Koan an Aotrou) ;
b) en Oferenn ar Goursenezoù, er C'hembodoù Eskibion hag er Senezioù ;
c) en Oferenn-gouentel hag en Oferenn bennañ an ilizoù hag ar chapelioù ;
d) en Oferenn bodadegoù liesseurt ar veleion koulz nann-reoliek ha leaned128

Aotreet eo pep  beleg avat da lidañ ar Gevradiezh  ent hiniadel, gant na vo ket a genoferenn en hevelep iliz pe
chapel d’an hevelep mare. N’eo ket aotreet avat kinnig an aberzh ent hiniadel d’ar Yaou-Gamblit na da Nozvezh
Pask.

200. Degemeret e vo ar veleion o tremen evit kenoferenniñ, gant ma vo anavezet o c’hendere belegel.

201. E-lec'h ma vez un niver bras a veleion, e c'heller kenoferenniñ meur a wezh en hevelep deiz, diouzh ma vez
ret pe spletus evit ar baskouriezh ; kement-se avat en deus da vezañ graet lec'h-ouzh-lec'h, pe e lec'hioù sakr
diseurt129.

202.  D’an  Eskob  eo,  hervez  ar  gwir,  reizhañ  reoliadur  ar  c'henoferenniñ en  holl  ilizoù  ha  chapelioù eus
e eskobiezh.

203.  Ur bri arbennik a zleer dougen d’ar C'henoferenniñ p’emañ beleion un eskobiezh o lidañ gant o Eskob,
dreist-holl d’an Oferenn arsavel da-geñver ar gouelioù kanmoedekañ eus ar bloavezh lidadel, en Oferenn evit
urzhiadur Eskob nevez an eskobiezh, e eiler pe e skoazeller, en Oferenn an Olev Sakr, en Oferenn ousperel e koun
eus Koan an Aotrou (In Cena Domini), e lidadurioù Sant Diazezer an Iliz lec'hel pe Batrom an eskobiezh, e
deizioù penn-bloaz an Eskob, erziwezh evit ar Senez pe ur weladenn baskouriel.

Evit  an  hevelep  abeg  eo  erbedet  ar  c'henoferenniñ  bewezh  m’en  em vod  ar  veleion  gant  o  Eskob,  evit  an
embregadoù speredel pe ur vodadeg bennak. En degouezhioù-se e vez erzerc’het en un doare anatoc'h arouez
unanded ar velegiezh hag hini an Iliz, a zo arvez dibar pep kenoferennadur.130.

204. Evit un abeg arbennik, o sellout ouzh talvoudegezh al lid pe  ouzh pouez ar gouel, ez eo aotreet lidañ pe
kenlidañ lies gwezh en hevelep deiz en degouezhioù da-heul :

a) An hini en deus d’ar Yaou-Gamblit, lidet pe genlidet Oferenn an Olev Sakr, a c'hell lidañ pe genlidañ an 
Oferenn ousperel In cena Domini.
b) An hini en deus lidet pe genlidet Oferenn Nozvezh Pask a c'hell lidañ pe genlidañ Oferenn deiz Pask.
c) Gant Nedeleg, e c’hell an holl veleion lidañ pe genlidañ an teir Oferenn, gant ma vint lidet d’an eur 
merket.

128)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 57: ; Codex Iuris Canonici, kan. 902.
129)       kv. Kenvr. S. al Lidoù, Kelen. Eucharisticum mysterium, 25 Mae 1967, n. 47 ; A.A.S. 59 (1967) p. 566.
130)       kv. Ibidem. p. 565.



38

d) Da zeiz Kenkounadur an holl feizidi aet d’an Anaon, e c’hell an holl veleion lidañ pe genlidañ teir 
Oferenn gant ma vint lidet da vareoù disheñvel, ha ma vo miret ar pezh a zo kemennet evit an eil hag an 
teirvet Oferenn131.
e) Pa lid ar beleg gant an Eskob pe e zileuriad, er Senez, evit ur weladenn baskouriel pe ur vodadeg beleion 
bennak, e c'hell lidañ a-nevez an Oferenn evit mad ar feizidi. Kement-se a dalvez ivez evit bodadegoù 
leaned, pep tra miret a-hend-all.

205.  An Oferenn genlidet a vez frammet, daoust pe hini he stumm, hervez ar reolennoù da virout peurvuiañ
(kv. nvnv. 112-198), en ur virout pe en ur gemmañ hervez ar pezh a vez displeget amañ da-heul.

206. Den ebet na zeuio na ne vo aotreet da genlidañ, ur wezh deraouet an Oferenn.

207. Prientet e vo er chantele :

a) azezennoù ha levrioù evit ar veleion a vo o kenlidañ.
b) war ar gredañs, ur c'halir bastus e endalc’h pe lies hini.

208. Ma n’eus diagon ebet en Oferenn genlidet, e vo sevenet e gefridioù gant darn eus ar genoferennerion.

Ma n’eus ket gwaziaded all, e c'hell un nebeud feizidi barrek bezañ karget eus o c'hefridioù, a-hend-all e vint 
embreget gant darn eus ar genoferennerion.

209. Ar genoferennerion a wisk er sekretiri pe en ul lec'h all diouzh-se, ar gwiskamantoù lidadel boazet pa lidont
drezo o-unan.  Evit  un abeg reizh,  da  skouer  pa  vez  un niver  bras-tre  a  genoferennerion hep gwiskamantoù
a-walc'h, e c'hellont, nemet ar pennlider, tremen hep kazul, en ur gemer ar stol war ar gamz.

 Lidoù digeriñ
210.  Ur  wezh  aozet  pep  tra  hervez  ar  reolioù,  ez  eer  d’an  aoter,  peurvuiañ  e  lidambroug  a-dreuz  an  iliz.
Ar genliderion a gerzh dirak ar pennlider. 

211.  Pa ‘n em gavont dirak an aoter, ar genoferennerion hag ar pennlider, goude ur stouadenn izel, a bok d’an
aoter en arouez a zoujañs, hag ez eont da azezañ d’al lec'h aozet evito. Ar pennlider, ma vez hegoulz, a ezañs ar
groaz hag an aoter, a-raok mont da azezañ.

212.  E-pad liderezh ar  Gomz  en em zalc’h  ar  genoferennerion en o  lec’h.  Azezañ ha  sevel  a  reont  evel  ar
pennlider. Gant an Alleluia, e sav an holl, nemet an Eskob hag a laka an ezañs hep ger ebet, a vennig an diagon,
pe ma ra diouer,  ar beleg  hag  a  ya da  embann an Aviel.  En enep, pa ’z eo ur beleg a bennlid, ez a ar beleg,
dre ziouer a ziagon, da embann an Aviel hep goulenn na resev bennigadenn ar beleg o pennlidañ.

213. Ar pennlider, peurvuiañ, a ra an homelienn, pe e vez graet gant unan eus ar genliderion.

Liderezh kevradel
214. Ar pennlider a ra prientadur ar profoù (kv nvnv. 139-145) tra ma chom ar genliderion all en o lec’h.

215. Ur wezh lavaret gant ar pennlider ar bedenn war ar profoù, e tosta ar genliderion ouzh an aoter hag en em
zalc'hont holl en-dro dezhi, en doare da chom hep diaezañ embregadur al lidoù hag en ur reiñ tu d’ar feizidi da
welout ervat an oberenn nevet ; ne zleont ket kennebeut diaezañ an diagon p’en deus da dostaat ouzh an aoter en
abeg d’e waziadezh.

 Pa vez lies kenlider e seveno an diagon e waziadezh ouzh an aoter en ur ober gwazerezh ar c'halir hag ar Misal.
Chom a ray avat un tammig en a-dreñv, mar bez tu dezhañ.

131)       kv. Benead XV, Bon. Ab. I,ncruentum.altaris sacrificium, 10 eost 1915: A.A.S. 7 (1915) pp. 401-404.

An doare da lavarout ar Bedenn gevradel
216.  Ar  C’hentlavar a vez kanet pe lavaret gant ar beleg pennlider  nemetken.  Ar  Sanctus avat a  vez kanet pe
distaget gant an holl genliderion a-unan gant ar bobl hag ar c'horad.

217. Pa ‘z eo echu ar Sanctus, e kendalc’h ar genliderion gant ar Bedenn gevradel en doare deskrivet amañ da-
heul. Ar pennlider hepken a ra ar jestroù, anez un diskleriadenn disheñvel.

218. Al lodennoù distaget gant an holl genliderion a-unvan, ha dreist-holl komzoù ar gensakridigezh hag a zo da
vezañ distaget gant an holl, a rank bezañ dibunet a vouskomz, en doare ma vo klevet fraezh mouezh ar pennlider.
E-giz-se e vez intentet gwelloc'h an destenn gant ar bobl.

Un dra vat eo kanañ al lodennoù da vezañ lavaret a-unvan gant an holl genliderion ha pourvezet a notennoù-
sonerezh er Misal.

A) Pedenn gevradel I ( Reizhenn-Veur roman)
219. Er Bedenn gevradel I, pe Reizhenn-Veur roman, e lavar ar pennlider hepken, dezhañ e zaouarn astennet : Tad
leun a vadelezh (Te igitur).

220.  Dereat  eo  fiziout  e  unan  bennak  eus  ar  genliderion Memento (Ho  pet  soñj) ar  re  vev  hag  ar
c'h/ Communicantes (E kenunaniezh) ;  pep hini a lavar e-unan ar pedennoù-se,  gant an  daouarn astennet hag
a vouezh uhel.

221. Setu amañ ar brofadenn (Hanc igitur) a vez lavaret gant ar pennlider hepken, dezhañ e zaouarn astennet.

222. Adalek Plijet ganeoc'h...ma vo benniget (Quam oblationem) betek A galon izel ho pedomp (Supplices), 
eo ar pennlider hepken a ra ar jestroù hag e lavar an holl genliderion a-unvan an holl destennoù evel-hen :

a)  Plijet  ganeoc'h  (Quam  oblationem) gant  an daouarn  astennet  etrezek  ar  profoù ;
b)  Da  zerc'hent  e  Ziouzañv  (Qui  pridie) hag Evel-se  c’hoazh  (simili  modo), gant  an daouarn  juntet ;
c) Komzoù an Aotrou : en ur astenn an dorn dehoù etrezek ar bara hag ar c'halir,  ma kaver hegoulz  ;
o sellout  ouzh  an  ostiv  hag  ouzh  ar  c’halir  d’ar  gorreoù,  ha  da  c’houde  o  stouiñ  izel  ;
d)  Setu  perak  (Unde  et  memores) ha Taolit  warno  (Supra  quae),  gant  an daouarn  astennet ;
e)  A galon izel  (Supplices), stouet ha dezhañ e zaouarn juntet, betek ar gerioù  evit ma tiskenno  (ex hac
altaris participatione), ha goude, o sevel hag oc’h ober arouez ar groaz d’ar gomzoù  pep gras ha pep
bennozh warnomp-ni holl (omni benedictione caelesti et gratia repleamur).

223.  Dereat  eo fiziout  Memento ar re  dremenet hag ar pennad o kregiñ gant  Ho pet  soñj  ivez ha  dimp-ni,
pec'herion (Nobis quoque paccatoribus) da unan bennak eus ar genliderion  en lavaro e-unan, dezhañ e zaouarn
astennet hag a vouezh uhel.

224. D’ar gerioù Ha dimp-ni, pec'herion (Nobis quoque paccatoribus) an holl genliderion a sko war o bruched.

225. Dre ho Mab (Per quem haec omnia) a vez lavaret gant ar pennlider hepken.

B) Pedenn gevradel II
226. Er Bedenn gevradel II, Ya, santel oc'h-C'hwi (Vere sanctus) a vez lavaret gant ar pennlider hepken, dezhañ 
e zaouarn astennet.

227. Adalek Plijet ganeoc'h eta santelaat (Haec ergo dona) betek A galon izel ho pedomp (Et supplices) e lavar an
holl genliderion a-unvan an holl destennoù en doare da-heul :

a) Plijet ganeoc'h eta santelaat (Haec ergo dona) en ur astenn an daouarn etrezek ar profoù ;
b) Pa’n em roas Jezuz (Qui cum passioni) hag Evel-se c'hoazh (Simili modo) gant an daouarn juntet ;
c) Komzoù an Aotrou : en ur astenn an dorn dehoù, ma kaver hegoulz, etrezek ar bara hag ar c'halir ; d’ar 
gorreoù, o sellout ouzh an ostiv hag ouzh ar c'halir ha da c'houlskoude o stouiñ izel ;
d) O kounaat (Memores igitur) hag A galon izel (Et supplices), gant an daouarn astennet.

228. Dereat eo fiziout ar bedenn evit ar re dremenet Ho pet soñj, Aotrou (Recordare, Domine) hag evit ar re varv
Ho pet soñj c’hoazh (Memento etiam fratrum nostrorum) e unan bennak eus ar genliderion a lavaro ar pedennoù-
se e-unan gant daouarn astennet hag a vouezh uhel.

C) Pedenn gevradel  III
229.  Er  Bedenn gevradel  III, Santel  oc'h-C'hwi  en gwirionez (Vere  sanctus) a vez  lavaret  gant  ar  pennlider
hepken, dezhañ e zaouarn astennet.

230. Adalek Ho pediñ a reomp eta (Supplices ergo Te Domine) betek Degemerit, ni ho ped (Respice Quesumus)
e lavar an holl genliderion, a-unvan, an holl destennoù evel-hen da-heul :

a) Ho pediñ a reomp eta (Supplices ergo Te Domine), gant an daouarn astennet etrezek ar profoù ;
b) Jezuz, en noz ma voe gwerzhet (Ipse enim in qua nocte) hag Evel-se c'hoazh (Simili modo), gant an 
daouarn juntet ;
c) Komzoù an Aotrou : en ur astenn an dorn dehoù, ma kaver hegloulz, etrezek ar bara hag ar c'halir ; d’ar 
gorreoù, o sellout ouzh an ostiv hag ouzh ar c'halir, ha da-c’houde o stouiñ izel ;
d) Setu perak Aotrou gant ar soñj (Memores igitur) ha Degemerit, ni ho ped (Respice quaesumus), gant an 
daouarn astennet.

231. Dereat eo fiziout an aspedennoù Ar Spered Santel, ra zeuio (Ipse nos) hag An aberzhed-mañ (Haec hostia
nostra reconciliationis) hag  Evit hor breudeur (Fratres nostros) e unan  bennak  eus ar genliderion  a lavaro  ar
pedennoù-se e-unan, gant an daouarn astennet hag a vouezh uhel.

D) Pedenn gevradel  IV
232. Er Bedenn gevradel IV, Ho meuliñ a reomp, Tad Santel (Confitemur Tibi, Pater sancte) betek kas da benn
pep santelezh (omnem sanctifionem compleret) a vez lavaret gant ar pennlider hepken, dezhañ e zaouarn astennet.

233. Adalek Ho pediñ a reomp eta (Quaesumus igitur Domine) betek Parit ho selloù (Respice Domine), e lavar an
holl genliderion a-gevret an holl destennoù evel da-heul :

a) Ho pediñ a reomp eta (Quaesumus igitur Domine), gant an daouarn astennet etrezek ar profoù ;
b) Eñ e-unan, pa oa deuet (Ipse enim, cum hora venisset) hag Evel-se c'hoazh (Simili modo) gant an 
daouarn juntet ;
c) Komzoù an Aotrou : en ur astenn an dorn dehoù, ma kaver hegoulz, etrezek ar bara hag ar c'halir ;
d’ar gorreoù, o sellout ouzh an ostiv hag ouzh ar c'halir, ha da c’houde o stouiñ izel ;
d) Setu perak, Aotrou (Unde et nos) ha Parit ho selloù (Respice Domine), gant an daouarn astennet.

234. Dereat eo fiziout an aspedennoù adalek Bremañ eta, Aotrou Doue (Nunc ergo Domine omnium recordare) ha
dimp-ni holl (Nobis omnibus) da unan eus ar genliderion a lavar anezho e-unan,  gant  an daouarn astennet  hag
a vouezh uhel.

235. Evit ar Pedennoù kevradel all aprouet gant ar Sez Santel, e vo miret ar reoladoù merket evit pep hini anezho.

236.  Klodveuridigezh diwezhel ar  Bedenn gevradel a vez distaget gant ar beleg pennlider, a-unan gant an holl
genliderion, neket avat gant ar feizidi.

237. Goude-se, ar pennlider, gant e zaouarn juntet, a lavar ar c'hemenn a-raok Orezon ar Sul (Pedenn an Aotrou),
ha neuze, dezhañ e zaouarn astennet, a-unan gant ar genliderion all,  dezho o daouarn astennet ivez, hag ar bobl
a-bezh, e lavar Pedenn an Aotrou (ar Bater).

238. Ra blijo ganeoc'h (Libera nos) a vez lavaret gant ar pennlider hepken, dezhañ e zaouarn astennet. An holl
genliderion  hag  ar  bobl  a  embann ar  youadenn diwezhel  :  Rak  deoc'h-C'hwi,  Aotrou Doue  (Quia tuum est
regnum).

239. Goude kemenn an diagon, pe, pa n’eus ket anezhañ, unan eus ar genliderion, Kinnigit peoc'h an eil d’egile
(Offerte vobis pacem), e ro an holl ar peoc'h kenetrezo. Ar re dostañ ouzh ar pennlider a resev ar peoc‘h digantañ
a-raok an diagon.

240. Tra ma lavarer an Oan Doue (Agnus Dei), an diagoned, pe darn eus ar genliderion, a c'hell sikour ar penn-
lider da rannañ an ostivoù evit Kevuniadur ar genliderion hag hini ar bobl.

241.  Ur wezh graet  an emelladur,  e lavar  ar pennlider  nemetken a vouezh izel unan eus an div bedenn Aotrou
Jezuz Krist,  Mab an Doue bev (Domine Iesu Christe) pe  Aotrou Jezuz Krist,  pa ’z an da gemer  (Perceptio
Corporis et Sanguinis).

242.  Pa  vez  echu  ar  bedenn  a-raok  ar  C’hevuniañ, ar  pennlider  a  ra  ar  pennlinad  hag  e  kil  un  tammig.
Ar genliderion, an eil war-lerc'h egile, a zeu e-kreiz an aoter, a ra ar pennlinad, a gemer ouzh an aoter Korf ar
C’hrist gant doujañs, en mir en dorn dehoù lakaet war an dorn kleiz, hag a zistro d’o lec'h. Koulskoude e c'hell ar
genliderion chom en o flas ha kemer Korf ar C’hrist diwar ar blatinenn, kinniget gant ar pennlider pe unan bennak
eus ar genliderion o tremen dirazo, pe c’hoazh e tremenont ar blatinenn an eil d’egile betek an hini diwezhañ.

Goude-se e kemer ar pennlider an ostiv  kensakret en Oferenn-se hag ouzh he derc'hel savet un tamm a-us d’ar
blatinenn pe d’ar c'halir, troet ouzh ar bobl, e lavar :  Setu Oan Doue  (Ecce Agnus Dei),  hag e kendalc'h en ur
lavarout, gant ar genliderion hag ar bobl : Va Doue, n’on ket dellezek (Domine non sum dignus).

244.  Neuze, troet ouzh an aoter, e lavar ar pennlider a vouez izel :  Korf hor Salver d’am diwall evit ar vuhez
peurbadus  (Corpus  Christi  custodiat  me  in  vitam  aeternam),  hag  e  kemer  gant  doujañs  Korf  ar  C’hrist.
Ar genliderion a ra kemend-all en ur gemer o-unan ar  C’hevuniadur. War o lerc'h, an diagon a resev Korf ar
C’hrist digant ar pennlider.

245. Gallout a reont kemer Gwad ar C’hrist pe en ur evañ war-eeun ouzh ar c'halir, pe dre soubilh (pe enkibad)
pe en ur ober gant ur gorzenn pe ul loaig.

246. Pa vez kevuniet  en ur evañ diouzh ar c'halir war-eeun, e c’heller en ober hervez unan eus an doareoù da-
heul:

a) Ar pennlider a gemer ar c'halir hag a lavar a vouezh izel:  Gwad hor Salver d’am diwall evit ar vuhez
peurbadus (Sanguis Christi custodiat me ad vitam aeternam) ; kemer a ra ur berad eus ar Gwad prizius hag
a  ro  ar  c'halir  d’an  diagon  pe  d’ur  c’henlider.  Goude-se e ro  ar  C’hevuniadur  d’ar  feizidi
(kv nvnv. 160-162).

Ar genliderion, a bep eil pe daou-ha-daou, pa vez daou galir,  a dosta ouzh an aoter, a ra ar pennlinad,
a gemer eus ar Gwad prizius, a sec'h ribl ar c'halir hag a zistro d’o azezenn.

b) Ar pennlider a gemer eus Gwad an Aotrou ouzh en em zerc'hel evel boaz e-kreiz an aoter. O chom en
o flas, ar genliderion a c'hell kemer Gwad an Aotrou en ur evañ diouzh ar c'halir kinniget gant an diagon pe
ur c'henlider, pe c'hoazh ouzh e dremen an eil d’egile. Ar c'halir a vez dalc'hmat sec'het gant an hini a ev pe
an hini a ginnig ar c'halir. Pep unan, goude kevuniañ, a zistro d’e azezenn.

247.  An diagon a ev gant doujañs ouzh an aoter an nemorant eus Gwad ar C’hrist, en ur c'houlenn diouzh ret
skoazell ar genliderion, ha goude-se e toug ar c'halir war ar gredañs. Eno, eñ e-unan pe ur mav kefridiet a c’hlana
ar c'halir, en sec'h hag e glenk evel boaz (kv. nv. 183).

248. Tu a zo c'hoazh da reizhañ Kevuniadur ar genliderion en doare da bep unan kevuniañ ouzh an aoter da Gorf 
ar C’hrist ha raktal goude ouzh Gwad ar C’hrist.

En degouezh-mañ e ra ar pennlider ar C’hevuniadur dindan an daou spes evel boaz (kv n. 158), met bewezh en ur
virout evit ar C’hevuniañ d’ar c'halir al lid arveret evit ar genliderion all.

Goude kevuniañ ar pennlider e vez lezet ar c'halir war ul lienenn-gorf all ouzh kostez an aoter. Ar genliderion
a sav ouzh kreiz an aoter an eil war-lerc'h egile, a ra ar pennlinad hag a gemer Korf an Aotrou  ; tremen a reont
neuze ouzh kostez an aoter evit evañ eus Gwad an Aotrou, hervez ar mod dibabet evit ar C’hevuniañ d’ar c'halir
evel lavaret a-raok.

Kevuniadenn an diagon ha glanidigezh ar c'halir a vez graet evel merket uheloc'h.

249.  Pa vez graet  Kevuniadur  ar genliderion dre soubilh  (pe  enkibad), ar pennlider a gemer Korf ha Gwad an
Aotrou  evel  boaz,  en  ur  veilhal  hepken  ma  vanfe  er  c'halir  gwin  kensakret a-walc'h  evit  Kevuniadur  ar
genliderion. Neuze, an diagon pe ur c'henlider a laka en doare dereat ar c'halir e-kreiz pe war an tu eus an aoter,
war ul lienenn-gorf all, gant ur blatinenn, warni tammoù ostiv.

Ar genliderion, an eil war-lerc'h egile, a dosta ouzh an aoter, a ra ar pennlinad, a gemer un tamm ouzh en soubañ
un nebeud er c'halir, hag en ur lakaat ar lienenn-c’hlanaat dindan o genou, e tebront an ostiv soubet hag ez eont
d’o flas evel e deroù an Oferenn.

Dre  soubilh  (pe  enkibad)  ivez  eo  e  kevuni  an  diagon.  Respont  Amen a  ra  d’ar  c'henlider  a  lavar  dezhañ  :
Korf ha Gwad hor Salver (Corpus et Sanguis Christi). An diagon a gemer ouzh an aoter an nemorant eus ar gwin
kensakret,  en ur  c'houlenn skoazell,  diouzh ret,  digant darn eus ar genliderion,  hag e toug ar c'halir  war  ar
gredañs. Eno, eñ e-unan pe ar mav kefridiet en glana, en sec'h hag e glenk evel boaz.

Lidoù klozañ 
250.  Ar pennlider, diwar e gador, a ra an nemorant evel boaz ( kv. nvnv. 166-169), betek dibenn an Oferenn,
ar genliderion a chom en o lec’h.

251. A-raok kuitaat an aoter e ra ar genliderion ur stouadenn izel dirazi. Ar pennlider hag an diagon, evel boaz,
a ra ur pok d’an aoter evit he c’hehelañ.

III - An Oferenn gant skoazell ur gwaziad hepken
252.  Pa lid ar beleg an Oferenn gant ur  gwaziad  hepken d’e skoazellañ ha da respont dezhañ, e viro lidoù an
Oferenn gant ar bobl (kv. nvnv. 120-169), ar gwaziad o lavarout, diouzh ma vo hegoulz, lodennoù ar bobl.

253. Pa ’z eo ar gwaziad un diagon, e seven ar c'hefridioù a zo dezhañ (kv. nvnv. 171-186) hag al lodennoù all
a zo d’ar bobl.

254. Ar beleg ne lido ket hep gwaziad pe hep bezañs ur feizad da nebeutañ, nemet evit un abeg reizh ha dereat.
Neuze e vez dilezet ar c'hevarc'hoù, ar c'hemennoù ha bennigadenn an diwezh.

255. Al listri a vez prientet a-raok an Oferenn, pe war ar gredañs tost d’an aoter, pe war an aoter en tu dehoù, 

Digoradur al lidadur

256. Ar beleg a ya d’an aoter, ha goude bezañ graet ur stouadenn izel war un dro gant ar gwaziad e kehel an aoter
dre ur pok, hag ez a d’an azezenn. Ma kav gwelloc’h, e c’hell ar beleg chom ouzh an aoter  ; en degouezh-se e vo
bet prientet warni ar Misal. Neuze e lavar ar beleg, pe ar gwaziad, an dazgwerzad digeriñ (pe introit). 

 257.  Ar beleg en e sav, a gevret gant ar gwaziad, a ra neuze arouez ar groaz en ur lavarout :  En anv an Tad
(In nomine  Patris) ;  troet  ouzh  ar  gwaziad,  e  ra  ar  c'hevarc'h  dezhañ  en  ur  zibab  unan  eus  an  ezgeriennoù
kinniget.

258. Neuze e seven gwezhiad ar binijenn hag, hervez ar rubrikoù, e lavar ar c'h/Kyrie hag ar Gloria.

259.  Goude-se, dezhañ e zaouarn juntet, e lavar  Pedomp (Oremus) ha goude un ehan dereat, dezhañ e zaouarn
astennet, e lavar ar gempedenn. D’an diwezh e youc'h ar gwaziad : Amen.

Liderezh ar Gomz
260. Diouzh ma vez tu, e vez graet al lennadennoù ouzh an urzhoù pe ouzh ur marc'h-levr hezoug.

261. Ur wezh lavaret ar gempedenn, e lenn ar gwaziad al lennadenn gentañ hag ar salm, ha, pa vez da lavarout,
an eil lennadenn ha gwerzad an Alleluia pe an eil kan.

262. Goude-se, ar beleg, stouet, a lavar Glanait va c'halon (Munda cor meum) hag e lenn an Aviel. D’an dibenn
e lavar  Setu  Komz  an  Aotrou  (Verbum  Domini),  hag  e  respont  ar  gwaziad  Meuleudi  deoc'h,  Aotrou  Krist
(Laus tibi Christe). Neuze e ro ur pok d’al levr en ur lavarout : Dre gomzoù an Aviel, ra vo dilamet hor pec'hedoù
(Per evangelica dicta).

263. Ar beleg a lavar neuze ar Feizvonnad (pe Simbol), hervez ar rubrikoù, a-unan gant ar gwaziad.

264. Neuze e teu ar bedenn hollvedel hag a c'hell bezañ lavaret zoken en Oferenn evel-se,  Digoret ha klozet e vez
gant ar beleg hag e lavar ar gwaziad ar mennadoù.

Liderezh kevradel 
265. Evit al liderezh kevradel, pep tra a vez graet evel en Oferenn gant ar bobl, nemet ar pezh a zo da-heul.

266. Ur wezh echuet ar youadenn goude an elanvad da-heul Orezon ar Sul (Pedenn an Aotrou), e lavar ar beleg ar
bedenn  Jezuz Krist hon Aotrou,  C'hwi hag hoc'h eus lavaret  (Domine Iesu Christi qui dixisti) ;  neuze e lavar
ouzhpenn Peoc'h hor Salver ra vo bepred ganeoc'h (Pax Domini sit semper vobiscum), hag ar gwaziad a respont
Ha gant ho spered (Et cum spiritu tuo). Mard eo hegoulz, e ro ar beleg ar peoc'h d’ar gwaziad.

267. Tra ma lavar neuze an Oan Doue (Agnus Dei) gant ar gwaziad, e torr ar beleg an ostiv a-us d’ar blatinenn. Ur
wezh  lavaret  an  Oan  Doue  (Agnus  Dei), e  ra  an  emelladur  en  ur  lavarout  a  vouezh  izel  Korf  ha  Gwad
(Haec commixtio). 

268. Goude an emelladur, e lavar ar beleg a vouezh izel ar bedenn; Salver Jezuz Krist, Mab an Doue bev (Domine
Iesu  Christe  Filii  Dei  vivi),  pe  neuze  Salver  Jezuz  Krist,  pa’z  an  da  gemer (Perceptio) ;  goude-se  e  ra
ar pennlinad, ha ma ra ar gwaziad ar C’hevuniadur, e kemer an ostiv, ha troet davetañ hag o terc'hel an ostiv savet
un nebeud a-us d’ar blatinenn e lavar: Setu Oan Doue (Ecce Agnus Dei), hag a-unan gant ar gwaziad e kendalc'h
en ur lavarout: Va Doue, n’on ket dellezek (Va Doue non sum dignus). Neuze, troet ouzh an aoter, e kemer Korf ar
C’hrist.  Koulskoude, ma ne resev ket ar gwaziad ar C’hevuniadur,  ar beleg,  goude bezañ graet ar pennlinad,  a
gemer an ostiv, ha troet davet an aoter e lavar  ur wezh hepken:  Va Doue, n’on ket dellezek  (Domine non sum
dignus).  Da c’houde, troet war-zu an aoter e kemer Korf ar C’hrist.  En enep ma ne resev ket ar gwaziad ar
C’hevuniadur, goude bezañ graet ar pennlinad, e kemer ar beleg an ostiv ha troet davet an aoter e lavar a vouezh
izel: Va Doue, n’on ket dellezek (Domine non sum dignus) hag ivez: Korf hor Salver d’am diwall (Corpus Christi
custodiat), hag e kemer Korf ar C’hrist. Goude-se e kemer ar c'halir hag e lavar a vouezh izel: Gwad hor Salver
d’am diwall (Sanguis Christi custodiat) hag e ev ar Gwad.

269. A-raok reiñ ar C’hevuniadur d’ar gwaziad, e lavar ar beleg dazgwerzad ar C’hevuniañ.

270.  Ar beleg a  c’hlana ar c'halir ouzh kostez an aoter pe ouzh  ar gredañs. Mar en gra ouzh an aoter, e c'hell
ar gwaziad dougen ar c'halir war ar gredañs, pe e vez lezet gant ar beleg ouzh kostez an aoter.

271.  Pa ‘z eo  echu  glanidigezh ar c'halir,  dereat eo d’ar beleg mirout un ehan a sioulder ;  goude-se e lavar
ar bedenn goude ar C’hevuniañ.

Lidoù klozañ 
272. Lid ar c'hlozadur a vez graet evel en Oferenn gant ar bobl, met en ur lezel It e peoc'h (Ite missa est). Ar beleg
a gehel an aotre dre ur pok, evel boaz, ha goude ur stouadenn izel a-unan gant ar gwaziad, en em denn.

IV - Un nebeud reolennoù talvoudus evit holl stummoù an Oferenn
Keheladur an aoter hag an Avielal

273. Hervez an henvoaz resevet, e vez kehelet an aoter hag an Avielal dre ar pok. Met e-lec'h ne glot ket mat ar
jestr aroueziek-se gant hengoun ha temz-spered ar vro, da Gembod an Eskibion eo diazezañ ur jestr all en e lec'h
gant asant ar Sez Abostolek.

Pennlinad ha stouadenn
274.  Ar pennlinad,  en ur  blegañ ar glin  dehoù betek an douar,  a  ziskouez  an azeuliñ  ;  miret  eo eta  evit  ar
Gevrinenn  Santel  hag ar Groaz  Santel  abaoe an azeuladenn vras  graet  e-kerzh an  Obererezh lidadel  da zeiz
Gwener ar Groaz betek deroù Beilhadenn Fask.

E-kerzh an Oferenn, e ra ar beleg lider tri bennlinad : goude gorreoù an ostiv, goude hini ar c'halir, hag a-raok ar
C’hevuniañ. Ar  reoladoù  arbennik da  vezañ  miret  evit  an  Oferennoù  kenlidet  zo  merket  en  o  lec’h 
(kv. nvnv. 210-251).

P’emañ an nevetlog gant ar Gevrinenn Santel Meurbet er c’heur, e ra ar beleg, an diagon hag ar waziaded all ar 
pennlinad paz erruont dirak an aoter ha p’en em dennont, met ne vez ket graet e-pad lidadur an Oferenn.

A-hend-all,  an  holl  re  a  dremen  dirak  ar  Gevrinenn  Santel  Meurbet  ar  ra  ar  pennlinad,  nemet  pa  reont
al lidambroug.

Ar waziaded hag a zoug ar groaz pe ar gouleier el lidambroug a ra ur stouadenn-benn e-lec'h ar pennlinad.

275. Ar stouadenn a verk an doujañs hag an enor dleet d’an dud o-unan pe d’o skeudennoù. Daou seurt stouadenn
a zo : hini ar penn hag hini ar c'horf.

a) Stouadenn ar penn a vez graet pa vez anvet an teir Nouez eus Doue a-gevret, da anvioù Jezuz, ar 
Werc'hez Vari eürus, hag ar Sant ma vez lidet an Oferenn en e enor.
b) Stouiñ ar c’horf eleze ar stouadenn izel a vez sevenet : dirak an aoter, d’ar pedennoù Glanait va c'halon 
(Munda cor meum) hag Izel a spered (In spiritu humilitatis) ; e-doug ar Feizvonnad (Simbol) pa lavarer ar 
gerioù Ha korf en deus kemeret (et incarnatus est) ; hag er C’hanon roman, d’ar gerioù A galon izel ho 
pedomp (Supplices te rogamus). 

An hevelep stouadenn a vez graet gant an diagon pa c'houlenn ar vennigadenn a-raok embann an Aviel. Ar beleg,
ouzhpenn, a stou un nebeudig pa lavar er gensakridigezh komzoù an Aotrou.

Ezañsadur.
276. An ezañsadur a eztaol an doujañs hag ar bedenn evel merket gant ar Skritur Sakr (kv. S. 140,2 ; Ob 8,3).

Gallout a reer, mar karer, implij an ezañs, ne vern peseurt stumm a vefe d’an Oferenn :

a) e-kerzh lidambroug an tregerzh  ;
b) e deroù an Oferenn, evit ezañsiñ ar groaz hag an aoter ;
c) evit lidambroug an Aviel hag e embannidigezh  ;
d) pa ’z eo bet lakaet ar bara hag ar gwin war an aoter, evit ezañsiñ ar profoù, ar groaz hag an aoter hag ivez
ar beleg hag ar bobl ;
e) da gorreoù an ostiv hag ar c'halir goude ar gensakridigezh.

277. Ar beleg, pa laka an ezañs en tuzlestr, en bennig dre arouez ar groaz, hep lavarout tra.

A-raok ha goude an ezañsadur e vez graet ur stouadenn izel dirak an den pe an dra da ezañsiñ, nemet an aoter hag
ar profoù evit aberzh an Oferenn.

Ezañset e vez gant teir luskadenn eus an tuzlestr : ar Gevrinenn Santel, relegoù ar Groaz santel ha skeudennoù an
Aotrou  diskouezet  d’ar  c'heheladur  foran,  ar  profoù  evit  aberzh  an  Oferenn,  kroaz  an  aoter,  an  Avielal,
ar c'houlaouenn-Bask, ar beleg hag ar bobl.

Ezañset e vez gant div luskadenn relegoù ha skeudennoù ar Sent diskouezet d’ar c'heheladur foran, met ur wezh
hepken e deroù ul lidadur goude bezañ ezañset an aoter.

Ezañsiñ a vez graet an aoter gant teir luskadenn lec’h-ouzh-lec’h en doare displeget amañ da-heul :

a) pa ‘z eo distag an aoter diouzh ar voger, e ra ar beleg an dro anezhi en ur ezañsiñ ;
b) p’emañ an aoter ouzh ar voger, ar beleg he ezañs en ur dremen da gentañ a-hed ar c'hostez dehoù, 
ha goude er c'hostez kleiz Pa vez ar groaz war an aoter pe en he c’hichen e vez ezañset a-raok an aoter ; 
anez da se, e vez ezañset gant ar beleg pa dremen dirazi.

Ar beleg a ezañs ar profoù, a-raok ar groaz hag an aoter, gant teir luskadenn eus an tuzlestr pe en ur ober arouez 
ar groaz warno gant an tuzlestr.

 Glanidigezh
278. Bewezh ma stag ur vruzunenn eus an ostiv ouzh ar bizied, ar pezh a c'hoarvez dreist-holl goude an torradur
pe goude Kevuniadur  ar feizidi,  ar beleg en distag diouzh e vizied a-us d’ar  blatinenn, pe mar bez ezhomm en
o gwalc'h. Evel-se e tastumo ar bruzunennoù chomet e diavaez d’ar blatinenn.

279. Al listri sakr a vez glanaet gant ar beleg, an diagon pe ar mav kefridiet, goude ar C’hevuniañ pe goude an
Oferenn, diouzh ma c'heller ouzh ar gredañs. Glanidigezh ar c'halir a vez graet gant dour pe gant dour ha gwin,
hag a vez evet gant an hini en deus graet ar c’hlanidigezh. Peurvuiañ e vez sec'het ar blatinenn gant al lienenn-
c’hlanaat.

Teurel evezh a zo d’ober da evañ raktal hag en holl d’an holl ouzh an aoter Gwad ar C’hrist, a c'hellfe menel
goude darnaouiñ ar C’hevuniadur.

280. Ma tegouezhfe d’un ostiv pe d’un tamm anezhañ kouezhañ, e vefe dastumet gant doujañs ; ma tegouezhfe
d’ar  gwin  kensakret bezañ skuilhet,  e  vefe  gwalc'het  al  lec'h  gant  dour,  hag an dour-se  a vefe taolet goude
e gwalc’heris ar sekretiri.

Ar C’hevuniadur dindan an daou anad
281. Sevenet e vez gwelloc’h stumm-arouez ar C’hevuniadur santel pa vez graet dindan an daou anad (pe spes).
Rak, dindan ar stumm-se,  e vez lakaet leunoc’h er sklêrijenn  arouez ar banvez  kevradel, hag e vez  erzerc’het
fraeshoc’h mennantez Doue da seveniñ an Emglev nevez ha peurbadel e Gwad an Aotrou ; koulz hag al liamm
etre ar banvez kevradel hag ar banvez eskatologel e Rouantelezh an Tad132.

282.  Ar bastored  sakr a daolo evezh da  zegas soñj d’ar  feizidi  a gemer perzh el lid-se, pe d’ar re a zo testoù
anezhañ, eus ar gelennadurezh katolik war stumm ar C’hevuniadur santel, hervez Goursenez Trento, diouzh ma
c'hellint en azasaat. A-raok pep tra e vo kemennet d’ar feizidi ar pezh a gelenn dimp ar feiz katolik : dindan ur
spes hepken e vez resevet ar C’hrist anterin, hep mank ebet, hag ar Gevrinenn en e holl wirionez ; eleze, evit pezh
a  sell  ouzh  frouezh  ar  C’hevuniadur, ar  re  a  resev  ur  spes hepken ne  ra  diouer  dezho  nep gras  ret  evit  ar
silvidigezh133.

Kelenn a raint ouzhpenn he deus an Iliz beli war roidigezh ar  c’hevrinennoù, gant ma vez miret ar pezh a zo
amplegadus : galloud he deus da zivizout pe da gemmañ ar pezh a gav spletusoc'h evit ar c'heheladur dleet dezho
pe evit mad ar re o resev, hervez diseurted an traoù, an amzervezhioù hag al lec'hioù134. Met war an hevelep tro e
vo pedet ar feizidi da vennout perzhiañ donoc'h el lid sakr, en doare da arouez ar banvez kevradel bezañ lakaet
gwelloc'h er sklêrijenn.

283. Ouzhpenn an degouezhioù merket el levrioù lidadel, ar C’hevuniadur dindan an daou anad a zo aotreet :

a) d’ar veleion ha n’hellont ket lidañ pe genlidañ ;
b) d’an diagon ha d’an holl re a embreg ur gefridi e-kerzh an Oferenn ;
c) da izili ar gumuniezhoù en Oferenn gouentel pe en Oferenn anvet "kumuniezhel", d’ar gloareged, d’an 
holl re a heuilh an embregadoù speredel pe a gemer perzh en ur vodadeg speredel pe baskouriel.

An Eskob a c'hell merkañ evit e eskobiezh ar reoladoù o sellout ar C’hevuniadur dindan an daou anad da vezañ
miret, zoken en ilizoù al leaned hag er strolladoù bihan. An hevelep Eskob en deus galloud ivez da aotren reiñ ar
C’hevuniadur dindan an daou spes, bewezh ma vez kavet spletus gant ar beleg lider gant ma vo kelennet mat ar
feizidi ha ma vo diwallet diouzh pep arvar a halegañ ar Gevrinenn, pe e vefe al lid re ziaes da seveniñ en abeg da
niver ar berzhidi pe evit un abeg all bennak.

Evit a sell ouzh ar stumm da reiñ d’ar feizidi ar C’hevuniadur dindan an daou spes, ha da astenn ar galloud d’he
reiñ, e c'hell Kembod an Eskibion embann reoladoù, goude kedanaoudegezh an teulioù gant ar Sez Abostolek.

284. Pa vez kevuniet dindan an daou anad,

132)       kv. Kenvr. S al Lidoù, Kelen. Eucharisticum mysterium, 25 Mae 1967, n. 32 A.A.S. 59 (1967) p. 558.
133)       kv. Goursen. ekum. Trid., Estez XXI, 16 Gouere 1562, Dekr. war ar C’hevuniadur kevradel, capp. 1-3 ; D.-S. 1725-1729.
134)       kv. Ibidem. cap.2:D.-S. 1728.

a) peurvuiañ, e kinnig an diagon ar c'halir, pe, hep diagon, e vez graet gant ur beleg, pe c'hoazh ur mav 
kefridiet pe ur gwaziad dreistordinal all eus ar C’hevuniadur, pe ur feizad fiziet ennañ diouzh ret ar gefridi 
evit ur wezh ;

b) pa van gwin kensakret, ar beleg en ev ouzh an aoter, pe an diagon, pe ar mav kefridiet en deus kinniget 
ar c'halir hag hemañ a ra glanidigezh al listri sakr evel boaz, en o sec'h hag en o c’hlenk en o lec'h.

D’ar feizidi a vennfe kevuniañ dindan spes ar bara hepken, e vo roet ar C’hevuniadur dindan ar stumm-se.

285. Evit reiñ ar C’hevuniadur dindan an daou spes e vez prientet :

a) pa vez graet ar C’hevuniadur d’ar c'halir en ur evañ war-eeun diouzh ar c'halir, pe ur c'halir bras a-walc'h
e endalc’h pe lies kalir, hogen o tiwall dalc'hmat na vanfe ket dreistfonn eus Gwad ar C’hrist da evañ
e dibenn al lidadur ;

b) pa vez graet ar C’hevuniadur d’ar c'halir dre soubilh (pe  enkibad), e vo taolet evezh evit na vo ket re
voan na re vihan an ostivoù, met un tamm tevoc'h eget boaz, ma vo gellet o reiñ aezetoc'h goude bet soubet
un nebeud er Gwad.

286. Pa vez graet ar C’hevuniadur ouzh ar Gwad en ur evañ war-eeun eus ar c'halir, ez a ar c’hevunier, dres goude
bezañ resevet Korf ar C’hrist, etrezek gwaziad ar c'halir hag en em zalc'h dirazañ. Ar gwaziad a lavar : Gwad ar
C’hrist (Sanguis Christi), hag e respont ar c’hevunier Amen, neuze e kinnig ar gwaziad ar c'halir dezhañ hag ar
c’hevunier en kemer e-unan en e zaouarn evit e dostaat ouzh e c'henou. Evañ a ra ar c’hevunier ur banne eus ar
c'halir, en daskoriñ a ra d’ar gwaziad hag en em denn ; ar gwaziad a sec'h ribl ar c'halir gant al lienenn-c’hlanaat.

287. Pa vez graet ar C’hevuniadur d’ar c'halir dre soubilh (pe enkibad), ar c’hevunier, en ur zerc'hel ar bladenn
dindan e c'henou, a dosta ouzh ar beleg hag a zalc'h ar c'halir tra m’emañ en e gichen ar gwaziad hag a zoug al
lestr gant an ostivoù ennañ. Ar beleg a gemer un ostiv, a soub un nebeud anezhañ er c'halir, hag ouzh e sevel
e lavar: Korf ha Gwad ar C’hrist (Corpus et Sanguis Christi). Ar hini a resev ar C’hevuniadur a respont Amen,
a zegemer digant ar beleg ar Gevrinenn en e c'henou hag en em denn.

V : KENAOZIDIGEZH HA KINKLADUREZH 
AN ILIZOÙ EVIT LIDADUR AR GEVRADIEZH

I - PENNAENNOÙ HOLLEK
288. Evit lidadur ar Gevradiezh en em vod peurvuiañ pobl Doue en un iliz, pe dre ziouer, en ul lec'h all dereat
dellezek eus ken bras  kevrin.  Bez’ e rank an ilizoù-se pe al lec'hioù all-se  bezañ azas ouzh  sevenidigezh an
oberenn  nevet ha  herouezañ perzhiadur oberiant ar  feizidi.. Ouzhpenn-se e rank  an annezlec'hioù sakr hag an
traoù tonket d’an azeulerezh doueel  bezañ dellezek e gwirionez ha kaer, gouest da aroueziñ ha da aroueziañ ar
beziadoù dreistnaturel135.

289. Dre-se, ne baouez ket an Iliz d’ober galv da skoazell uhel an arz ha da zegemer gant preder talvoudoù arzel
an holl  bobloù hag an holl  vroadoù136.  Muioc'h  c'hoazh,  evel  ma striv  da  virout  an oberennoù arzel  hag an
teñzorioù legadet gant ar c'hantvedoù tremenet137, ha, diouzh ma vez ret, d’o azasaat ouzh an ezhommoù nevez,
e striv da dreluskañ krouadennoù o klotañ ouzh temz-spered pep marevezh138.

Setu perak, en urzhiadoù graet d’an arzourion hag en dibab eus an oberennoù da vezañ degemeret en ilizoù, e vo
klasket un dalvoudegezh arzel gwirion, ma c'hello an oberennoù-se magañ ar feiz hag an deoliezh, ha m’o devo
da vat ar ster ha ma tizhint an disoc'h gortozet diganto139.

290. An holl ilizoù a zo dediet pe da vihanañ benniget. Met an ilizoù-meur ha parrezel a vo dediet hervez al lid
kanmoedel.

291.  Evit  a sell ouzh savidigezh reizh, adaozadur, hag  kempennadur ar savadurioù  nevet,  e klasko  an atebeion
kuzul ar  C'hengor  Eskobiezhel evit al  Liderezh hag an  Arzoù sakr. An  Eskob a gemero kuzul ha skoazell ar

135)       kv. Goursen. ekum. Vat. II, Bon. de sacra Liturgia, Sacrosanctum Concilium, nn. 122-124 ; Dekr. presbyterorum ordinis, n. 5 ; Kenvr. S. al
Lidoù, Kelen. Inter OEcumenici, 26 Gwengolo 1964, n. 90 ; A.A.S. 56 (1964) p. 897 ; Kelen. Eucharisticum mysterium, 25 Mae 1967, n. 24: A.A.S. 59
(1967) p. 554 ; Codex Iuris Canonici, kan. 932 $ 1.
136)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 123.
137)       kv.Kenvr. S. al Lidoù, Kelen. Eucharisticum mysterium, 25 mae 1967, n. 24: A.A.S. 59 (1967) p. 554.
138)       kv. Goursen. ekum. Vat. II, Bon. De sacra Liturgia, Sacrosanctum Concilium,  nn. 123, 129 ; Kenvr. S. al Lidoù, Kelen.  Inter OEcumenici, 

26 Gwengolo 1964, n. 13 c: A.A.S. 56 (1964) p.880.
139)       kv Goursen. ekum. Vat. II, Bon. de sacra Liturgia, Sacrosanctum Concilium, n. 123.

c'hengor-se pa vo meneg da reiñ reolennoù war an dachenn-se, da aprouiñ raklunioù ar savadurioù nevez ha da
skarat ar c'hudennoù a-bouez140.

292. Kinkladur an iliz zo dezhañ tizhout un eeunded gaer kentoc'h eget bragerezh. Evit dibab an elfennoù da ober
he  c’hinkladurezh, e vo kemeret preder gant gwirionez an traoù ha klasket  herouezañ kelennadur ar  feizidi  ha
dellezegezh al lec'h sakr en e bezh.

293.  Evit  ma vo  kenframmadur an iliz hag he  fourpezioù diouzh ezhommoù hon amzer e ranker plediñ  neket
hepken gant ar pezh a sell war-eeun  ouzh  lidadur an oberennoù  nevet, met ivez  gant kement tra a c'hell reiñ
skoazell evit aezamant ar feizidi, evel ma vezer boas da rakwelout el lec'hioù ma vez dalc'het emvodoù. 

294. Emañ Pobl Doue, p’en em gav evit an Oferenn, o sevel ur vodadeg frammel hag urzhiazel ha kement-se hag
en em ziskouez dre liesseurted ar gwaziadezhoù hag an oberennoù, hervez pep lodenn eus al lidadur. Ret eo da
renkadur hollek ar savadur nevet bezañ danzeet en doare da ginnig skeudenn ar vodadeg dalc'het eno, da aotren
dasparzhidigezh heneuz an holl, ha da harpañ embregadur reizh pep kefridiezh.

Ar  feizidi  hag  ar  c'horad  pe  laz-kanañ  (schola  cantorum)  a  vo  roet  dezho  ul  lec'h  da  aesaat  o  ferzhiadur
oberiant141.

Ar beleg lider, an diagon hag ar waziaded all a gemero lec'h er c’heur. Prientet e vo eno ivez an azezennoù evit ar
genliderion, nemet ha rediet e vefe en abeg d’o niver bras, lakaat o azezennoù en ul lec'h all eus an iliz, met tost
d’an aoter.

Seurt diarbennoù, anezho eztaolidigezh un urzhaz ha liested ar c'hefridioù, zo dezho ivez dec’han unanded don ha
kreñv, oc’h erzerc’hañ unanded ar bobl santel en he fezh. Emañ doareenn ha kaerder al lec'h ha razh e arrebeuri
oc’h herouezañ an deoliezh hag oc’h erzerc’hañ santelezh ar c’hevrinoù a vez lidet eno.

II - KENAOZIDIGEZH AN NEVEDENN 
EVIT AL LIDADUR KUMUNIEZHEL

295. An nevedenn (pe santual) eo al lec'h m’eo savet an aoter, embannet komz Doue, e-lec'h ma embreg ar beleg,
an diagon hag ar waziaded all o c'hefridioù. Dereat eo dezhi bezañ a-ziforc’h diouzh nev an iliz, pe dre un tamm
savenn pe dre ur frammadur hag ur c'hinkladur dibar. Ledan a-walc'h en deus da vezañ evit ma c'hello lidadur ar
Gevradiezh bezañ sevenet ha gwelet aezet a-walc'h142.

An aoter hag he c'henaozadur
296.  An aoter, e-lec'h  ma vez lakaet  bezant  aberzh ar groaz dindan an arouezioù  kevrinennel, zo ivez taol an
Aotrou, ma 'z eo pedet outi pobl Doue da gemer perzh en Oferenn ; ar greizenn eo ivez eus  an drugarekadenn
sevenet ez-leun dre ar Gevradiezh.

297.  Pa vez dalc’het en ul lec’h nevet,  e rank lidadur ar Gevradiezh  bezañ  sevenet war un aoter ;  hogen  en
diavaez d’ul lec'h nevet, e c'hell c'hoazh bezañ lidet war un daol dereat, ma vo lakaet dalc'hmat warni al liñsel-
aoter hag al lienenn-gorf, ar groaz hag ar c'hantolorioù.

298.  Dereat eo kaout en holl ilizoù un aoter diloc’h, da erzerc’hañ en doare fraezh ha padus ar C’hrist Jezuz,
hemañ ar maen bev (1 P 2,4 ; kv. Ef 2,20) ; en enep, el lec'hioù all kefridiet d’al lidadurioù sakr, e c'hell an aoter
bezañ heloc'h.

An aoter a vez anvet diloc’h, pa vez savet en doare da vezañ stag ouzh ar pavezadur, ha pa ne vez ket tu eta d’he
dilec’hiañ ; anvet e vez heloc'h ma c'hell bezañ dilec'hiet.

299.  Dre-holl e-lec'h ma c'heller, ez eo dereat d’an aoter vras bezañ savet distag a-walc'h eus ar voger, ma vo
gellet ober aezet an dro anezhi ha lidañ outi troet ouzh ar bobl. Roet e vo dezhi al lec'h da vezañ ar greizenn ma
tro daveti a-emdarzh evezh ar vodadeg feizidi a-bezh. 143 Peurvuiañ e vo a-zalc'h ha dediet.

300. An aoter,  na pa vefe diloc’h pe heloc’h, a vo dediet hervez lid ar Pabreizh ; koulskoude e c’hello an aoter
heloc’h bezañ hepken benniget.

301. Hervez ar c'hustum hag an aroueziadur hengounel en Iliz, e vo taol an aoter diloc’h e maen ha zoken e maen
krai.  Gellet e vo ivez koulskoude arverañ, hervez barn ar C’hembod Eskobel, un danvez all dellezek,  kreñv ha
labouret-mat. Ar c’holonennoù pe an diazez a vo o harpañ an daol (ar mensa) a c'hello bezañ e ne vern pe danvez
all, gant ma vo dellezek ha kreñv. 

140)       kv. Ibidem. n. 126 ; Kenvr. S. al Lidoù, Kelen. Inter OEcumenici, 26 Gwengolo 1964, n.91: A.A.S. 56 (1964) p. 898.
141)       kv. Kenvr. S. al Lidoù, Kelen. Inter OEcumenici,26 Gwengolo 1964, nn. 97-98, A.A.S. 56 (1964) p. 899.
142)       kv. Ibidem. n. 91: A.A.S. 56 (1964) p. 898.
143)      kv. Ibidem.

Un aoter heloc’h a c'hell bezañ e ne vern peseurt danvez dellezek ha kreñv gant ma kloto gant an arver lidadel hag
hervez hengounioù ha kustumoù ar broadoù diseurt.

302.  Miret  e  vo ar boaz  emsavus  da  lakaat  dindan an aoter,  evit  he  dedi,  relegoù  Sent,  zoken pa  n’int  ket
Merzherion. Taolet e vo evezh avat da wiriekaat dilested ar relegoù-se.

303.  Pa saver  ilizoù nevez,  eo  emsavoc’h  sevel  un aoter  hepken,  evit  ma  vo  aroueziet ar  C’hrist  unel  hag
Eukaristiezh unel an Iliz e-kreiz bodadeg ar feizidi..

En ilizoù savet endeo, pa ra diaes lec'hiadur an aoter gozh perzhiadur ar bobl, ha pa n’heller ket he dilec'hiañ hep
noazout ouzh he dalvoudegezh arzel, e vo savet un aoter all diloc’h, graet gant arz hag a vo dediet  ; ha war an
aoter-se hepken e vo sevenet al lidvezhioù. Evit diwall na vefe distroet evezh ar feizidi diouzh an aoter nevez, ne
vo ket roet d’an hini gozh ur c'hinkladur dibar.

304. Dre zoujañs evit lidadur eñvoradur an Aotrou hag evit ar banvez e-lec'h ma vez kinniget Korf ha Gwad an
Aotrou, e vo lakaet war an aoter un doal wenn da nebeutañ hag a vo o klotañ ouzh doare an aoter dre he stumm,
he ment hag he c'hinkladur.

305. Miret e vo moull gant kinkladur an aoter.

E-pad an Azvent,  an aoter  a  vo  fichet  gant bleunioù gant  ar  moull a  zere ouzh  arvez an amzer-se hag hep
ragarveziñ leunded al levenez a vo gant Ginivelezh an Aotrou. E-pad ar C'horaiz eo berzet kinklañ an aoter gant
bleunioù, nemet evit ar pevare Sul  (Laetare), ar gouelioù-meur hag ar gouelioù. Ar c'hinkladur bleunioù  a vo
moull dalc'hmat, ha kentoc'h eget war an daol (mensa), eo gwelloc'h lakaat ar bleunioù en-dro d’an aoter.

306. Ne vo lakaet war daol an aoter (mensa) nemet ar pezh a zo rekis evit lidadur an Oferenn, eleze an Avielal,
adalek deroù al lidadur betek an embann eus an Aviel  ; hag adalek kinnig ar profoù betek glanidigezh al listri,
ar c'halir gant ar blatinenn, ar sibor diouzh ret, hag en-diwezh al lienenn-gorf, al lienenn-c’hlanaat hag ar Misal.
Lakaet e vo ouzhpenn en doare diheverz ar pezh a c'hellfe bezañ ezhomm evit skignañ mouezh ar beleg.

307.  Ar c'hantolorioù  hag a zo  rekis  en abeg d’an azaouez ha da arvez-gouel al lidadur,  evit pep hini eus an
oberennoù lidadel (kv. nv. 117) a vo lakaet, en ur zerc'hel kont eus stumm an aoter hag ar chantele, pe war an aoter
pe en-dro dezhi, a-benn sevel un hollad heneuz, hag hep herzel ouzh ar feizidi da welout mat ar pezh a c'hoarvez
war an aoter pe ar pezh a vez lakaet warni.

308.  War  an  aoter  c'hoazh,  pe  dost,  e  vo  ur  groaz,  gwelus  evit  ar  vodadeg,  ha  warni  skeudenn  ar  C’hrist
kroazstaget. Dereat eo d’ar groaz-se chom e-kichen an aoter, zoken en diavaez d’al lidvezhioù, evit degas koun da
spered ar feizidi Diouzañv salvus an Aotrou.

An urzhoù (ambon)
309. Dellezegezh Komz Doue a zarvenn e vefe en iliz ul lec'h da harpañ an embann eus ar Gomz-se ha da sachañ 
a-emdarzh evezh ar feizidi etrezek ennañ e-pad liderezh ar Gomz144.
Dereat eo d’al lec'h-se bezañ peurvuiañ un urzhoù diloc’h, ha ket ur marc'h-levr heloc’h. Kempennet e vo diouzh 
adeiladur pep iliz, en doare d’ar waziaded urzhiet pe d’al lennerion bezañ gwelet ha klevet mat gant ar feizidi.
Diwar an urzhoù hepken e vez distaget al lennadennoù, ar salm diskanañ hag ar veuleudi-Bask 
(praeconium paschale) ; gellet e vez ivez distagañ eno an homelienn ha mennadoù ar bedenn hollvedel. 
Dellezegezh an urzhoù a zarvenn na savfe eno nemet gwaziad ar Gomz.
Dereat eo e vefe benniget un urzhoù nevez a-raok ober arver lidadel anezhi, hervez al lid merket en Devedreizh 
roman (Rituale romanum)145.

Ar gador evit ar beleg-lider hag an azezennoù all
310. Kador ar beleg-lider a zle aroueziañ kefridiezh an hini a zo kadoriad ar vodadeg hag a ren he fedenn. Neuze
ez eo al lec’h azasañ e penn ar chantele ha troet etrezek ar bobl, nemet ha berzet e vefe dre frammadur ar chantele
pe degouezhioù all, evel pa vefe re bell evit an emzivizoù etre ar beleg ha bodadeg ar  feizidi, pe ma vez an
nevetlog (tabernakl) a-dreñv an aoter, er c'hreiz146. Diwallet e vo da reiñ dezhi stumm un tron. Mat eo he bennigañ
a-raok ober arver lidadel anezhi, hervez al lid merket er Ritual roman147.

Lakaet e vo ivez er c’heur azezennoù evit ar genliderion hag evit ar veleion a gemer perzh el lidadur met hep
kenlidañ, gwisket ganto o dilhad-keur.

Azezenn an diagon a vo lakaet e-kichen hini ar beleg pennlider. Evit ar waziaded all e vo lakaet an azezennoù en
doare da vezañ diforc'h mat eus re ar veleion, hag evit ma c'hellint seveniñ aezet o c'hargoù148.

144)       kv. Kenvr. S. al Lidoù, Kelen. Inter OEcumenici, 26 Gwengolo 1964, n. 96: A.A.S. 56 (1964) p. 899.

145)       kv ; Rituale Romanum,  De Benedictionibus, editio typica 1984 Lidreizh evit bennigañ un urzhoù nevez, nn.900-918.
146)       kv. Kenvr. S. al Lidoù, Kelen. Inter OEcumenici, 26 Gwengolo 1964, n.92, A.A.S. 56 (1964) p.898.
147)       kv. Rituale Romanum,  De Benedictionibus, editio typica 1984, Lidreizh evit bennigañ ar sez eskobel, nevez nn. 880-899.
148)       kv. Kenvr. S. al Lidoù, Kelen. Inter Oecumenici, 26 Gwengolo 1964, n. 92: A.A.S. 56 (1964) p. 898.

III - KENAOZIDIGEZH AN ILIZ
Al lec'h miret evit ar feizidi 

311.  Al lec’hioù miret evit ar feizidi a vo aozet gant evezh evit ma c’hellint kemer perzh, evel ma tere, dre ar
selled hag ar spered, el lidadurioù nevet. Peurvuiañ eo mat lakaat evito skiñvier pe geder. Koulskoude ar c’hiz da
virout lec’hioù evit tud a-ziforch a zo da zilezel149. Kenaozadur ar skiñvier hag ar c'heder, dreist-holl en ilizoù
nevez-savet, a roio tu d’ar feizidi da gemer aezet an emzalc'hioù rekis evit mareoù diseurt al lidadur, ha da vont
hep skoilh da resev ar C’hevuniadur.

Kemeret e vo preder ivez evit ma c'hello ar feizidi neket hepken gwelout ar beleg, an diagon hag al lennerion, met
ivez gallout o c'hlevout aezet, gant arver an araezioù arnevez.

Lec’h ar c'horad (schola cantorum) hag ar binvioù-sonerezh
312.  Hervez aozadur pep iliz, e vo lec'hiet ar c'horad en doare da verkañ fraezh e hennad hag a zo embreg ur
gefridi dibar ha bezañ war un dro ul lod eus ar vodadeg a feizidi bodet ; sevenidigezh e gefridi a rank bezañ
aezetaet ; ha pep ezel eus ar Schola a zle tizhout aes ar perzhiadur leun e Kevrinenn an Oferenn. 150.

313.  An ograoù hag ar binvioù-sonerezh all,  bet  aprouet  ent  reizhwir, a vo lakaet en ul lec'h diouzh-se, ma
c'hellint harpañ ar c'han, hini ar bobl evel hini ar c'horad, ha, ma c'hoariont en o-unan, ma c'hellint bezañ klevet
gant an holl. Dereat eo bennigañ an ograoù a-raok ober arver lidadel anezho, hervez al lid merket er Devedreizh
roman (Rituale romanum) 151.

E-pad an Azvent e vo implijet an ograoù hag ar binvioù-sonerezh all gant ar gerreizhded a zere ouzh  azon an
amzer-se hag hep ragarveziñ  leunded  al levenez  a darzho gant Ginivelezh an Aotrou. E-pad ar C’horaiz, n’eo
aotreet seniñ an ograoù hag ar binvioù all nemet evit harpañ ar c'han, en diavaez  d’ar Sul  Laetare eleze  d’ar
pevare Sul, d’ar gouelioù meur ha d’ar gouelioù.

Al lec'h da virout ar Gevradiezh
314. Hervez  adeiladur  an iliz hag ar boazioù lec'hel reizhwir,  e vo miret  ar  Gevrinenn Santel  Meurbet en un
nevetlog lakaet en ul lec'h dellezek-kenañ hag anat, gwelus-mat, kinklet a-zoare, hag azas d’ar bedenn152. 

Peurvuiañ ne vo nemet un nevetlog anhelam, graet en un danvez fetis ha disgwall, ket  treuzwelus, ha serret en
doare da bellaat diouzh ar gwellañ, pep arvar a vezañ153haleget. Dereat eo e vefe benniget a-raok an arver lidadel
hervez al lid deskrivet er Devedreizh roman (Rituale romanum)154. 

315. Anatoc’h eo klotad an arouezioù pa n’emañ ket an nevetlog, ma vez miret ennañ an Eukaristiezh Santel155,
dres war an aoter lec'h ma vez lidet an Oferenn.

Neuze eta eo emsavoc’h e vefe lakaet an nevetlog, hervez dezvarnerezh an Eskob :

a) pe er c’heur, en diavaez da aoter al lidadur, dindan ar stumm hag al lec'h dereatañ, 
hep disteurel an aoter gozh ha na servij ken d’al lidadur (kv. nv. 306)
b) pe c'hoazh en ul lec'h-pediñ azasaet ouzh azeulerezh prevez ar feizidi hag ouzh ar bedenn 156, 
stag ouzh frammadur an iliz ha hewel mat d’ar feizidi.

316. Hervez ar boaz hengounel, ul lamp arbennik, maget gant eoul pe gant koar, a lugerno dalc'hmat e-kichen an 
nevetlog, o tiskouez hag o kehelañ gouezvoud ar C’hrist157. 

317. Ne vo ankounac’haet munud ebet eus holl an erverkoù all graet gant reoladoù ar gwir a-zivout miridigezh ar 
Gevradiezh santel meurbet.158.

149)       kv. Goursen. ekum. Vat. II,  Bon. De sacra Liturgia, Sacrosanctum Concilium, n. 32
150)       kv. Kenvr. S. al Lidoù, Kelen. Musicam sacram, 5 Meurzh 1967, n. 23:A.A.S. 59 (1967) p.307.

151)       kv. Rituale Romanum, De Benedictionibus, editio typica, Lidreizh evit bennigañ an Ograou, nn.1052-1067.
152)       kv. Kenvr.  S.  al  Lidoù,  Kelen.  Eucharisticum mysterium,  25 mae 1967,  n.  54:  A.A.S.  59 (1967) p.568 ;  Kelen ;.Inter OEcumenici,  26
Gwengolo 1964, n. 95 ; A.A.S 56 (1964) p. 898.
153)       kv.  Kenvr.S  al  Lidoù,  Kelen.  Eucharisticum  mysterium,  25  Mae  1967,  n.  52:A.A.S.  59  (1967) ;  Kelen.  Inter  OEcumenici,  26  

gwengolo 1964, n. 95: A.A.S 56 (1964) p. 898 Kenvr. S. ar  C’hevrinennoù   ;, Kelen.  Nullo unquam tempore,  28  Mae 1938 ; n. 4 ;  
A.A.S.  30  (1938)  pp.  199-200 ;  Rituale  Romanum,  De  sacra  Communione  et  de  cultu  mysterii  eucharistici  extra  Missam,  editio  
typica 1973, nn. 10-11 ; Codex Iuris Canonici, kan. 938 $ 3.

154)       Kv. Rituale Romanum, De Benedictionibus, editio typica 1984, Lidreizh evit bennigañ un Tabernakl nevez, nn. 919-929.
155)      Kv. Kenvr. S. al Lidoù, Kelen. Eucharisticum mysterium, 25 mae 1967, n. 55: A.A.S. 59 (1967) p. 569.

156)       Ibidem.  n.  53:  A.A.S.  59  '1967)  p.  568 ;  Rituale  Romanum,  De  sacra  Communione  et  de  cultu  mysterii  eucharistici  extra  Missam,  
editio typica 1973, n. 9 ; Codex Iuris Canonici, kan. 938 $ 2 ; Yann, Baol II, Lizh. Dominicae Cenae, 24 c'hwevrer 1980, n. 3: 
A.A.S.72 (1980)  pp. 117-119.

157)      kv.  Codex  Iuris  Canonici,  kan.  940 ;  Kenvr.  S.  al  Lidoù,  Kelen.  Eucharisticum  mysterium,  25  mae  1967,  n.  57:  A.A.S.  59  (1967)  
p. 569 ; kv. Rituale Romanum, De sacra Communionze et de cultu mysterii eucharistici extra Missam, editio typica 1973, n. 11.

Ar skeudennoù nevet 
318. Gant al  liderezh douarel  e  kemer  perzh an Iliz  e  rak-tañva al  liderezh neñvel  a  vez lidet  e  Kêr santel
Jeruzalem,  houmañ  pal  he  firc'hirinded,  e-lec'h  m’eo  azezet  ar  C’hrist  a-zehou  da  Zoue,  hag  emañ an  iliz
o kehelañ eñvor ar Sent gant ar goanag da gaout perzh un deiz en o c'hevredad. 159. 

Setu perak, hervez un hengoun kozh-meurbet en Iliz, e vez kinniget er savadurioù santel, da gehelerezh ar feizidi,
skeudennoù an Aotrou, ar Werc'hez santel hag ar Sent hag e vezont arenket en doare da vleinañ ar feizidi etrezek
kevrinoù ar feiz lidet enno.160 Dre-se e vo eveshaet ouzh o niver, ma ne gresko ket dreist-muzul, ha ma vezint
lec'hiet en doare da chom hep distreiñ evezh ar feizidi diouzh al lidadur e-unan.161 Peurvuiañ ne vo ket ouzhpenn
ur skeudenn eus an hevelep Sant. Dre vras, evit pezh a sell ouzh ar skeudennoù e kinkladur hag aozidigezh an iliz,
e vo klasket herouezañ deoliezh ar gumuniezh a-bezh, kaerder ha dellezegezh ar skeudennoù.

VI : AR PEZH A ZO REKIS 
EVIT LIDAÑ AN OFERENN

I - AR BARA HAG AR GWIN TONKET D’AL LIDADUR KEVRADEL
319. Feal da skouer ar C’hrist, he deus an Iliz arveret dalc'hmat ar bara hag ar gwin gant dour evit lidañ banvez an
Aotrou.

320. Ar bara evit al lidadur kevradel a zle bezañ bara gwinizh, nevez-oberiet, hag hervez hengoun kozh an Iliz
latin, bara dic'hoell.

321. Gwirionez an arouez a c'houlenn e tiskouezfe danvez al lidadur kevradel bezañ ur magadur gwirion. Dereat
eo eta e vefe ar bara kevradel, goude bezañ dic'hoell ha graet hervez kustum an hengoun, diouzh bezañ torret gant
ar beleg e-kerzh an Oferenn lidet  gant  ar  bobl,  hag ingalet  an tammoù eus an ostiv  d’un nebeud  feizidi  da
vihanañ. Keloù-se n’eo ket berzet e nep feson an ostivoù bihan pa c'houlenn niver ar feizidi ober ganto evit reiñ ar
C’hevuniadur, pe evit abegoù pastorel all. Met ar jestr da derriñ ar bara, a zisklerie drezañ e-unan ar Gevradiezh
en amzer abostolel, a ziskouezo  fraeshoc’h talvoudegezh ha pouez an arouez eus unanded an holl en un tamm
bara hepken hag arouez ar garantez, dre ar fed m’eo rannet ur bara hepken etre breudeur.

322. Gwin al lidadur kevradel a zle dont eus frouezh ar winienn (kv Lk 22, 18), bezañ krai ha glan, eleze divesk,
hep danvezioù estren.

323. Kemeret e vo evezh da virout e stad vat ar bara hag ar gwin evit ar Gevradiezh ; diwallet e vo eta na drinkfe
ar gwin, na drofe ar bara da vezañ re galet, pezh a rafe diaes ar jestr d’e derriñ.

324.  Ma c'hoarvez gant ar beleg merzhout, goude ar  gensakridigezh pe en ur gevuniañ, ne oa ket bet skuilhet
gwin met dour hepken er c’halir, e rank dinaou an dour-se en ul lestr all ha skuilhañ gwin gant dour er c'halir :
e gensakriñ a ray en ur lavarout al lodenn eus danevell an ensavidigezh a sell ouzh kensakridigezh ar c'haliriad,
hep kensakriñ a-nevez ar bara.

II - AN ARREBEURI LIDADEL DRE VRAS
325. An Iliz, evit a sell an holl arrebeuri lidadel, en em ziskouez degemerus ouzh doare arzel pep broad, evel ma
ra evit savidigezh an ilizoù, hag e tarbenn ivez an azasadurioù diouzh temz-spered hag hengounioù ar pobloù
diseurt, gant ma vo pep o klotañ a zoare gant an arver deverket d’an arrebeuri nevet.162

War an dachenn-se ivez e vo klasket an eeunded derc’h a glot ar gwellañ gant an arz gwirion.

326. Pa ‘z eus da zibab an danvezioù tonket d’an arrebeuri nevet, en diavaez d’ar re deuet da vezañ hengounel,
e c'heller degemer ivez ar re sellet evel  talvoudek en hon amzer, a zo padus hag azasaet ouzh an arver nevet.
Evit pep broad, Kembod an Eskibion a varno ar pezh a zo dereat.

158)      kv.  pergen  Kenvr.  S.  De  Sacramentis,  Kelen.  Nullo  unquam  tempore,  28  mae  1938:  A.A.S.  30  (1938)  pp.  198-207 ;  Codex  Iuris  
Canonici, kann. 934-944.

159)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 8.
160)      kv. Pontificale Romanum, Ordo Dedicationis ecclesiae et altaris, editio typica 1977, cap. IV, n. 10 ; Rituale Romanum, De Benedictionibus, 

editio typica 1984, Lidreizh evit bennigañ skeudennoù diskouezet da gehelerezh ar feizidi, nn. 984-1031.
161)       kv. Goursen. ekum. Vat ; II, Bon. de sacra Liturgia, Sacrosanctum Concilium, n. 125.
162)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 128.

III - AL LISTRI NEVET
327.  E-touez an traoù rekis evit lidañ an Oferenn, e vez  douget bri dreist-holl  d’al listri sakr, hag en o zouez,
ar c'halir hag ar blatinenn ma vez kinniget, kensakret ha kemeret enno ar bara hag ar gwin.

328. Al listri sakr a vo e metal prizius. Mar bezont graet en ur metal merglus, pe hep bezañ ken prizius hag an
aour, e vezo aouret an diabarzh anezho.

329. Diouzh dezvarn Kembod an Eskibion, goude kedanavout an teulioù gant ar Sez Abostolek, e c’hello c’hoazh
al listri sakr bezañ graet e danvezioù all, gant ma vezint fetis ha sellet evel prizius er c'hornad-bro, da skouer, ar
c’hoad ebena pe darn eus ar c'hoadoù kalet, gant ma vezint mat evit an arver nevet. Neuze e vo roet dalc'hmat al
lec'h kentañ d’an danvezioù na dorront ket ha na zistresont ket aezet. Kement-se a dalv ivez evit holl al listri sakr
graet evit resev an ostivoù, evel ar blatinenn, ar sibor, ar c’hustod, an heolenn, ha reoù all a seurt-se.

330. Evit a sell ouzh ar c'halirioù hag al listri all tonket da resev Gwad an Aotrou e tleo o c'hop bezañ graet en un
danvez na zesun ket al liñvennoù. O zroad, koulskoude, a c'hello bezañ e danvezioù all, fetis ha dellezek evelkent.

331.  Evit  kensakridigezh  an ostivoù e c'heller  arverañ ur  blatinenn  bras a-walc'h, ma vo lakaet enni, n’eo ket
hepken ar bara evit ar beleg hag an diagon, met ivez an hini evit ar waziaded hag ar feizidi.

332. Evit a sell ouzh stumm al listri sakr, d’an arzour eo d’o oberiañ en un doare azas, diouzh boazioù pep bro,
gant ma vo pep unan eus al listri-se en araez d’an arver lidadel deverket dezhañ ha ma vo diforc’het fraezh diouzh
al listri implijet er vuhez pemdeziek.

333. Evit bennigañ listri sakr e vo heuliet al lidoù merket el levrioù lidadel163.

334.  Miret  e  vo ar  c'hustum da  lakaat  er  sekretiri  ur  gwalc’heris evit  skuilhañ  ennañ  an dour  implijet  evit
gwalc'hiñ al listri hag al lienennoù sakr.

IV - AR GWISKAMANTOÙ LIDADEL
335.  En  Iliz,  hag  a  zo  Korf  ar  C’hrist,  n’embreg  ket  an  holl  izili  an  hevelep  kefridiezh.  An  diseurted
a waziadezhioù-se e lidadur ar Gevradiezh en em ziskouez a-ziavaez dre diseurted ar gwiskamantoù lidadel. Dre-
se ‘ta, e rank ar re-mañ bezañ un arouez gwelus eus ar gefridi a zo da bep gwaziad. Ret eo d’ar gwiskamantoù-se
harpañ ivez kaerded an oberenn lidadel. Kent bezañ embreget en arver  lidadel deverket dezho, e vo emsavus
bennigañ  ar  gwiskamantoù  douget  gant  ar  veleion  hag  an  diagoned,  evel  re  ar  wiaziaded  lik,  hervez  a n
Devedreizh Roman.164

336.  Ar gwiskamant lidadel ordinal d’ar  waziaded urzhiet hag ensavet, e pep derez, eo ar gamz, stardet en-dro
d’an dargreiz gant ar gordennig, nemet hag oberiet  e vije  bet en doare da  c’hlenañ ouzh ar c’horf,  zoken hep
kordennig. Un amid a vo lakaet a-raok gwiskañ ar gamz, mar ne c'holo ket homañ ervat an dilhad ordinal en-dro
d’ar c'houzoug. N’heller ket kemer ar sourpiliz e-lec'h ar gamz, zoken war ar soutanenn, pa zleer gwiskañ ar
gazul, pe an dalmateg, pe, hervez ar reoladoù, ar stol hepken, hep ar gazul nag an dalmateg.

337.  Ar gwiskamant evit ar beleg-lider, evit an Oferenn pe an oberennoù nevet all,  liammet war-eeun ouzh an
Oferenn, eo ar gazul, nemet ha rakverket e vefe ur gwiskamant all da lakaat war ar gamz hag ar stol.

338. Ar gwiskamant evit an diagon eo an dalmateg, a zle lakaat war ar gamz hag ar stol: diouzh ret pe evit un
derez izeloc’h a voedegezh e c'hell chom hep gwiskañ an dalmateg.

339.  Ar vivion, al lennerion hag ar  waziaded lik a c'hell dougen ar gamz pe ur gwiskamant all  bet  aprouet  ent
reizhwir en o bro gant Kembod an Eskibion.

340. Ar beleg a zoug ar stol en-dro d’e c'houzoug hag he lez da ziskenn dirak e vruched ; an diagon he doug war
e skoaz gleiz hag he lez da ziskenn a-dreuz e vruched eus e skoaz da gostez dehoù e gorf, e-lec'h e vez staget.

341.  Ar  c’hab, pe  mantell-lid, a vez implijet gant ar beleg evit al lidambrougoù hag evit oberiadoù  nevet all,
hervez ar rubrikoù evit pep lid.

342. Evit a sell ouzh furm ar gwiskamantoù lidadel, Kembodoù an Eskibion a c'hell divizout ha kinnig d’ar Sez
Abostolek an azasadurioù o klotañ gant ezhommoù ha doareoù pep broad165.

343. Evit oberiañ ar gwiskamantoù lidadel, ouzhpenn an danvezioù hengounel, e c'heller implijout ar gwiennoù
krai kavet e pep bro, hag ivez darn eus an gwiennoù kalvezadel, gant ma vezint diouzh dellezegezh an oberenn
nevet hag an hini a zo ouzh he seveniñ. War an dachenn-se e varno Kembod an Eskibion166.

163)       kv. Pontificale  Romanum,  Ordo  Dedicationis  ecclesiae  et  altaris,  editio  typica  1977 ;  Lidreizh  evit  bennigañ  kalir  ha  platinenn   ;  
Rituale Romanum, De Benedictionibus, editio typica 1984, Lidreizh evit bennigañ an traou implijet el liderezh lidadel, nn. 1068-1084.

164)       kv. Rituale Romanum, De Benedictionibus, editio typica 1984, Lidreizh evit bennigañ an traoù implijet el liderezh lidadel, n. 1070.
165)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 128.
166)       kv. Ibidem.

344.  Kaerder  ha  lufr  pep  gwiskamant  a  rank  bezañ  degaset  n’eo  ket  digant  niver  ar  c'hinkladurioù  lakaet
ouzhpenn,  met  digant  an  danvez  implijet  hag  ar  stumm.  Koulskoude  e  c’hello  ar  c'hinkladurioù  kinnig
tresadurioù, skeudennoù pe arouezioù o verkañ un arver nevet, ha distaolet e vo ar re na vefent ket diouzh-se.

345. Liesseurted livioù ar gwiskamantoù zo dezhi da bal, e lidadenn pep kevrin eus ar feiz, erzerc’hañ e zoareen
arbennik en un doare gwerc’hekoc’h ha merzhadus zoken, ha lakaat war wel ster dibunad ar vuhez kristen a-hed
ar bloavezh lidadel.

346. Evit a sell ouzh liv ar gwiskamantoù lidadel e vo miret an arver boaziek, eleze :

a) Gwenn a vez arveret da-geñver lidvezhioù hag Oferennoù amzer Bask hag amzer Nedeleg, hag 
ouzhpenn e lidadurioù an Aotrou estreget re an Diouzañv, e gouelioù ar Werc'hez Vari, an Aeled, ar Sent 
n’int ket merzherion, e gouelioù an Hollsent (d’ar 1añ a viz Du), sant Yann-Vadezour (d’ar 24 Mezheven), 
sant Yann-Avielour (d’ar 27 Kerzu), Kador Sant Pêr (d’an 22 C’hwevrer) ha Kanttroidigezh Paol Abostol  
(d’ar 25 Genver).

b) Ruz a vez arveret, da Sul an Diouzañv ha da Wener ar Groaz, da Sul ar Pantekost, da lidadurioù 
Diouzañv an Aotrou, gouelioù ganedigezh d’an neñvoù an Ebestel hag an Avielourion ha lidadurioù ar 
Verzherion.
c) Glas a vez arveret, da-geñver lidvezhioù hag Oferennoù an Amzer e-pad ar bloaz (per annum).
d) Mouk, en amzerioù an Azvent hag ar C’horaiz. Gallout a reer ivez e arverañ evit lidvezhioù hag 
Oferennoù an Anaon.
e) Du, a c'heller ober gantañ en Oferennoù an Anaon e-lec'h m’eo ar boaz.
f) Ruzwenn, a c'heller implijout hervez ar boaz d’ar Sul Gaudete (d’an III-et Sul eus an Azvent) 
ha d’ar Sul Laetare (d’ar IV-et Sul eus ar C’horaiz).

Koulskoude,  evit  al  livioù lidadel  e  c'hell  Kembodoù an Eskibion divizout ha  kinnig d’ar Sez  Abostolek an
azasadurioù o klotañ ouzh ezhommoù ha temz-spered ar pobloù.

347. An Oferennoù lidel a vez lavaret gant o liv dezho o-unan pe e gwenn pe e liv ar gouel. An Oferennoù evit
rediezhoù diseurt (pro variis necessitatibus) a vez lavaret gant al liv a zo diouzh an deiz pe an amzer, pe e mouk
mar o deus un arvez a binijenn (da skouer nvnv. 31, 33, 38). An Oferennoù-gouestl a vez lavaret gant al liv o vont
gant an Oferenn lidet pe gant al liv a zo diouzh an deiz pe an amzer.

V - AN TRAOÙ ALL ARVERET EN ILIZ
348. Ouzhpenn al listri sakr hag ar gwiskamantoù lidadel ma ‘z eo deverket danvezioù resis dezho, e rank holl an
arrebeuri kefridiet d’un arver lidadel167, pe degemeret en iliz evit un abeg all, bezañ dellezek ha klotañ gant an
amkan merket da gement tra a vez arveret.

349.  Dreist pep tra  e tleer teurel evezh ouzh al levrioù lidadel, an Avielal hag al  Leadaoueg pergen, graet evit
embann Komz Doue hag a vez  briekaet neuze en abeg da-se : e-doug an oberenn lidadel e rankont bezañ, evit
gwir, arouezioù hag argelioù eus ar beziadoù neñvel, ha neuze, bezañ dellezek, kinklet a-zoare ha kenedus.

350. Ouzhpenn-se e vo pledet a-zevri gant kement tra liammet war-eeun ouzh an aoter hag al lidadur kevradel,
evel da skouer kroaz an aoter ha kroaz al lidambroug.

351. Eveshaet pervezh e vo da zoujañ a-zoare ouzh arc’hadurioù an arz, zoken evit an traoù a nebeutoc'h a  bouez,
ma vo unanet enno dalc'hmat an eeunded derc’h hag ar gened.

VII : PENAOS DIBAB AN OFERENN 
HAG HE LODENNOÙ DISEURT

352. Gwerc’hegezh pastorel al lidadur a vo kresket a-dra-sur mar bez testennoù al lennadennoù, ar pedennoù hag
ar c'hanennoù o klotañ-mat,  gwellañ ma c’heller, ouzh ezhommoù, ouzh prientidigezh speredel hag ouzh temz-
spered ar berzhidi. Sed ar pezh a vo degaset ar gwellañ mar bez graet mat an dibaboù liesseurt a zo kinniget da-
heul. Ar beleg eta, en ur brientiñ an Oferenn, a daolo muioc'h evezh ouzh mad speredel pobl Doue eget ouzh
e vennozhioù hiniennel. Soñj en devo ouzhpenn e rank seurt dibab eus al lodennoù diseurt bezañ graet a-unvan
gant an holl re kefridiet el lidadur, hep lezel a-gostez ar  feizidi  evit pezh a sell outo war-eeun.  Peogwir e vez
kinniget diuzoù liesseurt evit dibab lodennoù diseurt an Oferenn, dav eo, a-raok al lidadur, da bep hini, diagon,
lennerion, salmour, kiniad, displeger, korad, gouzout peseurt testenn a zo da vezañ arveret gantañ, ma na chomo
netra d’ober war ar prim. End-eeun, kenaozadur hag erounezadur heneuz al lidoù a skoazella kalz evit lakaat
a-unan speredoù ar feizidi a-benn perzhiañ don er Gevradiezh. 

167)       Diwar-benn bennigadur an traoù implijet e sekretiri an ilizoù da servij al liderezh, 
kv. Rituale Romanum, De Benedictionibus, editio typica 1984 ; lodenn III.

I - DIBAB AN OFERENN
353. D’ar gouelioù bras, ez eo endalc'het ar beleg da heuliañ Deiziadur an iliz m’emañ o lidañ enni.

354. D’ar Sulioù, da Bemdezioù an Azvent, amzer Nedeleg, ar C’horaiz hag amzer-Bask, hag ivez d’ar gouelioù 
ha d’an eñvoradurioù ret : 
a) pa vez lidet an Oferenn gant ar bobl, e heulio ar beleg Deiziadur an iliz (e-lec'h m’emañ o lidañ) ;
b) pa vez lidet an Oferenn hep ar bobl, e c’hell ar beleg dibab Deiziadur an iliz ( e-lec'h m’emañ o lidañ) 
pe e zeiziadur dezhañ e-unan.

355. D’an eñvoradurioù diret :

a) Da Bemdezioù an Azvent etre ar 17 hag ar 24 a viz Kerzu, d’an deizioù en Eizhved Nedeleg ha da Bemdezioù
ar C’horaiz (nemet da Verc'her al Ludu ha da Bemdezioù ar Sizhun Santel), e ranker lavarout Oferenn an deiz
reveziat ; hogen bez’ e c’heller kemer kempedenn un eñvoradur merket d’an deiz-se en deiziadur hollek, nemet da
Verc'her al Ludu pe d’un deiz eus ar Sizhun Santel. Da Bemdezioù amzer-Bask e c’heller seveniñ lid eñvoradur ar
Sent gant al lidadur klok. 

b) Da Bemdezioù an Azvent a-raok ar 17 a viz Kerzu, da Bemdezioù amzer Nedeleg adalek an 2 a viz Genver ha
da re an amzer Bask, e c’heller dibab pe Oferenn ar Pemdez, pe Oferenn ar Sant, pe unan eus ar Sent lid-eñvoret,
pe Oferenn ur Sant enskrivet er Goueler d’an deiz-se.

c) D’ar  Pemdez en  Amzer e-pad ar bloaz (per annum),  e c’heller  dibab pe Oferenn an deiz,  pe Oferenn un
eñvoradur diret o tegouezhout en deiz-se, pe Oferenn ur Sant merket er Goueler d’an deiz-se, pe unan eus an
Oferennoù evit rediezhoù diseurt (pro variis necessitatibus) pe un Oferenn ouestlel. Pa lid gant ar bobl, e klasko
ar beleg, chom hep dilezel re alies,  hag hep abeg spirus,  al lennadennoù merket evit pep deiz el  Leadaoueg
pemdeziek : rak an Iliz a c'houlenn e vefe kinniget d’ar feizidi taol komz Doue en he brasañ pinvidigezh168.

Evit an hevelep abeg, e kemero gant kerreizhded Oferennoù an Anaon : rak an holl Oferennoù zo kinniget koulz
evit ar re vev hag ar re varv, ha pep unan eus ar Pedennoù kevradel a ra eñvor eus an Anaon.

E-lec'h m’eo stag ar feizidi ouzh eñvoradurioù diret ar Werc'hez Vari pe ar Sent, e rank asantiñ d’o deoliezh
reizhwir.

O vezañ ma ‘z eo aotreet dibab etre un eñvoradur merket en Deiziadur hollek hag unan all enlakaet en Deiziadur
eskobiezhel pe relijiel, e vo dibabet kentoc'h an eñvoradur goubarzhel, gant ma vo tu, hag hervez an hengoun.

II - AN DIBAB EUS LODENNOÙ AN OFERENN
356.  Evit dibab an testennoù eus lodennoù diseurt an Oferenn, reoù an Amzerreizh koulz ha reoù ar Sentreizh,
e vo miret ar reoladoù da-heul :

Al lennadennoù
357.  Teir lennadenn a zo merket evit ar Sulioù hag ar gouelioù-meur: ar  Diougan, an Abostol hag an Aviel :
reiñ a reont da gompren d’ar bobl kristen kendalc'helezh oberenn ar silvidigezh, hervez ar raktres doueel espar. Al
lennadennoù-se a zo da vezañ arveret rik. En amzer-Bask, hervez Hengoun an Iliz, e kemerer e lec’h lennadennoù
ar C’heviun Kozh, ul lennadenn eus Oberoù an Ebestel. Div lennadenn a zo merket d’ar gouelioù. Met mard eo
savet, hervez ar reoladoù, d’ar renk kanmoedek, e vo lakaet ouzhpenn un deirvet lennadenn tennet eus al Lidreizh
(Ordinal).  En  eñvoradurioù  ar  Sent,  nemet  ha  bezañ  o  defe  lennadennoù  dezho  o-unan,  e  vez  lennet  al
lennadennoù merket evit ar pemdez. A-wezhioù e vez kinniget lennadennoù kevazas, eleze a laka er sklêrijenn un
azonadur dibar eus buhez speredel pe eus obererezh ar Sant. Ne vo ket rediet an arver eus al lennadennoù-se,
nemet hag un abeg pastorel gwirion a vefe.

358.  Al  Leadaoueg  pemdeziek  a  ginnig  lennadennoù  evit  pep  deiz  eus  ar  sizhun  e-pad  ar  bloaz  a-bezh ;
al lennadennoù-se a vo kemeret eta an aliesañ d’an deizioù merket evito, nemet e vefe en deiz-se ur gouel-meur
pe ur gouel, pe un eñvoradur gant lennadennoù arbennik eus ar C’heviun Nevez, enno meneg eus ar Sant lidet.
Koulskoude, ma vez troc’het al lennadenn gendalc’hek e-doug ur sizhunvezh en abeg d’ur gouel-meur, d’ur gouel
pe d’ul lidadur dibar, ez eo aotreet ar beleg, o toujañ da genaozadur al lennadennoù eus ar sizhun a-bezh, pe da
unaniñ gant ar re all al lodennoù dilezet, pe da zivizout pere eus an testennoù o devo ar gwellvez. En Oferennoù
evit strolladoù dibar, ez eo aotreet ar beleg da lenn testennoù o klotañ muioc'h gant al lidadur dibar, gant ma vint
dibabet en ul Leadaoueg aprouet.

359. Kavet e vez ouzhpenn un dibab dibar a destennoù eus ar Skritur Sakr el Leadaoueg evit an Oferennoù lidel,
ma vez lidet enno Kevrinennoù pe Led-Kevrinennoù, pe lidet evit retvezoù arbennik. Al Leadaouegoù-se a zo bet

168)       kv. Goursen. ekum. Vat. II,  de sacra Liturgia, Sacrosanctum Concilium, n. 51.

aozet evit degas ar feizidi, dre selaou komz Doue e testennoù azasaet, da gompren donoc'h ar c’hevrin o deus
perzh ennañ ha d’o stummañ d’ur garantez pinvidikoc'h evit komz Doue.

Dre-se e tleer eta dibab an testennoù da embann er vodadeg lidadel en ur zerc'hel kont eus ar baskouriezh azasaet
kerkoulz hag eus ar c'halloudezh da zibab lezet war an dachenn-se.

360. An hevelep testenn a vez roet a-wezhioù dindan ur stumm berr pe hir. Evit ober an dibab etrezo, e vo dirak
an daoulagad ar preder pastorel. Ret e vo eta bezañ evezhiek ouzh gouestoni ar feizidi da selaou gant frouezh al
lennadenn verroc'h pe hiroc'h, ouzh o gouestoni da selaou an destenn luzietañ, da vezañ displeget en homelienn169.

361. Pa vez roet aotre da zibab etre div destenn, unan deverket hag eben da zibab (ad libitum), e vo taolet evezh
ouzh spletusted ar berzhidi  hervez ma kinnig an dalvoudegezh baskouriel,  evel pa ‘z eus da gemer un destenn
aezetoc'h pe muioc'h diouzh ar vodadeg, pe da adlavarout pe da lezel un destenn deverket evit ul lidadur dibarek
met arveret evit unan all ad libitum170. 

Kement-se a c'hell c'hoarvezout pa zegouezh gant an hevelep testenn da vezañ lennet a-nevez da zeizioù tost, da
skouer d’ar Sul ha d’an deiz war-lerc'h, pe pa zoujer na rafe un destenn un diaester bennak d’ar strollad-mañ-
strollad a feizidi. Taolet e vo evezh koulskoude da chom hep dilezel dalc'hmat lodennoù eus ar Skritur Sakr, en
dibab eus an testennoù.

362. Ouzhpenn ar c'halloudezh da zibab testennoù muioc'h diouzh an degouezh, evel merket uheloc'h, ez eus tu
da Gembodoù an Eskibion, en degouezhioù dibar, da verkañ un darn azasadurioù, evit pezh a sell al lennadennoù,
met en ur virout al lezenn-se o deus da vezañ dibabet en ul Leadaoueg aprouet e gwirionez.

An orezonoù
363.  E pep Oferenn,  war-bouez ar menegoù roet a-hend-all,  e  vez lavaret an orezonoù  dibar merket  evit  an
Oferenn-se.  En eñvoradurioù ar Sent e vez lavaret ar gempedenn dibarek, pe, ma n’eus ket, unan azas eus ar
Boutin  ; evit ar pedennoù war ar profoù ha goude ar C’hevuniañ, nemet hag e vefent dibarek, e c'heller o c'hemer
pe er Boutin pe e Pemdez red an amzer.

D’ar Pemdez eus an Amzer e-pad ar bloaz (per annum), ouzhpenn orezonoù ar Sul diaraok, e c'heller kemer pe
orezonoù ur Sul all eus an Amzer e-pad ar bloaz  (per annum), pe unan eus an orezonoù evit  rediezhoù diseurt
(pro variis  necessitatibus) dastumet  er  Misal.  Met  aotreet  e  vez  dalc'hmat  kemer  hepken  kempedenn  an
Oferennoù-se.

En doare-se, e pourchaser un niver brasoc'h a destennoù ma c’hell pedenn ar feizidi kaout enno ur magadur
fonnusoc'h. En amzerioù pouezusoc'h ar bloavezh koulskoude, ez eo sevenet endeo an azasadur dre an orezonoù
dibar d’ar c’houlzoù-se, hag a vez kavet er Misal evit pep deiz.

Ar Bedenn gevradel
364. An darnvuiañ eus ar C’hentlavarioù, a vez kavet er Misal roman, a glask lakaat muioc'h a-wel an abegoù eus
an drugarekadenn er Bedenn gevradel, ha teurel muioc'h a sklêrijenn war arvezioù diseurt kevrin ar silvidigezh.

365. An dibab etre ar Pedennoù kevradel a gaver e Lidreizh an Oferenn a zo reizhet en un doare emsavus dre ar
reoladoù amañ da-heul :

a) Ar Bedenn gevradel I, eleze ar C’hanon roman, hag a c'hell bezañ implijet dalc'hmat, a zo azas dreist-
holl evit an deizioù gant Communicantes (E kenunaniezh) dibarek, hag en Oferennoù dezho un Hanc igitur 
(Setu amañ) dibarek, evel c'hoazh evit gouelioù an Ebestel hag ar Sent meneget e testenn ar Bedenn-se ; 
hag ivez d’ar Sulioù, nemet ha kavet e vefe gwelloc'h, evit abegoù pastorel, ar Bedenn gevradel III.
b) Ar Bedenn gevradel II, en abeg d’he azonoù dibarek, zo azasoc’h evit an deizioù-pemdez, pe evit 
degouezhioù dibar. Daoust dezhi kaout ur c’hentlavar dezhi hec'h-unan, e c'heller ivez he implijout gant 
Kentlavarioù all, dreist-holl gant ar re a gouna e berr kevrin ar silvidigezh, evel ar c'hentlavaroù boutin. 
Pa lider an Oferenn evit unan marvet, e c'heller implijout un ezgerienn dibar kinniget en he lec'h, eleze 
a-raok: Ho pet soñj ivez eus hor breudeur (Memento etiam).
c) Ar Bedenn gevradel III a c'hell bezañ lavaret gant ne vern peseurt Kentlavar. Kemeret e vo kentoc'h d’ar 
Sulioù ha d’an deizioù-gouel. Mar bez kemeret evit Oferenn an Anaon, e c'heller ober gant gant an 
ezgerienn arbennik evit an hini marvet, lakaet en he lec'h, eleze goude ar gerioù: Hoc'h holl vugale 
o c'henvodañ en-dro deoc'h (Omnes filios tuos ubique dispersos, tibi, clemens Pater, miseratus coniunge).
d) Ar Bedenn gevradel IV zo dezhi ur c’hentlavar digemmus hag a ginnig ur berradur klokoc'h eus istor ar 
silvidigezh. Gallout a reer he implijout pa n’he deus ket an Oferenn ur c’hentlavar dezhi he-unan ha d’ar 
Sulioù en amzer e-pad ar bloaz (per annum). Er Bedenn-se, en abeg d’he frammadur, n’eus ket tu da lakaat 
un ezgerienn dibar evit unan marvet.

169)       Missale Romanum, Ordo lectionum Missae, editio typica altera 1981, Praenotanda, n. 80.
170)       Ibidem, n. 81.

Ar c'hanoù
366. Ar c'hanoù lakaet e liderezh an Oferenn, da skouer an Oan Doue (Agnus Dei), n’eo ket aotreet lakaat reoù all
en o lerc'h.

367.  Evit dibab ar c'hanoù etre al lennadennoù, hag ivez ar c'hanoù-digor  (Introit), -kinnig ha -kevuniañ, e vo
heuliet ar reoladoù diazezet en o lec'h (kv. Nvnv. 40-41, 47-48, 61-64, 74, 87-88).

VIII : OFERENNOÙ HAG OREZONOÙ 
EVIT MENNADOÙ LIESSEURT HAG OFERENNOÙ AN ANAON

I - OFERENNOÙ HAG OREZONOÙ EVIT MENNADOÙ LIESSEURT

368. Peogwir e vez santelaet hogos holl darvoudoù ar vuhez, er feizidi tuet-mat, gant liderezh ar C’hevrinennoù
hag al led-Kevrinennoù171 ; dre berzh ar c’hras doueel o teveriñ eus kevrin Pask, ha peogwir ez eo ar Gevradiezh
Kevrinenn  ar  C’hevrinennoù,  e  pourvez  ar  Misal  reolskridoù  Oferennoù  hag  orezonoù  a  c'heller  arverañ
e degouezhioù liesseurt ar vuhez kristen, evit ezhommoù ar bed a-bezh pe re an Iliz hollvedel ha lec'hel.

369. Dre ma ‘z eo ledan ar galloud da zibab al lennadennoù hag an orezonoù, ez eo dereat kemer gant moull an
Oferennoù evit mennadoù liesseurt (ad diversa), eleze diouzh ma tegouezho dre ret. 

370. En holl Oferennoù evit mennadoù liesseurt (ad diversa), nemet e vefe gourc’hemennet ur meneg disheñvel,
e vezer aotreet da gemer al lennadennoù pemdeziek hag ar c'hanoù lakaet etrezo, gant ma vezint o klotañ gant al
lidadur.

371.  E-touez an Oferennoù-se, e tigemmer an Oferennoù lidel, an Oferennoù evit  rediezhoù diseurt (pro variis
necessitatibus), an Oferennoù evit mennadoù liesseurt (ad diversa), an Oferennoù gouestlel.

372. An Oferennoù lidel zo stag ouzh lidadur darn eus ar C’hevrinennoù pe eus al Led-Kevrinennoù. Berzet int
da  Sulioù  an  Azvent,  ar  C’horaiz  hag  an  amzer-Bask,  d’ar  gouelioù-meur,  e-pad  eizhved  Pask,  da  zeiz
Kenkounadur an holl feizidi aet d’an Anaon, da Verc'her al Ludu hag e-pad ar Sizhun Santel, en ur virout a-hend-
all ar reolennoù roet er devedreizhioù pe en Oferennoù-se o-unan.

373. An Oferennoù evit rediezhoù diseurt (pro variis necessitatibus) pe evit mennadoù liesseurt (ad diversa) a vez
arveret hervez an amveziadoù a c'hell c'hoarvezout, pe evit abegoù dic'hortoz pe evit deiziadoù resis. E-touez an
Oferennoù-se, e c'hell an aotrouniezh kembeliek dibab an Oferennoù evit an erbedadennoù foran a  rank bezañ
savelet e kelc’hiad ar bloavezh gant Kembod an Eskibion.

374. Pa c'hoarvez ur retvez bennak pouezus dreist pe ul lazegezh pastorel, e c'hell an Oferenn keñverek bezañ
lidet war urzh pe gant aotre an Eskob, bemdez, nemet d’ar gouelioù-meur, da Sulioù an Azvent, ar C’horaiz hag
an amzer-Bask, da zeizioù eizhved Pask, da-geñver Kenkounadur an holl feizidi aet d’an Anaon, da Verc'her
al Ludu hag e-pad ar Sizhun Santel.

375. Oferennoù-gouestl  kevrinoù an Aotrou, pe en enor d’ar Werc'hez Vari,  d’an Aeled, d’ur Sant, pe d’an holl
Sent,  a c'hell  bezañ lavaret evit  magañ  deoliezh ar  feizidi  war ar pemdez eus an  Amzer e-pad ar bloaz  (per
annum),  zoken  pa  vez  en  deiz-se  un  eñvoradur  diret.  Met  n’heller  ket  lidañ  evel  gouestlel an  Oferennoù
o talvezout evit  kevrinoù  buhez an Aotrou pe ar Werc'hez Vari nemet  Oferenn he  C’hrouidigezh Dinamm, rak
o lidadur a zo stag ouzh red ar bloavezh lidadel.

376. An Oferennoù evit rediezhoù diseurt (pro variis necessitatibus) pe evit mennadoù liesseurt (ad diversa) hag
an Oferennoù gouestlel zo berzet en deizioù a eñvoradur ret, hag ivez war pemdez an Azvent betek ar 16 a viz
Kerzu enlakaet, Pemdez Nedeleg adalek an 2 a viz Genver, hag en amzer-Bask goude eizhved Pask. Koulskoude
ma c'houl  un ezhomm pe ur gounid pastorel gwirion, e c'heller  arverañ, el lidadur gant ar  bobl,  an Oferenn
o klotañ gant an ezhomm pe ar gounid-se, diouzh barnedigezh person an iliz pe zoken ar beleg-lider.

377. En deizioù pemdez en amzer e-pad ar bloaz (per annum) pa reer un eñvoradur diret, pe c’hoazh pa vez graet
lidvezh  ar  pemdez,  ez  eo  aotreet  lidañ  ne  vern  peseurt  Oferenn,  pe  implijout  ne  vern  peseurt  orezon  evit
mennadoù liesseurt (ad diversa), nemet avat en Oferennoù lidel.

378. Eñvoradur santez Mari d’ar Sadorn zo erbedet a-zevri, rak e liderezh an Iliz, da gentañ holl hag a-raok an
holl sent, e vez kehelet Mamm an Dasprener172.

171)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 61.
172)       kv. Goursen. ekum. Vat. II, Bon. dogmat. De Ecclesia, Lumen gentium, n. 54 ; Paol VI, Adhort. Ab. Marialis cultus, ;, 2 C'hwever 1974, n.
9 ; A.A.S. 66'1974) pp. 122-123.

II – OFERENNOÙ AN ANAON
379. Kinnig a ra an Iliz aberzh kevradel Pask ar C’hrist evit ar re dremenet, rak, o vezañ m’emañ izili ar C’hrist
o lodennañ pep tra etrezo, e tegas ar pezh a ro ur skoazell speredel da lod, frealzidigezh ar goubeizh da lod all.

380. E-touez Oferennoù an Anaon, al lec'h kentañ zo da Oferenn an obidoù ; bemdez e c'heller he lidañ, nemet
d’ar gouelioù-berz, d’ar Yaou-Gamblit, d’an Tredevezhiad-Pask (Triduum) ha da Sulioù an Azvent, ar C’horaiz
hag an Amzer-Bask. Ouzhpenn e tleer mirout kement tra a zo kemennet hervez reolad ar gwir173.

381. Goude kemenn ar marv pe da vare sebeliadur diwezhañ unan marvet, pe d’an deiz-ha-bloaz kentañ, e c'heller
lidañ Oferenn an Anaon, zoken e-pad Eizhved Nedeleg hag en deizioù a eñvoradur ret pe war ar pemdez, nemet
da Verc'her al Ludu hag e-pad ar Sizhun Santel. An Oferennoù all evit an Anaon, anvet pemdeziek, a c'hell bezañ
lidet war ar pemdez en Amzer e-pad ar bloaz (per annum) pa lider un eñvoradur diret pe lidvezh ar pemdez, gant
ma vezint erounezet e pep gwirionez evit ar re dremenet.

382. En Oferennoù an  obidoù,  e  vo graet  peurvuiañ un homelienn verr,  met  o  tec’hout  rak  pep meulerezh
kañvaouus.

383. Annouget e vo ar feizidi, dreist-holl an izili eus tiegezh an hini marvet, da gemer perzh, dre ar C’hevuniadur
zoken, en aberzh kevradel kinniget evit an hini marvet.

384. Pa ’z eo Oferenn an obidoù liammet rag-eeun gant lid an obidoù, goude bezañ lavaret an orezon war-lerc'h ar
C’hevuniañ, hag en ur lezel lid ar c'hlozadur, e vo sevenet lid an Erbedadenn ziwezhañ pe ar C'himiad diwezhañ  ;
ne vez graet al lid-se nemet dirak ar c'horf.

385. En Oferenn an Anaon, dreist-holl hini an obidoù, e vo dalc’het kont, evel reizh, en ur genaozañ hag en ur
zibab al lodennoù kemmus (evel an orezonoù, al lennadennoù, ar bedenn hollvedel), eus an abegoù pastorel e-
keñver an hini marvet, e diegezh hag ar vodadeg.  Ar bastored a zalc’ho kont a-zevri, ouzhpenn-se, eus ar re a
gemer  perzh  el  lidadurioù  da-geñver  an  obidoù,  pe  a  glev  an  Aviel,  hep  bezañ  katoliged,  pe  goude  bezañ
katoliged, tud ne gemeront ket perzh morse pe dost er Gevradiezh, pe c'hoazh a hañval bezañ kollet ar feiz ganto,
rak ar veleion a zo gwaziaded Aviel ar C’hrist evit an holl dud.

IX : AN AZASADURIOÙ A SELL OUZH AN ESKIBION 
HAG OUZH O C’HEMBODOÙ

386. Adaozadur ar Misal roman, sevenet en hon amzer hervez reolenn an dezevoù eus Eil Goursenez Ekumenek
ar Vatikan,  en  deus  eveshaet  gant  aked evit  ma  c'hellfe  an  holl  feizidi  seveniñ, el  lidadur  kevradel,  seurt
perzhiadur leun,  emskiantek hag oberiant goulennet gant  hennad  al liderezh he-unan, hag a zo evito,  hervez
o dere, ur gwir hag un dlead174.

A-hend-all, evit ma vefe al lidadur o klotañ gwelloc’h gant reoladoù ha spered al liderezh Santel, e kaver, kinniget
er C’hinnigadur-mañ hag e Lidreizh an Oferenn, un nebeud azasadurioù ledanoc’h hag a zo diouzh barnedigezh
pe an Eskob lec’hel pe ar Kembod an Eskibion.

387.  An Eskob en e eskobiezh, da vezañ sellet evel beleg-meur e dropellad ha  ma tever anezhañ  en ur stumm
buhez kristen e feizidi, en deus da herouezañ buhez lidadel eskobiezh, d’he ren ha d’he diwall175. Dezhañ eo fiziet
er C’hinniglavar-mañ ar preder da reoliañ kenurzh ar c'henlidadur (kv. nv. 202), da savelañ reoladoù evit ar gefridi
da servijañ ar beleg ouzh an aoter (kv. nv. 107), evit darnaouiñ ar C’hevuniadur dindan an daou spes (kv. nv. 284),
evit  savidigezh hag aozidigezh an ilizoù (kv. nvnv. 291-294). Met da gentañ-holl eo dezhañ ar garg da vagañ ar
veleion, an diagoned hag ar feizidi gant spered al liderezh.

388. An azasadurioù meneget amañ war-lerc'h, hag a c'houlenn ur genurzhierezh ledanoc'h, zo da vezañ divizet,
hervez reolad ar gwir gant Kembod an Eskibion.

389. Da Gembod an Eskibion eo e tegouezh, da gentañ, prientiñ hag aprouiñ embannadur ar Misal roman-mañ er 
yezhoù bev kedanavet, en doare, goude kedanavidigezh an testennoù gant ar Sez Abostolek, ma vezint lakaet en 
arver er rannvroioù deuriet176. Pe e vefe e latin, pe en troidigezhioù aprouet ent reizhwir e yezh voutin, e rank ar 
Misal roman bezañ embannet anterin.

173)       kv. pergen Codex Iuris Canonici, kann. 1176-1185 ; Rituale Romanum, Lidreizh an Obidoù, editio typica 1969.
174)       kv. Goursen. ekum. Vat. II, Bon. de sacra Liturgia, Sacrosanctum Concilium, n. 14.
175)       kv. Ibidem, n. 41.
176)       kv. Codex Iuris Canonici, kan. 838 $ 3.



56

390. Da Gembodoù an Eskibion eo divizout ha degas er Misal e-unan, goude kedanavidigezh an teulioù gant ar
Sez Abostolek, an azasadurioù merket er C’hinnigadur-mañ hag e Lidreizh an Oferenn, eleze a-zivout :

* jestroù hag emzalc'hioù ar feizidi (kv. nvnv. 24.43) ;
* ar jestroù a azaouez e-keñver an aoter hag an Avielal (kv. nv.273) ;
* testennoù ar c'hanoù-digeriñ, -kinnig ha -kevuniañ (kv. nvnv. 48, 74, 87) ;
* lennadennoù ar Skritur Sakr evit an degouezhioù arbennik (kv. nv. 362) ;
* an doare da reiñ ar peoc'h ( kv. nv. 82) ;
* an doare da resev ar C’hevuniadur (kv. nvnv. 160-161, 284) ;
* danvez an aoter, an arrebeuri lidadel, dreist-holl al listri sakr, hag ivez danvez, stumm ha liv ar 
gwiskamantoù lidadel (kv. nvnv. 301, 329, 332, 342, 345-346, 349).

Diouzh m’en kavo spletus e c’hello ar C'hembodoù Eskibion degas er Misal roman, el lec'h dereat, Renadurioù pe
Kemennadoù pastorel, goude kedanavidigezh ar Sez Abostolek. 

391. D’ar C'hembodoù Eskibion eo ivez eveshaat gant ur preder a-zevri ouzh troidigezhioù an testennoù biblek
arveret e lidadur an Oferenn. Eus ar Skritur Sakr, end-eeun, eo tennet an testennoù a vez lennet ha displeget en
homelienn, hag ivez ar salm a vez kanet ; dindan e awen hag e lusk eo strinket ar pedennoù, an orezonoù hag ar
meulganoù lidadel, hag anezhañ e tenn o ster an arouezioù hag an obererezhioù177.

Implijet e vo ur yezh da vezañ komprenet gant ar feizidi, da vezañ azasaet ouzh an embannidigezh foran, en ur
virout avat an arvezioù diouzh an doareoù-lavar diseurt implijet el levrioù biblek.

392. Evel-se, da Gembodoù an Eskibion eo prientiñ gant un evezh aketus troidigezh an testennoù all, en doare da 
reiñ gant leunder ha fealded ster an destenn orinel latin, en ur virout azon dibar pep yezh. Evit kas da benn ar 
gefridi-se, e vo doujet gant splet ouzh an doareoù lennegel liesseurt arveret er Misal, evel pedennoù ar c'hadoriad,
an dazgwerzadoù, ar youadennoù, an eilgomzadoù, an aspedennoù letaniel, h. a.
Da evezhiañ e vo ivez n’eo ket graet troidigezh an testennoù da gentañ evit meveriañ, met kentoc'h evit an 
embann pe ar c'han en oberenn al lidadur he-unan.
Ar yezh implijet a rank bezañ azasaet ouzh feizidi ur rannvro en ur chom uhel ha lennegel, hep koll ar redi da 
gatekizañ diwar-benn ster biblek ha kristen darn eus ar gerioù hag eus ar frazennoù.
Emsavoc’h eo kaout an hevelep troidigezh er broadoù o deus an hevelep yezh, diouzh ma vo tu, evit an testennoù 
lidadel, dreist-holl evit an testennoù biblek ha Lidreizh an Oferenn178.

393. En abeg d’al lec'h uhel a zo d’ar c'han el lidadur, evel lodenn ret, pe endalc'hus eus al liderezh, ez eo d’ar
C’hembodoù Eskibion aprouiñ ar c’herzennoù kevazas179, dreist-holl evit an testennoù eus Lidreizh an Oferenn,
evit eilgomzadoù ha youadennoù ar bobl, hag evit al lidoù arbennik o tegouezhout e-kerzh ar bloavezh lidadel.

En hevelep doare e rankont ivez savelañ peseurt doareoù-sonerezh, peseurt kerzennoù, peseurt binvioù-seniñ a
c'hell bezañ degemeret el lidadur doueel,  gant ma vezint kevazas ouzh un arver nevet pe ma c’hellont bezañ
azasaet outañ.

394. Bez’ e rank pep eskobiezh kaout he deiziadur hag he Dibareg evit an Oferennoù. Kembod an Eskibion, eus e
du, a rank sevel Deiziadur dibarek ar vroad, pe, a-unvan gant Kembodoù all, Deiziadur un tachad ec'honoc'h, a zle
bezañ aprouet gant ar Sez Abostolek180.

Evit seveniñ seurt labour, e vo doujet ar gwellañ ouzh ar Sul, evel deiz-gouel dreistel, en doare da chom hep dibab
lidadurioù all, nemet ha bezañ e vefent a-bouez brasoc'h-meurbet181. Diwallet e vo ivez da deñvalaat gant elfennoù
eilek ar bloavezh lidadel adsavelet diwar deved ar Goursenez Vatikan II. 

En ur  ziazezañ Deiziadur ur  vroad e vo merket deizioù an  Erieuladoù (pe  Koraiz-bihan pe  Rogasionoù eus
Rogationum) hag ar Peder-Amzer (pe  Daouzek-deizioù,  Quattuor anni Temporum), evel ivez an testennoù da
arverañ hag ar stummoù d’o lidañ182 ; da welout e vo ivez an disentezioù arbennik all evit an deizioù-se. 

Dereat eo e vefe lakaet, en embannadur ar Misal, al lidadurioù dibarek evit ar vro a-bezh pe an tachad a-bezh, en
o lec'h e-touez lidadurioù an Deiziadur hollek, ar re avat evit ur rannvro pe un eskobiezh a vo lakaet en ur
stagadenn dibarek. 

395. Pa c'houlenn er-ziwezh perzhiadur ar feizidi  hag o mad speredel  adstummoù hag azasadurioù donoc'h evit
ma klotfe al lidadur santel gant temz-spered hag hengounioù ar pobloù diseurt, e c'hello ar C’hembodoù Eskibion,
hervez reolad ar mellad 40 eus ar Vonreizh war al  Liderezh Santel, o c'hinnig d’ar Sez Abostolek evit bezañ
177)       kv. Ibidem, n. 24.
178)       kv. Ibidem, n. 36 $ 3.
179)       kv. Ibidem, n. 112.
180)       kv.  Normae Universales de Anno liturgico et  de Calendario,  nn. 48-51,  infra,  p.  99 ;  Kenvr. S.  Pro Culto Divino,  Kelen.  Calendaria  

particularia, 24 Mezheven 1970,  nn. 4, 8:  A.A.S. 62 (1970) pp. 652-653.
181)      kv. Goursen. ekum. Vat. II, Bon. de sacra Liturgia, Sacrosanctum Concilium, n.106.
182)      kv.  Normae  Universales  de  Anno liturgico  et  de  Calendario,  nn.  48-51,  infra,  p.  98 ;  Kenvr.  S.  Pro  Culto  Divino,  Kelen.  Calendaria  

particularia, 24 Mezheven 1970, n. 38:  A.A.S. 62 (1970) p. 660.

degaset  gant  e  asant,  ha  kement-se  dreist-holl  evit  mad ar  pobloù o deus  resevet  nevesoc'h  embannadur  an
Aviel183. Miret e vo gant evezh ar reoladoù degaset gant ar C’h/Kemennadur a-zivout al liderezh roman hag an
enstuziadur.184 

Evit an doare da embregañ e seurt danvez e vo heuliet kement-mañ :
- Da gentañ e vo displeget dre ar munud d’ar Sez Abostolek ar c’hinnigadennoù amwelet, evit danzen pep unan 
eus an azasadurioù, ur wezh bet ar galloudoù ret evit-se.
- Pa vo bet aprouet evel m’eo dleet ar c'hinnigadennoù gant ar Sez Abostolek, e vo graet arnoderezhioù evit ur 
prantad ha lec'hioù resis. Diouzh ma vez tro, ur wezh tremenet amzer an arnodiñ, e tivizo Kembod an Eskibion 
kenderc’hel gant an azasadurioù hag e kinnigo d’ar Sez Abostolek diwar-benn ar reolskrid darevet eus ar 
raktres.185

396. Koulskoude, a-raok mont d’ober azasadurioù nevez, dreist-holl pa vezont donoc'h, e vo da blediñ gant evezh
da  herouezañ  gant furnezh hag urzh  ar  stummidigezh dleet d’ar gloer ha d’ar  feizidi, da lakaat embregañ an
aotreadurioù rakwelet endeo ha da seveniñ ez-leun ar reoladoù pastorel o klotañ gant spered al lidadur.

397. Dalc’het e vo ivez d’ar bennaenn ma rank pep Iliz goubarzhel bezañ a-unvan gant an Iliz hollvedel, neket
hepken war gelennadurezh ar feiz ha war an arouezioù kevrinennel, met ivez war ar boazioù degemeret dre-holl
digant an hengoun Abostolek dispan. O mirout a zleer,  neket hepken evit hepkoriñ fazioù, met evit treuzkas
anterinded ar feiz, dre ma’z eo reolenn bediñ (lex orandi) an Iliz o klotañ gant he reolenn grediñ (lex credendi).186

Al lid roman a ya d’ober ul lod a-bouez hag uhel-dreist eus teñzor lidadel hag eus glad an Iliz katolik hag a zo
o finvidigezhioù dezho o kendeurel da vad an Iliz hollvedel kement ha ma vefe eviti noazus-tre ar c'holl anezho. 
A-hed ar c'hantvedoù, al lid-se n’en deus ket hepken miret boazioù lidadel ganet e Roma, met gouezet en deus
ivez kevanaat ennañ en un doare don, frammel hag kendoniek, boazioù all deuet eus henvoazioù hag ijin pobloù
diseurt hag eus Ilizoù goubarzhel eus ar C'hornog hag eus ar Reter, o c’hounit evel-se un azon a ya en tu-hont da
stern ur rannvro. En hon amzer, hevelepted ha diskleriadur unel al lid-se a vez kavet en embannadurioù rizhel al
levrioù lidadel embannet dre aotrouniezh an Tad Santel ar Pab hag el levrioù kenglotaus aprouet evit o broad gant
ar Kembodoù an Eskibion ha kedanavet gant ar Sez Abostolek.187

398. Evit a sell ouzh oberenn ensevenadur al lid roman e-unan188 e rank bezañ embreget ivez ar reoliegezh savelet
gant Eil Goursenez ar Vatikan a-fet adneveziñ lidadel eleze chom hep ober nevezadurioù nemet ma’z eo spletus
evit gwir d’an Iliz ha diarvar, hag o plediñ ma teufe ar stummoù nevez diouzh ar stummoù ez eus anezho endeo
dre  un diorroadur  hogos bevenel.189 An ensevenadur,  ouzhpenn-se,  a  c’houlenn kalz  amzer  evit  hepkoriñ un
daralladur prim ha dievezhiek eus an hengoun lidadel reizhwir.

Erziwezh, enklask an ensevenaduridigezh n’eo ket tonket da sevel tiegezhioù nevez a liderezh, met respont da 
ezhommoù ur sevenadurezh resis, en doare avat d’an azasadurioù degaset er Misal pe el levrioù lidadel all da 
chom hep noazout ouzh arvez dibar al Lid roman e-unan.190

399. Setu perak e rank ar Misal Roman, daoust da ziseurtelezh ar yezhoù ha d’un doare liesseurtegezh eus ar
c’hustumoù191, bezañ miret en dazont evel ur benveg hag un arouez splann eus anterinded hag eus unanded al Lid
roman192. 

183)       kv. Goursen. ekum. Vat. II, Bon. de sacra Liturgia, Sacrosan,ctum Concilium, nn. 37-40.
184)       kv.  Kenvr.  de  Cultu  Divino  et  Disciplina  Sacramentorum,  Kelen.  Varietates  legitimae,  25  Genver  1994,  nn.  54,  62-69:  A.A.S.  87  

(1995),  pp. 308-309, 311-313.

185)       kv. Ibidem, nn. 66-68: A.A.S. 87 (1995) p. 313.

186)       kv. Ibidem, nn. 26-27: A.A.S. 87 (1995) pp. 298-299.
187)      kv.  Yann-Baol  II,  Lizh.  abost.  Vicesimus  quintus  annus,  4  kerzu  1988,  n.16:  A.A.S.  81  (1989)  p.  912  ;  Kenvr.  de  Culto  Divino  et  

Disciplina Sacramentorum, Varietates legitimae, 25 Genver 1994, nn. 2, 36: A.A.S. 87 (1995) pp. 288, 302
188)      kv. Amaezh.. de Culto Divino et Disciplina Sacramentorum, Kelen. Varietates legitimae, 25 Genver 1994, n. 46: A.A.S. 87 (1995) p. 306.
189)      kv Goursen. ek. Vat. II, Bon. de sacra Liturgia, Sacrosanctum Concilium, n. 23.
190)      kv. Ibidem, n. 36: A.A.S. 87 (1995) p. 302.
191)      kv. Ibidem, n. 54: A.A.S. 87 (1995) pp. 308-309.
192)      kv. Goursen. ek. Vat. II, Bon. de sacra Liturgia, Sacrosanctum Concil. n. 38 ; Paol VI, Bon. abost. Missale Romanum: supra, p. 14.

REOLADOÙ HOLLEK BLOAVEZH LIDADEL

I  :  LIZHER  ABOSTOLEL  MYSTERII PASCHALIS
Motu proprio oc’h aotren reoladoù hollek ar bloavezh lidadel hag an Deiziadur Roman hollvedel nevez

Al lidadur eus kevrin Pask zo oc'h ober ar  pep  pennañ eus ar gouloc'h kristen en e zisplegadur
pemdeziek, sizhuniek ha bloavezhiek : sed ar pezh a zo bet kelennet fraezh gant Goursenez Vatikan
II. Dre-se e tlee amparidigezh ar bloavezh lidadel, dezveneget gantañ e reoladoù193, lakaat ar c'hevrin-
se en ur sklêrijenn splannoc'h, e-keñver urzhidigezh Dibareg an amzer evel hini Dibareg ar Sent, hag
e-keñver daskemmadur an Deiziadur Roman.

I Azgwelidigezh ar bloavezh lidadel

 E-kerzh ar  c'hantvedoù,  liesadur  ar  gouelioù,  an  derc'hentoù  hag  an  eizhvedoù,  evel  ivez
rouestlad argreskus al lodennoù diseurt eus ar bloavezh lidadel, o deus alies broudet ar feizidi d’an
deoliezhoù  goubarzhel,  en  ur  zistreiñ  tamm-pe-damm  o  evezh  diouzh  kevrinoù diazezel  hon
dasprenidigezh.  Den  ebet  koulskoude  n’eo  dianav  dezhañ  an  diarbennoù  kemeret  gant  Hon
Diaraogerion  sant  Pius  X,  ha  Yann  XXIII  dezhañ  e  goun  azaouezadus,  evit  daskoriñ d’ar  Sul
e zellezegezh a “zeiz-gouel kezivik”194, hag evit adaozañ  liderezh ar C’horaiz. Hag  Hon  Diaraoger
Pius XII dreist-holl en deus divizet  lakaat da advevañ en Iliz ar C’hornog, e-kerzh nozvezh santel
Pask, ar veilhadenn ganmoedek, ma nevesa Pobl Doue enni, en ur lidañ Kevrinennoù an deskoniadur
kristen, he Emglev gant an Aotrou dasorc'het195.

Ar Bibion-se, hervez ensavadur an Tadoù-Santel ha hengoun unvouezhiel an Iliz, a soñje dezho ne
ginnig ket hepken dibunadur ar bloavezh lidadel un eñvoradenn eus an oberoù m’en en deus hon
Aotrou Jezuz Krist, en ur vervel, sevenet ganto hor silvidigezh, na kennebeut all un eñvoradenn eus
an tremened gouest da vagañ ha da gelenn meveriadenn ar feizidi, zoken hini an dud didro,  hogen
kelenn a raent ivez en deus « lidadur ar bloavezh lidadel un nerzh kevrinennel hag ur werc’hegezh
arbennik evit magañ ar vuhez kristen », ha sed ar pezh a soñjomp hag a gelennomp Ni hon-unan.

Gant gwir abeg end-eeun, en ur lidañ « Kevrinenn ginivelezh ar C’hrist »196, hag e erzerc’hadenn
d’ar  bed,  e c'houlennomp «  bezañ treuzfurmet e don-donañ hor c'halon gant an hini a welomp
e ziavaezioù heñvel ouzh hor re-ni197. » Ha  pa adnevezomp Pask an Aotrou, e c'houlennomp gant
Doue evit ar re adc’hanet gant ar C’hrist «  ma virint en o buhez ar pezh o deus degemeret dre ar
feiz.198»   Hervez  an  termenoù  o-unan  eus  ar  Goursenez  Vatikan  II  «  en  ur  lidañ  kevrinoù an
dasprenidigezh,  e tigor an Iliz d’ar feizidi pinvidigezhioù  briwerc’hioù ha  dellidoù he Aotrou, en
doare ma vez lakaet da vezañ bezant ar c'hevrinoù-se en ur stumm bennak hed-ha-hed an amzer, ha
lakaet ar feizidi e darempred ganto ha leuniet gant gras ar silvidigezh.» 199

Dre-se, an adwel eus ar bloavezh lidadel hag ar reoladoù o tont eus e adaozadur n’o deus da bal
nemet  reiñ  tu  d’ar  feizidi  da  gevuniañ  en  doare  gredusoc'h  er  feiz,  er  goubeizh hag  er  garitez
« a-unan gant kevrin ar C’hrist en e bezh displeget e-pad kelc'hiad ar bloavezh.»200

193)       kv. Goursen. Vat. II, Bon. De sacra Liturgia, Sacrosanctum Concilium, nn. 102-111.

194)       kv. Ibidem, n. 106.

195)       kv. Kenvr. S. al Lidoù, Dominicae Resurrectionis, 9 C'hwevrer 1951 ; A.A.S. S. 43 (1951)  pp. 128-129.

196)       S. Leon-Veur, Prezeg. XXVII e Ginivelezh an Aotrou 7, 1 :PL,54, 216.

197)       kv. Missale Romanum (ed. typ. 1962), Orezon an Epifaniezh '(Collecta 2 e Badeziant an Aotrou, infra, p. 190)

198)       kv. Missale Romanum (ed. typ. 1962) Orezon feriae III infr. (Collecta feria II, eizhved Pask, infra, p. 380).

199)      " Kenvr. de sacra Liturgia, Sacrosanctum Concilium, n. 102.
200)       kv. Ibidem.



59 

II  Deiziadur roman hollvedel

N’eo ket enebet tamm ebet, a gav dimp-Ni, kevrin ar C’hrist ouzh gouelioù ar Werc'hez santel
Vari « unanet ouzh he Mab en oberenn ar silvidigezh dre ul liamm diziskoulmus », na kennebeut all
eñvorennoù  ar  Sent,  en  o  zouez  pergen  deizioù  ganedigezh  (natalicia)  «hon  aotrounion  ar
Verzherion hag an Drec'herion», o lugerniñ gant ur sked dibar. Rak «gouelioù ar Sent a embann
kurioù  ar  C’hrist  en  e  servijerion  hag  a  ginnig  d’ar  feizidi  skouerioù  hegoulz  da  heuliañ» .
Dre gement-se he deus soñjet dalc'hmat an Iliz ez eo embannet ha nevesaet kevrin Pask ar C’hrist
e gouelioù ar Sent201.

N’heller ket dianavezout koulskoude eo deuet gouelioù ar Sent da vezañ niverusoc’h-niverusañ
e-kerzh ar  c'hantvedoù.  Setu perak en  deus devedet  ar  Goursenez santel  :  «Evit  na  drec'ho  ket
gouelioù ar Sent war ar gouelioù a lid kevrinoù ar silvidigezh, e vo lezet lidadur an niver brasañ
anezho da bep Iliz, broad pe tiegezh relijiel ; ne vo astennet d’an Iliz hollvedel nemet gouelioù oc'h
ober eñvor eus ar Sent gant ur vrud hollvedel evit gwir.» 202.

Evit lakaat e pleustr an disentez-se eus ar Goursenez ekumenek, eo bet dilamet anvioù meur a
Sant eus an deiziadur hollvedel, en ur lezel a-hend-all galloud da adsevelañ, ma kaver mat, eñvoradur
ha kehelerezh Sent all  er broioù deuriet  ganto.  Dre m’eo bet lamet ar meneg eus Sent n’int ket
anavezet en un doare hollvedel ez eus bet tu da enskrivañ en Deiziadur roman anvioù lod Merzherion
diwar tiriadoù e-lec'h ma 'z eo deuet diwezhatoc'h kemenn an Aviel, en doare-se evel kannadeg an
holl vroioù o devo an hevelep dellezegezh er roll-se, ar re o skuilhet ganto o gwad evit ar C’hrist, pe
lugernet o buhez gant ar briwerc’hioù uhelañ.

Evit an abegoù-se e soñjomp emañ an deiziadur hollvedel bet aozet evit al lid roman o tereout
muioc'h ouzh deoliezh hag ezhommoù hon amzer hag o tiskouez gwelloc'h hollvedelezh an Iliz dre
ma kinnig anvioù ar Sent heverkañ o kinnig da bobl Doue a-bezh skouerioù dibar ur santelezh lies-
dremm. Dreistezhomm eo lavarout pegement e talvez kement-se da vad speredel an hollved kristen.

Goude  bezañ  pouezet  gant  kalz  evezh an  traoù-se  dirak an  Aotrou,  ec'h  aprouomp gant  hon
Aotrouniezh abostolel an deiziadur roman hollvedel nevez, bet prientet gant ar C’huzul evit lakaat da
dalvezout ar Vonreizh lidadel hag ar reoladoù hollvedel o kensellout urzhiadur ar bloavezh lidadel.
Divizout a reomp e lakaat da dalvezout d’ar 1-añ a viz Genver ar bloavezh a zeu 1970, hervez an
devedoù a vo embannet a-gevret gant Amaezhva Sakr al Lidoù hag ar C’huzul-se, hag e vo talvoudus
betek embannadur ar Misal hag ar Brevial adaozet.

Fellout a ra dimp ma vo dalc'het start hag gwerc’hek ar pezh hon eus diazezet el Lizher-mañ roet
motu proprio, daoust, ma vez ret, da Vonreizhoù hag urzhiadurioù abostolel gourbonnet gant hon
diaraogerion ha d’ar c'hemennadurioù all dellezek a veneg hag a amreoliadur.

Roet e Roma, nes Sant Pêr, d’ar 14 a viz C’hwevrer 1969, c'hwec'hvet bloavezh Hon Pabelezh.

Paol VI, Pab

201)       kv. Ibidem. n. 104.

202)       kv. Ibidem, n. 111.

II : AR BLOAVEZH LIDADEL

1. Hed-ha-hed ar bloavezh, da zeizioù merket, e lid an Iliz santel, dre un eñvoradur nevet, oberenn salvus ar
C’hrist.  Bep sizhun, d’an deiz anvet deiz-an-Aotrou, e ra eñvor eus Dasorc'hidigezh ar C’hrist,  lidet he-unan
c'hoazh gant e Ziouzañv eürus ur wezh er bloaz gant gouel-meur ar Pask. E-pad kelc'hiad ar bloavezh e tispleg
kevrin ar C’hrist en e bezh hag e ra eñvor eus deiz-ha-bloaz ar Sent.

E  marevezhioù  diseurt  ar  bloavezh  lidadel,  e  kas  an  Iliz  da  benn,  hervez  he  urzhiadurioù  hengounel,
stummidigezh ar feizidi dre oberennoù speredel ha korfel, dre ar gelennadurezh, ar bedenn, an oberoù a  binijenn
hag a drugarez.203

2.  Ar pennaennoù da-heul a c'hell hag a zo da vezañ arveret el Lid roman, evel en holl Lidoù a ll ; ar reoladoù
pleustrek avat a zo da virout el Lid roman hepken, nemet ha meneg a vefe eus traoù hag o deus da welout, hervez
o hennad, ouzh al lidoù all ivez.204

TITL 1 - AN DEIZIOÙ LIDADEL
I. AN DEIZ LIDADEL DRE VRAS

3. Santelaet e vez pep devezh dre lidadurioù pobl Doue, dreist-holl dre an aberzh kevradel hag al lidvezh doueel.
An deiz  lidadel a red eus an hanternoz d’an hanternoz. Lidadur ar Sul avat hag ar gouelioù-meur a grog da
zerc'hent da noz.

II. AR SUL

4. Da zeiz kentañ ar sizhun hag a zo anvet deiz an Aotrou pe an deiz-Sul, e lid an Iliz kevrin Pask, hervez un
hengoun abostolel hag en deus e orin e deiz Dasorc'hidigezh ar C’hrist e-unan. Setu perak e tle ar Sul bezañ an
deiz-gouel kezivik.205

5. En abeg d’e bouez dibar, ne lez ar Sul e lidadur nemet d’ar gouelioù-meur ha da ouelioù an Aotrou ; Sulioù an
Azvent, ar C’horaiz ha Pask avat o deus ar brilec’h war holl gouelioù an Aotrou hag an holl gouelioù-meur.
Ar gouelioù-meur o tegouezhout d’ar Sulioù-se a vez lidet d’al Lun war-lerc'h, nemet ha bezañ e vefe Sul ar
Bleunioù pe Sul Dasorc'hidigezh an Aotrou.

6. Ar Sul a skarzh kuit drezañ e-unan un deverkadur trebadus eus ul lidadur all. Koulskoude :
- a) d’ar Sul en eizhved Nedeleg e vez lidet gouel an Tiegezh santel ;
- b) d’ar Sul goude ar 6 a viz Genver e vez lidet gouel Badeziant an Aotrou ;
- c) d’ar Sul goude ar Pantekost e vez lidet gouel an Dreinded santel meurbet ;
- d) d’ar Sul diwezhañ e-pad ar bloaz (per annum) e vez lidet gouel Hon Aotrou Jezuz-Krist Roue ar bed.

7. E-lec'h avat n’eo ket gouelioù berz gouelioù-meur an Epifaniezh pe Kloderzerc’h an Arloz, ar Yaou-Bask hag
hini Kevrinenn Santel meurbet Korf ha Gwad ar C’hrist, e vez kaset ar gouel d’ar Sul, hag e teu hemañ da vezañ
neuze o deiz dezho o-unan, eleze :

- a) an Epifaniezh, d’ar Sul etre an 2 hag an 8 a viz Genver,
- b) ar Yaou-Bask, d’ar seizhvet Sul Fask ;
- c) gouel-meur ar Gevrinenn, d’ar Sul goude an Dreinded santel.

III. Ar gouelioù-meur, ar gouelioù hag an eñvoradurioù.

8. War un dro gant  lidañ  kevrin ar C’hrist e-pad kelc'hiad ar bloavezh,  e kehel  an Iliz ivez ar Werc'hez Vari
wenvidik gant ur garantez arbennik, hag e kinnig da zeoliezh ar feizidi  eñvoradurioù ar Verzherion hag ar Sent
all206.

9. Ar Sent gant ur pouez hollvedel a vez lidet dre ret en Iliz hollvedel ; evit ar re all, pe e vezont enskrivet  en
Deiziadur gant eñvoradur diret koulskoude,  pe e vezont lezet da zeoliezh  goubarzhel un Iliz, ur vroad pe  un
tiegezh relijiel207.

10. Al lidadurioù a zo, hervez o fouez, gouelioù-meur, gouelioù, eñvoradurioù.

11. Emañ ar gouelioù-meur  e-touez an deizioù pennañ  hag e krog o lidadur  d’an derc'hent gant ar Gousperoù
kentañ.  Darn anezho o deus  zoken un Oferenn-veilh  dezho o-unan d’an derc'hent  da  noz,  mar  bez  lidet  an
Oferenn da noz.

203)       kv. Goursen. Vat. II, Bon. de sacra Liturgia, Sacrosanctum Concilium, nn. 102-111.
204)       kv. Ibidem, n. 106.
205)       kv. Kenvr. S. al Lidoù, Dekr. Dominicae Resurrectionis, 9 c'hwevrer 1951: A.A.S. 43 (1951) pp. 128-129.
206)       kv. Kenvr. S. al Lidoù, Dekr. hollel Maxima Redemptionis nostrae mysteria, 16 Du 1955: A.A.S. 47 (1955) p. 839.
207)       S. Leon Veur, Prezeg. XXVII e Ginivelezh an Aotrou 7, 1 :PL. 54, 216.

12. Lidadur ar gouelioù-meur pennañ, Pask ha Nedeleg, a gendalc'h e-pad eizh deiz da-heul. Pep hini eus an
eizhvedoù-se zo renet gant e lezennoù dezhañ e-unan.

13. Ar gouelioù a vez lidet dindan  bevennoù an deiz  alvezel ha n’o deus ket eta gousperoù kentañ, anez ma
c'hoarvez eus gouelioù an Aotrou o tegouezhout d’ar Sulioù e-pad ar bloaz (per annum), pe en amzer Nedeleg,
hag e kemeront neuze o lec'h.

14. An eñvoradurioù  zo ret pe  ziret  :  o lidadur  en em genaoz gant hini  an deiz-pemdez  reveziat,  hervez  ar
reoladoù  displeget  e  kinnigadurioù  hollek  ar  Misal  Roman  ha  Liderezh  an  Eurioù.  An  eñvoradurioù  ret
o tegouezhout  gant  deizioù-pemdez  ar  C’horaiz  ne  c'hellont  bezañ  lidet  nemet  evel  eñvoradurioù  diret.
Pa vez lies eñvoradur enskrivet en hevelep deiz en deiziadur, ne c'heller ober nemet unan, en ur zilezel ar reoù all.

15. D’ar sadorn “per annum”, pa ne vez ket a  eñvoradur ret, e c'heller ober  eñvor diret eus ar Werc'hez Vari
wenvidik.

IV. An deizioù-pemdez

16. Anvet eo deizioù-pemdez an deizioù a zeu er sizhun goude ar Sul : lidet e vezont e liesdoare, hervez o fouez 
dezho o-unan :

- a) Merc'her al Ludu ha deizioù-pemdez ar Sizhunvezh santel adalek al Lun santel betek ar Yaou-Gamblit 
endalc'het, a dremen a-raok an holl lidadurioù all ;
- b) deizioù-pemdez an Azvent, adalek ar 17 betek ar 24 a viz Kerzu endalc'het, hag holl zeizioù-pemdez ar 
C’horaiz, a dremen a-raok an eñvoradurioù ret ;
- c) an deizioù-pemdez all a dremen goude an holl gouelioù-meur ha gouelioù, hag en em genaoz gant an 
eñvoradurioù.

TITL II - KELC’HIAD AR BLOAVEZH
17. E-pad kelc'hiad ar bloavezh e ra an Iliz eñvor eus kevrin ar C’hrist en e bezh, eus an Emzenadur betek deiz ar
Pantekost hag ar gortoz eus donedigezh an Aotrou208.

I. An Tridevezhiad Pask
18. Ar C’hrist en deus kaset da benn oberenn-daspren an dud ha klodekadur peurvat Doue, dreist-holl e  kevrin e
Bask, m’en deus gant e varv diskaret drezañ hor marv ha dre e zasorc'h adsavet ar vuhez ; dre-se e splanna an
Tridevezhiad Pask eus Diouzañv ha Dasorc'h an Aotrou evel penn-uhel ar bloavezh lidadel209. Evel ma 'z eo ar Sul
barr-uhelañ ar sizhunvezh, ez eo gouel-meur Pask barr ar bloavezh lidadel.210

19. An Tridevezhiad Pask eus Diouzañv ha Dasorc'hidigezh an Aotrou a grog gant an Oferenn ousperel in Cena
Domini, en deus e greizenn er Veilhadenn-Fask hag an diwezh e Gousperoù Sul-Fask.

20. Da Wener ar Groaz211, ha diouzh an degouezh, d’ar Sadorn Santel betek Beilhadeg Fask212, e vez miret dre-holl
yun santel Pask.

21. Beilhadenn Fask,  en  nozvezh  santel  m'  en  deus dasorc'het  an  Aotrou,  zo  sellet  evel  “mamm  an  holl
veilhadegoù santel”,  en he-c’herzh, en ur veilhañ, e c’hortoz an Iliz  dasorc'hidigezh ar C’hrist hag he lid  er
c’hevrinennoù. Bez’ e rank bezañ lidet penn-da-benn da goulz an noz, eleze kregiñ goude ma voe deuet an noz
hag echuiñ a-raok gouloù-deiz ar Sul.

II. An Amzer-Bask
22. An hanter-kant devezh adalek Sul-Fask betek Sul ar Pantekost a vez lidet el levenez hag el laouenidigezh, evel
un deiz-gouel hepken, pe "ur Sul bras" kentoc'h213. En deizioù-se dreist-holl e vez kanet Alleluia.

23. Sulioù an amzer-se a vez sellet evel Sulioù Pask, ha goude Sul an dasorc'hidigezh e vezont anvet Sul II, III,
IV, V, VI, VII Pask. Gant Sul ar Pantekost e echu ar prantad santel-mañ a hanter-kant devezh.

24. An eizh devezh kentañ eus an amzer-Bask a ra eizhved Pask hag a vez lidet evel gouelioù-meur an Aotrou.

25. Yaou-Bask an Aotrou a vez lidet d’an daou-ugentvet deiz goude Pask, nemet el lec'h n’eo ket ur gouel-berz,
e vez lidet d’ar VIIvet Sul Fask (kv. n. 7).

26. An  deizioù-pemdez  goude  Yaou-Bask  betek  ar  sadorn  a-raok  ar  Pantekost  endalc'het  a  zo  evit  prientiñ
donedigezh ar Spered Santel an Dihuzer.

208)       kv. Missale Romanum (ed. typ. 1962), Orezon an Epifaniezh (Collecta 2 e Badeziant an Aotrou, infra, p. 190).
209)       kv. Missale Romanum (ed. typ. 1962),Orezon feria III en eizhved Pask (Collecta feriae II, infra eizhved Pask, infra, p. 380).
210)       Goursen. Vat. II, Bon de sacra Liturgia, Sacrosanctum Concilium, n. 102.
211)       kv. Ibidem
212)       kv. Ibidem., n. 103.
213)       Goursen. Vat. II, Bon. de sacra Liturgia, Sacrosanctum Concilium, n. 111.

III. Amzer ar C’horaiz
27. Penn-urzhiet eo amzer ar C’horaiz da aozañ lidadur Pask ; emañ liderezh ar C'horaiz, end-eeun, o prientiñ ar
gatekizidi, dre an derezioù diseurt eus an anlaeziñ kristen, hag ar feizidi, dre gounidigezh ar vadeziant ha dre ar
binijenn, da lidañ kevrin Pask214.

28. Amzer ar C’horaiz a ya eus Merc'her al Ludu betek Oferenn ar Goan santel  (in Cena Domini)  d’ar Yaou-
Gamblit a-zigen.

Adalek deroù ar C’horaiz betek Beilhadenn Fask ne vez ket lavaret Alleluia.

29. D’ar Merc'her e deroù ar C’horaiz hag a zo dre-holl un deiz a yun215, e vez erzodet al Ludu.

30. Sulioù an amzer-se a zo anvet Sul I, II, III, IV, V ar C’horaiz. Ar c'hwec'hvet Sul, e deroù ar  Sizhunvezh
santel, a zo anvet “ Sul ar Bleunioù ha Diouzañv an Aotrou”.

31. Ar sizhunvezh santel a zo urzhiet evit kounaat Diouzañv ar C’hrist adalek e dregerzh mesiazel e Jeruzalem.
Da veurevezh ar Yaou-Gamblit, en ur genlidañ an Oferenn gant e velegiezhvod, e vennig an Eskob an eoulioù
santel hag e ra an olev sakr.

IV. Amzer Nedeleg
32. Goude lidadur bloavezhiek kevrin Pask, n’he deus an iliz brasañ mennad eget kounaat Ginivelezh an Aotrou
hag e erzerc’hadennoù : pezh a vez graet en amzer Nedeleg.

33. Amzer  Nedeleg a grog gant  Gousperoù kentañ Ginivelezh an Aotrou,  hag a red betek ar  Sul  goude an
Epifaniezh, pe goude ar 6 a viz Genver endalc'het.

34. An Oferenn e derc'hent Nedeleg a vez lidet d’abardaez ar 24 a viz Kerzu, a-raok pe goude ar gousperoù
kentañ. E deiz Nedeleg e c'heller, hervez hengoun kozh Roma, lidañ teir Oferenn : d’ar Pellgent, d’ar gouloù-deiz
ha war an deiz.

35. Ginivelezh an Aotrou he deus un eizhved, urzhiet evel-hen :
- a) d’ar Sul, en eizhved, pe d’an 30 a viz Kerzu pa n’eus ket a Sul, e vez lidet gouel Tiegezh Santel Jezuz, Mari 
ha Jozef ;
- b) d’ar 26 a viz Kerzu : gouel S. Stefan, ar merzher kentañ ;
- c) d’ar 27 a viz Kerzu : gouel S. Yann, Abostol hag Avielour ;
- d) d’an 28 a viz Kerzu : gouel an Dianteged santel ;
- e) d’an 29, 30, 31, a viz Kerzu :deizioù an eizhved ;
- f) d’an deiz kentañ a viz Genver, en eizhved Nedeleg : gouel-meur Santez Mari, Mamm da Zoue, ma vez 
eñvoret ennañ ivez roidigezh an Anv santel a Jezuz.216

36. Ar Sul etre an 2 hag ar 5 a viz Genver a zo anvet Sul II goude ar C’hinivelezh.

37. Lidet e vez an Epifaniezh d’ar 6 a viz Genver, pa ne vefe, lec’h ma n’eo ket gourc’hemennet, treuzlec’hiet
d’ar Sul endalc’het etre an 2 hag an 8 a viz Genver (kv. nv. 7).

38. Gouel Badeziant an Aotrou a vez lidet d’ar Sul goude ar 6 a viz Genver.217

V. Amzer an Azvent
39. Daou arvez he deus amzer an Azvent : un amzer da brientiñ gouelioù-meur ar C’hinivelezh, ma vez eñvoret
enno donedigezh kentañ Mab Doue e-touez an dud, ha war un dro un amzer ma vez troet an eneoù, dre an eñvor-
se, etrezek eil donedigezh ar C’hrist e diwezh an amzerioù. Evit an daou abeg-se, en em ginnig amzer an Azvent
evel un amzer a c'hortozidigezh laouen ha deol.

40. Amzer an Azvent a grog gant gousperoù kentañ ar Sul a zegouezh d’an 30 a viz Du, pe ar Sul nesañ, hag
echuiñ a ra a-raok gousperoù kentañ Ginivelezh an Aotrou.

41. Sulioù an Azvent a zo anvet Sul I, II, III, IV an Azvent.

42. An deizioù-pemdez etre ar 17 hag ar 24 a viz Kerzu endalc'het a zo urzhiet war-eeun evit prientiñ Ginivelezh
an Aotrou.

VI. An Amzer e-pad ar bloaz (per annum)
43. Ouzhpenn an amzerioù hag o deus un arvez dezho o-unan, e chom, e kelc'hiad ar bloavezh, teir pe beder
sizhunvezh ha tregont,  ma ne vez ket  lidet  enno un arvez  arbennik eus kevrinoù ar C’hrist.  Kounaat a  reer
kentoc'h kevrin ar C’hrist e-unan en e leunder, dreist-holl d’ar Sulioù.  Anvet e vez ar marevezh-se an Amzer e-
pad ar bloaz (per annum). 

214)       kv. Ibidem, n. 104.
215)       kv. Ibidem, n. 111.
216)      En hevelep embannadur eus ar Missale Romanum e kinniger evel eñvoradur diret, d’an 3 a viz Genver,  Sanctissimi Nominis Iesu.
217)      E penn testennoù an devezh-mañ, e spisa ar Misal : lec’h ma vez treuzlec’hiet an Epifaniezh d’ar Sul 7 pe 8 a viz Genver eo antronoz (d’an 8 

pe d’an 9) e vez lidet Badeziant hor Salver.  

44. An  Amzer e-pad ar bloaz  (per annum)  a grog d’al  Lun goude ar Sul o tegouezhout war-lerc'h ar 6 a viz
Genver hag a gendalc'h betek ar Meurzh endalc’het a-raok Merc'her al Ludu ; kregiñ a ra a-nevez d’al Lun goude
Sul ar Pantekost evit echuiñ a-raok gousperoù kentañ ar Sul I eus an Azvent.

Evel-henn e vo kavet un teskad reolennadurioù evit ar Sulioù ha deizioù-pemdez an amzer-se er Misal hag el
Liderezh an Eurioù (lev. III-IV)

VII. An Erieuladoù (pe Rogasionoù, pe c’hoazh Koraiz-bihan) 
hag ar Peder-Amzer (Quattuor anni Temporum, pe Daouzek-deizioù)

45. Da-geñver an Erieuladoù hag ar Peder-Amzer ez eo boas an Iliz da bediñ an Aotrou evit ezhommoù liesseurt
an dud, pergen evit frouezh an douar ha labourioù an dud, ha da zougen bennozh dezhañ ent-foran.

46. Evit ma c'hellfe an Erieuladoù hag ar Peder-Amzer bezañ azasaet ouzh ezhommoù liesdoare al lec'hioù hag ar
feizidi, e tegouezh gant ar c'hembodoù eskobel o reolenniñ evit a sell an amzer hag an doare d’o lidañ.

Heñvel  dra  evit  a  sell  padelezh o lidadur  hag a c'hell  kenderc'hel  un devezh pe  meur  a  hini,  ha  liested ha
mareadegezh o lidadur  e-kerzh ar bloavezh, ez eo ret  merkañ,  gant  an aotrouniezh varrek, ar  reoladoù gant
evezhiegezh ouzh an ezhommoù lec'hel.

47. Evit pep deiz eus al lidadurioù-se ez eus da zibab, a-douez an Oferennoù evit rediezhoù liesseurt (Missæ pro
variis necessitatibus), an hini a zo ar muiañ azasaet ouzh pal an aspedennoù.

III : AN DEIZIADUR

TITL I - AN DEIZIADUR HAG AL LIDADURIOÙ DA ENSKRIVAÑ ENNAÑ
48. Reolennet e vez urzhiadur al lidadurioù e-doug ar bloavezh lidadel gant an deiziadur hag a zo hollvedel pe
c'houbarzhel, hervez ma vez diazezet evit arver al lid roman a-bezh, pe evit arver un Iliz c'houbarzhel, pe un
tiegezh relijiel.

49. En Deiziadur hollvedel ez eo enskrivet kelc'hiad hollvedel al lidadurioù : reoù kevrin ar silvidigezh e  Dibareg
an amzer, reoù ar Sent a bouez hollvedel da vezañ lidet dre ret neuze gant an holl, ha reoù ar Sent all ivez,
o tiskouez hollvedelezh ha kendalc'hegezh ar santelezh e pobl Doue.

An deiziadurioù goubarzhel a zo enno al lidadurioù dibarek, o kendoniañ en doare dereat gant ar c'helc'hiad
hollek.218 Evit gwir, e tle pep Iliz, pe tiegezh relijiel, enoriñ evel ma tere ar Sent a zo he re dezhi evit abegoù
arbennik. An deiziadurioù dibarek bet savelet gant an aotrouniezh kembeliek a rank koulskoude bezañ aprouet
gant ar Sez Abostolek.

50. Evit savelañ an deiziadurioù dibarek ez eus da zerc’hel kont eus ar c’hrafoù-mañ :

a) Dibareg an amzer pe kelc’hiad an amzerioù, ar gouelioù-meur hag ar gouelioù ma 'z eo diorreet hag briekaet
enno kevrin an Dasprenidigezh er bloavezh lidadel a rank bezañ miret anterin dalc'hmat ha kaout ar renk dreist a
zo dezhañ war al lidadurioù goubarzhel.

b) Al lidadurioù dibarek a rank bezañ kendoniet gant al lidadurioù hollvedel en ur zerc'hel kont eus an urzh hag
eus ar brilec’h merket evit pep hini e taolenn an deizioù lidadel. Koulskoude, evit mirout na vefe pounneraet an
deiziadurioù dibarek, n’en devo pep unan eus ar Sent nemet ul lidadur e-kerzh ar bloavezh lidadel  ; anez evit
abegoù pastorel, ul lidadur all dindan stumm un eñvoradur diret, evit treuzlec’h pe gavadenn ar sent Patromed pe
Diazezourion an Ilizoù pe an tiegezhioù relijiel.

c) Al lidadurioù aotreet dre endut ne raint ket arver daouel gant lidadurioù all enskrivet seulabred e kelc'hiad
kevrin ar silvidigezh, ha ne vint ket niverusoc'h eget ret.

51. Daoust ma 'z eo dereat he defe pep eskobiezh he Deiziadur ha Dibareg he lidvezhioù hag Oferennoù dezhi he-
unan, n’eus netra o herzel e vefe Deiziadurioù ha Dibaregoù boutin d’ur ranndir, d’ur rannvro pe d’ur vroad pe
zoken d’ur varnadurezh ledanoc’h, bet savelet a-gevret gant an aotrouniezhoù kembeliek.

Ar bennaenn-se a c'hell bezañ miret ivez en hevelep doare en deiziadurioù relijiel evit lies rannvro eus an hevelep
barnadurezh keodedel.

52. Savelet e vez an deiziadur dibarek en ur lakaat en deiziadur hollvedel ar gouelioù-meur, ar gouelioù hag an
envoradurioù a zo dibar dezhañ, eleze :

- a) En deiziadur eskobiezhel, ouzhpenn lidadurioù ar Batromed ha dedi an iliz-veur, ar Sent hag ar Wenvidion 
dezho liammoù arbennik gant an eskobiezh, da skouer dre o orin, ur chomadenn padus, pe o marvidigezh.

218)      kv. Kenvr. Pro Culto Divino, Kelen. Calendaria, 24 Mezheven 1970 : A.A.S. S. 62 (1970) pp. 651- 653.

- b) En deiziadur relijiel, ouzhpenn lidadurioù an Anvad, an Diazezour hag ar Patrom, ar Sent hag ar Wenvidion a 
zo bet izili an tiegezh relijiel-se pe o deus bet liammoù arbennik ganti.
- c) E Deiziadur pep iliz, ouzhpenn lidadurioù Dibareg an eskobiezh, pe an tiegezh relijiel, lidadurioù Dibareg an 
iliz-se hag a zo e taolenn an deizioù lidadel, evel ar Sent miret o c'horf en iliz-se. Izili an tiegezhioù relijiel en em 
unan gant kumuniezh an iliz lec'hel evit lidañ dedi an iliz-veur ha Patromed pennañ al lec'h hag ar varnadurezh 
ledanoc’h ma vevont ennañ.

53. Pa gehel un eskobiezh pe un tiegezh relijiel lies Sant ha Gwenvidig, e vo diwallet da bounneraat deiziadur
hollek an eskobiezh pe an Ensavadur. Dre se :

- a) e c’heller, da gentañ, kaout ul lidadur boutin evit an holl Sent ha Gwenvidion an eskobiezh pe an tiegezh 
relijiel pe ur rummad bennak anezho ;
- b) ne vo enskrivet ul lidadur hiniennel en deiziadur nemet evit ar Sent pe Gwenvidion hag o deus ur pouez 
arbennik evit an eskobiezh a-bezh pe evit an tiegezh relijiel a-bezh.
- c) lidet e vo ar Sent hag ar Wenvidion all hepken el lec'hioù o deus liammoù startoc'h ganto pe lec’h ma vez 
miret o c'horfoù.

54. Enskrivet e vo al lidadurioù dibarek evel eñvoradurioù, ret pe ziret, anez bezañ rakwelet en un doare all
e taolenn an deizioù lidadel, pe anez kaout abegoù istorel pe baskourel arbennik. Koulskoude n’eus netra evit
herzel da lidañ darn eus ar gouelioù e lec’hioù zo en un doare kanmoedekoc’h eget en hollad an eskobiezh pe an
tiegezh relijiel.

55. Al lidadurioù enskrivet en deiziadur dibarek a zo da vezañ miret gant an holl re a zo dalc'het d’an deiziadur-
se ; ne c'heller nag o dilezel na kemmañ o derez hep aotreadur ar Sez Abostolek . Enskrivet e vo al lidadurioù
dibarek evel eñvoradurioù ret pe ziret, anez bezañ rakwelet en un doare all e taolenn an deizioù lidadel, pe anez
kaout abegoù istorel pe baskourel arbennik. Koulskoude n’eus netra evit herzel da lidañ darn eus ar gouelioù
e lec’hioù zo en un doare kanmoedekoc’h eget en hollad an eskobiezh pe an tiegezh relijiel.

TITL II - DEIZ DIBAREK AL LIDADURIOÙ
56. Boazet eo an Iliz da lidañ gouel ar Sent da zeiz o ganedigezh d’an neñv hag e tere mirout kement-mañ zoken 
evit al lidadurioù enskrivet en un deiziadur dibarek.

Koulskoude, daoust d’al lidadurioù dibarek kaout ur pouez arbennik evit an Ilizoù goubarzhel pe an tiegezhioù
relijiel,  ez  eo  dereat  mirout,  diouzh  ma  c'heller,  an  unanded  e  lidadur  ar  gouelioù-meur,  ar  gouelioù  hag
eñvoradurioù ret bet merket en Deiziadur hollvedel.

Setu perak, en ur enskrivañ al lidadurioù dibarek en un deiziadur goubarzhel e vo miret ar reolennoù da-heul :

a) Al lidadurioù hag a zo ivez en deiziadur hollek a vo enskrivet en deiziadur dibarek d’an hevelep deiz, en ur
gemmañ, diouzh ret, derez ar lidadur. An hevelep reolenn a vo miret en ur enskrivañ al lidadurioù a  zo dibarek
d’un iliz nemetken, e-keñver evit pezh a sell deiziadur un eskobiezh pe un tiegezh relijiel.

b) Lidadurioù ar Sent ha n’emaint ket en deiziadur hollek zo merket d’o deiz penn-bloaz. Pa ne vez ket anavezet
an deiz penn-bloaz e vez merket al lidadur d’un deiz all a zo d’ar Sant-se evit un abeg all, da skouer da zeiz
e urzhidigezh, da zeiz kavadenn e relegoù, o zreuzlec’h ; a-hend-all e vez merket en deiziadur dibarek d’un deiz
kuit a bep lidadur.

c) Mar n’eo ket dieub an deiz penn-bloaz en abeg d’ul lidadur ret all, zoken a zerez izeloc’h en deiziadur hollek
pe c'houbarzhel, e vo merket d’an deiz tostañ ha n’eus ket ennañ ur skoilh heñvel.

d) Koulskoude ma 'z eus anezhañ ul lidadur ha ne c'hellont ket, evit abegoù pastorel, bezañ kaset d’un deiz all,
e vo treuzkaset al lidadur a ra skoilh.

e) Al lidadurioù all, aotrenet dre endut, a vo merket d’an deiz azas ouzh an ezhommoù pastorel.

f) Evit ma vo gwelet fraezh kelc'hiad ar bloavezh lidadel, ha ma ne vo ket harzet dalc'hmat lidadurioù ar Sent,
e chomo dieub an deizioù a zegouezh peurliesañ e-pad amzer ar C’horaiz hag eizhved Pask, hag ivez an deizioù
etre ar 17 hag an 31 a viz Kerzu, hep lidadurioù arbennik, nemet ha c'hoarvezout a rafe eus eñvoradurioù diret pe
lidadurioù meneget e taolenn an deizioù lidadel, nv.8 a,b,c,d, pe eus gouelioù-meur ha ne c'hellont ket bezañ
treuzkaset d’un deiz all.

Gouel-meur sant Jozef, el lec'h ma 'z eo gouel-berz, pa zegouezh gant Sul ar Bleunioù ha Diouzañv an Aotrou,
a vo lidet d’ar sadorn, d’an derc’hent, d’an 18 a viz Meurzh. El lec'h n’eo ket gouel-berz, e c'hell bezañ treuzkaset
d’un deiz all e diavaez d’ar C’horaiz, gant ar C’hembod eskobel.

57. Pa c'hoarvez gant darn eus ar Sent pe eus ar Wenvidion bezañ enskrivet a-gevret en un deiziadur, e vezont
lidet dalc'hmat war un dro, bewezh ma tegouezh d’o lidadur bezañ eus an hevelep derez, zoken pa ‘z eo unan

anezho (pe meur a hini) dibarek en un doare arbennik. Hogen ma rank unan eus ar Sent-se (pe meur a hini) bezañ
lidet gant un derez uheloc’h e vo graet lidvezh hemañ hepken en ur zilezel lidadur ar re all, nemet e vefe dereat
o c’has d’un deiz all dindan stumm un eñvoradur ret.

58. Evit harpañ mad pastorel ar feizidi, ez eo aotreet, d’ar Sulioù e-pad ar bloaz (per annum), ober al lidadurioù a
zegouezh e-kerzh ar sizhun, pa vez stag outo deoliezh ar feizidi, gant ma tremen al lidadurioù-se a-raok ar Sul
e taolenn ar brilec’hioù. Al lidadurioù-se a c'hell bezañ graet en holl Oferennoù gant engroez ar bobl. 

59. Brilec’h an deizioù lidadel, evit a sell ouzh o lidadur, a zo reolennet hepken dre an daolenn da- heul.

60. Mar degouezh lies lidadur d’an hevelep deiz, e vez dibabet an hini en deus ar renk-dreist e taolenn an deizioù
lidadel. Koulskoude, ur gouel bras harzet gant un deiz lidadel a renk uheloc'h a vez treuzkaset d’an deiz tostañ ne
vefe ket kemeret gant an deizioù meneget e nvnv. 1-8 e taolenn ar brilec’hioù. Koulskoude bewezh ma kouezh
Gouel-meur ar C’hemenn da Vari e-touez devezhioù ar Sizhunvezh Santel a vez treuzkaset dalc'hmat d’al  Lun
goude Eil Sul Fask.

Al lidadurioù all a vez dilezet er bloaz-se.

61. Pa vez da lidañ en hevelep deiz gousperoù lidvezh an deiz ha gousperoù kentañ an deiz war-lerc'h, e tremen
a-raok al lidvezh en deus ar renk kentañ e taolenn an deizioù lidadel ; pa vezont kevatal, e vez trec'h gousperoù an
deiz.

IV : TAOLENN AN DEIZIOÙ LIDADEL 
aozet hervez o urzh a vrilec’h

I

1) Tridevezhiad Pask, Diouzañv ha Dasorc'hidigezh an Aotrou.
2) Ginivelezh an Aotrou, Epifaniezh, Yaou-Bask ha Pantekost.
 Sulioù an Azvent, ar C’horaiz ha Pask.  Merc'her al Ludu.
 Deizioù-pemdez ar Sizhunvezh Santel, eus al Lun d’ar Yaou endalc'het.
 An deizioù en Eizhved Pask.
3) Gouelioù-meur an Aotrou, ar Werc'hez Vari wenvidik hag ar Sent enskrivet en Deiziadur 
hollek.
Kenkounadur an holl feizidi aet d’an Anaon
4) Ar gouelioù-meur dibarek, eleze :
- a) Gouel-meur patrom pennañ al lec'h, ar gêr pe ar vroad.
- b) Gouel-meur an dedi ha deiz-ha-bloaz dedi an iliz lec'hel.
- c) Gouel-meur Anvad an iliz lec'hel.
- d) Gouel-meur Anvad, Diazezour pe Batrom pennañ an urzh pe ar C’hongregadur.

II

5) Gouelioù an Aotrou enskrivet en Deiziadur hollek.
6) Sulioù amzer Nedeleg ha Sulioù an Amzer e-pad ar bloaz (per annum).
7) Gouelioù ar Werc'hez Vari wenvidik ha Sent an Deiziataer hollek.
8) Ar gouelioù lec'hel, eleze:
- a) Gouel patrom pennañ an eskobiezh.
- b) Gouel deiz-ha-bloaz dedi an iliz-veur
- c) Gouel patrom pennañ ar ranndir pe ar rannvro, ar vroad, pe un tiriad brasoc'h.
- d) Gouel an Anvad, an Diazezour, patrom pennañ an Urzh pe ar C’hongregadur hag ar 
rannvro relijiel, salv ar pezh a zo kemennet dindan an nv. 4.
- e) ar gouelioù all a zo re un iliz bennak.
- f) ar gouelioù all enskrivet e Deiziadur an eskobiezh, an Urzh pe ar C’hongregadur.
9) An deizioù-pemdez etre ar 17 hag ar 24 a viz Kerzu endalc'het.

- An deizioù en Eizhved Nedeleg, 
- Deizioù-pemdez ar C’horaiz.

III

10) Eñvoradurioù ret an Deiziadur hollek.
11) An eñvoradurioù ret lec'hel, eleze:
- a) envoradurioù eil Batrom al lec'h, an eskobiezh, ar ranndir pe ar rannvro relijiel
- b) an eñvoradurioù ret all enskrivet e Deiziadur un eskobiezh, pe un Urzh pe ur 
C’hongregadur.
12) An eñvoradurioù diret hag a c'hell koulskoude bezañ graet d’an deizioù meneget e nv. 9, 
en doare arbennik merket en Ensavadurioù hollek ar Misal Roman hag el Liderezh an Eurioù.
En hevelep doare evel an eñvoradurioù diret e c'hell an eñvoradurioù ret bezañ graet, 
pa c'hoarvez ganto degouezhout e deizioù-pemdez ar C’horaiz.
13) Deizioù-pemdez an Azvent betek ar 16 a viz Kerzu endalc'het.
- Deizioù-pemdez en amzer Nedeleg eus an 2 a viz Genver betek ar Sadorn goude an 
Epifaniezh.
 - Deizioù-pemdez an amzer-Bask eus al Lun goude eizhved Pask betek ar Sadorn a-raok ar 
Pantekost endalc'het.
- An deizioù-pemdez en amzer e-pad ar bloaz (per annum).

V : DEIZIOÙ AR GOUELIOÙ-MEUR

Bloaz
Heuliad
al Sulioù

Merc'her
al Ludu

Sul

 Fask
Yaou

Bask

Sul ar

Pantekost

Amzer e-pad ar bloaz
Sul

kentañ
Azvent

Kent-Azvent Goude-Pask

Betek Sizhun Adal Sizhun

2021 B-K 17/2 4/4 13/5 23/5 16/2 6 24/5 8 28/11

2022 K-A 2/3 17/4 26/5 5/6 1/3 8 6/6 10 27/11

2023 A-B 22/2 9/4 18/5 28/5 21/2 7 29/5 8 3/12

2024 B-K 14/2 31/3 9/5 19/5 13/2 6 20/5 7 1/12

2025 K-A 5/3 20/4 29/5 8/6 4/3 8 9/6 10 30/11

2026 A-B 18/2 5/4 14/5 24/5 17/2 6 25/5 8 29/11

2027 B-K 10/2 28/3 6/5 16/5 9/2 5 17/5 7 28/11

2028 K-A 1/3 16/4 25/5 4/6 29/2 8 5/6 9 3/12

2029 A-B 14/2 1/4 10/5 20/5 13/2 6 21/5 7 2/12

2030 B-K 6/3 21/4 30/5 9/6 5/3 8 10/6 10 1/12

2031 K-A 26/2 13/4 22/5 1/6 25/2 7 2/6 9 30/11

2032 A-B 11/2 28/3 6/5 16/5 10/2 5 17/5 7 28/11

2033 B-K 2/3 17/4 26/5 5/6 1/3 8 6/6 10 27/11

2034 K-A 22/2 9/4 18/5 28/5 21/2 7 29/5 8 3/12

2035 A-B 7/2 25/3 3/5 13/5 6/2 5 14/5 6 2/12

2036 B-K 27/2 13/4 22/5 1/6 26/2 7 2/6 9 30/11

2037 K-A 18/2 5/4 14/5 24/5 17/2 6 25/5 8 29/11

2038 A-B 10/3 25/4 3/6 13/6 9/3 9 14/6 11 28/11

2039 B-K 23/2 10/4 19/5 29/5 22/2 7 30/5 9 27/11

2040 K-A 29/1 15/2 10/5 20/5 28/1 21/5 2/12

2041 A-B 17/2 6/3 21/4 9/6 16/2 10/6 1/12

2042 B-K 2/2 19/2 6/4 25/5 1/2 26/5 30/11

DIBAREG AN AMZERIOÙ  I

AMZER AN AZVENT

AMZER AN AZVENT A

KENTAÑ SUL
Dazgwerzad digeriñ Kv. S.25 (24), 1-3 

Etrezek ennoc'h, Aotrou, e savan va ene, va Doue, ennoc’h e fizian.
Grit n'am bo ket a vezh, na drido ket va enebourion diwar va fenn,
nann, an neb zo e fiziañs ennoc'h n'en devo ket a vezh,
tra ma vo trenobiet an drubarded didalvez.

Ne vez ket lavaret ar Gloria.

Kempedenn
Ho pediñ a reomp, Doue hollc'halloudek,
roit d'ho feizidi ar vennantez divrall da vont,
leun a oberoù a reizhder, en arbenn d'ho Krist, 
ha da zellezout evel-se, pa zeuio en-dro,
bezañ lakaet en tu-dehoù dezhañ 
ha kaout perzh gantañ e rouantelezh an neñv. Dre Jezuz Krist.

Lennadenn gentañ
Lennadenn eus levr Izaia 2, 1-5

An Aotrou a genvod an holl bobloù d'ar peoc'h peurbadel e Rouantelezh Doue.
2 1 Sed ar gomz a welas Izaia, mab Amos, diwar-benn Youda ha Jeruzalem :

2 E dibenn an amzer e vo diazezet Menez ti an Aotrou
War gern ar menezioù, 
Hag e savo a-us d'an tosennoù,
Ha war-zu ennañ e teredo an holl vroadoù. 
3 Pobloù e-leizh a zeuio hag a lavaro :
«Deuit ha pignomp war-zu Menez an Aotrou, 
War-zu ti Doue Yakob !
Ma kelenno dimp e hentoù
Ha ma kerzhimp en e wenodennoù.»

Rak eus Sion e teuio al Lezenn
Hag eus Jeruzalem lavar an Aotrou.
4 Barn a raio etre ar broadoù
Ha tredeog e vo etre e-leizh a vroadoù.

Terriñ a raint o c'hlezeier evit ober soc'hioù ganto
Ha filzier gant o goafioù ;
Ne vo ket savet mui ar c'hleze enep ur vroad
Ha ne vo mui desket ober brezel.



KENTAÑ SUL 69

5 Tud tiegezh Yakob, deuit, 
Ha kerzhomp e sklêrijenn an Aotrou !
Kastiz an dud lorc'hus.

Salm 122 (121), 1-2. 4-5. 6-7. 8-9
D : Mont a raimp laouen da di an Aotrou ! 

Na laouen on bet p'eo bet lavaret din : 
«deomp da di an Aotrou ! »
2 Ha setu bremañ hon treid o chom a-sav 
e-harz da zorojoù, Jeruzalem !
4 Betek enni e pign ar meuriadoù, meuriadoù an Aotrou, 
ur c'hustum eo en Israel, evit meuliñ anv an Aotrou.
5 Rak eno eo bet diazezet kadorioù al lez-varn,
kadorioù tiegezh David.
6 Pedit eta evit eurvad Jeruzalem : 
«Ra vo surentez d'ar re az kar  ! 
7 An eurvad dit etre da vogerioù,
 ar peoc'h evit da balezioù ! » 
8 Abalamour d'am breudeur, d'am mignoned, 
e c'houlennan ar peoc'h warnout.
9 Dre ma 'z out ti an Aotrou, ti hon Doue 
e pedan evit da eurvad.

Eil lennadenn
Lennadenn eus lizher an Abostol Paol d'ar Romaned 13, 11-14a

Tostoc'h ouzhimp emañ ar silvidigezh.
Va breudeur : 11 Grit kement-se seul vuioc'h ma ouzit e peseurt mare e vevomp :
An eur eo bremañ evidoc'h d’en em dennañ eus ar c'housked ;
tostoc'h dimp emañ bremañ ar silvidigezh eget paz omp deuet d’ar feiz.
12 An noz a zo aet war-raok ; emañ an deiz o tostaat.
Distaolomp eta oberoù an deñvalijenn ha gwiskomp armoù ar sklêrijenn.
13 E-giz ma reer en deiz, en em renomp evel ma tere :
Hep korfadoù na mezventi ;
hep riboderezh nag hudurniezh ; 
hep trouz kenetrezomp na gwarizi.
14 Met gwiskit warnoc'h an Aotrou Jezuz Krist.

Lidyouadeg d'an Aviel : Alleluia ! Alleluia ! S 85 (84), 8
Diskouezit dimp, Aotrou, ho trugarez,
Grit dimp gwelout deiz ho silvidigezh.

Aviel
Pennad eus an Aviel santel hervez Mazhev 24, 37-44

Beilhit evit bezañ prest.
En amzer-se, e lavaras Jezuz d'e ziskibion :
37 Evel ma voe en deizioù Noe, evel-se e vo ivez e Donedigezh Mab an Den.
38 Rak en deizioù a-raok an Dour-beuz e veze an dud o tebriñ, oc'h evañ,
o timeziñ paotred ha merc'hed, betek ma 'z antreas Noe en arc'h,
39 hag an dud ne ouezjont netra betek ma teuas an Dour-beuz 
o c'hasas holl gantañ ; evel-se e vo ivez e Donedigezh Mab an Den.
40 Neuze, eus daou zen a vo er park e vo kemeret unan ha lezet egile ;
41 eus div vaouez a vo o valañ gant ar vrev e vo kemeret unan ha lezet eben.
42 Beilhit eta peogwir n’ouzit ket pegoulz e tle ho Mestr dont en-dro.
43 Komprenit mat kement-mañ : 
Mar ouije ar penn-tiegezh da bet eur eus an noz e tle dont al laer,
e veilhje mat ha ne lezje ket da doullañ e di.
44 Rak-se bezit prest, c'hwi ivez, rak d’an eur na soñjit ket e teuio Mab an Den.

Kredo

Pedenn war ar profoù
Plijet ganeoc'h, ni ho ped, Aotrou Doue, 
degemer ar profoù a ginnigomp diwar ho tonezonoù ;
ha peogwir e roit dimp-ni, ho servijerion, 
ar c'hras d’ho lidañ gant deoliezh er bed-mañ, ,
grit ma vo neuze evidomp preveudi ar silvidigezh peurbadel. Dre Jezuz Krist. 

Kentlavar an Azvent I, p. 389 (betek ar 16 a viz Kerzu)

Dazgwerzad ar C'hevuniañ S. 85 (84), 13
An Aotrou e-unan a ro an eurvad.
Hag an douar a ro e drevad. 

Pedenn goude ar C'hevuniañ 
Grit ma tougo frouezh ennomp, Aotrou Doue,
ar c'hevrinoù hon eus kemeret perzh enno :
drezo, e-keit ha m'emaomp o vevañ e-kreiz traoù tremeniat ar bed-mañ,
e teskit dimp karout madoù an neñvoù
hag en em stagan ouzh ar pezh a bad da viken. Dre Jezuz Krist.

EIL SUL
Dazgwerzad digeriñ Kv. Iz 30, 19, 30

Pobl Sion, setu ma teuio an Aotrou da salviñ ar broadoù,
hag e lako e vouezh klodus da vezañ klevet evit levenez ho kalon. 

Ne vez ket lavaret ar Gloria 

Kempedenn
Doue hollc'halloudek ha madelezhus, p’emaomp o vont, mall warnomp, en arbenn d'ho Mab,
mirit na ve preder nag afer ebet eus ar bed-mañ ouzh hon strobañ ; met ra vezimp ambrouget
gant ar furnezh eus an neñv, en doare ma vimp degemeret en e gompagnunezh. Eñ a vev.

Lennadenn gentañ
Lennadenn eus levr Izaia 11, 1-10

Gortoz a reomp Diskuliadur hon Aotrou Jezuz Krist.
Evel-henn e komz an Aotrou :
1 Ur vountadenn a gresko diwar gef Jese
Ha diwar e wrizienn en em zispako ur vroustenn.
2 Warnañ e vano Spered an Aotrou, 
Ar spered a furnezh hag a skiant, 
Ar spered a guzul hag a nerzh-kalon, 
Ar spered a ouiziegezh hag a zoujañs-Doue :
Lakaat a ray e blijadur e karantez an Aotrou.
3 Ne varno ket diouzh gwel an daoulagad, 
Ne roio ket e setañs diwar gleved hepken ;
4 Met barn a raio ar beorion gant lealded, 
Hag e tougo setañsoù reizh e-keñver tud izel ar vro.

Skeiñ a raio ouzh an den drouk gant kelastrenn e c'henoù
Ha gant alan e vuzelloù e lazho an den fall.
5 Ar reizhded a vo gouriz e groazell.
Hag ar fealded en-dro d'e zivlez.
6 Neuze ar bleiz a vo o chom gant an oan
Hag al loupard o c'hourvez gant ar menn-gavr ;
Al leue, al leon a beuro a-gevret
Hag ur bugelig o mesaio.
7 Ar vuoc'h a zebro a-unan gant an arzhez, 
O reoù vihan a c'hourvezo en ur gichen, 
Hag al leon a chagello plouz evel an ejen.
8 Ar vagadell a c'hoario war doull an aspig
Hag e toull an naer-wiber, 
Ec'h astenno ar bugelig e zorn.

9 Droug ebet, dismantr ebet ken ne vezo graet
War va holl venez santel, 
Rak leun e vo an douar eus anaoudegezh an Aotrou, 
Evel strad ar mor gant an dourioù en golo.
10 En deiz-se e savo bountadenn gwrizienn Jese
Evel ur banniel evit ar pobloù, 
Ha war-zu enni en em droio ar broadoù, 
Hag e vo leun a c'hloar al lec'h m'emañ o chom ennañ.

Salm 72 (71), 2, 7-8. 12-13. 17
D : En e zeizioù, e vleunio ar reizhded
ha leunder ar peoc'h, keit ha ma pado al loar.

O Doue, roit d'ar Roue ho parnedigezh, 
hag ho spered a reizhded da vab ar Roue ;
2 dezhañ da ren ho pobl gant eeunded, 
hag ho peorion hervez ar gwir.
7 En e zeizioù, e vleunio ar reizhded
ha leunder ar peoc'h, keit ha ma pado al loar,
8 ha ren a ray eus an eil mor d'egile, 
eus ar stêr betek dibenn an douar.
12 Rak dieubiñ a ray an den paour o c'hervel, 
an ezhommeg diskoazell.
13 Truez en devo ouzh an den gwan ha reuzeudik, 
saveteiñ a ray buhez ar beorion.
17 Da viken e vo benniget e anv, 
e vrud a bado keit hag an heol.
Ennañ e vo benniget holl veuriadoù an douar, 
an holl vroadoù en disklêrio eürus. 

Eil lennadenn
Lennadenn eus lizher an Abostol Paol d'ar Romaned 15, 4-9

Ar C'hrist a ra d'an holl dud bezañ salvet.
4 Ya, kement a zo bet skrivet a-benn bremañ eo 
evit hor c'helennadurezh eo bet skrivet,
evit m’hor bo ar goubeizh dre an habaskted 
hag ar frealz a zeu diwar lenn ar Skriturioù.
5 Doue an habaskted hag ar frealz 
da roio deoc'h ar c'hras da vezañ unvan an eil re gant ar re all,
hervez ar C'hrist Jezuz, 6 evit ma c'hellot gant un hevelep kalon
hag un hevelep mouezh dougen klod da Zoue, 
Tad hon Aotrou Jezuz Krist.
7 Gant se 'ta, roit degemer an eil egile, 
evel m’en deus ar C'hrist ivez roet degemer dimp evit gloar Doue. 

8 Rak en diskleriañ a ran : 
ar C'hrist a zo en em lakaet da servijer tud an amdroc'h,
evit diskouez gant se gwirionez Doue, 
evit degas da wir ar grataennoù graet gantañ d’hon Uheldadoù.
9 Met ivez ar Broadoù eo diwar-benn e drugarez, 
o deus da zougen klod da Zoue, evel ma 'z eo skrivet :
«Setu perak ho meulin e-touez ar Broadoù, 
hag e kanin evit enor hoc'h anv.»

Lidyouadeg d'an Aviel : Alleluia ! Alleluia ! Lk. 3, 4. 6. 
Kempennit hent an Aotrou ; kompezit e wenodennoù. 
Hag e welo pep krouadur silvidigezh Doue.

Aviel
Pennad eus an Aviel santel hervez Mazhev 3, 1-12

Grit pinijenn : tost emañ rouantelezh an Neñvoù.
1 Hogen en deizioù-se en em ziskouezas Yann Vadezour
oc'h embann e gouelec'h Youdea 2 ar c'homzoù-mañ : 

«Grit pinijenn, rak tost emañ Rouantelezh an Neñvoù.»
3 Hennezh eo an hini kemennet gant Izaia pa lavar :
«Ur vouezh o hopal er gouelec'h : 
Kempennit hent an Aotrou, kompezit e wenodennoù.»
4 Ha Yann a zouge ur vantell graet gant reun kañval 
hag ur gwiskamant-lêr en-dro d’e zargreiz ;
e voued a oa kilheion-raden ha mel gouez.
5 Neuze e teuas d’e gaout tud Jeruzalem 
hag an holl dud eus Youdea hag eus bro ar Yordan,
6 ha badezet e vezent gantañ e dour ar stêr Yordan en ur anzav o fec'hedoù.
7 O welout e teue kalz Farizianed ha kalz Sadukeidi 
d’e vadeziant, e lavaras dezho :
«Gorad naered, piv en deus desket deoc'h tec'hout dirak ar gounnar o tont?
8 Grit eta pinijenn wirion, unan a zougo frouezh.
9 N’it ket da lavarout ennoc'h hoc'h-unan : 
'Hon Tad eo Abraham.'
Rak me 'lavar deoc'h e c'hell Doue eus ar vein-mañ sevel bugale da Abraham.
10 A-vremañ emañ ar vouc'hal ouzh gwrizioù ar gwez ;
ha kement gwezenn na daol ket frouezh mat, 
a vezo troc'het ha stlapet en tan.
11 Me avat, me ho padez en dour e sell eus ar binijenn ;
met an hini a zeu war va lerc'h a zo galloudusoc'h egedon
ha n’on ket dellezek da dennañ dezhañ e sandalennoù, 
eñ ho padezo er Spered Santel hag en tan.
12 En e zorn emañ ar bal-wenterez evit naetaat e leuriad 
ha serriñ e winizh en e solier ;
ar pell avat, o deviñ a raio en un tan na varv ket.

Kredo

Pedenn war ar profoù
Plijet ganeoc'h, Aotrou Doue, degemer hor pedennoù hag hor profoù uvel ;
ha, pa 'z eo re zister hon dellidoù evit reiñ pouez d'hor goulennoù, 
deuit, en ho trugarez, d'hon harpañ gant sikourioù ho madelezh. Dre Jezuz Krist.

Kentlavar an azvent I p. 388

Dazgwerzad ar C'hevuniañ Ba. 5, 5 ; 4, 36 
Sav, Jeruzalem, chom war an uhel,
hag hirsell ouzh al levenez a zeu dit-te digant da Zoue. 

Pedenn goude ar C'hevuniañ
Aotrou Doue, C'hwi hag hoc'h eus hon maget gant mezhur speredel 
dre ar c'hevrinoù hon eus kemeret perzh enno, 
deskit dimp prizañ gant furnezh traoù ar bed-mañ, 
hag en em stagañ ouzh madoù an neñvoù. Dre Jezuz Krist.

TREDE SUL
Dazgwerzad digeriñ Fil. 4, 4-5 

Bezit laouen en Aotrou, bezit bepred laouen, tost emañ an Aotrou.

Ne vez ket lavaret ar Gloria. 

Kempedenn
Aotrou Doue, pa welit ho pobl o c'hortoz gant feiz gouel ginivelezh hon Aotrou,
grit dimp, ni ho ped, kerzhout a-benn tizhout ken bras levenez,
ha lidañ ar gouel-se gant kanmoed ha drantiz bepred nevez. Dre Jezuz Krist.

Lennadenn gentañ
Lennadenn eus levr Izaia 35, 1-6a ; 10. 

Doue e-unan a zeuio d’hor salviñ.
 Ra vo laouen ar gouelec'h hag an douar sec'h, 
ra vo lirzhin an dezerzh ha ra vleunio,
Evel ar roz-kamm 2 ra vleunio, ra vleunio, ra drido gant youc'hadennoù a levenez.
Roet e vo dezhañ kaerder al Liban, kened ar C'harmel ha braventez Saron :
Gwelout a raint gloar an Aotrou, splannder hon Doue !
3 Kreñvait an daouarnioù dinerzhet, startait an daoulinoù o vrallañ ;
4 Lavarit d'ar re flaket o c'halonoù : 
Adnerzhit ho kalon, n'ho pet ket aon ken !
Setu ho Toue ! Emañ o tont gant an dial,
Emañ o tont gant ar gopr, dont a ra e-unan evit ho salviñ.
5 Neuze e vo digoret daoulagad an dalled,
Ha distouvet divskouarn ar vouzared ;
6 Ar c'hamm a lammo evel ur c'harv,
Ha teod an den mut a youc'ho a levenez.

10 Drezañ e tistroio ar re dieubet gant an Aotrou.
Antren a raint e Sion gant youc'hadennoù a levenez,
Ul levenez peurbadel a vo evel kurunenn o fenn ;
Trid ha trivli a gerzho ganto, tec'het kuit ar boan hag ar c'hlemmvan.

Salm 146 (145), 7, 8-9a, 9bc-10
D : Deuit, Aotrou, d'hor salviñ.         Pe: Alleluia!

An Aotrou a zalc'h d'e c'her da virviken, 
7 reiñ a ra o gwir d'ar re wasket, 
an Aotrou a ro bara d'ar re naoniek,
a dorr o chadennoù d'ar brizonidi.
8 An Aotrou a zigor daoulagad an dalled,
an Aotrou a zigromm an dud daoubleget, 
an Aotrou a gar an dud reizh.
9 An Aotrou a ziwall ar veajourion.

An Aotrou a sikour ar minor hag an intañvez 
met diroudañ a ra mennadoù an dud fall.
10 An Aotrou a ren, roue da virviken, 
da Zoue, o Sion, a rummad da rummad.

Eil lennadenn
Lennadenn eus lizher Jakez 5, 7-10

Kennerzhit ho kalonoù, rak tost emañ donedigezh an Aotrou.
Breudeur : 7 Bezit leun a habaskted, betek Donedigezh an Aotrou.
Sellit ouzh al labourer-douar : gant ar goanag da gaout frouezh prizius,
e c'hortoz gant habaskted glaveier an diskar-amzer ha re an nevez-amzer.
8 C’hwi ivez bezit leun a habaskted.
Startait ho kalonoù, rak tost emañ Donedigezh an Aotrou.
9 Na glemmit ket an eil enep egile, breudeur, evit na viot ket barnet.
Setu m’emañ ar Barner e-tal an nor.
10 Kemerit skouer a c'houzañvegezh hag a habaskted, breudeur,
diwar ar Brofeded o deus komzet e anv an Aotrou.

Lidyouadeg d'an Aviel : Alleluia ! Alleluia ! Iz. 61, 1 (Lk 4, 18)
Spered an Aotrou Doue zo warnon ;
Va c'haset en deus evit kemenn ar c'heloù mat d'ar beorion.

Aviel
Pennad eus an Aviel santel hervez Mazhev 11, 2-11

Te eo a zlee dont, pe un all hon eus da c'hortoz.
2 Yann avat en e garc’har o vezañ klevet petra oa oberoù ar C'hrist,
a gasas hiniennoù eus e ziskibion da c'houlenn digantañ :
3 «Ha te eo an hini a zle dont, pe un all hon eus da c'hortoz?»
4 Jezuz a respontas dezho : 
«It da gemenn en-dro da Yann ar pezh a glevit hag a welit :
An dud dall a wel, ar re gamm a gerzh,

ar re lovr a zo glanaet, ar re vouzar a glev, ar re varv a adsav da vev ;
ar re baour a zo kemennet dezho ar c'heloù mat.
6 Hag eürus an neb na vin ket un droukskoilh evitañ.»
7 Evel ma oa ar re-mañ o vont war-raok,
en em lakaas Jezuz da lavarout d’ar bobl diwar-benn Yann :
«Na petra oc'h aet da welout er gouelec'h? 
Ur raosklenn brallet gant an avel?
8 Met petra oc'h aet da welout? 
Un den gwisket gant dilhad flour?
Ar re avat a zoug dilhad flour a chom e palezioù ar rouaned.
9 Met petra 'ta oc'h aet d’ober? Da welout un diouganer ?
Ya, me lavar deoc'h, ha muioc'h eget un diouganer.
10 Hennez eo an hini a zo bet skrivet diwar e benn :
Setu ma kasan va c'hannad dirazout, 
evit ma kempenno an hent evidout.
11 E gwirionez me lavar deoc'h, e-touez bugale ar gwragez,
n’eus bet hini o sevel, brasoc'h eget Yann Vadezour.
Ha koulskoude ar bihanañ e Rouantelezh an Neñvoù a zo brasoc'h egetañ.

Kredo

Pedenn war ar profoù
Plijet ganeoc'h, Aotrou, ma talc'himp bepred, ni ho servijerion deol, 
da ginnig an aberzh a nevesa ar c'hevrin savet ganeoc'h hag a zeu dre ho kalloud doueel da 
seveniñ ennomp oberenn ar silvidigezh. Dre Jezuz Krist..

Kentlavar
 an azvent I pe II (adalek ar 17 a viz Kerzu), p.427

Dazgwerzad ar C'hevuniañ Kv. Iz. 35, 4 

Lavarit d'ar re a zo mantret o c'halon : bezit kreñv, n'ho pet ket aon.
Setu hon Doue o tont ; dont a ra d'hor saveteiñ.

Pedenn goude ar C'hevuniañ
Ho madelezh a aspedomp, Aotrou Doue : 
dre nerzh ar mezhur doueel hon eus resevet, ra vimp dieubet eus hor sioù, 
ha lakaet e stad da lidañ ar gouelioù meur a zo o tostaat. Dre Jezuz Krist.

PEVARE SUL
Dazgwerzad digeriñ. Kv. Iz 45, 8 

O neñvoù, skuilhit dimp ho klizh eus an nec'h,
Hag ar c'hoabr da c'hlavio dimp ar reizhder !
Ra zigoro an douar,
ra ziwano dimp ar Salver.

Ne vez ket lavaret ar Gloria 

Kempedenn
Plijet ganeoc'h, Aotrou Doue, skuilh ho kras en hor c'halonoù ;
ni hag hon eus anavezet, dre gemenn an ael, enkorfidigezh an Aotrou Krist ho Mab,
renit-ni, dre e ziouzañv hag e groaz, betek klod an dasorc’hidigezh. Dre Jezuz Krist.

Lennadenn gentañ
Lennadenn eus levr Izaia 7, 10-14

Setu ma voe koñsevet gant ur werc'hez.
10 An Aotrou a gomzas c'hoazh ouzh Ac'haz en ur lavarout :
11 Goulenn un arouez digant an Aotrou da Zoue, 
pe en donder an douar pe en uhelder an neñv.
 l2 Met Ac'haz a respontas : 
Ne c'houlennin ket ha ne demptin ket an Aotrou !
13 Neuze e lavaras Izaia : Selaouit eta, tud tiegezh David !
Hag-eñ eo re nebeut deoc'h skuizhañ an dud.
Ma skuizhit ivez va Doue ? 
14 Neuze eo an Aotrou anezhañ e-unan a roio deoc'h un arouez :
Setu m'eo dougerez ar Werc'hez hag e c'hano ur mab
A vo roet dezhañ Emmanuel da anv.

Salm 24 (23), 1-2, 3-4ab, 5-6
D : Ra zeuio an Aotrou, ar roue klodus ! 
1 D'an Aotrou eo an douar hag e holl bobladur, 
ar bed a-bezh ha kement a zo ennañ.
2 Rak, eñ en deus e ziazezet a-us d'ar morioù,
eñ en deus e startaet a-us d'ar stêrioù. 
3 Piv a bigno da venez an Aotrou,
ha piv a chomo en e di santel,
4 An den a zo glan e zaouarn ha dinamm e galon,
an hini na ro ket e spered d'an traoù goullo.
5 Hennezh a vo benniget gant an Aotrou, 
ha gopret gant e Salver, e Zoue.
6 Honnezh eo gouenn ar re er c’hlask,
ar re a glask ho tremm, Doue Yakob.

Eil lennadenn
Lennadenn eus lizher an Abostol Paol d'ar Romaned 1, 1-7

Jezuz Krist, eus gouenn David, Mab Doue.
1 Paol, servijer ar C'hrist Jezuz, dibabet da abostol, 
lakaet a gostez evit embann Aviel Doue,
2 Ar c'heloù-mat-se en devoa grataet gwezhall 
dre e Brofeded er Skriturioù Sakr
3 diwar-benn e Vab, hemañ bet ganet eus gouenn David evit ar pezh a sell e gorf-den,
4 eo an hini bet diskleriet gant galloud evel Mab Doue, 
en e spered leun a santelezh,
gant e adsavidigezh a-douez ar re varv, Jezuz Krist hon Aotrou.
5 Drezañ eo hon eus bet gras ha karg an abostoliezh, 
evit prezeg e-touez an holl vroadoù,
en enor e anv, ar sentidigezh ouzh ar feiz,
6 hag e-touez ar re-se emaoc'h C'hwi ivez, C'hwi dibabet gant Jezuz Krist.
7 D’ar re holl eus Roma karet-kenañ gant Doue, dibabet da vezañ sent,
gras ha peoc'h digant Doue hon Tad hag an Aotrou Jezuz Krist.

Lidyouadeg d'an Aviel : Alleluia ! Alleluia ! Mz 1, 23
Setu ma vo ar Werc'hez dougerez,
ha ma c'hano ur mab a vo anvet Emmanuel, da lavarout eo : “ Doue ganimp ”.

Aviel
Pennad eus an Aviel santel hervez Mazhev 1, 18-24

Jezuz a vo ganet gant Mari, pried Jozef, mab David.
18 Hogen, ginivelezh Jezuz Krist a c'hoarvezas evel-henn.
Mari, e vamm, o vezañ grataet da Jozef e dimezi,
en em gavas dougerez dre c'halloud ar Spered Santel, 
a-raok dezho mont da vevañ a-gevret.
19 Jozef, he fried, dre ma oa un den reizh anezhañ,  ha ne felle ket dezhañ he gwallvrudañ,
a reas e vennozh d’en em zispartiañ dre guzh diouti.
20 Divizet en devoa kement-se pa 'n em ziskouezas dezhañ dre e gousk,
un Ael eus an Aotrou, a lavaras dezhañ :
«Jozef, mab David, n’az pez ket aon da gemer ganit Mari da bried ;
rak ar pezh a zo krouet enni a zo eus ar Spered Santel.
21 Genel a raio ur mab hag e roi dezhañ Jezuz da anv, 
rak eñ a salvo e bobl eus he fec'hedoù.» 
22 Ha kement-se a c'hoarvezas
evit ma teufe da wir ar pezh en devoa lavaret an Aotrou dre gomz e brofed :
23 «Setu ma vo ar Werc'hez o tougen ha ma c'hano ur mab a vo anvet Emmanuel»,
da lavarout eo Doue ganimp.
24 Jozef, ur wezh dihunet eus e gousk, a reas hervez m’en devoa gourc'hemennet Ael an 
Aotrou :Kemer a reas e bried en e di.

Kredo

Pedenn war ar profoù
War ar profoù lakaet amañ war hoc'h aoter, Aotrou Doue, 
 ra ziskenno d'o santelaat an hevelep Spered Santel,
en deus karget gant e nerzh korf santel ar Werc'hez klodus Vari. Dre Jezuz Krist.

Kentlavar an azvent II, p. 388

Dazgwerzad ar C'hevuniañ Iz 7, 14 
Setu ma vo ar Werc'hez dougerez, ha ma c'hano ur Mab : anvet e vo Emmanuel.

Pedenn goude ar C'hevuniañ
Ho pediñ a reomp c'hoazh, Aotrou Doue, goude m'hon eus bet, 
er c’hevrinoù-mañ, an arrez eus an dasprenidigezh peurbadel : 
seul vui ma tosta gouel hor silvidigezh, 
grit dimp mont war well gant seul vuioc'h a c’hred, 
evit lidañ en doare ma tere kevrin ginivelezh ho Mab. Eñ a vev.

AMZER AN AZVENT B

KENTAÑ SUL
Dazgwerzad digeriñ Kv. S.24, 1-3 

Etrezek ennoc'h, Aotrou, e savan va ene, va Doue, ennoc’h e fizian.
Grit n'am bo ket a vezh, na drido ket va enebourion diwar va fenn,
nann, an neb zo e fiziañs ennoc'h n'en devo ket a vezh,
tra ma vo trenobiet an drubarded didalvez.

Ne vez ket lavaret ar Gloria

Kempedenn
Ho pediñ a reomp, Doue hollc'halloudek,
roit d'ho feizidi ar vennantez divrall da vont,
leun a oberoù a reizhder, en arbenn d'ho Krist, 
ha da zellezout evel-se, pa zeuio en-dro,
bezañ lakaet en tu-dehoù dezhañ 
ha kaout perzh gantañ e rouantelezh an neñv. Dre Jezuz Krist.

Kredo

Lennadenn gentañ
Lennadenn eus levr Izaia 63, 16b-17. 19b ; 64, 2b-7

A, ma rogfes an neñvoù ha ma tiskennfes !
16 b Te, Aotrou, a zo hon tad, 
«hon dasprener a holl viskoazh», setu da anv.
17 Perak, O Aotrou, hon lezel da gantren
Pell eus da hentoù,
Lakaat hor c'halonoù da vezañ kaledet
Ha da chom hep da zoujañ ?

Distro dre garantez 'vit da servijerion,
Evit meuriadoù da hêrezh.
19b A-youl ma rogfes an neñvoù evit diskenn,
Dirazout e teuzfe ar menezioù.
2b Setu ma 'z out diskennet, ha dirazout ar menezioù
O deus teuzet evel koar.
3 Skouarn ebet n'he deus klevet biskoazh,
Lagad ebet n'en deus gwelet,
Un Doue estregedout oc'h ober evel-se
Evit ar re a fiz ennañ. ;
4 Dont a rez a benn-hent d'ar re a vir ar reizhder
Hag o deus koun eus da hentoù :

Setu ma oas konnaret dre m'hor boa pec'het,
A-enep dit, abaoe pell, e oamp disuj ;
5 Holl gwitibunan e oamp 'vel tud dic'hlan,
Hon oberoù kaer evel lienaj lous ;

Holl e oamp gweñvet evel delioù kras,
Hag hon drougoberoù hor c'hase ganto evel ur barr-avel.
6 Ne oa den ebet ken o pediñ da anv,
Den ne zihune,d'en em stagañ ouzhit,
Rak kuzhet az poa da zremm diouzhimp,
Hon droukroet az poa d'hon fallagriezhoù.
7 Ha koulskoude, Aotrou, te eo hon tad,
Ha ni ar pri ez out-te ar stummer anezhañ,
Ni holl a zo labour da zaouarn.

Salm 80 (79), 2ac ha 3b. 15-16. 18-19
D : Aotrou hon Doue, troit-ni davedoc'h ;
  diskouezit ho tremm hag e vimp salvet !
2 Pastor Israel, taolit pled da selaou, 
C'hwi hag a ren bugale Jozef evel un tropell-deñved.
 C'hwi azezet war ar Gerubined.
3b Dihunit en ho kalloudegezh.
15 Doue ar galloudoù, distroit, 
stouit eus lein an neñvoù ha sellit ha deuit d'ober ur gwel d'ar winienn-se.
16 Hag he diwallit, hi hag a oa bet plantet gant ho torn dehou, 
ar mab hoc'h eus kennerzhet evidoc'h.
18 Ra vo aze ho torn da skoazellañ den ho prec'h dehou, 
ar mab hoc'h eus kennerzhet evidoc'h.
19 Ne fell ket dimp pellaat diouzhoc'h ken da virviken, 
roit dimp buhez en-dro hag e kanmeulimp hoc'h anv.

Eil lennadenn
Lennadenn eus lizher kentañ an Abostol Paol d'ar Gorintiz 1, 3-9

Gortoz a reomp Diskuliadur hon Aotrou Jezuz Krist.
Va breudeur, 3 gras deoc'h ha peoc'h 
digant hon Tad ha digant an Aotrou Jezuz Krist.
4 Trugarekaat a ran dibaouez Doue diwar ho penn,
evit ar c'hras doueel en deus roet deoc'h er C'hrist Jezuz.
5 Rak pep pinvidigezh hoc'h eus resevet ennañ, 
pep kelennadurezh ha pep anaoudegezh,
6 en doare ma 'z eo deuet testeni ar C'hrist d’en em startaat en ho touez,
7 ha ma ne vank gras ebet deoc'h-C'hwi 
hag a c'hortoz Emziskleriadur hon Aotrou Jezuz Krist.
8 Doue eo an hini ho startaio betek an dibenn, 
evit ma viot didamall en Deiz hon Aotrou Jezuz Krist :
9 Feal eo an Doue en deus ho kalvet da genvevañ 
gant e Vab Jezuz Krist hon Aotrou.

Lidyouadeg d'an Aviel : Alleluia ! Alleluia ! S 85 (84), 8
Diskouezit dimp ho karantez, Aotrou, 
Ha roit dimp ho silvidigezh. 

Aviel
Pennad eus an Aviel santel hervez Mark 13, 33 -37

Beilhit : n'ouzit ket pegoulz e teuio an Aotrou.
En amzer-se e komze Jezuz gant e ziskibion eus e zistro : 
33 «Diwallit, beilhit, rak n’ouzit ket pegoulz e vo.
34 Hañval an traoù evel gant un den aet da bell vro, en deus kuitaet e di,
en ur reiñ ar renerezh anezhañ d’e servijerion, gant e labour da bep hini,
hag en deus gourc'hemennet d’ar porzhier beilhañ.
35 Beilhit eta, rak n’ouzit ket pe da vare e tistroio mestr an ti,
pe diouzh an abardaez, pe da hanternoz, 
pe da gan ar c'hilhog, pe diouzh ar beure,
36 gant aon na zegouezhfe a-greiz-holl ha n’ho kavfe kousket.
37 Ar pezh a lavaran deoc'h eo d’an holl en lavaran : Beilhit !»

Kredo

Pedenn war ar profoù
Plijet ganeoc'h, Aotrou Doue, 
degemer ar profoù a ginnigomp diwar ho tonezonoù ;
ha peogwir e roit dimp-ni, ho servijerion, 
ar c'hras d’ho lidañ gant deoliezh er bed-mañ, ,
grit ma vo neuze evidomp preveudi ar silvidigezh peurbadel. Dre Jezuz Krist. 

Kentlavar an Azvent I, p. 388 (betek ar 16 a viz Kerzu)

Dazgwerzad ar C'hevuniañ S. 85 (84), 13
An Aotrou a skuilho e vennozh.
Hag an douar a  daolo e frouezh. 

Pedenn goude ar C'hevuniañ 
Grit ma tougo frouezh ennomp, Aotrou Doue,
ar c'hevrinoù hon eus kemeret perzh enno :
drezo, e-keit ha m'emaomp o vevañ e-kreiz traoù tremeniat ar bed,
e teskit dimp karout madoù an neñvoù
hag en em stagan ouzh ar pezh a bad da viken.  Dre Jezuz Krist.

EIL SUL
Dazgwerzad digeriñ Kv. Iz 30, 19, 30

Pobl Sion, setu ma teuio an Aotrou da salviñ ar broadoù,
hag e lako e vouezh klodus da vezañ klevet evit levenez ho kalon.

Ne vez ket lavaret ar Gloria. 

Kempedenn
Doue hollc'halloudek ha madelezhus, p’emaomp o vont, mall warnomp, en arbenn d'ho Mab,
mirit na ve preder nag afer ebet eus ar bed-mañ ouzh hon strobañ ; met ra vezimp ambrouget
gant ar furnezh eus an neñv, en doare ma vimp degemeret en e gompagnunezh. Eñ a vev.

Lennadenn gentañ
Lennadenn eus levr Izaia 40, 1-5. 9-11

Kempennit hent an Aotrou.
1 Roit frealz, roit frealz d'am fobl, eme ho Toue. 
2 Komzit ouzh kalon Jeruzalem ha youc'hit dezhi
Ez eo echu he sklavelezh,
Ez eo dic'haouet he fec'hed,
Hag he deus bet digant dorn an Aotrou
Daou gemend-all evit he mankoù.
3 Ur vouezh a youc’h : «Kempennit er gouelec'h un hent evit an Aotrou.
Plaenait er stepenn un chaoser evit hon Doue.
4 Pep traonienn da vezo uhelaet,
Pep menez ha torgenn da vezo izelaet,
An tarrozioù da vezo plaenennoù !
Hag ar rec'hell serzh kompezennoù !
5 Neuze en em ziskulio gloar an Aotrou,
Hag an holl grouadurioù he gwelo gwitibunan,
Rak genoù an Aotrou en deus komzet.»
9 Pign war ur menez uhel,
Te, kannad laouen evit Sion, laka da vouezh da sevel gant nerzh,
Te, kannad laouen evit Jeruzalem, laka-hi da sevel hep aon ;
Lavar da gêrioù Youda : Setu ho Toue !
10 Setu an Aotrou Doue o tont gant nerzh
Da vestroniañ pep tra gant e vrec'h.
Setu m'emañ gantañ frouezh e drec'h,
Dont a ra gantañ gopr e zic'haou.
11 Vel ur pastor e reno e dropell,
E tastumo an oaned gant e zivrec'h,
En o zougo war e galon,
Hag e soursio ouzh ar mammoù-dañvadezed.

Salm 85 (84), 9ab-10. 11-12. 13-14
D : Diskouezit dimp, Aotrou, ho trugarez, 
   ha roit dimp ho silvidigezh. 
9 Me a fell din selaou lavaroù an Aotrou, 
a dra sur eo komzoù a beoc'h a lavaro evit e bobl, evit e dud feal.
10 Ya, tost eo e silvidigezh d'ar re o deus doujañs outañ, 
setu ma teu ar c'hloar da chom war an douar.
11 Gras ha fealded a ya d'en em gaout an eil gant eben, 
reizhder ha peoc'h en em vriata.
12 Ar fealded a ziwano eus an douar, 
hag ar reizhder a stouo eus an neñvoù.
13 An Aotrou a skuilho e vennozh, 
hag an douar a daolo e frouezh.
14 Dirazañ e kerzho ar reizhder, 
hag ar peoc'h da-heul e gammedoù.

Eil lennadenn
Lennadenn eus an eil lizher Pêr 3, 8-14

Gortoz a reomp an neñvoù nevez hag un douar nevez.
Breudeur : 8 Un dra a zo koulskoude, va re garet, a zleit anavezout :
penaos un devezh, dirak an Aotrou, a zo evel mil bloavezh, 
ha mil bloavezh evel un devezh.
9 Nann, an Aotrou ne zale ket da gas da wir ar pezh en deus grataet,
daoust d’ar pezh a soñj hiniennoù, 
met en em ren a ra gant habaskted en ho keñver-C'hwi,
dre ma fell dezhañ ned afe da goll den ebet, met e trofe an holl d’ober pinijenn.
10 Deiz an Aotrou a zeuio evel ul laer ;
hag en deiz-se en em zispenno an neñvoù gant strak bras,
an elfennoù entanet a vo teuzet, an douar a vo pulluc'het 
gant an holl labourioù a zo warnañ.
11 O vezañ ma tle bezañ diskaret an holl draoù,
na pegen bras ne zlefe ket bezañ santelezh ho puhez hag ho pedennoù,
12 o c'hortoz hag o hastañ donedigezh Deiz Doue,
ma tle ennañ an neñvoù entanet en em zispenn 
hag an elfennoù teuziñ tanflammet.
13 Rak hervez e c'hrataenn, e c'hortozomp neñvoù nevez hag un douar nevez, 
lec'h ma vo ar reizhder o chom. 
14 War c'hed eus an traoù-se, va re garet,
strivit gwellañ ma c'hellot da vezañ kavet gantañ dinamm ha didamall, er peoc'h.

Lidyouadeg d'an Aviel : Alleluia ! Alleluia ! Lk 3. 4. 6
Kempennit hent an Aotrou ; kompezit e wenodennoù. 
Hag e welo pep krouadur silvidigezh Doue.

Aviel
Pennad eus an Aviel santel hervez Mark 1, 1-8

Lakait eeun hentoù an Aotrou.
1 Deroù keloù mat Jezuz Krist, Mab Doue.
2 Hervez ma 'z eo skrivet en diouganer Izaia :
«Setu ma kasan va c'hannad dirazout da aozañ dit an hent ;
3 ur vouezh o hopal er gouelec'h : 
Kempennit hent an Aotrou, kompezit e wenodennoù»,
4 evel-se en em ziskouezas Yann ar Badezour, er gouelec'h,
oc'h embann ur vadeziant a geuzidigezh evit pardon ar pec'hedoù.
5 Hag e teue davetañ holl vro Youdea hag holl dud Jeruzalem ;
ha badezet e vezent gantañ e dour ar stêr Yordan en ur anzav o fec'hedoù.
6 Gwisket e oa Yann gant blev kañval, 
ha gant ur gwiskamant-lêr en-dro d’e zargreiz,
ha debriñ a rae kilheion-raden ha mel gouez.
7 Embann a rae kement-mañ : 
«Dont a ra war va lerc'h an hini a zo kreñvoc'h egedon ;
ha ned on ket dellezek da stouiñ da ziskoulmañ korreenn e sandalennoù.
8 Me am eus ho padezet en dour, 
eñ avat ho padezo er Spered Santel.»

Kredo

Pedenn war ar profoù
Plijet ganeoc'h, Aotrou Doue, degemer hor pedennoù hag hor profoù uvel ;
ha, pa 'z eo re zister hon dellidoù evit reiñ pouez d'hor goulennoù, 
deuit, en ho trugarez, d'hon harpañ gant sikourioù ho madelezh. Dre Jezuz Krist.

Kentlavar an azvent I p. 388

Dazgwerzad ar C'hevuniañ Ba. 5, 5 ; 4, 36 
Sav, Jeruzalem, chom war an uhel,
hag hirsell ouzh al levenez a zeu dit-te digant da Zoue. 

Pedenn goude ar C'hevuniañ
Aotrou Doue, C'hwi hag hoc'h eus hon maget gant mezhur speredel 
dre ar c'hevrinoù hon eus kemeret perzh enno, 
deskit dimp prizañ gant furnezh traoù ar bed-mañ, 
hag en em stagañ ouzh madoù an neñvoù.  Dre Jezuz Krist.

TREDE SUL
Dazgwerzad digeriñ Kv. Fil. 4, 4-5 

Bezit laouen en Aotrou, bezit bepred laouen, tost emañ an Aotrou.

Ne vez ket lavaret ar Gloria 

Kempedenn
Aotrou Doue, pa welit ho pobl o c'hortoz gant feiz gouel ginivelezh hon Aotrou,
grit dimp, ni ho ped, kerzhout a-benn tizhout ken bras levenez,
ha lidañ ar gouel-se gant kanmoed ha drantiz bepred nevez.  Dre Jezuz Krist.

Lennadenn gentañ
Lennadenn eus levr Izaia 61, 1-2a. 10-11

En em laouenaat a rin en Aotrou.
1 Spered an Aotrou Doue a zo warnon,
Rak an Aotrou en deus va sakret gant an eoul ;
Va c'haset en deus evit kemenn ar c'heloù mat d'an dud izel,
Evit louzaouiñ ar c'halonoù brevet,
Evit embann ar frankiz d'ar re doullbac'het
Ha d'ar brizonidi o distro d'ar sklêrijenn ;
2 Evit embann ur bloavezh a c'hras a-berzh an Aotrou.
10 Da varr al levenez e savan en abeg d'an Aotrou,
Ha tridal a ra va spered em Doue,
Rak va gwisket en deus gant dilhad ar silvidigezh
Ha va goloet gant mantell ar reizhder,
Evel ma kempenn an den nevez e gurunenn war e benn,
Hag ar plac'h nevez he bravigoù d'en em ginklañ.
11 Rak evel ma laka an douar e had da ziwanañ,
Evel ma laka al liorzh he greun da eginañ,
Evel-se an Aotrou Doue a lakay ar Reizhder da gellidañ
Hag ar veuleudi da barañ dirak an holl bobloù.»

Salm Lk 1, 46b-48. 49-50. 53-54
D : Va spered a gav e levenez en Doue, va Salver. 

Va ene a gan braster an Aotrou.
47 Ha va spered a gav e levenez e Doue, va Salver,
48 dre m’en deus sellet ouzh izelded e vatezh,
Setu a-vremañ, ma vin anvet eürus gant an holl rummadoù.
49 An Hollc'halloudek en deus graet evidon traoù burzhudus,
an hini a zo santel e anv.
50 Hag e drugarez en em astenn a rummad da rummad
war gement hini en deus doujañs outañ.
53 Ar re naoniek en deus karget a vadoù,
ar re binvidik en deus kaset kuit hep netra.
54 Kemeret en deus etre e zivrec'h Israel, e vugel,
evit kaout soñj eus e druez.

Eil lennadenn
Lennadenn eus lizher kentañ an Abostol Paol d'an Desalonikiz 5, 16-24

Mirit ho spered, hag hoc'h ene, hag ho korf evit donedigezh an Aotrou.
Va breudeur : 16 Bepred bezit laouen. 
17 Hep ehan en em roit d’ar bedenn.
18 E pep degouezh, dougit bennozh ha trugarez da Zoue,
rak honnezh eo mennantez Doue en ho keñver, er C'hrist Jezuz.
19 Na vougit ket ar spered. 
20 Na rit ket fae war an diouganoù.
21 Hogen arnodit pep tra ; hag ar pezh a zo mat, mirit-eñ.
22 En em ziwallit diouzh pep droug.
23 Doue ar peoc'h e-unan d’ho santelaat e kement a zo ac'hanoc'h ;
ho spered, hoc'h ene hag ho korf, da vezañ miret didamall,
a-benn Donedigezh hon Aotrou Jezuz Krist !
24 Feal eo an Hini ho kalv ; eñ an hini a raio kement-se.

Lidyouadeg d'an Aviel : Alleluia ! Alleluia ! Iz. 61, 1 (Lk 4, 18)
Spered an Aotrou Doue a zo warnon ;
Va c'haset en deus evit kemenn ar c'heloù mat d'ar beorion.

Aviel
Pennad eus an Aviel santel hervez Yann 1, 6-8. 19- 28

En ho touez en em zalc'h, an hini na ouzit ket.
6 Bez’ e voe un den kaset gant Doue, Yann e anv.
7 Hemañ a zeuas evit un testeni, evit bezañ test d’ar sklêrijenn, 
evit ma kredje an holl drezañ.
8 N’eo ket eñ a oa ar sklêrijenn, 
met dont a rae evit reiñ testeni d’ar sklêrijenn.
19 Hag hemañ eo testeni Yann, bet diskleriet gantañ pa gasas dezhañ ar Yuzevion
beleion ha levited eus Jeruzalem d’ober outañ ar goulenn-mañ : «Piv out-te?»
20 Diskleriañ a reas ha ne nac'has ket, diskleriañ a reas : «Me n’on ket ar C'hrist.»
21 Neuze e c'houlennjont outañ : «Petra 'ta? Elia out-te?» «N’on ket», emezañ.
- «An diouganer out-te?» Hag e respontas : «N’on ket.»
22 Neuze e lavarjont dezhañ «Piv out-te?
Evit ma c'hellimp reiñ respont d’ar re o deus hor c'haset ; 
petra 'lavarez diwar da benn da-unan?»
23 Hag eñ da respont : «Me eo ar vouezh a youc’h er gouelec'h :
Kompezit hent an Aotrou, evel m’en deus lavaret Izaia.»
24 Ar gannaded a oa eus ar Farizianed. 
25 Goulenn a rejont outañ ha lavarout dezhañ :
«Perak eta e vadezez, mar n’out ket te ar C'hrist, nag Elia, nag an diouganer ?»
26 Yann a respontas dezho en ur lavarout : 
«Me a vadez en dour ;
met en ho touez ez eus unan n’anavezit ket, 

27 an hini a zle dont war va lerc'h
ha n’on ket dellezek da ziskoulmañ dezhañ korreenn e sandalenn.»
28 Kement-mañ a c'hoarvezas e Betania, en tu all d’ar Yordan, 
e-lec'h m’edo Yann o vadeziñ.

Kredo

Pedenn war ar profoù
Plijet ganeoc'h, Aotrou Doue, ma talc'himp bepred, 
ni ho servijerion deol, da ginnig deoc'h an aberzh, 
evit lidañ kevrin sakr an aoter, en deus ho Mab lezet ganeomp da ober,
hag evit sachañ warnomp grasoù nerzhus ho silvidigezh. Dre Jezuz Krist. 

Kentlavar an azvent I pe II (adalek ar 17 a viz Kerzu), p. 388

Dazgwerzad ar C'hevuniañ Kv. Iz. 35, 4 

Lavarit d'ar re a zo mantret o c'halon : bezit kreñv, n'ho pet ket aon.
Setu hon Doue o tont ; dont a ra d'hor saveteiñ.

Pedenn goude ar C'hevuniañ
Ho madelezh a aspedomp, Aotrou Doue : 
dre nerzh ar mezhur doueel hon eus resevet, ra vimp dieubet eus hor sioù, 
ha lakaet e stad da lidañ ar gouelioù meur a zo o tostaat. Dre Jezuz Krist.

PEVARE SUL
Dazgwerzad digeriñ. Kv. Iz 45, 8

O neñvoù, skuilhit dimp ho klizh eus an nec'h,
Hag ar c'hoabr da c'hlavio dimp ar reizhder !
Ra zigoro an douar,
ra ziwano dimp ar salver.

Ne vez ket lavaret ar Gloria. 

Kempedenn
Plijet ganeoc'h, Aotrou Doue, skuilh ho kras en hor c'halonoù ;
ni hag hon eus anavezet, dre gemenn an ael, enkorfidigezh an Aotrou Krist ho Mab,
renit-ni, dre e ziouzañv hag e groaz, betek klod an dasorc’hidigezh. Dre Jezuz Krist.

Lennadenn gentañ
Lennadenn eus an eil levr Samouel 7, 1-5. 8b-12. 14a. 16

Rouantelezh David a bado da viken dirak fas an Aotrou.
1 Setu, p’en devoa annezet ar roue en e di
hag en devoa an Aotrou roet diskuizh dezhañ a-diwar-dro eus e holl enebourion.
2 E lavaras ar roue da Natan, an diouganer :
«Sell eta ! Me a zo o chom en un ti sedrez, 
hag Arc'h Doue a zo o chom edan stignoù !»
3 Hag e lavaras Natan d’ar roue :
«Kement tra a zo ez kalon, kas d’en ober, rak an Aotrou a zo ganit.»
4 Ha d’an noz-se end-eeun, e voe komz an Aotrou ouzh Natan, o lavarout :
5 «Kae ! hag e lavari d’am servijer David : Evel-henn e komz an Aotrou :
Ha te eo a savo din un ti da chom e-barzh? 
8 Evel-henn e komz Aotrou ar strolladoù :
da gemeret am boa eus ar peurvanoù, 
a-dreñv d’an deñved evit bezañ rener war va Fobl Israel.
9 Hag ez on bet ganit dre gement lec'h m’ec'h eus kerzhet,
hag em eus distrujet da holl enebourion a-dirazout,
hag em eus graet dit un anv bras evel anv ar re vrasañ war an douar ;
10 hag em eus lakaet ul lec'h d’am Fobl Israel, 
hag em eus he flantet hag e chomo el lec'h-se ;
ha ne vo ket trubuilhet ken, 
ha ne zalc'ho ket an dorfedourion d’he foaniañ evel diagent.
11 Abaoe an deiz em eus urzhiet barnerion war va Fobl Israel,
e roan diskuizh dit hepken eus da holl enebourion 
hag en diskouez a ra dit an Aotrou :
un ti en deus graet dit an Aotrou.
12 Pa vo leun da zeizioù hag e c'hourvezi gant da hendadoù, 
e savin da ouenn war da lerc'h :
da unan a zeuio eus da gorf e prientan ar rouantelezh.
14a Bez’ e vin evitañ un Tad, hag eñ a vo din ur mab.
16 Asur e vo da di, da rouantelezh da viken dirazon ; 
da dron a vo diazezet da viken.»

Salm 89 (88), 2-3. 4-5, 27 ha 29
D : Trugarezioù an Aotrou da viken a ganin ! 
2 Trugarezioù an Aotrou a fell din kanañ da viken, a rummad da rummad
me a venn embann ho kwirionez gant va muzelloù.
3 En lavarout a ran : «Diazezet hoc'h eus ho madelezh evit atav», 
divrall emañ ho fealded en neñvoù.
4 «Skoulmet em eus un emglev gant an den am eus dibabet,
 touet em eus ul le da Zavid va servijer : 
5 Diazezañ a ran da hil evit atav, 
startaat a ran da dron evit an holl remziadoù.»

27 Eñ am galvo : «Va Zad oc'h-C'hwi, 
va Doue ha roc'h va silvidigezh.»
29 Va gras a virin gantañ da viken, 
ha va emglev a chomo feal en e geñver.

Eil lennadenn
Lennadenn eus lizher an Abostol Paol d'ar Romaned 16, 25-27

Ar c'hevrin kuzhet en amzerioù diagent a zo bremañ diskouezet.
Breudeur : 25 D’an Hini en deus galloud d’ho startaat en Aviel a brezegan,
e keloù mat Jezuz Krist,
en diskuliadur-se eus ar c'hevrin bet tavet diwar e benn e-pad kantvedoù hir,
26 met diskleriet bremañ ; kevrin bet kemennet dre ar Skriturioù diouganel,
ha roet hiziv da anavezout dre urzh an Doue peurbadel d’an holl vroadoù,
evit o degas da sentidigezh ar feiz ;
27 dezhañ, an Doue fur hepken all, ar c'hloar dre Jezuz Krist,
evit kantvedoù ar c'hantvedoù. Amen.

Lidyouadeg d'an Aviel : Alleluia ! Alleluia ! Kv. Lk 1, 38
Setu servijerez an Aotrou : ra vo graet din hervez da lavar.

Aviel
Pennad eus an Aviel santel hervez Lukaz 1, 26-38

Setu ma koñsevi en askre hag e c'hani ur mab.
26 En amzer-se e voe kaset an Ael Gabriel gant Doue 
d’ur gêr a C'halilea anvet Nazared,
27 da gaout ur werc'hez gouestlet 
e dimezi d’un den anvet Jozef, eus tiegezh David,
hag anv ar werc'hez a oa Mari.
28 Hag antreet en he betek e lavaras : 
«Bez laouen, leun a c'hras, an Aotrou a zo ganit !»
29 Hi avat a voe strafuilhet gant ar gerioù-se, 
oc'h en em c'houlenn petra 'oa ar c'hevarc'h-se.
30 Hag an Ael a lavaras dezhi : 
«Na spont ket, Mari, gras ac'h eus kavet dirak Doue.
31 Setu ma vi dougerez, ha ma c'hani ur mab, hag e roi dezhañ Jezuz da anv.
32 Hennezh a vo bras ha Mab an Uhelañ a vo graet anezhañ,
hag an Aotrou Doue a roy dezhañ tron David, e dad.
33 Ren a ray war diegezh Yakob da virviken, 
hag e rouantelezh ne vo dibenn ebet dezhi.»
34 Neuze e lavaras Mari d’an Ael : 
«Penaos e c'hoarvezo kement-se pa n’anavezan ket ar gwaz?»
35 Hag an Ael a respontas dezhi :
«Ar Spered Santel a zeuio warnout, 
ha galloud an Uhelañ az koloio gant e skeud ;
rak-se eta, da grouadur santel a vo anvet Mab Doue.
36 Ha gwel, Elizabed da garez, 

setu m’he deus koñsevet ur mab en he c'hozhni,
hag ar miz-mañ eo ar c'hwec'hvet evit an hini a veze anvet gaonac'h ;
37 rak n’eus netra a vefe trec'h da c'halloud Doue.»
38 Ha Mari da lavarout : 
«Setu servijerez an Aotrou : ra vo graet din hervez da lavar.»
Hag ez eas an Ael kuit diouti.

Kredo

Pedenn war ar profoù
War ar profoù lakaet amañ war hoc'h aoter, Aotrou Doue, 
 ra ziskenno d'o santelaat an hevelep Spered Santel,
en deus karget gant e nerzh korf santel ar Werc'hez klodus Vari. Dre Jezuz Krist.

Kentlavar an azvent II, p. 388

Dazgwerzad ar C'hevuniañ Iz 7, 14 
Setu ma vo ar Werc'hez dougerez, ha ma c'hano ur Mab : anvet e vo Emmanuel.

Pedenn goude ar C'hevuniañ
Ho pediñ a reomp c'hoazh, Aotrou Doue, 
goude m'hon eus bet, er c’hevrinoù-mañ, 
an arrez eus an dasprenidigezh  peurbadel : 
seul vui ma tosta gouel hor silvidigezh, 
grit dimp mont war well gant seul vuioc'h a c’hred, 
evit lidañ en doare ma tere kevrin ginivelezh ho Mab. Eñ a vev.

KENTAÑ SUL
Dazgwerzad digeriñ Kv. S. 24, 1-3 

Etrezek ennoc'h, Aotrou, e savan va ene, va Doue, ennoc’h e fizian.
Grit n'am bo ket a vezh, na drido ket va enebourion diwar va fenn,
nann, an neb zo e fiziañs ennoc'h n'en devo ket a vezh,
tra ma vo trenobiet an drubarded didalvez.

Ne vez ket lavaret ar Gloria.

Kempedenn
Ho pediñ a reomp, Doue hollc'halloudek,
roit d'ho feizidi ar vennantez divrall da vont,
leun a oberoù a reizhder, en arbenn d'ho Krist, 
ha da zellezout evel-se, pa zeuio en-dro,
bezañ lakaet en tu-dehoù dezhañ 
ha kaout perzh gantañ e rouantelezh an neñv. Dre Jezuz Krist.

Lennadenn gentañ
Lennadenn eus levr Yeremia 33, 14-16

Lakaat a rin da ziwan da Zavid un hadenn a reizhder.
Komz an Aotrou Doue eo : 14 Setu deizioù o tont -diougan an Aotrou, 
ma sevenin ar gomz am eus lavaret war diegezh Israel ha war diegezh Youda :
15 En deizioù-se hag en amzer-se e lakain da ziwanañ da Zavid 

ur gellidenn a reizhded, 
hag hemañ a seveno ar gwir hag ar reizh e-barzh ar vro.
16 En deizioù-se e vo salvet Youda ha Jeruzalem a annezo en diogel, 
ha setu an anv a vo graet anezhi : « An Aotrou hor reizhded.»

Salm 25 (24), 4bc-5ab. 8-9. 10 ha 14
D : War-zu ennoc'h, Aotrou, e savan va ene.
4 Aotrou, deskit din hoc'h hentoù,
ha kelennit din ho kwenodennoù.
5 Heñchit-me en ho kwirionez, kenteilhit-me,
rak C'hwi eo Doue va silvidigezh..
8 Madelezhus ha reizh eo an Aotrou,
eñ a ziskouez an hent mat d'ar bec'herion ;
9 bleinañ a ra an dud izel en e reizhder,
deskiñ a ra d'an dud paour e wenodenn.
10 Holl wenodennoù an Aotrou a zo gras ha fealded
evit ar re a vir e emglev hag e c'hourc'hemennoù.
14 An Aotrou a zigor e sekredoù d'ar re o deus doujañs outañ,
diskuliañ a ra dezho splannder e emglev.

Eil lennadenn
Lennadenn eus lizher kentañ an Abostol Paol d'an Desalonikiz 3, 12 – 4, 2

Ra zalc'ho start an Aotrou ho kalonoù a-benn donedigezh ar C'hrist.
12 Breudeur, ra blijo gant an Aotrou ho lakaat da greskiñ 
ha da fonnaat er garantez an eil evit egile, evel ivez e-keñver an holl, 
diwar skouer ar garantez hon eus-ni en ho keñver.
13 Ra vo startaet ho kalonoù en ur santelezh didamall dirak Doue hon Tad,
a-benn donedigezh hon Aotrou Jezuz gant e holl Sent. Amen.
1 A-hend-all, breudeur, 
ho pediñ hag hoc'h aspediñ a reomp en Aotrou Jezuz
da gaout soñj eus ar pezh hoc'h eus desket diganimp 
war an doare ma tleomp bevañ evit plijout da Zoue
- hag evel-se dija en em renit evit gwir-
nemet bepred it war wellaat muioc'h-mui.
2 Gouzout a rit peseurt gourc'hemennoù 
hon eus roet deoc'h a-berzh an Aotrou Jezuz.

Lidyouadeg d'an Aviel : Alleluia ! Alleluia ! S 85 (84), 8
8 Diskouezit dimp, Aotrou, ho trugarez, ha roit dimp ho silvidigezh.

Aviel
Pennad eus an Aviel santel hervez Lukaz 21, 25-28, 34-36

Tostaat a ra ho tasprenidigezh.
En amzer-se e komze Jezuz gant e ziskibion eus e zistro :
25 «Hag e vo arouezioù en heol, el loar hag er stered ;
ha war an douar enkrez e-touez ar Broadoù 
gant ar souezhus ma vo trouz ar mor hag an tonnoù.
26 An dud o tisec'hañ gant ar spont 
o 'n em c'houlenn petra vo o tont war ar bed-holl,
rak galloudegezhioù an neñvoù a vo brallet.
27 Neuze e vo gwelet Mab an Den o tont war ur goabrenn, 
gant galloud ha klod bras.
28 Pa stago an traoù-se da c'hoarvezout, 
adsavit ho kalon ha sonnit ho penn,
rak tost e vo deoc'h bezañ tennet a boan.»
34 Diwallit ouzhoc'h hoc'h-unan, 
gant aon na ve pounneraet ho kalonoù gant an dirollerezh,
ar vezventi ha prederioù ar vuhez-mañ, 
ha na gouezfe an deiz-se warnoc'h a-daol-trumm,
35 evel ur roued ; rak kouezhañ e raio war an holl dud 
a zo o chom war an douar a-bezh.
36 Beilhit eta, en ur bediñ e pep amzer,
ma vezot barrek da dec'hout diouzh an holl draoù-se da zont,
ha da chom en ho sav dirak Mab an Den.»

Kredo

Pedenn war ar profoù
Plijet ganeoc'h, Aotrou Doue, 
degemer ar profoù a ginnigomp diwar ho tonezonoù ;
ha peogwir e roit dimp-ni, ho servijerion, 
ar c'hras d’ho lidañ gant deoliezh er bed-mañ, ,
grit ma vo neuze evidomp preveudi ar silvidigezh peurbadel. Dre Jezuz Krist. 

Kentlavar an Azvent I, p. 388 (betek ar 16 a viz Kerzu)

Dazgwerzad ar C'hevuniañ S. 85 (84), 13
An Aotrou e-unan a ro an eurvad.
Hag an douar a ro e drevad. 

Pedenn goude ar C'hevuniañ 
Grit ma tougo frouezh ennomp, Aotrou Doue,
ar c'hevrinoù hon eus kemeret perzh enno :
drezo, e-keit ha m'emaomp o vevañ e-kreiz traoù tremeniat ar bed,
e teskit dimp karout madoù an neñvoù
hag en em stagan ouzh ar pezh a bad da viken. Dre Jezuz Krist.

EIL SUL
Dazgwerzad digeriñ Kv. Iz 30, 19, 30

Pobl Sion, setu ma teuio an Aotrou da salviñ ar broadoù,
hag e lako e vouezh klodus da vezañ klevet evit levenez ho kalon. 

Ne vez ket lavaret ar Gloria. 

Kempedenn
Doue hollc'halloudek ha madelezhus, p’emaomp o vont, mall warnomp, en arbenn d'ho Mab,
mirit na ve preder nag afer ebet eus ar bed-mañ ouzh hon strobañ ; met ra vezimp ambrouget
gant ar furnezh eus an neñv, en doare ma vimp degemeret en e gompagnunezh. Eñ a vev.

Lennadenn gentañ
Lennadenn eus levr Barouk 5, 1-9

Doue a ziskouezo da splannder.
5 1 Diwisk, Jeruzalem, da sae a gañv hag a reuzeudigezh,
ha gwisk splannder ar c'hlod o tont eus Doue ;
Gwisk warnout mantell Santelezh Doue,
2 Poz war da benn talbenn klod ar Peurbadel.
3 Rak Doue a ya da ziskouez da sked da gement a zo dindan an neñv,
4 Rak Doue a roio dit evel anv evit atav ;
Peoc'h ar reizhder, ha klod an deoliezh !
5 War sav ! Jeruzalem en em zalc'h war an uhel, sell etrezek ar sav-heol,
Gwel da vugale dastumet eus ar Reter d'ar C'hornog gant lavar ar Sant,
Oc’h en em laouenaat, rak Doue en deus bet koun anezho ;

6 Rak da guitaet o devoa war droad, kaset gant an enebourion.
Ha Doue o degas dit en-dro, douget gant klod evel war un tron-roue.
7 Rak Doue en deus divizet e vefe izelaet pep menez uhel
Hag ar c'hrec'hiennoù henamzerel,
E vefe leuniet an traoniennoù evit razhañ an douar,
Ma kerzho Israel en surentez e klod Doue.
8 Ha zoken ar c'hoadegi ha pep gwezenn frouezhus
A roio, dre nerzh Doue, skeud da Israel.
9 Rak Doue a vlenio Israel gant levenez
Ouzh sklêrijenn e glod, e reizhder,
Dre an drugarez hag ar santelezh a zo e re.

Salm 126 (125), 1-2ab. 2cd-3. 4-5. 6
D : Burzhudoù en deus graet evidomp an Aotrou ; 
    hon lakaet en deus e barr al levenez !

Pa zegase an Aotrou d'ar gêr harluidi Sion, 
e oamp evel en un hunvre.
2 En hor genou neuze e sone c'hoarzhadegoù, 
ha war hon teodoù kanerezh.

Neuze e-touez ar broadoù e lavarent : 
«An Aotrou en deus evito graet burzhudoù !»
3 Ya, burzhudoù en deus graet evidomp an Aotrou ; 
hon lakaet en deus e barr al levenez !
4 Aotrou, kemmit adarre hor planedenn, 
evel ar gouelec'h gant dourioù-red.
5 Ar re a daol an had en ur skuilh daeroù, 
a ved e-kreiz al levenez.
6 Mont ha mont a ra en ur ouelañ 
douger had an here ;
dont ha dont a ra en ur ganañ 
douger an drammoù-ed.

Eil lennadenn
Lennadenn eus lizher an Abostol Paol d'ar Filipiz 1, 4-6. 8-11

Bezit gwirion hag hep pec'hed evit deiz ar C'hrist.
Va breudeur : 4 En holl bedennoù a ran, hep ehan, evidoc'h-holl, gant levenez,
5 menegiñ a ran ar skoazell hoc'h eus roet da gaoz an Aviel, 
adalek an deiz kentañ betek hiziv.
6 Ha sur on eus an dra-se : 
an Hini en deus staget ennoc'h gant e labour kaer,
a zalc'ho gantañ betek e gas da benn evit Deiz ar C'hrist Jezuz.
8 Ya, Doue a zo test em eus evidoc'h karantez tener e kalon ar C'hrist Jezuz.
9 Ha setu va fedenn : ma kresko muioc'h-mui ho karantez,
en ur reiñ deoc'h ar ouiziegezh hag ar skiant-vat-se
10 ho lakaio da brizout an talvoudegezhioù gwirion ;

deoc'h da vezañ dinamm ha direbech a-benn Deiz ar C'hrist,
11 leun ho taouarn eus ar frouezh-se a reizhded a zougomp dre Jezuz Krist,
evit klod ha meuleudi Doue.

Lidyouadeg d'an Aviel : Alleluia ! Alleluia ! Kv. Lk. 3, 4, 6. 
Kempennit hent an Aotrou, kompezit e wenodennoù.
6 Hag e welo pep krouadur silvidigezh Doue.

Aviel
Pennad eus an Aviel santel hervez Lukaz 3, 1 – 6

Pep den a welo silvidigezh Doue.
1 Ar bemzekvet bloavezh eus impalaeriezh Tiberius Kaesar, 
pa oa Poñs-Pilat gouarnour Youdea,
Herodez tetrark Galilea, Filip, e vreur, tetrark Iturea ha Bro-Drakonitiz,
ha Lisania tetrark Bro-Abilen, 2 dindan ar veleion-veur Anna ha Kaifaz,
ec'h en em roas komz Doue da glevout da Yann, mab Zakaria, en dezerzh.
3 Mont a reas dre holl vro ar Yordan 
en ur embann ur vadeziant a binijenn evit distaol ar pec'hedoù,
4 evel ma 'z eo skrivet e levr komzoù an diouganer Izaia :

«Ur vouezh o hopal er gouelec'h :
Kempennit hent an Aotrou, kompezit e wenodennoù.
5 Pep traonienn a vo leuniet, 
ha pep menez ha pep krec'hienn a vo izelaet,
ar c'hildroioù a vo krennet 
hag an hentoù roc'hellek a vo kompezet,
6 hag e welo pep krouadur silvidigezh Doue.»

Kredo

Pedenn war ar profoù
Plijet ganeoc'h, Aotrou Doue, degemer hor pedennoù hag hor profoù uvel ;
ha, pa 'z eo re zister hon dellidoù evit reiñ pouez d'hor goulennoù, 
deuit, en ho trugarez, d'hon harpañ gant sikourioù ho madelezh. Dre Jezuz Krist.

Kentlavar an azvent I p. 388

Dazgwerzad ar C'hevuniañ Ba. 5, 5 ; 4, 36 
Sav, Jeruzalem, chom war an uhel,
hag hirsell ouzh al levenez a zeu dit-te digant da Zoue. 

Pedenn goude ar C'hevuniañ
Aotrou Doue, C'hwi hag hoc'h eus hon maget gant mezhur speredel 
dre ar c'hevrinoù hon eus kemeret perzh enno, 
deskit dimp prizañ gant furnezh traoù ar bed-mañ, 
hag en em stagañ ouzh madoù an neñvoù. Dre Jezuz Krist.

TREDE SUL
Dazgwerzad digeriñ Kv. Fil. 4, 4-5 

Bezit laouen en Aotrou, bezit bepred laouen, tost emañ an Aotrou.

Ne vez ket lavaret ar Gloria. 

Kempedenn
Aotrou Doue, pa welit ho pobl o c'hortoz gant feiz gouel ginivelezh hon Aotrou,
grit dimp, ni ho ped, kerzhout a-benn tizhout ken bras levenez,
ha lidañ ar gouel-se gant kanmoed ha drantiz bepred nevez.  Dre Jezuz Krist.

Lennadenn gentañ
Lennadenn eus diougan Sofonia 3, 14-18a

An Aotrou a vo laouen ouzh da veuliñ.
14 Kanmeul, merc'h Sion, 
youc'hit a levenez, tud Israel !
En em laouena ha trid a greiz kalon, 
merc'h Jeruzalem !
15 An Aotrou en deus tennet kuit e setañsoù a-enep dit,
Pellaet en deus diouzhit da enebour ;
An Aotrou a-zo ez kreiz, eñ roue Israel,
Ne weli ket ken ar gwalleur.
16 En deiz-se e vo lavaret da Jeruzalem :
''Bez dizaon, o Sion !
Arabat d'az taouarn kouezhañ laosk ha dinerzh !
17 An Aotrou da Zoue a zo ez kreiz, salver kadarn !

Stad a vo ennañ en abeg dit,
Neveziñ a raio dit e garantez,
En abeg dit, e youc'ho a levenez,
18 Evel en deizioù an Emgav.''

Lidkan Iz. 12, 2-3. 4bcd. 5-6 
D : Trid ha kan meuleudi, rak bras eo en da greiz Sant Israel.
2 Setu, Doue eo va silvidigezh ;
Fiziañs am bo, ha n'em bo ket aon ken,
Rak va nerzh ha va c'han eo an Aotrou,
Eñ 'zo bet evidon ur salver.
4 Hag e lavarot en deiz-se :
Dougit grasoù d'an Aotrou ha youc'hit d'e anv,
Embannit e-touez ar pobloù braster e oberoù,
Degemennit ez eo uhel-dreist e anv.
5 Salmit d'an Aotrou, dre m'en deus graet burzhudoù,
Ra vint anavezet gant an douar a-bezh.
6 Youc'hit, kanit a levenez, annezerion Sion,
Rak bras en ho kreiz eo Doue santel Israel !

Eil lennadenn
Lennadenn eus lizher an Abostol Paol d'ar Filipiz 4, 4 – 7.

Tost emañ an Aotrou.
Va breudeur : 4 En em laouenait hep ehan, en Aotrou ; 
e lavarout a ran adarre, en em laouenait.
5 Ra vezo anat ho touster d’an holl dud. Tost eo an Aotrou. 
6 Na vezit nec'het gant netra.

Met e pep degouezh, dre an orezon hag ar bedenn,
ha gant an drugarekadenn, lakait ho koulennoù da sevel dirak Doue.
7 Ha peoc'h Doue, an hini a zo dreist da bep skiant,
d’ho miro dindan e ward, kalon hag ene, er C'hrist Jezuz.

Lidyouadeg d'an Aviel : Alleluia ! Alleluia ! Iz. 61, 1 (Lk 4, 18)
Spered an Aotrou Doue a zo warnon ;
Va c'haset en deus evit kemenn ar c'heloù mat d'ar beorion.

Aviel
Pennad eus an Aviel santel hervez Lukaz 3, 10 – 18

Petra a raimp ha ni ?
10 En amzer-se e c'houlenne an engroezioù-tud digantañ : 
«Petra 'ta 'zo dimp d’ober?» 11 Respont a rae dezho : 
«An neb en deus div vantell, reiñ unan d’an hini n’en deus ket ;
hag an neb en deus boued, ober kemend-all.»
12 Publikaned ivez a zeuas evit bezañ badezet ; hag int da lavarout dezhañ :
«Mestr, petra 'zo dimp d’ober? 
13 Hag e respontas dezho :
«Na c'houlennit netra en tu all d’ar pezh a zo divizet deoc'h.»
14 Soudarded ivez a c'houlenne digantañ : 
«Ha ni, petra 'zo dimp d’ober?» 
Hag e lavaras dezho : «Na wallgasit den ebet, 
na ziskuilhit den ebet e gaou, ha tremenit gant ho kopr.»
15 Evel m’edo ar bobl war-c'hed 
ha ma 'n em c'houlenne an holl en o c'halonoù 
diwar-benn Yann hag-eñ ne vefe ket ar C'hrist, 
16 e roas Yann e respont en ur ziskleriañ d’an holl :

«Me ho padez gant dour, met dont a ra unan galloudusoc'h egedon,
ha ned on ket dellezek da ziskoulmañ korreenn e sandalennoù.
Eñ ho padezo er Spered Santel hag en tan.
17 En e zorn emañ ar bal-wenterez da beurnaetaat e leuriad,
ha da serriñ ar gwinizh en e solier ; ar pell avat, 
o deviñ a raio en un tan na varv ket.»
18 Gant an holl brezegennoù-se hag e-leizh a re all 
e tegemenne d’ar bobl ar c'heloù mat.

Kredo

Pedenn war ar profoù
Plijet ganeoc'h, Aotrou, ma talc'himp bepred, ni ho servijerion deol, 
da ginnig an aberzh a nevesa ar c'hevrin savet ganeoc'h hag a zeu dre ho kalloud doueel da 
seveniñ ennomp oberenn ar silvidigezh. Dre Jezuz Krist.

Kentlavar an azvent I pe II (adalek ar 17 a viz Kerzu), p.427

Dazgwerzad ar C'hevuniañ Kv. Iz. 35, 4 

Lavarit d'ar re a zo mantret o c'halon : bezit kreñv, n'ho pet ket aon.
Setu hon Doue o tont ; dont a ra d'hor saveteiñ.

Pedenn goude ar C'hevuniañ
Ho madelezh a bedomp, Aotrou Doue : 
sikouret gant ar magadur doueel hon eus resevet, 
ra vimp gwalc'het eus hor pec'hedoù, 
ha lakaet e stad da lidañ ar gouel bras a zo o tostaat. Dre Jezuz Krist.

PEVARE SUL
Dazgwerzad digeriñ. Kv. Iz 45, 8 

O neñvoù, skuilhit dimp ho klizh eus an nec'h,
Hag ar c'hoabr da c'hlavio dimp ar reizhder !
Ra zigoro an douar,
ra ziwano dimp ar salver.

Ne vez ket lavaret ar Gloria. 

Kempedenn
Plijet ganeoc'h, Aotrou Doue, skuilh ho kras en hor c'halonoù ;
ni hag hon eus anavezet, dre gemenn an ael, enkorfidigezh an Aotrou Krist ho Mab,
renit-ni, dre e ziouzañv hag e groaz, betek klod an dasorc’hidigezh. Dre Jezuz Krist.

Lennadenn gentañ
Lennadenn eus levr an diouganer Mic'ha 5, 1-4a

Ac'hanout e teuio ur mestr en Israel.
Komz an Aotrou eo :
1 Ha te, Betlehem Efrata, 
Evidout da vezañ bihan e-touez strolladoù Youda, 
Eo ac'hanout a lakain da zont
An hini a zle gouarn Israel
Hag a sav e benn-orin d'an amzerioù kentañ, 
Gant an deizioù pellañ.
2 Neuze an Aotrou o dilezo
Betek an amzer ma c'hano an hini a zle genel, 
Ha ma tistroio restad e vreudeur
Etrezek mibion Israel.

3 Sonn e vo en e sav
Hag e vêsaio e dropell dre nerzh an Aotrou, 
Dre veurded anv an Aotrou, e Zoue :
Divrall e vo e dud hag e c'halloud en em astenno
Betek termenoù an douar.
4 Eñ eo an hini a vo ar Peoc'h !

Salm 80 (79), 2 ac ha 3b. 15-16. 18-19
D : Aotrou hon Doue, troit-ni davedoc'h, 
diskouezit ho tremm hag e vimp salvet. 
2 Pastor Israel, taolit pled da selaou, 
C'hwi hag a ren bugale Jozef evel un tropell-deñved.
C'hwi azezet war ar Gerubined, parit 3 dirak Efraim.
 Dihunit en ho kalloudegezh ha deuit d'hor salviñ.
15 Doue ar galloudoù, distroit, 
stouit eus lein an neñvoù ha sellit ha deuit d'ober ur gwel d'ar winienn-se.
16 Hag he diwallit, hi hag a oa bet plantet gant ho torn dehou, 
ar mab hoc'h eus kennerzhet evidoc'h.
18 Ra vo aze ho torn da skoazellañ den ho prec'h dehou, 
ar mab hoc'h eus kennerzhet evidoc'h.
19 Ne fell ket dimp pellaat diouzhoc'h ken da virviken, 
roit dimp buhez en-dro hag e kanmeulimp hoc'h anv.

Eil lennadenn
Lennadenn eus lizher d'an Hebreed 10, 5 – 10

Setu ma teuan evit seveniñ da vennantez.
Va breudeur : 
5 Setu perak ar C'hrist o tont er bed, a gomz evel-henn :
Nag aberzh na profadenn n’o deus plijet dit,
met ur c'horf ac'h eus kempennet din ;
6 n’ec'h eus ket kavet mat nag holloskadoù nag aberzhoù evit ar pec'hed ;
7 neuze em eus lavaret : Setu ma teuan,
rak e rolled al levr eo skrivet diwar va fenn, evit seveniñ da vennantez, o Doue !
8 Kregiñ a ra o lavarout :
Nag aberzhoù, na profadennoù, nag holloskadoù, na aberzhoù evit ar pec'hed
n’o deus plijet dit, n’ec'h eus ket o c'havet mat.
Koulskoude eo hervez al Lezenn e vezont kinniget.
9 Ha goude-se e tiskler :
Setu ma teuan evit seveniñ da vennantez !

Kement-se a zo lemel kuit an urzhiadur kentañ evit diazezañ an eil.
10 Hag ar vennantez-se eus Doue eo an hini a ro dimp santelezh
dre ar prof en deus graet Jezuz Krist eus e gorf ur wezh evit mat.

Lidyouadeg d'an Aviel : Alleluia ! Alleluia ! Lk. 1, 38
Mari da lavarout : «Setu servijerez an Aotrou : 
ra vo graet din hervez da lavar.»

Aviel
Pennad eus an Aviel santel hervez Lukaz 1, 39-45

A belec'h e c'hoarvez ganin e teufe d'am c'haout mamm va Aotrou ?
39 En deizioù-se, e savas Mari,
hag ez eas, mall warni, war-zu bro ar menezioù, d’ur gêr eus Bro Youda ;
40 hag o vezañ aet tre e ti Zakaria, e kevarc’has Elizabed.
41 Met kerkent ha ma klevas Elizabed kevarc’h Mari,
e tridas ar c'hrouadurig en he c'hreiz,
ha leuniet e voe Elizabed eus ar Spered Santel.
42 Hag e youc'has gant ur vouezh kreñv en ur lavarout :
«Benniget out e-touez ar gwragez, 
ha benniget frouezh da gorf.
43 A belec'h e c'hoarvez ganin e teufe d’am c'haout mamm va Aotrou?
44 Rak setu, kerkent ha m’eo deuet da vouezh betek va divskouarn,
en deus tridet va bugelig em c'hreiz gant al levenez.
45 Eürus an hini he deus kredet,
rak sevenet e vo ar pezh a zo bet lavaret dezhi a-berzh an Aotrou.»

Kredo

Pedenn war ar profoù
War ar profoù lakaet amañ war hoc'h aoter, Aotrou Doue, 
 ra ziskenno d'o santelaat an hevelep Spered Santel,
en deus karget gant e nerzh korf santel ar Werc'hez klodus Vari. Dre Jezuz Krist.

Kentlavar an azvent II, p. 388

Dazgwerzad ar C'hevuniañ Iz 7, 14 
Setu ma vo ar Werc'hez dougerez, ha ma c'hano ur Mab : anvet e vo Emmanuel.

Pedenn goude ar C'hevuniañ
Ho pediñ a reomp c'hoazh, Aotrou Doue, goude m'hon eus bet, 
er c’hevrinoù-mañ, an arrez eus an dasprenidigezh peurbadel : 
seul vui ma tosta gouel hor silvidigezh, 
grit dimp mont war well gant seul vuioc'h a c’hred, 
evit lidañ en doare ma tere kevrin ginivelezh ho Mab. Eñ a vev.

AMZER NEDELEG

AMZER NEDELEG A, B, K

GINIVELEZH HOR SALVER
GOUEL-MEUR

OFERENN AN DERC’HENT
An Oferenn-mañ a vez lavaret d'ar 24 a viz Kerzu, 

a-raok pe goude Gousperoù kentañ ar gouel.

Dazgwerzad digeriñ Kv. Erm. 16, 6-7 
Hiziv e ouiot e teuy an Aotrou evit ho salviñ ; 
ha warc'hoazh beure e welot e c'hloar. 

Gloria

Kempedenn
Aotrou Doue, bep bloaz, e roit dimp levenez o c'hortoz hor silvidigezh ; 
pa 'z omp ken laouen o tegemer hoc'h Unvab o tont evel hon dasprener, 
roit dimp ar c'hras d'e welout hep krenañ, pa zeuy en-dro evel hor barner. 
Eñ a vev.

Lennadenn gentañ
Lennadenn eus levr Izaia 62, 1-5

En em blijet en deus an Aotrou ennout-te.
1 En abeg da Sion ne davin ket, 
hag abalamour da Jeruzalem ne baouezin ket,
Ken na skedo he reizhder evel ur gouloù-deiz,
Ken na lugerno he silvidigezh evel ur flammerenn.
2 Ar broadoù neuze a welo da c'hourdrec'h,
Hag an holl rouaned da splannder,
Ha galvet e vi dre un anv nevez
Bet diskleriet gant genoù Doue.
3 Bez' e vi ur gurunenn hollgaer e dorn Doue,
Un daledenn roueel etre bizied da Zoue.
4 Ne vi ken anvet : An hini dilezet !
Na da zouar ne vo ken anezhañ : An hini distaolet !

Met galvet e vi : Va dudi !
Ha da vro a vo anvet : Ar plac'h nevez !
Rak Doue a laka ennout e blijadur,
Ha da vro a vo priedet gantañ.

5 Evel ma timez un den yaouank gant ur werc'hez
E timezo ganit an hini en deus da savet,
Hag evel ma 'z eo ar wreg yaouank levenez he fried,
Evel-se e vi-te levenez vras da Zoue.

Salm 89 (88), 4-5. 16-17. 27 ha 29
D : Trugarezioù an Aotrou da viken a ganmeulin. 
4 «Skoulmet em eus un emglev gant an den am eus dibabet,
 touet em eus ul le da Zavid va servijer : 
5 Diazezañ a ran da lignez evit atav, 
startaat a ran da dron evit an holl remziadoù.»
16 Eürus ar Bobl a oar youc'hal en enor deoc'h, 
a gerzh e sklêrijenn ho tremm, Aotrou, 
17 ar re a gav bepred ho levenez en hoc'h anv,
hag en ho reizhder an nerzh da adsevel.
27 Eñ am galvo : «Va Zad oc'h-C'hwi, 
va Doue ha roc'h va silvidigezh !»
29 Va gras a virin gantañ da viken, 
ha va emglev a chomo feal en e geñver.

Eil lennadenn
Lennadenn eus levr Oberoù an Ebestel 13, 16-17, 22-25

Testeni Paol diwar-benn ar C'hrist, mab David.
Degouezhet e kêr Antiokia Bro-Bisidia, Paol a oa aet d’ar sinagogenn. 
16 Paol a savas, a wignas gant e zorn hag a lavaras :

«Israeliz ha C'hwi, doujerion Doue, selaouit.
17 Doue ar bobl-mañ, Doue Israel, en deus dibabet hon Tadoù
ha lakaet ar bobl-mañ da greskiñ e-pad he harlu e Bro-Egipt,
gant nerzh bras e vrec'h en deus o zennet er-maez anezhi.

 22 O vezañ e dennet a gostez e lakaas da sevel dezho David da roue.
Ha da hemañ en deus douget an testeni-mañ : 
Kavet em eus David, mab Yese,
un den hervez va c'halon, a gaso da benn va holl vennadoù.
23 Ha diwar ziskennadur hemañ, en deus Doue, hervez e c'hrataenn,
lakaet da sevel da Israel Jezuz e-giz Salver.
24 Yann en devoa prezeget, evel diaraoger, e zonedigezh,
en ur gemenn ur vadeziant a geuz da holl bobl Israel.»
25 Ha paz edo Yann gant disoc'h e redadenn e lavare : 
An hini a soñjit ez on-me, n’on ket.
Met setu ma teu war va lerc'h an hini n’on ket dellezek 
da ziskoulmañ sandalennoù e dreid.

Lidyouadeg d'an Aviel : Alleluia ! Alleluia ! 
Warc'hoazh e vo distrujet pec'hed ar bed.
Ha warnomp e reno Salver ar bed.

Aviel
Penn kentañ Aviel Jezuz Krist hervez Mazhev 1, 1-25 * 18-25 (Lenn. verr)

Lignez Jezuz Krist, mab David (an hini hirañ).
1 Levr geneliezh Jezuz Krist, mab David, mab Abraham.
2  Abraham a engehentas  Izaak.  Izaak  a engehentas  Yakob.  Yakob a engehentas  Youda  hag
e vreudeur. 3 Youda, eus Tamar, a engehentas Farez ha Zara. Farez a engehentas Esrom. Esrom
a engehentas Aram. 4  Aram a engehentas Aminadab. Aminadab a engehentas Naason. Naason
a engehentas  Salmon.  5  Salmon,  eus  Rac'hab,  a engehentas  Booz.  Booz,  eus  Roud,
a engehentas Obed. Obed a engehentas Jese. 6 Jese a voe tad d'ar roue David.

David a engehentas Salomon eus an hini a oa pried Ouri.  7  Salomon a engehentas Roboam.
Roboam  a engehentas  Abia.  Abia  a engehentas  Asa.  8  Asa  a engehentas  Josafat.  Josafat
a engehentas  Joram.  Joram  a engehentas  Ozias.  9  Ozias  a engehentas  Joatam.  Joatam
a engehentas Ac'haz. Ac'haz a engehentas Ezekias.  10  Ezekias a engehentas Manase. Manase
a engehentas Amon. Amon a engehentas Josias. 11 Josias a engehentas Iekonias hag e vreudeur
da vare an harlu e Babilon.
12  Ha  goude  an  harlu  e Babilon,  Iekonias  a engehentas  Salatiel.  Salatiel  a engehentas
Zorobabel.  13  Zorobabel  a engehentas  Abiud.  Abiud  a engehentas  Eliakim.  Eliakim
a engehentas  Azor.  14  Azor  a engehentas  Sadok.  Sadok  a engehentas  Ac'him.  Ac'him
a engehentas  Eliud.  15  Eliud  a engehentas  Eleazar.  Eleazar  a engehentas  Mattan.  Mattan
a engehentas Yakob.  16  Yakob a engehentas Jozef, pried Mari, an hini m’eo bet ganet anezhi
Jezuz a anver Krist.
17  En holl eta, adalek Abraham betek David ez eus pevarzek remziad ; adalek David betek an
harlu  e Babilon,  pevarzek  remziad ;  adalek  an  harlu  e Babilon  betek  ar  C'hrist,  pevarzek
remziad.
18  Hogen, ginivelezh Jezuz Krist a c'hoarvezas evel-henn. Mari, e vamm, o vezañ grataet
da Jozef e dimezi, en em gavas dougerez dre c'halloud ar Spered Santel, a-raok dezho
mont da vevañ a-gevret. 19 Jozef, he fried, dre ma oa un den reizh anezhañ, ha ne felle ket
dezhañ he gwallvrudañ, a reas e vennozh d’en em zispartiañ dre guzh diouti. 20 Divizet en
devoa  kement-se  pa  'n  em  ziskouezas  dezhañ  dre  e gousk,  un  Ael  eus  an  Aotrou,
a lavaras dezhañ : «Jozef, mab David, n’az pez ket aon da gemer ganit Mari da bried ;
rak ar pezh a zo bet engehentet enni a zeu eus ar Spered Santel.  21  Genel a ray ur mab
hag e roi dezhañ Jezuz da anv, rak eñ a salvo e bobl eus he fec'hedoù.» 22 Ha kement-se
a c'hoarvezas  evit  ma  teufe  da  wir  ar  pezh  en  devoa  lavaret  an  Aotrou  dre  gomz
e brofed :  23  «Setu  ma  vo  ar  Werc'hez  o tougen  ha  ma  c'hano  ur  mab  a vo  anvet
Emmanuel», da lavarout eo Doue ganimp.  24 Jozef, ur wezh dihunet eus e gousk, a reas
hervez  m’en  devoa  gourc'hemennet  Ael  an  Aotrou :  kemer  a reas  e bried  en  e di.
25 Met n’en devoa ket graet priedelezh ganti a-raok dezhi genel he mab, hag e roas da
hemañ Jezuz da anv.

Kredo. Pennlinañ d'ar gerioù : "ha deuet eo da vout den” (Et homo factus est)

Pedenn war ar profoù 
Plijet ganeoc'h, Aotrou Doue, reiñ dimp ar c’hras da zigeriñ ar gouelioù-mañ,
gant seul vrasoc'h mall d'ho servijañ, ma tiskouezit anat dimp   
ez int ar penn-kentañ eus labour hor silvidigezh. Dre Jezuz Krist.

Kentlavar Nedeleg, p. 389
Pa  lavarer  ar  Bedenn  Gevradel  I  (ar  Reizhenn-Veur  Roman)  e  kemerer  al  lodenn
E kenunaniezh (Communicantes) arbennik.

Dazgwerzad ar C'hevuniañ Kv. Iz 40, 5 
Klod an Aotrou en em zispako,
ha kement den a zo a welo silvidigezh hon Doue.

Pedenn goude ar C'hevuniañ
Grit, ni ho ped, Aotrou Doue, ma vimp kennerzhet gant gouelioù Ginivelezh hoc’h 
Unvab, tra ma kavomp distan d'hor sec'hed ha d'hon naon er c'hevrinoù santel. Eñ a vev.

OFERENN AN NOZ
Gant Ginivelezh an Aotrou, e c'hell an holl veleion lidañ, 

pe genlidañ teir Oferenn, pep unan avat en he amzer.

Dazgwerzad digeriñ S. 2, 7 
Lavaret en deus din an Aotrou : 
« Va mab out-te, me eo em eus da engehentet hiziv.»

Pe : 
Holl a-gevret, bezomp laouen en Aotrou, rak ganet eo hor Salver er bed.
Hiziv e tiskenn ar gwir beoc'h eus an neñv.

Gloria

Kempedenn 
Aotrou Doue, C'hwi hag hoc'h eus karget an nozvezh santel-mañ gant sklaerderioù ar wir
sklêrijenn, grit dimp, ni ho ped, goude bezañ anavezet war an douar kevrin seurt gouloù,
kaout hon dudi gantañ e levenez an neñvoù. Eñ a vev.

Lennadenn gentañ
Lennadenn eus levr Izaia 9, 1-6

Ur Mab a zo roet dimp.
1 Ar bobl a gerzhe en deñvalijenn
He deus gwelet ur sklêrijenn vras,
Ar re a oa o chom e bro skeud an Ankoù, eo paret ar gouloù warno.
2 Laouenaet hoc'h eus tud ho poblad ha kresket o levenez ;
Tridal a reont dirazoc'h evel ma trider da vare an eost,
Evel ma trivli an drec'hourion, pa lodennont an dibourc'hioù.
3 Rak ar yev a veze o pouezañ warno,
Ar gelastrenn a skoe gant o c'hein,
Gwialenn o gwaskour, o zorret hoc'h eus evel en deiz Madian.
4 Rak holl votoù ar vrezelourion o vac'hañ an douar,
An holl vantelloù bet saotret gant ar gwad,
Setu int taolet en tan ha lonket gant ar flamm.

5 Rak ur bugel a zo ganet dimp, ur mab a zo roet dimp,
A zo bet lakaet ar galloud war e zivskoaz,
Hag anvet e vezo, kuzulier burzhudus, Doue kadarn,
Tad peurbadel, priñs ar peoc'h ;
6 Evit astenn e veli, ha reiñ ur peoc'h diziwezh
Da dron David ha d'e rouantelezh,
Evit en diazezañ hag en startaat
Er reizhder hag er gevionded
A-dal vremañ da virviken :
Gred Aotrou hollc'halloudek a raio kement-se !

Salm 96 (95), 1-2a. 2b-3. 11-12. 13
D : Hiziv eo ganet evidomp ur Salver, ar C'hrist, an Aotrou eo.
1 Kanit d'an Aotrou ur ganenn nevez, 
kanit d'an Aotrou, tud an douar a-bezh.
2 Kanit d'an Aotrou, bennigit e anv,
a zeiz da zeiz embannit e silvidigezh.
3 Diskleriit e c'hloar e-touez ar broadoù, 
e vurzhudoù e-touez an holl bobloù.
4 Rak bras eo an Aotrou, ha holl zellezek a veuleudi, 
ha spouronus dreist an holl doueoù.
11 Ra vo levenez gant an neñv, ha ra drido an douar, 
ra sono ar mor gant kement a vev ennañ ; 
12 ra laouenaio ar maezioù ha kement a zo enno.
Hag holl wez ar forest da youc'ho a levenez.
13 Dirak an Aotrou, rak emañ o tont, 
emañ o tont da ren an douar.
Ren a raio an hollved gant reizhded, 
hag ar pobloù hervez e wirionez.

Eil lennadenn
Lennadenn eus lizher da Ditoz 2, 11-14

En em ziskouezet eo gras Doue d'an holl dud.
11 En em ziskouezet eo gras Doue, o tegas silvidigezh d’an holl dud.
12 Kelenn a ra dimp nac'hañ an direlijion ha c'hoantegezhioù ar bed,
evit bevañ gant furnezh, reizhder, ha doujañs Doue er bed a-vremañ,
13 en ur c'hortoz ar goubeizh eürus,
an deiz m’en em ziskouezo gloar hon Doue bras ha Salver, ar C'hrist Jezuz.
14 Eñ hag a zo en em roet evidomp 
evit hon dasprenañ eus pep drougiezh,
hag evit hon glanaat d’ober ac'hanomp, dezhañ e-unan, 
ur bobl dibabet, douget d’an oberoù mat.

Lidyouadeg d'an Aviel : Alleluia ! Alleluia ! Lk. 2, 10-11
Setu ma tegemennan deoc'h ur c'heloù mat hag a roio levenez vras d'ar bobl a-bezh : 
Ganet ez eus bet deoc'h hiziv ur Salver hag a zo ar C'hrist an Aotrou !

Aviel
Pennad eus an Aviel santel hervez Lukaz 2, 1-14

Ganet ez eus ur salver hiziv evidoc'h.
1 En deizioù-se e voe embannet ur gourc'hemenn a-berzh Kaesar Aogustus
evit enskrivañ holl dud an douar.
2 Ar skrid-embann kentañ-se a voe graet p’edo Kurinus gouarnour Siria.
3 Mont a rae an holl da lakaat o anvioù, pep hini d’e gêr.
4 Jozef a savas eus Galilea, eus Kêr Nazared, da Vro-Youdea,
betek kêr David anvet Betlehem, 
o vezañ ma oa eus tiegezh ha bro David,
5 da lakaat e anv gant Mari, e bried, hag a oa dougerez.
6 Hag e-pad m’edont eno e teuas eviti an amzer da wilioudiñ
7 hag e c'hanas he mab kentañ-ganet ;
e vailhuriñ a reas hag e lakaat a reas en e c'hourvez en ur prezeb,
dre ne oa ket plas evito en ostaleri.
8 Mesaerion a oa er c'hornad-se o chom neuze war ar maez
hag oc'h ober ged e-pad an noz da ziwall o loened.
9 Un Ael eus an Aotrou a skedas en-dro dezho, ma voent spontet bras.
10 Met an Ael a lavaras dezho :
«Na spontit ket, rak setu ma tegemennan deoc'h ur c'heloù mat
hag a roio levenez vras d’an holl bobl.
11 Ganet ez eus bet deoc'h hiziv, e kêr David, 
ur Salver, hag a zo ar C'hrist, an Aotrou.
12 Ha setu an arouez evidoc'h : 
Kavout a reot ur bugelig mailhuret ha gourvezet en ur prezeb.»
13 Hag en un taol ec'h en em unanas gant an Ael
ur bagad bras eus armead an neñvoù o veuliñ Doue hag e lavarent :

14 «Klod da Zoue e lein an Neñvoù, 
ha peoc'h war an douar d’an dud a blij dezhañ.»

Kredo. Pennlinañ d'ar gerioù : "ha deuet eo da vout den” (Et homo factus est)

Pedenn war ar profoù
Ni ho ped Aotrou, degemerit hor profadenn da-geñver gouel an nozvezh-mañ ; 
ha dre un eskemm marzhus ma teuimp da vezañ heñvel ouzh ho Mab, 
a zo ennañ hon hennad-ni unanet ouzh hoc'h hini. Eñ a vev.

Kentlavar : Nedeleg, p. 389. 

Pa  lavarer  ar  Bedenn  Gevradel  I  (ar  Reizhenn-Veur  Roman)  e  kemerer  al  lodenn
E kenunaniezh (Communicantes) arbennik.

Dazgwerzad ar C'hevuniañ Yn 1, 14
Ar Gomz zo deuet da vezañ korf, ha ni hon eus gwelet e glod.

Pedenn goude ar C'hevuniañ
Ho pediñ a reomp, Aotrou hon Doue, ni hag a zo levenez ennomp o lidañ ginivelezh hon
Dasprener, ma c'hellimp, dre ur vuhez feal bepred, gounit ar c'hras da vezañ unanet outañ
da viken. Eñ a vev.

Bennozh-gouel mar karer, p. 386

OFERENN AR PELLGENT

Dazgwerzad digeriñ  Kv Iz 9, 1, 5 ; Lk 1, 33
Hiziv e lugerno warnomp ar gouloù, 
rak ganet eo bet evidomp an Aotrou,
hag anvet eo : Burzhudus, Doue, Priñs ar Peoc'h,
Tad an amzer da zont, hag e rouantelezh ne devo dibenn ebet dezhi.

Gloria

Kempedenn
Ni ho ped, Doue hollc'halloudek, pa 'z eo bet skuilhet warnomp, hiziv,
sklêrijenn nevez ho Komz en em c'hraet den, 
grit ma teuio da splannañ ivez en hon oberoù,
evel ma sked dre ar feiz en hor spered. Dre Jezuz Krist. 

Lennadenn gentañ
Lennadenn eus levr Izaia 62, 11-12

Setu ma teu da silvidigezh.
11 Sed ar pezh a embann Doue betek harzoù an douar :
«Lavarit da verc'h Sion :
Gantañ emañ garedon e c'hourdrec'h, 
ha dirazañ e kerzh gopr e c'hounid.
12 Galvet e vint : Ar bobl santel, dasprenidi an Aotrou !
Ha te, anvet e vi : An hini glasket ar Gêr nann-dilezet !»

Salm 97 (96), 1. 6, 11-12
D : Ur sklêrijenn he deus skedet hiziv warnomp,
    rak ganet eo evidomp an Aotrou. 
1 An Aotrou a ren ! Ra drido an douar, 
ra vo levenez gant bed an inizi.
6 An neñvoù a skrij oc'h embann e reizhder, 
an holl bobloù a wel splannder e c'hloar.
11 Ur sklêrijenn a bar evit an den reizh, 
al levenez evit an dud reizh a galon.
12 Tud reizh, ho pet levenez en Aotrou, 
ha kanmeulit santelezh e anv.

Eil lennadenn
Lennadenn eus lizher an Abostol Paol da Ditoz 3, 4-7 

Hon salvet en deus hervez e drugarez.
4 Hogen d’an deiz ma'z eo en em ziskouezet madelezh hon Doue Salver 
hag e garantez evit an dud, 5 en deus hor salvet, 
n’eo ket en abeg d’an oberoù a reizhded hor bije graet, 
met diwar doug e drugarez, 
dre walc'hadenn an azgenel hag an adneveziñ er Spered Santel. 
6 Hag ar Spered-se, e skuilhet en deus warnomp a-builh, 
dre Jezuz Krist, hon Aotrou,7 en doare ma c'hounezimp, er goubeizh, 
hêrezh ar vuhez peurbadel pa 'z omp bet reizhet gant gras ar C'hrist.

Lidyouadeg d'an Aviel : Alleluia ! Alleluia ! Lk. 2, 14

Klod da Zoue e lein an neñv ha peoc'h war an douar d’an dud a vennantez vat !

Aviel
Pennad eus an Aviel santel hervez Lukaz 2, 15-20 

Ar bastored a gavas Mari ha Jozef hag ar bugel.
15 Pa voe aet an Aeled diouto war-zu an neñv, 
e lavaras ar vesaerion an eil d’egile :
«dimp eta betek Betlehem ha gwelomp ar pezh a zo c'hoarvezet
hag a zo bet diskleriet dimp gant an Aotrou.»
16 Hag ez ejont, mall warno, hag e kavjont Mari ha Jozef 
hag ar bugelig gourvezet er prezeb.
17 O welout se ec'h anavezjont ar wirionez eus ar pezh 
a oa bet lavaret dezho diwar-benn ar bugel-se.
18 Ha kement hini o c'hlevas a voe sebezet gant ar pezh a gonte ar vesaerion dezho.
19 Mari avat, a vire an holl draoù-se hag a brederie warno en he c'halon.
20 Neuze ez eas ar vesaerion en-dro, en ur reiñ klod ha meuleudi da Zoue,
evit kement o devoa gwelet ha klevet, hervez ma oa bet lavaret dezho.

Kredo. Pennlinañ d'ar gerioù : "ha deuet eo da vout den” (Et homo factus est)

Pedenn war ar profoù
Plijet ganeoc'h, Aotrou Doue, ober ma vo hor profoù a-zoare evit lidañ kevrin ar 
C’hinivelezh , hag evel ma tiskouez an Hini a zo bet ganet hiziv bezañ den hag ivez 
kenkoulz all Doue leun a splannder, ra zeuio ar madoù-mañ eus an douar da reiñ dimp 
donezon ar vuhez doueel. Dre Jezuz Krist.

Kentlavar Nedeleg, p. 389
Pa lavarer ar Bedenn Gevradel I (ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Kv. Za 9, 9 
Trid, merc'h Sion, meul, merc'h Jeruzalem : 
Setu da Roue o tont, ar Sant, Salver ar bed. 

Pedenn goude ar C'hevuniañ
Aotrou Doue, p'emaomp o lidañ, leun a zeoliezh hag a zrantiz Ginivelezh, ho Mab, 
grit dimp, ni ho ped, anavezout gant feiz wirion donderioù seurt kevrin, 
ha kaout muioc'h-mui karantez virvidik evitañ. Dre Jezuz Krist.

Bennozh-gouel mar karer, p. 426

OFERENN AN DEIZ

Dazgwerzad digeriñ Kv. Iz 9, 6 
Ur bugel zo ganet dimp, ur mab zo bet roet dimp. 
Arouez ar galloud zo war e skoaz ; galvet e vo Kannad ar c’huzul meur. 

Gloria

Kempedenn 
Aotrou Doue, C'hwi hoc'h eus krouet ken kaer hennad mab-den, 
hag hoc'h eus he savet a-nevez kaeroc'h c'hoazh ;
grit dimp, ni ho ped, kaout perzh e hennad-Doue
an hini a zo bet plijet gantañ kemer hon hennad-den. Eñ a vev.

Lennadenn gentañ
Lennadenn eus levr Izaia 52, 7-10

Holl pennoù an douar a welo silvidigezh hon Doue.
7 Pegen kaer war lein ar menezioù treid ar c'hannad a geloù mat,
Degaser ar peoc'h, degemenner an eürusted,
Embanner ar silvidigezh,
An hini a lavar da Sion : Da Zoue a ya da ren !
8 Ur vouezh ! Da c'hedourion a sav o mouezh,
Hag holl a-gevret e youc'hont,
Hag o daoulagad a wel dirak o daoulagad
An Aotrou o tistreiñ da Sion.
9 Youc'hit a levenez, holl a-unan, o dismantroù Jeruzalem !
Rak an Aotrou a ro frealz d'e bobl, dasprenañ a ra Jeruzalem.
10 An Aotrou a laka e noazh e vrec'h a santelezh a-wel d'an holl vroadoù,
Hag holl dermenoù an douar a verzo silvidigezh hon Doue.

Salm 98 (97), 1, 2-3ab, 3cd-4, 5-6
D : Holl harzoù an douar o deus gwelet silvidigezh hon Aotrou. 

Kanit d'an Aotrou ur ganenn nevez, 
dre m'en deus graet burzhudoù.
Gounezet en deus an trec'h gant e zorn dehou, 
ha gant e vrec'h santel.
2 An Aotrou en deus diskouezet e silvidigezh, 
diskleriet en deus e reizhder d'an holl vroioù.
3 Soñj en deus bet eus e vadelezh 
hag eus e fealded e-keñver tiegezh Israel.

Gwelet o deus broioù pellañ an douar 
silvidigezh hon Doue.
4 Youc'hit d'an Aotrou, C'hwi an holl douaroù, 
tridit gant levenez ha kanit.
5 Salmit d'an Aotrou war an delenn, 
war an delenn ha gant son ar gitar ; 
6 gant an drompilh ha gant mouezh ar c'horn, 
youc'hit d'an Aotrou, ar roue. 

Eil lennadenn
Lennadenn eus lizher d'an Hebreed 1, 1-6

Doue en deus komzet ouzhimp en e Vab.
1 Goude bezañ, meur a wezh hag e meur a c'hiz,
komzet gwezhall ouzh hon Tadoù dre ar Brofeded,
2 Doue, en deizioù-mañ, ar re ziwezhañ, 
en deus komzet ouzhimp dre ar Mab,
an hini bet lakaet gantañ da benn-hêr war bep tra,
hag ez eo drezañ ivez en deus krouet ar bedoù.
3 Sked e splannder hag eilskeudenn e anien,
ar Mab-se hag a zalc'h pep tra er bed dre nerzh e gomz,
goude bezañ kaset da benn glanedigezh ar pec'hedoù,
a zo aet d’azezañ en tu dehou da Veurdez-Doue e barr an neñvoù,
4 O tont evel-se da vezañ seul uheloc'h a-us d’an Aeled,
m' en deus resevet da hêrezh un anv a-us d’o hini.
5 Da behini eus an Aeled en deus Doue lavaret biskoazh :
«Va Mab out-te ; me eo am eus da c'hanet hiziv.»
Pe c'hoazh : «Me a vo evitañ un Tad, hag eñ a vo evidon ur Mab.»
6 Hag adarre, p’emañ o tegas war an douar e Vab kentañ-ganet e lavar :
«Ra vo azeulet gant holl Aeled Doue.»

Lidyouadeg d'an Aviel : Alleluia ! Alleluia !
Hiziv ar sklêrijenn he deus skedet war an douar. 
Pobloù ar bed-holl, antreit e sklaerder Doue ;
deuit holl da azeuliñ an Aotrou.

Aviel
Pennad eus an Aviel santel hervez Yann        1, 1-18 (Lenn. verr 1-5. 9-14 e lizherennoù tev)

Ar Gomz a zo en em c'hraet den hag en deus bevet en hon touez.
1 Er penn kentañ edo ar Gomz, hag ar Gomz a oa gant Doue hag ar Gomz a oa Doue.
2 Er penn kentañ e oa gant Doue.
3 Drezañ eo bet graet pep tra, hag heptañ n’eus bet graet netra.
4 Ar pezh a zo bet graet ennañ a oa buhez, hag ar vuhez-se a oa sklêrijenn an dud.
5 Hag ar sklêrijenn a splann en deñvalijenn hag an deñvalijenn 
n’he deus ket he dalc'het.
6 Bez’ e voe un den kaset gant Doue, Yann e anv.
7 Hemañ a zeuas evit un testeni, evit bezañ test d’ar sklêrijenn, 
evit ma kredje an holl drezañ.
8 N’eo ket eñ a oa ar sklêrijenn, met dont a rae evit reiñ testeni d’ar sklêrijenn.
9 Ar sklêrijenn, an hini wirion hag a sklaera pep den, a oa o tont er bed.
10 Er bed edo, ha drezañ eo bet graet ar bed, 
met ar bed n’en deus ket e anavezet.
11 Deuet eo en e dra, hag e re n’o deus ket e zegemeret.
12 Met da gement hini en deus e zegemeret,
en deus roet ar galloud da vezañ bugel da Zoue, d’an neb a gred en e anv,
13 eñ ha n’eo ket bet ganet eus ar gwad, nag eus youl ar c'horf,
nag eus youl an den, met eus Doue.
14 Hag ar Gomz a zo deuet da vezañ korf 
ha savet en deus e deltenn en hon touez,
ha gwelet hon eus e c'hloar, gloar o tont dezhañ eus e Dad,
evel Mab unganet, leun a c'hras hag a wirionez.

 15 Yann a ro testeni diwar e benn hag a youc'h en ur lavarout :
«Hemañ eo an hini a lavaren dioutañ :
An hini a zeu war va lerc'h a zo tremenet dirazon, dre m’edo araozon o vezañ.»
16 Ya, eus e leunder hon eus resevet holl, ha gras evit gras.
17 Rak al Lezenn a zo bet roet dre Voizez,
met ar c'hras hag ar wirionez a zo deuet dre Jezuz Krist.
18 Doue, den ebet n’en deus e welet biskoazh ;
ar Mab unganet Doue, an hini a zo en askre an Tad, hennezh en deus e roet da anavezout.

Kredo. Pennlinañ d'ar gerioù : "ha deuet eo da vout den” (Et homo factus est)

Pedenn war ar profoù
Ra vo degemeret mat ganeoc’h, Aotrou Doue, an aberzh a ginnigomp deoc’h en deiz-
mañ dre m’en deus gounezet dimp a-nevez ho pardon hag o mignoniezh 
ha ma ro tro dimp d'hoc'h azeuliñ ervat. Dre Jezuz Krist.

Kentlavar Nedeleg, p. 389
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Kv. S. 98 (97), 3
Holl zibennoù an douar o deus gwelet trec'h hon Doue. 

Pedenn goude ar C'hevuniañ
Ho pediñ a reomp, Doue madelezhus, peogwir hoc'h eus roet dimp bezañ 
ganet d'ar vuhez doueel dre Salver ar bed bet ganet hiziv, 
grit ma tegaso dimp ivez donezon ar vuhez divarvel. Eñ a vev.

AMZER NEDELEG A

AN TIEGEZH SANTEL
D'ar Sul etre ar 25 a viz Kerzu ha deiz kentañ ar bloaz, hogen pa ne vez ket a Sul en eizhad e

vez lidet ar gouel-mañ d'an 30 a viz Kerzu, hag e vez dibabet ul lennadenn hepken a-raok an
Aviel.

GOUEL

Dazgwerzad digeriñ Lk. 2, 16
Ar vesaerion a zeuas buan, hag e kavjont Mari ha Jozef, 
hag ar c'hrouadur gourvezet er prezeb. 

Gloria

Kempedenn 
Aotrou Doue, C’hwi hag a zo bet plijet ganeoc’h reiñ dimp skouerioù dispar an Tiegezh 
Santel : grit dimp ar c'hras da vevañ eveltañ, o terc'hel da heberzhioù an tiegezh,
ha da liammoù ar garitez, ma c’hellimp, e levenez ho ti, tañva an eürusted peurbadel. Dre
Jezuz Krist.

Lennadenn gentañ
Lennadenn eus levr Sirac'h 3, 2-6, 12-14

Neb a zouj an Aotrou a ra enor e dud.
2 An Aotrou a ro klod d'an tad gant e vugale,
Hag ar varnadenn diwar-benn ur vamm a vez diazezet war he mibion.
3 An neb a enor e dad a zic'haou e bec'hedoù,
4 Hag an neb a ro gloar d'e vamm a zastum un teñzor.
5 An enorer e dad a gavo levenez en e vugale,
E deiz e bedenn e vezo selaouet.
6 An neb a ro gloar d'e dad en devo deizioù hir,
An neb a sent ouzh an Aotrou a roio diskuizh d'e vamm.
12 Bugel, kemer pled gant da dad en e gozhni,
Arabat dit e c'hlac'hariñ en e vuhez.
13 Zoken pa gollfe e skiant, bez damant outañ, 
Ha n'e zispriz ket p'emaout-te e kreiz da nerzh.
14 Rak ar garantez e-keñver un tad ne vez ket ankounac’haet ,
A-enep ar pec'hed e vezo dit un ti a warez.

Salm 128, (127), 1-2, 3, 4-5
D : Eürus an holl dud a zouj an Aotrou, hag a gerzh en e hentoù !

Eürus out-te a zouj an Aotrou, 
a gerzh en e hentoù.
2 Diwar frouezh da labour en em vagi, 
eürus, en aezamant.
3 Da wreg evel ur winienn frouezhus 
e diabarzh da di ;
 da vibion evel plant yaouank olivez 
en-dro d'az taol.
4 Setu penaos e vo benniget an den 
hag a zouj an Aotrou.
5 An Aotrou d'az pennigo eus Sion, 
ra weli eurvad Jeruzalem holl deizioù da vuhez.

Eil lennadenn
Lennadenn eus lizher an Abostol Paol d'ar Golosiz 3, 12-21

Buhez an tiegezh en Aotrou.
12 C’hwi eta, dibabidi Doue, e sent hag e dud karet,
lakait ennoc'h soñjoù a drugarez, a vadelezh, a izelegezh, a kuñvder, a habaskted.
13 En em c'houzañvit an eil egile.

Pardonit an eil d’egile mar en deus unan bennak tro da glemm eus unan all.
Evel m’en deus an Aotrou pardonet deoc'h, evel-se pardonit c'hwi ivez.
14 Dreist pep tra lakait ennoc'h ar garantez, hi hag a zo al liamm peurvat.
15 Ha peoc'h ar C'hrist da reno en ho kalonoù,
rak d’ar peoc'h-se oc'h bet galvet dre vezañ bodet en un hevelep korf.
en diwezh, bezit troet da drugarekaat.
16 Ra vezo komz ar C'hrist o chom en ho touez gant leunder ;
en em gelennit an eil egile, gant en em aliañ e pep furnezh.
Kanit a-greiz kalon da Zoue gant salmoù, meulganoù ha kanaouennoù,
en ur drugarekaat dindan lusk ar Spered.
17 Ha petra bennak a c'hellfec'h lavarout pe ober, 
ra vo bepred e anv an Aotrou Jezuz,
en ur zougen bennozh drezañ da Zoue an Tad.
18 C’hwi, gwragez, bezit sentus ouzh ho pried evel ma 'z eo dleet en Aotrou.
19 C’hwi gwazed, karit ho kwragez, 
ha na vezit ket diaes en o c'heñver.
20 Bugale, sentit e pep tra ouzh ho tadoù hag ho mammoù,
rak kement-se a zo diouzh grad an Aotrou.
21 Tadoù, na hegit ket ho pugale, gant aon na zeufent da fallgaloniñ.

Lidyouadeg d'an Aviel : Alleluia ! Alleluia ! Kol 3, 15a. 16a
Peoc'h ar C'hrist da reno en ho kalonoù.
Ra vezo komz ar C'hrist o chom en ho touez gant leunder.

Aviel
Pennad eus an Aviel santel hervez Mazhev 2, 13-15. 19-23

Kemer ar bugel hag e vamm, ha tec'h d'an Egipt.
13 Goude dezho mont kuit, setu un Ael eus an Aotrou 
en em ziskouezas da Jozef dre e gousk, hag a lavaras dezhañ : 
«Sav, kemer ar bugel hag e vamm, tec'h d’an Egipt,
ha chom eno betek ma lavarin dit ; 
rak Herodez a ya da glask ar bugel evit e lazhañ.»
14 Eñ neuze a savas, a gemeras ar bugel hag e vamm e-kreiz an noz, 
hag en em dennas d’an Egipt.
15 Chom a reas eno betek marv Herodez,
evit ma teufe da wir pezh en devoa lavaret an Aotrou dre gomzoù an diouganer :
«Eus an Egipt em eus galvet va mab.»
19 Goude marv Herodez, setu an Ael eus an Aotrou 
en em ziskouezas dre e gousk da Jozef en Egipt, 20 da lavarout dezhañ : 
«Sav, kemer ar bugel hag e vamm, ha kae da vro Israel ;
rak marv eo ar re a glaske ar bugel evit e lazhañ.»
21 Eñ avat a savas, a gemeras ar bugel hag e vamm 
hag a zeuas en-dro da vro Israel.
22 Met o klevout e rene Arkelaus war Youdea e-lec'h e dad Herodez, 
en devoe aon da vont di.

Aliet dre e gousk ec'h en em dennas e Galilea,
23 hag e teuas da chom en ur gêr anvet Nazared,
evit ma teufe da wir ar pezh a oa bet lavaret gant ar brofeded : 
«Nazaread a vo graet anezhañ.»

Pa ve lidet ar gouel-mañ d’ar Sul a vez lavaret ar Gredo

Pedenn war ar profoù
Aotrou Doue, p'emaomp o kinnig an aberzh a zegas dimp an adunaniñ ganeoc'h, hoc'h 
aspedomp gant gred, gant harp pedennoù ar Werc'hez mamm da Zoue, 
ha re sant Jozef, ra vo miret start hon tiegezhioù en ho kras hag er peoc'h. 
Dre Jezuz Krist.

Kentlavar Nedeleg p. 389
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 

E kenunaniezh (Communicantes) arbennik.

Dazgwerzad ar C'hevuniañ Ba 3, 38 
Hon Doue en deus en em ziskouezet war an douar ;
bevet en deus e-touez an dud. 

Pedenn goude ar C'hevuniañ
Maget ganeoc'h gant Kevrinenn an neñv, ni ho ped, Tad meurbet-madelezhus : 
grit dimp heuliañ dalc'hmat skouerioù an Tiegezh Santel, 
evit ma c'hellimp, war-lerc'h trubuilhoù ar vuhez-mañ, 
kaout lod gantañ en eürusted peurbadel. Dre Jezuz Krist. 

AMZER NEDELEG B
D'ar Sul goude Nedeleg :

AN TIEGEZH SANTEL
D'ar Sul etre ar 25 a viz Kerzu ha deiz kentañ ar bloaz, hogen pa ne vez ket a Sul en eizhad e

vez lidet ar gouel-mañ d'an 30 a viz Kerzu, hag e vez dibabet ul lennadenn hepken a-raok an
Aviel.

Dazgwerzad digeriñ Lk. 2, 16
Ar vesaerion a zeuas buan, hag e kavjont Mari ha Jozef, 
hag ar c'hrouadur gourvezet er prezeb. 

Gloria

Kempedenn 
Aotrou Doue, C’hwi hag a zo bet plijet ganeoc’h reiñ dimp skouerioù dispar an Tiegezh 
Santel : grit dimp ar c'hras da vevañ eveltañ, o terc'hel da heberzhioù an tiegezh,
ha da liammoù ar garitez, ma c’hellimp, e levenez ho ti, tañva an eürusted peurbadel. Dre
Jezuz Krist.

Lennadenn 1, Salm, lennadenn 2 hag alleluia evel bloavezh A, pe :

Lennadenn gentañ
Lennadenn eus levr ar C’heneliezh 15, 1-6 ; 21, 1-3

An hini a zeuio eus da lounezhi, hennezh a vezo hon hêrezh.
1 En deizioù-se e komzas an Aotrou ouzh Abram dre weledigezh en ur lavarout :
«Bez dizaon, Abram ! Me a vo ur skoed evidout, hag ar gopr dit, bras-meurbet !»
2 Hag e lavaras Abram : «Aotrou Doue, petra a rofes din? Me a ya hep bugale !
Merour va zi a zo unan eus Damas : Eliezer.» 
3 Hag e lavaras Abram :
«Ya ! n’ec'h eus ket roet din a vugale, hag ez eo ur mevel eus va zi a vezo hêr din.»
4 Hag e voe komz an Aotrou outañ o lavarout :
«Ne vo ket hemañ da hêr, met unan a zeuio eus da lounezhi eo a vo da hêr.»
5 Hag ouzh e degas er-maez, e lavaras :
«Sell eta ouzh an neñvoù ! hag ouzh niver ar stered, ma c'hellez o niveriñ !» ;
hag e lavaras dezhañ : «Evel-se e vo da vugale !.»
6 Hag e kredas en Aotrou, hag e voe kontet se dezhañ evel reizhded.
1 An Aotrou a weladennas Sara evel m’en devoa lavaret ;
ober a reas an Aotrou evit Sara ar pezh en devoa grataet.
2 Hag o vezañ koñsevet e c'hanas Sara da Abraham ur mab eus e gozhni,
d’ar mare m’en devoa grataet dezhañ Doue.
3 Hag e c'halvas Abraham anv ar mab ganet dezhañ, ganet dezhañ gant Sara : Izaak.



AN TIEGEZH SANTEL 117

Salm 105 (104), 1b-2. 3-4. 5-6. 8-9
D : Hon Doue, an Aotrou en deus bet soñj eus an emglev da virviken. 

Dougit klod d'an Aotrou ha pedit e anv, 
embannit e oberoù meur e-touez ar pobloù.
2 Kanit e vraster ha salmit dezhañ, 
danevellit e holl vurzhudoù.
3 Lakait ho kloar en e anv santel, 
ra drido kalon ar re a glask an Aotrou.
4 Klaskit an Aotrou ha braster e c'halloud, 
klaskit dalc'hmat arvestiñ ouzh e splannder.
5 Ho pet soñj eus ar burzhudoù en deus graet, 
eus e daolioù kaer, eus urzhioù e c'henou,
6 C'hwi diskennadur e servijer Abraham, 
C'hwi bugale Yakob, ar re dibabet gantañ.
8 Mirout a ra soñj eus e Emglev da virviken, 
eus ar c'hrataenn en deus graet evit ur mil a rummadoù,
9 eus an emglev en deus diazezet gant Abraham, 
eus al le en deus touet da Izaak.

Eil lennadenn
Lennadenn eus lizher d'an Hebreed 11, 8. 11-12. 17-19

Feiz Abraham, Sara hag Izaak.
8 Breudeur, dre ar feiz e sentas Abraham ouzh galv Doue,
evit mont kuit d’ar vro a zlee kaout da hêrezh,
ma 'z eas war-raok hep gouzout da belec'h edo o vont.
11 Dre ar feiz ivez, Sara he-unan a resevas ar galloud da goñsev ur mab,
ha kement-se daoust ma oa erru war an oad,
o vezañ ma kredas e gwirionez an hini a rae ar c'hrataenn.
12 Hag evel-se, diwar un den hepken, hag eñ hanter varv, ez eus bet ganet un hil
"ken stank hag ar stered en neñv hag ar grouan war ribl ar mor... diniver."
17 Dre ar feiz eo e kinnigas Abraham Izaak, pa voe amprouet.
Hag e Unvab  eo an hini a oa profet gantañ
18 goude resev ar grataennoù ha pa oa bet lavaret dezhañ :
En Izaak e vezo dit un hil a zougo da anv.
19 Rak krediñ a rae ez eo Doue galloudus zoken da zasorc'hiñ ar re varv ;
hag en abeg da-se e azkavas e vab, pezh a voe un arouez.

Lidyouadeg d'an Aviel : Alleluia ! Alleluia ! Hb 1, 1-2
1 Goude bezañ, meur a wezh hag e meur a c'hiz,
komzet gwezhall ouzh hon Tadoù dre ar Brofeded,
2 Doue, en deizioù-mañ, ar re ziwezhañ, en deus komzet ouzhimp dre e Vab.

Aviel
Pennad eus an Aviel santel hervez Lukaz 2, 22-40 * 22. 39-40 (Lenn. verr)

Ar bugel a greske, leun a furnezh.
22 A-benn an deizioù merket evit ar c’hlanidigezh, hervez Lezenn Voizez,
er c’hasjont da Jeruzalem, da vezañ kinniget d’an Aotrou,
23 evel ma 'z eo skrivet e Lezenn an Aotrou : 

«Pep mab kentañ-ganet a vo gouestlet d’an Aotrou»,
24 ha da reiñ ur prof, hervez ma 'z eo lavaret e Lezenn an Aotrou :

«Ur re durzhunelled, pe ziv goulm yaouank.»
25 Ha bez’ e oa e Jeruzalem un den, e anv Simeon ;
hag an den-se a oa reizh hag a zoujañs Doue, hag a c'hortoze frealzidigezh Israel ;
hag ar Spered Santel a oa gantañ. 
26 Diskleriet e oa bet dezhañ gant ar Spered Santel ne welje ket ar marv,
a-raok dezhañ gwelout Krist an Aotrou.
27 Lusket gant ar Spered, e teuas d’an Templ,
ha pa voe degaset ar bugel Jezuz gant e gerent e
vit ober diouzh kustumoù al Lezenn en e geñver,
28 er c’hemeras etre e zivrec'h hag e vennigas Doue en ur lavarout :
29 «Bremañ, o Mestr, lezit ho servijer, hervez ho komz, da dremen e peoc'h ;
30 Rak gwelet o deus va daoulagad ho silvidigezh,
31 An hini hoc'h eus aozet dirak an holl bobloù,
32 Gouloù da sklêrijennañ ar broadoù ha gloar evit ho pobl Israel.»
33 E dad hag e vamm a estlamme ouzh ar pezh a lavared diwar e benn.
34 Ha Simeon o bennigas hag a lavaras da Vari, e vamm :
«Gwel ! Hemañ a zo lakaet da vezañ diskar hag adsav evit kalz en Israel,
ha da vezañ un arouez a enebiezh - 35 ha te a vo treuzet da ene gant ar c'hleze, -
ma vo diskuliet mennozhioù kalz a galonoù.»
36 Hag e oa ivez un diouganerez, Anna, merc'h Fanouel, eus meuriad Aser.
Erru e oa kozh-bras. 
Goude he eured he devoa bevet seizh vloaz gant he gwaz.
37 Ha neuze chomet intañvez hag erru en oad a bevar-ugent vloaz,
ne dec'he ket diouzh an Templ, o servijañ Doue noz-deiz, gant yun ha pedenn.
38 O tegouezhout d’an ampoent, e stagas da veuliñ Doue
ha da gomz eus ar bugel ouzh kement hini a c'hortoze dieubidigezh Jeruzalem.
39 Ha goude bezañ sevenet pep tra, hervez Lezenn an Aotrou,
e tistrojont da C'halilea, da Nazared, o c'hêr.
40 Ar bugel a greske hag a greñvae, leun a furnezh, ha gras Doue a oa warnañ.

Pa ve lidet ar gouel-mañ d’ar Sul a vez lavaret ar Gredo

Pedenn war ar profoù
Aotrou Doue, p'emaomp o kinnig an aberzh a zegas dimp an adunaniñ ganeoc'h, hoc'h 
aspedomp gant gred, gant harp pedennoù ar Werc'hez mamm da Zoue, 
ha re sant Jozef, ra vo miret start hon tiegezhioù en ho kras hag er peoc'h. 
Dre Jezuz Krist.

Kentlavar Nedeleg p.390
Pa lavarer ar Bedenn Gevradel I (ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Ba 3, 38 
Hon Doue en deus en em ziskouezet war an douar ;
bevet en deus e-touez an dud. 

Pedenn goude ar C'hevuniañ
Maget ganeoc'h gant Kevrinenn an neñv, ni ho ped, Tad meurbet-madelezhus : 
grit dimp heuliañ dalc'hmat skouerioù an Tiegezh Santel, 
evit ma c'hellimp, war-lerc'h trubuilhoù ar vuhez-mañ, 
kaout lod gantañ en eürusted peurbadel. Dre Jezuz Krist. 

AMZER NEDELEG K

D'ar Sul goude Nedeleg :

AN TIEGEZH SANTEL
D'ar Sul etre ar 25 a viz Kerzu ha deiz kentañ ar bloaz, hogen pa ne vez ket a Sul en eizhad e

vez lidet ar gouel-mañ d'an 30 a viz Kerzu, hag e vez dibabet ul lennadenn hepken a-raok an
Aviel.

GOUEL

Dazgwerzad digeriñ Lk. 2, 16
Ar vesaerion a zeuas buan, hag e kavjont Mari ha Jozef, 
hag ar c'hrouadur gourvezet er prezeb. 

Gloria

Kempedenn 
Aotrou Doue, C’hwi hag a zo bet plijet ganeoc’h reiñ dimp skouerioù dispar an Tiegezh 
Santel : grit dimp ar c'hras da vevañ eveltañ, o terc'hel da heberzhioù an tiegezh,
ha da liammoù ar garitez, ma c’hellimp, e levenez ho ti, tañva an eürusted peurbadel. Dre
Jezuz Krist.

Lennadennoù 1 ha 2, Salm hag Alleluia evel bloavezh A, vel :



120 AMZER NEDELEG K

Lennadenn gentañ
Lennadenn eus levr kentañ Samouel 1, 20-22. 24-28

Samouel, holl deizioù e vuhez, a vezo galvet evit an Aotrou.
20 Ha deuet an amzer, e koñsevas Anna hag e c'hanas ur mab, 
hag e c'halvas e anv : Samouel, rak, emezi, 
«digant an Aotrou em boa eñ goulennet.»
21 Hag e pignas an den, Elkana, gant e holl diegezh,
da ginnig d’an Aotrou e aberzh-bloaz hag e ouestl.
22 Met Anna ne bignas ket : 
lavarout a reas d’he gwaz :
«Pa vo dizonet ar paotr, e zegas a rin,
hag en em ziskouezo dirak an Aotrou hag e chomo eno bepred.»
24 Hag e reas dezhañ pignat ganti, pa voe dizonet, gant tri leue,
un efa bleud hag ur c'hroc'henad gwin.
Hag e gas a reas da Di an Aotrou, e Silo, 
hag ar paotrig a oa yaouank.
25 Hag e voe lidlazhet ul leue, ha degaset ar paotrig davet Heli.
26 Hag hi da lavarout : «Mar plij, aotrou ! Bevet da ene, aotrou !
Me eo ar vaouez en em zalc'he en da gichen amañ hag a bede an Aotrou.
27 Evit ar paotrig-mañ e peden,
hag en deus roet an Aotrou din ar mennad a c'houlennen digantañ.
28 Ha me ivez a c'houlenn ma vo d’an Aotrou :
abaoe ma 'z eo (ganet) ez eo goulennet evit an Aotrou.»
Hag int oc'h azeuliñ eno dirak an Aotrou.

Salm 84 (83), 2-3. 5-6. 9-10
D : Eürus eo, Aotrou, ar re a zo o chom en ho ti.
2 Pegen karet eo ho ti santel, Aotrou ar galloudoù ! 
3 Emañ va ene o negeziñ gant ar c'hoant
da welout porzhioù sakr an Aotrou.
Va c'horf a drid a levenez etrezek an Doue bev. 
5 Eürus ar re a zo chom en ho ti : 
dalc'hmat ouzh ho meuliñ.
6 Eürus an den a lakaio e nerzh ennoc'h, 
hag a venn ober ar beajoù santel.
9 Aotrou Doue, selaouit va fedenn ; 
digorit ho skouarn, Doue Yakob.
10 C'hwi, hon diwallour, gwelit, o Doue, 
sellit ouzh an hini hoc'h eus sakret.

Eil lennadenn
Lennadenn eus lizher kentañ Yann 3, 1-2. 21-24

Anvet ez omp mibion Doue, hag ez omp !
E gwirionez, 1 gwelit pebezh karantez en deus roet dimp an Tad :
Ma vezomp anvet bugale da Zoue, ha ma 'z omp.
Ar bed n’hon anav ket, o vezañ n’en deus ket e anavezet.
2 Va re garet bremañ dija ez omp bugale da Zoue,
daoust ma n’eo ket bet diskouezet c'hoazh petra vimp.
Met gouzout a reomp penaos, pa 'n em ziskouezo,
e vimp heñvel outañ dre m’ en gwelimp evel m’emañ.
21 Va re garet, mar ne damall hor c'halon netra dimp, hon eus surentez dirak Doue ;
22 petra bennak a c'houlennimp, a resevimp digantañ,
dre ma viromp e c'hourc'hemennoù ha ma reomp ar pezh a zo plijus dezhañ.
23 Hag hemañ eo eta e c'hourc'hemenn :
krediñ en anv e Vab Jezuz Krist hag en em garout an eil egile
evel m’en deus gourc'hemennet dimp.
24 An hini a vir e c'hourc'hemennoù a chom e Doue ha Doue ennañ ;
gant se ec'h anavezomp emañ o chom ennomp, dre ar Spered en deus roet dimp.

Lidyouadeg d'an Aviel : Alleluia ! Alleluia ! Kv Ob 16, 14b
Digorit, Aotrou, hor c'halon, ma komprenimp komzoù ho Mab. 

Aviel
Pennad eus an Aviel santel hervez Lukaz 2, 41-52

Jezuz a voe kavet gant e dud e kreiz an doktored.
41 Bep bloaz ez ae e gerent da Jeruzalem da-geñver gouel Pask.
42 Pa voe deuet d’e zaouzek vloaz, e savas da Jeruzalem, 
hervez ma vez graet evit ar Gouel.
43 Met war-lerc'h an deizioù-gouel evel ma tistroent d’ar gêr
e chomas ar bugel Jezuz e Jeruzalem, hep gouzout d’e dud.
44 O krediñ edo gant o c'henveajourion, e rejont un devezh-kerzhed,
ha neuze d'e glask e-mesk o c'herentiezh ha tud o anaoudegezh.
45 Ha pa n’e gavent ket, e tistrojont da Jeruzalem, bepred ouzh e glask.
46 A-benn tri devezh er c’havjont en Templ, azezet e-touez an Doktored,
ouzh o selaou, hag oc'h ober goulennoù outo.
47 Ha sebezet e chome kement hini e gleve, gant e skiant hag e respontoù.
48 Ouzh e welout e vanjont fromet hag e vamm a lavaras dezhañ :
«Va bugel, perak ec'h eus graet evel-se dimp? Sell -ta !
Da dad ha me a oa ouzh da glask ankeniet-bras.»
49 Hag e respontas dezho : «Perak eta am c'hlaskec'h?
N’ouzit ket em eus da vezañ gant traoù va Zad?»
50 Met int ne gomprenjont ket ar gomz a lavare dezho.

51 Diskenn a eure ganto hag e teuas da Nazared, ha sujañ a rae dezho.
E vamm a vire an holl draoù-se en he c'halon.
52 Ha Jezuz a greske en furnezh, en ment hag en gras, dirak Doue ha dirak an dud.

Pa ve lidet ar gouel-mañ er Sul a vez lavaret ar Gredo

Pedenn war ar profoù
Aotrou Doue, p'emaomp o kinnig an aberzh a zegas dimp an adunaniñ ganeoc'h, hoc'h 
aspedomp gant gred, gant harp pedennoù ar Werc'hez mamm da Zoue, 
ha re sant Jozef, ra vo miret start hon tiegezhioù en ho kras hag er peoc'h. 
Dre Jezuz Krist.

Kentlavar Nedeleg p. 389
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Ba 3, 38 

Hon Doue en deus en em ziskouezet war an douar ; bevet en deus e-touez an dud. 

Pedenn goude ar C'hevuniañ
Maget ganeoc'h gant Kevrinenn an neñv, ni ho ped, Tad meurbet-madelezhus : 
grit dimp heuliañ dalc'hmat skouerioù an Tiegezh Santel, 
evit ma c'hellimp, war-lerc'h trubuilhoù ar vuhez-mañ, 
kaout lod gantañ en eürusted peurbadel. Dre Jezuz Krist. 

AMZER NEDELEG A, B, K
DEIZ KENTAÑ MIZ GENVER

SANTEZ MARI, MAMM DOUE
GOUEL-MEUR

Dazgwerzad digeriñ
Gwenn ho ped, Mamm santel meurbet ; ganet hoc'h eus ar Roue a c'houarn an neñv hag 
an douar er c'hantvedoù ha na vo dibenn ebet dezho. 

Pe : Kv. Iz 9, 1.5 ; Lk 1, 33

Ar sklêrijenn a baro hiziv warnomp, rak ganet eo evidomp an Aotrou, 
hag anvet e vo estlammus, Doue, Priñs ar peoc'h, Tad ar c'hantved o tont:
an Hini na vo dibenn ebet d'e rouantelezh.

Gloria

Kempedenn 
Aotrou Doue, dre ar Werc'hez Vari deuet da vezañ mamm, 
hoc'h eus roet da ouenn an dud gras ar silvidigezh peurbadel ;
grit ma verzimp emañ ivez oc'h erbediñ evidomp, 
hi hag hon eus resevet drezi krouer ar vuhez, hon Aotrou Jezuz Krist, ho Mab. 

Eñ a vev. 

Lennadenn gentañ
Lennadenn eus levr an Niveroù 6, 22-27

Lakaat e raint va anv war vugale Israel, hag evel-se o bennigin.
22 Hag e komzas an Aotrou ouzh Moizez en ur lavarout :
23 «Komz ouzh Aaron hag ouzh e vibion ha lavar dezho :
Evel-henn e vennigot mibion Israel en ur lavarout dezho :
24 Ra ’z pennigo en Aotrou, ha ra ’z miro !
25 Ra sklaeraio an Aotrou e zremm warnout, ha ra druezo ouzhit !
26 Ra savo an Aotrou e zremm warnout, ra gaso dit ar peoc'h !
27 Lakait va anv war vibion Israel ha me o bennigo.»

Salm 67 (66), 2-3. 5-6, 8
D : Doue da gaout truez ouzhimp ha da reiñ dimp e vennozh.
2 Doue da gaout truez ouzhimp ha da reiñ dimp e vennozh ; 
da lakaat e sklêrijenn da splannañ warnomp,
3 ma vo anavezet e hent war an douar, 
hag e silvidigezh e-touez an holl bobloù. 
5 Ra drido a levenez ar Broadoù, 
dre ma varnit ar pobloù gant reizhder, 
dre ma c'houarnit broadoù an douar.
6 Deoc'h, o Doue, meuleudi ar pobloù. 
7 An douar en deus roet e frouezh ; 
Doue, hon Doue, en deus hor benniget,
8 Doue d'hor bennigo, 
ha da vezo doujet betek broioù pellañ an douar.

Eil lennadenn
Lennadenn eus lizher an Abostol Paol d'ar C'halated 4, 4-7

Doue en deus kaset e Vab, ganet eus ur vaouez.
4 Met paz eo deuet leunder an amzer, en deus Doue kaset e Vab,
ganet eus ur vaouez, ganet dindan al Lezenn,
5 evit dasprenañ ar re a oa sujet d’al Lezenn, hag ober ac'hanomp e advibion.
6 Hag ar brouenn anat ez oc'h mibion, eo en deus kaset Doue 
en hor c'halonoù Spered e Vab o c’harmat ennomp : «Abba, Tad !»
7 Neuze 'ta n’out ket sklavour ken, met mab, 
ha mard out mab ez out ivez hêr dre c'hras Doue.

Lidyouadeg d'an Aviel : Alleluia ! Alleluia ! Hb 1, 1-2
Gwezhall en devoa Doue komzet d'hon tadoù dre ar brofeded. 
En amzer ziwezhañ, en deus komzet ouzhimp dre e Vab.

Aviel
Pennad eus an Aviel santel hervez Lukaz 2, 16-21

Kavout a rejont Mari ha Jozef hag ar bugel ; ha goude eizh deiz, e voe roet Jezuz da anv 
dezhañ.

15 Pa voe aet an Aeled diouto war-zu an neñv, 
e lavaras ar vesaerion an eil d’egile :
«dimp eta betek Betlehem ha gwelomp ar pezh a zo c'hoarvezet
hag a zo bet diskleriet dimp gant an Aotrou.»
16 Hag ez ejont, mall warno, hag e kavjont Mari ha Jozef 
hag ar bugelig gourvezet er prezeb.
17 O welout se ec'h anavezjont ar wirionez
eus ar pezh a oa bet lavaret dezho diwar-benn ar bugel-se ;
18 ha kement hini o c'hlevas a voe sebezet gant ar pezh a gonte ar vesaerion dezho.
19 Mari avat, a vire an holl draoù-se hag a brederie warno en he c'halon.
20 Neuze ez eas ar vesaerion en-dro, en ur reiñ klod ha meuleudi da Zoue,
evit kement o devoa gwelet ha klevet, hervez ma oa bet lavaret dezho.
21 A-benn an eizhvet deiz merket evit amdroc'hañ ar bugel, 
e voe roet Jezuz da anv dezhañ, evel ma oa bet anvet gant an Ael, 
a-raok bezañ bet krouet e korf e vamm.

Kredo

Pedenn war ar profoù
Aotrou Doue, en ho madelezh e tigorit hag e peurechuit an holl oberoù mat,
setu eta hor pedenn en deiz ma lidomp gant levenez Gouel Santez Mari, Mamm da 
Zoue ; evel ma ‘z eus stad ennomp o welout ho kras o tigeriñ he labour,
roit dimp an eurvad d’he gwelout o vleuniañ en he c’haerañ. Dre Jezuz Krist.

Kentlavar I ar Werc'hez 1, p. 400 (Mammelezh…)

Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Hb 13, 8 
Jezuz Krist a zo an hevelep hini dec'h hag hiziv ha da virviken. 

Pedenn goude ar C'hevuniañ
Laouen omp, Aotrou Doue, o vezañ resevet ar Gevrinenn eus an neñv ;
grit eta, ni ho ped, ma tougo frouezh ennomp evit ar vuhez peurbadel,
ni hag a zo stad ennomp o tiskleriañ gant feiz, ez eo ar Werc'hez Vari, Mamm d'ar Salver, ho 
Mab, ha Mamm d'an Iliz. Dre Jezuz Krist.

EIL SUL GOUDE GINIVELEZH HOR SALVER
Ne vez ket lidet an Oferenn-mañ lec’h ma vez lidet an Epifaniezh d’ar Sul war-lerc’h ar 

C’hentañ a viz Genver.

Dazgwerzad digeriñ  Fr. 18, 14-15
Tra ma oa  goloet  pep  tra  gant  ur  sioulder  don ha  m’en  em gave an  noz  e-kreiz  he
redadenn herrus,  e lammas ho komz hollc’halloudek eus lein an neñvoù, eus an tron
roueel. 

Gloria

Kempedenn
Doue hollc’halloudek ha peurbadel, C’hwi sklêrijenn eneoù ar feizidi, plijet  ganeoc’h
leuniañ ar bed a-bezh gant ho klod, hag en em ziskuliañ d’an holl bobloù dre splannded
ho kouloù. Dre Jezuz Krist.   

Lennadenn gentañ
Lennadenn eus levr Sirac’h 24, 1-2, 8-12 

Furnez Doue he deus graet e annez e-touez ar Bobl dibabet.
1  Ar  furnez  a gan  he  meuleudi  dezhi  hec'h-unan,  e-kreiz  he  fobl  e lavar  he  gloar,
2 e bodadeg an Uhel-meurbet e tigor he genoù evit en em veuliñ dirak e c'halloudegezh.
8 Neuze krouer an hollved en deus gourc'hemennet din, an hini en deus va c'hrouet en
deus va lakaet de blantañ va zeltenn. En ur lavarout din : E Yakob sav da deltenn,  en
Israel laka da chomadur, en em wrizienna er bobl dibabet. 9 A-raok ar c'hantvedoù, a-dal
ar penn kentañ en deus va c'hrouet ha da holl viken e chomin da vezañ. 10  En e deltenn
santel, dirazañ, em eus graet va gwaziadezh hag evel-se, e Sion, em eus en em ziazezet ;
11 Er  gêr  muiañ-karet  en  deus  va  lakaet  da  ziskuizhañ,  e Jeruzalem  em  eus  va
galloudegezh.  12  Sanket em eus va gwrizioù en ur bobl a c'hloar,  e domani an Aotrou,
en e lod-hêrezh, o chom emaon e kreiz bodadeg ar sent.

Salm 147, 12-15, 19-20. 12-13
D : Ar Gomz zo deuet da vout den, ha bevet he deus en hon touez.

                         Pe : Alleluia!

                      S.o. Ar Gevrinenn Santel A p. 528

Eil lennadenn

Lennadenn eus lizher an Abostol Paol d'an Efeziz 1, 3-6, 15-18

S.o, Amzer e-pad ar bloaz, 15vet Sul B p. 570

Lidyouadeg d'an Aviel : Alleluia ! Alleluia ! Kv. 1 Tm 3, 16 
Klod deoc’h-C’hwi, o Krist, bet prezeget d’ar Baganed 
Klod deoc’h-C’hwi, o Krist, bet kredet gant ar bed.

Aviel

Pennad eus an Aviel santel hervez Yann 1, 1-18

Hag ar Gomz a zo deuet da vezañ korf, savet en deus e deltenn en hon touez.
S.o. Ginivelezh hor Salver, Oferenn an deiz, p. 112

Kredo

Pedenn war ar profoù
Santelait Aotrou, ar profoù a ginnigomp deoc’h da-geñver Ginivelezh hoc’h Unvab, 
ra vo evidomp hent ar wirionez ha grataerezh ar vuhez peurbadel. Dre Jezuz Krist. 

Kentlavar Nedeleg 1, 2, pe 3 p. 389

Dazgwerzad ar C'hevuniañ Kv Yn 1, 12
Met da gement hini en deus e zegemeret, 
en deus roet ar galloud da vezañ bugel da Zoue.

Pedenn goude ar C'hevuniañ
Ni ho ped a galon izel, Aotrou hon Doue, ra vezo ar c’hevrinoù-mañ o werediñ ennomp 
evit hor glanaat diouzh hor sioù ha seveniñ hor mennadoù reizh. Dre Jezuz Krist.

Bennozh-gouel mar karer p. 426

EPIFANIEZH pe KLODERZERC’H HOR SALVER
Gouel-meur

D'ar Sul goude an deiz kentañ a viz Genver. E-lec'h n'eo ket gouel an Epifaniezh ur gouel-
berz, e vez lidet neuze d'ar Sul etre an 2 hag ar 8 a viz genver.

Dazgwerzad digeriñ Kv. Mal. 3, 1 ; 1 Dnv 29, 12 
Emañ o tont, an Arloz : en e zorn ar roueelezh, ar galloud hag ar veli. 

Gloria

Kempedenn
Aotrou Doue, C'hwi hag hoc'h eus, da-geñver an deiz-mañ, 
roet da anavezout hoc'h Unvab d'ar broadoù dre ur steredenn ouzh o henchañ, 
roit dimp ar c'hras, ni, hag ho anavez bremañ dre ar feiz, 
da dizhout an deiz ma arvestimp ho tremm e splannder ho klod. Dre Jezuz Krist.

Lennadenn gentañ
Lennadenn eus levr Izaia 60, 1-6 

Klod an Aotrou a zo savet warnout.
1 Sav, ha bez o lugerniñ, rak deuet eo da sklêrijenn
Ha paret eo warnout splannder an Aotrou,
2 Tra m'emañ an deñvalijenn o c'holeiñ an douar,
Hag an noz du ledet war ar pobloù.

Met warnout-te e par an Aotrou,
Warnout en em ziskouez e c'hloar,
3 Hag e kerzh ar broadoù war-zu da sklêrijenn
Hag ar rouaned etrezek splannder da c'houloù-deiz.
4 Sav da zaoulagad tro war dro, ha sell !
An holl en em vod evit dont davedout ;
Da vibion a erru a-ziabell
Ha da verc'hed a zo douget war an divrec'h.
5 Da zremm o welout se a lugerno gant drantiz,
Da galon a drido e barr al levenez,
Pa 'n em droio war-zu ennout pinvidigezhioù ar mor,
Pa zeuio davedout teñzorioù ar broadoù.
6 Kañvaled a vagadoù az koloio,
Dremedaled eus Madian hag eus Efa ;
Holl dud Bro-Saba a zeredo
En ur zegas ganto aour hag ezañs.

Salm 72 (71), 2. 7-8. 10-11. 12-13

D : Hoc’h azeuliñ a ray, Aotrou, holl vroadoù an douar !
O Doue, roit d'ar Roue ho parnedigezh, 
hag ho spered a reizhded da vab ar Roue ;
2 dezhañ da ren ho pobl gant eeunded, 
hag ho peorion hervez ar gwir.
7 En e zeizioù, e vleunio ar reizhded ha leunder ar peoc'h, 
keit ha ma pado al loar.
8 Ha ren a ray eus an eil mor d'egile, 
eus ar stêr betek penn pellañ an douar.
10 Rouaned Tarsis ha re an Inizi a brofo dezhañ roadoù, 
rouaned Arabia ha re Bro-Saba a zegaso donezonoù.
11 An holl rouaned a soublo dirazañ, 
an holl vroadoù e servijo.
12 Rak dieubiñ a ray an den paour o c'hervel, 
an ezhommeg diskoazell.
13 Truez en devo ouzh an den gwan ha reuzeudik, 
saveteiñ a ray buhez ar beorion.

Eil lennadenn
Lennadenn eus lizher an Abostol Paol d'an Efeziz 3, 2-3a. 5-6

Diskuliet ez eus bremañ d'ar broadoù ez int kenhêred ar c'hrataenn. 
1  En abeg da se, me 'zo, me Paol,  karc’hariad ar C'hrist Jezuz,  evit ho mad deoc'h ar
Baganed.  2  Rak moarvat hoc'h eus klevet peseurt gras en deus Doue roet din en abeg
deoc'h, 3  penaos dre ziskuliadur on bet lakaet da anavezout ar c'hevrin-se, am eus e berr
komzoù displeget deoc'h ;  4  ha diwar va lenn e c'hellit  kompren ar skiant am eus eus
Kevrin  ar  C'hrist ;  5  ar  c'hevrin-se  ha  na  oa  ket  bet  en  amzerioù  tremenet,  roet  da
anavezout da vugale an dud, met a zo bremañ dizoloet d’e ebestel santel ha d’e brofeded

dre nerzh ar Spered,  6  eo gouzout penaos ar Baganed int  ivez a zo ken-hêred eus an
hevelep madoù, kenizili eus an hevelep korf, kenlodeion en hevelep grataenn, er C'hrist
Jezuz, dre brezegerezh an Aviel.

Lidyouadeg d'an Aviel : Alleluia ! Alleluia ! Mz 2, 2
Gwelet hon eus e steredenn e tu ar Sav-heol,
ha deuet omp da stouiñ dirazañ.

Aviel
Pennad eus an Aviel santel hervez Mazhev 2, 1-12

Deuet omp eus ar sav-heol da azeuliñ ar roue.
1 Pa voe bet ganet Jezuz e Betlehem Youda, en amzer ar roue Herodez,
setu ma teuas da Jeruzalem, Majed eus ar Sav-heol, 2 ha lavarout a raent :
«E pelec'h emañ roue ar Yuzevion a zo nevez-c'hanet?
Rak gwelet hon eus e steredenn e tu ar Sav-heol, 
ha deuet omp da stouiñ dirazañ».
3 O klevout kement-se e voe trubuilhet ar roue Herodez 
ha gantañ Jeruzalem a-bezh.
4 Bodañ a reas an holl veleion vras ha Skribed ar bobl,
hag e c'houlennas diganto e pelec'h e tlee ar Mesiaz bezañ ganet.
5 Ar re-mañ a respontas dezhañ :
«E Betlehem Youda, rak evel-henn eo bet skrivet gant an diouganer :
6 Ha te, Betlehem, douar Youda, 
n’out ket an disterañ e-touez kêrioù bras Youda,
rak ac'hanout e teuio ur penn-rener hag a vo pastor va fobl, Israel».
7 Herodez neuze, o vezañ galvet ar Vajed e kuzh,
a c'houlennas diganto pe-da-vare resis e oa 
en em ziskouezet dezho ar steredenn.
8 Hag o c’hasas da Vetlehem, en ur lavarout :
«It, enklaskit pizh diwar-benn ar bugel, ha pa ho po e gavet,
kemennit din en-dro, evit ma 'z in me ivez da stouiñ dirazañ».
9 Goude bezañ klevet komzoù ar roue, ez ejont en hent.
Ha setu ar steredenn o devoa gwelet e tu ar Sav-heol,
a gerzhe dirazo betek ma teuas da chom a-sav, a-us d’al lec'h m’edo ar bugel.
10 O welout ar steredenn e voent karget holl a levenez vras.
11 Aet e-barzh an ti e kavjont ar bugel gant Mari e vamm,
hag o kouezhañ d’an daoulin e stoujont dirazañ ;
hag o vezañ digoret o c'hasedigoù e kinnigjont dezhañ 
da brof, aour, ezañs ha mir.
12 Met o vezañ ma oa bet kemennet dezho dre o c'housk,
chom hep distreiñ da gaout Herodez, e tistrojont d’o bro dre un hent disheñvel.

E-lec‘h ma vez ar c'hustum, diouzh ezhomm, e c'heller goude an Aviel embann gouelioù ar 
bloaz.
Kredo

Pedenn war ar profoù
Sellit, gant madelezh, Aotrou Doue, ouzh profoù hoc'h Iliz :
n'eo ket mui aour, ezañs, na mir hon eus da ginnig deoc'h,
met an hini ma oa seurt profoù o tiskuilhañ, Jezuz Krist 
hag en em ginnig bremañ en aberzh hag en em ro da vagadur. Eñ a vev.

Kentlavar an Epifaniezh p. 390
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Kv. Mz. 2, 2
Evel ar vajed heñchet gant ar steredenn,
ez omp deuet gant profoù da azeuliñ an Aotrou. 

Pedenn goude ar C'hevuniañ
Ho pediñ a reomp, Aotrou Doue, lakait sklêrijenn an neñv da barañ dirazomp bepred hag
e pep lec'h, ha grit dimp arvestiñ gant ur sell glan ha degemer gant ur galon leun a wir
garantez ar c'hevrin m'hoc'h eus roet dimp ar c'hras da gemer perzh ennañ. Dre Jezuz
Krist.

AMZER NEDELEG A

BADEZIANT HOR SALVER
Mar degouezh e vefe lidet an Epifaniezh d'ar 7 pe d'an 8 a viz Genver, e vez lidet neuze gouel

Badeziant hor Salver d'al Lun war-lerc'h (d'an 8 pe d'ar 9), ha ne vez graet nemet ul 
lennadenn a-raok an Aviel.

Dazgwerzad digeriñ Kv. Mz 3, 16-17 
Da-geñver Badeziant an Aotrou, e tigoras an neñv, hag e plavas ar Spered warnañ, evel ur
goulm, hag e voe klevet mouezh an Tad o lavarout : 
“ Hemañ eo va Mab muiañ-karet am eus lakaet ennañ va holl garantez.”

Gloria

Kempedenn 
Doue hollc'halloudek ha peurbadel, pa voe badezet Jezuz er stêr Jordan, 
e tiskennas ar Spered Santel warnañ hag ho poa-C'hwi diskleriet e oa Eñ ho Mab karet ; 
plijet ganeoc’h eta, reiñ d’ar re a zo bet ganet a-nevez dre an dour hag ar Spered evit 
donet da vezañ ho pugale, ar c’hras da genderc’hel d’ober e pep amzer ar pezh a blij 
deoc’h. Dre Jezuz Krist. 

pe :
Aotrou Doue, peogwir ez eo en em ziskouezet hoc’h Unvab gant ur c'horf heñvel ouzh 
hon hini, grit, ni ho ped, ma vimp renevezet en hon diabarzh, 
gant an hini a anavezomp heñvel ouzhimp en diavaez. Eñ a vev.

Lennadenn gentañ
Lennadenn eus levr Izaia 42, 1-4, 6-7

Setu va servijer en em blij va ene ennañ.
1 Setu va servijer, an hini a skoazellan,
Va dilennad, an hini en em blij ennañ va ene.
Va spered am eus lakaet da chom ennañ :
Evit ma kelenno ar wirionez d'ar broadoù.
2 Ne grio ket, ne gomzo ket gant trouz,
Ne roio ket e vouezh da glevout war ar plasennoù.
3 Ne dorro ket ar gorzenn bleget,
Na ne vougo ket vouchenn o koazhañ.

Kelenn a ray ar reizhded gant lealded ;
4 Ne horjello ket, ne vrallo ket
Ken n'en devo diazezet ar reizhder war an douar,
Rak an inizi a c'hortoz e lezennoù.
6 Me, an Aotrou, am eus da c'halvet evit trec'h ar reizhder,
Kroget em eus ez torn ha da stummet em eus,
Da verket em eus evit ma vi va emglev gant ar bobl,
Ur sklêrijenn evit ar broadoù,
7 Evit digeriñ daoulagad an dalled,
Evit tennañ eus o frizon ar sklavourion,
Hag eus an toull-bac'h ar re 'zo o chom en teñvalderioù.

Salm 29 (28), 1a ha 2. 3ac-4. 3b ha 9b-10
D : An Aotrou a vennigo e bobl er peoc'h. 

Dougit d'an Aotrou, Aeled Doue, 
dougit d'an Aotrou klod ha galloud.
2 Dougit d'an Aotrou ar c'hlod dleet d'e anv, 
azeulit an Aotrou en e balez santel.
3 Mouezh an Aotrou war an doureier, 
an Aotrou war an doureier bras.
4 Mouezh an Aotrou gant galloud, 
mouezh an Aotrou gant tregern.

Aotrou ar c'hloar o taranal, 
9 an Aotrou a ziwisk ar c'hoadeier ; 
en e balez emañ an holl o youc'hal : gloar !
10 An Aotrou a dron, roue peurbadel !

Eil lennadenn
Lennadenn eus Oberoù an Ebestel 10, 34-38

Doue en deus e olevet gant ar Spered Santel.
34 Pêr neuze, o’ n em lakaat da gomz, a lavaras :
«E gwirionez, gwelout a ran anat ne ra ket Doue diforc'h etre an dud,
35 met e kement broad a zo, an neb en deus doujañs dezhañ
hag a ra diouzh ar reizh, a zo deuet mat gantañ.
36 Kaset en deus e gomz da vugale Israel 
o kemenn dezho keloù mat ar peoc'h dre Jezuz Krist.
Eñ eo Aotrou pep tra.
37 C’hwi ivez a oar petra 'zo c'hoarvezet dre vro Youdea a-bezh,
penaos Jezuz eus Nazared a grogas da gentañ gant Galilea
goude ar vadeziant bet prezeget gant Yann,
38 penaos Doue en deus e olevet gant ar Spered Santel ha gant galloud,
eñ en deus tremenet oc'h ober ar mad
hag o pareañ ar re holl a oa kouezhet dindan galloud an Diaoul, 
rak Doue a oa gantañ.

Lidyouadeg d'an Aviel : Alleluia ! Alleluia ! Kv. Mrk 9, 7
Sed ur goabrenn ouzh o goleiñ gant he skeud ;
hag ur vouezh o tont eus ar goabrenn :
«Hemañ eo va Mab muiañ-karet ; selaouit-Eñ.» 

Aviel
Pennad eus an Aviel santel hervez Mazhev 3, 13- 17

Jezuz pa voe badezet, e voe gwelet Spered Doue o tiskenn warnañ.
13 Neuze e teuas Jezuz eus Galilea d’ar Yordan da gaout Yann, evit bezañ badezet gantañ.
14 Yann avat a glaske herzel outañ en ur lavarout :
«Me eo am eus ezhomm da vezañ badezet ganit, ha te eo a zeu d’am c'haout.»

Met Jezuz a respontas : «Lez ober evit bremañ, 
rak evel-se e tleomp kas da benn pep reizhder.» 
Neuze Yann e lezas d’ober.
16 Kerkent ha badezet, Jezuz a zeuas er-maez eus an dour, 
ha setu an neñvoù o tigeriñ evitañ,
hag e welas Spered Doue o tiskenn evel ur goulm hag o tont warnañ.
17 Ha sed ur vouezh o tont eus an neñvoù a lavare :
«Hemañ eo va Mab muiañ-karet am eus lakaet ennañ va levenez.»

Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp deoc'h da-geñver an deiz
m'hoc'h eus diskouezet dimp Jezuz evel ho Mab karet ; grit ma teuio profadenn ho feizidi
da  vezañ  aberzh  an  hevelep  Jezuz,  a  zo  bet  fellet  gantañ,  en  e  drugarez,  gwalc'hiñ
pec'hedoù ar bed. Eñ a vev.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

En deiz-mañ, e dour ar stêr Jordan,
e fell deoc'h diazezañ ar Vadeziant nevez,
hag e tiskenn ur vouezh eus an Neñv, o reiñ an testeni
emañ ho Mab o chom e-touez an dud ;

ha gant ho Spered oc'h en em ziskouez dindan stumm ur goulm,
ez eo bet olevet ho servijer Jezuz,
ma 'z ay da gemenn ar C'heloù Mat d'ar beorion.

Setu perak, a-unan gant an Aeled en Neñv,
e c'hellomp ho kanmeuliñ war an Douar,
hag hoc'h azeuliñ en ur lavarout : Santel... 

Dazgwerzad ar C'hevuniañ Yn 1, 32. 34 
Setu an Hini ma lavare Yann Vadezour diwar e benn : 
“ Ya, gwelet am eus ha testeni a zougan ez eo Eñ Mab Doue.”

Pedenn goude ar C'hevuniañ
Maget gant ar Gevrinenn santel, e pedomp c'hoazh ho madelezh, Aotrou Doue ; 
ar re a selaou gant feiz hoc’h Unvab, ra vezint anvet ho pugale, 
ha ra vezint kement-mañ evit gwir. Dre Jezuz Krist.

AMZER NEDELEG B
D'ar Sul goude Epifaniezh : 

BADEZIANT HOR SALVER
Mar degouezh e vefe lidet an Epifaniezh d'ar 7 pe d'an 8 a viz Genver, e vez lidet neuze gouel

Badeziant hor Salver d'al Lun war-lerc'h (d'an 8 pe d'ar 9), ha ne vez graet nemet ul 
lennadenn a-raok an Aviel.

GOUEL

Dazgwerzad digeriñ Kv Mz 3, 16-17 
Da-geñver Badeziant an Aotrou, e tigoras an neñv, hag e plavas ar Spered warnañ, evel ur
goulm, hag e voe klevet mouezh an Tad o lavarout : 
“ Hemañ eo va Mab muiañ-karet am eus lakaet ennañ va holl garantez.”

Gloria

Kempedenn 
Doue hollc'halloudek ha peurbadel, pa voe badezet Jezuz er stêr Jordan, 
e tiskennas ar Spered Santel warnañ hag ho poa-C'hwi diskleriet e oa Eñ ho Mab karet ; 
plijet ganeoc’h eta, reiñ d’ar re a zo bet ganet a-nevez dre an dour hag ar Spered evit 
donet da vezañ ho pugale, ar c’hras da genderc’hel d’ober e pep amzer ar pezh a blij 
deoc’h. Dre Jezuz Krist. 

pe :
Aotrou Doue, peogwir ez eo en em ziskouezet hoc’h Unvab gant ur c'horf heñvel ouzh 
hon hini, grit, ni ho ped, ma vimp renevezet en hon diabarzh, 
gant an hini a anavezomp heñvel ouzhimp en diavaez. Eñ a vev.

Lennadenn 1, Salm, lennadenn 2 hag alleluia evel bloavezh A, p. 129, pe :

Lennadenn gentañ
Lennadenn eus levr Izaia 55, 1-11

Deuit d'an dourioù : selaouit ma vevo hoc'h ene.
Setu amañ ar pezh a lavar an Aotrou : 
1 O C'hwi holl, sec'hedet, deuit davit an dourioù,
C'hwi zoken hep arc'hant, deuit holl !
Kemerit ha debrit hep talañ mann ebet,
Ar gwin, al laezh evit netra.
2 Perak dispign arc'hant evit ar pezh n'eo ket bara,
Ho kopr evit traoù na dorront ket an naon ?
Va selaouit hag e tebrot ar pezh a zo mat,
Hag ho kalon a vo plijet gant meuzioù c'hwek. !
3 Digorit ho skouarn ha deuit davedon,
Va selaouit hag hoc'h ene en devo buhez.
Skoulmañ a rin ganeoc'h un emglev peurbadel,
Hervez ar grasoù feal grataet da Zavid.

4 Setu, da lakaet em eus da vezañ un test 'vit ar pobloù,
Ur rener hag ur mestr evit ar broadoù.
5 Setu, gervel a ri davedout pobloù dianav dit,
Broadoù dizanaoudek ac'hanout a zeuio d'az kaout,
Abalamour d'an Aotrou, da Zoue,
Ha da Sant Israel en deus da glodekaet.
6 Klaskit an Aotrou tra ma c'hell bezañ kavet,
Ha pedit-Eñ tra m'emañ tost !
7 Ra zilezo an den fall e hent,
Hag an den direizh e vennozhioù.

Ra zistroio d'an Aotrou hag eñ en devo truez outañ,
D'hon Doue, rak eñ a bardon gant largentez.
8 Rak ho soñjoù ned int ket va soñjoù,
Hag hoc'h hentoù ned int ket va hentoù, - lavar an Aotrou !
9 Ha keit ha m'emañ an neñvoù a-us d'an douar,
Keit-se emañ va hentoù-me a-us d'hoc'h hentoù-C'hwi,
Ha va mennozhioù a-us d'ho mennozhioù.
10 Hag evel ma tiskenn ar glav hag an erc'h eus an neñvoù,
ha na zistroont ket hep bezañ douraet ha strujusaet an douar,
hep bezañ en lakaet da gellidañ, 
Evit ma roio had d'an hader ha bara d'an debrer.
11 Evel-se emañ kont gant al lavar a zeu er-maez eus va genoù :
ne zistroio ket davedon hep bezañ kavet gwered,
hep bezañ graet ar pezh a vennan 
ha kaset da benn ar gefridi am eus roet dezhañ da seveniñ.

Salm Iz 12, 2-3. 4bcd. 5-6 
D : Tennañ a reot dour gant levenez eus mammennoù ar silvidigezh. 

2 Setu, Doue eo va silvidigezh ;
Fiziañs am bo, ha n'em bo ket aon ken.
3 Tennañ a reot dour gant levenez
Eus mammennoù ar silvidigezh.
4 Hag e lavarot en deiz-se :
Dougit trugarez d'an Aotrou ha youc'hit d'e anv,
Embannit e-touez ar pobloù braster e oberoù,
Degemennit ez eo uhel-dreist e anv.
5 Salmit d'an Aotrou, dre m'en deus graet burzhudoù,
Ra vint anavezet gant an douar a-bezh.
6 Youc'hit, kanit a levenez, annezerion Sion,
Rak bras en ho kreiz eo Doue santel Israel !

Eil lennadenn
Lennadenn eus lizher kentañ Yann 5, 1-9

Ar Spered hag an dour hag ar gwad.
1 Va muiañ-karet, kement hini a gred ez eo Jezuz ar C'hrist, 
a zo ganet eus Doue ;
ha kement hini a gar an Tad, a gar ivez an hini a zo ganet dioutañ.
2 Anavezout a reomp e karomp bugale Doue, ma karomp Doue
ha ma viromp e c'hourc'hemennoù.
3 Kement-mañ eo karout Doue, mirout e c'hourc'hemennoù.
Hag e c'hourc'hemennoù ned int ket ur bec'h,
4 peogwir e trec'h war ar bed kement a zo ganet eus Doue ;
hag an trec'h a c'hounezomp war ar bed eo hor feiz an hini eo.
5 Piv eo an trec'hour war ar bed, nemet an hini a gred ez eo Jezuz Mab Doue.
6 Hemañ a zo deuet dre an dour ha dre ar gwad,
Jezuz Krist n’eo ket gant an dour hepken met gant an dour hag ar gwad ;
hag ar Spered a ro testeni a gement-se, rak ar Spered eo ar wirionez.
7 Tri a zo o reiñ testeni 8 ar Spered, an dour hag ar gwad ; 
hag o zri a zo unan o zesteni.
9 Mar degemeromp testeni an dud, degemeromp testeni Doue hag a zo brasoc'h.
Hag hemañ eo testeni Doue : Roet en deus testeni diwar-benn e Vab.

Lidyouadeg d'an Aviel : Alleluia ! Alleluia ! Kv. Yn 1, 29
Yann a welas Jezuz o tont d’e gaout, hag a lavaras :
Setu Oan Doue, an hini a zilam pec'hed ar bed.

Aviel
Pennad eus an Aviel santel hervez Mark 1, 7-11

Te eo va Mab muiañ-karet, ennout e kavan va dudi.
7 Yann ar Badezour a embanne kement-mañ :
«Dont a ra war va lerc'h an hini a zo kreñvoc'h egedon ;
ha ned on ket dellezek da stouiñ da ziskoulmañ korreenn e sandalennoù.
8 Me am eus ho padezet en dour, eñ avat ho padezo er Spered Santel.»
9 En deizioù-se e teuas Jezuz eus Nazared da C'halilea, 
hag e voe badezet er Yordan gant Yann ;
10 ha dres, evel ma save eus an dour, e welas an neñvoù o tigeriñ,
hag ar Spered evel ur goulm o tiskenn warnañ, 
11 hag ur vouezh a zeuas eus an neñvoù :

«Te eo va Mab muiañ-karet ; ennout em eus lakaet va levenez.»

Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp deoc'h da-geñver an deiz
m'hoc'h eus diskouezet dimp Jezuz evel ho Mab karet ; grit ma teuio profadenn ho feizidi
da  vezañ  aberzh  an  hevelep  Jezuz,  a  zo  bet  fellet  gantañ,  en  e drugarez,  gwalc'hiñ
pec'hedoù ar bed. Eñ a vev.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

En deiz-mañ, e dour ar stêr Jordan,
e fell deoc'h diazezañ ar Vadeziant nevez,
hag e tiskenn ur vouezh eus an Neñv, o reiñ an testeni
emañ ho Mab o chom e-touez an dud ;

ha gant ho Spered oc'h en em ziskouez dindan stumm ur goulm,
ez eo bet olevet ho servijer Jezuz,
ma 'z ay da gemenn ar C'heloù Mat d'ar beorion.

Setu perak, a-unan gant an Aeled en Neñv,
e c'hellomp ho kanmeuliñ war an Douar,
hag hoc'h azeuliñ en ur lavarout : Santel...

Dazgwerzad ar C'hevuniañ Yn 1, 32. 34 
Setu an Hini ma lavare Yann Vadezour diwar e benn : 
“ Ya, gwelet am eus ha testeni a zougan ez eo Eñ Mab Doue.”

Pedenn goude ar C'hevuniañ
Maget gant ar Gevrinenn santel, e pedomp c'hoazh ho madelezh, Aotrou Doue ; 
ar re a selaou gant feiz hoc’h Unvab, ra vezint anvet ho pugale, 
ha ra vezint kement-mañ evit gwir. Dre Jezuz Krist.

AMZER NEDELEG K
D'ar Sul goude Epifaniezh : 

BADEZIANT HOR SALVER
Mar degouezh e vefe lidet an Epifaniezh d'ar 7 pe d'an 8 a viz Genver, e vez lidet neuze gouel

Badeziant hor Salver d'al Lun war-lerc'h (d'an 8 pe d'ar 9), ha ne vez graet nemet ul 
lennadenn a-raok an Aviel.

GOUEL

Dazgwerzad digeriñ Kv Mz 3, 16-17 
Da-geñver Badeziant an Aotrou, e tigoras an neñv, hag e plavas ar Spered warnañ, evel ur
goulm, hag e voe klevet mouezh an Tad o lavarout : 
“ Hemañ eo va Mab muiañ-karet am eus lakaet ennañ va holl garantez.”

Gloria

Kempedenn 
Doue hollc'halloudek ha peurbadel, pa voe badezet Jezuz er stêr Jordan, 
e tiskennas ar Spered Santel warnañ hag ho poa-C'hwi diskleriet e oa Eñ ho Mab karet ; 
plijet ganeoc’h eta, reiñ d’ar re a zo bet ganet a-nevez dre an dour hag ar Spered evit 
donet da veañ ho pugale, ar c’hras da genderc’hel d’ober e pep amzer ar pezh a blij 
deoc’h. Dre Jezuz Krist. 

pe :
Aotrou Doue, peogwir ez eo en em ziskouezet hoc’h Unvab gant ur c'horf heñvel ouzh 
hon hini, grit, ni ho ped, ma vimp renevezet en hon diabarzh, 
gant an hini a anavezomp heñvel ouzhimp en diavaez. Eñ a vev.

Lennadenn 1, Salm, lennadenn 2 hag alleluia evel bloavezh A, p. 129pe :

Lennadenn gentañ
Lennadenn eus levr Izaia 40, 1-5. 9-11

Klod an Aotrou a vezo diskuliet, ha pep den a welo.
1 Roit frealz, roit frealz d'am fobl, eme ho Toue. 
2 Komzit ouzh kalon Jeruzalem ha youc'hit dezhi
Ez eo echu he sklavelezh, ez eo dic'haouet he fec'hed,
Hag he deus bet digant dorn an Aotrou
Daou gemend-all evit he mankoù.
3 Ur vouezh a youc’h : Kempennit er gouelec'h
Un hent evit an Aotrou.
Plaenait er stepenn un chaoser evit hon Doue.
4 Pep traonienn da vezo uhelaet,
Pep menez ha torgenn da vezo izelaet,
An tarrozioù da vezo plaenennoù,
Hag ar rec'hell serzh kompezennoù :



138 AMZER NEDELEG K

5 Neuze en em ziskulio gloar an Aotrou,
Hag an holl grouadurioù he gwelo gwitibunan,
Rak genoù an Aotrou en deus komzet.
9 Pign war ur menez uhel,
Te, kannad laouen evit Sion,
Laka da vouezh da sevel gant nerzh,
Te, kannad laouen evit Jeruzalem.
Laka-hi da sevel hep aon ;
Lavar da gêrioù Youda : Setu ho Toue !
10 Setu an Aotrou Doue o tont gant nerzh
Da vestroniañ pep tra gant e vrec'h.
Setu m'emañ gantañ frouezh e drec'h,
Dont a ra gantañ gopr e zic'haou.
11 Evel ur pastor e reno e dropell,
E tastumo an oaned gant e zivrec'h,
E tougen a ray war e galon,
Hag e pledo gant an dañvadezed.

Salm 104 (103), 1b-2. 3-4. 24-25. 27-28. 29-30
D : Bennig, va ene, an Aotrou, bras eo e holl oberoù ! 

Gwisket oc'h a lugern hag a veurded, 
2 ha mantellet gant splannder ar sklêrijenn !
 Ledet hoc'h eus an neñvoù evel un deltenn, 
3 war zoureier an oabl hoc'h eus savet ho palez.

Kemer a rit ar c'houmoul da garr-reder, 
war zivaskell ar gorventenn e valeit.
4 Eus an avelioù e rit ho kannaded, 
eus ar flammennoù-tan ho servijerion.
24 Gant furnezh hoc'h eus savet an holl draoù, 
leun eo an douar gant kement hoc'h eus krouet.
25 Setu ar mor bras oc'h en em astenn a bep tu : 
ennañ loened o virviñ diniver, anevaled bras ha bihan.
27 Kement a vev a c'hortoz diganeoc'h, 
e rofec'h e koulz o bevañs dezho.
28 Reiñ a rit, hag e kemeront, 
pa zigorit ho torn o deus o gwalc'h a vadoù.
29 Met pa guzhit ho tremm ez eont da goll ; 
pa dennit o alan diouto e varvont hag e tistroont en o foultr.
30 Met addegasit ho spered hag e vo adkrouet ar bed, 
ha nevesaet dremm an douar.

Eil lennadenn
Lennadenn eus lizher an Abostol Paol da Ditoz 2, 11-14 ; 3, 4-7

Hon salvet en deus dre walc'hadenn an azgenel ha nevezadur ar Spered Santel.
Breur dreist-karet, 11 en em ziskouezet eo gras Doue, 
o tegas silvidigezh d’an holl dud ;
12 kelenn a ra dimp nac'hañ an direlijion ha c'hoantegezhioù ar bed,
evit bevañ gant furnezh, reizhder, ha doujañs Doue er bed a-vremañ,
13 en ur c'hortoz ar goubeizh eürus,
an deiz m’en em ziskouezo gloar hon Doue bras ha Salver, ar C'hrist Jezuz.
14 Eñ hag a zo en em roet evidomp evit hon dasprenañ eus pep drougiezh,
hag evit hon glanaat d’ober ac'hanomp, dezhañ e-unan, 
ur bobl dibabet, douget d’an oberoù mat.
4 Hogen d’an deiz ma 'z eo en em ziskouezet madelezh hon Doue Salver
hag e garantez evit an dud,
5 en deus hor salvet, n’eo ket en abeg d’an oberoù a reizhder hor bije graet,
met diwar doug e drugarez,
dre walc'hadenn an azgenel hag an adneveziñ er Spered Santel.
6 Hag ar Spered-se, e skuilhet en deus warnomp a-builh, 
dre Jezuz Krist, hor Salver,
7 en doare ma c'hounezimp, er goubeizh, hêrezh ar vuhez peurbadel
pa 'z omp bet reizhet gant gras ar C'hrist.

Lidyouadeg d'an Aviel : Alleluia ! Alleluia ! Kv. Lk 3, 16
Dont a ra unan galloudusoc'h egedon, eme Yann.
Eñ ho padezo er Spered Santel hag en tan.

Aviel
Pennad eus an Aviel santel hervez Lukaz 3, 15-16 ; 21-22

Pa voe Jezuz badezet ha troet da bediñ, e tigoras an neñv.
15 Evel m’edo ar bobl war-c'hed ha ma 'n em c'houlenne an holl 
en o c'halonoù diwar-benn Yann hag-eñ ne vefe ket ar C'hrist, 
16 e roas Yann e respont en ur ziskleriañ d’an holl :

«Me ho padez gant dour, met dont a ra unan galloudusoc'h egedon,
ha ned on ket dellezek da ziskoulmañ korreenn e sandalennoù.
Eñ ho padezo er Spered Santel hag en tan.»
21 Neuze pa oa bet badezet an holl bobl, e-pad ma oa badezet Jezuz ivez,
ha ma oa o pediñ, e tigoras an neñv,
22 hag e tiskennas ar Spered Santel warnañ, 
dindan stumm ur c'horf, evel ur goulm, hag e teuas ur vouezh eus an neñv :
«Te eo va Mab muiañ-karet ; ennout em eus lakaet va levenez !»

Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp deoc'h da-geñver an deiz
m'hoc'h eus diskouezet dimp Jezuz evel ho Mab karet ; grit ma teuio profadenn ho feizidi
da  vezañ  aberzh  an  hevelep  Jezuz,  a  zo  bet  fellet  gantañ,  en  e drugarez,  gwalc'hiñ
pec'hedoù ar bed. Eñ a vev.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

En deiz-mañ, e dour ar stêr Jordan,
e fell deoc'h diazezañ ar Vadeziant nevez,
hag e tiskenn ur vouezh eus an Neñv, o reiñ an testeni
emañ ho Mab o chom e-touez an dud ;

ha gant ho Spered oc'h en em ziskouez dindan stumm ur goulm,
ez eo bet olevet ho servijer Jezuz,
ma 'z ay da gemenn ar C'heloù Mat d'ar beorion.

Setu perak, a-unan gant an Aeled en Neñv,
e c'hellomp ho kanmeuliñ war an Douar,
hag hoc'h azeuliñ en ur lavarout : Santel...

Dazgwerzad ar C'hevuniañ Yn 1, 32. 34 
Setu an Hini ma lavare Yann Vadezour diwar e-benn: 
“ Ya, gwelet am eus ha testeni a zougan ez eo Eñ Mab Doue.”

Pedenn goude ar C'hevuniañ
Maget gant ar Gevrinenn santel, e pedomp c'hoazh ho madelezh, Aotrou Doue ; 
ar re a selaou gant feiz hoc’h Unvab, ra vezint anvet ho pugale, 
ha ra vezint kement-mañ evit gwir. Dre Jezuz Krist.

AMZER AR C'HORAIZ

AMZER AR C'HORAIZ A, B, K
1. Erbedet start e vezer da virout ha da harpañ, dreist-holl en amzer ar C'horaiz, ha diouzh

ma vez tu e pep lec'h, ar bodadegoù iliz hengounel boas, hervez skouer an”arsavlec'hioù”
roman, da vihanañ er c'hêrioù brasoc'h, hag e pep lec'h pa vez tu.

Evel-se e c'hello ar strolladoù feizidi en em vodañ, dreist-holl dindan gadoriadez Pastor an
eskobiezh, d'ar Sulioù hag en deizioù all war ar pemdez diouzh-se, war vezioù ar Sent pe en
ilizoù pennañ pe santualioù ar gêr, pe zoken el lec'hioù a birc'hirinded muioc'h darempredet
eus an eskobiezh.

A-raok lidañ an Oferenn er bodadegoù-se, pa vez graet ul lidkerzh, hervez boaz ha lec'h, e
vez lakaet emgav en un iliz vihanoc'h pe en ul lec'h diouzh-se, diavaez d'an iliz ma vez graet al
lidkerzh etrezek enni.

Goude kevarc'hiñ ar bobl, ar beleg a lavar ar gempedenn war gevrin ar Groaz santel, pe evit
pardon ar pec'hed, pe evit an Iliz, lec'hel pergen pe c'hoazh unan eus ar c'hempedennoù war
ar bobl. Neuze e vez graet al lidkerzh etrezek an iliz ma vo lidet enni an Oferenn, en ur ganañ
letanioù ar Sent. Tu a vez d'ober aspedenn d'ar Sant patrom, pe d'an Diazezer pe da Sent an
iliz lec'hel.

Pa ‘n em gav an dud en iliz, e ra ar beleg ar pok d'an aoter ; he ezañsiñ a ra diouzh ma vez
tu, met ne ra ket al lid digor na lid ar binijenn, diouzh ret, met ar gempedenn a lavar hag e
kendalc'h neuze an Oferenn hervez boaz.                               

2. Er bodadegoù-mañ, e lec'h an  Oferenn, e c'heller ober ivez al lidadur eus Komz Doue,
dreist-holl  diouzh  doare  lidadurioù  ar  binijenn  kinniget  evit  amzer  ar  C'horaiz  er  Ritual
roman.

3. Pedenn war ar pemdez en amzer-mañ, ez eo mat, e dibenn an Oferenn, kemer, a-raok ar
bennozh, ar gempedenn war ar bobl lakaet evit pep deiz.

4. E-pad an amzer-mañ ne vez ket lakaet bleunioù war an aoter, hag ar sonerezh n'eo aotreet
nemet evit harpañ ar c'han ; aotreet avat eo d'ar Sul ”Bezit laouen” (IV Sul ar C'horaiz) ha
d'ar gouelioù.

MERC'HER AL LUDU
En Oferenn an deiz-mañ e vez benniget hag erzodet al ludu, diwar skoultroù olived pe gwez 

all, bet benniget er bloaz a-raok.

Dazgwerzad digeriñ Kv. Fur 11, 24.25.26
Truez hoc’h eus Aotrou, ouzh an holl voudoù, ha n'hoc'h eus heug ouzh hini ebet eus 
hoc'h oberoù ; ho taoulagad a zo serret war bec'hedoù an dud. O fediñ a rit da ober 
pinijenn, hag e pardonit dezho rak C'hwi eo an Aotrou Doue.

Ne vez ket graet lid ar binijenn dre ma vez arzodet al ludu e korf al lidadenn.

Kempedenn 
Setu ni, Aotrou Doue, o stagañ dre yunioù santel gant ar brezel a zle ober e-pad daou-
ugent devezh lu ar gristenion ; roit dimp ar c’hras eta, ni ho ped, da vezañ kreñv en 
emgann hon eus da ren ouzh ardoù ar gwallsperedoù ha da vezañ diwallet dre hon 
diouerioù. Dre Jezuz Krist. 

Lennadenn gentañ
Lennadenn eus levr an diouganer Yoel 2, 12-18

Dre vouezh an diouganer, omp galvet da ober gwir binijenn en ur zistreiñ davet Doue.
12 Hogen bremañ c'hoazh, - Lavar Doue ! -
Distroit davedon a greiz ho kalon, 
Gant yun, gant daeroù ha gouelvan !
13 Rogit ho kalonoù ha n'eo ket ho tilhad, 
Distroit da gaout an Aotrou, ho Toue, 
Rak trugarezus ha truezus ez eo, 
Gorrek da gounnariñ ha pinvidik en madelezh, 
Ha keuz en devez d'an droug.
14 Piv 'oar hag-eñ ne gemmo ket e soñj, 
Hag-eñ n'en devo ket a geuz, 
Hag-eñ ne lezo ket ar bennozh war e lerc'h : 
Danvez a brofadenn hag a skuilhadur sakr
Evit an Aotrou, ho Toue.
15 Sonit ar c'horn e Sion !
Kemennit ur yun, embannit ul lid, 
16 strollit ar bobl, engalvit ar gumuniezh, 
Bodit ar re gozh, tolpit ar vugaligoù, 
Ar re a zo c'hoazh ouzh ar vronn !

An den yaouank ra guitaio e gambr
Hag ar wreg nevez he gwele !
17 Etre ar porched hag an aoter
Ra leñvo ar veleion, servijerion Doue, ha ra lavarint :

« Arboellit, Aotrou, arboellit ho pobl, 
Ha na lezit ket hoc'h hêrezh d'an dismegañs, 
Da c'hoapaerezh ar broadoù !
Perak e lavarfed e-touez ar pobloù :
''Pelec'h eta 'mañ o Doue?'' »

Salm 51 (50), 3-4. 5-6a, 12-13, 14 ha 17
D : Truez ouzhimp, o Doue, rak pec'het hon eus.
3 Ho pet truez ouzhin, Aotrou Doue, hervez braster ho madelezh ;
hag hervez ho trugarez divent tennit kuit va fallagriezh.
4 Va gwalc'hit da vat eus va zorfed, 
va glanait eus va fec'hed.
5 Rak anavezout a ran va fallentez, 
dirazon emañ dalc'hmat va fec'hed.
6 A-enep deoc'h hepken em eus pec'het, 
graet em eus ar pezh a zo drouk dirazoc'h.
12 Krouit ennon ur galon dinamm, o Doue, 
hag a-nevez lakait ennon ur spered nerzhus.
13 N'am argasit ket pell diouzhoc'h,
ha na dennit ket diganin ho Spered Santel.
14 Roit din en-dro levenez ho silvidigezh, 
ha lakait ennon ur galon divrall.
17 Aotrou, digorit din va muzelloù, 
ha va genoù a embanno ho meuleudi.

Eil lennadenn
Lennadenn eus eil lizher an Abostol Paol d'ar Gorintiz 5, 20 - 6, 2

Dre vouezh an abostol ivez e teu Doue d'hor gervel :
Greomp ar peoc'h gantañ, dre hon Aotrou.

Va breudeur : 20 Kannaded en anv ar C'hrist ez omp eta, 
evel pa vefe Doue o c'hervel an dud drezomp-ni. 
Hoc'h aspediñ a reomp en anv ar C'hrist : en em adunvanit gant Doue. 
21 An hini n’anaveze ket ar pec'hed a zo bet lakaet gantañ da vezañ pec'hed evidomp, evit 
ma teufemp ni da gaout ennañ reizhder Doue.
1 Ha peogwir ez omp e genlabourerion,
ho pedomp start na vo ket en aner e resevot gras Doue.
2 Rak lavarout a ra : «En amzer an drugarez em eus da selaouet,
 hag en deiz ar silvidigezh em eus da sikouret.»
Setu bremañ da vat amzer an drugarez, setu bremañ deiz ar silvidigezh.

Lidyouadeg d'an Aviel                                                      S 51 (50), 12a.14a
 Krouit ennon ur galon dinamm, O Doue, 
 roit din en-dro levenez ho silvidigezh.                                                                                     

Pe :                                                                                                                         Kv. S 95 (94), 8a 7d
Hiziv na galedit ket ho kalonoù, 
ra vefec'h evit selaou mouezh an Aotrou.



144 AMZER AR C'HORAIZ A, B, K

Aviel
Pennad eus an Aviel santel hervez Mazhev 6, 1-6, 16-18

Ha da Dad hag a wel er sekred a roio digoll dit en-dro.
Jezuz a lavare d'e ziskibion, bodet en dro dezhañ, war ar menez : 
1 «Taolit evezh na rafec'h hoc'h oberoù mat dirak an dud, 
evit bezañ gwelet ganto ;
rak neuze n’ho po ket a c'hopr digant ho Tad a zo en neñvoù.
2 Evel-se 'ta, pa ri aluzon, na son ket an drompilh dirazout,
evel ma ra ar bilpouzed er sinagogennoù hag er straedoù, 
evit bezañ meulet gant an dud.
E gwirionez, me lavar deoc'h, o gopr o deus bet dija.
3 Evidout-te, pa ri aluzon, 
gra na ouezo ket da zorn kleiz ar pezh a ra da zorn dehou,
evit ma chomo da aluzon er sekred
4 ha da Dad hag a wel er sekred a roio digoll dit en-dro.»
5 «Pa bedit, na rit ket evel ar bilpouzed,
rak int-i a gar er sinagogennoù hag e korn a plasoù,
pediñ en o sav, evit bezañ gwelet gant an dud.
E gwirionez, me lavar deoc'h, o gopr o deus bet dija.
6 Evidout-te pa bedi, kae ez kambr, serr an nor warnout,
ha ped da Dad, an Hini 'zo er sekred, 
ha da Dad hag a wel er sekred a roio digoll dit en-dro.
16 Pa yunit avat, na vezit ket evel ar bilpouzed, teñval ho penn,
rak kemer a reont ur penn diflaket evit diskouez d’an dud e yunont.
E gwirionez me lavar deoc'h, o gopr o deus dija.
17 Evidout avat, pa yuni, laka c'hwez-vat war da benn,
18 gwalc'h da zremm, evit na welo ket an dud e yunez,
met hepken da Dad, an Hini a zo er sekred,
ha da Dad hag a wel er sekred a roio digoll dit en-dro.

Da vennigañ al ludu
War-lerc'h ar brezegenn, ar beleg, en e sav, dezhañ e zaouarn juntet, a lavar :

Va breudeur ker, pedomp a-greiz kalon Doue hon Tad, ma plijo gantañ bennigañ al ludu-
mañ a vo erzodet war hon tal evel arouez ar binijenn.

Goude un herradig er sioulder, e kendalc'h ar beleg, dezhañ e zaouarn astennet : 
Aotrou Doue,  C'hwi hag a bardon d'ar  re  en em izela hag a fell  dezho dic'haouiñ o
gwalloù, taolit evezh ouzh hor pedennoù ; en ho madelezh, taolit gras ho pennozh ✠ war
ho feizidi ma vo erzodet warno al ludu : sikourit-i da heuliañ ervat ar C'horaiz, evit ma
c'hellint gant eneoù glanaet dre ar binijenn, lidañ kevrin Pask ho Mab. Dre Jezuz Krist.
R/ Amen.

Pe :
Aotrou Doue, n'eo ket marv ar bec'herion a glaskit, 
met o distro davedoc'h ; 
selaouit hor pedennoù gant madelezh, 

ha plijet ganeoc'h ✠ bennigañ al ludu-mañ, 
emaomp o vont da vezañ merket ganto ;

ni hag a anzav ez omp graet gant poultrenn an douar 
hag e tleomp mont en-dro da boultrenn, 
grit dimp heuliañ a-zevri ar C'horaiz-mañ, 
evit resev diganeoc'h ar pardon eus hor pec'hedoù 
hag ar c'hras da vevañ ur vuhez nevez, 
diwar skouer ha patrom ho Mab savet a varv da vev. Dre Jezuz Krist. R/ Amen.

Hag e sparf dour benniget war al ludu, hep ger ebet.
Neuze e laka ludu war dal an dud a zeu davetañ, en ur lavarout da bep unan : 

Grit pinijenn ha kredit en Aviel. Mk 1, 15

Pe :

Soñjit ez oc'h ludu hag ez eot en-dro da ludu. Gn 3, 19

E-keit-se e vez kanet :

Dazgwerzadoù
Dazgwerzad 1 Kv Yoel 2, 13

Kemmomp dilhad ha kemeromp ludu ha gourizoù reun,
yunomp ha leñvomp dirak an Aotrou Doue, 
rak leun a drugarez ez eo hon Doue ha prest da bardoniñ hor bec'hedoù.

Dazgwerzad 2 Kv Yoel 2, 17 ; Ester 13, 17
Etre ar porched hag an aoter, e lavaro ar veleion, gwziaded an Aotrou Doue, 
en ur skuilh daeroù : “ O va Doue, pardonit d'ho pobl 
ha na serrit ket o genou d'ar re a gan ho meuleudioù, o Aotrou Doue.”

Dazgwerzad 3 Kv S. 51 (50), 3
Pardonit din, Aotrou Doue, va fallagriezh. 

An Dazgwerzad-mañ a c'heller lavarout goude pep gwerzad eus ar salm 50.
R/ Truez ouzhin. 

Eilgomzad: Kv S 78, 9
R/ Greomp pinijenn evit hor pec'hedoù hon eus graet dre zallentez, gant aon da vezañ 
skoet en un taol gant ar marv, hep kavout amzer d'ober pinijenn.

* Akedit, C'hwi Arloz, hag ho pet truez, dre m'omp bet o pec'hiñ ouzhoc'h !

V/ Hon sikourit, Doue, C'hwi, hon Aotrou, hag evit gloar hoc'h anv hon dieubit !

* Akedit, C'hwi Arloz, hag ho pet truez, dre m'omp bet o pec'hiñ ouzhoc'h !

Bez e c'heller ober gant kanoù all azasaet.

Ur wezh lakaet al ludu war dal an dud, e walc'h ar beleg e zaouarn hag e kloz al lidoù-se
gant ar bedenn hollvedel. Neuze e kendalc'h an Oferenn diouzh kustum.

Ne vez ket lavaret ar Gredo.

Lid ar Gevradiezh

Pedenn war ar profoù
O kinnig an aberzh-mañ e deroù ar C'horaiz digoret gant lidoù bras, ho pedomp Aotrou :
ra vimp harpet dre an oberoù a binijenn hag a garitez da gabestrañ hor gwallc'hoantoù
evit ma c'hellimp, gwalc'het eus hor pec'hedoù, lidañ gant deoliezh Diouzañv ho Mab. Eñ
a vev.

Kentlavar ar C'horaiz III pe IV, p.  392

Dazgwerzad ar C'hevuniañ Kv. S. 1, 2-3
An neb en em blij e lezenn an Aotrou hag he mouskan noz-deiz, 
hennezh a zougo frouezh en e vare.

Pedenn goude ar C'hevuniañ
Ra vimp harpet Aotrou dre ar Gevrinenn hon eus resevet, en doare ma vo plijus deoc'h 
hor yun ha ra dalvezo d'hor pareañ. Dre Jezuz Krist.

Pedenn war ar bobl. 
D'an diwezh, ar beleg, troet ouzh ar bobl hag astennet e zaouarn war zu enno, a lavar ar 

bedenn-mañ : 
Skuilhit, ni ho ped, Aotrou Doue,
spered an azreg warnomp-ni stouet dirak ho meurdez,
ma tellezimp resev digant ho trugarez
ar garedon hoc'h eus grataet d'ar re a ra pinijenn. Dre Jezuz Krist.

Lid ar Ludu a c'hell bezañ graet diavaez d'an Oferenn. Neuze e vez diaraoget al lidvez gant
lid ar Gomz o kregiñ gant an Dazgwerzad digeriñ,  ar gempedenn,  al lennadennoù gant o
c'han, evel en Oferenn. Goude an homelienn e vez benniget ha roet al ludu. Al lid a vez echuet
dre ar bedenn hollvedel, ar bennozh hag ar c'himiad d'ar feizidi.

AMZER AR C'HORAIZ  A

KENTAÑ SUL
D'ar Sul-mañ, gant pedennoù hag aspedennoù merket evit-se, e vez graet lid an dilennadur pe
lid enskrivadur an anv evit ar gatekizidi a vo badezet hag a resevo ar C’hevuniadur e-kerzh
nozvezh Fask.

Dazgwerzad digeriñ Kv. S. 91 (90), 15-16
Va gervel a ray hag e respontin dezhañ.
E salviñ a rin ha klod a roin dezhañ,
e lakaat a rin da welout buhez hir.

Ne vez ket lavaret ar Gloria. 

Kempedenn 
Aotreit dimp, Doue hollc'halloudek, dre heuliañ reolennoù bloaziek ar C'horaiz,
da anavezout gwelloc'h an Aotrou Krist, ha da reiñ degemer d'e sklêrijenn,
dre ur vuhez o vont atav war santelaat. Dre Jezuz Krist.

Lennadenn gentañ
Lennadenn eus levr ar C'heneliezh. 2, 7-9 ; 3, 1-7

Krouidigezh an dud kentañ, hag ar pec'hed.
7 An Aotrou Doue a stummas an den, gant poultr eus an douar,
hag e c'hwezhas en e fri ur c'hwezhadenn a vuhez, hag e voe an den ur boud bev.
8 Hag e plantas an Aotrou Doue ul liorzh en Eden, er reter,
hag e lakaas enni an den en devoa stummet.
9 Hag e reas an Aotrou Doue bountañ eus an douar an holl wez,
dudius d’ar gweled ha mat d’ar boued, hag ur wezenn a vuhez e-kreiz al liorzh,
ha gwezenn skiant ar mad hag ar fall.
1 An naer a oa an diluañ eus an holl loened gouez en devoa graet an Aotrou Doue.
Hag e lavaras d’ar vaouez :
«Gwir eo en deus lavaret Doue : na zebrit eus gwezenn ebet eus al liorzh?»
2 Hag e lavaras ar vaouez d’an naer : «Eus frouezh gwez al liorzh e tebromp,
3 met diouzh frouezh ar wezenn e-kreiz al liorzh en deus lavaret Doue :
«Na zebrit ket diouti, na stokit ket outi, pe e varvot !»
4 Hag e lavaras an naer d’ar vaouez : «Nann da ! ne varvot ket !
5 Met en gouzout a ra Doue, an deiz ma tebrfec'h diouti e tigorfe ho taoulagad
hag e vefec'h evel Doue, oc'h anavezout ar mad hag ar fall.»
6 Hag e santas ar vaouez e oa mat ar wezenn da zebriñ, c'hoantaus d’an daoulagad :
bravat gwezenn evit kaout skiant ! Hag e tapas eus he frouezh, hag e tebras,
hag e roas ivez d’he fried a oa ganti, hag hemañ a zebras.
7 Hag e tigoras o daoulagad dezho o-daou, hag ec'h anavezjont e oant e noazh,
ha gwriat a rejont delioù gwez-fiez da ober gourizoù.

Salm 51 (50), 3-4. 5-6a. 12-13. 14 ha 17
D : Ho pet truez, Aotrou, dre ma 'z omp pec'herion.
3 Ho pet truez ouzhin, Aotrou Doue, 
hervez braster ho madelezh ;
hag hervez ho trugarez divent 
tennit kuit va fallagriezh.
5 Rak anavezout a ran va fallentez, 
dirazon emañ dalc'hmat va fec'hed.
6 A-enep deoc'h hepken em eus pec'het, 
graet em eus ar pezh a zo drouk dirazoc'h.
12 Krouit ennon ur galon dinamm, o Doue, 
hag a-nevez lakait ennon ur spered nerzhus.
13 N'am argasit ket pell diouzhoc'h, 
ha na dennit ket diganin ho Spered Santel. 
14 Roit din en-dro levenez ho silvidigezh, 
ha lakait ennon ur galon divrall.
17 Aotrou, digorit din va muzelloù,
ha va genoù a embanno ho meuleudi.

Eil lennadenn
Lennadenn eus lizher an Abostol Paol d'ar Romaned 5,12-19*17-19(Lenn.verr)

E-lec'h eo bet fonnus ar pec'hed, ez eo bet fonnusoc'h ar c'hras.
Va breudeur : 12 Gant se 'ta, evel ma 'z eo dre un den 
ez eo antreet ar pec'hed er bed, ha dre ar pec'hed ar marv, 
evel-se ivez ez eo tremenet ar marv d’an holl dud,
en doare m’o deus an holl pec'het diwar-se.
13 Rak betek al Lezenn ez eus bet pec'hed er bed ;
ha daoust na c'hell ket ur pec'hed bezañ tamallet pa n’eus ket a Lezenn,
14 koulskoude adal Adam betek Moizez, en deus renet ar Marv,
zoken war ar re n’o deus ket pec'het 
gant un disentidigezh hañval ouzh hini Adam,
eñ ar skeudenn eus an hini a zlee dont.
15 Met ne c'hoarvez ket gant donezon ar c'hras evel gant ar gwall.
Rak mard eo dre wall unan hepken ez eo marv an holl, kentoc'h a se ivez,
gras Doue hag an donezon roet a drugarez d’un den hepken, Jezuz Krist,
a zo en em ledet war an holl.
16 Nann, ne c'hoarvez ket gant an donezon 
evel gant ar reuz diwar pec'hed unan hepken ;
rak ar varnedigezh a zo bet ur gondaonidigezh diwar ur gwall hepmuiken ;
met donezon ar c'hras a zo reizhidigezh, goude ma 'z eus pec'hedoù e-leizh.
17 Mard eo deuet ar Marv dre wall unan hepken, da ren en abeg d’an unan-se,
kentoc'h a se ivez, ar re a resev gant puilhentez gras ha donezon ar reizhder,
a reno er vuhez dre an unan-se a zo Jezuz Krist.

18 Gant se 'ta, evel m’eo bet dre wall unan hepken
eo bet taolet war an holl ur setañs a gondaonidigezh,
evel-se ivez dre reizhder unan hepken eo deuet 
evit an holl dud ur reizhidigezh a vuhez.
19 Evel ma 'z eo gant disentidigezh un den eo bet lakaet an dud da bec'herion,
evel-se ivez eo gant sentidigezh un den e vo lakaet an dud da reizh.

Lidyouadeg d'an Aviel (S.o. p. 344) Mz. 4, 4b
N’eo ket diwar vara hepken e vevo an den,
met diwar gement a zeu eus genou Doue.

Aviel
Pennad eus an Aviel santel hervez Mazhev 4, 1-11

Jezuz a yun daou-ugent devezh hag ez eo temptet.
1 Neuze e voe bleinet Jezuz gant ar Spered d’ar gouelec'h 
evit bezañ temptet gant an Diaoul.
2 Goude yunañ e-pad daou-ugent devezh ha daou-ugent nozvezh 
e teuas neuze naon dezhañ.
3 Hag an tempter da dostaat ha da lavarout dezhañ :
«Mard out Mab Doue, lavar eta d’ar vein-se treiñ da vara.»
4 Jezuz a respontas : «Skrivet eo : 
 N’eo ket diwar vara hepken e vevo an den, 
met diwar gement a zeu eus genou Doue.»
5 An Diaoul neuze e kas d’ar Gêr santel ; 
e lakaat a ra war lein an Templ, hag e lavar dezhañ :
6 «Mard out Mab Doue, en em daol d’an traoñ, rak skrivet eo :
Gourc'hemenn a ray evidout d’e Aeled, 
ha da zougen a raint en o daouarn,
gant aon na stokfe da droad ouzh ur maen.»
7 Jezuz a respontas : «Skrivet eo ivez : Ne dempti ket an Aotrou da Zoue.»
8 An Diaoul e kas c'hoazh war ur menez uhel-meurbet,
hag o tiskouez dezhañ holl rouantelezhioù ar bed hag o gloar, e lavar dezhañ :
9 «Kement-se a roin dit mar kouezhez e-harz va zreid da stouiñ dirazon.»
10 Jezuz avat a respontas dezhañ : 
«Kerzh kuit, Satan, rak skrivet eo :
An Aotrou da Zoue a azeuli ha dezhañ hepken doujañs a zougi.»
11 E lezel a reas neuze an Diaoul, 
ha setu Aeled da dostaat ha d'e servijañ.

Kredo

Pedenn war ar profoù
Grit dimp, ni ho ped Aotrou, bezañ a-dro-vat evit kinnig ar profoù-mañ 
en doare da zigeriñ evel ma tere amzer santel ar C'horaiz. Dre Jezuz Krist.

Kentlavar. Temptadur hon Aotrou.
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

O tioueriñ daou-ugent devezh boued an douar-mañ en deus Eñ savelet reolenn ar 
C'horaiz ;
o tiarbenn ardoù an naer gozh, en deus desket dimp trec'hiñ war an techoù fall evit ma 
c’hellfemp evel-se, dre lidañ gant kalonoù glanaet kevrin Pask, er bed-mañ, bezañ prest 
da dreizhañ, da zibenn hor buhez, betek ar Pask peurbadel. 

Setu perak, a-unan gant an Aeled hag an holl sent,
e savomp hor mouezh da veuliñ ho kloar,
en ur lavarout da viken : Santel...

Dazgwerzad ar C'hevuniañ Mz 4, 4
N'eo ket gant bara hepken e vez maget an den, 
met gant pep ger deuet eus genou Doue. 

Pe : Kv. S 91 (90), 4
An Aotrou a roio digor dit-te dindan e zivaskell, ha dindan e bluñv e kavi gwasked. 

Pedenn goude ar C'hevuniañ
Ur wezh kavet hor gwalc'h gant bara an neñv o vagañ ar feiz, 
o startaat ar goubeizh, hag o kreñvaat ar garitez, ni ho ped, Aotrou, 
grit ma teskimp kaout naon eus hon Aotrou, ar bara gwirion ha bev,
hag en em vagañ diwar gement komz o tont eus ho kenoù. Dre Jezuz Krist.

Pedenn war ar bobl 
Ra ziskenno ho pennozh fonnus war ho pobl, Aotrou Doue, 
ma kresko ennomp ar goubeizh en trubuilhoù, 
ma vo start an nerzh en temptadurioù 
ha ma vo roet dimp an daspren peurbadel. Dre Jezuz Krist.

EIL SUL
Dazgwerzad digeriñ Kv. S. 27 (26), 8-9

War ho tivout e lavar va c'halon : « Klaskit e zremm ! ».
Ho tremm a glaskan, Aotrou ; na guzhit ket ho tremm ouzhin. 

Pe : Kv. S. 25 (24), 6. 2. 22
Ho pet soñj eus ho trugarezioù, Aotrou, 
eus ho karantez hag a zo a-viskoazh, na vo morse an droug trec'h warnomp.
O Doue, hon disammit diouzh hon holl enkrezioù. 

Ne vez ket lavaret ar Gloria. 

Kempedenn 
Aotrou Doue, C’hwi hag hoc’h eus gourc’hemennet dimp selaou ho Mab karet, plijet 
ganeoc’h, magañ hor c’halonoù gant ho komz evit ma vo glanaet sell hor spered ha ma 
c’hellimp en em laouennat gant gwel ho klod. Dre Jezuz Krist. 

Lennadenn gentañ
Lennadenn eus levr ar C'heneliezh 12, 1-4a

Galvidigezh Abraham, tad Pobl Doue.
1 En deizioù-se e lavaras an Aotrou da Abram :
«Kae kuit, eus da vro c'henidik, eus ti da dad, 
etrezek an douar a ziskouezin dit.
2 Ober a rin ganit ur bobl vras.
Me az pennigo hag e rin bras da anv, a vo ur bennozh.
3 Bennigañ a rin ar re az pennigo ha milligañ ar re az milligo.
Benniget e vo drezout holl gerentiezhioù an douar !»
4 Hag ez eas Abram, evel ma lavare dezhañ an Aotrou, ha mont a reas gantañ Lot.

Salm 33 (32), 4-5. 18-19. 20 ha 22
D : Ra vezo warnomp ho karantez, Aotrou, evel m'emañ hor goanag ennoc'h.

4 Gwirion eo lavar an Aotrou, 
e fealded en em ziskouez en e holl oberoù.
5 Karout a ra ar gwir hag ar reizhder ; 
 leun eo an douar gant madelezh an Aotrou.
18 Met war e dud feal e par daoulagad an Aotrou, 
war an dud a fiz en e garantez,
19 evit tennañ o eneoù eus ar marv, 
hag evit o bevañ en amzer ar gernez.
20 En Aotrou emañ fiziañs hon ene, 
eñ a zo hor skoazell hag hon difenn ; 
22 Ra vezo warnomp ho karantez, Aotrou, 
evel m'emañ hor goanag ennoc'h.

Eil lennadenn
Lennadenn eus an eil lizher da Dimoteoz 2 Tim 1, 8b-10

Doue hor galv hag hor sklêrijenn.
Va mab muiañ-karet :
8 Arabat dit kaout mezh eta eus an testeni ac'h eus da reiñ d’hon Aotrou,
na mezh ac'hanon e brizoniad ;
met kentoc'h, asant gouzañv poan ganin evit an Aviel, dre nerzh galloud Doue,
9 eñ hag en deus hor salvet hag hor galvet a c'halvidigezh santel,
n’eo ket en abeg d’hon oberoù, 
met hervez e vennad hag e c'hras dezhañ e-unan.

Ar c'hras-se, bet roet dimp a-raok an holl amzer er C'hrist Jezuz,
10 eo an hini a zo bet diskleriet en amzer-mañ
gant emziskouezidigezh hon Aotrou, ar C'hrist Jezuz,
eñ hag en deus diskaret ar marv
ha lakaet ar vuhez hag an divarvelezh da splannañ dre an Aviel.

Lidyouadeg d'an Aviel  (S.o. p. 344) Mz. 17, 5
Eus kreiz ar goabrenn lugernus e tregern mouezh an Tad : 
“ Hemañ eo va Mab muiañ karet : selaouit-eñ ! ”

Aviel
Pennad eus an Aviel santel hervez Mazhev 17, 1-9

E zremm a lugernas evel an heol.
1 C’hwec'h devezh goude-se e kemer Jezuz gantañ Pêr, Jakez ha Yann e vreur
evit o c'has en distro war ur menez uhel.
2 Hag e voe treuzneuziet dirazo : e zremm a lugerne evel an heol,
hag e zilhad a zeuas da vezañ gwenn evel ar sklêrijenn.
3 Ha setu m’en em ziskouezas dezho Moizez hag Elia o komz gantañ.
4 Pêr o stagañ da gomz, a lavaras da Jezuz :
«Aotrou, brav eo dimp bezañ amañ ; mar karez e savimp amañ teir deltenn,
unan evidout, un all evit Moizez, hag un all evit Elia.»
5 Tra ma komze c'hoazh, 
setu ur goabrenn lugernus a zeuas d’o goleiñ gant he skeud,
hag ur vouezh a voe klevet eus ar goabrenn o lavarout :
«Hemañ eo va Mab muiañ-karet am eus lakaet ennañ va levenez, selaouit-eñ !»
6 O klevout ar vouezh-se e kouezhas an diskibion war o genou d’an douar, 
spontet bras.
7 Met Jezuz o tostaat a stokas outo en ur lavarout : «Savit, n’ho pet ket aon !»
8 Neuze o sevel o daoulagad, 
ne weljont den ebet ken nemet Jezuz e-unan-penn.
9 Evel ma tiskennent diwar ar menez e roas Jezuz dezho ar gourc'hemenn-mañ :
«Na gomzit da zen eus ar pezh hoc'h eus gwelet,
ken na zihuno Mab an Den eus a-douez ar re varv.» 

Kredo

Pedenn war ar profoù
Plijet ganeoc'h, Aotrou Doue, ma talvezo an aberzh-mañ 
da walc'hiñ hor pec'hedoù 
ha da santelaat korf hag ene ho feizidi, 
evit ma vint e stad vat da lidañ gouelioù ar Pask. Dre Jezuz Krist.

Kentlavar. Treuzneuziadur hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

Goude bezañ, en a-raok, diskleriet  e varv d'e ziskibion, 
en deus Jezuz, war ar menez santel, 
diskouezet dezho splannder e c'hloar, 
evit reiñ da intent, harpet war desteni Moizez hag Eliaz 
ez eo dre boanioù e Ziouzañv e tlee mont da c'hloar an dasorc’hidigezh. 

Setu perak, a-unan gant an Aeled hag an Arc'haeled,
ha gant holl speredoù eürus an neñvoù, 
ni gan d'ho kloar ar veuleudi, en ur lavarout da viken : Santel...

Dazgwerzad ar C'hevuniañ Mz 17, 5
Hemañ eo va Mab muiañ karet ; ennañ e kavan va dudi : selaouit-Eñ. 

Pedenn goude ar C'hevuniañ
Dre m’hon eus en em unanet Aotrou, ouzh kevrinoù ho klod, 
e fell dimp ho trugarekaat, C’hwi hag a ro dimp, p’emaomp c’hoazh er bed-mañ, 
da gaout lod e madoù an neñv, Dre Jezuz-Krist, 

Pedenn war ar bobl
Skuilhit, Aotrou Doue, ho pennozh war ho feizidi hag o lakait da stagañ ouzh Aviel hoc’h
Unvab, ma c'hellimp tizhout ar c'hloar he deus skedet dirak an Ebestel hag a glaskomp 
kavout gant ur c'hoant gredus. Dre Jezuz Krist.

TREDE SUL
Er Sul-mañ, gant ar pedennoù hag an aspedennoù merket evit-se, e vez lidet ar mouezhiadur 

kentañ evit ar gatekizidi a vo degemeret da gevrinennoù an anlaeziñ kristen e-kerzh Nozvezh 
Fask. 

Dazgwerzad digeriñ Kv. S. 25 (24), 15-16
Emañ bepred va daoulagad ouzh an Aotrou,
rak Eñ a denno va zreid eus ar roued.
Troit davedon, ho pet truez ouzhin,
dre ma'z on va-unan-penn ha reuzeudik.

Pe : Kv. Ezk 36, 23-26
Lakaat a rin va santelezh da barañ warnoc'h hag en ho tennin eus a-douez an holl bobloù 
estren. Skuilhañ a rin warnoc’h dour glann hag e viot glanaet eus hoc’h holl loustonioù, 
hag e lakain ennoc’h ur spered nevez, eme an Aotrou. 

Ne vez ket lavaret ar Gloria. 

Kempedenn 
Aotrou Doue, C'hwi eo eienenn pep madelezh ha pep trugarez ; 
diskouezet hoc’h eus ez eo ar yun, ar bedenn hag an aluzenn louzoù ar pec’hed, 
taolit eta ur sell a druez warnomp-ni pa anzavomp hor sempladurezh, ha peogwir en em 
welomp o plegañ dindan bouez hor pec’hedoù, plijet ganeoc’h, en ho trugarez, ober dimp
sevel en-dro. Dre Jezuz Krist.

Lennadenn gentañ
Lennadenn eus levr an Ermaeziadeg 17, 3-7

Ro dour dimp, ma evimp.
En deizioù-se : 3 Sec'hed he devoa eno ar Bobl, a zour,
hag e c'hrozmole ar Bobl enep Moizez en ur lavarout :
«Perak ec'h eus graet dimp pignat eus an Egipt evit hon lakaat da vervel,
ni hag hor mibion hag hor chatal, gant ar sec'hed?»
4 Hag e huchas Moizez war an Aotrou en ur lavarout :
«Petra a rin evit ar Bobl-mañ? A-barzh nebeut e vin meinataet ganto !»
5 Hag e lavaras an Aotrou da v/Moizez :

«Tremen dirak ar Bobl, ha kemer ganit kozhidi eus Israel,
ha da vazh az poa skoet ganti war an Nil, kemer-hi ez torn ha kae !
6 Me a vo em sav dirazout war ar roc'h, war an Horeb, hag e skoi war ar roc'h,
hag e teuio diouti dour, hag ec'h evo ar Bobl.»

Hag e reas evel-se Moizez, ouzh daoulagad kozhidi Israel.
7 Hag e voe galvet anv al lec'h-se Masa ha Meriba,
dre m’o devoa tabutet mibion Israel hag amprouet an Aotrou en ur lavarout :
«Daoust hag-eñ emañ an Aotrou en hon touez, pe n'emañ ket ?»

Salm 95 (94), 1-2. 6-7. 8-9
D : Ra vefec'h hiziv evit selaou mouezh an Aotrou. 
  "Na galedit ket ho kalonoù". 
1 Deuit ha kanomp gant levenez d'an Aotrou ;
youc'homp en enor da Zoue, hor Salver.
2 En em ziskouezomp dirazañ gant meuleudioù,
ha dougomp klod dezhañ gant hor salmoù.
6 Deuit eta, stouomp hag azeulomp,
ha daoulinomp dirak an Aotrou, hor c'hrouer,
7 rak, Eñ a zo hon Doue, ha ni ar Bobl maget gantañ
hag an deñved renet gant e zorn. 
8 Ra vefec'h hiziv evit selaou e vouezh :
«Na galedit ket ho kalonoù, 9 evel e Meriba, evel er gouelec'h da zeiz Masa,
e lec'h m'on bet temptet hag amprouet gant ho tadoù :
evito da vezañ gwelet va oberoù.

Eil lennadenn
Lennadenn eus lizher an Abostol Paol d'ar Romaned 5, 1-2 ; 5-8

Ar garantez a zo skuilhet warnomp dre ar Spered bet roet dimp.
Va breudeur : 1 O vezañ bet eta lakaet reizh gant ar feiz,
hon eus ar peoc'h gant Doue dre hon Aotrou Jezuz Krist,
2 hon eus drezañ dor-digor d’ar c'hras-se a chomomp start enni
hag a dennomp gloar diouti gant goubeizh klod Doue.
5 Hag ar goubeizh n’eus ket kerse ganti,
rak karantez Doue a zo bet skuilhet en hor c'halonoù 
gant ar Spered Santel a zo bet roet dimp.
6 Ya, goude ma oamp dinerzh c'hoazh, 
ez eo marvet ar C'hrist d’ar c'houlz divizet, evit tud fallakr ;
7 a-vec'h ma varvfe unan bennak evit un den reizh ;
ya, evit un den mat, marteze, e kredfe unan bennak reiñ e vuhez ;
8 met Doue en deus prouet anat e garantez en hor c'heñver, 
o vezañ m’eo deuet ar C'hrist,
goude ma oamp pec'herion c'hoazh, da vervel evidomp.

Lidyouadeg d'an Aviel (S.o. p. 344) Kv. Yn 4, 42. 15
Autrou, C’hwi eo evit gwir Salver ar bed ; roit dimp eus an dour bev, ha n'hor bo mui 
sec'hed. 

Aviel
Pennad eus an Aviel santel hervez Yann 4, 5-42 * 5-15. 19b-26. 39a. 40-42 (Lenn. verr)

Un eienenn zour o strinkañ evit ar vuhez peurbadel.
5 En em gavout a ra Jezuz eta gant ur gêr eus Samaria, anvet Sikar, 
damdost d’an douaroù bet roet gant Yakob d’e vab Jozef. 
6 Eno edo puñs Yakob.
Ha Jezuz, skuizh gant an hent, a oa en e goazez evel-se war vord ar puñs.

War-dro kreisteiz e oa anezhi. 
7 Ma tegouezhas ur vaouez eus Samaria, o tont da dennañ dour. 
Lavarout a eure Jezuz dezhi : «Ro din da evañ.» 
8 Rak e ziskibion a oa aet e kêr da brenañ boued.
9 Met ar vaouez samariat-se a respontas dezhañ :
«Penaos, te hag a zo Yuzev, 
a c'houlenn da evañ diganin-me, ur Samariadez?»
Rak ar Yuzevion n’o devez darempred ebet gant ar Samariz.
10 Jezuz a respontas en ur lavarout dezhi :
«Mar anavfes donezon Doue ha piv eo a lavar dit : ''Ro din da evañ'',
eo te marteze az pije graet outañ an hevelep goulenn 
ha roet en divije dour bev dit-te.»
11 «Aotrou, emezi, n’ec'h eus netra da dennañ dour ha don eo ar puñs.
A belec'h eta az pije an dour bev-se?
12 Ha te 'zo brasoc'h eget hon tad Yakob en deus roet dimp ar puñs-mañ
hag evet dioutañ e-unan, koulz hag e vugale hag e loened?»
13 Respont a reas Jezuz dezhi ha lavarout :
«Kement hini a ev eus an dour-mañ en devo sec'hed c'hoazh ;
14 met an neb a evo eus an dour a roin-me dezhañ n’en devo sec'hed biken ken
hag an dour a roin dezhañ a zeuio da vezañ ennañ ur vammenn-dour
o strinkañ evit ar vuhez peurbadel.»
15 Ar vaouez a lavaras dezhañ : 
«Aotrou, ro din eus an dour-se, 
evit na 'm bo ket sec'hed ken,
ha na zeuin ket ken amañ da dennañ dour.»
16 Jezuz a lavaras dezhi : 
«Kae da c'hervel da bried ha deus amañ en-dro.»
17 Ar vaouez a respontas : «Ne 'm eus pried ebet.»
Ha Jezuz a lavaras dezhi : «Lavaret mat ac'h eus, 
18 n’em eus pried ebet, rak pemp pried ac'h eus bet 
hag an hini a zo ganit bremañ n’eo ket da bried eo ;
gant se eo ar wirionez ac'h eus lavaret.»
19 «Aotrou, a lavaras ar vaouez dezhañ, 
gwelout a ran ez out un diouganer...
20 Hon tadoù o deus azeulet war ar menez-mañ,
C'hwi avat a lavar eo e Jeruzalem emañ al lec'h ma 'z eus da azeuliñ?» 

21 «Kred-me, maouez, eme Jezuz, 
dont a ra an eur na vo ken na war ar menez-mañ, 
nag e Jeruzalem ho po da azeuliñ an Tad. 
22 C’hwi a azeul ar pezh n’anavezit ket ;
ni avat a azeul ar pezh a anavezomp, rak ar silvidigezh a zeu eus ar Yuzevion.
23 Met dont a ra an eur, ha bremañ eo dija,
ma vo ar gwir azeulerion oc'h azeuliñ an Tad e spered hag e gwirionez ;
rak ar re-se eo a vez klasket gant an Tad da azeulerion dezhañ.
24 Doue a zo spered, hag ar re e azeul o deus 
d’e azeuliñ e spered hag e gwirionez.»
25 Ar vaouez a respontas : 
«Gouzout a ran emañ ar Mesiaz o tont, an hini a reer Krist anezhañ ;
pa vo deuet hennezh e kemenno dimp pep tra.»
26 Lavarout a reas Jezuz dezhi : 
«Me eo, me hag a gomz ouzhit.»
27 Pedenn war ar c'homzoù-se e tegouezhas e ziskibion, 
ha souezhet e oant dre m’edo o komz gant ur vaouez.
Hini anezho koulskoude ne lavaras dezhañ : 
«Petra glaskez pe perak e komzez ganti?»
28 Ar vaouez neuze a lezas eno he fod-dour, 
da vont e kêr ha da lavarout d’an dud :
29 «Deuit da welout un den hag en deus lavaret din kement am eus graet.
Daoust hag hennezh n’eo ket ar C'hrist?» 
30 Mont a rejont er-maez eus kêr da zont d’e gaout.
31 Etretant, e ziskibion a zalc'he warnañ en ur lavarout : «Rabbi, debr.»
32 Met eñ a lavaras dezho : 
«Me am eus ur boued da zebriñ n’anavezit ket C'hwi.»
33 An diskibion a lavare kenetrezo : 
«Daoust hag unan bennak en deus degaset dezhañ da zebriñ?»
34 Lavarout a reas Jezuz dezho :
«Va bevañs eo ober mennerezh an Hini en deus va degaset 
ha kas da benn e oberenn.
35 Hag-eñ ne lavarit ket : ''Pevar miz c'hoazh hag emañ an eost?''
Setu ma lavaran deoc'h : Savit ho taoulagad ha gwelit ar maezioù, 
emaint o wennaat evit an eost.
36 Dija en deus ar meder e c'hopr 
hag emañ o tastum frouezh evit ar vuhez peurbadel,
en doare m’en em laouenaio an hader kenkoulz hag ar meder.
37 Rak gant se eo gwir amañ ar c'hrennlavar : ''Unan a had, un all a ved.''
38 Ho kaset am eus da eostiñ ar pezh n’ho poa ket labouret ; 
Reoù all o deus poaniet ha C'hwi a zo aet war o labour.»
39 Kalz a Samariz eus ar gêr-se a gredas ennañ 
war gomz ar vaouez-se o reiñ an testeni-mañ : 
«Diskleriet en deus din holl gement am eus graet.»

40 O vezañ deuet eta d’e gaout, ar Samariz e bedas da chom ganto.
Ha chom a reas eno daou zevezh.
41 Neuze kalz muioc'h c'hoazh a gredas ennañ en abeg d’e gomzoù ;
42 hag e lavarent d’ar vaouez : 
«N’eo ket mui diwar da lavar e kredomp ; rak ni hon-unan hon eus e glevet 
ha gouzout a reomp ez eo hemañ e gwirionez a zo Salver ar bed !.»

Kredo

Pedenn war ar profoù
Ra blijo deoc’h, Aotrou, profadenn an aberzh, ha pa c’houlennomp diganeoc’h an 
disamm eus hor pec’hedoù, roit dimp ar c’hras da vezañ aketus da bardoniñ ivez d’hor 
breudeur. Dre Jezuz Krist.

Kentlavar.
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist hon Aotrou. 

O c'houlenn digant ar Samariadez reiñ dezhañ da evañ,
e lakae da ziwan enni donezonoù ar feiz ; 
ken bras c'hoant en devoa da welout ar feiz-se o tiwan en he c'halon 
ma c'hwezhas enni ar garantez evit Doue. 

Rak-se e teuomp ni ivez d'ho trugarekaat, 
ha gant an Aeled e kanomp hoc'h oberoù kaer 
en ur lavarout da viken : Santel...

Dazgwerzad ar C'hevuniañ Yn 4, 13-14
An neb a evo eus an dour a roin dezhañ n'en devo ket sec'hed biken mui, 
eme an Aotrou. An dour-se a zeuio da vezañ ennañ ur stivell 
hag a darzho e buhez peurbadel.

Pedenn goude ar C'hevuniañ
Goude bezañ resevet an arrez eus madoù an neñvoù, p'emaomp c'hoazh war an douar, ha
dre m’hon eus bet hor gwalc’h o tebriñ ar bara eus an nec’h, ho pedomp c’hoazh, Aotrou,
a galon izel, ma teuio da wir en hor buhez kement a zo bet sevenet ennomp dre nerzh ar
Gevrinenn. Dre Jezuz Krist.

Pedenn war ar bobl 
Renit, ni ho ped, Aotrou Doue, kalonoù ho feizidi ha roit ho kras d'ho servijerion gant
largentez, ma c'hellint, en ur chom en ho karantez, seveniñ leunder ho kourc'hemennoù.
Dre Jezuz Krist.

PEVARE SUL
Er Sul-mañ e c'heller kemer dilhad lid ruzwenn e-lec’h ar re limestra , ober gant binvioù-

seniñ ha lakaat bleunioù war an aoter. Dre ar pedennoù hag aspedennoù merket evit-se, e vez
lidet  e  vez  an  eil  mouezhiadur  evit  prientiñ  d'ar  vadeziant  ar  gatekizidi  a  vo  galvet  da
gevrinennoù an anlaeziñ kristen e-kerzh an nozvezh Fask.

Dazgwerzad digeriñ Kv. Iz 66, 10-11
Bezit laouen gant Jeruzalem, tridit ganti, C'hwi holl hag he c’har !
Bezit evurus en abeg dezhi, C'hwi holl hag hoc'h eus douget he c'hañv.
E-se e vezot maget hag ho po ho kwalc'h eus puilhentez he drantiz. 

Ne vez ket lavaret ar Gloria. 

Kempedenn 
Aotrou Doue, C’hwi hag hoc’h eus, en un doare burzhudus, adunanet ganeoc’h gouenn
mab-den dre ho  Komz, ho pediñ a reomp, grit d’ar bobl kristen kreskiñ er feiz hag en
deoliezh ma hasto da gerzhout davet ar gouelioù o tostaat. Dre Jezuz Krist. 

Pe, evit ar gatekizidi : 
Roit d'hoc'h Iliz, Aotrou, al levenez da dreuzkas ar vuhez 
d'ar re holl a ra o hent war-zu ar vadeziant : 
dre ma 'z int ganet eus ar gwad, ez int tud eus ar bed-mañ : 
ra zeuint ivez da vezañ mibion da Zoue 
en ur vezañ ganet a-nevez gant ar Spered. Dre Jezuz Krist. 

Lennadenn gentañ
Lennadenn eus levr kentañ Samouel 16, 1b ; 6-7 ; 10-13a

David a voe olevet da vezañ roue war Israel.
1 En deizioù-se e lavaras an Aotrou da Samouel : 
«Leugn da gorn gant eoul ha kae !
Da gas a ran davet Yese, eus Betlehem : 
gwelout a ran, a-douez e vibion, evidon ur roue.»
6 Pa oant oc'h erruout, e welas Eliab hag e lavaras : 
«Sur ! Emañ dirak an Aotrou e olevad !»
7 Hag e lavaras an Aotrou da Samouel :
«Na sell ket ouzh e stumm nag ouzh uhelder e vent :
e zisteurel a ran ; n’eo ket ar pezh a wel an den (a gont),
rak an den a sell gant an daoulagad, 
hag an Aotrou a sell ouzh ar galon.»
10 Hag e tremenas Yese e seizh mab dirak Samouel, 
hag e lavaras Samouel da Yese :
«N’en deus ket an Aotrou dibabet ar re-mañ.»
11 Hag e lavaras Samouel da Yese : «N’eus ken a baotred?»
Hag e lavaras : «C’hoazh e van an hini yaouankañ : emañ o vesa an deñved.»
Hag e lavaras Samouel da Yese : 
«Kas d’e gerc'hat ; ne goazezimp ket ken na vo deuet amañ.»

12 Hag e voe kerc'het ha degaset : 
rous e oa, kaer e zaoulagad ha brav da welout.
Hag e lavaras an Aotrou : «Sav ! Olev-eñ, rak eñ eo !.»
13 Hag e kemeras Samouel ur c'hornad eoul 
hag e olevas a-douez e vreudeur. 
E strinkas Spered an Aotrou war David adalek an deiz-se ha da c'houde.

Salm 23, (22), 1-3a. 3b-4. 5. 6
D : Va bugul eo an Aotrou, netra ne ra diouer din-me !

Va bugul eo an Aotrou, ne ra netra diouer din-me :
2 war bradeier leton glas am laka da c'hourvez.
Va ren a ra d'an dourioù diskuizhus,
3 da advevaat va ene. 

Va bleinañ a ra dre hentoù ar reizhder evit enor e anv.
4 Ha pa gerzhin dre stankenn ar marv, 
n'em bo aon rak droug ebet, C'hwi em c'hichen.
Gant ho pazh hag ho kammell, a laka dinec'h va ene.
5 Evidon ec'h aozit ur pred 
a-dal d'am enebourion ;
war va fenn e skuilhit ho c'hwez-vat,
va c'halir zo leun-barr.
6 Madelezh ha gras a gerzho ganin
a-hed deizioù va buhez,
va chomadur a vo ti an Aotrou
a-hed an holl amzer.

Eil lennadenn
Lennadenn eus lizher an Abostol Paol d'an Efeziz 5, 8-14

Sav a-douez ar re varv, hag ar C'hrist az sklêrijenno.
Va breudeur : 8 Rak gwezhall e oac'h teñvalijenn,
bremañ avat oc'h sklêrijenn en Aotrou ;en em renit evel bugale ar sklêrijenn ;
9 frouezh ar sklêrijenn eo kement a zo mat, reizh ha gwirion ;
10 klaskit anavezout petra blij d’an Aotrou,
11 ha na gemerit perzh ebet en oberoù difrouezh an deñvalijenn ;
kentoc'h c'hoazh o dinac'hit ;
2 rak ar pezh a ra an dud-se e kuzh, eo ur vezh zoken en lavarout.
13 Met an holl draoù-se pa vezont dinac'het a zeu 
da vezañ diskouezet er sklêrijenn ;
14 ha kement a vez diskouezet er sklêrijenn a zeu da vezañ sklêrijenn. 
Setu perak e vez lavaret :
Dihun eta, te o kousket, adsav a-douez ar re varv, ha warnout ar C'hrist a baro.

Lidyouadeg d'an Aviel (S.o. p. 344) Yn 8, 12
Me eo sklêrijenn ar bed, eme an Aotrou, 
an hini a ya d'am heul en devo sklêrijenn ar vuhez. 

Aviel
Pennad eus an Aviel santel hervez Yann 9, 1-41 * 6-9. 13-17. 34-38 (Lenn. Verr)

Mont a reas eta, en em walc'hiñ, hag e tistroas o welout.
1 En amzer-se, en ur dremen, e welas Jezuz un den dall abaoe e c'hanedigezh.
2 Hag e ziskibion a c'houlennas outañ :
«Rabbi, piv en deus pec'het, hemañ pe e dud, ma 'z eo bet ganet dall?»
3 Respont a reas Jezuz : «Nag eñ nag e dud n’o deus pec'het, 
met c'hoarvezet eo evit ma vezo diskouezet ennañ oberoù Doue.
4 Ret eo din, keit ha ma 'z eo deiz anezhi, 
seveniñ oberoù an Hini en deus va c'haset ;
an noz a zeu, ma n”hell den labourat enni.
5 Tra m’emaon er bed, ez on sklêrijenn ar bed.»
6 O vezañ lavaret se, e tufas ouzh an douar, e reas pri gant e halo
hag e ledas ar pri-se war daoulagad an dall, 7 en ur lavarout dezhañ :
«Kae d’en em walc'hiñ e lenn Siloe.» (ar pezh a dalv da lavarout Kannad).
Mont a reas eta, en em walc'hiñ, hag e tistroas o welout.
8 Hogen an amezeion hag ar re o devoa e welet diagent o c'houlenn an aluzon, 
a lavare :
«Ha n’eo ket hemañ an hini a veze azezet hag a c'houlenne an aluzon?.»
9 «Darn a lavare : «Hemañ eo», ha darn all : 
«N’eo ket, met unan hañval outañ.»
Eñ avat a lavare : «Me eo.»
10 Neuze e c'houlennjont outañ : «Penaos eo bet digoret dit da zaoulagad?»
11 Respont a reas : «An den-se, a vez graet Jezuz anezhañ,
en deus graet fank hag en ledet war va daoulagad, en ur lavarout din :
Kae da lenn Siloe hag en em walc'h enni. Aet on, en em walc'het, hag e welan.»
12 Hag e lavarjont : dezhañ : «Pelec'h emañ an den-se?» 
-- «N’ouzon ket», emezañ.
13 Degas a reont dirak ar Farizianed an hini a oa bet dall.
14 Hogen ur sabad e oa an deiz-se m’en devoa Jezuz graet pri
ha digoret dezhañ e zaoulagad.
15 D’o zro ivez, 
e c'houlennas ar Farizianed outañ penaos en devoa adkavet ar gweled.

Ma lavaras : «Lakaet en deus din fank war va daoulagad ;
en em walc'het on, hag e welan.»
16 Ac'hano, hiniennoù eus ar Farizianed a lavare :
«An den-se ne zeu ket a-berzh Doue, peogwir ne vir ket ar sabad.»

Met reoù all a lavare : «Penaos e c'hellfe ur pec'her ober hevelep burzhudoù?»
Ha dizemglev a oa kenetrezo. 17 Lavarout a rejont eta adarre d’an dall :
«Ha te, petra ' lavarez diwar e benn p’en deus digoret dit da zaoulagad?»
«Ez eo un diouganer», emezañ.
18 Ar Yuzevion ne gredjont ket e oa bet dall an den-se
hag en devoa adkavet ar gweled ken n’o devoa galvet e dud.
19 Goulenn a rejont outo : 

«Hag-eñ eo hemañ ho mab, a lavarit eo bet ganet dall?
Penaos eta e wel bremañ?

Respont a reas e dud :
«Ni 'oar ez eo hemañ hor mab hag ez eo bet ganet dall.
21 Penaos e wel bremañ? N’ouzomp ket.
Pe daoust piv en deus digoret dezhañ e zaoulagad? N’ouzomp ket.
Goulennit outañ : oad a-walc'h en deus evit komz e-unan diwar e benn.»
22 Evel-se e respontas e dud gant an aon o devoa rak ar Yuzevion ;
rak dija ar Yuzevion o devoa divizet teurel er-maez eus ar Sinagogenn
an neb a anzavfe Jezuz evel ar C'hrist.
23 Setu perak o devoa lavaret e dud : «Oad a-walc'h en deus, goulennit outañ.»
24 Gervel a rejont evit an eil gwezh an den a oa bet dall hag e lavarjont dezhañ :
«Ro gloar da Zoue. Ni a oar ez eo an den-se ur pec'her.»
25 Hemañ avat a respontas dezho : «Ez eo ur pec'her, se n’ouzon ket ;
un dra hepken a ouzon : dall ma oan e welan bremañ.»
26 Lavarout a rejont : «Petra en deus graet dit? 
Penaos en deus digoret dit da zaoulagad?»
27 Eñ a respontas : «Lavaret em eus deoc'h dija, ha n’hoc'h eus ket selaouet.
Perak e fell deoc'h en klevout adarre? 
Ha C'hwi ivez a fell deoc'h dont da vezañ e ziskibion?.»
28 Neuze e tibunjont dezhañ mallozhioù hag e lavarjont :
«Te eo a zo diskibl dezhañ ; ni avat, da Voizez ez omp diskibion ;
29 ni a oar en deus Doue komzet ouzh Moizez ;
met hemañ ne ouzomp ket eus pelec'h ez eo.»
30 Respont a reas an den en ur lavarout dezho : 
«An dra-se eo a zo souezhus
n’oufec'h ket eus pelec'h ez eo 
goude m’en deus digoret din va daoulagad.
31 Gouzout a reomp ne selaou ket Doue ouzh ar bec'herion ;
met an hini a enor Doue hag a ra e vennantez a vez selaouet gantañ.
32 Biskoazh n’eus bet klevet 
en divije unan bennak digoret e zaoulagad d’un den ganet dall.
33 Mar ne vije ket an den-se eus Doue, n’hellje ober netra.»
34 Respont a rejont dezhañ en ur lavarout :
«Er pec'hed out bet ganet penn-kil-ha-troad ha te a rafe skol dimp-ni?»
Hag e deurel a rejont er-maez.
35 Klevout a reas Jezuz e oa bet taolet er-maez ganto, 
hag o vezañ en em gavet gantañ,
e lavaras dezhañ : «Ha krediñ a rez e Mab Doue?»
Hemañ a respontas : 36 «Ha piv eo, Aotrou, evit ma kredin ennañ?»
37 Jezuz a lavaras dezhañ : 
«E welout a rez, an hini a gomz ouzhit, hennezh eo.»
38 Neuze e lavaras egile : 
«Krediñ a ran, Aotrou.» Hag e stouas dirazañ.

39 Ha lavarout a reas Jezuz :
«Evit ur varnedigezh ez on deuet er bed-mañ :
evit ma welo ar re na welont ket, ha ma teuio ar re a wel da vezañ dall.»
40 Hiniennoù eus ar Farizianed hag a oa gantañ, 
a glevas kement-se hag a lavaras dezhañ : 
«Daoust ha ni ivez a zo tud dall?»
41 Jezuz a respontas dezho : 
«Ma vijec'h dall, n’ho pije ket a bec'hed, met peogwir e lavarit : 
"Gwelout a reomp !", e chom ho pec'hed ganeoc'h.»

Kredo

Pedenn war ar profoù
A galon laouen, Aotrou Doue, e kinnigomp deoc'h aberzh ar silvidigezh peurbadel, hag
ho  pedomp  a  galon  uvel  d'hor  sikour  d'e  azeuliñ  gant  azaouez  ha  d’e  lidañ  evit
silvidigezh ar bed. Dre Jezuz Krist.

Kentlavar 
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo ho trugarekaat, e pep
lec'h hag e pep amzer, C'hwi Tad santel, Aotrou Doue hollc'halloudek ha peurbadel, dre
Jezuz Krist, hon Aotrou.

O kemer hon hennad den, en deus renet da sklêrijenn ar feiz gouenn an dud a gerzhe en
deñvalijenn ; ha dre ar walc'hadenn a zegas an adc’hanidigezh, en deus roet d’an dud,
ganet er pec’hed, ar c’hras da zont da vezañ evit gwir bugale da Zoue.

Setu perak, emañ krouadurion an neñv hag re an douar ouzh hoc’h azeuliñ ; kanañ a
reont deoc’h ho meulgan bepred nevez, ha ni ivez, oc’h unaniñ hor mouezhioù ouzh re an
Aeled, a gan ho meuleudi en ur embann hep ehan : Santel... 

Dazgwerzad ar C'hevuniañ Yn 9, 11. 38
An Aotrou en deus lakaet pri din war va daoulagad, 
aet on d'en em walc'hiñ, ha bremañ e welan sklaer, hag e kredan. 

Pedenn goude ar C'hevuniañ
Aotrou Doue, C'hwi hag a sklêrijenna kement den a zeu er bed, 
plijet ganeoc'h sklêrijennañ hor c'halonoù, gant splannder ho kras, 
ma vo bepred hor soñjoù dellezek da blijout deoc'h ha ma vo gwirion hor c'harantez. Dre 
Jezuz Krist. 

Pedenn war ar bobl
Gwarezit, Aotrou Doue, ar re ho ped, 
harpit ar re wan, roit buhez dalc'hmat gant ho sklêrijenn 
d'ar re a gerzh e teñvalijenn ar marv, ha grit dimp tizhout, 
ur wezh tennet gant ho madelezh eus an holl zrougoù, 
ar madoù peurbadel..Dre Jezuz Krist.

PEMPVET SUL
Ar voaz da vouchañ kroazioù ha skeudennoù an iliz adalek an deiz-mañ a c'hell bezañ

miret, hervez diviz ar C'hembod eskibion. Ar c'hroazioù a chom mouchet betek dibenn lidadur
an Diouzañv, da Wener ar Groaz ; ar skeudennoù betek deroù Nozvezh Fask. Lidet e vez, gant
ar pedennoù merket evit-se, an trede mouezhiadur evit prientiñ d'ar vadeziant ar gatekizidi
galvet da resev Kevrinennoù an anlaeziñ kristen e-kerzh Nozvezh Fask.. 

Dazgwerzad digeriñ  Kv. S. 43 (42), 1-2
Barnit-me en ho reizhded, o Doue, ha difennit va breud a-enep ur bobl disleal ;
eus an dud gaouiat ha fallakr dieubit-me rak C’hwi eo va Doue ha va nerzh.

Ne vez ket lavaret ar Gloria. 

Kempedenn 
Selaouit hor goulenn, C’hwi hon Aotrou hag hon Doue : ho Mab a zo en em roet d’ar 
marv dre garantez evit an dud, roit dimp eta ar c’hras da gaout en hor c’hreiz ur garantez 
virvidik heñvel ouzh e hini. Eñ a vev.

Pe, evit ar gatekizidi : 
D’ar  re  hoc’h  eus  galvet,  Aotrou,  d’ar  vadeziant,  roit  da  anavezout kevrinoù  ar
silvidigezh  evit  ma  c’hellint  genel  en-dro  eus  an  dour  hag  eus  ar  Spered  ha  bezañ
degemeret en hoc’h Iliz. Dre Jezuz-Krist. 

Lennadenn gentañ
Lennadenn eus diougan Ezekiel 37, 12-14

Va spered a lakain ennoc'h hag e vevot.
12 Setu perak diougan, lavarout a ri dezho : 
Evel-henn e komz an Aotrou Doue ! 
Setu ma tigoran ho pezioù ; 
ho lakaat a rin da sevel er-maez eus ho pezioù, o va fobl, 
hag ho tegas a rin war zouar Israel. 
13 Ha gouzout a reot ez eo me eo an Aotrou, 
pa zigorin ho pezioù ha p’ ho lakain 
da sevel er-maez eus ho pezioù, o va fobl ! 
14 Lakaat a rin va spered ennoc'h hag advevañ a reot, 
hag ho tiazezañ a rin war ho touar, 
ha gouzout a reot ez eo me eo an Aotrou. 
Komzet em eus ha graet em eus, -diougan an Aotrou Doue !»

Salm 130 (129), 1-2. 3-4ab. 4c-6. 7-8
D : An Aotrou a zo leun a drugarez ha largentezus d'hon dasprenañ. 

Eus donder an islonk e hopan davedoc'h, Aotrou ; 
2 Aotrou, selaouit va galvadenn.
Digorit ho tivskouarn da deurel evezh 
ouzh va mouezh o pediñ.
3 Mar dalc'hit kont eus hor pec'hedoù, Aotrou, 
piv 'ta a c'hello padout ?
4 Met C'hwi eo an hini a bardon, 
evit bezañ doujet ganimp.
5 Goanagiñ a ran en Aotrou, goanagiñ a ran, 
fiziañs am eus en e gomzoù.
6 Va ene a gont suroc'h war an Aotrou 
eget ar gedour-noz war heol ar beure. 

Muioc'h eget ar gedour-noz war heol ar beure 
7 e kont Israel war an Aotrou, 
rak an Aotrou 'zo leun a drugarez, largentezus d'hon dasprenañ.
8 Eñ eo a zaspreno Israel eus e holl bec'hedoù. 

Eil lennadenn
Lennadenn eus lizher an Abostol Paol d'ar Romaned 8, 8-11

Ar Spered a zo o chom ennoc'h en deus adsavet Jezuz a-douez ar re varv.
Va breudeur : 8 Ar re a vev er c'horf n'hellont ket plijout da Zoue.
9 C’hwi avat ne vevit ket er c'horf, met er spered, 
peogwir emañ Spered Doue o chom ennoc'h.
An neb n’en deus ket Spered ar C'hrist, hennezh n’eo ket dezhañ.
10 Hogen mard emañ ar C'hrist ennoc'h, 
ha goude ma vefe ho korf tra a varv en abeg d’ar pec'hed,
ho spered en deus buhez en abeg d’ar reizhder.
11 Mard emañ o chom ennoc'h Spered an Hini 
en deus dihunet Jezuz a-douez ar re varv,
neuze, an hevelep hini hag en deus dihunet ar C'hrist Jezuz a-douez ar re varv,
a advevo ivez ho korfoù marvel dre e Spered o chom ennoc'h.

Lidyouadeg d'an Aviel  (S.o. p. 344) Kv. Yn 11, 25-26
Me eo an dasorc'h hag ar vuhez, eme an Aotrou ; an neb a gred ennon, 
ha goude ma ve marv a vevo. 

Aviel
Pennad eus an Aviel santel hervez Yann        11, 1-45 * 3-7. 17. 20-27. 33b-45 (Lenn. verr)

Me eo an dasorc'h hag ar vuhez.
1 En amzer-se e oa ur c'hlañvour, Lazar, eus Betania, 
kêriadenn Mari hag he c'hoar Marta.
2 Mari eo an hini he devoa olevet an Aotrou gant eoul c'hwez-vat, 
ha sec'het dezhañ e dreid gant he blev ; he breur Lazar eo an hini a oa klañv. 

3 E c'hoarezed eta a gasas tud da lavarout da Jezuz :
«Aotrou, setu m’eo klañv an hini a garez.»
4 O klevout ar c'heloù-se, e lavaras Jezuz : 
«Ar c'hleñved-mañ ne denn ket d’ar marv,
met da c'hloar Doue, evit ma vo drezañ roet gloar da Vab Doue.»
5 Jezuz avat a gare Marta hag he c'hoar, ha Lazar.
6 Goude bezañ klevet keloù ar c'hleñved-se, 
e chomas evelato daou zevezh el lec'h m’edo.
7 Ha goude-se e lavaras d’e ziskibion : «dimp adarre da Vro-Youdea.»
8 Lavarout a reas e ziskibion dezhañ : «Rabbi, n’eus ket pell,
e klaske c'hoazh ar Yuzevion da veinata, hag e tistroez di adarre?»
9 Jezuz a respontas : «Hag-eñ n’eus ket daouzek eurvezh deiz?
An neb a gerzh e-pad an deiz, ne vez ket o strebotiñ, 
rak gwelout a ra sklêrijenn ar bed-mañ ;
10 met ma vale unan bennak en noz, 
e strebot dre n’emañ ket ar sklêrijenn ennañ.»
11 Pedenn goude ar c'homzoù-se e lavaras dezho c'hoazh :
«Lazar, hor mignon, a zo kousket ; met mont a ran d’e zihuniñ.»
12 Neuze e lavaras e ziskibion dezhañ : 
«Aotrou, mar d-emañ o kousket e vo saveteet.»
13 Met Jezuz en devoa komzet eus e varv, 
hag int a grede e komze eus mored ar c'housked.
14 Neuze Jezuz a lavaras dezho en-fraezh : 
«Marv eo Lazar, 15 hag abalamour deoc'h ez eus levenez ganin 
o vezañ n’edon ket eno, evit ma kredot ; met dimp d’e gaout !»
16 Tomaz, an hini a anver Didimoz, a lavaras d’e gendiskibion : 
«dimp-ni ivez evit mervel gantañ.»
17 Dont a reas Jezuz eta hag e kavas Lazar lakaet er bez abaoe pevar devezh.
18 Tost da Jeruzalem edo Betania, ur pemzek stadenn diouti.
19 Ha kalz eus ar Yuzevion a oa deuet da gaout Marta ha Mari 
evit o frealziñ diwar-benn o breur.
20 Marta eta, kerkent ha ma klevas edo Jezuz o tont, a yeas d’e ziambroug ;
Mari a oa chomet azezet er gêr.
21 Ha Marta a lavaras da Jezuz : 
«Aotrou, ma vijes bet amañ, ne vije ket marvet va breur.
22 Met bremañ c'hoazh ec'h ouzon e roio Doue 
dit holl gement a c'houlenni digantañ.»
23 Lavarout a reas Jezuz dezhi : «Adsevel bev a raio da vreur.»
24 Lavarout a reas Marta dezhañ :
«Gouzout a ran ec'h adsavo bev en Dasorc'hidigezh, d’an deiz diwezhañ.»
25 Jezuz a lavaras dezhi : «Me eo an Dasorc'h hag ar Vuhez ;
an neb a gred ennon, ha goude ma ve marv a vevo ;
26 hag an neb a vev o krediñ ennon, ne varvo ket da virviken.

Ha krediñ a rez an dra-se?»
27 «Ya, Aotrou, emezi, krediñ a ran ez eo te ar C'hrist, Mab Doue, 
an Hini a oa da zont er bed-mañ.»
28 Goude lavarout an dra-se ez eas kuit 
hag e c'halvas Mari he c'hoar en ur lavarout dezhi e-kuzh :
«Erru eo ar Mestr ha da c'hervel a ra.»
29 Hag hi, kerkent ha klevet, a savas buan hag a zeuas betek ennañ.
30 Rak ne oa ket deuet c'hoazh Jezuz e-barzh ar gêriadenn ;
edo bepred el lec'h m’he devoa Marta e ziambrouget.
31 Neuze ar Yuzevion hag a oa ganti en ti ouzh he frealziñ, 
pa weljont Mari o sevel prim hag o vont er-maez, a yeas d’he heul, 
en ur soñjal edo o vont d’ar bez, da ouelañ eno.
32 Mari eta, adal ma tegouezhas el lec'h m’edo Jezuz, p’ en gwelas,
a gouezhas e-harz e dreid hag a lavaras dezhañ : 
«Aotrou, ma vijes bet amañ, ne vije ket marvet va breur.» 
33 Jezuz ouzh he gwelout o leñvañ 
hag ivez o leñvañ ar Yuzevion a oa deuet ganti,
a skrijas en e spered, hag a voe strafuilhet e-unan.
34 «Pelec'h, emezañ, hoc'h eus e lakaet?» - 
«Aotrou, a respontjont, deus ha gwel.» 35 Ha Jezuz da ouelañ. 
36 War-se ar Yuzevion da lavarout : «Sellit na pegement er c’hare.»
37 Met darn anezho a lavaras : 
«N’helle ket hemañ, hag en deus digoret daoulagad an dall, 
ober na vije ket marvet hemañ?» 
38 Jezuz, o skrijañ a-nevez ennañ e-unan a zeuas d’ar bez.
Ur c'hev e oa anezhañ gant ur maen o stouvañ warnañ.
39 Ha Jezuz da lavarout : «Lamit ar maen kuit.» 

Marta, c'hoar an hini marv, a lavaras dezhañ : 
«Aotrou, c'hwez fall a zo dija gantañ, rak pevare devezh eo bremañ.»
40 Jezuz a lavaras dezhi : 
«Ha n’em eus ket lavaret dit e weli, ma kredez, gloar Doue?.»
41 Tennañ a rejont eta ar maen kuit. 

Ha Jezuz o sevel e zaoulagad war-zu an neñv, a lavaras :
«Tad, bennozh a lavaran dit o vezañ m’ac'h eus va selaouet.
42 Me avat a oar am selaouez atav, 
met komzet em eus en abeg d’an dud a zo en-dro din,
evit ma kredint ez eo Te ac'h eus va c'haset.»
43 Ha goude bezañ lavaret an dra-se, 
e huchas a vouezh kreñv : «Lazar, deus er-maez !»
44 Ha diouzhtu e teuas er-maez an hini marv,
liammet e dreid hag e zaouarn gant lietennoù hag e benn paket gant ul lienenn.

Jezuz a lavaras dezho : «Diliammit-eñ hag lezit-eñ da vont.»
45 Neuze kalz eus ar Yuzevion a oa deuet da gaout Mari, 
o welout ar pezh en devoa graet Jezuz, a gredas ennañ. 

Kredo

Pedenn war ar profoù
Selaouit hor pedennoù, Doue hollc'halloudek, ha grit d'ho servijerion, 
sklêrijennet ganeoc'h war ar feiz kristen, 
bezañ gwalc'het o ene dre nerzh an aberzh-mañ. Dre Jezuz Krist. 

Pa ne vez ket lennet Aviel Lazar, kemer Kentlavar I pe II ar C'horaiz p. 392

Kentlavar, mard eo lennet Aviel Lazar : 
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer, C'hwi, Tad santel, Aotrou Doue 
hollc'halloudek ha peurbadel, dre Jezuz Krist, hon Aotrou. 

Eñ hag a zo gwir den, en deus skuilhet daeroù war e vignon Lazar, 
hag eñ, Doue peurbadel, en deus graet dezhañ sevel bev eus ar bez ; 
eñ c'hoazh, leun a druez ouzh gouenn an dud, hon doug d'ur vuhez nevez dre ar 
c’hevrinoù santel.

Drezañ oc'h azeulet gant an holl Aeled, laouen dirazoc'h da viken, 
hag e fell dimp unaniñ hor mouezhioù evit ho meuliñ, 
en ur lavarout gant ken bras levenez : Santel...

Dazgwerzad ar C'hevuniañ  Kv. Yn 11, 26
Kement hini a vev hag a gred ennon, eme an Aotrou, ne varvo ket da viken. 

Pedenn goude ar C'hevuniañ
Roit dimp ar c'hras, ni ho ped, Doue hollc'halloudek, 
da chom bepred izili bev an Aotrou Krist, 
ma resevomp e gorf hag e wad, er Gevrinenn. Eñ a vev.

Pedenn war ar bobl
Roit ho pennozh, Aotrou Doue, d'ho pobl o c'hortoz donezonoù ho trugarez, 
hag ar pezh emañ o klask, lusket gant ho Spered, 
grit dezhi e zegemer digant ho largentez. Dre Jezuz Krist.



AMZER AR C'HORAIZ B 169

AMZER AR C'HORAIZ B
MERC'HER AL LUDU : Kv. p. 141

KENTAÑ SUL
D'ar Sul-mañ, gant pedennoù hag aspedennoù merket evit-se, e vez graet  lid an dilennadur

pe lid enskrivadur an anv evit ar gatekizidi a vo badezet hag a resevo ar C’hevuniadur e-kerzh
nozvezh Fask.

Dazgwerzad digeriñ Kv. S. 91 (90), 15-16
Va gervel a ray hag e respontin dezhañ.
E salviñ a rin ha klod a roin dezhañ,
e lakaat a rin da welout buhez hir.

Ne vez ket lavaret ar Gloria 

Kempedenn 
Aotreit dimp, Doue hollc'halloudek, dre heuliañ reolennoù bloaziek ar C'horaiz,
da anavezout gwelloc'h an Aotrou Krist, ha da reiñ degemer d'e sklêrijenn,
dre ur vuhez o vont atav war santelaat. Dre Jezuz Krist.

Lennadenn gentañ
Lennadenn eus levr ar C'heneliezh 9, 8-15

Keviun Doue gant Noe dieubet eus dourioù an dic'hlann.
8 Hag ec'h adkomzas Doue ouzh Noe hag ouzh e vibion gantañ en ur lavarout :
9 «Me a sav ur c’heviun ganeoc'h ha gant ho pugale war ho lerc'h,
10 ha gant kement boud bev a zo ganeoc'h : evned,
chatal hag holl loened ar maezioù a zo ganeoc'h,
a gement re a zo deuet er-maez eus an arc'h, kement loen a zo war an douar.
11 Hag e savin va c’heviun ganeoc'h, 
ha ne vo distrujet kig ebet ken gant doureier an dic'hlann ;
ne vo ken a zic'hlann da zistrujañ an douar.»
12 Hag e lavaras Doue : «Houmañ eo arouez ar c’heviun 
a lakaan etrezon-me ha C'hwi,
hag an holl voudoù bev a zo ganeoc'h, evit ar rummadoù da viken :
13 Va gwareg a lakain er c'houmoul hag e vo arouez ar c’heviun 
etrezon-me hag an douar.
14 Ha pa rin koumoul a-us d’an douar, 
hag e vo gwelet ar wareg-se er c'houmoul,
15 em bo soñj eus an emglev a zo etrezon-me ha C'hwi, 
ha kement boud bev, kement kig,
ha ne vo ken doureier an dic'hlann evit distrujañ kement kig a zo.»

Salm 25 (24), 4bc-5ab. 6-7bc. 8-9
D : Karantez ha gwirionez, oc'h holl hentoù, Aotrou, 
 evit ar re a vir hoc'h emglev. 
4 Aotrou, kelennit din ho kwenodennoù.
5 Va heñchit en ho kwirionez, va c'henteliit,
rak C'hwi eo Doue va silvidigezh,
hag ennoc'h ec'h c'hoanagan dalc'hmat.
6 Ho pet soñj eus ho trugarez, Aotrou,
eus ho karantez a zo bet a viskoazh.
7 Ho pet soñj ac'hanon hervez ho trugarez,
en abeg d'ho madelezh, Aotrou.
8 Madelezhus ha reizh eo an Aotrou,
eñ a ziskouez an hent mat d'ar bec'herion ;
9 bleinañ a ra an dud izel en e reizhder,
deskiñ a ra d'an dud paour e wenodenn.

Eil lennadenn
Lennadenn eus lizher kentañ Pêr 3, 18-22

Ha C'hwi, salvet adalek bremañ dre ar vadeziant.
Breudeur karet, 18 ar C'hrist e-unan a zo marvet ur wezh da vat evit ar pec'hedoù,
eñ dibec'h evit ar bec'herion, evit hon degas da Zoue ;
ha bet lakaet d’ar marv en e gorf eo bet bevaet en e spered.
19 Gant ar spered-se ez eas da embann ar silvidigezh 
d’ar speredoù a oa prizonidi ar marv,
20 d’ar re diskredik gwezhall, en amzer ma veze habaskted Doue o c'hortoz,
en deizioù ma oa Noe o kempenn an arc'h, pa ne voe salvet enni dre an dour,
nemet un nebeudig, da gomz resis, eizh a dud.
21 An dour-se a zo skeudenn ar vadeziant ho salv C'hwi bremañ,
n’eo ket o lemel kuit ul loustoni a c'horf, 
met o vezañ emouestladur ur goustiañs vat da Zoue,
dre nerzh adsavidigezh Jezuz Krist, 22 eñ hag a zo azezet en tu dehou da Zoue,
goude pignat d’an neñvoù ha sujañ dindanañ an Aeled, 
ar Priñselezhioù hag ar Galloudegezhioù.

Lidyouadeg d'an Aviel (S.o. p. 344) Mz. 4, 4b
N’eo ket diwar vara hepken e vevo an den,
met diwar gement a zeu eus genou Doue.

Aviel 
Pennad eus an Aviel santel hervez Mark 1, 12-15

Temptet e voe gant Satan, hag an aeled e servije.
12 En amzer-se, ar Spered a zegasas Jezuz er gouelec'h.
13 Ha chom a reas er gouelec'h daou-ugent devezh, temptet gant Satan ;
eno edo gant al loened gouez, hag an Aeled a rae war e dro.



KENTAÑ SUL 171

14 Met goude ma oa bet lakaet Yann er c’harc’har,
e teuas Jezuz e Galilea oc'h embann keloù mat Aviel Doue,
15 en ur lavarout : «Kaset eo da benn an amzerioù, tost emañ Rouantelezh Doue.
Ho pezet keuz d’ho pec'hedoù ha kredit er c'heloù mat.»

Kredo

Pedenn war ar profoù
Grit dimp, ni ho ped Aotrou, bezañ a-dro-vat evit kinnig ar profoù-mañ 
en doare da zigeriñ evel ma tere amzer santel ar C'horaiz. Dre Jezuz Krist.

Kentlavar. Temptadur hon Aotrou.
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel,  Aotrou Doue hollc'halloudek ha peurbadel,
dre Jezuz Krist, hon Aotrou. 

O tioueriñ daou-ugent devezh boued an douar-mañ en deus Eñ savelet reolenn ar 
C'horaiz ;
o tiarbenn ardoù an naer gozh, en deus desket dimp trec'hiñ war an techoù fall evit ma 
c’hellfemp evel-se, dre lidañ gant kalonoù glanaet kevrin Pask, er bed-mañ, bezañ prest 
da dreizhañ, da zibenn hor buhez, betek ar Pask peurbadel. 

Setu perak, a-unan gant an Aeled hag an holl sent,
e savomp hor mouezh da veuliñ ho kloar,
en ur lavarout da viken : Santel...

Dazgwerzad ar C'hevuniañ Mz 4, 4
N'eo ket gant bara hepken e vez maget an den, 
met gant pep ger deuet eus genou Doue. 

Pe : Kv. S 91 (90), 4

An Aotrou a roio digor dit-te dindan e zivaskell, ha dindan e bluñv e kavi gwasked. 

Pedenn goude ar C'hevuniañ
Ur wezh kavet hor gwalc'h gant bara an neñv o vagañ ar feiz, o startaat ar goubeizh, hag
o kreñvaat ar garitez, ni ho ped, Aotrou, grit ma teskimp kaout naon eus hon Aotrou, ar
bara gwirion ha bev,hag en em vagañ diwar gement komz o tont eus ho kenoù. Dre Jezuz
Krist.

Pedenn war ar bobl 
Ra ziskenno ho pennozh fonnus war ho pobl, Aotrou Doue, 
ma kresko ennomp ar goubeizh en trubuilhoù, 
ma vo start an nerzh en temptadurioù 
ha ma vo roet dimp an daspren peurbadel. Dre Jezuz Krist.

EIL SUL
Dazgwerzad digeriñ Kv. S. 27 (26), 8-9

War ho tivout e lavar va c'halon : « Klaskit e zremm ! ».
Ho tremm a glaskan, Aotrou ; na guzhit ket ho tremm ouzhin. 

Pe : Kv. S. 25 (24), 6. 2. 22
Ho pet soñj eus ho trugarezioù, Aotrou, 
eus ho karantez hag a zo a-viskoazh, 
na vo morse an droug trec'h warnomp.
O Doue, hon disammit diouzh hon holl enkrezioù. 

Ne vez ket lavaret ar Gloria. 

Kempedenn 
Aotrou Doue, C’hwi hag hoc’h eus gourc’hemennet dimp selaou ho Mab karet, plijet 
ganeoc’h, magañ hor c’halonoù gant ho komz evit ma vo glanaet sell hor spered ha ma 
c’hellimp en em laouenaat gant gwel ho klod. Dre Jezuz Krist.  

Lennadenn gentañ
Lennadenn eus levr ar C’heneliezh 22, 1-2. 9a. 10-13. 15-18

Aberzh hon Uheldad Abraham.
1 En deizioù-se, Doue da amprouiñ Abraham en ur lavarout dezhañ : Abraham!
Hag eñ da respont : «Setu me amañ !»
2 Hag e lavaras : «Kemer da vab, da unvab a garez, Izaak, ha kae da vro Moria,
hag aberzh-eñ en loskaberzh war ur menez a lavarin dit !»
9 Hag erruet el lec'h en devoa lavaret dezhañ Doue,
e savas eno Abraham un aoter, a renkas ar c'hoad.
10 hag e kasas Abraham e zorn d’ar gontell evit diwadañ e vab.
11 Met huchal a reas warnañ Ael an Aotrou eus an neñvoù, o lavarout : 
«Abraham ! Abraham !» Hag eñ da lavarout : «Setu me amañ !» 
12 Hag e lavaras : «Arabat kas da zorn war ar paotr !
nag ober dezhañ netra ! rak bremañ ec'h ouzon e toujez Doue,
pa n’ec'h eus ket dinac'het da unvab ouzhin !»
13 Hag e savas Abraham e zaoulagad hag e welas e oa ur maout a-drek,
sac'het er brouskoad dre e gerniel.
Hag ez eas Abraham da dapout ar maout-se 
hag e reas gantañ an holloskad e-lec'h gant e vab.
15 Hag e huchas Ael an Aotrou war Abraham adarre, eus an neñv, 
16 en ur lavarout :
«Drezon en touan, diougan an Aotrou, peogwir ec'h eus graet an dra-se,
ha n’ec'h eus ket arboellet da unvab, 
17 da vennigañ a rin, lies e liesain da vugale,
evel stered an neñvoù, evel an traezh war aodoù ar mor.
Hag e perc'henno da hil dorioù he enebourion.
18 Benniget e vo ez hil holl bobloù an douar, 
o vezañ m’ec'h eus sentet ouzh va mouezh.»

Salm 116 (115), 10 ha 15. 16-17. 18-19
D : Kerzhout a rin dirazoc'h, Aotrou, e douar ar re vev. 
10 Fiziañs am boa, zoken pa lavaren : 
« Re bounner eo va reuz.»
15 Prizius-meurbet evit an Aotrou 
eo marv e dud feal.
16 Aotrou, me ho servijer, ha mab ho servijerez.
Torret hoc'h eus din va liammoù : 
17 profañ a rin deoc'h un aberzh a veuleudi, 
pediñ a rin anv an Aotrou.
18 Seveniñ a rin va gouestloù d'an Aotrou 
dirak holl dud e boblad,
19 e porzhioù sakr ti an Aotrou, 
e-kreiz da vogerioù, Jeruzalem !

Eil lennadenn
Lennadenn eus lizher an Abostol Paol d'ar Romaned 8, 31b-34

Doue ne arboellas ket e Vab e-unan.
Breudeur, 31 mar d-emañ Doue a-du ganimp, piv a vezo a-enep dimp?
32 Eñ ha n’en deus ket arboellet e Vab e-unan 
met en deus e roet d’ar marv evidomp-holl,
penaos war un dro gantañ ne rofe ket dimp pep donezon?
33 Piv a zeuio da damall ar re bet dibabet gant Doue? 
N’eo ket Doue, paz eo eñ o laka da reizh.
34 Piv o c'hondaono? N’eo ket ar C'hrist Jezuz, paz eo bet marvet,
pe gentoc'h adsavet da vev evidomp,
ha p’emañ en tu dehou da Zoue, o c'houlenn evidomp e bardon?

Lidyouadeg d'an Aviel (S.o. p. 344) Mz. 17, 5
O tont eus ar goabrenn skedus, setu mouezh an Tad : 
Va Mab eo hemañ,va muiañ-karet ; selaouit-Eñ. 

Aviel
Pennad eus an Aviel santel hervez Mark 9, 2-10

Hemañ eo va Mab muiañ-karet.
2 En amzer-se e kemer Jezuz gantañ Pêr, Jakez ha Yann,
hag o c'has a ra en o fart o-unan, hep ar re all, war ur menez uhel. 
Hag e voe treuzneuziet dirazo.
3 E zilhad a zeuas da vezañ lugernus ha gwenn-kann-meurbet,
evel n’eus kommer ebet war an douar a c'hellfe gwennañ kement-se.
4 En em ziskouez a reas dezho Elia ha Moizez hag e komzent gant Jezuz.
5 Ha Pêr o sevel e vouezh a lavaras da Jezuz : 
«Rabbi ! Brav eo dimp bezañ amañ.
Emaomp o vont da sevel teir deltenn : 
unan dit-te, unan da Voizez hag unan da Elia.»

6 Ne ouie ket petra da respont, rak spontet e oant.
7 Ha sed ur goabrenn ouzh o goleiñ gant he skeud ;
hag ur vouezh o tont eus ar goabrenn : 
«Hemañ eo va Mab muiañ-karet ; selaouit-eñ.»
8 Hag a-daol-trumm o sellout tro-war-dro, 
ne weljont den ebet ken, nemet Jezuz e-unan-penn ganto.
9 P’edont o tiskenn diwar ar menez, e c'hourc'hemennas Jezuz dezho diwall
da zisplegañ da zen ebet ar pezh o devoa gwelet, 
ken na vije adsavet Mab an Den a-douez ar re varv. 
10 An dra-se a virjont evito o-unan, daoust m’en em c'houlennent kenetrezo 
petra a dalveze «adsevel a-douez ar re varv.»

Kredo

Pedenn war ar profoù
Plijet ganeoc'h, Aotrou Doue, ma talvezo an aberzh-mañ 
da walc'hiñ hor pec'hedoù 
ha da santelaat korf hag ene ho feizidi, 
evit ma vint e stad vat da lidañ gouelioù ar Pask. Dre Jezuz Krist.

Kentlavar. Treuzneuziadur hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

Goude bezañ, en a-raok, diskleriet  e varv d'e ziskibion, 
en deus Jezuz, war ar menez santel, 
diskouezet dezho splannder e c'hloar, 
evit reiñ da intent, harpet war desteni Moizez hag Eliaz 
ez eo dre boanioù e Ziouzañv e tlee mont da c'hloar an dasorc’hidigezh. 

Setu perak, a-unan gant an Aeled hag an Arc'haeled,
ha gant holl speredoù eürus an neñvoù, 
ni gan d'ho kloar ar veuleudi, en ur lavarout da viken : Santel...

Dazgwerzad ar C'hevuniañ Mz 17, 5
Hemañ eo va Mab muiañ karet ; ennañ e kavan va dudi : selaouit-Eñ. 

Pedenn goude ar C'hevuniañ
Dre m’hon eus en em unanet Aotrou, ouzh kevrinoù ho klod, 
e fell dimp ho trugarekaat, C’hwi hag a ro dimp, p’emaomp c’hoazh er bed-mañ, 
da gaout lod e madoù an neñv, Dre Jezuz-Krist, 

Pedenn war ar bobl
Skuilhit, Aotrou Doue, ho pennozh war ho feizidi 
hag o lakait da stagañ ouzh Aviel hoc’h Unvab, 
ma c'hellimp tizhout ar c'hloar he deus skedet dirak an Ebestel 
hag a glaskomp kavout gant ur c'hoant gredus. Dre Jezuz Krist.

TREDE SUL
Er Sul-mañ, gant ar pedennoù hag an aspedennoù merket evit-se, e vez lidet ar mouezhiadur

kentañ evit ar gatekizidi a vo degemeret da gevrinennoù an anlaeziñ kristen e-kerzh Nozvezh
Fask. 

Dazgwerzad digeriñ Kv. S. 25 (24), 15-16
Emañ bepred va daoulagad ouzh an Aotrou, rak eñ a denno va zreid eus ar roued.
Troit davedon, ho pet truez ouzhin, dre ma'z on va-unan-penn ha reuzeudik.

Pe : Kv. Ezk 36, 23-26
Ho podañ a rin eus an holl vroioù, eme an Aotrou, warnoc'h e skuilhin un dour glan, hag 
e vezot glanaet. 
Ur spered nevez a roin deoc'h, eme an Aotrou. 

Na vez ket lavaret ar Gloria. 

Kempedenn 
Aotrou Doue, C'hwi eo eienenn pep madelezh ha pep trugarez ; 
diskouezet hoc’h eus ez eo ar yun, ar bedenn hag an aluzenn louzoù ar pec’hed, 
taolit eta ur sell a druez warnomp-ni pa anzavomp hor sempladurezh, ha peogwir en em 
welomp o plegañ dindan bouez hor pec’hedoù, plijet ganeoc’h, en ho trugarez, ober dimp
sevel en-dro. Dre Jezuz Krist.

Lennadenn gentañ
Lennadenn eus levr an Ermaeziadeg 20, 1-17 * 1-3. 7-8. 12-17 (Lenn. verr)

Al Lezenn a zo bet roet dre Voizez.
1 En deizioù-se e lavaras Doue an holl gomzoù-mañ, en ur lavarout :
2 «Me eo an Aotrou da Zoue, en deus da dennet eus Bro-Egipt, eus an ti-sklaved.
3 N’az po ket doueed all dirazon.
4 Ne ri evidout na delwenn na skeudenn ebet eus netra a zo en neñvoù ouzh krec'h,
a zo war an douar en traoñ, a zo en doureier dindan an douar.
5 Ne stoui ket outo, n’o serviji ket, rak me, an Aotrou, da Zoue, 
a zo un Doue gwarizius, a gastiz fazi an tadoù war o mibion, 
betek an trede rumm hag ar pevare war va enebourion,
6 hag a ra gras betek ar milvet rumm d’ar re am c'har hag a vir va gourc'hemennoù.
7 Ne zistagi ket anv an Aotrou, da Zoue, en aner ;
ne vo ket kuit e-keñver an Aotrou an hini a zistago va anv en aner.
8 Bez soñj eus deiz ar sabad evit e santelaat.

9 C’hwec'h devezh e labouri hag e ri da holl oberoù.
10 Met d’ar seizhvet deiz e vo sabad an Aotrou, da Zoue :
ne ri labour ebet, na te, na da vab, na da verc'h, da servijer pe da vatezh,
na da loened nag an ostiziad a vo du-se,
11 rak e c'hwec'h devezh en devoa graet an Aotrou an neñvoù hag an douar hag ar mor,
hag holl bezh a zo enno, hag en devoa diskuizhet d’ar seizhvet deiz :
setu perak en deus benniget an Aotrou deiz ar sabad hag e santelaet.
12 Enor da dad ha da vamm, evit kaout hiroc'h deizioù
war an douar en deus an Aotrou, da Zoue, roet dit.
13 Ne vi ket muntrer. 14 Ne vi ket avoultrer. 15 Ne vi ket laer.
16 Ne zougi ket enep da nesañ a falstesteni.
17 Ne c'hoantai ket ti da nesañ ; ne c'hoantai ket gwreg da nesañ, nag e servijer,
nag e vatezh, nag e ejen, nag e azen, na netra a gement a zo dezhañ.»

Salm 19 (18), 8. 9. 10. 11
D : Aotrou, ganeoc'h emañ komzoù ar vuhez peurbadel. 
8 Peurvat eo Lezenn an Aotrou,
buhez evit an ene,
gwirion eo testeni an Aotrou,
furnezh evit an dud eeun. 
9 Reizh eo gourc'hemennoù an Aotrou,
levenez d'ar galon,
glan eo urzhioù an Aotrou,
sklêrijenn evit an daoulagad.
10 Glan eo doujañs an Aotrou, 
divrall da holl viken,
gwirion eo divizoù an Aotrou, 
ken reizh an eil hag egile.
11 da c'hoantaat muioc'h eget an aour, 
eget aour glan e-leizh,
c'hwekoc'h eget mel ar ruskenn, 
eget chug an terennoù.

Eil lennadenn
Lennadenn eus lizher kentañ an Abostol Paol d'ar Gorintiz 1, 22-25

Prezeg a reomp ar C'hrist kroazstaget :
Droukskouer evit an dud, met furnezh evit ar re galvet gant Doue.

Breudeur, 22 tra m’emañ ar Yuzevion o c'houlenn burzhudoù, 
hag ar C’hresianed o klask furnezh,
23 ni avat a brezeg ur C'hrist bet staget ouzh ar Groaz,
droukskoilh evit ar Yuzevion, follentez evit ar Jentiled.
24 Met evit ar re c'halvet, Yuzevion pe C’hresianed, 
ez eo ar C'hrist galloud ha furnezh eus Doue.
25 Rak follentez Doue a zo furoc'h eget furnezh an dud,
ha sempladurezh Doue a zo kreñvoc'h eget kreñvder an dud. 

Lidyouadeg d'an Aviel  (S.o. p. 344) Yn 3, 16
Roit dimp eus an dour bev, ha n'hor bo mui sec'hed. 
Kement en deus Doue karet ar bed ken en deus roet e Unvab 
evit nad aio ket da goll an neb a gred ennañ, hogen m’en devo buhez peurbadel.

Aviel
Pennad eus an Aviel santel hervez Yann 2, 13-25

Diskarit an Templ-mañ, hag en ur ober tri devezh me en adsavo.
13 Tost edo Pask ar Yuzevion ha Jezuz a bignas da Jeruzalem.
14 Kavout a reas en Templ ar werzherion ejened, deñved ha koulmed,
hag an drokerion-voneiz en o c'hoazez.
15 Hag o vezañ graet ur skourjez gant kerdin, 
ec'h argasas an holl er-maez eus an Templ, hag an deñved hag an ejened ; 
stlabezañ a reas moneiz an drokerion hag ec'h eilpennas o zaolioù.
16 Ha d’ar varc'hadourion-goulmed e lavaras :
«Kasit kement-se ac'hann, ha na rit ket eus ti va Zad un ti-kenwerzh.»
17 Neuze e teuas soñj d’e ziskibion ez eo bet skrivet : 
«Ar gred evit ho ti am debro-me.»
18 Ar Yuzevion avat a savas o mouezh hag a lavaras dezhañ :
«Peseurt arouez a ziskouezez dimp evit gallout ober kement-se?.»
19 Ha Jezuz da respont ha da lavarout dezho :
«Diskarit an Templ-mañ hag en ur ober tri devezh me en adsavo.»
20 Neuze ar Yuzevion a lavaras :
«C’hwec'h vloaz ha daou-ugent eo bet padet sevel an Templ-mañ,
ha te en ur ober tri devezh en adsavo?» 
21 Met eñ a gomze eus Templ e gorf.
22 Neuze pa voe adsavet a-douez ar re varv, 
e teuas soñj d’e ziskibion en devoa lavaret an dra-se,
hag e kredjont er Skritur hag er gomz bet diskleriet gant Jezuz.
23 E-pad m’edo e Jeruzalem gant gouel ar Pask, 
e kredas kalz en e anv, o welout an arouezioù a rae.
24 Met eñ, Jezuz, ne fizie ket enno dre m’ o anaveze holl,
25 ha dre n’en devoa ket ezhomm e roje 
unan bennak testeni dezhañ diwar-benn an den,
rak eñ e-unan a ouie petra a oa e-barzh an den.

Kredo

Pedenn war ar profoù
Ra blijo deoc’h, Aotrou, profadenn an aberzh, ha pa c’houlennomp diganeoc’h an 
disamm eus hor pec’hedoù, roit dimp ar c’hras da vezañ aketus da bardoniñ ivez d’hor 
breudeur. Dre Jezuz Krist.

Kentlavar
P’eo bet lennet Aviel ar Samariadez :

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist hon Aotrou. 

O c'houlenn digant ar Samariadez reiñ dezhañ da evañ,
e lakae da ziwan enni donezonoù ar feiz ; 
ken bras c'hoant en devoa da welout ar feiz-se o tiwan en he c'halon 
ma c'hwezhas enni ar garantez evit Doue. 

Rak-se e teuomp ni ivez d'ho trugarekaat, ha gant an aeled e kanomp hoc'h oberoù kaer 
en ur lavarout da viken : Santel...

A-hend-all : Kentlavar I pe II ar C’horaiz p. 392

Dazgwerzad ar C'hevuniañ
P’eo bet lennet Aviel ar Samariadez : Yn 4, 13-14 

An neb a evo eus an dour a roin dezhañ n'en devo ket sec'hed biken mui, 
eme an Aotrou. 
An dour-se a zeuio da vezañ ennañ ur stivell hag a darzho e buhez peurbadel.

A-hend-all : Kv S. 83,4-5
Eürus a zeu betek hoc'h aoterioù, Aotrou. Eürus ar re a zo chom en ho ti : 
Dalc'hmat ouzh ho meuliñ, va Roue, va Doue !

Pedenn goude ar C'hevuniañ
Goude bezañ resevet an arrez eus madoù an neñvoù, p'emaomp c'hoazh war an douar, ha
dre m’hon eus bet hor gwalc’h o tebriñ ar bara eus an nec’h, ho pedomp c’hoazh, Aotrou,
a galon izel, ma teuio da wir en hor buhez kement a zo bet sevenet ennomp dre nerzh ar
Gevrinenn. Dre Jezuz Krist.

Pedenn war ar bobl 
Renit, ni ho ped, Aotrou Doue, kalonoù ho feizidi ha roit ho kras d'ho servijerion gant
largentez, ma c'hellint, en ur chom en ho karantez, seveniñ leunder ho kourc'hemennoù.
Dre Jezuz Krist.

PEVARE SUL
Er Sul-mañ e c'heller kemer dilhad lid ruzwenn e-lec’h ar re limestra, ober gant binvioù-

seniñ ha lakaat bleunioù war an aoter. Dre ar pedennoù hag aspedennoù merket evit-se, e vez
lidet  e  vez  an  eil  mouezhiadur  evit  prientiñ  d'ar  vadeziant  ar  gatekizidi  a  vo  galvet  da
gevrinennoù an anlaeziñ kristen e-kerzh nozvezh Fask.

Dazgwerzad digeriñ Kv. Iz. 66, 10-11
Bezit laouen gant Jeruzalem, tridit ganti, C'hwi holl hag he c’har !
Bezit evurus en abeg dezhi, C'hwi holl hag hoc'h eus douget he c'hañv.
E-se e vezot maget hag ho po ho kwalc'h eus puilhentez he drantiz. 

Ne vez ket lavaret ar Gloria. 

Kempedenn 
Aotrou Doue, C’hwi hag hoc’h eus, en un doare burzhudus, adunanet ganeoc’h gouenn
mab-den dre ho  Komz, ho pediñ a reomp, grit d’ar bobl kristen kreskiñ er feiz hag en
deoliezh ma hasto da gerzhout davet ar gouelioù o tostaat. Dre Jezuz Krist. 

Pe, evit ar gatekizidi : 
Roit d'hoc'h Iliz, Aotrou, al levenez da dreuzkas ar vuhez 
d'ar re holl a ra o hent war-zu ar vadeziant : 
dre ma ’z int ganet eus ar gwad, ez int tud eus ar bed-mañ : 
ra zeuint ivez da vezañ mibion da Zoue 
en ur vezañ ganet a-nevez gant ar Spered. Dre Jezuz Krist. 

Lennadenn gentañ
Lennadenn eus an eil levr an Danevelloù 36, 14-16. 19-23

Kounnar ha trugarez an Aotrou a zo diskouezet dre harlu ha dieubidigezh ar bobl.
En amzer ar roue Sedekiaz,
14 zoken holl briñsed ar veleion hag ar bobl a reas kalz a felladennoù,
hervez holl euzhusterioù ar broadoù, 
hag a saotras Ti an Aotrou en devoa santelaet e Jeruzalem.
15 Hag e kasas an Aotrou, Doue o zadoù, daveto, 
dre e gannaded, abred hag alies e kasas tud,
rak truez en devoa ouzh e bobl hag ouzh e Chomlec'h ;
16 met ober a raent goap ouzh kannaded Doue,
disprizañ a raent e gomzoù hag ober fae war e brofeded,
ken na entanas fulor an Aotrou a-enep e bobl, ha na voe ket a bare.
17a Ober a reas pignat a-enep dezho roue ar Galdeiz. 
19 Tangwallet e voe Ti Doue ha diskaret mogerioù Jeruzalem,
lakaet en he holl balezioù an tan, 
ha pulluc'het he holl draoù prizius betek an distruj.
20 Hag e kasas Nabuc'hodonosor dilerc'hiadoù ar c'hleze da v/Babel,
a-benn bezañ evitañ hag evit e vibion sklavourion, 
betek ma renas rouantelezh Persiz.
21 Hag e voe sevenet komz an Aotrou deuet dre c'henou Yeremia :
«Ken n’en devo talet an douar e sabadoù : holl zeizioù e zismantr,
 e ray diskuizh, betek peurober dek vloaz-ha-tri-ugent.»
22 Hag er bloaz kentañ eus Kirus, roue Persiz, 
evit seveniñ komz an Aotrou dre c'henou Yeremia,
e tihunas an Aotrou spered Kirus, roue Persiz,
a lakaas da dremen ur vouezh dre-holl en e rouantelezh, 
hag ivez ur skrid, evit lavarout :
23 «Evel-henn e komz Kirus, roue Persiz :
Holl rouantelezhioù an douar en deus roet din an Aotrou, Doue an neñv, 
ha va c'harget en deus da adsevel dezhañ un Ti e Jeruzalem, a zo e Youda.

Piv ac'hanoc'h a zo eus e holl boblad?
An Aotrou, e Zoue, da vezo gantañ, ha ra bigno !»

Salm 137 (136), 1-2. 3. 4-5. 6
D : Ra chomo peg va zeod ouzh va staoñ, mar kollan soñj ac'hanout-te !

Pe : Dalc’hit koun Aotrou eus ho karantez, ha deuit d’hor salviñ !
1 War ribloù stêrioù bras Babilon, e vanemp azezet, 
hag eno e skuilhemp daeroù o soñjal e Sion.
2 Ouzh haleg an trowardroioù 
hor boa skourret hon telennoù.
3 Ha neuze ar re o devoa hon harluet 
a c'houlenne ur ganaouenn ;
hor bourevion a c'houlenne diganimp ur ganaouenn laouen :
«Kanit dimp, a lavarent, eus kanennoù Sion.»
4 Penaos kanañ eus kanennoù an Aotrou 
war un douar pagan?
5 Mar kollan soñj ac'hanout-te, Jeruzalem, 
ra zisec'ho va dorn dehou ;
6 ra chomo peg va zeod ouzh va staoñ, 
mar kollan soñj ac'hanout-te,
 mar ne ran ket mui eus Jeruzalem 
va levenez dreist-par.

Eil lennadenn
Lennadenn eus lizher an Abostol Paol d'an Efeziz 2, 4-10

Marvet dre ar pec'hedoù, ez oc'h salvet dre ar c'hras.
4 Met Doue hag a zo pinvidik e drugarez, 
dre ar garantez vras en deus hor c'haret ganti,
5 goude ma oamp marv en abeg d’hor pec'hedoù,
en deus adroet dimp ar vuhez a-unan gant ar C'hrist, rak dre c'hras ez oc'h salvet ;
6 a-unan gantañ en deus hon adsavet da vev
hag hon lakaet d’azezañ en neñvoù a-unan gantañ, ar C'hrist Jezuz.
7 Gant-se e felle dezhañ diskouez er c'hantvedoù da zont pegen divuzul eo
pinvidigezh ar c'hras en deus bet en e vadelezh en hor c'heñver er C'hrist Jezuz.
8 Rak dre c'hras end-eeun ez oc'h salvet dre grediñ.

Ha kement-se ne zeu ket ac'hanoc'h hoc'h-unan, met donezon Doue ez eo ;
9 ne zeu ket eus an oberoù, evit na c'hellfe den fougeal gant se.
10 E labour ez omp, krouet ma 'z omp bet er C'hrist Jezuz gant Doue,
war-benn an oberoù mat ragaozet gantañ dimp da seveniñ.

Lidyouadeg d'an Aviel   (S.o. p. 344) Yn. 3, 16
Ken bras eo bet karantez Doue evit ar bed, m'en deus roet e Vab unganet. 
An neb a gred ennañ, en deus ar vuhez da viken.



PEVARE SUL 181

Aviel 
 Pennad eus an Aviel santel hervez Yann 3, 14-21

Doue en deus kaset e Vab evit ma vezo salvet ar bed gantañ.
En amzer-se, e lavaras Jezuz da Nikodem :
14 Evel m’en deus Moizez uhelsavet an naer er gouelec'h,
evel-se e rank bezañ uhelsavet Mab an Den,
15 evit m’en devo drezañ an neb a gred ennañ buhez peurbadel.»
16 «Rak kement en deus Doue karet ar bed ken en deus roet e Vab unganet
evit nad aio ket da goll an neb a gred ennañ, hogen m’en devo buhez peurbadel.
17 Evit gwir, Doue n’en deus ket kaset e Vab er bed evit barn ar bed,
met evit ma vo salvet ar bed drezañ.
18 An neb a gred ennañ n’eo ket barnet ; 
an hini na gred ket avat a zo barnet a-vremañ
o vezañ n’en deus ket kredet en anv Mab unganet Doue.
19 Rak homañ eo ar varnedigezh : deuet eo ar sklêrijenn er bed,
met an dud o deus karet muioc'h an deñvalijenn eget ar sklêrijenn, 
dre ma oa fall o oberoù.
20 Rak piv bennak a ra an droug, 
a gasa ar sklêrijenn ha ne gerzh ket da gaout ar sklêrijenn
gant aon na vefe dizoloet e oberoù.
21 Met an hini a ra ar wirionez a gerzh da gaout ar sklêrijenn
evit ma vo anavezet splann e oberoù evel graet e Doue.»

Pe : lennadennoù ar bloavezh A
Kredo

Pedenn war ar profoù
A galon laouen, Aotrou Doue, e kinnigomp deoc'h aberzh ar silvidigezh peurbadel, hag
ho  pedomp  a  galon  uvel  d'hor  sikour  d'e  azeuliñ  gant  azaouez  ha  d’e  lidañ  evit
silvidigezh ar bed. Dre Jezuz Krist.

Kentlavar : 
P’ eo bet lennet Aviel an den ganet dall :

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer, 
C'hwi Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou. 

O kemer hon hennad den, en deus renet da sklêrijenn ar feiz gouenn an dud a gerzhe en
deñvalijenn ; ha dre ar walc'hadenn a zegas an adc’hanidigezh, en deus roet d’an dud,
ganet er pec’hed, ar c’hras da zont da vezañ evit gwir bugale da Zoue.

Setu perak, emañ krouadurion an neñv hag re an douar ouzh hoc’h azeuliñ ; kanañ a
reont deoc’h ho meulgan bepred nevez, ha ni ivez, oc’h unaniñ hor mouezhioù ouzh re an
Aeled, a gan ho meuleudi en ur embann hep ehan : Santel... 



182 AMZER AR C'HORAIZ B

A-hend-all : Kentlavar I pe II ar C’horaiz p. 392

Dazgwerzad ar C'hevuniañ
P’ eo bet lennet Aviel an den ganet dall : Kv Yn 9, 11. 38

An Aotrou en deus lakaet pri din war va daoulagad, 
aet on d'en em walc'hiñ, ha bremañ e welan sklaer, hag e kredan. 

P’ eo bet lennet Aviel ar mab foran : Lk 15, 32
Va mab, te a zo dalc'hmat ganin ha kement am eus a zo dit. 
Met ret e oa ober fest ha bezañ laouen, peogwir ar breur-se dit a oa marv 
hag a zo deut da vev en-dro, kollet e oa, ha kavet eo.

Pa vez lennet an Aviel all : S. 122 (121), 3-4
Jeruzalem bet savet evel ur Gêr vras, a zo pep tra unanet-start enni !
Betek enni e pign ar meuriadoù, meuriadoù an Aotrou, 
ur c'hustum eo en Israel, evit meuliñ anv an Aotrou.

Pedenn goude ar C'hevuniañ
Aotrou Doue, C'hwi hag a sklêrijenna kement den a zeu er bed, 
plijet ganeoc'h sklêrijennañ hor c'halonoù, gant splannder ho kras, 
ma vo bepred hor soñjoù dellezek da blijout deoc'h ha ma vo gwirion hor c'harantez. Dre 
Jezuz Krist. 

Pedenn war ar bobl
Gwarezit, Aotrou Doue, ar re ho ped, 
harpit ar re wan, roit buhez dalc'hmat gant ho sklêrijenn 
d'ar re a vale e teñvalijenn an anaon, ha grit dimp tizhout, 
ur wezh tennet gant ho madelezh eus an holl zrougoù, 
ar madoù peurbadel..Dre Jezuz Krist.

PEMPVET SUL
Ar voaz da vouchañ kroazioù ha skeudennoù an iliz adalek an deiz-mañ a c'hell bezañ

miret, hervez diviz ar C'hembod eskibion. Ar c'hroazioù a chom mouchet betek dibenn lidadur
an Diouzañv, da Wener ar Groaz ; ar skeudennoù betek deroù Nozvezh Fask.

Lidet  e  vez,  gant ar pedennoù merket  evit-se,  an  trede mouezhiadur evit  prientiñ  d'ar
vadeziant  ar  gatekizidi  galvet  da  resev  Kevrinennoù an  anlaeziñ kristen e-kerzh Nozvezh
Fask. 

Dazgwerzad digeriñ Kv. S. 43 (42), 1-2

Barnit-me  en  ho  reizhded,  o  Doue,  ha  difennit  va  breud  a-enep  ur  bobl  disleal ;
eus an dud gaouiat ha fallakr dieubit-me rak C’hwi eo va Doue ha va nerzh.

Ne vez ket lavaret ar Gloria. 

Kempedenn 
Selaouit hor goulenn, C’hwi hon Aotrou hag hon Doue : ho Mab a zo en em roet d’ar 
marv dre garantez evit an dud, roit dimp eta ar c’hras da gaout en hor c’hreiz ur garantez 
virvidik heñvel ouzh e hini. Eñ a vev.

Pe, evit ar gatekizidi : 
D’ar  re  hoc’h  eus  galvet,  Aotrou,  d’ar  vadeziant,  roit  da  anavezout kevrinoù  ar
silvidigezh  evit  ma  c’hellint  genel  en-dro  eus  an  dour  hag  eus  ar  Spered  ha  bezañ
degemeret en hoc’h Iliz. Dre Jezuz-Krist 

Lennadenn gentañ
Lennadenn eus levr Yeremia 31, 31-34

Skoulmañ a rin un emglev nevez ha ne zalc'hin ket soñj eus ar pec'hed.
31 Setu deizioù o tont, – diougan an Aotrou, 
ma skoulmin gant tiegezh Israel ha gant tiegezh Youda un Emglev nevez.
32 N'eo ket evel an Emglev am boa skoulmet gant o zadoù, 
en deiz m'o c'hemeris dre an dorn evit o c'has er-maez eus Bro-Egipt, 
an Emglev-se, va hini-me, o deus torret, 
evidon da vezañ o mestr -diougan an Aotrou.
33 Met sed amañ an Emglev a skoulmin gant tiegezh Israel 
goude an deizioù-se, -diougan an Aotrou, 
en o diabarzh e lakain va lezenn ha war o c'halon he skrivin :
me a vezo neuze o Doue hag int a vezo va fobl.
34 N'o devo ket ezhomm d'en em gelenn ken kenetrezo, en ur lavarout an eil d'egile : 
«Anavezit an Aotrou», rak int holl am anavezo, adal an hini bihanañ betek an hini brasañ 
-diougan an Aotrou. Rak pardoniñ a rin o gwall hag o fec'hed n'em bo mui soñj anezhañ.

Salm 51 (50), 3-4. 12-13. 14-15
D : Krouit ennon ur galon dinamm, o Doue !
3 Ho pet truez ouzhin, Aotrou Doue, hervez braster ho madelezh ;
hag hervez ho trugarez divent tennit kuit va fallagriezh.
4 Va gwalc'hit da vat eus va zorfed, 
va glanait eus va fec'hed.
12 Krouit ennon ur galon dinamm, o Doue, 
hag a-nevez lakait ennon ur spered nerzhus.
13 N'am argasit ket pell diouzhoc'h, 
ha na dennit ket diganin ho Spered Santel.
14 Roit din en-dro levenez ho silvidigezh, 
ha lakait ennon ur galon divrall.
15 Neuze e teskin hoc'h hentoù d'ar re zianket, 
ha davedoc'h e tistroio ar bec'herion.

Eil lennadenn
Lennadenn eus lizher d'an Hebreed 5, 7-9

Desket en deus ar sentidigezh ha graet eo bet oberour ar silvidigezh peurbadel.
7 Ar C'hrist, en deizioù e vuhez douarel, gant garm bras ha daeroù,
en deus kinniget aspedennoù hag azgoulennoù 
d’an Hini a c'helle e salviñ eus ar marv,
hag a voe selaouet en abeg d’e zoujañs ouzh Doue ;



184 AMZER AR C'HORAIZ B

8 petra bennak ma oa Mab, en deus desket, 
dre ar poanioù gouzañvet, petra eo ar sentidigezh ;
9 ha bet lakaet evel-se da vezañ peurvat,
eo deuet da vezañ evit ar re a sent outañ, 
mammenn a silvidigezh peurbadel.

Lidyouadeg d'an Aviel  (S.o. p. 344) Yn 12, 26
Ra zeuio d’am heul an neb a zo va servijer ;
hag el lec'h ma 'z on, eno ivez e vo va servijer. 

Aviel
Pennad eus Aviel santel hervez Yann 12, 20-33

Mard eo marvet ar c'hreunenn winizh kouezhet en douar, e toug kalz a frouezh.
En amzer-se, 20 bez’ e oa Gresianed e-touez ar re 
a oa pignet evit azeuliñ e-kerzh ar gouel.
21 Ar re-mañ a dostaas da gaout Filip, a oa eus Betsaida e Galilea ;
hag e bediñ a rejont evel-henn : «Aotrou, gwelout Jezuz a garfemp.»
22 Mont a reas Filip d’en lavarout da Andrev ;
Andrev ha Filip neuze a yeas d’en lavarout da Jezuz.
23 Ha Jezuz a respontas dezho ar c'homzoù-mañ :
«Setu deuet an eur ma tle bezañ roet gloar da Vab an Den.
24 E gwirionez, e gwirionez, me a lavar deoc'h,
mar ne varv ket ar c'hreunenn winizh kouezhet en douar,
e chom he-unan ; hogen ma varv e ro frouezh e-leizh.
25 An neb a gar e vuhez, he c'hollo ; hag an neb a gasa e vuhez er bed-mañ,
he miro evit ar vuhez peurbadel.
26 Ra zeuio d’am heul an neb a zo va servijer ; 
hag el lec'h ma 'z on, eno ivez e vo va servijer.
An neb am servij e roio va Zad enor dezhañ.
27 Setu bremañ va ene en trubuilh. 
Ha petra 'lavarin? O Tad, va salv diouzh an eur-se?
Met evit se eo ez on deuet, evit an eur-se.
28 Tad, ro gloar d’az anv !»
Neuze e teuas ur vouezh eus an neñv : 
«Klod am eus roet dezhañ hag a roin adarre.»
29 Ar bobl a dud a oa eno, hag o devoa klevet, a lavare : «Un tarzh-kurun 'zo bet.»
Lod all a lavare : «Un Ael en deus komzet outañ.»
30 Ha Jezuz da respont : 
«N’eo ket evidon-me eo deuet ar vouezh-se, met evidoc'h-C'hwi.
31 Bremañ eo barnedigezh ar bed-mañ ; bremañ priñs ar bed-mañ a vo taolet er-maez.
32 Ha me, pa vin bet uhelsavet diouzh an douar, eo an holl dud a dennin davedon.»
33 Lavarout a rae an dra-se evit merkañ dre betore marv e tlee mervel. 

Pe : Lennadennoù ar bloavezh A p. 164

Kredo

Pedenn war ar profoù
Selaouit hor pedennoù, Doue hollc'halloudek, ha grit d'ho servijerion, 
sklêrijennet ganeoc'h war ar feiz kristen, 
bezañ gwalc'het o ene dre vertuz an aberzh-mañ. Dre Jezuz Krist. 

Kentlavar
Mard eo bet lennet Aviel Lazar : 

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer, C'hwi, Tad santel, Aotrou Doue 
hollc'halloudek ha peurbadel, dre Jezuz Krist, hon Aotrou. 

Eñ hag a zo gwir den, en deus skuilhet daeroù war e vignon Lazar, 
hag eñ, Doue peurbadel, en deus graet dezhañ sevel bev eus ar bez ; 
eñ c'hoazh, leun a druez ouzh gouenn an dud, hon doug d'ur vuhez nevez dre ar 
c’hevrinoù santel.

Drezañ oc'h azeulet gant an holl Aeled, laouen dirazoc'h da viken, 
hag e fell dimp unaniñ hor mouezhioù evit ho meuliñ, 
en ur lavarout gant ken bras levenez : Santel...

Pa ne vez ket lennet Aviel Lazar, kemer Kentlavar I pe II ar C'horaiz p. 392

Dazgwerzad ar C'hevuniañ
Mard eo bet lennet Aviel Lazar :  Yn 11, 26

Kement hini a vev hag a gred ennon, eme an Aotrou, ne varvo ket da viken. 

Mard eo bet lennet Aviel ar vaouez avoultrerez : Yn 8, 10-11
Den ebet n'en deus da gondaonet? - Den ebet, Aotrou. 
- Na me kennebeut n'az kondaonin ket : diwar vremañ, chom hep pec'hiñ.

Mard eo bet lennet un Aviel all : Yn 12, 24
En gwirionez, en gwirionez, me a lavar deoc'h, eme an Aotrou : 
ma ne varv ket ar c'hreunenn winizh kouezhet en douar, 
e chom he-unan, met ma varv e ro frouezh e-leizh.

Pedenn goude ar C'hevuniañ
Roit dimp ar c'hras, ni ho ped, Doue hollc'halloudek, 
da chom bepred izili bev an Aotrou Krist, 
a resevomp e gorf hag e wad, er Gevrinenn. Eñ a vev.

Pedenn war ar bobl
Roit ho pennozh, Aotrou Doue, d'ho pobl o c'hortoz donezonoù ho trugarez, 
hag ar pezh emañ o klask, lusket gant ho Spered, 
grit dezhi e zegemer digant ho largentez. Dre Jezuz Krist.

AMZER AR C'HORAIZ K
MERC'HER AL LUDU : Kv. p. 141

KENTAÑ SUL
D'ar Sul-mañ, gant pedennoù hag aspedennoù merket evit-se, e vez graet lid an dilennadur

pe lid enskrivadur an anv evit ar gatekizidi a vo badezet hag a resevo ar C’hevuniadur e-kerzh
nozvezh Fask.

Dazgwerzad digeriñ Kv. S. 91 (90), 15-16
Va gervel a ray hag e respontin dezhañ.
E salviñ a rin ha klod a roin dezhañ,
e lakaat a rin da welout buhez hir.

Ne vez ket lavaret ar Gloria. 

Kempedenn 
Aotreit dimp, Doue hollc'halloudek, dre heuliañ reolennoù bloaziek ar C'horaiz,
da anavezout gwelloc'h an Aotrou Krist, ha da reiñ degemer d'e sklêrijenn,
dre ur vuhez o vont atav war santelaat. Dre Jezuz Krist.

Lennadenn gentañ
Lennadenn eus levr an Adlezenn. 26, 4-10

Bonnadenn a feiz ar bobl dibabet.
Moizez a lavare da bobl Israel : 
4 E kemero ar beleg ar baner eus da zorn,
hag he lakaat a ray dirak aoter an Aotrou, da Zoue.
5 Hag ez adkrogi da lavarout dirak an Aotrou, da Zoue :
«Un Aramead kantreer e oa va zad, hag e tiskennas d’an Egipt,
hag e chomas eno gant un nebeut tud, 
hag e teuas da vezañ ur Bobl vras, kreñv ha niverus.
6 Hag e voe drouk ouzhimp Egiptiz, 
oc'h ober poan dimp hag o lakaat warnomp labour start.
7 Hag hon eus garmet etrezek an Aotrou, Doue hon tadoù,
hag en deus klevet an Aotrou hor mouezh 
ha gwelet hor poan, hol labour, hon gwask.
8 Hag hon tennañ a reas an Aotrou 
eus an Egipt gant un dorn kreñv,
gant ur vrec'h astennet, gant ur spont bras, 
gant arouezioù ha gant burzhudoù.
9 Hag hon c'has a reas d’al lec'h-mañ, 
o reiñ dimp ar vro-mañ a ziver gant laezh ha mel.
10 Ha bremañ e kasan ar preveudi 
eus frouezh an douar ac'h eus roet din, Aotrou.»

Salm 91 (90), 1-2. 10-11. 12-13. 14-15
D : Bezit ganin-me, Aotrou, p’emaon en estrenvan. 
1 Te hag a c'houlenn chom e goudor an Uhel-meurbet, 
hag en em repu dindan skeud an Hollc'halloudeg, 
2 lavar d'an Aotrou : «Va difenner ha va gwarez, 
va Doue, ennoc'h emañ va fiziañs !» 
10 Ne gouezho ket warnout an drougeur, 
na reuz ebet ne dostaio ouzh da deltenn : 
11 gourc'hemennet en deus evidout d'e Aeled, 
d'az tiwall e pep unan eus da hentoù.
12 Da zougen a raint en o daouarn, 
gant aon na skofe beg da droad ouzh ur maen.
13 Kerzhout a ri war al loupard hag an naer-wiber, 
hag e flastri al leon yaouank hag an dragon.
14 E salviñ a rin peogwir en em stag ouzhin ; 
e ziwall a rin dre ma 'z anav va anv.
15 Va gervel a raio, ha me a responto, en e anken, 
me 'vo gantañ, e salviñ a rin ha gloar a roin dezhañ. 

Eil lennadenn
Lennadenn eus lizher an Abostol Paol d'ar Romaned 10, 8-13

Bonnadenn a feiz an neb a gred er C'hrist.
Va breudeur : 8 Petra a ziskler ar Skritur? 
«Tost dit emañ ar gomz, ez kenou hag ez kalon.»
Ar gomz-se eo hini ar feiz a brezegomp ;
9 ha neuze mar anzavez gant da c'henou eo Jezuz eo an Aotrou,
ha mar kredez gant da galon eo Doue 
en deus e zihunet a-douez ar re varv, e vi salvet.
10 Gant ur galon o krediñ e c'hounezer reizhder,
ha gant ur genoù o tiskleriañ ar feiz e c'hounezer silvidigezh. 
11 Hag-eñ ne lavar ket ar Skritur :
«An neb a gredo ennañ n’en devo ket da ruziañ»?
12 Ha n’eus aze diforc'h ebet etre Yuzev ha Gresian ;
an holl o deus an hevelep Aotrou, 
pinvidik e-keñver kement hini er ped.
13 Rak «kement hini a bedo anv an Aotrou a vezo salvet» !

Lidyouadeg d'an Aviel  (S.o. p. 344) Mz 4, 4
N’eo ket diwar vara hepken e vevo an den, 
met diwar gement a zeu eus genou Doue.

Aviel
Pennad eus an Aviel santel hervez Lukaz 4, 1-13

Kaset e voe gant ar Spered d'ar gouelec'h, hag e voe temptet.
En amzer-se 1 Jezuz, leun eus ar Spered Santel, a zistroas eus ar Yordan,
hag a voe renet gant ar Spered d’ar gouelec'h ;
2 eno, e-pad daou-ugent devezh, e voe temptet gant an diaoul.
Ne zebras tamm ebet e-doug an deizioù-se, ha pa voent echu, en devoe naon.
3 Hag an diaoul a lavaras dezhañ :
«Mard out Mab Doue, lavar d’ar maen-mañ donet da vezañ bara.»
4 Met Jezuz a respontas dezhañ : 
«Skrivet eo : ''N’eo ket diwar vara nemetken e vevo an den.''»
5 An diaoul neuze er c’hasas war an uhel,
a ziskouezas dezhañ en ur predig-amzer, 
holl rouantelezhioù an douar, 6 hag a lavaras dezhañ :

«Dit e roin an holl c'halloud-se ha gloar rouantelezhioù an douar,
rak etre va daouarn ez eo bet lakaet, hag he reiñ a ran da neb a fell din ;
7 te eta, ma stouez dirazon, e vo dit-te holl.» 
8 Met Jezuz a respontas dezhañ : 
«Skrivet eo : ''An Aotrou, da Zoue, a azeuli, 
ha dezhañ hepken e tougi da zoujañs.''»
9 E gas a reas neuze da Jeruzalem, hag e lakaat war lein an Templ.
 Hag e lavaras dezhañ : 
«Mard out Mab Doue, en em daol ac'hann d’an traoñ. 
10 Rak skrivet eo : ''Gourc'hemenn a raio evidout d’e Aeled evit m'az tiwallint'',
11 ha c'hoazh : ''Da zougen a raint en o daouarn, 
gant aon na stokfes da droad ouzh ur maen''.»
12 Met Jezuz a respontas dezhañ : 
«Lavaret eo : ''Ne dempti ket an Aotrou, da Zoue''.»
13 Hag o vezañ implijet pep stumm-temptadur, 
ez eas an diaoul dioutañ betek un degouezh mat.

Kredo

Pedenn war ar profoù
Grit dimp, ni ho ped Aotrou, bezañ a-dro-vat evit kinnig ar profoù-mañ 
en doare da zigeriñ evel ma tere amzer santel ar C'horaiz. Dre Jezuz Krist.

Kentlavar. Temptadur hon Aotrou.
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

O tioueriñ daou-ugent devezh boued an douar-mañ en deus Eñ savelet reolenn ar 
C'horaiz ;
o tiarbenn ardoù an naer gozh, en deus desket dimp trec'hiñ war an techoù fall evit ma 
c’hellfemp evel-se, dre lidañ gant kalonoù glanaet kevrin Pask, er bed-mañ, bezañ prest 
da dreizhañ, da zibenn hor buhez, betek ar Pask peurbadel. 

Setu perak, a-unan gant an Aeled hag an holl sent,
e savomp hor mouezh da veuliñ ho kloar,
en ur lavarout da viken : Santel...

Dazgwerzad ar C'hevuniañ Mz 4, 4
N'eo ket gant bara hepken e vez maget an den, 
met gant pep ger deuet eus genou Doue. 

Pe : Kv. S 91 (90), 4

An Aotrou a roio digor dit-te dindan e zivaskell, ha dindan e bluñv e kavi gwasked. 

Pedenn goude ar C'hevuniañ
Ur wezh kavet hor gwalc'h gant bara an neñv o vagañ ar feiz, o startaat ar goubeizh, hag
o kreñvaat ar garitez, ni ho ped, Aotrou, grit ma teskimp kaout naon eus hon Aotrou, ar
bara gwirion ha bev, hag en em vagañ diwar gement komz o tont eus ho kenoù. Dre
Jezuz Krist.

Pedenn war ar bobl 
Ra ziskenno ho pennozh fonnus war ho pobl, Aotrou Doue, 
ma kresko ennomp ar goubeizh en trubuilhoù, 
ma vo start an nerzh en temptadurioù 
ha ma vo roet dimp an daspren peurbadel. Dre Jezuz Krist.

EIL SUL
Dazgwerzad digeriñ Kv. S. 27 (26), 8-9

War ho tivout e lavar va c'halon : « Klaskit e zremm ! ».
Ho tremm a glaskan, Aotrou ; na guzhit ket ho tremm ouzhin. 

Pe : Kv. S. 25 (24), 6. 2. 22
Ho pet soñj eus ho trugarezioù, Aotrou, 
eus ho karantez hag a zo a-viskoazh, 
na vo morse an droug trec'h warnomp.
O Doue, hon disammit diouzh hon holl enkrezioù. 

Ne vez ket lavaret ar Gloria.

Kempedenn 
Aotrou Doue, C’hwi hag hoc’h eus gourc’hemennet dimp selaou ho Mab karet, plijet 
ganeoc’h, magañ hor c’halonoù gant ho komz evit ma vo glanaet sell hor spered ha ma 
c’hellimp en em laouenaat gant gwel ho klod. Dre Jezuz Krist.  

Lennadenn gentañ
Lennadenn eus levr ar C’heneliezh 15, 5-12. 17-18

Kaset e voe gant ar Spered d'ar gouelec'h, hag e voe temptet.
En deizioù-se, 5 e kasas Doue Abram er-maez, hag e lavaras :
«Sell eta ouzh an neñvoù ! 
hag ouzh niver ar stered, ma c'hellez o niveriñ !» ;
hag e lavaras dezhañ : «Evel-se e vo da vugale !»
6 Hag e kredas en Aotrou, hag e voe kontet se dezhañ evel reizhded.
7 Hag e komzas outañ : 
«Me, an Aotrou, eo an Hini en deus da dennet eus Our Kaldea
evit reiñ dit an douar-mañ da hêrezh.» 
8 Hag e lavaras Abram : 
«Aotrou Doue ! dre benaos e ouezin e vo din da hêrezh?» 
9 Hag e lavaras dezhañ :
«Tap din un annoar tri bloaz, ur c'havr a dri, 
un tourz a dri, un durzhunell hag ur goulm !» 
10 Hag e kerc'has dezhañ an holl re-mañ, hag o zroc'has dre an hanter,
hag e lakaas an eil hanter e-keñver egile ; 
met an evned n’en devoa ket o daouhanteret.
11 Hag e tiskenne an evned-preizh war ar c'horfoù, 
hag o chaseal a rae Abram.
12 Edo an heol o vont da guzh hag ur c'housk-pounner a gouezhas war Abram,
ha setu ur spont, un deñvalijenn vras o kouezhañ warnañ.
17 An heol a oa aet, teñvalijenn a oa,
ha setu ur forniad-moged ha flammoù-tan o tremen etre an tammoù.
18 En deiz-se e tivizas an Aotrou gant Abram un emglev, en ur lavarout :
«D’az pugale e roin ar vro-mañ, 
adalek stêr an Egipt betek ar Stêr vras, ar stêr Eufrata.»

Salm 27 (26), 1, 7-8a, 8b-9abc, 13-14
D : Va sklêrijenn ha va silvidigezh eo an Aotrou !
1 Va sklêrijenn eo an Aotrou, piv am lakafe da spontañ ?
 Difenn va buhez eo an Aotrou, piv am lakafe da grenañ ?
7 Selaouit, Aotrou, va mouezh pa 'z ho kalvan, 
ho pet truez, va selaouit.
8 Deoc'h-C'hwi e lavar va c'halon : « Va daoulagad ho klask ! » 
Ho sklêrijenn, Aotrou, eo an hini a glaskan.
9 N'en em guzhit ket ouzhin,
na zistaolit ket ho servijer gant kounnar.
13 Krediñ a ran e welin madelezh an Aotrou e douar ar re vev.
14 Laka da fiziañs en Aotrou, bez kalonek ha start, 
ya, laka da fiziañs en Aotrou.

Eil lennadenn
Lennadenn eus eil lizher an Abostol Paol d'ar Filipiz

3,17-4,1 * 3,20-4,1. (Lenn. verr)

Ar C'hrist hon stummo diouzh korf e glod.
Rak-se eta, va breudeur : 
17 Kemerit skouer diwarnon, va breudeur,
ha sellit ouzh ar re en em ren hervez ar patrom a welit ennomp.
18 Rak kalz a zo, en lavaret am eus deoc'h alies, 
ha bremañ eo en ur ouelañ en lavaran adarre,
kalz en em ren evel enebourion da Groaz ar C'hrist. 
19 An dibenn anezho eo an emgoll ; o doue eo o c'hof ; 
o enor a lakaont er pezh a zo mezhus ;
ouzh traoù an douar hepken eo stag o c'halon.
20 Ni avat emañ hor bro en neñvoù ; 
hag ac'hano e c'hortozomp gant c'hoant bras,
hon Aotrou Jezuz Krist, evel Salver ;
21 eñ hag a dreuzneuzio hor c'horf reuzeudik 
d’e lakaat kenstumm gant e gorf a c'hloar,
dre an nerzh hag ar galloud en deus da lakaat an hollved da sujañ dezhañ.
1 Rak-se eta, ve breudeur muiañ-karet ha ker-meurbet,
va levenez ha va c'hurunenn, 
dalc'hit start gant an hent-se en Aotrou, va re vuiañ-karet.

Lidyouadeg d'an Aviel  (S.o. p. 344) Mz. 17, 5
Eus kreiz ar goabrenn lugernus, e teu mouezh an Tad o lavarout : 
«Hemañ eo va Mab muiañ-karout : selaouit-Eñ !»

Aviel
Pennad eus an Aviel santel hervez hervez Lukaz 9, 28-36

Pa oa o pediñ, stumm e zremm a oa disheñvel.
28 En amzer-se, e kemeras Jezuz gantañ Pêr, Yann ha Jakez, 
hag e pignas war ar menez da bediñ.
29 Ha tra ma pede, e voe kemmet e zremm,
hag e teuas e zilhad da vezañ gwenn-kann ha lugernus.
30 Ha setu o tivizout gantañ daou zen a oa Moizez hag Elia,
31 hag int oc'h en em ziskouez er c'hlod a gomze eus e ''ermaeziadenn''
a oa da vezañ kaset gantañ da benn e Jeruzalem.
32 Pêr hag ar re a oa gantañ, a oa og gant ar c'housked.
O vezañ dihunet, e weljont klod Jezuz, hag an daou zen en em gave gantañ.
33 Ha p’edo ar re-mañ o vont kuit dioutañ e lavaras Pêr da Jezuz :
«Mestr, brav eo dimp bezañ amañ.
Greomp teir zeltenn, unan dit-te, un all da Voizez, hag un all da Elia.»
Ne ouie ket petra a lavare.
34 Endra ma komze evel-se e teuas ur goabrenn hag e voent goloet gant he skeud.
Spontañ a rejont oc'h en em welout o-unan er goabrenn.
35 Hag ur vouezh a zeuas eus ar goabrenn a lavare :
«Hemañ eo va Mab, an hini dibabet. Selaouit-eñ.»
36 A-vec'h ma oa sonet ar vouezh, ec'h en em gavas Jezuz e-unan-penn.
Int avat a davas hep kontañ da zen ebet, d’ar c'houlz-se, 
tra ebet eus ar pezh o devoa klevet.

Kredo

Pedenn war ar profoù
Plijet ganeoc'h, Aotrou Doue, ma talvezo an aberzh-mañ 
da walc'hiñ hor pec'hedoù ha da santelaat korf hag ene ho feizidi, 
evit ma vint e stad vat da lidañ gouelioù ar Pask. Dre Jezuz Krist.

Kentlavar Treuzneuziadur hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
 ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

Goude bezañ, en a-raok, diskleriet  e varv d'e ziskibion, 
en deus Jezuz, war ar menez santel, 
diskouezet dezho splannder e c'hloar, 
evit reiñ da intent, harpet war desteni Moizez hag Eliaz 
ez eo dre boanioù e Ziouzañv e tlee mont da c'hloar an dasorc’hidigezh. 

Setu perak, a-unan gant an Aeled hag an Arc'haeled,
ha gant holl speredoù eürus an neñvoù, 
ni gan d'ho kloar ar veuleudi, en ur lavarout da viken : Santel...

Dazgwerzad ar C'hevuniañ Mz 17, 5
Hemañ eo va Mab muiañ karet ; ennañ e kavan va dudi : selaouit-Eñ. 

Pedenn goude ar C'hevuniañ
Dre m’hon eus en em unanet Aotrou, ouzh kevrinoù ho klod, 
e fell dimp ho trugarekaat, C’hwi hag a ro dimp, p’emaomp c’hoazh er bed-mañ, 
da gaout lod e madoù an neñv, Dre Jezuz-Krist, 

Pedenn war ar bobl
Skuilhit, Aotrou Doue, ho pennozh war ho feizidi 
hag o lakait da stagañ ouzh Aviel hoc’h Unvab, 
ma c'hellimp tizhout ar c'hloar he deus skedet dirak an Ebestel 
hag a glaskomp kavout gant ur c'hoant gredus. Dre Jezuz Krist.

TREDE SUL 
Er  Sul-mañ,  gant  ar  pedennoù  hag  an  aspedennoù  merket  evit-se,  e  vez  lidet  ar

mouezhiadur kentañ evit ar gatekizidi a vo degemeret da gevrinennoù an anlaeziñ kristen e-
kerzh Nozvezh Fask. 

Dazgwerzad digeriñ Kv. S. 25 (24), 15-16
Emañ bepred va daoulagad ouzh an Aotrou, rak eñ a denno va zreid eus ar roued.
Troit davedon, ho pet truez ouzhin, dre ma'z on va-unan-penn ha reuzeudik.

Pe : Kv. Ezk 36, 23-26
Ho podañ a rin eus an holl vroadoù, warnoc'h e skuilhin un dour glan, 
hag e vezot glanaet. 
Ur spered nevez a roin deoc'h, eme an Aotrou. 

Ne vez ket lavaret ar Gloria. 

Kempedenn 
Aotrou Doue, C'hwi eo eienenn pep madelezh ha pep trugarez ; 
diskouezet hoc’h eus ez eo ar yun, ar bedenn hag an aluzenn louzoù ar pec’hed, 
taolit eta ur sell a druez warnomp-ni pa anzavomp hor sempladurezh, ha peogwir en em 
welomp o plegañ dindan bouez hor pec’hedoù, plijet ganeoc’h, en ho trugarez, ober dimp
sevel en-dro. Dre Jezuz Krist.

Lennadenn gentañ
Lennadenn eus levr an Ermaeziadeg 3, 1-8a. 13-15

An Hini a zo" en deus va c'haset davedoc'h.
1 Moizez a oa mesaer deñved Jetro, e dad-kaer, beleg Madian,
hag e kasas an deñved a-dreñv ar gouelec'h, 
hag ez eas da venez Doue, d’an Horeb.
2 Hag en em ziskouezas Ael an Aotrou dezhañ en ur flamm-tan a-greiz ur bod,
hag e wele ar bod o teviñ en tan, hag ar bod ne veze ket kuzumet. 
3 Hag e lavaras Moizez :
«Distroomp eta da sellout ouzh ar weledigezh vras-mañ 
perak ne zev ket ar bod.»
4 Hag e welas an Aotrou e oa distroet da sellout, 
hag e huchas warnañ Doue a-greiz ar bod,
hag e lavaras : «Moizez ! Moizez !» 
Hag e lavaras Moizez : «Amañ on !»
5 Hag e lavaras an Aotrou : «Na dosta ket amañ !
Lem da solennoù diwar da dreid 
rak al lec'h emaout warnañ a zo un douar santel.»
6 Hag e lavaras : 
«Me eo Doue da dad, Doue Abraham, Doue Izaak ha Doue Yakob.»
Hag e vouchas Moizez e zremm, rak aon en devoa da sellout ouzh Doue.
7 Hag e lavaras an Aotrou : «Gwelet em eus reuz va fobl a zo en Egipt,
hag o garmadeg am eus klevet dirak o mac'homerion : 
ya ! anavezout a ran o glac'har.
8 Hag e tiskennin d’o zennañ eus dorn an Egiptiz
ha d’o sevel eus ar vro-se etrezek ur vro welloc'h ha ledan.»
13 Hag e lavaras Moizez da Zoue : «Ac'hanta ! mont a rin da gaout mibion Israel
hag e lavarin dezho : Doue ho tadoù am c'has davedoc'h.
Hag e lavarint din : «Petore anv en deus?» Petra a lavarin dezho?»
14 Hag e lavaras Doue da v/Moizez : «Me eo an hini a zo.»
Hag e lavaras : «Evel-henn e komzi ouzh mibion Israel : 
‘Me a zo‘ am c'has davedoc'h.»
15 Hag e lavaras c'hoazh Doue da v/Moizez : 
«Evel-henn e lavari da vibion Israel :
''An Aotrou, Doue ho tadoù, 
Doue Abraham, Doue Izaak ha Doue Yakob am c'has davedoc'h.''
Hennezh eo va anv da viken, evel-se e vin galvet a rumm da rumm.»



TREDE SUL 195

Salm 103 (102), 1-2. 3-4. 6-7. 8 ha 11
D : Truezus ha trugarezus eo an Aotrou ! 

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez.
6 An Aotrou a zo reizhded e oberenn, 
daskoriñ a ra o gwir d'an holl dud mac'homet.
7 Diskouezet en deus e hentoù da Voizez, 
hag e oberoù meur da vugale Israel.
8 Trugarezus ha tener eo an Aotrou, 
gorrek da gounnariñ, largentezus da reiñ.
11 Rak kement ha m'emañ an neñv a-us d'an douar, 
eo ken bras-se e vadelezh e-keñver e dud feal.

Eil lennadenn
Lennadenn eus lizher kentañ an Abostol Paol d'ar Gorintiz 10, 1-6. 10-12

Buhez ar bobl gant Moizez er gouelec'h a zo skrivet evit hor c'henteliañ.
1 Ne fell ket din e chomfec'h hep gouzout, breudeur,
penaos hon Tadoù gwezhall a zo bet holl dindan ar goabrenn, 
o deus holl treuzet ar mor ;
2 o deus holl resevet, evit bezañ da Voizez, 
evel ur vadeziant er goabrenn hag er mor ;
3 o deus holl debret eus an hevelep boued speredel ;
4 o deus holl evet eus an hevelep evaj speredel ;
rak evañ a raent dour eus ar roc'h speredel a oa o vont ganto, 
hag ar roc'h-se a oa ar C'hrist.
5 Hogen n’eo ket al lodenn vrasañ anezho o deus plijet da Zoue ;
rak o c'horfoù marv a zo chomet strewet er gouelec'h.
6 Kement-se 'zo c'hoarvezet ma vo ur skouer evidomp,
evit n’en em lezimp ket da vont d’an droukc'hoantegezhioù, 
evel ma rejont int-i.
10 Na c'hrozmolit ket evel ma reas darn anezho, 
ma voent lazhet gant an Distrujer.
11 Kement-se a c'hoarveze dezho evit servijout da skouer,
ha skrivet eo bet evit hor c'helennadurezh dimp-ni 
a zo degouezhet ganimp dibenn an amzerioù.
12 Gant-se, an hini a soñj gantañ bezañ start en e sav, 
ra daolo pled da chom hep kouezhañ.



196 AMZER AR C'HORAIZ K

Lidyouadeg d'an Aviel   (S.o. p. 344) Mz 4, 17
Diwar neuze en em lakaas Jezuz da brezeg ha da lavarout :
«Ho pezet keuz d’ho pec'hedoù, rak tost emañ Rouantelezh an Neñvoù.»

Aviel
Pennad eus an Aviel santel hervez Lukaz 13, 1-9

Mar ne rit ket pinijenn, holl ez eot da goll.
1 En amzer-se e tegouezhas hiniennoù a gemennas da Jezuz 
ar pezh a oa en em gavet gant an dud-se eus Galilea 
en devoa Pilat mesket o gwad gant hini o aberzhoù.
2 Respont a reas dezho : «Ha soñjal a ra deoc'h e oa ar C'halileidi
- se brasoc'h pec'herion eget an holl C'halileidi all,
dre m’o deus gouzañvet ur seurt poan?
3 Ne oant ket, me a lavar deoc'h ; hogen mar ne rit ket pinijenn, 
C'hwi holl evel-se a yelo da goll.
4 Nag an triwec'h-se hag a gouezhas warno tour Siloan, ouzh o lazhañ,
ha soñjal a ra deoc'h e oant kablusoc'h 
eget an holl dud all o chom e Jeruzalem?
5 Ne oant ket, me a lavar deoc'h ; hogen mar ne rit pinijenn,
C'hwi holl en hevelep doare a yelo da goll. 
6 Lavarout a rae c'hoazh dezho ar barabolenn-mañ :
«Bez’ e oa un den hag en devoa ur fiezenn plantet en e winieg ;
donet a reas da glask frouezh enni, ha ne gavas ket.
7 Neuze e lavaras d’ar gwinienner :
Setu tri bloaz 'zo ma teuan da glask frouezh er fiezenn ha ne gavan ket : 
troc'h-hi eta ; perak e chomfe da goll douar? 
8 Aotrou, a respontas hemañ, lez-hi c'hoazh ar bloaz-mañ, 
ma toullin en-dro dezhi ha ma lakain teil ganti,
9 ha marteze e tougo frouezh, en amzer da zont ; anez-se, he zroc'hi.»

Kredo

Pedenn war ar profoù
Ra blijo deoc’h, Aotrou, profadenn an aberzh, ha pa c’houlennomp diganeoc’h an disamm eus
hor pec’hedoù, roit dimp ar c’hras da vezañ aketus da bardoniñ ivez d’hor breudeur. Dre Jezuz
Krist.

Kentlavar
P’eo bet lennet Aviel ar Samariadez :

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist hon Aotrou. 

O c'houlenn digant ar Samariadez reiñ dezhañ da evañ,
e lakae da ziwan enni donezonoù ar feiz ; 
ken bras c'hoant en devoa da welout ar feiz-se o tiwan en he c'halon 
ma c'hwezhas enni ar garantez evit Doue. 

Rak-se e teuomp ni ivez d'ho trugarekaat, ha gant an aeled e kanomp hoc'h oberoù kaer 
en ur lavarout da viken : Santel...

A-hend-all : Kentlavar I pe II ar C’horaiz p. 392

Dazgwerzad ar C'hevuniañ
P’eo bet lennet Aviel ar Samariadez : Yn 4, 13-14 

An neb a evo eus an dour a roin dezhañ n'en devo ket sec'hed biken mui, 
eme an Aotrou. 
An dour-se a zeuio da vezañ ennañ ur stivell hag a darzho e buhez peurbadel.

A-hend-all Kv S. 83,4-5
Eürus a zeu betek hoc'h aoterioù, Aotrou. Eürus ar re a zo chom en ho ti : Dalc'hmat ouzh
ho meuliñ, va Roue, va Doue !

Pedenn goude ar C'hevuniañ
Goude bezañ resevet an arrez eus madoù an neñvoù, p'emaomp c'hoazh war an douar, ha
dre m’hon eus bet hor gwalc’h o tebriñ ar bara eus an nec’h, ho pedomp c’hoazh, Aotrou,
a galon izel, ma teuio da wir en hor buhez kement a zo bet sevenet ennomp dre nerzh ar
Gevrinenn. Dre Jezuz Krist.

Pedenn war ar bobl 
Renit, ni ho ped, Aotrou Doue, kalonoù ho feizidi 
ha roit ho kras d'ho servijerion gant largentez, 
ma c'hellint, en ur chom en ho karantez, 
seveniñ leunder ho kourc'hemennoù. Dre Jezuz Krist.

PEVARE SUL
Er Sul-mañ e c'heller kemer dilhad lid ruzwenn e-lec’h ar re limestra, ober gant binvioù-

seniñ ha lakaat bleunioù war an aoter. Dre ar pedennoù hag aspedennoù merket evit-se, e vez
lidet  e  vez  an  eil  mouezhiadur  evit  prientiñ  d'ar  vadeziant  ar  gatekizidi  a  vo  galvet  da
gevrinennoù an anlaeziñ kristen e-kerzh an nozvezh Fask.

Dazgwerzad digeriñ Kv Iz. 66, 10-11
Bezit laouen gant Jeruzalem, tridit ganti, c'hwi holl hag he c’har !
Bezit evurus en abeg dezhi, c'hwi holl hag hoc'h eus douget he c'hañv.
E-se e vezot maget hag ho po ho kwalc'h eus puilhentez he drantiz. 

Ne vez ket lavaret ar Gloria 

Kempedenn 
Aotrou Doue, C’hwi hag hoc’h eus, en un doare burzhudus, adunanet ganeoc’h gouenn 
mab-den dre ho Komz, ho pediñ a reomp, grit d’ar bobl kristen kreskiñ er feiz hag en 
deoliezh ma hasto da gerzhout davet ar gouelioù o tostaat. Dre Jezuz Krist. 

Pe, evit ar gatekizidi : 
Roit d'hoc'h Iliz, Aotrou, al levenez da dreuzkas ar vuhez d'ar re holl a ra o hent war-zu ar
vadeziant : dre ma 'z int ganet eus ar gwad, ez int tud eus ar bed-mañ : ra zeuint ivez da
vezañ mibion da Zoue en ur vezañ ganet a-nevez gant ar Spered. Dre Jezuz Krist. 

Lennadennoù ar bloavezh A p. 159, pe :

Lennadenn gentañ
Lennadenn eus levr Josoua  5, 9-12

Pobl Doue, antreet en douar grataet, a lid ar Pask.
En amzer-se, 9 e lavaras an Aotrou da Josoua :
«Hiziv em eus lamet dismegañs an Egipt diwarnoc'h.»
Hag e voe galvet anv al lec'h-se Gilgal, a zo e hini betek hiziv.
10 Hag e kampas mibion Israel e Gilgal,
hag e rejont Pask d’ar pevarzekvet deiz eus ar miz, 
d’abardaez, e gwaremmoù Yeriko.
11 Hag e tebrjont eus trevadoù ar vro antronoz Pask,
bara dic'hoell hag ed rostet, en hevelep deiz-mañ.
12 Hag e paouezas ar manna antronoz ; 
peogwir e tebrent eus trevad ar vro, ne voe ken, evit mibion Israel, 
a vanna, hag e tebrjont eus frouezh Bro-Ganaan er bloaz-se.

Salm 34 (33), 2-3. 4-5. 6-7
D : Tañvait ha gouezit pegen kuñv eo an Aotrou. 
2 Bennigañ a rin an Aotrou e pep amzer,
dalc'hmat e vezo e veuleudi em genou.
3 Rak en Aotrou emañ gloar va ene, 
ra glevo, ra vo laouen an dud vihan.
4 Kanmeulit ganin braster an Aotrou, 
holl a-gevret, enoromp uhelder e anv.
5 Klasket em eus an Aotrou ha va selaouet en deus, 
eus va holl spontoù en deus va dieubet.
6 Sellit outañ ha sklêrijennet e vezot, 
ha n'ho po ket da ruziañ gant ar vezh. 
7 Galvadenn ar paour, an Aotrou he selaou, 
hag eus e holl ankenioù en tenn.

Eil lennadenn
Lennadenn eus eil lizher an Abostol Paol d'ar Gorintiz 5, 17-21

Doue en deus hon adunvanet gantañ dre ar C'hrist.
Va breudeur : 17 Neuze, an neb a zo er C'hrist a zo ur c'hrouadur nevez ;
an traoù kozh a zo tremenet, setu m’eo deuet nevez pep tra.
18 Ha kement-se holl a zeu eus Doue, 
eñ hag en deus hon adunvanet gantañ er C'hrist 
ha roet dimp gwaziadezh an adunvaniñ-se ;
19 rak Doue eo an hini a oa er C'hrist oc'h adunvaniñ ar bed gantañ e-unan,
hep derc'hel kont ken eus pec'hedoù an dud,
an hini en deus lakaet warnomp embann an adunvanidigezh-se.
20 Kannaded en anv ar C'hrist ez omp eta, 
evel pa vefe Doue o c'hervel an dud drezomp-ni.
Hoc'h aspediñ a reomp en anv ar C'hrist : en em adunvanit gant Doue.
21 An hini n’anaveze ket ar pec'hed 
a zo bet lakaet gantañ da vezañ pec'hed evidomp,
evit ma teufemp ni da gaout ennañ reizhder Doue.

Lidyouadeg d'an Aviel  (S.o. p. 344) Lk. 15, 18
Sevel a rin hag ez in da gaout va zad hag e lavarin dezhañ : 
Tad, pec'het em eus enep an Neñv hag enep dit.

Aviel
Pennad eus an Aviel santel hervez Lukaz 15, 1-3. 11-32

Da vreur-mañ a oa marv ha setu ma vev en-dro.
1 En amzer-se e tostae ar Bublikaned hag ar bec'herion 
holl ouzh Jezuz evit e glevout.
2 Ma c'hrozmole ar Farizianed hag ar Skribed o lavarout :
«Hennezh a zegemer ar bec'herion hag a zebr ganto !»
3 Neuze e lavaras dezho ar barabolenn-mañ : 
11 «Un den a oa hag en devoa daou vab.
12 An hini yaouankañ anezho a lavaras d’e dad :
''Tad, ro din al lod eus an danvez a zle degouezhout din.'' 
Hag an tad a rannas e vadoù etrezo.
13 Un nebeud deizioù goude,
e tastumas ar mab yaouankañ e holl beadra hag ez eas kuit da bell vro ;
hag eno e foetas e zanvez o ren ur vuhez diroll.
14 Pa voe dispignet pep tra gantañ, e teuas ur gernez vras war ar vro-se,
hag eñ e-unan a grogas da santout dienez.
15 Mont a reas neuze d’en em c'hoprañ gant unan eus tud ar vro,
hag hemañ e gasas d’e barkeier da vesa moc'h.
16 Karet en divije leuniañ e gof gant ar c'hlos a zebre ar moc'h, 
met den ne roe dezhañ.

17 Neuze o tistreiñ outañ e-unan e lavaras :
''Nag a vevelion e ti va zad o deus bara ouzhpenn o gwalc'h, 
ha me amañ o vervel gant an naon !
18 Sevel a rin hag ez in da gaout va zad hag e lavarin dezhañ :
Tad, pec'het em eus enep an Neñv hag enep dit. 
19 N’on ket dellezek ken da vezañ anvet da vab.
Gra din evel da unan eus da vevelion.'' 
20 Hag e savas da vont etrezek e dad.
Pell bras c'hoazh e oa p’ en gwelas e dad o teredek, 
ma savas ennañ truez outañ,
e lammas en e gerc'henn hag e pokas dezhañ gant karantez.
21 Neuze e lavaras e vab dezhañ : 
''Tad, pec'het em eus enep an Neñv hag enep dit,
n’on ket dellezek ken da vezañ anvet da vab.'' 
22 Hogen an tad a lavaras d’e vevelion :
''Degasit buan ar sae gaerañ hag he gwiskit dezhañ ;
lakait ur bizoù en e zorn, ha botoù en e dreid.
23 Degasit al leue lart ha lazhit-eñ ; debromp ha greomp fest.
24 Rak ar mab-mañ din a oa marv, ha setu-eñ advevet ; 
kollet e oa ha setu-eñ adkavet.'' Hag en em lakajont d’ober fest. 
25 Hogen ar mab henañ a oa er park ;
en ur zistreiñ evel ma tostae d’an ti, e klevas sonerezh ha dañsoù.
26 Hag eñ o c'hervel unan eus ar servijerion 
a c'houlennas digantañ petra 'oa kement-se.
27 Hag hemañ a respontas dezhañ : ''Da vreur eo a zo distro,
ha da dad en deus lazhet al leue lart, dre m’en deus en adkavet yac'h.''
28 Met droug a yeas ennañ ha n'houlle ket monet en ti. 
Neuze e teuas e dad er-maez d’en aspediñ.
29 Met eñ a respontas d’e dad : ''Setu nouspet bloavezh m’az servijan,
ha gwezh ebet n’em eus torret da c'hourc'hemennoù,
met biskoazh n’ec'h eus roet din-me ur c'havrig d’ober fest gant va mignoned.
30 Hogen kerkent ha m’eo deuet en-dro ar mab-se dit-te 
hag en deus debret da beadra gant merc'hed fall, e lazhez evitañ al leue lart !''
31 An tad a lavaras dezhañ : 
''Va bugel, te 'zo dalc'hmat ganin, ha kement am eus-me a zo dit-te.
32 Met ret e oa ober fest hag en em laouenaat, rak da vreur amañ a oa marv,
hag advevet eo ; kollet e oa, hag adkavet eo !''»

Kredo

Pedenn war ar profoù
A galon laouen, Aotrou Doue, e kinnigomp deoc'h aberzh ar silvidigezh peurbadel, hag
ho  pedomp  a  galon  uvel  d'hor  sikour  d'e  azeuliñ  gant  azaouez  ha  d’e  lidañ  evit
silvidigezh ar bed. Dre Jezuz Krist.

Kentlavar : 
P’ eo bet lennet Aviel an den ganet dall :

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer, 
C'hwi Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou. 

O kemer hon hennad den, en deus renet da sklêrijenn ar feiz gouenn an dud a gerzhe en
deñvalijenn ; ha dre ar walc'hadenn a zegas an adc’hanidigezh, en deus roet d’an dud,
ganet er pec’hed, ar c’hras da zont da vezañ evit gwir bugale da Zoue.

Setu perak, emañ krouadurion an neñv hag re an douar ouzh hoc’h azeuliñ ; kanañ a
reont deoc’h ho meulgan bepred nevez, ha ni ivez, oc’h unaniñ hor mouezhioù ouzh re an
Aeled, a gan ho meuleudi en ur embann hep ehan : Santel... 

A-hend-all : Kentlavar I pe II ar C’horaiz p. 392

Dazgwerzad ar C'hevuniañ
P’ eo bet lennet Aviel an den ganet dall : Yn 9, 11. 38

An Aotrou en deus lakaet pri din war va daoulagad, 
aet on d'en em walc'hiñ, ha bremañ e welan sklaer, hag e kredan. 

P’ eo bet lennet Aviel ar mab foran : Lk 15, 32
Va mab, te a zo dalc'hmat ganin ha kement am eus a zo dit. 
Met ret e oa ober fest ha bezañ laouen, peogwir ar breur-se dit a oa marv 
hag a zo deut da vev en-dro, kollet e oa, ha kavet eo.

Pa vez lennet an Aviel all S 122 (121), 3-4
Jeruzalem bet savet evel ur Gêr vras, a zo pep tra unanet-start enni !
Betek enni e pign ar meuriadoù, meuriadoù an Aotrou, 
ur c'hustum eo en Israel, evit meuliñ anv an Aotrou.

Pedenn goude ar C'hevuniañ
Aotrou Doue, C'hwi hag a sklêrijenna kement den a zeu er bed, 
plijet ganeoc'h sklêrijennañ hor c'halonoù, gant splannder ho kras, 
ma vo bepred hor soñjoù dellezek da blijout deoc'h ha ma vo gwirion hor c'harantez. Dre 
Jezuz Krist. 

Pedenn war ar bobl
Gwarezit, Aotrou Doue, ar re ho ped, 
harpit ar re wan, roit buhez dalc'hmat gant ho sklêrijenn 
d'ar re a vale e teñvalijenn an anaon, ha grit dimp tizhout, 
ur wezh tennet gant ho madelezh eus an holl zrougoù, 
ar madoù peurbadel. Dre Jezuz Krist.

PEMPVET SUL
Ar voaz da vouchañ kroazioù ha skeudennoù an iliz adalek an deiz-mañ a c'hell bezañ

miret, hervez diviz ar C'hembod eskibion. Ar c'hroazioù a chom mouchet betek dibenn lidadur
an Diouzañv, da Wener ar Groaz ; ar skeudennoù betek deroù Nozvezh Fask.

Lidet  e  vez,  gant ar pedennoù merket  evit-se,  an trede mouezhiadur evit  prientiñ d'ar
vadeziant  ar  gatekizidi  galvet  da  resev  Kevrinennoù an  anlaeziñ kristen e-kerzh  Nozvezh
Fask. 

Dazgwerzad digeriñ Kv. S. 43 (42), 1-2

Barnit-me en ho reizhded, o Doue, ha difennit va breud a-enep ur bobl disleal ;
eus an dud gaouiat ha fallakr dieubit-me rak C’hwi eo va Doue ha va nerzh.

Ne vez ket lavaret ar Gloria. 

Kempedenn 
Selaouit hor goulenn, C’hwi hon Aotrou hag hon Doue : ho Mab a zo en em roet d’ar 
marv dre garantez evit an dud, roit dimp eta ar c’hras da gaout en hor c’hreiz ur garantez 
virvidik heñvel ouzh e hini. Eñ a vev.

Pe, evit ar gatekizidi : 
D’ar  re  hoc’h  eus  galvet,  Aotrou,  d’ar  vadeziant,  roit  da  anavezout kevrinoù  ar
silvidigezh  evit  ma  c’hellint  genel  en-dro  eus  an  dour  hag  eus  ar  Spered  ha  bezañ
degemeret en hoc’h Iliz. Dre Jezuz-Krist.

Lennadennoù ar bloavezh A p. 164, pe :

Lennadenn gentañ
Lennadenn eus levr Izaia 43, 16-21

Setu ma rin traoù nevez ha ma roin evaj d'am fobl.
16 Evel-henn e komz an Aotrou,
An hini a zigoras un hent a-dreuz ar mor
Hag ur wenodenn dre greiz an dourioù bras,
17 An hini a lakaas da sevel kirri ha mirc'hed,
Un armead a vrezelourion galonek,
Evit o lakaat da gouezhañ ha da chom hep adsevel,
Da vezañ mouget, kuzumet evel ur voulc'henn.
18 Chomit hep derc'hel ken soñj eus an darvoudoù tremenet,
Hep teurel pled ouzh an traoù a-wezhall.
19 Rak setu ma 'z an d'ober nevezinti ;
Emañ dija o tiwan ! Hag-eñ n'en merzit ket ?

Mont a ran da zigeriñ un hent er gouelec'h,
Ur wenodenn en douar digenvez.
20 Loened ar stepenn am meulo, 
An aourgon hag ar struskañvaled ;

Dre ma lakain dourioù da strinkañ er gouelec'h,
Evit terriñ sec'hed va fobl, va dilennad,
21 Ar bobl am eus furmet evidon-me,
Hag a zezrevello va meuleudi.

Salm 126 (125), 1-2ab. 2cd-3. 4-5. 6
D : Traoù marzhus en deus graet an Aotrou evidomp, ha laouenaet omp bet !

Pa zegase an Aotrou d'ar gêr harluidi Sion, 
e oamp evel en un hunvre !
2 En hor genou neuze e sone c'hoarzhadegoù, 
ha war hon teodoù kanerezh.

Neuze e-touez ar broadoù e lavarent : 
«An Aotrou en deus evito graet burzhudoù !»
3 Ya, burzhudoù en deus graet evidomp an Aotrou ; 
hon lakaet en deus e barr al levenez !
4 Aotrou, kemmit adarre hor planedenn, 
evel ar gouelec'h gant dourioù-red.
5 Ar re a daol an had en ur skuilh daeroù, 
a ved e-kreiz al levenez.
6 Mont ha mont a ra en ur ouelañ 
douger had an here ;
dont ha dont a ra en ur ganañ 
douger an drammoù-ed.

Eil lennadenn
Lennadenn eus lizher an Abostol Paol d'ar Filipiz 3, 8-14

En abeg d'ar C'hrist em eus kollet pep tra, ouzh en em stummañ diouzh e varv.
Va breudeur : 8 Sellout pep tra evel ur c'holl en arbenn da zreistelezh anaoudegezh ar C'hrist

Jezuz, va Aotrou. En abeg dezhañ em eus kavet gwelloc'h koll pep tra, sellout a ran pep tra
evel lastez evit ma c'hounezin ar C'hrist,  9 ha ma vin kavet ennañ, n’eo ket gant ur reizhded
a vefe din hag a zeufe eus al Lezenn, met gant ar reizhded a zo dre ar feiz er C'hrist, a zeu eus
Doue hag a zo diazezet war ar feiz, 10 evit m'en anavezin gant galloud e adsavidigezh da vev,
kenlodenn e boanioù, o tont da vezañ kenstumm gantañ en e varv, 11 evit tizhout, mar gellan,
an adsav d’ar vuhez eus a-douez ar re varv.

 12 N’eo ket em befe dija gounezet ar priz nag e vefen erru peurvat, met derc'hel a ran da
redek en ur glask tapout krog er priz, en hevelep doare m’en deus ar C'hrist tapet krog ennon
ivez. 13  Nann, va breudeur, ne soñjan ket em befe tapet krog ennañ, met un dra hepken a ran,
ankounac'haat  an  hent  lezet  ganin  war  va  lerc'h,  hag  en  em  stegnañ  da  vont  war-raok,
14 derc'hel da redek etrezek ar pal, evit gounit ar priz ez omp galvet gant Doue da gaout en
neñvoù er C'hrist Jezuz.

Lidyouadeg d'an Aviel  (S.o. p. 344) Yoel 2, 12b. 13c
12 Hogen bremañ c'hoazh, - Lavar an Aotrou ! -
Distroit davedon a greiz ho kalon 13c rak trugarezus ha truezus ez on.

Aviel
Pennad eus an Aviel santel hervez Yann 8, 1-11

An hini ac'hanoc'h a zo dibec'h, eñ da gentañ ra daolo outi ur maen.
1 En amzer-se e yeas Jezuz da Venez an Olived.
2 Met da darzh an deiz e teue d’an Templ, 
hag an holl bobl a zerede d’e gaout ; hag aet en e goazez en em lakae da gelenn.
3 Neuze ar Skribed hag ar Farizianed a zegasas dezhañ ur vaouez bet tapet oc'h ober 
avoultriezh ;o vezañ he lakaet en he sav e-kreiz an holl, e lavarjont dezhañ :
4 «Mestr,ar vaouez-mañ a zo bet tapet war an taol oc'h ober avoultriezh.
5 Ha neuze el Lezenn, Moizez en deus gourc'hemennet dimp 
labezañ ar merc'hed seurt-se ; ha te, petra 'lavarez?» 
6 Komz a raent evel-se evit e aprouiñ, dezho da gaout peadra d’e damall.
Met Jezuz o stouiñ, en em lakaas da skrivañ gant e viz war an douar.
7 Evel ma talc'hent d’ober goulennoù outañ, e tigeinas hag e respontas dezho :
«An hini ac'hanoc'h a zo dibec'h, eñ da gentañ ra daolo outi ur maen.»
8 Hag o soublañ adarre, e skrive war an douar.
9 Int avat o klevout se, en em dennas kuit hini hag hini, ar re goshañ da gentañ ;
ma voe lezet e-unan hag ar wreg en he sav e-kreiz an dud.
10 Jezuz a zigrommas neuze hag a lavaras dezhi : 
«Maouez, pelec'h emaint? Den ebet n’en deus da gondaonet?» 
11 Hi a respontas : «Den ebet, Aotrou !» 

Ha Jezuz da lavarout : 
«Me kennebeut n’az kondaonin ket ; hag hiviziken, chom hep pec'hiñ.»

Kredo

Pedenn war ar profoù
Selaouit hor pedennoù, Doue hollc'halloudek, ha grit d'ho servijerion, 
sklêrijennet ganeoc'h war ar feiz kristen, 
bezañ gwalc'het o ene dre nerzh an aberzh-mañ. Dre Jezuz Krist. 

Pa ne vez ket lennet Aviel Lazar, kemer Kentlavar I pe II ar C'horaiz p. 392

Kentlavar
Mard eo lennet Aviel Lazar :

An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer, C'hwi, Tad santel, Aotrou Doue 
hollc'halloudek ha peurbadel, dre Jezuz Krist, hon Aotrou. 

Eñ hag a zo gwir den, en deus skuilhet daeroù war e vignon Lazar, 
hag eñ, Doue peurbadel, en deus graet dezhañ sevel bev eus ar bez ; 
eñ c'hoazh, leun a druez ouzh gouenn an dud, hon doug d'ur vuhez nevez dre ar 
c’hevrinoù santel.

Drezañ oc'h azeulet gant an holl Aeled, laouen dirazoc'h da viken, 
hag e fell dimp unaniñ hor mouezhioù evit ho meuliñ, 
en ur lavarout gant ken bras levenez : Santel...

Dazgwerzad ar C'hevuniañ
Mard eo bet lennet Aviel Lazar :  Yn 11, 26

Kement hini a vev hag a gred ennon, eme an Aotrou, ne varvo ket da viken. 

Mard eo bet lennet Aviel ar vaouez avoultrerez : Yn 8, 10-11
Den ebet n'en deus da gondaonet? - Den ebet, Aotrou. 
- Na me kennebeut n'az kondaonin ket : diwar vremañ, chom hep pec'hiñ.

Mard eo bet lennet un Aviel all : Yn 12, 24
En gwirionez, en gwirionez, me a lavar deoc'h, eme an Aotrou : 
ma ne varv ket ar c'hreunenn winizh kouezhet en douar, 
e chom he-unan, met ma varv e ro frouezh e-leizh.

Pedenn goude ar C'hevuniañ
Roit dimp ar c'hras, ni ho ped, Doue hollc'halloudek, 
da chom bepred izili bev an Aotrou Krist, 
a resevomp e gorf hag e wad, er Gevrinenn. Eñ a vev.

Pedenn war ar bobl
Roit ho pennozh, Aotrou Doue, d'ho pobl o c'hortoz donezonoù ho trugarez, 
hag ar pezh emañ o klask, lusket gant ho Spered, 
grit dezhi e zegemer digant ho largentez. Dre Jezuz Krist.

AR SIZHUNVEZH SANTEL

SUL AR BLEUNIOÙ HAG AN DIOUZAÑV

1. An Iliz, hiziv, a ra eñvoradur eus donedigezh ar C'hrist an Aotrou e Jeruzalem evit kas da
benn kevrin e Bask. Setu perak e vez graet eñvor eus Tregerzh an Aotrou e kêr, dre ul Lidkerzh
pe un Tregerzh Lidus a-raok an Oferenn bennañ, dre un Tregerzh Eeun a-raok an Oferennoù
all. An Tregerzh Lidus, hep Lidkerzh avat, a c'hell bezañ graet a-raok unan pe un all eus an
Oferennoù, pa vez kalz a dud enni. El lec'h n'eus ket tu d'ober na Lidkerzh na Tregerzh Lidus,
e vo graet lid ar Gomz evit donedigezh ar Mesiaz hag an Diouzañv d'ar sadorn d'abardaez pe
d'ar Sul d'un eur dereat.

DONEDIGEZH AR C'HRIST E JERUZALEM

Stumm kentañ : Al Lidkerzh
2. D'an eur merket, en em vod ar bobl en un iliz pe ur chapel, pe en ul lec'h all, er-maez eus

an iliz ma a vo kerzhet etrezek enni. Ar feizidi a zoug skourroù en o daouarn.
3. Ar beleg hag an diagon, gwisket ganto dilhad ruz rekis evit an Oferenn, a zeu gant ar

waziaded all d'al lec'h ma 'z eo bodet ar bobl. Ar beleg, e-lec'h ar gazul, a c'hell kemer ar
vantell-lid, a ziwisko evit adkemer ar gazul pa vo echu al Lidkerzh.

4. E-keit-se e vo kanet an dazgwerzad da-heul pe ur c'han azas all.

Dazgwerzad Mz 21, 9
Hozanna evit Mab David !
Benniget an Hini a zeu en anv Doue !
Roue Israel eo !
Hozanna e lein an neñv !

5.  Neuze  e  ra  ar  beleg  hag  ar  bobl  arouez  ar  Groaz,  tra  ma  lavar  ar  beleg  :  
En anv an Tad, hag ar Mab hag ar Spered Santel.

 Kevarc’hañ a ra ar bobl evel boaz ha pediñ a ra an dud da gemer perzh gant feiz ha deoliezh
el lidoù, dre ar c'homzoù-mañ pe reoù heñvel : 

Breudeur ker, 
e-pad ar C'horaiz-mañ, hon eus renevezet hor c'halonoù, 
dre ar bedenn, ar binijenn hag an oberoù a garantez. 
Emaomp amañ, hiziv, unanet gant an Iliz a-bezh, 
evit digeriñ ar sizhun santel, a lidomp enni kevrin Pask hon Aotrou. 

A-raok peurechuiñ ar c'hevrin-se eus hor silvidigezh, 
o vervel war ar groaz hag o sevel bev eus ar bez, 
hon Aotrou a zo bet degemeret gant lid bras e kêr Jeruzalem. 

An tregerzh-se a lidomp bremañ adarre, evel bep bloaz. 
Gant feiz ha gant gwir garantez, e kerzhimp da-heul Jezuz Krist : 
Unanet gantañ en e varv, e kavimp hol lod ivez en e adsav hag en e vuhez nevez. 

6. Goude an erbedenn-se, e lavar ar beleg unan eus ar pedennoù amañ dindan, dezhañ e 
zaouarn astennet : 

Doue hollc'halloudek ha peurbadel, 
plijet ganeoc'h ✠ bennigañ ha santelaat ar skourroù-mañ ;
goude m'hor bo kerzhet laouen da-heul Jezuz Krist, hor roue, 
grit dimp mont gantañ betek Jeruzalem an neñv. Eñ a vev. 

pe : 
Lakait da greskiñ, Aotrou Doue, feiz an dud a zo o fiziañs ennoc'h, 
ha selaouit en ho madelezh ar pedennoù a reont a wir galon :
ni hag a zo, hiziv, o tougen skourroù evit kanmeuliñ trec’hlid an Aotrou Krist, 
grit dimp dougen drezañ ar frouezh o tegas enor deoc’h ha bezañ douget d’an oberoù 
mat. Eñ a vev.

Sparfañ a ra neuze dour benniget war ar skourroù, hep ger ebet.
7. An diagon, ma 'z eus unan, pe ar beleg a embann neuze Aviel Tregerzh Aotrou 

e Jeruzalem, hervez unan eus an Avieloù. Diouzh ma vez tu, e c'hell ezañsiñ al Levr.

Aviel bloavezh A Aviel Tregerzh Jezuz e Jeruzalem 

Pennad eus an Aviel santel hervez Mazhev 21, 1-11

Benniget an hini a zeu e anv an Aotrou Doue.
1 Ha pa voent erru tost da Jeruzalem 
ha degouezhet e Betfage war-dro menez an Olived,
neuze e kasas Jezuz daou eus e ziskibion en ur lavarout dezho :
2 «It d’ar gêriadenn a zo dirazoc'h ; 
ha diouzhtu e kavot un azenez stag hag un azenig ganti ;
he distagit hag o degasit din.
3 Mar bez lavaret deoc'h un dra bennak, 
respontit : ''An Aotrou en deus ezhomm anezho'', 
ha diouzhtu goude en o taskoro deoc'h.»
4 Kement-mañ a zegouezhas evit ma teufe da wir komz an diouganer :

5 «Lavarit da verc'h Sion : 
Setu ma teu davedout da Roue, diloc'h,
azezet war un azenez ha war un azenig, 
mab an hini a zoug ar yev.»

6 Mont a reas eta an diskibion hag o vezañ graet 
evel m’en devoa Jezuz kemennet dezho,
7 e tegasjont ganto an azenez hag an azen bihan.
Kempenn a rejont o mantelloù warno hag e rejont dezhañ azezañ.
8 Ur maread a dud a ledas o mantelloù war an hent ;
darn all a droc'he skourroù diouzh ar gwez hag o strewe war an hent.
9 Hag an engroez tud-se, en e raok ha war e lerc'h, a youc'he : 

«Hozanna da Vab David !
Ra vo benniget an hini a zeu e anv an Aotrou ! 
Hozanna e barr an Neñvoù !»

10 Hag evel ma 'z antree e Jeruzalem e krogas birvilh gant ar gêr a-bezh,
11 hag e lavare an dud : «Piv eo hennezh?»
hag an engroez a responte : «An diouganer ez eo, Jezuz, eus Nazared e Galilea.»

Aviel bloavezh B
Pennad eus an Aviel santel hervez Mark 11, 1-10

Benniget an hini a zeu e anv an Aotrou.
1 Hag erru tost da Jeruzalem, 
e-tal Bethfage ha Bethania e-kichen menez an Olived,
e kas Jezuz daou eus e ziskibion, 2 en ur lavarout dezho : 

«It d’ar gêriadenn a zo dirazoc'h.
Kerkent hag antreet enni, e kavot un azenig stag 
ha n’eus bet den ebet azezet warnañ c'hoazh.
Distagit-eñ hag en degasit ganeoc'h. 
3 Ha ma lavar unan bennak deoc'h : petra 'rit-hu aze?
respontit : An Aotrou en deus ezhomm anezhañ 
ha diouzhtu goude e vo degaset amañ en-dro.»
4 Monet a rejont eta hag e kavjont un azenig 
stag e-tal un nor, er-maez, war ar straed ; hag int d’e zistagañ.
5 Darn eus ar re en em gave eno a lavaras dezho :
«Perak e tistagit an azenig-mañ?»
6 Eilgeriañ a rejont dezho, gant komzoù Jezuz, hag e voent lezet d’ober.
7 Degas a reont neuze an azenig da Jezuz, 
teurel warnañ o mantilli, ha Jezuz a azezas warnañ.
8 Kalz a dud a ledas o mantilli war an hent, 
ha lod all a strewas glazur bet troc'het ganto er parkeier.
9 Ar re a gerzhe en a-raok, koulz hag ar re a zeue war-lerc'h a youc'he :
«Hozanna ! Benniget an hini a zeu e anv an Aotrou !
10 Benniget ar rouantelezh o tont, hini David hon Tad !
Hozanna e barr an Neñvoù !»

Pe :  Pennad eus an Aviel santel hervez Yann 12, 12-16

Benniget an Hini a zeu en anv an Aotrou, Roue Israel !
12 En amzer-se, an engroez stank a dud deuet evit ar gouel, 
o klevout edo Jezuz o vont da Jeruzalem, 
13 a gemeras bodoù palmez hag a yeas a-benn-hent dezhañ en ur youc'hal :
«Hozanna ! Benniget an Hini a zeu en anv an Aotrou, Roue Israel !»
14 Ha Jezuz, o vezañ kavet un azenig, a azezas warnañ, evel ma 'z eo skrivet :
15 «Bez dizaon, merc'h Sion.
Setu da Roue o tont azezet war hini bihan un azenez.»
16 E ziskibion ne gomprenjont ket an dra-se diouzhtu ; 
met goude ma voe bet roet gloar da Jezuz, 
neuze e teuas da soñj dezho e oa bet skrivet an traoù-se diwar e benn, 
hag e oa bet graet evel-se dezhañ. 

Aviel bloavezh K
Pennad eus Aviel santel hervez Lukaz 19, 28-40

Benniget an hini a zeu e anv an Aotrou.
28 En amzer-se, e kerzhas Jezuz a-raok e ziskibion, evit sevel da Jeruzalem.
29 Ha pa voe tost da Betfage ha da Vetania, 
e-kichen ar menez anvet Menez an Olived,
e kasas daou eus e ziskibion, 30 en ur lavarout dezho :

«It d’ar gêriadenn amañ a-dal deoc'h, hag o vont enni,
e kavot staget un azenig ha n’eus pignet c'hoazh den ebet warnañ. 
Distagit-eñ hag en degasit din.
31 Ha ma c'houlenn unan bennak ouzhoc'h perak en distagit,
respontit evel-henn : An Aotrou en deus ezhomm anezhañ.»
32 O vont eta, ar gannaded a gavas an traoù evel m’en devoa lavaret dezho.
33 Ha p’edont o tistagañ an azenig, e c'houlennas e vistri diganto : 
«Petra 'zo ma tistagit an azenig-se?»
34 Hag i da respont : «An Aotrou en deus ezhomm anezhañ.»
35 En degas a rejont da Jezuz, hag o vezañ taolet o mantilli war gein an azenig,
e lakajont Jezuz da sevel warnañ. 
36 Tra ma 'z ae war-raok, e lede an dud o mantilli war an hent.
37 Hag erru e oa dija tost da ziribin Menez an Olived,
pa stagas holl engroez an diskibion trec'het gant al levenez,
da veuliñ Doue a vouezh kreñv, 
evit an holl vurzhudoù o devoa gwelet.
38 Hag e lavarent : «Ra vo benniget an hini a zeu, eñ ar Roue, e anv an Aotrou.
Peoc'h en Neñv ha klod en uhelderioù !»
39 Hiniennoù eus ar Farizianed o 'n em gaout e-touez ar bobl,
a lavaras dezhañ : «Mestr, gra trouz d’az tiskibion !»
40 Met eñ a respontas : «Me lavar deoc'h, 
ma tav ar re-mañ eo ar vein a youc'ho !»

8. Goude an Aviel, e c'heller ober un homelienn verr. A-raok loc'hañ gant al lidkerzh e c'hell 
ar beleg pe an diagon reiñ un ali bennak d'ar bobl en ur ober gant ar c'homzoù-mañ pe reoù 
heñvel : 

Breudeur ger, evel tud Jeruzalem, a ganmeule Jezuz, kerzhomp e peoc’h.

Pe :
Kerzhomp e peoc'h.

R/ En anv hon Aotrou. Amen

9. Loc'hañ a ra neuze al Lidkerzh etrezek an iliz ma vo lidet enni an Oferenn : er penn, an douger ezañs
ma vez implijet ezañs ; neuze ar Groaz kempennet evel ma tere, gant ar gurusted a bep tu o tougen
kantolorioù war enaou, an diagon gant levr an Avieloù, ar beleg gant e waziaded ha war o lerc'h, ar
feizidi gant o bodoù.

E-pad al  Lidkerzh e vez kanet gant al laz-kanañ hag ar bobl ar c'hanennoù-mañ da-heul  pe reoù all
heñvel, en enor d'ar C'hrist Roue.

Dazgwerzad I : 
Bugale an Hebreed, en o daouarn bodoù olivez a zeuas da gaout Jezuz o youc'hal hag o
hopal : Hozanna e barr an neñvoù !

An dazgwerzad -mañ a c'hell bezañ adkemeret etre pozioù ar salm amañ da-heul.

S 24 (23)
1 D'an Aotrou an douar hag e leunder,
ar bed a-bezh hag e annezidi !
2 Rak, eñ en deus e ziazezet war ar morioù,
hag e startaet war ar stêrioù. Dazgwerzad 1
3 Piv a bigno da venez an Aotrou,
ha piv a chomo en e lec'h santel?
4 An den dinamm e zaouarn ha glan e galon,
an hini na ro ket e spered d'ar gaou,
ha na dou ket d'e nesañ evit touellañ. Dazgwerzad 1
5 Hennezh a c'hounezo bennozh an Aotrou,
ha reizhded a-berzh Doue, e Salver.
6 Hounnezh eo gouenn ar re er c'hlask,
ar re a glask ho tremm, Doue Yakob. Dazgwerzad 1
7 O Porzhioù, savit ho talbennoù,
It war wint, o Dorioù peurbadel,
ma'z antreo ar Roue Klodus ! 

Ha piv eo ar Roue Klodus-se?
8An Aotrou kadarn ha galloudek,
an Aotrou galloudek en emgannoù. Dazgwerzad 1
9 O Porzhioù, savit ho talbennoù,
It war wint, o Dorioù peurbadel,
ma'z antreo ar Roue Klodus !
10 Ha piv eo ar Roue Klodus-se?
Aotrou al luoz eñ eo Roue Klodus. Dazgwerzad 1

Dazgwerzad II : 
Bugale an Hebreed, a astennas gwiskamantoù war an hent hag a youc'has : 
Hozanna Mab David ; benniget eo an hini a zeu en anv an Aotrou !
An dazgwerzad -mañ a c'hell bezañ adkemeret etre pozioù ar salm amañ da-heul. 

S.  47 (46)
2 C'hwi, pobloù holl, stlakit ho taouarn, 
meulit Doue gant youc'hadegoù a levenez !
3 Rak an Aotrou eo an Uhel-meurbet, ar spouronus, 
ar Roue-meur war an douar a-bezh. Dazgwerzad 2
4 Sujet en deus ar pobloù dindanomp, 
lakaet ar broadoù dindan hon treid.
5 Dibabet en deus un douar da vezañ dimp hon domani, 
ur Gêr da vezañ gloar Yakob e vuiañ-karet. 
6 Sevel a ra Doue e-kreiz ar youc'hadegoù, 
hag an Aotrou e sonadeg an trompilhoù. Dazgwerzad 2
7 Kanit da Zoue, kanit ! 
sonit d'hor Roue, sonit !
8 Rak Doue eo roue an douar a-bezh, 
sonit dezhañ d'e azeuliñ ! Dazgwerzad 2
9 Doue a ren war an holl vroadoù, 
Doue a zo azezet war e gador santel.
10 Priñsed ar pobloù a zeu d'en em strollañ 
gant pobl Doue Abraham, 
rak Doue a zo mestr war vistri an douar : 
sevel a ra a-us d'an holl c'halloudoù. Dazgwerzad 2

Meulgan ar C'hrist Roue
D : Klod, meuleudi, bennozh deoc'h da viken, Krist Roue, dasprener !
      Ha gant ar vugale, kanomp laouen : Hozanna Jezuz ! 

1. C'hwi, Roue Israel, o tiskenn eus hil brudet David,
C'hwi eo ar Roue benniget o tont a-berzh an Aotrou.
2. Lu an aeled en neñv, a gan bepred ho meuleudi, 
hag an dud er bed-mañ ho meul gant ar grouadurion. 
3. Davedoc'h e teuas, an Hebreed gant o skourroù,
ha setu ni deredet, gant kanoù ha pedennoù. 
4. Da zerc'hent ho Kouzañv, ez embannjont meuleudioù,
hag hiziv e kanomp, p'emaoc'h o ren en neñvoù. 
5. Bourret hoc'h eus o selaou, ra vo plijus ivez hor c'hanoù :
Roue trugarezus, a blij dezhañ ar reizhded.

10. En ur vont-tre en iliz e vez kanet an eilgomzad-mañ pe ur c'han all o komz eus Tregerzh 
an Aotrou.

R/ P'edo an Aotrou Jezuz Krist, oc'h antren er Gêr santel 
Bugale an Hebreed a embannas laouen ha drant dasorc'h ar vuhez.

* Ganto bodoù palmez, e youc'hent Hozanna e barr an neñv!

V/ Pa voe klevet gant tud ar gêr, e tegouezhe Jezuz e Jeruzalem 
e teujont a-dizh d'e ziambroug : * Ganto...

11. Ar beleg, ur wezh deuet tre en iliz, a ya da bokat d'an aoter ha d’he ezañsiñ, diouzh ma
vez  tu.  Tennañ  a  ra  e  vantell-lid  evit  lakaat  ar  gazul,  ha  mont  a  ra  da  azezañ.  
Hep lidoù all, nemet ar c'hyrie ma vez kavet kevazas, e lavar Kempedenn an Oferenn hag e
kendalc'h neuze hervez boaz.

______________________

Eil stumm : An Tregerzh Lidus
12 Pa n'heller ket ober Lidkerzh e diavaez an iliz, e lider donedigezh an Aotrou en iliz, dre an

Tregerzh Lidus a-raok an Oferenn bennañ.
13. Ar feizidi en em vod neuze dirak porched an iliz pe en diabarzh, ar bodoù en ho daouarn.
Ar beleg hag ar waziaded hag un nebeud tud en em gav en ul lec'h eus an iliz, ma c'hell an
holl heuliañ al lidoù.
14. Endra ma ‘z a ar beleg d'al lec'h-se, e vez kanet an Dazgwerzad Hozanna, pe un all azas.
Benniget e vez neuze ar skourroù hag embannet Aviel Tregerzh Jezuz e Jeruzalem, evel niv 5-
7. Goude an Aviel, e loc'h ar beleg gant e waziaded hag un nebeud tud etrezek ar c'heur, tra
ma vez kanet evel en niv. 10.
15. Pa ‘n em gav ouzh an aoter, e ra ar beleg ar pok dezhi. Mont a ra da azezañ, hep al lidoù

digor  all,  nemet  ma  vez  kavet  kevazas,  ar  C'hyrie ;  neuze  e  lavar  ar  gempedenn  hag  e
kendalc'h evel boaz.

____________________

Trede stumm: An Tregerzh Eeun
16. En holl  Oferennoù all ar Sul-mañ, pa ne vez  ket  graet an  Tregerzh  Lidus, e vez graet

eñvor eus donedigezh Jezuz e Jeruzalem dre an Dazgwerzad digeriñ hepken.
17. E-keit ma ‘z a ar beleg d'an aoter e vez kanet an Dazgwerzad digeriñ gant ar Salm ( Kv.

niv. 18 ), pe ur c'han all diouzh-se. Goude pokat d'an aoter, ez a ar beleg da azezañ. Neuze e
ra arouez ar Groaz hag  ar c'hevarc'h d'ar bobl,  hag e kendalc’h gant an  Oferenn hervez
kustum. En Oferennoù all, pa n'heller ket kanañ an Dazgwerzad digeriñ, raktal goude en em
gavet ouzh an aoter ha graet ar pok hag ar c'hevarc'h, e lenn an Dazgwerzad digeriñ hag e
kendalc'h evel boaz.

Dazgwerzad digeriñ Kv. Yn 12, 1.12-13 ; S 24 (23), 9-10
C'hwec'h devezh a-raok ar Pask,
pa 'z eas Jezuz da Jeruzalem, e tiredas ar vugale ; 
o tougen skourroù en o daouarn hag o youc'hal a-vouezh kreñv :
“Hozanna e lein an neñvoù : Benniget, c'hwi a zo deuet leun a drugarez.”

Dorioù, savit ho talbennoù, uheloc'h, porrastelloù ar peurbad.
Piv eo hennezh, ar Roue a c'hloar? An Aotrou eo, kreñv ha galloudus,
an Aotrou galloudus en emgann : 
“Hozanna e lein an neñvoù : Benniget, c'hwi a zo deuet leun a drugarez.”

AN OFERENN
19 Goude al Lidkerzh pe an Tregerzh Lidus pe an Tregerzh Eeun, e krog ar beleg gant an 

Oferenn dre ar Gempedenn.
Ne vez ket lavaret ar Gloria.

Kempedenn 
Doue peurbadel hag hollc'halloudek, 
evit diskouez d’an dud diwar peseurt izelded e tleont kemer skouer, 
eo bet fellet deoc'h e teufe hon Aotrou da c'houzañv ar marv war ar Groaz, 
en ur c'horf heñvel ouzh hon hini : 
Roit dimp ar c'hras da zerc'hel soñj eus kentelioù e Ziouzañv, 
ha da gaout perzh en Zasorc’h. Eñ a vev.

Lennadenn gentañ
Lennadenn eus levr Izaia 50, 4-7

N'em eus ket distroet va dremm diouzh an dismegañsoù, met gouzout a ran ne vezin ket 
mezhekaet.

4 An Aotrou Doue en deus roet din un teod a ziskibl
Ma c'hellin kennerzhañ d'am zro an den divi.
Bep mintin, e gomz am dihun, a zihun va skouarn
Ma selaouin evel ma ra un diskibl.
5 An Aotrou Doue en deus digoret din va skouarn,
Ha me n'em eus ket enebet,
N'en em eus ket en em dennet war dreñv.
6 Roet em eus va c'hein d'ar re a skoe ganin,
Ha va divjod d'ar re a ziskrape din va barv ;
N'em eus ket kuzhet va dremm
Diouzh an dismegañsoù hag ar skopoù.
7 Met an Aotrou Doue a zeu d'am skoazellañ,
Ha gant se ne ruzian ket dirak an dismegañs :
Setu perak em eus lakaet va dremm kalet evel ar roc'h,
Ha gouzout a ran n'em bo ket a geuz.

Salm 22 (21), 8-9, 17-18a, 19-20, 23-24
D : Doue, va Doue, perak hoc'h eus va dilezet ?
8 Kement hini am gwel a ra goap ouzhin,
risignal a reont hag hejañ o fenn :
9 «Lakaet en deus e fiziañs en Aotrou : dezhañ d'e zieubiñ,
 dezhañ d'e salviñ, p’ er c’har.»
17 Ya, ur vandenn chas en em gelc'h en-dro din,
ur bagad hailhoned am arsailh a bep tu.
Toullet o deus va daouarn ha va zreid,
18 emaint o kontañ va holl eskern.
19 Lodennañ a reont va dilhad kenetrezo
ha war va zoneg e tennont ar sord.
20 C'hwi avat, Aotrou, na chomit ket pell diouzhin,
C'hwi, va sikour, hastit va skoazellañ.
23 Embann a rin neuze hoc'h anv d'am breudeur, 
ho meuliñ a rin e-kreiz ar vodadeg.
24 C'hwi hag a zouj an Aotrou, kanmeulit-Eñ,
C'hwi holl diskennidi Yakob, dougit klod dezhañ.

Eil lennadenn
Lennadenn eus lizher an Abostol Paol d'ar Filipiz. 2, 6-11

En em izelaet en deus e-unan : setu perak en deus Doue e uhelsavet.
Hon Aotrou Jezuz, 6 Eñ hag a oa Doue a stumm
ne sellas ket evel e dra chom en e renk, par da Zoue ;
7 Met da netra eo 'n em lakaet dre gemer stumm ar servijer
ha dont da vezañ 'giz an dud.

Goude 'n em ziskouez 'vel un den
8 en deus c'hoazh en em izelaet dre sentiñ betek ar marv,
betek ur marv war ur groaz.
9 Setu perak en deus Doue Eñ uhelsavet,
ha roet dezhañ an anv a zo a-us da bep anv,
10 ma vo pep glin en anv Jezuz o plegañ e lein an neñvoù,
war an douar hag e bed an Ankoù,
11 evit ma tisklerio pep teod eo Jezuz Krist eo an Aotrou,
evit gloar Doue an Tad.

Lidyouadeg d'an Aviel  (S.o. p. 344)  Flp 2, 8-9
Ar C'hrist a zo evidomp-ni en em c'hraet sentus betek mervel, 
ha mervel war ar groaz. 
Setu perak en deus Doue e savet d'an uhelañ,
ha roet dezhañ un anv a zo dreist da bep anv. 

21.  Danevell Diouzañv an Aotrou a vez lennet hep gouleier nag ezañs, hep  kevarc’h nag
arouez ar Groaz war al levr. Lennet e vez gant an diagon pe gant ar beleg. Gant lennerion all
e c'hell  bezañ graet ivez,  met klasket  e vo lezel  d’ar beleg an tammoù o tegas komzoù ar
C’hrist. An diagoned, ket ar re all, a-raok kanañ an Diouzañv, a c'houlenn bennozh ar beleg,
evel ma vez graet hervez boaz a-raok an Aviel.

22. Goude danevell an Diouzañv, un homelienn verr, diouzh ma vez tu hag ur predad 
sioulder.

Aviel bloavezh A
Diouzañv hon Aotrou Jezuz Krist hervez Mazhev. 26, 14-27, 66 
14  Neuze  unan  eus  an  Daouzek,  Youdas  Iskariot  e anv,  a yeas  da  gaout  an  Arc'hveleion,
15 hag a lavaras dezho : «Pegement e fell deoc'h reiñ din, ha me hen lakaio etre ho taouarn?»
Ar  re-mañ  a bouezas  dezhañ  tregont  pezh-arc'hant.  16  Hag  adal  ar  c'houlz-se  e klaske  un
degouezh mat evit hen droukreiñ dezho.

Ar goan diwezhañ
17 Da zeiz kentañ ar Bara dic'hoell e teuas an diskibion da gaout Jezuz, en ur lavarout dezhañ :
«E pelec'h e fell dit ec'h aozfemp evidout pred ar Pask?» 18 Respont a reas Jezuz : «It e Kêr, da
di hemañ-henn, ha lavarit dezhañ : Ar Mestr a lavar : Tost emañ va amzer, du-se e ran ar Pask
gant va diskibion.» 19  Hag e reas an diskibion evel m’en devoa Jezuz gourc'hemennet dezho,
hag ec'h aozjont ar Pask.
20 Deuet an abardaez e oa ouzh taol gant an daouzek diskibl. 21 Hag e-pad ma tebrent e lavaras
dezho : «E gwirionez me lavar deoc'h, unan ac'hanoc'h a ya d’am gwerzhañ.» 22 Glac'haret bras
e voent,  ha  pep  hini  en  em lakaas  da  lavarout  dezhañ :  «Ha  me eo,  Aotrou?»  23  Eñ avat
a respontas : «An hini en deus lakaet e zorn ganin er plad, hennezh am gwerzho. 24  Mont a ra
kuit Mab an Den hervez ar pezh a zo bet skrivet diwar e benn, met gwa d’an den-se m’eo
gwerzhet Mab an Den gantañ ! Gwelloc'h e vije bet d’an den-se ma ne vije ket bet ganet.»
25 Youdaz neuze, an hini hen gwerzhe, en em lakaas da lavarout : «Daoust ha me eo, Rabbi?»
Jezuz a respontas : «Ya, te lavar mat ! »

Kevrinenn an aoter
26 Hag e-pad ma tebrent e kemeras Jezuz bara ; hag o vezañ lavaret ur vennigadenn, en rannas
hag en roas d’e ziskibion en ur lavarout :  «Kemerit ha debrit :  va c'horf eo kement-mañ.»
27 Goude-se o vezañ kemeret ur c'halir, e lavaras ur bedenn a drugarez hag e roas dezho en ur
lavarout : «Evit holl dioutañ, 28 rak va gwad eo kement-mañ, gwad an emglev, an hini skuilhet
evit engroez an dud, evit pardon o fec'hedoù.  29 En lavarout a ran, ne evin mui diwar vremañ
eus ar frouezh-mañ eus ar winienn, betek an deiz-se mac'h evin hini nevez, a-gevret ganeoc'h,
e Rouantelezh va Zad.»

En hent war-zu Getsemani
30  Goude bezañ kanet ar salmoù ez ejont er-maez etrezek Menez an Olived.  31  Neuze Jezuz
a lavaras dezho : «C’hwi holl fenoz a gavo ennon un abeg a bec'hed, rak skrivet eo :  Skeiñ
a rin gant ar mêsaer ha stlabezet e vo a bep tu deñved ar bagad. 32 Met goude ma vin adsavet
da vev, ez in en ho raok e Galilea.»
33  Respont a reas neuze Pêr o lavarout dezhañ : «Ha pa zeufe an holl da gaout droukskoilh en
abeg dit, me avat n’em bo morse !» 34 Neuze Jezuz a zisklêrias dezhañ : «E gwirionez me lavar
dit,  en  noz-mañ  a-raok  d’ar  c'hilhog  kanañ,  eo  dre  deir  gwezh  az  po  va  dianzavet.»

35 Pêr a respontas : «Ha pa rankfen mervel ganit, nann, da zianzav ne rin ket !» Hag an holl
ziskibion a lavaras kemend-all.

Tremenvan Jezuz e Liorzh an Olived
36  Neuze  ez  eas  Jezuz  ganto  d’an  domani  anvet  Getsemani,  hag  e lavaras  d’e ziskibion :
«Azezit amañ e-pad ma'z in du-hont da bediñ.» 37 Hag o vezañ kemeret gantañ Pêr ha daou vab
Zebedea,  e teraouas  glac’har hag  anken da  gregiñ  ennañ.  38 Lavarout  a reas  neuze  dezho :
«Trist eo va ene da vervel ; chomit amañ ha beilhit ganin.»
39  Hag o vezañ  aet  un  tammig larkoc'h,  e kouezhas  war  e zremm o pediñ  hag  o lavarout :
«Va Zad, mar gell se bezañ, ra bellaio diouzhin ar c'haliriad-mañ ! Koulskoude ra vo graet
n’eo ket ar pezh a fell din-me, met ar pezh a fell dit-te.»
40  Dont a reas goude-se da gaout e ziskibion, hag en o c’havas kousket, ma lavaras da Bêr :
«Evel-se n’hoc'h eus ket gellet beilhañ un eurvezh ganin? 41 Beilhit ha pedit da chom hep mont
e-barzh an temptadur ; gredus eo ar spered, met gwan eo ar c'horf.» 42 Adarre evit an eil gwezh
ez eas larkoc'h, hag e pede o lavarout : «Va Zad, mar ne c'hell ket ar c'haliriad-mañ tremen hep
bezañ evet ganin, ra vo graet da vennantez ! »
43  Ha deuet  a-nevez  betek  enno,  en  o c’havas  kousket,  rak  pounner  e oa  aet  o daoulagad.
44 Ouzh o lezel adarre, ez eas da bediñ evit an trede gwezh, o lavarout :c'hoazh an hevelep
komzoù.
45 Neuze e tistroas da gaout e ziskibion hag e lavaras dezho : «Emaoc'h c'hoazh o kousket hag
o tiskuizhañ?  Setu  deuet  an  eur  ma  vo  lakaet  Mab  an  Den  etre  daouarn  ar  bec'herion.
46 Savit, dimp ! Setu m’emañ tost an hini am gwerzh.»

Trubarderezh Youdaz
47  Edo c'hoazh o komz pa zegouezhas Youdaz, unan eus an Daouzek, ha gantañ ur strollad
niverus a dud, klezeier ha bizhier ganto, kaset gant an Arc'hveleion hag Henaourion ar bobl.
48 An trubard en devoa roet ar gwign-mañ dezho : «An hini a bokin dezhañ, hennezh eo, krogit
ennañ.»  49  Ha  kerkent,  o tostaat  ouzh  Jezuz,  e lavaras :  «Kevarc’h,  Rabbi !»  Hag  e pokas
dezhañ.  50  Jezuz avat a lavaras : «Va mignon, petra 'rez gant se?» Met neuze o tont davetañ
e taoljont o daouarn war Jezuz, hag e krogjont ennañ.
51 Ha setu unan eus ar re a oa gant Jezuz, a astennas e zorn, a dennas e gleze, hag o skeiñ gant
servijer ar Beleg-meur e troc'has dezhañ e skouarn.  52  Jezuz neuze a lavaras dezhañ : «Laka
en-dro da gleze en e feur ; rak ar re a gemer ar c'hleze, a varv dre ar c'hleze. 53 Ha n’hellfen ket,
a gav dit, pediñ va Zad, hag e kasfe din war an taol, ouzhpenn daouzek armead Aeled? 54 Met
penaos neuze e teufe da wir ar Skriturioù a lavar an traoù degouezhout evel-se?»
55  D’an ampoent-se e lavaras Jezuz d’an dud : «Evel etrezek ul laer oc'h aet war-raok gant
klezeier ha bizhier d’am fakañ. Bemdez avat e vezen en Templ o kelenn azezet ha n’hoc'h eus
ket  kroget  ennon.  56 Met kement-mañ  a zo  c'hoarvezet  ma  vo  kaset  da  benn  Skriturioù  ar
Brofeded.» Neuze e holl ziskibion ouzh e zilezel a dec'has kuit.

Jezuz e ti Kaifaz
57 Int avat o vezañ kroget e Jezuz, en degasas da di Kaifaz, ar Beleg-meur, lec'h m’en em vodas
ar Skribed hag Henaourion ar bobl. 58  Pêr a heulias eus a-bell betek porzh ar Beleg-meur hag
o vezañ aet e-barzh ec'h azezas gant ar vevelion da welout penaos ec'h echufe an traoù.
59 E-keit-se e klaske an Arc'hveleion hag ar C’huzul a-bezh ur falstesteni enep Jezuz, e sell d’e
gas d’ar marv ; 60 ha ne gavent hini ebet, daoust ma oa deuet meur a hini da zougen falstesteni.

En diwezh e teuas daou, 61 hag a lavaras : «Hennezh en deus disklêriet : Templ Doue a c'hellan
diskar, hag en tri devezh en adsevel.» 62  Neuze e savas ar Beleg-meur hag e lavaras dezhañ :
«Ne respontez netra? Petra a zisklêr an dud-se a-enep dit?»  63  Jezuz avat a chome digomz.
Hagar Beleg-meur da lavarout : «Da c'hourfediñ a ran en anv an Doue bev, da lavarout dimp
ha te eo ar Mesiaz, Mab Doue.» 64 Jezuz a respontas dezhañ : «Ya, te lavar mat ! Ouzhpenn-se
me lavar deoc'h : A-vremañ e welot Mab an Den azezet en tu dehoù d’an Hollc'halloudeg hag
o tont war goabrennoù an neñv.»  65  Neuze ar Beleg-meur a rogas e zilhad en ur lavarout :
«Blasfemet  en  Deus !  Hag ezhomm hon eus c'hoazh  a destoù? Emaoc'h  o paouez  klevout
e ledoued ! 66 Petra 'gav deoc'h?» Hag int da respont : «Ar marv a zo dleet dezhañ !»
67  Neuze e skopjont outañ war e zremm, hag e rojont dezhañ taolioù, pe lod all javedadoù,
68 en ur lavarout : «Gra dimp da brofed, Mesiaz, piv en deus skoet ganit?»

Nac'hadennoù Pêr
69  Pêr avat  a oa azezet  er-maez,  er porzh, pa zeuas d’e gaout ur  vatezh a lavaras dezhañ :
«Te ivez  a oa  gant  Jezuz  ar  Galilead.»70  Eñ avat  a nac'has  dirak  an  holl  en  ur  lavarout :
«Ne welan ket petra 'fell dit lavarout.» 71 Met evel ma'z ae da gaout an nor, e voe gwelet gant
ur vatezh all a lavaras d’ar re a oa eno : «Hemañ a oa gant Jezuz an Nazaredad.»  72 Adarre
e nac'has  gant  ul  ledoued :  «N’anavan ket  an  den-se.»  73 Ha prestik  goude,  ar  re  a oa  eno
a dostaas outañ hag a lavaras dezhañ : «Sur-mat, te ivez, te zo eus an dud-se ; da drefoedach
evit  gwir  az  tisklêr.»  74  Neuze e krogas  da  vallozhiñ  ha  da  douiñ  n’anave  ket  an  den-se.
Kerkent e kanas ur c'hilhog. 75 Hag e teuas soñj da Bêr eus ar c'homzoù en devoa lavaret Jezuz
dezhañ : «A-raok d’ar c'hilhog kanañ, eo dre deir gwezh az po va dinac'het.» Hag aet er-maez
e skuilhas daeroù c'hwerv.

Jezuz dirak Pilat. Dic’hoanag hag emlazh Youdaz

27 1 Deuet ar beure en em vodas e kuzul a-enep da Jezuz an holl Arc'hveleion hag Henaourion
ar bobl, evit e lakaat d’ar marv. 2 Hag o vezañ e liammet, en degasjont da Bilat, ar gouarnour,
evit e lakaat etre e zaouarn.
3  Youdaz neuze,  an  hini  en  devoa  e werzhet,  o welout  e oa  kondaonet,  a grogas  morc'hed
ennañ, ha degas a reas en-dro an tregont pezh-arc'hant d’an Arc'hveleion ha d’an Henaourion
4 en ur lavarout : «Pec'het em eus o werzhañ gwad didamall.» Met respont a rejont dezhañ :
«Petra 'ra se dimp? Dit-te da welout !»  5  Ha stlapet gantañ ar pezhioù-arc'hant er Santual,
e tec'has kuit hag ez eas d’en em grougañ.
6  Hogen an Arc'hveleion a zastumas ar pezhioù-arc'hant  -se hag a lavaras : «N’eo ket  aotreet
o lakaat  en  Teñzor  sakr,  peogwir  ez  int  priz  ar  gwad.»  7  Neuze goude bezañ  graet  kuzul
e prenjont ganto Park ar Poder, evit beziadur an divroidi.  8  Setu perak e vez anvet ar park-se
"Park  ar  Gwad",  betek  hiziv.  9  Neuze  e voe  kaset  da  benn  lavar  an  diouganer  Yeremia :
«Kemeret o deus an tregont pezh-arc'hant, priz an hini prizius o deus bugale Israel lakaet
priz warnañ, 10 hag o roet o deus evit Park ar Poder, evel m’en devoa gourc'hemennet din an
Aotrou.»

Goulenn ar Gouarnour
11  Lakaet e voe Jezuz dirak ar Gouarnour, hag hemañ a c'houlennas outañ : «Ha te eo Roue ar
Yuzevion?» Jezuz a respontas : «Ya, te lavar mat.»
12  Met  d’an  tamalloù  a rae  outañ  an  Arc'hveleion  hag  an  Henaourion  ne  respontas  netra.
13 Neuze Pilat a lavaras dezhañ : «Ne glevez ket pegement a draoù a zisklêriont a-enep dit?»
14 Met ne respontas dezhañ war dra ebet, ken e oa souezhet bras ar Gouarnour.

Jezuz pe Barabbas. Jezuz kondaonet d’ar marv ha skourjezet
15  Da-geñver pep Gouel  Pask e oa kustum ar Gouarnour da leuskel d’ar bobl ur  prizoniad
bennak, an hini a c'houlennent.  16  Ur prizoniad brudet a oa dalc'het d’ar c'houlz-se, Barabbas
e anv. 17 Pa voe bodet an dud e lavaras Pilat dezho : «Pehini e fell deoc'h e laoskfen deoc'h en
e frankiz, Jezuz Barabbas, pe Jezuz a vez anvet Mesiaz?» 18 Rak gouzout a rae e oa dre warizi
o devoa e zroukroet.
19  Endra m’edo azezet war e gador-varn, e kasas e wreg unan da lavarout dezhañ : «Na vezet
netra etrezout-te hag an den reizh-se ; rak gwall-dregaset on bet hiziv en un huñvre en abeg
dezhañ.»
20  Met an Arc'hveleion hag an Henaourion a lakaas e penn ar bobl goulenn Barabbas ha kas
Jezuz d’ar marv.  21  O stagañ da gomz e lavaras dezho ar Gouarnour : «Pehini e fell deoc'h
e lezfen deoc'h da vont eus an daou-mañ?» Respont a rejont : «Barabbas !» 22 Ha Pilat dezho :
«Ha petra 'rin eta eus Jezuz, a vez anvet Mesiaz?» An holl a respontas : «Ra vo staget ouzh ar
groaz !»  - «Peseurt droug en deus graet eta?» emezañ. Kreñvoc'h c'hoazh e krient : «Ra vo
staget ouzh ar groaz !»
24  Pilat o welout ne servije da netra hag e kreske kentoc'h an tousmac'h, a gemeras dour, hag
a walc'has  e zaouarn  dirak  ar  bobl,  en  ur  lavarout :  «Digablus  on  eus  gwad  an  den-se ;
deoc'h-c'hwi da welout !» 25  Hag ar bobl a-bezh da lavarout : «Ra vo e wad warnomp ha war
hor bugale !»  26  Neuze e lezas  dezho Barabbas en e frankiz.  Evit  Jezuz avat,  goude bezañ
eñ skourjezet, en roas dezho da vezañ staget ouzh ar groaz.

Jezuz kurunet ha dismegañset gant ar soudarded
27  Neuze soudarded  ar  Gouarnour  o kemer Jezuz ganto  e-barzh ar  pretordi  a vodas  en-dro
dezhañ  ar  gohortenn  a-bezh.  28  Ha diwisket  dioutañ  e zilhad  e taoljont  warnañ  ur  vantell
ruz-skarlek.  29  Plezhenniñ a rejont ur gurunenn-spern a lakajont war e benn, hag en e zorn ur
raosklenn. Hag en ur blegañ o glin dirazañ e lavarent dezhañ dre c'hoapaerezh : «Kevarc’h !
Roue ar Yuzevion !»  30  Hag o skopañ outañ e krogent er  raosklenn hag e skoent ganti  war
e benn.  31  Goude bezañ e c'hoapaet evel-se e tennjont digantañ ar vantell, ha goude gwiskañ
dezhañ e zilhad en-dro, er c’hasjont da vezañ staget ouzh ar groaz.

Jezuz war an hent ha staget ouzh ar groaz
32  Evel  ma'z  aent  er-maez,  e tegouezhas  ganto un  den  eus  Kurena,  Simon e anv.  E rediañ
a rejont da zougen kroaz Jezuz. 33 Hag o vezañ degouezhet el lec'h anvet Golgota, da lavarout
eo  Lec'h  ar  C’hlopenn,  34 e rojont  dezhañ  da  evañ  gwin  mesket  gant  bestl ;  goude  bezañ
e dañvaet, ne fellas ket dezhañ evañ. 35 Goude m’o devoe e staget ouzh ar groaz, e lodennjont
e zilhad kenetrezo, dre dennañ ar sord warno. 36 Hag aet en o c'hoazez en diwallent. 37 Lakaat
a reont a-us d’e benn ur skritell, gant abeg e gastiz : «Hemañ eo Jezuz Roue ar Yuzevion.»
38 Ha war un dro gantañ e kroazstagjont daou laer, unan a-zehoù, hag un all a-gleiz dezhañ.

Jezuz o vervel war ar groaz
39  An dremenidi avat  en gunujenne en  ur hejañ o fenn  40  hag e lavarent : «Te hag a zistruj an
Templ hag en adsav en ur  ober tri  devezh,  en em salv da-unan,  mard-out Mab Doue, ha
diskenn eus ar groaz !» 41 En hevelep doare an Arc'hveleion gant ar Skribed hag an Henaourion
a c'hoarzhe goap outañ en ur lavarout : 42 «Salvet en deus reoù all, ha n’eo ket barrek d’en em
salviñ ! Roue Israel ez eo, ra ziskenno bremañ eus ar groaz hag e kredimp ennañ.  43  En em
fiziet eo e Doue ; dezhañ d’e zieubiñ bremañ mard eo douget dezhañ, rak lavaret en deus : Me
eo Mab Doue !» 44 En hevelep doare al laeron a daole outañ komzoù dismegañsus.



AN OFERENN 219

45  Adalek  kreisteiz,  teñvalijenn  a c'holoas  ar  vro  a-bezh,  betek  teir  eur  goude  kreisteiz.
46 Ha war-dro teir eur goude kreisteiz e c'harmas Jezuz en ur griadenn vras : «Eli, Eli, lema
sabaktani?»,  da  lavarout  eo :  «Va  Doue,  va Doue,  perak  hoc'h  eus  va  dilezet?»
47 Ouzh e glevout, darn eus ar re a oa eno a lavaras : «O c'hervel Elia emañ hennezh.» 
48  Ha kerkent unan anezho a redas da gerc'hat ur spoueenn ; he c'hargañ a reas a winegr, hag
ouzh he lakaat e beg ur raosklenn e roas dezhañ da evañ.
49 Met ar re all a lavare : «Lez 'ta, gwelomp ha dont a ray Elia d’e saveteiñ.»
50 Hogen Jezuz o vezañ garmet adarre en ur griadenn vras a lezas e spered da dremen.

Ar burzhudoù goude marv Jezuz
51  Ha setu ma fregas gouel an Templ e daou-hanter, eus al lein d’an traoñ ; an douar a grenas
hag  ar  reier  a frailhas ;  52  ar  bezioù  a zigoras  ha  meur  a sant  a oa  o c'horf  kousket  enno,
a zihunas da vev ;  53  hag o vont er-maez eus o bezioù goude adsavidigezh Jezuz, e teujont er
Gêr  santel  d’en  em ziskouez  da  veur a hini.  54 Hogen ar  c'hantener hag ar  re  a oa  gantañ
o tiwall Jezuz, pa weljont ar c'hren-douar hag ar pezh a dremene, a voe strafuilhet-holl gant ar
spont ma lavarent : «E gwirionez, an den-mañ a oa Mab Doue !»
55  Bez’ e oa eno ivez meur a vaouez a selle eus a-bell, o devoa heuliet Jezuz adalek Galilea
ouzh e servijañ.  56  En o zouez e oa Mari Magdalen, Mari, mamm Jakez ha Jozef, ha mamm
mibion Zebedea.

Jezuz lakaet er bez
57 Deuet an abardaez e tegouezhas un den pinvidik eus Arimatea, Jozef e anv, a oa ivez diskibl
da Jezuz ; 58 hemañ a yeas da gaout Pilat da c'houlenn digantañ korf Jezuz. Neuze e roas Pilat
urzh d’e reiñ dezhañ. 59 O vezañ kemeret ar c'horf, Jozef en pakas en ur liñsel naet, 60  hag en
lakaas er bez nevez en devoa toullet er roc'h evitañ e-unan. Ha goude bezañ ruilhet ur maen
bras ouzh toull ar bez ez eas kuit.
61 Hag eno edo Mari-Madalen hag ar Vari all, azezet a-dal d’ar bez.
62  An deiz war-lerc'h, da lavarout eo an deiz goude an Aozadur, en em vodas an Arc'hveleion
hag ar Farizianed da vont da gaout Pilat, 63  hag e lavarjont dezhañ : «Aotrou, soñj hon eus en
deus lavaret an toueller-se pa oa bev c'hoazh : Goude tri devezh e tihunin da vev ! 64 Ro urzh
eta da ziwall ar bez gant surentez betek an trede deiz, gant aon na zeufe e ziskibion da laerezh
e gorf  ha na lavarfent  d’ar  bobl :  Dihunet eo a-douez ar  re  varv ;  gwashoc'h eget  an hini
gentañ e vefe an douelladenn diwezhañ-mañ.» 65 Respont a reas Pilat dezho : «Gwarded hoc'h
eus, it ha diwallit asur evel ma ouzoc'h.» 66 Int eta, o vont dioutañ, a lakaas ar bez e surentez
dre siellañ ar maen ha postañ gwarded.

Aviel bloavezh B
Diouzañv hon Aotrou Jezuz Krist hervez Mark 14,1 – 15,47 

An irienn a-enep da Jezuz

14  1  A-benn  daou  zevezh  e oa  ar  Pask  ha  gouel  ar  Bara-hep-Goell  da  vezañ,  hag  an
Arc'hveleion hag ar Skribed a oa o klask penaos tapout krog e Jezuz dre widre, evit e lakaat
d’ar marv. 2  Met lavarout a raent : «Arabat e vefe e-pad ar gouel gant aon na savfe tousmac'h
e-mesk ar bobl.»Eouliadur Betania
3 Evel m’edo Jezuz e Betania, e ti Simon al Lovr, tra m’edo ouzh taol, e teuas ur vaouez, ganti
ul lestrig-alabastr, leun a frond nard pur a briz uhel-meurbet ; terriñ a reas al lestrig-alabastr ha
skuilhañ ar c'hwezh-vat war e benn. 4 Darn avat a gomze taer war se kenetrezo : 

«Da betra mont da foranañ ar c'hwezh-vat-se? 5 rak gellet e vije bet he gwerzhañ ouzhpenn tri
c'hant  diner  hag  o reiñ  d’ar  beorion !»  Ha mont  a raent  garv  outi.  6  Met  Jezuz  a lavaras :
«Lezit-hi ! Perak e rit-hu poan dezhi? Un oberenn vat he deus graet em c'heñver. 7 Rak bepred
ho po peorion ganeoc'h,  ha pa garot e c'hellot ober vad dezho. Me avat n’ho po ket  atav.
8 Ar pezh a c'helle he deus graet. En a-raok he deus balzamet va c'horf a-benn va sebeliadur.
9 E gwirionez, me lavar deoc'h, e pe lec'h bennak ma vo prezeget an Aviel dre ar bed a-bezh,
e vo adlavaret ivez ar pezh he deus graet, evit ober eñvor anezhi.»

Treitouriezh Youdaz
10  Neuze Youdaz Iskariot, unan eus an Daouzek, a yeas da gaout an Arc'hveleion evit e lakaat
etre o daouarn. 11  Ar re-mañ ouzh e glevout a voe laouen hag a c'hrataas reiñ arc'hant dezhañ.
Ha neuze, e klaske penaos kaout un degouezh mat d’e lakaat etre o daouarn.

Aozidigezh ar Pask
12 An deiz kentañ eus ar Bara-hep-Goell, ma veze lazhet an oan-Pask, e lavaras an diskibion da
Jezuz : «Pelec'h e fell dit ez afemp da aozañ dit evit debriñ ar Pask?» 13 Hag eñ da gas daou eus
e ziskibion en ur lavarout dezho : «It e kêr hag en em gaout a ray en arbenn deoc'h un den
o tougen  ur  podad-dour.  It  war  e lerc'h,  14  hag  e pe  lec'h  bennak  ma'z  antreo,  lavarit  da
berc'henn an ti : Ar Mestr a c'houlenn diganit : Pelec'h emañ ar sal e c'hellin debriñ ar Pask
enni gant va diskibion? 15  Hag eñ a ziskouezo deoc'h ur sal vras war-laez, gant pluegoù enni,
ha prest-kloz. Eno eta kempennit pep tra evidomp.» 16  An diskibion a yeas war-raok etrezek
kêr, ha kaout a rejont an traoù evel m’en devoa lavaret dezho, hag ec'h aozjont ar Pask.

Ar Goan diwezhañ
17  Ha deut an abardaez, ez erru Jezuz gant an Daouzek. 18  Tra m’edont ouzh taol hag o tebriñ,
e lavaras Jezuz dezho : «E gwirionez, m’en lavar deoc'h, unan ac'hanoc'h a ya d’am gwerzhañ,
unan hag  a zo o tebriñ ganin.»  19 Stagañ a rejont neuze da dristaat,  hag en em lakajont da
c'houlenn digantañ an eil goude egile : «Ha me an hini eo?»  20  Eñ avat a respontas dezho :
«Unan eus an Daouzek eo, unan hag a laka e zorn ganin er plad. 21 Mab an Den evit gwir a ya
kuit hervez ma'z eo skrivet diwar e benn. Met gwa d’an den-se m’eo gwerzhet Mab an Den
gantañ ! Gwell e vije d’an den-se ma ne vije ket bet ganet.»
22 Hag e-pad ma tebrent, e kemeras bara ha goude bezañ lavaret ur vennigadenn, er rannas hag
en roas dezho en ur lavarout : «Kemerit, va c'horf eo kement-mañ.»  23 Ha goude-se o vezañ
kemeret  ur  c'halir,  e lavaras  ur  bedenn  a drugarez  hag  en  roas  dezho,  hag  holl  ez  evjont
dioutañ. 24 Hag e lavaras dezho : «Va gwad eo kement-mañ, gwad an emglev, an hini skuilhet
evit engroez an dud. 25 E gwirionez, me lavar deoc'h, ne evin mui eus frouezh ar winienn betek
an deiz-se ma'z evin hini nevez e Rouantelezh Doue.»

An diougan eus dilez an diskibion hag eus dinac'h Pêr
26  Goude kan ar salmoù ez ejont er-maez da venez an Olived,  27  hag e lavaras Jezuz dezho :
«C’hwi holl a gavo droukskoilh, rak skrivet eo :  Skeiñ a rin gant ar mêsaer hag an deñved
a vo stlabezet a bep tu. 28 Met pa vin adsavet da vev, ez in en ho raok da C'halilea.»
29 Pêr avat a lavaras dezhañ : «Ha goude ma teufe an holl da gaout droukskoilh, me avat n’em
bo ket !»  30 Jezuz a respontas dezhañ : «E gwirionez, me lavar dit, te ivez, hiziv, en noz-mañ
end-eeun,  kent  d’ar  c'hilhog kanañ div wezh,  eo  a-benn teir  gwezh az po va  dinac'het !»
31 Met eñ  a lavare  kaeroc'h  a se :  «Ha pa  rankfen  mervel  ganit,  nann,  n’az  tinac'hin  ket !»
Hag holl e lavarent kemend-all.

E Getsemani
32  Donet a rejont d’un domani a veze anvet Getsemani. Hag e lavaras (Jezuz) d’e ziskibion :
«Azezit amañ, tra ma vin o pediñ.» 33 Neuze e kemeras gantañ Pêr, Jakez ha Yann hag e krogas
da gaout spont hag anken. 34 Hag e lavaras dezho : «Trist eo va ene da vervel ; chomit amañ ha
beilhit ! » 35 Hag aet un tammig pelloc'h, e kouezhe d’an douar, hag e pede ma'z aje an eur-se
pell dioutañ, mar gallje se bezañ. 36 Ha lavarout a rae : «Abba ! Tad ! pep tra a c'hellez ; tenn ar
c'haliriad-se diouzhin. Koulskoude, n’eo ket ar pezh a fell din-me, met ar pezh a fell dit-te.»
37 Distreiñ a ra  neuze hag en o c’hav kousket,  hag e lavar da Bêr :  «Simon, kousket a rez?
N’ec'h eus ket gellet beilhañ un eurvezh-pad? 38  Beilhit ha pedit evit chom hep mont e-barzh
an temptadur ; gredus eo ar spered, met gwan eo ar c'horf.» 39 A-nevez o vezañ pellaet, e pede
o lavarout an hevelep komzoù. 40 Pa zistroas adarre, en o c’havas kousket, rak pounner e oa aet
o daoulagad ;  ha ne ouient  ket  petra respont  dezhañ.  41 Distreiñ a reas  un trede  gwezh hag
e lavaras  dezho :  «Emaoc'h  c'hoazh  o kousket  hag  o tiskuizhañ !  Deuet  eo  an  eur :  setu
m’emañ Mab an Den o vont da vezañ lakaet etre daouarn ar bec'herion. 42 Savit. dimp ! Setu
m’emañ tost an hini am gwerzh.»

Jezuz zo kemeret
43  Ha kerkent, p’edo c'hoazh o komz, e tegouezh Youdaz, unan eus an Daouzek, ha gantañ ur
bobl a dud gant klezeier ha bizhier, kaset gant an Arc'hveleion, ar Skribed hag an Henaourion.
44  Ar merk-mañ en devoa roet an treitour dezho : «An hini a bokin dezhañ, emezañ, hennezh
eo : krogit ennañ ha kasit-eñ gant evezh.» 45 Kerkent hag en em gavet, e tostaas eta ouzh Jezuz
en ur lavarout : «Rabbi !» hag e pokas dezhañ. 46 Hag ar re all da lakaat o daouarn warnañ ha
da gregiñ ennañ.  47 Hogen unan eus ar re a oa eno a dennas e gleze, a skoas gant mevel ar
Beleg-meur hag a droc'has dezhañ e skouarn.  48  Ha Jezuz o sevel e vouezh a lavaras dezho :
«Evel etrezek ul laer oc'h aet war-raok gant klezeier ha bizhier, d’am fakañ.  49  Bemdez avat
e vezen en ho touez o kelenn en Templ, ha n’hoc'h eus ket kroget ennon. Hogen evit ma teuio
da wir ar Skriturioù an hini eo.» 50  Neuze ouzh en dilezel e tec'hjont holl. 51  Ur paotr yaouank
a oa ouzh e heul,  gant ul  liñsel  hepken en-dro d’e gorf.  Kregiñ a rejont ivez ennañ,  52 met
hemañ o leuskel al liñsel, a dec'has kuit en noazh.

Jezuz dirak ar Beleg-meur
53  Degas a rejont Jezuz ganto da di ar Beleg-meur ma'z en em vodas an holl Arc'hveleion, an
Henaourion hag ar Skribed. 54 Pêr, eus a-bell, en heulias betek e diabarzh porzh ar Beleg-meur,
hag azezet e oa e-mesk ar vevelion, hag e tomme ouzh an tan.
55  Hogen an Arc'hveleion hag ar C’huzul a-bezh a glaske un testeni bennak a-enep da Jezuz
evit e gas d’ar marv ; ha ne gavent ket.  56 Kalz evit gwir a zouge fals-testeni a-enep dezhañ,
met ne glote ket o zestenioù. 57  Ur re bennak o vezañ savet, a zouge ar fals-testeni-mañ enep
dezhañ :  58  «Ni, emezo, hon eus e glevet o lavarout : Me a ziskaro an Templ-mañ graet gant
dorn an den, hag en ur ober tri devezh e savin un all ha na vo ket diwar dorn an den.» 59  Met
war ar poent-se kennebeut-all ne glote ket o zestenioù. 60 Neuze an Arc'hveleion a savas, a yeas
er c'hreiz hag a reas ar goulenn-mañ ouzh Jezuz : «Ne respontez netra? Petra emañ ar re-se
o testeniañ a-enep dit?» 61 Jezuz avat a dave ha ne responte mann ebet. A-nevez e c'houlennas
an Arc'hveleg outañ : «Ha te eo ar C'hrist, mab an Hini benniget?»  62  Respont a reas Jezuz :
«Me eo !  Hag  e welot  Mab  an  Den  azezet  a-zehoù  d’an  Hollc'halloudeg  hag  o tont  war
goabrennoù an neñv.»

63  Met an Arc'hveleg en ur regiñ e zilhad da lavarout : «Da betra hon eus c'hoazh ezhomm
a destoù? 64 Klevet hoc'h eus e gomz enep-Doue. Petra 'gav deoc'h?» Int holl avat a varnas e oa
dleet ar marv dezhañ.
65  Hiniennoù en  em lakaas  da  skopañ outañ,  da  vouchañ e zremm dezhañ ha  da  zistagañ
fasadoù  gantañ  en  ur  lavarout :  «Gra  da  brofed !  »  Hag  ar  vevelion  en  degemeras  gant
palvadoù.

Nac'hadennoù Pêr
66 Endra m’edo Pêr e traoñ ar porzh, e teuas unan eus mitizhion an Arc'hveleg. 67 O welout Pêr
o tommañ,  e paras  he selloù warnañ,  en ur  lavarout dezhañ :  «Te ivez gant  an Nazaredad
e oas, gant Jezuz.» 68 Eñ avat a nac'has en ur lavarout : «Ne welan ket, ne gomprenan ket petra
a lavarez-te.» Neuze ez eas er-maez dindan ar porched, hag ur c'hilhog a ganas.  69 Ar vatezh
avat ouzh e welout en em lakaas adarre da lavarout d’ar  re a oa eno :  «Hemañ a zo unan
anezho !» Eñ avat a nac'has adarre.  70 Prestik goude, ar re a oa eno a lavaras d’o zro da Bêr :
«Sur mat ez out eus  ar re-se,  rak Galilead out-te.»71 Eñ neuze a grogas da vallozhiñ ha da
douiñ : «N’anavezan ket an den-se a gomzit anezhañ !» 72 Ha raktal, evit an eil gwezh, e kanas
ur c'hilhog.  Ha Pêr a zeuas soñj  dezhañ eus ar  c'homzoù en devoa lavaret  Jezuz dezhañ :
«Kent d’ar c'hilhog kanañ div wezh, eo a-benn teir gwezh az po va dinac'het !» Hag o tec'hout
kuit e ouele.

15 Jezuz dirak Pilat
1 Kerkent hag ar beure, e reas an Arc'hveleg kuzuliadeg gant an Henaourion, ar Skribed hag ar
C’huzul a-bezh ; goude bezañ ereet Jezuz, er c’hasjont ganto evit e lakaat etre daouarn Pilat.
2 Pilat  a c'houlennas outañ : «Ha te eo roue ar Yuzevion?» Ha Jezuz da respont :  «Evel ma
lavarez.» 3 An Arc'hveleg a damalle forzh traoù dezhañ. 4 Pilat a reas adarre goulennoù outañ :
«Ne respontez netra? Sell nag a draoù a damallont dit !» 5  Jezuz avat ne respontas mui netra,
en doare ma oa souezhet Pilat.
6  Da-geñver pep Gouel e laoske Pilat dezho ur prizoniad, an hini a c'houlennent.  7  Bez’ e oa
neuze  unan  anvet  Barabbas  hag  a oa  dalc'het  er  c’harc’har a-unan  gant  an  dispac'herion
o devoa graet ur muntr e-pad an taol-dispac'h. 8 Pignat a reas ar bobl eta ha kregiñ da c'houlenn
hervez  ma  oa  kustum  Pilat  d’ober  dezho  9  Pilat  avat  a respontas  dezho  en  ur  lavarout :
«Ha fellout a ra deoc'h e laoskfen deoc'h Roue ar Yuzevion?» 10 Rak anavezout a rae e oa dre
warizi o devoa an Arc'hveleion e lakaet etre e zaouarn. 11 An Arc'hveleion avat a ise ar bobl da
c'houlenn  ma  laoskje  kentoc'h  Barabbas  dezho.  12  Pilat  o sevel  e vouezh  adarre,  a lavaras
dezho : «Petra 'rin neuze gant an hini a anvit Roue ar Yuzevion?»  13  Int a stagas adarre da
youc'hal : «Stag-eñ ouzh ar groaz !»  14  Pilat a lavaras dezho : «Pe zroug en deus graet eta?»
Hogen kreñvoc'h a se e youc'hjont : «Stag-eñ ouzh ar groaz !» 15  Pilat avat gant ar c'hoant da
dremen diouzh ar bobl, a laoskas Barabbas dezho ha goude skourjezañ Jezuz, en roas da vezañ
staget ouzh ar groaz.

Jezuz kurunet a spern
16 Ar soudarded en sachas e diabarzh ar porzh, da lavarout eo er pretordi. Bodañ a reont an holl
gohortenn, 17 hag int d’e wiskañ gant limestra ha da blezhenniñ ur gurunenn spern d’he lakaat
war e benn. 18  Neuze e stagjont d’e gevarc’hañ : «Kevarc’h Roue ar Yuzevion !» 19 Ha gant ur
gorzenn e skoent war e benn hag e skopent outañ, hag o stouiñ o glin dirazañ e tougent bri
dezhañ.

Jezuz kroazstaget
20  Ha goude bezañ  graet  evel-se goap  outañ,  e tennjont  diwarnañ al  limestra,  hag  o vezañ
e wisket en-dro gant e zilhad e-unan, er c’hasjont er-maez d’e groazstagañ.  21 Rediañ a rejont
un  den,  hag  a oa  o tremen  hebiou  en  ur  zistreiñ  eus  ar  parkeier,  Simon  eus  Kurena  tad
Aleksandr ha Rufus, da gemer ha da zougen e groaz.  22  Ren a rejont Jezuz d’al lec'h anvet
Golgota, da lavarout eo Lec'h ar C’hlopenn. 23 Kinnig a rejont dezhañ gwin mesket gant mir ;
met ne gemeras ket. 24 E groazstagañ a rejont ha neuze lodennañ e zilhad kenetrezo dre dennañ
ar sord warno, da c'houzout petra a yafe gant pep hini. 25 An trede eur e oa p’en stagjont ouzh
ar groaz.  26 War ur skritell e oa merket abeg e gondaonidigezh gant ar gerioù-mañ : Roue ar
Yuzevion.  27 Gantañ e kroazstagjont  daou  laer,  unan  a-zehoù  hag  egile  a-gleiz  dezhañ.
28 Evel-se e voe sevenet ar Skritur a lavare : «Gant an dorfedourion ez eo bet lakaet.»
29  An  dremenidi  a daole  outañ  komzoù  dismegañsus  en  ur  hejañ  o fenn  hag  o lavarout :
«Añ ! C’hañ ! Te hag a ziskar an Templ hag en adsav en ur ober tri  devezh,  30  en em salv
da-unan ha diskenn eus ar groaz !» 31  En hevelep doare, an Arc'hveleion gant ar Skribed a rae
fent kenetrezo diwar e benn hag a lavare : «Ar re all en deus salvet, met e-unan n’hall ket en
em salviñ !  32  ar C'hrist ! Roue Israel ! Ra ziskenno bremañ eus ar groaz ma welimp ha ma
kredimp !» Betek ar re a oa bet staget ouzh ar groaz war un dro gantañ, a wallgomze outañ.
33 Gant ar c'hwec'hvet eur, e teuas teñvalijenn war ar vro a-bezh betek an navet eur.
34  Ha d’an navet eur, e c'harmas Jezuz en ur griadenn vras : «Eli, Eli, lema sabaktani?» da
lavarout eo : «Va Doue, va Doue, perak ec'h eus va dilezet?» 35  Hag hiniennoù eus ar re a oa
e-kichen a lavaras ouzh e glevout :  «Setu !  Emañ o c'hervel  Elia !»  36  Unan bennak a redas
neuze, a leunias ur spoueenn a winegr, he lakaas e beg ur gorzenn, hag a roas dezhañ da evañ
en ur lavarout : «Lezit  -ta ! Gwelomp hag-eñ e teuio Elia d’e ziskenn !»  37  Met Jezuz en ur
deurel ur griadenn vras, a dremenas.
38  Neuze  gouel  an  Templ  a rogas  e daou-hanter  adalek  al  lein  betek  an  traoñ.  39 Hogen  ar
c'hantener hag en em zalc'he a-dal da Jezuz, o welout e oa marvet er stumm-se, a lavaras :
«E gwirionez,  an den-mañ a oa Mab da Zoue.»  40  Bez’ e oa ivez merc'hed hag a selle  eus
a-bell, en o zouez Mari Madalen, Mari mamm da Jakez ar bihanañ ha da Jozef, ha Salome,
41 anezho merc'hed a veze ouzh e heuliañ hag e servijañ p’edo e Galilea ; ha kalz a reoù all, bet
pignet gantañ da Jeruzalem.

Ar sebeliadur
42  Dija e oa erru an abardaez, ha dre m’edo ar Ragaozadur, da lavarout eo derc'hent ar sabad,
43 e teuas Jozef a Arimatea, kuzulier enorus, hag a c'hortoze ivez Rouantelezh Doue ; hag eñ
o kemer hardizhegezh a antreas e ti Pilat da c'houlenn digantañ korf Jezuz.  44  Souezhet e voe
Pilat e vije marvet ken buan. o vezañ galvet ar c'hantener e c'houlennas digantañ daoust ha
marvet  e oa  dija.  45  Goude  bezañ  klevet  digant  ar  c'hantener,  e roas  ar  c'horf  da  Jozef.
46 Hag hemañ o vezañ prenet ul liñsel a ziskennas Jezuz, hen pakas el liñsel hag hen lakaas en
ur bez bet toullet er roc'h, ha war c'henoù ar bez e ruilhas ur maen. 47  Edo Mari-Madalen ha
Mari mamm Jakez o sellout mat e pelec'h e oa bet lakaet.

Aviel bloavezh K
Diouzañv hon Aotrou Jezuz Krist hervez Lukaz 22, 14- 23, 56 
14  Ha pa voe deuet an eur, ez eas ouzh taol, hag e Ebestel gantañ.  15  Lavarout a reas dezho :
«C’hoant bras am eus bet da zebriñ ar Pask-mañ ganeoc'h, kent din gouzañv. 16 Rak me lavar
deoc'h,  n’en  debrin  ken,  betek  ma  vo  bet  sevenet  en  e leunder  e Rouantelezh  Doue.»
17 Hag o vezañ kemeret  ur  c'halir,  e trugarekaas,  en ur  lavarout :  «Kemerit  kement-mañ, ha
lodennit etrezoc'h. 18 Me lavar deoc'h, adalek bremañ, n’evin ken eus frouezh ar gwini, ken na
vo deuet Rouantelezh Doue.»  19  Hag o vezañ kemeret bara, e lavaras ur bedenn a drugarez,
en rannas hag en roas dezho en ur lavarout : «Kement-mañ eo va c'horf, an hini roet evidoc'h ;
grit an dra-mañ evit ober an eñvoradur ac'hanon.» 20 Hag evel-se ivez, goude koan, e reas evit
ar c'halir, en ur lavarout : «Ar c'haliriad-mañ eo an Emglev nevez em gwad, an hini skuilhet
evidoc'h.»

Jezuz o reiñ keloù eus trubarderezh Youdaz
21 «Setu avat m’emañ dorn an hini am gwerzh, ganin ouzh an daol-mañ.  22  Rak Mab an Den
a ya evel m’eo bet divizet ; mallozh avat d’an den-se ma'z eo gwerzhet gantañ.» 23 Hag int en
em lakaas da c'houlenn etrezo piv anezho a oa an hini o vont d’ober an dra-se.

An Ebestel o tabutal diwar-benn o renk
24  Tabut a savas ivez etrezo :  Piv anezho a oa da vezañ sellet  evel  ar  brasañ.  25  Jezuz avat
a lavaras dezho : «Rouaned ar broadoù a ra o mistri warno ; hag ar re o deus galloud warno
a fell dezho bezañ anvet madoberourion.  26 C’hwi avat, arabat ober evel-se : hogen ar brasañ
en ho touez ra vezo evel an hini yaouankañ, hag an hini a ren, evel an hini a servij. 27 Piv eo ar
brasañ? an hini a zo ouzh taol, pe an hini o servijañ? Daoust ha n’eo ket an hini a zo ouzh
taol? Me avat, a zo en ho touez evel an hini o servijañ.
28 Met c'hwi eo ar re a zo bepred chomet feal din em amprouadurioù ; 29 ha me neuze a fell din
reiñ deoc'h galloud-roue evel m’en deus va Zad roet din, 30 ma tebrot ha ma'z evot ouzh va zaol
em Rouantelezh, ha ma vezot azezet war dronioù o varn daouzek meuriad Israel.

Jezuz o tiouganañ dianzavadur Pêr, hag ar gwall reuz evit ar re all
31  Simon,  Simon,  setu  m’en  deus  Satan  bet  e c'houlenn  d’ho  kroueriañ  evel  ar  gwinizh ;
32 hogen me am eus pedet evidout, evit na semplo ket da feiz ; ha te, pa vi distroet, starta da
vreudeur.» 33 Met eñ a respontas dezhañ : «Aotrou, ganit ez on prest da vont ha d’ar c’harc’har
ha d’ar marv.»  34  Hogen Jezuz a lavaras dezhañ : «Me lavar dit, Pêr, n’en devo ket kanet ar
c'hilhog hiziv m’az po dre deir gwezh nac'het va anavezout.»
35  Hag e lavaras c'hoazh dezho : «P’em eus ho kaset hep yalc'h na sac'h, na botoù, daoust ha
diouer hoc'h eus bet eus un dra bennak?» - «Eus netra !» emezo - 36 «Met bremañ, emezañ, an
neb en deus ur yalc'h, r’ he c’hemero, hag ur sac'h kerkoulz all ; hag an neb n’en deus ket
a gleze, ra werzho e vantell da brenañ unan. 37 Rak me lavar deoc'h, e tle donet da wir ennon al
lavar-mañ eus ar Skritur : Lakaet eo bet e renk an dorfedourion. E gwirionez, kement a sell
ouzhin-me a zo tost d’e dermen.»
38 «Aotrou, emezo, sed amañ daou gleze !» Hag e respontas dezho : «Tra-walc'h eo !»

War Venez an Olived. Gwall-anken Jezuz
39  O vezañ aet  er-maez,  e tennas,  evel  e gustum, war-zu Menez an Olived, ha war e lerc'h
e teue e ziskibion. 40 Pa voe erru el lec'h-se, e lavaras dezho : «Pedit gant aon da vont e-barzh
an temptadur.»  41  Pellaat a reas diouto war-hed un taol-maen, hag o vezañ aet war e zaoulin,

e pede, 42 en ur lavarout : «Tad, ma fell dit, kas ar c'haliriad-mañ diouzhin ; koulskoude, ra vo
graet n’eo ket va mennantez, met da hini-te.» 43 Neuze en em ziskouezas dezhañ un Ael eus an
Neñv  d’e  gennerzhañ.  44 Ha  kouezhet  en  enkrez  brasañ,  e pede  gredusoc'h ;  hag  e teuas
e c'hwezenn warnañ da vezañ evel takennoù gwad hag a zivere war an douar.  45  Sevel a reas
diouzh e bedenn evit mont davet e ziskibion, met o c'haout a reas kousket gant an dristidigezh.
46  Hag e lavaras dezho : «Perak e kouskit-hu? Savit ha pedit da chom hep mont e-barzh an
temptadur.»

Jezuz paket
47  Edo c'hoazh  o komz,  paz  erruas  ur  bagad  tud,  hag  an  hini  anvet  Youdaz,  unan  eus  an
Daouzek,  er  penn  anezho.  Tostaat  a reas  ouzh  Jezuz  da  bokat  dezhañ.  48  Jezuz  a lavaras
dezhañ : «Youdaz, gant ur pok eta e werzhez Mab an Den?» 49 O welout ar pezh a oa da vezañ
ar re a oa gantañ a lavaras dezhañ : «Aotrou, ha ma skofemp gant ar c'hleze?»  50 Hag unan
anezho o skeiñ gant mevel ar Beleg-Meur a droc'has dezhañ e skouarn dehoù.  51  Met Jezuz
o komz a lavaras : «Lezit da vont ! » Hag o vezañ stoket ouzh skouarn an den, eñ pareas.
52  Neuze e lavaras Jezuz d’ar re a oa deuet a-enep dezhañ, pennbeleion, pennoù bras gwarded
an Templ, hag Henaourion : «Evel pa vefen ul laer, oc'h deuet a-enep din gant klezeier ha
bizhier. 53 P’edon bemdez en ho touez, en Templ, n’hoc'h eus ket astennet ho taouarn warnon ;
met bremañ emañ ho koulz, ha mestroni an deñvalijenn.»

Teir nac'hadenn Bêr
54  Neuze o kregiñ ennañ er c’hasjont da di ar Beleg-Meur. Pêr a heulie eus a bell.  55 Evel m’o
devoa graet tan e-kreiz ar porzh hag e oant aet d’azezañ en-dro dezhañ, en em lakaas Pêr en
e goazez en o zouez. 56 Met ur vatezh o vezañ e welet azezet ouzh flamm an tan, hag o sellout
pizh outañ,  a lavaras :  «Hemañ ivez  a oa  gantañ !»  57 Nac'hañ  a reas  avat :  «Maouez,  n’en
anavezan ket.» 58  Nebeut goude, un all en gwelas hag a lavaras : «Te ivez a zo unan anezho.»
Met Pêr  a lavaras :  «Va den mat,  ned on ket.»  59  War-dro un eur goude,  unan all  a lavare
groñs : «Sur-mat, hemañ ivez a oa gantañ ; sellit 'ta, Galilead eo !» 60 «Va den mat, eme Bêr, ne
ouzon  ket  petra  a lavarez.»  D’an  ampoent,  p’edo  c'hoazh  o komz,  e kanas  ur  c'hilhog.
61 Hag an Aotrou, o vezañ distroet, a baras e sell war Bêr. Ha neuze e teuas da soñj da Bêr eus
gêr an Aotrou p’en devoa lavaret dezhañ : «A-raok d’ar c'hilhog kanañ hiziv, az po va nac'het
teir gwezh.» 62 Hag o vont er-maez e skuilhas daeroù c'hwerv.

Jezuz dismegañset
63 Hogen ar wazed hag a oa o terc'hel Jezuz, a rae goap anezhañ, hag en gwallgase. 64 Mouchañ
a raent e zremm hag e c'houlennent : «Gra da ziouganer ! Piv en deus skoet ganit?» 65 Ha kalz
a wall-gomzoù all a zistagent a-enep dezhañ.

Jezuz dirak ar C’huzul Bras
66 Pa c'houlaouas an deiz, en em vodas kuzul Re Gozh ar bobl, Priñsed ar veleion, ha Skribed
Degas a rejont Jezuz dirak o lez-varn,  67  hag e lavarjont dezhañ : «Mard-out ar C'hrist, lavar
dimp ! » Hag eñ a respontas dezho : «Mar lavaran deoc'h, n’am c'hredot ket, 68  ha ma ran-me
goulennoù ouzhoc'h, ne respontot ket.  69 Met diwar vremañ e vo Mab an Den azezet en tu
dehoù da c'halloud Doue.» 70 Ma lavarjont holl neuze : «Te eo Mab Doue eta?»

Hag e tisklêrias dezho : «C’hwi a lavar mat, me eo !» 71 Neuze e lavarjont : «Da betra hon eus 
c'hoazh ezhomm testeni? Ni hon-unan hon eus e glevet eus e c'henoù.»

Jezuz dirak Pilat evit ar wezh kentañ

23 1 Holl dud an emvod a savas neuze ; hag e gas a rejont da Bilat. 2 En em lakaat a rejont d’e
damall evel-henn :  «Hemañ hon eus kavet o lakaat  reveulzi  e-touez hor pobl,  hag o virout
a baeañ  ar  gwirioù  da  Gaesar,  hag  o tisklêriañ  ez  eo  eñ  ar  C'hrist  Roue.»  3  Neuze  Pilat
a c'houlennas  digantañ :  «Te  eo  roue  ar  Yuzevion?»  Respont  a reas  outañ :  «En  lavarout
a rez.»  4  Ha Pilat a zisklêrias d’ar veleion-vras ha d’ar bobl :  «Ne gavan netra tamallus en
den-se.»  5 Met i a zalc'he gant nerzh da lavarout : «Lakaat a ra ar bobl d’en em sevel en ur
gelenn dre Youdea a-bezh, adalek Bro-C'halilea 'lec'h m’eo kroget, betek amañ.» 6 Pedenn war
ar c'homzoù-se e c'houlennas Pilat ha Galilead e oa an den-se.  7 Ha pa ouezas edo eus dalc'h
Herodez, er c’hasas da Herodez hag en em gave ivez e Jeruzalem en deizioù-se.

Jezuz dirak Herodez
8  Herodez, pa welas Jezuz, a voe laouen-bras,  rak abaoe pell amzer en deveze c'hoant d’e
welout, gant ar pezh a gleve diwar e benn, ha spi a-walc'h en devoa d’e welout oc'h ober ur
burzhud  bennak.  9  En goulennata  a reas  gant  forzh  gerioù,  met  Jezuz  ne  respontas  netra
dezhañ. 10  Eno koulskoude edo ar Veleion-Vras, hag ar Skribed hag en tamalle gant taerijenn.
11 Herodez hag e warded eta, goude bezañ graet fae warnañ, ha graet goap anezhañ, a wiskas
dezhañ ur sae splann-meurbet, hag er c’hasas en-dro da Bilat.  12 Adalek an deiz-se, e teuas
Pilat hag Herodez da vezañ mignoned, eus a enebourion ma oant diagent.

Jezuz a-nevez dirak Pilat. Jezuz ha Barabbas
13  Pilat  eta goude bezañ galvet an Arc'hveleion, ar pennadurezhioù hag ar bobl,  14 a lavaras
dezho : «Degaset hoc'h eus din an den-mañ, evel unan o tougen ar bobl d’ar reveulzi ; ha setu
m’em eus dirazoc'h graet enklask diwar-benn se, ha n’em eus kavet ennañ netra da damall eus
ar  pezh a lavarit  en e enep.  15  Nag Herodez kennebeut,  peogwir  en deus  en adkaset  dimp
en-dro.  Gwelout  a rit,  mann  ebet  n’en  deus  graet  hemañ  a gement  a dalvezfe  ar  marv.
16 Rak-se, goude bezañ e gastizet, en laoskin da vont.» 17 (Hogen da-geñver ar Gouel e tlee reiñ
dezho frankiz ur prizoniad) 18 Met holl en em lakajont da grial a-gevret : «Ar marv evit hemañ,
ha laosk ganeomp Barabbas.»  19 Hemañ a oa bet  taolet  er  c’harc’har,  evit  un taol-dispac'h
c'hoarvezet e kêr, hag ur muntr.  20  Pilat eta, c'hoant gantañ da leuskel Jezuz, a gomzas outo
adarre.  21  Int  avat  a grie :  «Ar groaz !  Ar groaz  dezhañ !»  22  Evit  an trede gwezh e lavaras
dezho :  «Pe zroug eta  en  deus  graet  an  den-mañ? Netra  n’am eus kavet  ennañ a gement
a dalvezfe ar marv. Mont a ran eta d’e gastizañ ha d’e leuskel da vont.» 23 Int avat a zalc'h start
gant kriadegoù bras da c'houlenn ma vije staget ouzh ar groaz, ha gwashoc'h-gwashañ e save
o mouezhioù. 24 Pilat neuze a varnas ma vefe roet o mennad dezho. 25 Ha leuskel a reas ganto
an hini a oa bet taolet er c’harc’har evit un taol-dispac'h hag ur muntr, an hini a c'houlennent ;
Jezuz avat, e reiñ a reas dezho hervez o mennantez.

Hent ar C’halvar ha Merc'hed Jeruzalem
26 Pa oant ouzh e gas ganto e taoljont o dorn war un den, Simon ar C'hurenead, a oa o tont eus
ar park, hag e sammjont ar groaz warnañ evit he dougen war-lerc'h Jezuz. 27 Ur bobl vras a dud
en heulie, ha merc'hed hag a skoe war boull o c'halon hag a hirvoude warnañ.  28 O treiñ outo
Jezuz a lavaras : «Merc'hed Jeruzalem, na ouelit ket warnon, kentoc'h gouelit warnoc'h ha war
ho  pugale.  29  Rak  setu  o tont  deizioù  ma  vo  lavaret :  «Eürus  ar  gwragez  divugel,  an
daou-gostezioù n’o deus ket douget hag an divronnoù n’o deus ket  maget.  30  Neuze en em
lakaint da lavarout d’ar menezioù : Kouezhit warnomp ! ha d’an torgennoù : Kuzhit-ni ! 31 Rak
ma reer evel-henn d’ar c'hoad glas, petra a c'hoarvezo gant ar c'hoad sec'h?»
32 Daou dorfedour all a gased c'hoazh, evit bezañ lakaet d’ar marv war un dro gantañ.

Jezuz staget ouzh ar groaz
33  Pa voent erruet el lec'h anvet Kalvar, en stagjont ouzh ar groaz eno, hag an dorfedourion
ivez,  unan  en  tu  dehoù hag  egile  en  tu  kleiz.  34  Jezuz  a lavare :  «Tad, pardon dezho,  rak
n’ouzont ket petra a reont.»  Neuze o rannañ e zilhad, e tennjont ar sord warno.  35  Ar bobl
a chome eno da sellout. Ar pennoù-bras, int ivez, a rae goap anezhañ en ur lavarout : «Salvet
en deus reoù all ; ra 'n em salvo e-unan, mard eo Krist Doue, an hini dibabet !» 36 Ar soudarded
ivez  a c'hoarzhe  goap  warnañ ;  tostaat  a raent  hag  e kinnigent  gwinegr  dezhañ,  37  en  ur
lavarout : «Mard-out Roue ar Yuzevion, en em salv da-unan.» 38  Bez’ e oa ivez ur skrid a-us
d’e benn : «Hemañ eo roue ar Yuzevion.»
39  Unan eus an dorfedourion e pign ouzh ar groaz, a skoe kunujennoù gantañ, en ur lavarout :
«Ha n’eo ket te eo ar C'hrist? En em salv da-unan ha ni ganit.» 40 Met egile a respontas outañ
gant komzoù taer : «Na te, kennebeut-all, n’ec'h eus tamm ebet doujañs Doue, goude m’out
bet barnet d’an hevelep kastiz? 41  Evidomp-ni ez eo reizh, gopret omp diouzh hon torfedoù ;
met hemañ n’en deus graet droug ebet.» 42 Hag e lavare : «Jezuz, az pez soñj ac'hanon pa zeui
e gloar da Rouantelezh.» 43 Ha Jezuz a respontas dezhañ : «E gwirionez, en lavarout a ran dit,
hiziv e vi ganin er Baradoz.»

Jezuz a varv ouzh ar groaz
44 War-dro ar c'hwec'hvet eur e oa pa zeuas teñvalijenn war ar vro a-bezh betek an navet eur, an
heol o vezañ kuzhet ;  45  ha gouel an Templ a rogas dre an hanter  46  Jezuz o c'harmiñ en ur
griadenn vras a lavaras : «Tad, etre da zaouarn e lakaan va spered.» Hag o lavarout kement-se,
e laoskas e huanad diwezhañ.
47  Pa  welas  ar  c'hantener  ar  pezh  a oa  c'hoarvezet,  e tougas  klod da  Zoue,  gant  ar
c'homzoù-mañ : «E gwirionez, an den-mañ a oa un den reizh.» 48  Hag an holl engroezioù tud
hag a oa en em zastumet evit gwelout an arvest-se, pa weljont petra a oa en em gavet, a yae
war o c'hiz, o skeiñ war boull o c'halon.

Jezuz beziet
49  Holl dud e anaoudegezh en em zalc'he a-ziabell, hag ivez ar gwragez o devoa en heuliet
adalek Galilea, hag a selle ouzh an traoù-se.
50 Ha setu neuze un den anvet Jozef, ezel eus ar C’huzul bras, un den mat ha reizh: 51 hennezh
n’en devoa ket asantet na d’o mennad, na d’o oberoù ; genidik eus Arimatea, ur gêr eus ar
Yuzevion,  a c'hortoze Rouantelezh  Doue,  52 hemañ a yeas  da gaout  Pilat  evit  goulenn korf
Jezuz. 
53  E diskenn a reas diouzh ar groaz, e c’hronnañ en ul liñsel hag e lakaat en ur bez kleuzet er
roc'h lec'h na oa bet lakaet c'hoazh den ebet.  54  Deiz ar Ragaozadur e oa, hag e lugerne dija
goulaouennoù ar sabad.  55 Ar gwragez hag a oa deuet gant Jezuz eus Galilea o devoa heuliet
a-dost ; sellout mat a rejont ouzh ar bez ha penaos e oa bet lakaet korf Jezuz. 
56 Hag o vezañ distroet war o c'hiz, ec'h aozjont louzeier a c'hwezh-vat ha frondoù. Ha deiz ar
sabad, e talc'hjont d’an diskuizhadenn gourc'hemennet.

Kredo 

Pedenn war ar profoù
Ho pediñ a reomp, Aotrou Doue, dre Ziouzañv hoc’h Unvab, na zaleit ket da reiñ dimp ho

pardon, daoust ma n’omp ket dellezek d’e gaout dre hon oberoù, hogen dre nerzh an aberzh
dibar-mañ, grit dimp degemer ho trugarez.  Dre Jezuz Krist.

Kentlavar an Diouzañv III
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Eñ a zo bet fellet dezhañ, dibec'h ma oa, 
gouzañv poan evit ar bec'herion, 
ha bezañ kondaonet, hep bezañ graet netra fall, 
evit ar re o devoa graet an droug ;

e varv en deus gwalc'het hor pec'hedoù, 
hag e adsav da vev en deus roet dimp a-nevez buhez ar c'hras.
Drezañ emañ an neñv hag an douar, an Aeled hag an Arc'haeled, 
oc'h embann deoc'h meuleudi hag enor, 
hep skuizhañ morse o lavarout : Santel...

Dazgwerzad ar C'hevuniañ Mz 26, 42
“ Va Zad, ma ne c'hell ket ar c'haliriad-mañ 
mont e-biou din hep bezañ evet ganin, da vennantez bezet graet ! ”

Pedenn goude ar C'hevuniañ
Maget gant an donezonoù santel, ni ho ped a galon izel, Aotrou, C’hwi hag hoc’h eus roet

dimp,  dre marv ho Mab,  ar  goubeizh da gaout ar  madoù a gredomp enno, grit dimp, dre
e zasorc’h klodus, kaout ar c’hras da vont betek an termen eürus a glaskomp. Dre Jezuz Krist.

Pedenn war ar bobl
Taolit ho sell, ni ho ped, Aotrou Doue, war an tiegezh a zo deoc'h : Evitañ, Jezuz Krist hon
Aotrou n'en deus ket nac'het en em lakaat etre daouarn an dud fallakr ha gouzañv boureviadur
ar groaz. Eñ a vev.

TRIDEVEZHIAD SANTEL PASK
1. Kevrinoù meur hon Dasprenidigezh e-pad an Tridevezhiad Santel a vez lidet dre ouelioù

meur gant an Iliz, oc'h ober eñvor, gant lidadurioù dibar, eus he Aotrou kroazstaget, sebeliet
ha dasorc'het.

Ur yun santel a zo da vezañ graet d'ar Gwener ar Groaz en enor da Ziouzañv an Aotrou, ha
diouzh ma vez tu,  d'ar Sadorn Santel,  en doare da dañva a galon laouen levenez deiz an
Dasorc'hidigezh.

2. Evit lidañ en doare dereat an Tridevezhiad Santel hervez al lidoù, ez eus ezhomm eus un
niver bras a-walc'h a waziaded lik hag o devo da vezañ deskoniet gant evezh war ar pezh o
devo d'ober.

Kanoù ar bobl, ar waziaded hag ar beleg lider o deus ul lec'h dibar e lidadurioù an deizioù-
mañ ; an testennoù a gemer un nerzh kreñv drezo o-unan pa vezont displeget dre ar c'han.

Ar bastored o devo eta da reiñ da anavezout talvoudegezh hag urzh al lidadurioù d'ar feizidi
kristen, en ur zisplegañ an traoù gwellañ ma c'hellint hag ouzh o frientiñ da gemer perzh
oberiant ha frouezhus el lidoù.

3.  Lidadurioù an Tridevezhiad Santel  a  vo sevenet  en ilizoù-meur ha parrezel  hag er  re
hepken a c'hello o lidañ en doare dellezek, eleze gant feizidi stank a-walc'h, gant un niver
dereat a waziaded, ha gant gallusted da seveniñ al lodennoù dre gan.

En abeg da  se,  e  vo  ret  d'ar  c'humuniezhoù bihan,  d'ar  c'hevredigezhioù  ha  bodadegoù
prevez a bep seurt, en em vodañ en ilizoù-se evit kas da benn al  lidadurioù en ur stumm
dellezekoc'h.

YAOU-GAMBLIT

Oferenn an Olev
Pempvet deiz eus ar Sizhunvezh Santel

1. Hervez an hengoun kozh e vez berzet en deiz-mañ an Oferenn hep pobl.
2. Bennozh olev an nammidi, olev ar gatekizidi ha kensakridigezh an eli a vez graet en deiz-

se  gant  an  Eskob,  hervez  al  Lidreizh  deskrivet  er  Pabreizh  Roman,  e  doug  an  Oferenn
arbennik lidet peurliesañ d’ar beure.

3. Mard eo diaes evit ar gloer hag evit an dud en em gavout gant an Eskob, e c’hell bezañ
diaraokaet deiz Oferenn an Olev hogen tost d’ar Pask e vo lidet bepred.  

4.An Oferenn-mañ, kenlidet gant an Eskob hag e veleion, zo dezhi erzerc’hañ kenunaniezh ar
veleion gant o Eskob, gant-se eo hetus e vefe an holl veleion o kemer perzh enni, diouzh ma vo
tu, hag e resevefent ar C’hevuniadur dindan an daou anad. Hag evit kemenn unvaniezh ar
velegiezhvod e vo dibabet ar veleion o kenlidañ gant an Eskob eus kement rannbarzh eus an
eskobiezh.

5. Hervez un embreg hengounel, bennozh olev an nammidi a vez graet a-raok dibenn ar
Bedenn gevradel, met bennozh olev ar gatekizidi ha kensakridigezh an eli a vez graet goude ar
C’hevuniadur. Koulskoude, evit abegoù paskourel eo aotreet ober lid ar bennozh en e bezh
goude Lid ar Gomz. 

6. Dazgwerzad digeriñ Disk 1, 6
Jezuz Krist hag en deus graet ac'hanomp ur Rouantelezh a veleion da Zoue e Dad, dezhañ ar

c'hlod hag ar galloud evit kantvedoù ar c'hantvedoù ! Amen ! 

7. Kanet e vez ar Gloria

8. Kempedenn
Doue hollc’halloudek, C’hwi hag hoc’h eus kensakret hoc’h Unvab dre ar Spered Santel hag

e ziazezet evel Krist hag Arloz ; grit, ni ho ped, dre m’hoc’h eus hon lakaet da vezañ perzhiek
en e gensakridigezh, ma vimp testoù an Daspren e-kreiz ar bed. Dre Jezuz Krist.

Lennadenn gentañ

Lennadenn eus levr Izaia 61, 1-3, 6, 8-9

An Aotrou en deus va dibabet ha va c’haset da embann ar C’heloù Mat d’ar beorion, da reiñ 
dezho eoul al levenez.

1 Spered an Aotrou Doue a zo warnon, 
Rak an Aotrou en deus va sakret gant an eoul.
Va c'haset en deus evit kemenn ar c'heloù mat d'an dud izel,

Evit louzaouiñ ar c'halonoù brevet, 
Evit embann ar frankiz d'ar re doullbac'het, 
Ha d'ar brizonidi o distro d'ar sklêrijenn ;
2 Evit embann ur bloavezh a c'hras a-berzh an Aotrou, 
Hag un deiz a zial evit hon Doue-ni.
Evit frealziñ ar re holl a zo e kañv, 
3 Reiñ dezho ur gurunenn e-lec'h ludu,
An eoul a levenez e-lec'h dilhad a gañv, 
Ar veuleudi e-lec'h ar vantridigezh,
Ma vint anvet dervennoù a reizhder, 
Plantadeg an Aotrou evit e glod.
6 C'hwi avat a vezo anvet : «Beleion an Aotrou» ;
Hag an dud a ray ac'hanoc'h : «Gwaziaded hon Doue».
Debriñ a reot eus pinvidigezh ar broadoù, 
Ha mont da vragal gant o fompad.
8 Dre ma karan ar reizhder, me, an Aotrou !
Dre ma kasaan preizhataerez ha muntrerezh, 
E roin dezho gant fealded o garedon, 
Hag e skoulmin ganto un emglev peurbadel.
9 O gouenn a vo brudet e-touez ar broadoù, 
Hag o lignez e-kreiz ar pobloù.
Kement hini o gwelo a anavezo
Ez int ur ouenn benniget gant an Aotrou.

Salm                                                                                          89 (88), 21-22, 25, 27. D. gw. 2
D : Trugarezioù an Aotrou a ganin da viken !
21 Kavet em eus David va servijer,
e olevet em eus gant va eoul santel.
22 Va dorn a vo bepred aze d'e skoazellañ,
ha va brec'h a roio nerzh dezhañ.
25 Va gwirionez ha va zrugarez a vo gantañ,
ha dre va anv e vo adsavet e c'halloud.
27 Eñ am galvo : «Va Zad oc'h-c'hwi,
va Doue ha roc'h va silvidigezh».

Eil lennadenn  

Lennadenn eus Levr an Diskuliadur 1, 5-8

Graet en deus ac’hanomp un hil a rouaned, beleion evit gwazañ Doue e Dad.
Gras deoc'h ha peoc'h a-berzh 5 Jezuz Krist, an test gwirion, ar c'hentañ-ganet a-douez ar re

varv, ha pennroue rouaned an douar.
D’an hini en deus hor c'haret hag hor glanaet eus hor pec'hedoù en e wad, 6 hag en deus graet

ac'hanomp ur Rouantelezh a veleion da Zoue e Dad,  dezhañ ar  c'hlod hag ar  galloud evit
kantvedoù ar c'hantvedoù ! Amen ! 

7 Setu ma teu gant ar c'hoabr : 
hag en gwelout a ray pep lagad, 
ar re ivez o deus e doullet ; 
ha leñvañ a ray en abeg dezhañ 
holl veuriadoù an douar. Ya ! Amen !
8 Me eo an Alfa hag an Omega, eme an Aotrou Doue, 
an Hini a zo, a oa, hag a zeu, an Hollc'halloudeg.

Lidyouadeg d'an Aviel : Iz 61, 1 (Lk 4, 18)
R/ Meuleudi deoc'h, o Krist, roue a glod peurbadel !
Spered an Aotrou zo warnon ; 
va c'haset en deus da zegemenn ar C’heloù Mat d’ar beorion.  R/ 

Aviel

Pennad eus an Aviel santel hervez Lukaz  4, 16-21

Jezuz a vo ganet gant Mari, pried Jozef, mab David.
16  Dont a reas Jezuz da Nazared lec'h ma oa bet savet hag ez eas, hervez e voaz, da zeiz ar

sabad, d’ar sinagogenn ; ha sevel a reas en e sav, evit ober al lennadenn. 17 Roet e voe dezhañ
levr an Diouganer Izaia, hag o vezañ dirollet al levr, e kavas an arroud ma'z eo skrivet ennañ :

18 «Spered an Aotrou zo warnon, rak va olevet en deus ;
va c'haset en deus da zegemenn 
ar C’heloù Mat d’ar beorion, 
da embann d’ar brizonidi o dieubidigezh, 
ha d’an dalled o distro d’ar gweled ;
da reiñ d’ar re wasket o frankiz, 
19 ha da embann ur bloavezh a c'hras a-berzh Doue.»

20 Rollañ a reas al levr, en reiñ en-dro d’ar servijer, ha mont en e goazez ; ha selloù an holl er 
sinagogenn a bare warnañ. 21 Neuze e stagas da lavarout dezho : 
«Hiziv, e teu da wir al lavar-se eus ar Skritur o deus klevet ho tivskouarn.»
9. Goude lennadenn an Aviel e tistag an Eskob an homelienn, hag oc’h en em harpañ war al

lennadennoù bet lennet e Lid ar Gomz, e komz ouzh ar bobl hag ouzh e veleion eus olevadur
ar  veleion  o  broudañ  ar  re-se  da  chom  feal  d’o  gwaziadezh  ha  da  reneveziñ  ez  foran
o grataennoù belegel. 

Adnevezidigezh grataennoù ar velegiezh
10. Goude an homelienn e komz an Eskob ouzh ar veleion gant al lavaroù-mañ pe re 

damheñvel:
Mibion karet meurbet, er penn-bloaz-mañ eus an deiz ma lodennas ar C’hrist e velegiezh

gant e Ebestel ha gant kement hini ac’hanomp, daoust hag-eñ e fell deoc’h dirak an eskob ha
dirak pobl santel Doue, adneveziñ an engouestloù hoc’h eus kemeret ?

Ar veleion holl a-gevret a respont : Ya, me a fell din. 
Daoust hag-eñ e fell deoc’h en em unaniñ a galon ouzh an Aotrou Jezuz, skouer hor

belegiezh, en em zinac’hañ c’hwi hoc’h-unan ha kadarnaat an engouestloù santel hoc’h eus
kemeret e pep rezid e-keñver an Iliz, ha c’hwi douget gant karantez ar C’hrist ? 

Ar veleion holl a-gevret a respont : Ya, me a fell din. 
Daoust  hag-eñ  e  fell  deoc’h  bezañ  skuilherion  feal  kevrinoù  Doue  war-bouez  ar

Gevradiezh  santel  hag  an  oberoù  lidadel  all,  ha  seveniñ  gwaziadezh  komz ar  silvidigezh
hervez skouer ar C’hrist, Penn ha Mesaer, oc’h en em lezel da vezañ renet n’eo ket dre al
lazioù denel met dre ar garantez evit ho preudeur ? 

Ar veleion holl a-gevret a respont : Ya, me a fell din. 

Oc’h en em dreiñ davet ar bobl e kendalc’h an Eskob o lavarout :
Ha c’hwi mibion ha merc’hed karet, pedit evit ho peleion : an Aotrou da skuilho warno

fonnded e roadoù evit  ma vint  gwaziaded feal  ar  C’hrist,  ar Beleg Meur,  ha m’ho kasint
davetañ hag a zo feunteun nemeti ar silvidigezh. 
Neuze e lavar ar bobl : Aotrou Krist hor selaouit, Aotrou Krist roit dimp hor goulenn.

Ha pedit ivez evidon, evit ma vin feal d’ar waziadezh abostolel bet fiziet en den dister ez eus
ac’hanon, ha ma teuin bemdez muioc’h da vezañ en ho touez ur skeudenn vev ha gwirion eus
ar C’hrist Beleg, Mesaer Mat, Aotrou ha gwaz an holl.  
Neuze e lavar ar bobl : Aotrou Krist hor selaouit, Aotrou Krist roit dimp hor goulenn.

An Aotrou d’hon miro holl en e garantez ; ra vo ouzh hon bleniañ holl, Bugulion ha deñved
e dropell, betek ar vuhez peurbadel.  
Neuze e respont an holl : Amen.
11. Da-heul e vez graet ar bedenn hollvedel.
12. Ne lavarer ket ar Gredo.

13. Lidkerzh ar profoù
Ar waziaded a zeu davet an Eskob o tougen an lestradoù eoul hag ar profoù hervez an urzh-

mañ : 
- ar gwaziad o tougen al lestrad frondennoù. 
- ar beleg o tougen al lestrad eoul evit ar gatekizidi. 
- ar beleg o tougen al lestrad eoul evit an nammidi. 
- ar beleg o tougen al lestrad eoul deverket da zont da vezañ an eli. 
- ar waziaded o tegas ar profoù evit ar gevradiezh.

E-pad al lidkerzh e kaner ar meulgan A Zasprener (O Redemptor).

R/  A Zasprener hor selaouit, 
pa ganomp ho meuleudi !

Gant sked an heol, an olivenn 
a ro an eoul prizet ;
ra vo bremañ hor profadenn 
pa veulomp Salver ar bed. 

Kensakrit, roue an neñvoù, 
an eoul amañ profet, 
ra vezo hon nerzh er stourmoù 
enep brezel an diaouled. 

Dre an eli e teu buhez
evit holl dud ar bed-mañ
pa vezont savet a-nevez
hervez o splannder kentañ.

Er vadeziant e vez gwalc’het
mastar ar pec’hed kentañ,
gant an olev e vez roet
an donezonoù kaerañ. 

Ganet oc’h en askre an Tad,
ha deuet eus krozh ar Werc’hez,
evit reiñ da bep olevad 
sae wenn ar vuhez nevez.

Ra vo an deiz-mañ un deiz gouel
a bado da virviken,
levenez an Iliz santel
o lidañ klod an daspren.

R/  O Redémptor súme cármen
Témet concinéntium.

Árbor foéta álma lúce 
Hoc sacrándum prótulit, 
Fert hoc prona praésens túrba 
Salvatóri saéculi.

Consecráre tu dignáre, 
Rex perénnis pátriae, 
Hoc olívum, sígnum vívum, 
Iúra cóntra daémonum. 

Ut novétur séxus ómnis 
Unctióne Chrísmatis: 
Ut sanétur sauciáta
 Dignitátis glória.

Lóta ménte sácro fónte 
Aufugántur crímina, 
Úncta frónte sacrosáncta 
Ínfluunt charís mata.

Corde nátus ex Paréntis 
Alvum ímplens Vírginis, 
Praésta lúcem, cláude mórtem 
Chrísmatis consórtibus.

Sit haec díes fésta nóbis, 
Saeculórum saéculis 
Sit sacráta dígna láude, 
Nec senescat témpore.

14. Kinnig an eoulioù 
Ar beleg o tougen al lestrad eoul deverket da zont da vezañ an eli (S.C.) he c’hinnig d’an

Eskob en ur lavarout : Setu an eoul evit an eli. An Eskob he degemer evit he reiñ d’ar rener-
lidoù hag hemañ he laka war an daol aozet diouzh-se.

Da c’houde, ar beleg o tougen al lestrad eoul evit an nammidi (O.I.) he c’hinnig d’an Eskob
en ur lavarout : Setu an eoul evit an nammidi.

Da echuiñ e tegouezh an hini o tougen an eoul evit ar gatekizidi (O.C.) hag e ginnig d’an
Eskob en ur lavarout : Setu an eoul evit ar gatekizidi. 

An Eskob o c’hemer en hevelep doare hag eoul an eli, hag ar rener-lidoù o laka war an daol
aozet diouzh-se. 

15. Pedenn war ar profoù
Dre c’halloud an aberzh-mañ, Aotrou, ra vimp tennet diouzh heuliadoù ar c’hozh pec’hed

evit gwiskañ nevezded ar silvidigezh. Dre ar C’hrist hon Aotrou.  

16. Kentlavar Belegiezh ar C’hrist ha gwaziadezh belegel 
E gwirionez,  un dra dellezek ha reizh, kevion ha salvus eo evidomp ho trugarekaat e pep

lec'h  hag  e  pep  amzer,  C'hwi,  Tad  santel,  Aotrou  Doue  hollc'halloudek  ha  peurbadel  :  
Gant olevadur ar Spered Santel hoc’h eus diazezet ar C’hrist ho Mab evel Beleg Meur ar
C’heviun nevez ha peurbadel, hag hoc’h eus mennet lakaat e velegiezh unel da badout da
viken en Iliz. 

Seurt belegiezh roueel n’en deus ket deroet hepken da bobl an dasprenidi met, douget gant
karantez-dreist,  en deus dibabet  lod anezho ha gant astennidigezh an daouarn o lakaet  da
gemer perzh en e waziadezh a silvidigezh. 

Dezho eo da neveziñ aberzh an daspren en E anv, da aozañ banvez ar Pask evit ho pugale, da
ren  ho  pobl  santel  er  garitez,  d’o  magañ  gant  ar  Gomz  ha  d’o  nerzhusaat  gant  ar
c’hevrinennoù.  

E-ser profañ o buhez evidoc’h hag evit silvidigezh o breudeur,  e strivomp da genfurmiñ
o buhez diouzh skeudenn ar C’hrist e-unan ha da ginnig deoc’h un testeni divrall a feiz hag
a garantez.    

Setu perak, Aotrou, a-gevret gant an holl Aeled hag an holl Sent, e tougomp trugarez deoc’h
hag ho meulomp en ur lavaraout : Santel...  

17. Bennozh olev an nammidi
 E dibenn ar Bedenn gevradel, a-raok ar veulvez veur (Per ipsum) e ra an Eskob war dro

bennigadenn olev an nammidi. Ar beleg en deus degaset al lestrad eoul evit an nammidi he
doug dirak an Eskob hag hemañ a zistag ar bedenn a vennozh :

O Doue,  Tad  pep  frealzidigezh,  C’hwi  hag  hoc’h  eus  mennet,  dre  ho Mab,  intent  ouzh
poanioù an nammidi, selaouit hor pedenn leun a feiz : kasit eus an neñv ho Spered Santel
Frealzer war an eoul-mañ, frouezh an olivezenn, magadur ha didorr evit hor c’horf, skuilhit
warnañ ho pennozh   ✠ santel  evit  m’o devo frealz er  c‘horf,  en  ene  hag er  spered  ar  re
a  resevo an oleviadur, ha ra vint dieubet eus pep kleñved, anken ha poan. Bennigit evidomp
hoc’h olev santel en anv hon Aotrou Jezuz Krist a vev hag a ren ganeoc’h a holl viskoazh da
virviken. R/ Amen 
Ur wezh echu gant ar vennigadenn e kendalc’her gant an Oferenn evel boas. 

18. Dazgwerzad ar C'hevuniañ S 88, 2 
Trugarezioù an Aotrou a ganin da viken, 
a rumm da rumm ez embannin ho kwirionez gant va genoù.

19. Pedenn goude ar C'hevuniañ
Aotrou Doue hollc’halloudek, grit dimp, ur wezh nevesaet dre ho kevrinennoù, 
strewiñ c’hwezh vat ar C’hrist dre ar bed. Eñ a vev. 

20. Neuze e ra an Eskob war-dro bennigadenn olev ar gatekizidi ha kensakridigezh an eli. 

  Bennozh olev ar gatekizidi
Aotrou Doue, skor ha gwasked ho pobl, bennigit an eoul-mañ  ✠ m’hoc’h eus mennet drezañ

reiñ dimp un arouez eus ho nerzh doueel ; degasit begon ha deltu d’ar gatekizidi a resevo an
oleviadur : sklêrijennet gant ho furnezh e komprenint donoc’h Aviel an Aotrou Krist  ; harpet,
gant ho kalloud, e ensammint gant kalon darvennadoù ar vuhez kristen ; hag ur wezh lakaet
dellezek eus an advaberezh, grit ma tañvaint al levenez da vezañ ganet a-nevez ha da vevañ en
hoc’h Iliz. Dre Jezuz Krist hon Aotrou. 

 Kensakridigezh an eli
An Eskob a ra un azez, a resev ar mintr, ha neuze e skuilh ar frondennoù en eoul  deverket da

zont da vezañ an eli, hep distagañ ger ebet. Neuze e sav, e tenn kuit ar mintr hag e c’halv ar
bobl d’ar bedenn :  

Breudeur karet, pedomp Doue an Tad hollc’halloudek da vennigañ an eoul frondus-mañ ha
d’e santelaat : 

Ra vo intret betek o c’hreiz ar re a vo olevet gantañ dre an diavaez, ha ra vezint santelaet en
o diabarzh ha lakaet barrek d’emvataat eus oberenn an dasprenidigezh.     
Neuze, ma kav mat, e c’hwezh an Eskob war genoù al lestr o terc’hel an eoul deverket da

zont da vezañ an eli. Da c’houde e tistag ar bedenn a gensakridigezh.
Aotrou Doue, mammenn ar vuhez ha krouer pep kreskidigezh speredel degemerit ar c’han a

veuleudi emañ an Iliz o kinnig dre hor mouezhioù. En deroù, hoc’h eus lakaet da greskiñ
gwez frouezh eus an douar hag en o zouez an olivezenn evit ma teuio dimp, eus fonn an eoul,
road an eli.

An diouganer David o kemenn en un doare kevrinel ar c’hevrinennoù da zont a vrud an olev
hag  a  laka  da  skediñ  laouen  hon  dremmoù.  Goude  al  Liñvadenn,  anezhi  gwalc’hadenn
dic’haouiñ evit digevionded ar bed, he deus douget ar goulm ar skourrig olivezenn, arouez ar
madoù mesiazel, o kemenn ar peoc’h, distro war an douar. 

E leunder an amzer,  e teuas da wir an hen rakskeudennoù, ur wezh diskaret  ar  pec’hed
e dourioù ar Vadeziant, pa lakaas an olevadur da barañ en-dro ho sklêrijenn lirzhin war dremm
mab-den. Moizez, ho servijer, a c’hlanaas e vreur Aaron gant an dour, diouzh ho mennad, ha
gant an olevadur santel en e velegas. Talvoudegezh an holl arouezioù-mañ a vez diskuliet en
o leunded e Jezuz Krist ho Mab hag hon Arloz.  Pa c’houlennas ouzh Yann bezañ badezet
gantañ er ster Yordan hoc’h eus kaset eus an neñv ar Spered Santel, dindan stumm ur goulm,
hag hoc’h eus douget testeni dre ho mouezh hoc’h-unan o lavarout e oa hoc’h holl garantez
o venel ennañ-Eñ, ho Mab. Warnañ, dreist an holl dud, hoc’h eus skuilhet an olev a levenez
bet diouganet gant David.      
Neuze e astenn o dorn dehou an holl genliderion, hep ger ebet, war-zu al lestrad eoul hag e

chomont evel-se betek dibenn ar bedenn.  
Neuze ho pedomp Aotrou : santelait dre ho pennozh   ✠ an eoul-mañ, road o tont eus ho

krouadelezh ; deuit d’e intrañ gant nerzh ho Spered Santel ha gant ar galloud o tont eus ho
Krist,  o  vezañ  e  anv  santel  orin  anv  an  eli,  anezhañ  an  olev  da  gensakriñ  ar  veleion,
ar rouaned, an diouganerion hag ho merzherion. Grit anezhañ arouez kevrinel a silvidigezh
hag a vuhez peurvat evit ho pugale adnevesaet dre walc’hadenn speredel ar vadeziant. Ra vo
seurt olevadur ouzh o intrañ hag ouzh o santelaat evit ma vezint o skuilhañ c’hwezh-vat ur

vuhez santel ur wezh dieubet eus ar breinadur orinel, ha kensakret evel nevedoù ho klod. Ra
vo sevenet enno steuñv ho karantez, ha ra vo o buhez peurleal ha glan, kenfurm e pep tra gant
ar  vriegezh o deus resevet evel  rouaned, beleion ha diouganerion. Ra vo an eoul-mañ eli
a silvidigezh evit an holl dud adc’hanet dre an dour ha dre ar Spered Santel  ; ra vint lakaet
drezañ da vezañ perzhidi ar vuhez peurbadel ha kouvidi banvez ho klod. Dre Jezuz Krist.
21. A-raok ar c’hevarc’h hag ar bennozh diwezhel (p. 426, nv. 143) e tegas an Eskob da soñj

ar Veleion gant petore doujañs e rankont arverañ ha kehelañ an olevioù santel hag gant petore
evezh e rankont o mirout :

Breudeur a garantez,
Galvet omp bet da urzh ar velegiezh gant ar C’hrist Arloz, Beleg ha Mesaer. En dentelvezh

gevradel-mañ hon eus mennet adneveziñ hon engouesladenn da vevañ en un doare bepred
dellezekoc’h eus hor galvidigezh.

Ouzhpenn-se hon eus benniget an eli, olev ar gatekizidi hag hini an nammidi evit erzerc’hañ
kevrin an Iliz evel kevrinenn ar C’hrist hag a santela kement beziad ha saviad buhez.  

Bremañ e vez fiziet an olevioù ennoc’h-c’hwi ar veleion evit ma tevero ar rad doueel en
eneoù dre ho kwaziadezh, en ur zegas nerzh ha buhez dezho.

Doujit, kehelit ha mirit gant aked arbennik an olevioù-mañ, arouezioù rad Doue : an dud, al
lec’hioù hag an traezoù a vo olevet ganto da skediñ gant santelezh Doue hag en deus mennet,
dre  ur  road  marzhus  eus  e  garantez,  e  vefe  adnevezet  ent  kevrinel  darvoudoù  istor  ar
silvidigezh en arouezioù kevrinennel.  
22. Degemeradur an olev santel gant ar parreezioù a c’hell c’hoarvezout a-raok lid Oferenn 

an noz “in Cena Domini”, pe d’ur mare all diouzh ma vo hegoulz. 

Oferenn d'abardaez-noz
1. Oferenn Koan Santel an Aotrou a vez lidet d'abardaez-noz, en amzer ma c'hell kemer perzh

el lid ar pep brasañ eus ar gumuniezh lec'hel hag an holl veleion ha gwaziaded.
2. An holl veleion a c'hell kenlidañ, zoken mar o deus kenlidet en deiz-mañ Oferenn an eoul

sakr, pe mar o deus da lidañ un Oferenn all evit mad ar feizidi.
3. El lec'h ma 'z eo goulennet gant un abeg paskourel, e c'hello an Ordinal aotren un Oferenn

all en ilizoù pe chapelioù, gant ma vo lidet d'abardaez, ha pa vo ret-mat diouzh ar beure, met
hepken evit feizidi ha n'hellont e stumm ebet kemer perzh an Oferenn d'abardaez. Da ziwall
avat a vo d'ober al lidadurioù-mañ evit mad hiniennoù pe kumuniezhoù bihan hag a rafe gaou
d'an Oferenn d'abardaez.

4 Ar C’hevuniadur santel a c'hell bezañ roet d'ar feizidi en Oferenn hepken, d'ar re glañv
avat e c'hell bezañ kaset da ne vern peseurt eur eus an deiz.

5. An aoter a c'hell bezañ kaeraet evel ma tere d’an deiz-mañ. An nevetlog (tabernakl) a vo
goullo ;  kensakret  e  vo  ostivoù  a-walc'h  en  Oferenn-mañ evit  kevuniañ an  dud hiziv  hag
arc'hoazh.

6. Dazgwerzad digeriñ Kv. Gal. 6, 14
Ra gavimp hor c'hlod nemetken e kroaz hon Aotrou Jezuz Krist. 
Ennañ, hon eus ar silvidigezh, ar vuhez hag an adsav da vev ; 
drezañ ez omp salvet ha dieubet. 

7. Sonet e vez ar c'hleier tra ma kaner ar Gloria, ha tevel a reont neuze betek ar Gloria en 
nozvezh Fask, nemet, hervez ezhomm, war urzh an eskob. Hevelep tra evit ar binvioù-seniñ, 
nemet evit souten ar c'han.

8. Kempedenn 
Aotrou Doue, hor galvet hoc’h eus da gemer perzh er Goan Santel meurbet-mañ ma 
vennas en he c’herzh hoc’h Unvab, kent dezhañ mont d'ar marv eus e benn e-unan, 
fiziout en e Iliz aberzh nevez an Emglev peurbadel ; grit dimp eta, ni ho ped, degemer 
eus ken bras kevrin leunded ar garitez hag ar vuhez. Dre Jezuz Krist.

Lennadenn gentañ
Lennadenn eus levr an Ermaeziadeg 12, 1-8. 11-14

Kemennoù evit koan ar Pask.
1 En deizioù-se e komzas an Aotrou ouzh Moizez hag Aaron e Bro-Egipt, 
en ur lavarout :
2 «Ar miz-mañ a vo evidoc'h ar c'hentañ eus ar mizioù,
ar c'hentañ e vo evidoc'h eus mizioù ar bloaz.
3 Komzit ouzh holl gumuniezh Israel da lavarout :
D’an dekvet eus ar miz-mañ e kemero pep hini un oan, 
dre diegezh tadel, un oan dre diegezh.
4 Mar bezer re nebeut en ti evit un oan, kemerit-eñ gant an amezeg nesañ d’ho ti,
hervez ar gont a dud : evit m’en devo pep hini boued, 
e vo dalc'het kont evit un oan.
5 Un oan disi, ur maout ganet er bloaz a vo da gaout :
a-douez an deñved pe a-douez ar givri e vo da dapout.
6 Hag ho po d’en mirout betek ar pevarzekvet deiz eus ar miz-se,
hag e vo aberzhet a-gevret gant holl gumuniezh Israel e-kerzh an abardaez.
7 Hag e vo kemeret eus e wad ha lakaet war an daou bost ha war ar raoulin,
ouzh an ti ma vo debret ganeoc'h.
8 Hag e vo debret ar c'hig en noz-se, rostet en tan ;
gant bara hep goell ha louzoù c'hwerv e vo debret.
11 Hag evel-henn e vo debret ganeoc'h : 
ho targreiz gourizet ha solennoù en ho treid,
hag ho pazh en ho torn, hag e vo debret a-dizh : Pask an Aotrou eo !
12 Tremen a rin e Bro-Egipt en noz-se 
hag e skoin war an holl breveudioù e Bro-Egipt, adal an dud betek al loened, 
hag holl zoueed an Egipt a vo barnet ganin-me : me eo an Aotrou !
13 Hag e vo ar gwad evidoc'h un arouez war an tiez ma vezot enno ;
gwelout a rin ar gwad hag e tremenin a-zioc'h-hu,
ha ne vo ket warnoc'h a daol-distruj pa skoin war Vro-Egipt.
14 Hag e vo an deiz-se evidoc'h un eñvoradur, 
hag e vo lidet ganeoc'h evel ur gouel d’an Aotrou ;
evit ho tiskennidi e vo ur reolenn beurbad ar gouel-mañ.»

Salm 116 (115), 12-13, 15-16bc. 17-18
D : Kaliriad ar bennozh a gemerer perzh ennañ eo gwad ar C'hrist. 

12 Petra a brofin d'an Aotrou 
evit an holl vad en deus graet din ?
13 Sevel a rin kalir ar silvidigezh 
en ur bediñ anv an Aotrou.
15 Prizius-meurbet evit an Aotrou 
eo marv e dud feal.
16 Aotrou, me ho servijer, 
ha mab ho servijerez.
17 Profañ a rin deoc'h un aberzh a veuleudi, 
pediñ a rin anv an Aotrou.
18 Seveniñ a rin va gouestloù d'an Aotrou 
dirak holl dud e boblad.

Eil lennadenn
Lennadenn eus lizher kentañ an Abostol Paol d'ar Gorintiz 1 Kor 11, 23-26

Bewezh ma tebrot ha ma evot, e kemennit marv an Aotrou.
Va breudeur : 23 Me avat am eus resevet a-berzh an Aotrou,
ar pezh am eus d’am zro diskleriet deoc'h, penaos an Aotrou Jezuz,
en noz ma voe gwerzhet, a gemeras bara,
24 ha goude lavarout ur bedenn a drugarez, en rannas en ur lavarout :

«Kement-mañ eo va c'horf, an hini a zo evidoc'h.
Grit an dra-mañ evit ober an eñvoradur ac'hanon.»
25 Evel-se c'hoazh, goude koan, e kemeras ar c'halir en ur lavarout :
«Ar c'haliriad-mañ eo an Emglev nevez em gwad.
Bep gwezh ma 'z evot dioutañ, grit an dra-se evit ober an eñvoradur ac'hanon.»
26 Evel-se 'ta, bep gwezh ma tebrit eus ar bara-mañ 
ha ma 'z evit eus ar c'haliriad,
e kemennit marv an Aotrou, betek ma teuio en-dro.

Lidyouadeg d'an Aviel (S.o. p. 344) Kv. Yn 13, 34
Ur gourc'hemenn nevez a roan deoc'h : 
En em garit an eil egile, evel m'am eus-me ho karet, eme an Aotrou. 

Aviel
Pennad eus an Aviel santel hervez Yann 13, 1-15

O c'harout a reas betek ar penn.
1 A-raok gouel Pask, Jezuz o c'houzout e oa deuet e eur 
da dremen eus ar bed-mañ davet e Dad,
goude bezañ karet e re a oa er bed, o c'haras betek ar penn pellañ.
2 E-kerzh koan, p’en devoa dija an diaoul lakaet 
e kalon Judaz, mab Simon Iskariot, an diviz d’e zroukreiñ,
3 Jezuz o c'houzout en deus an Tad lakaet pep tra etre e zaouarn,
e oa deuet eus Doue hag e tistroe davet Doue, 

4 a sav diouzh taol, a denn diwarnañ e zilhad,
ha goude bezañ kemeret ul lienenn, en he laka en-dro d’e zargreiz ;
5 neuze e taol dour en ur plad, hag en em laka da walc'hiñ treid e ziskibion
ha d’o zorchañ gant al lienenn a oa en-dro dezhañ.
6 Dont a reas eta da Simon-Pêr, hag hemañ da lavarout dezhañ :
«Aotrou, te gwalc'hiñ va zreid din-me?»
7 Respont a reas Jezuz dezhañ en ur lavarout :
«Ar pezh a ran-me n’en komprenez ket bremañ, met anavezout a ri diwezhatoc'h.»
8 Lavarout a reas Pêr dezhañ : «Nann, ne walc'hi ket va zreid din biken.»
Jezuz a respontas dezhañ : «Mar n ‘az kwalc'han ket, n’az po ket lod ganin !»
9 Lavarout a reas Simon-Pêr dezhañ :
«Neuze, Aotrou, n’eo ket hepken va zreid, met ivez va daouarn ha va fenn !»
10 Lavarout a reas Jezuz dezhañ :
«An hini a zo bet en dour n’en deus mui ezhomm nemet da welc'hiñ e dreid,
rak glan eo penn-da-benn. 
Ha c'hwi, glan ez oc'h, met n’oc'h ket holl.»
11 Rak anavezout a rae piv a zlee e werzhañ ; 
setu perak en devoa lavaret : ''N’oc'h ket glan holl.''
12 Goude bezañ eta gwalc'het o zreid dezho,
ec'h adkemeras e wiskamant, e c'hourvezas adarre ouzh taol,
hag e lavaras dezho : «Ha kompren a rit-hu ar pezh am eus graet deoc'h?
13 Va envel a rit ''Mestr'' hag ''Aotrou'', ha mat a lavarit, rak kement-se on. 
14 Mar em eus eta, me, ho Mestr hag hoc'h Aotrou, gwalc'het ho treid deoc'h, c'hwi ivez a 
zle gwalc'hiñ ho treid an eil d’egile. 
15 Rak skouer am eus roet deoc'h, evit ma reot evel m’am eus graet deoc'h.»

9. Ar beleg a ra an homelienn goude an Aviel, evit displegañ ar c'hevrinoù bras eñvoret en 
Oferenn-mañ, savidigezh ar Gevradiezh hag ar Velegiezh ha Gourc'hemenn ar Garantez.

Gwalc'hadur an treid
10. El lec'h ma 'z eo ar c'hustum, e vez graet, goude an homelienn, Gwalc'hadur an treid.

11. Ar re zo bet dibabet e-touez ar bobl a zeu neuze d'al lec'h prientet evit-se. 
Ar beleg, diwisket gantañ ar gazul, a skuilh dour war dreid pep unan anezho hag o zorch gant 
skoazell e waziaded.
12. E-keit-se e vez kanet unan bennak eus an dazgwerzadoù-mañ.

Dazgwerzad 1  Kv. Yn 13, 4. 5. 15
Goude sevel diouzh taol, an Aotrou a skuilh dour en ur plad 
hag en em laka da welc'hiñ treid e ziskibion : ar skouer-se a roas dezho.

Dazgwerzad 2 Kv. Yn 13, 11 13 15
An Aotrou Jezuz, goude bezañ koaniet gant e ziskibion, 
a walc'has o zreid hag a lavaras dezho :
kompren a rit ar pezh am eus graet deoc'h, me hoc'h Aotrou hag ho Mestr? 
Ar skouer am eus roet deoc'h, grit-eñ, c'hwi ivez.



240 YAOU-GAMBLIT

Dazgwerzad 3  Yn 13, 6. 7. 8
Aotrou, te, gwalc'hiñ va zreid din-me? 
Respont a reas Jezuz dezhañ en ur lavarout : 
Mar ne walc'hañ ket da dreid, n'az po ket lod ganin.

V. Dont a reas da Simon Pêr, da lavarout dezhañ :  Dazgwerzad : Aotrou...

V. Ar pezh a ran-me, n'er c’homprenez ket bremañ : 
Met anavezout a ri diwezhatoc'h.  Dazgwerzad : Aotrou...

Dazgwerzad 4 Kv. Yn 13, 14
Mar em eus me, ho Mestr hag hoc'h Aotrou, gwalc'het ho treid deoc'h, 
C'hwi ivez a zle gwalc'hiñ ho treid an eil d'egile.

Dazgwerzad 5  Yn 13, 35
Diouzh ar garantez ho po an eil evit egile, 
e anavezo an holl ez oc'h va diskibion.

Dazgwerzad 6  Yn 13, 34
Ur gourc'hemenn nevez a roan deoc'h : 
en em garout an eil egile, evel m'em eus ho karet, a lavaras an Aotrou.

Dazgwerzad 7  1 Kor 13, 13
Bremañ eta e chom an tri-mañ : ar feiz, ar goubeizh, ar garitez. 
met ar brasañ anezho eo ar garitez.

13.Goude Gwalc'hadur an treid, ar beleg a walc'h hag a sec'h e zaouarn, a wisk en-dro ar 
gazul hag a ya da azezañ ; eno e ren ar bedenn hollvedel.

Ne vez ket lavaret ar Gredo.

Lidadur kevradel
14 Da gregiñ gant al lidadur kevradel, e c'hell ar feizidi ober un ambroug evit degas ar bara 

hag ar gwin ha kinnig profoù all evit ar beorion.
Kanet e vez e-keit-se ar ganenn-mañ (‘Ubi caritas et amor...’), pe un all diouzh-se. 

D : Lec'h ma ren ar gwir garantez, sed annez Doue.

Bodet omp bet gant karantez an Aotrou Krist
ra vo hol levenez ennañ, tridomp laouen,
dougomp doujañs hag azaouez d'an Doue bev
hag etrezomp ra vo gwirion ar garitez. 

Ha ni eta peogwir en deus hon dastrollet,
diwallomp mat na vemp rannet dre hor spered,
ra baouezo an tabutoù, ha pep arvell
hag en hor c'hreiz ra vo o chom ar C'hrist Jezuz. 

A-gevret gant ar wenvidion, salv ma welimp
ho tremm santel, e-kreiz ho klod, Krist hon Doue,
evit tañva seurt levenez santel ha glan
evit kantvedoù didermen ar c'hantvedoù. Amen 

15 Pedenn war ar profoù 
Aotreit dimp, Aotrou Doue, da gemer perzh evel ma tere er c’hevrinoù-mañ, rak bep gwezh
ma lidomp koun an aberzh-mañ, eo oberenn hon dasprenidigezh a vez sevenet. Dre Jezuz
Krist. 

16 Kentlavar Kevrinenn an Aoter I, p. 400.
17. Pa lavarer ar Bedenn Gevradel I (ar Reizhenn-Veur Roman) e kemerer al lodenn 

E kenunaniezh (Communicantes) ha Setu amañ (Hanc igitur), 
ha “Da zerc'hent” (Qui pridie) arbennik. 

18. Ar beleg, dezhañ e zaouarn astennet, a lavar :
Tad leun a vadelezh, ho pediñ a reomp a greiz kalon, 
dre Jezuz Krist, ho Mab hag hon Aotrou, 
da zegemer ha da ✠ vennigañ ar profoù-mañ ; 
aberzh glan ha santel a ginnigomp deoc'h
da gentañ evit hoc'h Iliz santel katolik,
ma plijo ganeoc'h reiñ dezhi ar peoc'h, 
he diwall, he unaniñ hag he ren dre ar bed a-bezh, 
a-unan gant ho servijer hon Pab A. hag hon Eskob A.,
ha gant an holl re a zalc'h da wir feiz katolik an Ebestel. 

19. Eñvoradur ar re vev
Ho pet soñj, Aotrou Doue, eus ho servijerion ha servijerezed (A. hag A.)

Juntet gantañ e zaouarn e ped ur pennadig evit ar re a fell dezhañ ober eñvor anezho. 
Hag e kendalc'h, dezhañ e zaouarn astennet :

hag eus an holl dud en-dro dimp, a anavezit o feiz hag o c'harantez : 
evito e kinnigomp, hag int ivez a ginnig deoc'h an aberzh-mañ a veuleudi ; 
evito o-unan hag evit o zud,
evit daspren o eneoù, gant goanag o silvidigezh hag o miridigezh : 
ha deoc'h-C'hwi e tougont bennozh, Doue peurbadel, bev ha gwirion.

20. Dindan an Oberenn (Communicantes)
E kenunaniezh gant an Iliz en he fezh, 
p’emaomp o lidañ an deiz santel meurbet m’en em roas 
hon Aotrou Jezuz Krist evidomp, e fell dimp ober eñvor gant azaouez, 
da gentañ eus an Itron Varia bepred Gwerc'hez,
Mamm da Jezuz Krist, hon Doue hag hon Aotrou, 
hag ivez eus sant Jozef, pried ar Werc'hez Vari,
eus hoc'h Ebestel hag eus ho Merzherion eürus, Pêr ha Paol, Andrev,
(Jakez, Yann, Tomaz, Jakez, Fulub, Berteleme, Mazhev, 
Simon ha Tade, Lin, Kled, Klemañs, Sikst, Korneli, Siprian, Laorañs, Krizogon, 
Yann ha Paol, Kosm ha Damian),
hag eus hoc'h holl Sent : dre o dellidoù hag o fedennoù,
plijet ganeoc'h hon diwall hag hor skoazellañ bepred,
(dre Jezuz Krist hon Aotrou. Amen)

21. Dezhañ e zaouarn astennet, e kendalc'h (Hanc igitur) :
Setu amañ ar brofadenn a ginnigomp,
ni ho servijerion hag ivez ho tiegezh a-bezh : 
plijet ganeoc'h he degemer, ni ho ped, Aotrou Doue,
ha reiñ dimp ar c'hras da vevañ er peoc'h a-hed hor buhez,
ha mirit ouzhimp a vont da goll,
ha grit ma vimp lakaet e-touez ho tud salvet,
(dre Jezuz Krist hon Aotrou. Amen) 

22. Dezhañ e zaouarn astennet war ar profoù, e lavar : 
Ni ho ped, Aotrou Doue, plijet ganeoc'h ma vo ar brofadenn-mañ en he fezh : 
benniget, darbennet, kaougantet, kefredadus, degemeradus ha lakaet dellezek, en doare 
ma teuio da vezañ evidomp ✠ Korf ha Gwad ho Mab karet, Jezuz Krist hon Aotrou.

23. Komzoù an Aotrou, amañ da-heul, a zo da vezañ distaget fraezh 
hag a vouezh uhel, evel ma c'houlenn hevelepted ar c'homzoù o-unan (« Qui pridie »):

Derc'hent gouzañv evit hor silvidigezh ha silvidigezh an holl, 
da lavarout eo en deiz-mañ, e kemeras Jezuz bara en e zaouarn santel hag azaou, 
hag e zaoulagad troet ouzh an neñv war-zu ennoc'h, Doue e Dad hollc'halloudek, 
en ur zougen trugarez deoc'h, e vennigas ar bara, 
en rannas hag en roas d'e ziskibion en ur lavarout :

stouet un nebeudig
“ Kemerit ha debrit holl anezhañ, 
rak kement-mañ zo va C'horf a vo roet evidoc'h. ”

Diskouez a ra an ostiv d'ar bobl, e lakaat war ar blatinenn hag e azeuliñ
o pennlinañ.

24. Neuze e kemer ar c'halir un tamm a-us d'an aoter en ur lavarout: 
Evel-se c'hoazh, goude koan, e kemeras ivez ar c'haliriad prizius-mañ en e zaouarn santel
hag azaou, hag en ur zougen trugarez deoc'h en bennigas, 
hag en roas d'e ziskibion, en ur lavarout :

stouet un nebeudig
“ Kemerit hag evit holl anezhañ, rak kement-mañ zo kaliriad va Gwad, 
Gwad an emglev nevez ha peurbadel
a vo skuilhet evidoc'h hag evit e-leizh a dud, da zilemel ar pec'hedoù.
Grit kement-mañ evit ober eñvor ac'hanon. ”

Diskouez a ra d'ar bobl ar c'haliriad, e lakaat war al lienenn-gorf hag e azeuliñ en ur 
bennlinañ. 25. Neuze e lavar :

Kenyouadeg
Setu kevrin ar feiz !

R 1/ Ho marv a embannomp Aotrou, hag ho tasorc'hidigezh a c'hourbonnomp, 
betek ho tistro.

R  2/ Bewezh  ma  tebromp  eus  ar  bara-mañ  ha  ma  evomp  eus  ar  c'haliriad-mañ  
ec'h embannomp ho marv, Aotrou, betek ma teuiot en-dro.

R 3/ Salver ar bed, hor salvit, gant ho kroaz hag ho tasorc'h hoc'h eus hon dieubet.

26. Astennet gantañ e zaouarn, ar beleg a lavar goude :
Setu perak, Aotrou, ni ho servijerion koulz hag ho pobl santel, 
p'emaomp oc'h eñvoriñ Diouzañv ken gwenvidik 
ar C'hrist ho Mab hag hon Aotrou,
e zasorc'h eus an ifernioù hag e bignidigezh klodus d'an neñvoù,
a ginnig d'ho meurdez holl-uhel, diwar ho tonezonoù hag ho madoberoù-C'hwi,
an aberzhed glan, an aberzhed santel, an aberzhed dinamm,
bara sakr ar vuhez peurbadel ha kaliriad ar silvidigezh trebadel.

27.
Plijet ganeoc'h teurel war ar profoù-mañ ur sell a c'hrad-vad hag a vadelezh 
hag o darbenn evel m'hoc'h eus degemeret profoù ho servijer mat Abel,
hag aberzh hon tad Abraham, hag ar pezh a brofas deoc'h Melkisedek,
ho peleg-meur, an aberzh santel, an aberzhed dinamm.

28. Ar beleg, stouet, dezhañ e zaouarn juntet, a gendalc'h :
Hoc'h aspediñ a reomp, Doue hollc'halloudek,
grit ma vo douget hor profadenn dre zaouarn hoc'h Ael santel
war hoc'h aoter eus an neñv, dirazoc'h C'hwi, Doue uhel-meurbet,
evit ma tiskenno pep bennozh neñvel ha pep gras warnomp-ni,
a gemero diwar an aoter-mañ, Korf ha Gwad ho Mab.
( Dre ar C’hrist hon Aotrou. Amen. )

29. Eñvoradur ar re varv : Ar beleg dezhañ e zaouarn astennet, a lavar :
Ho pet soñj ivez, Aotrou Doue, eus ho servijerion ha servijerezed A. ha A.,
tremenet araozomp, arouezet gant ar feiz ha bremañ kousket er peoc'h.

Juntet gantañ e zaouarn e ped ur pennadig evit ar re a fell dezhañ ober eñvor anezho. 
Hag e kendalc'h, dezhañ e zaouarn astennet :

Evito, Aotrou, hag evit an holl a ziskuizh en Aotrou Krist, ec'h aspedomp, 
roit dezho lec'h an distan, ar sklêrijenn hag ar peoc'h.
( Dre ar C’hrist hon Aotrou. Amen. )

30. Gant e zorn dehou e sko war e vruched en ur lavarout : 
Ha dimp-ni ivez pec'herion, ho servijerion,
leun a fiziañs en ho trugarez diheskus,
teurvezit reiñ perzh e kevredigezh hoc'h Ebestel ha Merzherion santel : 
Yann Vadezour, Stefan, Mazheas ha Barnaba, 
(Ignas, Aleksandr, Marselin, Pêr, Felisite, 
Perpetua, Agata, Lusia, Oanez, Sesilia, Anastasia) 
hag an holl Sent : evit hon degemer en o zouez,
na rit ket diouzh hon dellidoù, met skuilhit brokus ho pardon warnomp. 
Dre Jezuz Krist, hon Aotrou.

31. Hag e kendalc'h :
Drezañ bepred e krouit an holl vadoù-mañ, 
e lakait enno santelezh, buhez ha bennozh,
evit o reiñ dimp en donezon. 

32. Kemer a ra ar blatinenn gant an ostiv hag ar c'haliriad, hag o sevel en ur lavarout : 
Drezañ, gantañ hag ennañ, deoc'h-C'hwi, 
Doue an Tad hollc'halloudek, a-unan gant ar Spered Santel, 
pep enor ha pep klod a-holl-viskoazh da virviken. R/ Amen.

33. D'ar mare merket evit ar C’hevuniadur, e ro ar beleg ar Gevradiezh diwar an aoter d'an 
diagoned, d'ar waziaded all, evit bezañ kaset, da c'houde, d'ar re glañv en o ziez.

34.

Dazgwerzad ar C'hevuniañ 1 Kor 11, 24-25
“ Va c'horf eo kement-mañ, roet evidoc'h, eme an Aotrou ; 
grit kement-mañ da ober eñvor ac'hanon. 
Ar c'haliriad-mañ a zo an Emglev nevez em gwad. 
Bewezh ma’z evot dioutañ, grit kement-mañ da ober eñvor ac'hanon.”

35. Pa vez echu da reiñ ar C’hevuniadur, e vez miret an ostiv en ur sibor war an aoter evit an
deiz war-lerc'h. Ar beleg a lavar ar bedenn Goude kevuniañ, e-tal an azezenn.

36.

Pedenn goude ar C'hevuniañ
Doue hollc'halloudek, kavet hon eus nerzhioù nevez o kemer perzh e Koan ho Mab ; roit
dimp da gaout hor gwalc'h un deiz da viken ouzh taol ar banvez peurbadel. Dre Jezuz
Krist. 

Treuzdougadur ar Gevrinenn 
37. Goude bezañ lavaret ar bedenn-se, ar beleg en e sav a laka hag a vennig an ezañs en

tuzlestr ha daoulinet ec'h ezañs ar Gevrinenn Santel meurbet teir gwezh. Neuze, ar ouel-lid
war e zivskoaz, e kemer ar sibor goloet gant pennoù ar ouel.

38. Graet e vez neuze ul lidkerzh dre an iliz evit dougen ar  Gevrinenn d'an aoter pe d'ar
chapel prientet ha kempennet a-zoare. E penn an ambrougadeg e vez ur gwaziad lik gant ar
groaz etre daou all o tougen kantolorioù war enaou. War o lerc'h, ar re o tougen piledoù, ha
neuze, dirak ar beleg gant ar Gevrinenn, an douger tuzlestr o vogediñ. Kanet e vez e-keit-se ar
meulgan Pange lingua, (sellout ouzh ar Stagadennoù p. 821) hep an daou goublad diwezhañ
avat, pe ur c'han kevradel all.

39. Pa en em gav er chapel, ar beleg a laka ar  Gevrinenn en nevetlog hep serriñ an nor, ha
neuze, daoulinet  dirak, ec'h ezañs ar  Gevrinenn, tra ma kaner an  Tantum ergo pe ur c'han
kevradel all. Goude-se e serr dor an nevetlog.

40. Goude azeuliñ ur pennad, en em denn ar beleg hag ar waziaded er sekretiri, goude ober
ur pennlinad.

41. Diwarniset e vez an aoter er mare dereat, ha tennet ar C'hroazioù a c'heller kas er-maez
eus an iliz. Ar re chomet en iliz a vez goueliet.

42. Ne vez ket lidet ar gousperoù gant ar re a gemer perzh en Oferenn ar Goan Santel.
43. Pedet e vez ar feizidi da chom ur pennad eus an noz da azeuliñ dirak ar Gevrinenn , met

hep lid goude hanternoz.
44. Pa ne vez ket lidet an Diouzañv en iliz-se da Wener ar Groaz, e vez echuet an Oferenn

evel boaz, ha ne vez ket miret ar Gevrinenn en nevetlog.

GWENER AR GROAZ

DIOUZAÑV HON AOTROU

. Hiziv hag arc'hoazh, hervez un hengoun kozh-tre, ne lid ket an Iliz ar c’hevrinennoù nemet 
re ar Binijenn hag an Nouenn.

2. Ar C’hevuniadur Santel a vo roet hiziv d'ar feizidi e-kerzh lidadenn Diouzañv an Aotrou 
hepken, d'ar re glañv avat ha n'hellont ket perzhiañ el lid, e c'heller kas ar C’hevuniadur da ne
vern peseurt eur eus an deiz.

Lid Diouzañv hon Aotrou
4. Goude kreisteiz, tro teir eur pe diwezhatoc'h evit un abeg paskourel, e vez graet lidadenn

Diouzañv hon Aotrou ; teir lodenn a zo el lid : lid ar Gomz, azeulidigezh ar Groaz hag ar
C’hevuniadur santel.

5. Ar beleg (hag an diagon), gwisket e ruz evel evit an Oferenn, a zeu dirak an aoter, er
sioulder, ha goude ur stouadenn, e c'hourvez, pe e chom daoulinet, o pediñ e-pad ur pennadig
amzer. An holl dud a stou d'an daoulin.

6. Ar beleg, gant ar waziaded, a ya d'an azezenn, en e sav, troet ouzh ar bobl ha dezhañ e
zaouarn astennet e lavar unan eus ar pedennoù amañ dindan, hep distagañ : Pedomp.

Kempedenn
Ho pet soñj eus ho trugarezioù, Aotrou, 
ha gant ho kwarez peurbadel santelait ho servijerion 
ma savas an Aotrou Krist ho Mab evito kevrin ar Pask, dre e wad skuilhet. Eñ a vev. 
R/ Amen.

Pe :
Aotrou, hon Doue, dre Diouzañv ho Krist, 
hoc'h eus distrujet ar marv, deuet dimp da lod diwar ar pec'hed kentañ, 
ar marv, hag a zalc'he mab-den dindan e lezenn. 
Grit dimp bezañ heñvel ouzh ho Mab : 
en abeg d’an hennad m’eo hon hini, 
eo bet ret dimp anavezout stad an den kentañ deuet eus an douar ;
santelait-ni dre ho kras, en doare ma anavezimp diwar vremañ
stad an den renevezet hag a zo eus an neñv. Dre Jezuz Krist hon Aotrou. R/ Amen.

Lodenn gentañ : Lid ar gomz

Lennadenn gentañ
Lennadenn eus levr Izaia 52, 13 - 53, 12

Gloazet eo bet en abeg d'hor pec'hedoù (Pevare kan Servijer an Aotrou).
13 Setu ma raio berzh va servijer,
Kreskiñ a raio, sevel ; uhelaet e vo dreist pep tra.
l4 Evel ma 'z eus bet kalz saouzanet ouzh e welout
Ken disneuziet ma ne oa mui evel un den,
Ken ne oa mui heñvel e stumm ouzh hini an dud.
15 Evel-se e vo kalz a vroadoù bamet ouzh e welout ;
Ar rouaned dirazañ a chomo serret o genoù,
Rak gwelout a raint ar pezh na oa ket bet c'hoazh danevellet,
anavezout a raint ar pezh na oa bet biskoazh diskleriet.

53 1 Piv a c'hellfe krediñ ar pezh hon eus klevet,
Ha brec'h an Aotrou, da biv ez eo en em ziskuliet ?
2 Rak evel ur vroustenn dister en deus kresket dirazomp,
Evel ur vountadenn o sevel en un douar dizour :
Na kaerder na kened dezhañ da dennañ hor selloù,
Na sked ebet da hoalañ hor c'halonoù.
3 Disprizet, distaolet gant an dud,
Den a c'hlac'har, e dalc'h ar boan,
Heñvel ouzh an dud lovr a droer an dremm diouto
E oa displed, ha ne raemp van ebet anezhañ.
4 Ha koulskoude, hor c'hleñvedoù eo ar re a zouge,
Hag hor poanioù ar re a oa bec'hiet warnañ.
Ha ni soñje ganimp e oa un den bet skoet,
Kastizet gant Doue ha kaset d'an traoñ.
5 Eñ avat a oa treuztoullet en abeg d'hor pec'hedoù
Ha brevet en abeg d'hon torfedoù ;
Ar c'hastiz a ro dimp ar peoc'h a zo bet warnañ,
Ha diwar bouez e c'houlioù ez omp bet yac'haet.
6 O kantren e oamp, ni holl, evel deñved,
Pep unan ac'hanomp o vont gant e hent ;
Met an Aotrou en deus lakaet da gouezhañ warnañ
Hor fallagriezh dimp-ni holl.
7 En em lezel a rae da vezañ gwallgaset
Ha ne zigore ket zoken e c'henoù,
Evel un oan a gaser d'al lazhti,
Evel un dañvad o chom mut dirak e douzerion,
N'en deus ket digoret e c'henoù.

8 Dre zroukrañs ur varnedigezh eo bet skrapet kuit,
Ha piv a soñj difenn e gaoz ?
Ya, lamet eo bet kuit eus douar ar re vev,
Ha skoet d'ar marv evit pec'hedoù e bobl.
9 Aozet ez eus bet dezhañ ur bez e-touez ar re fallakr,
Hag en e varv emañ e renk an drougoberourion ;
Ha koulskoude n'en deus graet, eñ, netra direizh,
Ha n'eus bet tromplezon ebet en e c'henoù.
10 An Aotrou eo bet plijet gantañ e vreviñ gant ar boan :
P'en devo kinniget e vuhez evel aberzh a zic'haou
E welo un hil, deizioù didermen en devezo,
Ha mennad an Aotrou a zeuio drezañ da wir.
11 Goude poanioù hag aprou e ene
E welo ar sklêrijenn hag e walc'h en devo.
An hini reizh, va servijer, a reishaio engroez an dud
Dre gemer warnañ e-unan bec'h o fallagriezhoù.
12 En abeg da se e roin dezhañ evit e lod ar pobladoù,
Evit e breizhadenn, an dud diniver,
Dre m'en deus en em roet e-unan d'ar marv
Ha dre m'eo bet kontet e-touez ar bec'herion,
Pa oa pec'hedoù an dud a oa sammet gantañ
Ha pa bede evit ar re gablus. 

Salm 31 (30), 2 ha 6. 12-13. 15-16. 17 ha 25
D : Tad, etre ho taouarn, e fizian va spered. 
2 Ennoc'h, Aotrou, e klaskan va goudor, 
grit na vin morse divarc'het ; 
en ho reizhder va difennit, va dieubit.
6 Etre ho taouarn e lakaan va spered ; 
Aotrou, C'hwi an hini am daspreno, Doue a wirionez.
12 Setu ma 'z on danvez a zismegañs evit va holl enebourion,
un euzhadenn evit va amezeion, ur spont evit va mignoned : 
ar re am gwel er-maez war ar straed a dec'h pell diouzhin.
13 Evel un den marv ez on rasket eus soñj an dud ; 
evel ur pod torret ha taolet kuit.
15 Me avat am eus fiziañs ennoc'h, Aotrou ; 
lavaret em eus : «Va Doue ez oc'h-C'hwi, 
16 etre ho taouarn emañ va flanedenn.» 
Va salvit eus va enebourion 
eus ar re-se o redek war va lerc'h.
17 Lakait ho sklêrijenn da splannañ war ho servijer, 
va salvit en ho madelezh.
25 Kreñvait, adnerzhit ho kalon, 
C'hwi holl hag a zo o fiziañs en Aotrou !

Eil lennadenn
Lennadenn eus lizher d'an Hebreed 4, 14-16 ; 5, 7-9

Desket en deus ar sentidigezh ha graet eo bet oberour ar silvidigezh 
evit an holl re a sent outañ.

14 Peogwir hon eus eta un Arc'hveleg meur, 
a zo aet dija e-barzh an neñvoù, Jezuz, Mab Doue,
dalc'homp start d’hon bonnadenn a feiz.
15 Rak n’hon eus un Arc'hveleg n’hellfe ket kendrueziñ d’hor gwanderioù,
met unan a zo bet amprouet e pep tra, da vezañ heñvel ouzhimp,
nemet ar pec'hed n’en deus ket bet.
16 Tostaomp eta gant surentez ouzh tron ar c'hras 
evit kaout trugarez ha resev ar c'hras da vezañ skoazellet e koulz mat.
7 Eñ eo an hini en deus, en deizioù e vuhez douarel, gant garm bras ha daeroù, 
kinniget aspedennoù hag azgoulennoù d’an Hini a c'helle e salviñ eus ar marv,
hag a voe selaouet en abeg d’e zoujañs ouzh Doue.
8 petra bennak ma oa Mab, en deus desket, 
dre ar poanioù gouzañvet, petra eo ar sentidigezh ;
9 ha bet lakaet evel-se da vezañ peurvat,
eo deuet da vezañ evit ar re a sent outañ, 
mammenn a silvidigezh peurbadel.

Lidyouadeg d'an Aviel (S.o. p. 344) Kv. Fl. 2, 8-9 
Ar C'hrist zo en em izelaet c'hoazh dre sentiñ betek ar marv, 
betek ur marv war ur groaz. 
Setu perak en deus Doue eñ uhelsavet, ha roet dezhañ an anv a zo dreist da bep anv.

Aviel
Diouzañv hon Aotrou Jezuz Krist hervez Yann. 18, 1-19, 42

18 1  O vezañ komzet evel-se ez eas Jezuz gant e ziskibion en tu all d’ar froud, ar C'hedron,
d’ul lec'h ma oa ul liorzh ma'z antreas enni, eñ hag e ziskibion.  2  Youdaz ivez,  an hini  en
gwerzhe, a anaveze al lec'h, rak alies e oa deuet Jezuz di gant e ziskibion. 3 Youdaz eta o vezañ
kemeret gantañ ar gohortenn, ha gwarded a-berzh an Arc'hveleion hag ar Farizianed, a zeuas
di gant leternioù torchadoù - gouloù hag armoù. 
4 Jezuz eta, o c'houzout kement a c'hoarvezfe gantañ, a yeas etrezek enno hag a lavaras dezho :
«Piv a glaskit?» 5 Hag int a respontas dezhañ : «Jezuz an Nazaredad.» Eñ a lavaras : «Me eo.»
Youdaz ivez, an hini en gwerzhe, a oa ganto. 6  Kerkent m’en devoe lavaret dezho : «Me eo»,
e souzjont hag e kouezjont d’an douar. 7  A-nevez eta e c'houlennas outo «Piv a glaskit?» Hag
int a lavaras : «Jezuz an Nazaredad»  - 8 «Lavaret em eus deoc'h, a respontas Jezuz,  me eo ;
ma'z eo me a glaskit, lezit ar re-mañ da vont kuit.»  9 Ha kement-se evit ma teufe da wir ar
gomz bet lavaret gantañ : «Eus ar re ac'h eus roet din, n’em eus kollet hini ebet.»

Pêr ha Malkuz
10  Neuze  Simon-Pêr  hag  a oa  gantañ  ur  c'hleze,  en  tennas  hag  a skoaz  gant  mevel  ar
Beleg-meur,  hag  a droc'has  dezhañ  e skouarn  dehoù ;  ar  mevel-se  a oa  Malkuz  e anv.
11 Met Jezuz a lavaras da Bêr : «Laka da gleze en e c'houin. Ar c'haliriad en deus an Tad roet
din, daoust ha n’en evin ket?»

Jezuz dirak Anna ha Kaifaz. Dinac'hadennoù Pêr
12  Neuze ar gohortenn, an ofisour ha mevelion ar Yuzevion a grogas e Jezuz hag en liammas.
13 E gas  a rejont  da  gentañ  da  di  Anna,  a oa  tad-kaer  da  Gaifaz,  Beleg-meur  er  bloaz-se.
14 Kaifaz a oa an hini en devoa roet an ali-se d’ar Yuzevion : «Gwelloc'h eo e varvfe un den
hepken evit ar bobl.»
15  Hogen  Simon-Pêr  hag  un  diskibl  all  a heulie  Jezuz ;  an  diskibl-se  anavezet  gant  ar
Beleg-meur, a yeas-tre gant Jezuz e porzh ar Beleg-meur. 16 Met Pêr a oa chomet er-maez, e-tal
an nor. Mont a reas neuze an diskibl all-se hag a oa anavezet gant ar Beleg-meur da gomz
ouzh ar borzhierez,  hag e reas da Bêr mont e-barzh.  17  Neuze, ar vatezh-se,  ar borzhierez,
a lavaras  da Bêr :  «Ha n’out ket  te  ivez unan eus diskibion an den-se?»  - «Ned on ket»,
emezañ. 18 Eno edo ar servijerion hag ar warded o tommañ ouzh an tan-regez o devoa enaouet,
rak yen e oa an amzer, ha ganto edo Pêr ivez o tommañ.
19  Ar Beleg-meur a reas eta goulenn ouzh Jezuz diwar-benn e ziskibion hag e gelennadurezh.
20 Respont  a reas  Jezuz  dezhañ :  «Dirak  an  holl  em eus  komzet  d’ar  bed.  Bepred  em eus
kelennet er sinagogenn hag en Templ el lec'h ma 'n em vod an holl Yuzevion, hag e kuzh n’em
eus  lavaret  netra.  21 Perak  e rez  goulenn  ouzhin?  Goulenn  digant  ar  re  o deus  klevet  va
c'homzoù. Gwel, ar re-se a oar petra am eus lavaret.» 22 Evel m’en devoa komzet evel-se, unan
eus ar vevelion hag a oa eno, a roas ur fasad da Jezuz, en ur lavarout : «Evel-se e respontas
d’ar Beleg-meur?» 23 Jezuz a respontas dezhañ : «M’am eus komzet fall, diskouez petra zo fall
em c'homzoù ; met mar em eus komzet mat, perak e skoez ganin?» 24 Neuze Anna er c’hasas
ereet  da  Gaifaz,  ar  Beleg-meur.  25  Eno  avat  edo  Pêr  o tommañ ;  ma  lavarjont  dezhañ :
«Ha n’out  ket  te  ivez  unan  eus  e ziskibion?»  Nac'hañ  a reas  ha  lavarout :  «N’on  ket !»
26 Unan eus mevelion ar Beleg-meur, kar d’an hini en devoa Pêr troc'het dezhañ e skouarn,
a lavaras dezhañ : «Ha n’em eus ket da welet el liorzh gantañ?» 27 Ha Pêr da nac'hañ adarre,
ha raktal e kanas ar c'hilhog.

Jezuz dirak Pilat
28 Neuze e kasjont Jezuz eus ti Kaifaz d’ar pretordi : ar beure e oa ; int avat n’ejont ket e-barzh
ar pretordi, evit na vijent ket saotret ha ma c'helljent debriñ ar Pask. 
29 Pilat eta a zeuas er-maez daveto, hag a lavaras : «Petra a damallit d’an den-mañ?» 30 Respont
a rejont  dezhañ :  «Mar  ne  vije  ket  hemañ  un  torfedour,  n’hor  bije  ket  e lakaet  etre  da
zaouarn.» 31  Ha Pilat da lavarout dezho : «Kemerit-eñ, c'hwi hoc'h-unan, ha barnit-eñ hervez
ho Lezenn.» Ar Yuzevion a lavaras dezhañ : «N’hon eus ket ar gwir da gas un den d’ar marv.»
32 Hag evel-se evit ma teuje da wir ar gomz en devoa lavaret Jezuz, da verkañ dre beseurt marv
e tlee mervel.
33  Neuze e tistroas  Pilat  e-diabarzh  ar  pretordi ;  gervel  a reas  Jezuz  hag e lavaras  dezhañ :
«Ha te eo Roue ar Yuzevion?» 34 Respont a reas Jezuz : «Hag ac'hanout da-unan e lavarez se,
pe reoù all o deus en lavaret dit diwar va fenn?»  - 35  «Daoust ha Yuzev on-me? a respontas
Pilat. Da bobl hag an Arc'hveleion o deus da lakaet etre va daouarn. Petra ac'h eus graet?»
36 Ha Jezuz da respont : «Va Rouantelezh n’eo ket eus ar bed-mañ. Ma vije va Rouantelezh eus
ar  bed-mañ,  o divije  stourmet  va  servijerion  evit  mirout  na  vijen  lakaet  etre  daouarn  ar
Yuzevion ;  hogen  va  Rouantelezh  n’eo  ket  ac'hann.»  37  Neuze  e lavaras  Pilat  dezhañ :
«Roue out eta?»  - «Evel ma lavarez, a respontas Jezuz, roue on. Evit kement-se ez on bet
ganet, hag evit kement-se ez on deuet er bed, evit reiñ testeni d’ar wirionez. An neb a zo mab
ar wirionez a selaou va mouezh.» 38 Pilat a lavaras dezhañ : «Petra eo ar wirionez?»

Goude bezañ lavaret se, ez eas er-maez adarre da gaout ar Yuzevion hag e lavaras dezho :
«Me ne gavan abeg ebet ennañ.  39 Peogwir emañ ar c'hiz ganeoc'h e laoskfen deoc'h, gant ar
Pask, ur prizoniad bennak, daoust hag e fell deoc'h e laoskfen ganeoc'h roue ar Yuzevion?»
40 Neuze en em lakajont a-nevez da grial ha da lavarout : «Nann, ket hemañ, met Barabbas.»
Hogen Barabbas a oa ul laer.

Jezuz skourjezet ; ar gurunenn-spern

19  1  Neuze Pilat  a gemeras Jezuz hag  hen lakaas da vezañ skourjezet.  2  Hag ar soudarded
o vezañ plezhennet ur gurunenn spern,  he lakaas war e benn, hag a daolas warnañ ur vantell
ruz-mouk.  3  Tostaat  a raent  outañ  hag  e lavarent :  «Kevarc’h,  Roue  ar  Yuzevion !»,
hag e tistagent palvadoù gantañ.

Ar Yuzevion a c'houlenn e varv
4  Mont a reas Pilat  er-maez ur wezh c'hoazh, hag e lavaras dezho : «Setu,  hen degas a ran
deoc'h er-maez, evit ma ouezot ne gavan abeg ebet ennañ.» 5 Neuze e teuas Jezuz er-maez gant
ar gurunenn spern war e benn, hag ar vantell ruz-mouk. Hag e lavaras dezho : «Setu an Den.» 
6  Met ouzh e welout, an Arc'hveleion hag ar vevelion a grias o lavarout :  «Ouzh ar groaz !
ouzh ar groaz !» Pilat a lavaras dezho : «Kemerit-eñ hoc'h-unan, ha stagit-eñ ouzh ar groaz,
rak evidon-me, ne gavan abeg ebet ennañ.» 7 Ar Yuzevion a respontas dezhañ : «Ul lezenn hon
eus, hag hervez al lezenn-se, e tle mervel, rak da Vab Doue eo en em dremenet.»

Jezuz barnet da varv ar groaz
8  Pa glevas Pilat ar gomz-se en devoe spont muioc'h c'hoazh. 9  Mont a reas adarre e-barzh ar
pretordi  hag  e c'houlennas  ouzh  Jezuz :  «A belec'h  out-te?»  Met  Jezuz  ne  respontas  netra
dezhañ.  10  Pilat  eta  a lavaras  dezhañ :  «Ne respontez  ket  din?  Ha n’ouzout  ket  em eus  ar
galloud d’az lezel da vont ha galloud d’az stagañ ouzh ar groaz?»  11  Respont a reas Jezuz :
«N’az pije warnon galloud ebet, mar ne vije ket bet roet dit eus an nec'h ; rak-se, an hini en
deus va droukroet en deus brasoc'h pec'hed egedout.»
12  Diwar  neuze,  e klaske  Pilat  an  tu  d’e  zieubiñ,  met  ar  Yuzevion  a grias  o lavarout :
«Mar laoskez hemañ da vont, n’out ket mignon da Gaesar ; rak kement hini en em dremen da
roue, en em sav a-enep da Gaesar.» 13  Pilat neuze, o klevout ar c'homzoù-se, a zegasas Jezuz
er-maez hag a azezas war e gador-varn, el lec'h anvet Litostroton, ar Pavezadur, en hebraeg
Gabbata.  14 Deiz ragaozadur ar  Pask e oa,  war-dro kreisteiz.  Hag e lavaras  d’ar  Yuzevion :
«Setu ho Roue.» 15  Met int a grias : «Kas kuit ! Kas kuit ! Ouzh ar groaz ! » Lavarout a reas
Pilat dezho : «Ho roue a groazstagin?» An Arc'hveleion a respontas : «N’hon eus roue nemet
Kaesar.» 16 Neuze en lakaas etre o daouarn da vezañ staget ouzh ar groaz.

Kroazstagadur. Lodennerezh dilhad Jezuz

Kemer a rejont eta Jezuz ganto ; 17 hag eñ o tougen e-unan e groaz, a yeas etrezek al lec'h anvet
ar  C’hlopenn,  pezh a vez lavaret  en hebraeg Golgota.  18  Eno er stagjont ouzh ar  groaz,  ha
gantañ daou all, unan a bep tu ha Jezuz er c'hreiz. 19  Pilat a reas ivez ur skritell hag he lakaas
ouzh ar groaz. Warni e oa skrivet :  Jezuz an Nazaredad, roue ar Yuzevion.  20 Ar skritell-se
a voe lennet gant kalz a Yuzevion, rak tost da gêr edo al lec'h ma oa bet kroazstaget Jezuz.
Ha skrivet  e oa  en  hebraeg,  e latin  hag  e gresianeg.  21  En  abeg  da  se  e lavaras  da  Pilat
Arc'hveleion ar Yuzevion : «Arabat dit skrivañ : Roue ar Yuzevion, met penaos hennezh en
deus lavaret : Me eo Roue ar Yuzevion.» 22 Pilat avat a respontas : «Ar pezh am eus skrivet, am
eus skrivet.»

23  Neuze ar soudarded, goude bezañ savet Jezuz ouzh ar groaz, a gemeras e zilhad hag a reas
peder lodenn ganto, ul lodenn evit pep unan ; hag ivez e sae. Homañ avat a oa hep gwri ebet
ha bet gwiadet en ur pezh eus an nec'h d’an traoñ.  24  Lavarout a rejont eta an eil d’egile :
«N’he rogomp ket ; met tennomp ar sord warni da welout da biv e vo.» Evel-se evit ma vije
sevenet  ar  Skritur :  «Lodennet  o deus  va  dilhad  kenetrezo,  war  va  sae  tennet  ar  sord.»
Ar soudarded eta a reas an dra-se.

Jezuz ouzh ar groaz. E varv
25  E-kichen  kroaz  Jezuz  edo  e vamm  ha  c'hoar  e vamm,  Mari,  gwreg  Kleopaz,  ha
Mari-Madalen.  26  Ha Jezuz, o welout e vamm, hag e-kichen, an diskibl a gare, a lavaras d’e
vamm : «Maouez, setu aze da vab.»  27 Da c'houde e lavaras d’an diskibl : «Setu da vamm.»
Hag  adalek  neuze,  an  diskibl  he  c'hemeras  en  e di.  28  Goude-se,  Jezuz,  o c'houzout  e oa
peurc'hraet pep tra diwar neuze, a lavaras evit ma vije sevenet ar Skritur : «Sec'hed am eus !»
29  Ur pod a oa eno,  leun a winegr ;  o vezañ  lakaet  ur  spoueenn karget  a winegr  e penn ur
gorzenn,  he savjont  betek  e c'henoù.  30  Goude bezañ  kemeret  ar  gwinegr,  Jezuz a lavaras :
«Peurechu eo ! » Hag o vezañ soublet e benn, e taskoras e spered.

An taol-goaf
31  Hogen, ar Yuzevion, o vezañ ma oa ar Ragaozadur, evit na chomfe ket ar c'horfoù ouzh ar
groaz e-pad ar sabad, (rak un devezh bras e oa eus ar sabad - se) a c'houlennas digant Pilat ma
vije  torret  dezho  o divhar,  ha  ma  vijent  lamet  kuit.  32 Dont  a reas  eta  ar  soudarded,  hag
e torrjont e zivhar d’an hini kentañ, ha goude-se d’an eil a oa bet staget ouzh ar groaz gantañ.
33 Met o tont da Jezuz, pa weljont e oa marv dija, ne dorrjont ket e zivhar dezhañ.   34 Hogen,
unan eus ar soudarded, gant un taol-lañs, a zigoras e gostez, ha raktal e teuas dioutañ dour ha
gwad. 35 An hini en deus gwelet a ro testeni a gement-se ha gwirion eo e desteni ; hag hennezh
a oar e lavar ar wirionez, evit ma kredot, c'hwi ivez. 36 Rak an traoù-se a zo c'hoarvezet evit ma
vefe sevenet ar Skritur : «Ne vo ket torret un askorn dezhañ.»  37  Ha c'hoazh en ul lec'h all,
e lavar ar Skritur : «Gwelout a raint an hini o deus treuzet.»

Beziadur Jezuz
38  Goude-se, Jozef Arimatea hag a oa diskibl da Jezuz, met e kuzh gant aon rak ar Yuzevion,
a c'houlennas digant Pilat kemerout korf Jezuz. 39 Nikodem ivez a zeuas, an hini a oa deuet da
gentañ da gaout Jezuz en noz ; degas a rae ur c'hemmesk a vir hag a aloez, ur c'hant lur-pouez
bennak.  40  Kemer a rejont korf Jezuz hag e liammañ gant bandennoù goude skuilhañ warnañ
louzoù-frond, evel m’emañ ar c'hiz sebeliañ gant ar Yuzevion. 

41 Hogen el lec'h ma oa bet kroazstaget e oa ul liorzh, hag el liorzh-se ur bez nevez na oa bet
biskoazh lakaet unan bennak ennañ. 42 Eno eta, en abeg da Ragaozadur ar Yuzevion, dre ma oa
tost ar bez, e lakajont Jezuz.

10. Goude lennadenn an Diouzañv, e ra ar beleg un homelienn verr hag ur wezh echu e 
brezegenn, e ped ar feizidi da brederiañ e-pad ur prantadig.

An Erbedennoù Meurlidel 
11. Echuiñ a ra lid ar Gomz dre an Erbedennoù Meurlidel. An diagon, pe, diouzh ret, ur

gwaziad lik, en e sav ouzh an urzhoù, a lavar an erbedenn da ziskleriañ ar mennad ; an holl a
chom sioul ur pennadig o pediñ, ha da c’houde,e lavar ar beleg ar bedenn, en e sav e-tal an
azezenn, pe ouzh an aoter, dezhañ e zaouarn astennet.

Ar feizidi, e-keit-se, a c'hell chom daoulinet pe en o sav.
12. A-raok pedenn ar beleg, e c'heller, hervez an hengoun, degemer kouviadenn an diagon :

Daoulinomp -Savit, : Pennlinañ a ra neuze an holl hep lavarout ger ebet.
Kembod an Eskibion a c'hell divizout ur gouviadenn all evit degas pedenn ar beleg.
13. Diouzh ret,  e c'hell  zoken an eskob aotren pe urzhiañ un erbedenn ouzhpenn evit un

ezhomm grevus.

I Evit an Iliz santel.
Ar bedenn a vez lavaret war an ton eeun, pe war an ton lidus pa vez graet ar gouviadenn : 

Daoulinomp - Savit. Plegomp holl d’an daolin – Adsavomp,
Pedomp, va breudeur, evit Iliz santel an Aotrou Doue. 
Ra blijo gant Doue, an Tad hollc'halloudek reiñ dezhi ar peoc'h 
hag he unaniñ bepred, he gwareziñ dre ar bed a-bezh, 
hag ober dimp bevañ didrouz hag e peoc'h, 
dimp-ni neuze da drugarekaat hon Doue.

- Aotrou Doue peurbadel hag hollc'halloudek, 
C'hwi hag hoc'h eus diskuilhet ho klod en Aotrou Krist d'an holl bobloù ; 
beilhit war hoc'h Iliz skignet dre ar bed a-bezh ha gwarezit-hi, 
ma chomo atav start er feiz evit embann hoc'h anv. 
Dre Jezuz Krist hon Aotrou. R/ Amen. 

Bep tro, evit pep mennad, e vez graet en hevelep doare.

II Evit ar Pab.
Pedomp ivez evit hon Tad santel ar pab A.,
en deus hon Doue hag hon Aotrou dibabet a-douez an eskibion ; 
ra vo miret bev ha yac'h d'e Iliz, evit gouarn pobl Doue.

- Aotrou Doue peurbadel hag hollc'halloudek,
a renk pep tra gant furnezh, plijet ganeoc'h selaou hor pedenn. 
Beilhit gant karantez war ar pab hoc'h eus dibabet,
evit ma talc'ho startoc'h d'he feiz pobl ar gristenion gouarnet ganeoc'h. 
Dre Jezuz Krist hon Aotrou. R/ Amen. 

III. Evit holl urzhioù ha derezioù ar feizidi.
Pedomp ivez evit hon Aotrou Eskob, an holl eskibion, 
ar veleion, diagoned an Iliz, hag evit ar bobl kristen a-bezh.

- Aotrou Doue peurbadel hag hollc'halloudek, 
ho Spered a santela hag a c'houarn korf an Iliz a-bezh, 
selaouit ar pedennoù a gasomp betek ennoc'h evit an holl gristenion 
pep hini hervez ar c'hras en deus resevet ; 

grit ma teuio an holl d'ho servijañ feal gant sikour ho kras. 
Dre Jezuz Krist hon Aotrou. R/ Amen. 

IV. Evit ar gatekizidi.
Pedomp evit ar gatekizidi, a zo war hent ar vadeziant. 
Ra blijo gant Doue, hon Aotrou, digeriñ o spered hag o c'halon
ha reiñ dor zigor dezho en e drugarez. 
Goude m'o devo resevet ar pardon eus o fec'hedoù dre zour ar vadeziant, 
grit dezho dont da vezañ izili eus korf hon Aotrou Jezuz Krist.

- Aotrou Doue peurbadel hag hollc'halloudek, 
C'hwi hag a ra d'an Iliz dougen frouezh, 
lakait da greskiñ e kalon hor c'hatekizidi ar skiant hag ar feiz, 
ma teuint da gaout ur vuhez nevez e dour ar Vadeziant 
ha da gemer lec’h e-touez ho pugale. Dre Jezuz Krist hon Aotrou. R/ Amen. 

V. Evit unanded ar Gristenion.
Pedomp c'hoazh evit an holl vreudeur o deus feiz e Jezuz Krist, 
hag a glask ren o buhez hervez ar wirionez. 
Plijet gant Doue o unaniñ en un Iliz hepken ha mirout o unaniezh.

- Aotrou Doue peurbadel hag hollc'halloudek, 
C'hwi hag a zastum en ur bobl hepken ho pugale strewet dre ar bed, 
hag a vir an unaniezh etrezo, 
lezit ho taoulagad da gouezhañ war dropell ho Mab. 
Evel m'int bet badezet en hevelep badeziant, 
grit ma chomint start en o feiz hag unanet er garantez. 
Dre Jezuz Krist hon Aotrou. R/ Amen. 

VI. Evit ar Yuzevion.
Pedomp evit ar Yuzevion, ar re gentañ a zo bet komzet dezho
gant an Aotrou, hon Doue ;
grit ma 'z aint bepred war-raok er garantez evit e Anv 
ha ma vezint muioc'h mui feal d'an Emglev.

- Doue peurbadel hag hollc'halloudek, 
C'hwi hag hoc'h eus dibabet Abraham hag e hil 
evit ober anezho bugale ho krataenn, 
selaouit gant madelezh pedennoù hoc'h Iliz, 
grit ma c'hello kentañ pobl an Emglev 
tizhout da vat ar silvidigezh, ni ho ped. 
Dre Jezuz Krist hon Aotrou. R/ Amen. 

VII Evit ar re n'o deus ket feiz e Jezuz Krist.
Pedomp evit ar re n'o deus ket feiz e Jezuz Krist, 
ma teuio ar Spered Santel da reiñ dezho sklêrijenn 
ha ma c'hellint evel-se kemer penn-hent ar silvidigezh.

- Aotrou Doue peurbadel hag hollc'halloudek
roit d'ar re na gredont ket e Jezuz Krist, 
ar c'hras, en ur gerzhout gant lealded dirazoc'h, da anavezout ar wirionez. 
Roit dimp ar c'hras d'en em garout gwelloc'h an eil egile, 

ha da anavezout gwelloc'h kevrin ho puhez, evit bezañ evel-se, dre ar bed, 
gwelloc'h testoù eus ho karantez. Dre Jezuz Krist hon Aotrou. R/ Amen. 

VIII Evit ar re na gredont ket e Doue.
Pedomp c'hoazh evit ar re na gredont ket en Doue ; 
evit ma teufent da gaout anaoudegezh anezhañ 
en ur vevañ gant lealded hervez o c’hreizon. 

- Aotrou Doue peurbadel ha hollc'halloudek,
C'hwi hag hoc'h eus lakaet e kalon mab-den 
ar c'hoant d'ho klask ha galloud d'ho kavout, 
grit, ni ho ped, ma c'hello an holl, e-kreiz trubuilhoù ar bed, 
anavezout merkoù ho madelezh 
ha kavout war o hent testoù eus ho karantez, 
ha m'o devo evel-se al levenez d'hoc'h anavezout, 
C'hwi an Doue n'eus nemedoc'h, Tad an holl dud. 
Dre Jezuz Krist hon Aotrou. R/ Amen. 

IX. Evit ar galloudoù foran. 
Pedomp ivez evit ar re a zo o c'houarn ar broioù. 
Plijet gant Doue ren o spered hag o c'halon hervez e vennantez, 
evit ma c'hello an holl bevañ er peoc'h hag er frankiz. 

- Aotrou Doue peurbadel hag hollc'halloudek, 
a zo etre ho taouarn kalonoù an dud ha gwirioù ar pobloù, 
taolit ur sell a vadelezh war ar re a zo ouzh o gouarn, 
ma 'z ay atav war gresk, dre an douar a-bezh, gant sikour ho kras, 
ar peoc'h, an urzh vat, berzh-mat ar pobloù, hag ar frankiz kravezel. 
Dre Jezuz Krist hon Aotrou. R/ Amen. 

X. Evit an holl dud amprouet.
Va breudeur ker, pedomp Doue, an Tad hollc'halloudek, 
evit ma tieubo ar bed eus pep gaou, 
ma kaso pell diouzhimp ar c'hleñvedoù hag ar gernez, 
ma tigoro dor ar c’harc’harioù ha ma torro pep liamm, 
ma veilho war ar veajourion, ma tegaso d'ar gêr an dud harluet, 
ma roio ar pare d'ar re glañv, hag ar silvidigezh 
d'ar re a zo war o zremenvan. 

- Aotrou Doue peurbadel hag hollc'halloudek, 
frealzidigezh an dud doaniet ha nerzh ar re boaniet selaouit ar pedennoù 
a gas betek ennoc'h an dud gwasket e doare pe zoare, 
m'o devo holl al levenez da gaout, e-kreiz o foanioù, skoazell ho madelezh. 
Dre Jezuz Krist hon Aotrou. R/ Amen.

Eil lodenn : Azeulidigezh ar Groaz Santel

14. Pa vez echu an Erbedennoù Meurlidel, e vez graet lid ar Groaz Santel. Daou stumm, 
diouzh an ezhommoù paskourel, a zo da ziskouez ar Groaz.

Diskouezidigezh ar Groaz
Stumm kentañ : 
15. An diagon, pe ur gwaziad all, gant ar waziaded all, a zegas ar Groaz goueliet da greiz an

iliz, gant daou gantolor war enaou. Arsav a ra dirak an aoter, troet war-zu ar bobl, hag e
tizolo ar beleg penn ar Groaz, hag ouzh he sevel e kan : Setu koad ar Groaz en deus douget
silvidigezh ar bed. Hag e vez respontet : Deuit, azeulomp. Hag e chom pep hini, bep tro, war
bennoù e zaoulin e-pad ur pennadig.

Dizoleiñ a ra goude brec'h dehou ar Groaz, ha da c’houde c'hoazh, ar Groaz anterin, en ur
ober heñvel dra: 

Setu koad ar Groaz en deus douget silvidigezh ar bed.
R/ Deuit, azeulomp.

Stumm all
16. Ar beleg, pe an diagon, gant ar waziaded all, a zegemer ar Groaz dizolo e-tal dor an iliz,

ha gant ar c'hantolorioù war enaou, e vez graet lidkerzh dre an iliz betek ar c’heur en ur ober
arsav teir gwezh, e- tal an nor, er c'hreiz ha dirak ar c'heur, evit diskouez ar Groaz ha lavarout
Setu koad ar Groaz en deus douget silvidigezh ar bed. hag e vez respontet : Deuit, azeulomp.
Hag e chom pep hini, bep tro, war bennoù e zaoulin e-pad ur pennadig, evel uheloc'h.

Azeulidigezh ar Groaz
17. Ar beleg, pe an diagon, gant daou waziad o tougen ar c'hantolorioù enaouet, a zoug ar

Groaz en enkerzh ar c’heur pe en ul lec'h dereat evit an azeulidigezh.
18. Ar beleg a zeu da gentañ, hep ar gazul ha divotoù, diouzh ma vez tu, ha goude ar gloer,

ar waziaded lik hag ar feizidi, an eil war-lerc'h egile. Pennlinañ a reont gant doujañs dirak ar
Groaz, pe bokat dezhi, diouzh boaz ar vro.

19. Ur groaz hepken a vez kinniget evit an azeulidigezh. Pa vez re a dud evit dont unan hag
unan dirak ar Groaz, e kemer ar beleg ar Groaz hag en e sav dirak an aoter, e ped ar bobl da
gehelañ ar Groaz, ouzh he sevel ur pennadig dirak an dud.

20.  E-pad  azeulidigezh  ar  Groaz e  vez  kanet  an  Dazgwerzad Ho  Kroaz,  an  Tamalloù
(Improperia), ar meulgan Kroaz feal,  pe kanoù all a-zoare, hag an holl re o deus azeulet ar
Groaz a ya da azezañ.

Kan evit azeulidigezh ar groaz 

Dazgwerzad kv S 67 (66), 2

Ho Kroaz  santel  a  azeulomp o Salver  hag  ho tasorc'hidigezh  holl  vurzhudus  a  fell  dimp
meuliñ ha klodekaat, peogwir eo dre ar c'hoad-se e teuas al levenez dre ar bed a-bezh. Doue
da  gaout  truez  ouzhimp  ha  da  reiñ  dimp  e  vennozh  da  lakaat  e  sklêrijenn da  splannañ
warnomp, ha da gaout truez ouzhimp. 

Dazgwerzad Ho kroaz santel…



256 GWENER AR GROAZ

Tamalladurioù
Al lodennoù evit pep korad a zo merket «1» (kentañ korad) ha «2» (eil korad) ; darn eus 

gwerzadoù a vez kanet a-gevret gant an daou gorad.

I

1 ha 2. O va fobl, petra am eus graet dit? 
E petra em eus graet poan dit? Respont din!

1. Hag-eñ e vefe dre ‘m eus da dennet eus an Egipt,
eoc'h eus prientet ar groaz d'az Salver?

1.         Hagios o Theos.
2.         Sanctus Deus.

1 ha 2. Doue Santel.

1.         Hagios Ischyros.
2.         Sanctus Fortis.

1 ha 2. Santel, Nerzhus.

1.         Hagios Athanatos, eleison himas.
2.         Sanctus Immortalis, miserere nobis.

1 ha 2. Santel, Peurbadel, ho pet truez ouzhimp.

1 ha 2. Hag eñ, dre 'm eus da heñchet dre ar 
gouelec'h e-pad daou-ugent vloaz, 
ha da vaget gant ar manna, 
ha da zegaset war un douar mat-meurbet, 
Eoc'h eus prientet ar Groaz d'az Salver?

1.         Hagios o Theos...

1 ha 2. Petra muioc'h am boa d'ober evidout 
ha n'am eus ket graet? 
Me eo am eus da blantet, te va gwinienn gaerañ, 
hag ec'h eus roet din nemet frouezh c'hwerv, 
ha gwinegr ac'h eus roet din em sec'hed, 
ha toullet gant al lañs kostez da Salver.

1.         Hagios o Theos...

II

1. Abalamour dit em eus skoet war Vro-Egipt gant 
he bugale kentañ ganet,
ha te ac'h eus va skourjezet ha kaset d'ar marv.

2. O va fobl, petra am eus graet dit? 
E petra em eus graet poan dit? Respont din!

1. Me am eus da dennet eus an Egipt,
beuzet Faraon er Mor Ruz,
ha te ac'h eus va lakaet etre daouarn priñsed ar 
veleion.

2. O va fobl...

1.  Me am eus digoret ar mor dirazout,
ha te ac'h eus toullet va c'hostez gant al lañs.

2. O va fobl...

1. Me a zo aet ez raok en ur goabrenn, 
ha te ac'h eus va c'haset da lez-varn Pilat. 

2. O va fobl...

1. Da vaget em eus gant ar manna er gouelec’h, 
ha te ac'h eus roet din fasadoù ha taolioù skourjez.

2. O va fobl..

1. Me am eus roet dit dour a vuhez eus ar roc'h, 
ha te ac'h eus roet din bestl ha gwinegr.

2. O va fobl...

1. Me am eus skoet abalamour dit war ar 
Gananeed, ha te ac'h eus skoet war va fenn 
gant ur gorzenn.

2. O va fobl...

1. Me am eus roet dit un heizh-roueel,
ha te ac'h lakaet war va fenn ur gurunenn spern.

2. O va fobl...

1.  Me am eus da savet gant va nerzh bras,
ha te ac'h eus va staget ouzh ar Groaz.

2. O va fobl...

Gwerz ‘Crux fidelis’

D1 : O Kroaz hor feiz, gwezenn 
varzhus, hag e-touez an holl skedus ! 
Na deil, na bleuñv, na frouezh ebet 
par dezhi n'eus bet gwelet. 

D2 : Koad tener ha tachoù tener, 
warno ur bec'h ken tener !

1 Kan, va zeod, ar stourm klodus,
embann an emgann bamus !
Ra vo meulet ar Groaz Nevet,
trec'hus war ar bez faezhet !
Adsavet eo Jezuz Salver, 
meulomp holl hon Dasprener ! D1 :

2 Goude d'an den bezañ debret
eus ar frouezhenn bet berzet 
e tiazezas ar C'hrouer 
gwezenn santel ar Salver
evit dic'haouiñ dre ar prenn
kollidigezh ar wezenn. D2 : 

3Seurt labour a silvidigezh
diouzh urzh ar grouidigezh,
a voe trec'hiñ dre bennober,
gwidre an hen doueller,
ha dougen war-se ar remed
d'an dud en doa ken don gloazet. D1 :

4 Neuze pa voe deuet an amzer
da gas dimp an Dasprener,
e teuas diouzh kerc'henn an Tad,
davedomp, tud emzivat,
ha gant ar Werc'hez c'hlan-meurbet,
an Unvab a voe ganet. D2 : 

5 P'edo er gavell astennet,
en e bakoù mailhuret, 
e oa stardet e izili
'vel arouez e lieniñ,
hag ar Werc'hez en e gichen,
evel da goulz an daspren. D1 :

6 Hag en e c'hwec'hvet pembloazhiad,
erruet koulz e donkad, 
ez asantas hon Dasprener
peur-ginnnig e gorf tener :
war gef ar Groaz e voe savet
Jezuz an Oan aberzhet. D2 : 

7 Goude d'ar gwinegr bout evet
e taskoras e spered ;
a-boan toullet e gorf tener,
ar gwad, an dour a zever
evel ur ster ma vez gwalc'het
ar glenn, ar mor, ar stered. D1 : 

8 Pleg da varroù, gwezenn voemus,
gwevna da brenn diblegus,
digriz un tamm ar c'harventez
o tont dit eus da c'henezh,
ma vezo blotoc'h da skourroù
ouzh korf Roue an neñvoù. D2 : 

9 Te hepken a voe dibabet
da dron an Oan aberzhet, 
evel un arc'h a santelezh
o tegas silvidigezh ;
olevet out bet gant gwad glan
bet skuilhet gant korf an Oan. D1 :

10 Ra vezo d'an Dreinded Santel
da virviken klod uhel,
d'an Tad d'ar Mab pep azaouez
ha d'ar Spered dibaouez,
ha ra vezo meulet bepred
anv Krouer an hollved. Amen. D2 : 

Hervez  an  degouezhioù  lec'hel  hag  hengounioù  ar  bobl,  mard  eo  mat  a-fet  pastorelezh,
e c'heller kanañ ar ‘Stabat Mater’ ( p. 824) evel ma vez kavet er ‘Graduale Romanum’ pe ur
c'han azasaet o kounaat kendruez ar Werc'hez Vari.

Trede lodenn : Ar C’hevuniadur santel
21. Ur wezh echu an azeulidigezh, e vez douget ar Groaz war an aoter gant ar c'hantolorioù

war enaou, pe e-kichen an aoter.
22. War an aoter e lakaer an doal, gant al lienn-gorf hag ar Misal. Ar beleg, pe an diagon, ar

ouel-lid war e zivskoaz, a zegas ar Gevrinenn santel, dre an hent berrañ, war an aoter ; gant
daou waziad, kantolorioù war enaou. An holl a chom sioul e-keit-se. Ar gouleier a vez lakaet
war an aoter pe e-kichen. An diagon, pe ar beleg, a ziouel ar sibor war an aoter, hag a ra ur
pennlinad.

23. A vouezh fraezh, dezhañ e zaouarn juntet, e lavar ar beleg : 
Kenteliet gant gourc'hemenn hon Aotrou 
ha desket ma 'z omp bet gantañ da bediñ e kredomp lavarout : 

Da c’houde, dezhañ e zaouarn astennet, e lavar, hag an holl gantañ, ar Bater.
R/ Hon Tad hag a zo en neñv,
hoc'h Anv bezet santelaet,
ho Rouantelezh deuet dimp,
ho mennantez bezet graet, 
war an douar evel en neñv. 

Roit dimp hiziv hor bara pemdeziek. 

Pardonit dimp hor pec'hedoù,
evel ma pardonomp 
d'ar re o deus manket ouzhimp. 

Ha n'hon lezit ket da gouezhañ en temptadur,
met hon diwallit diouzh an droug. 

24. Dezhañ e zaouarn astennet, e kendalc'h ar beleg, e-unan : 
Ra blijo ganeoc'h, Aotrou Doue, pellaat diouzhimp an droug,
ha reiñ dimp ar peoc'h er bed-mañ,
ma vimp, dre ho madelezh, distag diouzh ar pec'hed 
ha diwallet diouzh pep trubuilh,
ni hag a c'hortoz gant fiziañs an eürusted 
ha distro hon Aotrou Jezuz Krist.

R/ Rak deoc'h-C'hwi eo ar rouantelezh, ar galloud
hag ar c'hloar da virviken !

25. Ar beleg, neuze, dezhañ e zaouarn juntet, a lavar a vouezh izel : 
Salver Jezuz Krist, pa 'z an da gemer ho Korf hag ho Kwad, 
mirit na drofe ar Gevuniadenn-mañ d'am barn ha d'am c'hondaoniñ, 
met grit, en ho madelezh ma talvezo d'am difenn, korf hag ene, 
ha da reiñ din ar silvidigezh.

26. Pennlinañ a ra, kemer un ostiv hag ouzh e sevel a-us d'ar blatinenn, troet war-zu ar bobl,
e lavar a vouezh fraezh : 

Eürus ar re zo galvet da bred santel an Oan.
Setu Oan Doue, an hini a zilam pec'hed ar bed.

hag a-gevret gant ar bobl : 
Va Doue, n'on ket dellezek e teufec'h betek ennon, 
met lavarit ur ger hepken hag e vin pareet.

27. Troet ouzh an aoter, e kemer gant doujañs Korf ar C'hrist en ur lavarout, sioul : Korf hon
Aotrou.

28. Neuze e ro ar C’hevuniadur d'ar feizidi. E-keit-se e c'heller kanañ ar Salm 21 pe ur c'han
all diouzh-se.

29. Goude-se e vez douget ar sibor gant an diagon pe ur gwaziad all d'ul lec'h prientet a-
ratozh e diavaez d'an iliz, pe diouzh ret en nevetlog.

30. Ar beleg a lavar neuze ar Bedenn ar C'hevuniañ :
Doue hollc'halloudek ha leun a vadelezh, C'hwi hag hoc'h eus hon renevezet dre varv 
santel ho Krist ha dre e Zasorc’h, plijet ganeoc’h diwall ennomp labour ho karantez, grit 
dimp, dre nerzh ar c'hevrin hon eus kemeret perzh ennañ, gouestlañ hor buhez, evit mat, 
d'ho servijañ gant deoliezh. Dre Jezuz Krist hon Aotrou. R/ Amen. 

31. An diagon, pe ar beleg, a c'hell neuze lavarout an erbedenn : Stouit evit ar bennozh. 
Troet war-zu ar bobl hag astennet e zaouarn etrezek an dud e lavar neuze ar bedenn war ar 
bobl.

Lakait, Aotrou Doue, ho pennozh da ziskenn puilh 
war ho feizidi o deus lidet marv ho Mab, gant ar goanag da sevel int ivez eus ar marv, 
roit dezho pardon ha kennerzh, 
kreskit o feiz ha roit dezho ar silvidigezh peurbadel. 
Dre Jezuz Krist hon Aotrou. R/ Amen.

32. An holl, goude pennlinañ dirak ar Groaz, en em denn sioul.
33. An aoter a vez diwarniset goude al lid, en ur lezel hepken ar Groaz gant daou pe bevar 

kantolor.
34. Ne vez ket lidet ar gousperoù gant ar re o deus kemeret perzh e lid an Diouzañv goude kreisteiz.

SADORN SANTEL

1. D'ar Sadorn santel, e chom an Iliz e-tal bez hon Aotrou, o prederiañ war e Ziouzañv hag e
varv, hag e ziskenn d'an ifernioù, o c'hortoz e adsav da vev, er bedenn hag er yun.

2. Hep lidañ an Oferenn, an aoter dizolo, emañ an Iliz, betek Nozvezh Fask, o c'hortoz an
dasorc'hidigezh, ma roio neuze lec'h d'al levenezioù Pask e-pad hanter-kant devezh.

3. Ar C’hevuniadur a c'hell bezañ roet hepken en deiz-mañ evit pask ar re glañv.

AMZER FASK

AMZER FASK A, B, K
SUL-FASK 

 DASORC'HIDIGEZH HOR SALVER

Gouel-meur

JEZUZ ADSAVET A VARV DA VEV

NOZVEZH-FASK
BEILHADENN FASK

1. Hervez un hir an hengoun ez eo an nozvezh-mañ ur veilhadenn o tougen bri d'an Aotrou
(kv. Erm 12,  42),hag hervez  kemennadenn an Aviel  (Kv.  Lk 12,  35-37) e  chom ar feizidi,
piledoù enaouet ganto en o dorn, heñvel ouzh tud o c'hortoz an Aotrou, en doare m’o c’havo o
veilhal, pa zistroio, ha ma raio dezho azezañ ouzh e daol.

2.  Beilhadenn an noz-mañ,  anezhi  an hini  meurdezusañ hag an hini  kaerañ eus an holl
lidadennoù, a zo unel evit pep iliz. Peder lodenn a gaver er veilhadenn : lid ar Gouloù gant
kemennadenn ar Pask ; Lid ar Gomz ; Lid ar Vadeziant ; Lid ar Gevradiezh.

Goude ur bedenn a drugarez evit ar gouloù, an Iliz santel, o fiziañ e komz hag e grataenn an
Aotrou, a breder war ar meuroberoù en deus sevenet evit e bobl abaoe ar penn-kentañ ; pa
dosta beure an Dasorc'h, gant an izili nevez deuet dezhi dre ar Vadeziant, ez eo galvet an Iliz
ouzh taol an Aotrou, prientet gantañ dre e varv hag e adsav da vev.

3. Ar veilhadenn a-bezh a vez lidet e-kerzh an noz : ne vez ket deraouet a-raok an noz hag an
dibenn a zo da vezañ a-raok gouloù-deiz ar Sul.

4. Oferenn ar veilhadenn, zoken lidet a-raok hanternoz, a zo Oferenn Sul an Dasorc'hidigezh.
5. Neb a gemer perzh en Oferenn ar Veilhadenn a c'hell kevuniañ a-nevez en Oferenn an deiz.

Ar beleg a lid pe a genlid en Oferenn an Noz, a c'hell lidañ pe genlidañ en-dro war an deiz.
Ar veilhadenn Fask a zalc'h lec'h Lidvez al Lennadennoù.
6. Ar beleg a vez skoazellet gant an diagon, pe gant ur beleg all o terc'hel e garg, nemet evit

ar pezh a vo merket war-lerc'h.
7. Prientet e vez gouleier evit an holl. Re an iliz a vez lazhet avat.

Lodenn gentañ : 
Digoradur meurlidus ar Veilhadenn pe Lid ar Gouloù 

Bennozh an tan hag aozadur ar piled
8. En ul lec'h azas, e diavaez d'an iliz, e vez prientet regez. Ar bobl en em zastum en-dro  ; ar

beleg a zeu gant e waziaded, unan anezho o tougen ar piled pask ; ne vez ket douget na kroaz
na gouleier. Lec'h n'eus ket tu d'ober tan e diavaez d'an iliz, e vez graet al lid en diabarzh, evel
en niverenn 13.

9. Ar beleg hag ar feizidi a ra arouez ar Groaz pa lavar-eñ : En anv an Tad, hag ar Mab, hag
ar Spered Santel, Kevarc’hañ a ra neuze ar bobl evel boaz hag e kemenn dezho ar veilhadenn
berr-ha-berr dre ar c'homzoù-mañ pe reoù heñvel :

Breudeur muiañ-karet, en noz santel-mañ, m'eo tremenet hon Aotrou Jezuz Krist eus ar
marv d'ar vuhez, e ped an Iliz he holl vugale strewet dre ar bed a-bezh d'en em vodañ evit
beilhañ ha pediñ.

Emaomp o vont neuze da gounaat a-gevret ha gant deoliezh Pask hon Aotrou o selaou e
gomz hag o lidañ e gevrinoù gant ar goubeizh da gaout perzh en trec'h en deus bet war ar
marv ha da vevañ gantañ da viken e Doue. 

10. Bennigañ a ra ar beleg neuze an tan en ur lavarout, dezhañ e zaouarn astennet : 
Pedomp : Aotrou Doue, C’hwi hag hoc’h eus dre ho Mab roet d'ho feizidi sked ho 
kouloù, plijet ganeoc'h santelaat  ✠ an tan nevez-mañ, ha roit dimp ar c'hras, e-pad 
gouelioù Pask, da vezañ entanet gant ur c'hoant ken bras eus an neñv, ma c'hellimp 
erruout gant ur galon c’hlan e gouelioù ar splannder peurbadel.
Dre Jezuz Krist hon Aotrou. R/ Amen. 

11. Dougen a ra ar gwaziad ar piled dirak ar beleg ; hemañ a verk ur groaz warnañ ha 
goude al lizherennoù Alpha hag Omega dindan, hag etre divrec'h ar groaz, ar peder niverenn 
eus ar bloavezh, en ur lavarout ar c'homzoù da-heul : 

1 - Ar C'hrist, dec'h ha hiziv
2 - Ar penn-kentañ hag ar penn-diwezhañ
3 – Alpha
4 - hag Omega
5 - Dezhañ an amzerioù
6 - hag ar c'hantvedoù
7 - Dezhañ klod ha galloud
8 - a-holl viskoazh da virviken. Amen.

12. Neuze e c'hell ar beleg lakaat pemp greunenn ezañs er piled dindan stumm ur groaz, en 
ur lavarout :

1- Dre e C'houlioù santel,
2- klodus
3- ra hon diwallo
4- ha ra hon miro
5- ar C'hrist hon Aotrou. Amen.

13. E-lec'h n'eus ket tu da enaouiñ an tan e diavaez d'an iliz, e vez graet al lid e diabarzh, 
gant ar bobl en-dro pe troet etrezek al lec'h dibabet e traoñ an iliz, ha neuze e ra ar beleg al 
lid evel uheloc'h, gant e waziaded (niv. 9, 10-12)

14 Gant an tan nevez ar beleg a enaou ar piled pask en ur lavarout : 
Sklêrijenn ar C'hrist o tasorc'hiñ er c'hloar
da skarzhañ an deñvalijenn eus ar speredoù hag eus ar c’halonoù.

Ar C'hembod eskobel a c'hell divizout stummoù all d'al lid-se, diouzh doare ar pobloù.

Lidkerzh
15. Unan eus ar waziaded a dap regez diwar an tan evit o lakaat en tuzlestr, hag ar beleg a

laka ezañs warno evel boaz. An diagon, pe ur gwaziad all, a zoug ar piled pask e penn an
ambrougadenn gant an douger tuzlestr dirazañ, ha war o lerc'h ar beleg, ar waziaded all hag
ar bobl.

Ouzh dor an iliz en em zalc'h an diagon hag e sav ar piled en ur ganañ : 
Sklêrijenn ar C'hrist. R/ Bennozh da Zoue.

Ar beleg a enaou e c'houloù ouzh tan ar piled Pask.
16 An diagon a gerzh neuze betek kreiz an iliz, hag a sav, o sevel ar piled, e kan a-nevez : 

Sklêrijenn ar C'hrist. R/ Bennozh da Zoue.

17. An diagon, deuet dirak an aoter, a-sav ha troet war-zu ar bobl, o sevel ar piled, e kan a-
nevez :

Sklêrijenn ar C'hrist. R/ Bennozh da Zoue.

Neuze e laka ar piled-Pask war ar c'hantolor bras prientet e-tal an urzhoù pe e-kreiz ar 
veleion hag e vez enaouet gouleier an iliz, nemet re an aoter.

Bonnadur ar Pask
18. Ar beleg, dirak e azezenn, a vennig an ezañs evel ma ra evit an Aviel d'ar Sul. 

An diagon a zeu da c'houlenn ar bennozh digant ar beleg, en ur lavarout : 
Roit din, Aotrou, ho pennozh.

Hag ar beleg, a vouezh izel, a lavar : 
Ra vo Doue ez kalon ha war da vuzelloù, 
ma c'helli embann a-zoare Kemenn ar Pask, 
en anv an Tad, hag ar Mab  ✠ hag ar Spered Santel.

An diagon a respont : Amen. 

Pa ne vez ket a ziagon, ne vez ket graet lid ar bennozh.
19. An diagon, goude ezañsin al levr hag ar piled, a gemenn ar Pask diwar an urzhoù pe al 

lutrin, an holl a chom en o sav, gant o gouleier war enaou en o dorn.
Kemenn ar Pask a c'hell bezañ graet gant ar beleg pe ur c'henlider all. Diouzh ret e vez graet

gant ur c'haner lik, hep ar gerioù «An Aotrou Doue ganeoc'h».

Meuleudioù ar Pask (Exsultet iam angelica)
Tridit gant al levenez, c’hwi Aeled diniver an neñvoù, 
tridit gant al levenez, c’hwi servijerion Doue, 
kanit, gant sonerezh, an trec'h war ar marv,
deuet, hiziv, da vat, dre c'halloud hor Roue.

Ha te, hon douar, bez eürus ivez, te sklêrijennet gant ur splannder ken lugernus,
rak warnout-te e par sked dispar da Salver, hag e Rouantelezh he deus kaset kuit kement 
teñvalijenn.

Ha bez laouen ivez, Iliz, hor mamm santel,
fichet en da gaerañ, gant splannder da Zasprener. 
Selaou, o tregerniñ hag o tistonañ al lec’h santel-mañ gant kanoù laouen ar bobl.

(Setu perak, mignoned ker, ha ni en hor sav e klod ar gouloù santel, aspedit ganin, me ho 
ped, trugarez an Doue hollc’halloudek : an hini en deus teurvezet va lakaat e-touez al 
Levited daoust din bezañ dizellezek, ra blijo gantañ skuilhañ ennon e sklêrijenn hep 
skeud evit ma c’hellin kanañ meuleudi reizh ar piledoù-mañ.) 

An Aotrou Doue ganeoc'h.  R/ Ha gant ho spered.
Hor c'halon d'an uhel.  R/ Troet eo war-zu Doue.
Lavaromp trugarez d'an Aotrou hon Doue.  R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
kanañ a greiz kalon d'an Aotrou Doue, an Tad hollc'halloudek, 
an Doue na weler ket, ha d'e Unvab  Jezuz Krist, Hon Aotrou.

Eñ eo en deus talet da reizhder an Tad peurbadel 
an dle tennet warnomp gant pec'hed Adam. 
Eñ eo en deus skuilhet e wad dre garantez 
da zilemel kuit ar pec'hed kentañ.
Setu Gouelioù Pask, 
ar Gouelioù m'eo bet lakaet d'ar marv an Oan gwirion, 
hag ar Gwad anezhañ a santela dorojoù an dud feal.

Homañ eo an noz ma voe tennet Bugale Israel, hon Tadoù,
eus douar an Egipt, ha ma voe graet dezho treuziñ ar Mor-Ruz war ar sec'h.

Homañ eo an noz ma teuas sklaerder ar piler-tan 
da argas kuit teñvalijenn ar pec'hed.
Houmañ eo an noz a denn eus ar bed kollet ha dallet gant an droug,
ar re o deus lakaet o feiz e Jezuz Krist,
a zaskor dezho ar c'hras hag a ra dezho kaout perzh er santelezh.

Homañ eo an noz ma savas hor Salver eus ar bez 
goude bezañ torret liammoù ar marv hag an ifern.
O kaerat gras ! O kaerat madelezh !
O kaerat karantez eus ho perzh, Aotrou Doue,
p'hoc'h eus roet ho Mab d'ar marv evit salviñ ar servijer.

O pec'hed hag a oa ezhomm anezhañ, pec'hed Adam
bet distrujet gant marv an Aotrou Krist.
Ya, pec'hed eürus en deus talvezet dimp 
ur seurt Salver ha Dasprener !

(O noz benniget evit gwir, n’eus nemeti dellezek da anavezout ar c’houlz hag an eur ma 
tasorc’h ar C’hrist eus an ifernioù ! An noz ma ‘z eo bet skrivet war he divout : an noz a 
vo ken lugernus hag an deiz, an noz zo holl skedus evidon ha leun a levenez.)  

An nozvezh santel-mañ a gas kuit ar gwalloberoù, 
a walc'h ar pec'hedoù hag a zaskor ar santelezh d'ar bec'herion 
hag al levenez d'an dud glac'haret.
O nozvezh eürus ma teu an Neñv hag an Douar d'en em unaniñ
ha Doue da dostaat ouzh an Den !

E gras an nozvezh-mañ, plijet ganeoc'h, Tad Santel, degemer, evel aberzh an abardaez-
noz, flamm ar gouloù-koar-mañ savet diwar labour ar gwenan, hag emañ an Iliz o kinnig 
deoc'h dre zaouarn he gwaziaded.

(Met bremañ e anavezomp meuleudioù seurt piler-koar o lugerniñ gant tan ruz en enor da
Zoue, un tan rannet e lies flamm hogen morse gwanaet gant rannadur e c’houloù, dre ma 
vez maget gant koar ar mammoù gwenan a ya d’ober ar bod-tan ken prizius-se.)

Aotreit eta, Aotrou Doue, ma talc'ho ar gouloù-Pask-mañ, bet kensakret d'hoc'h anv, 
da lugerniñ hep ehan da skarzhañ kuit teñvalijenn an noz-mañ. Ra vo plijus dirak ho 
taoulagad ha ma vesko e sklêrijenn gant sked ar stered. Ra vo bepred o teviñ pa savo 
Sterenn ar Beure, ar sterenn-se ha na da ket da guzh, eleze an Aotrou Krist bet savet a 
varv da vev eus bro an Anaon evit skuilhañ war an dud e sklêrijenn hag e beoc'h.

(O noz benniget evit gwir lec’h ma vez unanet traoù an neñ ouzh traoù an douar.)

Plijet eta ganeoc’h, Aotrou Doue, ober dimp tañva drantiz ha levenez Gouelioù santel 
Pask. Roit d’ar bed holl peoc’h hag evurusted, e feiz ho Mab muiañ- hag en e garantez, 
Eñ a zo savet a varv da vev evidomp hag a vev ganeoc’h ha gant ar Spered-Glan a-holl-
viskoazh da virviken. R/ Amen.

An holl a lazh o filed hag a azez

Eil lodenn : Lid ar Gomz

20. En nozvezh-mañ, mamm an holl nozvezhioù, ez eus kinniget nav lennadenn, seizh eus ar
C’heviun Kozh ha div eus ar C’heviun Nevez (Lizher hag Aviel), a zo, an holl anezho, da vezañ
lennet e-lec'h ma c'hell bezañ graet, evit mirout nozvezhiad al lid.

21.  E-lec'h  ma c'houlenn  abegoù  pastorel  a-bouez  e  c'heller  ober  un  niver  bihanoc'h  a
lennadennoù eus ar C’heviun Kozh, en ur deurel evezh avat dalc'hmat e talc'h Komz Doue er
C’heviun Kozh ul  lec'h diazez en nozvezh-mañ, hag e vo graet da vihanañ teir lennadenn
anezhañ, tennet eus al Lezenn hag ar Brofeded, ha kanet ar Salmoù d'o heul. Ne vo morse
dilezet al lennadenn tennet eus an Erm. 14 gant he lidkan.

22. An holl a zo azezet. Ar beleg, a-raok al lennadennoù a lavar d'ar bobl ar c'homzoù-mañ
pe reoù heñvel.

Breudeur, emañ digor ar veilhadeg santel. 
Selaouomp bremañ, gant ur galon seder, komz Doue. 
Gwelomp penaos, en amzer dremenet, en deus Doue saveteet e bobl, 

ha penaos, en hon amzer dimp-ni ivez, 
en deus degaset e Vab evit hor saveteiñ. 
Goulennomp digant Doue 
gellout kas da benn al labour a silvidigezh boulc'het dre gevrin ar Pask. 

23. Al lenner, diwar an urzhoù, a ra al lennadenn ; ar c'hiniad a gan ar salm. An holl a sav 
hag ar beleg a lavar Pedomp. Ur pennadig o pediñ er sioulded, hag ar beleg a lavar ar 
gempedenn o klotañ gant al lennadenn. E-lec'h ar salm, e c'heller chom sioul ur pennadig 
neuze ne vez ket dalc’het ar prantadig sioulded a-raok ar gempedenn.

Lennadenn gentañ
Lennadenn eus levr ar C'heneliezh 1, 1-2, 2 * 1, 1. 26-31 (Lenn. verr)

Doue a welas kement tra en devoa graet, hag e oa mat-tre.
1 Da gentañ e krouas Doue an neñv hag an douar.
2 Hag an douar a oa gouez ha goullo gant teñvalijenn war-c'horre an islonk,
met Spered Doue a blave war-c'horre an doureier.
3 Hag e lavaras Doue : «Ra vezo gouloù.» Hag e voe gouloù.
4 Gwelet en devoa Doue e oa ar gouloù un dra vat.
Dispartiet en devoa Doue ar gouloù diouzh an deñvalijenn.
5 Hag e c'halvas Doue ar gouloù : Deiz, hag an deñvalijenn a c'halvas : Noz.
Hag e voe un abardaez hag e voe ur beure : un devezh.
6 Hag e lavaras Doue : «Ra vo un oabl e-kreiz an doureier,
ma vo un disparti etre doureier ha doureier.»
7 Hag e reas Doue an oabl a zispartias an doureier a zo dindan an oabl
diouzh an doureier a zo a-us d’an oabl : hag e voe evel-se.
8 Hag e c'halvas Doue an oabl : Neñvoù. 
Hag e voe un abardaez hag e voe ur beure : eil devezh.
9 Hag e lavaras Doue : 
«Ra stanko an doureier a zo dindan an neñvoù e lec'hioù dezho o-unan,
ma vo gwelet ar sec'h.» hag e voe evel-se.
10 Hag e c'halvas Doue ar sec'h : Douar, hag ar stankoù dour a c'halvas : Morioù.
Gwelet en devoa Doue e oa un dra vat.
11 Hag e lavaras Doue : «Ra c'hlazo an douar gant glazur.
Geot oc'h ober had, ha gwez-frouezh oc'h ober had, a bep seurt,
o kaout had enno, war an douar.» Hag e voe evel-se.
12 Hag e vountas an douar glazur : geot a rae had a bep seurt ha gwez a rae frouezh,
gant had enno, a bep seurt. Gwelet en devoa Doue e oa un dra vat.
13 Hag e voe un abardaez hag e voe ur beure : trede devezh.
14 Hag e lavaras Doue : «Ra vo gouleier e bolz an neñvoù, 
evit dispartiañ an deiz diouzh an noz,
hag evit bezañ merkoù d’an amzerioù, deizioù ha bloavezhioù !
15 Ra vo gouleier e bolz an neñvoù da c'houlaouiñ a-us d’an douar.» Hag e voe evel-se.
16 Hag e reas Doue an div c'houlaouenn vras : 
ar c'houlaouenn vrasañ evit gouarnamant an deiz,
hag ar c'houlaouenn vihanañ evit gouarnamant an noz, hag ar stered.

17 Ha Doue o lakaas e bolz an neñvoù, da c'houlaouiñ a-us d’an douar,
18 ha da c'houarniñ war an deiz ha war an noz, 
ha da zispartiañ ar gouloù diouzh an deñvalijenn.
Gwelet en devoa Doue e oa un dra vat.
19 Hag e voe un abardaez hag e voe ur beure : pevare devezh.
20 Hag e lavaras Doue : «Ra vervo an doureier gant ur birvilh a voudoù bev !
Hag evned da nijo a-us d’an douar war c'horre bolz an neñvoù.»
21 Hag e krouas Doue ar morviled bras hag an holl voudoù bev a 'n em stlej,
a verv e-barzh an doureier, a bep seurt, hag an holl evned-pluñv, a bep seurt.
Gwelet en devoa Doue e oa un dra vat.
22 Hag o bennigañ a reas Doue en ur lavarout : «Frouezhit ! Kreskit !
leugnit an doureier er morioù ! hag an evned da gresko, war an douar !»
23 Hag e voe un abardaez hag e voe ur beure : pempvet devezh.
24 Hag e lavaras Doue : «Ra broduo an douar boudoù bev, a bep seurt :
chatal ha stlejviled ha loened gouez, a bep seurt !» Hag e voe evel-se.
25 Graet en devoa Doue loened gouez, a bep seurt, chatal, a bep seurt,
hag holl stlejviled an douar, a bep seurt. Gwelet en devoa Doue e oa un dra vat.
26 Hag e lavaras Doue : «Greomp un den diwar hor skeudenn, hañval ouzhimp,
a vo mestr war besked ar mor hag evned an neñvoù,
war ar chatal, war an douar a-bezh, war gement stlejvil a ruz war an douar !»
27 Hag e krouas Doue an den, diwar e skeudenn : 
diwar skeudenn Doue en krouas : par ha parez e voent krouet. 
28 Hag o bennigañ a reas Doue hag e lavaras dezho Doue :
«Frouezhit ha kreskit ! ha leugnit an douar ha sujit-eñ,
ha bezit mistri war besked ar mor hag evned an neñvoù,
ha war gement loen a 'n em stlej war an douar !» 
29 Hag e lavaras Doue :
«Reiñ a ran deoc'h kement geotenn a ra had war-c'horre an douar a-bezh,
ha kement gwezenn he devo enni frouezh-gwez, a ray had : deoc'h e vezint da voued.
30 Ha d’an holl loened gouez, ha da holl evned an neñvoù,
ha d’an holl stlejviled war an douar o devo enno c'hwezh a vuhez,
holl c'hlazur ar geot evel boued.» Hag e voe evel-se.
31 Hag e sellas Doue ouzh holl bezh en devoa graet : setu ma oa mat-tre.
hag e voe un abardaez hag e voe ur beure : c'hwec'hvet devezh.

2 1 Hag e voe echu an neñvoù, an douar, hag o holl strolladoù.
2 Echuet en devoa Doue, d’ar seizhvet deiz, al labour en devoa graet,
hag e tiskuizhas en deiz-se, ar seizhvet, eus an holl labour en devoa graet.

Salm  : 104 (103), 1-2a. 5-6. 10 ha 12. 13-14. 24 ha 35c
D : Kasit ho Spered, Aotrou, hag adnevesait dremm an douar. 

O va ene, bennig an Aotrou. 
Na bras oc'h-C'hwi, Aotrou Doue  !
 Gwisket oc'h a lugern hag a veurded, 
2 ha mantellet gant splannder ar sklêrijenn.
5 Startaet hoc'h eus an douar war e ziazezoù, 
evit ma chomo divrañsellus da virviken. 
6 Gant ar mor, evel gant ur gwiskamant, ho poa e c'holoet, 
a-us d'ar menezioù en em zalc'he an doureier.
10 Er c'haniennoù e lakait an eien da strinkañ, 
ha dinaou a reont etre ar menezioù.
12 War o ribloù e teu da chom laboused an neñv, 
ha dindan ar c'hlasvez e tispakont o c'han.
13 Eus ho palez uhel e tourait ar menezioù, 
gant frouezh hoc'h oberoù e vez leuniet an douar.
14 Ar geot a lakait da ziwan evit ar chatal 
hag ar plant da servijout d'an den.
24 Na pegen niverus hoc'h oberoù, Aotrou  ! 
Gant furnezh hoc'h eus savet an holl draoù, 
leun eo an douar gant kement hoc'h eus krouet.
O va ene, bennig an Aotrou.

pe : 33 (32), 4-5. 6-7. 12-13. 20 ha 22
D : Trugarez an Aotrou war ar re o deus doujañs outañ da virviken.

4 Gwirion eo lavar an Aotrou, 
e fealded en em ziskouez en e holl oberoù.
5 Karout a ra ar gwir hag ar reizhder ; 
 leun eo an douar gant madelezh an Aotrou.
6 Gant lavar an Aotrou eo bet graet an neñvoù, 
ha gant c'hwezh e c'henou armead ar stered.
7 Dastumet en deus evel en ur gibell ar morioù, 
serret en deus en o islonkoù an doureier.
12 Eürus ar vroad eo an Aotrou a zo he Doue,
ar Bobl en deus dibabet evit e zomani.
13 Eus lein an neñvoù e sell an Aotrou, 
evit gwelout holl vugale an dud.
20 En Aotrou emañ fiziañs on ene, 
eñ a zo hor skoazell hag hon difenn ; 
22 Ra vezo warnomp ho karantez, Aotrou, 
evel m'emañ hor goanag ennoc'h.

Pedenn
Pedomp : Doue hollc'halloudek ha peurbadel, 
C'hwi hag a ra kement a rit gant ur furnezh hep par, 
grit d'an dud hoc'h eus dasprenet intent eo Aberzh ar C'hrist, hor Pask, 
ul labour kaeroc'h eget ar grouidigezh e penn-kentañ ar bed. 
Eñ a vev hag a ren a-holl-viskoazh da virviken. R/ Amen. 

pe : (Krouidigezh an den)
Pedomp : Aotrou Doue,
C'hwi hag hoc'h eus graet ken kaer labour o krouiñ an den, 
ha burzhudusoc'h tra ouzh e zasprenañ, 
grit dimp, ni ho ped, bezañ kreñv a spered hag a skiant, evit derc’hel penn ouzh 
touellerezh ar pec'hed, ha dellezout evel-se tizhout al levenezioù peurbadel. 
Dre Jezuz Krist hon Aotrou. R/ Amen.

Eil lennadenn
Lennadenn eus levr ar C'heneliezh 22, 1-18 *1-2, 9a, 10-13, 15-18 (Lenn. verr)

Aberzh hon Uheldad Abraham.
1 Ha setu, goude an darvoudoù-mañ,
Doue da amprouiñ Abraham en ur lavarout dezhañ : «Abraham !.»
Hag eñ da respont : «Setu me amañ !»
2 Hag e lavaras : «Kemer da vab, da unvab a garez, Izaak, ha kae da vro Moria,
hag aberzh eñ en holloskad war ur menez a lavarin dit !»
3 Hag e savas Abraham abred, hag e sternas e azen, 
hag e kemeras e zaou vevel gantañ,
hag Izaak e vab, hag e faoutas koad an aberzh,
hag ez eas etrezek al lec'h en devoa lavaret dezhañ Doue.
4 D’an trede devezh, e savas Abraham e zaoulagad hag e welas al lec'h er pellder.
5 Hag e lavaras Abraham d’e vevelion : «Chomit-hu amañ gant an azen.
Me hag ar paotr bihan a ya betek du-hont da azeuliñ, hag e tistroimp davedoc'h.»
6 Hag e kemeras Abraham koad an aberzh d’e lakaat war Izaak e vab
ha da dapout en e zorn an tan hag ar gontell, hag e kerzhjont o-daou a-gevret.
7 Hag e komzas Izaak ouzh Abraham e dad, o lavarout : «Va zad !» 
Hag e lavaras : «Ya ! va mab.»
Hag e lavaras : «Bez’ ez eus tan ha koad, met pelec'h emañ an oan evit an aberzh?»
8 Hag e lavaras Abraham : «Doue a welo evit oan an aberzh, va mab !» 
Hag ez aent o-daou a-gevret.
9 Hag erruet el lec'h en devoa lavaret dezhañ Doue,
e savas eno Abraham un aoter, a renkas ar c'hoad, a liammas Izaak, e vab
hag en lakaas war an aoter, war ar c'hoad,
10 hag e kasas Abraham e zorn d’ar gontell evit diwadañ e vab.
11 Met huchal a reas warnañ Ael an Aotrou eus an neñvoù, o lavarout : 
«Abraham ! Abraham !» Hag eñ da lavarout : «Setu me amañ !» 
12 Hag e lavaras : «Arabat kas da zorn war ar paotr ! nag ober dezhañ netra !
rak bremañ ec'h ouzon e toujez Doue, pa n’ec'h eus ket dinac'het da unvab ouzhin !»
13 Hag e savas Abraham e zaoulagad hag e welas e oa ur maout a-drek,

sac'het er brouskoad dre e gerniel.
Hag ez eas Abraham da dapout ar maout-se 
hag e reas gantañ an holloskad e-lec'h gant e vab.
14 Gervel a reas Abraham anv al lec'h-se : an Aotrou a welo,
hag e lavarer war ar menez : «An Aotrou a welo.»
15 Hag e huchas Ael an Aotrou war Abraham adarre, eus an neñv, 16 en ur lavarout :
«Drezon en touan, diougan an Aotrou, peogwir ec'h eus graet an dra-se,
ha n’ec'h eus ket arboellet da unvab, 17 da vennigañ a rin, lies e liesain da vugale,
evel stered an neñvoù, evel an traezh war aodoù ar mor.
Hag e perc'henno da hil dorioù he enebourion.
18 Benniget e vo ez hil holl bobloù an douar, 
o vezañ m’ec'h eus sentet ouzh va mouezh.»

Salm 16 (15), 5 ha 8. 9-10, 11
D : Va mirit, o va Doue, C'hwi va holl fiziañs !
5 Aotrou, C'hwi eo va lod, va c'haliriad :
C'hwi an hini a zalc'h va flanedenn en ho taouarn.
8 An Aotrou am bez dalc'hmat dirak va sell ;
emañ a-zehou din, ne vrañsellin ket.
9 Gant se eo laouen va c'halon, hag e trid va ene ;
va c'horf zoken a ziskuizho e surentez.
10 Rak ne zilezot ket va buhez e dalc'h ar marv, 
ne lezot ket ho sant da welout ar vreinadurezh.
11 Diskouez a reot din hent ar vuhez, 
leunder al levenez en ho splannder,
plijadurezh a-zehou deoc'h da virviken !

Pedenn
Pedomp : Aotrou Doue, Tad an holl feizidi, 
en ur skuilh gras an advaberezh, 
hoc'h eus lakaet da greskiñ war an douar bugale ho krataenn, 
ha dre gevrin ar Pask, e rit eus ho servijer Abraham, 
evel m'ho poa grataet, tad an holl bobloù ; 
roit eta d'ho pobl ar c’hras da respont evel ma’z eo dleet d’ho kalvadenn.
Dre Jezuz Krist hon Aotrou. R/ Amen.

TREDE LENNADENN
Lennadenn eus levr an Ermaeziadeg 14, 15-15, 1a

Bugale Israel a dremenas war ar sec'h dre greiz ar mor.
15 E lavaras an Aotrou da v/Moizez :
«Perak e huchez warnon? Lavar da vibion Israel loc'hañ.
16 Ha te, sav da vazh hag astenn da zorn war-zu ar mor,
ha disrann-eñ, hag e yelo mibion Israel e-kreiz ar mor, war ar sec'h.
17 Ha me a ya da galetaat kalon an Egiptiz, hag ez aint war ho lerc'h,
hag em bo gloar diwar-goust Faraon 
hag e holl armead, e baotred-karr hag e varc'hegerion.

18 Hag e ouezo an Egiptiz ez on an Aotrou, 
pa 'm bo bet gloar diwar-goust Faraon,
e charretourion hag e varc'hegerion.»
19 Hag e loc'has Ael Doue, a gerzhe dirak kamp Israel, hag ez eas a-drek dezho.
Hag e loc'has ar peul-koumoul eus o raok hag en em zalc'has a-drek dezho.
20 Hag e teuas etre kamp an Egipt ha kamp Israel.
Ha daoust d’ar c'houmoul ha d’an deñvalijenn, e voe sklaer an noz evit ar Bobl,
ha ne dostae ket ur rumm ouzh egile a-hed an noz.
21 Hag ec'h astennas Moizez e zorn war-zu ar mor,
hag e vountas an Aotrou ar mor gant un avel-reter kreñv e-pad an noz,
a lakaas ar mor da hesk en ur faoutañ an doureier.
22 Hag ez eas mibion Israel dre greiz ar mor war ar sec'h,
an doureier oc'h ober evito ur ramparzh a-zehou hag a-gleiz.
23 Hag e c'haloupas an Egiptiz, o tont war o lerc'h, holl virc'hi Faraon,
e baotred-kirri hag e varc'heion, e-kreiz ar mor.
24 Met da goulz ar veilhadenn-veure edo an Aotrou o c'hedal ouzh kamp an Egiptiz,
diouzh ar peul-tan ha koumoul, hag e peur-spontas kamp an Egiptiz.
25 Hag e warias rodoù o c'hirri, a voe bleinet gant bec'h, hag e lavaras an Egiptiz :
«Tec'homp a-zirak Israel rak an Aotrou a ra brezel evito enep an Egipt.»
26 Hag e lavaras an Aotrou da v/Moizez : «Astenn da zorn war-zu ar mor
hag e tistroio an dour war an Egiptiz, war o c'hirri ha war o marc'heion.»
27 Hag ec'h astennas Moizez e zorn war-zu ar mor,
hag e tistroas ar mor, da c'houloù-deiz, d’e c'hourlanv,
hag an Egiptiz a dec'he dirazañ, 
met horjellañ a rae an Aotrou an Egiptiz e-kreiz ar mor.
28 Hag e tistroe an doureier, 
hag e c'holoent kirri ha marc'heion hag holl armead Faraon,
a oa deuet war o lerc'h er mor : ne vanas ket diouto unan zoken.
29 Ha mibion Israel o devoa kerzhet war ar sec'h e-kreiz ar mor,
hag an doureier a oa bet evito ur ramparzh a-zehou hag a-gleiz.
30 Hag e salvas an Aotrou en deiz-se Israel eus dorn an Egiptiz,
hag e welas Israel an Egiptiz marv war aodoù ar mor.
31 Hag e welas Israel an dorn bras en devoa bet an Aotrou enep an Egiptiz,
hag e voe doujus ar Bobl e-keñver an Aotrou, 
hag e kredjont en Aotrou hag e Moizez, e servijer.
1 Neuze e kanas Moizez ha mibion Israel ar c'han-mañ d’an Aotrou :



NOZVEZH-FASK 271

Ar c’hor a grog diouzhtu gant ar Salm (KANENN VOIZEZ)   Erm 15, 1-2. 3-4. 5-6. 17-18 
D : Kanomp d'an Aotrou ! Uhelveulet eo gant klod ! 

Kanañ 'rin d’an Aotrou rak klodus ez eo bet :
Marc'h ha marc'heger en deus stlapet er mor.
2 Va nerzh ha va c'han eo an Aotrou ! Bet eo va silvidigezh.
Eñ eo va Doue hag e vrudañ a ran, Doue, va Zad, hag en uhelvrudañ a ran.
3 An Aotrou a zo ur brezelour, an Aotrou eo e anv.
4 Kirri Faraon hag e armead en deus taolet er mor,
E wellañ benngadourion 'zo bet beuzet er Mor ar Broenn ;
5 An islonkoù o deus o goloet, diskennet int d’ar goueled evel mein.
5 An islonkoù o deus o goloet,
Diskennet int d’ar goueled evel mein.
6 Da zorn dehou, Aotrou, a zo meurdezus e nerzh,
Da zorn dehou, Aotrou, a blad an enebour.
17 O c'has a ri, o flantañ a ri war venez da hêrezh,
Da chomlec'h a ri anezhañ, Aotrou, ar santual a gempenno da zaouarn.
18 An Aotrou a reno bepred ! da virviken !
An Aotrou a reno a-viskoazh da virviken. 

Pedenn
Pedomp : Bremañ c'hoazh, Aotrou, 
e welomp o skediñ burzhudoù, graet ganeoc'h gwezhall : 
diskouezet hoc'h eus ho kalloud, 
o tieubiñ ur bobl hepken eus an Egiptiz o redek war o lerc'h ; 
ha bremañ eo an holl bobloù a roit dezho ar silvidigezh, 
en ur reiñ dezho ur vuhez nevez, dre zour ar vadeziant ; 
grit ma teuio holl dud ar bed a-bezh da vezañ bugale da Abraham, 
din da vezañ bugale deoc'h. Dre Jezuz Krist hon Aotrou. R/ Amen.

Pe :

Pedomp : Aotrou, hon Doue, dre sklêrijenn hoc'h Aviel 
hoc'h eus dizoloet talvoudegezh 
ar burzhudoù hoc’h eus graet gwezhall ; 
ar Mor Ruz eo skeudenn feunteun ar Vadeziant, 
hag ar bobl Yuzev, dieubet eus sklaverezh an Egipt, eo skeudenn ar bobl kristen ; 
grit ma teuio an holl dud, dre o feiz, da gaout perzh el lod roet da Israel, 
ha da vezañ renevezet, o resev ho Spered. 
Dre Jezuz Krist hon Aotrou. R/ Amen.

PEDERVET LENNADENN
Lennadenn eus levr Izaia 54, 5-14

En e drugarez peurbadel en deus an Aotrou da zasprener bet truez ouzhit.
Komzoù Doue da Jeruzalem : 
5 Rak da bried eo da grouer, A zo e anv Aotrou hollc'halloudek.
Da zasprener a vo Sant Israel, a zo e anv Doue an douar a-bezh.
6 Evel ur vaouez dilezet ha glac'haret-holl a spered
E vi-te galvet en-dro gant Aotrou.
Daoust hag en em zisranner diouzh gwreg ar yaouankiz ? eme da Zoue.
7 Un herradig bihan em eus da zilezet,
Ha gant truez divent az tegemerin en-dro ;
8 E kaouad va c'honnar em boa kuzhet diouzhit va dremm evit ur pennadig :
Hogen em fealded peurbad em eus truez ouzhit, eme an Aotrou, da zasprener.
9 Evidon emañ kont evel en amzer Noe,
Evel pa 'm boa touet n'en em skuilhfe ken 
Doureier Noe war an douar,
Evel-se ivez e touan ne gonnarin ken ouzhit-te,
Ha na ‘z kourdrouzin ken.
10 Na pa zeufe ar menezioù da steuziañ kuit
Hag an torgennoù da vrañsellat traoñ,
Ned aio ket diouzhit va c'harantez
Ha ne vrañsello ket va emglev a beoc'h ez keñver,
Eme an Aotrou en deus truez ouzhit.
11 O paourez kaezh, skoet gant avel-stourm digonfort,
Setu ma 'z an da ziazezañ da vein war emrodez,
Ha da fontoù war safir.
12 Ober a rin dit tarzhelloù gant rubiz,
Dorojoù maen-strink,
Ha da voger-dro a-bezh gant mein a briz.
13 Da holl vibion a vezo desket gant an Aotrou,
Ha bras e vo peoc'h ha berzh-mat da vugale.
14 Diazezet e vi war ar reizhded,
Pell diouzh ar gwaskerezh, rak n'az po ket da gaout aon ken,
Pell diouzh ar spont, rak hemañ ne dostaio ket ouzhit ken.

Salm 30 (29), 2 ha 4. 5-6, 11 ha 12a ha 13b
D : Hoc'h uhel-veuliñ a rin, Aotrou, rak va dieubet hoc'h eus. 
2 Ho kanmeuliñ a ran, Aotrou, dre m'hoc'h eus va adsavet, 
ha n'hoc'h eus ket laouenaet va enebourion diwar va c'houst.
4 Aotrou, salvet hoc'h eus va ene eus ar marv, 
ha va zennet eus a-douez ar re a ziskenn er foz.
5 Kanit klod d'an Aotrou, C'hwi holl, e dud feal, 
dougit bennozh d'e anv santel, 
6 rak ne bad e gounnar nemet un herradig, 
e drugarez avat a chom a-hed ur vuhez.
11 Selaouet en deus an Aotrou ha truez en deus bet ouzhin, 
an Aotrou a zo bet va skoazeller : 
12 kemmet en deus va c'hlemmgan e koroll.
Aotrou, va Doue, da virviken e fell din ho meuliñ.

Pedenn
Pedomp : Aotrou Doue hollc'halloudek ha peurbadel, evit enor hoc'h anv, 
lakait da greskiñ an hil grataet d'hon tadoù, en abeg d'o feiz ; 
da greskiñ ivez niver an dud graet anezho ganeoc'h ho pugale ; 
ra welo an Iliz, bremañ seulabred, o tont da wir ar c'hrataenn
n'o deus bet morse an ezhec'h-veur arvar warni. 
Dre Jezuz Krist hon Aotrou. R/ Amen.

Pe unan all eus ar pedennoù war-lerc'h al lennadennoù (5, 6 pe 7 dilezet).

PEMPVET LENNADENN
Lennadenn eus levr Izaia 55, 1-11

Deuit davedon, ma vevo hoc'h ene, hag e skoulmin ganeoc'h un emglev peurbadel.
Setu amañ petra lavar an Aotrou : 
1 O C'hwi holl, sec'hedet, deuit davit an dourioù,
C'hwi zoken hep arc'hant, deuit holl !
Kemerit ha debrit hep talañ mann ebet,
Ar gwin, al laezh evit netra.
2 Perak dispign arc'hant evit ar pezh n'eo ket bara,
Ho kopr evit traoù na dorront ket an naon ?
Va selaouit hag e tebrot ar pezh a zo mat,
Hag ho kalon a vo plijet gant meuzioù c'hwek !
3 Digorit ho skouarn ha deuit davedon,
Va selaouit hag hoc'h ene en devo buhez.
Skoulmañ a rin ganeoc'h un emglev peurbadel,
Hervez ar grasoù feal grataet da Zavid.
4 Setu, da lakaet em eus da vezañ un test 'vit ar pobloù,
Ur rener hag ur mestr evit ar broadoù.

5 Setu, gervel a ri davedout pobloù dianav dit,
Broadoù dizanaoudek ac'hanout a zeuio d'az kaout,
Abalamour d'an Aotrou, da Zoue,
Ha da Sant Israel en deus da glodekaet.
6 Klaskit an Aotrou tra ma c'hell bezañ kavet,
Ha pedit-Eñ tra m'emañ tost !
7 Ra zilezo an den fall e hent,
Hag an den direizh e vennozhioù ;
Ra zistroio d'an Aotrou hag eñ en devo truez outañ,
D'hon Doue, rak eñ a bardon gant largentez.
8 Rak ho soñjoù ned int ket va soñjoù,
Hag hoc'h hentoù ned int ket va hentoù, lavar an Aotrou !
9 Ha keit ha m'emañ an neñvoù a-us d'an douar,
Keit-se emañ va hentoù-me a-us d'hoc'h hentoù-C'hwi,
Ha va mennozhioù a-us d'ho mennozhioù.
10 Evel ma tiskenn ar glav hag an erc'h eus an neñvoù,
ha na zistroont ket hep bezañ douraet ha strujusaet an douar,
hep bezañ en lakaet da gellidañ, 
evit ma roio had d'an hader ha bara d'an debrer.
11 Evel-se emañ kont gant al lavar a zeu er-maez eus va genoù :
ne zistroio ket davedon hep bezañ kavet gwered,
hep bezañ graet ar pezh a vennan ha kaset da benn ar gefridi 
am eus roet dezhañ da seveniñ.

Salm Izaia 12, 2-3. 4bcd. 5-6
D : Tennañ a reot dourioù gant levenez eus mammenn ar silvidigezh.

2 Setu, Doue eo va silvidigezh ;
Fiziañs am bo, ha n'em bo ket aon ken,
Rak va nerzh ha va c'han eo an Aotrou,
Eñ 'zo bet evidon ur salver.

Dougit trugarez d'an Aotrou,
Youc'hit d'e anv,
Embannit e-touez ar pobloù braster e oberoù,
Degemennit ez eo uhel-dreist e anv.
5 Salmit d'an Aotrou, dre m'en deus graet burzhudoù,
Ra vint anavezet gant an douar a-bezh.
6 Youc'hit, kanit a levenez, annezerion Sion,
Rak bras en ho kreiz eo Doue santel Israel !

Pedenn
Pedomp :  Aotrou Doue hollc'halloudek ha peurbadel,  ha n'eus  goanag ebet nemedoc'h
evit ar bed, C'hwi hag a gemenn dre vouezh ar brofeded ar c'hevrinoù a zeu da wir hiziv ;
plijet ganeoc'h,  C'hwi hoc'h unan, silañ e kalon ho pobl ar pezh a c'hoanta, peogwir ne
c'hell hini eus ho feizidi mont war-raok war hent ar santelezh, hep na vefe broudet gant
ho kras. Dre Jezuz Krist hon Aotrou.

C'HWEC'HVET LENNADENN
Lennadenn eus levr Barouk 3, 9-15, 32- 4, 4

Kerzh etrezek splannder an Aotrou.
9 Selaou, Israel, ar gourc'hemennoù a vuhez,
Digor da skouarn da anavezout ar skiantegezh.
10 Eus pelec'h e teue vefes o chom e bro da enebourion,
Hag e vefes o kerzhout war un douar estren,
11 O 'n em saotrañ gant stok ar re varv,
Kontet gant ar re a ziskenn d'an Hades?
12 Dilezet ac'h eus mammenn ar furnezh !
13 M'az pije kerzhet en hent Doue,
Vijes bet o chom er peoc'h evit atav.
14 Desk pelec'h emañ ar skiantegezh,
Pelec'h emañ an nerzh, pelec'h ar veizegezh,
Evit gouzout war un dro
Pelec'h emañ sklêrijenn an daoulagad hag ar peoc'h.
15 Piv en deus kavet chomadur ar furnezh,
Piv 'zo antreet en he zeñzorioù?
32 Hogen an Hini a oar pep tra he anav,
he imbourc'het en deus dre e veiz,
Eñ hag en deus stummet an douar evit atav
Hag e leuniet a loened pevarzroadek.
33 Eñ an hini a gas e sklêrijenn, ha mont a ra,
he gervel a ra en-dro, ha sentiñ a ra en ur grenañ.
34 Ar stered a lugern, laouen, en o beilhadennoù
35 O gervel a ra hag e respontont : «Setu ni» ;
skediñ a reont gant levenez evit an Hini en deus o c'hrouet.
36 Eñ an hini zo hon Doue,
N'eus ket un all a gontfe en e geñver.
37 Imbourc'het en deus holl hentoù ar skiant,
Hag he roet da Yakob, e servijer, da Israel, e vuiañ-karet.
38 Hag hi a zo gant se en em ziskouezet war an douar,
Ha bevet he deus e ti an dud.

4 1 Hi a zi levr gourc'hemennoù Doue,
Al Lezenn hag a chom da viken 
An neb en em stag outi a berc'henn ar vuhez,
Met an neb he dilez a varvo.

Distro, Yakob, ha krog enni,
Kerzh en he sklêrijenn etrezek ar splannder.
3 Na ro ket da c'hloar d'un all,
Na da vrientelezh d'ur vroad estren.

4 Eürus omp, Israel !
Rak ar pezh a blij da Zoue
En diskuliet en deus dimp !

Salm 19 (18B), 8. 9. 10. 11
D : Ganeoc'h, Aotrou, emañ komzoù ar vuhez peurbadel. 

8 Peurvat eo Lezenn an Aotrou, 
buhez evit an ene,
gwirion eo testeni an Aotrou, 
furnezh evit an dud eeun. 
9 Reizh eo gourc'hemennoù an Aotrou,
levenez d'ar galon,
glan eo urzhioù an Aotrou,
sklêrijenn evit an daoulagad.
10 Glan eo doujañs an Aotrou,
divrall da holl viken,
gwirion eo divizoù an Aotrou,
ken reizh an eil hag egile.
11 Da c'hoantaat muioc'h eget an aour,
eget aour glan e-leizh,
c'hwekoc'h eget mel ar ruskenn,
eget chug an terennoù.

Pedenn
Pedomp : Aotrou Doue, C'hwi ha na ehanit ket da lakaat hoc'h Iliz da greskiñ, o c'hervel 
daveti ar re a zo pell diouzhoc'h ; plijet ganeoc'h mirout dindan ho kwarez ar re hoc'h eus 
glanaet dre zour ar vadeziant. Dre Jezuz Krist, hon Aotrou. 
R/ Amen.

SEIZHVET LENNADENN
Lennadenn eus diougan Ezekiel 36, 16-17a. 18-28

Skuilhañ a rin warnoc'h un dour glan, hag e roin ur galon nevez deoc'h.
16 Komz an Aotrou Doue a zeuas din dindan ar c'homzoù-mañ : 
« 17 Mab-den, pa oa tiegezh Israel o chom war e zouar en deus e saotret 
gant e vuhezegezh hag e oberoù. 
18 Neuze em eus skuilhet warno va c'hounnar, 
en abeg d'ar gwad o deus skuilhet war ar vro 
hag en abeg d'an idoloù euzhus o deus lakaet dic'hlan o bro ganto. 
19 O stlabezet em eus e-touez ar broadoù, o dastrewet em eus e-mesk ar pobloù. 
O barnet em eus hervez o buhezegezh hag hervez o oberoù. 
20 Degouezhet e-touez ar broadoù ma oant aet en o metoù, 
o deus haleget va anv santel en ur lakaat da lavarout diwar o fenn : 
"Pobl an Aotrou ez int, eus e vro e teuont !" 
21 Met truez am eus bet ouzh va anv santel bet disakret 
gant tiegezh Israel e-touez ar broadoù ma oant aet en o metoù. 

22 Setu perak, lavar da diegezh Israel : Evel-henn e komz an Aotrou Doue : 
N'eo ket en abeg deoc'h e ran ar pezh a ran, tiegezh Israel, 
met en abeg d'am anv santel hoc'h eus dizenoret 
e-touez ar broadoù ma-z oc'h aet en o metoù. 
23 Santelaat a rin va anv meur bet divriet 
e-touez ar broadoù hoc'h eus eñ disakret en o metoù ;
hag e ouio ar broadoù ez eo me eo an Aotrou, -diougan an Aotrou Doue, 
pa 'n em ziskouezin santel drezoc'h d'o daoulagad-int. 
24 Hoc'h adkemer a rin a-douez ar broadoù, 
hoc'h advodañ a rin a-douez an holl vroioù 
evit hoc'h addegas war ho touar. 
25 Skuilh a rin warnoc'h un dour glan, ha glan e vezot ; 
eus hoc'h holl loustonioù, 
eus hoc'h holl idoloù hudur ho naetain. 
26 Reiñ a rin deoc'h ur galon nevez, 
ur spered nevez a lakain en ho kreiz ; 
tennañ a rin eus ho korf ho kalon-vaen 
evit reiñ deoc'h ur galon-gig. 
27 Va Spered a lakain en ho kreiz, 
hag e rin deoc'h kerzhout em divizadurioù, 
mirout ha seveniñ va reoliadurioù. 
28 Chom a reot er vro am eus roet d'ho tadoù ; 
C'hwi a vo va fobl, ha me a vo ho Toue. 

Salm 42 (41), 3. 5bcd ; 43 (42), 3. 4
D : Evel ma hirvoud an heizez etrezek an dourioù bev,
evel-se emañ va ene ouzh ho c'hoantaat, o Doue. 
3 Sec'hed en deus 
va ene eus Doue,
eus Doue ar vuhez ; 
pegoulz ez in da welout splannder Doue?

Penaos e kerzhen e penn an dud 
ouzh o bleinañ da di Doue,
e-kreiz meuleudioù a levenez, 
gant an engroez en e drivli.
3 Kasit din ho sklêrijenn hag ho kwirionez ; 
int am bleino, int am reno betek ho menez santel.
4 Ha sevel a rin ouzh hoc'h aoter, Doue va levenez. 
Hag ho meuliñ a rin war an delenn, Aotrou, va Doue.

...

Mar n’eus ket badeziant :

Salm 51 (50), 12-13, 14-15, 18-19
D : Evel ma hirvoud an heizez etrezek an dourioù bev,
evel-se emañ va ene ouzh ho c'hoantaat, o Doue. 
12 Krouit ennon ur galon dinamm, o Doue, 
hag a-nevez lakait ennon ur spered nerzhus.
13 N'am argasit ket pell diouzhoc'h, 
ha na dennit ket diganin ho Spered Santel.
14 Roit din en-dro levenez ho silvidigezh, 
ha lakait ennon ur galon divrall.
15 Neuze e teskin hoc'h hentoù d'ar re zianket, 
ha davedoc'h e tistroio ar bec'herion.
18 Ne blij ket deoc'h an aberzhoù-loened, 
mar kinnigan ul loskaberzh, n' en degemerit ket.
19 Va aberzh-me, o Doue, eo ur spered mantret, 
ur galon brevet ha glac'haret ne zisprizit ket.

Pedenn
Pedomp : Aotrou, hon Doue, C’hwi galloud didrec’hus ha sklêrijenn divarvel, 
sellit gant madelezh ouzh Kevrinenn vurzhudus an Iliz en he fezh ; 
evel m'eo bet en ho soñj a bep peurbadelezh, 
kendalc'hit er peoc'h oberenn silvidigezh an dud ; 
grit ma teuio ar bed a-bezh da grediñ er burzhud : 
ar pezh a oa diskaret a zo bet adsavet, 
ar pezh a oa aet kozh a zo bet renevezet, 
ha pep tra a gav en-dro e gaerder kentañ, 
en hini a zo ar vammenn eus pep tra.
Dre Jezuz Krist hon Aotrou. R/ Amen.

Pe : 
Pedomp : Aotrou, hon Doue, 
C'hwi hag a fell deoc'h hor prientiñ da lidañ Kevrin ar Pask, 
en ur ober dimp selaou ar C’heviun Kozh hag ar C’heviun Nevez ; 
grit d'hor c'halonoù intent an drugarez ma 'z oc'h ; 
evel-se en ur anavezout ar grasoù resevet seulabred, 
e startaio ennomp ar goubeizh da gaout ar madoù da zont. 
Dre Jezuz Krist hon Aotrou. R/ Amen.

31.  Goude  lennadenn  ziwezhañ  ar  C’heviun  Kozh, gant  ar  salm,  an  eilgomzad  hag  ar
gempedenn,  e  vez  enaouet  gouleier  an  aoter,  neuze  e  stag  ar  beleg  da  ganañ ar  Gloria,
kendalc'het gant an holl feizidi, tra ma vez lakaet ar c'hleier e brall. Kevrollennoù an destenn
latin a vez kavet er Grazuale Romanum,

32. Goude kan ar Gloria, e lavar ar beleg ar gempedenn, evel boaz.

Kempedenn 
Pedomp : Aotrou Doue, C'hwi hag a laka da skediñ an noz-mañ ken santel,

gant kevrin hon Aotrou adsavet da vev, lakait da greskiñ en hoc'h Iliz 
ar spered a advaberezh hoc'h eus roet dezhi ; 
evel-se, renevezet en hor c'horf hag en hon ene, 
e vezimp troet d'ho servijañ. Dre Jezuz Krist. R/ Amen. 

Lennadenn kentañ
Lennadenn eus lizher an Abostol Paol d'ar Romaned 6, 3-11

Ar C'hrist dasorc'het a-douez ar re varv ne varv ken.

Va breudeur : 3 Hag-eñ n’ouzit ket penaos ni holl hag a zo bet badezet er C'hrist Jezuz,
eo en e varv ez omp bet badezet?
4 A-gevret gantañ omp bet lakaet er bez dre ar vadeziant evit mervel, evit dont ni ivez,
evel ma 'z eo adsavet ar C'hrist a-douez ar re varv dre nerzh klod an Tad,
da vevañ eveltañ en ur vuhez nevez.
5 Rak mard omp deuet da vezañ unan gantañ dre ur marv hañval ouzh e hini,
e vezimp ivez unan gantañ dre un adsavidigezh hañval ouzh e hini.
6 Komprenomp mat an dra-se :
An den kozh ennomp a zo bet staget ouzh ar Groaz war un dro gantañ,
evit ma vo distrujet hon c'horf a bec'hed,
hag evit na vezimp ken o servijout e-giz sklaved d’ar pec'hed.
7 Rak an neb a zo marv a zo aet er-maez eus ar pec'hed.
8 Neuze mard omp marv war un dro gant ar C'hrist,
kredomp hor bo buhez ivez war un dro gantañ,
9 rak, gouezomp mat an dra-se, ar C'hrist adsavet a-douez ar re varv ne varvo ken,
hag ar Marv n’en devo ken galloud warnañ.
10 E varv a voe ur marv d’ar pec'hed, ur wezh evit mat ; 
met e vuhez a zo ur vuhez evit Doue.
11 Ha C'hwi ivez en hevelep doare, en em sellit evel marv d’ar pec'hed,
met o vevañ evit Doue er C'hrist Jezuz.

34. Goude lennadenn al Lizher e sav an holl, neuze e stag ar beleg, ent kanmoedek, teir 
gwezh gant an Alleluia o sevel e vouezh d’un derez bep tro, hag e kan en-dro an holl war e 
lerc’h. Mar bez ret eo ar c’hiniad a stago gant an Alleluia. 

Salm 118 (117), 1-2, 16ab-17, 22-23
D : Alleluia ! Alleluia ! Alleluia ! 
1 Dougit klod d'an Aotrou evit e vadelezh, 
ya, da virviken e pad e drugarez.
2 Ra lavaro tiegezh Israel, 
ya, da virviken e pad e drugarez.
16 Dorn dehou an Aotrou en deus va adsavet ;
dorn dehou an Aotrou en deus graet un taol-nerzh !
17 N'eo ket mervel a rin, met bevañ 
hag ec'h embannin oberoù meur an Aotrou.

22 Ar maen bet distaolet gant ar saverion, 
a zo deuet da vezañ maen-uhel ar c'horn ; 
23 gant an Aotrou eo bet graet se, 
tra estlammus d'hon daoulagad.

Aviel bloavezh A
Pennad eus an Aviel santel hervez Mazhev 28, 1-10

Dasorc'het eo hag emañ en ho raok e Galilea.
1 An deiz war-lerc'h ar sabad, pa darzhe gouloù-deiz evit deiz kentañ ar sizhun,
e teuas Mari Magdalen hag ar Vari all da welout ar bez.
2 Ha setu ma voe ur c'hren-douar bras : rak Ael an Aotrou a ziskennas eus an Neñv,
hag a zeuas da ruilhan ar maen kuit, ha da azezañ warnañ.
3 Heñvel ouzh ul luc'hedenn e oa e zremm, hag e zilhad a oa gwenn evel an erc'h.
4 Gant an aon dirazañ e krene ar warded hag e teujont da vezañ evel tud varv.
5 An Ael avat o komz ouzh ar merc'hed a lavaras :
«C’hwi, n’ho pet ket aon, rak gouzout a ran e klaskit Jezuz, 
an hini bet staget ouzh ar groaz.
6 N’emañ ken amañ. Dihunet eo a-douez ar re varv, evel m’en devoa lavaret.
Deuit ha gwelit al lec'h ma oa gourvezet ennañ.
7 It buan da lavarout d’e ziskibion ez eo dihunet a-douez ar re varv
ha setu ma 'z a en ho raok da C'halilea. Eno en gwelot.
Setu ar pezh am boa da gemenn deoc'h.»
8 Hag o vezañ aet buan er-maez eus ar bez gant aon ha levenez vras,
e redjont da gemenn ar c'heloù d’e ziskibion.
9 Ha setu ma teuas Jezuz a-benn-hent dezho ha ma lavaras : «Kevarc’h!»
Hag int-i o tostaat a bokas d’e dreid hag a stouas dirazañ.
10 Neuze e lavaras Jezuz dezho : «N’ho pet ket aon ! 
It da gemenn d’am breudeur mont da C'halilea : eno eo am gwelint.»

Aviel bloavezh B
Pennad eus an Aviel santel hervez Mark 16, 1-7

Jezuz a Nazared bet kroazstaget a zo adsavet da vev.
1 Pa voe tremenet ar sabad, Mari-Madalen, Mari mamm Jakez, ha Salome
a brenas louzeier c'hwez-vat da vont da balzamañ Jezuz.
2 Hag a-bred kaer, deiz kentañ ar sizhun, 
e teuont d’ar bez, gant an heol o sevel.
3 Lavarout a raent an eil d’eben : 
«Piv a ruilho dimp ar maen a-ziwar genou ar bez?»
4 Met o vezañ sellet e welont e oa ruilhet ar maen a-gostez ; 
ur maen bras-meurbet evit gwir.
5 Mont a rejont er bez, hag e weljont en e goazez war an tu dehou,
un den yaouank gwisket gant ur sae wenn ; ha sabatuet e voent.
6 Hogen hemañ a lavaras dezho : «Arabat deoc'h bezañ spontet :
Jezuz a Nazared a glaskit, an hini bet staget ouzh ar groaz.
Dihunet eo a-douez ar re varv ; n’emañ ket amañ. 

Sed al lec'h m’o devoa e lakaet.
7 It avat, lavarit d’e ziskibion ha da Bêr ez a en ho raok da C'halilea ; 
eno e gwelot, evel m’en deus lavaret deoc'h.»

Aviel bloavezh K
Pennad eus an Aviel santel hervez Lukaz 24, 1-12

Perak e klaskit an hini bev gant ar re varv ?
1 An deiz kentañ eus ar sizhun, gant tarzh kentañ an deiz,
e teujont d’ar bez ha ganto al louzeier c'hwez-vat o devoa aozet.
2 Ar maen a gavjont ruilhet a-zirak ar bez.
3 O vezañ aet e-barzh, ne gavjont ket korf an Aotrou Jezuz.
4 Nec'het e oant diwar e benn, 
pa en em ziskouezas dezho daou zen gant dilhad lugernus.
5 Evel ma oant spontet ha ma plegent o dremm war-zu an douar, 
ar re-mañ a lavaras dezho :

«Perak e klaskit e-touez ar re varv an hini a zo bev?
6 N’emañ ket amañ ; dihunet eo a-douez ar re varv.
Ho pet soñj penaos en deus komzet ouzhoc'h p’edo c'hoazh e Galilea, pa lavare :
7 «Ret eo da Vab an Den bezañ lakaet etre daouarn ar bec'herion, 
bezañ staget ouzh ar groaz, ha d’an trede deiz adsevel.» 
8 Neuze e teuas soñj dezho eus e gomzoù.
9 O tont en-dro eus ar bez, 
e tegemennjont an holl draoù-se d’an Unnek ha d’an holl reoù all.
10 Bez’ e oa anezho Mari-Madalen, Yoanna, ha Mari, mamm Jakez ;
ar merc'hed all hag a oa ganto a gontas kement-se ivez d’an Ebestel.
11 Met ar c'homzoù-se a hañvalas dezho bezañ sorc'hennoù, 
ha ne gredjont ket ar merc'hed.
12 Pêr koulskoude a savas hag a redas d’ar bez ; 
hag o vezañ soublet e benn, ne welas nemet ar bandennoù, 
hag e tistroas d’ar gêr, souezhet gant ar pezh a oa c'hoarvezet.

36. Goude an Aviel, ne vo ket dilezet an homelienn, berr zoken.

Teirvet lodenn : Lid ar Vadeziant 

37. Goude an homelienn e vez graet lid an dour da vadeziñ. Mont a ra ar beleg gant e 
waziaded d'ar maen-badez, m'emañ a-wel d'ar feizidi ; a-hend-all e vez graet al lid er santual.

38. Galvet e vez ar gatekizidi, degaset gant o faeroned, ma 'z eus bugale anezho, douget gant 
o zud hag o faeroned dirak an ilizad bodet.

39. Graet e vez raktal an ambroug d'ar maen-font, da gentañ ur gwaziad gant ar piled pask,
an danvez badezidi hag o faeroned, ar waziaded, an diagon hag ar beleg. E-pad al lidkerzh e
vez kanet al Letanioù (n. 43).

Da-c’houde e ra ar beleg ar gemennadenn (n. 40).
40. Pa vez graet al lid er santual, e ra ar beleg ar gemennadenn raktal, gant ar c'homzoù-

mañ pe reoù heñvel : 

Kristenion, va breudeur, pedomp holl a-gevret evit hor breudeur a zo o vont da vezañ badezet 
ha roomp harp d'o goanag.

Peogwir emaint o tostaat ouzh feunteun ar vadeziant evit bezañ ganet d’ar vuhez nevez, 
goulennomp eta digant Doue, hon Tad, reiñ dezho skoazell e holl drugarezioù. 

Pa vez an dour da vennigañ, hep badeziant : 

Kristenion, va breudeur karet, pedomp Doue, hon Aotrou, da santelaat an dour-mañ
evit lakaat ar re holl a resev Kevrinenn ar Vadeziant, en amzer santel ar Pask, da vevañ ur 
vuhez nevez en Aotrou Krist 

41. Kanet e vez al Letanioù gant daou giniad ; an holl en o sav, a respont.
42. Pa ne vez ket dour da vennigañ evit badeziñ, ne vez ket kanet al Letanioù ; 

graet e vez raktal bennigadenn an dour, n 54.
43. El Letanioù e c'heller astenn anvioù lod Sent kehelet en iliz lec’hel ha Sent paeroned ar 

gatekizidi. 
Aotrou Doue, ho pet truez. R/ : Aotrou Doue, ho pet truez. 
Aotrou Krist, ho pet truez. R/ : Aotrou Krist, ho pet truez.
Aotrou Doue, ho pet truez. R/ : Aotrou Doue, ho pet truez.

Ar bobl a respont : Pedit evidomp.

Santez Mari, Mamm da Zoue,
Sant Mikael,
Aeled santel Doue,
Sant Yann Vadezour,
Sant Jozef,
Sant Pêr ha sant Paol,
Sant Andrev,
Sant Yann,
Santez Mari-Vadalen,
Sant Stefan,
Sant Ignas Antiokia,
Sant Laorañs,
Santez Felisite, Santez Perpetua,

Santez Oanez,
Sant Gregor,
Sant Eosten,
Sant Atanas,
Sant Bazil,
Sant Marzhin,
Sant Benead,
Sant Frañsez ha sant Dominig,
Sant Frañsez-Zavier,
Sant Yann-Vari Vianney,
Santez Katell a Sienna,
Santez Tereza Avila,
C'hwi holl, sent ha santezed,



NOZVEZH-FASK 283

Bezit trugarezus, hon dieubit, C'hwi Aotrou.
Diouzh an holl zrougoù, hon dieubit, C'hwi Aotrou.
Diouzh an holl bec'hedoù, hon dieubit, C'hwi Aotrou.
Diouzh ar marv peurbadel, hon dieubit, C'hwi Aotrou.
Dre hoc’h Enkorfidigezh, hon dieubit, C'hwi Aotrou.
Dre ho Marv ha dre ho Tasorc’h, hon dieubit, C'hwi Aotrou.
Dre c’hwezhadenn ar Spered Santel, hon dieubit, C'hwi Aotrou.
Ni pec'herion, ni ho ped, hor selaouit.

Pa vez lidet ur vadeziant : 
Evit ma plijo ganeoc'h lakaat da vevañ eus ho puhez 
ar re a c'halvit d'ar vadeziant, ni ho ped, hor selaouit.

Pa n’eus badeziant ebet :
Evit ma plijo deoc’h santelaat dre ho pennozh an dour-mañ ma vo ganet drezañ bugale 
nevez deoc’h, ni ho ped, hor selaouit. 

 Hag e kendalc’her :
Jezuz, Mab d'an Doue bev, ni ho ped, hor selaouit. 
Aotrou Krist, hor selaouit, Aotrou Krist, hor selaouit.
Aotrou Krist, roit dimp hor goulenn. Aotrou Krist, roit dimp hor goulenn.

Pa vez tud da vadeziñ e lavar ar beleg, dezhañ e zaouarn astennet, ar bedenn-mañ : 
Aotrou Doue hollc'halloudek ha peurbadel
deuit da oberiañ er c'hevrinoù a ziskouez ho karantez, 
deuit da oberiañ e Kevrinenn ar vadeziant. 
Degasit ho Spered o c'henel evidoc'h diouzh ar feunteun ar vadeziant ;
grit ma teuio oberoù hor gwaziad uvel 
da vezañ gwerc’hek dre ho kalloud. Dre Jezuz Krist. R/ Amen.

Bennozh an dour badeziant
44. 46. Neuze e vennig ar beleg an dour badeziñ en ur lavarout, dezhañ e zaouarn astennet, 

ar gempedenn-mañ : 
Aotrou Doue, gant ho kalloud dihewel, 
e rit burzhudoù bras dre ho Kevrinennoù  ; 
a-hed istor ar silvidigezh, hoc'h eus arveret an dour, bet krouet ganeoc’h, 
evit reiñ dimp da anavezout gras ar Vadeziant.

Kerkent ha penn-kentañ krouidigezh ar bed, ho Spered a blave war an dourioù, 
evit silañ enno an nerzh da santelaat.

Gant dourioù al Liñvadenn-veur dirollet war ar bed hoc’h eus kemennet en a-raok ar 
vadeziant a ra d’an dud bezañ ganet a nevez
peogwir e oa an dourioù-se ur skeudenn eus dibenn ar sioù ha eus deroù an anwalioù.

Bugale Abraham hoc'h eus graet dezho treuziñ ar Mor Ruz war ar sec'h, 
evit ma teufe ar bobl-se bet diframmet diouzh sklaverezh Faraon  
da vezañ ur skeudenn eus pobl an dud vadezet. 
Ho Mab muiañ-karet, badezet gant Yann e dour ar stêr Jordan, 
a resevas olevadur ar Spered Santel.

P'edo stag ouzh ar groaz, e lezas Jezuz gwad ha dour da redek eus e gostez ; 
ha pa voe adsavet da vev, e lavaras d'e ziskibion :
“It, prezegit d'an holl bobloù ha badezit-i 
en anv an Tad, hag ar Mab, hag ar Spered Santel ”. 
Bremañ, Aotrou, sellit gant karantez ouzh hoc'h Iliz, 
ha lakait da sinklañ enni mammenn ar vadeziant.

An dour-mañ da zegemer eus ar Spered Santel gras ho Unvab en doare ma c'hello an den,
bet  krouet  diouzh hoc'h  heñveledigezh ha bet  gwalc'het  dre ar  vadeziant  eus  kement
mastar o wariañ seurt skeudenn, genel en-dro eus an dour hag eus ar Spered Santel evit
ren buhez nevez bugale Doue.

Neuze e c'hell ar beleg, ma soñj dezhañ e tere, kenderc'hel gant pedenn ar vennigadenn betek
an dibenn, hep lid arbennik ebet. Bez’ e c'hell ivez, ma kav dezhañ e tere, splujañ piled pask en
dour, ur wezh pe deir gwezh, pa lavar :

Ho pediñ a reomp, Aotrou hon Doue, dre c'hras ho Mab, ra zeuio war an dour-mañ, 
galloud ar Spered Santel,

Ha tra ma kendalc'h e c'hell derc'hel ar piled en dour :
en doare ma c'hoarvezo, gant kement den a vo badezet, sebeliet neuze gant ar C’hrist, 
dasorc'hiñ gant ar C’hrist evit ar vuhez, dre ma’z eo bev a gantvedoù da gantvedoù.

R/ Amen.

47. Tennañ a ra ar piled eus an dour, hag ar bobl a ganmeul : 
Feunteunioù an Aotrou, bennigit an Aotrou !
Dezhañ meuleudi, klod uhel da viken !

48. Ur wezh echu gant al lid e sav ar beleg ar goulennoù merket d’an oadourion, d’ar gerent
ha da paeroned ar re a vo badezet : (n°55). 
An olevadur, mar n'eo ket bet graet a-raok, a vez graet neuze.

49. Ar beleg a c'houlenn neuze ouzh an oadourion diskleriañ o feiz, pe ouzh ar gerent hag ar
baeroned en ober evit ar vugale.

Lec'h ma 'z eus kalz da vadeziñ, e c'hell ar beleg ober an hevelep goulennoù gant ar bobl
goude bezañ graet re ar vadezidi, ar gerent hag ar baeroned.

50. Ur wezh graet ar goulennoù e ra ar beleg ar badeziantoù.
51.  War-lerc'h  ar  vadeziant,  e  ra  ar  beleg  olevadur  ar  vugale  vadezet.  D'an  holl  avat,

oadourion ha bugale, e vez roet ur gwisk gwenn. Ar beleg pe an diagon, a gemer ar piled eus
daouarn ar gwaziad da enaouiñ gouleier an nevez badezidi.

52. Goude, nemet pa vez graet al lid er santual, e tistro an dud d'ar santual en hevelep urzh
hag evit mont di. E-kerzh an ambroug e vez kanet ar Gwelet am eus an dour bev (n. 56), pe ur
c'han all a-zoare

53. Pa vez badezet oadourion, an Eskob, pe ar beleg badezour, a ro raktal Kevrinenn ar
Gouzoumenn dezho er santual hervez lid ar Ritual.

Bennigadenn an dour
54. Pa ne vez ket a vadeziant, na dour da vennigañ evit badeziñ, e lavar ar beleg d'ar feizidi, 

a-raok ober ar vennigadenn :
Breudeur a garantez, goulennomp ouzh hon Aotrou Doue bennigañ an dour-mañ  a vo 
sparfet warnomp e koun ar vadeziant. 
Ra blijo gantañ hon derc'hel feal d'ar Spered hon eus degemeret.

Ha goude un ehan berr er sioulder, e lavar ar bedenn-mañ, dezhañ e zaouarn astennet :
Aotrou hon Doue, selaouit pedennoù ho pobl a zo o veilhañ en nozvezh santel-mañ ; 
p'emaomp o lidañ burzhud hor c'hrouidigezh ha burzhud brasoc'h c’hoazh 
hon dasprenidigezh, plijet ganeoc'h✠bennigañ an dour-mañ. 

E grouet hoc'h eus evit frouezhusaat an douar hag evit reiñ freskadurezh ha glanded d'hor
c'horfoù. Graet hoc'h eus anezhañ benveg ho trugarez :

Drezañ hoc'h eus roet frankiz d'ho pobl er sklavelezh 
ha torret he sec'hed er gouelec'h ; 
drezañ o deus ar brofeded kemennet an emglev nevez
ho poa mennet siellañ gant an dud ; 
drezañ en diwezh, ur wezh santelaet pa voe bet badezet Jezuz er stêr Jordan, 
hoc'h eus renevezet hon hennad gwariet gant ar pec'hed, 
dre walc'hadenn ar c'hanedigezh nevez. 
Ra zeuio, bremañ, an dour-se da zegas soñj dimp eus hor badeziant 
ha da reiñ perzh dimp e levenez hor breudeur badezet gant gouelioù Pask. 
Dre Jezuz Krist hon Aotrou. R/ Amen.

Neveziñ Grataennoù ar Vadeziant
55.  Ur  wezh  echuet  gant  lid  ar  Vadeziant  (hag  ar  Gouzoumenn),  pe  diouzhtu  goude

bennigadenn  an  dour  ma  n’eo  ket  bet  lidet  ar  c’hevrinennoù, e  nevesaer  Grataennoù ar
Vadeziant, an dud gant o gouleier war enaou. Ar beleg a zigor gant ar c'homzoù-mañ pe reoù
heñvel, nemet ha graet e vefe endeo (Kv. n. 48) : 

Va breudeur, dre gevrin ar Pask, ez omp bet lakaet er bez a-unan gant an Aotrou Krist dre
ar vadeziant, en doare da gaout drezañ ur vuhez nevez.

Setu perak, ur wezh echuet embregadenn ar C'horaiz, lavaromp adarre, 
evel da zeiz hor badeziant, e troomp kein da Satan 
hag e kredomp en Doue bev ha gwirion, hag e Jezuz Krist en Iliz santel katolik.

Evel-se eta : 
Ha treiñ a rit kein da Satan? R/ Ya, treiñ a ran kein !
D’e holl oberoù? R/ Ya, treiñ a ran kein !
Ha d’he holl lubanoù? R/ Ya, treiñ a ran kein !

Pe :
Ha treiñ a rit kein d’ar pec'hed 
en doare da vevañ diouzh rezid bugale Doue? R/ Ya, treiñ a ran kein !

Ha treiñ a rit kein da lubanoù an droug, evit ma paouezo ar pec'hed
da gaout galloud warnoc'h? R/ Ya, treiñ a ran kein !
Ha treiñ a rit kein da Satan 
saver ha penn ar pec'hed? R/ Ya, treiñ a ran kein !

An eil reolskrid a c'hell bezañ kemmet diouzh divizoù ar C'hembod eskobel.lec'hel.
Neuze e kendalc'h ar beleg :

Ha krediñ a rit e Doue, an Tad hollc'halloudek, krouer an neñv hag an douar? 
R/ Ya, krediñ a ran !
Ha krediñ a rit e Jezuz Krist, e Unvab, hon Aotrou, 
ganet gant ar Werc'hez Vari, en deus gouzañvet an Diouzañv, marvet ha sebeliet, 
a zo adsavet da vev hag a zo azezet en tu dehou d'an Tad?
R/ Ya, krediñ a ran !
Ha krediñ a rit er Spered Santel, en Iliz santel katolik, 
e kenunaniezh ar Sent, e pardon ar pec'hedoù, e dasorc'hidigezh ar c'hig 
hag er vuhez peurbadel? 
R/ Ya, krediñ a ran !

Ar beleg a gloz : 
Doue hollc'halloudek, Tad hon Aotrou Jezuz Krist, 
C'hwi hoc'h eus hon nevesaet dre an dour hag ar Spered Santel, 
ha roet dimp ar pardon eus ar pec'hedoù, 
plijet ganeoc'h hor mirout c'hoazh, dre ho kras, 
er C’hrist, Jezuz, hon Aotrou, evit ar vuhez peurbadel. R/ Amen. 

56. Ar beleg a sparf dour benniget war ar bobl, hag an holl a gan (Vidi aquam) : 
Dour a welis o tiruilhal diouzh an neved, dres diouzh an tu dehou, alleluia !
hag holl ar re a voe tizhet gant an dour-se, ur wezh yac'h ha salv, a c'hanas, alleluia, 
alleluia.

pe ur ganenn all a-zivout ar Vadeziant.

57. Neuze e ambrouger ar re nevez badezet d'o lec'h en iliz. An dour da vadeziñ a vez kaset 
d'ar maen-badez, pa vez bet graet al lid er santual. An dour benniget a-hend-all a vez lakaet 
en ul lec'h dereat.

58. Ne vez ket lavaret ar Gredo. Ar beleg a gemenn ar Bedenn Hollvedel.

Pedervet lodenn : Lid ar Gevradiezh

59. Sevel a ra ar beleg ouzh an aoter evit mont gant lid ar Gevradiezh evel boaz.
60. Dereat eo lakaat da zegas ar profoù gant ar vadezidi nevez, pe gant o c'herent ha 

paeroned.

Pedenn war ar profoù
Plijet ganeoc’h, Aotrou Doue, degemer pedennoù ho pobl a-unan gant profoù an aberzh 
da geñver deroù gouelioù santel Pask ; grit ma talvezint dimp, dre berzh ho kalloud, da 
zigeriñ dimp dor ar vuhez peurbadel. Dre Jezuz Krist. 

62. Kentlavar Pask I, p. 394
63. Er Bedenn Gevradel, e vez graet eñvor eus ar vadezidi nevez hag o zud hervez reolskrid

ar Misal hag ar Ritual roman.
64. A-raok Setu Oan Doue (Ecce Agnus Dei), e c'hell ar beleg lavarout d'ar vadezidi nevez ur

ger bennak diwar ar C’hevuniadur gentañ a resevont ha talvoudegezh ur c'hevrin ken bras evit
buhez ar c'hristen.

65. Ar C’hevuniadur santel a c'hell bezañ roet dindan an daou spes d'ar vadezidi, d'o zud ha
paeroned, d'ar gatekizerion lik. Gant asant an Eskob e c'hell an holl feizidi zoken resev an
daou spes.

66. Dazgwerzad ar C'hevuniañ 1 Kor 5, 7-8
Lakaet eo bet d'ar marv ar C’hrist hon Oan Pask ; 
lidomp eta ar gouel en ur rannañ bara ar Pask, 
bara dic'hoell ar reizhded hag ar wirionez. Alleluia. 

Kenazas eo kanañ ar Salm 117.

67. Pedenn goude ar C'hevuniañ : 
Plijet ganeoc'h, Aotrou Doue, skuilhañ ennomp ho Spered a garitez 
evit ma vo unanet a spered hag a galon,
ar re hoc'h eus maget dre Gevrinenn ar Pask. Dre Jezuz Krist.

68. Bennozh-gouel
Gant gouel-meur Pask emaomp o lidañ bremañ, 
Doue hollc'halloudek d'ho pennigañ 
ha d'ho tiwall en e drugarez diouzh argadoù ar pec'hed. R/ Amen.

Ra blijo gantañ ho kas war hent ar vuhez peurbadel 
en dasorc'hidigezh e Unvab 
hag ho leuniañ gant garedon an divarvelezh. R/ Amen.

Ha goude tremenet deizioù Diouzañv hon Aotrou 
ha lidet gant levenez gouel-meur Pask, 
ma vimp skoazellet gantañ da vont gant eneoù laouen 
d'ar gouelioù-se a vo peursevenet el levenezioù peurbadel. R/Amen.

Ha bennozh an Doue hollc'halloudek, 
An Tad, hag ar Mab hag ar Spered Santel, 
da ziskenn warnoc'h ha da chom bepred. R/ Amen.

Hervez an degouezhioù e c'heller arverañ ivez ezgerienn gentañ bennozh lid Badeziñ an 
oadourion pe ar vugale.

69. Evit kas kuit ar feizidi, an diagon, pe ar beleg e-unan, a gan pe a lavar : 
It e peoc'h hon Aotrou. Alleluia. Alleluia. 
R/ Bennozh da Zoue. Alleluia. Alleluia.

 Evel-se e vez graet e-doug Eizhved Pask.
70. Ar piled Pask a vez enaouet en holl lidadurioù bras an amzer Fask.

OFERENN DEIZ SUL FASK
Dazgwerzad digeriñ Kv. S 139 (138), 18 ha 5-6

Adsavet on da vev, hag emaon adarre ganit, Alleluia. 
Da zorn dehou a zo krog ennon, Alleluia.
Burzhudus eo bet da ouiziegezh. Alleluia. Alleluia.

Pe :  Lk 24, 34 ; Kv Dsk 1, 6
Gwir mat eo adsavet an Aotrou a varv da vev, Alleluia.
Dezhañ klod ha galloud da virviken. Alleluia. Alleluia.

Gloria

Kempedenn
Aotrou  Doue,  da  geñver  an  deiz-mañ,  dre  hor  Unvab o  trec’hiñ  war  ar  marv,
hoc’h  eus  digoret  dimp  dor  ar  beurbadelezh,  roit  dimp  ar  c’hras,  ni  ho  ped,
pa lidomp gouel-meur Dasorc’hidigezh an Aotrou, da vezañ nevesaet  gant ho Spered
Santel ha da sevel ni evez da sklêrijenn ar gwir vuhez. Eñ a vev.

Lennadenn gentañ
Lennadenn eus levr Oberoù an Ebestel 10, 34a. 37-43

Debret hag evet hon eus gantañ goude e adsav a-douez ar re varv.
34 Pêr neuze, o’ n em lakaat da gomz, a lavaras :
37 C’hwi ivez a oar petra 'zo c'hoarvezet dre vro Youdea a-bezh, 
penaos Jezuz eus Nazared
a grogas da gentañ gant Galilea goude ar vadeziant bet prezeget gant Yann,
38 penaos Doue en deus e olevet gant ar Spered Santel ha gant galloud,
eñ en deus tremenet oc'h ober ar mad
hag o pareañ ar re holl a oa kouezhet dindan galloud an Diaoul, 
rak Doue a oa gantañ.
39 Ha ni a zo testoù da gement tra en deus graet e bro ar Yuzevion hag e Jeruzalem,
eñ hag o deus lakaet d’ar marv dre e stagañ ouzh ar c'hoad.
40 Hennezh eo en deus Doue e dasorc'het, d’an trede deiz, 
ha roet dezhañ en em ziskouez,
41 n’eo ket d’ar bobl a-bezh, met da destoù bet dibabet en a-raok gant Doue,
dimp-ni hag hon eus debret hag evet gantañ 
goude dezhañ adsevel a-douez ar re varv.
42 Ha gourc'hemennet en deus dimp prezeg d’ar bobl
ha testeniañ ez eo eñ a zo bet diazezet gant Doue da varner ar re vev hag ar re varv.
43 Dezhañ e toug testeni an holl brofeded e resevo
dre e anv ar pardon eus e bec'hedoù kement hini a gred ennañ.

Salm 118 (117), 1-2, 16ab-17, 22-23
D : Hemañ eo an deiz graet gant an Aotrou,
tridomp ha bezomp laouen ennañ.          
Pe : Alleluia, alleluia, alleluia !
1 Dougit klod d'an Aotrou evit e vadelezh, 
ya, da virviken e pad e drugarez.
2 Ra lavaro tiegezh Israel, 
ya, da virviken e pad e drugarez.
16 Dorn dehou an Aotrou en deus va adsavet ;
dorn dehou an Aotrou en deus graet un taol-nerzh !
17 N'eo ket mervel a rin, met bevañ 
hag ec'h embannin oberoù meur an Aotrou.
22 Ar maen bet distaolet gant ar saverion, 
a zo deuet da vezañ maen-uhel ar c'horn ; 
23 gant an Aotrou eo bet graet se, 
tra estlammus d'hon daoulagad.

Pe : Eil lennadenn
Lennadenn eus lizher an Abostol Paol d'ar Golosiz 3, 1-4

Klaskit ar pezh a zo en nec'h, e-lec'h emañ ar C'hrist.
Va breudeur : 1 Mard oc'h eta adsavet da vev a-gevret gant ar C'hrist,
klaskit traoù an nec'h, e-lec'h m’emañ ar C'hrist, azezet a-zehou da Zoue.
2 Lakait ho soñj e traoù an neñv, ha n’eo ket en traoù an douar.
3 Marv ez oc'h evit gwir, 
hag ho puhez a zo bremañ kuzhet gant ar C'hrist e Doue.
4 Met pa 'n em ziskouezo ar C'hrist, eñ hor buhez,
neuze C'hwi ivez a-unan gantañ a vo diskouezet leun a c'hloar.

Pe : Eil lennadenn
Lennadenn eus lizher kentañ an Abostol Paol d'ar Gorintiz 5, 6-8

Skarzhit ar goell kozh, evit bezañ un toaz nevez.
Va breudeur : 6 N’ouzoc'h ket eo a-walc'h un nebeudig goell 
evit lakaat an holl doaz da sevel? 
7 Skarzhit diouzhoc'h ar goell kozh, evit bezañ un toaz nevez, 
peogwir ez oc'h bara dic'hoell. 
Rak hon oan Pask, ar C'hrist, a zo bet lazhet en aberzh evidomp. 
8 Lidomp ar gouel eta, n’eo ket gant goell kozh, 
n’eo ket gant goell an drougiezh hag ar fallagriezh, 
met gant bara dic'hoell al lealded hag ar wirionez.

Kemalenn Pask (Victimae paschali laudes)

Lazhiad ar Pask, da vo meulet,
ganimp holl ar gristenion.

An Oan a salv an deñved, 
ar C'hrist, Mab divlamm an Tad, 
en deus azkeveilet ar bec'herion.

Ankoù ha buhez o stourm
en un emgann estlammus,
marvet mestr ar vuhez ha bev arre !

Lavarit Maria,
petra 'weljoc'h war ho hent ?

Bez ar C'hrist da vev adsavet,
ha klod Jezuz d'ar vuhez distroet.

An aeled e destoù
al liñsel, al lienoù.

Krist va goanag zo dasorc'het,
araozoc'h da C'halilea eo aet.

Ni oar ivez eo dasorc'het,
An Aotrou Krist, Salver.

C'hwi hor Roue trec'her, ho pet truez.
Amen, Alleluia. 

Lidyouadeg d'an Aviel : Alleluia ! Alleluia ! 1 Kor. 5, 7-8
Lakaet eo bet d'ar marv hon Oan-Pask, ar C'hrist ! 
dimp gant levenez ouzh taol hon Aotrou !

Aviel
Pennad eus an Aviel santel hervez Yann 20, 1-9

Ret e oa dezhañ adsevel a-douez ar re varv.
1 Neuze an deiz kentañ eus ar sizhun, abred diouzh ar beure,
p’edo teñval c'hoazh e teuas Mari-Madalen d’ar bez,
hag e welas ar maen lamet kuit a-diwar toull ar bez.
2 Hag hi da redek ha da vont da gaout Simon-Pêr
hag an diskibl all karet gant Jezuz, ha lavarout a reas dezho :
«Kemeret o deus an Aotrou eus ar bez, 
ha n’ouzomp ket pelec'h o deus e lakaet.»
3 Neuze ec'h eas Pêr hag an diskibl all er-maez evit mont d’ar bez.
4 Redek a raent o-daou war un dro,
met an diskibl all a redas er penn a-raok buanoc'h eget Pêr,
hag a zegouezhas da gentañ e-kichen ar bez.
5 O vezañ soublet e benn, e welas ar bandennoù war an douar ;
ha koulskoude ned eas ket e-barzh.
6 Simon-Pêr neuze a zegouezhas d’e dro, o tont war e lerc'h ;
mont a reas er bez hag e welas ar bandennoù war-c'horre an douar,
7 hag al lienenn a oa bet war e benn : 
homañ avat ne oa ket gant ar bandennoù,
met rollet a-gostez en ul lec'h all.
8 Neuze an diskibl all, degouezhet da gentañ er bez,
a yeas ivez e-barzh ; gwelout a reas hag e kredas.
9 Rak n’o devoa ket c'hoazh komprenet ar Skritur
o lavarout e tlee adsevel a-douez ar re varv.

Pe : Aviel
Pennad eus an Aviel santel hervez Lukaz 24, 13-35

Pa lavarer Oferenn ar Sul Fask diouzh an abardaez, 
e c'haller lenn un Aviel all, a lakaomp amañ da-heul.

13 En deiz-se, setu ma oa daou anezho o vont d’ur vourc'h
war-hed tri-ugent stadenn diouzh Jeruzalem, he anv Emmaus,
14 hag e komzent etrezo diwar-benn kement tra a oa c'hoarvezet.
15 Ha setu e-pad ma oant o komz hag o vreutaat,
Jezuz e-unan a dostaas hag en em lakaas d’ober hent ganto ;
16 met dalc'het e oa o daoulagad ma ne oant ket evit en anavezout.
17 Hag e lavaras dezho :
«Petra eo ar c'homzoù-se a lavarit an eil d’egile, en ur vont gant an hent?.»
Chom a rejont a-sav, leun a dristidigezh.
18 Unan anezho, anvet Kleopaz, a respontas outañ :
«Te eo an estren nemetañ, o chom e Jeruzalem,
a vefe hep gouzout petra a zo bet c'hoarvezet enni, en deizioù-mañ?»
19 «Petra 'ta?» emezañ. Ar re-mañ a respontas :
«Ar pezh a zo en em gavet gant Jezuz a Nazared,
a oa en em ziskouezet evel un diouganer galloudus en e oberoù hag en e gomzoù,
dirak Doue ha dirak ar bobl a-bezh ; 
20 ha penaos o deus hor beleion vras
hag hor pennadurezhioù en droukroet da vezañ barnet d’ar marv, 
hag en staget ouzh ar groaz.
21 Ni avat hor boa fiziañs e oa hennezh an hini a zasprenfe Israel ;
hogen, gant kement-se holl, 
eo hemañ an trede deiz abaoe m’eo degouezhet an traoù-se.
22 Gwir eo ez eo bet strafuilhet hor spered 
gant un nebeut gwragez eus hon touez : aet int d’ar bez da c'houloù-deiz,
23 ha pa n’o deus ket kavet e gorf,
ez int distroet en ur lavarout o devoa gwelet Aeled zoken, hag a lavar ez eo bev.
24 Ha darn eus hor c'hompagnuned a zo aet d’ar bez,
hag o deus ivez kavet an traoù evel m’o devoa lavaret ar gwragez ;
eñ avat n’o deus ket e welet.» 
25 Neuze e lavaras dezho :
«O tud dispered ha gorrek ho kalonoù da grediñ kement 
o deus lavaret ar Brofeded !
26 Daoust ha ne oa ket ret d’ ar C'hrist gouzañv ar poanioù-se 
ha mont evel-se en e c'hloar?»
27 Hag o kregiñ gant Moizez hag an holl Brofeded,
e tisplegas dezho, en holl Skriturioù, ar pezh a oa diwar e benn.
28 Evel-se ec'h errujont tost d’ar vourc'h ma 'z aent, 
met eñ a reas van da vont hiroc'h.

29 Met derc'hel a rejont warnañ en ur lavarout :
«Chom ganimp, rak setu ar serr-noz o tont, hag emañ an deiz o tiskenn.»
Hag ec'h antreas eta evit chom ganto.
30 Hag e c'hoarvezas pa oa ouzh taol ganto,
ma kemeras ha ma vennigas ar bara, m’en rannas ha m’en roas dezho.
31 Neuze o daoulagad a zigoras hag en anavezout a rejont ;
eñ avat a oa en em guzhet diouto.
32 Hag e lavarjont an eil d'egile : 
«Daoust ha ne verve ket hor c'halon en hor c'hreiz,
pa gomze ouzhimp war an hent, ha pa zizoloe dimp ar Skriturioù?»
33 Hag o sevel raktal e tistrojont da Jeruzalem.

Eno e kavjont bodet an Unnek hag o c'hompagnuned, 34 a lavaras dezho : 
«Evit gwir, dasorc'het eo an Aotrou, hag en em ziskouezet eo da Simon.»
35 Hag i o-unan a zisplegas ar pezh a oa c'hoarvezet war an hent,
ha penaos o devoa en anavezet gant rannidigezh ar bara.

Kredo

Pedenn war ar profoù
Aotrou Doue, hor c'halon o tridal gant levenez ar Pask,
e kinnigomp deoc'h an aberzh ma kav hoc'h Iliz ennañ, dre vurzhud, buhez nevez ha 
mezhur. Dre Jezuz Krist. 

Kentlavar
Pask I: Kevrin ar Pask, p. 394.

En Nozvezh Fask e vez lavaret : En nozvezh santel meurbet-mañ ; 
e-pad an Eizhved : En deiz santel meurbet-mañ. 

Pa lavarer ar Bedenn Gevradel I (ar Reizhenn-Veur Roman) e kemerer al lodenn 
E kenunaniezh (Communicantes) ha Setu amañ (Hanc igitur) arbennik. 

Dazgwerzad ar C'hevuniañ 1 Kor 5, 7-8
Ar C'hrist, hon Oan Pask, a zo bet lakaet d'ar marv. Alleluia.
Abalamour da se, greomp gouel en ur rannañ bara ar Pask, 
bara dic'hoell, naet a bep loustoni ha leun a wirionez. Alleluia. Alleluia.

Pedenn goude ar C'hevuniañ : 
Diwallit hoc'h Iliz hep ehan, Aotrou Doue, gant ho madelezh hag ho karantez : 
Adnevezet eo bet gant kevrinoù Pask, 
grit dezhi erruout betek splannder an dasorc’h. Dre Jezuz Krist.

Evit ar bennozh-gouel, e c'hell ar beleg kemer ezgerienn an Nozvezh Fask, p. 428
Evit kas ar bobl e lavar ar beleg pa e kan :

It, lavaret eo an Oferenn. Alleluia. Alleluia. 

Pe : 

It e peoc'h hon Aotrou. Alleluia. Alleluia. 
R/ Bennozh da Zoue. Alleluia. Alleluia. 

EIL SUL FASK  pe  Sul Trugarez Doue
Dazgwerzad digeriñ 1 Pêr 2, 2

Evel bugale nevez ganet, c'hoantait laezh digemmesk ar wirionez, 
ma kreskot drezañ evit ar silvidigezh, alleluia. 

Pe : 4 Esd. 2, 36-37
Digorit ho kalon d'al levenez, 
trugarekait an Aotrou en deus ho kalvet da vont d'an neñv, 
en e Rouantelezh, alleluia. 

Gloria

Kempedenn
Doue hag a zo peurbadel ho trugarez, gant gouelioù ar Pask  o tistreiñ bep bloaz, ec’h
entanit feiz ar bobl a zo gouestlet deoc’h, kreskit eta ar c’hras hoc’h eus roet evit ma
kompreno an holl evel ma ‘z eo dleet,  gant peseurt badeziant ez int bet gwalc'het, gant
peseurt Spered ez int bet adc'hanet, ha gant peseurt gwad ez int bet dasprenet. Dre Jezuz
Krist.

Lennadenn gentañ
Lennadenn eus levr Oberoù an Ebestel 2, 42-47

An holl re a grede a veve a-gevret hag o devoa pep tra boutin etrezo.
42 Aketus e vezent da selaou kelennerezh an Ebestel,
da virout kumuniezh, da gemer perzh e Rannadur ar Bara hag er pedennoù.
43 E pep ene e veze doujañs Doue, 
rak kalz burzhudoù hag arouezioù a veze graet gant an Ebestel.
44 An holl grederion a veve a-gevret hag o devoa pep tra boutin etrezo.
45 Gwerzhañ a raent o domanioù hag o madoù,
hag ar priz anezho a rannent etre an holl, hervez ezhomm pep hini.
46 Bemdez a-unvouezh e vezent aketus da zaremprediñ an Templ,
hag ivez er gêr da rannañ ar Bara ;
kemer a raent o boued a galon laouen hag eeun 47 en ur veuliñ Doue ;
ha grad-vat ar bobl a-bezh o devoa. 
An Aotrou a greske bemdez o strollad gant an dud salvet.

Salm 118 (117), 2-4. 13-15. 22-24
D : Embannomp madelezh an Aotrou ! Da virviken e pad e drugarez !

Pe : Alleluia, alleluia, alleluia!
2 Ra lavaro tiegezh Israel : Da virviken e pad e drugarez !
3 Ra lavaro tiegezh Aaron : Da virviken e pad e drugarez !
4 Ra lavaro ar re a zouj an Aotrou : Da virviken e pad e drugarez !
13 Bountet-divountet on bet ganto da gouezhañ, 
met an Aotrou en deus va skoazellet.
14 Va nerzh ha va galloud eo an Aotrou, ur salver eo bet evidon.
15 Youc'hadegoù a levenez hag a drec'h e teltennoù an dud reizh.
22 Ar maen bet distaolet gant ar saverion, 
a zo deuet da vezañ maen-uhel ar c'horn ; 
23 gant an Aotrou eo bet graet se, tra estlammus d'hon daoulagad.
24 Hemañ eo an deiz en deus graet an Aotrou : 
Tridomp ennañ gant levenez !

Eil lennadenn
Lennadenn eus lizher kentañ Pêr 1, 3-9

Hon adc’hanet en deus en e drugarez, paz omp bugale dezhañ 
dre m'en deus dasorc'het Jezuz-Krist a-douez ar re varv.

3 Ra vo benniget Doue, Tad hon Aotrou Jezuz Krist,
en deus hon lakaet en e garantez vras,
da vezañ ganet a-nevez dre adsavidigezh Jezuz Krist eus a-douez ar re varv,
evit ur goubeizh leun a vuhez ;
4 rak gortoz a reomp un hêrezh n’hello ket na breinañ, 
na gweñviñ, na bezañ saotret, an hini miret en neñvoù, 
5 evidoc'h-C'hwi ar re ziwallet dre ar feiz gant galloud Doue,
a-benn ar silvidigezh prest d’en em ziskleriañ e dibenn an amzer.
6 Gant ar soñj-se e tridit a levenez ha goude ma rankit,
e-pad un herradig c'hoazh, gouzañv meur a enkadenn.
7 An aour kollidik a vez aprouet dre an tan, 
evel-se ho feiz hag a zo tra priziusoc'h c'hoazh, a rank ivez bezañ aprouet 
evit m’en em ziskouezo he zalvoudegezh evit ho meuleudi,
hoc'h enor hag ho klod, en deiz Emziskuliadur Jezuz Krist.
8 Jezuz, hep bezañ e welet er karit ;
hep e welout c'hoazh, met o krediñ hepken,
e tridit war-zu ennañ gant ul levenez dilavarus ha leun a c'hloar,
9 peursur ma 'z oc'h da c'hounit mennad ho feiz, silvidigezh hoc'h eneoù.

Lidyouadeg d'an Aviel : Alleluia ! Alleluia ! Yn 20, 29
Lavarout a reas Jezuz : «Dre m’ac'h eus va gwelet, e kredez. 
Eürus ar re n’o deus ket gwelet hag o deus kredet.»

Aviel
Pennad eus an Aviel santel hervez Yann 20, 19-31

Eizh deiz goude e teuas Jezuz.
19 Evel ma oa an noz, d’an deiz-se, ar c'hentañ eus ar sizhun,
serret ma oa an dorioù war al lec'h ma oa bodet an diskibion 
gant aon rak ar Yuzevion,
e teuas Jezuz, hag o chom en e sav en o c'hreiz, 
e lavaras dezho : «Ar peoc'h ra vo ganeoc'h !»
20 Ha goude bezañ lavaret an dra-se, e tiskouezas dezho e zaouarn hag e gostez.
Karget e voe an ebestel a levenez, o welout an Aotrou.
21 Un eil gwezh e lavaras dezho : «Ar peoc'h ra vo ganeoc'h !
Evel m’en deus an Tad va c'haset, evel-se me ivez ho kas.»
22 Ha goude lavarout se, e c'hwezhas warno hag e lavaras dezho : 
«Resevit ar Spered Glan.
23 Da biv bennak e pardonot e bec'hedoù, dezhañ e vezint pardonet,
ha da biv bennak en o dalc'hot, e vezint dalc'het dezhañ.»
24 Hogen Tomaz, unan eus an Daouzek, an hini anvet Didimoz (ar Gevell),
ne oa ket ganto pa oa deuet Jezuz.
25 An diskibion all a lavaras dezhañ : «Gwelet hon eus an Aotrou.»
Eñ avat a respontas : «Mar ne welan ket en e zaouarn merk an tachoù,
ha mar ne lakaan ket va dorn en e gostez, ne gredin ket.»
26 Eizh deiz war-lerc'h, edo adarre an diskibion e-barzh, ha Tomaz ganto.
Jezuz a zeuas-tre, an dorioù kloz,
hag o chom en e sav en o c'hreiz, e lavaras : «Ar peoc'h ra vo ganeoc'h !»
27 Ha da c'houde e lavaras da Domaz : 
«Laka da viz amañ, ha sell ouzh va daouarn ;
astenn da zorn, hag en laka em c'hostez, 
ha na vez ket diskredik, met kreder.»
28 Ha Tomaz da respont ha da lavarout dezhañ : «Va Aotrou ha va Doue.»
29 Lavarout a reas Jezuz dezhañ : 
«Dre m’ac'h eus va gwelet, Tomaz, e kredez.
Eürus ar re n’o deus ket gwelet hag o deus kredet.»
30 Kalz a vurzhudoù all a reas c'hoazh Jezuz dirak e ziskibion, 
ha n’int ket bet skrivet el levr-mañ.
31 Met ar re-mañ a zo bet skrivet evit ma kredot ez eo Jezuz ar C'hrist, 
ar Mab da Zoue, hag evit m’ho po dre ho feiz, ar vuhez en e anv.

Kredo

Pedenn war ar profoù
Degemerit gant madelezh, Aotrou Doue, profoù ho pobl (gant an holl re a zo o paouez bezañ
ganet a nevez er C’hrist)  ; deuet dezho buhez nevez dre ar feiz hag ar vadeziant, grit ma
tizhint an eürusted peurbadel. Dre Jezuz Krist.

Kentlavar ar Pask I, p. 394. 

Pa lavarer ar Bedenn Gevradel I (ar Reizhenn-Veur Roman) e kemerer al lodenn 
E kenunaniezh (Communicantes) ha Setu amañ (Hanc igitur) arbennik. 

Dazgwerzad ar C'hevuniañ Kv Yn 20, 27
Laka da zorn amañ ha gwel lec’h an tachoù ;
paouez da vezañ diskredik, deus da vezañ den a feiz, alleluia. 

Pedenn goude ar C'hevuniañ
Ni ho ped, Doue hollc'halloudek, goude m'hon eus resevet Kevrinenn ar Pask, 
grit ma kendalc'ho hep ehan he labour en hon ene. Dre Jezuz Krist.

Kimiad : 
It, lavaret eo an Oferenn. Alleluia. Alleluia. 

Pe : 
It e peoc'h hon Aotrou. Alleluia. Alleluia. 
R/ Bennozh da Zoue. Alleluia. Alleluia. 

Pe p. 426

TREDE SUL FASK
Dazgwerzad digeriñ Kv. S 66 (65), 1-2

Youc’hit da Zoue, douar a-bezh, kanit d’e anv,
dougit klod dezhañ gant ho meuleudi, alleluia. 

Gloria

Kempedenn 
Ra vo ho pobl dalc’hmat el levenez, Aotrou Doue, pa’z eo nevesaet yaouankiz an eneoù,
hag ur wezh adkavet an drantiz gant klod hon advaberezh, grit dimp gortoz gant fiziañs
laouenidigezh deiz an dasorc’h. Dre Jezuz Krist.

Lennadenn gentañ
Lennadenn eus Oberoù an Ebestel 2, 14. 22b-33

Ne c'helle ket bezañ e dalc'h galloud an Droukspered.
14 Met Pêr en e sav gant an Unnek, a savas e vouezh hag a zisklerias dezho :
«Gwazed Youdea ha C'hwi holl o chom e Jeruzalem,
anavezit kement-mañ ha digorit ho tivskouarn d’am c'homzoù.
22 Gwazed Israel, selaouit ar c'homzoù-mañ :
Jezuz a Nazared, an den-se en deus Doue gwiriekaet dirazoc'h 
gant an oberoù a c'halloud, ar burzhudoù hag an arouezioù, 
a zo bet graet drezañ gant Doue en ho touez,
evel m’en gouezit C'hwi hoc'h-unan.
23 Hennezh, bet gwerzhet hervez ar mennad bet divizet e ragouiziegezh Doue,
hoc'h eus staget ouzh ar Groaz dre zaouarn paganed ha lakaet d’ar marv ; 
24 met Doue en deus adsavet hag eñ dieubet eus ereoù an Ankoù, 
dre n’helle ket bezañ e chomfe e dalc'h ar marv.

25 Rak David a lavar diwar e benn :
«Gwelout a raen dibaouez an Aotrou dirazon, 
rak a-zehou din emañ evit na vin ket distroadet ;
26 en abeg da se he deus en em laouenaet va c'halon, 
hag en deus tridet va zeod gant al levenez.

Va c'horf ivez a ziskuizho er goanag :
27 Ne lezi ket va ene e bro an Anaon, 
ha ne ri ket d’az Sant gwelout ar vreinadurezh ;
28 roet ac'h eus din anavezout hentoù ar vuhez, 
va leuniañ a ri a levenez gant da splannder.»
29 Breudeur, aotre am eus da lavarout gant hardizhegezh 
diwar-benn hon uheldad David, 
ez eo marvet, ez eo bet lakaet en ur bez, 
hag emañ e volz en he sav bepred en hon touez betek hiziv.
30 Met o vezañ diouganet hag o c'houzout en devoa Doue grataet dezhañ
dre le e lakafe d’azezañ war e dron ur mab eus e wad, 
31 e rakwelas hag e kemennas dasorc'hidigezh ar C'hrist, 
pa n’eo ket bet hemañ dilezet e bro an Anaon, 
ha n’en deus ket e gorf gwelet ar vreinadurezh. 
32 Hennezh, Jezuz, eo an hini en deus Doue lakaet da adsevel da vev, 
ar pezh ez omp ni-holl an testoù anezhañ. 
33 Ha bremañ uhelsavet gant dorn dehou Doue, 
en deus resevet digant an Tad ar Spered Santel bet grataet gantañ, 
hag en skuilhet en deus, evel ma welit ha ma klevit C'hwi hoc'h-unan.

Salm 16 (15), 1-2a ha 5. 7-8. 9-10. 11
D : Aotrou, grit din gwelout hentoù ar vuhez. Pe : Alleluia ! 

Va mirit, Aotrou Doue, rak ennoc'h e klaskan va goudor.
2 C'hwi eo va Aotrou, n'eus eurvad ebet evidon nemet ennoc'h. 
5 Aotrou, C'hwi eo va lod, va c'haliriad.
C'hwi an hini a zalc'h va flanedenn en ho taouarn.
7 Bennigañ a rin an Aotrou a ro din e guzulioù ;
zoken e-pad an noz am c'helenn va c'halon.
8 An Aotrou am bez dalc'hmat dirak va sell ;
emañ a-zehou din, ne vrañsellin ket.
9 Gant se eo laouen va c'halon, hag e trid va ene ;
va c'horf zoken a ziskuizho e surentez.
10 Rak ne zilezot ket va buhez e dalc'h ar marv, 
ne lezot ket ho sant da welout ar vreinadurezh.
11 Diskouez a reot din hent ar vuhez, 
leunder al levenez en ho splannder,
plijadurezh a-zehou deoc'h da virviken !

Eil lennadenn
Lennadenn eus lizher kentañ Pêr 1, 17-21

Dellezek eo an Oan bet lazhet da resev galloud ha pinvidigezh.
17 Peogwir ec'h anvit Tad an Hini a varn pep unan hervez e oberoù,
hep derc'hel kont eus diavaezioù an dud, 
en em renit gant aon e-pad amzer ho tremen amañ.
18 Gouezit n’eo ket gant danvezioù kollidik, arc'hant pe aour,
ez oc'h bet dieubet eus ar vuhez diskiant ho poa bet da hêrezh digant ho tadoù,
19 met dasprenet oc'h bet gant ur gwad prizius, 
hini an oan dibec'h ha dinamm, ar C'hrist.
20 Eñ hag a zo bet rak-dibabet a-raok krouidigezh ar bed
ha diskleriet en amzerioù diwezhañ-mañ en abeg deoc'h, 

21 eo drezañ e kredit e Doue, hag en deus e lakaet 
da adsevel a-douez ar re varv ha roet dezhañ ar c'hloar,
en doare ma 'z eo Doue an hini a gredit hag a c'houbeizhit ennañ.

Lidyouadeg d'an Aviel : Alleluia ! Alleluia ! Kv. Lk. 24, 32
Aotrou Jezuz, grit dimp intent ar Skriturioù !
Ra vervo hor c'halon e-pad ma vezoc'h o komz ouzhimp ! 

Aviel
Pennad eus an Aviel santel hervez Lukaz 24, 13-35

Dont a ra Jezuz ha kemer a ra ar bara hag ar pesk hag o ro dezho.
13 En deiz-se, setu ma oa daou anezho o vont d’ur vourc'h
war-hed tri-ugent stadenn diouzh Jeruzalem, he anv Emmaus,
14 hag e komzent etrezo diwar-benn kement tra a oa c'hoarvezet.
15 Ha setu e-pad ma oant o komz hag o vreutaat,
Jezuz e-unan a dostaas hag en em lakaas d’ober hent ganto ;
16 met dalc'het e oa o daoulagad ma ne oant ket evit en anavezout.
17 Hag e lavaras dezho :
«Petra eo ar c'homzoù-se a lavarit an eil d’egile, en ur vont gant an hent?.»
Chom a rejont a-sav, leun a dristidigezh.
18 Unan anezho, anvet Kleopaz, a respontas outañ :
«Te eo an estren nemetañ, o chom e Jeruzalem,
a vefe hep gouzout petra a zo bet c'hoarvezet enni, en deizioù-mañ?»
19 «Petra 'ta?» emezañ. Ar re-mañ a respontas :
«Ar pezh a zo en em gavet gant Jezuz a Nazared,
a oa en em ziskouezet evel un diouganer galloudus en e oberoù hag en e gomzoù,
dirak Doue ha dirak ar bobl a-bezh ;
20 ha penaos o deus hor beleion vras 
hag hor pennadurezhioù en droukroet da vezañ barnet d’ar marv, 
hag en staget ouzh ar groaz.
21 Ni avat hor boa fiziañs e oa hennezh an hini a zasprenfe Israel ;
hogen, gant kement-se holl, 
eo hemañ an trede deiz abaoe m’eo degouezhet an traoù-se.

22 Gwir eo ez eo bet strafuilhet hor spered 
gant un nebeut gwragez eus hon touez :

Aet int d’ar bez da c'houloù-deiz, 23 ha pa n’o deus ket kavet e gorf,
ez int distroet en ur lavarout o devoa gwelet Aeled zoken, 
hag a lavar ez eo bev.
24 Ha darn eus hor c'hompagnuned a zo aet d’ar bez,
hag o deus ivez kavet an traoù evel m’o devoa lavaret ar gwragez ; 
eñ avat n’o deus ket e welet.»
25 Neuze e lavaras dezho :
«O tud dispered ha gorrek ho kalonoù 
da grediñ kement o deus lavaret ar Brofeded !
26 Daoust ha ne oa ket ret d’ ar C'hrist gouzañv ar poanioù-se 
ha mont evel-se en e c'hloar?»
27 Hag o kregiñ gant Moizez hag an holl Brofeded, e tisplegas dezho, 
en holl Skriturioù, ar pezh a oa diwar e benn.
28 Evel-se ec'h errujont tost d’ar vourc'h ma 'z aent, 
met eñ a reas van da vont hiroc'h.
29 Met derc'hel a rejont warnañ en ur lavarout :
«Chom ganimp, rak setu ar serr-noz o tont, hag emañ an deiz o tiskenn.»
Hag ec'h antreas eta evit chom ganto.
30 Hag e c'hoarvezas pa oa ouzh taol ganto, 
ma kemeras ha ma vennigas ar bara, m’en rannas ha m’en roas dezho. 
31 Neuze o daoulagad a zigoras hag en anavezout a rejont ;
eñ avat a oa en em guzhet diouto.
32 Hag e lavarjont an eil d'egile :
«Daoust ha ne verve ket hor c'halon en hor c'hreiz, 
pa gomze ouzhimp war an hent, ha pa zizoloe dimp ar Skriturioù?» 
33 Hag o sevel raktal e tistrojont da Jeruzalem.

Eno e kavjont bodet an Unnek hag o c'hompagnuned, 34 a lavaras dezho :
«Evit gwir, dasorc'het eo an Aotrou, hag en em ziskouezet eo da Simon.»
35 Hag i o-unan a zisplegas ar pezh a oa c'hoarvezet war an hent,
ha penaos o devoa en anavezet gant rannidigezh ar bara.

Kredo

Pedenn war ar profoù
Plijet ganeoc'h, Aotrou Doue, 
degemer ar profoù a ginnig deoc'h an Iliz, leun a zrantiz, 
ha goude bezañ degaset dezhi kement a evurusted, 
roit dezhi ivez ar c’hras da dañvañ un deiz al levenez peurbadel. Dre Jezuz Krist. 

Kentlavar : Unan eus re amzer Fask I-V, p. 394

Dazgwerzad ar C'hevuniañ Kv. Lk 24, 35
An diskibion a anavezas an Aotrou Jezuz pa rannas ar bara, alleluia. 

Pedenn goude ar C'hevuniañ
Sellit gant madelezh ouzh ho pobl, Aotrou Doue, 
ha grit d’ar re oc’h eus teurvezet reneveziñ dre ar c’hevrinoù peurbadel, 
tizhout en o c’hig klod divreinus an dasorc’h. Dre Jezuz Krist.

PEVARE SUL FASK
Dazgwerzad digeriñ Kv. S 33 (32), 5-6

Trugarez an Aotrou a leugn an douar ; 
Dre gomz an Aotrou eo bet diazezet start an neñvoù, alleluia. 

Gloria

Kempedenn
Doue peurbadel hag hollc'halloudek, hor renit betek eürusted an neñv, 
evit ma c’hello deñved dinerzh ho tropellad, 
erruout el lec'h m'eo aet a-raok dezho ar Mesaer nerzhus. Dre Jezuz Krist.

Lennadenn gentañ
Lennadenn eus levr Oberoù an Ebestel 2, 14a. 36-41

Doue en deus graet Jezuz Aotrou ha Krist.
Da zeiz ar Pantekost, 14 Pêr en e sav gant an Unnek, 
a savas e vouezh hag a zisklerias dezho :
36 Ra ouezo eta holl diegezh Israel en deus Doue graet Jezuz, Aotrou ha Krist,
ar Jezuz-se hoc'h eus C'hwi staget ouzh ar Groaz.
37 O klevout kement-se e voe treuzet o c'halon, 
hag e lavarjont da Bêr ha d’an Ebestel all :
«Petra hon eus d’ober, breudeur?»
38 Ha Pêr a respontas dezho :
«Ho pet keuz, ha ra 'n em lakaio pep hini da vezañ badezet en anv Jezuz Krist
evit an distaol eus e bec'hedoù, hag e resevot donezon ar Spered Santel.
39 Rak evidoc'h eo ar c'hrataenn, hag evit ho pugale, hag evit ar re a zo pell,
evit kement hini a vo galvet gant an Aotrou hon Doue.»
40 Gant komzoù all c'hoazh en o aspede hag en o broude, en ur lavarout :
«En em salvit diouzh ar rummad diheñchet-mañ.»
41 Ar re-mañ eta, o vezañ degemeret e gomzoù, a voe badezet,
hag en deiz-se eo war-dro tri miliad a eneoù en em stagas outo.»

Salm 23 (22), 1-3a. 3b-4. 5. 6
D : An Aotrou eo va fastor, ne ra netra diouer din-me.  Pe : Alleluia!

Va fastor eo an Aotrou, ne ra netra diouer din-me :
2 war bradeier leton glas em laka da c'hourvez.
Va ren a ra d'an dourioù diskuizhus,
3 da advevaat va ene.

Va bleinañ a ra dre hentoù ar reizhder evit enor e anv.
4 Ha pa gerzhin dre stankenn ar marv, 
n'em bo aon rak droug ebet, C'hwi em c'hichen.
Gant ho pazh hag ho kammell, a laka dinec'h va ene.
5 Evidon ec'h aozit ur pred 
a-dal d'am enebourion ;
war va fenn e skuilhit ho c'hwez-vat,
va c'halir 'zo leun-barr.
6 Madelezh ha gras a gerzho ganin
a-hed deizioù va buhez,
va chomadur a vo ti an Aotrou
a-hed an holl amzer.

Eil lennadenn
Lennadenn eus lizher kentañ Pêr 2, 20b-25

Distroet oc'h bet davet pastor hoc'h eneoù.
Met gouzañv poanioù gant habaskted goude bezañ graet ar mad,
sed ar pezh a zo gras dirak Doue.
21 Ha da gement-se oc'h bet galvet e gwirionez,
rak ar C'hrist en deus gouzañvet evidoc'h
ha lezet deoc'h ur skouer evit ma kerzhot war e roudoù ;
22 eñ n’en deus graet pec'hed ebet, n’eus bet gaou ebet en e c'henou ;
23 pa veze kunujennet, ne zaskore kunujenn da zen ; 
pa c'houzañve poan, ne c'hourdrouze ket ;
met en em lakaat a rae etre daouarn an Hini a varn gant reizhder ;
24 eñ en deus douget hor pec'hedoù en e gorf war ar c'hoad
evit hon lakaat da vervel d’hor pec'hedoù ha da vevañ er reizhder ;
gant e c'houlioù ez omp bet yac'haet.
25 Rak evel deñved dianket e oac'h,
met bremañ ez oc'h distroet d’an hini a zo pastor ha diwaller hoc'h eneoù.

Lidyouadeg d'an Aviel : Alleluia ! Alleluia ! Kv. Yn 10, 14-15
Me eo ar mêsaer mat, eme an Aotrou ; anavezout a ran va deñved-me, ha va re-me am 
anavez.

Aviel
Pennad eus an Aviel santel hervez Yann 10, 1-10

Me eo dor an deñved.
En deiz-se a lavaras Jezuz : «E gwirionez, e gwirionez, me a lavar deoc'h,
an hini na zeu ket dre an nor e kraou an deñved,
met a bign dre ul lec'h all, hennezh a zo ul laer hag ur forbann.
2 Met an hini a zeu e-barzh dre an nor eo pastor an deñved.
3 Dezhañ e tigor ar porzhier hag an deñved a glev e vouezh ;
e zeñved-eñ, o gervel a ra dre o anv, hag o c'has a ra er-maez.
4 Ha p’en devez lakaet er-maez e holl re,
e kerzh en o raok hag an deñved a ya war e lerc'h dre ma 'z anavont e vouezh.
5 An diavaezour avat, n’eont ket war e lerc'h ; hogen tec'hout a reont dioutañ,
dre n’anavezont ket mouezh an diavaezourion.»
6 Jezuz a lavaras dezho ar barabolenn-se, 
int avat ne gomprenjont ket petra oa e gomzoù.
7 Jezuz a lavaras eta adarre : 

«E gwirionez, e gwirionez, me 'lavar deoc'h :
8 An holl gement a zo deuet a-raok din, a zo laeron ha forbanned anezho ;
met an deñved n’o deus ket o selaouet.
9 Me eo an nor. An neb a yelo e-barzh drezon a vo salvet.
Mont a raio e-barzh hag ez aio er-maez hag e kavo peurvan.
10 Al laer avat ne zeu nemet evit laerezh, lazhañ ha distrujañ ;
me a zo deuet evit m’o devezo ar vuhez ha m’o devezo en-fonnus.»

Kredo

Pedenn war ar profoù
Plijet  ganeoc’h,  ni  ho  ped,  Aotrou,  reiñ  dimp  ar  c’hras  da  vevañ  laouen  dra  nerzh
kevrinoù ar Pask, ha tra ma kendalc’hont da seveniñ ennomp oberenn hor ratreidigezh,
ra vezint evidomp abeg diastal a levenez. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ
Adsavet eo ar Mesaer Mat, 
en deus roet e vuhez evit e zeñved, 
hag en deus teurvezet mervel evit e dropell, alleluia.

Pedenn goude ar C'hevuniañ
Mesaer mat, diwallit ho tropell gant madelezh, 
ha plijet ganeoc’h kas d’ar peurvanoù peurbadel ar re hoc’h eus dasprenet gant gwad 
prizius ho Mab. Eñ a vev.

PEMPVET SUL FASK
Dazgwerzad digeriñ Kv. S 98 (97), 1-2

Kanit d'an Aotrou ur ganenn nevez, rak burzhudoù en deus graet an Aotrou ; 
dirak ar pobloù en deus diskleriet ar reizhded, alleluia. 

Gloria

Kempedenn 
Doue hollc’halloudek ha peurbadel, sevenit bepred ennomp Kevrin Pask, 
ha grit d’ar re hoc’h eus nevesaet dre ar vadeziant, dougen frouezh 
gant ho skoazell ha tizhout levenez ar vuhez peurbadel. Dre Jezuz Krist.

Lennadenn gentañ
Lennadenn eus levr Oberoù an Ebestel 6, 1-7

Dibab a rejont seizh den leun gant ar Spered Santel.
1 En devezhioù-se, niver an diskibled o vont war gresk,
e savas grozmol a-berzh ar C’hresianegerion a-enep d’an Hebraegerion,
en abeg ma veze, d’o soñj, dilezet o intañvezed er servij pemdeziek.
2 Neuze an Daouzek, o vezañ dec'halvet engroez an diskibled, a lavaras :

«N’eo ket mat e tilezfemp komz Doue evit ober war-dro ar pourvezerez.
3 Klaskit kentoc'h en ho touez, seizh gwaz a vrud mat, 
leun a Spered Santel hag a furnezh, a vo lakaet ganimp war ar servij-se.
4 Ni avat a chomo aketus d’ar bedenn ha da waziadezh ar Gomz.»
5 Plijout a reas ar c'homzoù-se d’an engroez a-bezh 
hag e voe dibabet ganto Stefan,
den leun a feiz hag a Spered Santel, Filip, Prokor, Nikanor,
Timon, Parmenaz ha Nikolaz, hemañ ur proselid eus Antiokia.
6 O degas a rejont dirak an Ebestel, 
hag ar re-mañ, goude pediñ, a astennas warno o daouarn.
7 Komz Doue a yae war gresk,
hag e teue da vezañ fonnusoc'h-fonnusañ niver an diskibled e Jeruzalem.
Ar veleion ivez, un niver bras anezho, a sente ouzh ar feiz.

Salm 33 (32), 1-2. 4-5. 18-19
D : Ra vezo warnomp ho karantez, Aotrou, 
      evel m'emañ hor goanag ennoc'h.               Pe: Alleluia!
1 Youc'hit d'an Aotrou, C'hwi an dud reizh ;
evit ar re reizh eo un dever e veuliñ.
2 Dougit bennozh d'an Aotrou war ar gitar, 
salmit dezhañ war an delenn dek kordenn.
4 Gwirion eo lavar an Aotrou, 
e fealded en em ziskouez en e holl oberoù.
5 Karout a ra ar gwir hag ar reizhder ; 
 leun eo an douar gant madelezh an Aotrou.

18 Met war e dud feal e par daoulagad an Aotrou, 
war an dud a fiz en e garantez,
19 evit tennañ o eneoù eus ar marv, 
hag evit o bevañ en amzer ar gernez. 

Eil lennadenn
Lennadenn eus lizher kentañ Pêr 2, 4-9

C'hwi avat eo ar ouenn dibabet, ar velegiezh roueel.
Breudeur : 4 Tostait outañ, rak eñ eo ar maen bev, bet distaolet gant an dud,
hogen an hini dibabet ha prizius da sell Doue.
5 Ha C'hwi ivez, evel mein bev, bezit danvez an Templ speredel a zo o sevel ;
deuit da vezañ ur velegiezh santel 
evit kinnig aberzhoù speredel plijus da Zoue dre Jezuz Krist.
6 Rak kement-mañ a zo er Skritur :

Setu ma lakaan e Sion ur maen-korn dibabet, prizius ;
hag an hini en em fizio ennañ n’en devo ket a geuz.

7 Deoc'h-c'hwi eta, krederion, an enor ! Hogen, evit ar re na gredont ket,
ar maen bet distaolet gant saverion an ti,
ha deuet da vezañ ur maen-korn,
a zo ivez 8 ur maen-skoilh, ur roc'h a laka da gouezhañ.

Hag asoupañ a reont outañ o vezañ na sentont ket ouzh ar Gomz ;
evit gwir, da gement-se e oant bet rakverket. 
9 C’hwi avat a zo ar ouenn dibabet,

ar velegiezh roueel, ar vroad santel,
ar bobl bet prenet gant Doue evit embann oberoù galloudus
an hini en deus ho kalvet eus an deñvalijenn d’e sklêrijenn vurzhudus.

Lidyouadeg d'an Aviel : Alleluia ! Alleluia ! Kv. Yn 14, 6
Me eo an Hent, ar Wirionez hag ar Vuhez, eme Jezuz ; 
den ebet ne zeu d’an Tad nemet drezon. 

Aviel
Pennad eus an Aviel santel hervez Yann 14, 1-12

Me eo an Hent, ar Wirionez hag ar Vuhez.

D'ar mare m'edo Jezuz o tremen eus ar bed-mañ davet e Dad, e lavare d'e ziskibion : 
1 «Arabat d’ho kalon bezañ trubuilhet. Krediñ a rit e Doue, kredit ivez ennon.
2 E ti va Zad ez eus annezoù e-leizh, mar ne vije ket evel-se em bije lavaret deoc'h ;
setu m’emaon o vont da aozañ plas deoc'h.
3 Ha pa vin aet, ha p’am bo kempennet plas deoc'h,
e tistroin hag o kemerin em c'hichen,
evit ma vezot c'hwi ivez el lec'h m’emaon-me.
4 Ha da gaout al lec'h ma 'z an, ec'h ouzit an hent.»
5 Lavarout a reas Tomaz dezhañ : «Aotrou, ne ouzomp ket da belec'h emaout o vont ;
ha penaos ec'h oufemp an hent?»
6 Jezuz a lavaras dezhañ : «Me eo an Hent, ar Wirionez hag ar Vuhez ;
den ebet ne zeu d’an Tad nemet drezon.

7 Mar am anavezfec'h, ec'h anavezfec'h va Zad ivez... 
Met a-vremañ e anavezout a rit hag e welet hoc'h eus.»
8 «Aotrou, eme Filip, diskouez dimp an Tad hag e vo trawalc'h dimp.»
9 Jezuz a lavaras dezhañ : «Keit amzer a zo abaoe m’emaon ganeoc'h,
ha n’am anavezez ket c'hoazh, Filip? An hini am gwel, a wel ivez an Tad.

Penaos e lavarez : Diskouez dimp an Tad?
10 Ha ne gredez ket emaon en Tad hag emañ an Tad ennon?
Ar c'homzoù a lavaran deoc'h, n’o lavaran ket ac'hanon va-unan.
An Tad hag a chom ennon, eo a ra e oberoù.
11 Va c'hredit emaon en Tad hag emañ an Tad ennon.
Pa ne ve ken, kredit en abeg d’an oberoù o-unan.»
12 «E gwirionez, e gwirionez, me a lavar deoc'h,
an neb a gred ennon a raio, eñ ivez, an oberoù a ran-me ;
ha reoù vrasoc'h c'hoazh a raio, dre m’emaon o vont davet va Zad.» 

Kredo

Pedenn war ar profoù
Aotrou Doue, gant eskemm marzhus an aberzh-mañ 
en hon lakait da gemer perzh en ho puhez-C’hwi ; 
roit dimp, ni ho ped, pa 'z omp deuet da anavezout ho kwirionez, 
ar c'hras da zerc'hel start dezhi dre zellezegezh hor buhez. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ Kv. Yn 15, 1. 5
Me eo ar winienn wirion, ha c'hwi ar skourroù, eme an Aotrou. 
An hini a chom ennon, ha me ennañ, hennezh a zoug kalz frouezh, alleluia. 

Pedenn goude ar C'hevuniañ
Aotrou Doue, ni ho ped, sikourit ho pobl, hag ar re hoc’h eus nevesaet gant ar c’hevrinoù
santel, grit dezho dilezel an traoù kozh evit tizhout ar vuhez nevez. Dre Jezuz Krist.

C'HWEC'HVET SUL FASK
Dazgwerzad digeriñ Kv. Iz 48, 20

Gant youc'hadennoù a levenez, embannit ar c'heloù, ma vo klevet !
Brudit-eñ betek penn pellañ ar bed :
An Aotrou en deus dieubet e bobl, alleluia. 

Gloria

Kempedenn 
Doue hollc'halloudek, en deizioù-mañ a levenez, roit dimp ar c'hras da lidañ gant kalonoù
gredus ar gouelioù-mañ o tougen bri d’ar C'hrist dasorc’het, en doare ma vezo bepred ar
pezh a gounaomp o ren hon holl oberoù. Dre Jezuz Krist.

Lennadenn gentañ
Lennadenn eus levr Oberoù an Ebestel 8, 5-8. 14-17

Astenn a rejont warno o daouarn evit ma resevfent ar Spered Santel.
5 Evel-se, Filip o vezañ diskennet betek ur gêr eus Samaria, 
a brezegas ar C'hrist d’an dud.
6 En em stagañ a rae an holl, a-unvouezh, ouzh ar pezh a gelenne Filip,
diwar glevout komz eus ar burzhudoù a rae pe o gwelout.
7 Rak kalz eus ar re dalc'het gant speredoù hudur
ez ae ar re-mañ er-maez anezho en ur grial a vouezh kreñv.
Kalz tud seizet ha kamm a voe pareet ivez.
8 Ha levenez vras a voe er gêr-se.
14 An Ebestel a oa e Jeruzalem o vezañ klevet 
he devoa Samaria degemeret komz Doue, a gasas daveto Pêr ha Yann.
15 Ar re-mañ eta a ziskennas betek enno hag a bedas evito, 
evit ma resevfent ar Spered Santel.
16 Rak ne oa ket deuet c'hoazh war hini ebet anezho,
ne oant bet nemet badezet e anv an Aotrou Jezuz.
17 Neuze Pêr ha Yann a astennas o daouarn warno, 
hag e resevjont ar Spered Santel.

Salm 66 (65), 1-3a, 4-5, 6-7a, 16 ha 20
D : Bezit laouen en Doue, douar a-bezh !   Pe: Alleluia!

Youc'hit da Zoue, tud an douar a-bezh, 
2 kanit da c'hloar e anv, 
klodekait-eñ dre lidañ e veuleudi.
3 Lavarit da Zoue : « Pegen estlammus hoc'h oberoù  ! 
4 Dirazoc'h e stou an douar a-bezh, d'hoc'h azeuliñ, 
ra ganint evidoc'h, ra ganint hoc'h anv.»
5 Deuit ha sellit ouzh taolioù-meur Doue, 
graet en deus burzhudoù e-keñver mibion an dud.
6 Kemmet en deus ar mor e douar kalet, 
treizhet hon eus ar stêr hep glebiañ hon treid ; 
lakaomp eta hol levenez ennañ.
7 Ren a ra war bep tra en e c'halloud peurbad.
16 Deuit, ha selaouit, hag e kontin, deoc'h holl hag a zouj Doue, 
an holl gement en deus graet evit va ene.
20 Meuleudi da Zoue, rak n'en deus ket argaset va fedenn, 
n'en deus ket nac'het ouzhin e vadelezh.

Eil lennadenn
Lennadenn eus lizher kentañ Pêr 3, 15-18

Neb a gastiz e gorf a vev avat dre ar Spered.
Va breudeur : 15 Santelait en ho kalonoù an Aotrou Krist,
o vezañ prest bepred da zifenn ar goubeizh a zo ennoc'h,
dirak ar re a c'houlenn kont ouzhoc'h diwar he fenn ;

16 met grit se gant kuñvder ha doujañs, en ur gaout koustiañs vat,
evit ma teuio ar re a gav abeg en ho puhez reizh er C'hrist,
da gaout mezh war ar poent end-eeun ma kavont abeg ennoc'h.
17 Gwelloc'h eo gouzañv poan oc'h ober ar mad, 
mard eo se mennerezh Doue, eget oc'h ober an droug.
18 Rak ar C'hrist e-unan a zo marvet ur wezh da vat evit ar pec'hedoù,
eñ dibec'h evit ar bec'herion, evit hon degas da Zoue ;
ha bet lakaet d’ar marv en e gorf eo bet bevaet en e spered.

Lidyouadeg d'an Aviel : Alleluia ! Alleluia ! Kv. Yn 14, 23
Ma 'z eus unan bennak hag am c'har, eme Jezuz, 
e viro va c'homzoù, ha va Zad er c’haro, 
hag e teuimp davetañ hag e vimp o chom gantañ.

Aviel
Pennad eus an Aviel santel hervez Yann 14, 15-21

Ha me a bedo an Tad, hag eñ a roio deoc'h ur Frealzer all.
En amzer-se, e lavaras Jezuz :
15 «Mar am c'harit, e virot va gourc'hemennoù.
16 Ha me a bedo an Tad, hag eñ a roio deoc'h ur Frealzer all, 
ma chomo ganeoc'h da viken,
17 ar Spered a wirionez n’hall ket ar bed en resev 
dre n'e wel ket ha n’ en anavez ket ;
c'hwi avat e anavez, rak ganeoc'h emañ o chom hag ennoc'h e vo.
18 N’ho lezin ket emzivaded ; distreiñ a rin davedoc'h.
19 C’hoazh un herradig hag ar bed n’am gwelo ket mui ; 
met c'hwi am gwelo, rak bev ez on-me ha c'hwi a vezo bev ivez.
20 En deiz-se ec'h anavezot emaon em Zad ha C'hwi ennon, ha me ennoc'h.
21 An hini en deus va gourc'hemennoù hag o mir, 
eo hennezh an hini am c'har ;
hag an hini am c'har, a vezo karet gant va Zad, 
ha me er c’haro hag en em ziskuilho dezhañ.»

Kredo

Pedenn war ar profoù
Ra savo hor pedennoù davedoc’h, Aotrou, war un dro gant profoù an aberzh-mañ, 
en doare ma c’hellimp, ur wezh glanaet gant ho kras vadelezhus, 
klotañ gwelloc'h gant kevrinoù ho karantez vras. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ Kv. Yn 14, 15-16
Mar am c’harit, eme an Aotrou, C'hwi a viro va gourc'hemennoù. 
Me a bedo an Tad, hag e roio deoc'h ur Frealzer all 
hag a chomo ganeoc'h betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, gant dasorc’hidigezh an Aotrou Krist hoc’h eus hon
adsavet  evit  ar  vuhez  peurbadel ;  lieskementit  ennomp  frouezh  Kevrinenn ar  Pask,
ha skuilhit en hor c’halonoù nerzh ar magadur a ro dimp ar silvidigezh. Dre Jezuz Krist. 

YAOU-BASK
GOUEL-MEUR

OFERENN AN DERC'HENT
An Oferenn-mañ a vez lavaret a-raok pe goude Gousperoù Kentañ ar Gouel.

Dazgwerzad digeriñ S 68 (67), 33. 35
Rouantelezhioù an douar, kanit da Zoue,
kanmeulit an Aotrou, an hini a sav a-us da neñv an neñvoù ;
e veurdez hag e nerzh zo dreist an oabloù, alleluia.

Gloria

Kempedenn 
Aotrou Doue hag a zo ho Mab o sevel hiziv d'an neñvoù dirak an Ebestel, roit dimp, ni 
ho ped, hervez e c’hrataenn e-unan, 
ar c'hras d' E gaout dalc'hmat ganeomp war an douar 
ha da zellezout bevañ gantañ en neñvoù. Eñ a vev. 

Lennadenn gentañ
Digor da levr Oberoù an Ebestel 1, 1-11

Dirak o daoulagad e voe uhelsavet.
1 Va danevell gentañ am eus savet, o Teofiloz, 
diwar-benn kement a reas hag a gelennas Jezuz,
adalek ar penn kentañ, 2 betek an deiz ma voe savet d’an neñv,
goude bezañ roet e gemennadurioù, dre ar Spered Santel, 
d’an ebestel en devoa dibabet.
3 D’ar re-mañ ivez en devoa en em ziskouezet,
leun a vuhez goude bezañ gouzañvet, dre galz a brouennoù,
oc'h en em reiñ dezho da welout e-pad daou-ugent devezh
hag o tisplegañ ar pezh a sell ouzh Rouantelezh Doue.
4 Hag un deiz o vezañ ganto, e kemennas dezho chom hep pellaat diouzh Jeruzalem,
met gortoz eno grataenn an Tad, 
hoc'h eus klevet diganin, emezañ, ar c'hemenn anezhi ;
5 rak Yann en deus badezet gant dour ;
C'hwi avat eo er Spered Santel e vezot badezet a-benn nebeut a zevezhioù ac'hann.
6 Int-i eta, un deiz ma oant bodet en-dro dezhañ, a c'houlennas outañ :
«Aotrou, hag-eñ eo bremañ emaout o vont da adsevel ar Rouantelezh evit Israel?»
7 Respont a reas dezho : «N’eo ket roet deoc'h-C'hwi anavezout an amzer hag ar c'houlz
en deus an Tad merket en e c'halloud e-unan.
8 Met resev a reot nerzh ar Spered Santel o tiskenn warnoc'h, 

hag e vezot testoù din e Jeruzalem,
e Youdea en he fezh, hag e Samaria, ha betek penn pellañ an douar.»
9 Hag o vezañ lavaret an traoù-se, tra ma oant o sellout, e voe savet d’an nec'h,
hag ur goabrenn en degemeras d’e guzhat d’o daoulagad.
10 Hag evel ma oant eno, troet o sell etrezek an neñv d’e welout o vont kuit,
setu m’en em gavas dirazo daou zen gwisket e gwenn, 11 a lavaras :

«Gwazed Galilea, perak e chomit aze da sellout ouzh an neñv?
Hennezh, Jezuz, hag a zo bet savet diouzhoc'h d'an neñv, a zeuy en-dro evel-se,
e-giz m’hoc'h eus e welet o vont kuit d’an neñv.»

Salm 47 (46), 2-3, 6-7, 8-9
D : Doue a sav en oabl, hag an Aotrou ouzh son ar c'horn.   Pe : Alleluia!

2 C'hwi, pobloù holl, stlakit ho taouarn, 
meulit Doue gant youc'hadegoù a levenez,
3 rak an Aotrou eo an Uhel-meurbet, ar spouronus, 
ar Roue-meur war an douar a-bezh.
6 Sevel a ra Doue e-kreiz ar youc'hadegoù, 
hag an Aotrou e sonadeg an trompilhoù.
7 Kanit da Zoue ha kanit, 
sonit d'hor Roue ha sonit.
8 Rak Doue eo roue an douar a-bezh, 
sonit dezhañ d'e azeuliñ.
9 Doue a ren war an holl vroadoù, 
Doue a zo azezet war e gador santel.

Eil lennadenn
Lennadenn eus lizher an Abostol Paol d'an Efeziz 1, 17-23

Hag eñ lakaet d’azezañ en tu dehou dezhañ en Neñvoù.
Va breudeur : 17 Plijet gant Doue hon Aotrou Jezuz Krist, Tad ar c'hloar,
reiñ deoc'h gras ar furnezh, 
ma 'n em ziskulio deoc'h ha ma teuiot d’e anavezout da vat.
18 Plijet gantañ sklêrijennañ daoulagad ho spered,
ma oueziot pebezh goubeizh hoc'h eus en e c'halv,
pegen kaer eo pinvidigezh ar c'hloar ho po da hêrezh e-touez ar Sent,
19 pegen bras-divent ar galloud e ra gantañ en hor c'heñver-ni, ar grederion.

An nerzh-se peurgalloudus eo an hini 
20 en deus diskouezet Doue e-keñver ar C'hrist,
pa 'z en deus adsavet a-douez ar re varv,
hag eñ lakaet d’azezañ en tu dehou dezhañ en Neñvoù.
21 Kalz uheloc'h eget pep Priñselezh, Mestroniezh, 
Galloudegezh, Aotrouniezh, ha kement a c'hell bezañ anvet, 
n’eo ket hepken er bed-mañ, met ivez er bed da zont.

22 Lakaet en deus pep tra dindan e dreid,
hag e ziazezet en deus a-us da bep tra, evel penn an Iliz ;
23 rak houmañ a zo e gorf, 
ha leunder an Hini a resev leunder e pep doare digant pep tra.

Lidyouadeg d'an Aviel : Alleluia ! Alleluia ! Mz 28, 19-20
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel santel hervez Mazhev 28, 16-20

Pep galloud a zo bet roet din en neñv ha war an douar.
16 An unnek diskibl a yeas neuze da C'halilea,
war ar menez en devoa Jezuz merket dezho.
17 Hag ouzh e welout e stoujont dirazañ, 
int hag a oa bet amgredik.
18 Jezuz o tostaat a lavaras dezho :
«Pep galloud a zo bet roet din en Neñv ha war an douar.
19 It eta da gelenn an holl vroadoù ; 
o badezit en anv an Tad 
hag ar Mab hag ar Spered Santel ;
20 deskit dezho mirout an holl gement 
am eus gourc'hemennet deoc'h.
Ha setu m’emaon ganeoc'h bemdez betek dibenn ar bed.»

Kredo

Pedenn war ar profoù
Aotrou  Doue,  C’hwi  hag  a  zo  hoc'h  Unvab,  hor  Beleg-Meur,  bev  da  viken,
azezet dalc'hmat  a-zehou  deoc'h  evit  aspediñ  evidomp,  grit  dimp  mont  gant fiziañs
etrezek tron ar c'hras evit degemer ho trugarez. Dre Jezuz Krist. 

Kentlavar ar Yaou-Bask I pe II, p. 396
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Kv. Hb 10, 12
Ar C'hrist, goude bezañ kinniget un aberzh hepmuiken evit ar pec'hedoù, 
a zo aet da azezañ evit atav en tu dehou da Zoue, alleluia.

Pedenn goude ar C'hevuniañ
An donezonoù resevet diwar hoc'h aoter, Aotrou, da enaouiñ en hor c'halonoù ar c'hoant 
eus mammvro an neñv, ha d’hor c'has war-raok, da-heul ar Salver, el lec'h ma ’z eo aet 
araozomp. Eñ a vev. 

OFERENN AN DEIZ

Dazgwerzad digeriñ Ob. 1, 11
Gwazed Galilea, perak e chomit bamet da sellout ouzh an neñv? 
Evel m’hoc'h eus E welet o sevel d’an neñv, evel-se e teuy en-dro. Alleluia.

Gloria

Kempedenn 
Doue  hollc’halloudek,  plijet  ganeoc’h  kargañ  hor  c’halonoù  a  levenez  santel  hag
a anaoudegezh-vat leun a zeoliezh, rak ar C’hrist ho Mab o pignat d’an neñvoù hor sach
war e lerc’h, ha peogwir ez eo aet en hor raok d’ar c’hlod en ho kichen, e ro goubeizh
dimp-ni hag a zo izili e gorf, da vont d’al lec’h m’emañ e-unan. Dre Jezuz Krist. 

Pe 
Ni ho ped, Aotrou Doue hollc'halloudek, 
roit dimp-ni hag a gred ez eo savet hiziv d'an neñv hoc'h Unvab, hon Dasprener, ar c'hras 
da vevañ seulabred dre ar spered e bro an neñvoù. Eñ a vev. 

Lennadenn gentañ
Digor da levr Oberoù an Ebestel 1, 1-11

Dirak o daoulagad e voe uhelsavet.
1 Va danevell gentañ am eus savet, o Teofiloz, 
diwar-benn kement a reas hag a gelennas Jezuz,
adalek ar penn kentañ, 2 betek an deiz ma voe savet d’an neñv,
goude bezañ roet e gemennadurioù, dre ar Spered Santel, 
d’an ebestel en devoa dibabet.
3 D’ar re-mañ ivez en devoa en em ziskouezet,
leun a vuhez goude bezañ gouzañvet, dre galz a brouennoù,
oc'h en em reiñ dezho da welout e-pad daou-ugent devezh
hag o tisplegañ ar pezh a sell ouzh Rouantelezh Doue.
4 Hag un deiz o vezañ ganto, e kemennas dezho chom hep pellaat diouzh Jeruzalem,
met gortoz eno grataenn an Tad, 
hoc'h eus klevet diganin, emezañ, ar c'hemenn anezhi ;
5 rak Yann en deus badezet gant dour ;
C'hwi avat eo er Spered Santel e vezot badezet a-benn nebeut a zevezhioù ac'hann.
6 Int-i eta, un deiz ma oant bodet en-dro dezhañ, a c'houlennas outañ :
«Aotrou, hag-eñ eo bremañ emaout o vont da adsevel ar Rouantelezh evit Israel?»
7 Respont a reas dezho : «N’eo ket roet deoc'h-C'hwi anavezout an amzer hag ar c'houlz
en deus an Tad merket en e c'halloud e-unan.
8 Met resev a reot nerzh ar Spered Santel o tiskenn warnoc'h, 
hag e vezot testoù din e Jeruzalem,
e Youdea en he fezh, hag e Samaria, ha betek penn pellañ an douar.»
9 Hag o vezañ lavaret an traoù-se, tra ma oant o sellout, e voe savet d’an nec'h,
hag ur goabrenn en zegemeras d’e guzhat d’o daoulagad.
10 Hag evel ma oant eno, troet o sell etrezek an neñv d’e welout o vont kuit,
setu m’en em gavas dirazo daou zen gwisket e gwenn, 11 a lavaras :

«Gwazed Galilea, perak e chomit aze da sellout ouzh an neñv?
Hennezh, Jezuz, hag a zo bet savet diouzhoc'h d'an neñv, a zeuy en-dro evel-se,
e-giz m’hoc'h eus e welet o vont kuit d’an neñv.»

Salm 47 (46), 2-3, 6-7, 8-9
D : Doue a sav en oabl, hag an Aotrou ouzh son ar c'horn.  Pe : Alleluia !

2 C'hwi, pobloù holl, stlakit ho taouarn, 
meulit Doue gant youc'hadegoù a levenez,
3 rak an Aotrou eo an Uhel-meurbet, ar spouronus, 
ar Roue-meur war an douar a-bezh.
6 Sevel a ra Doue e-kreiz ar youc'hadegoù, 
hag an Aotrou e sonadeg an trompilhoù.
7 Kanit da Zoue ha kanit, 
sonit d'hor Roue ha sonit.
8 Rak Doue eo roue an douar a-bezh, 
sonit dezhañ d'e azeuliñ.
9 Doue a ren war an holl vroadoù, 
Doue a zo azezet war e gador santel.

Eil lennadenn
Lennadenn eus lizher an Abostol Paol d'an Efeziz 1, 17-23

P’ en deus eñ ziazezet en tu dehou dezhañ.
Va breudeur : 17 Plijet gant Doue hon Aotrou Jezuz Krist, Tad ar c'hloar,
reiñ deoc'h gras ar furnezh, ma 'n em ziskulio deoc'h 
ha ma teuiot d’e anavezout da vat.
18 Plijet gantañ sklêrijennañ daoulagad ho spered,
ma ouezot pebezh goubeizh hoc'h eus en e c'halv,
pegen kaer eo pinvidigezh ar c'hloar ho po da hêrezh e-touez ar Sent,
19 pegen bras-divent ar galloud e ra gantañ en hor c'heñver-ni, ar grederion.

An nerzh-se peurgalloudus eo an hini 
20 en deus diskouezet Doue e-keñver ar C'hrist,
p' en deus eñ adsavet a-douez ar re varv,
hag e lakaet d’azezañ en tu dehou dezhañ en Neñvoù.
21 Kalz uheloc'h eget pep Priñselezh, Mestroniezh, 
Galloudegezh, Aotrouniezh,
ha kement a c'hell bezañ anvet, 
n’eo ket hepken er bed-mañ, met ivez er bed da zont.
22 Lakaet en deus pep tra dindan e dreid,
hag e ziazezet en deus a-us da bep tra, evel penn an Iliz ;
23 rak houmañ a zo e gorf, 
ha leunder an Hini a resev leunder e pep doare digant pep tra.

Lidyouadeg d'an Aviel : Alleluia ! Alleluia ! Mz 28, 19-20
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel santel hervez Mazhev 28, 16-20

Pep galloud a zo bet roet din en neñv ha war an douar.
16 An unnek diskibl a yeas neuze da C'halilea,
war ar menez en devoa Jezuz merket dezho.
17 Hag ouzh e welout e stoujont dirazañ, 
int hag a oa bet amgredik.
18 Jezuz o tostaat a lavaras dezho :
«Pep galloud a zo bet roet din en Neñv ha war an douar.
19 It eta da gelenn an holl vroadoù ; 
o badezit en anv an Tad 
hag ar Mab hag ar Spered Santel ;
20 deskit dezho mirout an holl gement 
am eus gourc'hemennet deoc'h.
Ha setu m’emaon ganeoc'h bemdez betek dibenn ar bed.»

Kredo

Pedenn war ar profoù
Aotrou Doue, gant ur galon izel e teuomp da ginnig deoc'h an aberzh-mañ 
o tougen bri da Bignadenn varzhus ho Mab, plijet ganeoc’h eta, dre berzh an eskemm 
burzhudus-mañ, ra vezo troet hor selloù etrezek traoù an Neñvoù. Dre Jezuz Krist. 

Kentlavar Yaou-Bask p. 396

Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Mz 28, 20
Ha setu m'emaon ganeoc'h bemdez betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, tra m’emaomp c'hoazh war an douar e roit dimp ar 
c’hras da lidañ ar c’hevrinoù santel,  plijet ganeoc'h hon sachañ dre ar goubeizh d’al 
lec’h m’emañ hon denegezh unanet ouzhoc’h er C’hrist.  Eñ a vev. 

SEIZHVET SUL FASK
Dazgwerzad digeriñ Kv. S 27 (26), 7. 9

Selaouit, Aotrou, ouzh va mouezh ; 
ho kervel a ran. Em c'halon em eus lavaret deoc'h : 
klask a ran ho tremm, ho tremm eo a glaskan, Aotrou ; 
na guzhit ket ho tremm ouzhin, alleluia. 

Gloria

Kempedenn
Selaouit gant madelezh hon aspedennoù, Aotrou : 
evel ma kredomp emañ Salver mab-den en ho kichen er c'hlod,
grit dimp meizañ ivez e chom ganeomp-ni bepred 
betek dibenn an amzer, evel m'en deus grataet e-unan. Eñ a vev.

Lennadenn gentañ
Lennadenn eus levr Oberoù an Ebestel 1. 12-14

Kenderc'hel a raent da bediñ, unan a galon.
En deizioù-se, 12 e tistrojont da Jeruzalem 
diwar ar menez a vez anvet Menez an Olived ;
tost eo da Jeruzalem, war-hed ur pennad-hent sabad.
13 Deuet en-dro e kêr, e pignjont d’ar gambr uhel, e-lec'h ma vezent o lojañ : 
Pêr, Yann, Jakez, Andrev, Filip, Tomaz, Bartolome, Mazhev, 
Jakez mab Alfe, Simon ar Zelot, ha Judas mab Jakez.
14 Ar re-mañ holl a gendalc'he da bediñ, unan a galon,
gant un nebeut gwragez ha Mari mamm Jezuz, ha gant e vreudeur.

Salm 27 (26), 1. 4. 7-8a
D : Krediñ a ran e welin madoù an Aotrou e douar ar re vev.   Pe : Alleluia !

Va sklêrijenn ha va silvidigezh eo an Aotrou, 
piv am lakafe da spontañ ?
Difenn va buhez eo an Aotrou, 
piv am lakafe da grenañ ?
4 Un dra a c'houlennan digant an Aotrou, sed ar pezh a glaskan :
ma vin o chom e ti an Aotrou a-hed deizioù va buhez,
ma tañvain kuñvder an Aotrou, 
en ur servijañ en e Dempl.
7 Selaouit, Aotrou, va mouezh pa 'z ho kalvan, 
ho pet truez, va selaouit.
8 Deoc'h-C'hwi e lavar va c'halon :
« Va daoulagad ho klask ! »

Eil lennadenn
Lennadenn eus lizher kentañ Pêr 4, 13-16

Mar bezit dismegañset en abeg da anv Jezuz, eürus oc'h.
Va breudeur : 
13 E kement ha m’hoc'h eus perzh e poanioù ar C'hrist, bezit laouen,
rak en deiz m’en em ziskulio e c'hloar, e viot karget a levenez hag a zrantiz.
14 Mar bezit dismegañset en abeg da anv Jezuz, eürus oc'h,
rak warnoc'h e vañ ar Spered a c'hloar, Spered Doue.

15 Arabat e vefe unan bennak o c'houzañv poan evel muntrer,
pe laer, pe dorfedour, pe evel flatrer.
16 Met mard eo evel kristen, ra chomo hep kaout mezh,
ra zougo klod da Zoue evit bezañ o tougen an anv-se.
17 Rak deuet eo ar c'houlz ma krog ar varn gant ti Doue ;
ha neuze, mard eo ganimp da gentañ, 
petra 'vo dibenn ar re na sentont ket ouzh keloù Mab Doue. 

Lidyouadeg d'an Aviel : Alleluia ! Alleluia ! Kv. Yn 14, 18
18 N’ho lezin ket emzivaded ; distreiñ a rin davedoc'h, eme an Aotrou ;
mont a rin hag e tistroin, hag ho kalon a vo laouen.

Aviel
Pennad eus an Aviel santel hervez Yann 17, 1-11a

Te bremañ, ro klod din, Tad.
1 En amzer-se, o vezañ savet e zaoulagad war-zu an neñv e lavaras Jezuz :
«Tad, deuet eo an eur ; ro klod d’az Mab evit ma tougo da Vab klod dit-Te,
2 hervez ar galloud ac'h eus roet dezhañ war bep korf,
ma roio ar vuhez peurbadel da holl gement ac'h eus roet dezhañ.
3 Hogen, homañ eo ar vuhez peurbadel m’az anavezint-Te,
ar gwir Doue n’eus nemetañ, hag an hini ac'h eus kaset, Jezuz Krist.
4 Me 'm eus douget klod dit war an douar ;
peurc'hraet em eus al labour az poa roet din d’ober.
5 Ha Te bremañ, ro klod din, Tad, ez kichen,
gant ar c'hlod-se am boa ez kichen a-raok d’ar bed dont da vezañ.
6 Diskouezet em eus splann da anv d’an dud 
ac'h eus roet din eus a-douez ar bed ;
dit e oant, ha din-me ac'h eus o roet, ha da lavar-Te o deus miret.
7 Bremañ ec'h ouzont e teu diganit kement ac'h eus roet din.
8 Hag ar c'homzoù ac'h eus roet din, am eus roet dezho ;
hag o degemeret o deus hag anavezet o deus evit gwir ez on deuet ac'hanout,
ha kredet o deus ez on bet kaset ganit.
9 Pediñ a ran evito ; ne bedan ket evit ar bed, 
met evit ar re ac'h eus roet din, dre ma 'z int dit-Te ;
10 holl gement a zo din, a zo dit-Te ; ha kement a zo dit, 
a zo din-me hag enno e kavan gloar.
11 N’emaon mui ken er bed, 
int-i avat a zo er bed e-pad ma 'z an etrezek ennout.

Kredo

Pedenn war ar profoù
Plijet ganeoc'h, Aotrou Doue, war un dro gant profoù an aberzh-mañ, 
degemer pedennoù ho pugale ; 
grit d'an c’hevrinoù-mañ, lidet gant hor brasañ karantez,
hor c'has da glod an Neñvoù. Dre Jezuz Krist.

Kentlavar Amzer Bask p. 394 pe Yaou-Bask, p. 396

Dazgwerzad ar C'hevuniañ Kv. Yn 17, 22
Tad, pediñ a ran evit ma vint unan 
evel ma 'z omp-ni unan hepken, alleluia.

Pedenn goude ar C'hevuniañ
Hor selaouit, Aotrou, C’hwi hor silvidigezh : grit dimp krediñ startoc'h 
e teuio da wir, evit korf an iliz en he fezh, ha dre ar c’hevrinoù santel-mañ, 
ar pezh a zo sevenet seulabred en Hini a zo ar penn anezhi. Dre Jezuz Krist.

AR PANTEKOST

Oferenn an Derc’hent : Stumm displeget
1. En ilizoù ma vez lidet enno Oferenn an Derc'hent er stumm displeget, e c'hell an Oferenn

bezañ lidet evel amañ da-heul :
2. a) Pa vez bet lidet ar Gousperoù kentañ er c'heur pe a-gevret diouzhtu kent an Oferenn,

e c'haller kregiñ al lid dre ar gwerzad-digeriñ hag ar meulgan 'Veni, creator Spiritus' (p. 824)
pe dre gan an Introit (Caritas Dei pe Dum sanctificatus) gant lidkerzh an tregerzh ha kevarc’h
ar beleg, en ur zilezel lid ar binijenn en eil degouezh hag egile (Kv. Ensavadur hollek Liderezh
an Eurioù, nn. 94 ha 96)

Neuze e vez kendalc'het salmerezh ar Gousperoù betek al lennadenn verr.
Pedenn goude ar salmerezh ha dilezet lid ar binijenn ha, diouzh ma vez tro, ar C'hyrie, ar 

beleg a lavar ar gempedenn:'Respontit d'hor pedenn' evel en Oferenn an derc'hent, stumm 
verr, p. 323

3. b) Pa grog an Oferenn hervez kustum, goude ar C'hyrie, ar beleg a lavar ar gempedenn :
'Respontit d'hor pedenn', evel en Oferenn an derc'hent, stumm verr, p. 323.
Goude, e c'hell ar beleg erbediñ ar bobl gant ar gerioù-mañ pe reoù heñvel :

O vezañ m'emaomp e derc'hent ar Pantekost, breudeur dreist-karet, 
hervez skouer an Ebestel hag an diskibion o pediñ gant Mari, Mamm Jezuz, 
en gortoz eus ar Spered grataet gant an Aotrou, 
selaouomp bremañ Komz Doue gant ur galon e peoc'h. 
Soñjomp pegement en deus graet Doue evit e bobl ha pedomp ar Spered Santel kaset 
gant an Tad d'ar grederion gentañ, da beurechuiñ e labour er bed.

4.  Da-c’houde e teu al lennadennoù kinniget da zibab el  Leadaoueg. Al lenner a ya d'an
urzhoù evit ober al lennadenn. Goude, ar salmour pe ar c'hiniad a lavar ar Salm, ar bobl a
embann an eil-gomzad. An holl neuze en o sav, ar beleg a lavar : Pedomp, ha goude ur pennad
sioul a bedenn, e lavar ar gempedenn o klotañ gant al lennadenn. E-lec'h ar Salm, e c'heller
chom sioul ur pennad, ha neuze ne vez ket graet goude Pedomp.

Lennadenn gentañ 
Lennadenn eus levr ar C'heneliezh 11, 1-9

Anvet e voe Babel rak eno e oa bet kemmesket yezhoù an douar a-bezh.

En amzer-se, 1 bez’ en devoa an douar a-bezh ur yezh hepken, lavarioù peurunvan.
2 Ha loc'het eus ar reter e kavjont un draonienn e Sennaar, hag e chomjont eno.
 3 Hag e lavarjont an eil d’egile : 
«Arsa ! greomp brikennoù, hag o foazhomp poazh-mat !»

Hag o devoe brikennoù da vein, ha ter du da bri.
4 Hag e lavarjont : «Arsa ! savomp dimp ur gêr hag un tour, e benn en neñvoù,
ha greomp dimp un anv, e-lec'h en em stlabezañ war c'horre an douar a-bezh !.»
5 Hag e tiskennas an Aotrou da welout ar gêr hag an tour a save mibion Adam.
6 Hag e lavaras an Aotrou : «Sed ur bobl unvan, ur yezh hepken dezho holl,
ha sed ar pezh ez int krog da ober !
Ha bremañ ne vo harzet outo netra a gement a vo o soñj ober.
7 Arsa ! Diskennomp ha luziomp du-hont o yezh ken na glevo den yezh egile !»
8 Hag an Aotrou o stlabezas alese war c'horre an douar a-bezh,
hag e paouezjont da sevel ar gêr.
 9 Setu perak ez eo bet galvet he anv Babel,
rak eno en devoa o stlabezet an Aotrou war c'horre an douar a-bezh.

Salm 33, (32), 10-11, 12-13, 14-15.
D : Eürus ar Bobl en deus Doue dibabet evit e zomani ! Pe : Alleluia !

10 An Aotrou a ziskar mennad ar Baganed, 
kas a ra da netra ratozhioù ar pobloù.
11 Met diviz an Aotrou a chom da virviken,
mennadoù e galon a bad a rummad da rummad.
12 Eürus ar vroad eo an Aotrou a zo he Doue, 
ar Bobl en deus dibabet evit e zomani !
13 Eus lein an neñvoù e sell an Aotrou, 
evit gwelout holl vugale an dud.
14 Eus al lec'h ma tron emañ oc'h eveshaat 
ouzh an holl dud a chom war an douar, 
15 eñ hag en deus stummet kalonoù an dud, 
a sell pizh ouzh ar pezh a reont.

Pedenn
Pedomp. Aotreit d'hoc'h Iliz, ni ho ped, Aotrou Doue hollc'halloudek, da vezañ bepred ar
bobl santel bodet dre berzh unanded an Tad hag ar Mab hag ar Spered Santel, o tougen
testeni eus ho santelezh hag eus hoc'h unaniezh er bed, hag ouzh e gas da beurglokted ho
karitez. Dre Jezuz Krist. hon Aotrou. R/ Amen.

Eil lennadenn
Lennadenn eus levr an Ermaeziadeg 19, 3-8a.16- 20b

Diskenn a ray an Aotrou dirak ar bobl a-bezh war venez Sinai 
En amzer-se, 3 Moizez a bignas davet Doue, 
hag e huchas warnañ an Aotrou, eus ar menez, en ur lavarout :
«Evel-henn e komzi ouzh ti Yakob, e kemenni da vibion Israel :
4 Gwelet hoc'h eus pezh am eus graet d’an Egipt !
Ho touget am eus war eskell erered hag ho tegaset davedon.
5 Ha bremañ, mar sentit ouzh va mouezh, mar mirit va lezenn,
e viot evidon un dibab a-douez an holl bobloù, rak din eo an hollved.
6 Hag e viot evidon ur rouantelezh a veleion, ur Bobl santel !
An traoù-se a lavari da vibion Israel.»
7 Hag ez eas Moizez da c'hervel kozhidi ar Bobl,
hag e lakaas dirazo an holl draoù en devoa gourc'hemennet an Aotrou.
8 Hag e respontas an holl Bobl a-gevret en ur lavarout : 
«Holl bezh a lavar an Aotrou a raimp.»
16 Ha setu, d’an trede deiz, pa voe beure, e voe kurunoù ha luc'hed,
ha koumoul pounner war ar menez, ha son ar c'horn kreñv-meurbet.
Hag e krenas an holl dud a oa er c'hamp.
17 Hag e kasas Moizez ar Bobl a-ziarbenn da Zoue er-maez eus ar c'hamp,
hag en em zalc'hjont e traoñ ar menez.
18 Ha menez Sinai a vogede a-bezh, dre ma oa diskennet warnañ an Aotrou en tan.
Hag e save e voged evel moged ur forn hag e krene ar menez a-bezh, meurbet.
19 Hag e oa son ar c'horn o vont war greñvaat muioc'h-mui :
Moizez a gomze ha Doue a responte gant trouz.
20 Hag e tiskennas an Aotrou war venez Sinai, war benn ar menez,
hag e c'halvas an Aotrou Moizez war veg ar menez.

Lidkan Dn 3, 52, 53, 54, 55, 56

D : Meuladus ha dellezek da vezañ azeulet da virviken !
52 Benniget oc'h, Aotrou, Doue hon Tadoù ! D :
53 Benniget oc'h e Templ ho klod santel ! D :
54 Benniget oc'h war ho tron a roue ! D :
55 Benniget oc'h-C'hwi hag a sell e don an islonk, 
  C'hwi azezet war ar geroubined ! D :
56 Benniget oc'h e stabilded an neñv ! D :

Pe :

Salm 19, (18), 8, 9, 10, 11
D : Aotrou, komzoù ar vuhez peurbadel a zo ganeoc'h !
8 Peurvat eo Lezenn an Aotrou, 
buhez evit an ene, 
gwirion eo testeni an Aotrou, 
furnezh evit an dud eeun. 
9 Reizh eo gourc'hemennoù an Aotrou, 
levenez d'ar galon, 
glan eo urzhioù an Aotrou, 
sklêrijenn evit an daoulagad.
10 Glan eo doujañs an Aotrou, 
divrall da holl viken, 
gwirion eo divizoù an Aotrou, 
ken reizh an eil hag egile, 
11 da c'hoantaat muioc'h eget an aour, 
eget aour glan e-leizh, 
c'hwekoc'h eget mel ar ruskenn, 
eget chug an terennoù.

Pedenn
Pedomp. Aotrou Doue, C'hwi hag hoc'h eus roet al Lezenn gozhda Voizez, e sked an tan
war  venez  Sinai,  ha  diskuliet  en  deiz-mañ  an  Emglev  nevez  e  tan  ar  Spered,
aotreit dimp, ni ho ped, da vezañ dalc'hmat entanet gant ar Spered-se ho poa enaouet en
hoc'h Ebestel, ha grit d'an Israel nevez, stummet gant ar bobl a-bezh unanet, degemer
gant levenez kemenn peurbad ho karantez. Dre Jezuz Krist. hon Aotrou. R/ Amen.

Teirvet lennadenn
Lennadenn eus diougan Ezekiel 37, 1-14

Eskern disec'het, lakaat a rin ennoc'h ur spered hag e vevot.
En amzer-se, 1 dorn an Aotrou a voe warnon, ha dre e Spered, 
an Aotrou am degasas e kreiz un draonienn, leun a eskern e oa. 
2 Va lakaat a reas da dremen en o c'hreiz a-dreuz hag a-hed, 
ha setu ma oant stank-meurbet war c'horre an draonienn, hag int-i disec'het naet. 
3 Hag e lavaras din : « Mab-den, an eskern-se hag-eñ e c'hellfent advevañ ?»
Respont a ris : «Aotrou Doue, te a oar !» 
4 Lavarout a reas din : «Diougan war an eskern-se. 
Lavarout a ri dezho : Eskern disec'het, selaouit lavar an Aotrou ! 
5 Evel-henn e komz an Aotrou Doue d'an eskern-mañ : 
Setu ma-z an da gas ennoc'h ur spered ha bevañ a reot. 
6 Lakaat a rin nervennoù warnoc'h, sevel a rin kig warnoc'h, 
astenn a rin kroc'hen warnoc'h, lakaat a rin ennoc'h ur spered ha bevañ a reot ; 
ha gouzout a reot ez eo me eo an Aotrou !» 

7 Diouganañ a ris evel ma oa bet gourc'hemennet din, 
hag un trouz a voe e-pad ma tiouganen, 
ha goude-se un tourni, an eskern o tostaat an eil ouzh egile. 
8 Sellout a raen, ha setu ma oa nervennoù warno, kig a oa savet, 
kroc'hen a oa en em astennet warno d'o goleiñ ; met ne oa ket a spered enno. 
9 Ha lavarout a reas din : 
«Diougan d'ar spered, diougan, mab-den, lavarout a ri d'ar spered ; 
evel-henn e komz an Aotrou Doue : 
Eus ar pevar avel, deus, spered, c'hwezh war an dud varv-mañ mac'h advevint !» 
10 Diouganañ a ris evel m'en devoa gourc'hemennet din, 
hag ec'h antreas enno ar spered ; adkavout buhez a rejont, 
ha sevel a rejont en o sav war o zreid : un armead vras, divent !
11 Lavarout a reas din : «Mab-den, an eskern-se eo tiegezh Israel. 
Setu int o lavarout : "Disec'het eo hon eskern hag aet da get eo hor goanag ; 
rasket omp kuit !" 
12 Setu perak diougan, lavarout a ri dezho : 
Evel-henn e komz an Aotrou Doue ! Setu ma tigoran ho pezioù ; 
ho lakaat a rin da sevel er-maez eus ho pezioù, o va fobl, 
hag ho tegas a rin war zouar Israel. 
13 Ha gouzout a reot ez eo me eo an Aotrou, 
pa zigorin ho pezioù ha p’ ho lakain da sevel er-maez eus ho pezioù, o va fobl ! 
14 Lakaat a rin va spered ennoc'h hag advevañ a reot, 
hag ho tiazezañ a rin war ho touar, 
ha gouzout a reot ez eo me eo an Aotrou. 
Komzet em eus ha graet em eus, -diougan an Aotrou Doue.»

Salm 107 (106), 2-3, 4-5, 6-7, 8-9
D : Trugarekait an Aotrou, rak peurbad eo e vadelezh !  Pe: Alleluia
2 Ra lavaro ar re salvet gant an Aotrou, 
ar re en deus tennet a-dre daouarn an enebour, 
3 ar re en deus advodet eus an holl vroioù, 
ar sav-heol hag ar c'huzh-heol, an hanternoz hag ar c'hreisteiz.
4 Kantren a raent er gouelec'h, en digenvez, 
ne gavent hent ebet war-zu ur gêr da chom enni.
5 Krignet gant an naon, taget gant ar sec'hed, 
e santent o c'halon o semplañ.
6 A-greiz o enkrez o deus hopet war-zu an Aotrou, 
hag eñ en deus o zennet eus o anken.
7 O bleinet en deus dre an hent eeun, 
da gaout ur Gêr da chom enni.
8 Ra lavarint bennozh d'an Aotrou evit e drugarez, 
evit e vurzhudoù e-keñver bugale Adam, 
9 rak d'ar gorzailhenn sec'hedik en deus roet he gwalc'h, 
ha karget a vadoù ar galon naoniek.

Pedenn
Pedomp. Aotrou, Doue an holl c’halloudoù, C'hwi hag ac'h adsav ar pezh a oa kouezhet
hag a vir ar pezh hoc'h eus adsavet, grit d'ho pobl kreskiñ e santeladur hoc'h Anv, evit ma
vo renet dalc'hmat gant ho Spered an holl re a zo bet gwalc'het gant ar Vadeziant santel.
Dre Jezuz Krist. hon Aotrou. R/Amen

Pe :

Pedomp. Aotrou Doue, C'hwi hag hoc'h eus hon ganet a-nevez dre ar gomz a vuhez,
skuilhit warnomp ho Spered Santel, ma vezimp o kerzhout en unanded ar feiz, ha ma
tellezimp tizhout dasorc'h divreinus ar c'horfoù klodus. Dre Jezuz Krist. hon Aotrou.  
R/ Amen.

Pe :

Pedomp. Ra vo bepred ho pobl o tridal a  levenez, Aotrou Doue, e yaouankiz an eneoù
nevesaet gant ho Spered Santel, ha laouenaet bremañ oc'h adkavout klod an advaberezh,
dezho da vezañ o c'hortoz gant  fiziañs divrall deiz an dasorc'hidigezh. Dre Jezuz Krist.
hon Aotrou. R/ Amen.

Pevarvet lennadenn
Lennadenn eus diougan Yoel 3, 1-5a

Skuilhañ a rin va Spered war va servijerion ha servijerezed. 
1 "E c'hoarvezo goude-se ma skuilhin va Spered war bep krouadur :
Ho mibion hag ho merc'hed a ziougano, 
Ho tud kozh o devo huñvreoù, 
Hag ho tud yaouank gweledigezhioù.
2 Zoken war ar sklaved, paotred ha merc'hed, 
E skuilhin va Spered en deizioù-se.
3 Arouezioù a sevenin en neñv ha war an douar, 
Gwad ha tan ha bouilhardoù-moged."
4 An heol a droio en teñvalijenn hag al loar en gwad
A-barzh ma teuio Deiz an Aotrou, an hini bras ha spouronus !
5 Ha neuze kement hini a c'halvo anv an Aotrou a vo salvet.

Salm 104 (103), 1-2a, 24 ha 35c, 27-28, 29bc-30
D : Kasit ho Spered, Aotrou, hag adnevesait dremm an douar ! Pe : Alleluia!

O va ene, bennig an Aotrou. 
Na bras oc'h-C'hwi, Aotrou Doue  !
 Gwisket oc'h a lugern hag a veurded, 
2 ha mantellet gant splannder ar sklêrijenn.
24 Na pegen niverus hoc'h oberoù, Aotrou ! 
Gant furnezh hoc'h eus savet an holl draoù, 
leun eo an douar gant kement hoc'h eus krouet.
O va ene, bennig an Aotrou.
27 Kement a vev a c'hortoz diganeoc'h, 
e rofec'h e koulz o bevañs dezho.
28 Reiñ a rit, hag e kemeront, 
pa zigorit ho torn o deus o gwalc'h a vadoù.

29 Pa dennit o alan diouto e varvont 
hag e tistroont en o foultr.
30 Met addegasit ho spered hag e vo adkrouet ar bed, 
ha nevesaet dremm an douar.

Pedenn
Pedomp.  Sevenit  gant  madelezh,  ni  ho  ped, Aotrou  Doue,  ho  krataenn  evidomp,
ma teuio ho Spered Santel d'ober ac'hanomp testoù eus Aviel Jezuz Krist dirak ar bobl.
Eñ a vev. 

Gloria
10. Ur wezh echu ar Gloria, e lavar ar beleg ar Gempedenn evel kustum :
Aotrou Doue hollc'halloudek ha peurbadel, evel er stumm verr, pajenn da-heul.
11. Al lenner a embann neuze lennadenn an Abostol (Rom. 8, 22-27), da-heul, hag an 

Oferenn a vez kendalc'het evel boaz.
12. Pa vez unanet ar Gousperoù ouzh an Oferenn, war-lerc'h ar bedenn Goude ar 

C’hevuniañ ha Dazgwerzad deiz diwezhañ ar gouel, e vez kanet ar 'Magnificat' p. 824 gant 
dazgwerzad ar Gousperoù Deuit Spered Santel ; ha goude e vez lavaret ar bedenn 13. 
Goude Kevuniañ hag ar peurrrest evel boaz.

13. Bennozh-gouel, mar karer, p. 429. 
Evit kimiad ar bobl, an diagon, pe ar beleg, a gan pe a lavar : 

It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia.

R/ Bennozh da Zoue. Alleluia. Alleluia. 

Oferenn ar Derc’hent : Stumm verr
Dazgwerzad digeriñ Rom 5, 5 ; kv. 8, 11

Karantez Doue a zo bet skuilhet en hor c'halon 
gant ar Spered a zo o chom ennomp, alleluia. 

Gloria

Kempedenn
Aotrou Doue hollc'halloudek ha peurbadel, C’hwi hag hoc’h eus mennet en em zispakfe
kevrin Pask, evel arouez, e-doug hanter kant devezh, grit ma c’hello ar pobloù dispartiet,
gant kemmesk ar yezhoù liesseurt, bezañ unanet gant feizvonnad meur hoc’h anv. 

Pe : 
Respontit d'hor pedenn, Doue hollc'halloudek, evel da zeiz ar Pantekost : ra blijo d'ar
C'hrist, sklêrijenn eus sklêrijenn, kas war e Iliz ar Spered a dan, ma sklêrijenno kalon ar
re holl a zo bet adc'hanet, ha m’ o startaio en ho kras. Dre Jezuz Krist. 

Lennadenn gentañ
Kv. stumm displeget, lennadenn 1 pe 2 pe 3 pe 4 p. 318

Salm 104 (103) p. 268



Oferenn ar Derc’hent : Stumm verr 323

Eil lennadenn
Lennadenn eus lizher an Abostol Paol d’ar Romaned 8, 22-27

Ar Spered a gomz gant hirvoudoù dilavarus.
Va breudeur, 22 gouzout a reomp emañ betek bremañ ar grouadelezh
a-bezh oc'h hirvoudiñ en ur c'houzañv gwentloù ar gwilioud.
23 Ha n’eo ket hi hepken, ni ivez, 
ha goude ma perc'hennomp frouezh kentañ ar Spered,
a vez hon-unan oc'h hirvoudiñ en hon diabarzh
en ur c'hortoz an advabelezh hag ar c'houlz ma vo dieubet hor c'horfoù.
24 Rak un dra c'houbeizhet hepken eo hor silvidigezh evidomp ;
gwelout ar pezh a c'houbeizher, n’eo ken goubeizhañ ;
pa welomp un dra bennak, penaos c'hoazh e c'houbeizhañ?
25 Met ar pezh na welomp ket a c'houbeizhomp, 
da lavarout eo en gortoz a reomp gant habaskted.
26 En hevelep doare emañ c'hoazh ar Spered o reiñ sikour d’hor sempladurezh,
rak n’ouzomp ket petra goulenn evit pediñ evel ma 'z eo dleet,
met ar Spered e-unan a bed evidomp gant hirvoudoù dilavarus,
27 hag an Hini a wel e diabarzh ar c'halonoù a oar petra eo c'hoant ar Spered :
rak ar pezh a blij da Zoue a vez goulennet gantañ evit mad ar Sent.

Lidyouadeg d'an Aviel : Alleluia ! Alleluia !
Deuit, Spered Santel ! A sklêrijenn kargit hor speredoù !
A garantez tommit hor c'halonoù !

Aviel
Pennad eus an Aviel santel hervez Yann 7, 37-39

Diruilhañ a ray stêrioù dour bev.
37 Hogen d’an deiz diwezhañ hag a oa deiz bras ar gouelvezh,
en em zalc'he Jezuz en e sav hag e youc'he en ur lavarout :
«Piv bennak en deus sec'hed, ra zeuio d’am c'haout, 
ha ra evo 38 an hini a gred ennon.
Evel ma lavar ar Skritur : 
Stêrioù dour bev a ziruilho eus e askre.»
39 Lavarout a rae an dra-se diwar-benn ar Spered 
a zlee resev ar re o devoa kredet ennañ ;
rak ne oa ket bet roet c'hoazh ar Spered, 
o vezañ ne oa ket bet c'hoazh roet da Jezuz e c'hloar.

Kredo

Pedenn war ar profoù
Plijet ganeoc'h, Aotrou, skuilhañ bennozh ho Spered-Glan war ar profoù-mañ, ma teuy
drezo d’hoc’h Iliz ar garantez he lakay da skediñ dre ar bed a-bezh gwirionez kevrin ar
silvidigezh. Dre Jezuz Krist.

Kentlavar ar Pantekost, evel en Oferenn an deiz, p. 328
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Kv. Yn 7, 37
D'an deiz diwezhañ eus ar gouel, Jezuz, en e sav, a lavare :
An neb en deus sec'hed, dezhañ dont d'am c'haout, 
hag an neb en deus feiz ennon, dezhañ dont da evañ, alleluia. 

Pedenn goude ar C'hevuniañ
Grit, Aotrou Doue, ma vo talvoudus ar C’hevuniadur-mañ, dimp da vezañ entanet gant an
hevelep Spered ho poa skuilhet en un doare burzhudus war hoc’h Ebestel. Dre Jezuz
Krist.

Dereat eo kemer ar bennozh-gouel, p. 428
Evit kimiadiñ ar bobl, an diagon, pe ar beleg pa ne vez ket un diagon, 

a gan pe a lavar:
It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia. 

R/ Bennozh da Zoue. Alleluia. Alleluia. 

Oferenn an deiz

Dazgwerzad digeriñ Fur. 1, 7
Spered an Aotrou a leugn an hollved ; Eñ hag a zalc’h ennañ pep tra, 
a oar kement a vez lavaret, alleluia. 

Pe : Rm. 5, 5 ; 8, 11
Karantez Doue a zo bet skuilhet en hor c'halon 
gant ar Spered Santel a zo o chom ennomp, alleluia. 

Gloria

Kempedenn
Aotrou Doue, hiziv, dre gevrin gouel ar Pantekost,
e santelait hoc'h Iliz e-touez an holl bobloù hag an holl vroadoù : 
skuilhit donezonoù ar Spered Santel war ar bed-holl, 
ha kendalc'hit, e kalonoù ar re a gred, gant al labour a garantez
hoc'h eus boulc'het kerkent ha m'eo bet prezeget an Aviel. Dre Jezuz Krist.

Lennadenn gentañ
Lennadenn eus levr Oberoù an Ebestel 2, 1-11

Leuniet e voent holl gant ar Spered Santel hag e stagjont da gomz.
1 Ha peurdremenet an amzer a-benn deiz ar Pantekost, 
edont holl bodet a-gevret en hevelep lec'h.
2 A-daol trumm e c'hoarvezas o tont eus an neñv,
un trouz evel hini ur barr-avel a leunias en e bezh an ti ma oant azezet ennañ.
3 Hag e weljont, oc'h en em rannañ dirazo, teodoù evel teodoù-tan,
a zeuas da bozañ, unan war bep hini anezho.
4 Ha leuniet e voe an holl gant ar Spered Santel,
hag en em lakaat a rejont da gomz e yezhoù all, 
hervez ma roe ar Spered dezho da lavarout.
5 Bez e oa o chom e Jeruzalem, Yuzevion,
gwazed deol deuet eus kement broad a zo dindan an neñv.
6 Goude d’an trouz-se c'hoarvezout, 
en em zastumas an engroez, ha strafuilhet e voent,
dre ma kleve pep hini anezho an Ebestel o komz en e yezh e-unan.
7 En o estlamm hag en o souezh e lavarent :
«An holl re-mañ a zo o komz, daoust ha n’int ket Galileiz?
8 Penaos eta pep hini ac'hanomp o c’hlev en hor yezh c'henidik?
9 Parted, Meded hag Elamiz, tud o chom e Mesopotamia, 
Youdea ha Kapadokia, Pontoz hag Azia, 10 Frigia ha Pamfilia, 
Egipt hag al lodenn-se eus Libia tost da Girene,
Romaned o tremen dre amañ, 
11 Yuzevion ha proselited, Kretiz hag Arabed,
o klevout a reomp o tiskleriañ en hor yezhoù, oberoù meur Doue.»

Salm 104 (103), 1ab ha 24ac. 29bc-30. 31 ha 34
D : Aotrou Doue, kasit ho Spered
ma vo nevesaet dremm an douar !   Pe : Alleluia!

O va ene, bennig an Aotrou. 
Na bras oc'h-C'hwi, Aotrou Doue  !
24 Na pegen niverus hoc'h oberoù, Aotrou  ! 
Leun eo an douar gant kement hoc'h eus krouet.
29 Pa dennit o alan diouto e varvont 
hag e tistroont en o foultr.
30 Met addegasit ho spered hag e vo adkrouet ar bed, 
ha nevesaet dremm an douar.
31 Klod an Aotrou da bado da viken ; 
levenez d'an Aotrou gant e holl oberoù.
34 Ra vo plijus dezhañ komzoù va c'hanaouenn, 
rak va levenez din-me eo an Aotrou.

Eil lennadenn
Lennadenn eus lizher kentañ an Abostol Paol d'ar Gorintiz. 12, 3b-7. 12-13

Badezet omp bet holl en un hevelep Spered hepken evit dont d'ober ur c'horf hepken.
Va breudeur, n’eus den ebet a c'hellfe lavarout : «Jezuz eo an Aotrou»
nemet dre nerzh ar Spered Santel.
4 Donezonoù disheñvel a zo, met an hevelep Spered eo bepred ;
5 ha kargoù disheñvel a zo er waziadezh, met an hevelep Aotrou eo bepred ;
6 hag obererezhioù disheñvel a zo, 
met an hevelep Doue eo bepred a ra pep tra e pep unan.
7 Mar bez roet da bep unan ar Spered Santel 
d’en em ziskouez ennañ eo evit mad an holl.
12 Evel ma 'z eo unan hor c'horf, evitañ da gaout kalz a izili, 
hag evel ma teu holl izili hor c'horf,
evito da vezañ kalz, d’ober ur c'horf hepken, evel-se ivez evit ar C'hrist.
13 Rak ni holl ivez a zo bet badezet en hevelep Spered unan, 
evit dont d’ober ur c'horf hepken,
Yuzevion ha Gresianed, sklavourion ha tud en o frankiz ;
ni holl hon eus evet hor gwalc'h eus an hevelep Spered.

 Kemalenn ar Spered Santel
1 O deuit, Spered Santel,
ha bannit eus an neñvoù
skin ho kouloù peurbadel.

6 Anez d'ho skoroù santel 
e kalon pec'her mab-den
ne vez netra didamall.

2 Deuit Tad ar beorion,
deuit gant ho roadoù
deuit luc'h hor c'halonoù.

7 Gwalc'hit mastar ar pec'hed,
dourit hor c'halonoù krin,
yac'hait hor goulioù.

3 C'hwi hor frealzer dispar,
annezad kaezh an ene, 
kuñvat frealzidigezh.

8 Distennit pezh a zo reut, 
tommit pezh a zo skornet,
reizhit pezh a zo gweet.

4 Diskuizh e-kreiz an trevell
disheol e-kreiz an tommder 
didorr e-kreiz an daeroù.

9 Gratait d'ho feizidi,
a zo o fiziañs ennoc'h,
seizhad ar spletoù santel.

5 C'hwi ar gouloù gwenvidik 
ac'hubit en o donañ
kalonoù ho feizidi.

10 Gant dellid ar santelezh,
ha frouezh ar silvidigezh, 
roit levenez peurvat. Amen. 
Alleluia. 

Lidyouadeg d'an Aviel : Alleluia ! Alleluia !
Deuit, Spered Santel : A sklêrijenn kargit hor speredoù !
A garantez tommit hor c'halonoù !

Aviel
Pennad eus an Aviel santel hervez Yann 20, 19-23

Evel m'en deus an Tad va c'haset, evel-se me ivez ho kas.
19 Evel ma oa an noz, d’an deiz-se, ar c'hentañ eus ar sizhun,
serret ma oa an dorioù war al lec'h 
ma oa bodet an diskibion gant aon rak ar Yuzevion,
e teuas Jezuz, hag o chom en e sav en o c'hreiz, e lavaras dezho :
«Ar peoc'h ra vo ganeoc'h !»
20 Ha goude bezañ lavaret an dra-se, 
e tiskouezas dezho e zaouarn hag e gostez.
Karget e voe an ebestel a levenez, o welout an Aotrou.
21 Un eil gwezh e lavaras dezho :
«Ar peoc'h ra vo ganeoc'h !
Evel m’en deus an Tad va c'haset, 
evel-se me ivez ho kas.»
22 Ha goude lavarout se, e c'hwezhas warno hag e lavaras dezho :
«Resevit ar Spered Glan.
23 Da biv bennak e pardonot e bec'hedoù, dezhañ e vezint pardonet,
ha da biv bennak en o dalc'hot, e vezint dalc'het dezhañ.»

Kredo

Pedenn war ar profoù
Plijet ganeoc'h, Aotrou Doue, hervez ar c'hrataenn graet gant ho Mab, 
ma teuio ar Spered Santel d'hor sklêrijennañ mui-ouzh-mui 
war gevrin an aberzh emaomp o lidañ, 
ha da zigeriñ, gant madelezh, hor speredoù da bep gwirionez. Dre Jezuz Krist.

Kentlavar. Kevrin ar Pantekost
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue.  R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Evit kas da benn Kevrin Pask,
e skuilhit ar Spered-Glan hiziv, gant largentez, 
war an dud hoc’h eus unanet gant hoc’h Unvab evit ober ganto ho pugale.

Hag ho Spered eo a roas d'an holl bobloù, e penn-kentañ an Iliz,
an anaoudegezh eus ar gwir Doue,
dezho da embann, pep hini en he yezh, an hevelep feiz.

Setu perak emañ an holl o tridal dre ar bed a-bezh, douget gant levenez Pask, 
hag emañ an Aeled hag holl speredoù galloudus an neñvoù o kanañ meuleudi d’ho klod 
en ur lavarout : Santel...

Dazgwerzad ar C'hevuniañ Kv. Ob. 2, 4.11
Karget e voent holl gant ar Spered Santel, 
hag en em lakajont da embann burzhudoù Doue, alleluia. 

Pedenn goude ar C'hevuniañ
Aotrou  Doue,  C’hwi  hag  a  ro  d'hoc'h  Iliz  madoù  an  neñv  gant  largentez,  
mirit enni ar c'hras hoc'h eus roet, evit ma labouro nerzhus ennomp ar Spered Santel
hoc’h  skuilhet  en  hor  c’halonoù,  hag  evit  ma  talvezo  kreñvoc'h-kreñvañ  ar  mezhur
speredel-mañ d’ hor silvidigezh peurbadel. Dre Jezuz Krist.

Bennozh-gouel, mar karer, p. 426. 
Evit kimiad ar bobl, an diagon, pe ar beleg, a gan pe a lavar : 

It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia.

R/ Bennozh da Zoue. Alleluia. Alleluia. 

Gant ma’z eo echu bremañ Amzer Fask e lazher piled pask. Mat eo mirout ar piled avat
e chapel ar vadeziant gant an doujañs dleet dezhañ, e enaouiñ pa vez lidet ur vadeziant hag
enaouiñ piledoù an nevez badezidi ouzh e flamm.

AMZER FASK B

EIL SUL FASK pe Sul Trugarez Doue

Dazgwerzad digeriñ 1 Pêr 2, 2
Evel bugale nevez ganet, c'hoantait laezh digemmesk ar wirionez, 
ma kreskot drezañ evit ar silvidigezh, alleluia. 

Pe : 4 Esd. 2, 36-37
Digorit ho kalon d'al levenez, 
trugarekait an Aotrou en deus ho kalvet da vont d'an neñv, 
en e Rouantelezh, alleluia. 

Gloria

Kempedenn
Doue hag a zo peurbadel ho trugarez, gant gouelioù ar Pask  o tistreiñ bep bloaz, ec’h
entanit feiz ar bobl a zo gouestlet deoc’h, kreskit eta ar c’hras hoc’h eus roet evit ma
kompreno an holl evel ma ‘z eo dleet,  gant peseurt badeziant ez int bet gwalc'het, gant
peseurt Spered ez int bet adc'hanet, ha gant peseurt gwad ez int bet dasprenet. Dre Jezuz
Krist.

Lennadenn gentañ
Lennadenn eus levr Oberoù an Ebestel 4, 32-35

Ur galon hag ur spered hepken.
32 An holl grederion n’o devoa nemet ur galon hag un ene.
Hini ebet anezho ne anve tra dezhañ e-unan ar pezh a berc'henne,
met pep tra a oa boutin kenetrezo.
33 Ha gant galloud e-leizh e roe an Ebestel o zesteni 
diwar-benn adsavidigezh an Aotrou Jezuz,
ha bras e oa grad-vat an dud en o c'heñver.
34 Ne oa den ezhommek ebet en o zouez,
rak kement hini a veze perc'henn da zouaroù pe da diez, o gwerzhe,
35 hag a zegase priz o gwerzh e-harz treid an Ebestel.
Roet e veze neuze da bep hini hervez an ezhomm en deveze.

Salm 118 (117), 2-4. 16ab-18. 22-24
D : Dougit klod an Aotrou evit e vadelezh !

Pe : Alleluia, alleluia, alleluia !
2 Ra lavaro tiegezh Israel, 
ya, da virviken e pad e drugarez !
3 Ra lavaro tiegezh Aaron, 
ya, da virviken e pad e drugarez !
4 Ra lavaro ar re a zouj an Aotrou, 
ya, da virviken e pad e drugarez !
16 Dorn dehou an Aotrou en deus va adsavet ;
dorn dehou an Aotrou en deus graet un taol-nerzh !
17 N'eo ket mervel a rin, met bevañ 
hag ec'h embannin oberoù meur an Aotrou.
18 Va c'hastizet, va c'hastizet en deus an Aotrou 
met n'en deus ket va roet d'ar marv.
22 Ar maen bet distaolet gant ar saverion,
a zo deuet da vezañ maen-uhel ar c'horn ; 
23 gant an Aotrou eo bet graet se, 
tra estlammus d'hon daoulagad.
24 Hemañ eo an deiz en deus graet an Aotrou : 
tridomp ennañ gant levenez !

Eil lennadenn
Lennadenn eus lizher kentañ Yann 5, 1-6

Kement a zo ganet eus Doue a drec'h d'ar bed.
Breudeur karet, 1 kement hini a gred ez eo Jezuz ar C'hrist, a zo ganet eus Doue ; 
ha kement hini a gar an Tad, a gar ivez an hini a zo ganet dioutañ.
2 Anavezout a reomp e karomp bugale Doue,
ma karomp Doue ha ma viromp e c'hourc'hemennoù.
3 Kement-mañ eo karout Doue, 
mirout e c'hourc'hemennoù.

Hag e c'hourc'hemennoù ned int ket ur bec'h,
4 peogwir e trec'h war ar bed kement a zo ganet eus Doue ;
hag an trec'h a c'hounezomp war ar bed eo hor feiz an hini eo.
5 Piv eo an trec'hour war ar bed, 
nemet an hini a gred ez eo Jezuz Mab Doue?
6 Hemañ a zo deuet dre an dour ha dre ar gwad,
Jezuz Krist n’eo ket gant an dour hepken 
met gant an dour hag ar gwad ;
hag ar Spered a ro testeni a gement-se, 
rak ar Spered eo ar wirionez.

Lidyouadeg d'an Aviel : Alleluia ! Alleluia ! Yn 20, 29
Lavarout a reas Jezuz : «Dre m’ac'h eus va gwelet, e kredez. 
Eürus ar re n’o deus ket gwelet hag o deus kredet.»

Aviel
Pennad eus an Aviel santel hervez Yann 20, 19-31

Eizh deiz goude e teuas Jezuz.
19 Evel ma oa an noz, d’an deiz-se, ar c'hentañ eus ar sizhun,
serret ma oa an dorioù war al lec'h ma oa bodet an diskibion gant aon rak ar Yuzevion,
e teuas Jezuz, hag o chom en e sav en o c'hreiz, e lavaras dezho : 
«Ar peoc'h ra vo ganeoc'h !»
20 Ha goude bezañ lavaret an dra-se, e tiskouezas dezho e zaouarn hag e gostez.
Karget e voe an ebestel a levenez, o welout an Aotrou.
21 Un eil gwezh e lavaras dezho : «Ar peoc'h ra vo ganeoc'h !
Evel m’en deus an Tad va c'haset, evel-se me ivez ho kas.»
22 Ha goude lavarout se, e c'hwezhas warno hag e lavaras dezho : 
«Resevit ar Spered Glan.
23 Da biv bennak e pardonot e bec'hedoù, dezhañ e vezint pardonet,
ha da biv bennak en o dalc'hot, e vezint dalc'het dezhañ.»
24 Hogen Tomaz, unan eus an Daouzek, an hini anvet Didimoz (ar Gevell),
ne oa ket ganto pa oa deuet Jezuz.
25 An diskibion all a lavaras dezhañ : «Gwelet hon eus an Aotrou.»
Eñ avat a respontas : «Mar ne welan ket en e zaouarn merk an tachoù,
ha mar ne lakaan ket va dorn en e gostez, ne gredin ket.»
26 Eizh deiz war-lerc'h, edo adarre an diskibion e-barzh,
ha Tomaz ganto. Jezuz a zeuas-tre, an dorioù kloz,
hag o chom en e sav en o c'hreiz, e lavaras : «Ar peoc'h ra vo ganeoc'h !»
27 Ha da c'houde e lavaras da Domaz : 
«Laka da viz amañ, ha sell ouzh va daouarn ; astenn da zorn, 
hag en laka em c'hostez, ha na vez ket diskredik, met kreder.»
28 Ha Tomaz da respont ha da lavarout dezhañ : «Va Aotrou ha va Doue.»
29 Lavarout a reas Jezuz dezhañ : «Dre m’ac'h eus va gwelet, Tomaz, e kredez.
Eürus ar re n’o deus ket gwelet hag o deus kredet.»
30 Kalz a vurzhudoù all a reas c'hoazh Jezuz dirak e ziskibion, 
ha n’int ket bet skrivet el levr-mañ.
31 Met ar re-mañ a zo bet skrivet 
evit ma kredot ez eo Jezuz ar C'hrist, ar Mab da Zoue,
hag evit m’ho po dre ho feiz, ar vuhez en e anv.

Kredo

Pedenn war ar profoù
Degemerit gant madelezh, Aotrou Doue, profoù ho pobl (gant an holl re a zo o paouez
bezañ ganet a nevez er C’hrist)  ; deuet dezho buhez nevez dre ar feiz hag ar vadeziant,
grit ma tizhint an eürusted peurbadel. Dre Jezuz Krist.

Kentlavar ar Pask I, p. 394. 

Pa lavarer ar Bedenn Gevradel I (ar Reizhenn-Veur Roman) e kemerer al lodennoù 
E kenunaniezh (Communicantes) ha Setu amañ (Hanc igitur) arbennik. 

Dazgwerzad ar C'hevuniañ Kv Yn 20, 27

Laka da zorn amañ ha gwel lec’h an tachoù ;
paouez da vezañ diskredik, deus da vezañ den a feiz, alleluia. 

Pedenn goude ar C'hevuniañ
Ni ho ped, Doue hollc'halloudek, goude m'hon eus resevet Kevrinenn ar Pask, 
grit ma kendalc'ho hep ehan he labour en hon ene. Dre Jezuz Krist.

Kimiad : 
Evit kimiad ar bobl, an diagon, pe ar beleg, a gan pe a lavar : 

It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia.

R/ Bennozh da Zoue. Alleluia. Alleluia. 

TREDE SUL FASK
Dazgwerzad digeriñ Kv. S 66 (65), 1-2

Youc’hit da Zoue, douar a-bezh, kanit d’e anv,
dougit klod dezhañ gant ho meuleudi, alleluia. 

Gloria

Kempedenn 
Ra vo ho pobl dalc’hmat el levenez, Aotrou Doue, pa’z eo nevesaet yaouankiz an eneoù,
hag ur wezh adkavet an drantiz gant klod hon advaberezh, grit dimp gortoz gant fiziañs
laouenidigezh deiz an dasorc’h. Dre Jezuz Krist.

Lennadenn gentañ
Lennadenn eus Oberoù an Ebestel 3, 13-15. 17-19

Krouer ar vuhez hoc'h eus lazhet, en deus Doue adsavet a-douez ar re varv.
En deizioù-se, e komzas Pêr ouzh ar bobl :
« 13 Doue Abraham, Izaak ha Yakob, Doue hon Tadoù, 
en deus roet gloar d’e servijer Jezuz,
an hini hoc'h eus c'hwi lakaet etre daouarn Pilat ha dinac'het dirazañ,
pa felle da hemañ e lezel da vont.
14 C'hwi avat eo ar Sant, an den Reizh hoc'h eus dinac'het,
endra m’hoc'h eus goulennet ma vefe laosket deoc'h digastiz ur muntrer.
15 Pennrener ar Vuhez eo an hini hoc'h eus lazhet,
eñ hag a zo bet lakaet gant Doue da adsevel a-douez ar re varv, 
ar pezh ez omp-ni an testoù anezhañ.

17 Ha bremañ, breudeur, gouzout a ran eo dre ziouiziegezh 
hoc'h eus graet an traoù-se, c'hwi kenkoulz hag ho renerion.
18 Met Doue en deus gant se kaset da benn ar pezh en devoa ragembannet
dre c'henou an holl brofeded, e tlee e Grist gouzañv poan.
19 Ho pet keuz eta, ha distroit outañ evit ma vo diverket ho pec'hedoù.

Salm 4, 2. 4 ha 7. 9 
D : C'hwi, Aotrou, lakait ho sklêrijenn da skediñ warnomp !

Pe : Alleluia !
2 Gervel a ran, va respontit, Doue, va difenner ! 
distardit va anken, ho pet truez ouzhin, selaouit va fedenn.
3 Tudoù, betek pegoulz e vo pounner ho kalonoù,
o klask an didalvoud hag o karout ar gaou?
4 Gouezit e ra Doue burzhudoù evit e vignon ; 
an Aotrou am selaou pa grian war-zu ennañ.
7 Kalz a lavar : «Piv 'ta a roio dimp an eurvad?.» 
C'hwi, Aotrou, lakait ho sklêrijenn da skediñ warnomp !
8 Roet hoc'h eus d'am c'halon muioc'h a levenez, 
eget pa vez ganto gwinizh ha gwin nevez e-leizh.
9 Kerkent hag em gwele e kouskan leun a beoc'h, 
rak C'hwi, Aotrou, C'hwi hepken, am laka da chom e surentez.

Eil lennadenn
Lennadenn eus lizher kentañ Yann 2, 1-5a

Hennezh eo an dic'haou evit hor pec'hedoù, hag ivez evit ar bed a-bezh.
1 Va bugaligoù, an traoù-se a skrivan deoc'h evit na bec'hot ket.
Met ma c'hoarvez gant unan bennak pec'hiñ,
hon eus un Difennour dirak an Tad, Jezuz Krist, an hini reizh :
2 Eñ eo an hini bet lazhet evit dic'haou hor pec'hedoù,
ha n’eo ket hepken evit hor re-ni, met ivez evit re ar bed holl.
3 Ha dre gement-mañ ec'h ouzomp hon eus e anavezet :
Mar miromp e c'hourc'hemennoù.
4 An hini a lavar : «Hen anavezout a ran»,
ha na vir ket e c'hourc'hemennoù,
a zo ur gaouiad ha n’emañ ket ar wirionez ennañ.
5 Hogen, an hini a vir e lavar,
an den-se e gwirionez eo deuet 
karantez Doue da vezañ peurvat ennañ.

Lidyouadeg d'an Aviel : Alleluia ! Alleluia ! Kv. Lk 24, 32
Aotrou Jezuz, grit dimp intent ar Skriturioù !
Ra vervo hor c'halon e-pad ma vezoc'h o komz ouzhimp ! 

Aviel
Pennad eus an Aviel santel hervez Lukaz 24, 35-48

Evel se ez eo skrivet e rankfe ur C'hrist gouzañv hag adsevel o-douez ar re varv.
35 En amzer-se e tisplegas diskibled Jezuz ar pezh a oa c'hoarvezet war an hent,
ha penaos o devoa e anavezet gant rannidigezh ar bara.
36 O komz evel-se e oant paz en em gavas Jezuz en o c'hreiz, 
ha ma lavaras dezho : «Ar peoc'h ra vo ganeoc'h.»
37 Sabatuet ha spontet ma oant, e krede dezho gwelout ur spered.
38 Hag e lavaras dezho : «Perak ez oc'h strafuilhet, 
ha perak e sav diskred en ho kalonoù?
39 Sellit ouzh va daouarn hag ouzh va zreid ; me eo, me va-unan.
Stokit ouzhin ha gwelit ; 
ur spered n’en deus na kig nag eskern, evel ma welit am eus-me !»
40 En ur lavarout kement-se, e tiskouezas dezho e zaouarn hag e dreid.
41 Met evel ma choment c'hoazh amgredik, 
en o levenez, sebezet ma oant, e lavaras dezho : 
«Hag-eñ hoc'h eus-hu amañ un dra bennak da zebriñ?»
42 Kinnig a rejont dezhañ un tamm pesk rostet. 
43 En kemerout a reas ha debriñ dirazo.
44 Hag e lavaras dezho : 
«Setu aze end-eeun ar pezh am boa lavaret deoc'h, pa oan c'hoazh ganeoc'h, 
penaos e oa ret e vefe sevenet kement a zo bet skrivet diwar va fenn,
e Lezenn Voizez hag er Brofeded, hag er Salmoù.»
45 Neuze e tigoras o spered da gompren ar Skriturioù. 
46 Hag e lavaras dezho :
«Evel-se ez eo skrivet e rankfe ar C'hrist gouzañv 
hag adsevel a-douez ar re varv d’an trede deiz ;
47 hag e vefe embannet en e anv 
an distro a spered evit pardon ar pec'hedoù,
d’an holl bobloù en ur gregiñ dre Jeruzalem.
48 C’hwi eo an testoù eus an traoù-se.» 

Kredo

Pedenn war ar profoù
Plijet ganeoc'h, Aotrou Doue, 
degemer ar profoù a ginnig deoc'h an Iliz, leun a zrantiz, 
ha goude bezañ degaset dezhi kement a evurusted, 
roit dezhi ivez ar c’hras da dañva un deiz al levenez peurbadel. Dre Jezuz Krist. 

Kentlavar : Unan eus re amzer Fask I-V, p. 3453

Dazgwerzad ar C'hevuniañ Kv. Lk 24, 35
An diskibion a anavezas an Aotrou Jezuz pa rannas ar bara, alleluia. 



TREDE SUL FASK 335

Pedenn goude ar C'hevuniañ
Sellit gant madelezh ouzh ho pobl, Aotrou Doue, 
ha grit d’ar re oc’h eus teurvezet reneveziñ dre ar c’hevrinoù peurbadel,
tizhout en o c’hig klod divreinus an dasorc’h. Dre Jezuz Krist.

PEVARE SUL FASK
Dazgwerzad digeriñ Kv. S 33 (32), 5-6

Trugarez an Aotrou a leugn an douar ; 
Dre gomz an Aotrou eo bet diazezet start an neñvoù, alleluia. 

Gloria

Kempedenn
Doue peurbadel hag hollc'halloudek, hor renit betek eürusted an neñv, 
evit ma c’hello deñved dinerzh ho tropellad, 
erruout el lec'h m'eo aet a-raok dezho ar Mesaer nerzhus. Dre Jezuz Krist.

Lennadenn gentañ
Lennadenn eus levr Oberoù an Ebestel 4, 8-12

N'eus ket a silvidigezh en unan all bennak.
8 En deizioù-se, Pêr, leun gant ar Spered Santel, a lavaras dezho :
«Renerion ar bobl hag Henaourion, 9 peogwir hon eus hiziv da respont 
dirak ul lez-varn diwar-benn ur madober c'hoarvezet e-keñver un den nammet
hag an doare m’eo bet pareet,
10 ra vo gouezet mat ganeoc'h-holl ha gant pobl Israel :

A-bezh eo en anv Jezuz Krist an Nazaredad, 
hoc'h eus c'hwi staget ouzh ar Groaz,
hag en deus Doue adsavet a-douez ar re varv, 
eo drezañ en em zalc'h hemañ pare dirazoc'h.
11 Hennezh eo ar maen bet distaolet ganeoc'h-C'hwi, ar saverion,
hag a zo deuet da vezañ ar maen-korn.
12 N’emañ ar silvidigezh en hini all ebet,
rak n’eus dindan an oabl anv all ebet roet d’an dud 
a zlefemp bezañ salvet gantañ.»

Salm 118 (117), 1 ha 8-9. 21-23. 28cd ha 29
D : Ar maen bet distaolet gant ar saverion,
    a zo deuet da vezañ maen-uhel ar c'horn.     Pe : Alleluia !
1 Dougit klod d'an Aotrou evit e vadelezh, 
ya, da virviken e pad e drugarez.
8 Gwelloc'h eo en em repuiñ en Aotrou, eget fiziout e mab-den.
9 Gwelloc'h eo en em repuiñ en Aotrou, eget fiziout er briñsed.
21 Ho trugarekaat a ran dre m'hoc'h eus va selaouet, 
dre ma 'z oc'h bet evidon ur salver.
22 Ar maen bet distaolet gant ar saverion, 
a zo deuet da vezañ maen-uhel ar c'horn ; 
23 gant an Aotrou eo bet graet se, 
tra estlammus d'hon daoulagad.
28 Va Doue ez oc'h-C'hwi hag ho trugarekaat a ran, 
va Doue, ho kanmeuliñ a fell din.
29 Kougit klod d'an Aotrou evit e vadelezh, 
ya, da virviken e pad e drugarez.

Eil lennadenn
Lennadenn eus lizher kentañ Yann 3, 1-2

Gwelout a raimp Doue evel m'emañ.
Breudeur karet, 1 gwelit pebezh karantez en deus roet dimp an Tad :
Ma vezomp anvet bugale da Zoue, ha ma 'z omp.
Ar bed n’hon anav ket, o vezañ n’en deus ket e anavezet.
2 Va re garet bremañ dija ez omp bugale da Zoue,
daoust ma n’eo ket bet diskouezet c'hoazh petra vimp.
Met gouzout a reomp penaos, pa 'n em ziskouezo,
e vimp heñvel outañ dre m’ en gwelimp evel m'emañ.

Lidyouadeg d'an Aviel : Alleluia ! Alleluia ! Kv. Yn 10, 14-15

Me eo ar mêsaer mat, eme an Aotrou ; anavezout a ran va deñved-me, ha va re-me am anavez.

Aviel
Pennad eus an Aviel santel hervez Yann 10, 11-18

Ar pastor mat a ro e vuhez evit e zeñved.
En amzer-se, e lavaras Jezuz : 11 Me eo ar pastor mat. 
Ar pastor mat a ro e vuhez evit e zeñved.
12 Met ar goprad, an hini n’eo ket ar pastor ha n’eo ket an deñved dezhañ,
 pa wel ar bleiz o tont, a zilez an deñved hag a dec'h ;
hag ar bleiz o skrap hag o distaol a bep tu,
13 rak ar goprad n’eo ken ha n’eo ket nec'het gant an deñved.
14 Me eo ar mesaer mat ; 
hag anavezout a ran va deñved-me, ha va re-me am anavez,
15 evel ma 'z on anavezet gant an Tad, ha ma 'z eo an Tad anavezet ganin ;
ha va buhez a roan evit va deñved.

16 Deñved all am eus ha n’int ket eus ar c'hloz-mañ : 
ar re-se ivez eo din o degas e-barzh ;
ha klevout a raint va mouezh 
ha ne vo neuze nemet ur bagad, ur pastor hepken.
17 En abeg da gement-mañ em c’har an Tad 
dre ma roan-me va buhez evit he c'hemerout a-nevez.
18 Den ebet n’he dilam diganin, met he reiñ a ran ac'hanon va-unan ;
ar galloud am eus d’he reiñ hag ar galloud d’he adkemerout a-nevez.
Setu aze ar gourc'hemenn am eus resevet digant va Zad.»

Kredo

Pedenn war ar profoù
Aotreit dimp bepred, ni ho ped Aotrou, da zougen trugarez deoc’h dre gevrinoù ar Pask,
ha tra ma kendalc’hont da seveniñ ennomp oberenn hor ratreidigezh, ra vezint evidomp
abeg diastal a levenez. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ
Adsavet eo ar Mesaer Mat, 
Eñ hag en deus roet e vuhez evit e dropell, 
Eñ hag a zo bet e zibab mervel evit hor saveteiñ, alleluia.

Pedenn goude ar C'hevuniañ
Mesaer mat, diwallit ho tropell gant madelezh ; 
plijet ganeoc’h kas d’ar peurvanoù peurbadel ar re hoc’h eus dasprenet 
gant gwad prizius ho Mab. Eñ a vev...

PEMPVET SUL FASK
Dazgwerzad digeriñ Kv. S 98 (97), 1-2

Kanit d'an Aotrou ur ganenn nevez, rak burzhudoù en deus graet an Aotrou ; 
dirak ar pobloù en deus diskleriet ar reizhded, alleluia. 

Gloria

Kempedenn 
Doue hollc’halloudek ha peurbadel, sevenit bepred ennomp Kevrin Pask, 
ha grit d’ar re hoc’h eus nevesaet dre ar vadeziant dougen frouezh 
gant ho skoazell ha tizhout levenez ar vuhez peurbadel. Dre Jezuz Krist.

Lennadenn gentañ
Lennadenn eus levr Oberoù an Ebestel 9, 26-31

Kontañ a reas dezho penaos en devoa gwelet an Aotrou war an hent.
26 En deizioù-se evel ma oa deuet Saul de Jeruzalem 
e klaske mont e-touez an diskibled,
met an holl o devoa aon razañ, ne gredent ket e vefe deuet da ziskibl.
27 Neuze Barnaba, o vezañ e gemeret gantañ, er c’hasas dirak an Ebestel,
hag a zanevellas dezho penaos, war an hent, en devoa gwelet an Aotrou,

en devoa hemañ komzet outañ, ha penaos, e Damas,
en devoa Saoul prezeget gant hardizhegezh en anv Jezuz.
28 Ha neuze e veze ganto o vont hag o tont e Jeruzalem,
o prezeg gant hardizhegezh e anv an Aotrou.
29 Komz a rae ivez ha tabutal gant ar C'hresianegerion, 
met ar re-mañ a itrike evit e lazhañ.
30 Ar vreudeur, gouezet an dra-se ganto, er c’hasas da Gaesarea,
hag a reas dezhañ loc'hañ etrezek Tarsoz.
31 An Iliz eta, dre Youdea, Galilea ha Samaria a-bezh, a oa e peoc'h.
Kreskiñ a rae ha bevañ e doujañs an Aotrou, 
ha leuniet e oa gant kennerzh ar Spered Santel.

Salm 22 (21), 26b-27. 28 ha 30. 31-32
D : Deoc'h-C'hwi, Aotrou, va meuleudi er vodadeg vras. Pe : Alleluia !

26 Va gouestloù a fell din seveniñ dirak ho feizidi.
27 Ar beorion a zebro hag o gwalc'h o devo,
ar re a glask an Aotrou en meulo : 
« O c'halonoù da vevo da viken ! »
28 Soñj o devo ha davet an Aotrou en em droio, 
ar broioù pellañ eus an douar,
dirazañ e stouo gant doujañs holl rummadoù ar broadoù.
30 E azeuliñ a ray holl dud uhel an douar ;
dirazañ e soublo ar re holl a zistro d'ar poultr.

 Ha va ene a vevo evitañ, 31 tud va hil e servijo.
 Komz a raint eus an Aotrou d'ar rummad da zont,
32 komz a raint eus e reizhded d'ar bobl a vo ganet :
« Sed ar pezh en deus graet an Aotrou ! »

Eil lennadenn
Lennadenn eus lizher kentañ Yann 3, 18-24

Hemañ eo e c'hourc'hemenn, ma kredimp ha ma karimp.
18 Bugaligoù, na garomp ket dre gomz na diwar beg hon teod,
met dre hon oberoù hag e gwirionez. ;
19 Gant se ec'h anavezimp ez omp eus ar wirionez ;
ha dirazañ hor bo surentez a galon,
20 ha pa zeufe hor c'halon-ni d’hon tamall ;
rak Doue a zo brasoc'h eget hor c'halon, eñ a oar pep tra.
21 Va re garet, mar ne damall hor c'halon netra dimp,
hon eus surentez dirak Doue ;
22 petra bennak a c'houlennimp, a resevimp digantañ,
dre ma viromp e c'hourc'hemennoù 
ha ma reomp ar pezh a zo plijus dezhañ.
23 Hag hemañ eo eta e c'hourc'hemenn :
krediñ en anv e Vab Jezuz Krist hag en em garout an eil egile
evel m’en deus gourc'hemennet dimp.
24 An hini a vir e c'hourc'hemennoù a chom e Doue ha Doue ennañ ;

gant se ec'h anavezomp emañ o chom ennomp,
dre ar Spered en deus roet dimp.

Lidyouadeg d'an Aviel : Alleluia ! Alleluia ! Yn 15, 4a. 5b
Chomit ennon, ha me ennoc'h, eme an Aotrou.
An hini a chom ennon ha me ennañ, hennezh a zoug kalz a frouezh.

Aviel
Pennad eus an Aviel santel hervez Yann 15, 1-8

Neb a chom ennon ha me ennañ, hennezh a zoug kalz a frouezh.
En amzer-se, Jezuz a lavare d'e ziskibion :
1 «Me eo ar winienn wirion, ha va Zad eo ar gwinienner.
2 Kement skourr ennon na zoug ket a frouezh,
e lemel a ra kuit, ha kement hini a zoug frouezh,
en naetaat a ra, en krennañ a ra evit ma tougo muioc'h.
3 Adal bremañ ez oc'h naet, abalamour d’ar gomz am eus lavaret deoc'h.
4 Chomit ennon, ha me ennoc'h.
Evel n’hell ket ar skourr dougen frouezh anezhañ e-unan,
mar ne chom ket stag ouzh ar winienn,
evel-se na c'hwi kennebeut mar ne chomit ket ennon.
5 Me eo ar winienn ha c'hwi ar skourroù.
An hini a chom ennon ha me ennañ, hennezh a zoug kalz a frouezh ;
rak en diavaez din, n’hellit ober netra.
6 Met an neb na chomo ket ennon, 
a vo taolet er-maez evel ar skourr a zisec'h,
hag a vez dastumet ha stlapet en tan, da zeviñ.
7 Mar chomit ennon ha mar chom va c'homzoù ennoc'h,
goulennit kement a garot hag e teuio deoc'h.
8 Setu petra a ro klod d’am Zad e tougfec'h e-leizh a frouezh
hag e teufec'h da vezañ va diskibion.»

Kredo

Pedenn war ar profoù
Aotrou Doue, gant eskemm marzhus an aberzh-mañ 
en hon lakait da gemer perzh en ho puhez-C’hwi ; 
roit dimp, ni ho ped, pa 'z omp deuet da anavezout ho kwirionez, 
ar c'hras da zerc'hel start dezhi dre zellezegezh hor buhez. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ Kv. Yn 15, 1. 5
Me eo ar winienn wirion, ha c'hwi ar skourroù, eme an Aotrou. 
An hini a chom ennon, ha me ennañ, hennezh a zoug kalz frouezh, alleluia. 

Pedenn goude ar C'hevuniañ
Aotrou Doue, ni ho ped, sikourit ho pobl, hag ar re hoc’h eus nevesaet gant ar c’hevrinoù
santel, grit dezho dilezel an traoù kozh evit tizhout ar vuhez nevez. Dre Jezuz Krist.

C'HWEC'HVET SUL FASK
Dazgwerzad digeriñ Kv. Iz 48, 20

Gant youc'hadennoù a levenez, embannit ar c'heloù, ma vo klevet !
Brudit-eñ betek penn pellañ ar bed :
An Aotrou en deus dieubet e bobl, alleluia. 

Gloria

Kempedenn 
Doue hollc'halloudek, en deizioù-mañ a levenez, roit dimp ar c'hras da lidañ gant kalonoù 
gredus ar gouelioù-mañ o tougen bri d’ar C'hrist dasorc’het, en doare ma vezo bepred ar pezh 
a gounaomp o ren hon holl oberoù. Dre Jezuz Krist.

Lennadenn gentañ
Lennadenn eus levr Oberoù an Ebestel 10, 25-26. 34-35. 44-48

Ha gras ar Spered Santel a zo bet skuilhet war ar broadoù.
25 D’ar c'houlz ma teue Pêr e-barzh an ti, ez eas Kornelioz en arbenn dezhañ,
hag o kouezhañ e-harz e dreid e stouas dirazañ.
26 Met Pêr a reas dezhañ sevel en ur lavarout : 
«Sav en-dro. Me ivez a zo den.»
34 Pêr neuze, o’ n em lakaat da gomz, a lavaras :
«E gwirionez, gwelout a ran anat ne ra ket Doue diforc'h etre an dud, 
35 met e kement broad a zo,
an neb en deus doujañs dezhañ hag a ra diouzh ar reizh, a zo deuet mat gantañ.
44 Edo c'hoazh Pêr o komz evel-se pa gouezhas ar Spered Santel 
war ar re holl a selaoue ar Gomz.
45 Hag e voe sebezet an holl grederion amdroc'het a oa deuet gant Pêr
o welout e oa bet skuilhet war dud ar Broadoù ivez, donezon ar Spered Santel.
46 Rak o c'hlevout a raent o komz yezhoù hag oc'h embann braster Doue.

Neuze e tisklerias Pêr : 
47 «Daoust hag e c'hell unan bennak nac'hañ dour ar vadeziant 
d’ar re-mañ hag o deus resevet ar Spered Santel kenkoulz ha ni hon-unan?»
48 Hag e roas urzh d’o badeziñ en anv Jezuz Krist.
E bediñ a rejont neuze da chom ganto un nebeut devezhioù.

Salm 98 (97), 1. 2-3ab. 3cd-4

  D : Dirak ar broadoù en deus an Aotrou diskuliet e silvidigezh.  Pe : Alleluia
1 Kanit d'an Aotrou ur ganenn nevez, 
dre m'en deus graet burzhudoù.
Gounezet en deus an trec'h gant e zorn dehou, 
ha gant e vrec'h santel.
2 An Aotrou en deus diskouezet e silvidigezh, 
diskleriet en deus e reizhder d'an holl vroioù.
3 Soñj en deus bet eus e vadelezh 
hag eus e fealded e-keñver tiegezh Israel.

Gwelet o deus broioù pellañ an douar 
silvidigezh hon Doue.
4 Youc'hit d'an Aotrou, c'hwi an holl douaroù, 
tridit gant levenez ha kanit.

Eil lennadenn
Lennadenn eus lizher kentañ Yann 4, 7-10

Doue a zo karantez.
7 Va re garet, en em garomp an eil egile : Peogwir e teu ar garantez eus Doue,
ha peogwir kement hini en deus karantez 
a zo ganet eus Doue hag a anavez Doue.
8 An hini na gar ket, n’en deus ket anavezet Doue, rak Doue a zo karantez.
9 Dre gement-mañ eo en em ziskouezet karantez Doue en hor c'heñver :
dre m’en deus Doue kaset er bed e Vab unganet, evit ma vevimp drezañ.
10 En dra-se emañ e garantez : n’eo ket ni hon eus karet Doue,
met Eñ eo en deus hor c'haret ha kaset e Vab
da vezañ lazhet evit dic'haou hor pec'hedoù.

Lidyouadeg d'an Aviel : Alleluia ! Alleluia ! Kv. Yn 14, 23
Ma 'z eus unan bennak hag am c'har, eme Jezuz, 
e viro va c'homzoù, ha va Zad er c’haro, 
hag e teuimp davetañ hag e vimp o chom gantañ.

Aviel
Pennad eus an Aviel santel hervez Yann 15, 9-17

Den ebet n'en deus brasoc'h karantez eget an hini a ro e vuhez evit e vignoned.
En amzer-se e lavaras Jezuz d'e ziskibion :
9 Evel m’en deus va Zad va c'haret, evel-se em eus me ivez ho karet. 
Chomit em c'harantez.
10 Mar mirit va gourc'hemennoù, e chomot em c'harantez,
evel m’em eus miret me gourc'hemennoù va Zad ha ma choman en e garantez.
11 An traoù-se am eus lavaret deoc'h evit ma vezo ennoc'h va levenez,
ha ma vezo leun ho levenez.
12 «Hemañ eo va gourc'hemenn-me : en em garit an eil egile, 
evel m’am eus ho karet.
13 N’en deus den brasoc'h karantez eget reiñ e vuhez evit e vignoned.
14 C’hwi eo va mignoned, mar grit ar pezh a c'hourc'hemennan me deoc'h.
15 Ne ran ket ken servijerion ac'hanoc'h ; 
rak ar servijer ne oar ket petra 'ra e vestr ;
mignoned avat am eus graet ac'hanoc'h,
rak kement am eus klevet digant va Zad am eus roet deoc'h da anavezout.
16 N’eo ket c'hwi hoc'h eus va dibabet ;
me eo am eus ho tibabet hag ho lakaet
evit ma 'z eot ha ma tougot frouezh ha ma chomo ho frouezh,
evit ma roio deoc'h va Zad em anv kement a c'houlennot digantañ.
17 An dra-se eo a c'hourc'hemennan deoc'h, en em garout an eil egile.

Kredo

Pedenn war ar profoù
Ra savo hor pedennoù davedoc’h, Aotrou, war un dro gant profoù an aberzh-mañ, 
en doare ma c’hellimp, ur wezh glanaet gant ho kras vadelezhus, 
klotañ gwelloc'h gant kevrinoù ho karantez vras. Dre Jezuz Krist.

Kentlavar : unan eus re amzer Fask I-V, p. 394

Dazgwerzad ar C'hevuniañ Kv. Yn 14, 15-16
Mar am c’harit, eme an Aotrou, c'hwi a viro va gourc'hemennoù. 
Me a bedo an Tad, hag e roio deoc'h ur Frealzer all 
hag a chomo ganeoc'h betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, gant dasorc’hidigezh an Aotrou Krist hoc’h eus hon
adsavet  evit  ar  vuhez  peurbadel ;  lieskementit  ennomp  frouezh  Kevrinenn ar  Pask,
ha skuilhit en hor c’halonoù nerzh ar magadur a ro dimp ar silvidigezh. Dre Jezuz Krist. 

YAOU-BASK
GOUEL-MEUR

OFERENN AN DERC'HENT
An Oferenn-mañ a vez lavaret a-raok pe goude Gousperoù kentañ ar Gouel.

Dazgwerzad digeriñ S 68 (67), 33. 35
Rouantelezhioù an douar, kanit da Zoue,
kanmeulit an Aotrou, an hini a sav a-us da neñv an neñvoù ;
e veurdez hag e nerzh a zo dreist an oabloù, alleluia.

Gloria

Kempedenn 
Aotrou Doue hag a zo ho Mab o sevel hiziv d'an neñvoù dirak an Ebestel, roit dimp, ni 
ho ped, hervez e c’hrataenn e-unan, 
ar c'hras d' E gaout dalc'hmat ganeomp war an douar 
ha da zellezout bevañ gantañ en neñvoù. Eñ a vev. 

Lennadenn gentañ, ha Salm
Evel er bloavezh A, p. 309

Eil lennadenn
Evel er bloavezh A, p. 310, pe :

Lennadenn eus lizher an Abostol Paol d'an Efeziz 4, 1-13 * 4, 1-7. 11-13

Hervez muzul oad leunder ar C'hrist.
Breudeur : 1 Hoc'h aspediñ a ran eta, me karc’hariad an Aotrou,
da ren ur vuhez dellezek eus ar c'halvidigezh a zo hoc'h hini :
2 gant pep izelegezh, furnezh hag habaskted, 
en em c'houzañvit an eil egile gant karantez,
3 aketus da virout unander ar Spered dre chom liammet er peoc'h.
4 N’eus nemet ur c'horf, nemet ur Spered,
evel kennebeut-all n’eus nemet ur goubeizh ez oc'h bet galvet da vevañ ennañ.
5 N’eus nemet un Aotrou, ur feiz, ur vadeziant ;
6 n’eus nemet un Doue ha Tad an holl, a zo a-us da bep tra,
a labour dre bep tra hag e pep tra.
7 Koulskoude da bep unan ac'hanomp e vez roet e lod eus ar c'hras,
hervez ma plij d’ ar C'hrist muzuliañ e zonezonoù.
8 Evel-se e lavar ar Skritur :
«O pignat d’an uhel en deus degaset gantañ ar brizonidi ;
roet en deus d’an dud e zonezonoù.»
9 Pignet eo. Petra eo se? 
Nemet ez eo ivez diskennet da gentañ e lodenn izel an douar.
10 Hag an hini diskennet eo an hini a zo pignet a-us d’an holl neñvoù, 
evit leuniañ ar bed a-bezh.
11 Hag eñ ivez en deus roet d’ar re-mañ bezañ ebestel, d’ar re-se bezañ diouganerion,
pe c'hoazh avielerion, d’ar re-hont bezañ pastored ha doazhourion,
12 ma vo reizhet mat gwaziadezh ar Sent, evit savidigezh korf ar C'hrist,

13 labour a zle hor c'has holl da vezañ unan dre ar feiz, 
dre anaoudegezh Mab Doue,
ma teuimp da vezañ an Den peurvat, en ur greskiñ betek barr an oad, 
betek leunder ar C'hrist.

Lidyouadeg d'an Aviel : Alleluia ! Alleluia ! Mz. 28, 19-20
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel Mark 16, 15-20

Uhelsavet eo d'an neñv hag azezet a-zehou da Zoue.
Jezuz a lavaras d'an unnek : 15 «It dre ar bed-holl,
hag embannit ar c'heloù mat d’an holl grouadelezh.
16 An hini a gredo hag a vo badezet, a vo salvet ;
an hini na gredo ket, a vo kondaonet.
17 Setu an arouezioù a heulio ar re a gredo :
em anv e kasint an diaouled kuit ; e yezhoù nevez e komzint ;
18 en naered e krogint,
ha mar evont ur c'hontamm marvus bennak, ne raio droug ebet dezho ;
war ar re glañv ec'h astennint o daouarn hag e vezint yac'haet.»
19 An Aotrou Jezuz goude komz outo,
a voe savet d’an neñv hag a yeas d’azezañ en tu dehou da Zoue.
20 Evito avat, mont a rejont da brezeg dre-holl,
gant an Aotrou o kenlabourat ganto
hag o reiñ nerzh d’ar Gomz dre an arouezioù a zeue d’he heul.

Kredo

Pedenn war ar profoù
Aotrou Doue, c’hwi hag a zo hoc'h Unvab, hor Beleg-Meur, bev da viken, 
azezet dalc'hmat a-zehou deoc'h evit aspediñ evidomp, grit dimp mont gant fiziañs 
etrezek tron ar c'hras evit degemer ho trugarez. Dre Jezuz Krist. 

Kentlavar ar Yaou-Bask I pe II, p. 396
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik

Dazgwerzad ar C'hevuniañ Kv. Hb 10, 12
Ar C'hrist, goude bezañ kinniget un aberzh hepmuiken evit ar pec'hedoù, 
a zo aet da azezañ evit atav en tu dehou da Zoue, alleluia.

Pedenn goude ar C'hevuniañ
An donezonoù resevet diwar hoc'h aoter, Aotrou, da enaouiñ en hor c'halonoù ar c'hoant
eus mammvro an neñv, ha d’hor c'has war-raok, da-heul ar Salver, el lec'h ma ’z eo aet
araozomp. Eñ a vev. 

OFERENN AN DEIZ

Dazgwerzad digeriñ Ob. 1, 11
Gwazed Galilea, perak e chomit bamet da sellout ouzh an neñv? 
Evel m’hoc'h eus E welet o sevel d’an neñv, evel-se e teuy en-dro. Alleluia.

Gloria

Kempedenn 
Doue hag a uhela ar C'hrist dreist pep tra, grit dimp bezañ laouen 
hag ho trugarekaat, rak ho Mab savet d'an neñv a zo ivez hon trec'h dimp-ni :
Aet eo en hor raok d’ar c’hlod en ho kichen, ha peogwir ez omp izili e gorf, 
e vevomp eno seulabred er goubeizh. Dre Jezuz Krist. 

Pe 
Ni ho ped, Aotrou Doue hollc'halloudek, 
roit dimp-ni hag a gred ez eo savet hiziv d'an neñv 
hoc'h Unvab, hon Dasprener, ar c'hras da vevañ seulabred dre ar spered e bro an neñvoù. 
Eñ a vev. 

Lennadenn gentañ
Evel er bloavezh A, p. 312

Salm
Evel er bloavezh A, p. 313

Eil lennadenn
Evel er bloavezh A, p. 313, pe :

Lennadenn eus lizher an Abostol Paol d'an Efeziz 4, 1-13 * 4, 1-7. 11-13

Hervez muzul oad leunder ar C'hrist.
Breudeur : 1 Hoc'h aspediñ a ran eta, me prizoniad an Aotrou,
da ren ur vuhez dellezek eus ar c'halvidigezh a zo hoc'h hini :
2 gant pep izelegezh, furnezh ha habaskted, 
en em c'houzañvit an eil egile gant karantez,
3 aketus da virout unander ar Spered dre chom liammet er peoc'h.
4 N’eus nemet ur c'horf, nemet ur Spered,
evel kennebeut-all n’eus nemet ur goubeizh ez oc'h bet galvet da vevañ ennañ.
5 N’eus nemet un Aotrou, ur feiz, ur vadeziant ;
6 n’eus nemet un Doue ha Tad an holl, a zo a-us da bep tra,
a labour dre bep tra hag e pep tra.
7 Koulskoude da bep unan ac'hanomp e vez roet e lod eus ar c'hras,
hervez ma plij d’ ar C'hrist muzuliañ e zonezonoù.
8 Evel-se e lavar ar Skritur :
«O pignat d’an uhel en deus degaset gantañ ar brizonidi ;
roet en deus d’an dud e zonezonoù.»
9 Pignet eo. Petra eo se? 
Nemet ez eo ivez diskennet da gentañ e lodenn izel an douar.
10 Hag an hini diskennet eo an hini a zo pignet a-us d’an holl neñvoù, 
evit leuniañ ar bed a-bezh.
11 Hag eñ ivez en deus roet d’ar re-mañ bezañ ebestel, 

d’ar re-se bezañ diouganerion,
pe c'hoazh avielerion, d’ar re-hont bezañ pastored ha doazhourion,
12 ma vo reizhet mat gwaziadezh ar Sent, evit savidigezh korf ar C'hrist,
13 labour a zle hor c'has holl da vezañ unan dre ar feiz, 
dre anaoudegezh Mab Doue,
ma teuimp da vezañ an Den peurvat, en ur greskiñ betek barr an oad, 
betek leunder ar C'hrist.

Lidyouadeg d'an Aviel : Alleluia ! Alleluia ! Mz 28, 19-20
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel Mark 16, 15-20

Uhelsavet eo d'an neñv hag azezet a-zehou da Zoue.
Jezuz a lavaras d'an unnek : 15 «It dre ar bed-holl,
hag embannit ar c'heloù mat d’an holl grouadelezh.
16 An hini a gredo hag a vo badezet, a vo salvet ;
an hini na gredo ket, a vo kondaonet.
17 Setu an arouezioù a heulio ar re a gredo :
em anv e kasint an diaouled kuit ; e yezhoù nevez e komzint ;
18 en naered e krogint,
ha mar evont ur c'hontamm marvus bennak, ne raio droug ebet dezho ;
war ar re glañv ec'h astennint o daouarn hag e vezint yac'haet.»
19 An Aotrou Jezuz goude komz outo,
a voe savet d’an neñv hag a yeas d’azezañ en tu dehou da Zoue.
20 Evito avat, mont a rejont da brezeg dre-holl,
gant an Aotrou o kenlabourat ganto
hag o reiñ nerzh d’ar Gomz dre an arouezioù a zeue d’he heul.

Kredo

Pedenn war ar profoù
Aotrou Doue, gant ur galon izel e teuomp da ginnig deoc'h an aberzh-mañ 
o tougen bri da Bignadenn varzhus ho Mab : dre berzh an eskemm burzhudus-mañ ra 
vezimp adsavet ni ivez evit buhez an neñv, Dre Jezuz Krist. 

Kentlavar Yaou-Bask p. 395

Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik

Dazgwerzad ar C'hevuniañ Mz 28, 20
Ha setu m'emaon ganeoc'h bemdez betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, C’hwi hag a ra dimp lidañ ar c’hevrinoù santel tra 
m’emaomp c'hoazh war an douar, plijet ganeoc'h hon sachañ 
dre ar goubeizh kristen d’al lec’h m’emañ hon denegezh unanet ouzhoc’h 
dre ar C’hrist hon Aotrou. Eñ a vev. 

SEIZHVET SUL FASK
Dazgwerzad digeriñ Kv. S 27 (26), 7. 9

Selaouit, Aotrou, ouzh va mouezh ; 
ho kervel a ran. Em c'halon em eus lavaret deoc'h : 
klask a ran ho tremm, ho tremm eo a glaskan, Aotrou ; 
na guzhit ket  ho tremm ouzhin, alleluia. 

Gloria

Kempedenn
Selaouit gant madelezh hon aspedennoù, Aotrou : 
evel ma kredomp emañ Salver mab-den en ho kichen er c'hlod,
grit dimp meizañ ivez e chom ganeomp-ni bepred 
betek dibenn an amzer, evel m'en deus grataet e-unan. Eñ a vev.

Lennadenn gentañ
Lennadenn eus levr Oberoù an Ebestel 1, 15-17. 20a. 20c-26

Ret eo d'unan eus ar re-mañ bezañ test ganimp eus e zasorc'hidigezh.
15 En deizioù-se, en em lakaas Pêr en e sav e-kreiz ar vreudeur :
an dud bodet a oa ur c'hwec'h-ugent bennak anezho, hag e lavaras :
16 «Breudeur, ret e oa e teuje da wir al lavar-se eus ar Skritur,
lec'h m’en deus ar Spered Santel, dre c'henou David, 
rakkomzet diwar-benn Judaz,
hag a zo bet heñcher an dud o deus kroget e Jezuz.
17 E renk en devoa en hon touez, 
hag e lod en devoa resevet en hor gwaziadezh.
20 Rak skrivet eo e levr ar Salmoù : D’un all da gemer e garg.
21 Ret eo eta, e-mesk ar wazed-se a zo bet ganimp
e-pad an holl amzer m’en deus bevet en hon touez an Aotrou Jezuz,
22 adalek badeziant Yann betek an deiz m’eo bet savet kuit diganimp,

e vefe unan o tont da vezañ ganimp test eus e adsavidigezh.»
23 Kinnig a rejont daou, Jozef, anvet Barsaba ha lesanvet Justus, ha Mazheaz.
 24 Pediñ a rejont neuze o lavarout : 
«C’hwi, Aotrou, hag a anav kalon an holl dud,
diskouezit dimp pehini hoc'h eus dibabet eus an daou-mañ,
25 da gemer e gwaziadezh an abostoliezh, 
ar plas en deus dilezet Judaz evit mont d’al lec'h a zo dezhañ.»
26 Tennañ a rejont ar sord warno, hag e kouezhas gant Mazheaz,
ma voe kontet hemañ gant an unnek abostol.

Salm 103 (102), 1-2. 11-12. 19-20ab
D : An Aotrou en deus prientet e dron en neñv. Pe : Alleluia !

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
11 Rak kement ha m'emañ an neñv a-us d'an douar, 
eo ken bras-se e vadelezh e-keñver e dud feal ; 
12 keit-all ha m'emañ ar reter diouzh ar c'hornog, 
ec'h argas diouzhimp hor pec'hedoù.
19 An Aotrou en deus diazezet e dron en neñvoù, 
hag e c'halloud-roue en em led war bep tra.
20 Bennigit an Aotrou, C'hwi holl e Aeled, 
harozed galloudus a sent ouzh e urzhioù.

Eil lennadenn
Lennadenn eus lizher kentañ Yann 4, 11-16

Neb a chom er garantez a chom en Doue, ha Doue ennañ.
11 Va re garet, mard eo evel-se en deus Doue hor c'haret,
e tleomp, ni ivez, en em garout an eil egile.
12 Doue, den ebet biskoazh n’en deus e welet.
Mar en em garomp an eil egile e chom Doue ennomp,
hag e garantez a zo peurvat ennomp.
13 Gant kement-mañ ec'h ouzomp e chomomp ennañ hag Eñ ennomp :
O vezañ m’en deus roet dimp eus e Spered.
14 Ha ni hon eus arvestet ouzh an den-se,
hag e testeniomp en deus an Tad degaset e Vab da vezañ Salver ar bed.
15 An neb a ziskler ez eo Jezuz Mab Doue, e chom Doue ennañ hag eñ e Doue.
16 Ha ni hon eus anavezet karantez Doue en hor c'heñver, ha kredet enni.
Doue a zo karantez, hag an hini a chom er garantez a chom e Doue,
ha Doue a chom ennañ.

Lidyouadeg d'an Aviel : Alleluia ! Alleluia ! Kv. Yn 14, 18
18 N’ho lezin ket emzivaded ; distreiñ a rin davedoc'h, eme an Aotrou ;
mont a rin hag e tistroin, hag ho kalon a vo laouen.

Aviel
Pennad eus an Aviel santel hervez Yann 17, 11b-19

Ra vezint unan eveldomp !
11 Tad santel, mir-int ez anv, ar re-se ac'h eus roet din, 
evit ma vezint unan eveldomp.
12 P’edon ganto, me o mire ez anv, ar re-se ac'h eus bet roet din ;
o miret am eus ha n’eus bet kollet hini ebet anezho,
nemet mab ar gollidigezh, evit ma vije sevenet ar Skritur.
13 Ha bremañ ez an etrezek ennout, 
hag an traoù-se a lavaran tra m’emaon c'hoazh er bed,
evit m’o devo enno va levenez-me, va levenez leun.
14 Roet em eus dezho da gomz, hag ar bed en deus o c'hasaet, 
dre n’int ket eus ar bed, evel ned on ket va-unan eus ar bed.
15 Ne c'houlennan ket diganit o tennañ eus ar bed, met o diwall diouzh an droug.
16 N’int ket eus ar bed, evel ned on ket va-unan eus ar bed.
17 Santela-int er wirionez ; da lavar-Te eo ar wirionez.
18 Evel m’ec'h eus va c'haset er bed, me ivez am eus o c'haset er bed.
19 Hag evito en em santelaan va-unan 
evit ma vezint int ivez santelaet e gwirionez.

Kredo

Pedenn war ar profoù
Plijet ganeoc'h, Aotrou Doue, war un dro gant profoù an aberzh-mañ, 
degemer pedennoù ho pugale ; 
grit d'an c’hevrinoù-mañ, lidet gant hor brasañ karantez,
hor c'has da glod an Neñvoù. Dre Jezuz Krist.

Kentlavar Amzer Bask p. 393 pe Yaou-Bask, p. 395

Dazgwerzad ar C'hevuniañ Kv. Yn 17, 22
Tad, pediñ a ran evit ma vint unan 
evel ma 'z omp-ni unan hepken, alleluia.

Pedenn goude ar C'hevuniañ
Hor selaouit, Aotrou, C’hwi hor silvidigezh : grit dimp krediñ startoc'h 
e teuio da wir, evit korf an iliz en he fezh, ha dre ar c’hevrinoù santel-mañ, 
ar pezh a zo sevenet seulabred en Hini a zo ar penn anezhi. Dre Jezuz Krist.

AR PANTEKOST
GOUEL-MEUR

Oferenn AN DERC’HENT 
Evel er bloavezh A, p. 316

OFERENN AN DEIZ

Dazgwerzad digeriñ Fur. 1, 7
Spered an Aotrou a leugn an hollved ; Eñ hag a zalc’h ennañ pep tra, 
a oar kement a vez lavaret, alleluia. 

Pe : Rm. 5, 5 ; 8, 11
Karantez Doue a zo bet skuilhet en hor c'halon 
gant ar Spered Santel a zo o chom ennomp, alleluia. 

Gloria

Kempedenn
Aotrou Doue, hiziv, dre gevrin ar Pantekost,
e santelait hoc'h Iliz e-touez an holl bobloù hag an holl vroadoù : 
skuilhit donezonoù ar Spered Santel war ar bed-holl, 
ha kendalc'hit, e kalonoù ar re a gred, gant al labour a garantez
hoc'h eus boulc'het kerkent ha m'eo bet prezeget an Aviel. Dre Jezuz Krist.

Lennadenn gentañ ha Salm
Evel er bloavezh A p. 316

Eil lennadenn
Evel er bloavezh A p. 318 pe :

Lennadenn eus lizher an Abostol Paol d'ar C'halated 5, 16-25

Frouezh ar Spered.

Va breudeur :  16  Sed aze petra lavaran : en em lezit da vezañ renet gant ar Spered, ha neuze
n’eot ket da seveniñ droukc'hoantegezh ar c'horf.  17  Rak ar c'horf en deus c'hoantoù kontrol
d’ar Spered, hag ar Spered c'hoantoù kontrol d’ar c'horf ; emaint oc'h enebiñ an eil ouzh egile,
en  doare  n’hellit  ket  ober  ar  pezh  a fell  deoc'h.  18 Met mard-oc'h  renet  gant  ar  Spered,
n’emaoc'h ken dindan damall al Lezenn.
19 Anat eo d’an holl petra eo oberoù ar c'horf :

Gastaouerezh, loustoni, dirollerezh,
20 idolerezh, hudouriezh, kasoni,
dizunvaniezh, gwarizi, brouez,
kenoaz, hennon, kavailherezh,
21 droukc'hoantegezh, evadegoù, kofadoù, ha pec'hedoù seurt-se ;
a-ziaraok e lavaran deoc'h evel m’em eus
graet dija, penaos ar re a ra seurt pec'hedoù 
n’o devo ket lod e Rouantelezh Doue.

22 Er c'hontrol, frouezh ar Spered a zo :
Karitez, levenez, peoc'h, habaskted, hegarated, madelezh, fiziañs er re all,
23 kuñvelezh, emvestroni ; a-enep d’an oberoù-se n’eus lezenn ebet.

24 Ar re  a zo  d’ar  C'hrist  o deus  eta  staget  ouzh  ar  Groaz  o c'horf  gant  e youloù  fall  hag
e c'hoantegezhioù. 25 Mar hon eus buhez dre ar Spered, bezomp renet ivez gant ar Spered.

Kemalenn ar Spered Santel
Evel er bloavezh A p. 326

Lidyouadeg d'an Aviel : Alleluia ! Alleluia !
Deuit, Spered Santel : A sklêrijenn kargit hor speredoù !
A garantez tommit hor c'halonoù !

Aviel
Evel er bloavezh A p. 327, pe :

Pennad eus an Aviel santel hervez Yann 15, 26-27. 16, 12-15

Ar Spered a wirionez ho kaso d'ar wirionez a-bezh.
En amzer-se, e lavaras Jezuz d'e ziskibion :
26 «Pa zeuio ar Frealzer a gasin-me deoc'h a-berzh va Zad,
ar Spered a wirionez a zeu eus an Tad, e roio testeni diwar va fenn ;
27 ha c'hwi ivez a zougo testeni, rak adalek ar penn kentañ emaoc'h ganin.
12 Kalz a draoù am eus c'hoazh da lavarout deoc'h, 
met n’hellit ket o dougen bremañ.
13 Pa vo deuet hennezh avat, ar Spered a wirionez,
ho heñcho da gaout an holl wirionez ;
rak ne gomzo ket dioutañ e-unan, met kement a glev a lavaro,
hag e tisklerio deoc'h an traoù da zont.
14 Hennezh a roio klod din, rak kemer a raio eus ar pezh a zo din 
evit en diskleriañ deoc'h.
15 Holl gement a zo d’an Tad a zo din ;
setu perak em eus lavaret e kemero eus ar pezh a zo din 
evit e reiñ deoc'h da anavezout.»

Kredo

Pedenn war ar profoù
Plijet ganeoc'h, Aotrou Doue, hervez ar c'hrataenn graet gant ho Mab, 
ma teuio ar Spered Santel d'hor sklêrijennañ mui-ouzh-mui 
war gevrin an aberzh emaomp o lidañ, 
ha da zigeriñ, gant madelezh, hor speredoù da bep gwirionez. Dre Jezuz Krist.

Kentlavar. Kevrin ar Pantekost
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Evit kas da benn oberenn vurzhudus Pask,
hoc'h eus skuilhet en deiz-mañ ar Spered Santel
war an dud dibabet ganeoc'h evit ho pugale
hag hoc'h eus unanet gant hoc’h Unvab.

Ho Spered eo en deus roet d'an holl bobloù, e penn-kentañ an Iliz,
an anaoudegezh eus ar gwir Doue,
dezho da embann, pep hini en he yezh, an hevelep feiz.

Setu perak emañ o tridal dre ar bed a-bezh pobl ar vadezidi, douget gant levenez Pask, tra
ma kan an aeled meulgan ho klod dibouez en neñvoù : Santel...

Dazgwerzad ar C'hevuniañ Ob. 2, 4.11
An diskibion a voe leuniet eus ar Spered Santel, 
evit mont da embann burzhudoù Doue, alleluia. 

Pedenn goude ar C'hevuniañ
Aotrou  Doue,  C’hwi  hag  a  ro  d'hoc'h  Iliz  madoù  an  neñv  gant  largentez,  
mirit enni ar c'hras hoc'h eus roet, evit ma labouro nerzhus ennomp ar Spered Santel
hoc’h  skuilhet  en  hor  c’halonoù,  hag  evit  ma  talvezo  kreñvoc'h-kreñvañ  ar  mezhur
speredel-mañ d’ hor silvidigezh peurbadel. Dre Jezuz Krist.

Bennozh-gouel, mar karer, p. 426. 
Evit kimiad ar bobl, an diagon, pe ar beleg, a gan pe a lavar : 

It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia.

R/ Bennozh da Zoue. Alleluia. Alleluia. 

Gant ma’z eo echu bremañ Amzer Fask e lazher piled pask. Mat eo mirout ar piled avat
e chapel ar vadeziant gant an doujañs dleet dezhañ, e enaouiñ pa vez lidet ur vadeziant hag
enaouiñ piledoù an nevez badezidi ouzh e flamm.

EIL SUL FASK pe Sul Trugarez Doue
Dazgwerzad digeriñ 1 Pêr 2, 2

Evel bugale nevez ganet, c'hoantait laezh digemmesk ar wirionez, 
ma kreskot drezañ evit ar silvidigezh, alleluia. 

Pe : 4 Esd 2, 36-37
Digorit ho kalon d'al levenez, 
trugarekait an Aotrou en deus ho kalvet da vont d'an neñv, 
en e Rouantelezh, alleluia. 

Gloria

Kempedenn
Doue hag a zo peurbadel ho trugarez, gant gouelioù ar Pask  o tistreiñ bep bloaz, ec’h
entanit feiz ar bobl a zo gouestlet deoc’h, kreskit eta ar c’hras hoc’h eus roet evit ma
kompreno an holl evel ma ‘z eo dleet,  gant peseurt badeziant ez int bet gwalc'het, gant
peseurt Spered ez int bet adc'hanet, ha gant peseurt gwad ez int bet dasprenet. Dre Jezuz
Krist.

Lennadenn gentañ
Lennadenn eus levr Oberoù an Ebestel 5, 12-16

Un engroez a wazed hag a verc'hed a zeue da grediñ en Aotrou.
En deizioù-se, 12 dre zaouarn an Ebestel 
e veze graet arouezioù ha burzhudoù e-leizh e-touez ar bobl.
Bez e vezent holl a-unvouezh, dindan porched Salomon.
13 Ha den ebet eus ar re all ne grede en em unaniñ outo, 
met ar bobl a rae meuleudi anezho.
14 Muioc'h-mui e teue krederion d’en em stagañ ouzh an Aotrou,
un engroez a wazed hag a vaouezed.
15 Ken e tegased er-maez war ar straedoù ar glañvourion,
hag en o lakaed aze, war gweleoù ha fledoù, 
a-benn ma teufe Pêr da dremen
ha ma c'hoarvezfe d’e skeud da nebeutañ d’en em ledañ war hini pe hini anezho.
16 Deredek a rae ivez engroez an dud eus ar c'hêrioù en-dro da Jeruzalem,
o tougen klañvourion ha tud gwallgaset gant speredoù hudur, hag holl e vezent pareet.

Salm 118 (117), 2-4. 22-24. 25-27a
D : Embannomp madelezh an Aotrou, rak da viken e pad e drugarez. 

Pe : Alleluia ! Alleluia ! Alleluia !

Dougit klod d'an Aotrou evit e vadelezh !
2 Ra lavaro tiegezh Israel, da virviken e pad e drugarez !
3 Ra lavaro tiegezh Aaron, da virviken e pad e drugarez !
4 Ra lavaro ar re a zouj an Aotrou, da virviken e pad e drugarez !
22 Ar maen bet distaolet gant ar saverion,
a zo deuet da vezañ maen-uhel ar c'horn ;
24 Hemañ eo an deiz en deus graet an Aotrou :
tridomp ennañ gant levenez !
25 Aotrou, roit dimp silvidigezh, roit dimp evurusted.
26 Ra vo benniget an hini a zeu e anv an Aotrou !
Ho pennigañ a reomp eus ti an Aotrou !
27 Doue eo an Aotrou en deus roet sklêrijenn dimp !

Eil lennadenn
Lennadenn eus an Diskuliadur Yann 1, 9-11a. 12-13, 17-19

Marv on bet, ha setu me bev evit kantvedoù ar c'hantvedoù.
9 Me Yann, ho preur hag ho keneil en trubuilh,
er rouantelezh hag en dalc'husted hon eus e Jezuz,
edon en enezenn anvet Patmoz 
en abeg da gomz Doue ha da desteni Jezuz.
10 Goursavet e voen a spered, da zeiz an Aotrou,
hag e klevis a-dreñv din ur vouezh kreñv evel hini un drompilh,
11 a lavare : «Ar pezh a welez, skriv-eñ en ul levr.»
12 En em dreiñ a ris da welout ar vouezh a gomze ouzhin,
hag en em droet e welis seizh kantolor en aour,
13 hag e-kreiz ar c'hantolorioù evel ur mab-den, gwisket en ur sae hir,
gourizet e vrennid gant ur gouriz aour.
17 P’ en gwelis e kouezhis e-harz e dreid evel marv,
hag e lakaas e zorn dehou warnon o lavarout : 

«N’az pet ket aon ; me eo ar c'hentañ hag an diwezhañ, 
18 an hini Bev ; marv on bet 
ha setu me bev evit kantvedoù ar c'hantvedoù ;
hag em dalc'h emañ alc'hwezioù ar Marv hag an Ifern.
19 Skriv eta ar pezh a welez : ar pezh a zo, 
hag ar pezh a zle c'hoarvezout goude-se.»

Lidyouadeg d'an Aviel : Alleluia ! Alleluia ! Yn 20, 29
Lavarout a reas Jezuz : «Dre m’ac'h eus va gwelet, e kredez. 
Eürus ar re n’o deus ket gwelet hag o deus kredet.»

Aviel
Pennad eus an Aviel Santel hervez Yann 20, 19-31

Eizh deiz goude e teuas Jezuz.
19 Evel ma oa an noz, d’an deiz-se, ar c'hentañ eus ar sizhun,
serret ma oa an dorioù war al lec'h ma oa bodet an diskibion 
gant aon rak ar Yuzevion, e teuas Jezuz, hag o chom en e sav en o c'hreiz,
e lavaras dezho : «Ar peoc'h ra vo ganeoc'h !»
20 Ha goude bezañ lavaret an dra-se, 
e tiskouezas dezho e zaouarn hag e gostez.
Karget e voe an ebestel a levenez, o welout an Aotrou.
21 Un eil gwezh e lavaras dezho : «Ar peoc'h ra vo ganeoc'h !
Evel m’en deus an Tad va c'haset, evel-se me ivez ho kas.»
22 Ha goude lavarout se, e c'hwezhas warno hag e lavaras dezho :
«Resevit ar Spered Glan.
23 Da biv bennak e pardonot e bec'hedoù, dezhañ e vezint pardonet,
ha da biv bennak en o dalc'hot, e vezint dalc'het dezhañ.»
24 Hogen Tomaz, unan eus an Daouzek, an hini anvet Didimoz (ar Gevell),
ne oa ket ganto pa oa deuet Jezuz.
25 An diskibion all a lavaras dezhañ : «Gwelet hon eus an Aotrou.»
Eñ avat a respontas : «Mar ne welan ket en e zaouarn merk an tachoù,
ha mar ne lakaan ket va dorn en e gostez, ne gredin ket.»
26 Eizh deiz war-lerc'h, edo adarre an diskibion e-barzh, ha Tomaz ganto.
Jezuz a zeuas-tre, an dorioù kloz, hag o chom en e sav en o c'hreiz,
e lavaras : «Ar peoc'h ra vo ganeoc'h !» 
27 Ha da c'houde e lavaras da Domaz :
«Laka da viz amañ, ha sell ouzh va daouarn ;
astenn da zorn, hag en laka em c'hostez, 
ha na vez ket diskredik, met kreder.»
28 Ha Tomaz da respont ha da lavarout dezhañ : «Va Aotrou ha va Doue.»
29 Lavarout a reas Jezuz dezhañ : 
«Dre m’ac'h eus va gwelet, Tomaz, e kredez.
Eürus ar re n’o deus ket gwelet hag o deus kredet.»
30 Kalz a vurzhudoù all a reas c'hoazh Jezuz dirak e ziskibion, 
ha n’int ket bet skrivet el levr-mañ.
31 Met ar re-mañ a zo bet skrivet evit ma kredot 
ez eo Jezuz ar C'hrist, ar Mab da Zoue,
hag evit m’ho po dre ho feiz, ar vuhez en e anv.

Kredo

Pedenn war ar profoù
Degemerit gant madelezh, Aotrou Doue, profoù ho pobl (gant an holl re a zo o paouez
bezañ ganet a nevez er C’hrist) ; deuet dezho buhez nevez dre ar feiz hag ar vadeziant,
grit ma tizhint an eürusted peurbadel. Dre Jezuz Krist.

Kentlavar ar Pask I, p. 393. 

Pa lavarer ar Bedenn Gevradel I (ar Reizhenn-Veur Roman) e kemerer al lodenn 
E kenunaniezh (Communicantes) ha Setu amañ (Hanc igitur) arbennik. 

Dazgwerzad ar C'hevuniañ Kv Yn 20, 27

Laka da zorn amañ ha gwel lec’h an tachoù
paouez da vezañ diskredik, deus da vezañ den a feiz, alleluia. 

Pedenn goude ar C'hevuniañ
Ni ho ped, Doue hollc'halloudek, goude m'hon eus resevet Kevrinenn ar Pask, 
grit ma kendalc'ho hep ehan he labour en hon ene. Dre Jezuz Krist.

, p. 426.

Kimiad : 
It e peoc'h hon Aotrou, alleluia, alleluia, alleluia, 
R/ : Bennozh da Zoue, alleluia, alleluia.

Pe p. 425

TREDE SUL FASK
Dazgwerzad digeriñ Kv. S 66 (65), 1-2

Youc’hit da Zoue, douar a-bezh, kanit d’e anv,
dougit klod dezhañ gant ho meuleudi, alleluia. 

Gloria

Kempedenn 
Ra vo ho pobl dalc’hmat el levenez, Aotrou Doue, pa ’z eo nevesaet yaouankiz an eneoù,
hag ur wezh adkavet an drantiz gant klod hon advaberezh, grit dimp gortoz gant fiziañs
laouenidigezh deiz an dasorc’h. Dre Jezuz Krist.

Lennadenn gentañ
Lennadenn eus Oberoù an Ebestel 5, 27b-32. 40b-41

Ne c'helle ket bezañ e dalc'h galloud an Droukspered.
27 b En deizioù-se, e c'houlennatas a Beleg-bras an Ebestel :
28 «Gourc'hemennet groñs hor boa deoc'h chom hep kelenn an anv-se ;
ha setu m’hoc'h eus leuniet Jeruzalem gant ho kelennadurezh.
Hag-eñ e fell deoc'h lakaat da gouezhañ warnomp gwad an den-se?»
29 Respont a reas Pêr hag an Ebestel en ur lavarout :
«Sentiñ a zleer ouzh Doue kentoc'h eget ouzh an dud.
30 Doue hon Tadoù en deus adsavet Jezuz hoc'h eus c'hwi lakaet d’ar marv,
dre e stagañ a-ispilh ouzh ar c'hoad.
31 Hennezh eo en deus Doue en uhelsavet dre nerzh e zorn dehou,
ouzh e lakaat da Bennrener ha da Salver,
evit reiñ da Israel keuzidigezh ha pardon e bec'hedoù.
32 Ha ni a zo testoù d’an holl draoù-se,
ni hag ar Spered Santel en deus Doue roet d’ar re a sent outañ.»

40b Hag o vezañ o skourjezet,
e c'hourc'hemennjont dezho chom hep komz en anv Jezuz.
Hag o lezel a rejont da vont.
41 Int-i neuze a yeas kuit a-zirak ar Sanedrin,
leun a levenez o vezañ bet kavet dellezek da c'houzañv dismegañs evit an Anv.

Salm 30 (29), 2 ha 4. 5 ha 6. 11ha 12a ha13b
D : Ho kanmeuliñ a ran, Aotrou, dre m’ hoc'h eus va adsavet. 

Pe : Alleluia !
2 Ho kanmeuliñ a ran, Aotrou, dre m'hoc'h eus va adsavet, 
ha n'hoc'h eus ket laouenaet va enebourion diwar va c'houst.
4 Aotrou, salvet hoc'h eus va ene eus ar marv, 
ha va zennet eus a-douez ar re a ziskenn er foz.
5 Kanit klod d'an Aotrou, C'hwi holl, e dud feal, 
dougit bennozh d'e anv santel, 
6 rak ne bad e gounnar nemet un herradig, 
e drugarez avat a chom a-hed ur vuhez.
11 Selaouet en deus an Aotrou ha truez en deus bet ouzhin, 
an Aotrou a zo bet va skoazeller : 
12 kemmet en deus va c'hlemmgan e dañs.
Aotrou, va Doue, da virviken e fell din ho meuliñ.

Eil lennadenn
Lennadenn eus an Diskuliadur Yann 5, 11-14

Dellezek eo an Oan bet lazhet da resev galloud ha pinvidigezh.
Me, Yann, 11 a welas, hag e klevis mouezh Aeled
e-leizh en-dro d’an tron ha d’al Loened ha d’ar Gozhidi ;
an niver anezho a oa milmiliadoù ha miliadoù.
12 Ha youc'hal a raent en ur lavarout :
«Dellezek eo an Oan bet lazhet, da resev ar galloud,
ar binvidigezh, ar furnezh, an nerzh, an enor, ar c'hloar, ar veuleudi !»
13 Ha pep krouadur, en neñv, war an douar ha dindan an douar,
evel war ar mor, ha kement tra 'zo enno, a glevis o lavarout :
«D’an Hini azezet war an tron ha d’an Oan, ar veuleudi, an enor,
ar c'hloar hag ar galloud evit kantvedoù ar c'hantvedoù.»
14 Hag ar pevar Loen a responte «Amen !»
Hag ar Gozhidi a gouezhas d’an daoulin evit e azeuliñ.

Lidyouadeg d'an Aviel : Alleluia ! Alleluia ! Kv. Lk 24, 32
Aotrou Jezuz, grit dimp intent ar Skriturioù !
Ra vervo hor c'halon e-pad ma vezoc'h o komz ouzhimp ! 

Pe : Dasorc’het eo an Aotrou Krist, 
Eñ hag a grouas an hollved hag a roas e drugarez d’an dud.

Aviel
Pennad eus an Aviel santel hervez Yann 21, 1-19 * 1-14 (Lennadenn verr )

Dont a ra Jezuz ha kemer a ra ar bara hag ar pesk hag o ro dezho.
1 Goude-se en em ziskouezas Jezuz adarre d’e ziskibion war ribl Mor Tiberiad.
Setu amañ penaos en em ziskouezas.
2 Edo a-gevret Simon-Pêr ha Tomaz, an hini lesanvet Didimoz,
Natanael hag a oa eus Kana Galilea, mibion Zebedea, ha daou ziskibl all.
3 Ma lavaras Simon-Pêr dezho : «Mont a ran da besketa.»
Hag e lavarjont dezhañ : «Ni a zo o vont ivez ganit.»
Mont a rejont hag e pignjont er vag ; met en noz-se, ne bakjont netra.
4 Tarzh an deiz a oa dija ma oa Jezuz war ribl ar mor ;
met e ziskibion ne ouient ket e oa Jezuz. 
5 Jezuz a lavaras dezho :
«Paotred, n’hoc'h eus ket un dra bennak da zebriñ?»
 - «Nann», emezo.
6 Hag eñ da lavarout dezho : 
«Taolit ho roued en tu dehou d’ho pag hag e kavot.»

He zeurel a rejont ha ne oant ket ken 
evit he zennañ en abeg da niver bras ar pesked.
7 Neuze an diskibl-se karet gant Jezuz, a lavaras da Bêr : «An Aotrou eo !»

Simon-Pêr o klevout e oa an Aotrou,
a lakaas e wiskamant en-dro d’e zargreiz rak en noazh e oa, 
hag en em daolas er mor.
8 An diskibion all a zeuas gant ar vag ;
rak n’edont ket pell diouzh an douar nemet war-dro daou c'hant ilinad,
ha war o lerc'h e stlejent ar roued leun a besked.
9 Pa ziskennjont war an douar, e weljont eno un tan glaou bev, 
ur pesk warno, ha bara.
10 Lavarout a reas Jezuz dezho :
«Degasit un dra bennak eus ar pesked hoc'h eus paket bremaik.»
11 Simon-Pêr a bignas en-dro, hag a sachas ar roued d’an douar ;
leun e oa a gant tri hag hanter-kant a besked bras 
ha daoust ma oa kement anezho, ne fregas ket ar roued. 
12 Jezuz a lavaras dezho : «Deuit da zijuniñ.»
Hag hini ebet eus an diskibion ne grede goulenn outañ : «Piv out-te?»,
rak gouzout a raent e oa an Aotrou.
13 Neuze e tostaas Jezuz hag o kemer ar bara en roas dezho,
hag en hevelep doare eus ar pesk.
14 Honnezh a oa an deirvet gwezh da Jezuz d’en em ziskouez d’e ziskibion
abaoe ma oa dihunet a-douez ar re varv.

15 Goude o fred, e lavaras Jezuz da Simon-Pêr :
«Simon, mab Yann, ha va c'harout a rez muioc'h eget ar re-mañ?»
Respont a reas : «Ya, Aotrou, te a oar az karan.»
Ha Jezuz a lavaras dezhañ : «Mesa va oaned.»
16 Lavarout a reas adarre un eil gwezh : 
«Simon, mab Yann, ha va c'harout a rez?»
- «Ya, Aotrou, emezañ, te a oar az karan.»
Hag e lavaras dezhañ : «Mesa va oaned.»
17 Evit an deirvet gwezh e lavaras dezhañ : 
«Simon, mab Yann, ha va c'harout a rez?.»
Glac'haret e voe Pêr o vezañ m’en devoa lavaret dezhañ 
evit an deirvet gwezh :''Ha va c'harout a rez?'' 
hag e lavaras dezhañ : «Aotrou, te a oar pep tra, te a oar az karan.»
Jezuz a lavaras dezhañ : «Mesa va deñved.»
18 «E gwirionez, e gwirionez, me a lavar dit : 
pa oas yaouank, e lakaes da c'houriz da-unan,
hag ez aes d’al lec'h a blije dit ; met pa vi aet kozh,
ec'h astenni da zaouarn hag un all az kourizo 
hag az kaso d’al lec'h n’az po ket c'hoant mont.»
19 Lavarout a reas kement-se, 
evit aroueziañ dre beseurt marv e tlee dougen klod da Zoue.
Ha goude bezañ komzet evel-se e lavaras dezhañ : «Deus d’am heul.»

Kredo

Pedenn war ar profoù
Plijet ganeoc'h, Aotrou Doue, 
degemer ar profoù a ginnig deoc'h an Iliz, leun a zrantiz, 
ha goude bezañ degaset dezhi kement a evurusted, 
roit dezhi ivez ar c’hras da dañva un deiz al levenez peurbadel. Dre Jezuz Krist. 

Kentlavar : Unan eus re amzer Fask I-V, p. 393-4

Dazgwerzad ar C'hevuniañ Kv. Lk 24, 35
An diskibion a anavezas an Aotrou Jezuz pa rannas ar bara, alleluia. 

Pedenn goude ar C'hevuniañ
Sellit gant madelezh ouzh ho pobl, Aotrou Doue, 
ha grit d’ar re oc’h eus teurvezet reneveziñ dre ar c’hevrinoù peurbadel, 
tizhout en o c’hig klod divreinus an dasorc’h. Dre Jezuz Krist.

PEVARE SUL FASK
Dazgwerzad digeriñ Kv. S 33 (32), 5-6

Trugarez an Aotrou a leugn an douar ; 
Dre gomz an Aotrou eo bet diazezet start an neñvoù, alleluia. 

Gloria

Kempedenn
Doue peurbadel hag hollc'halloudek, hor renit betek eürusted an neñv, 
evit ma c’hello deñved dinerzh ho tropellad, 
erruout el lec'h m'eo aet a-raok dezho ar Mesaer nerzhus. Dre Jezuz Krist.

Lennadenn gentañ
Lennadenn eus levr Oberoù an Ebestel 13, 14. 43-52

Setu ma troomp etrezek ar broadoù.
En deizioù-se e tispartias 13 Paol gant Barnaba etrezek Perge e Pamfilia.
14 Int avat, o vont diouzh Perge, a dreuzas ar vro betek Antiokia Pisidia.
Deiz ar sabad, o vezañ aet e-barzh ar sinagogenn, ec'h azezjont. 
43 Goude d’an dud divodañ,
kalz eus ar Yuzevion hag eus ar Broselited azeulerion-Doue 
a yeas da-heul Paol ha Barnaba.
Hag ar re-mañ, o komz outo, a erbedas dezho chom feal da c'hras Doue.
44 D’ar sabad war-lerc'h, hogos kêr a-bezh en em vodas da selaou komz Doue.
45 Ar Yuzevion, o welout an engroez-tud, a voe gounezet-holl gant ar warizi,
hag enebiñ a raent ouzh komzoù Paol gant ledoued.
46 Met neuze, savet hardizhegezh enno, Paol ha Barnaba a zisklerias :
«Deoc'h-c'hwi da gentañ e oa ret e vefe kemennet komz Doue.
Met peogwir he diarbennit 
hag en em varnit hoc'h-unan dizellezek eus ar vuhez peurbadel,
setu m’en em droomp war-zu ar Broadoù.
47 Rak evel-se en deus an Aotrou gourc'hemennet dimp :

«Da lakaet em eus da sklêrijenn ar Broadoù, 
evit degas ar silvidigezh betek penn pellañ an douar.»
48 O klevout se, tud ar Broadoù a voe laouen hag a veule an Aotrou ;
kreskiñ a reas ar re-se holl a oa bet merket evit ar vuhez peurbadel.
49 En em skignañ a rae komz an Aotrou dre ar c'horn-bro a-bezh.
50 Met ar Yuzevion a lakaas berv e penn ar gwragez 
a renk uhel oc'h azeuliñ Doue hag ivez e penn an dud vras eus kêr ; 
enaouiñ a rejont un heskinadeg enep Paol ha Barnaba,
ma voent argaset ganto diouzh o zachenn-vro.
51 Int-i neuze, o vezañ hejet en o enep ar boultrenn diouzh o zreid,  a yeas da Ikonion.
52 An diskibled avat a oa leun gant al levenez hag ar Spered Santel.

Salm 100 (99), 2. 3. 5
D : E bobl ez omp ha deñved e dropell. Pe : Alleluia !
2 Kanmeulit an Aotrou, tud an hollved, 
servijit an Aotrou gant drantiz ;
deuit betek ennañ, en ur youc'hal a levenez ! 
3 Gouezit eo an Aotrou a zo Doue ; 
gantañ ez omp bet graet hag e dra ez omp, 
e bobl ha deñved e dropell.
5 Rak madelezhus eo an Aotrou, 
e garantez a bad da virviken, 
a rummad da rummad e fealded.

Eil lennadenn
Lennadenn eus an Diskuliadur Yann 7, 9. 14b-17

An Oan o fasko hag o degaso da andonioù an dour bev.
9 Da c'houde, setu ma welis un engroez bras a dud na c'helle den o niveriñ,
tud eus pep broad, pep meuriad, pep pobl, ha pep yezh, 
a oa en o sav dirak an tron, a-dal d’an Oan, 
gwisket gant saeoù gwenn ha barroù-palmez en o dorn.

Unan eus ar Gozhidi en deus lavaret din : 
«Ar re-se eo ar re o tont eus an enkrez bras :
Gwalc'het o deus o saeoù hag o gwennaet e gwad an Oan.
15 Rak-se emaint dirak tron Doue, 
hag e servijout a reont deiz ha noz en e dempl.
Hag an Hini a zo azezet war an tron a lakay e deltenn warno.
16 Naon n’o devo ken, sec'hed n’o devo ken,
biken ken ne gouezho warno tommder an heol na gwrez avel ebet ;
17 rak an Oan, an hini en em zalc'h e-kreiz an tron,
a vo o mesaer hag o reno da vammennoù dourioù ar Vuhez ;
ha Doue a sec'ho pep daeraouenn diwar o daoulagad.»

Lidyouadeg d'an Aviel : Alleluia ! Alleluia ! Kv. Yn 10, 14-15

Me eo ar mêsaer mat, eme an Aotrou ; 
anavezout a ran va deñved-me, ha va re-me am anavez.

Aviel
Pennad eus an Aviel santel hervez Yann 10, 27-30

Me a ro ar vuhez peurbadel d'am deñved.
En amzer-se, e lavare Jezuz : 27 «Va deñved a selaou va mouezh ;
hag o anavezout a ran, hag int a zeu war va lerc'h ;
28 ha reiñ a ran dezho ar vuhez peurbadel ;
ha biken ken ned aint da goll, ha den n’o diframmo eus tre va daouarn.
29 An Tad hag en deus o roet din a zo brasoc'h eget an holl,
ha n’eus hini a c'hell diframmañ eus tre daouarn an Tad.
30 Me ha va Zad a zo unan.» 

Kredo

Pedenn war ar profoù
Plijet  ganeoc’h,  ni  ho  ped,  Aotrou,  reiñ  dimp  ar  c’hras  da  vevañ  laouen  dra  nerzh
kevrinoù ar Pask, ha tra ma kendalc’hont da seveniñ ennomp oberenn hor ratreidigezh,
ra vezint evidomp abeg diastal a levenez. Dre Jezuz Krist.

Kentlavar : unan eus re amzer Fask I-V, p. 393-4

Dazgwerzad ar C'hevuniañ
Adsavet eo ar Mesaer Mat, 
en deus roet e vuhez evit e zeñved, 
hag en deus teurvezet mervel evit e dropell, alleluia.

Pedenn goude ar C'hevuniañ
Mesaer mat, diwallit ho tropell gant madelezh, 
ha plijet ganeoc’h kas d’ar peurvanoù peurbadel ar re hoc’h eus dasprenet gant gwad 
prizius ho Mab. Eñ a vev.

PEMPVET SUL FASK
Dazgwerzad digeriñ Kv. S 98 (97), 1-2

Kanit d'an Aotrou ur ganenn nevez, rak burzhudoù en deus graet an Aotrou ; 
dirak ar pobloù en deus diskleriet ar reizhded, alleluia. 

Gloria

Kempedenn 
Doue hollc’halloudek ha peurbadel, sevenit bepred ennomp Kevrin Pask, 
ha grit d’ar re hoc’h eus nevesaet dre ar vadeziant dougen frouezh 
gant ho skoazell ha tizhout levenez ar vuhez peurbadel. Dre Jezuz Krist.

Lennadenn gentañ
Lennadenn eus levr Oberoù an Ebestel 14, 21b-27

Danevellañ a rejont d'an Iliz kement tra en devoa graet Doue ganto.
En deizioù-se Paol e tispartias gant Barnaba etrezek Derbe.
21 O vezañ embannet an Aviel er gêr-se ha graet kalzik diskibled,
e tistrojont da Listra, da Ikonion ha da Antiokia.
22 Startaat a raent kalon an diskibled ouzh o c'hennerzhañ 
da chom divrall er feiz, en ur lavarout : 
«Ez eo a-dreuz da galz trubuilhoù e rankomp mont 
e-barzh Rouantelezh Doue.»
23 Dibab a rejont dezho e pep Iliz henaourion, 
ha goude ober pedennoù ha yunañ,
en o fizjont en Aotrou o devoa kredet ennañ.
24 Neuze treuzet Pisidia ganto, e teujont e Pamfilia,
25 hag o vezañ kemennet ar Gomz e Perge, e tiskennjont betek Atalia.
26 Ac'hano e verdejont etrezek Antiokia,
lec'h ma oant bet erbedet ouzh gras Doue evit al labour o devoa kaset da benn.

27 Ur wezh erruet, bodet an Iliz ganto, 
e tegemennjont kement en devoa Doue graet drezo,
ha penaos en devoa digoret d’ar Broadoù dor ar feiz.
28 Ha tremen a rejont ur pennad brav a amzer gant an diskibled.

Salm 145 (144), 8-9. 10-11. 12-13
D : Bennigañ a rin hoc'h anv da viken, o Doue, va roue ! Pe : Alleluia !

8 Trugarezus ha tener a galon eo an Aotrou, 
gorrek da gounnariñ, largentezus da reiñ.
9 Mat ouzh an holl eo an Aotrou, 
ha trugarezus e-keñver e holl grouadurion.
10 Hoc'h holl grouadelezh, Aotrou, da ganañ en hoc'h enor, 
hag ho feizidi d'ho pennigo.
11 Ra lavarint splannder ho roueelezh, 
ra ziskleriint ho kalloudegezh,
12 da lakaat bugale an den da anavezout ho taolioù kaer, 
klod ha splannder ho rouantelezh.
13 Ho kalloud oc'h en em astenn war an holl amzerioù, 
hag ho mestroniezh a rummad da rummad.

Eil lennadenn
Lennadenn eus an Diskuliadur Yann 21, 1-5

Doue a zisec'ho pep daeraouenn diwar o daoulagad.
1 Me, Yann, a welas un neñv nevez hag un douar nevez :
rak an neñv kentañ hag an douar kentañ a oa aet kuit, 
hag ar mor ne oa mui anezhañ. 2 Hag ar Gêr santel, ar Jeruzalem nevez 
a welis o tiskenn eus an neñv, eus kichen Doue,
hag hi kempennet evel ur plac'h nevez fichet evit he den.
3 Hag e klevis ur vouezh kreñv o tont eus an tron, a lavare : 
«Setu teltenn Doue e-touez an dud,
ha kampañ a raio en o zouez, hag int a vo e bobloù, 
hag eñ Doue e-unan a vo ganto.
4 Ha disec'hañ a raio pep daeraouenn diwar o daoulagad.
Hag ar marv ne vo mui anezhañ ;
na kañv, na garm, na gloaz ne vo mui anezho, 
dre ma 'z eo tremenet ar bed kentañ.»
5 Hag e lavaras an hini azezet war an tron : 
«Setu ma ran nevez pep tra.»

Lidyouadeg d'an Aviel : Alleluia ! Alleluia ! Kv. Yn 13, 34
 Ur gourc'hemenn nevez a roan deoc'h, eme an Aotrou, 
en em garout an eil egile ; evel ma 'm eus ho karet.

Aviel
Pennad eus an Aviel santel hervez Yann 13, 31-33a. 34-35

Ur gourc'hemenn nevez a roan deoc'h m'en em garit an eil egile.
31 Pa voe aet Judas er-maez, e lavaras Jezuz :
«Bremañ eo bet roet gloar da Vab an Den, 
hag ennañ eo bet roet gloar da Zoue.
32 Mard eo bet ennañ roet gloar da Zoue, 
Doue d’e dro ennañ e-unan a roio gloar dezhañ ;
ya, prestik e roio gloar dezhañ. 
33 Va bugaligoù, nemet evit ur pennadig n’emaon ken ganeoc'h.
34 Ur gourc'hemenn nevez a roan deoc'h, en em garout an eil egile ;
evel ma 'm eus ho karet, evel-se c'hwi ivez en em garit an eil egile.
35 Diouzh ar garantez ho po an eil evit egile 
ec'h anavezo an holl ez oc'h va diskibion.»

Kredo

Pedenn war ar profoù
Aotrou Doue, gant eskemm marzhus an aberzh-mañ 
en hon lakait da gemer perzh en ho puhez-C’hwi ; 
roit dimp, ni ho ped, pa 'z omp deuet da anavezout ho kwirionez, 
ar c'hras da zerc'hel start dezhi dre zellezegezh hor buhez. Dre Jezuz Krist.

Kentlavar : unan eus re amzer Fask I-V, p. 393-4

Dazgwerzad ar C'hevuniañ Kv. Yn 15, 1. 5
Me eo ar winienn wirion, ha c'hwi ar skourroù, eme an Aotrou. 
An hini a chom ennon, ha me ennañ, hennezh a zoug kalz frouezh, alleluia. 

Pedenn goude ar C'hevuniañ
Aotrou Doue, ni ho ped, sikourit ho pobl, hag ar re hoc’h eus nevesaet gant ar c’hevrinoù
santel, grit dezho dilezel an traoù kozh evit tizhout ar vuhez nevez. Dre Jezuz Krist.

C'HWEC'HVET SUL FASK
Dazgwerzad digeriñ Kv. Iz 48, 20

Gant youc'hadennoù a levenez, embannit ar c'heloù, ma vo klevet !
Brudit-eñ betek penn pellañ ar bed :
An Aotrou en deus dieubet e bobl, alleluia. 

Gloria

Kempedenn 
Doue hollc'halloudek, en deizioù-mañ a levenez, roit dimp ar c'hras da lidañ gant kalonoù
gredus ar gouelioù-mañ o tougen bri d’ar C'hrist dasorc’het, en doare ma vezo bepred ar
pezh a gounaomp o ren hon holl oberoù. Dre Jezuz Krist.

Lennadenn gentañ
Lennadenn eus levr Oberoù an Ebestel 15, 1-2. 22-29

Divizet hon eus, ar Spered Santel ha ni hon-unan, chom hep lakaat samm ebet warnoc'h en 
tu-hont d'an traoù ret-mañ.

1 En deizioù-se tud diskennet eus Youdea. a gelenne d’ar vreudeur :
«Mar n’en em lakait ket da vezañ amdroc'het, hervez kustum Moizez, 
ne c'hellit ket bezañ salvet.»
2 Turmud ha breutadeg a savas etre Paol, Barnaba, hag int-i, ha n’eo ket un tammig e voe.
Neuze e voe divizet e pignfe Paol ha Barnaba hag hiniennoù all eus o zouez,
da gaout an Ebestel hag an Henaourion e Jeruzalem, diwar-benn ar gudenn-se.
22 Neuze e kavas mat an Ebestel hag an Henaourion, a-unan gant an Iliz en he fezh,
dibab hiniennoù eus o zouez, d’o c'has da Antiokia gant Paol ha Barnaba :
Youda lesanvet Barsaba, ha Silaz, o daou deuet mat e-touez ar vreudeur.
23 Skrivañ a rejont kement-mañ da gas dre o daouarn :

«An Ebestel hag an Henaourion, ho preudeur, 
d’ar vreudeur a-douez ar Broadoù a zo 
o chom en Antiokia, e Siria hag e Kilikia, Kevarc’h !
24 O vezañ klevet e oa aet hiniennoù eus hon touez d’ho trubuilhañ
gant o c'homzoù ha da drechalañ ho speredoù, 
tud n’o devoa ket kemennadur diganimp ;
25 hon eus divizet, holl a-unvan, dibab kannaded da gas betek ennoc'h,
gant hor breudeur karet Barnaba ha Paol,
26 ar re-mañ hag o deus gouestlet o buhez da brezeg anv hon Aotrou Jezuz Krist.
27 Kaset hon eus deoc'h eta Youda ha Silaz,
dezho ivez da zegemenn deoc'h dre gomz an hevelep traoù :
28 Divizet hon eus, ar Spered Santel ha ni hon-unan,
chom hep lakaat samm ebet warnoc'h en tu-hont d’an traoù ret-mañ :
29 Dioueriñ ar c'hig bet kinniget d’an idoloù, ar gwad, 
ar c'hig mouget hag ar riboderezh.
Mat a reot oc'h en em virout diouto. Kenavo !»

Salm 67 (66), 2-3. 5. 6 ha 8
D : Deoc'h, o Doue, meuleudi ar pobloù, deoc'h-c'hwi, 
       meuleudi an holl bobloù !

Pe : Alleluia !
2 Doue da gaout truez ouzhimp ha da reiñ dimp e vennozh ; 
da lakaat e sklêrijenn da splannañ warnomp,
3 ma vo anavezet e hent war an douar, 
hag e silvidigezh e-touez an holl bobloù. 
4 Deoc'h, o Doue, meuleudi ar pobloù.
5 Ra drido a levenez ar Broadoù, 
dre ma varnit ar pobloù gant reizhder, 
dre ma c'houarnit broadoù an douar.
6 Deoc'h, o Doue, meuleudi ar pobloù, 
deoc'h-c'hwi, meuleudi an holl bobloù.
8 Doue d'hor bennigo, 
ha da vezo doujet betek broioù pellañ an douar.

Eil lennadenn
Lennadenn eus Diskuliadur Yann 21, 10-14. 22-23

Diskouez a reas din ar gêr santel o tiskenn eus an neñv.
Me, Yann, a welas un ael : 
10 Va dougen a reas en spered war ur menez bras hag uhel,
hag e tiskouezas din ar Gêr santel Jeruzalem,
o tiskenn eus an neñv, eus kichen Doue, ha ganti klod Doue.
11 He sked a oa heñvel ouzh maen prizius-meurbet, 
ouzh maen-yalp treuzwelus evel strink.
12 Bez’ he deus ur voger bras hag uhel, 
enni daouzek dor ha dirak an dorioù daouzek Ael,
hag anvioù skrivet warno, anvioù daouzek meuriad mibion Israel.
13 Teir dor war-zu ar sav-heol, teir dor war-zu an hanternoz,
teir dor war-zu ar c'hreisteiz, teir dor war-zu ar c'huzh-heol.
14 Ha moger ar Gêr a zo dezhi daouzek diazez,
enskrivet warno daouzek anv daouzek abostol an Oan.
22 Ha Templ ebet ne welis enni, rak an Aotrou Doue,
an Hollc'halloudek, eo an Templ anezhi, hag an Oan ivez.
23 Hag ar Gêr n’he deus ket ezhomm eus an heol nag eus al loar d’he goulaouiñ,
rak klod Doue a ro sklêrijenn dezhi, hag he lamp eo an Oan.

Lidyouadeg d'an Aviel : Alleluia ! Alleluia ! Kv. Yn 14, 23
Ma 'z eus unan bennak hag am c'har, eme Jezuz, 
e viro va c'homzoù, ha va Zad er c’haro, 
hag e teuimp davetañ hag e vimp o chom gantañ.

Aviel
Pennad eus an Aviel santel hervez Yann 14, 23-29

Ar Spered Santel a ziskouezo deoc'h pep tra am eus lavaret deoc'h.
En amzer-se e lavaras Jezuz d'e ziskibion :
«Ma 'z eus unan bennak hag am c'har, e viro va c'homzoù,
ha va Zad er c'haro hag e teuimp davetañ hag e vimp o chom gantañ.
24 An neb n’am c'har ket ne vir ket va c'homzoù ;
hag ar gomz a glevit n’eo ket va hini met hini an Tad en deus va c'haset.
25 An traoù-se am eus lavaret deoc'h tra ma oan o chom ganeoc'h.
26 Met ar Frealzer, ar Spered Glan, a vo kaset gant an Tad em anv,
hennezh a zesko deoc'h pep tra 
hag a zegaso soñj deoc'h eus kement am eus lavaret deoc'h.
27 Ar peoc'h a lezan ganeoc'h ; va feoc'h-me a roan deoc'h ;
n’eo ket evel ma ro ar bed, e roan-me deoc'h.
Na vezet ket ho kalon strafuilhet na spontet.
28 Va c'hlevet hoc'h eus o lavarout deoc'h : 
Mont a ran kuit, hag e tistroan davedoc'h.

Mar am c'harjec'h e vijec'h laouen o vezañ ma 'z an da gaout an Tad,
rak brasoc'h egedon eo an Tad.
29 Ha bremañ em eus lavaret se deoc'h, a-raok ma tegouezho, 
evit ma kredot pa zegouezho.

Kredo

Pedenn war ar profoù
Ra savo hor pedennoù davedoc’h, Aotrou, war un dro gant profoù an aberzh-mañ, 
en doare ma c’hellimp, ur wezh glanaet gant ho kras vadelezhus, 
klotañ gwelloc'h gant kevrinoù ho karantez vras. Dre Jezuz Krist.

Kentlavar : unan eus re amzer Fask I-V, p. 393-4

Dazgwerzad ar C'hevuniañ Kv. Yn 14, 15-16
Mar am c’harit, eme an Aotrou, C'hwi a viro va gourc'hemennoù. 
Me a bedo an Tad, hag e roio deoc'h ur Frealzer all 
hag a chomo ganeoc'h betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, gant dasorc’hidigezh an Aotrou Krist hoc’h eus hon
adsavet  evit  ar  vuhez  peurbadel ;  lieskementit  ennomp  frouezh  Kevrinenn ar  Pask,
ha skuilhit en hor c’halonoù nerzh ar magadur a ro dimp ar silvidigezh. Dre Jezuz Krist. 

YAOU-BASK 

OFERENN AN DERC'HENT
An Oferenn-mañ a vez lavaret a-raok pe goude Gousperoù kentañ ar Gouel.

Dazgwerzad digeriñ S 68 (67), 33. 35
Rouantelezhioù an douar, kanit da Zoue,
kanmeulit an Aotrou, an hini a sav a-us da neñv an neñvoù ;
e veurdez hag e nerzh a zo dreist an oabloù, alleluia.

Gloria

Kempedenn 
Aotrou Doue hag a zo ho Mab o sevel hiziv d'an neñvoù dirak an Ebestel, roit dimp, 
ni ho ped, hervez e c’hrataenn e-unan, 
ar c'hras d' E gaout dalc'hmat ganeomp war an douar 
ha da zellezout bevañ gantañ en neñvoù. Eñ a vev. 

Lennadenn gentañ ha Salm
Evel er bloavezh A, p. 308

Eil lennadenn
Evel er bloavezh A, p. 308, pe :

Lennadenn eus lizher d'an Hebreed 9, 24-28 ; 10, 19-23

Ar C'hrist a zo antreet e-unan e-barzh an neñv.
24 Rak n’eo ket e-barzh un neved diwar labour an dorn,
hag eñ ur skeudenn eus an Neved gwirion,
e vefe antreet ar C'hrist, met e-barzh an Neñv e-unan,
evit en em ziskouez bremañ evidomp dirak Doue.
25 Ha n’eo ket evit en em ginnig e-unan meur a wezh,
evel ma ra an Arc'hveleg o vont bep bloaz e-barzh ar Santual 
gant ur gwad n’eo ket e hini,
- 26 rak neuze en divije ranket ar C'hrist 
gouzañv meur a wezh abaoe diazezidigezh ar bed. - 

Met en em ziskouezet eo bremañ en diwezh an amzerioù, ur wezh hepmuiken,
evit distrujañ ar pec'hed dre en em aberzhiñ e-unan.
27 Hag evel m’eo bet merket d’an dud mervel ur wezh, 
ha m’emañ ar varn goude-se ;
28 evel-se ivez ar C'hrist, goude bezañ en em ginniget ur wezh hepken
«evit dilemel pec'hedoù an dud ; »
en em ziskouezo un eil gwezh, ne vo ken evit digoll ar pec'hed,
met evit silvidigezh ar re en gortoz.

10 19 Evel-se 'ta, breudeur,
o vezañ m’hon eus surentez da c'halloud antren e-barzh ar Santual, 
dre wad Jezuz,
20 dre an hent nevez ha bev-se en deus digoret dimp a-dreuz ar ouel,
da lavarout eo a-dreuz e gorf.

21 Hag o vezañ m’hon eus ur beleg meur diazezet war di Doue,
22 tostaomp gant ur galon wirion, e leunder ar feiz,
glanaet hor c'halonoù eus loustoni ur goustiañs fall,
ha gwalc'het hor c'horfoù gant dour glan.
23 Dalc'homp divrall da ziskleriadur hor goubeizh ; 
rak gwirion eo an hini en deus grataet.

Lidyouadeg d'an Aviel : Alleluia ! Alleluia ! Mz. 28, 19a-20b
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel santel hervez Lukaz 24, 46-53

Evel ma oa ouzh o bennigañ, e voe uhelsavet d'an neñv.
En amzer-se e lavaras Jezuz d'e ziskibion :
46 «Evel-se ez eo skrivet e rankfe ar C'hrist gouzañv 
hag adsevel a-douez ar re varv d’an trede deiz ;
47 hag e vefe embannet en e anv an distro a spered evit pardon ar pec'hedoù,
d’an holl bobloù en ur gregiñ dre Jeruzalem.
48 C’hwi eo an testoù eus an traoù-se.
49 Me avat, setu ma 'z an da zegas deoc'h Grataenn va Zad.
Chomit e kêr, ken na vezot gwisket 
gant ar galloud eus an nec'h.»
50 O degas a reas betek e-kichen Betania, 
hag o vezañ savet e zaouarn, en o bennigas.
51 Hag e-pad ma oa ouzh o bennigañ ec'h en em 
zispartias diouto hag e voe douget d’an Neñv.
52 Hag int, goude bezañ stouet dirazañ d’e azeuliñ, 
a zistroas da Jeruzalem, gant levenez vras,
53 hag e vezent dalc'hmat en Templ, 
o veuliñ hag o vennigañ Doue.

Kredo

Pedenn war ar profoù
Aotrou Doue, hoc'h Unvab, hor Beleg-Meur, 
a zo bev da viken hag azezet dalc'hmat a zehou deoc'h evit aspediñ evidomp,
grit dimp mont gant fiziañs etrezek tron ar c'hras 
evit degemer ho trugarez. Dre Jezuz Krist.

Kentlavar ar Yaou-Bask I pe II, p. 395
Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik

Dazgwerzad ar C'hevuniañ  Kv. Hb 10, 12
Ar C'hrist, goude bezañ kinniget un aberzh hepmuiken evit ar pec'hedoù, 
a zo aet da azezañ evit atav en tu dehou da Zoue, alleluia.

Pedenn goude ar C'hevuniañ
An donezonoù resevet diwar hoc'h aoter, Aotrou, da enaouiñ en hor c'halonoù ar c'hoant 
eus mammvro an neñv ha d’hor c'has war-raok da-heul ar Salver el lec'h ma ’z eo aet 
araozomp evit hor silvidigezh, Eñ a vev. 

OFERENN AN DEIZ

Dazgwerzad digeriñ Ob. 1, 11
Gwazed Galilea, perak e chomit bamet da sellout ouzh an neñv? 
Evel m’hoc'h eus E welet o sevel d’an neñv, evel-se e teuy en-dro. Alleluia.

Gloria

Kempedenn 
Doue hag a uhela ar C'hrist dreist pep tra, grit dimp bezañ laouen 
hag ho trugarekaat, rak ho Mab savet d'an neñv a zo ivez hon trec'h dimp-ni :
Aet eo en hor raok d’ar c’hlod en ho kichen, ha peogwir ez omp izili e gorf, 
e vevomp eno seulabred er goubeizh. Dre Jezuz Krist. 

Pe :
Ni ho ped, Aotrou Doue hollc'halloudek, 
roit dimp-ni hag a gred ez eo savet hiziv d'an neñv 
hoc'h Unvab, hon Dasprener, ar c'hras da vevañ seulabred dre ar spered e bro an neñvoù. 
Eñ a vev. 

Lennadenn gentañ ha Salm
Evel er bloavezh A, p. 324

Eil lennadenn
Evel er bloavezh A, p. 324, pe :

Lennadenn eus lizher d'an Hebreed 9, 24-28 ; 10, 19-23

Ar C'hrist a zo antreet e-unan e-barzh an neñv.
24 Rak n’eo ket e-barzh ur santual diwar labour an dorn,
hag eñ ur skeudenn eus ar Santual gwirion,
e vefe antreet ar C'hrist, met e-barzh an Neñv e-unan,
evit en em ziskouez bremañ evidomp dirak Doue.
25 Ha n’eo ket evit en em ginnig e-unan meur a wezh,
evel ma ra an Arc'hveleg o vont bep bloaz e-barzh ar santual 
gant ur gwad n’eo ket e hini,
- 26 rak neuze en divije ranket ar C'hrist 
gouzañv meur a wezh abaoe diazezidigezh ar bed. - 

Met en em ziskouezet eo bremañ en diwezh an amzerioù, ur wezh hepmuiken,
evit distrujañ ar pec'hed dre en em aberzhiñ e-unan.
27 Hag evel m’eo bet merket d’an dud mervel ur wezh, 
ha m’emañ ar varn goude-se ;
28 evel-se ivez ar C'hrist, goude bezañ en em ginniget ur wezh hepken
«evit dilemel pec'hedoù an dud», en em ziskouezo un eil gwezh, 
ne vo ken evit digoll ar pec'hed, met evit silvidigezh ar re en gortoz.

10 19 Evel-se 'ta, breudeur, o vezañ m’hon eus surentez 
da c'halloud antren e-barzh ar Santual, dre wad Jezuz,
20 dre an hent nevez ha bev-se en deus digoret dimp a-dreuz ar ouel,
da lavarout eo a-dreuz e gorf.
21 Hag o vezañ m’hon eus ur beleg meur diazezet war di Doue,
22 tostaomp gant ur galon wirion, e leunder ar feiz,
glanaet hor c'halonoù eus loustoni ur goustiañs fall,
ha gwalc'het hor c'horfoù gant dour glan.
23 Dalc'homp divrall da ziskleriadur hor goubeizh ; 
rak gwirion eo an hini en deus grataet.

Lidyouadeg d'an Aviel : Alleluia ! Alleluia ! Mz 28, 19a-20b
It eta da gelenn an holl vroadoù ;
ha setu m’emaon ganeoc'h bemdez betek dibennoù ar bed.

Aviel
Pennad eus an Aviel santel hervez Lukaz 24, 46-53

Evel m’o bennige, e voe uhelsavet d'an neñv.
En amzer-se e lavaras Jezuz d'e ziskibion :
46 «Evel-se ez eo skrivet e rankfe ar C'hrist gouzañv 
hag adsevel a-douez ar re varv d’an trede deiz ;
47 hag e vefe embannet en e anv an distro a spered evit pardon ar pec'hedoù,
d’an holl bobloù en ur gregiñ dre Jeruzalem.
48 C’hwi eo an testoù eus an traoù-se.
49 Me avat, setu ma 'z an da zegas deoc'h Grataenn va Zad.
Chomit e kêr, ken na vezot gwisket gant ar galloud eus an nec'h.»
50 O degas a reas betek e-kichen Betania, 
hag o vezañ savet e zaouarn, en o bennigas.
51 Hag e-pad ma oa ouzh o bennigañ ec'h en em 
zispartias diouto hag e voe douget d’an Neñv.
52 Hag int, goude bezañ stouet dirazañ d’e azeuliñ, 
a zistroas da Jeruzalem, gant levenez vras,
53 hag e vezent dalc'hmat en Templ, o veuliñ hag o vennigañ Doue.

Kredo

Pedenn war ar profoù
Aotrou Doue, gant ur galon izel e teuomp da ginnig deoc'h an aberzh-mañ 
o tougen bri da Bignadenn varzhus ho Mab : dre berzh an eskemm burzhudus-mañ ra 
vezimp adsavet ni ivez evit buhez an neñv, Dre Jezuz Krist. 

Kentlavar Yaou-Bask p. 395

Pa lavarer ar Bedenn Gevradel I ( ar Reizhenn-Veur Roman) e kemerer al lodenn 
E kenunaniezh (Communicantes) arbennik.

Dazgwerzad ar C'hevuniañ Mz 28, 20
Ha setu m'emaon ganeoc'h bemdez betek dibenn ar bed, alleluia. 

Pedenn goude ar C'hevuniañ
Doue hollc'halloudek ha peurbadel, C’hwi hag a ra dimp lidañ ar c’hevrinoù santel tra 
m’emaomp c'hoazh war an douar, plijet ganeoc'h hon sachañ 
dre ar goubeizh kristen d’al lec’h m’emañ hon denegezh unanet ouzhoc’h 
dre ar C’hrist hon Aotrou. Eñ a vev. 

SEIZHVET SUL FASK
Dazgwerzad digeriñ Kv. S 27 (26), 7. 9

Selaouit, Aotrou, ouzh va mouezh ; ho kervel a ran. Em c'halon em eus lavaret deoc'h : 
Klask a ran ho tremm, ho tremm eo a glaskan, Aotrou ; na guzhit ket  ho tremm ouzhin, 
alleluia. 

Gloria

Kempedenn
Selaouit gant madelezh hon aspedennoù, Aotrou : 
evel ma kredomp emañ Salver mab-den en ho kichen er c'hlod,
grit dimp meizañ ivez e chom ganeomp-ni bepred 
betek dibenn an amzer, evel m'en deus grataet e-unan. Eñ a vev.

Lennadenn gentañ
Lennadenn eus levr Oberoù an Ebestel 7, 55-60

Gwelout a ran Mab an den en tu dehou da Zoue.
En deizioù-se, setu Stefan dirak ar Yuzevion a glask e gondaoniñ. 
 55 Met eñ, leun gant ar Spered Santel, 
paret e sell a-bann etrezek an neñv,
a welas neuze klod Doue ha Jezuz en e sav a-zehou da Zoue :
56 «Setu, emezañ, ma welan an neñvoù digor 
ha Mab an den en e sav a-zehou da Zoue.»
57 En ur grial a-bouez-penn e stouvent o divskouarn, 
hag holl a-unan en em daoljont outañ.
58 Hag o vezañ e vountet er-maez eus Kêr, en em lakajont d’e veinata.

An testoù a lakaas o gwiskamantoù 
e-harz treid ur paotr yaouank anvet Saoul.
59 Ha labezañ a raent Stefan e-keit ma rae ar c'halvadenn-mañ :

«Aotrou Jezuz, degemer va spered.»
60 Neuze o vezañ pleget e zaoulin, e youc'has en ur griadenn vras :

«Aotrou, na laka ket war o c'hont ar pec'hed-se.» 
Hag o lavarout kement-se ez eas en e gousk.

Salm 97 (96), 1 ha2b. 6 ha 7c. 9
D : An Aotrou a ren, an uhel-meurbet war an hollved. 

Pe : Alleluia !
1 An Aotrou a ren  ! Ra drido an douar, 
ra vo levenez gant bed an inizi.
2 Koumoul ha koabr a zo en-dro dezhañ, 
reizhded ha gwir a zo diazez e dron.
6 An neñvoù a skrij oc'h embann e reizhder, 
an holl bobloù a wel splannder e c'hloar.
7 Ra vo goloet a vezh servijerion an idoloù, 
ar re a denn lorc'h eus o skeudennoù. 
7c Stouit dirazañ, c'hwi an holl doueoù.
9 Rak C'hwi eo an Aotrou, 
an Uhel-meurbet an hini a ren
war an hollved, a zo a-us d'an holl doueoù.

Eil lennadenn
Lennadenn eus Diskuliadur Yann 22, 12-14, 16-17. 20 

Deus, Aotrou Jezuz !
Me, Yann, am eus klevet ur vouezh o lavarout din :
12 «Setu, dont a ran hep dale, 
ha va gopr a zegasan ganin evit daskoriñ da bep hini hervez e labour.
13 Me eo an Alfa hag an Omega, an hini kentañ hag an hini diwezhañ,
ar penn kentañ hag ar penn diwezhañ.
14 Eürus ar re a walc'h o sae evit m’o devo gwir war Wezenn ar Vuhez,
ha war an dorioù da vont e-barzh Kêr.
16 Me, Jezuz, am eus kaset va Ael 
da desteniañ deoc'h kement-mañ diwar-benn an Ilizoù.
Me eo kef ha gouenn David, steredenn beurskedus ar beure.»
17 Hag ar Spered hag ar Plac'h nevez a lavar : «Deus !.»
Hag an hini a glev, ra lavaro : «Deus !.»
Hag an hini en deus sec'hed, ra zeuio ; 
an hini en deus c'hoant, ra resevo eus an Dour a Vuhez evit netra.
20 Lavarout a ra an hini a desteni kement-mañ : «Ya, dont a ran hep dale.» 
- Amen, deus, Aotrou Jezuz !

Lidyouadeg d'an Aviel : Alleluia ! Alleluia ! Kv. Yn 14, 18
18 N’ho lezin ket emzivaded ; distreiñ a rin davedoc'h, eme an Aotrou ;
mont a rin hag e tistroin, hag ho kalon a vo laouen.

Aviel
Pennad eus an Aviel santel hervez Yann 17, 20-26

Ra vezint peursevenet en unanded.
En amzer-se, troet e zaoulagad war-zu an neñv, e pedas Jezuz, o lavarout :
20 «Tad santel, n’eo ket evito hepken e pedan, 
met ivez evit ar re a gredo ennon diwar o lavar,
21 evit ma vezint holl unan, evel m’emaout-Te, va Zad, ennon, ha me ennout ;
evit ma vezint int ivez unan ennomp, 
ha ma kredo ar bed eo Te ac'h eus va c'haset.
22 Ar c'hloar ac'h eus roet din, am eus roet dezho, 
evit ma vezint unan evel ma 'z omp-ni unan :
23 Me enno ha Te ennon, evit ma teuint da vezañ peurunan,
ha mac'h anavezo ar bed eo Te ac'h eus va c'haset,
hag en o c’harez evel m’ac'h eus va c’haret me.
24 Tad, ar re ac'h eus roet din, e fell din ma vezint ganin, 
int ivez, el lec'h ma vezin-me,
evit ma welint va gloar, an hini ac'h eus roet din ;
rak va c'haret ac'h eus a-ziaraok krouidigezh ar bed.
25 Tad reizh, ar bed n’en deus ket da anavezet ;
me avat am eus da anavezet, 
hag ar re-mañ o deus anavezet eo Te ac'h eus va c'haset.
26 Hag o lakaet am eus da anavezout da anv hag e rin c'hoazh,
ma vo enno ar garantez ac'h eus va c'haret ganti, ha ma vin-me enno.»

Kredo

Pedenn war ar profoù
Plijet ganeoc'h, Aotrou Doue, war un dro gant profoù an aberzh-mañ, 
degemer pedennoù ho pugale ; 
grit d'an c’hevrinoù-mañ, lidet gant hor brasañ karantez,
hor c'has da glod an Neñvoù. Dre Jezuz Krist.

Kentlavar Amzer Bask p. 395 pe Yaou-Bask, p. 396

Dazgwerzad ar C'hevuniañ Kv. Yn 17, 22

Tad, pediñ a ran evit ma vint unan 
evel ma 'z omp-ni unan hepken, alleluia.

Pedenn goude ar C'hevuniañ
Hor selaouit, Aotrou, C’hwi hor silvidigezh : grit dimp krediñ startoc'h 
e teuio da wir, evit korf an iliz en he fezh, ha dre ar c’hevrinoù santel-mañ, 
ar pezh a zo sevenet seukabred en Hini a zo ar penn anezhi. Dre Jezuz Krist.

AR PANTEKOST
OFERENN AN DERC’HENT

Evel er bloavezh A, p. 316

OFERENN AN DEIZ

Dazgwerzad digeriñ Fur. 1, 7
Spered an Aotrou a leugn an hollved ; Eñ hag a zalc’h ennañ pep tra, 
a oar kement a vez lavaret, alleluia. 

Pe : Rm. 5, 5 ; 8, 11
Karantez Doue a zo bet skuilhet en hor c'halon 
gant ar Spered Santel a zo o chom ennomp, alleluia. 

Gloria

Kempedenn
Aotrou Doue, hiziv, dre gevrin ar Pantekost,
e santelait hoc'h Iliz e-touez an holl bobloù hag an holl vroadoù : 
skuilhit donezonoù ar Spered Santel war ar bed-holl, 
ha kendalc'hit, e kalonoù ar re a gred, gant al labour a garantez
hoc'h eus boulc'het kerkent ha m'eo bet prezeget an Aviel. Dre Jezuz Krist.

Lennadenn gantañ ha Salm Evel er bloavezh A, p. 326

Eil lennadenn
Evel er bloavezh A, p. 327, pe :

Lennadenn eus lizher an Abostol Paol d'ar Romaned 8, 8-17

Ar re a labour e Spered Doue, ar re-se a zo mibion da Zoue.
Va breudeur, 8 Ar re a vev er c'horf n'hellont ket plijout da Zoue.
9 C’hwi avat ne vevit ket er c'horf, met er spered, 
peogwir emañ Spered Doue o chom ennoc'h.

An neb n’en deus ket Spered ar C'hrist, hennezh n’eo ket dezhañ.
10 Hogen mar d-emañ ar C'hrist ennoc'h, 
ha goude ma vefe ho korf tra a varv en abeg d’ar pec'hed,
ho spered en deus buhez en abeg d’ar reizhder.
11 Mar d-emañ o chom ennoc'h Spered an Hini 
en deus dihunet Jezuz a-douez ar re varv, 
neuze, an hevelep hini hag en deus dihunet ar C'hrist Jezuz a-douez ar re varv,
a advevo ivez ho korfoù marvel dre e Spered o chom ennoc'h.
12 Evel-se 'ta, breudeur, ez omp dleourion,
met n’eo ket e-keñver ar c'horf evit bevañ hervez ar c'horf.
13 Rak mar bevit hervez ar c'horf, ho po ar marv ;
met mar lakait gant ar Spered oberoù ar c'horf da vervel ennoc'h, ho po ar vuhez.
14 Rak kement hini a zo lusket gant spered Doue a zo bugel da Zoue.

15 Nann, n’eo ket ur spered a sklavourion hoc'h eus resevet evit adkouezhañ en aon ; 
resevet hoc'h eus ur spered a advibion hon laka da grial : Abba !, Tad !
16 Ar Spered e-unan a ro testeni d’hor spered-ni ez omp bugale da Zoue.
17 Ha mard omp bugale ez omp ivez hêred ; hêred Doue, 
ken-hêred gant ar C'hrist,
peogwir e c'houzañvomp poan gantañ da gaout gloar ivez a-unan gantañ. 

Kemalenn ar Spered Santel
1 O deuit, Spered Santel,
ha bannit eus an neñvoù
skin ho kouloù peurbadel.

6 Anez d'ho skoroù santel 
e kalon pec'her mab-den
ne vez netra didamall.

2 Deuit Tad ar beorion,
deuit gant ho roadoù
deuit luc'h hor c'halonoù.

7 Gwalc'hit mastar ar pec'hed,
dourit hor c'halonoù krin,
yac'hait hor goulioù.

3 C'hwi hor frealzer dispar,
annezad kaezh an ene, 
kuñvat frealzidigezh.

8 Distennit pezh a zo reut, 
tommit pezh a zo skornet,
reizhit pezh a zo gweet.

4 Diskuizh e-kreiz an trevell
disheol e-kreiz an tommder 
didorr e-kreiz an daeroù.

9 Gratait d'ho feizidi,
a zo o fiziañs ennoc'h,
seizhad ar spletoù santel.

5 C'hwi ar gouloù gwenvidik 
ac'hubit en o donañ
kalonoù ho feizidi.

10 Gant dellid ar santelezh,
ha frouezh ar silvidigezh, 
roit levenez peurvat. Amen. 

Lidyouadeg d'an Aviel : Alleluia ! Alleluia !
Deuit, Spered Santel : A sklêrijenn kargit hor speredoù !
A garantez tommit hor c'halonoù !

Aviel
Evel er bloavezh A, p. 327, pe :

Aviel Jezuz Krist hervez Yann 14, 15-16. 23b-26

Ar Spered Santel a zesko deoc'h pep tra.
En amzer-se, e lavare Jezuz d'e ziskibion :
15 Mar am c'harit, e virot va gourc'hemennoù.
16 Ha me a bedo an Tad, hag eñ a roio deoc'h ur Frealzer all,
ma chomo ganeoc'h da viken.

 23 Ma 'z eus unan bennak hag am c'har, e viro va c'homzoù, ha va Zad er c'haro 
hag e teuimp davetañ *hag e vimp o chom gantañ.
24 An neb n’am c'har ket ne vir ket va c'homzoù ;
hag ar gomz a glevit n’eo ket va hini met hini an Tad en deus va c'haset.
25 An traoù-se am eus lavaret deoc'h tra ma oan o chom ganeoc'h.
26 Met ar Frealzer, ar Spered Glan, a vo kaset gant an Tad em anv,
hennezh a zesko deoc'h pep tra
hag a zegaso soñj deoc'h eus kement am eus lavaret deoc'h.

Kredo

Pedenn war ar profoù
Plijet ganeoc'h, Aotrou Doue, hervez ar c'hrataenn graet gant ho Mab, 
ma teuio ar Spered Santel d'hor sklêrijennañ mui-ouzh-mui 
war gevrin an aberzh emaomp o lidañ, 
ha da zigeriñ, gant madelezh, hor speredoù da bep gwirionez. Dre Jezuz Krist.

Kentlavar. Kevrin ar Pantekost
An Aotrou Doue ganeoc'h. R/ Ha gant ho spered.
Hor c'halon d'an uhel R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Evit kas da benn oberenn vurzhudus Pask,
hoc'h eus skuilhet en deiz-mañ ar Spered Santel
war an dud dibabet ganeoc'h evit ho pugale
hag hoc'h eus unanet gant hoc’h Unvab.

Ho Spered eo en deus roet d'an holl bobloù, e penn-kentañ an Iliz,
an anaoudegezh eus ar gwir Doue,
dezho da embann, pep hini en he yezh, an hevelep feiz.

Setu perak emañ o tridal dre ar bed a-bezh pobl ar vadezidi, douget gant levenez Pask, tra
ma kan an aeled meulgan ho klod dibouez en neñvoù : Santel...

Dazgwerzad ar C'hevuniañ Ob. 2, 4.11
An diskibion a voe leuniet eus ar Spered Santel, 
evit mont da embann burzhudoù Doue, alleluia. 

Pedenn goude ar C'hevuniañ
Aotrou  Doue,  C’hwi  hag  a  ro  d'hoc'h  Iliz  madoù  an  neñv  gant  largentez,  
mirit enni ar c'hras hoc'h eus roet, evit ma labouro nerzhus ennomp ar Spered Santel
hoc’h  skuilhet  en  hor  c’halonoù,  hag  evit  ma  talvezo  kreñvoc'h-kreñvañ  ar  mezhur
speredel-mañ d’ hor silvidigezh peurbadel. Dre Jezuz Krist.

Bennozh-gouel, mar karer, p. 426 
Evit kimiad ar bobl, an diagon, pe ar beleg, a gan pe a lavar : 

It, lavaret eo an Oferenn. Alleluia. Alleluia. 
Pe : It e peoc'h hon Aotrou. Alleluia. Alleluia.

R/ Bennozh da Zoue. Alleluia. Alleluia. 

Gant ma’z eo echu bremañ Amzer Fask e lazher piled pask. Mat eo mirout ar piled avat
e chapel ar vadeziant gant an doujañs dleet dezhañ, e enaouiñ pa vez lidet ur vadeziant hag
enaouiñ piledoù an nevez badezidi ouzh e flamm.

LIDREIZH AN OFERENN
LIDOÙ DIGOR

1. Ur wezh bodet ar bobl, e teu ar beleg d'an aoter gant e waziaded, tra ma kaner ar C'han 
Digeriñ.

Stouiñ a ra dirak an aoter gant e waziaded, pokat a ra d'an aoter hag ezañsiñ, diouzh an 
degouezh. Mont a ra neuze d'an azezenn gant e waziaded.

Pa vez echu ar C'han Digeriñ, an holl, en o sav, a ra arouez ar Groaz endra ma lavar ar 
beleg : 

En anv an Tad, hag ar Mab, hag ar Spered Santel. R/ Amen. 

2. Ar beleg, dezhañ e zaouarn astennet, a gevarc’h ar bobl en ur lavarout : 

KEVARC’H
Stumm 1

Gras hon Aotrou Jezuz Krist, 
karantez Doue an Tad 
hag unaniezh ar Spered Santel, 
ra vint ganeoc'h-holl. R/ Ha gant ho spered.

Stumm 2
Gras ha peoc'h Doue hon Tad
ha Jezuz Krist hon Aotrou
ra vint ganeoc'h holl. R/ Ha gant ho spered.

Stumm 3
An Aotrou Doue ganeoc'h. R/ Ha gant ho spered.

An Eskob :
Ar peoc'h ra vo ganeoc'h. R/ Ha gant ho spered.

3. Ar beleg, pe an diagon, pe ur gwaziad all, a c'hell lavarout un nebeut gerioù evit kinnig 
d’ar feizidi Oferenn an deiz: 

LID AR BINIJENN
D' ar Sul, dreist holl en amzer Fask, hag ivez da sadorn-noz, lidadur ar binijenn a c'hell 

bezañ graet gant Lid Bennozh ha Sparfañ an Dour, en eñvor d'ar Vadeziant, evel ma vo kavet 
amañ dindan.

STUMM 1
4. Ar beleg a bed ar feizidi d'ar binijenn, en ur lavarout : 

Va breudeur, anzavomp hor pec'hedoù, 
evit bezañ e stad da lidañ an Oferenn santel : 

Pedenn goude ar predig sioul, e lavar an holl :
Me anzav ouzh Doue hollc'halloudek hag ouzhoc'h, va breudeur,
em eus pec'het bras dre soñj, dre gomz, dre ober ha dre lez-ober. 

O skeiñ war boull o c'halon, e lavaront :
Dre va gwall, dre va gwall, dre va brasañ gwall.
Rak-se e c'houlennan ouzh an Itron Varia bepred Gwerc'hez,
ouzh an Aeled hag an holl Sent, 
hag ouzhoc'h, va breudeur, pediñ hon Aotrou Doue evidon. 

Goude-se e lavar ar beleg pedenn an absolvenn :
Plijet gant Doue hollc'halloudek kemer truez ouzhimp, pardoniñ dimp hor pec'hedoù hag 
hor ren d'ar vuhez peurbadel. R/ Amen.

STUMM 2
5. Ar beleg a bed ar feizidi d'ar binijenn, en ur lavarout : 

Va breudeur, anzavomp hor pec'hedoù, 
evit bezañ e stad da lidañ an Oferenn santel : 

Goude ur predig sioul e lavar ar beleg : 
Ho pet truez ouzhimp, Aotrou Doue. R/ Rak pec'het hon eus enep deoc'h.
Diskouezit dimp ho trugarez, Aotrou Doue. R/ Ha roit dimp ho silvidigezh. 

Neuze e lavar ar beleg pedenn an absolvenn : 
Plijet gant Doue hollc'halloudek kemer truez ouzhimp, pardoniñ dimp hor pec'hedoù hag 
hor ren d'ar vuhez peurbadel. R/  Amen.

STUMM 3
6 Ar beleg a bed ar feizidi d'ar binijenn, en ur lavarout : 

Va breudeur, anzavomp hor pec'hedoù, 
evit bezañ e stad da lidañ an Oferenn santel. 

Goude ur predig sioul, ar beleg, pe an diagon pe ur gwaziad all a lavar : 
C'hwi, bet kaset da reiñ yec'hed d'an dud rannet o c'halon, 
Aotrou Doue, ho pet truez. R/ Aotrou Doue, ho pet truez. 
C'hwi hag a zo deuet da c'hervel ar bec'herion, 
Aotrou Krist, ho pet truez. R/ Aotrou Krist, ho pet truez. 
C'hwi hag a zo azezet en tu dehou d'an Tad hag a asped evidomp, 
Aotrou Doue, ho pet truez. R/ Aotrou Doue, ho pet truez.

Neuze ar beleg a lavar an absolvenn : 
Plijet gant Doue hollc'halloudek kemer truez ouzhimp, pardoniñ dimp hor pec'hedoù hag 
hor ren d'ar vuhez peurbadel. R/  Amen.

___________________________
7. Ha da c'houde e kaner ar C’hyrie (Stumm 1 ha 2) ma n’eo ket bet kanet 

     (Kv, stumm 3), pe c'hoazh ar gwerzadoù da-heul :
Aotrou Doue, ho pet truez. R/ Aotrou Doue, ho pet truez. 
Aotrou Krist, ho pet truez.  R/ Aotrou Krist, ho pet truez.
Aotrou Doue, ho pet truez. R/ Aotrou Doue, ho pet truez.

___________________________

LID SPARFAÑ AN DOUR BENNIGET 
* 1. D'ar Sul, dreist-holl, e-pad amzer Pask, e c'heller ober bennigadenn ha sparfadur an 

dour e koun ar Vadeziant, zoken pa vez an Oferenn da sadorn da noz en holl ilizoù ha 
chapelioù. Ma vez graet al lid e-pad an Oferenn e kemer lec'h lid ar binijenn.

* 2. Goude an degemer, ar beleg, ouzh an azezenn, troet etrezek ar bobl ha dirak ar girinad 
dour da vennigañ, a lavar ar c'homzoù-mañ pe reoù heñvel : 

Breudeur a garantez, goulennomp ouzh hon Aotrou Doue  bennigañ  an dour-mañ  a vo
sparfet warnomp e koun ar vadeziant.  Ra blijo gantañ hon derc'hel feal d'ar Spered hon
eus degemeret.

Ha goude un ehan berr er sioulded, e kendalc'h, dezhañ e zaouarn astennet :
Doue peurbadel hag hollc'halloudek, roet hoc'h eus d'an dud an dour o tegas buhez ha
glanded dezho, ho mennantez eo ivez e c'hellfe  gwalc'hiñ hon eneoù ha degas dimp
donezon ar vuhez peurbadel ; teurvezit   ✠ bennigañ an dour-mañ,  pa glaskomp drezañ
kaout gwarez en ho teiz, Aotrou.

Nevesait ennomp eienenn vev ho kras, ha grit dimp, dre an dour-mañ, bezañ gwarezet
diouzh pep droug a-enep ar spered hag ar c'horf ; hag e c'hellimp neuze tostaat ouzhoc'h
gant ur galon c'hlan, ha degemer a-zoare ho silvidigezh. Dre Jezuz Krist hon Aotrou. 

R/  Amen.

Pe : 
Aotrou Doue, hollc'halloudek ha peurbadel, C'hwi hag a zo bet fellet deoc'h, dre an dour-
mañ, feunteun a vuhez ha mammenn a c'hlanidigezh, e vefe gwalc'het ivez hon eneoù
hag e resevfent donezon ar vuhez peurbadel, ho pediñ a reomp da ✠ vennigañ an dour-
mañ : e implij a reomp gant fiziañs evit goulenn start pardon hor pec'hedoù ha kaout
gwarez ho kras a-enep pep kleñved, hag a-enep da nerzhioù an droug.  En ho trugarez,
Aotrou, na baouezit ket da lakaat da strinkañ evidomp doureier bev ar silvidigezh ; hag
e c'hellimp neuze tostaat ouzhoc'h gant ur galon c'hlan, ha mont e-biou da holl arvarioù
an ene hag ar c'horf. Dre Jezuz Krist hon Aotrou. R/ Amen.

Pe, en amzer Fask : 
Aotrou  Doue  hollc'halloudek,  selaouit  pedenn  ho  pobl  hag  a  zo  o  kounaat  oberenn
varzhus  ar  grouidigezh  hag  hini  marzhusoc'h  c'hoazh  an  dasprenidigezh,  teurvezit
✠bennigañ an dour-mañ.

Krouet hoc'h eus eñ evit frouezhusaat an douar hag evit reiñ freskadurezh ha glanded
d'hor c'horfoù. 

Graet hoc'h eus anezhañ benveg ho trugarez : Drezañ hoc'h eus roet frankiz d'ho pobl ha
torret he sec'hed er gouelec'h ; drezañ o deus ar brofeded kemennet an emglev nevez ho
poa mennet siellañ gant an dud ; drezañ en diwezh, ur wezh santelaet pa voe bet badezet
Jezuz  er  stêr  Jordan,  hoc'h  eus  renevezet  hon  hennad gwariet  gant  ar  pec'hed,  dre
walc'hadenn an azgenel. 

Ra zeuio, bremañ, an dour-se da zegas soñj dimp eus hor badeziant ha da reiñ perzh dimp
e levenez hor breudeur badezet  gant  gouelioù Pask. Dre Jezuz Krist  hon Aotrou.  R/
Amen.

* 3. Mard eo chomet ar boaz, evit bennigañ an dour, da veskañ holen gantañ, e venniger 
evel-henn an holen : 

Ho pediñ a reomp, Doue hollc'halloudek : teurvezit bennigañ ✠ an holen-mañ hoc'h eus
krouet  hoc'h-unan.  Gwezhall  hoc'h  eus  gourc'hemennet  d'an  diouganer  Elizeaz  teurel
holen en doureier evit ma rofent mui ar marv. Grit eta, Aotrou, ma teuio ho Spered da
bellaat an Enebour eus kement lec'h ma vo skuilhet warnañ an dour emaomp o vont da
veskañ gant holen, ha ma vezimp evel-se diwallet bepred. Dre Jezuz Krist hon Aotrou. R/
Amen.

Neuze e laka an holen en dour hep distagañ ger ebet. 
* 4. Goude e sparf ar beleg dour warnañ e-unan, war ar waziaded ha war ar bobl, en ur 

dremen dre an iliz, pa vez tu d'en ober.
Ma ra tro an iliz, e c'haller kanañ unan eus ar pedennoù a zo amañ izeloc'h, pe unan all 

kenazas.
E-maez eus amzer Fask

Dazgwerzad 1 S 50, 9
Sparfit Aotrou sikadez warnon hag e vin glanaet ;
gwalc'hit-me hag e vin gwennoc'h eget an erc'h.

Dazgwerzad 2 Ez 36, 25
Skuilhañ a rin warnoc'h un dour glan,
Hag e vezoc'h glanaet, eme an Aotrou. 
Ur galon nevez a roin deoc'h.

Meulgan Kv. 1 Pêr 1, 3-5
Ra vo benniget Doue,  Tad hon Aotrou Jezuz Krist : En e drugarez vras ez omp bet

ganet a-nevez gantañ evit ur goubeizh leun a vuhez, dre adsavidigezh Jezuz Krist a-douez
ar re varv, evit un hêrezh na c'hello ket breinañ, homañ bet miret deoc'h en neñvoù, a-benn
ar silvidigezh prest d’en em zisklêriañ e dibenn an amzer.

Amzer Fask
Dazgwerzad Ez 47, 1-2.9

Dour  a  welis  o  tiruilhal  diouzh  an  Neved,  dres  diouzh  an  tu  dehou,  alleluia  :
hag holl  ar  re  a voe tizhet  gant an dour-se,  ur  wezh yac'h ha salv,  a  c'hanas,  alleluia,
alleluia.

* 5. Ar beleg, distro d’an azezenn ha dezhañ e zaouarn juntet, a lavar :
Doue hollc'halloudek, d'hor glanaat diouzh hor pec'hedoù, ha dre nerzh an  Oferenn

emaomp o lidañ, ra blijo gantañ hon lakaat dellezek da gemer perzh, un deiz, e banvez e
Rouantelezh. R/ Amen

__________________________________

8. Da c’houde e vez kanet, pe lavaret, ar Gloria, pa vez da lavarout :
Klod da Zoue e barr an neñvoù,
ha peoc'h war an douar d'an dud a vennantez vat.
Ho meuliñ a reomp, ho pennigañ a reomp,
hoc'h azeuliñ a reomp, ho klodveuriñ a reomp, 
trugarez a zougomp deoc'h evit ho klod dispar,
Aotrou Doue, Roue an neñv, Doue an Tad hollc'halloudek.

Aotrou Mab unganet, Jezuz Krist,
Aotrou Doue, Oan Doue, Mab an Tad,
C'hwi hag a zilam pec'hedoù ar bed, ho pet truez ouzhimp ;
C'hwi hag a zilam pec'hedoù ar bed, degemerit hon aspedenn.
C'hwi azezet en tu dehou d'an Tad, ho pet truez ouzhimp,
rak C'hwi hepken zo santel, C'hwi hepken zo Aotrou,
C'hwi hepken zo uhel-meurbet, Jezuz Krist, gant ar Spered Santel : 
e klod Doue an Tad. Amen.

Pe neuze, ma kaner e latin :
Gloria in excelsis Deo et in terra pax hominibus bonae voluntatis.

Laudamus te, benedicimus te, adoramus te, glorificamus te,
gratias agimus tibi propter magnam gloriam tuam, 
Domine Deus, Rex caelestis, Deus Pater omnipotens. 

Domine Fili Unigenite, Iesu Christe,
Domine Deus, Agnus Dei, Filius Patris, 
qui tollis peccata mundi, miserere nobis ;
qui tollis peccata mundi, suscipe deprecationem nostram. 

Qui sedes ad dexteram Patris, miserere nobis.

Quoniam tu solus Sanctus, tu solus Dominus, 
tu solus Altissimus, Iesu Christe, cum Sancto Spiritu :
in gloria Dei Patris. Amen.

KEMPEDENN
9. Goude-se, e lavar ar beleg, dezhañ e zaouarn juntet : Pedomp.

An holl a bed ur predig sioul, ha goude-se, ar beleg, dezhañ e zaouarn astennet, a lavar ar gempedenn.
Echuiñ a ra en ur lavarout : 

- ouzh an Tad : 
Dre hon Aotrou Jezuz Krist ho Mab, a vev hag a ren 
 ganeoc'h a-unan gant ar Spered Santel, Doue a-holl-viskoazh da virviken.

- ouzh an Tad, met gant meneg eus ar Mab en diwezh : 
Eñ a vev hag a ren ganeoc'h a-unan gant ar Spered Santel, 
Doue a-holl-viskoazh da virviken.

- ouzh ar Mab : 
C'hwi a vev hag a ren, gant Doue an Tad, a-unan gant ar Spered Santel,
Doue, a-holl-viskoazh da virviken. R/ Amen.

10. Al lenner, ouzh an urzhoù, a lenn al lennadenn, hag an holl, azezet, a selaou. Da echuiñ, 
e lavar al lenner:

Setu Komz an Aotrou. R/ Bennozh da Zoue.

11. Ar c'hiniad, pe unan all, a gan pe a lenn ar Salm, hag ar bobl, an diskan.
12. An eil lennadenn a vez graet, pa vez d'ober, en hevelep stumm.

       Da echuiñ, e lavar al lenner :
Setu Komz an Aotrou. R/ Bennozh da Zoue.

13. Goude-se e vez kanet (pe lavaret) an Alleluia gant gwerzad an deiz.
R/ Alleluia !

E-pad amzer ar C'horaiz e vez graet gant unan eus ar goarganoù (tractus) amañ dindan pe 
gant re all heñvel outo :

R/ Meuleudi deoc'h, o Krist, roue a glod peurbadel ! pe :
R/ Meuleudi hag enor deoc'h, Aotrou Jezuz ! pe :
R/ Klod ha meuleudi deoc'h, Aotrou Krist ! pe :
R/ Klod deoc'h, o Krist, Komz Doue !

14. E-keit-se, e laka ar beleg an ezañs, pa vez graet. An diagon a c'houlenn bennozh ar beleg
en ur lavarout. 

Plijet ganeoc'h, va zad, reiñ din ho pennozh. 

Ar beleg a lavar a vouezh izel : 
Ra vo hon Aotrou en ho kalon ha war ho muzelloù, 
deoc'h da embann ervat e Aviel santel, 
en Anv an Tad, hag ar Mab ✠, hag ar Spered Santel. 

An diagon a ra arouez ar groaz hag a respont : Amen
Pa n'eus ket a ziagon, e lavar ar beleg, stouet dirak an aoter, ar bedenn-mañ : 

Glanait va c'halon ha va muzelloù, Doue hollc'halloudek, 
ma c'hellin embann ervat hoc'h Aviel santel.

15. An diagon, pe ar beleg, a ya d'an urzhoù, gant e waziaded pa vez da ezañsiñ, hag ar re a 
zougen kantolorioù, hag e lavar :

An Aotrou Doue ganeoc'h. R/ Ha gant ho spered. 
Lennadenn eus an Aviel santel hervez ( Mazhev, Mark, Lukaz, Yann )

hag e ra arouez ar groaz war al levr, war e dal, e vuzelloù hag e vruched. 
R/ Klod deoc'h-C'hwi, Aotrou.

Goude ezañsiñ, pa vez d'ober, ec'h embann an diagon, pe ar beleg, an Aviel.
16. Pa vez echu, e lavar : 

Setu Komz an Aotrou. R/ Meuleudi deoc'h, Aotrou Krist.

Diskouezet e vez al levr, en ur lavarout a vouezh izel : 
Dre gomzoù an Aviel, ra vo dilamet hor pec'hedoù.

17. Da-heul e vez graet an homelienn distaget gant ar beleg pe an diagon bep Sul ha d’ar 
gouelioù-meur ; d’an deizioù all e vez erbedet hepken.

18. Da-heul an homelienn e vez lavaret ar Feizvonnad (Kredo) pa vez erverket. 

1- Feizvonnad Nikaia-Kêrgustentin
Me ' gred en un Doue hepken, an Tad hollc'halloudek, 
oberer an neñv hag an douar, kement a zo hewel ha dihewel.

Hag en un Aotrou hepken, Jezuz Krist, Unvab Doue, 
ganet eus an Tad a-raok an holl gantvedoù.
Doue eus Doue, gouloù eus gouloù, Doue gwirion eus Doue gwirion,
Engehentet, ha neket graet, kensolwez gant an Tad,
ha drezañ eo bet graet pep tra.
Evidomp-ni an dud, hag evit hor silvidigezh, ez eo diskennet eus an neñv.

An holl a stou en ur lavarout ar gerioù-mañ :
Ha korf en deus kemeret dre c'halloud ar Spered Santel 
eus ar Werc'hez Vari, ha deuet eo da vout den.

Evidomp-ni ivez staget ouzh ar Groaz dindan Poñs-Pilat,
e tiouzañvas hag e voe beziet ;
d'an trede deiz e tasorc'has hervez ar Skriturioù,
hag e savas d'an neñv ; emañ azezet en tu dehou d'an Tad.

Hag e teuio en-dro e-kreiz ar c'hlod
da varn ar re vev hag ar re varv, ha d'e ren ne vo diwezh ebet.

Me ' gred ivez er Spered Santel, a zo Aotrou hag a ro buhez,
a zeu eus an Tad hag eus ar Mab ;
hag a-unan gant an Tad hag ar Mab ez eo azeulet hag kenglodekaet ;
komzet en deus dre ar Brofeded.

Me ' gred en Iliz, a zo unan, santel, katolik hag abostolel.
Anzav a ran ur vadeziant hepken evit dilemel ar pec'hedoù.
Ha gortoz a ran dasorc'h ar re varv, ha buhez ar bed da zont. Amen.

Pe neuze, ma kaner e latin :
Credo in unum Deum, Patrem omnipotentem, 
factorem caeli et terrae, visibilium omnium et invisibilium.

Et in unum Dominum Iesum Christum, Filium Dei unigenitum, 
et ex Patre natum ante omnia saecula.
Deum de Deo, lumen de lumine, Deum verum de Deo vero, 
genitum, non factum, consubstantialem Patri : per quem omnia facta sunt. 
Qui propter nos homines et propter nostram salutem descendit de caelis. 

An holl a stou en ur lavarout ar gerioù-mañ :
Et incarnatus est de Spiritu Sancto ex Maria Virgine, et homo factus est. 
Crucifixus etiam pro nobis sub Pontio Pilato ;
passus et sepultus est, et resurrexit tertia die, secundum Scripturas,
et ascendit in caelum, sedet ad dexteram Patris. 

Et iterum venturus est cum gloria, iudicare vivos et mortuos,
cuius regni non erit finis. 

Et in Spiritum Sanctum, Dominum et vivificantem : 
qui ex Patre Filioque procedit. 
Qui cum Patre et Filio simul adoratur et conglorificatur :
qui locutus est per Prophetas.

Et unam, sanctam, catholicam et apostolicam Ecclesiam. 
Confiteor unum baptisma in remissionem peccatorum.
Et exspecto resurrectionem mortuorum, et vitam venturi saeculi. Amen.

19 E-lec'h Kredo Nikaia-Kergustentin, dreist-holl e-pad ar C'horaiz hag en amzer Fask, e 
c'heller kemer Feizvonnad an Ebestel.

2 - Feizvonnad an Ebestel

Me 'gred en Doue an Tad hollc'halloudek, krouer an neñv hag an douar.
Hag e Jezuz Krist, e Unvab, hon Aotrou,

an holl a stou en ur lavarout ar gerioù-mañ
a zo bet engehentet gant ar Spered Santel, ganet eus ar Werc'hez Vari,
en deus gouzañvet dindan Poñs-Pilat,
a zo bet staget ouzh ar groaz, marvet ha sebeliet,
a zo diskennet d'an ifernioù, d'an trede deiz eo savet a varv da vev,
pignet d'an neñv, emañ azezet en tu dehou d'an Tad hollc'halloudek,
ac'hano e teuio da varn ar re vev hag ar re varv.

Me ' gred er Spered Santel, en Iliz santel katolik,
e kenunaniezh ar Sent, e pardon ar pec'hedoù,
e dasorc'hidigezh ar c'hig, er vuhez peurbadel. Amen.

Pe neuze, ma lavarer e latin :
Credo in Deum, Patrem omnipotentem, Creatorem caeli et terrae.
Et in Iesum Christum, Filium eius unicum, Dominum nostrum:
qui conceptus est de Spiritu Sancto, natus ex Maria Virgine,
passus sub Pontio Pilato, crucifixus, mortuus, et sepultus,
descendit ad inferos, tertia die resurrexit a mortuis,
ascendit ad caelos, sedet ad dexteram Dei Patris omnipotentis,
inde venturus est iudicare vivos et mortuos.

Credo in Spiritum Sanctum, sanctam Ecclesiam catholicam,
sanctorum communionem, remissionem peccatorum,
carnis resurrectionem, vitam aeternam. Amen.

20. Da c’houde, e vez graet ar bedenn hollvedel (pe Pedenn ar feizidi), p. 824

21. Kan ar C'hinnig a vez graet neuze, hag ar waziaded a laka war an aoter al lienennoù, ar 

c'halir, hag ar Misal.
22. Ar feizidi a c'hell degas neuze ar bara hag ar gwin evit ar Gevradiezh, hag ar profoù all 

evit ezhommoù an Iliz hag ar beorion.
23. Ar beleg, en e sav ouzh an aoter, gant ar blatinenn en e zaouarn, hag an ostiv warnañ, er 

sav un tammig a-us d'an aoter hag a lavar a vouezh izel : 
Bennozh deoc'h, Aotrou, Doue ar bed a-bezh, 
rak digant ho madelezh hon eus bet ar bara-mañ a ginnigomp deoc'h, 
frouezh an douar ha frouezh labour mab-den, 
a zeuio da vezañ evidomp bara ar vuhez. 
R/ Bennozh da Zoue da virviken.

24. An diagon, pe ar beleg, a laka ar gwin hag un dakenn dour er c'halir en ur lavarout o 
vouskomz :

Dre gevrin an dour hag ar gwin-mañ, ra vimp kenlodek e doueelezh an hini en deus 
teurvezet kemer perzh en hon dended. 

25. Ar beleg a sav neuze etre e zaouarn, ar c'haliriad un tammig a-us d'an aoter en ur 
lavarout a vouezh izel : 

Bennozh deoc'h, Aotrou, Doue ar bed a-bezh,
rak eus ho madelezh hon eus bet ar gwin-mañ a ginnigomp deoc'h,
frouezh ar winienn ha frouezh labour mab-den, 
a zeuio da vezañ evidomp an died speredel. 
R/ Bennozh da Zoue da virviken.

26. Ar beleg, stouet izel, a lavar, goude-se, a vouezh izel : 
Gant ur spered uvel hag un ene keuziet, ra vimp degemeret ganeoc'h, Aotrou ; 
ra vo aotreet hon aberzh hiziv ha ra vo plijus evidoc'h. 

27. Diouzh ma vez tu, e ra neuze ezañsadur ar profoù, an aoter hag ar groaz. 
An diagon, pe ur gwaziad all a ezañs ar bobl.

28. Ouzh kostez an aoter e walc'h ar beleg e zaouarn en ur lavarout a vouezh izel : 
Va gwalc'hit, Aotrou Doue, eus va fallentez, ha va glanait eus va fec'hed.

29. E-kreiz an aoter, troet ouzh ar bobl, e lavar : 
Pedit, va breudeur, ma plijo gant Doue, an Tad hollc'halloudek, 
degemer va aberzh, a zo ivez hoc'h hini.

R/ Plijet gant Doue e zegemer eus ho taouarn, 
     evit e c'hloar hag e veuleudi, 
     evit hor mad-ni hag hini an Iliz santel.

30. Dezhañ e zaouarn astennet ha juntet goude, e lavar ar beleg ar Bedenn war ar profoù. 
Goude ar Bedenn war ar profoù, e lavar ar c'hlozadur berr : 

Ma komzer ouzh an Tad : Dre Jezuz Krist hon Aotrou.

Ma vez bet graet meneg eus ar Mab : 
Eñ a vev hag ren a-holl-viskoazh da virviken. R/ Amen.

Ar Reizhenn-Veur
31. Neuze e stag ar beleg gant ar Reizhenn-Veur, dezhañ e zaouarn astennet : 

An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

Ar beleg a gendalc'h gant ar C’hentlavar, dezhañ e zaouarn astennet :
D'an diwezh e junt e zaouarn evit lavarout pe kanañ gant ar bobl : 

Santel, santel, santel an Aotrou Doue, Mestr ar bed.
Leun eo gant ho kloar an neñv hag an douar. 
Hozanna e lein an neñv.
Benniget an Hini a zeu en anv Doue.
Hozanna e lein an neñv.

Pe neuze, ma kaner e latin :
Sanctus, Sanctus, Sanctus Dominus Deus Sabaoth.
Pleni sunt caeli et terra gloria tua. Hosanna in excelsis.
Benedictus qui venit in nomine Domini. Hosanna in excelsis.

32. En holl Oferennoù, e c'hell ar beleg-lider kanañ lodennoù pennañ ar Reizhenn-Veur. Er 
Reizhenn-Veur Roman, ar pezh a zo etre krommelloù a c'hell bezañ lezet a-gostez.

KENTLAVAR AN AZVENT I A-zivout div zonedigezh ar C'hrist
33. Ar C'hentlavar-mañ a vez lavaret adal ar Sul kentañ betek ar 16 a viz Kerzu en 

Oferennoù eus amzer an Azvent hag en Oferennoù n'o deus ket ur C'hentlavar arbennik.
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Deuet eo, ur wezh kentañ, en ur sammañ warnañ stad izel hor buhez den,
evit seveniñ ho mennad a viskoazh 
ha digeriñ evidomp hent ar silvidigezh peurbadel.

Evel-se, pa zeuio en-dro e splannder e c'hloar,
e kavimp en diwezh, e leunded ar sklêrijenn, ar madoù grataet
hag emaomp o c'hortoz gant goanag en ur chom war evezh.

Setu perak, a-unan gant an Aeled hag an Arc'haeled
ha gant holl strolladoù galloudus an neñv
e kanomp meuleudi d'ho kloar en ur lavarout da viken : Santel…

KENTLAVAR AN AZVENT II A-zivout an engortoz eus div zonedigezh ar C'hrist
34. Ar C'hentlavar-mañ a vez lavaret adalek ar 17 betek ar 24 a viz Kerzu en Oferennoù an 

amzer hag er re n'o deus ket ur C'hentlavar arbennik.
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Eñ eo an Hini bet kemennet a bell amzer gant an holl brofeded ; 
bet douget gant ar Werc'hez, e Vamm, leun a garantez, 
bet diskleriet gant Yann Vadezour e oa o tont 
ha diskouezet gantañ d'an dud p’ edo en o zouez.

Reiñ a ra dimp diwar vremañ al levenez 
da dreiñ hor c'halon war-zu kevrin e c'hinivelezh
ma vimp kavet gantañ aketus da bediñ ha laouen ouzh e veuliñ.

Setu perak, a-unan gant an Aeled hag an Arc'haeled ha gant holl strolladoù galloudus an 
neñv, e kanomp d'ho kloar ar veuleudi en ur lavarout da viken : Santel...

KENTLAVARIOÙ NEDELEG
KENTLAVAR NEDELEG I Ar C'hrist, hor sklêrijenn

35. Ar C'hentlavar-mañ a vez lavaret en Oferennoù Ginivelezh hon Aotrou, en Eizhved hag
en amzer Nedeleg,  zoken en  Oferennoù o deus ur C'hentlavar  dezho o-unan, nemet  ar re
o deus e C'hentlavar arbennik a-zivout ar c’hevrinoù doueel pe an Nouezoù Doueel.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel.

Rak dre gevrin ar Gomz deuet da vout den
he deus paret dirak selloù hor spered ur sklêrijenn nevez war ho klod :
Hiviziken e anavezomp ennañ Doue deuet da vezañ gwelus d’hon daoulagad
hag ez omp douget drezañ da garout ar pezh a chom diwelus.

Setu perak, a-unan gant an Aeled hag an Arc'haeled,
ha gant holl strolladoù galloudus an neñv e kanomp meuleudi d'ho kloar
en ur lavarout da viken : Santel...

Pa vez graet gant ar  Bedenn Gevradel I  (ar  Reizhenn-Veur Roman) e lavarer ar bedenn
"E kenunaniezh" (Communicantes) arbennik amañ dindan, p. 410.

En Oferenn an Derc'hent hag ar Pellgent, e vez lavaret : e lidomp an noz santel meurbet ;
en Oferenn an deiz : e lidomp an deiz santel meurbet.

KENTLAVAR NEDELEG II Ratreidigezh an hollved dre an Emzenadur
36. Ar C'hentlavar-mañ a vez lavaret en Oferennoù Ginivelezh hon Aotrou, en Eizhved hag

en amzer Nedeleg,  zoken en  Oferennoù o deus ur C'hentlavar  dezho o-unan, nemet  ar re
o deus e C'hentlavar arbennik a-zivout ar c’hevrinoù doueel pe an Nouezoù Doueel.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou.

E kevrin e c'hinivelezh e teu an Hini a zo diwel en e hennad-Doue 
da vezañ gwelus evidomp : 
Ganet eus an Tad a-holl-viskoazh, e teu da vezañ den e red an amzer.

Evel-se, en ur adsevel ennañ e-unan an hollved diskaret,
e kas da benn ratreidigezh pep tra 
hag e tegas an den dianket, war hent Rouantelezh an neñv.

Setu perak, a-unan gant an holl Aeled,
e fell dimp ho kanmeuliñ laouen en ur lavarout : Santel…

Pa vez graet gant ar  Bedenn Gevradel I  (ar  Reizhenn-Veur Roman) e lavarer ar bedenn
"E kenunaniezh" (Communicantes) arbennik amañ dindan, p. 410

En Oferenn an Derc'hent hag ar Pellgent, e vez lavaret : e lidomp an noz santel meurbet ; 
en Oferenn an deiz : e lidomp an deiz santel meurbet.

KENTLAVAR NEDELEG III Eskemm burzhudus hor silvidigezh
37. Ar C'hentlavar-mañ a vez lavaret en Oferennoù Ginivelezh hon Aotrou, en Eizhved hag

en amzer Nedeleg,  zoken en  Oferennoù o deus ur C'hentlavar  dezho o-unan, nemet  ar re
o deus e C'hentlavar arbennik a-zivout ar c’hevrinoù doueel pe an Nouezoù Doueel.

E gwirionez,  un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou.

Drezañ, e vez sevenet hiziv an eskemm burzhudus o tegas dimp ar silvidigezh : 
pa gemer ho Komz hor stad kizidik
e c’hounez hon hennad marvel un uhelder dispar ha da viken,
kement ha ma teuomp, ni ivez, da vezañ peurbadel.

Setu perak a-unan gant bagadoù an Aeled e kanomp laouen ho meuleudi
en ur lavarout da viken. Santel...

Pa vez graet gant ar  Bedenn Gevradel I  (ar  Reizhenn-Veur Roman) e lavarer ar bedenn
"E kenunaniezh" (Communicantes) arbennik amañ dindan, p. 410

En Oferenn an Derc'hent hag ar Pellgent, e vez lavaret : e lidomp an noz santel meurbet ;
en Oferenn an deiz : e lidomp an deiz santel meurbet.

KENTLAVAR AN EPIFANIEZH 
Jezuz Krist sklêrijenn an dud

38.  Ar  C'hentlavar-mañ  a  vez  lavaret  da-geñver  Oferennoù  gouel-meur  an  Epifaniezh.
Ar c’hentlavar-mañ,  pe  unan  eus  re  ar  C’hinivelezh,  a  c’hell  bezañ  lavaret  zoken  d’an
devezhioù goude an Epifaniezh betek ar Sadorn kent gouel Badeziant hor Salver.

E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Rak hiziv hoc'h eus diskuliet kevrin hor silvidigezh en Aotrou Krist
evel ur sklêrijenn evit an holl vroadoù, 
ha pa 'z eo en em ziskouezet en hon hennad marvel,
hoc’h eus hor c’hrouet a-nevez, dre berzh klod e hennad divarvel.

Setu perak, a-unan gant an Aeled hag an Arc'haeled,
ha gant holl strolladoù galloudus an neñv,
e kanomp meuleudi d'ho kloar en ur lavarout da viken : Santel…



KENTLAVARIOÙ AR C'HORAIZ 391

KENTLAVARIOÙ AR C'HORAIZ
KENTLAVAR AR C'HORAIZ I A-zivout spered santelaidigezh ar C'horaiz

39. Ar C'hentlavar-mañ a vez lavaret e-pad ar C'horaiz, dreist-holl d'ar Sulioù pa n’eus ket 
da lavarout ur C’hentlavar arbennik.

E gwirionez,  un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Rak, bep bloaz, gant madelezh, e roit d'ho feizidi
ar c'hras da c'hortoz laouen gouelioù Pask gant kalonoù glanaet.

Evel-se, o vezañ aketusoc'h d'ar bedenn ha d'an oberoù mat,
hag o pleustriñ ar c’hevrinoù o deus roet dezho ar vuhez nevez,
e c’hellont bezañ kaset betek leunder ar c’hras a virit d’ho pugale.

Setu perak, a-unan gant an Aeled hag an Arc'haeled,
gant an Droned hag an Diernazed,
ha gant an holl strolladoù an neñv
e kanomp meulgan ho klod en ur lavarout da viken : Santel...

KENTLAVAR AR C'HORAIZ II A-zivout spered ar pened
40. Ar C'hentlavar-mañ a vez lavaret e-pad ar C'horaiz, dreist-holl d'ar Sulioù pa n’eus ket 

da lavarout ur C’hentlavar arbennik.
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Aotrou Doue hollc'halloudek ha peurbadel.

Kinniget hoc'h eus d'ho pugale an amzer santel-mañ
evit adneveziñ ha glanaat o c'halon,
en ur skarzhañ diouto ar c'hoantegezhioù fall.

Evel-se en ur labourat evit traoù dibad ar bed-mañ,
e talc'hint kentoc'h o c'halon stag ouzh ar madoù peurbadel.

Setu perak, a-unan gant an holl Aeled hag an holl Sent,
e savomp hor mouezh d’ho meuliñ, en ur lavarout da virviken : Santel…

KENTLAVAR AR C'HORAIZ III A-zivout frouezh an emzioueriñ
41. Ar C'hentlavar-mañ a vez lavaret en Oferennoù pemdeziek en amzer ar C'horaiz hag en 

deizioù war yun.
E gwirionez, un dra dellezek ha reizh, kevion ha salvus eo evidomp
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel.

Fellet ez eus bet deoc'h e tougfemp trugarez deoc'h dre hor pinijennoù : 
gant ar re-mañ e vez diskaret hol lorc’hentez a bec'herion,
hag e kemeromp skouer war ho madelezh o reiñ sikour d’an dud ezhommek.

Setu perak, a-unan gant an Aeled diniver ec'h embannomp ho kloar
en ur lavarout da viken : Santel…

KENTLAVAR AR C'HORAIZ IV A-zivout frouezh ar yun
42. Ar C'hentlavar-mañ e vez lavaret en Oferennoù pemdeziek en amzer ar C'horaiz hag en 

deizioù war yun.
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel.

Rak dre yun ar c’horf e vougit ennomp ar gwalldechoù, e savit d'an uhel hor speredoù, 
hag e roit dimp ar briwerc’h hag e c’haredon,  dre Jezuz Krist, hon Aotrou.

War un dro gantañ, Aotrou Doue, ez oc'h meulet gant an Aeled,
azeulet gant ar Veliazed, gourbannet gant al Leviazed.
An Nerzhied eus an neñvoù hag ar Serafined wenvidik en em stroll evit ho meuliñ. 

Gant o mouezh eta, plijet ganeoc'h, ni ho ped, degemer hor meuleudi
pa youomp gant trid : Santel...

KENTLAVARIOÙ AN DIOUZAÑV
KENTLAVAR AN DIOUZAÑV I Talvoudegezh ar Groaz

43. Ar C'hentlavar-mañ a vez lavaret e-pad 5et sizhun ar C'horaiz hag en Oferennoù kevrin 
Kroaz ha Diouzañv hon Aotrou.

E gwirionez, un dra dellezek ha reizh, kevion ha salvus eo evidomp
ho trugarekaat  e pep lec'h hag e pep amzer, C'hwi, Tad Santel, 
Aotrou Doue hollc'halloudek ha peurbadel.

Rak dre Ziouzañv salvus o Mab ez eus bet roet ul lusk d’ar bed a-bezh
evit bonnañ galloud divent ho meurdez,
peogwir dre nerzh burzhudus ar Groaz eo bet diskuliet 
ho parnedigezh war ar bed hag aotrouniezh ar C’hrist kroazstaget.

Setu perak, a-unan gant an Aeled hag an holl Sent,
e fell dimp ho kanmeuliñ laouen en ur lavarout : Santel…

KENTLAVAR AN DIOUZAÑV II Trec'h ar Groaz.
44. Ar C'hentlavar-mañ a vez lavaret d’al Lun, d’ar Meurzh ha d’ar Merc'her eus ar 

Sizhunvezh Santel.
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C’hwi, Tad Santel, Aotrou Doue 
hollc'halloudek ha peurbadel, dre Jezuz-Krist, hon Aotrou. 

Setu o tostaat deizioù e Ziouzañv salvus hag e Zasorc’h klodus ma vez trec’het drezo 
fouge an hen enebour ha ma vez lidet kevrin hon daspren er C’hrist. 

Drezañ, Aotrou Doue, ez oc'h meulet gant armead an Aeled o kanañ laouen dirazoc'h en 
neñv da viken. Gant o c'han eta plijet ganeoc'h degemer hor meuleudi, pa lavaromp gant 
levenez : Santel…

KENTLAVAR AN DIOUZAÑV III
Sell Sul ar Bleunioù p. 228

KENTLAVAR PASK I Kevrin ar Pask
45. Lavaret e vez ar C'hentlavar-mañ en amzer Fask. 

En Nozvezh Fask e vez lavaret : En noz santel meurbet-mañ.
En deiz Pask hag e-pad an Eizhved : En deiz santel meurbet-mañ. 

A-hend-all : En amzer santel meurbet-mañ.

E gwirionez, un dra dellezek ha reizh, kevion ha salvus eo evidomp  
ho trugarekaat e pep amzer, 
ha muioc'h c'hoazh en (noz-mañ, deiz-mañ, amzer-mañ)
ma 'z eo bet Jezuz Krist, hon Oan Pask, lakaet d'ar marv evidomp.

Rak Eñ eo an Oan gwirion en deus dilamet pec'hed ar bed,
en deus en ur vervel distrujet hor marv,
hag en ur adsevel da vev roet dimp en-dro ar vuhez.

Setu perak, gant gouelioù santel Pask,
emañ pobl an dud vadezet o tridal gant levenez
dre an douar a-bezh
hag an Aeled en neñv o kanañ meuleudi d'ho kloar
en ur lavarout da viken : Santel…

KENTLAVAR PASK II A vuhez nevez er C'hrist
46. Lavaret e vez ar C'hentlavar-mañ a-hed amzer Fask.

E gwirionez, un dra dellezek ha reizh, kevion ha salvus eo evidomp 
embann ho meuleudi, Aotrou Doue, e pep amzer, met dreist-holl en amzer-mañ
ma 'z eo bet an Aotrou Krist, hor Pask, lakaet d'ar marv evidomp.

Drezañ e teu d'ar vuhez peurbadel bugale ar sklêrijenn,
ha gantañ eo digoret d'an dud a feiz dorioù Rouantelezh an neñv.

Rak e varv dezhañ en deus hon diframmet diouzh hor marv-ni,
hag en e adsav d'ar vuhez eo adsavet an holl d'ar vuhez.

Setu perak, e-kreiz levenez ar Pask, emañ ar bed a-bezh o tridal,
hag en neñv ivez, an holl Aeled o kanañ meuleudi d'ho kloar
en ur lavarout da viken : Santel…



394 KENTLAVARIOÙ

KENTLAVAR PASK III Ar C'hrist o vevañ hag o pediñ dalc'hmat evidomp.
47. Lavaret e vez ar C'hentlavar-mañ a-hed amzer Fask.

E gwirionez, un dra dellezek ha reizh, kevion ha salvus eo evidomp  
embann ho meuleudi, Aotrou Doue, e pep amzer, 
met dreist-holl en amzer-mañ
ma 'z eo bet an Aotrou Krist, hor Pask, lakaet d'ar marv evidomp.

Dalc'hmat en em ginnig evidomp, ha dirazoc'h, Doue hon Tad,
ez eo hon alvokad :
bet lakaet d'ar marv, ne varv ket ken ;
bet lazhet, e chom bev da viken.

Setu perak, e-kreiz levenez ar Pask, emañ ar bed a-bezh o tridal,
hag en neñv ivez, an holl Aeled o kanañ meuleudi d'ho kloar
en ur lavarout da viken : Santel…

KENTLAVAR PASK IV Adsavidigezh an hollved dre gevrin Pask
48. Lavaret e vez ar C'hentlavar-mañ a-hed amzer Fask.

E gwirionez, un dra dellezek ha reizh, kevion ha salvus eo evidomp  
embann ho meuleudi, Aotrou Doue, e pep amzer, 
met dreist-holl en amzer-mañ
ma 'z eo bet an Aotrou Krist, hor Pask, lakaet d'ar marv evidomp.

Rak  tra m’eo bet diskaret ar bed kozh,
ez eo bet kentradet ar bed nevez,
hag ratreet anterinded ar vuhez, evidomp-ni, er C’hrist. 

Setu perak, e-kreiz levenez ar Pask, emañ ar bed a-bezh o tridal,
hag en neñv ivez, an holl Aeled o kanañ meuleudi d'ho kloar
en ur lavarout da viken : Santel…

KENTLAVAR PASK V Ar C'hrist beleg ha lidlazhiad
49. Lavaret e vez ar C'hentlavar-mañ a-hed amzer Fask.

E gwirionez, un dra dellezek ha reizh, kevion ha salvus eo evidomp  
embann ho meuleudi, Aotrou Doue, e pep amzer, 
met dreist-holl en amzer-mañ
ma 'z eo bet an Aotrou Krist, hor Pask, lakaet d'ar marv evidomp.

Rak en ur ginnig e gorf war ar groaz
en deus kaset da benn aberzhoù an amzer gozh,
hag oc’h en em lakaat e-unan etre ho taouarn evit hor silvidigezh,
ez eo bet war un dro ar beleg, an aoter hag al Lazhiad.

Setu perak, e-kreiz levenez ar Pask, emañ ar bed a-bezh o tridal,
hag en neñv ivez, an holl Aeled o kanañ meuleudi d'ho kloar
en ur lavarout da viken : Santel…

KENTLAVARIOÙ YAOU-BASK

KENTLAVAR AR YAOU-BASK I Kevrin ar C'hrist o sevel d'an neñv
50. Lavaret e vez ar C'hentlavar-mañ da zeiz ar gouel. Gallout a c'heller ivez en lavarout etre

Yaou-Bask hag ar Pantekost en Oferennoù hep Kentlavar arbennik.
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel.

Rak hon Aotrou Jezuz Krist, roue leun a c'hloar,
trec'het gantañ ar pec'hed hag ar marv,
a sav (hiziv) da lein an neñv, an Aeled oc'h estlammiñ dirazañ,
evel Hanterour etre Doue hag an dud,
evel barner ar bed hag Arloz kement tra a zo.

Hogen ma ra kement-se n'eo ket evit dilezel hor stad dister a zen,
met evit reiñ dimp-ni, izili e gorf, ar goubeizh da vont un deiz d’al lec’h m’eo aet en ho 
raok, Eñ hag a zo hor Penn ha mammenn pe gras evidomp.

Setu perak, gant gouelioù santel Pask, emañ ar bed a-bezh o tridal gant levenez,
hag an Aeled en neñv o kanañ meuleudi d'ho kloar en ur lavarout da viken : Santel…

KENTLAVAR AR YAOU-BASK II Kevrin ar C'hrist o sevel d'an neñv
51. Lavaret e vez ar C'hentlavar-mañ da zeiz ar gouel. Gallout a c'heller ivez en lavarout etre

Yaou-Bask hag ar Pantekost en Oferennoù hep Kentlavar arbennik.
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou.

Rak goude e adsav eus ar bez, en deus en em ziskouezet bev d'e holl ziskibion,
ha dirak o daoulagad eo savet d'an Neñvoù 
evit hon lakaat da gaout perzh en e hennad doueel.

Setu perak, gant gouelioù santel Pask, emañ ar bed a-bezh o tridal gant levenez,
hag an Aeled en neñv o kanañ meuleudi d'ho kloar
en ur lavarout da viken : Santel…

KENTLAVARIOÙ AN AMZER E-PAD AR BLOAZ

KENTLAVAR AN AMZER E-PAD AR BLOAZ I Kevrin Pask ha pobl Doue 
52. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez, un dra dellezek ha reizh, kevion ha salvus eo evidomp 
ho trugarekaat, e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Rak Eñ en deus, gant kevrin e Bask, sevenet un oberenn varzhus :
hon tennet en deus eus yev ar pec'hed hag ar marv,
evit hor gervel d'ar gaout perzh er c’hlod a zo e hini. 

En doare ma vez roet dimp anvioù klodus : 
gouenn dibabet, belegiezh roueel, tud santel, ha poblad dasprenet ; 
hag e c’hellomp kemenn e pep lec'h an traoù kaer graet dre ho kalloud,
C'hwi hag hoc'h hon galvet da dremen eus an deñvalijenn d’ho sklêrijenn meurdezus.

Setu perak, a-unan gant an Aeled hag an Arc'haeled,
gant an Droned hag ar Veliazed evel ivez gant luoz an neñv
e kanomp meuleudi d'ho klod en ur lavarout da viken :  : Santel…

KENTLAVAR AN AMZER E-PAD AR BLOAZ II Kevrin ar silvidigezh
53. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez, un dra dellezek ha reizh, kevion ha salvus eo evidomp 
ho trugarekaat, e pep lec'h hag e pep amzer,
C'hwi, Tad Santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Rak Eñ, gant an druez ouzh an dud dianket,
en deus teurvezet bezañ ganet gant ar Werc'hez Vari.
En ur c'houzañv war ar groaz, en deus hon diframmet diouzh ar marv peurbadel,
hag en ur adsevel a-douez ar re varv, en deus roet dimp ar vuhez a bado da viken.

Setu perak a-unan gant an Aeled hag an Arc'haeled, 
gant an Droned hag ar Veliazed evel ivez gant luoz an neñv
e kanomp meuleudi d'ho kloar en ur lavarout da viken : Santel…

KENTLAVAR AN AMZER E-PAD AR BLOAZ III Silvidigezh mab-den dre un den
54. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez,  un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel. 

Ya, evel ma ouzomp, hoc’h eus engwezhiet galloud ho meurdez 
evit dont war sikour an den marvel, 

hag ho poa rakdivizet evidomp e vefe ar marv e-unan al lia d’ar marv, 
hag e rofec’h d’ar re a oa en em gollet silvidigezh ha buhez dre Jezuz Krist, hon Aotrou. 

Drezañ, Aotrou Doue, emañ an Aeled bodet laouen dirazoc’h 
oc’h azeuliñ ho meurdez da viken ; gant o c'han eta, 
plijet ganeoc'h degemer hor meuleudi pa lavaromp gant levenez: Santel…

KENTLAVAR AN AMZER E-PAD AR BLOAZ IV Istor ar silvidigezh
55. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez,  un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist hon Aotrou.

Rak gant e c’hanedigezh en deus galvet an dud eus o c’hozhni d’ar yaouankiz,
gant e Ziouzañv en deus diverket hor pec'hedoù,
en ur adsevel eus ar bez en deus daskoret dimp ar vuhez peurbadel,
hag en ur sevel davet an Tad en deus digoret dimp dorioù ar Baradoz.

Setu perak, a-unan gant an aeled hag an holl sent,
e fell dimp ho kanmeuliñ laouen en ur lavarout da viken : Santel…

KENTLAVAR AN AMZER E-PAD AR BLOAZ V Ar grouadelezh
56. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, C'hwi, Tad santel, 
Aotrou Doue hollc'halloudek ha peurbadel. 

C’hwi hag hoc’h eus krouet kement a zo er bed, ha reizhet tro an amzerioù, 
hoc’h eus stummet an den diouzh ho skeudenn
ha lakaet dindanañ an douar gant e holl gaerderioù,
gant ar gefridi da ren war ho krouadelezh,
dezhañ d'ho meuliñ dalc'hmat evit splannder hoc'h oberoù
dre Jezuz Krist, hon Aotrou.

Setu perak, gant an Aeled hag an Arc'haeled
e fell dimp ho meuliñ hag embann ho klod gant levenez en ur lavarout : Santel…

KENTLAVAR AN AMZER E-PAD AR BLOAZ VI Arrez ar Pask peurbadel
57. Lavaret e vez ar C'hentlavar-mañ en Oferennoù ar Sul en amzer e-pad ar bloaz.

E gwirionez,  un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, C'hwi, Tad Santel, 
Aotrou Doue hollc'halloudek ha peurbadel. 

C’hwi hag hon eus ennoc’h ar vuhez, ar c’heflusk hag ar boud,
C’hwi hag a ro dimp mezhur ar c’horf,
C’hwi dreist-holl hag a skuilh ennomp buhez ar rad evel arrez eus ar vuhez peurbadel.

Rak pa resevomp adal bremañ donezon ar Spered Santel
hag en deus adsavet Jezuz a-douez ar re varv,
e roit dimp ar goubeizh ma teuio kevrin Pask da vezañ sevenet ennomp ivez da viken. 

Setu perak, gant an Aeled hag an Arc'haeled
e fell dimp ho meuliñ hag embann ho klod gant levenez en ur lavarout : Santel…

KENTLAVAR AN AMZER E-PAD AR BLOAZ VII
Ar silvidigezh dre sentidigezh ar C'hrist

58. Lavaret e vez ar C'hentlavar-mañ en Oferennoù ar Sul en amzer e-pad ar bloaz.
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, C'hwi, Tad Santel, 
Aotrou Doue hollc'halloudek ha peurbadel. 

Rak kement hoc'h eus karet ar bed, m' hoc'h eus kaset dimp-ni ar Dasprener, 
an hini a felle deoc’h  lakaat heñvel ouzhimp e pep tra nemet ar pec’hed.
Hag evit ma c’hellfec’h karout ennomp kement a gavit dudius en ho Mab, 
oc’h eus daskoret dimp, en abeg d’e sentidigezh, an unvaniezh ganeoc’h   
bet kollet ganeomp o tisentiñ ouzhoc'h dre ar pec'hed.

Rak-se ni ivez, a-unan gant an holl Aeled hag an holl Sent,
a gan bennozh ha meuleudi d’ho klod, en ur  youal gant levenez : Santel…

KENTLAVAR AN AMZER E-PAD AR BLOAZ VIII
An Iliz unanet dre unanded an Dreinded

59. Lavaret e vez ar C'hentlavar-mañ en Oferennoù ar Sul en amzer e-pad ar bloaz.
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, C'hwi, Tad Santel, 
Aotrou Doue hollc'halloudek ha peurbadel.

Rak ho pugale, aet pell diouzhoc'h en abeg d'ar pec'hed,
e fellas deoc'h o degas en-dro davedoc'h hag o bodañ holl a-gevret en ho karantez
dre wad ho Mab ha dre nerzh ar Spered Santel :

Ma vefe anavezet ar bobl-se bet adunanet ganeoc’h, Doue unan en ho Treinded, 
evel hoc’h Iliz, korf na Aotrou Krist ha Templ ar Spered 
evit meuleudi ho furnez liesdoare. 

Setu perak, a-unan gant lazoù-kanañ an Aeled,
e fell dimp ivez ho meuliñ en ur youal a levenez : Santel…

KENTLAVARIOÙ KEVRINENN AN AOTER

KENTLAVAR KEVRINENN AN AOTER I Aberzh ha Kevrinenn ar C'hrist
60. Lavaret e vez ar C'hentlavar-mañ en Oferenn ar “Yaou Gamblit” ; bez’ e c’hell bezañ 

lavaret ivez da zeiz gouel ar Gevrinenn ha da-geñver an Oferennoù gouestel d’ar Gevrinenn 
Santel Meurbet.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou.

Eñ eo ar beleg gwirion ha peurbadel 
en deus savelet da vat an aberzh,
en deus, eñ da gentañ, en em ginniget deoc'h evel aberzhad a silvidigezh, 
ha kemennet dimp kinnig d'hon tro ar brofadenn en eñvoradur anezhañ.

Pa zebromp e gorf aberzhet evidomp e vezomp kreñvaet, 
pa evomp ar gwad en deus skuilhet evidomp e vezomp glanaet.

Setu perak, a-unan gant an Aeled hag an Arc'haeled,
gant an Droned hag ar Veliazed, 
ha gant holl strolladoù galloudus an neñv,
e kanomp meuleudi d'ho kloar en ur lavarout da viken : Santel…

KENTLAVAR KEVRINENN AN AOTER II Frouezh ar Gevrinenn Santel meurbet
61. Lavaret e vez ar C'hentlavar-mañ da zeiz gouel ar Gevrinenn ha da-geñver an Oferennoù

gouestel d’ar Gevrinenn Santel Meurbet.
E gwirionez, un dra dellezek ha reizh, kevion ha salvus eo evidomp 
ho trugarekaat, e pep lec'h hag e pep amzer,
Aotrou, Tad santel, Doue hollc'halloudek ha peurbadel,
dre Jezuz Krist, hon Aotrou.

E-kerzh ar Goan Ziwezhañ a gemeras gant e Ebestel,
evit ma rafe an holl rummadoù koun eus ar silvidigezh dre ar Groaz,
en deus en em ginniget deoc'h evel an Oan dibec'h,
profadenn darbennadus a veuleudi beurvat.

Pa zeu ho feizidi da gemer perzh er gevrin santel,
en o santelait, evit ma vo gouenn mab-den o vevañ en hevelep bed,
sklêrijennet gant an hevelep feiz, hag unanet gant an hevelep karitez.
Tostaat a reomp eta ouzh ouzh taol seurt Kevrinenn varzhus
evit bezañ leuniet gant c’hwekted ho rad,
ha kenstummet diouzh beziadoù an neñv.

Setu perak e teu an neñv hag an douar d'hoc'h azeuliñ,
en ur ganañ ur ganenn nevez,
ha ni da unaniñ hor mouezh gant hini an aeled
evit ho meuliñ da viken : Santel…. 

KENTLAVARIOÙ AR WERC'HEZ VARI
KENTLAVAR AR WERC'HEZ VARI I Mammelezh ar Werc'hez Vari

62. Lavaret e vez ar C'hentlavar-mañ en Oferennoù ar Werc'hez Vari, gant meneg eus al 
lidadenn arbennik el lec’h merket.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Aotrou Doue hollc'halloudek ha peurbadel.

En deiz-mañ ma lidomp gouel ar Werc'hez klodus Vari, (pe...)
e fell dimp ho meuliñ ho pennigañ hag embann ho klod.

Rak he deus koñsevet ho Mab unganet pa voe goloet gant skeud ar Spered Santel,
hag en ur virout bepred klod he gwerc'hted, he deus roet d'ar bed
ar sklêrijenn beurbadel, Jezuz Krist, hon Aotrou.

Drezañ, Aotrou Doue, ez oc'h meulet gant an Aeled,
azeulet gant holl Speredoù galloudus an neñv :
an holl a-unan a drid gant al levenez ouzh ho meuliñ ;
gant o c'han eta, plijet ganeoc'h degemer ivez hor meuleudi,
pa lavaromp a galon izel : Santel…

pe :
Annuntiatio : ... hag hiziv ma kounaomp Keloù mat an Ael d’an Itron Varia bepred gwerc’hez...
Visitatio :        ...hag hiziv ma kounaomp gweladenn an Itron Varia bepred gwerc’hez da santez Elizabed....
Assumptio :  .. hag hiziv ma kounaomp an deiz ma voe douget d’an neñv, korf hag ene, an Itron Varia bepred 
gwerc’hez..
Nativitas     : ... hag hiziv  ma kounaomp ganedigezh an Itron Varia bepred gwerc’hez...
Presentatio  : ... hag hiziv ma tougomp bri d’an Itron Varia bepred gwerc’hez kinniget en Templ...
Immaculata Conceptio : ... hag hiziv tougomp bri d’an Itron Varia bepred gwerc’hez krouet dinamm hec’h ene...
Transfixio :   ... hag hiziv ma kounaomp seizh glac’har an Itron Varia bepred gwerc’hez...
Festivitas :     ...hag hiziv ma lidomp ar gouel-mañ en enor d’an Itron Varia bepred gwerc’hez...
Veneratio :    ... hag hiziv ma tougomp bri d’an Itron Varia bepred gwerc’hez...
In missis votivis (en un Oferenn-ouestl) : ... hag en Oferenn-mañ o tougen bri d’an Itron Varia bepred gwerc’hez...

KENTLAVAR AR WERC'HEZ VARI II Ar Werc'hez Vari, mamm an Iliz
63. Lavaret evez ar C'hentlavar-mañ en Oferennoù ar Werc'hez Vari.

E gwirionez, Tad santel meurbet, 
un dra vat eo anavezout ho klod e trec’hlid ho tibabidi
hag pa lidomp ar Werc'hez klodus Vari,
e fell dimp kanañ ho madelezh gant ar c'homzoù a anaoudegezh-vat
he deus distaget hi he-unan evit ho meuliñ : 

Ya, astennet hoc’h eus ho madelezh a rummad da rummad 
ha diskuliet ho purzhudoù d’an douar a-bezh 
o tibab ho servijerez uvel evit reiñ d’ar bed Oberour hor silvidigezh, 
ho Mab unganet, Jezuz Krist, hon Aotrou.

Drezañ emañ armeoù an Aeled oc'h azeuliñ ho Meurded hag o tridal
dirazoc'h gant levenez peurbadel. 
Ganto ivez hon lezit da sevel hor mouezhioù evit ho kanañ 
hag ho meuliñ da virviken : Santel…

KENTLAVAR I AN EBESTEL An Ebestel pastored pobl Doue
64. Lavaret e vez ar C'hentlavar-mañ en Oferennoù an Ebestel, pergen sant Pêr ha sant Paol.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Aotrou Doue hollc'halloudek ha peurbadel. 

Pastor peurbadel, ne zilezit ket ho tropell, 
met e virout a rit dalc’hmat dindan ho kwarez dre an Ebestel venniget, 
hag e kendalc’hit d’e ren dre ar bastored a zo ouzh e sturiañ hiziv en anv ho Mab.

Rak-se, unanet gant an Aeled hag an Arc'haeled,
gant an Droned hag ar Veliazed, 
ha gant holl Speredoù galloudus an Neñvoù
e kanomp meuleudi d'ho kloar en ur lavarout da viken : Santel…

KENTLAVAR II AN EBESTEL Diwar-benn diazez ha testeni an Ebestel.
65. Lavaret e vez ar C'hentlavar-mañ en Oferennoù an Ebestel hag an Avielourion.

E gwirionez, Tad santel, Doue hollc'halloudek ha peurbadel,
un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer dre Jezuz Krist hon Aotrou.

Rak savet hoc'h eus hoc'h Iliz evit bezañ diazezet start war an Ebestel,
ha ma chomfe war an douar an arouez peurbad eus ho santelezh,
ha ma tiskouezfe d'an holl dud kemennadurioù an neñv.

Setu perak, bremañ ha da viken, gant holl armead an Aeled
e kanomp deoc'h a holl galon 
hag e youc'homp en ur lavarout : Santel…

KENTLAVARIOÙ AR SENT
KENTLAVAR AR SENT I Klod ar Sent

66.  Lavaret  e  vez  ar  C'hentlavar-mañ en  Oferennoù  an holl  Sent,  en  Oferennoù ar  Sent
patromed, hag ar Sent titlet eus an iliz, ha da-geñver ar gouelioù-meur ha gouelioù ar Sent,
nemet en Oferennoù gant Kentlavar arbennik ; hag en diwezh e c’heller en lavarout ivez da-
geñver eñvoradurioù ar Sent.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Aotrou Doue hollc'halloudek ha peurbadel.

C’hwi zo meulet gant bodadeg hoc’h holl Sent
ha pa gurunennit o dellidoù, eo ho tonezonoù a gurunennit.

Dre o buhez e tiskouezit dimp skouer-vat da heuliañ,
dre ar genunaniezh ganto e roit dimp un tiegezh,
Ha dre o fedenn evidomp, ur sikour d'hor skoazellañ,
en doare ma c’hellimp, ha ni kalonekaet gant testoù ken niverus,
redek betek penn an amprouadenn 
evit gounit evelto ar gurunenn a c'hloar na zivleunio biken
dre Jezuz Krist, hon Aotrou.

Setu perak, Aotrou Doue, gant an Aeled hag an holl Sent
hag gant bodadeg niverus ar Sent
ec'h embannomp ho kloar en ur lavarout da viken : Santel…

KENTLAVAR AR SENT II Oberoù ar Sent
67.  Lavaret  e  vez  ar  C'hentlavar-mañ en  Oferennoù an holl  Sent,  en  Oferennoù ar  Sent

patromed, hag ar Sent titlet eus an iliz, ha da-geñver ar gouelioù-meur ha gouelioù ar Sent,
nemet en Oferennoù gant Kentlavar arbennik ; hag en diwezh e c’heller en lavarout ivez da-
geñver eñvoradurioù ar Sent.

E gwirionez, Tad santel, Doue hollc'halloudek ha peurbadel,
un dra dellezek ha reizh, kevion ha salvus eo evidomp 
eo ho trugarekaat e pep lec'h hag e pep amzer
dre Jezuz Krist, hon Aotrou.

Rak adenaouiñ a rit dalc'hmat nerzhioù hoc'h Iliz
dre desteni marzhus ar Sent, 
hag evel-se e tiskouezit dimp ho karantez.

Hag evit ma vo sevenet kevrin ar silvidigezh
emañ o skouer ouzh hon broudañ,
hag o fedenn gredus ouzh hor sikour e kement tra a embregomp.

Setu perak, Aotrou Doue, gant an Aeled hag an holl Sent
e tougomp trugarez deoc’h en ur lavarout da viken :  Santel…

KENTLAVAR AR VERZHERION I Talvoudegezh ha skouer ar Verzherion
68. Lavaret e vez ar C'hentlavar-mañ da-geñver gouelioù-meur ha gouelioù ar verzherion. 

Bez’ e c’hell bezañ lavaret ivez da-geñver o eñvoradur.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Doue hollc'halloudek ha peurbadel.

Anavezout a reomp oberenn skedus ho rad e merzherenti sant A... ; 
en ur ginnig e vuhez evel ar C’hrist, en deus douget klod d’hoc’h anv : 
ho kalloud eo en em zispak er gwander pa roit da dud nebeut a nerzh dezho da zougen 
testeni dre ar C’hrist, hon Aotrou.

Rak-se, unanet gant Nerzhied an Neñvoù,
e kanomp meurdez ho klod,  ha ni amañ war an douar, 
en ur youal da viken :  Santel…

KENTLAVAR AR VERZHERION II Burzhudoù Doue dre trec'h ar Verzherion
69. Lavaret e vez ar C'hentlavar-mañ da-geñver gouelioù-meur ha gouelioù ar verzherion. 

Bez’ e c’hell bezañ lavaret ivez da-geñver o eñvoradur.

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, C'hwi, Tad santel,
Doue hollc'halloudek ha peurbadel. 

Rak dreistmeulet oc'h-C'hwi pa vez meulet ho Sent,
hag emañ o holl amprouennoù o tougen testeni d’ho kalloudegezh.
Gant madelezh e roit dezho birvidigezh ar feiz,
aotren a rit dezho un dalc'hegezh divrall,
grataat a rit dezho an trec'h en amprouenn
dre Jezuz Krist hon Aotrou.

Setu perak emañ an holl en neñv ha war an douar
o kanañ deoc'h ur ganenn nevez hag ouzh oc’h azeuliñ ,
ha ni ivez gant holl strollad an Aeled
a embann ho kloar en ur lavarout da viken : Santel…



404 KENTLAVARIOÙ

KENTLAVAR AR BASTORED SANTEL
Bezañs ar Bastored santel en Iliz

70. Lavaret e vez ar C'hentlavar-mañ e goueloù-meur ha gouelioù ar Bastored hag e c’hell 
bezañ lavaret ivez da-geñver o eñvoradur.

E gwirionez, Tad santel, Doue hollc'halloudek ha peurbadel,
un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
dre Jezuz Krist, hon Salver. 

Rak gant ar gouel-mañ en enor da Sant A..... e roit levenez d'hoc'h Iliz,
pa zegasit dezhi kennerzh gant skouer e vuhez santel,
kelennadurezh gant kentelioù e brezegerezh,
ha skoazell vadelezhus gant e bedenn evidomp.

Rak-se, unanet gant an holl Aeled ha gant engroez an Sent,
e kanomp meuleudi d'ho klod
en ur lavarout da viken :  Santel…

KENTLAVAR AR GWERC'HEZED 
HAG AL LEANED SANTEL
Talvoudegezh ar vuhez kensakret da Zoue

71. Lavaret e vez ar C'hentlavar-mañ e goueloù-meur ha gouelioù ar Gwerc’hezed hag al 
Leaned Santel ; bez’ e c’hell bezañ lavaret ivez da-geñver o eñvoradur.

E gwirionez, un dra dellezek ha reizh, kevion ha salvus eo evidomp 
eo ho trugarekaat e pep lec'h hag e pep amzer ;
C'hwi, Tad santel, Doue hollc'halloudek ha peurbadel. 

Lidañ a reomp burzhudoù ho Ragevezh 
evit ar Sent a zo en em roet d'an Aotrou Krist 
dre garantez evit Rouantelezh an Neñvoù. 

Enno e c’halvit en-dro an dended d’he santelezh kentañ 
a e roit dezhi da dañva war an douar-mañ a donezonoù a c’hratait evit ar bed da zont.

Rak-se unanet gant an holl Sent hag an holl Aeled,
e kanomp d'ho kloar en lavarout da viken :  Santel…



KENTLAVARIOÙ BOUTIN 405

KENTLAVARIOÙ BOUTIN
KENTLAVAR BOUTIN I Ratreidigezh pep tra er C'hrist.

72.  Lavaret  e  vez  ar  C'hentlavar-mañ  en  Oferennoù  n'o  deus  ket  ur  C’hentlavar  dezho
o-unan, ha pa n’eo ket merket dezho ur C’hentlavar liammet gant un amzer lidadel arbennik. 

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C’hwi Tad santel, Aotrou Doue hollc'halloudek ha peurbadel, dre Jezuz-Krist hon Aotrou.

Rak ennañ eo bet plijet ganeoc'h dastum kement a zo,
ha drezañ reiñ dimp-ni holl perzh e leunder e vuhez :
eñ hag a oa Doue a stumm zo aet anezhañ e-unan da netra,
ha dre e wad skuilhet war ar groaz en deus degaset ar peoc’h d’an hollved ; 

diwar-se eo bet uhelaet dreist pep tra
hag ez eo deuet da vezañ mammenn ar silvidigezh peurbadel
evit an holl re a sent ouzh e vouezh.

Setu perak, a-unan gant an Aeled hag an Arc'haeled,
gant an Droned hag ar Veliazed, gant holl annezidi ha Leviazed an neñv,
e kanomp meulgan ho klod en ur lavarout da viken :  Santel…

KENTLAVAR BOUTIN II Ar silvidigezh dre ar C'hrist.
73.  Lavaret  e  vez  ar  C'hentlavar-mañ  en  Oferennoù n'o  deus  ket  ur  C’hentlavar  dezho

o-unan, ha pa n’eo ket merket dezho ur C’hentlavar liammet gant un amzer lidadel arbennik. 
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C’hwi Tad santel, Aotrou Doue hollc'halloudek ha peurbadel. 

C’hwi hag hoc’h eus krouet an den dre ho madelezh,
n’hoc’h eus ket e zilezet pa’ z eo bet kondaonet hervez ho reizhded,
met en ho trugarez hoc’h eus e zasprenet, dre Jezuz-Krist hon Aotrou. 

Drezañ, Aotrou Doue, ez oc'h meulet gant an Aeled,
azeulet gant ar Veliazed hag e kren dirazoc’h al Leviazed. 

An neñvoù ha Nerzhied an neñvoù gant ar Serafined venniget 
holl a-unan a drid a levenez ouzh ho meuliñ.

Ganto eta hon lezit da unaniñ hor mouezhioù a galon izel evit kanañ 
d’ho klod pep meuleudi : Santel…

KENTLAVAR BOUTIN III
Meuleudi da Zoue evit krouidigezh hag adsavidigezh an den.

74.  Lavaret  e  vez  ar  C'hentlavar-mañ  en  Oferennoù n'o  deus  ket  ur  C’hentlavar  dezho
o-unan, ha pa n’eo ket merket dezho ur C’hentlavar liammet gant un amzer lidadel arbennik. 

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C’hwi Tad santel, Aotrou Doue hollc'halloudek ha peurbadel.

Rak dre ho Mab muiañ-karet, goude bezañ krouet an den dre vadelezh,
hoc’h eus ivez e adreizhet gant ar vrasañ trugarez. 

Reizh eo eta d’an holl grouadurion ho servijañ, 
d’an holl re zasprenet ho meuliñ ha d’ho Sent ho pennigañ a galon unvan.

Setu perak e fell dimp ivez ho lidañ gant an holl Aeled ha derc’hel da embann ho kalloud 
hag ho klod en ur ganañ gant levenez : Santel…

KENTLAVAR BOUTIN IV Meuliñ Doue evit donezon e c'hras.
75.  Lavaret  e  vez  ar  C'hentlavar-mañ  en  Oferennoù n'o  deus  ket  ur  C’hentlavar  dezho

o-unan, ha pa n’eo ket merket dezho ur C’hentlavar liammet gant un amzer lidadel arbennik. 
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C’hwi, Tad santel, Aotrou Doue hollc'halloudek ha peurbadel.

Rag goude n’hoc'h eus ezhomm ebet eus hor meuleudi,
ha na vefe ket hor c’han evit degas deoc’h un dra bennak, 
e roit dimp koulskoude ar c'hras da zougen trugarez deoc'h, 
evit ma talvezo kement-se d’hor silvidigezh 
dimp hon-unan dre Jezuz-Krist, hon Aotrou.

Eñ hag emañ drezañ an neñv hag an douar, an Aeled hag an Arc'haeled 
o kanañ deoc’h enor ha meuleudi, en ur youal hep ehan evit hoc’h azeuliñ : Santel…

KENTLAVAR BOUTIN V Embannidigezh kevrin ar C'hrist.
76.  Lavaret  e  vez  ar  C'hentlavar-mañ  en  Oferennoù n'o  deus  ket  ur  C’hentlavar  dezho

o-unan, ha pa n’eo ket merket dezho ur C’hentlavar liammet gant un amzer lidadel arbennik. 
E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer,
C’hwi, Tad santel, Aotrou Doue hollc'halloudek ha peurbadel,
dre Jezuz-Krist, hon Aotrou. 

Eñ hag a lidomp e varv gant karantez,
a c’hourbonnomp e zasorc’h gant ur feiz virvidik,
en ur c’hortoz gant ur goubeizh divrall e zistro gant klod ha galloud.

Setu perak, gant an holl Sent hag an holl Aeled, 
e kanomp meuleudi d’ho kloar en ur lavarout da viken :Santel…

KENTLAVAR BOUTIN VI Kevrin ar silvidigezh er C’hrist.
77.  Lavaret  e  vez  ar  C'hentlavar-mañ  en  Oferennoù n'o  deus  ket  ur  C’hentlavar  dezho

o-unan, ha pa n’eo ket merket dezho ur C’hentlavar liammet gant un amzer lidadel arbennik. 
Sell Bedenn Gevradel II p. 414

KENTLAVARIOÙ AN ANAON
KENTLAVAR AN ANAON I Goanag en adsav da vev en hon Aotrou Jezuz Krist

78. Ar C'hentlavar-mañ a vez lavaret en Oferennoù evit an Anaon
E gwirionez, un dra dellezek ha reizh, kevion ha salvus eo evidomp  
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

Rak ennañ eo en deus splannet evidomp ar goubeizh evurus 
da adsevel un deiz a varv da vev, 
ha daoust ma vezomp glac'haret dre ma rankomp mervel,
e kavomp frealz gant grataenn ar vuhez divarvel : 

Rak evit ho feizidi, Aotrou,
ar vuhez n'eo ket kollet, met troet hepken e kaeroc'h buhez,
ha pa dro da boultrenn o annez douarel, 
eo unan peurbadus a vez roet dezho en neñv. 

Setu perak, a-unan gant an Aeled hag an Arc'haeled,
gant an Droned hag ar Veliazed 
ha gant holl strolladoù galloudus an neñv, 
e kanomp meuleudi d'ho kloar en ur lavarout da viken :  Santel…

KENTLAVAR AN ANAON II Hon Aotrou Jezuz Krist marvet evit hor buhez
79. Ar C'hentlavar-mañ a vez lavaret en Oferennoù evit an Anaon

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel,
dre Jezuz Krist, hon Aotrou. 

Asantet en deus mervel e-unan penn evidomp holl, 
evit hon diframmañ eus galloud ar marv ; 
gouzañvet en deus ar marv e-unan,
evit ma c'hellfemp ni holl bevañ evidoc'h da virviken. 

Setu perak, a-unan gant bagadoù-kan an aeled,
e kanomp ho meuleudi gant levenez en ur lavarout : Santel…

KENTLAVAR AN ANAON III Hon Salver Jezuz Krist, hor silvidigezh hag hor buhez
80. Ar C'hentlavar-mañ a vez lavaret en Oferennoù evit an Anaon

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou.

Rak Eñ eo ar silvidigezh evit ar bed,
ar vuhez evit an dud hag an dasorc’hidigezh evit ar re varv. 

Drezañ emañ an Aeled oc'h azeuliñ ho meurded,
hag o tridal dirazoc’h a levenez peurbadel. 

Ganto eta, hon lezit, ni ho ped, da gemmeskañ hor mouezhioù
evit ho meuliñ en ur lavarout : Santel...

KENTLAVAR AN ANAON IV Eus buhez ar bed-mañ war-zu an neñv
81. Ar C'hentlavar-mañ a vez lavaret en Oferennoù evit an Anaon

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou. 

C'hwi hoc'h eus graet dimp dont er bed, 
C'hwi a ren ar vuhez, 
C'hwi a fell ganeoc'h e vefemp, er bed-mañ seulabred, 
dieubet diouzh galloud an droug, ni hag a zo bet tennet eus an douar. 

Ya, dasprenet omp bremañ dre varv ho Mab,
hag emaomp o c'hortoz un arouez eus ho perzh,
d'hor gervel d'ar gwir vuhez e klod e Zasorc’h. 

Setu perak, a-unan gant an aeled hag an holl Sent,
e savomp hor mouezh da veuliñ ho klod,
en ur lavarout da viken : Santel…

KENTLAVAR AN ANAON V Hor Adsav da vev dre Trec'h hon Aotrou
82. Ar C'hentlavar-mañ a vez lavaret en Oferennoù evit an Anaon

E gwirionez, un dra dellezek ha reizh, kevion ha salvus eo evidomp 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou. 

Daoust ma 'z eo reizh e vefe mab-den tonket da vervel,
pa zeu ar marv d'hor skeiñ, evel kastiz d'hor pec'hedoù,
ho kalon a Dad a zeu d'hor saveteiñ,
dre an trec'h deuet gant ar C'hrist,
eñ hag hor galv da advevañ gantañ da viken.

Setu perak, a-unan gant Leviazed an neñv, 
en hoc’h azeulomp war an douar-mañ, 
ha dirak ho meurdez e youc’homp da viken : Santel…

PEDENNOÙ KEVRADEL

Pedenn Gevradel I
( Reizhenn-Veur Roman )

83 Da glozañ ar C’hentlavar, dibabet hervez al lidadenn, e vez kanet pe lavaret : 
Santel...

84 Ar beleg, dezhañ e zaouarn astennet, a lavar
Tad leun a vadelezh, ho pediñ a reomp a greiz kalon, 
dre Jezuz Krist, ho Mab hag hon Aotrou, 
da zegemer ha da ✠ vennigañ ar profoù-mañ ; 
aberzh glan ha santel a ginnigomp deoc'h
da gentañ evit hoc'h Iliz santel katolik,
ma plijo ganeoc'h reiñ dezhi ar peoc'h, 
he diwall, he unaniñ hag he ren dre ar bed a-bezh, 
a-unan gant ho servijer hon Pab A. hag hon Eskob A.,
ha gant an holl re a zalc'h da wir feiz katolik an Ebestel. 

85. Eñvoradur ar re vev
Ho pet soñj, Aotrou Doue, eus ho servijerion ha servijerezed (A. hag A.)

Juntet gantañ e zaouarn, e ped ur pennadig evit ar re a fell dezhañ ober eñvor anezho. 
Hag e kendalc'h, dezhañ e zaouarn astennet :

hag eus an holl dud en-dro dimp, a anavezit o feiz hag o c'harantez : 
evito e kinnigomp, hag int ivez a ginnig deoc'h an aberzh-mañ a veuleudi ; 
evito o-unan hag evit o zud,
evit daspren o eneoù, gant goanag o silvidigezh hag o miridigezh : 
ha deoc'h-C'hwi e tougont bennozh, Doue peurbadel, bev ha gwirion.

86. E kenunaniezh (Communicantes)
E kenunaniezh gant an Iliz en he fezh, 
e fell dimp ober eñvor gant azaouez, 
da gentañ eus an Itron Varia bepred Gwerc'hez,
Mamm Doue ha Mamm hon Aotrou Jezuz Krist,
* hag ivez eus sant Jozef, pried ar Werc'hez Vari,
eus hoc'h Ebestel hag eus ho Merzherion eürus, Pêr ha Paol, Andrev,
(Jakez, Yann, Tomaz, Jakez, Fulub, Berteleme, Mazhev, 
Simon ha Tade, Lin, Kled, Klemañs, Sikst, Korneli, Siprian, Laorañs, 
Krizogon, Yann ha Paol, Kosm ha Damian), hag eus hoc'h holl Sent ;
aotreit dimp drezo ho kwarez e pep tra, dre o dellidoù hag o fedennoù, 
ha roit dimp ho skoazell, (dre ar C’hrist hon Aotrou. Amen.)

E kenunaniezh (Communicantes) arbennik

Da-geñver Ginivelezh an Aotrou hag e-pad an Eizhved :
E kenunaniezh gant an Iliz en he fezh, 
p’emaomp o lidañ an (nozvezh) deiz santel meurbet, m'he deus an Itron Varia bepred 
Gwerc'hez ganet ur Salver d'ar bed, e fell dimp ober eñvor gant azaouez, da gentañ eus ar
Werc'hez Vari he unan, mamm da Jezuz Krist, hon Doue hag hon Aotrou, *

En Epifaniezh an Aotrou : 
E kenunaniezh gant an Iliz en he fezh, 
p’emaomp o lidañ an deiz santel meurbet, m'en deus ho Mab unganet, 
peurbadel ganeoc'h en ho kloar, en em ziskouezet fraezh en ur c'horf gwirion, 
e fell dimp ober eñvor gant azaouez, da gentañ eus ar Werc'hez Vari he unan, 
mamm da Jezuz Krist Hon Doue hag hon Aotrou, *

Adal Nozvezh Fask betek ar Sul Fask II
E kenunaniezh gant an Iliz en he fezh, 
p’emaomp o lidañ an nozvezh (an deiz) santel meurbet ma 'z eo 
hon Aotrou Jezuz Krist adsavet a varv da vev, 
e fell dimp ober eñvor gant azaouez, da gentañ eus an Itron Varia he unan, 
bepred gwerc'hez, mamm da Jezuz Krist, hon Doue hag hon Aotrou, *

Da Yaou-Bask
E kenunaniezh gant an Iliz en he fezh,
p’emaomp o lidañ an deiz santel meurbet m'en deus ho Mab unganet hon Aotrou, 
diazezet hon hennad-den dister en dehou deoc'h en ho klod, 
e fell dimp ober eñvor gant azaouez, da gentañ eus ar Werc'hez Vari he unan, 
mamm da Jezuz Krist, hon Doue hag hon Aotrou, *

Da Sul ar Pantekost
E kenunaniezh gant an Iliz en he fezh, 
p’emaomp o lidañ deiz santel meurbet ar Pantekost, 
ma paras ar Spered Santel dirak an Ebestel e stumm teodoù tan, 
e fell dimp enoriñ da gentañ an Itron Varia he unan, 
bepred gwerc'hez, mamm da Jezuz Krist, hon Doue hag hon Aotrou,*

_____________________________

87. Dezhañ e zaouarn astennet, e kendalc'h («Hanc igitur») :
Setu amañ ar brofadenn a ginnigomp,
ni ho servijerion hag ivez ho tiegezh a-bezh : 
plijet ganeoc'h he degemer, ni ho ped, Aotrou Doue,
ha reiñ dimp ar c'hras da vevañ er peoc'h a-hed hor buhez,
ha mirit ouzhimp a vont da goll,
ha grit ma vimp lakaet e-touez ho tud salvet, 
( Dre ar C’hrist hon Aotrou. Amen. )

Adal Nozvezh Fask betek ar Sul Fask II : 
Setu amañ dirazoc'h ar brofadenn a ginnigomp, 
ni ho ped, ni ho peleion ha ganeomp ho tiegezh a-bezh, 
hag hiziv he c'hinnigomp ouzhpenn 
evit ar re hoc'h eus roet dezho, dre an dour hag ar Spered Santel, 
buhez nevez gant ar pardon eus ho fec'hedoù ;

kemerit-hi gant madelezh, Aotrou Doue : 
grit dimp bevañ en ho peoc'h er bed-mañ, 
e-lec'h bezañ daonet, mont gant ho Sent d'ar baradoz.
(dre ar C’hrist hon Aotrou. Amen.)

88. Gant e zaouarn astennet war ar profoù, e lavar :
Ni ho ped, Aotrou Doue, plijet ganeoc'h ma vo ar brofadenn-mañ en he fezh : benniget,
darbennet, kaougantet, kefredadus, degemeradus ha lakaet dellezek, en doare ma teuio da
vezañ evidomp ✠ Korf ha Gwad ho Mab karet, Jezuz Krist hon Aotrou. 

89. Dezhañ e zaouarn juntet, e lavar ar beleg Komzoù an Aotrou, amañ da-heul, a zo da 
vezañ distaget fraezh hag a vouezh uhel, evel ma c'houlenn doare ar c'homzoù o-unan 
(« Qui pridie »): 

Da zerc'hent e Ziouzañv, e kemeras Jezuz bara en e zaouarn santel hag azaou, hag e
zaoulagad troet ouzh an neñv war-zu ennoc'h, Doue e Dad hollc'halloudek, en ur zougen
trugarez deoc'h, e vennigas ar bara, en rannas hag en roas d'e ziskibion en ur lavarout :

stouet un nebeudig
“ Kemerit ha debrit holl anezhañ,
rak kement-mañ zo va C'horf a vo roet evidoc'h. ”

Diskouez a ra an ostiv d'ar bobl, e lakaat war ar blatinenn hag e azeuliñ o pennlinañ. 
90. Neuze e kendalc'h : 

Evel-se c'hoazh, goude koan, e kemeras ivez ar c'haliriad prizius-mañ 
en e zaouarn santel hag azaou, hag en ur zougen trugarez deoc'h en bennigas,
hag en roas d'e ziskibion, en ur lavarout : 

stouet un nebeudig
“ Kemerit hag evit holl anezhañ,
rak kement-mañ zo kaliriad va Gwad,
Gwad an emglev nevez ha peurbadel a vo skuilhet evidoc'h 
hag evit e-leizh a dud, da zilemel ar pec'hedoù. 
Grit kement-mañ evit ober eñvor ac'hanon. ”

Diskouez a ra d'ar bobl ar c'haliriad, e lakaat war al lienenn-gorf hag e azeuliñ 
o pennlinañ. 

91. Neuze e lavar :

Kenyouc'hadenn
Setu kevrin ar feiz !

R 1/ Ho marv a embannomp Aotrou, 
hag ho tasorc'hidigezh a c'hourbonnomp, betek ho tistro.

R 2/ Bewezh ma tebromp eus ar bara-mañ ha ma evomp eus ar c'haliriad-mañ ec'h
embannomp ho marv, Aotrou, betek ma teuiot en-dro.

R 3/ Salver ar bed, hor salvit, gant ho kroaz 
hag ho tasorc'h hoc'h eus hon dieubet.

Pe neuze, ma kaner e latin :
Mysterium fidei !

R 1/ Mortem tuam annuntiamus, Domine,
et tuam resurrectionem confitemur, donec venias.

R 2/ Quotiescumque manducamus panem hunc et calicem bibimus,
mortem tuam annuntiamus, Domine, donec venias.

R 3/ Salvator mundi, salva nos, 
qui per crucem et resurrectionem tuam liberasti nos.

________________
92. Astennet gantañ e zaouarn, ar beleg a lavar goude :

Setu perak, Aotrou, ni ho servijerion koulz hag ho pobl santel, 
p'emaomp oc'h eñvoriñ Diouzañv ken gwenvidik ar C'hrist ho Mab hag hon Aotrou, e 
zasorc'h eus an ifernioù hag e bignidigezh klodus d'an neñvoù, 
a ginnig d'ho meurdez holl-uhel, diwar ho tonezonoù hag ho madoberoù-C'hwi, an 
aberzhed glan, an aberzhed santel, an aberzhed dinamm, 
bara sakr ar vuhez peurbadel ha kaliriad ar silvidigezh trebadel.

93.
Plijet ganeoc'h teurel war ar profoù-mañ ur sell a c'hrad-vad hag a vadelezh hag 
o darbenn evel m'hoc'h eus degemeret profoù ho servijer mat Abel, 
hag aberzh hon tad Abraham, hag ar pezh a brofas deoc'h Melkisedek, 
ho peleg-meur, an aberzh santel, an aberzhed dinamm.

94. Ar beleg, stouet, dezhañ e zaouarn juntet, a gendalc'h :
Hoc'h aspediñ a reomp, Doue hollc'halloudek, 
grit ma vo douget hor profadenn dre zaouarn hoc'h Ael santel 
war hoc'h aoter eus an neñv, dirazoc'h C'hwi, Doue uhel-meurbet, 
evit ma tiskenno pep bennozh neñvel ha pep gras warnomp-ni, 
a gemero diwar an aoter-mañ, Korf ha Gwad ho Mab. 
( Dre ar C’hrist hon Aotrou. Amen. )

95. Eñvoradur ar re varv : Ar beleg dezhañ e zaouarn astennet, a lavar :
Ho pet soñj ivez, Aotrou Doue, eus ho servijerion ha servijerezed A. ha A., tremenet 
araozomp, arouezet gant ar feiz ha bremañ kousket er peoc'h.

Juntet gantañ e zaouarn e ped ur pennadig evit ar re a fell dezhañ ober eñvor anezho. Hag e 
kendalc'h, dezhañ e zaouarn astennet :

Evito, Aotrou, hag evit an holl a ziskuizh en Aotrou Krist, ec'h aspedomp, roit dezho lec'h
an distan, ar sklêrijenn hag ar peoc'h.
( Dre ar C’hrist hon Aotrou. Amen. )

96. Gant e zorn dehou e sko ar beleg war e vruched en ur lavarout : 
Ha dimp-ni ivez pec'herion, ho servijerion, leun a fiziañs en ho trugarez diheskus, 
teurvezit reiñ perzh e kevredigezh hoc'h Ebestel ha Merzherion santel, Yann Vadezour, 
Stefan, Mazheas ha Barnaba, 
(Ignas, Aleksandr, Marselin, Pêr, Felisite, Perpetua, 
Agata, Lusia, Oanez, Sesilia, Anastasia) hag hoc'h holl Sent : 
evit hon degemer en o zouez, na rit ket diouzh hon dellidoù,
met skuilhit brokus ho pardon warnomp. 
Dre ar C’hrist hon Aotrou. Amen.

97. Hag e kendalc'h :
Drezañ bepred e krouit an holl vadoù-mañ, 
e lakait enno santelezh, buhez ha bennozh,
evit o reiñ dimp en donezon. 

98. Kemer a ra ar blatinenn gant an ostiv warni hag ar c'haliriad, hag o sevel en ur lavarout 
(Per ipsum): 

Drezañ, gantañ hag ennañ, 
deoc'h-C'hwi, Doue an Tad hollc'halloudek,
a-unan gant ar Spered Santel,
pep enor ha pep klod a-holl-viskoazh da virviken. R/ Amen.

Pedenn Gevradel II
99. Ar C’hentlavar-mañ a c'heller lavarout zoken pa vez merket unan all, dreist-holl ar re a 

ra meneg eus kevrin ar silvidigezh, da skouer ar C’hentlavarioù e-pad ar bloaz.
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, dellezek ha reizh eo, ha talvoudus evidomp 
ho trugarekaat e pep lec'h hag e pep amzer, C'hwi, Tad santel, 
dre Jezuz Krist, ho Mab muiañ-karet.

Rak Eñ eo ho Komz m’hoc'h eus drezañ krouet pep tra
hag hoc'h eus kaset dimp evit hor salviñ hag hon dasprenañ ;
deuet eo da vezañ den dre c’halloud ar Spered Santel,
ha ganet eo bet gant ar Werc'hez Vari. 

Dre ma felle dezhañ ober penn-da-benn ho mennantez 
ha gounit deoc'h ur bobl santel,
en deus astennet e zivrec'h war ar groaz evit distrujañ ar marv 
ha lakaat da splannañ an dasorc’h.

Rak-se, gant an Aeled hag an holl Sent, ec’h embannomp ho klod 
hag e kanomp holl a-unan ho meuleudi : 

Santel, Santel, Santel an Aotrou Doue, Mestr ar bed.
Leun eo gant ho kloar an neñv hag an douar. 
Hozanna e lein an neñv.
Benniget an Hini a zeu en anv Doue,
Hozanna e lein an neñv.

Pe neuze, ma kaner e latin :
Sanctus, Sanctus, Sanctus Dominus Deus Sabaoth.
Pleni sunt caeli et terra gloria tua. Hosanna in excelsis.
Benedictus qui venit in nomine Domini. Hosanna in excelsis.

100. Dezhañ e zaouarn astennet, ar beleg a lavar :
Ya, santel oc'h C'hwi en gwirionez, Aotrou Doue, 
ha C'hwi eo mammenn pep santelezh : 

101. Dezhañ e zaouarn juntet hag astennet da-c'houde war ar profoù e lavar : 
Plijet ganeoc'h eta santelaat gant glizhenn ho Spered, 
ar profoù-mañ, ma teuint da vezañ evidomp
Korf ha ✠ Gwad Jezuz Krist hon Aotrou.

102. Komzoù an Aotrou da-heul a zo da zistagañ fraezh hag a vouezh uhel, evel ma c'houlenn
hevelepted ar c'homzoù o-unan : 

Pa 'n em roas Jezuz d'e Ziouzañv anezhañ e-unan,
e kemeras bara, hag en ur dougen trugarez, 
en rannas hag en roas d'e ziskibion en ur lavarout :
“ Kemerit ha debrit holl anezhañ,
rak kement-mañ zo va C'horf a vo roet evidoc'h. ”

Diskouez a ra d'ar bobl an ostiv kensakret, e lakaat war ar blatinenn hag e azeuliñ 
o pennlinañ. 
103. Neuze e kendalc'h : 

Evel-se c'hoazh, goude koan, e kemeras ivez ar c'haliriad, 
hag en ur zougen adarre trugarez, en roas d'e ziskibion, en ur lavarout : 
“ Kemerit hag evit holl anezhañ, rak kement-mañ zo kaliriad va Gwad,
Gwad an emglev nevez ha peurbadel
a vo skuilhet evidoc'h hag evit e-leizh a dud, da zilemel ar pec'hedoù. 
Grit kement-mañ evit ober eñvor ac'hanon. ”

Diskouez a ra d'ar bobl ar c'haliriad, e lakaat war al lienenn-gorf hag e azeuliñ o pennlinañ.
104.

Kenyouc'hadenn
Setu kevrin ar feiz !

R 1/ Ho marv a embannomp Aotrou, 
hag ho tasorc'hidigezh a c'hourbonnomp, betek ho tistro.

R 2/ Bewezh ma tebromp eus ar bara-mañ ha ma evomp eus ar c'haliriad-mañ ec'h
embannomp ho marv, Aotrou, betek ma teuiot en-dro.

R 3/ Salver ar bed, hor salvit, gant ho kroaz 
hag ho tasorc'h hoc'h eus hon dieubet.

Pe neuze, ma kaner e latin :
Mysterium fidei !

R 1/ Mortem tuam annuntiamus, Domine,
et tuam resurrectionem confitemur, donec venias.

R 2/ Quotiescumque manducamus panem hunc et calicem bibimus,
mortem tuam annuntiamus, Domine, donec venias.

R 3/ Salvator mundi, salva nos, 
qui per crucem et resurrectionem tuam liberasti nos.

105. Dezhañ e zaouarn astennet, e lavar ar beleg : 
O kounaat  eta  e varv hag  e zasorc'h, e kinnigomp deoc'h, Aotrou, bara ar vuhez ha 
kaliriad ar silvidigezh, 
en ur lavarout deoc'h trugarez evit ar c'hras a roit dimp
d’en em zerc'hel amañ dirazoc'h ha d'ho servijañ.

A galon izel ho pedomp : 
pa gemerimp perzh e Korf ha Gwad hon Aotrou, 
ra vimp unanet kenetrezomp dre ar Spered Santel.

Ho pet soñj, Aotrou, eus hoc'h Iliz strewet dre ar bed a-bezh :
grit dezhi kreskiñ er garantez,
a-unan gant hor Pab A., hon Eskob A., hag an holl gloer.

________________________
En Oferennoù an Anaon, e c'heller lavarout ouzhpenn : 

Ho pet soñj eus ho servijer(ez) A.
hoc'h eus galvet hiziv eus ar bed-mañ davedoc'h ;
peogwir, dre ar vadeziant, eo bet unanet gant ho Mab,

dre ur marv heñvel ouzh e hini, 
grit ma vo heñvel ivez en ur adsevel a varv da vev.

Ho pet soñj c'hoazh eus hor breudeur aet da anaon
gant ar goubeizh da sevel a varv da vev, 
hag eus an holl dud tremenet en ho trugarez : 
o degemerit da welout splannder ho tremm. 

Plijet ganeoc'h kemer truez ouzhimp-holl, 
ma c'hellimp kaout perzh er vuhez peurbadel, 
gant ar Werc'hez klodus Vari, Mamm da Zoue, sant Jozef, he fried, 
gant an Ebestel eürus hag an holl Sent a bep amzer o deus plijet deoc'h, 
ma c'hellimp ivez kanañ deoc'h klod ha meuleudi, dre ho Mab Jezuz Krist.

106 Kemer a ra ar blatinenn gant an ostiv hag ar c'haliriad, hag o sevel en ur lavarout : 
Drezañ, gantañ hag ennañ, deoc'h-C'hwi, Doue an Tad hollc'halloudek, 
a-unan gant ar Spered Santel,
pep enor ha pep klod a-holl-viskoazh da virviken. R/ Amen.

Pedenn Gevradel III
107

An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

Da-heul e lavarer pe e kaner ar C'hentlavar, hervez al lidoù, 
hag e vez kanet pe lavaret : 

Santel, Santel, Santel an Aotrou Doue, Mestr ar bed.
Leun eo gant ho kloar an neñv hag an douar. 
Hozanna e lein an neñv.
Benniget an Hini a zeu en anv Doue, 
Hozanna e lein an neñv.

Pe neuze, ma kaner e latin :
Sanctus, Sanctus, Sanctus Dominus Deus Sabaoth.
Pleni sunt caeli et terra gloria tua. Hosanna in excelsis.
Benedictus qui venit in nomine Domini. Hosanna in excelsis.

108. Dezhañ e zaouarn astennet, e lavar ar beleg : 
Santel oc'h C'hwi en gwirionez, Aotrou Doue,
hag an holl grouadurion o deus d'ho meuliñ,
rak dre ho Mab, Jezuz Krist hon Aotrou,
ha dre c'halloud ar Spered Santel, e roit d'an holl buhez ha santelezh,
hag e talc'hit da vodañ ho pobl, ma vo kinniget deoc'h-C'hwi, 
eus ar sav-heol betek ar c'huzh-heol, ur brofadenn dinamm.

109. Dezhañ e zaouarn juntet ha da-c'houde astennet war ar profoù, e lavar : 
Ho pediñ a reomp eta a greiz kalon, Aotrou Doue, ar profoù-mañ hon eus degaset deoc'h
da gensakriñ : Plijet ganeoc'h o santelaat dre ar Spered Santel ma teuint da vezañ Korf
✠ha Gwad ho Mab Jezuz Krist hon Aotrou, en deus kemennet dimp lidañ ar c'hevrinoù-
mañ.

110. Komzoù an Aotrou da-heul a zo da vezañ distaget, evel ma c'houlenn hevelepted ar 
c'homzoù o-unan : 

Jezuz, en noz ma voe gwerzhet, a gemeras bara,
hag en ur zougen trugarez deoc'h, e vennigas,
e rannas hag e roas d'e ziskibion en ur lavarout : 
“ Kemerit ha debrit holl anezhañ, 
rak kement-mañ zo va C'horf a vo roet evidoc'h. ”

Diskouez a ra d'ar bobl an ostiv kensakret, e lakaat war ar blatinenn hag e azeuliñ 
o pennlinañ. 
111. Neuze e kendalc'h : 

Evel-se c'hoazh, goude koan,
e kemeras ivez ar c'haliriad, hag en ur dougen trugarez deoc'h, 
e vennigas hag e roas d'e ziskibion en ur lavarout : 
“ Kemerit hag evit holl anezhañ, rak kement-mañ zo kaliriad va Gwad,
Gwad an emglev nevez ha peurbadel 
a vo skuilhet evidoc'h hag evit e-leizh a dud, da zilemel ar pec'hedoù. 
Grit kement-mañ evit ober eñvor ac'hanon. ”

Diskouez a ra d'ar bobl ar c'haliriad, hen lakaat war al lienenn-gorf hag hen azeuliñ en ur 
bennlinañ.

112. 

Kenyouc’hadenn
Setu kevrin ar feiz !

R 1/ Ho marv a embannomp Aotrou, 
hag ho tasorc'hidigezh a c'hourbonnomp, betek ho tistro.

R 2/ Bewezh ma tebromp eus ar bara-mañ ha ma evomp eus 
ar c'haliriad-mañ ec'h embannomp ho marv, Aotrou, betek ma teuiot en-dro.

R 3/ Salver ar bed, hor salvit, gant ho kroaz 
hag ho tasorc'h hoc'h eus hon dieubet.

Pe neuze, ma kaner e latin :
Mysterium fidei !

R 1/ Mortem tuam annuntiamus, Domine,
et tuam resurrectionem confitemur, donec venias.

R 2/ Quotiescumque manducamus panem hunc et calicem bibimus,
mortem tuam annuntiamus, Domine, donec venias.

R 3/ Salvator mundi, salva nos, 
qui per crucem et resurrectionem tuam liberasti nos.

113. Dezhañ e zaouarn astennet, e lavar neuze ar beleg : 
Setu perak, Aotrou, gant ar soñj eus ho Mab,
en deus gouzañvet evit hor silvidigezh,
a zo dasorc'het burzhudus ha savet d'an neñv,
hag en ur c'hortoz ivez ma teuio en-dro,
e kinnigomp deoc'h, d'ho trugarekaat,  an aberzh-mañ bev ha santel.

Degemerit,  ni  ho  ped,  profadenn  hoc'h  Iliz  oc'h  anavezout  enni  an  Aberzhed  a voe
darbennet ganeoc'h, roit dimp ar c'hras, ur wezh kennerzhet gant Korf ha Gwad ho Mab,
ha leuniet gant e Spered Santel,  da vezañ ur C'horf hepken hag ur Spered hepken en
Aotrou Krist.

Ar Spered Santel, ra zeuio d'hon lakaat da vezañ ur brofadenn beurbadus evidoc'h, dimp 
da gaout hol lod gant ho Sent, da gentañ gant ar Werc'hez klodus Vari, Mamm da Zoue, 
gant sant Jozef, he fried,
gant hoc'h Ebestel eürus ha gant ho Merzherion azaou,
(gant Sant A. Sant an deiz pe ar Patrom) hag an holl Sent : 
fiziañs hon eus bepred e sikour o fedennoù dirazoc'h.

An Aberzhed-mañ hag a zegas dimp ar pardon,
ra vo talvoudus, ni ho ped, Aotrou Doue,
evit peoc'h ha silvidigezh ar bed a-bezh. 

Hoc'h Iliz oc'h ober hent war an douar,
plijet ganeoc'h he startaat er feiz hag er garantez
a-unan gant ho Pab A. hag hon Eskob A.,
gant urzh an Eskibion hag an holl gloer,
hag ar bobl a-bezh dasprenet ganeoc'h.

Selaouit gant madelezh pedennoù an dud feal
hoc'h eus galvet d'en em vodañ dirazoc'h. 
Hoc'h holl vugale strewet e pep lec'h,
plijet ganeoc'h, o Tad madelezhus, o bodañ endro deoc'h.

Evit hor breudeur aet d'an Anaon, 
ha kement hini en deus kuitaet ar bed-mañ en ho karantez, 
plijet ganeoc'h reiñ dezho un degemer c'hwek en ho Rouantelezh : 

Eno hon eus fiziañs d’en em gavout holl, evit kaout hor gwalc'h da viken eus splannder
ho kloar,

gant an daouarn juntet : 
dre Jezuz Krist hon Aotrou, a skuilhit drezañ an holl vadoù war ar bed.

114. Kemer a ra ar blatinenn gant an ostiv hag ar c'haliriad, hag o sevel en ur lavarout :
Drezañ, gantañ hag ennañ, deoc'h-C'hwi, Doue an Tad hollc'halloudek,
a-unan gant ar Spered Santel,
pep enor ha pep klod, a-holl-viskoazh da virviken. R/ Amen.

______________________
115. Pa vez kemeret ar Bedenn Gevradel-mañ evit an Anaon, e c'heller lavarout, gant an 

daouarn juntet : 
Ho pet soñj, Aotrou Doue, eus ho servijer (ez) A…
hoc'h eus galvet (hiziv) eus ar bed-mañ davedoc'h : 
pa'z eo bet unanet da varv ho Mab, 
grit dezhañ (dezhi) ivez bezañ unanet d'e adsav,
en deiz ma teuio hon Aotrou 
da adsevel ar re varv gant o c'horf eus an douar,
ha ma lakaio hor c'horfoù dister da vezañ heñvel ouzh e gorf klodus.

Hor breudeur ivez aet d'an Anaon, 
ha kement hini en deus kuitaet ar bed-mañ en ho karantez, 
plijet ganeoc'h reiñ dezho un degemer c'hwek en ho Rouantelezh,
eno hon eus fiziañs d'en em gavout holl a-unan
evit kaout hor gwalc'h da viken eus splannder ho kloar : 

en deiz ma vo sec'het ganeoc'h an daeroù diwar hon daoulagad,
ouzh ho kwelout, C'hwi hon Doue, evel ma 'z oc'h,
e vezimp heñvel ouzhoc'h da virviken,
hag e kanimp deoc'h meuleudi peurbadel
dre Jezuz Krist hon Aotrou, a skuilhit drezañ an holl vadoù war ar bed.

Pedenn Gevradel IV
116. Kentlavar ar Reizhenn Veur-mañ ne c'hell ket bezañ kemmet, rak diverrañ a ra istor ar 

silvidigezh.
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez eo mat ho trugarekaat, hag ho kanmeuliñ, Tad Santel,
rak C'hwi hepken eo an Doue bev ha gwirion, 
a zo a-viskoazh, a bado da viken, hag a zo o chom en ur gouloù uhel-meurbet. 

C'hwi an Hini mat nemetañ ha mammenn ar vuhez, 
hoc'h eus krouet an hollved,
evit leuniañ ho krouadurion gant ho tonezonoù, 
ha reiñ levenez da leizh anezho gant sklêrijenn ho kloar. 

Setu perak emañ dirazoc'h rummadoù diniver an aeled, 
noz-deiz ouzh ho servijañ ha laouen o welout splannder ho tal, 
ne baouezont ket d'ho meuliñ. 

A-unan ganto, ni ivez, ha dre hor mouezh kement krouadur a zo dindan an neñv, a 
embann hoc'h Anv gant levenez en ur ganañ (en ur lavarout) da viken :

Santel, Santel, Santel an Aotrou Doue, Mestr ar bed. 
Leun eo gant ho kloar an neñv hag an douar. Hozanna e lein an neñv. 
Benniget an Hini a zeu en anv Doue, Hozanna e lein an neñv.

Pe neuze, ma kaner e latin :
Sanctus, Sanctus, Sanctus Dominus Deus Sabaoth.
Pleni sunt caeli et terra gloria tua. Hosanna in excelsis.
Benedictus qui venit in nomine Domini. Hosanna in excelsis.

117. Dezhañ e zaouarn astennet, e lavar ar beleg :
Ho meuliñ a reomp, Tad Santel, 
rak C'hwi a zo bras hag hoc'h eus graet pep tra gant furnezh ha karantez. 
An den hoc'h eus krouet heñvel ouzhoc'h, 
hag ennañ hoc'h eus fiziet ar bed a-bezh, dezhañ, ouzh ho servijañ, 
C'hwi hepken e grouer, da ren war an holl grouadurion.

Kollet gantañ ho karantez o tisentiñ ouzhoc'h,
n'eo ket bet dilezet ganeoc'h dindan galloud ar marv,
rak gant madelezh hoc'h eus skoazellet an holl 
evit ho klask ha dont a-benn d'ho kavout. 

Meur a wezh zoken hoc'h eus kinniget d'an dud 
ober emglev ganeoc'h hag o c'henteliet dre ar Brofeded da c'hortoz ar silvidigezh. 

Hag evel-se, Tad Santel, kement hoc'h eus karet ar bed
m'hoc'h eus kaset dimp, pa oa deuet da vat an amzer merket, 
ho Mab unganet evit bezañ hon Aotrou.

Deuet da vezañ den dre c'halloud ar Spered Santel,
ha ganet eus ar Werc'hez Vari, en deus renet hor buhez,
heñvel ouzhimp-ni e pep tra, met hep pec'hed ;
embannet en deus keloù-mat ar silvidigezh d'ar re baour,
an daspren da sklaved ar pec'hed, al levenez d'ar re glac'haret o c'halon. 

Evit kas da benn ho mennad, en deus hon Aotrou en em roet d'ar marv, 
hag en ur adsevel a-douez ar re varv, en deus diskaret ar marv hag adnevezet ar vuhez.

Hag evit reiñ dimp bevañ, n'eo ket mui evidomp hon-unan, met evitañ Eñ, a zo marvet
evidomp hag adsavet, en deus kaset diganeoc'h, Tad Santel, ar Spered Glan, evel kentañ
donezon d'ar re a gred, da beurechuiñ e oberenn er bed, ha kas da benn pep santelezh.

118. Dezhañ e zaouarn juntet ha da-c'houde astennet war ar profoù, e lavar : 
Ho pediñ a reomp eta, Aotrou  : 
ra blijo gant ar Spered Santel santelaat ar profoù-mañ,
ma teuint da vezañ Korf ha ✠ Gwad Jezuz Krist hon Aotrou,
pa lidomp bremañ ar c'hevrin bras-mañ,
en deus lezet ganeomp evel emglev peurbadel.

119. Komzoù an Aotrou amañ da-heul a zo da vezañ distaget fraezh hag a vouezh uhel, evel 
ma c'houlenn hevelepted ar c'homzoù o-unan.

Eñ e-unan, pa oa deuet evitañ an eur da gaout klod diganeoc'h, Tad Santel, 
ha pa 'n devoa karet an dud a oa dezhañ er bed, 
en deus o c'haret betek ar penn : pa oant gant o c'hoan, e kemeras bara,
e vennigas, e rannas hag e roas d'e ziskibion, en ur lavarout :
“ Kemerit ha debrit holl anezhañ, 
rak kement-mañ zo va C'horf a vo roet evidoc'h. ”

Diskouez a ra d'ar bobl an ostiv kensakret, e lakaat war ar blatinenn hag e azeuliñ 
o pennlinañ.

120. Neuze e kendalc'h : 
Evel-se c'hoazh, e kemeras ar c'halir, leun gant frouezh ar winienn, 
hag en ur dougen trugarez deoc'h, e roas d'e ziskibion en ur lavarout : 
“ Kemerit hag evit holl anezhañ, 
rak kement-mañ zo kaliriad va Gwad, 
Gwad an emglev nevez ha peurbadel a vo skuilhet evidoc'h 
hag evit e-leizh a dud, da zilemel ar pec'hedoù. 
Grit kement-mañ evit ober eñvor ac'hanon. ”

Diskouez a ra d'ar bobl ar c'haliriad, e lakaat war al lienenn-gorf hag e azeuliñ o pennlinañ.
121. Neuze e lavar : 

Kenyouc'hadenn
Setu kevrin ar feiz !

R 1/ Ho marv a embannomp Aotrou, 
hag ho tasorc'hidigezh a c'hourbonnomp, betek ho tistro.

R 2/ Bewezh ma tebromp eus ar bara-mañ ha ma evomp eus ar c'haliriad-mañ ec'h
embannomp ho marv, Aotrou, betek ma teuiot en-dro.

R 3/ Salver ar bed, hor salvit, gant ho kroaz 
hag ho tasorc'h hoc'h eus hon dieubet.

Pe neuze, ma kaner e latin :
Mysterium fidei !

R 1/ Mortem tuam annuntiamus, Domine,
et tuam resurrectionem confitemur, donec venias.

R 2/ Quotiescumque manducamus panem hunc et calicem bibimus,
mortem tuam annuntiamus, Domine, donec venias.

R 3/ Salvator mundi, salva nos, 
qui per crucem et resurrectionem tuam liberasti nos.

122. Dezhañ e zaouarn astennet, e lavar neuze ar beleg : 
Setu perak, Aotrou Doue, en ur lidañ bremañ eñvor hon daspren, e tegasomp-ni da soñj
ez eo bet Jezuz marvet ha diskennet da vro an Anaon, hag ec'h embannomp ez eo adsavet
da  vev  ha  savet  en  tu  dehou  deoc'h ;  hag  en  ur  c'hortoz  e  zistro  e-kreiz  e c'hloar,
e kinnigomp deoc'h e Gorf hag e Wad, an aberzh n'eus nemetañ da blijout deoc'h ha da
salviñ ar bed a-bezh.

Parit ho selloù, Aotrou Doue, war ar brofadenn 
hoc'h eus roet hoc'h-unan d'hoc'h Iliz.

En ho madelezh, d'an holl dud a gemero perzh er bara hag er c'haliriad-mañ,
roit ar c'hras da vezañ bodet gant ar Spered Santel en ur c'horf hepken, 
ma teuint da vezañ en Aotrou Krist, ur brofadenn vev evit meuleudi ho klod.

Bremañ eta, Aotrou Doue, ho pet soñj eus an holl dud
a ginnigomp deoc'h evito an aberzh-mañ : 
da gentañ ho servijer, hon Pab A., hon Eskob A. hag urzh an holl Eskibion, 
an holl gloer hag ar re a ginnig an Oferenn-mañ,
an dud bodet amañ, ho pobl a-bezh hag an holl re a zo ouzh ho klask a wir galon.

Ho pet soñj ivez eus ar re a zo marvet e peoc'h an Aotrou Krist, 
hag eus an holl dud tremenet ha n'eus nemedoc'h a anavez o feiz.

dimp-ni holl, bugale deoc'h, Tad leun a vadelezh,
roit ar c'hras da c'hellout kaout da lod eürusted an neñv,
a-unan gant ar Werc'hez klodus Vari, Mamm da Zoue, gant sant Jozef, he fried,
gant hoc'h Ebestel hag ho Sent, en ho Rouantelezh : 

Enni, gant ar grouadelezh a-bezh, lamet diwarni breinadurezh ar pec'hed hag ar marv, 
e tougimp klod deoc'h, dre Jezuz Krist hon Aotrou, 
a skuilhit drezañ war ar bed hoc'h holl donezonoù. 

123. Kemer a ra ar blatinenn gant an ostiv hag ar c'haliriad, hag o sevel a ra en ur 
lavarout : 

Drezañ, gantañ hag ennañ, deoc'h-C'hwi, Doue an Tad hollc'halloudek,
a-unan gant ar Spered Santel,
pep enor ha pep klod, a-holl-viskoazh da virviken. R/ Amen. 

LID AR C’HEVUNIAÑ
124. Ar beleg, goude bezañ lakaet ar c'haliriad hag ar blatinenn war an aoter, a lavar, gant e

zaouarn juntet. Pe neuze, ma kaner e latin :
Kenteliet gant gourc'hemenn hon Aotrou,
ha desket gantañ pediñ, 
e kredomp lavarout : 

R/ Hon Tad hag a zo en neñv,
hoc'h Anv bezet santelaet,
ho Rouantelezh deuet dimp,
ho mennantez bezet graet, 
war an douar evel en neñv. 

Roit dimp hiziv 
hor bara pemdeziek. 

Ha pardonit dimp hor pec'hedoù,
evel ma pardonomp 
d'ar re o deus manket ouzhimp. 

Ha n'hon lezit ket da gouezhañ 
en temptadur,
met hon diwallit diouzh an droug. 

Praeceptis salutaribus moniti, 
et divina institutione formati, 
audemus dicere:

R/ Pater noster, qui es in caelis,
sanctificetur nomen tuum ;
adveniat regnum tuum ;
fiat voluntas tua, 
sicut in caelo, et in terra.

Panem nostrum quotidianum 
da nobis hodie.

Et dimitte nobis debita nostra,
sicut et nos dimittimus 
debitoribus nostris.

Et ne nos inducas 
in tentationem ;
sed libera nos a malo.

125. Dezhañ e zaouarn astennet, e kendalc'h ar beleg en e-unan : 
Ra blijo ganeoc'h, Aotrou Doue, 
pellaat diouzhimp an droug,
ha reiñ dimp ar peoc'h er bed-mañ,
ma vimp, dre ho madelezh, distag diouzh ar pec'hed
ha diwallet diouzh pep trubuilh,
ni hag a c'hortoz an eürusted a c'hoantaomp, 
ha distro hon Aotrou Jezuz Krist. 

R/ Rak deoc'h-C'hwi, Aotrou Doue, 
eo ar rouantelezh, ar galloud hag ar c’hlod  da virviken.

126. Dezhañ e zaouarn astennet, e lavar ar beleg, a vouezh uhel : 
Aotrou Jezuz Krist, C'hwi hag hoc'h eus lavaret d'hoc'h Ebestel : 
“ Ar peoc'h a lezan ganeoc'h, va feoc'h a roan deoc'h ”,
na sellit ket ouzh hor pec'hedoù, met ouzh feiz hoc'h Iliz,
ha plijet ganeoc'h, hervez ho mennantez,
he lakaat er peoc'h hag he unaniñ,
C'hwi a vev hag a ren a-holl-viskoazh da virviken. R/ Amen.



LID AR C’HEVUNIAÑ 423

127. Troet etrezek ar bobl, dezhañ e zaouarn astennet ha da c'houde juntet, e lavar ar beleg : 
Peoc'h hon Aotrou ra vo bepred ganeoc'h. 

R/ Ha gant ho spered.

128. Neuze, mar vez kavet hegoulz, e ra an diagon, pe ar beleg, ar gouviadenn-mañ : 
Kinnigit ar peoc'h an eil d'egile. 

Hag an holl, hervez ar boazioù lec'hel, a ziskouez an eil d'egile un arouez a beoc'h, 
a unaniezh, a garantez ; ar beleg a ro ar peoc'h d'an diagon ha d'ar waziaded.

129. Neuze e kemer an ostiv d'e rannañ a-us d'ar blatinenn, hag en ur lakaat un tamm bihan 
anezhañ er c'haliriad, e lavar a vouezh izel : 

Korf ha Gwad hon Aotrou Jezuz Krist kemmesket amañ 
da reiñ dimp dre ar C’hevuniadur, ar vuhez peurbadel.

130. Da c'houde e vez lavaret pe kanet: 
Oan Doue, a zilam pec'hedoù ar bed, ho pet truez ouzhimp.
Oan Doue, a zilam pec'hedoù ar bed, ho pet truez ouzhimp.
Oan Doue, a zilam pec'hedoù ar bed, roit dimp ar peoc'h.

Pe neuze, ma kaner e latin :
Agnus Dei, qui tollis peccata mundi : miserere nobis.
Agnus Dei, qui tollis peccata mundi : miserere nobis.
Agnus Dei, qui tollis peccata mundi : dona nobis pacem.

Gallout e c'heller lavarout «ho pet truez ouzhimp» meur a wezh e-pad rannadur ar bara ; 
da echuiñ avat e vez lavaret : «roit dimp ar peoc'h.»

131. Ar beleg, neuze, gant e zaouarn juntet, a lavar a vouezh izel : 
Aotrou Jezuz Krist, Mab an Doue bev,
C'hwi a zo deuet, hervez mennantez an Tad, 
ha dre genlabour ar Spered Santel, 
da reiñ gant ho marv, ar vuhez d'ar bed ;

plijet ganeoc'h, dre ho Korf hag ho Kwad santel,
va disammañ diouzh va fec'hedoù ha va diwall diouzh pep droug, 
ha grit din derc'hel bepred a greiz va c'halon d'ho kourc'hemennoù, 
ha n'am lezit biken da vezañ dispartiet diouzhoc'h.

Pe :
Aotrou Jezuz Krist, pa 'z an da gemer ho Korf hag ho Kwad, 
mirit na drofe ar C’hevuniadur-mañ d'am barn ha d'am c'hondaoniñ,
met grit, en ho madelezh, ma talvezo d'am difenn, korf hag ene, 
ha da reiñ din ar silvidigezh. 

132. Ar beleg a ra ur pennlinad, a gemer an ostiv, hag ouzh en sevel un tamm a-us d'ar 
blatinenn pe d'ar c'halir, troet ouzh ar bobl, e lavar a vouezh uhel : 

Eürus ar re a zo galvet da bred santel an Oan. 
Setu Oan Doue, setu an Hini a zilam pec'hed ar bed.

Ha gant ar bobl e kendalc'h : 
Va Doue, n'on ket dellezek e teufec'h betek ennon, 
met lavarit ur ger hepken hag e vin pareet. 

133. Troet ouzh an aoter, ar beleg a lavar a vouezh izel : 
Korf ar C'hrist d'am diwall evit ar vuhez peurbadel.

Ha gant doujañs e kemer Korf ar C'hrist.
Neuze e kemer ar c'haliriad hag e lavar a vouezh izel : 

Gwad ar C'hrist d'am diwall evit ar vuhez peurbadel.

Ha gant doujañs e kemer Gwad ar C'hrist.
134. Goude e kemer ar blatinenn pe ar sibor evit reiñ ar C’hevuniadur d'an dud ; diskouez a 

ra an ostiv, savet un tammig, da bep hini, en ur lavarout : 
Korf ar C’hrist. R/ Amen.

Evel-se e ra an diagon pa ro ar Chevuniadur santel. 
135. Pa vez roet ar C’hevuniadur dindan an daou spes, e vez da ober hervez al lid deskrivet en
e lec'h.

136. Pa gemer ar beleg Korf ar C'hrist, e vez staget gant Kan ar C’hevuniañ.
137. Pedenn goude ar C'hevuniañ, e vez glanaet ar blatinenn a-us d'ar c'halir, hag ar c'halir 

e-unan gant ar beleg, pe an diagon pe ur gwaziad all.
Ar pezh hon eus resevet, Aotrou Doue, 
r’ en mirimp en ur galon c'hlan 
ha ra dalvezo dimp evit ar vuhez peurbadel.

138. Ar beleg a c'hell mont neuze d'e azezenn. Diouzh an doare, e vez miret ar sioulder ur 
predig, pe kanet ur Salm pe ul lidkan all bennak.

139. Da-c'houde, en e sav ouzh an aoter pe an azezenn, dezhañ e zaouarn juntet, e lavar ar 
beleg :

Pedomp.

An holl neuze, a-unan gant ar beleg, a chom ur pennadig sioul, nemet ma vije bet graet
a-raok. Da-c'houde, ar beleg, dezhañ e zaouarn astennet, a lavar ar bedenn Goude kevuniañ.

Da c'houde, e lavar ar c'hlozadur berr :
- ma komzer ouzh an Tad : 

...Dre Jezuz Krist hon Aotrou.

- ma vez bet graet meneg eus ar Mab : 
...Eñ a vev hag ha ren a-holl-viskoazh da virviken.

- ma komzer ouzh an Tad met gant meneg eus ar Mab en diwezh : 
...C'hwi a vev hag a ren a-holl-viskoazh da virviken.

R/ Amen.

140. Da-c'houde, diouzh ma vez ret, e vez graet kemennoù berr d'ar bobl.
141. Neuze e vez graet ar c'himiad. Troet ouzh ar bobl, e lavar ar beleg, dezhañ e zaouarn 

astennet : 
An Aotrou Doue ganeoc'h. R/ Ha gant ho spered.

Doue hollc'halloudek d'ho pennigo,
an Tad, hag ar Mab, hag ar Spered Santel. R/ Amen. 

___________________________

142. Da-geñver devezhioù arbennik, e c'hell bezañ lavaret da gentañ ur bedenn war ar bobl pe
teir aspedenn o reiñ muioc'h a  ganmoedegezh d’ar bennozh. (Sellout ouzh ar bennozhioù-
gouel amañ da-heul, p. 426 + .)

___________________________
143. Da-geñver an Oferennoù lidet gant un eskob, e vintr war e benn ha dezhañ e zaouarn 
astennet, e lavar :

An Aotrou Doue ganeoc'h. R/ Ha gant ho spered. 

Ra vezo benniget anv an Aotrou. R/ Ha-vremañ ha da holl-viken. 

Hor skoazell a zo en anv an Aotrou. R/ En deus graet an Neñv hag an douar.

Neuze, goude bezañ kemeret e gammell-eskob e lavar :
Doue hollc'halloudek d’ho pennigañ, 
an Tad, ar Mab, hag ar Spered Santel. R/ Amen. 

___________________________

KIMIAD
144. An diagon neuze, pe ar beleg, dezhañ e zaouarn juntet, troet ouzh ar bobl, a lavar : 

Pe : It, lavaret eo an Oferenn.
Pe : It da gemenn Aviel an Aotrou.
Pe : It e peoc'h da zougen klod d'an Aotrou dre ho puhez.
Pe : It e peoc'h.

R/ Bennozh da Zoue.

145. Goude ur pok d'an aoter, hag ur stouadenn izel, en em denn ar beleg.
146. Pa vez ul lid raktal goude, ne vez ket graet ar c'himiad.

BENNOZHIOÙ-GOUEL
Ar bennozhioù-mañ a c'hell bezañ lavaret, e dibenn lidadur an Oferenn. 
An diagon, pe ar beleg e-unan, a lavar ar gouviadenn : Stouit evit ar vennigadenn. 

An daouarn astennet gantañ war ar bobl, e lavar ar beleg ar bennozh hag an holl a respont : 
Amen. 

I. En amzerioù ar bloaz
1. En amzer an Azvent :

An Doue hollc'halloudek ha trugarezus, 
ma kredit e donedigezh tremenet ha da zont, e Vab 
ha m'emaoc'h ouzh e c'hortoz, 
ra deurvezo e zonedigezh ho sklêrijennañ hag ho leuniañ gant e vennozh. R/ Amen.

Ra vo lakaet gantañ ho feiz divrall er vuhez-mañ,
ho koubeizh laouen hag ho karantez werc’hek. R/ Amen.

En doare evidoc'h, goude bezañ bet laouenaet 
gant donedigezh hon Aotrou er bed-mañ, 
da gaout ar vuhez peurbadel pa zistroio en e C'hloar. R/ Amen.

Ha Doue hollc'halloudek d'ho pennigo,
an Tad, hag ar Mab hag ar Spered Santel. R/ Amen.

2. En amzer Nedeleg :
An Doue a vadelezh divent, hag en deus, dre enkorfidigezh e Vab, 
skarzhet kuit teñvalijenn ar bed, ha sklêrijennet gant e C'hinivelezh 
an nozvezh (devezh) santel meurbet-mañ,
ra lakaio da dec'hel diouzhoc'h teñvalijenn ar gwallsioù
ha ra splanno ho kalonoù gant sklêrijenn ar anwalioù. R/ Amen.

Fellet en deus dezhañ kemenn d'ar bastored, dre an Ael, 
levenez vras ar silvidigezh, 
ra deurvezo leuniañ ho spered a levenez santel
hag ober ac'hanoc'h kannaded e Geloù Mat. R/ Amen.

Dre Enkorfidigezh e Vab en deus siellet an Emglev 
etre an douar hag an neñv,
ra deurvezo reiñ deoc'h e beoc'h hag ho leuniañ a vennantez-vat,
hag ober ac'hanoc'h keneiled eus Iliz an neñv. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

3. Evit deiz kentañ ar bloaz
Aotrou Doue, mammenn hag orin an holl vennozhioù,
ra deurvezo skuilh e c'hras warnoc'h gant largentez e vennozh,
hag ho tiwall yac'h ha dibistig a-hed ar bloavezh. R/ Amen.

Ra deurvezo mirout ennoc'h ar feiz anterin, 
reiñ deoc'h habaskted er goubeizh
ha kendalc'husted betek an diwezh
gant habaskted santel er garantez. R/ Amen.

Ra deurvezo derc'hel en e beoc'h ho teizioù hag oberoù,
selaou ho pedennoù amañ hag e pep lec'h
hag ho kas eürus d'ar vuhez peurbadel. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

4. Epifaniezh an Aotrou
Doue hag en deus ho kalvet eus an deñvalijenn
d'e sklêrijenn vurzhudus, 
ra deurvezo skuilh warnoc'h e vennozh 
ha startaat ho kalonoù er feiz, er goubeizh hag er garantez. R/ Amen.

Ha peogwir e heuilhit ar C'hrist a vennantez kaer, 
Eñ hag en deus hiziv en em ziskouezet d'ar bed 
evel ar sklêrijenn o lugerniñ en deñvalijenn 
d'ober ac'hanoc'h sklêrijenn evit ho preudeur. R/ Amen.

Goude echu ho pirc'hirinded war an douar, 
gras deoc'h da 'n em gavout gant an Hini o deus klasket ar Vajed 
dre ar steredenn ha da gavout gant levenez vras ar C'hrist hon Aotrou, 
sklêrijenn eus ar sklêrijenn.  R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

5. Diouzañv hon Aotrou
Doue, Tad an trugarezioù 
hag en deus roet deoc'h skouer ar garantez e Diouzañv e Vab unganet, 

da reiñ deoc'h, dre servijañ Doue hag an dud, 
tañva donezon dilavarus e vennozh. R/ Amen.

Deoc'h da resev gras ar vuhez peurbadel digantañ, 
ma kredit bezañ diwallet dre e varv diouzh ar marv peurbadel. R/ Amen.

Dre heuilh e skouer a izelegezh, 
gras deoc'h da gaout lod en e zasorc'hidigezh.  R/ Amen.

Ha Doue hollc'halloudek d'ho pennigo,
an Tad, hag ar Mab hag ar Spered Santel. R/ Amen.

6. En amzer Fask
Doue hag en deus dre zasorc'hidigezh e Vab unganet, 
gounezet evidoc'h mad an dasprenadur hag an advabadur, 
da reiñ deoc'h bezañ laouenaet gant e vennozh. R/ Amen.

Deoc'h-C'hwi hag hoc'h eus bet ar frankiz dre e zaspren, 
da resev eus e largentez hêrezh ar vuhez peurbadel.  R/ Amen.

En ur grediñ endeo en dasorc'h dre ar vadeziant, 
deoc'h da zellezout en ur ren ur vuhez reizh bremañ, 
da vezañ degemeret e mammvro an neñv. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

7. Da Yaou-Bask
Doue hollc'halloudek d'ho pennigo, 
Eñ hag a sav hiziv e Vab unganet er C'hloar, 
o tigeriñ evel-se an hent evidoc'h evit mont d'an neñv.  R/ Amen.

Ar C'hrist en deus en em ziskouezet d'e ziskibion 
goude e zasorc'hidigezh ; pa zeuio da varn ar bed, 
ra vo trugarezus ouzhoc'h da viken.  R/ Amen.

Krediñ a rit emañ azezet a-zehou d'e Dad en e C'hloar : 
ra chomo ganeoc'h betek an dibenn, 
deoc'h da gaout levenez hervez e c'hrataenn.  R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

8. Ar Spered Santel
Doue, Tad ar sklêrijennoù, hag hoc'h eus skuilhet ho Spered Santel 
e kalon an diskibion, ra blijo gantañ reiñ deoc'h levenez e vennozh 
hag ho leuniañ da viken gant donezonoù e Spered.  R/ Amen.

An tan burzhudus diskennet war an diskibion 
da bulluc'hañ an droug en ho kalonoù, 
ha da lakaat e sklêrijenn da splannañ ennoc'h.  R/ Amen.

Ar Spered, hag en deus unanet hiziv ar yezhoù
evit embann an hevelep feiz, 
dezhañ d'ober deoc'h kenderc'hel er feiz-se
ha mont ganti d'ho kwelout. R/ Amen.

Ha Doue hollc'halloudek d'ho pennigo,
an Tad, hag ar Mab hag ar Spered Santel.  R/ Amen.

9. E-pad ar bloaz, I
An Aotrou d'ho pennigañ ha d'ho tiwall.  R/ Amen.

An Aotrou da lakaat da splannañ warnoc'h e zremm
ha da reiñ deoc'h e c'hras.  R/ Amen.

An Aotrou da dreiñ war-zu ennoc'h e zremm 
ha da zegas deoc'h e beoc'h.  R/ Amen.

Ha Doue hollc'halloudek d'ho pennigo,
an Tad, hag ar Mab hag ar Spered Santel.  R/ Amen.

10. E-pad ar bloaz, II
Peoc'h an Aotrou Doue, hag a zo dreist pep skiant, 
ra ziwallo ho kalonoù hag ho speredoù e Jezuz Krist hon Aotrou. 
Ha Doue hollc'halloudek d'ho pennigo,
an Tad, hag ar Mab hag ar Spered Santel. R/ Amen.

11. E-pad ar bloaz, III
Doue hollc'halloudek ha leun a garantez d'ho pennigañ : 
ra lakaio da chom en hoc'h eneoù ar furnezh a gas d'ar silvidigezh. R/ Amen. 

An Aotrou da reiñ deoc'h bara e lezenn, 
ha d'ho terc'hel start d'ober ar mad.  R/ Amen.

An Aotrou da vleniañ war-zu ennañ kement a reoc'h, 
dre hentoù ar peoc'h hag ar garantez. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

12. E-pad ar bloaz, IV
Pep nerzh er bed-mañ a zeu a-berzh Doue : 
dezhañ da renkañ ho tevezhioù en e beoc'h, 
ha da reiñ deoc'h madoù e vennozh.  R/ Amen.

R' ho miro e gwarez a bep gwalleur, 
ha ra startaio ho kalonoù en e garantez.  R/ Amen.

Pinvidik a feiz, a c'houbeizh hag a garantez, 
labourit evel oberourion vat ar Rouantelezh, 
ha lakait hoc'h eneoù war hent levenezioù ar gwir vuhez. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

13. E-pad ar bloaz, V
Doue hollc'halloudek da gas pell diouzhoc'h pep droug dalc'hmat, 
ha da skuilh donezon e vennozhioù warnoc'h gant madelezh. R/ Amen.

Ra blijo gantañ lakaat ho kalonoù evezhiek ouzh komzoù Doue 
ha d'ho leuniañ gant levenezioù peurbadel.  R/ Amen.

Ra deurvezo ho lakaat en ur gompren mat ha reizh ar c'homzoù se, 
da redek war hent ar gourc'hemennoù 
en doare da vezañ ken-hêred gant sent an neñv.  R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel.  R/ Amen.

14. E-pad ar bloaz, VI
Doue da reiñ deoc'h pep bennozh eus an neñv, 
d'ho lakaat dinamm ha santel dirazañ, 
da skuilh puilh warnoc'h pinvidigezhioù e c'hloar, 
d'ho kelenn gant komz ar wirionez,
d'ho stummañ gant Aviel ar silvidigezh
ha d'ho pinvidikaat dalc'hmat gant ar garantez vreurel dre Jezuz Krist.  R/ Amen.

Ha Doue hollc'halloudek d'ho pennigo, 
an Tad, hag ar Mab  ✠ hag ar Spered Santel.    R/ Amen.

II. E lidadurioù ar Sent
15. Ar Werc'hez Vari

Doue hag en deus fellet dezhañ salviñ mab-den dre e Vab 
ganet euz ar Werc'hez Vari, 
ra deurvezo reiñ deoc'h e vennozh. R/ Amen.

Deoc'h da santout warnoc'h bepred hag e pep lec'h 
gwarezadur an hini hoc'h eus resevet drezi oberour ar vuhez. R/ Amen.

Hag hiziv ma 'z oc'h deuet d'he enoriñ gant deoliezh, 
ra dalvezo deoc'h kaout levenez ar garedon en neñvoù. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

16. Sant Pêr ha sant Paol
Doue hollc'halloudek d'ho pennigo, 
Eñ hag en deus ho tiazezet e startijenn ar feiz en Iliz 
war feizvonnad Sant Pêr. R/ Amen.

D'ar re en deus kelennet sant Paol gant e brezegerezh difaezhus, 
ra zesko dezho hervez e skouer gounit o breudeur 
da sklêrijenn ar C'hrist. R/ Amen.

Pêr gant e alc'houez, Paol gant e gleze, 
an eil hag egile gant o fedenn d'hor ren d'ar vammvro 
o deus dellezetet o-daou, unan dre e groaz, egile dre ar c'hleze. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

17. Evit an Ebestel
Aotrou Doue, C'hwi hag hoc‘h eus o diazezet da vezañ ebestel evidoc'h,
ra blijo ganeoc'h ho pennigañ 
dre dellidoù klodus an Ebestel santel A. (hag A.) R/ Amen.

Ha dre o skouer hag o c'helennadurezh 
ra veot testoù eus ar wirionez dirak an holl. R/ Amen.

Ha dre o skouer e vo kreñvaet ho feiz 
Hag e resevot dre o erbedennoù 
hêrezh ar baradoz peurbadel. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

18. An holl Sent
Doue hag a zo klod hag eürusted ar Sent, 
da skuilh warnoc'h e vennozh da viken, 
Eñ hag en deus graet deoc'h ar c'hras 
da vezañ kennerzhet gant o fedennoù. R/ Amen.

Diwallet dre o fedenn diouzh drougoù ar bed-mañ 
ha kelennet gant skouer o buhez santel, 
gras deoc'h da vezañ kavet dalc'hmat 
e servij Doue hag ho preudeur. R/ Amen.

Ha dont a-benn neuze da dañva ganto holl eürusted an neñv, 
ma c'hello an Iliz santel kaout al levenez 
da vodañ he mibion er peoc'h peurbadel. R/ Amen. 

Ha Doue hollc'halloudek d'ho pennigo,
an Tad, hag ar Mab hag ar Spered Santel. R/ Amen.

III. Bennozhioù-Gouel all

19. Dedi un iliz
Doue, Aotrou an neñv hag an douar hag en deus ho podet hiziv 
evit dedi an ti-mañ, 
da reiñ deoc'h al leunder eus bennozh an neñv. R/ Amen.

Eñ hag a fell dezhañ bodañ en e Vab e holl vugale dastrewet, 
da reiñ deoc'h bezañ e dempl santel hag annez ar Spered Santel. R/ Amen.

Ra vo glanaet adal bremañ ho kalonoù, 
ma vo Doue o chom ennoc'h 
ha ma teuiot da resev un deiz a-gevret gant an holl Sent, 
an hêrezh peurbadel. R/ Amen. 

Ha Doue hollc'halloudek d'ho pennigo,
an Tad, hag ar Mab hag ar Spered Santel. R/ Amen.

20. Evit an Anaon
Doue pep frealzidigezh d'ho pennigo, 
Eñ hag en deus krouet an den en e vadelezh divent, 
ha roet dre dasorc'hidigezh e Vab unganet ar goubeizh d'ar feizidi 
da adsevel a varv da vev. R/ Amen.

dimp-ni hag a vev, ra deurvezo reiñ ar pardon d'hor pec'hedoù, 

ha d'an holl Anaon lec'h ar sklêrijenn hag ar peoc'h. R/ Amen.

dimp-holl da vevañ eürus gant ar C'hrist da viken, 
Eñ hag a gredomp dasorc'het e gwirionez a-douez ar re varv. R/ Amen.

Ha Doue hollc'halloudek d'ho pennigo,
an Tad, hag ar Mab  ✠ hag ar Spered Santel. R/ Amen.

PEDENNOÙ WAR AR BOBL
Ar pedennoù da-heul a c'hell bezañ arveret, ma kar ar beleg, e dibenn lidadur an Oferenn. 

An diagon, pe ar beleg e-unan, a lavar ar gouviadenn-mañ :
Stouit evit ar bennozh.

Neuze ar beleg, dezhañ e zaouarn astennet war ar bobl, a lavar ar bedenn, 
hag an holl a respont : Amen. Da c’houde e lavar dalc'hmat ar beleg : 

Ha bennozh an Doue hollc'halloudek, 
Tad, hag ar Mab ✠ ha Spered Santel da ziskenn warnoc'h ha da chom bepred. R/ Amen.

1. Bezit brokus evit ho pobl, Aotrou Doue, 
ha skoazellit ho tud en o ezhommoù war an douar,
ma klaskint drezo gounit ar madoù peurbadel. Dre Jezuz Krist hon Aotrou.

2. Roit, ni ho ped, Aotrou Doue, da bobl ar gristenion

kompren talvoudegezh ar pezh a ziskleriont, 
ha karout donezonoù an neñv emaint o lidañ. Dre Jezuz Krist hon Aotrou.

3. Ni ho ped, Aotrou Doue, evit ho pobl, 
ma tegemero donezon ho pennozh santel
ha ma vo diwallet diouzh kement tra a c'hellfe herzel
da gaout ar pezh emañ o c'houlenn. Dre Jezuz Krist hon Aotrou.

4. Ni ho ped, Aotrou Doue, da zegas ho pobl da 'n em dreiñ ouzhoc'h a holl galon ; 
pa zifennit zoken ar re a gouezh, 
o gwarezit gant brasoc'h madelezh c'hoazh 
pa zistroont davedoc'h a wir galon. Dre Jezuz Krist hon Aotrou.

5. Roit sklêrijenn, ni ho ped, Aotrou Doue d'ho tiegezh, 
ma c'hello, o kenoberiañ gant ho madoberoù, 
dellezout seveniñ kement a zo mat. Dre Jezuz Krist hon Aotrou.

6. Aotreit d'ho feizidi, ni ho ped, Aotrou Doue, 
ho trugarez hag ar peoc'h,
ma vezint naetaet eus o fec'hedoù 
ha ma c'hellint ho servijañ gant ur spered dienkrez. Dre Jezuz Krist hon Aotrou.

7. Ra ziskenno a-fonn ho trugarez, Aotrou Doue, war ar bobl a zo deoc'h, 
ma c'hello ho feizidi bezañ dalc'hmat e servij ho kourc'hemennoù. 
Dre Jezuz Krist hon Aotrou.

8. Teurvezit, ni ho ped, Aotrou Doue en ho madelezh, 
dieubiñ ho pobl a bep droug, 
ma c'hello en em reiñ deoc'h a holl galon 
ha ma vo dalc'hmat o chom dindan ho kwarez. Dre Jezuz Krist hon Aotrou.

9. Grit, ni ho ped, Aotrou Doue, 
ma c'hello ho tiegezh tennañ ul levenez unvouezhel 
eus lidadur kevrinoù hon dasprenidigezh. Dre Jezuz Krist hon Aotrou.

10. Roit d'ho servijerion, ni ho ped, Aotrou Doue, 
ho trugarezioù gant largentez, 
ma vezint kennerzhet gant ho pennozh da vezañ laouen ouzh ho meuliñ 
hag ho trugarekaat dre o holl oberoù,  Dre Jezuz Krist hon Aotrou.

11. Beilhit bepred, ni ho ped, Aotrou Doue, 
war ho tiegezh gant ur garantez a Dad, 
ma c'hello trec'hiñ an holl skoilhoù 
hag oberiañ gant fealded evit enor hoc'h Anv. Dre Jezuz Krist hon Aotrou.

12. Roit d'ho feizidi, ni ho ped, Aotrou Doue, 
ar c'hras da vezañ dinamm a gorf hag a ene, 
ma vezint douget da ziwall diouzh ar soñjoù noazus 
ha da glask ober dalc'hmat ar pezh a blij deoc'h. Dre Jezuz Krist hon Aotrou.

13. Ho pennozh santel, ni ho ped, Aotrou Doue, 
ra zegaso d'ho feizidi ur skoazell werc’hek 
da reizhañ speredoù an holl dindan ho lusk ha da vezañ evel-se kennerzhet 
evit seveniñ o c'hefridioù gant karantez. Dre Jezuz Krist hon Aotrou.

14. Roit ho sikour, ni ho ped, Aotrou Doue, 
d'an dud a zo ouzh e c'houlenn a wir galon, 
rak ne c'hellont ober hepdoc'h ar pezh a zo reizh :
grit dezho, gant ho trugarez, gwelout ar pezh a blij deoc'h 
hag a zo mat evito. Dre Jezuz Krist hon Aotrou.

15. Deuit, ni ho ped, Aotrou Doue da sikour ho pobl, 
ha roit skoazell d'hor sempladurezh, 
ma vimp sentus d'ho kourc'hemennoù 
ha ma kavimp enno gant levenez liaoù
evit ar vuhez-mañ hag an hini da zont. Dre Jezuz Krist hon Aotrou.

16. Sellit gant madelezh, ni ho ped, Aotrou Doue, ouzh ho tiegezh, 
evit difenn ho feizidi gant ho trugarez, 
rak hepdoc'h ne c'hellont ober netra vat, 
hag evit ma c'hellint gant ho sikourioù mirout ho kourc'hemennoù, 
en doare da vont etrezek ar silvidigezh. Dre Jezuz Krist hon Aotrou.

17. Lakait da greskiñ, ni ho ped, Aotrou Doue, 
ho kras eus an neñvoù war ho feizidi, 
ma roint deoc'h meuleudi gant o genou, o c'halon hag o ene, 
ha peogwir ez eo o buhez un donezon eus ho karantez, 
ra vezo deoc'h ivez kement a ra o buhez. Dre Jezuz Krist hon Aotrou.

18. Roit kentel d'ho feizidi, ni ho ped, Aotrou Doue, 
gant kelennoù an neñv, ma vezint diwallet diouzh pep droug, 
ha ma vezint aketus d'ober kement a zo mat dre zegemer ho trugarez. 
Dre Jezuz Krist hon Aotrou.

19. Bezit madelezhus, ni ho ped, Aotrou Doue, e-keñver ho tud 
ouzh ho pediñ hag o c'houlenn ho trugarez, 
grit ma chomint dalc'hmat en unaniezh santel en holl oberoù ar bed-mañ 
ha ma c'hounezint evel-se an hêrezh grataet da virviken. Dre Jezuz Krist hon Aotrou.

20. Ra deurvezo an Aotrou Doue gant e vennozh ho mirout didamall 
ha santel dindan e zaoulagad, en ur skuilh warnoc'h e c'hras, 
ouzh ho kenteliañ gant e Gomz a wirionez 
hag ho skoueriañ gant e Aviel a silvidigezh. Dre Jezuz Krist hon Aotrou.

21. Aotrou Doue santel meurbet, teurvezit glanaat, ni ho ped, korf hag ene ho feizidi, 
evit m'en em lezint da vezañ bleinet gant ho Spered, 
ha kaout nerzh a-walc'h d'en em zinac'h o-unan evit kaout ar gwir levenezioù. 
Dre Jezuz Krist hon Aotrou.

22. Ra zeuio ho pennozh, Aotrou Doue, da skoazellañ ho pobl 
ha da reiñ nerzh d'ho feizidi evit ho pediñ hag en em garout an eil egile. 
Dre Jezuz Krist hon Aotrou.

23. Astennit ho torn hollc'halloudek, ni ho ped, Aotrou Doue, evit difenn ho pugale, 
na baouezo morse da ziwall ar re a sent ouzh ho mennantez a dad. 
Dre Jezuz Krist hon Aotrou.

24. Sellit, Aotrou Doue, ouzh ho tiegezh er bedenn, 
roit ho skoazell da neb hoc'h asped ; 
kennerzhet gant ar sikourioù en deus ezhomm, 
ra gendalc'ho da reiñ testeni d'hoc'h Anv. Dre Jezuz Krist hon Aotrou.

25. Mirit ho tiegezh, ni ho ped, Aotrou Doue, en ho madelezh, 
roit dezhañ fonnusted ho trugarez, 
ma c'hello kreskiñ gant ho kelennoù hag an donezonoù deuet eus an neñv. 
Dre Jezuz Krist hon Aotrou.

26. Roit ho levenez, Aotrou Doue, da bobl ar grederion,
harpet gant ho torn dehou, evit ma 'z aint war-raok er vuhez gristen, 
eürus o resev ar madoù a-vremañ ha da zont. Dre Jezuz Krist hon Aotrou.

E lidadurioù ar Sent
27.  Ra vo laouen pobl ar gristenion, Aotrou, gant klodouezad izili illur Korf ho Krist, ha ra 
vezint  lodek en hêrezh peurbadel ar sent, tra m’emaint, da zeiz o gouel,  o haeriñ o deoliezh 
en ho keñver, hag oc’h en em laouenaat ganto hag a zo en ho klod da viken. 
Dre Jezuz Krist hon Aotrou. 

28. Troit bepred kalon ho pobl davedoc’h, ni ho ped, Aotrou, hag o tegas skoazell patromed 
ken bras, roit dezho ivez skor anfelladus ho kwarez. Dre Jezuz Krist hon Aotrou.

DIBAREG AN AMZERIOÙ  II

AMZER E-PAD AR BLOAZ A

AR SUL KENTAÑ : BADEZIANT HOR SALVER p. 129

EIL SUL
Dazgwerzad digeriñ S. 66 (65), 4

Dirazoc'h e stou an douar a-bezh, kanañ a ra evidoc’h, 
kanañ a ra hoc'h anv, Doue uhel meurbet.

Gloria

Kempedenn 
Doue hollc'halloudek ha peurbadel,
C’hwi hag a ren traoù an neñv ha traoù an douar,
selaouit gant madelezh pedennoù ho pobl
ha roit ar peoc’h d’hon amzer. Dre Jezuz Krist.

Lennadenn gentañ
Lennadenn eus levr Izaia 49, 3. 5-6

Da lakaat a rin da sklêrijenn ar broadoù, evit bezañ va silvidigezh.
3 Lavaret en deus an Aotrou din : 
«Va servijer out-te, Israel, ennout-te em bo va gloar.»
5b Leun a briz e oan da sell an Aotrou,
Ha va nerzh din-me a oa va Doue.
5a Ha bremañ emañ an Aotrou o komz ouzhin,
Eñ va furmer a-dal an askre ma vin e servijer,
Evit ma tegasin Yakob d'e gaout en-dro,
Ma vodin Israel da zistreiñ a-nevez outañ.
6 Ha lavarout a ra : Re nebeut evidout a vefe bezañ va servijer
Evit adsevel meuriadoù Yakob ha degas en-dro d'ar gêr restad Israel ;
Me a fell din da lakaat da sklêrijenn evit ar broadoù
Ma tizho va silvidigezh betek pennoù pellañ an douar.

Salm 40 (39), 2 ha 4ab. 7-8a. 8b-9. 10
D : Setu ma teuan, Aotrou, evit ober ho mennantez ! 
2 Gortozet, gortozet em eus en Aotrou, 
ha stouet en deus war-zu ennon.
4 Lakaet en deus em genou ur ganaouenn nevez, 
ur veuleudi d'hon Doue.
7 Na aberzh na profadenn n'o deus plijet deoc'h-C'hwi, 
met digoret hoc'h eus din va divskouarn.
Ne c'houlennit nag holloskad na dibec'hadenn,
8 neuze em eus lavaret : «Setu me amañ.»

Evel m'eo bet skrivet e rolled al levr diwar va fenn, 
9 evit ober ho mennantez.
O va Doue, va holl dudi eo ho lezenn, 
e-kreiz donañ va c'halon.»
10 Embannet em eus ho reizhder hag ho silvidigezh 
e-kreiz ar vodadeg vras ; 
nann, n'em eus ket serret va muzelloù,
ha C'hwi en goar ervat, Aotrou.

Eil lennadenn
Lennadenn eus lizher kentañ an Abostol Paol d'ar Gorintiz 1, 1-3

Gras deoc'h-C'hwi ha peoc'h digant Doue an Tad ha digant an Aotrou Jezuz.
1 Paol galvet da abostol ar C'hrist Jezuz, dre ziviz mennerezh Doue, 
ha Sostenez hor breur, 2 da Iliz Doue a zo e Korintoz :
deoc'h-C'hwi bet santelaet er C'hrist Jezuz 
ha galvet da vezañ sent, a-gevret gant ar re holl,
e pelec'h bennak e vefent, a bed anv hon Aotrou Jezuz Krist, 
o Aotrou dezho ha dimp-ni,
3 gras deoc'h ha peoc'h digant hon Tad ha digant an Aotrou Jezuz Krist.

Lidyouadeg d'an Aviel : Alleluia ! Alleluia ! Yn 1, 14a. 12a
Ar Gomz a zo en em c'hraet den, ha deuet eo da chom en hon touez. 
Drezañ e teuy da vezañ bugale da Zoue ar re holl a ro degemer dezhañ. 

Aviel
Pennad eus an Aviel santel hervez Yann 1, 29-34

Setu Oan Doue, an hini a zilam pec'hed ar bed.
En deiz war-lerc'h, 29 Yann a welas Jezuz o tont d’e gaout, hag a lavaras :
«Setu Oan Doue, an hini a zilam pec'hed ar bed.
30 Hemañ eo an hini e lavaren diwar e benn :
war va lerc'h e teu un den hag a zo tremenet dirazon 
dre ma 'z edo araozon o vezañ.
31 Ha me n’en anavezen ket, 
met evit ma vo diskouezet da Israel,
evit se on deuet-me da vadeziñ en dour.»

32 Yann a zougas c'hoazh an testeni-mañ :
«Gwelet em eus ar Spered o tiskenn eus an neñv 
evel ur goulm, hag o chom warnañ.
33 Ha me n’ en anavezen ket, 
met an hini en deus va c'haset da vadeziñ en dour,
hennezh en deus lavaret din : 

''An hini a weli ar Spered o tiskenn hag o chom warnañ, 
hennezh eo a vadez er Spered Santel.''
34 Ha gwelet em eus-me, ha testeniañ a ran eo hemañ Mab Doue.»

Kredo

Pedenn war ar profoù
Roit dimp ar c'hras, Aotrou Doue, 
da gemer perzh evel ma tere er c’hevrinoù-mañ, 
rak ken lies gwezh ha ma vez lidet koun an aberzh, 
ez eo oberenn hor silvidigezh a vez sevenet. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 23 (22), 5
Aozañ a rit un daol dirazon, Aotrou, 
ha pegen prizius eo an hanafad a dorr va sec’hed. 

Pe : 1 Yn 4, 16
Anavezet hon eus karantez Doue en hor c'heñver, ha kredet enni.

Pedenn goude ar C'hevuniañ
Skuilhit ennomp, Aotrou Doue, Spered ho karantez, ha grit d’ar re a vagit gant

an hevelep bara eus an neñv, bezañ unanet a spered hag a galon. Dre Jezuz Krist.

TREDE SUL, Sul Komz Doue 
Dazgwerzad digeriñ Kv. S 96 (95), 1, 6

Kanit d'an Aotrou ur c'han nevez, 
kanit d'an Aotrou, douar a-bezh, 
meurded ha splannder zo dirazañ, 
santelezh ha kaerded en e neved. 

Gloria

Kempedenn
Doue hollc'halloudek ha peurbadel, 
renit hon oberoù hervez ma plij deoc’h,
evit ma c'hellimp, en anv ho Mab karet, bezañ karget a oberoù mat. Dre Jezuz Krist.

Lennadenn gentañ
Lennadenn eus levr Izaia 8, 23b-9, 3

E Galilea ar broadoù e welas ar bobl ur sklêrijenn vras.
Sklêrijenn Doue a zegas ar frankiz hag e chom gant ar C'hrist.

Evel m'he deus an amzer gentañ degaset gwallerezh
Da zouar Zaboulon ha da zouar Neftali,
Evel-se an amzer diwezhañ a leunio a glod Hent ar Mor,
An tu all d'ar Yordan, tolead ar Baganed.
1 Ar bobl a gerzhe en deñvalijenn
He deus gwelet ur sklêrijenn vras,
Ar re a oa o chom e bro skeud an Ankoù
Eo paret ar gouloù warno.
2 Laouenaet hoc'h eus tud ho poblad ha kresket o levenez ;
Tridal a reont dirazoc'h
Evel ma trider da vare an eost,
Evel ma trivli an drec'hourion,
Pa lodennont an dibourc'hioù.
3 Rak ar yev a veze o pouezañ warno,
Ar gelastrenn a skoe gant o c'hein,
Gwialenn o gwasker, 
O zorret hoc'h eus evel en deiz Madian.

Salm 27 (26), 1. 4. 13-14
D : An Aotrou eo va sklêrijenn ha va silvidigezh ! 

Va sklêrijenn ha va silvidigezh eo an Aotrou,
piv am lakafe da spontañ ?
Difenn va buhez eo an Aotrou,
piv am lakafe da grenañ ?
4 Un dra a c'houlennan digant an Aotrou, 
sed ar pezh a glaskan :
ma vin o chom e ti an Aotrou
a-hed deizioù va buhez.
13 Krediñ a ran e welin madelezh an Aotrou
e douar ar re vev.
14 Laka da fiziañs en Aotrou, bez kalonek ha start, 
ya, laka da fiziañs en Aotrou.

Eil lennadenn
Lennadenn eus lizher kentañ an Abostol Paol d'ar Gorintiz 1, 10-13. 17

Klaskit bezañ a-unan en ho komzoù ha diwallit na vefe disrannoù en ho touez.
10 Hoc'h aspediñ a ran, breudeur, en anv hon Aotrou Jezuz Krist,
klaskit bezañ a-unan en ho komzoù, diwallit na vefe disrannoù en ho touez,
met bezit unanet-mat en un hevelep spered, en un hevelep soñj.
11 Rak diskleriet eo bet din diwar ho penn, va breudeur,
gant tud Kloe, ez eus tabutoù etrezoc'h.
12 Sed amañ petra a rebechan deoc'h,
e vefe pep hini ac'hanoc'h o lavarout : «Me 'zo evit Paol»
 - «Ha me 'zo evit Apolloz» - «Ha me evit Kefas» - «Ha me evit ar C'hrist.»
13 Hag-eñ e vefe lodennet ar C'hrist etre tammoù?
Hag-eñ eo Paol a zo bet staget ouzh ar Groaz evidoc'h?
Pe daoust hag en anv Paol oc'h bet badezet?
17 Rak n’eo ket da vadeziñ en deus va c'haset ar C'hrist, 
met da embann an Aviel ; n’eo ket da brezeg gant furnezh ar gomz,
gant aon na ve sellet evel netra galloud Kroaz ar C'hrist.

Lidyouadeg d'an Aviel : Alleluia ! Alleluia ! Kv. Mz 4, 23
Jezuz a embanne Keloù Mat ar rouantelezh hag a baree an holl gleñvedoù er bobl.

Aviel
Pennad eus an Aviel santel hervez Mazhev 4, 12-23 * 12-17 (Lennadenn verr)

Dont a reas da Gafarnaoum, ma vefe sevenet ar pezh en devoa lavaret Izaia.
12 O vezañ klevet e oa bet taolet Yann er c’harc’har, Jezuz en em dennas e Galilea.
13 Ha kuitaet gantañ Nazared e teuas da chom e Kafarnaoum,
war ribl ar mor, war harzoù Zaboulon ha Neftali,
14 evit ma teufe da wir ar pezh a oa bet lavaret gant Izaia :
15 «Douar Zaboulon ha douar Neftali, hent ar mor,
bro en tu all d’ar Yordan, Galilea ar Broadoù,
16 ar bobl o chom en deñvalijenn he deus gwelet ur sklêrijenn vras ;
ha war ar re azezet e bro skeud ar marv eo paret ar sklêrijenn.»
17 Diwar neuze en em lakaas Jezuz da brezeg ha da lavarout :
«Ho pezet keuz d’ho pec'hedoù, rak tost emañ Rouantelezh an Neñvoù.»
18 Evel ma kerzhe a-hed mor Galilea, e welas daou vreur, Simon, an hini anvet Pêr,
hag Andrev, e vreur, o teurel ar roued er mor ; rak pesketaerion e oant.
19 Hag e lavaras dezho : «Deuit d’am heul hag e rin ac'hanoc'h pesketaerion dud.»
20 Hag i raktal da zilezel o rouedoù ha da vont d’e heul.
21 O vezañ aet larkoc'h e welas daou vreur all, Jakez, mab Zebedea, ha Yann, e vreur,
en o bag, gant o zad Zebedea, oc'h addresañ o rouedoù ;
o gervel a reas, 22 hag i raktal da zilezel o bag hag o zad ha da vont d’e heul.
23 Mont a rae Jezuz dre C'halilea a-bezh o kelenn er sinagogennoù,
oc'h embann Keloù mat ar Rouantelezh
hag o pareañ kement kleñved ha kement izilded a oa er bobl.

Kredo

Pedenn war ar profoù
Degemerit, Aotrou, hor profoù gant madelezh, ouzh o santelaat, 
grit ma vezint talvoudus evit hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 34 (33), 6
Sellit outañ ha skediñ a reot,
ha ne zeuy ket mezh war ho tremm.

Pe : Kv. Yn, 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn :
met bez en devo sklêrijenn ar vuhez.

Pedenn goude ar C'hevuniañ
Ho pediñ a reomp, Aotrou Doue hollc'halloudek : 
ni hag hon eus bet ar c'hras da gaout diganeoc'h ur vuhez nevez, 
ra dennimp klod bepred eus ho tonezon santel. Dre Jezuz Krist.

PEVARE SUL
Dazgwerzad digeriñ Kv. S 106 (105), 47

Hor saveteit, Aotrou hon Doue,
hag hon dastumit eus ar broadoù,
evit trugarekaat hoc'h Anv Santel, ha lakaat hor c’hlod d’ho meuliñ.

Gloria

Kempedenn
Aotreit dimp, Aotrou hon Doue, d’hoc’h azeuliñ gant holl nerzh hor spered, 
ha da garout an holl dud a wir galon. Dre Jezuz Krist.

Lennadenn gentañ
Lennadenn eus levr Sofonia 2, 3. 3, 12-13

Lezel a rin en da greiz ur bobl uvel hag ezhommek.
3 Klaskit an Aotrou, C'hwi holl tud izel ar vro, a vir e varnedigezhioù,
Klaskit ar reizhder, klaskit an izelegezh,
Ha marteze e veot en goudor en deiz konnar an Aotrou.

3 12 Met lezel a rin ez kreiz, ur boblañs paour hag izelek
A glasko he goudor en anv an Aotrou :
13 Tud restad Israel, ne raint mui a fallagriezh, Ne lavarint mui a c'hevier,
Ne vo mui en o genoù un teod a dromplerezh,
A beuro hag a gavo bod, hep bezañ trubuilhet gant den.

Salm 146 (145), 7. 8-9a. 9bc-10
D : Eürus ar re baour a galon, 
    rak dezho eo rouantelezh an neñvoù ! Pe : Alleluia !

An Aotrou a zalc'h d'e c'her da virviken, 
7 reiñ a ra o gwir d'ar re wasket, 
an Aotrou a ro bara d'ar re naoniek.
a dorr o chadennoù d'ar brizonidi.
8 An Aotrou a zigor daoulagad an dalled,
an Aotrou a zigromm an dud daoubleget, 
an Aotrou a gar an dud reizh.
9 An Aotrou a ziwall ar veajourion.

An Aotrou a sikour ar minor hag an intañvez 
met diroudañ a ra mennadoù an dud fall.
10 An Aotrou a ren, roue da virviken, 
da Zoue, o Sion, a rummad da rummad.

Eil lennadenn
Lennadenn eus lizher kentañ an Abostol Paol d'ar Gorintiz 1, 26-31

Ar furnezh a oa bet ragaozet a holl viskoazh gant Doue evit hor c’hlod.
26 Kenkoulz all, sellit pere zo bet galvet en ho touez, breudeur : 
n’eus ket anezho kalz a dud gouiziek hervez an natur,
na kalz a dud c'halloudus, na kalz a dud a lignez uhel.
27 Met ar pezh a zo diskiant er bed-mañ a zo bet dibabet gant Doue 
d’ober mezh d’ar re skiantek,
ar pezh a zo dinerzh er bed-mañ a zo bet dibabet gant Doue 
d’ober mezh d’ar re greñv ;
28 hag ar pezh a zo dilignez er bed-mañ, ar pezh a zo disprizet, 
a zo bet dibabet gant Doue ;
ar pezh n’eo netra, dibabet evit kas da netra ar re a zo o vezañ,
29 evit na c'hello den ebet en em veuliñ dirak Doue.
30 Rak mar d-emaoc'h er C'hrist Jezuz eo dre c'hras Doue,
eñ hag en deus lakaet Jezuz da vezañ evidomp furnezh, 
reizhded ha santeladur ha daspren,
31 evit ma vo gwir lavar ar Skritur : 
«Mar fell d’un den bennak en em veuliñ, ra 'n em veulo en Aotrou.»

Lidyouadeg d'an Aviel : Alleluia ! Alleluia ! Mz 5, 12a
Bezit laouen ha tridit gant levenez, 
rak bras e vo ho tigoll en Neñvoù.

Aviel
Pennad eus an Aviel santel hervez Mazhev 5, 1-12a

Eürus ar re baour a galon.
1 En amzer-se, o welout an engroezioù-tud-se e savas Jezuz war ur menez,
hag aet en e goazez, e tostaas outañ e ziskibion.
2 Neuze e stagas da gomz ha d’o c'helenn dre lavarout :
3 «Eürus ar re a gar ar baourentez, rak dezho eo Rouantelezh an Neñvoù.
4 Eürus ar re a ouel, rak int a vo frealzet.
5 Eürus ar re 'zo kuñv, rak int o devo an Douar da lod.
6 Eürus ar re o deus naon ha sec'hed eus ar Reizhded, 

rak int a vo roet o gwalc'h dezho.
7 Eürus ar re a zo trugarezus, rak int ivez a vo graet trugarez outo.
8 Eürus ar re a zo glan a galon, rak int a welo Doue.
9 Eürus ar re a laka ar peoc'h da ren, rak int a vo anvet bugale Doue.
10 Eürus ar re a zo gwallgaset en abeg d’ar Reizhder,
   rak dezho eo Rouantelezh an Neñvoù.
11 Bezit eürus pa vezot dismegañset, heskinet, 
pa vezo lavaret dre c'haou,
a bep seurt droug diwar ho penn, abalamour din-me.
12 Bezit laouen ha tridit gant levenez, 
rak bras e vo ho tigoll en Neñvoù !»

Gloria
Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp amañ war an aoter, ni ho 
kwizion, deoc'h da ober anezho Kevrinenn hor silvidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 31 (30), 17-18
Ra skedo ho tremm war ho servijer, Aotrou,
ha salvit-me en ho trugarez.
Aotrou na vin ket kerseet goude bezañ ho pedet. 

Pe : Mz 5, 3-4
Eürus ar re baour ho spered, rak dezho eo rouantelezh an neñvoù.
Eürus ar re guñv, rak an douar a vo o lod.

Pedenn goude ar C'hevuniañ
Ur wezh bet maget gant Kevrinenn hon dasprenidigezh, ho pediñ a reomp, Aotrou, grit 
d’ar magadur-se o tegas ar silvidigezh peurbadel,
hon lakaat ivez da greskiñ er wir feiz. Dre Jezuz Krist.

5 vet SUL
Dazgwerzad digeriñ Kv. S 95 (94), 6-7

Deuit, azeulomp Doue ha daoulinomp dirak an Aotrou en deus hor c'hrouet, 
rak Eñ eo hon Doue.

Gloria

Kempedenn
Diwallit ho tiegezh, ni ho ped, Aotrou, gant ho tamant difaezhus, 
ha dre m’emañ hor goanag nemetañ e rad an neñv,
hon dalc'hit bepred dindan ho kwarez. Dre Jezuz Krist.

Kentañ lennadenn
Lennadenn eus levr Izaia 58, 7-10

Tarzhañ a ray da sklêrijenn evel ar beure.
Setu ar pezh a lavar an Aotrou :
7 Rannañ ar bara gant an hini naoniek,
Degemer en ti ar beorion dic'houdor !
Gwiskañ an neb a welez en noazh,
Chom hep treiñ kein d'ur breur !
8 Neuze e paro da sklêrijenn evel ur gouloù-deiz,
Ha da c'houli en em serro dizale.
Dirazout e kerzho da reizhder
Ha splannder an Aotrou az kwarezo en a-dreñv.
9 Neuze m’er galvez, an Aotrou a responto,
Ma hopez davetañ e lavaro : Setu me !
Ma tistaolez diouzhit ar c'hoant-moustrañ,
Ar jestr a c'hourdrouz hag al lavaroù drouk,
10 Ma rannez da vara gant an den marnaoniek
Ha ma roez he gwalc'h da gorzailhenn ar reuzeudig,
Neuze da sklêrijenn a savo e-kreiz an teñvalderioù,
Ha da deñvalijenn a lugerno 'vel ur c'hreisteiz.

Salm 112 (111), 4-5. 6-7. 8a ha 9
D : Splannañ a ra en deñvalijenn, sklêrijenn an dud eeun.
4 Evel ur gouloù e par en deñvalijenn evit ar re reizh, 
gant e vadelezh, e drugarez hag e reizhder.
5 Eürus an den a vez digor e galon hag e yalc'h, 
an hini a renk e aferioù gant onestiz.
6 Morse ne vezo distroadet. 
Ar soñj anezhañ a bado da viken. 
7 n'en deus ket aon gant keloù a walleur :
Divrall eo e galon o fiziout en Aotrou.

8 Dinec'h ha dispont eo e galon. 
9 A-fonn e ro aluzon d'ar beorion, 
e reizhded a bado da virviken, 
e dal a splanno leun a c'hloar !

Eil lennadenn
Lennadenn eus lizher kentañ an Abostol Paol d'ar Gorintiz 2, 1-5

Kemennet em eus deoc'h kevrin ar C'hrist kroazstaget.
1 Evidon-me, breudeur, paz on deuet da brezeg en ho touez,
n’on ket deuet gant komzoù uhel pe furnezh vras, 
da zegemenn deoc'h testeni Doue.
2 N’em eus ket soñjet em boa un dra bennak 
all da anavezout en ho touez nemet Jezuz Krist,
hag eñ bet staget ouzh ar Groaz.
3 Ha me, dister, aonik, krenidik, paz on degouezhet du-se.
4 Va c'homzoù, va frezegennoù ne oant, tamm ebet, 
komzoù strobinellus ar furnezh,
met enno en em ziskoueze Spered ha nerzh Doue,
5 evit na vefe ket diazezet ho feiz war furnezh an dud, met war c'halloud Doue.

Lidyouadeg d'an Aviel : Alleluia ! Alleluia ! Yn 8, 12
Me eo sklêrijenn ar bed, eme an Aotrou ;
an hini am heuilh en devo sklêrijenn ar vuhez.

Aviel
Pennad eus an Aviel santel hervez Mazhev 5, 13-16

C'hwi eo sklêrijenn ar bed.
En amzer-se e lavaras Jezuz d'e ziskibion : 
13 «C’hwi eo holen an douar. 
Hogen ma teu an holen da zivlazañ, gant petra e vo e sallet?
Ne dalv mann ebet ken, 
nemet da vezañ taolet er-maez ha flastret gant treid an dud.
14 C’hwi eo sklêrijenn ar bed. 
N’hell ket bezañ kuzhet ur gêr savet war lein ur menez ;
15 ha ne vez ket enaouet ul lamp evit he lakaat dindan ar boezell,
met war ar c'hantolor, evit ma sklêrijenno holl dud an ti.
16 Evel-se ra lugerno ho sklêrijenn-c'hwi dirak an dud, evit ma teuint,
dre welout hoc'h oberoù mat, 
da zougen klod d’ho Tad a zo en Neñvoù.»

Kredo

Pedenn war ar profoù
Aotrou hon Doue, C’hwi hag hoc’h eus diazezet e vefe an traoù krouet-mañ ar boued o 
vastañ d'hor sempladurezh, grit, ni ho ped, ma teuint da vezañ bremañ Kevrinenn ar 
vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 107 (106), 8-9
Ra lavarint bennozh d'an Aotrou evit e drugarez, 
evit e vurzhudoù e-keñver mibion an dud, 
rak d'ar gorzailhenn sec'hedik en deus roet he gwalc'h, 
ha karget a vadoù an eneoù marnaoniek.

Pe : Mz 5, 5-6
Eürus ar re a ouel, rak frealzet e vezint. 
Eürus a re o deus naon ha sec'hed eus ar reizhded, 
rak ar re-se o devezo o gwalc'h.

Pedenn goude ar C'hevuniañ
Aotrou Doue, C’hwi hag a zo bet fellet deoc’h hon lakaat da lodennañ an hevelep bara
hag an hevelep kaliriad, aotreit dimp, ni ho ped, da vevañ ken unanet en Aotrou Krist ma
tougimp frouezh, leun a levenez, evit silvidigezh ar bed. Dre Jezuz Krist.

6 vet SUL
Dazgwerzad digeriñ Kv. S 31 (30), 3-4

Bezit va gwarezer, o Doue,
ur c'hreñvlec'h a silvidigezh.
Rak C’hwi eo va roc'hell ha va c’hreñvlec’h,
Hag en abeg d’hoc'h anv, bleinit-me ha renit-me.

Gloria

Kempedenn
Aotrou Doue, C'hwi hag a lavar e plij deoc'h dont da chom er c'halonoù reizh ha gwirion,
grit dimp bezañ temzet a-grenn gant ho kras, en doare ma c’hellot dont d’ober hoc’h 
annez ennomp. Dre Jezuz Krist.

Lennadenn gentañ
Lennadenn eus levr Sirac'h 15, 15-20

Den ebet n'en deus kemennet ober an droug.
15 Mar fell dit e viri ar gourc'hemennoù, 
Ha chom feal a zo e galloud da youl-vat
16 Lakaet en deus dirazout an tan hag an dour, 
Astenn a ri da zorn en tu a gari.
17 Dirak an dud emañ ar vuhez hag ar marv, 
Ar pezh a blij da bep unan a vo roet dezhañ.
18 Rak bras eo furnezh an Aotrou, 
Nerzhus ha galloudus e wel pep tra.
19 E zaoulagad a bar war e zoujerion, 
Hag anavezout a ra holl oberoù an dud.
20 N'en deus gourc'hemennet ouzh den bezañ fallakr
N'en deus roet da zen ar gwir da bec'hiñ.

Salm 119 (118), 1-2. 4-5. 17-18. 33-34
D : Eürus ar re a gerzh e lezenn an Aotrou. 

Eürus ar re a zo dinamm o hent, 
a gerzh gant lezenn an Aotrou.
2 Eürus ar re a vir e urzhioù, 
hag er c’hlask a greiz o c'halon.
4 Roet hoc'h eus dimp hoc'h urzhioù 
ma vezint miret ganimp gant aked.
5 Ra vo neuze divrall va c'hammedoù 
o terc'hel d'ho kemennadurioù ! 
17 Grit al levenez-mañ d'ho servijer,
 va lakait da vevañ ma virin ho komzoù.
18 Digorit va daoulagad, 
ma 'z arvestin pegen burzhudus eo ho lezenn.
33 Deskit din, Aotrou, hent ho kemennadurioù, 
hag e talc’hin dezho betek ar penn.
34 Roit din furnezh ma talc'hin d'ho lezenn, 
ma chomin stag outi a greiz va c'halon.

Eil lennadenn
Lennadenn eus lizher kentañ an Abostol Paol d'ar Gorintiz 2, 6-10

Doue en deus rakdivizet ar furnezh a-raok ar c'hantvedoù evit hor c’hlod.
Breudeur : 6 Koulskoude eo furnezh ivez a brezegomp e-touez ar re beurvat,
ur furnezh avat ha n’eo ket hini ar bed-mañ,
nag hini priñsed ar bed-mañ, int hag a zle bezañ diskaret.
7 Met prezeg a reomp furnezh kevrinus Doue, an hini oa chomet kuzh,
a oa bet ragaozet a holl viskoazh gant Doue evit hor gloar,
8 met miret dianav da holl briñsed ar bed-mañ ;
rak mar o divije he anavezet, 
n’o divije ket staget ouzh ar Groaz Aotrou ar c'hloar.
9 Hogen, evel ma 'z eo skrivet :

«Ar pezh n’o deus ket gwelet daoulagad an den 
ha n’o deus ket klevet e zivskouarn,
ar pezh n’he deus ket ijinet e galon,
eo kement-se en deus ragaozet Doue evit ar re er c’har.»
10 Ya, dimp-ni en deus Doue diskleriet se dre ar Spered ;
rak ar Spered a drebarzh pep tra, zoken donderioù Doue.

Lidyouadeg d'an Aviel : Alleluia ! Alleluia ! Kv. Mz 11, 25
Bennozh, o Tad, Aotrou an Neñv hag an douar, 
dre m’ ec’h eus diskuilhet rinoù ar rouantelezh d’ar vugaligoù.

Aviel
Pennad eus an Aviel santel hervez Mazhev 5, 17-37 * 20-22a. 27-28. 33-34a. 37 Verr

Evel-se eo bet lavaret d'ar re gozh, me avat a lavar deoc'h.
En amzer-se e lavaras Jezuz d'e ziskibion : 
17 Na gredit ket e vefen deuet da lemel kuit al Lezenn pe ar Brofeded ;
n’on ket deuet da raskañ, met da gas da benn.
18 E gwirionez, me lavar deoc'h, a-raok ma tremeno an neñv hag an douar,
ne dremeno ket eus al Lezenn, nag un i, nag un tired, 
a-raok ma c'hoarvezo pep tra.
19 An neb eta en devo torret an disterañ eus ar gourc'hemennoù-se,
ha desket d’an dud ober kemend-all,
hennezh a vo graet anezhañ ar bihanañ e Rouantelezh an Neñvoù.
An neb avat en devo o miret ha desket se d’ar re all,
hennezh a vo graet anezhañ bras e Rouantelezh an Neñvoù.
20 Rak, en lavarout a ran deoc'h :
Mar n’eo ket ho reizhded-c'hwi brasoc'h eget hini ar Skribed hag ar Farizianed,
n’antreot ket e-barzh Rouantelezh an Neñvoù.
21 «Gouzout a rit ervat eo bet lavaret d’hon tud kozh :
Na lazhi ket, met an neb a lazho a vo dleet dezhañ al lez-varn.
22 Me avat a lavar deoc'h :
Kement hini a gounnaro ouzh e vreur a vo dleet al lez-varn dezhañ.

Hogen an neb a lavaro d'e vreur : 
Penn skañv ! a vo da vezañ barnet gant ar C’huzul meur.
Hag an neb a lavaro dezhañ : Penn foll ! a vo dleet dezhañ gehenna an tan.
23 Evel-se 'ta mar deuez da zegas da brof d’an aoter, hag eno,
mar deu da soñj dit en deus da vreur un dra bennak a-enep dit,
24 lez eno da brof dirak an aoter, 
ha kerzh da gentañ d’ober ar peoc'h gant da vreur,
ha neuze, deus da ginnig da brof.
25 Gra, kentañ ma c'helli, ar peoc'h gant da enebour, tra ma rez hent gantañ,
gant aon na vefes lakaet gant da enebour etre daouarn ar barner,
ha na rafe ar barner d’az lakaat etre daouarn ar gward, 
ha na vefes taolet en toull-bac'h.
26 E gwirionez, me lavar dit, ne zeui ket er-maez ac'hano,
ken n’az po douget betek ar liardig diwezhañ.»
27 Klevet hoc'h eus eo bet lavaret : Na ri ket avoultriezh.
28 Me avat a lavar deoc'h : 
Nep piv bennak a sell ouzh ur vaouez gant gwallc'hoantegezh,
en deus dija graet avoultriezh ganti en e galon.
29 Mard eo da lagad dehou pennabeg dit da gouezhañ, diframm da lagad, 
ha taol-eñ diouzhit ; rak gwelloc'h eo dit koll unan eus da izili eget 
bezañ stlapet penn-kil-ha-troad er gehenna.
30 Ha mard eo da zorn dehou pennabeg dit da gouezhañ, 

troc'h da zorn, ha taol-eñ diouzhit ; rak gwelloc'h eo dit koll unan eus 
da izili eget mont penn-kil-ha-troad er gehenna.
31 Lavaret ez eus bet ivez : 
An neb a gaso kuit e wreg, da roio dezhi ur skrid-disparti.
32 Ha me a lavar deoc'h : An neb a gaso kuit e wreg, 
nemet eo riboderezh e vefe kenetrezo, a ra dezhi bezañ avoultrerez ; 
hag an neb a zimez gant ur vaouez kaset kuit, a ra avoultriezh.
33 Klevet hoc'h eus c'hoazh eo bet lavaret d’hon tud kozh :
Na dorri ket da le, met seveniñ a ri e-keñver an Aotrou, al leoù az po graet.
34 Ha me a lavar deoc'h : Chomit hep touiñ tamm ebet :
na dre an neñv, o vezañ ma 'z eo uhel-gador Doue ;
35 na dre an douar, o vezañ ma 'z eo skabell e dreid ;
na dre Jeruzalem, o vezañ ma 'z eo kêr ar Roue meur ;
36 na dre da benn, na dou ket kennebeut all,
rak n’hellez ket ober na du na gwenn ur vlevenn hepken anezhañ.
37 Met ra vezo ho komz : ya, mard eo ya ; nann, mard eo nann ;
ar pezh a lavarer ouzhpenn a zeu eus an hini Drouk.

Kredo

Pedenn war ar profoù
Plijet ganeoc'h, Aotrou Doue, ma talvezo ar brofadenn-mañ d’hor glanaat ha d’hon 
neveziñ, ha pa glaskomp heuliañ ho mennantez, 
ra vo ivez ur vammenn a zellidoù evit ar vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 78 (77), 29-30
Debriñ a rejont hag o gwalc'h o devoe,
servijet e voent gant an Aotrou hervez o c'hoantoù ; 
n'o deus ket gortozet en aner.

Pe : Yn 3, 16

Ken bras eo bet karantez Doue evit ar bed m'en deus roet e Vab unganet,
evit nad ay ket da goll kement hini a gred ennañ, 
hogen m'en devo ar vuhez peurbadel.

Pedenn goude ar C'hevuniañ
Ur wezh maget gant mezhur dudius an neñv,
ni ho ped, Aotrou Doue, da zerc'hel ennomp bepred
naon eus ar magadur-se a ro dimp ar vuhez wirion. 

Dre Jezuz Krist. 

7 vet SUL
Dazgwerzad digeriñ S. 13 (12), 6

Lakaet em eus va fiziañs, Aotrou, en ho trugarez.
Ra drido va c'halon gant ho silvidigezh.
Kanañ a rin d'an Aotrou evit ar vad a reas din.

Gloria

Kempedenn
Grit, ni ho ped, Aotrou Doue hollc’halloudek, 
ma klaskimp bepred ar madoù speredel, 
ha na raimp nemet kenstummañ hor c’homzoù koulz hag hon oberoù 
ouzh ho mennantez. Dre Jezuz Krist.

Lennadenn gentañ
Lennadenn eus levr al Leviegezh 19, 1-2. 17-18

Karout a ri da nesañ eveldout da-unan.
1 E komzas an Aotrou ouzh Moizez en ur lavarout :
2 «Komz ouzh holl gumuniezh mibion Israel ha lavar dezho :
Sent e viot, rak santel on-me an Aotrou, ho Toue.
17 Ne gasai ket da vreur ez kalon. 
Rebechoù a ri d’az nesañ ha ne zougi ket, 
en abeg dezhañ, ur pec'hed.
18 Ne glaski ket dial, 
n’az po ket droukrañs ouzh mibion da Bobl,
karout a ri da nesañ eveldout. Me eo an Aotrou.»

Salm 103 (102), 1-2. 3-4. 8 ha 10. 12-13
D : Trugarezus ha tener eo an Aotrou !

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez.
8 Trugarezus ha tener eo an Aotrou, 
gorrek da gounnariñ, largentezus da reiñ.
10 Ne raio ket dimp hervez hor mankoù, 
ne roio ket dimp hervez hor pec'hedoù.
12 Keit-all ha m'emañ ar reter diouzh ar c'hornog, 
ec'h argas diouzhimp hor pec'hedoù.
13 Evel ma 'z eo an tad tener ouzh e vibion, 
ez eo tener an Aotrou e-keñver e dud feal.

Eil lennadenn
Lennadenn eus lizher kentañ an Abostol Paol d'ar Gorintiz 3, 16-23

Pep tra a zo deoc'h, C'hwi avat a zo d'ar C'hrist, ar C'hrist da Zoue.
Va breudeur : 16 Ha n’ouzit ket ez oc'h santual Doue, 
hag emañ Spered Doue o chom ennoc'h?
17 Mar distruj unan bennak santual Doue, Doue a zistrujo an den-se.
Rak nevet eo santual Doue, ha C'hwi eo ar santual-se.
18 Arabat da zen en em douellañ : ma 'z eus unan bennak 
en ho touez a soñj gantañ bezañ fur e-giz tud ar bed-mañ,
ra 'n em raio foll evit dont da vezañ fur.
19 Rak furnezh ar bed-mañ a zo follentez dirak Doue.
Gant se eo skrivet : «Me eo a dap ar re fur en o gwidreoù o-unan» ;
20 ha c'hoazh eo skrivet : «An Aotrou a anavez mennozhioù ar re fur, 
ha gouzout a ra ez int goullo.»
21 Neuze 'ta, arabat da zen tennañ lorc'h eus tud. 
Rak pep tra a zo deoc'h, 
22 Paol, Apolloz, Kefas, ar bed, ar vuhez, ar marv, 
an traoù a-vremañ, an traoù da-zont.
Pep tra a zo deoc'h ; 
23 C'hwi avat a zo d’ ar C'hrist, hag ar C'hrist a zo da Zoue.

Lidyouadeg d'an Aviel : Alleluia ! Alleluia ! 1 Yn 2, 5
An hini a vir Komz ar C'hrist e gwirionez, 
eo deuet da wir ar garantez ennañ.

Aviel
Pennad eus an Aviel santel hervez Mazhev 5, 38-48

Karit hoc'h enebourion.
En amzer-se e lavaras Jezuz d'e ziskibion :
38 «Klevet hoc'h eus eo bet lavaret : Lagad evit lagad, dant evit dant.
39 Me avat a lavar deoc'h chom hep derc'hel penn ouzh an den fall,
mar sko unan bennak ganit war da jod dehou, kinnig dezhañ da jod kleiz ivez.
40 Ha gant an neb a c'hoanta da gas dirak ar barner evit kaout da sae, 
lez da vantell ivez.
41 An neb a c'houlenn diganit kerzhout ur mil, gra daou vil gantañ.
42 Ro d’an neb a c'houlenn diganit, 
ha na dro ket da gein d’an neb a c'hoanta prestañ diganit.
43 Klevet hoc'h eus eo bet lavaret : 
Karout a ri da nesañ ha kasaat a ri da enebour.
44 Ha me a lavar deoc'h : karit hoc'h enebourion ha pedit evit ar re ho kwallgas,
45 ma teuiot da vezañ bugale ho Tad a zo en Neñvoù,
rak lakaat a ra e heol da barañ war an dud fall evel war an dud vat,
hag e c'hlav da gouezhañ war an dud reizh evel war an dud direizh.
46 Mar karit ar re ho kar, peseurt gopr a vo dleet deoc'h?
Daoust hag ar Bublikaned o-unan ne reont ket kemend-all?
47 Ha mar ne gevarc’hit nemet ho preudeur, petra 'rit aze en tu-hont d’ar re all?



7 vet SUL 451

Daoust hag ar Baganed o-unan ne reont ket kemend-all?
48 C’hwi eta, bezit peurvat evel ma 'z eo peurvat ho Tad a zo en neñvoù.»

Kredo

Pedenn war ar profoù
En ur lidañ ho kevrinoù, gant an aked a zo dleet, 
ho pedomp a-greiz hor c'halon, Aotrou Doue :
grit d’an donezonoù a ginnigomp evit ho klod,
bezañ talvoudus d'hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 9, 2-3
Danevellañ a rin hoc’h holl vurzhudoú.Tridal a rin a levenez ennoc'h,
hag e kanin d'hoc'h anv, Doue uhel.

Pe : Yn, 11, 27
“ Ya, Aotrou ; krediñ a ran ez oc'h ar C'hrist,
Mab an Doue bev, an hini a oa da zont er bed.” 

Pedenn goude ar C'hevuniañ
Grit dimp, ni ho ped, Doue hollc'halloudek,
tennañ hor mad eus frouezh ar silvidigezh 
hon eus bet an arrez anezhi gant ar c’hevrinoù-mañ. Dre Jezuz Krist.

8 vet SUL
Dazgwerzad digeriñ Kv. S. 18 (17), 19-20

An Aotrou zo bet va difenner, va dieubet en deus ha roet din frankiz ; 
va salvet en deus rak va c’harout a ra.

Gloria

Kempedenn
Roit dimp, ni ho ped Aotrou, ma reno ar peoc'h er bed, hervez ho mennantez, 
ha ma kavo hoc’h Iliz levenez ouzh ho servijañ gant deoliezh er sioulded. 
Dre Jezuz Krist.

Lennadenn gentañ  
Lennadenn eus levr Izaia 49, 14-15

Me na ‘z ankounac'hain ket.
14 Sion a lavare : «An Aotrou en deus va dilezet,
An Aotrou en deus va ankounac’haet.»
15 Daoust hag e c'hellfe ur wreg ankounac’haat he bugelig,
Ha chom hep trueziñ ouzh mab he c'horf ?
Ha pa vefe evit ankounaat,
Me avat na ‘z ankounac’hain ket.

Salm 62 (61), 2-3. 6-7. 8-9ab
D : En Doue hepken emañ diskuizh va ene. 
2 E Doue hepken emañ diskuizh va ene, 
ennañ emañ va silvidigezh.
3 Eñ hepken a zo va roc'hell ha va goudor, 
va c'hastell-kreñv ha va repu divrall.
6 E Doue hepken, diskuizh o va ene, 
ennañ emañ va goanag. 
7 Eñ hepken a zo va roc'hell ha va goudor, 
va c'hastell-kreñv ha va repu divrall.
8 En Doue emañ va silvidigezh ha va c’hlod ; 
va roc'h nerzhus eo Doue.
9 En em fiziit ennañ dalc'hmat, c'hwi, tud ar bobl, 
diskleriit dirazañ mennadoù ho kalon.

Eil lennadenn
Lennadenn eus lizher kentañ an Abostol Paol d'ar Gorintiz 4, 1-5

An Aotrou a ziskulio mennozhioù-kuzh ar c'halonoù.
Va breudeur : 1 Ra vezimp eta sellet gant an dud evel servijerion ar C'hrist 
ha gwaziaded kevrinoù Doue.
 2 Hogen ar pezh a c'houlenner digant gwaziaded eo en em ziskouez feal.
3 Evidon-me ne ran forzh evit bezañ barnet ganeoc'h pe 
gant ul lez-varn bennak a dud.
Met kennebeut-all n’en em varnan ket va-unan.
4 Va c'houstiañs, gwir eo, ne rebech netra din,
met n’eo ket da lavarout e vefen didamall, rak an hini am barn eo an Aotrou.
5 Neuze na varnit ket a-raok ar c'houlz, gortozit ma teuio an Aotrou :
Eñ a sklêrijenno ar sekredoù kuzhet en deñvalijenn 
hag a ziskulio mennozhioù ar c'halonoù.
Ha neuze e resevo pep hini digant Doue ar veuleudi dleet dezhañ.

Lidyouadeg d'an Aviel : Alleluia ! Alleluia ! Hb 4, 12
Bev eo komz Doue, nerzhus,
ha gouest da varn mennadoù ha soñjoù ar galon.

Aviel
Pennad eus an Aviel santel hervez Mazhev 6, 24-34

N'en em chalit ket evit arc'hoazh.
Jezuz a lavare d'e ziskibion, bodet en-dro dezhañ war ar menez : 
24 Den ebet ne c'hell servijañ daou vestr : 
pe en devo kasoni ouzh an eil ha karantez ouzh egile ;
pe en em stago ouzh an eil hag e tisprizo egile.
N’hellit ket servijañ war un dro Doue hag an Arc'hant.

25 Setu perak e lavaran deoc'h : 
n’en em chalit ket evit ho puhez daoust petra 'vo deoc'h da zebriñ,
nag evit ho korf gant petra e vo gwisket.
Hag-eñ ne dalv ket ar vuhez muioc'h eget ar bevañs, 
 hag ar c'horf muioc'h eget an dilhad?
26 Sellit ouzh laboused an neñv : 
ne hadont ket na ne vedont ket, ne zastumont netra e solieroù,
hag ho Tad a zo en neñv a ro boued dezho. 
Daoust ha ne dalvezit ket muioc'h egeto?
27 Piv ac'hanoc'h, dre ziaezañ e spered, 
a c'hellfe astenn e vuhez eus un ilinad?
28 Ha gant ho tilhad, perak ivez bezañ nec'het?
Deskit digant lili ar parkeier penaos e kreskont ; 
ne labouront ket, ne nezont ket,
29 ha koulskoude, me lavar deoc'h, na Salomon e-unan, en e holl splannder,
ne oa ket gwisket evel unan anezho.
30 Mar gwisk Doue er stumm-se geot ar maezioù, a zo anezho hiziv,
hag a vo taolet er forn warc'hoazh,
daoust ha ne raio ket muioc'h c'hoazh evidoc'h, tud amgredik?
31 N’en em chalit ket eta ha na lavarit ket :
petra a zebrimp, petra a evimp, gant petra en em wiskimp?
32 Ar Baganed eo a vez o fenn gant kement-se.
Met ho Tad a zo en neñv a oar hoc'h eus ezhomm anezho.
33 Neuze klaskit da gentañ e Rouantelezh hag e reizhder,
hag an holl draoù-se a vezo roet deoc'h en tu-hont.
34 N’en em chalit ket gant arc'hoazh ; rak arc'hoazh a zamanto dezhañ e-unan.
Da bep devezh eo a-walc'h e boan.»

Kredo

Pedenn war ar profoù
Aotrou Doue, diganeoc'h eo e teu dimp ar pezh a ginnigomp deoc'h, 
ha koulskoude e welit en hor profadenn an arouez eus hor mennad d’ho servijañ gant 
deoliezh ; pediñ a reomp ho trugarez, 
dre ma ‘ z eo ho tonezonoù mammenn hon holl zellidoù, 
ra daolint frouezh ennomp, betek gounit ar gopr peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 13 (12), 6
Kanañ a ran d'an Aotrou evit an holl vadelezh a ziskouezas din ;
kanmeuliñ a ran hoc'h Anv, Doue meurbet uhel.

Pe : Mz 28, 20
Setu m' emaon ganeoc'h a-hed an holl zeizioù, 
betek dibenn ar bed, eme an Aotrou.



454 AMZER E-PAD AR BLOAZ A

Pedenn goude ar C'hevuniañ
Ur wezh bet maget gant ho tonezonoù salvus e pedomp c’hoazh ho trugarez, Aotrou, grit
d’ar Gevrinenn a roit dimp er bed-mañ ober dimp ivez, er bed da-zont, bezañ lodek er
vuhez peurbadel. Dre Jezuz Krist.

9 vet SUL
Dazgwerzad digeriñ  Kv. S. 25 (24), 16. 18

Troit davedon, ho pet truez ouzhin, Aotrou, 
dre ma'z on va-unan-penn ha reuzeudik.
Gwelit va reuzeudigezh ha va zrevell, ha dilamit va holl bec'hedoù, va Doue.

Gloria

Kempedenn 
Aotrou Doue, ouzhoc'h en em erbedomp gant fiziañs,
C’hwi ha n’eus fazi ebet gant mennadoù ho ragevezh,
pellait kement tra o noazout ouzhimp,
ha roit dimp kement a c’hall kendeurel d’hor mad. Dre Jezuz Krist.

Lennadenn gentañ
Lennadenn eus levr an Adlezenn 11, 18. 26-28. 32

Lakaat a ran dirazoc'h hiziv bennozh ha mallozh.

Moizez a gomzas evel-henn ouzh ar bobl : 
18 Lakaat a reot va c'homzoù-mañ war ho kalonoù ha war hoc'h eneoù,
hag o stagañ evel arouez war ho torn, hag e vezint e talgenoù etre ho taoulagad.
26 Sell ! Lakaat a ran dirazoc'h hiziv bennozh ha mallozh,
27 bennozh, pa sentot ouzh gourc'hemennoù an Aotrou, ho Toue, a gemennan deoc'h hiziv,
28 ha mallozh mar ne sentit ket ouzh gourc'hemennoù an Aotrou, ho Toue,
ha mar kuitait an hent a c'hourc'hemennan deoc'h hiziv,
en ur vont war-lerc'h doueoù all ha n’anavezit ket.
32 E viot aketus d’ober diouzh an holl reolennoù ha setañsoù a lakaan dirazoc'h hiziv.

Salm 31 (30), 2-3a. 3bc- 4. 17 ha 25
D : Bezit evidomp, Aotrou, ur roc'hell a repu.
2 Ennoc'h, Aotrou, e klaskan va goudor,
 grit na vin morse divarc'het ; 
en ho reizhder va difennit, va dieubit.
3 Stouit ho skouarn war-zu ennon.

Bezit evidon ur roc'hell a repu, 
ur c'hreñvlec'h a silvidigezh.
4 Rak c'hwi a zo va goudor ha va difenn, 
evit enor hoc'h anv va bleinit ha va renit.
17 Lakait ho sklêrijenn da splannañ war ho servijer, 
va salvit en ho madelezh.
25 Kreñvait, adnerzhit ho kalon, 
C'hwi holl hag a zo ho fiziañs en Aotrou !

Eil lennadenn
Lennadenn eus lizher an Abostol Paol d'ar Romaned 3, 21-25a. 28

An den a vez lakaet reizh dre ar feiz hep ober gant al lezenn.
Va breudeur : 21 Bremañ, eo en diavaez eus al Lezenn 
ez eo en em ziskouezet reizhder Doue,
a veze al Lezenn hag ar Brofeded o reiñ testeni dezhañ,
22 reizhder Doue kinniget dre ar feiz e Jezuz Krist da gement hini a gred.

Rak n’eus diforc'h etre an dud : 
23 An holl o deus pec'het hag a vank dezho klod Doue ;
24 an holl eo dre zonezon e vezont lakaet reizh, gant e c'hras,
dre nerzh an das-prenidigezh-se hon eus er C'hrist Jezuz :
25 eñ hag a zo bet diazezet gant Doue evel galloud a bardon dre ar feiz en e wad.
28 Degas a ran da wir e vez lakaet reizh an den 
dre ar feiz hep ober gant al Lezenn.

Lidyouadeg d'an Aviel : Alleluia ! Alleluia ! Yn 15, 5
Me eo ar winienn ha c'hwi ar skourroù.
An hini a chom ennon ha me ennañ, hennezh a zoug kalz a frouezh.

Aviel
Pennad eus an Aviel santel hervez Mazhev 7, 21-27

An ti savet war ar roc'h hag an ti savet war an traezh.

En amzer-se e lavaras Jezuz d'e ziskibion : 
21 N’eo ket ar re a lavar : Aotrou, Aotrou ! a yelo e-barzh Rouantelezh an neñvoù ; 
met ar re a ra mennantez va Zad a zo en neñvoù.
22 Kalz a lavaro din en deiz-se : 
Aotrou, Aotrou, daoust ha n’eo ket en hoc'h anv hon eus diouganet,
en hoc'h anv argaset an drouksperedoù, en hoc'h anv graet kalz burzhudoù?
23 Neuze avat e tiskleriin dezho : Biskoazh n’em eus hoc'h anavezet.
Pellait diouzhin, oberourion ar fallagriezh !
24 Kement den a selaou ar c'homzoù-mañ a lavaran hag a ra diouto,
a vezo heñvel ouzh un den fur en deus diazezet e di war ar roc'h.
25 Ha kouezhet eo ar glav, ha deuet eo ar froudoù, 
ha c'hwezhet o deus an avelioù, hag en em vountet war an ti-se ; 
met n’eo ket kouezhet an ti, diazezet m’edo war ar roc'h.
26 Hogen an neb a selaou ar c'homzoù-mañ a lavaran ha na ra ket diouto,
a vezo heñvel ouzh un den diskiant en deus diazezet e di war an traezh.
27 Ha kouezhet eo ar glav ha deuet eo ar froudoù ha c'hwezhet o deus an avelioù,
hag en em vountet war an ti-se : Setu kouezhet an ti ha bras eo e zismantr.

Kredo

Pedenn war ar profoù
Leun a fiziañs en ho karantez, Aotrou Doue,
e teuomp gant hor profoù d' hoc'h aoter santel :
ra vimp glanaet, dre nerzh ho kras, er c’hevrin a lidomp. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 17 (16), 6
Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.

Pe : Mk 11, 23.24
E gwirionez me lavar deoc'h : Kement a c'houlennot en ho pedennoù, 
kredit hoc'h eus en resevet hag e vo roet ho mennad deoc'h, eme an Aotrou.

Pedenn goude ar C'hevuniañ
Renit-ni, Aotrou Doue, dre ho Spered,
C'hwi hag hoc'h eus roet dimp korf ha gwad ho Mab :
grit dimp gellout dougen testeni ac'hanoc'h
n'eo ket hepken dre gomzoù, met ivez dre hon oberoù
hag e c'hellimp neuze mont e-barzh Rouantelezh an neñvoù. Dre Jezuz Krist.

10 vet SUL
Dazgwerzad digeriñ  Kv 27 (26), 1-2

An Aotrou eo va sklêrijenn ha va silvidigezh, rak piv am befe aon?
An Aotrou eo difenner va buhez, dirak piv e krenfen?
Pa sav va enebourion enep din eo int-i ar re a vrañsell hag a gouezh.

Gloria

Kempedenn 
Aotrou Doue, ac'hanoc'h e teu kement mad a zo ;
plijet ganeoc'h seveniñ hor goulennoù,
roit dimp c'hoant da ober ar pezh a zo reizh
hag hor sikourit da gas da benn hor mennad. Dre Jezuz Krist.

Lennadenn gentañ
Lennadenn eus diougan Ozea 6, 3-6

Karantez a fell din, ha n'eo ket aberzhoù.
Ar Yuzevion a lavare kenetrezo : 
3 Anavezomp, gant aked anavezomp an Aotrou ;
E ziskouezidigezh a zo ken sur ha gouloù-deiz ;
Dont a raio dimp evel ar glav, 
evel glav an nevez amzer o c'hlebiañ an douar.

- 4 Ha petra rin dit-te, Efraim? Ha petra rin dit-te, Youda?
Rak ho fealded a zo evel brumenn ar beure, 
evel ar glizh a steuz gwall-brim !

5 Setu perak em eus o diskolpet dre ar Brofeded, 
o lazhet dre gomzoù va genoù ;
Ya, va barnedigezh a baro evel ur sklêrijenn.
6 Rak an deoliezh eo ar pezh a fell din, ha n' eo ket an aberzhoù,
Anaoudegezh Doue kentoc'h eget an holloskadoù.

Salm 50 (49), 1 ha 8. 12-13. 14-15
D : D’an neb a zo dinamm e hent e tiskouezin dezhañ silvidigezh Doue.

1 Doue an doueoù en deus komzet,
galvet an douar eus ar sav-heol betek ar c'huzh-heol.
8 N'eo ket evit da aberzhoù em eus rebechoù d'ober ; 
rak dirazon emañ bepred da holloskadoù.
12 Mar em bije naon ne lavarfen ket dit ; 
rak din-me eo an hollved hag e holl bobladur.
13 Daoust ha debriñ a ran eus kig an tirvi, 
daoust hag evañ a ran eus gwad ar bouc'hed?
14 Kinnig da Zoue un aberzh a veuleudi, 
 prof an aberzhoù ac'h eus grataet d'an Uhel-meurbet ;
15 ha neuze asped en deiz da enkrez : 
« da zieubiñ a rin, ha va meuliñ a ri-te.»

Eil lennadenn
Lennadenn eus lizher an Abostol Paol d'ar Romaned 4, 18-25

Gant e feiz e voe leuniet a c'halloud hag e tougas klod da Zoue.
Va breudeur : 18 O c'hoanagiñ enep da bep goanag e kredas,
hag e teuas evel-se da vezañ tad da bobloù e-leizh,
hervez ma voe lavaret dezhañ : «Evel-se e vo da ziskennadur.»
19 N’eas ket e feiz war semplaat diwar soñjal e oa erru marv e gorf,
p’en devoa ur c'hant vloaz bennak pe dost, ha marv ivez korf Sara.
20 Dirak grataenn Doue ne chomas ket douetus na difeiz ;
met gant e feiz e voe leuniet a c'halloud hag e tougas klod da Zoue,
21 peursur ma oa ez eo barrek Doue da seveniñ ar pezh en deus grataet.
22 Setu perak e voe kontet kement-se dezhañ da reizhder.
23 Ha n’eo ket diwar e benn hepken ez eo bet skrivet 
e voe kontet e feiz da c'hounid dezhañ ;
24 diwar hor penn ivez ez eo bet skrivet :
dimp ivez e tle bezañ kontet hor feiz da c'hounid dimp,
ni hag a gred en Hini en deus adsavet a-douez ar re varv, Jezuz hon Aotrou,
25 bet lakaet d’ar marv evit hor pec'hedoù hag adsavet da vev evit hor santeladur.

Lidyouadeg d'an Aviel : Alleluia ! Alleluia ! Lk 4, 18cd
Spered an Aotrou zo warnon,
va c'haset en deus da zegemenn ar C’heloù Mat d’ar beorion,
da embann d’ar brizonidi o dieubidigezh.

Aviel
Pennad eus an Aviel santel hervez Mazhev 9, 9-13

N'on ket deuet ervat da c'hervel ar re reizh, met ar bec'herion.
O kuitaat Kafarnaom, en ur dremen, 9 e welas Jezuz un den, anvet Mazhev,
azezet e burev ar maltouterezh hag e lavaras dezhañ : «Deus d’am heul !»
Hag eñ da sevel ha da vont d’e heul.
10 Hogen evel m’edo Jezuz ouzh taol e ti hemañ,
setu ma teuas kalz a druajerion hag a bec'herion
da gemer o fred gant Jezuz hag e ziskibion.
11 O welout se e lavaras ar Farizianed d’e ziskibion :
«Perak e tebr ho mestr gant ar Bublikaned hag ar bec'herion?»
12 Met Jezuz o klevout se a respontas dezho :
«N’eo ket ar re yac'h o deus ezhomm eus ar mezeg, met ar re glañv.
13 It eta da zeskiñ petra eo ar gomz-mañ :
An drugarez a garan, ha n’eo ket ar brofadenn.
N’on ket deuet ervat da c'hervel ar re reizh, met ar bec'herion.»

Kredo

Pedenn war ar profoù
Sellit gant madelezh, Aotrou, ouzh hol lidvezh, ra vo plijus hor profadenn d’ho taoulagad
ha ra gresko hor c’haritez a drugarez dezhi. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 18 (17), 2-3
An Aotrou eo va difenn, va repu ha va dieuber ; 
va Doue eo ar roc'h a gavan bod enni.

Pe : 1Yn, 4, 16
Doue a zo karantez : an neb a chom er garantez a chom en Doue,
ha Doue a chom ennañ.

Pedenn goude ar C'hevuniañ
Aotrou Doue, ni ho ped, grit d’ar pare a zegasit dimp 
hon dieubiñ diouzh hon techoù fall 
hag hon ren davet ar pezh a zo reizh. Dre Jezuz Krist.

11 vet SUL
Dazgwerzad digeriñ Kv. S. 27 (26), 7.9

Selaouit, Aotrou, pa c’harman davedoc’h.
Bezit va skoazell. N'am distaolit, n'am dilezit ket, Doue, va Salver.

Gloria

Kempedenn
Aotrou Doue, nerzh ar re a laka o fiziañs ennoc'h, selaouit hor pedenn ; 
peogwir eo bresk ha dinerzh an den, ha pa n'hell netra hepdoc'h, 
roit dimp dalc'hmat sikour ho kras ; 

evel-se e c'hellimp, en ur virout ho kourc'hemennoù,
ren hor mennadoù hag hor buhez en doare da blijout deoc'h. Dre Jezuz Krist. 

Lennadenn gentañ
Lennadenn eus levr an Ermaeziadeg 19, 2-6a

Bez’ e viot evidon ur rouantelezh a veleion, ur Bobl santel.
2 En deizioù-se mibion Israel a oa erruet e gouelec'h Sinai, 
hag e kampjont er gouelec'h, hag e kampe eno Israel dirak ar menez.
3 Ha Moizez a bignas davet Doue, hag e huchas warnañ an Aotrou, 
eus ar menez, en ur lavarout :

«Evel-henn e komzi ouzh ti Yakob, e kemenni da vibion Israel :
4 Gwelet hoc'h eus pezh am eus graet d’an Egipt !
Ho touget am eus war eskell erered hag ho tegaset davedon.
5 Ha bremañ, mar sentit ouzh va mouezh, mar mirit va lezenn,
e viot evidon un dibab a-douez an holl bobloù, rak din eo an hollved.
6 Hag e viot evidon ur rouantelezh a veleion, ur Bobl santel !.»

Salm 100 (99), 2. 3. 5
D : Ni a zo e bobl ha deñved e dropell. 
2 Kanmeulit an Aotrou, tud an hollved, 
servijit an Aotrou gant levenez ;
deuit betek ennañ, en ur youc'hal lirzhin. 
3 Gouezit eo an Aotrou a zo Doue ; 
gantañ ez omp bet graet hag e dra ez omp, 
e bobl ha deñved e dropell.
5 Rak madelezhus eo an Aotrou, 
e garantez a bad da virviken, 
a rummad da rummad e fealded.

Eil lennadenn
Lennadenn eus lizher an Abostol Paol d'ar Romaned 5, 6-11

Bremañ ma 'z omp bet lakaet reizh dre nerzh e wad e vezimp salvet gantañ.
Va breudeur, 6 Ya, goude ma oamp dinerzh c'hoazh,
ez eo marvet ar C'hrist d’ar c'houlz divizet, evit tud fallakr ;
7 a-vec'h ma varvfe unan bennak evit un den reizh ;
ya, evit un den mat, marteze, e kredfe unan bennak reiñ e vuhez ;
8 met Doue en deus prouet anat e garantez en hor c'heñver, 
o vezañ m’eo deuet ar C'hrist,
goude ma oamp pec'herion c'hoazh, da vervel evidomp.
9 Kentoc'h a se eta, bremañ ma 'z omp bet lakaet reizh dre nerzh e wad,
e vezimp salvet gantañ diouzh ar Gounnar.
10 Rak mard eo gwir, hon eus adkavet ar peoc'h gant Doue dre varv e Vab,
goude ma oamp enebourion, neuze kent a se,
bremañ m’hon eus adkavet ar peoc'h gantañ, e vezimp salvet dre e vuhez.

11 Hag ouzhpenn-se eo surentez ha levenez hon eus e Doue 
dre hon Aotrou Jezuz Krist,
o vezañ m’hon eus adal bremañ resevet ar peoc'h drezañ.

Lidyouadeg d'an Aviel : Alleluia ! Alleluia ! Mk 1, 15
Tost eo Rouantelezh Doue. 
Kemmit buhez ha kredit er C'heloù Mat.

Aviel
Pennad eus an Aviel santel hervez Mazhev 9, 36-10, 8

O vezañ galvet daouzek diskibl, en o c’hasas.
36 En amzer-se, o welout an engroezioù tud-se, en devoe Jezuz truez outo,
rak skuizh e oant ha mantret, evel deñved hep mesaer.
37 Neuze e lavaras d’e ziskibion : «Stank eo an eost, distank avat an eosterion.
38 Pedit eta mestr an eost ma kaso war e eost labourerion.»
1 Gervel a reas neuze e zaouzek diskibl,
hag e roas dezho galloud da gas kuit ar speredoù hudur
ha da bareañ pep kleñved ha pep namm.
2 Ha setu amañ anvioù an daouzek abostol :
Simon, anvet Pêr, an hini kentañ, hag Andrev e vreur ;
3 Jakez, mab Zebedea, ha Yann e vreur, Filip ha Bartolome ;
Tomaz ha Mazhev ar publikan, Jakez, mab Alfe, ha Tadde ;
4 Simon ar C'hanaaniad, ha Judaz an Iskariot, an hini e gwerzhas zoken.
5 An daouzek-se, Jezuz o c'hasas da visioniñ, en ur gemenn dezho kement-mañ :
«N’it ket war-zu ar Baganed ha n’antreit ket e kêrioù Samariz.
6 It kentoc'h etrezek deñved kollet ti Israel.
7 War ho hent, embannit emañ tost Rouantelezh an Neñvoù.
8 Pareit ar re glañv, dasorc'hit ar re varv, 
glanait ar re lovr, kasit kuit an drouksperedoù ;
resevet hoc'h eus evit netra, roit evit netra.

Kredo

Pedenn war ar profoù
Fellet ez eus bet deoc'h, Aotrou Doue, e kavfemp, er madoù a lakaomp dirazoc'h, 
 mezhur ar vuhez-mañ ha Kevrinenn ur vuhez nevez : 
grit ma c'hello bepred hor c'horfoù hag hon eneoù 
tennañ o mad anezho. Dre Jezuz Krist.

Dazgwerzad ar C'hevuniañ S. 27 (26), 4
Un dra am eus goulennet digant an Aotrou, an dra nemetañ a glaskan : 
bevañ e ti an Aotrou holl deizioù va buhez. 

Pe : Yn 17, 11
Jezuz a bede evel-henn : “ Tad santel, mir en da Anv ar re ac'h eus roet din, 
evit ma vezint unan evel ma 'z omp-ni unan, er garantez ”. 

Pedenn goude ar C'hevuniañ
Seurt kenunaniezh d’ho kevrinoù, Aotrou Doue,
a zo ur rakskeudenn eus ar pezh a vo unvaniezh ar feizidi ennoc’h ;
grit ma talvezo da sevel unded hoc'h Iliz. Dre Jezuz Krist.

12 vet SUL
Dazgwerzad digeriñ Kv. S 28 (27), 8-9

An Aotrou eo nerzh e bobl, diwaller ha saveteer e Olevad.
Salvit ho pobl, Aotrou, ha bennigit hoc’h hêrezh, hag hor renit da viken.

Gloria

Kempedenn
Grit dimp, Aotrou Doue, kaout bepred doujañs ha karantez 
evit hoc’h anv santel, C’hwi a na ehanit morse da heñchañ
ar re a stagit ouzhoc'h gant liamm start ho karantez. Dre Jezuz Krist.

Lennadenn gentañ
Lennadenn eus levr Yeremia 20, 10-13

Tennet en deus buhez ar paour a dre daouarn an dud drouk.
Lavarout a reas Yeremia :
10 Klevout a raen komzoù drouk an engroez :
«Ur spouron a bep tu ! Diskuilhit-eñ hag e ziskuilhañ a raimp !»
Kement a oa eus va mignoned o c'hedal va lamm :
«Marteze en em lezo da vezañ desevet hag e vimp trec'h dezhañ, 
hag e tennimp dial anezhañ.»
11 Met an Aotrou a zo ganin evel un haroz galloudus, 
setu perak e streboto va heskinerion, e-lec'h trec'hiñ warnon.
Mezh-ruz e vo ganto, o vezañ chomet hep ober berzh, 
mezhekadur peurbadel, na vo ket ankounac’haet !
12 Met te, Aotrou an armeoù, te hag a sont an den reizh, 
hag a wel al lounezhi hag ar galon, 
gra ma welin da zial warno ! 
Rak etre da zaouarn am eus lakaet va breud.
13 Kanit d'an Aotrou, meulit an Aotrou, 
rak dieubet en deus ene ar reuzeudig diouzh dorn an drougoberourion.

Salm 69 (68), 8-10, 14 ha 17, 33-35
D : En ho madelezh divent, va selaouit Aotrou !
8 Mar d-on dismegañset ez eo en abeg deoc'h, 
mar klasker va goleiñ a vezhegezh ; 
9 mar d-on un estren evit va breudeur, 
un diavaeziad evit mibion va mamm.
10 Rak debret on gant ar gred evit ho ti, 
ha kunujennoù ar re ho kunujenn a gouezh neuze warnon.
14 Va fedenn avat a sav davedoc'h, Aotrou, 
en amzer an drugarez, o Doue.
En ho madelezh divent, va selaouit, 
e gwirionez ho silvidigezh.
17 Aotrou, selaouit ouzhin e madelezh ho kras ; 
en ho trugarez divent en em droit war-zu ennon.
33 Gwelit, tud vihan, hag ho pet levenez, 
C'hwi, klaskerion Doue, ra vevo a-nevez ho kalonoù, 
34 rak an Aotrou a selaou ar beorion, 
ne zilez ket e brizonidi.
35 Ra youc'ho dezhañ an neñv hag an douar, 
ar morioù ha kement a fiñv enno.*

Eil lennadenn
Lennadenn eus lizher an Abostol Paol d'ar Romaned 5, 12-15

Met ne c'hoarvez ket gant donezon ar c'hras evel gant ar gwall.

Va breudeur : 12 Gant se 'ta, evel ma 'z eo dre un den ez eo antreet ar pec'hed er bed,
ha dre ar pec'hed ar marv, evel-se ivez ez eo tremenet ar marv d’an holl dud,
en doare m’o deus an holl pec'het diwar-se.
13 Rak betek al Lezenn ez eus bet pec'hed er bed ;
ha daoust na c'hell ket ur pec'hed bezañ tamallet pa n’eus ket a Lezenn,
14 koulskoude adal Adam betek Moizez, en deus renet ar Marv,
zoken war ar re n’o deus ket pec'het gant un disentidigezh hañval ouzh hini Adam,
eñ ar skeudenn eus an hini a zlee dont.
15 Met ne c'hoarvez ket gant donezon ar c'hras evel gant ar gwall.
Rak mard eo dre wall unan hepken ez eo marv an holl, kentoc'h a se ivez,
gras Doue hag an donezon roet a drugarez d’un den hepken, Jezuz Krist,
a zo en em ledet war an holl. 

Lidyouadeg d'an Aviel : Alleluia ! Alleluia ! Kv. Yn 15, 26b. 27a
Ar Spered a wirionez a zoug testeni en ho kalonoù ;
c'hwi ivez, dougit testeni dirak an dud.

Aviel
Pennad eus an Aviel santel hervez Mazhev 10, 26-33

N’ho pet ket aon rak ar re a c'hell lazhañ ho korf.
Jezuz a lavare d'an daouzek Abostol : 26 N’ho pet ket aon eta rak ar re-se ;
rak n’eus netra goloet na vo ket dizoloet, netra kuzhet na vo ket gouezet.
27 Ar pezh a lavaran deoc'h en deñvalijenn, lavarit-eñ er sklêrijenn ;
ar pezh a glevit e pleg ho skouarn, embannit-eñ war leur an toennoù.
28 N’ho pet ket aon rak ar re a c'hell lazhañ ho korf, 
met n’hellont ket lazhañ an ene ;
ho pet aon kentoc'h rak an Hini a c'hell koll er gehenn ar c'horf hag an ene.
29 Daoust ha daou c'holvan ne vezont ket gwerzhet ur gwenneg?
Ha n’eus hini anezho koulskoude a gouezhfe war an douar hep aotre ho Tad.
30 Evidoc'h avat, blev ho penn zoken a zo bet kontet holl.
31 N’ho pet ket aon eta ; talvezout a rit-c'hwi muioc'h eget ur bern golveni.
32 «Kement hini eta en devo va anzavet dirak an dud,
a vo anzavet ivez ganin dirak va Zad a zo en neñvoù.
33 Met an neb am dianzavo dirak an dud,
a vo dianzavet ivez ganin dirak va Zad a zo en neñvoù.

Kredo

Pedenn war ar profoù
Degemerit, Aotrou Doue, an aberzh a beoc'h hag a veuleudi ; 
evel-se, e c'hello hor c'halonoù, naetaet dre e c'halloud, 
kinnig deoc'h ur garantez da blijout deoc'h. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S 145 (144), 15
Daoulagad an holl a zo en gortoz, Aotrou,
da gaout diganeoc'h o magadur e koulz mat.

Pe :  Yn 10, 11-15
Me eo ar Mesaer mat, eme an Aotrou, ha va buhez a roan evit va deñved.

Pedenn goude ar C'hevuniañ
Goude bezañ bet renevezet ha maget gant Korf sakr ha Gwad prizius ho Mab,
e pedomp ho madelezh, Aotrou Doue :
grit, dre berzh ar chevrinioù a lidomp gant deoliezh, ma vimp lodek da viken er 
silvidigezh. Dre Jezuz Krist.

13 vet SUL
Dazgwerzad digeriñ S. 47 (46), 2

Holl bobloù ar bed, stlakit ho taouarn, 
meulit Doue ha youc'hit a levenez. 

Gloria

Kempedenn 
Aotrou Doue, fellet ez eus bet deoc’h, dre berzh gras an advaberezh, 
ober ac’hanomp bugale ar sklêrijenn, plijet ganeoc’h eta, ni ho ped, 
mirout na vefemp paket gant teñvalijenn ar gaou, hogen ma talc’himp bepred 
da lugerniñ e splannder ar wirionez. Dre Jezuz Krist.

Lennadenn gentañ
Lennadenn eus an eil levr ar Rouaned 4, 8-11. 14-16a

Un den Doue, santel, eo hennezh, ra ziskuizho eno.
8 Ha setu, un deiz, e tremenas Elisa dre Sumam.
Hag e oa eno ur vaouez pinvidik, a zalc'has warnañ da zebriñ pred.
Ha bewezh ma tremene, e tistroe di da zebriñ pred. 
9 Hag hi da lavarout d’he gwaz :
«Setu : gouzout a ran ez eo un den Doue, santel, an hini a dremen du-mañ dalc'hmat.
10 Greomp, mar plij, ur pezh e-krec'h, gant ur speurenn, ur gambrig,
hag e lakaimp dezhañ, e-barzh, ur gwele, un daol, ur gador hag ur c'houlaouenn,
ha pa zeuio davedomp, en em denno eno.»
11 Ha setu, un deiz ma oa erruet eno hag en em dennet er gambr-uhel da gousket enni.
 14 Hag e lavaras : «Petra ober eviti?»
Hag e lavaras Giezi : «Met n’he deus ket a vab, hag he gwaz a zo kozh !»
15 Hag e lavaras (Elisa) : «Galv-hi.» 
Hag he gervel a reas, hag en em zalc'has-hi war an treuzoù.
16 Hag e lavaras (Elisa) : «D’ar mare-mañ, d’ar bloaz nevez, e vriati ur mab.»

Salm 89 (88), 2-3, 16-17, 18-19
D : Trugarezioù an Aotrou da viken a ganmeulin !
2 Trugarezioù an Aotrou a fell din kanañ da viken, a rummad da rummad ;
me a venn embann ho kwirionez gant va muzelloù.
3 En lavarout a ran : «Diazezet hoc'h eus ho madelezh evit atav», 
divrall emañ ho fealded en neñvoù.
16 Eürus ar Bobl a oar youc'hal en enor deoc'h, 
a gerzh e sklêrijenn ho tremm, Aotrou, 
17 ar re a gav bepred ho levenez en hoc'h anv, 
hag en ho reizhder an nerzh da adsevel.
18 C'hwi a ro dezho splannder ha galloud, 
diwar-bouez ho krad-vat e sav uhel o nerzh.
19 Ya, hor skoed-difenn eo an Aotrou, 
hon roue-ni eo Doue santel Israel.

Eil lennadenn
Lennadenn eus lizher an Abostol Paol d'ar Romaned 6, 3-4. 8-11

A-gevret gantañ omp bet lakaet er bez dre ar vadeziant da vevañ eveltañ en ur vuhez nevez.

Va breudeur : 3 Hag-eñ n’ouzit ket penaos ni holl hag a zo bet badezet er C'hrist Jezuz, eo en e 
varv ez omp bet badezet?
4 A-gevret gantañ omp bet lakaet er bez dre ar vadeziant evit mervel, evit dont ni ivez, evel ma
'z eo adsavet ar C'hrist a-douez ar re varv dre nerzh gloar an Tad,
da vevañ eveltañ en ur vuhez nevez.
8 Neuze mard omp marv war un dro gant ar C'hrist,
kredomp hor bo buhez ivez war un dro gantañ,
9 rak, gouezomp mat an dra-se, ar C'hrist adsavet a-douez ar re varv ne varvo ken,
hag ar Marv n’en devo ken galloud warnañ.
10 E varv a voe ur marv d’ar pec'hed, ur wezh evit mat ;
met e vuhez a zo ur vuhez evit Doue.
11 Ha C'hwi ivez en hevelep doare, en em sellit evel marv d’ar pec'hed,
met o vevañ evit Doue er C'hrist Jezuz.

Lidyouadeg d'an Aviel : Alleluia ! Alleluia ! 1 Pêr 2, 9
C’hwi avat a zo ar ouenn dibabet, ar velegiezh roueel, 
ar vroad santel, ar bobl bet prenet gant Doue evit embann oberoù galloudus
an hini en deus ho kalvet eus an deñvalijenn d’e sklêrijenn vurzhudus.

Aviel
Pennad eus an Aviel santel hervez Mazhev 10, 37-42

An neb na gemer ket e groaz n'eo ket dellezek ac'hanon. An neb ho tegemer, am degemer.

En amzer-se e lavare Jezuz d'e ziskibion :
37 «An neb a gar e dad pe e vamm muioc'h egedon, n’eo ket dellezek ac'hanon.
Hag an neb a gar e vab pe e verc'h muioc'h egedon, n’eo ket dellezek ac'hanon.
38 An neb na gemer ket e groaz ha na zeu ket war va lerc'h, 
n’eo ket dellezek ac'hanon.
39 An neb en devo kavet e vuhez, he c'hollo ;
met an neb en devo he c'hollet en abeg din-me, hennezh he c'havo.
40 An neb ho tegemer, am degemer ;
hag an neb am degemer a zegemer an Hini en deus va c'haset.
41 An neb a zegemer un diouganer evel diouganer a resevo ur gopr a ziouganer,
hag an neb a zegemero un den reizh evel den reizh, en devo ur gopr a zen reizh.
42 Ha piv bennak en devo roet ur werennad dour fresk hepken da unan 
eus ar re vihan-se, dre ma 'z eo diskibl din-me, 
en lavarout a ran deoc'h, e gwirionez, ne gollo ket e c'hopr.»

Kredo

Pedenn war ar profoù
Aotrou Doue, C'hwi hag a zo galloudus en ho kevrinoù,
grit ni ho ped, ma c'hellimp, ni ho servijerion, bezañ dellezek 
da ginnig ho tonezonoù sakr. Dre Jezuz Krist.

Kentlavar an amzer e-pad ar bloaz n. 1-8 p. 3976

Dazgwerzad ar C'hevuniañ S. 103 (102), 1
O va ene, bennig an Aotrou ; 
kement a zo ac'hanon, ra vennigo e Anv santel. 

Pe : Kv. Y 17, 20-21
Tad, eme an Aotrou, da bediñ a ran evito, evit ma vezint unan ennomp, 
ha ma kredo ar bed eo Te ac'h eus va c'haset.

Pedenn goude ar C'hevuniañ
Grit, ni ho ped Aotrou, Aotrou Doue, ma teuio an aberzh santel 
kinniget ha resevet er C’hevuniadur, da reiñ dimp ar vuhez, 
ha neuze, unanet start ouzhoc'h dre ur garantez difaezhus e tougimp frouezh 
hag a bado da viken. Dre Jezuz Krist.

14 vet SUL
Dazgwerzad digeriñ S. 48 (47), 10-11

E diabarzh ho Templ, o Doue, e reomp eñvor eus ho karantez.
Evel hoc'h Anv, o Doue, ho meuleudi da vont betek harzoù an douar ;
ho torn dehoù a zo leun a reizhded.

Gloria

Kempedenn 
Aotrou Doue, C’hwi hag hoc’h eus adsavet ar bed dre izeladurioù ho Mab, 
roit ul levenez santel d'ho feizidi,
ha goude bezañ o dieubet diouzh sklaverezh ar pec'hed,
grit dezho bezañ eürus da viken. Dre Jezuz Krist.

Lennadenn gentañ
Lennadenn eus levr diougan Zakaria. 9, 9-10

Setu ma teu davedout da roue paour.
Setu pezh a lavar an Aotrou :
9 Trid gant nerzh, merc'h Sion !
ha youc'h gant al levenez, merc'h Jeruzalem !

Setu ma teu davedout da Roue,
reizh ha trec'her,
dilorc'h hag azezet war un azen,
war un azenig, hini bihan un azenez.
10 Dilemel a raio kuit kirri Efraim
ha kezeg Jeruzalem ;
Torret e vo ar wareg-emgann.

Kemenn a raio ar peoc'h d'ar broadoù.
E rouantelezh a yelo eus ar Mor d'ar Mor
hag eus ar Stêr betek harzoù an douar.

Salm 145 (144), 1-2, 8-9, 10-11, 13cd-14

D : Bennigañ a rin hoc'h anv da viken, o Doue va roue ! Pe : Alleluia.

Ho kanmeuliñ a rin, va Doue ha va Roue, 
hag hoc'h anv a vennigin, atav ha da viken.
2 Bemdez e lavarin bennozh deoc'h 
hag hoc'h anv a ganmeulin, atav ha da viken.
8 Trugarezus ha tener a galon eo an Aotrou, 
gorrek da gounnariñ, largentezus da reiñ.
9 Mat ouzh an holl eo an Aotrou, 
ha trugarezus e-keñver e holl grouadurion.
10 Hoc'h holl grouadelezh, Aotrou, da ganañ en hoc'h enor, 
hag ho feizidi d'ho pennigo.
11 Ra lavarint splannder ho roueelezh, 
ra ziskleriint ho kalloudegezh.

Feal eo an Aotrou en e holl lavaroù, 
ha santel en e holl oberoù.
14 An Aotrou a sikour kement hini a ya da gouezhañ, 
digrommañ a ra kement hini a zo daoubleget.

Eil lennadenn
Lennadenn eus lizher an Abostol Paol d'ar Romaned 8, 9. 11-13

Mar lakait gant ar Spered oberoù ar c'horf da vervel ennoc'h, ho po ar vuhez.
Va breudeur : 9 C’hwi avat ne vevit ket hervez ar c'horf, met hervez ar spered,
peogwir emañ Spered Doue o chom ennoc'h.
An neb n’en deus ket Spered ar C'hrist, hennezh n’eo ket dezhañ. 

 11 Mard emañ o chom ennoc'h Spered 
an Hini en deus dihunet Jezuz a-douez ar re varv, neuze,
an hevelep hini hag en deus dihunet ar C'hrist Jezuz a-douez ar re varv,
a advevo ivez ho korfoù marvel dre e Spered o chom ennoc'h.
12 Evel-se 'ta, breudeur, ez omp dleourion,
met n’eo ket e-keñver ar c'horf evit bevañ hervez ar c'horf.
13 Rak mar bevit hervez ar c'horf, ho po ar marv ;
met mar lakait gant ar Spered oberoù ar c'horf da vervel ennoc'h, ho po ar vuhez.

Lidyouadeg d'an Aviel : Alleluia ! Alleluia ! Mz 11, 25
Bennozh dit o Tad, Aotrou an Neñv hag an douar,
dre m’ec'h eus diskuliet kevrinoù ar rouantelezh d’ar vugaligoù.

Aviel
Pennad eus an Aviel santel hervez Mazhev 11, 25-30

Kuñv hag izel a galon ez on.
25 En amzer-se e lavare Jezuz d'e ziskibion : 

«Bennozh a lavaran dit, o Tad,
 Aotrou an Neñv hag an douar, 
dre m’ec'h eus kuzhet an traoù-se ouzh ar re fur ha desket,
ha m’ec'h eus o diskuliet d’ar vugaligoù. 
26 Ya, Tad, rak evel-se eo bet plijet dit.
27 Pep tra a zo bet roet din gant va Zad, 
ha den ebet ne anav ar Mab nemet an Tad,
ha den ebet ne anav an Tad nemet ar Mab 
hag an neb e plij d’ar Mab en diskuliañ dezhañ.»
28 «Deuit davedon, C'hwi holl a zo skuizh 
hag a bleg dindan ar samm, ha me ho tivec'hio.
29 Kemerit warnoc'h va yev, 
ha deskit diganin ez on kuñv hag izelek a galon,
ha diskuizh a gavot evit hoc'h eneoù. 
30 Rak aes eo va yev, ha skañv eo va samm.»

Kredo

Pedenn war ar profoù
Dre an aberzh a ginnigomp en hoc’h anv, Aotrou,
grit ma vimp glanaet ha danzeet a zeiz da zeiz
d'ar vuhez a vo hon hini en neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  S? 34 (33), 9
Tañvait ha gwelit pegen mat eo an Aotrou ;
gwenvidik an den a zo e c'houdor ennañ.

Pe : Mz 11, 28
Deuit davedon, c'hwi holl a zo skuizh hag a bleg dindan ar samm, 
eme an Aotrou, ha me ho tivec'hio.

Pedenn goude ar C'hevuniañ
Goude bezañ resevet donezonoù ken kaer, Aotrou Doue, ni ho ped, 
roit dimp ar c’hras da gaout drezo frouezh ar silvidigezh
ha da ganañ hep paouez ho meuleudi. Dre Jezuz Krist.

15 vet SUL
Dazgwerzad digeriñ Kv. S 17 (16), 15

Me avat en em ziskouezo dirazoc’h gant mantell ar reizhded,
hag em bo va gwalc'h pa baro ho klod.

Gloria

Kempedenn
Aotrou Doue, C'hwi a ro d'an dud dianket sklêrijenn ho kwirionez
evit ma c'hellint distreiñ war an hent mat ;
grit eta, ni ho ped, da gement hini a zoug an anv a gristen,
treiñ kein da kement tra a ya a enep d’an anv-se,
ha klask gant kalon ar pezh a zere outañ. Dre Jezuz Krist.

Lennadenn gentañ
Lennadenn eus levr Izaia 55, 10-11

Ar glav a ra d'an douar kellidañ.
Selaouit komzoù an Aotrou :
10 «Evel ma tiskenn ar glav hag an erc'h eus an neñvoù,
ha na zistroont ket hep bezañ douraet ha strujusaet an douar,
hep bezañ en lakaet da gellidañ,
'vit ma roio had d'an hader ha bara d'an debrer ;
11 evel-se emañ kont gant al lavar a zeu er-maez eus va genoù
ne zistroio ket davedon hep bezañ kavet gwered,
hep bezañ graet ar pezh a vennan
ha kaset da benn ar gefridi am eus roet dezhañ da seveniñ.»

Salm 65 (64), 10abcd. 10 e-11. 12-13. 14
D : An had a gouezhas en douar mat hag a daolas frouezh. 
7 Gant ho nerzh e startait ar menezioù, 
e braster ho kalloud.
8 C'hwi eo a sioula kroz ar morioù, 
storlok ar gwagennoù ha ragach ar pobloù. 

Kempennet ar gwinizh, hag aozet an douar.
11 Douret hoc'h eus e antoù, plaenaet e havregoù ; 
e wakaet hoc'h eus gant glaveier,
benniget e gellidoù.
12 Kurunennet hoc'h eus ar bloaz gant ho madoù, 
war ho roudoù e splann ar strujusted.
13 Goueriet e vez peurvanoù ar gouelec'h, 
an torgennoù a zo leun a levenez.
14 Ar pradeier a zo goloet a dropelloù, 
an traoniennoù a zo gwisket a winizh ; 
setu ma youc'hont, setu ma kanont !

Eil lennadenn
Lennadenn eus lizher an Abostol Paol d'ar Romaned 8, 18-23

Ar grouadelezh gant hiraezh a c'hortoz an erzerc’hadenn-se eus klod bugale Doue.
Va breudeur : 18 Ya, me gav din n’heller ket lakaat poanioù an amzer a-vremañ
e skoaz gant ar c'hloar a zle bezañ diskleriet ennomp.
19 Rak ar grouadelezh gant hiraezh a c'hortoz an erzerc’hadenn-se 
eus klod bugale Doue.
20 Gouzout a reomp emañ betek bremañ ar grouadelezh
a-bezh oc'h hirvoudiñ en ur c'houzañv gwentloù ar gwilioud.
21 Ha n’eo ket hi hepken, ni ivez, 
ha goude ma perc'hennomp frouezh kentañ ar Spered,
22 a vez hon-unan oc'h hirvoudiñ en hon diabarzh en ur c'hortoz
an advabelezh hag ar c'houlz ma vo dieubet hor c'horfoù.
23 Rak un dra goubeizhet hepken eo hor silvidigezh evidomp.

Lidyouadeg d'an Aviel : Alleluia ! Alleluia !
An had eo komz Doue, an hader eo ar C'hrist ;
pep hini er c’hav a chomo da viken. 

Aviel
Pennad eus an Aviel santel hervez Mazhev 13, 1-23 * 1-9 (Lennadenn verr)

Aet eo an hader da hadañ.
1 En devezh-se ez eas Jezuz er-maez eus an ti hag ec'h azezas war ribl ar mor.
2 Un engroez bras a dud en em zastumas en-dro dezhañ,
ma pignas en ur vag ha ma azezas enni, tra ma chome an dud war an aod.
3 Hag e komzas outo eus kalz traoù dre barabolennoù. Hag e lavare :

«Setu ma 'z eas an hader er-maez da hadañ.
4 Hag e-pad m’edo oc'h hadañ, e kouezhas lod eus ar greun a-hed an hent,
ha laboused an neñv a zeuas hag o debras.
5 Greun all a gouezhas en ul lec'h meinek n’o devoa ket eno kalz a zouar ;
kerkent e tiwanjont dre ne oa ket a zonder douar ;
6 met pa savas an heol e voent suilhet, 
hag evel n’o devoa ket gwrizioù e tisec'hjont.
7 Greun all a gouezhas e-mesk an drein ; met an drein a savas hag o mougas.
8 Reoù all a gouezhas en douar mat,
hag e rojont frouezh, unan kant evit unan, un all tri-ugent, un all tregont.
9 Ra glevo an neb en deus divskouarn.»
10 Neuze e ziskibion o tostaat outañ a lavaras : 
«Perak e komzez dezho dre barabolennoù?»
11 Respont a reas : 
«Deoc'h-C'hwi eo bet roet anavezout kevrinoù Rouantelezh an Neñvoù ;
dezho avat n’eo ket roet. 
12 Rak an neb en deus e vo roet dezhañ, hag en-fonnus en devo ;
met an neb n’en deus ket, e vo tennet digantañ zoken ar pezh en deus.

13 Setu perak e komzan dezho dre barabolennoù, rak pa sellont ne welont ket,
ha pa selaouont ne glevont ket, ne gomprenont ket. 
14 Evito e teu da wir diougan Izaia : 

Klevout a reot gant ho tivskouarn, ha ne gomprenot ket ;
sellout a reot gant ho taoulagad ha ne welot ket.
15 Rak kaletaet eo kalon ar bobl-mañ,
pounner-glev eo deuet o divskouarn da vezañ ;
ha serret o deus o daoulagad, gant aon n’o divije gwelet o daoulagad,
n’o dije klevet o divskouarn, n’en divije komprenet o spered,
n’o divije kemmet o buhez, ha n’em bije roet dezho ar pare ?
16 «Evidoc'h-C'hwi, eürus ho taoulagad dre ma welont 
hag ho tivskouarn dre ma klevont.
17 E gwirionez ma lavar deoc'h,
kalz diouganerion ha tud santel o deus c'hoantaet gwelout ar pezh 
a welit ha n’o deus ket gwelet,
klevout ar pezh a glevit ha n’o deus ket klevet.»
18 «C’hwi eta, selaouit petra dalv parabolenn an hader.
19 Evit kement hini a glev komz ar Rouantelezh hep he c'hompren,
e teu an hini drouk da skrapañ ar pezh a zo bet hadet en e galon ;
setu aze ar pezh a zo bet hadet a-hed an hent.
20 Ar greun kouezhet war ar meinek a zo evel an hini a glev ar gomz
hag he degemer raktal gant levenez,
21 hogen n’eus ket donder ennañ, n’en deus ket dalc'hegezh,
ha kerkent ma teu an drubuilh pe an heskinerezh en abeg d’ar gomz,
diouzhtu e kav tro da gouezhañ.
22 An had taolet e-mesk an drein a zo evel an hini a glev ar gomz,
nemet gant damant ar bed ha touell ar binvidigezh 
e vez mouget ar gomz ha difrouezh e chom.
23 En divezh an had en douar mat a zo evel an hini a glev ar gomz,
he gompren, a zoug frouezh ervat, hag a ro kant, 
pe tri-ugent, pe tregont evit unan.»

Kredo

Pedenn war ar profoù
Taolit ho sell, ni ho ped, Aotrou Doue,
war ar profoù emañ an Iliz o kinnig deoc’h ouzh hoc’h erbediñ,
ha grit d'ho feizidi a zo o vont d’ o resev 
ar c’hras ma kresko diwarno o santelezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 84 (83), 5
Ar golvan zoken a gav ur repu, hag ar wennili un neizh evit he re vihan :
hoc'h aoterioù, Doue ar galloudoù, va roue ha va Doue !
Eürus ar re a zo chom en ho ti : ouzh ho meuliñ da virviken.

Pe : Yn 6, 57
An neb a zebr va c'horf hag a ev va gwad, eme an Aotrou,
a chom ennon ha me ennañ.

Pedenn goude ar C'hevuniañ
P’ hon eus bet hor gwalc’h eus ho tonezon, ni ho ped, Aotrou,
grit ma kresko ennomp, dre zaremprediñ ar c’hevrin-mañ,
frouezh ar silvidigezh. Dre Jezuz Krist.

16 vet SUL
Dazgwerzad digeriñ S. 54 (53), 6.8

Setu ma teu Doue d'am harpañ, an Aotrou eo skoazell nemeti va ene.
A galon vat e profin deoc'h aberzhoù,
hag e kanmeulin hoc’h anv Aotrou, dre ma’z eo mat.

Gloria

Kempedenn
Aotrou Doue, bezit trugarezus e-keñver ho feizidi,
hag en ho madelezh o c’hargit gant donezonoù ho kras,
ma vo birvidik en o c’hreiz ar feiz, ar goubeizh hag ar garitez,
ha ma vint aketus bepred da virout ho kourc'hemennoù. Dre Jezuz Krist.

Lennadenn gentañ

Lennadenn eus levr ar furnezh 12, 13. 16-19

Ro ar pened war ar pec'hedoù.
13 Nann, n'eus ket en diavaez dit un Doue en divije preder eus pep tra,
Ma tlefes diskouez dezhañ n'eo ket direizh da setañsoù.
16 Da nerzh eo an hini a zo mammenn da reizhded,
Ha da vestroniezh war an traoù az laka da vezañ damantus outo.
17 Diskouez a rez da greñvder d'ar re na gredont ket ez peurc'halloudegezh,
Hag e tivarc'hez an dud a ra fae outi goude m'he anavont ;
18 Hogen mestr evel ma 'z out war da nerzh, e varnez gant kuñvder
Hag hon gouarnez gant kalz a zamant,
Dre m'emañ bepred da c'halloud ganit d'ober diouzh da vennerezh.
19 Dre ober evel-se ac'h eus desket d'az pobl
E tle an den reizh bezañ mignon an dud,
Ha roet ac'h eus d'az mibion ar goubeizh kuñv
E lezez goude ar pec'hed, amzer evit ar c'heuz.

Salm 86 (85), 5-6. 9-10. 15-16ab
D : C'hwek ha kuñv ez oc’h C’hwi Aotrou ! 
5 Rak C'hwi, Aotrou, a zo mat ha pardonus, 
ha leun a vadelezh evit ar re ho ped.
6 Aotrou, digorit ho skouarn d'am fedenn, 
taolit evezh ouzh va mouezh oc’h aspediñ.
9 An holl bobloù hoc'h eus graet, Aotrou, 
a zeuio da stouiñ dirazoc'h evit dougen klod d'hoc'h anv,
10 dre ma 'z eo bras, dre ma rit burzhudoù, 
C'hwi an Doue nemetañ.
15 C'hwi avat, Aotrou, Doue ar garantez hag an druez, 
gorrek da gounnariñ ha leun a fealded,
16 en em droit war-zu ennon, ho pet truez ouzhin ; 
roit ho nerzh d'ho servijer ha salvit mab ho matezh.

Eil lennadenn
Lennadenn eus lizher an Abostol Paol d'ar Romaned 8, 26-27

Ar Spered a gomz dre hirvoudoù dilavarus.
Va breudeur : 
26 En hevelep doare emañ c'hoazh ar Spered o reiñ sikour d’hor sempladurezh,
rak n’ouzomp ket petra goulenn evit pediñ evel ma 'z eo dleet,
met ar Spered e-unan a bed evidomp gant hirvoudoù dilavarus,
27 hag an Hini a wel e diabarzh ar c'halonoù a oar petra eo c'hoant ar Spered :
rak ar pezh a blij da Zoue a vez goulennet gantañ evit mad ar Sent.

Lidyouadeg d'an Aviel : Alleluia ! Alleluia ! Kv. Mz 11, 25
Bennozh dit o Tad, Aotrou an Neñv hag an douar,
dre m’ec'h eus diskuliet kevrinoù ar rouantelezh d’ar vugaligoù.

Aviel
Pennad eus an Aviel santel hervez Mazhev 13, 24-43 * 24-30 (Lennadenn verr)

Lezit-int o-daou da greskiñ betek an eost.
24 En amzer-se e kinnigas Jezuz ur barabolenn all o lavarout :
«Heñvel eo Rouantelezh an Neñvoù 
ouzh un den en devoa hadet greun mat en e bark.
25 Hogen e-pad ma oa kousket e dud, e teuas e enebour ;
hadañ a reas dreog e-mesk ar gwinizh hag ez eas kuit.
26 Pa voe savet an ed e geot, ha pa voe krog da zisac'hañ,
neuze e voe gwelet ivez an dreog.
27 Ha mevelion an tieg o tont d'e gaout a lavaras dezhañ :
''Aotrou, daoust ha n’eo ket greun mat az poa hadet ez park?
Penaos eta ez eus dreog ennañ? ''
28 Respont a reas dezho : “An enebour eo en deus graet an dra-se”.

Hag ar mevelion da lavarout dezhañ : 
”Ha fellout a ra dit ez afemp d’e dennañ?
29 N’it ket, emezañ dezho, 

gant aon da ziwriziennañ ar gwinizh ivez dre dennañ an dreog.
30 Lezit-i da greskiñ a-gevret betek an eost, 
ha da goulz an eost e lavarin d’an eosterion :
Tennit da gentañ an dreog, hag endrammit-eñ en hordennoù da zeviñ ;
ar gwinizh avat, dastumit-eñ em solier.»
31 Ur barabolenn all a ginnigas dezho en ur lavarout : 
«Heñvel eo Rouantelezh an Neñvoù
ouzh ur c'hreunenn sezo en deus kemeret un den evit he hadañ en e liorzh.
32 An hadenn vihanañ ez eo ; 
met ur wezh kresket ez eo brasoc'h eget an holl legumaj all,
ha dont a ra da vezañ evel ur wezenn,
en doare ma teu laboused an neñv da gaout bod en he skourroù.»
33 Ur barabolenn all a lavaras dezho :
«Heñvel eo Rouantelezh an Neñvoù ouzh ar goell a gemer ur vaouez
evit e veskañ gant tri muzuliad bleud, ken na zeu an holl doaz da sevel.»
34 Dre barabolennoù e lavaras Jezuz d’ar bobl an holl draoù-se,
hag hep parabolennoù ne lavare netra dezho,
35 en doare ma teue da wir komz an diouganer :

«Digeriñ a rin va genou d’ober gant parabolennoù ;
hag embann a rin traoù kuzhet abaoe krouidigezh ar bed.»
36 Neuze o lezel ar bobl e teuas en-dro d’ar gêr ;
hag e ziskibion a dostaas outañ hag a lavaras :
«Diskler dimp parabolenn an dreog er park.»
37 Respont a reas dezho : «An hini a had ar greun mat eo Mab an Den ;
38 Ar park eo ar bed, ar greun mat eo bugale ar Rouantelezh ; 
an dreog eo bugale an hini drouk ;
39 an enebour en deus o hadet eo an Diaoul ; an eost eo dibenn ar bed ; 
an eosterion eo an Aeled.
40 Evel ma tastumer an dreog d’e deurel en tan, evel-se e vo e dibenn ar bed :
41 Mab an Den a gaso e Aeled hag int a denno kuit eus e Rouantelezh
an holl droukskouerioù hag ar re holl a ra fallagriezh,
42 evit o zeurel e forn an tan ; eno e vo ar gouelvan hag ar skrignadeg-dent.
43 An dud santel neuze a skedo evel an heol e Rouantelezh o Zad.

An neb en deus divskouarn, ra glevo !»

Kredo

Pedenn war ar profoù
Aotrou Doue, gant aberzh ar groaz, hoc'h eus savet,
e-lec'h profadoù liesseurt al Lezenn gozh, an aberzh peurvat ha nemetañ ;
plijet eta ganeoc’h, resev digant ho feizidi deol an aberzh emaint bremañ 
o kinnig deoc’h, ha skuilhit ho pennozh warnañ, evel gwezhall war brofoù Abel,
evit ma talvezo da silvidigezh an holl ar pezh emañ pep unan o kinnig deoc'h.
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 111 (110), 4-5
Savet en deus ul lid-eñvor eus e vurzhudoù, na trugarezus ha kuñv eo an Aotrou.
Roet en deus ur vagadurezh d'e dud feal, da virviken en devo soñj eus e Emglev.

Pe : Dsk, 3, 20
Setu m'emaon ouzh an nor ha ma skoan. 
Ma-z eus unan bennak o klevout va mouezh hag o tigeriñ din e zor, 
ec'h antrein d’e gaout hag e koagnin gantañ hag eñ ganin.

Pedenn goude ar C'hevuniañ
Deuit, ni ho ped,  Aotrou Doue, da sikour ho pobl, 
ha d’ar re hoc’h eus maget gant kevrinoù an Neñv, 
roit ar c’hras da zilezel traoù kozh ar bed-mañ evit tremen d’ar vuhez nevez. 
Dre Jezuz Krist.

17 vet SUL
Dazgwerzad digeriñ S. 68 (67), 6-7. 36

Emañ Doue en e annez santel,
d'an hini digenvez e ro Doue un annez da chom ennañ,
eñ eo a ro nerzh ha galloud d'e bobl.

Gloria

Kempedenn
Aotrou Doue, diwaller an dud a laka o fiziañs ennoc'h,
ha n’eus hepdoc'h netra start, netra santel,
lieskementit evidomp oberoù ho trugarez,
ma c'hellimp, heñchet ha renet ganeoc'h, tennañ hor mad eus madoù 
tremeniat ar bed-mañ en doare da vezañ stag seulabred ouzh ar re na dremenont ket. 
Dre Jezuz Krist.

Lennadenn gentañ
Lennadenn eus levr kentañ ar Rouaned 3, 5. 7-12

Goulennet ec'h eus evidout ar furnezh.
5 En deizioù-se en em ziskouezas an Aotrou da Salomon dre huñvre-noz.
Hag e lavaras Doue : «Goulenn petra a roin dit.»
 7 Ha bremañ, Aotrou va Doue, 
graet ec'h eus roue da servijer war-lerc'h David, va zad ;
met yaouank on, bihan, n’ouzon ket mont ha dont.
8 Ha da servijer a zo e-kreiz da Bobl, dibabet ganit, ur Bobl vras, diniver,
ha na c'heller ket kontañ, ken bras ’z eo !
9 Met reiñ a ri d’az servijer ur galon evezhiek evit barn da Bobl,
evit merzout etre ar mad hag ar fall ; rak piv a c'hellfe barn ur Bobl ken pouezus?»
10 Hag e voe mat an dra-se ouzh daoulagad an Aotrou, 
m’en devoa goulennet Salomon an dra-se.
11 Hag e lavaras Doue dezhañ : «Peogwir ec'h eus goulennet an dra-se,

ha n’ec'h eus ket goulennet evidout deizioù e-leizh, na goulennet evidout pinvidigezh,
na goulennet buhez da enebourion, met goulennet skiant hag evezh evit barn,
12 ac'hanta ! ober a rin hervez da gomzoù :
setu ma roan dit ur galon fur ha poellek, eveldout ne vo ket bet ez-raok,
ha war da lerc'h ne savo ket (unan) eveldout.»

Salm 119 (118), 57 ha 72. 76-77. 127-128. 129-130
D : Nag e karan ho lezenn, Aotrou !

Va lod, Aotrou, en lavaret em eus,
eo mirout ho komzoù. 
72 Evidon eo priziusoc'h lezenn ho kenoù 
eget aour hag arc'hant a-vernioù.
76 Met bremañ, en ho madelezh, va frealzit, 
hervez ho krataenn d'ho servijer.
77 Ra zeuio din ho trugarez da zaskoriñ buhez din, 
rak ho lezenn a zo va dudi.
127 Dreist pep tra e karan ho kourc'hemennoù, 
muioc'h eget an aour, an aour glanañ.
128 Setu perak en em renan hervez hoc'h urzhiadurioù, 
kasaat a ran holl hentoù ar gaou.
129 Souezhus-espar eo ho testenioù, 
ha va ene neuze en em stag outo.
130 Diskleriadur ho komz a zo gwir sklêrijenn, 
skiantegezh d'an tud izelek a galon.

Eil lennadenn
Lennadenn eus lizher an Abostol Paol d'ar Romaned 8, 28-30

Hor rakverket en deus da vezañ heñvel ouzh patrom e Vab.
Va breudeur : 28 Gouzout a reomp emañ Doue o kenlabourat e pep tra
evit o mad gant ar re er c’har, 
gant ar re en deus dibabet en e vennad.
29 Rak ar re en deus anavezet a-ziaraok 
eo ar re en deus rakverket
da vezañ heñvel ouzh patrom e Vab,
evit ma vo eñ ar mab-henañ da vreudeur e-leizh.
30 Hag ar re en deus rakverket, 
o galvet en deus ; ar re en deus galvet, 
o lakaet en deus ivez da reizh ;
hag ar re en deus lakaet da reizh, 
eo dezho ivez en deus roet ar c'hloar.

Lidyouadeg d'an Aviel : Alleluia ! Alleluia ! Kv. Mz 11, 25
Bennozh a lavaran dit, o Tad, Aotrou an Neñv hag an douar,
dre m’ec'h eus kuzhet an traoù-se ouzh ar re fur ha desket,
ha m’ec'h eus o diskuliet d’ar vugaligoù.

Aviel
Pennad eus an Aviel santel hervez Mazhev 13, 44-52 * 44-46 (Lennadenn verr)

Laouen-holl ez a da werzhañ e holl beadra evit prenañ ar park-se.

En amzer-se e lavaras Jezuz d'an engroez :
44 Heñvel eo Rouantelezh an Neñvoù ouzh un teñzor kuzhet en ur park.
Sed un den ouzh e gavout, en kuzhat a ra en-dro ;

ha laouen-holl ez a da werzhañ e holl beadra evit prenañ ar park-se.
45 Heñvel eo Rouantelezh an Neñvoù ouzh ur marc'hadour a glaske perlezennoù kaer.
46 Kavet gantañ ur berlezenn brizius-meurbet, 
ez eo aet da werzhañ e holl beadra evit he frenañ.
47 Heñvel eo Rouantelezh an Neñvoù ouzh ur roued taolet er mor 
a zastum pesked a bep seurt.
48 Ur wezh leun, ar besketaerion o deus he zennet war an aod, hag aet en o c'hoazez,
o deus dibabet ar re vat en o faneroù, hag ar re fall o deus taolet kuit.
49 Evel-se e vo da zibenn ar bed : 
an Aeled a zeuio hag a zispartio ar re fall eus a-douez ar re vat,
50 evit o zeurel e forn an tan ; 
eno e vo ar gouelvan hag ar skrignadeg-dent.
51 «Ha komprenet hoc'h eus an holl draoù-se?»
 --- «Ya», emezo. 
52 Hag e lavaras dezho :
«Setu perak kement Skrib a vo deuet da vezañ skoliet-mat 
diwar-benn Rouantelezh an Neñvoù
a vo heñvel ouzh ur penn-tiegezh a denn eus e deñzor traoù nevez ha traoù kozh.»

Kredo

Pedenn war ar profoù
Plijet ganeoc'h, Aotrou Doue, degemer ar profoù-mañ deuet dimp diwar ho largentez, ha 
grit ma vo ar c'hevrinoù santel-mañ, lec'h m'emañ ho kras oc'h oberiañ gant galloud, ouzh
hor sikour da santelaat hor buhez war an douar, 
ha ouzh hor ren d'al levenezioù peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 103 (102), 2
O va ene, bennig an Aotrou, ha n' ankounac'ha hini ebet eus e vadoberoù. 

Pe : Mz 5, 7-8
Eürus ar re a zo trugarezus, rak int ivez a vo graet trugarez outo.
Eürus ar re a zo glan a galon, rak int a welo Doue.

Pedenn goude ar C'hevuniañ
Kemeret hon eus perzh, Aotrou Doue,
er Gevrinenn doueel o kounaat evit atav Diouzañv ho Mab,
grit eta, ni ho ped, ma talvezo d'hor silvidigezh an donezon-mañ,
roet dimp gantañ e-unan en e garantez hep par. Eñ a vev.

18 vet SUL
Dazgwerzad digeriñ S. 70 (69), 2.6

O Doue, aketit d’am gwarediñ ; o Aotrou deuit dillo d'am skoazellañ.
C’hwi eo va skoazell ha va dieuber, Aotrou na zaleit ket.

Gloria

Kempedenn
Bezit skoazell ho kwizion, Aotrou,
ha skuilhit bepred ho madelezh war ar re a zo ouzh ho pediñ,
ha peogwir ez eo o c’hlod Ho kaout da grouer ha da rener,
ratreit enno ar pezh hoc’h eus krouet, ha mirit goude-se ar pezh ho po ratreet. Dre Jezuz 
Krist.

Lennadenn gentañ
Lennadenn eus levr Izaia 55, 1-3

Deuit, ha debrit.
Setu pezh a lavar an Aotrou :

 1 O C'hwi holl, sec'hedet, deuit davit an dourioù,
C'hwi zoken hep arc'hant, deuit holl !
Kemerit ha debrit hep talañ mann ebet,
Ar gwin, al laezh evit netra.
2 Perak dispign arc'hant evit ar pezh n'eo ket bara,
Ho kopr evit traoù na dorront ket an naon ?
Va selaouit hag e tebrot ar pezh a zo mat,
Hag ho kalon a vo plijet gant meuzioù c'hwek ;
3 Digorit ho skouarn ha deuit davedon,
Va selaouit hag hoc'h ene en devo buhez.
Skoulmañ a rin ganeoc'h un emglev peurbadel, 
Hervez ar grasoù feal grataet da Zavid.

Salm 145 (144), 8-9. 15-16. 17-18
D : Digorit ho torn, Aotrou, ha roit dimp hon gwalc'h. 
8 Trugarezus ha tener a galon eo an Aotrou, 
gorrek da gounnariñ, largentezus da reiñ.
9 Mat ouzh an holl eo an Aotrou,
ha trugarezus e-keñver e holl grouadurion.
15 Daoulagad an holl a zo en gortoz, 
da gaout diganeoc'h o magadur e koulz mat.
16 Digeriñ a rit ho torn, 
hag e roit o gwalc'h da gement a vev.
17 Reizh eo an Aotrou en e holl hentoù, 
ha leun a vadelezh en e holl oberoù.
18 Tost emañ an Aotrou da gement hini e bed, 
da gement hini e bed gant fealded.

Eil lennadenn
Lennadenn eus lizher an Abostol Paol d'ar Romaned 8, 35. 37-39

Krouadur ebet na c'hell hon disrannañ diouzh karantez Doue en em ziskleriet e Jezuz-Krist.
Va breudeur : 35 Piv hon disranno diouzh karantez ar C'hrist?
An trubuilhoù, an anken, an heskinerezh, an naon, 
an noazhder, ar riskloù, ar c'hleze?
37 Met e kement-se n’eo ket diaes dimp trec'hiñ dre an hini en deus hor c'haret.
38 Ya, sur on eus an dra-se, nag ar marv, nag ar vuhez, 
nag an Aeled nag ar Priñselezhioù,
nag an amzer a-vremañ nag an amzer da zont, nag ar galloudegezhioù,
39 nag an uhelder nag an donder, na krouadur all ebet
ne c'hellint hon disrannañ diouzh karantez Doue
en em ziskleriet e Jezuz Krist hon Aotrou.

Lidyouadeg d'an Aviel : Alleluia ! Alleluia ! Mz 4, 4b
N’eo ket diwar vara hepken e vevo an den, 
met diwar gement a zeu eus genoù Doue.

Aviel
Pennad eus an Aviel santel hervez Mazhev 14, 13-21

Debriñ a rejont holl, hag o devoe o gwalc'h.
13 O vezañ klevet kement-se, Jezuz a yeas kuit ac'hano gant ur vag,
hag en em dennas en ul lec'h digenvez, en distro ;
met ar bobl a ouezas an dra-se,
hag ez eas an dud war e lerc'h, war droad, eus ar c'hêrioù tro-zro.
14 Evel-se, pa zouaras e welas un engroez bras a dud,
ha truez en devoe outo hag e pareas o zud klañv.
15 Deuet an abardaez e tostaas e ziskibion outañ, hag e lavarjont :
«Digenvez eo al lec'h-mañ, ha diwezhat eo dija ;
kas kuit an dud-se ma 'z aint d’ar c'hêriadennoù da brenañ peadra da zebriñ.»
16 Met Jezuz a lavaras dezho : 
«N’o deus ket ezhomm da vont war-raok ;
roit dezho, C'hwi hoc'h-unan da zebriñ.» 
17 Respont a rejont dezhañ :
«N’hon eus amañ nemet pemp baraenn ha daou besk.»

-18 «O degasit din amañ», emezañ.
19 Gourc'hemennet gantañ d’ar bobl azezañ war ar geot 
e kemeras ar pemp baraenn hag an daou besk ; 
hag o sevel e zaoulagad war-zu an neñv, e lavaras ur vennigadenn ;
ha goude rannañ ar baraennoù, 
en o roas d’e ziskibion hag an diskibion d’ar bobl.
20 Hag an holl a zebras, hag o gwalc'h o devoe ;
hag eus ar restachoù e tastumjont daouzek panerad leun a dammoù.
21 Ar re o devoa debret a oa anezho pemp mil den pe war-dro,
hep kontañ ar merc'hed hag ar vugale.

Kredo

Pedenn war ar profoù
En ho trugarez, Aotrou, plijet ganeoc’h santelaat ar profoù-mañ,
ha degemer profadenn seurt aberzh speredel 
a ra ac’hanomp ur brofadenn beurbadus evidoc’h. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Fur 16, 20
Roet hoc’h eus dimp, Aotrou, ar bara deuet eus an neñv,
a zo ennañ pep plijadurezh hervez blizidigezh pep unan. 

Pe : Yn 6, 35
Me eo bara ar vuhez, eme an Aotrou ;
an neb a zeu davedon n'en devo ket naon ken ;
hag an neb a gred ennon, sur, n'en devo mui sec'hed biken.

Pedenn goude ar C'hevuniañ
Ar re a nevesait gant donezonoù an Neñv, 
Aotrou, bezit bepred ganto evit ho skoazellañ, 
ha pa n'ehanit ket da gaout damant dezho,
grit ma vint dellezek eus ar silvidigezh peurbadel. Dre Jezuz Krist.

 

19 vet SUL
Dazgwerzad digeriñ S. 74 (73), 20.19.22.23

Taolit pled, Aotrou, ouzh hoc’h emglev ;
buhez ho peorion n'ankounac’hait ket da viken.
Savit, Aotrou, ha difennit ho preud ;
na rit ket skouarn vouzar ouzh galvadenn ar re ho klask.

Gloria

Kempedenn
Doue hollc'halloudek ha peurbadel,
C'hwi hag a gredomp lavarout deoc’h hon Tad, dindan awen ar Spered Santel, 
lakait da vat en hor c'halonoù spered an advabelezh a ra ac'hanomp gwir vugale deoc'h, 
evit ma vimp dellezek da gaout perzh en hêrezh grataet. Dre Jezuz Krist.

Lennadenn gentañ
Lennadenn eus levr kentañ ar Rouaned 19, 9a. 11-13a

En em zalc'h war ar menez dirak an Aotrou.
En em gavet war ar menez Sinai, an diouganer Eliaz a antreas en ur c'hev,
9 hag ez eas eno en ur c'hev hag e nozvezhias eno.
11 Hag e lavaras : «Kae ! hag en em zalc'h war ar menez dirak an Aotrou.»

Ha setu an Aotrou o tremen : un avel vras ha kreñv,
da zispenn ar menezioù ha da zrailhañ reier dirak an Aotrou : 
Ne oa ket en avel an Aotrou.
Ha goude an avel, ur stroñsadenn : Ne oa ket er stroñsadenn an Aotrou.

12 Ha goude ar stroñsadenn, un tan : Ne oa ket en tan an Aotrou.
Ha goude an tan, ur vouezh, sioul ha mistr.
13 Kerkent ha m’he c'hlevas Elia, e vouchas e zremm gant e vantell,
hag ez eas en e sav e digor ar c'hev.

Salm 85 (84), 9ab-10. 11-12. 13-14
D : Diskouezit dimp, Aotrou, ho trugarez, ha roit dimp ho silvidigezh. 

9 Me a fell din selaou lavaroù an Aotrou, 
a dra sur eo komzoù a beoc'h a lavaro evit e bobl, evit e dud feal.
10 Ya, tost eo e silvidigezh d'ar re o deus doujañs outañ, 
setu ma teu ar c'hloar da chom war an douar.
11 Gras ha fealded a ya d'en em gaout an eil gant eben, 
reizhder ha peoc'h en em vriata.
12 Ar fealded a ziwano eus an douar, 
hag ar reizhder a stouo eus an neñvoù.
13 An Aotrou a skuilho e vennozh, 
hag an douar a daolo e frouezh.
14 Dirazañ e kerzho ar reizhder, 
hag ar peoc'h da-heul e gammedoù.

Eil lennadenn
Lennadenn eus lizher an Abostol Paol d'ar Romaned 9, 1-5

Me 'garfe bezañ milliget me va-unan evit mad va breudeur.
Va breudeur : 1 Ar wirionez a lavaran er C'hrist, ne lavaran gaou ebet,
ha va c'houstiañs a ro din testeni eus kement-se er Spered Santel :
2 Ya, glac'har vras am eus-me, ur gwask dibaouez d’am c'halon.
3 Me garfe bezañ milliget me va-unan, disrannet diouzh ar C'hrist,
evit mad va breudeur, tud va gouenn hervez ar c'horf, 4 int-i an Israeliz,
a zo bet roet dezho an advaberezh, ar c'hloar, an emglevioù, 
al Lezenn, al Liderezh, ar grataennoù ;
5 dezho ivez an Uheldadoù, 
a zo deuet diouto evit ar pezh a sell e gorf, ar C'hrist,
eñ hag a zo a-us da bep tra, 
Doue benniget da virviken. Amen !

Lidyouadeg d'an Aviel : Alleluia ! Alleluia ! S 130 (129), 5
Goanagiñ a ran en Aotrou, goanagiñ a ran,
fiziañs am eus en e gomzoù.

Aviel
Pennad eus an Aviel santel hervez Mazhev 14, 22-33

Gourc'hemenn ma 'z in betek ennout war an dour.
22 Raktal goude-se e redias Jezuz e ziskibion da bignat er vag
ha da vont en e raok d’an tu all d’al lenn, e-pad ma kasfe kuit ar bobl.
23 Ha goude bezañ o c'haset kuit e pignas war ar menez en distro da bediñ ;
deuet ar serr-noz edo eno e-unan-penn.

24 E keit-se, ar vag, degouezhet dija pell-bras diouzh an douar,
a oa hejet-dihejet gant ar c'hoummoù, rak avel a-benn a oa.
25 D’ar pevare beilhadenn-noz Jezuz a yeas war-zu e ziskibion 
en ur gerzhout war ar mor.
26 Met ar re-mañ ouzh e welout o vale war ar mor,
a voe strafuilhet hag a lavaras : “ Un tasmant eo ! “, 
ha gant ar spont e laoskent youc’hadennoù.
27 Met Jezuz raktal a gomzas outo : «Bezit dinec'h, me eo, n’ho pet ket aon !»
28 Pêr neuze a respontas dezhañ :
«Aotrou, mard eo te, gourc'hemenn ma 'z in betek ennout war an dour.»
29 -- «Deus» emezañ. 

Ha Pêr aet er-maez eus ar vag a gerzhe war an dour da vont betek Jezuz.
30 Met o welout pegen kreñv e oa an avel, e krogas aon ennañ,
hag evel ma stage da sankañ er mor, e youc'has : «Aotrou, va savete !»
31 Jezuz raktal a astennas e zorn da gregiñ ennañ hag a lavaras :
«Den dister da feiz, perak ec'h eus diskredet?»
32 Ha pa oant o sevel er vag, e torras an avel.
33 Neuze ar re a oa er vag a zeuas da stouiñ dirazañ en ur lavarout :
«E gwirionez, te eo Mab Doue !»

Kredo

Pedenn war ar profoù
Plijet ganeoc'h, Aotrou Doue, degemer profoù hoc'h Iliz hag hoc'h eus, 
C’hwi hoc’h-unan, roet dezhi en ho trugarez, da ginnig deoc'h, hag a droit, 
dre nerzh ho kalloud, e kevrin hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 147 (146-147), 12. 14
Doug klod d'an Aotrou, Jeruzalem, da vagañ a ra gant flour ar gwinizh.

Pe : Kv. Yn 6, 51
Ar bara a roin, eme an Aotrou, eo va c'horf roet evit buhez ar bed.

Pedenn goude ar C'hevuniañ
Ar C’hevuniadur hon eus graet, Aotrou, en ur resev ho Kevrinenn,
ra dalvezo dimp da vezañ salvet
ha da vezañ startaet e sklêrijenn ho kwirionez. Dre Jezuz Krist.

20 vet SUL
Dazgwerzad digeriñ S. 84 (83), 10-11

C'hwi, hon diwallour, gwelit, o Doue, ha sellit ouzh ho Krist. 
Gwelloc'h un deiz hepken en ho porzhioù, eget mil devezh e lec'h all.

Gloria

Kempedenn 
Aotrou Doue, C’hwi hag hoc’h eus aozet evit ar re ho kar madoù 
na c’hell ket al lagad gwelout, skuilhit tan ho karantez en hor c'halon, 
evit m'ho karimp e pep tra ha dreist pep tra,
en doare ma c'hounezimp an eürusted a c'hratait 
hag a zo en tu all da bep c'hoantegezh. Dre Jezuz Krist.

Lennadenn gentañ
Lennadenn eus levr Izaia 56, 1. 6-7

Degas a rin mibion an diavaeziad d'am Menez santel.
1 Evel-henn e komz an Aotrou : 
Mirit ar gwir ha sevenit ar reizhder,
rak va silvidigezh a zo war-nes donet 
ha va reizhder war-nes en em ziskouez.
6 Ha mibion an diavaeziad, pa vint en em staget ouzh an Aotrou d'e servijañ,
da garout anv an Aotrou ha da vezañ eus e servijerion,
an holl re a viro ar sabad hep mont d'en halegañ, 
hag en em stago ouzh va C'hevredigezh,
7 o degas a rin d'am Menez santel 
hag o laouenaat a rin em zi a bedenn ;
o loskaberzhoù hag o aberzhoù a vo kavet mat war va aoter,
rak anvet e vo va zi un ti a bedenn evit an holl bobloù.

Salm 67 (66), 2-3. 5. 6 ha 8
D : Ra lakay ar pobloù o fiziañs ennoc'h, o Doue,
an holl bobloù da lakaat ennoc'h o fiziañs.
2 Doue da gaout truez ouzhimp ha da reiñ dimp e vennozh ; 
da lakaat e sklêrijenn da splannañ warnomp,
3 ma vo anavezet e hent war an douar, 
hag e silvidigezh e-touez an holl bobloù. 
5 Ra drido a levenez ar Broadoù, 
dre ma varnit ar pobloù gant reizhder, 
dre ma c'houarnit broadoù an douar.
6 Deoc'h, o Doue, meuleudi ar pobloù, 
deoc'h-c'hwi, meuleudi an holl bobloù.
8 Doue d'hor bennigo, 
ha da vezo doujet betek broioù pellañ an douar.

Eil lennadenn
Lennadenn eus lizher an Abostol Paol d'ar Romaned 11, 13-15. 29-32

Doue n'en devez ket keuz d'e zonezonoù na d'e c'halv.

Va breudeur, 13 en lavarout a ran deoc'h-c'hwi, tud ar Broadoù,
e kement ha ma 'z on-me abostol ar Broadoù e klaskan enoriñ va gwaziadezh,
14 met chom a ra ganin ar soñj da entanañ gwarizi tud va gwad, 
ha da salviñ hiniennoù anezho.
15 Rak mard eo bet o distaol adunvanidigezh ar bed ouzh Doue,
petra ne vo ket o galvidigezh? un adsav a varv da vev.
29 Rak Doue n’en devez ket keuz d’e zonezonoù na d’e c'halvadenn.
30 Neuze evel m’hoc'h eus gwezhall disentet ouzh Doue
ha m’hoc'h eus bet bremañ trugarez digantañ dre o diskredoni,
31 evel-se int ivez o deus disentet bremañ en abeg d’an drugarez graet deoc'h,
evit m’o devo int ivez trugarez d’o zro.
32 Rak Doue en deus klozet an holl dud en disentidigezh evit ober trugarez d’an holl.

Lidyouadeg d'an Aviel : Alleluia ! Alleluia ! Kv. Mz 4, 23
Mont a rae Jezuz dre C'halilea a-bezh o kelenn er sinagogennoù, 
oc'h embann Keloù mat ar Rouantelezh
hag o pareañ kement kleñved ha kement izilded a oa er bobl.

Aviel
Pennad eus an Aviel santel hervez Mazhev 15, 21-28

O maouez, bras eo da feiz !
En amzer-se 21 aet kuit ac'hano en em dennas Jezuz e kornad-bro Tir ha Sidon.
22 Ha setu ur Gananeadez deuet eus ar vro-se en em lakaas da grial dezhañ :
«Az pez truez ouzhin, Aotrou, mab David ! 
Va merc'h a zo gwallgaset skrijus gant un droukspered.»
23 Met Jezuz ne respontas ger ebet. 

E ziskibion avat o tostaat outañ e pede dre lavarout :
«Ro dezhi he goulenn, rak chom a ra da c'harmiñ war hol lerc'h.»
24 Respont a reas : 
«N’on bet kaset nemet etrezek deñved kollet tiegezh Israel.»
25 Met ar vaouez, o vezañ deuet dezhañ, 
a stoue dirazañ en ur lavarout : «Aotrou, va sikour !»
26 Respont a reas : 
«N’eo ket mat kemer bara ar vugale evit e deurel d’ar chas bihan.»
27 «Gwir eo, Aotrou ! emezi, 
nemet ar chas bihan o-unan a zebr ar bruzun a gouezh diwar daol o mistri.»
28 Neuze e lavaras Jezuz dezhi : «O maouez ! bras eo da feiz. 
Ra vo graet dit hervez da vennad.»
Ha d’an eur-se end-eeun e voe pareet he merc'h.

Kredo

Pedenn war ar profoù
Plijet ganeoc'h, Aotrou Doue, degemer hor profoù
a reomp ganto un eskemm klodus :
rak, diwar ginnig ar pezh a zo bet roet dimp ganeoc'h,
ez eo C'hwi hoc'h-unan a resevimp. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 130 (129), 7
Gant an Aotrou Doue emañ an drugarez,
hep muzul e teu dimp e silvidigezh.

Pe : Yn 6, 51-52
Me eo ar bara bev diskennet eus an neñv, eme an Aotrou.
An neb a zebro eus ar bara-mañ a vevo da viken.

Pedenn goude ar C'hevuniañ
Dre ar c’hevrinoù-mañ, Aotrou, ez omp deuet da vezañ perzhidi e madoù ar C’hrist, 
ha bremañ e aspedomp ho madelezh d’hon lakaat da vezañ heñvel outañ adalek an douar-
mañ evit dellezout ivez bezañ unanet outañ en neñvoù. Dre Jezuz Krist.

21 añ SUL
Dazgwerzad digeriñ Kv. S 86 (85), 1-3

Troit ho skouarn, Aotrou ; respontit din.
Saveteit, o va Doue, ho servijer, pa fizian ennoc'h.
Truez ouzhin, Aotrou, rak davedoc’h e c’halvan a-hed an deiz.

Gloria

Kempedenn
Aotrou Doue, C'hwi hag a laka e kalon an holl feizidi an hevelep c’hoantadenn, 
grit d’ho pobl karout ar pezh a c’hourc’hemennit ha c'hoantaat ar madoù a c'hratait,
evit ma vo, e-kreiz kemmadurioù ar bed-mañ, 
stag mat hor c’halonoù lec’h m’emañ ar wir levenez. Dre Jezuz Krist.

Lennadenn gentañ
Lennadenn eus levr Izaia 22, 19-23

Lakaat a rin alc'hwez tiegezh David war e zivskoaz.
Setu lavar an Aotrou ouzh Sobna, prefed ar Palez:
19 Da dennañ a rin eus da garg, da lemel a rin kuit eus da lec'h.
20 Hag e c'hoarvezo en deiz-se ma c'halvin va servijer Eliakim, mab Helkia :
21 E wiskañ a rin gant da doneg, e c'hourizañ a rin gant da c'houriz,
Da c'halloudoù a lakain etre e zaouarn ;
Un tad e vo evit annezerion Jeruzalem, evit tiegezh Youda.

22 Lakaat a rin war e skoaz alc'hwez ti David :
Digeriñ a raio, ha nikun ne serro, Serriñ a raio, ha nikun ne zigoro.
23 E sankañ a rin evel un tach en ul lec'h start,
Ha dont a raio da vezañ un tron a c'hloar 'vit ti e dad.

Salm 138 (137), 1-2a. 2bc-3. 6 ha 8bc
D : Aotrou, ho trugarez da virviken, 
    na zilezit ket oberoù ho taouarn. 

Ho pennigañ a rin, Aotrou, a-greiz va c'halon, 
dre m'hoc'h eus selaouet komzoù va genoù.
Dirak sell an Aeled e kanin deoc'h meuleudi, 
2 en ur stouiñ war-zu ho Templ santel ;

Hoc'h anv a vennigin evit ho madelezh hag ho fealded, 
rak savet hoc'h eus a-us da bep tra klod ho krataenn.
3 En deiz m'am eus ho kalvet hoc'h eus va selaouet ; 
lakaet hoc'h eus an nerzh da greskiñ em ene.
6 Nag uhel eo an Aotrou, a daol evezh ouzh an dud izel, 
met a sell a bell ouzh an dud lorc'hek.
8 Ho madelezh, Aotrou, zo peurbadel : 
ne zilezot ket oberenn ho taouarn.

Eil lennadenn
Lennadenn eus lizher an Abostol Paol d'ar Romaned 11, 33-36

An holl draoù a zo digantañ, drezañ hag evitañ.
33 O donder dreist-muzul pinvidigezh, furnezh ha gouiziegezh Doue !
Pegen digomprenus eo e zivizoù, pegen diveizus e hentoù !
34 Piv en deus anavezet biskoazh soñjoù Doue? 
Piv a zo bet biskoazh e guzulier?
35 Pe c'hoazh, piv en deus roet dezhañ da gentañ, 
ma vefe dleet en-dro un talad dezhañ.
36 Rak an holl draoù a zo digantañ, drezañ hag evitañ. 
Dezhañ ar c'hloar da virviken. Amen !

Lidyouadeg d'an Aviel : Alleluia ! Alleluia ! Mz. 16, 18
Te eo Maen, ha war ar Maen-se e savin va Iliz, 
ha galloudoù an Ifern ne drec'hint ket warni. 

Aviel
Pennad eus an Aviel santel hervez Mazhev 16, 13-20

Te a zo Pêr, hag e roin dit alc'hwezioù rouantelezh an neñvoù.
13 En amzer-se Jezuz deuet e korn-bro Kaezareia-Filip 
a c'houlennas digant e ziskibion :
«Piv, a lavar an dud, eo Mab an Den?» 
14 Respont a rejont dezhañ :
«Darn a lavar Yann Vadezour, darn Elia, darn Yeremia, 
pe unan bennak eus ar Brofeded»

15 «C’hwi avat, emezañ, piv e lavarit ez on-me?»
16 Simon Pêr a respontas : «Te eo ar Mesiaz, Mab an Doue bev.»
17 Jezuz a eilgerias dezhañ : 
«Eürus out-te, Simon, mab Yonas,
rak n’eo ket ar c'hig nag ar gwad o deus diskuliet kement-se dit, 
met va Zad a zo en Neñvoù.
18 Ha me a lavar dit : Te eo Maen, ha war ar Maen-se e savin va Iliz,
ha galloudoù an Ifern ne drec'hint ket warni.
19 Reiñ a rin dit alc'hwezioù Rouantelezh an Neñvoù,
ha kement a liammi war an douar a vo ivez liammet en Neñvoù ;
ha kement a ziliammi war an douar a vo ivez diliammet en Neñvoù.»
20 Neuze e c'hourc'hemennas d’e ziskibion 
chom hep lavarout da zen e oa eñ ar Mesiaz.

Kredo

Pedenn war ar profoù
Aotrou, dre an aberzh unel kinniget ur wezh evit mat
hoc'h eus graet, gant an dud dasprenet, pobl hoc’h advibion ;
plijet ganeoc’h, en ho madelezh, reiñ an unaniezh hag ar peoc'h d’hoc'h Iliz. 
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 104 (103), 13-15
Gant frouezh hoc'h oberoù, Aotrou, e vez leuniet an douar.
Lakaat a rit an douar da reiñ ar bara hag ar gwin a laouena kalon an den.

Pe : Kv. Yn 6, 54
An neb a zebr va c'horf hag a ev va gwad en deus ar vuhez peurbadel,
eme an Aotrou, ha me en dasorc'ho d'an deiz diwezhañ.

Pedenn goude ar C'hevuniañ 
Ni ho ped, Aotrou, grit ma teuio ho trugarez d'hor pareañ da vat, 
ha teurvezit hon lakaat bepred da wellaat, en doare ma c'hellimp plijout deoc'h e pep tra. 
Dre Jezuz Krist.

22 vet SUL
Dazgwerzad digeriñ  Kv. S. 86 (85), 3. 5

Truez ouzhin, Aotrou, war-zu ennoc'h e hopan a-hed an deiz ;
rak C'hwi, Aotrou, a zo mat ha pardonus, ha leun a vadelezh evit ar re ho kalv.

Gloria

Kempedenn 
Doue galloudus, diganeoc'h e teu pep donezon peurvat :
skuilhit eta en hor c'halonoù ar garantez evit hoc'h anv ;
magit ennomp ar pezh a zo mat dre greskiñ en hor c’hreiz an deoliezh wirion ;

ha beilhit gant madelezh war ar pezh a zo bet maget seulabred ganeoc’h evit en mirout.
Dre Jezuz Krist.

Lennadenn gentañ
Lennadenn eus levr Yeremia 20, 7-9

An Aotrou a zo evidon dismegañs.
7 Va lorbet ac'h eus, Aotrou, ya, lorbet on bet, 
kroget ac'h eus ennon, ha trec'h out bet din !
Danvez a c'hoapaerezh on bet a-hed an deiz, an holl dud am godis.
8 Rak, bewezh ma komzan, e rankan youc'hal, 
garmiñ, da embann : ''Drouknerzh ha gwasterezh !''
Rak komz an Aotrou a sach warnon dismegañs ha goge a-hed an deiz.
9 Lavaret am eus : 
«Ne rin mui meneg anezhañ, ha ne gomzin mui en e Anv», 
Met em c'halon e oa se evel un tan o teviñ, ne oan ket gouest da zerc'hel.

Salm 63 (62), 2. 3-4. 5-6. 8-9
D : Sec'hed ac'hanoc'h en deus va ene, Aotrou, va Doue.
2 Aotrou Doue, va Doue oc'h-C'hwi,
ho klask a ran kerkent ha gouloù-deiz.
Sec'hed ac'hanoc'h en deus va ene,
hag emañ va c'horf o negezañ war ho lec'h.
3 Setu ma’z arvestan ouzhoc'h en ho santual,
gant ar spi da welout ho kalloud hag ho klod.
4 Gwell eo ganin ho madelezh eget ar vuhez,
rak-se e kano va diweuz ho meuleudi.
5 Ho pennigañ a fell din va buhez-pad,
ha sevel va daouarn pa vo distaget hoc'h anv.
6 Evel gant druzoni ha lard en devo e walc’h va ene,
va genou ho meulo gant diweuz o tridal.
8 Va skoazell oc'h bet a-holl viskoazh,
hag e skeud ho tivaskell e tridan a levenez.
9 Ouzhoc'h en em stard va ene, 
hag emañ ho torn dehoù ouzh va derc’hel.

Eil lennadenn
Lennadenn eus lizher an Abostol Paol d'ar Romaned 12, 1-2

Kinnigit ho korf evel ur brofadenn vev, plijus da Zoue.
Breudeur : 1 Hoc'h aspediñ a ran eta, en anv trugarez Doue,
d’en em ginnig hoc'h-unan da brofadenn vev, santel ha plijus da Zoue :
sed ar servijerez speredel a zle bezañ hoc'h hini.
2 Ha n’it ket da gemer skouer war ar bed a-vremañ,
met en em stummit en-dro dre neveziñ ho spered,
evit anavezout petra eo mennantez Doue,
a zo kement a zo mat, kement a blij dezhañ, kement a zo peurvat.

Lidyouadeg d'an Aviel : Alleluia ! Alleluia ! Kv. Ef. 1, 17-18
Tad hon Aotrou Jezuz Krist da sklêrijennañ daoulagad hor c'halon,
ma ouezimp pebezh goubeizh a zo en e c'halvedigezh.

Aviel
Pennad eus an Aviel santel hervez Mazhev 16, 21-27

Ma venn unan bennak dont war va lerc'h, ra 'n em zinac'ho e-unan.
21 En amzer-se, 
e krogas Jezuz da ziskouez d’e ziskibion e oa ret dezhañ mont da Jeruzalem,
gouzañv kalz a-berzh an Henaourion, an Arc'hveleion hag ar Skribed,
bezañ lakaet d’ar marv, ha d’an trede deiz dihuniñ a varv da vev.
22 Pêr neuze, ouzh e gemerout a-du, en em lakaas da grozal dezhañ :
«Doue ra viro, Aotrou, kement-se ne c'hoarvezo ket ganit !»
23 Met eñ da zistreiñ ha da lavarout dezhañ : 
«Kerzh a-dreñv, Satan ! ur maen-skoilh ez out evidon ; 
rak da soñjoù n’int ket soñjoù Doue, met re an dud.»
24 Neuze e lavaras Jezuz d’e ziskibion : 
«Ma venn unan bennak dont war va lerc'h,
ra 'n em zinac'ho e-unan, ra sammo e groaz ha ra zeuio d’am heul.
25 Rak an neb a venno saveteiñ e vuhez, he c'hollo ;
met an neb a gollo e vuhez en abeg din-me, he c'havo.
26 Rak petra dalv d’un den gounit ar bed a-bezh mar deu da goll e vuhez?
Petra c'hell un den reiñ e trok evit e vuhez?
27 Rak Mab an Den a zo war-nes dont en-dro e klod e Dad gant e Aeled,
ha neuze e taskoro da bep unan hervez e oberoù.

Kredo

Pedenn war ar profoù
An aberzh santel, Aotrou, ra lakay bepred da ziskenn warnomp bennozh ar silvidigezh,
evit ma teuio da vat en hor buhez ar pezh a vez lidet er c’hevrin-mañ. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 31 (30), 20
Pegen fonnus ar madelezhioù, Aotrou, a virit evit ar re ho touj.

Pe : Mz. 5, 9-10
Gwenvidik ar re a laka ar peoc'h da ren, rak int a vo anvet bugale Doue.
Gwenvidik ar re a zo gwallgaset en abeg d’ar Reizhder,
rak dezho eo Rouantelezh an Neñvoù.

Pedenn goude ar C'hevuniañ
Ur wezh bet kennerzhet ouzh an daol santel gant bara an Neñv, 
ni hoc’h asped Aotrou, pa 'z eo ar bara-mañ magadur ar garantez, ra zegaso nerzh d'hor 
c'halonoù, 
ma vimp douget d’ho servijañ hoc’h-unan en hor breudeur. Dre Jezuz Krist.

23 de SUL
Dazgwerzad digeriñ S. 119 (118), 137. 124

C'hwi zo reizh, Aotrou, hag eeun ho parnedigezhioù.
Grit e-keñver ho servijer hervez ho madelezh.

Gloria

Kempedenn
Aotrou, C’hwi hag hoc’h eus degaset dimp ar silvidigezh hag hoc’h eus hon advabet, 
sellit gant madelezh, ni ho ped, ouzh ho pugale karet, 
evit ma c’hello ar re a gred en Aotrou Krist, bevañ er wir frankiz 
ha kaout un deiz an hêrezh peurbadel. Dre Jezuz Krist.

Lennadenn gentañ
Lennadenn eus an diouganer Ezekiel 33,7-9

Mar ne gomzez ket ket ouzh an den fallakr, e c'houlennin e wad diganit. 
Doue a gomzas ouzhin evel-henn : 7 Te avat, mab-den, 
da lakaet em eus da vezañ ur gedour evit tiegezh Israel ; 
pa glevi ur gomz eus va genou, 
e roi dezho kemenn eus va ferzh. 
8 Pa lavarin d'an den fall : Den fall, sur, te zo o vont da vervel ! 
mar ne lavarez ket d'an den fall-se distreiñ diwar hent an droug, 
eñ, an den fall, a varvo en abeg d'e bec'hed, 
me te e c'houlennin diganit kont eus e wad. 
9 Er c'hontrol, m'ac'h eus klasket distreiñ an den fall 
diwar e hent hag e lakaat da bellat dioutañ, 
ha mar ne ra ket, e varvo en abeg d'e bec'hed, 
met te az po saveteet da vuhez.

Salm 95 (94), 1-2. 6-7. 8-9
D : Ra vefec'h hiziv evit selaou mouezh an Aotrou, na galedit ket ho kalonoù. 

1 Kanit d'an Aotrou ur ganenn nevez, 
kanit d'an Aotrou, tud an douar a-bezh.
2 Kanit d'an Aotrou, bennigit e anv,
 a zeiz da zeiz embannit e silvidigezh.
6 Klod ha splannder a gerzh dirazañ, 
nerzh ha galloud a chom en e santual.
7 Degasit d'an Aotrou kerentiadoù a bobloù, 
degasit d'an Aotrou galloud hag enor.
8 Roit d'an Aotrou ar c'hlod dleet d'e anv.
Kinnigit ar brofadenn, it e-barzh e leurennoù, 
9 azeulit an Aotrou gant gwiskamantoù sakr.
Krenit dirazañ, tud an douar a-bezh.

Eil lennadenn
Lennadenn eus lizher an Abostol Paol d'ar Romaned 13, 8-10

Leunder al Lezenn eo ar garantez.
Va breudeur : 8 Na vezit e dle e-keñver den ebet, nemet e dle a gengarantez.
Rak an hini a gar e nesañ en deus gant se kaset al lezenn da benn.
9 Evit gwir ar gourc'hemenn-mañ : 
Na ri ket avoultriezh, na lazhi ket, na laeri ket,
na zroukc'hoantai ket hag an holl reoù all, 
a zo dalc'het holl el lavarenn-mañ : Karout a ri da nesañ eveldout da-unan.
10 Ar garantez n’a ket d’ober droug d’an nesañ. 
Neuze leunder al Lezenn eo ar garantez.

Lidyouadeg d'an Aviel : Alleluia ! Alleluia ! Kv. 2 Kor. 5, 19
Er C'hrist en deus Doue adunvanet ar bed gantañ e-unan,
hag en deus fiziet ennomp embann an adunvanidigezh-se.

Aviel
Pennad eus an Aviel santel hervez Mazhev 18, 15-20

Ma ‘z selaou, az po gounezet da vreur.
En amzer-se e lavare Jezuz d'e ziskibion :
15 Mar en deus da vreur pec'het ouzhit, 
kae ha gourdrouz-eñ etrezout-te hag eñ e-unan ;
mar az selaou az po gounezet da vreur.
16 Mar n’az selaou ket, kemer c'hoazh ganit un den pe zaou
evit ma vo renket an afer diwar gomz daou pe dri dest.
17 Mar n’o selaou ket, lavar d’an Iliz, 
ha mar ne selaou ket an Iliz kennebeut-all,
ra vo evidout evel ur pagan pe ur publikan.
18 E gwirionez me lavar deoc'h, 
kement tra a liammot war an douar a vo liammet en Neñv ;
ha kement tra a ziliammot war an douar a vo diliammet en Neñv.
19 Adarre e lavaran deoc'h : 
Mar en em laka daou ac'hanoc'h a-unvan war an douar 
evit un dra bennak da c'houlenn, 
e teuio dezho digant va Zad a zo en Neñvoù. 
20 Rak e-lec'h ma vez bodet daou pe dri em anv, emaon eno en o zouez.

Kredo

Pedenn war ar profoù
Aotrou Doue, mammenn ar wir zeoliezh hag ar peoc’h,
roit dimp ar c’hras, ni ho ped, dre ar brofadenn-mañ, 
da zougen bri d’ho meurded evel m’az eo dleet, 
ha grit ivez, pa gemeromp perzh en aberzh santel, 
ma vezimp unanet a galon gant an hevelep feiz. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 42 (41), 2-3
Evel ma hirvoud an heizez etrezek an dourioù bev,
evel-se emañ va ene ouzh ho c'hoantaat, Aotrou Doue ; 
sec'hed en deus va ene eus Doue, eus an Doue bev.

Pe : Kv. Yn. 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn,
met bez en devo sklêrijenn ar vuhez.

Pedenn goude ar C'hevuniañ
D' ho feizidi, Aotrou, e roit dalc'hmat magadur ha buhez,
koulz dre boued ho komz ha dre ar Gevrinenn neñvel :
grit dezho en em vataat eus donezonoù ken bras a-berzh ho Mab karet,
ma tellezint kaout lod da viken en e vuhez. Eñ a vev.

24 re SUL
Dazgwerzad digeriñ Kv. Si 36, 18

Roit ar peoc'h, Aotrou, d'ar re a zo o fiziañs ennoc'h,
na droit ket e gevier komzoù ho tiouganerion ; 
klevit pedenn ho kwaz hag ho pobl Israel.

Gloria

Kempedenn
Aotrou Doue, krouer ha rener kement tra zo, taolit ho sell warnomp,
hag evit ma c’hellimp anavezout gwered ho trugarez en hor c’heñver,
roit dimp ar c’hras d’ho kwazañ a greiz kalon. Dre Jezuz Krist.

Lennadenn gentañ
Lennadenn eus levr Sirac'h 27, 30 - 28, 7

Pardon e zireizhderioù d’az nesañ, ha neuze, pa bedi, e vezo pardonet da bec'hedoù.
30 Droukrañs ha konnar, setu c'hoazh euzhusterioù,
An den pec'her a zo aet da vestr enno.
1 An dialer a c'houzañvo dial an Aotrou,
Eñ a zalc'h ur gont rik eus e holl bec'hedoù.
2 Distaol e vankoù d'az nesañ,
Ha neuze pa bedi e vo diverket dit da bec'hedoù.
3 Un den o virout konnar enep un all,
Penaos e c'hellfe goulenn digant an Aotrou e bare?
4 Ouzh an den all, hag eñ e bar, n'en deus ket trugarez,
Hag e pedfe evit e bec'hedoù-eñ?
5 Eñ hag a zo kig a vir droukrañs,
Piv a bardono dezhañ e vankoù?

6 Az pez soñj eus an dibenn ha paouez a gasaat,
Az pez soñj eus ar breinadur hag eus ar marv
Ha neuze mir ar gourc'hemennoù.
7 Az pez soñj eus ar gourc'hemennoù,
ha na zalc'h ket droukrañs ouzh na nesañ,
Soñj e kevredad an Uhel-meurbet,
Ha neuze tremen a-us d'ur mank a-enep dit.

Salm 103 (102), 1-2. 3-4. 9-10. 11-12
D : Madelezhus eo an Aotrou, habask ha leun a drugarez.

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez ; 
9 Ne zalc'ho ket gant e rebechoù da virviken, 
ne chomo ket gant e gounnar evit atav.
10 Ne raio ket dimp hervez hor mankoù, 
ne zaskoro ket dimp hervez hor pec'hedoù.
11 Rak kement ha m'emañ an neñv a-us d'an douar, 
eo ken bras-se e vadelezh e-keñver e dud feal ; 
12 keit-all ha m'emañ ar reter diouzh ar c'hornog, 
ec'h argas diouzhimp hor pec'hedoù.

Eil lennadenn
Lennadenn eus lizher an Abostol Paol d'ar Romaned 14, 7-9

Pe o vevañ, pe o vervel, ez omp d'an Aotrou.
Va breudeur : 7 Evit gwir, hini ebet ac'hanomp ne vev evitañ e-unan,
na kennebeut-all, hini ebet ne varv evitañ e-unan.
8 Mar bevomp eo evit an Aotrou e vevomp ; 
ha ma varvomp eo evit an Aotrou e varvomp.

Pe o vevañ pe o vervel ez omp eta d’an Aotrou.
9 Rak evit se eo bet marvet ar C'hrist ha deuet en-dro d’ar vuhez,
evit bezañ Aotrou ar re varv kenkoulz hag Aotrou ar re vev.

Lidyouadeg d'an Aviel : Alleluia ! Alleluia !  Kv. Yn 13, 34
Ur gourc'hemenn nevez a roan deoc'h, eme an Aotrou, 
en em garout an eil egile ; evel ma 'm eus ho karet.

Aviel
Pennad eus an Aviel santel hervez Mazhev 18, 21-35

Ne lavaran ket dit pardoniñ seizh gwezh, met betek seizh gwezh dek gwezh ha tri-ugent.
21 En amzer-se Pêr o tostaat ouzh Jezuz a lavaras : «Aotrou, pet gwezh,
ma c'hoarvez d’am breur pec'hiñ ouzhin, 
em bo da bardoniñ dezhañ? Betek seizh gwezh?»
22 Jezuz a respontas dezhañ : 
«Ne lavaran ket dit betek seizh gwezh,
met betek seizh gwezh dek gwezh ha tri-ugent.»

23 «Gant-se e c'heller keñveriañ Rouantelezh an Neñvoù ouzh ur Roue
a fellas dezhañ renkañ e gontoù gant e servijerion.
24 Evel ma oa krog d’o reizhañ e voe degaset dirazañ un den a zlee dezhañ dek mil talant.
25 Evel n’en devoa ket peadra da zaskoriñ, e roas e vestr urzh d’e werzhañ,
eñ hag ivez e wreg, e vugale ha kement en devoa, ma vefe peurbaeet e zle.
26 Hogen ar servijer oc'h en em strinkañ e-harz e dreid a stoue dirazañ 
en ur lavarout : Gortoz ganin hag e taskorin pep tra !
27 Gounezet gant an druez mestr ar servijer-se en lezas da vont hag a ziverkas dezhañ e zle.
28 Met o vont er-maez, ar servijer a gavas unan eus e gompagnuned a zlee dezhañ kant diner.
Hag o kregiñ en e c'houzoug en gwaske dezhañ en ur lavarout : 
Tal kement a zleez ! 29 Hogen oc'h en em strinkañ e-harz e dreid, 
e gompagnun en aspede en ur lavarout : Gortoz ganin hag e taskorin dit ! 
30 Egile avat ne fellas ket dezhañ.
Mont a reas kuit hag e lakaas e deurel er c’harc’har betek ma taskorfe ar pezh a zlee.
31 O welout an dra-se e voe glac'haret bras e gompagnuned
hag e teujont da zanevellañ d’o mestr kement a oa tremenet.
32 Ar mestr neuze ouzh e c'hervel d’e gaout a lavaras dezhañ :
Servijer fallakr ! an holl dle-se am boa diverket dit dre m’az poa va aspedet ;
33 daoust ha te ivez ne zlees ket kaout truez ouzh da gompagnun
evel ma 'm boa me va-unan bet truez ouzhit?
34 Hag e vestr, kounnar ennañ, en lakaas etre daouarn ar vourevion
betek ma talfe kement a oa dleet gantañ.
35 Evel-se ivez e raio deoc'h va Zad a zo en Neñv, 
mar ne bardon ket pep unan ac'hanoc'h d’e vreur a greiz e galon.»

Kredo

Pedenn war ar profoù
Taolit evezh ouzh hon aspedennoù, Aotrou Doue,
ha grit degemer vat da brofoù ho kwizion,
evit ma vo ar pezh emañ pep hini o kinnig deoc’h evit dougen bri d’hoc’h anv,
talvoudek da silvidigezh an holl. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 36 (35), 8
Pegen prizius eo ho trugarez, Aotrou Doue !
Mibion Adam a gav o goudor dindan skeud ho tivaskell.

Pe : Kv. 1Kor 10, 16
Ar c'halir a vennozh a vennigomp, a ra dimp kemer perzh e gwad ar C'hrist,
hag ar bara a rannomp a ra dimp kemer perzh e korf ar C'hrist.

Pedenn goude ar C'hevuniañ
Grit,  ni  ho  ped,  Aotrou,  ma  teuio  gwered  an  donezonoù neñvel  da  berc’hennañ hor
speredoù hag hor c’horfoù, en doare ma vimp renet gantañ kentoc'h eget gant trid hor
c'halon-ni. Dre Jezuz Krist.

25 vet SUL
Dazgwerzad digeriñ

Me eo Salver ar bobl, eme an Aotrou.
Ma c’halvont war-zu ennon pa vezont gwasket, 
e roan skouarn dezho, hag e vin o Doue da virviken.

Gloria

Kempedenn
Aotrou Doue, fellet ez eus bet deoc’h e vefe dastumet kement a zo en ho lezenn santel er
garantez en ho keñver hag e-keñver hon nesañ, roit dimp ar c’hras, ni ho ped, da virout
ho kourc'hemennoù en doare da vezañ dellezek da dizhout evel-se ar vuhez peurbadel.
Dre Jezuz Krist.

Lennadenn gentañ
Lennadenn eus levr Izaia  55, 6-9

Ho soñjoù ned int ket va soñjoù.
Lavar an Aotrou :
6 Klaskit an Aotrou tra ma c'hell bezañ kavet, ha pedit-Eñ tra m'emañ tost !
7 Ra zilezo an den fall e hent, hag an den direizh e vennozhioù ;
Ra zistroio d'an Aotrou hag eñ en devo truez outañ,
D'hon Doue, rak eñ a bardon gant largentez.
8 Rak ho soñjoù ned int ket va soñjoù,
Hag hoc'h hentoù ned int ket va hentoù, lavar an Aotrou !
9 Ha keit ha m'emañ an neñvoù a-us d'an douar,
Keit-se emañ va hentoù-me a-us d'hoc'h hentoù-C'hwi,
Ha va mennozhioù a-us d'ho mennozhioù.



496 AMZER E-PAD AR BLOAZ A

Salm 145 (144), 2-3. 8-9. 17-18
D : Tost eo an Aotrou d'ar re e c'halv. 
2 Bemdez e lavarin bennozh deoc'h 
hag hoc'h anv a ganmeulin, atav ha da viken.
3 Bras eo an Aotrou ha holl zellezek a veuleudi, 
rak e veurded a zo dreist-muzul.
8 Trugarezus ha tener a galon eo an Aotrou, 
gorrek da gounnariñ, largentezus da reiñ.
9 Mat ouzh an holl eo an Aotrou, 
ha trugarezus e-keñver e holl grouadurion.
17 Reizh eo an Aotrou en e holl hentoù, 
ha leun a vadelezh en e holl oberoù.
18 Tost emañ an Aotrou da gement hini e bed, 
da gement hini e bed gant fealded.

Eil lennadenn
Lennadenn eus lizher an Abostol Paol d’ar Filipiz 1, 20c-24. 27a

Evidon bevañ eo ar C'hrist.
Va breudeur, fiziañs am eus da zougen klod d'ar C'hrist, em c'horf,
pe dre vevañ, pe dre vervel,
21 evidon-me, bevañ eo ar C'hrist, ha mervel ur gounid.
22 Nemet mar gellfen gant va buhez er c'horf-mañ 
ober c'hoazh labour frouezhus, neuze n’ouzon ket mui petra.
23 Gwasket on eus an daou du, 
rak ar c'hoant am eus da vont kuit ac'hann da gaout ar C'hrist,
hag ar pep gwellañ e vefe ; 
24 hag eus an tu all, chom em c'horf e vefe talvoudusoc'h evidoc'h.
27 Hepmuiken renit ur vuhez dellezek eus Aviel ar C'hrist.

Lidyouadeg d'an Aviel : Alleluia ! Alleluia ! Kv. Ob 16, 14b
Digorit, Aotrou, hor c'halon ma komprenimp komzoù ho Mab.

Aviel
Pennad eus an Aviel santel hervez Mazhev 20, 1-16a

Da lagad a vefe gwarizius o vezañ ma 'z on mat ?
En amzer-se a lavaras Jezuz : 
1 Heñvel eo Rouantelezh an Neñvoù
ouzh ur penn-tiegezh a yeas er-maez kerkent
ha tarzh an deiz da c'hoprañ labourerion evit e winieg.
2 Graet marc'had gant al labourerion 
evit un diner dre zevezh en o c’hasas d’e winieg.
3 O vezañ aet er-maez war-dro nav eur diouzh ar beure
e welas reoù all a oa eno war ar blasenn, dilabour.
 4 Ha dezho e lavaras :

«It C'hwi ivez d’am gwinieg, hag ar pezh a vo reizh a roin deoc'h.» 
Hag ez ejont.
5 Adarre ez eas er-maez war-dro kreisteiz ha teir eur goude kreisteiz, 
hag an hevelep tra a reas.
6 Aet er-maez c'hoazh war-dro pemp eur d’abardaez
e kavas reoù all a oa eno dilabour hag e lavaras dezho :
«Perak e chomit aze a-hed an deiz hep ober netra?»
7 Respont a rejont dezhañ : 
«O vezañ n’eus bet den oc'h ober marc'had ganimp !»
- It, emezañ c'hwi ivez d’am gwinieg.
8 Deuet ar serr-noz e lavaras mestr ar winieg d’e verour :
Galv an devezhourion ha ro dezho o fae, 
o vont eus ar re ziwezhañ d’ar re gentañ.
9 Tud an eur diwezhañ o tont eta a resevas pep a ziner.
10 O tont d’o zro, ar re gentañ a soñje e resevfent muioc'h, 
met roet e voe dezho ivez pep a ziner.
11 Hogen ouzh e gemer e c'hrozmolent enep an tad-tiegezh, en ur lavarout :
«12 Ar re-mañ, ar re ziwezhañ, n’o deus labouret nemet un eurvezh
hag o lakaez eveldomp-ni hon eus douget samm an deiz hag an tommder?»
13 Eñ avat o respont da unan anezho a lavaras : 
«Va mignon, ne ran gaou ebet ouzhit.
Hag-eñ n’az poa ket graet marc'had ganin evit un diner?
14 Kemer ar pezh a zo dit ha kae war-raok.
Me fell din reiñ d’an hini diwezhañ-mañ kement ha dit-te,
15 daoust ha n’em eus ket gwir d’ober ar pezh a garan eus va feadra?
Pe c'hoazh, hag-eñ e rank da lagad bezañ gwarizius o vezañ ma 'z on mat?»
16 Evel-se ar re ziwezhañ a vezo ar re gentañ.

Kredo

Pedenn war ar profoù
Degemerit profoù ho pobl gant madelezh, ni ho ped, Aotrou Doue, 
hag ar pezh a lid ho feizidi gant feiz ha deoliezh, 
grit ma resevint ar frouezh anezhañ dre ar Gevrinenn eus an neñv. 
Dre Jezuz Krist.

Dazgwerzad ar C'hevuniañ S 119 (118), 4-5
Roet hoc'h eus dimp ho kemennadurioù ma vezint miret ganimp gant aked.
Ra vo neuze divrall va c'hammedoù o terc'hel d'ho kemennadurioù !

Pe : Yn 10, 14
Me eo ar Mêsaer mat, eme an Aotrou, 
anavezout a ran va deñved-me, ha va re-me am anavez.

Pedenn goude ar C'hevuniañ 
dimp-ni, Aotrou Doue, hag a gennerzhit gant ar Gevrinenn-mañ,
kendalc'hit bepred da zegas skoazell gant madelezh,
dimp da gaout frouezh an dasprenidigezh, 
koulz dre ar c’hevrinoù-mañ ha dre oberoù hor buhez. Dre Jezuz Krist.

26 vet SUL
Dazgwerzad digeriñ Kv. Dn 3, 31.29.30.43.42

Kement hoc’h eus graet dimp, Aotrou Doue, 
hoc’h eus graet hervez pep reizhded, 
rak pec'het hon eus enep deoc’h ha n'hon eus ket miret ho kourc'hemennoù. 
Met roit klod d’hoc'h Anv, grit en hor c'heñver hervez ho trugarez divent.

Gloria

Kempedenn 
Aotrou Doue, C’hwi hag a ziskouez ho kalloud bras, 
dreist-holl o kaout truez hag o pardoniñ,
skuilhit muioc'h-mui ho trugarez warnomp,
ha grit dimp kerzhout gant mall war hent ho krataennoù,
evit degemer, un deiz diganeoc’h, hol lod e madoù an neñvoù. Dre Jezuz Krist.

Lennadenn gentañ
Lennadenn eus diougan Ezekiel 18, 25-28

Pa zistro ar fallakr diwar ar fallagriezh en deus graet e lakaio e ene da vevañ.
Setu lavar an Aotrou. 25 Lavarout a rit : 
" N'eo ket reizh doare-ober an Aotrou !" 
Selaouit eta, tiegezh Israel ! Hag-eñ va doare-ober an hini n'eo ket reizh ? 
Hag-eñ n'eo ket kentoc'h ho toareoù-c'hwi ar re n'int ket reizh ? 
26 Pa 'n em zistro an den reizh eus e reizhder evit ober an direizhder,
ha ma varv, eo en abeg d'an direizhder bet sevenet gantañ ma varv neuze.
27 Ha pa 'n em zistro an den fall eus ar fallagriezh a rae, 
evit en em reiñ d'ar gwir ha d'ar reizhder, e sura e vuhez. 
28 En em zistroet eo eus an holl dorfedoù en devoa sevenet, 
bevañ a raio sur, ne varvo ket.

Salm 25 (24), 4bc-5. 6-7. 8-9 
D : Ho pet soñj eus ho trugarez, Aotrou. 
4 Aotrou, kelennit din ho kwenodennoù.
5 Heñchit-me en ho kwirionez, kenteilhit-me,
rak C'hwi eo Doue va silvidigezh,
hag ennoc'h emañ va goanag dalc'hmat.
6 Ho pet soñj eus ho trugarez, Aotrou,
eus ho karantez a zo bet a viskoazh.
7 N'ho pet ket soñj eus pec'hedoù va follentez ;
ho pet soñj ac'hanon hervez ho trugarez.

8 Madelezhus ha reizh eo an Aotrou,
eñ a ziskouez an hent mat d'ar bec'herion ;
9 bleinañ a ra an dud izel en e reizhder,
deskiñ a ra d'an dud paour e wenodenn.

Eil lennadenn
Lennadenn eus lizher an Abostol Paol d'ar Filipiz 2, 1-11 * 1-5 berr

Bezit kenetrezoc'h evel ma vezer er C'hrist Jezuz.

Va breudeur : 1 Setu perak, ma c'hell bezañ graet ur goulenn en anv ar C'hrist,
un erbedadur en anv ar garantez, 
ma 'z eus un unvaniezh a-berzh ar Spered, un drugarez er galon,
ho pedan 2 da gas va levenez betek he barr uhelañ dre chom unanet mat kenetrezoc'h :
ho pet un hevelep karantez, un hevelep ene, un hevelep soñj.
3 Netra diwar spered gwarizius na diwar lorc'h ;
met diwar-bouez an izelegezh ra soñjo pep unan ez eo trec'h ar re all dezhañ e-unan ;
4 arabat deoc'h klask hepken ho kounid hoc'h-unan, met ivez hini ar re all.
5 Sed ar soñjoù a zleit lakaat ennoc'h, evel m’emaint ivez er C'hrist Jezuz :
6 Eñ hag a oa Doue a stumm, ne sellas ket evel e dra chom en e renk, par da Zoue ;
7 Met da netra eo 'n em lakaet dre gemer stumm ar servijer 
ha dont da vezañ 'giz an dud.

Goude 'n em ziskouez 'vel un den ; 8 en deus c'hoazh en em izelaet
dre sentiñ betek ar marv, betek ur marv war ur groaz.
9 Setu perak en deus Doue Eñ uhelsavet.
ha roet dezhañ an anv a zo a-us da bep anv,
10 ma vo pep glin en anv Jezuz o plegañ e lein an neñvoù, 
war an douar hag e bed an Ankoù,
11 evit ma tisklerio pep teod eo Jezuz Krist eo an Aotrou, evit gloar Doue an Tad.

Lidyouadeg d'an Aviel : Alleluia ! Alleluia ! Kv. Yn 10, 27
Va deñved a selaou va mouezh, eme an Aotrou ;
o anavezout a ran, hag int a zeu war va lerc'h.

Aviel
Pennad eus an Aviel santel hervez Mazhev 21, 28-32

Ar re gentañ e rouantelezh Doue.
En amzer-se e lavaras Jezuz : 28 «Met petra soñjit eus kement-mañ? 
Un den en devoa daou vab.
Mont a reas da gaout an hini kentañ da lavarout dezhañ :
Va mab, kae hiziv da labourat em gwinieg !
29 Hag hemañ da respont : Ned in ket ! met goude-se, savet keuz ennañ, ez eas.
30 Mont a reas neuze da gaout egile, 
hag e reas dezhañ an hevelep gourc'hemenn.
Hemañ a respontas : Mont a ran, Aotrou ! nemet ned eas ket.
31 Pehini anezho o daou en deus graet mennerezh e dad?» 
- «Ar c'hentañ !» emezo dezhañ.

Neuze Jezuz da ziskleriañ dezho : «E gwirionez me lavar deoc'h,
ar bublikaned hag ar plac'hed a vuhez fall a antre 
en ho raok e Rouantelezh Doue.
32 Rak deuet eo Yann d’ho kaout dre un hent a reizhded 
ha n’hoc'h eus ket kredet ennañ ;
met ar bublikaned hag ar gisti o deus kredet ennañ ; 
ha C'hwi goude gwelout kement-se,
n’hoc'h eus ket bet en diwezh na morc'hed na keuz evit krediñ ennañ.

Kredo

Pedenn war ar profoù
Plijet ganeoc'h, Aotrou Doue trugarezus,
ober degemer vat d'ar brofadenn-mañ a ginnigomp deoc'h,
ma tevero diwarni, evidomp, mammenn an holl c'hrasoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 119 (118), 49-50
Ho pet soñj, Aotrou, eus ar gomz hoc'h eus lavaret d’ho servijer 
hag hoc’h eus drezi roet goanag din-me ; va frealz eo bet em reuzeudigezh.

Pe : 1 Yn 3, 16
Dre gement-mañ hon eus anavezet ar garantez,
dre m’en deus Hennezh roet e vuhez evidomp ;
ha ni a zle d’hon tro reiñ hor buhez evit hor breudeur.

Pedenn goude ar C'hevuniañ 
Ra dalvezo ar c’hevrin neñvel-mañ, Aotrou, d’hon reneveziñ korf hag ene, 
ha d’ober ac’hanomp hêred klod ar C’hrist a gemeromp perzh 
en e Ziouzañv hag a embannomp e varv prizius. Eñ a vev.

27 vet SUL
Dazgwerzad digeriñ Est. 4, 17

Emañ pep tra e dalc'h ho mennantez, Aotrou, ha n'eus den evit herzel ouzhoc’h, 
rak C'hwi eo hoc'h eus graet an neñv hag an douar,
ha kement tra burzhudus a zo dindan an neñv ; C'hwi eo Arloz an hollved.

Gloria

Kempedenn
Doue hollc'halloudek ha peurbadel,
ken brokus en ho madelezh ma roit d'ar re ho ped
en tu all d'o dellidoù ha d'o goulennoù, skuilhit warnomp ho trugarez,
koulz evit pardoniñ kement a zo war hor c'hreizon,
hag evit reiñ dimp betek ar madoù na gredomp ket goulenn. Dre Jezuz Krist.

Lennadenn gentañ
Lennadenn eus levr Izaia 5, 1-7

Gwinienn an Aotrou hollc'halloudek eo ti Israel.
1 Kanañ a rin d'am c'hariad, kanenn e garantez evit e winienn :
Bez' en devoa va c'hariad ur winienn war un dorgenn strujus :
2 Palaret en devoa an douar anezhi ha lamet ar vein kuit,
Ha plantet kefioù gwini eus an dibab ;
Savet un tour en he c'hreiz, toullet ivez ur waskerell.
Ha gortoz a rae diwarni rezin mat : Hi avat ne roas nemet egras.
3 Bremañ eta, tudoù Jeruzalem, ha c'hwi, tudoù Youda,
Barnit, m'ho ped, etre va gwinienn ha me !
4 Petra ouzhpenn-se a oa d'ober d'am gwinienn, ha n'em eus ket graet eviti ?
Perak, pa c'hortozen e rofe rezin mat, n'he deus douget nemet egras?
5 Bremañ eta e roin deoc'h da anavout petra rin-me d'am gwinienn :
Lemel a rin he c'hae diouti ma vo peuret,
Diskar a rin he moger kuit ma vo mac'het dindan an treid.
6 He zreiñ a rin da fraosteg, ne vo mui diskoultret na c'hwennaet,
Ma savo warni drez ha spern ;
Ha d'ar c'houmoul e c'hourc'hemennin chom hep teurel o glav warni.
7 Rak gwinienn Aotrou hollc'halloudek eo ti Israel,
Hag e blantenn garet eo gwazed Youda.
Edo war c'hed a reizhder ha setu lazherezh, -
War c'hed a wir ha setu garmoù a anken.

Salm 80 (79), 9 ha 12. 13-14. 15-16. 19-20
D : Gwinienn an Aotrou eo tiegezh Israel. 
9 Ur winienn ho poa tennet gwezhall eus Bro-Egipt, 
ha skarzhet ho poa ar broadoù evit he flantañ.
12 Astenn a rae betek ar mor he brankoù, 
ha betek ar stêr he bountadennoù.
13 Perak hoc'h eus freuzet he girzhier? 
Setu ma skrap diwarni an holl dremenerion.
14 Turiet e vez gant hoc'h gouez ar c'hoadeier,
ha peuret gant loened ar maezioù?
15 Doue ar galloudoù, distroit, 
stouit eus lein an neñvoù ha sellit ha deuit d'ober ur gwel d'ar winienn-se.
16 Hag he diwallit, hi hag a oa bet plantet gant ho torn dehou, 
ar mab hoc'h eus kennerzhet evidoc'h.
19 Ne fell ket dimp pellaat diouzhoc'h ken da virviken, 
roit dimp buhez en-dro hag e kanmeulimp hoc'h anv.
20 Aotrou Doue ar galloudoù, grit dimp adsevel 
lakait sklêrijenn ho tremm da splannañ warnomp, ha salvet e vimp.

Eil lennadenn
Lennadenn eus lizher an Abostol Paol d'ar Filipiz 4, 6-9

Grit-eñ hag an Doue a beoc'h a vo ganeoc'h.
Va breudeur : 6 Na vezit nec'het gant netra.
Met e pep degouezh, dre ar bedenn hag an aspedenn,
ha gant an drugarekadenn, lakait ho koulennoù da sevel dirak Doue.
7 Ha peoc'h Doue, an hini a zo dreist da bep skiant,
d’ho miro dindan e ward, kalon hag ene, er C'hrist Jezuz.
8 A-hend-all, va breudeur, kement a zo gwir, uhel, leal, 
kement a zo glan, karadek, a vrud vat,
kement a zo vertuzius ha meuladus, 
eo kement-se a zle bezañ mennad ho spered.
9 Ar pezh hoc'h eus desket, resevet, 
klevet diganin ha gwelet ennon, grit-eñ ;
hag an Doue a beoc'h a vo ganeoc'h.

Lidyouadeg d'an Aviel : Alleluia ! Alleluia !  Kv. Yn 15, 16
Me eo am eus ho tibabet evit ma tougot frouezh 
ha ma chomo ho frouezh, eme an Aotrou.

Aviel
Pennad eus an Aviel santel hervez Mazhev 21, 33-43

Feurmiñ a raio e winieg da winierion all.

En amzer-se a lavare Jezuz d'ar Veleion-Vras ha pennoù-bras ar bobl :
33 «Selaouit ur barabolenn all. 
Bez e oa un den a oa penn-tiegezh hag a blantas ur winieg,
he gelc'hiañ 'reas gant ur c'harz, kleuziañ enni ur waskell, sevel enni un tour ; 
ha goude bezañ he feurmet da wennerion, ez eas kuit d’an estrenvro.
34 Pa zeuas mare ar vendem e kasas e servijerion d’ar winierion 
evit resev ar frouezh diouti.
35 Ar winierion avat o tapout krog er servijerion a skoaz gant unan,
a lazhas un all hag a labezas un trede a daolioù mein.
36 Adarre e kasas servijerion all niverusoc'h eget ar re gentañ ; 
hag e voe graet heñvel dezho.
37 En diwezh, e kasas dezho e Vab, en ur lavarout : Doujañs o devo ouzh va Mab.
38 Met ar winierion pa weljont ar Mab, a lavaras enno o-unan :
Hemañ eo ar pennhêr, dimp, lazhomp-eñ, hag e vo dimp an hêrezh.
39 Hag o vezañ kroget ennañ, en taoljont er-maez eus ar winieg hag en lazhjont.
40 Bremañ eta, pa zeuio en-dro mestr ar winieg, petra raio d’ar winierion-se?»
41 Respont a rejont : «Lakaat a raio ar fallakred-se da vervel fallakr,
hag e feurmo e winieg da winierion all a roio dezhañ en o c'houlz ar frouezh anezhi.»
42 Lavarout a reas Jezuz outo : «Na biskoazh n’hoc'h eus lennet er Skriturioù :

Ar maen bet distaolet gant saverion an ti, 

hennezh a zo aet d’ober penn-uhel ar c'horn ;
gant an Aotrou eo bet graet se, tra estlammus d’hon daoulagad !

43 Setu perak e lavaran deoc'h e vezo lamet diganeoc'h Rouantelezh an Neñvoù,
hag e vo roet d’ur bobl all a dud a raio dezhi dougen frouezh.

Kredo

Pedenn war ar profoù
Plijet ganeoc'h, Aotrou Doue, degemer an aberzh savet war ho kourc'hemenn ;
ha dre ar c’hrevrinoù santel a lidomp gant doujañs, teurvezit kas da benn labour hor 
santelidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Klm 3, 25
Mat eo an Aotrou evit ar re a dro war-zu ennañ, ar re a zo ouzh e glask. 

Pe : 1 Kor 10, 17
Holl a-gevret, n'eus ac'hanomp nemet ur c'horf, peogwir n'eus nemet ur bara, 
ni holl hag hon eus perzh en ur c'haliriad hepken. 

Pedenn goude ar C'hevuniañ
Doue hollc'halloudek, grit ma vo torret dimp sec'hed ha naon gant ar Gevrinenn hon eus
bet, en doare da vezañ treuzfurmet er pezh hon eus resevet. Dre Jezuz Krist.

28 vet SUL
Dazgwerzad digeriñ  S. 130 (129), 3-4

Mar dalc'hit kont eus hor pec'hedoù, Aotrou, piv 'ta a c'hello padout?
Met C'hwi eo an hini a bardon, o Doue Israel.

Gloria

Kempedenn 
Ni ho ped, Aotrou Doue, grit d’ho kras bezañ bepred en hor raok ha war hol lerc’h, ma 
vimp douget ganti e pep amzer d'an oberoù mat. Dre Jezuz Krist.

Lennadenn gentañ
Lennadenn eus levr Izaia 25, 6-10a

Ur banvez a ginnigo an Aotrou hag e sec'ho an daeroù diwar dremmoù an holl.
6 Ha setu mac'h aozo Aotrou hollc'halloudek,
Evit an holl bobloù war ar menez-mañ,
Ur banvez kig druz, ur banvez gwin kozh,
Kig druz ha saourus, ha gwin kozh sklaeraet-mat.
7 Ha diframmañ a ray war ar menez-mañ
Ar ouel a oa ledet war an holl bobloù
Hag ar pallenn-kañv astennet 
war an holl vroadoù.
8 Distrujañ a raio an Ankoù da viken ;
Ha Doue, an Aotrou, a sec'ho, an daeroù diwar dremmoù an holl.
Tennañ a ray kuit dismegañs e bobl, a-ziwar an douar a-bezh,
Rak an Aotrou en deus komzet.

9 En deiz-se e vo lavaret : ''Setu hon Doue,
An hini a fiziemp ennañ da vezañ salvet ;
Hennezh eo an Aotrou a oa hor fiziañs ennañ : 
Laouenaomp, tridomp a levenez rak hon salvet en deus !''
10 Rak dorn an Aotrou a ziskuizho war ar menez-mañ.

Salm 23 (22), 1-3a. 3b-4. 5, 6
D : Va chomadur a vo ti an Aotrou a-hed an holl amzer.

Va fastor eo an Aotrou, ne ra netra diouer din-me :
2 war bradeier leton glas em laka da c'hourvez.
Va ren a ra d'an dourioù diskuizhus,
3 da advevaat va ene.

Va bleinañ a ra dre hentoù ar reizhder evit enor e anv.
4 Ha pa gerzhin dre stankenn ar marv, 
n'em bo aon rak droug ebet, c'hwi em c'hichen.
Gant ho pazh hag ho kammell, a laka dinec'h va ene.
5 Evidon ec'h aozit ur pred 
a-dal d'am enebourion ;
war va fenn e skuilhit ho c'hwez-vat,
va c'halir 'zo leun-barr.
6 Madelezh ha gras a gerzho ganin
a-hed deizioù va buhez,
va chomadur a vo ti an Aotrou
a-hed an holl amzer.

Eil lennadenn
Lennadenn eus lizher an Abostol Paol d'ar Filipiz 4, 12-14. 19-20

Pep tra a c'hellan en Hini a ro nerzh din.
Va breudeur : 12 Gouzout a ran bevañ en dienez, 
evel ec'h ouzon bevañ en aezamant.
E pep amzer hag e pep degouezh ez on en em stummet 
da gaout va gwalc'h pe da gaout naon,
da vezañ e-kreiz ar builhentez pe da c'houzañv diouer.
13 Pep tra a c'hellan en Hini a ro nerzh din.
14 Koulskoude mad hoc'h eus graet o kemer ho lod em foanioù.
19 En distro, va Doue a bourvezo d’hoc'h holl ezhommoù,
hervez e binvidigezh, gant splannder, er C'hrist Jezuz.
20 Da Zoue hon Tad, ar c'hloar evit kantvedoù ar c'hantvedoù.

Lidyouadeg d'an Aviel : Alleluia ! Alleluia ! Kv. Ef 1, 17-18
Tad hon Aotrou Jezuz Krist da sklêrijennañ daoulagad hor c'halon,
ma ouezimp pebezh goubeizh a zo en e c'halvedigezh.

Aviel
Pennad eus an Aviel santel hervez Mazhev 22, 1-14 * 1-10 (Lennadenn verr)

Galvit d'an eured kement hini a gavot.
En amzer-se, 1 Jezuz o stagañ en-dro da gomz a yeas adarre dezho dre barabolennoù, 
en ur lavarout : 
2 «Heñvel eo Rouantelezh an Neñvoù 
ouzh ur roue hag a reas ur banvez-eured evit e vab.
3 Kas a reas servijerion da c'hervel ar re a oa bet pedet d’an eured ;
met ar re-mañ ne felle ket dezho dont.
4 Kas a reas adarre servijerion all en ur lavarout dezho :
Kemennit d’an dud a zo bet pedet : Setu ma 'm eus aozet va fest,
lazhet va ejened hag ar chatal am boa lakaet da lardañ ; 
prest eo pep tra, deuit d’an eured.
5 Met ne rejont van ebet, 
hag ez ejont hemañ d’e bark, egile d’e genwerzh ;
6 re all zoken a dapas krog er vevelion 
ha goude bezañ o gwallgaset en o lazhjont.
7 Ar roue a yeas kounnar ennañ ;
kas a reas war-raok e soudarded da lazhañ ar vuntrerion-se 
ha da lakaat an tan war o c'hêr.
8 Neuze e lavaras d’e servijerion : Prest eo ar banvez-eured,
met ar re a oa bet pedet ne oant ket dellezek anezhañ ;
9 it eta er c'hroazhentoù, ha galvit d’an eured kement hini a gavot.
10 Hag ar servijerion-se da vont war an hentoù 
ha da zastum kement hini a gavent,
mat ha fall ; ha leun e voe ar sal eured gant tud ouzh taol.
11 «Antren a reas ar roue da welout tud ar pred,
hag eñ da verzout eno un den n’en devoa ket gwisket an dilhad-eured, 
ma lavaras dezhañ : 
12 Va mignon, penaos out antreet amañ hep kaout dilhad-eured? 
Eñ avat a chome dilavar.
13 Neuze ar roue a lavaras d’e servijerion : 
''Liammit dezhañ e zaouarn hag e dreid,
ha stlapit-eñ er-maez en deñvalijenn ; 
eno e vo ar gouelvan hag ar skrignadeg-dent.''
14 Rak kalz a zo galvet, nebeut avat dibabet.»

Kredo

Pedenn war ar profoù
Plijet ganeoc'h, Aotrou Doue, degemer pedennoù ho feizidi
war un dro gant profadenn an aberzh,
evit ma talvezo seurt oberoù a zeoliezh
da c’hounit dimp klod an neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 34 (33), 11
Ar pinvidig a ya da baour ha da gaout naon,
met an neb a glask Doue n'eus evitañ diouer ebet.

Pe : Kv. 1Yn 3, 2
P'en em ziskouezo Mab Doue, e vezimp heñvel outañ,
o vezañ m’ en gwelimp evel m'emañ.

Pedenn goude ar C'hevuniañ
A galon izel ec’h aspedomp ho meurdez, Aotrou, 
evel ma roit dimp ar c’horf hag ar gwad santel meurbet da vagadur,
grit dimp ivez kaout perzh en e hennad doueel. Eñ a vev.

29 vet SUL
Dazgwerzad digeriñ S. 17 (16), 6-8

Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.
Diwallit-me evel mab-al-lagad,
gwarezit-me dindan skeud ho tivaskell.

Gloria

Kempedenn
Doue hollc'halloudek ha peurbadel,
roit dimp ar c'hras da ouestlañ deoc'h bepred hor mennantez,
ha da servijañ ho klod gant ur galon leal. Dre Jezuz Krist.

Lennadenn gentañ
Lennadenn eus levr Izaia 45, 1. 4. 5-6

Kemeret am eus Kirus dre an dorn evit diskar ar broadoù da blegañ dirak e zremm.
1 Evel-se e komz an Aotrou ouzh Kirus, e olevad :
Eñ eo am eus kroget en e zorn dehou evit diskar dirazañ ar broadoù,
Evit diliammañ gourizoù ar rouaned,
Evit digeriñ dirazañ an dorojoù,
Hep na chomfe hini ebet serret outañ :
4 « En abeg da Yakob, va servijer,
Ha da Israel, va dilennad,
Em eus da c'halvet dre da anv
Ha roet titloù dit, pa ne oan ket anavezet ganit.
5 Me eo an Aotrou ha n'eus ket un all ; Estregedon, n'eus Doue all ebet !
Da c'hourizet em eus pa ne oan ket c'hoazh anavezet ganit,
6 Ma vo gouezet eus ar Reter d'ar C'hornog
N'eus hini ebet a-ziavaez din, Eo me a zo an Aotrou ha n'eus ket un all.»

Salm 96 (95), 1 ha 3. 4-5. 7-8. 9-10a ha c
D : Dougit d'an Aotrou klod ha galloud !
1 Kanit d'an Aotrou ur ganenn nevez, 
kanit d'an Aotrou, tud an douar a-bezh.
3 Diskleriit e c'hloar e-touez ar broadoù, 
e vurzhudoù e-touez an holl bobloù.
4 Rak bras eo an Aotrou, ha holl zellezek a veuleudi, 
ha spouronus dreist an holl zoueoù.
5 Idoloù kleuz n'eo ken holl zoueoù ar broadoù, 
an Aotrou eo avat en deus graet an neñvoù
7 Degasit d'an Aotrou kerentiadoù a bobloù, 
degasit d'an Aotrou galloud hag enor, 
8 roit d'an Aotrou ar c'hlod dleet d'e anv.
Kinnigit ar brofadenn, it e-barzh e leurennoù.
9 Azeulit an Aotrou gant gwiskamantoù sakr.
Krenit dirazañ, tud an douar a-bezh,
10 lavarit e-touez ar broadoù : «An Aotrou a ren !.»
Gouarn a raio ar pobloù gant reizhder.

Eil lennadenn
Lennadenn eus lizher kentañ an Abostol Paol d'an Desalonikiz 1, 1-5b

Soñj hon eus bepred eus oberiantiz ho feiz, 
eus labour ho karitez, eus dalc'husted ho koubeizh.

1 Paol, Silvan ha Timoteoz, da Iliz an Desalonikiz 
e Doue an Tad hag en Aotrou Jezuz Krist. Gras deoc'h ha peoc'h.
2 Bennozhioù dizehan a lavaromp da Zoue en abeg deoc'h-c'hwi holl,
oc'h ober meneg ac'hanoc'h en hor pedennoù,
3 o kaout soñj bepred eus oberiantiz ho feiz, eus labour ho karantez,
eus dalc'husted ho koubeizh en hon Aotrou Jezuz Krist, dirak sell Doue hon Tad ;
4 en ur c'houzout ivez, breudeur karet gant Doue, penaos oc'h bet galvet gantañ ;
5 rak p’hon eus prezeget deoc'h an Aviel, 
n’eo ket bet ur c'hemenn dre gomzoù hepken,
met ivez dre vurzhudoù, dre oberoù a-berzh ar Spered Santel,
ha gant surentez vras en hor c'halon.

Lidyouadeg d'an Aviel : Alleluia ! Alleluia ! Fil 2, 15d. 16a
Lugerniñ a reot evel goulaouennoù er bed, dre ma roit da anavezout ar gomz a vuhez.

Aviel
Pennad eus an Aviel santel hervez Mazhev 22, 15-21

Daskorit da Gaezar ar pezh a zo da Gaezar ha da Zoue ar pezh a zo da Zoue.
15 En amzer-se en em dennas ar Farizianed d’en em guzuliañ
evit tapout Jezuz en ur gomz bennak.
16 Hag e kasjont d’e gaout hiniennoù eus o diskibion gant Herodezidi, 
da lavarout dezhañ :

«Mestr, gouzout a reomp ez out gwirion hag e kelennez hent Doue er wirionez,
hep damant da zen ebet ; rak ne sellez ket ouzh renk an dud.
17 Lavar dimp eta petra soñj dit :
Pe aotre a zo pe n’eus ket da baeañ an truaj da Gaesar?»
18 Met Jezuz oc'h anavezout o fallagriezh a respontas dezho : 
«Perak va temptañ, tud diwirion? 19 Diskouezit din moneiz an truaj.» 
Hag e rojont dezhañ un diner. 
20 Eñ neuze da lavarout dezho : 
«Skeudenn piv eo houmañ hag enskrivadur piv?»
 - 21 «Reoù Kaesar», emezo. En neuze da respont :
«Daskorit eta da Gaesar ar pezh a zo da Gaesar, 
ha da Zoue ar pezh a zo da Zoue.»

Kredo

Pedenn war ar profoù
Grit dimp, ni ho ped, Aotrou, kinnig a wir galon ar profoù-mañ hon eus bet diganeoc'h, 
dimp da vezañ glanaet gant oberenn ho kras, 
ha yac’haet dre ar c’hevrinoù santel a gemeromp perzh enno. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 33 (32), 18-19
Setu ma par daoulagad an Aotrou war ar re en douj, 
war ar re a zo en gortoz eus e garantez, evit tennañ o eneoù eus ar marv, 
hag evit o mirout bev en amzer ar gernez.

Pe : Mk 10, 45
Mab an den zo deuet evit reiñ e vuhez evel daspren, evit an dud.

Pedenn goude ar C'hevuniañ
Ho pediñ a reomp, Aotrou Doue, grit dimp mont war well o taremprediñ traoù an neñv en
doare ma kavimp skoazell gant ar pezh a roit dimp er bed-mañ, 
ha ma vimp prientet evit ar madoù peurbadel. Dre Jezuz Krist.

30 vet SUL
Dazgwerzad digeriñ Kv. S 105 (104), 3-4

Ra drido kalonoù ar re a glask an Aotrou ! 
Klaskit an Aotrou hag e c'halloud ; klaskit e zremm hep paouez.

Gloria

Kempedenn
Doue hollc'halloudek ha peurbadel, 
kreskit ennomp ar feiz, ar goubeizh hag ar garantez ;
hag evit ma c'hellimp kaout ar pezh a c'hratait,
grit dimp karout ar pezh a c’hourc’hemennit. Dre Jezuz Krist.

Lennadenn gentañ
Lennadenn eus levr an Ermaeziadeg 22, 20-26

Ma rez poan d'an intañvez ha d'an emzivad ez entano va c'hounnar hag e savin a-enep deoc'h.
War menez Sinai, e komzas Doue evel-henn : 
20 Un ostiziad ne wallgasi ket, ne vac'homi ket, 
rak ostizidi ez oc'h bet e Bro-Egipt.
21 D’an intañvez na d’an emzivad ne ri ket a boan.
22 Mar rez poan dezho hag e c'harmont war-zu ennon, e klevin o garmadenn,
23 hag ez entano va c'hounnar, hag ho lazhañ a rin c'hwi gant ar c'hleze,
hag e vo ho kwragez intañvezed hag ho mibion emzivaded.
24 Mar prestez arc'hant d’ur c'henvroad, d’ar reuzeudig a zo ganit,
ne vi ket evitañ evel ur c'hredour, ne lakaot ket warnañ a gampi.
25 Mar kemerez e kred mantell da nesañ, 
a-barzh ma yelo an heol he daskori dezhañ,
26 rak evel pallenn n’en deus nemeti, evel mantell war e groc'hen.
Gant petra e kouskfe? Hag e c'harmfe war-zu ennon 
hag e selaou a rafen, rak truez am eus !

Salm 18 (17), 2-3a. 3bc-4. 47 ha 51ab
D : Ho karout a ran, Aotrou, C'hwi va nerzh !
2 Ho karout a ran, Aotrou, C'hwi va nerzh : 
3 Aotrou, va difenn ha va repu ha va silvidigezh ;
 va Doue, C'hwi eo ar roc'h a gavan bod enni.

Va skoed ha va silvidigezh nerzhus !
4 Meulet ra vezo !  Galvet em eus an Aotrou, 
ha war va enebourion em eus trec’het.
47 Bevet an Aotrou, ra vo benniget va Difenner, 
ra vo uhelveulet Doue, va salver.
51 C'hwi hag hoc'h eus roet an trec'h d'ho roue,
ha diskouezet ho madelezh e-keñver hoc'h olevad.

Eil lennadenn
Lennadenn eus lizher kentañ an Abostol Paol d'an Desalonikiz. 1, 5c-10

Distroet oc'h diouzh an idolennoù, o servijañ Doue hag o c'hortoz e Vab.
Va breudeur : 5 Gouzout a rit e gwirionez, 
penaos omp bet en ho touez evit ho mad.
6 Ha c'hwi, eus ho tu, oc'h en em lakaet d’en em heñvelaat ouzhimp, 
hag ivez ouzh an Aotrou,
en ur zegemer ar Gomz e-kreiz trubuilhoù a bep seurt, 
gant levenez ar Spered Santel ;
7 en doare ma 'z oc'h deuet da vezañ ur skouer 
evit an holl grederion e Makedonia hag en Ac'haia.

8 Rak eus ho pro he deus tregernet Komz an Aotrou,
n’eo ket hepken e Makedonia hag en Ac'haia,
hogen ivez e pep lec'h eo en em skignet ho feiz e Doue,
ken n’hon eus ket ezhomm ken da gomz diwar he fenn.
9 Rak an dud du-hont a lavar o-unan peseurt degemer hon eus bet diganeoc'h,
ha penaos ez hoc'h distroet ouzh Doue,
en ur zilezel an idoloù evit servijin an Doue bev ha gwirion,
10 ha gortoz e Vab a zeuio eus an Neñv, 
eñ bet adsavet gantañ a-douez ar re varv,
Jezuz, an hini hor salv eus ar gounnar o tont.

Lidyouadeg d'an Aviel : Alleluia ! Alleluia ! Yn 14, 23
M'az eus unan bennak hag am c'har, e viro va c'homzoù,
ha va Zad er c’haro hag e teuimp davetañ hag e vimp o chom gantañ.

Aviel
Pennad eus an Aviel santel hervez Mazhev 22, 34-40

Karout a ri an Aotrou da Zoue, ha da nesañ eveldout da-unan.
34 En amzer-se ar Farizianed avat, klevet ganto en devoa 
Jezuz serret o genou d’ar Sadukeidi, en em vodas a-gevret ; 
35 hag unan anezho, doktor war al Lezenn,
a c'houlennas outañ evit e demptañ :
36 «Mestr, pehini eo brasañ gourc'hemenn al Lezenn?» 
37 Eñ a zisklerias dezhañ :
«Karout a ri an Aotrou da Zoue gant da holl galon, 
gant da holl ene, gant da holl spered.
38 Setu aze ar brasañ hag ar c'hentañ eus ar gourc'hemennoù.
39 Hag an eil a zo heñvel outañ : 
Karout a ri da nesañ eveldout da-unan.
40 En daou c'hourc'hemenn-se emañ al Lezenn a-bezh hag ar Brofeded.»

Kredo

Pedenn war ar profoù
Plijet ganeoc'h, Aotrou Doue, teurel ur sell a vadelezh
war ar profoù a ginnigomp d’ho meurded,
ha grit ma talvezo gwazerezh ho servijerion, 
dreist pep tra, da lidañ ho klod. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Kv. S 20 (19), 6
Ra youc'himp a levenez gant ho silvidigezh, ha ra dridimp en anv hon Doue.

Pe : Kv. Ef 5, 2
Ar C'hrist en deus hor c'haret, hag en em roet evidomp d’ar marv,
en ur brofadenn a c'hwezh-vat da Zoue.

Pedenn goude ar C'hevuniañ
Plijet ganeoc’h, Aotrou Doue, lakaat ho Kevrinennoù da seveniñ o oberenn en hor 
c’hreiz, ma c’hellimp un deiz perc’hennañ da vat ar pezh emaomp o lidañ bremañ. 
Dre Jezuz Krist.

31 añ SUL
Dazgwerzad digeriñ Kv. S 38 (37), 22-23

N'am dilezit ket, Aotrou, va Doue, na bellait ket diouzhin !
Hastit dont d'am skoazellañ, C'hwi, va nerzh ha va silvidigezh.

Gloria

Kempedenn
Doue hollc'halloudek ha leun a drugarez,
dre ho kras eo e c'hell ho feizidi ho servijañ en un doare reizh ha meuladus ;
grit dimp eta kerzhout hep kouezhañ etrezek ar madoù hoc'h eus grataet. 
Dre Jezuz Krist.

Lennadenn gentañ
Lennadenn eus diougan Malac'hia. 1, 14b-2, 2b. 8-10

Troet oc'h diwar an hent ha lakaet hoc'h eus al Lezenn da vezañ ur skoilh evit kalz a dud.
Ur Roue bras ez on-me, -eme Aotrou hollc'halloudek,
Ha spouronus eo va Anv e-touez ar broadoù.

2 1 Ha bremañ deoc'h, beleion, ar gourc'hemenn-mañ :
2 Mar ne selaouit ket, mar ne lakait ket ho kalon
Da zougen klod d' am Anv, -eme Aotrou hollc'halloudek.
8 C'hwi avat hoc'h eus diroudet diwar an hent mat,
Lakaet hoc'h eus tud e-leizh da strebotiñ ouzh al lezenn ;
Torret hoc'h eus emglev Levi, -eme Aotrou hollc'halloudek.
9 Ha gant se me ivez ho laka disprizus
Ha vil evit ar bobl a-bezh, peogwir ne virit ket va hentoù,
Hag e sellit ouzh doare an dud pa lakait al Lezenn da dalvezout.
10 Hag-eñ n'hon eus ket an hevelep tad, ni holl?
Hag-eñ n'eo ket an hevelep Doue en deus hor c'hrouet?
Perak en em dreitourañ an eil egile, en ur halegañ emglev hon Tadoù?

Salm 131 (130), 1. 2. 3
D : Mirit va ene er peoc'h en ho kichen, Aotrou. 

Aotrou, n'eo ket lorc'hus va c'halon, 
ha n'eo ket balc'h va daoulagad ;
ne glaskan ket traoù re vras, 
na re uhel diouzhin-me.
2 Daoust ha n'em eus ket plaenaet 
ha sioulaet va ene?
Evel ur bugelig war vrennid e vamm, 
evel ur bugelig va c'halon ennon-me.
3 A Israel, laka da fiziañs en Aotrou 
bremañ evel da holl viken.

Eil lennadenn
Lennadenn eus lizher kentañ an Abostol Paol d'an Desalonikiz 2, 7b-9. 13

Evidoc'h hor bije karet reiñ deoc'h n'eo ket hepken Aviel Doue, met hor buhez he-unan.
Va breudeur : 
7 Er c'hontrol, ez omp en em c'hraet bugale vihan en ho touez.
Evel ur vagerez o kemer preder gant he bugale, 
8 evel-se, ni ivez, en hor c'harantez evidoc'h,
hor bije karet reiñ deoc'h n’eo ket hepken Aviel Doue,
met hor buhez he-unan, ken ker e oac'h deuet da vezañ evidomp.
9 Soñj hoc'h eus, va breudeur, eus hon trevell hag eus hor poan.
Noz-deiz e vezemp o labourat evit mirout 
na vijemp ur samm evit hini ebet ac'hanoc'h,
e-keit ha ma prezegemp deoc'h Aviel Doue.
13 En abeg da se, eus hon tu ivez, 
ne baouezomp ket da drugarekaat Doue,
rak p’hoc'h eus resevet komz Doue diganimp,
hoc'h eus he degemeret n’eo ket evel ur gomz a-berzh tud, 
met evel ma 'z eo e gwirionez,
evel komz Doue a labour gant nerzh ennoc'h-c'hwi, ar grederion.

Lidyouadeg d'an Aviel : Alleluia ! Alleluia ! Kv. Mz. 23, 9-10
N'hoc'h eus nemet un Tad, hag emañ en neñvoù ;
n'hoc'h eus nemet un doazhour, ar C'hrist eo !

Aviel
Pennad eus an Aviel santel hervez Mazhev 23, 1-12

Lavarout a reont, ha ne reont ket.
1 En amzer-se Jezuz o komz ouzh ar bobl hag ouzh e ziskibion a lavaras :
2 «War gador Voizez eo azezet ar Skribed hag ar Farizianed.
3 Neuze kement tra a lavaront deoc'h, en grit hag en mirit ;
met na rit ket diouzh o oberoù, rak lavarout a reont, ha ne reont ket.
4 Liammañ a reont sammoù pounner hag o c'hargañ war zivskoaz an dud,
met int o-unan ne fell ket dezho o loc'hañ gant o biz.
5 O holl oberoù a reont evit bezañ gwelet gant an dud ;
ha gant-se e tougont filakterennoù ledanoc'h, 
ha d’o mantelloù pempilhoù hiroc'h.
6 Karout a reont ar plasoù kentañ er banvezioù, 
ar c'hadorioù kentañ er sinagogennoù,
7 bezañ kevarc’het war ar plasennoù ha bezañ anvet Rabbi gant an dud.
8 Evidoc'h-c'hwi, n’en em lakait ket da vezañ anvet Rabbi,
rak unan hepken a zo mestr deoc'h, ha c'hwi holl a zo breudeur.
 9 Ha na rit ket ho Tad eus den ebet war an douar,
rak unan hepken a zo Tad deoc'h, an hini a zo en Neñvoù.
10 N’en em lakait ket da vezañ anvet Doktored kennebeut-all, 
rak ho Toktor eo hepken ar Mesiaz.
11 Hogen ar brasañ en ho touez a vezo servijer deoc'h.
12 Rak piv bennak en em uhelaio a vezo izelaet, 
ha piv bennak en em izelaio a vezo uhelaet.

Kredo

Pedenn war ar profoù
Grit, Aotrou, ma vo an aberzh-mañ ur brofadenn divlamm evidoc'h-C’hwi,
hag evidomp-ni, ur fennad santel eus ho trugarez. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 16 (15), 11
Diskouez a reot din hent ar vuhez, dirak ho tremm, Aotrou, barr a levenez.

Pe : Kv. Yn 6, 57
Evel m'eo bev va Zad, an Hini en deus va c'haset,
hag evel ma vevan dre an Tad, eme an Aotrou,
evel-se ivez, an neb am debro, hennezh en devo buhez drezon.

Pedenn goude ar C'hevuniañ 
Kreskit  ennomp,  ni  ho ped,  Aotrou,  hoc’h  oberenn nerzhus,  ma vimp gouest,  goude
bezañ bet adnevezet  gant Kevrinennoù an neñv, da berc’hennañ, gant sikour ho kras,
ar madoù hon eus bet ar c'hrataenn anezho. Dre Jezuz Krist.

32 vet SUL 
Dazgwerzad digeriñ Kv. S 88 (87), 2-3

Ra yelo va fedenn betek ennoc'h, Aotrou ; digorit ho skouarn d'am galvadenn.

Gloria

Kempedenn
Doue hollc'halloudek ha trugarezus, pellait diouzhimp, gant madelezh, 
kement a stourm ouzhimp, evit ma vimp dishual a gorf hag a spered,
en doare da vezañ e stad d'ober, a galon vat, ho mennantez santel. Dre Jezuz Krist.

Lennadenn gentañ
Lennadenn eus levr ar furnezh 6, 12-16

Ar furnezh a zo aes da zizoleiñ evit ar re a vez ouzh he c'hlask.
12 Skedus eo ar furnezh ha ne goll ket he lufr,
Aes da welout evit ar re he c’har,
Aes da zizoleiñ evit ar re a vez ouzh he c'hlask.
13 Dont a ra en arbenn d'ar re a vez ouzh he c'hoantaat,
Hag en em ziskouez a ra dezho, hi da gentañ.
14 An nep he c'hlask a-dal deroù an deiz, n'en devo ket poan :
He c’havout a ray, azezet ouzh e zor.
15 Rak soñjal enni a zo poellegezh peurvat
Ha beilhañ eviti a zo en em lakaat buan e-maez an nec'h.
16 Hi he-unan a ya dre holl da glask ar re a zo dellezek anezhi ;
Hag en em ziskouez a ra dezho gant madelezh, war an hentoù ;
Dont a ra en arbenn dezho d'o harpañ en o mennadoù.

Salm 63 (62), 2. 3-4. 5-6. 7-8
D : Sec'hed ac'hanoc'h en deus va ene, Aotrou va Doue. 
2 Aotrou Doue, va Doue oc'h-C'hwi,
ho klask a ran kerkent ha gouloù-deiz.
Sec'hed ac'hanoc'h en deus va ene,
hag emañ va c'horf o negezañ war ho lerc'h.
3 Setu ma’z arvestan ouzhoc'h en ho santual,
gant ar spi da welout ho kalloud hag ho klod.
4 Gwell eo ganin ho madelezh eget ar vuhez,
rak-se e kano va diweuz ho meuleudi.
5 Ho pennigañ a fell din va buhez-pad,
ha sevel va daouarn pa vo distaget hoc'h anv.
6 Evel gant druzoni ha lard en devo e walc’h va ene,
va genou ho meulo gant diweuz o tridal.
7 Pa soñjan ennoc’h war va gwele
e prederian ennoc’h a-hed beilhoù an noz,
8 rak va skoazell oc'h bet a-holl viskoazh, 
hag e skeud ho tivaskell e tridan a levenez.

Eil lennadenn
Lennadenn eus lizher kentañ an Abostol Paol d'an Desalonikiz   4, 13-18 * 13-14 Verr

Ar re a zo marvet, Doue o degaso gantañ dre Jezuz.
13 Ne fell ket dimp, breudeur, 
e chomfec'h hep gouzout ar wirionez diwar-benn ar re varv,
evit n’en em root ket d’an dristidigezh evel ar re all, ar re n’o deus ket goanag.
14 Rak mar kredomp ez eo marvet Jezuz hag adsavet a-douez ar re varv,
evel-se ivez Doue a zegaso da vevañ gant Jezuz 
ar re a vo marvet o kaout ar feiz ennañ.
15 Sed amañ eta petra a lavaromp deoc'h hervez komz an Aotrou :
Ni, ar re vev, ar re a vo chomet war-lerc'h ar re all a-benn Donedigezh an Aotrou,
ne vezimp ket a-raok ar re a vo marvet.
16 Rak an Aotrou e-unan, 
pa vo roet an urzh dre vouezh an Arc'hael ha son trompilhoù Doue,
a ziskenno eus an Neñv, hag ar re varv a zo er C'hrist a adsavo da gentañ.
17 Da c'houde, ni, ar re vev, ar re chomet amañ,
a vo a-unan ganto dilamet ha savet war goabrennoù 
evit mont a-benn-hent d’an Aotrou en aer, 
hag evel-se da viken e vezimp gant an Aotrou. 
18 En em frealzit eta an eil egile dre ar soñjoù-se.

Lidyouadeg d'an Aviel : Alleluia ! Alleluia ! Kv. Mz 24, 42- 44
Beilhit eta ha bezit prest, rak n'ouzit ket pe da zeiz e teuy Mab an Den.

Aviel
Pennad eus an Aviel santel hervez Mazhev 25, 1-13

Setu ar pried, it er-maez d'e ziambroug.
En amzer-se e komze Jezuz d'e ziskibion eus e zistro,
hag a lavaras dezho ar barabolenn-mañ : 

 1 Neuze e vo heñvel Rouantelezh an Neñvoù ouzh dek gwerc'hez, a yeas,
kemeret o lampoù ganto, a-benn-hent d’ar pried.
2 Pemp anezho a oa diskiant, ha pemp all a oa fur.
3 Rak ar pemp diskiant a gemeras o lampoù hep degas eoul ganto.
4 Ar re fur avat, gant o lampoù o devoa kemeret eoul e orselioù.
5 Evel ma talee ar pried da zont, 
ec'h en em lakajont holl da vorediñ ha da gousket.
6 Hogen, e-kreiz an noz e tarzh un hopadenn :
 Setu ar pried o tont, it en arbenn dezhañ !
7 Neuze e tihunas an holl werc'hezed-se hag int-i da gempenn o lampoù.
8 Hag ar re diskiant da lavarout d’ar re fur :
Roit dimp eus hoc'h eoul, rak hor lampoù a zo o vont da vervel.
9 Ar re fur avat a respontas : 
Gant aon na vefe ket a-walc'h evidomp hag evidoc'h,
it kentoc'h da di ar varc'hadourion da brenañ deoc'h.

10 Met e-pad ma 'z aent da brenañ e tegouezhas ar pried,
hag ar re a oa prest a antreas gantañ er sal-eured, hag e voe prennet an nor.
11 Diwezhatoc'h e tegouezhas ivez ar gwerc'hezed all en ur lavarout :
Aotrou ! Aotrou ! digor dimp ! 
12 Hemañ a respontas dezho : 
E gwirionez me lavar deoc'h, n’hoc'h anavezan ket !
13 Beilhit eta, pa n’ouzit nag an deiz nag an eur.

Kredo

Pedenn war ar profoù
Plijet ganeoc'h, Aotrou, teurel ur sell a vadelezh war ar profoù-mañ kinniget evit lidañ
kevrin Diouzañv ho Mab, ha grit dimp kemerout perzh en aberzh-mañ gant un deoliezh
karantezus. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S23 (22), 1-2
An Aotrou eo va bugul, ne ra netra diouer din,
war peurvanoù leton glas em laka da c'hourvez.
Va c'has a ra d'an doureier diskuizhus.

Pe : Kv. Lk. 24, 35
An diskibion a anavezas an Aotrou p'en devoe rannet ar bara.

Pedenn goude ar C'hevuniañ
Kennerzhet bremañ gant an donezon santel-mañ, e tougomp trugarez deoc’h, Aotrou 
Doue, hag e c’houlennomp sikour ho madelezh : 
skuilhit ho Spered Santel war ar re o deus resevet nerzh an neñv, 
en doare ma talc’ho gras al lealded da vleuniañ en o buhez. Dre Jezuz Krist. 

Dazgwerzad digeriñ Kv. Yrm 29, 11, 12, 14
Va mennozhioù, eme an Aotrou, zo mennozhioù a beoc'h, 
ha n’eo ket a c’hlac’har.
C'hwi am galvo ha me ho selaouo, 
hag o tastum a rin eus an holl lec'hioù ma oac’h dalc'het eno. 

Gloria

Kempedenn 
Roit dimp ar c’hras, ni ho ped, Aotrou hon Doue,
da gaout bepred hol levenez gant hon deoliezh en ho keñver,
rak n'eus ket kaeroc'h na padusoc'h evurusted 
eget gwazañ dalc'hmat krouer an holl vadoù. Dre Jezuz Krist.

Lennadenn gentañ
Lennadenn eus levr ar C’hrennlavarioù 31, 10-13. 19-20. 30-31

Plijout a ra dezhi labourat gant he daouarn.
10 Ur wreg kalonek, piv he c'havo?
He friz a zo dreist da hini ar perlez.
11 Enni en em fiz kalon he fried, 
Ha ganti n'eo ket ar gounid a vanko dezhañ.
12 Hi a ra e eurvad, ha n'eo ket e walleur
A-hed holl deizioù e vuhez.
13 Klask a ra kaout gloan ha lin
Evit o labourat gant daouarn mibin.
19 Lakaat a ra he dorn er gegel hag he bizied a grog er werzhid.
20 Digeriñ a ra he boz d'an ezhommeg, 
Hag astenn he divrec'h d'ar reuzeudig.
Hag he fried evit reiñ dezhi meuleudi.
30 Touellus eo koantiri ha dibad eo braventez, 
Ar vaouez a zoujañs Doue, honnezh a zo da veuliñ.
31 Roit enor dezhi evit frouezh he labour, 
Ha dirak dorioù-kêr, he oberoù a zegaso dezhi meuleudi.

Salm 128 (127), 1-2. 3. 4-5
D : Eürus ar re a zouj an Aotrou. 

Eürus out-te a zouj an Aotrou, 
a gerzh en e hentoù.
2 Diwar frouezh da labour en em vagi, 
eürus, en aezamant.
3 Da wreg evel ur winienn frouezhus 
e diabarzh da di ;
da vibion evel plant yaouank olivez 
en-dro d'az taol.
4 Setu penaos e vo benniget an den 
hag a zouj an Aotrou.
5 An Aotrou d'az pennigo eus Sion, 
ra weli eurvad Jeruzalem holl deizioù da vuhez.

Eil lennadenn
Lennadenn eus lizher kentañ an Abostol Paol d'an Desalonikiz 5, 1-6

Arabat da zeiz an Aotrou ho soupren evel ul laer.
1 Evit ar mare hag ar c'houlz, n’hoc'h eus ket ezhomm, breudeur,
e vefe skrivet deoc'h diwar o fenn.
2 C’hwi hoc'h-unan a oar mat penaos 
e teuio Deiz an Aotrou evel ul laer en noz.

3 Pa lavaro an dud : Peoc'h ha surentez !
eo neuze e kouezho a-daol-trumm an dismantr warno,
evel gwentloù ar gwilioud gant ur wreg dougerez, 
ha n’hellint ket tec'hout dioutañ.
4 Met c'hwi, breudeur, n’emaoc'h ket en deñvalijenn
en doare ma teufe an deiz-se da gouezhañ warnoc'h evel ul laer ;
5 c'hwi holl, bugale ar sklêrijenn ez oc'h ha bugale an deiz ;
n’omp ket eus an noz nag eus an deñvalijenn.
6 Neuze 'ta arabat dimp en em reiñ d’ar c'housked,
evel ar re all ; hogen chomomp dihun ha dilontek.

Lidyouadeg d'an Aviel : Alleluia ! Alleluia ! Kv. Yn 15, 4a. 5b
Chomit ennon evel ma choman me ennoc'h, eme an Aotrou.
An neb a chom ennon, hennezh a zoug kalz a frouezh.

Aviel
Pennad eus an Aviel santel hervez Mazhev 25, 14-30 * 14-15. 19-21

Feal out bet war nebeut a dra, deus e-barzh levenez da aotrou.
En amzer-se e komze Jezuz d'e ziskibion eus e zistro, 
hag e lavaras dezho ar barabolenn-mañ : 
14 «Rak heñvel eo an traoù ouzh un den o vont kuit d’an estrenvro,
a c'halvas e servijerion hag a fizias enno e vadoù.
15 Da unan e roas pemp talant, da un all daou, da un all unan,
da bep hini hervez e ampartiz, hag ez eas kuit da bell vro.
16 Raktal ez eas war-raok an hini en devoa resevet pemp talant,
o lakaat a reas da dalvezout ha ganto e c'hounezas pemp all.
17 En hevelep doare, an hini en devoa resevet daou dalant 
a c'hounezas daou all ganto.
18 Met an hini resevet gantañ un talant hepken,
a yeas d’ober un toull en douar da guzhat ennañ arc'hant e vestr.
19 «Pell amzer goude e teu en-dro mestr ar servijerion ; hag eñ da sevel kont ganto.
20 Tostaat a ra an hini en devoa resevet pemp talant
ha kinnig a ra dezhañ pemp talant all en ur lavarout :

Mestr, pemp talant az poa roet din, setu amañ pemp all am eus gounezet.
21 Mat eo, servijer mat ha feal, eme dezhañ e vestr, 
peogwir out bet feal e nebeut a dra,
da lakaat a ran war galz ; kae e-barzh levenez da vestr.
22 Dont a reas d’e dro an hini en devoa bet daou dalant, a lavaras ivez 
Mestr, daou dalant az poa roet din, setu amañ daou all bet gounezet ganin.
23 Mat eo, servijer mat ha feal, eme dezhañ e vestr, 
peogwir out bet feal e nebeut a dra,
da lakaat a rin war galz : kae e-barzh levenez da vestr.
24 Hogen o tostaat ivez d’e dro, an hini n’en devoa bet nemet un talant a lavaras :
Mestr, gouzout a raen ez out un den diaes, 
e vedez e-lec'h n’ec'h eus ket hadet,

e tastumez e-lec'h n’ec'h eus ket strewet.
25 Aon am eus bet, hag ez on aet da guzhat da dalant en douar ; 
setu eñ, gantañ ec'h eus da beadra.
26 Hogen e vestr a respontas dezhañ : Servijer fall ha lezirek !
Gouzout a raes e vedan e-lec'h ne 'm eus ket hadet 
hag e tastuman e-lec'h ne 'm eus ket strewet.
27 Dleet e oa dit neuze kas va arc'hant d’an ti-bank,
ha me d’am distro em bije adkavet va feadra gant leve diwarnañ.
28 Tennit eta digantañ an talant-se, hag en roit d’an hini en deus dek.
29 Rak d’an hini en deus e vo roet dezhañ, hag e-leizh en devo,
met digant an hini n’en deus ket e vo lamet zoken ar pezh en deus.
30 Hag ar servijer didalvoud-se, stlapit-eñ er-maez en deñvalijenn :
eno e vezo ar gouelvan hag ar skrignadeg-dent.

Kredo

Pedenn war ar profoù
Grit, ni ho ped, Aotrou, d’ar brofadenn-mañ kinniget d’ho meurdez, 
reiñ dimp ar c’hras d’ho kwazañ gant deoliezh, 
ha da c'hounit an evurusted peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S73 (72), 28
Bezañ tost da Zoue, lakaat en Aotrou Doue va goanag, 
setu evidon barr va eürusted.

Pe : Kv. Mk 11, 23-24
E gwirionez me lavar deoc’h, kement a c'houlennot en ho pedennoù,
kredit hoc'h eus en resevet, hag e vo roet deoc'h, eme an Aotrou.

Pedenn goude ar C'hevuniañ
Ur wezh kemeret perzh e frouezh ar c’hevrinoù santel, ho pedomp Aotrou Doue, 
a galon izel, grit d’an aberzh hon eus lidet e koun ho Mab, 
evel m’en devoa gourc’hemennet dimp, 
lakaat hor c'haritez da greskiñ. Dre Jezuz Krist.

34 re SUL : AR C'HRIST ROUE AN HOLLVED
GOUEL-MEUR

Dazgwerzad digeriñ Kv. Dsk 5, 12 ; 1-6
Dellezek eo an Oan bet lazhet da resev galloud, pinvidigezh, furnezh, nerzh ha meged. 
Dezhañ klod ha galloud evit kantvedoù ar c'hantvedoù.

Gloria

Kempedenn 
Doue Hollc’halloudek ha peurbadel, 
C’hwi hag a zo bet fellet deoc'h adsevel pep tra 
en ho Mab muiañ-karet, Roue an hollved, plijet ganeoc'h, en ho madelezh, 
ober ma vo tennet ar grouadelezh a-bezh eus ar sklaverezh, 
dezhi da anzav ho kalloud ha da zougen klod deoc’h hep paouez. 
Dre Jezuz Krist. 

Lennadenn gentañ
Lennadenn eus levr Ezekiel 34, 11-12. 15-17

C'hwi, va zropell, a varnin etre oaned ha givri.
11 Evel-henn e komz an Aotrou Doue : 
Setu me va-unan ! 
Prederiañ a rin me va-unan en-dro d'am deñved 
hag ober a rin ar gweloù warno.
12 Evel ma ra ar mesaer un distremen war e zeñved 
d'an deiz m'en em gav e-kreiz e zeñved bet stlabezet, 
evel-se e rin un distremen war va deñved hag en o zennin eus an holl lec'hioù 
ma oant bet dasstrewet enno en deiz ar c'houmoul hag ar malkennoù du.
15 Me eo an hini a vesaio va deñved, 
me an hini a raio dezho diskuizhañ, - diougan an Aotrou Doue !
16 An hini kollet a glaskin, an hini dianket a zegasin en-dro, 
an hini gloazet a vandennin, an hini glañv a gennerzhin, 
an hini druz ha kreñv a ziwallin, o mesa a rin gant eeunded.
17 Evit ar pezh a sell ouzhoc'h, va deñved, evel-henn e komz an Aotrou Doue :
Setu ma 'z an da varn etre dañvad ha dañvad, etre meot ha bouc'hed.

Salm 23 (22), 1-2a, 2b-3, 5-6
Va bugul eo an Aotrou, ne ra netra diouer din-me !

Va bugul eo an Aotrou :
Ne ra netra diouer din,
war peurvanoù leton glas
em laka da c'hourvez.

Va ren a ra d'an dourioù diskuizhus,
da advevaat va ene.
Va bleinañ a ra dre wenodennoù ar reizhder
en abeg d’e anv.

Evidon ec'h aozit un daol
a-dal d'am enebourion ;
war va fenn e skuilhit hoc’h eoul frondus,
fennañ a ra va hanafad.

Madelezh ha trugarez a gerzho war va heul
a-hed deizioù va buhez,
va chomadur a vo ti an Aotrou
a-hed an holl amzer. 

Eil lennadenn
Lennadenn eus lizher kentañ an Abostol Paol d'ar Gorintiz 15, 20-26. 28

Daskor a ray ar rouantelezh da Zoue ha Tad, evit ma vo Doue pep tra e kement tra.
Va breudeur, bremañ, setu ar wirionez : 20 Met n’eo ket se !
ar C'hrist evit gwir a zo dihunet da vev a-douez ar re varv, 
an hini kentañ eus ar re gousket.
21 Rak gant un den eo deuet ar marv, 
ha gant un den e teu adsavidigezh ar re varv.
22 Evel ma varv an holl en Adam, 
evel-se ivez eo er C'hrist ec'h adkavo an holl ar vuhez.
23 Met pep hini en e renk e penn an holl, ar C'hrist evel kentañ ;
war e lerc'h ar re a vo d’ ar C'hrist da zeiz e Emziskleriadur.
24 Goude-se e vo an dibenn, pa lakaio e Rouantelezh etre daouarn Doue an Tad,
goude bezañ diskaret pep Priñselezh, Mestroniezh ha Galloudegezh.
25 Rak dleet eo dezhañ ren, 
betek m’en devo lakaet e holl enebourion dindan e dreid.
26 Hag an diwezhañ enebour a vo diskaret eo ar Marv.
28 Rak goude ma vo bet lakaet pep tra dindanañ,
neuze ar Mab e-unan en em lakaio dindan an Hini 
en devo lakaet pep tra da sujañ dezhañ,
evit ma vo Doue pep tra e kement tra 'zo.

Lidyouadeg d'an Aviel : Alleluia ! Alleluia ! Kv. Mk 11, 10
Benniget an hini a zeu e anv an Aotrou !
Benniget ar rouantelezh o tont, hini David hon Tad !

Aviel
Pennad eus an Aviel santel hervez Mazhev 25, 31-46

Azezañ a ray war dron e c'hloar hag e tispartio an dud an eil diouzh egile.
Jezuz a gomze d'e ziskibion eus e zistro :
31 «Pa zeuio Mab an Den en e c'hloar hag e holl Aeled gantañ, 
neuze ec'h azezo war e dron a glod,
32 hag e vo bodet an holl bobloù dirazañ, hag e tispartio an eil re diouzh ar re all,
evel ma tisparti ar mesaer an dañvadezed diouzh ar bouc'hed.
33 Hag e lakaio an dañvadezed en tu dehou dezhañ hag ar bouc'hed en tu kleiz.
34 «Neuze e lavaro ar Roue d’ar re a vo en tu dehou dezhañ :
Deuit, c'hwi ar re venniget gant va Zad.
Perc'hennit da hêrezh ar Rouantelezh 
a zo bet aozet evidoc'h abaoe diazezadenn ar bed.
35 Rak naon am eus bet ha roet hoc'h eus din da zebriñ ;
sec'hed am eus bet ha roet hoc'h eus din da evañ ; 
estren e oan ha va degemeret hoc'h eus ;
36 en noazh, ha va gwisket hoc'h eus ; klañv, ha deuet oc'h d’am gwelout ;
er c’harc’har, ha deuet oc'h betek ennon. 
37 An dud reizh a responto neuze dezhañ :
Aotrou, pegoulz hon eus da welet naon dit, ha roet dit da zebriñ? 
sec'hed dit, ha roet dit da evañ?
38 Pegoulz hon eus da welet estren ha da zegemeret? en noazh, ha da wisket?
39 Pegoulz hon eus da welet klañv pe er c’harc’har, 
hag ez omp deuet betek ennout?
40 Hag e responto ar Roue dezho : E gwirionez me lavar deoc'h,
e kement ha m’hoc'h eus graet se da unan eus ar re vihanañ eus va breudeur,
eo din-me va-unan hoc'h eus en graet.
41 Neuze ivez e lavaro d’ar re a vezo a gleiz dezhañ :
It pell diouzhin, tud villiget, 
d’an tan peurbadel a zo bet aozet evit an Diaoul hag e aeled.
42 Rak naon am eus bet, ha n’hoc'h eus ket roet din da zebriñ ;
sec'hed am eus bet, ha n’hoc'h eus ket roet din da evañ ;
43 estren e oan, ha n’hoc'h eus ket va degemeret ; en noazh, 
ha n’hoc'h eus ket va gwisket ;
klañv hag er c’harc’har, ha n’oc'h ket deuet d’am gwelout.
44 Neuze int ivez a lavaro dezhañ : 
Aotrou, pegoulz hon eus da welet naon pe sec'hed dit,
pe estren, pe en noazh, pe glañv, pe er c’harc’har, ha n’hon eus ket da sikouret?
45 Hag e responto dezho : E gwirionez me lavar deoc'h,
e kement ha n’hoc'h eus ket en graet da unan eus ar re vihanañ-se,
eo din-me kennebeut-all n’hoc'h eus ket en graet.
46 Ha mont a raio ar re-mañ d’ar c'hastiz peurbadel, 
hag ar re reizh d’ar vuhez peurbadel.»

Kredo

Pedenn war ar profoù
Tra m’emaomp o kinnig deoc’h, Aotrou Doue, an aberzh en deus adunanet gouenn mab-
den ganeoc’h, ho pedomp a galon izel : ra blijo gant ho Mab reiñ d’an holl bobloù gras 
an unvaniezh hag ar peoc’h. Eñ a vev.

Kentlavar. Jezuz Krist Roue an Hollved
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, dellezek ha reizh eo, ha talvoudus, 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel.

C'hwi hag hoc'h eus olevet gant un eoul a levenez 
ho Mab unganet, hon Aotrou Jezuz Krist, evel beleg da viken ha Roue an hollved,
evit en em ginnig Eñ e-unan war aoter ar Groaz evel aberzhad glann 
ha peoc’hus a-benn seveniñ kevrinoù hon dasprenidigezh ;

ha goude bezañ lakaet an holl grouadurion dindan e veli,
en deus kinniget deoc'h-C'hwi, an Uhel-meurbet,
ur rouantelezh peurbad hag hollvedel,

rouantelezh a wirionez hag a vuhez,
rouantelezh a santelezh hag a c'hras,
rouantelezh a reizhded, a beoc'h hag a garantez.

Setu perak, a-unan gant an Aeled hag an Arc'haeled, 
ha gant holl strolladoù galloudus an neñv,
e kanomp meuleudi d'ho kloar en ur lavarout da viken : Santel...

Dazgwerzad ar C'hevuniañ  S. 29 (28), 10-11
An Aotrou a dron, roue peurbadel ; 
an Aotrou a skuilho war e dud ur bennozh a beoc'h.

Pedenn goude ar C'hevuniañ
Goude bezañ resevet mezhur an divarvelezh, e c’houlennomp diganeoc’h, Aotrou, 
ni hag a laka hor c’hlod da sentiñ ouzh gourc’hemennoù an Aotrou Krist, Roue an 
Hollved, ober ma c’hellimp bevañ gantañ da viken e Rouantelezh an neñvoù. Eñ a vev.

GOUELIOÙ MEUR HON AOTROU A

AN DREINDED SANTEL 
GOUEL-MEUR

Ar gouel-mañ e vez lidet d' ar Sul kentañ goude ar Pantekost.

Dazgwerzad digeriñ
Ra vo benniget Doue an Tad, hag ar Mab Unganet da Zoue, hag ivez ar Spered Santel 
ivez, dre m’en deus diskouezet e drugarez en hor c'heñver.

Gloria

Kempedenn
Doue hon Tad, C’hwi hag hoc’h eus degaset er bed ho Komz a wirionez hag ho Spered
a santelezh evit reiñ da anavezout d'an dud ho kevrin estlammus, roit dimp ar c'hras da
c’hourbonnañ  ar  feiz  wirion  oc’h  anavezout  klod  peurbadel  an  Dreinded,  hag oc’h
azeuliñ he Unded hollc'halloudek. Dre Jezuz Krist.

Lennadenn gentañ
Lennadenn eus levr an Ermaeziadeg 34, 4b-6. 8-9

Aotrou, Aotrou Doue, trugarezus ha madelezhus.
4 En deizioù-se e savas abred Moizez diouzh ar beure,
hag e pignas war venez Sinai, evel m’en devoa kemennet an Aotrou dezhañ.
Hag e kemeras en e zorn an div daolenn vaen.
5 Hag e tiskennas an Aotrou en ur goumoulenn, hag en em zalc'has gantañ eno.
Hag e pedas e anv an Aotrou.
6 Hag e tremenas an Aotrou dirazañ hag e huchas :
«Aotrou ! Aotrou ! Doue truezus, trugarezus,
gorrek da gounnariñ ha fonnus a c'hras hag a fealded ;
7 mirout a ra e c'hras da vilieroù,
pardoniñ a ra fazioù, mankoù, pec'hedoù, met o akuitañ ne ra ket ;
kastizañ a ra fazioù an tadoù war o mibion,
ha war vibion o mibion, re an trede hag ar pevare rumm !»
8 Hag e hastas Moizez stouiñ d’an douar hag azeuliñ. 9 Hag e lavaras : 
«Mar em eus kavet gras ez taoulagad, Aotrou, deus eta, Aotrou,
en hon touez, rak ur Bobl kalet he c'hilpenn eo houmañ.
Met pardoniñ a ri hor fazioù, hor pec'hedoù, hag e ri ac'hanomp da hêrezh.»

Lidkan Dn 3, 52-57
D : Kanmeulet hag uhelsavet er c'hantvedoù !
52 Ra vezo benniget da Anv klodus ha santel ! D : 
53 Ra vezi benniget ez Templ santel ha klodus ! D : 
54 Benniget war da gador a roue ! D : 
55 Benniget Te hag a wel an islonkoù hag a dron war ar geroubed ! D : 
56 Benniget en oabl an neñvoù ! D : 
57 C’hwi holl, oberoù an Aotrou, bennigit an Aotrou ! D : 

Eil lennadenn
Lennadenn eus eil lizher an Abostol Paol d'ar Gorintiz 13, 11-13

Gras Jezuz Krist ha karantez Doue hag unvanidigezh ar Spered Santel.
11 A-hend-all, breudeur, bezit laouen, labourit d’ho santelidigezh,
en em frealzit an eil egile, bezit unan a spered,
bevit er peoc'h, ha Doue ar garantez hag ar peoc'h a vezo ganeoc'h.
12 En em gevarc’hit an eil egile dre ar pok santel.
An holl Sent ho kevarc’h.
13 Gras an Aotrou Jezuz Krist, karantez Doue,
hag unvanidigezh ar Spered Santel da vezo ganeoc'h holl !

Lidyouadeg d'an Aviel : Alleluia ! Alleluia ! Kv. Dsk 1, 8
Klod d'an Tad, ha d'ar Mab, ha d'ar Spered Santel,
An Doue a zo, a oa hag a zeu ! 

Aviel
Pennad eus an Aviel santel hervez Yann 3, 16-18

Doue en deus kaset e Vab evit ma vo salvet ar bed drezañ.
16 «Kement en deus Doue karet ar bed ken en deus roet e Vab unganet
evit nad aio ket da goll an neb a gred ennañ, 
hogen m’en devo buhez peurbadel.
17 Evit gwir, Doue n’en deus ket kaset e Vab er bed evit barn ar bed,
met evit ma vo salvet ar bed drezañ.
18 An neb a gred ennañ n’eo ket barnet ; 
an hini na gred ket avat a zo barnet a-vremañ
o vezañ n’en deus ket kredet en anv Mab unganet Doue.

Kredo

Pedenn war ar profoù
Santelait, ni ho ped, Aotrou hon Doue, dre aspedenn hoc'h anv santel,
profoù hol lidadenn, ha drezo grit ac’hanomp ur brofadenn beurbadel evidoc’h. 
Dre Jezuz Krist.

Kentlavar. Kevrin an Dreinded Santel
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, Aotrou, Tad santel,
Doue hollc'halloudek ha peurbadel.

Gant hoc’h Unvab hag ar Spered Santel,
ez oc'h un Doue hepken, un Aotrou hepken, 
n’eo ket en unded un nouez nemetken,
hogen e Treinded ur solwez unel. 

Kement hoc’h eus diskuliet dimp eus ho klod 
a gredomp en hevelep doare diwar-benn ho Mab hag ar Spered-Santel,
ha pa c’hourbonnomp an Doue gwirion ha peurbadel 
ec'h azeulomp war un dro ar pezh a zo piaou pep Nouez,
o unaniezh a-fed solwez hag o meurded kevatal.

Setu perak emañ an Aeled, an Arc'haeled, ar Geroubined hag ar Serafined,
o kanañ dibaouez a unvouezh : Santel...

Dazgwerzad ar C'hevuniañ Gal 4, 6
Hag ar brouenn anat ez oc'h mibion, eo en deus kaset
Doue en hor c'halonoù Spered e Vab o youc’hal ennomp : «Abba, Tad !»

Pedenn goude ar C'hevuniañ
Grit, Aotrou hon Doue, ma kavimp yec’hed ar c’horf hag an ene 
er Gevrinenn hon eus resevet, 
tra ma c’hourbonnomp ho Treinded peurbadel ha santel 
hag ho Unded disrannadus. Dre Jezuz Krist. 

AR GEVRINENN SANTEL
GOUEL-MEUR

Ar gouel-mañ e vez lidet d'ar Yaou pe neuze d’ar Sul goude gouel an Dreinded.

Dazgwerzad digeriñ  Kv. S. 81 (80), 17
An Aotrou en deus maget e bobl gant flour ar gwinizh,
ha roet dezhi he gwalc'h eus mel ar garreg.

Gloria

Kempedenn
Aotrou Jezuz Krist, er Gevrinenn vurzhudus-mañ
hoc'h eus lezet ganeomp koun ho Tiouzañv :
grit dimp eta, ni ho ped,
kaout evit kevrinoù santel ho Korf hag ho Kwad,
an doujañs hag ar garantez a zo dleet,
evit ma c'hellimp kaout perzh bepred e frouezh ho silvidigezh. C'hwi a vev.

Lennadenn gentañ
Lennadenn eus levr an Adlezenn 8, 2-3. 14b-16a

Roet en deus dit ur bara ha n'anavezes ket te na da dadoù.
Moizez a lavare da bobl Israel :
2 Soñj az po eus an holl hent 
en devoa graet dit kerzhout warnañ an Aotrou, da Zoue,
e-pad daou-ugent vloaz er gouelec'h, 
evit da uvelaat ha da amprouiñ,
ha gouzout petra a oa ez kalon, 
ha ma virfes e c'hourc'hemennoù pe nann.
3 Ha pa oas izelaet ha marnaoniet,
e roas dit da zebriñ ar manna n’anavezes ket ha n’anaveze ket da dadoù,
evit reiñ da c'houzout dit n’eo ket diwar vara hepken eo e vev an den,
met diwar gement a zeu er-maez eus genou an Aotrou e vev an den.
14 Hag e fougaso da galon, hag ez ankounac’hai an Aotrou,
da Zoue hag en devoa da dennet eus an Egipt, eus an ti sklaved,
15 a reas dit kerzhout er gouelec'h bras ha spontus, 
bro an naered devus, ar gruged,
hag ar sec'hed hep dour, 
hag e tennas dit dour eus ar roc'h, eus ar c'hailhastr,
16 hag e reas dit debriñ manna er gouelec'h, 
pezh na anaveze ket da dadoù,
evit da uvelaat, evit da amprouiñ 
hag ober vad dit da c'houde.

Salm 147, 12-13. 14-15. 19-20
D : Jeruzalem, kanmeul an Aotrou !       Pe : Alleluia !
12 Jeruzalem, meul an Aotrou ; 
kan da Zoue, o Sion.
13 Rak startaet en deus morailhoù da zorioù, 
ha benniget ennout da vugale.
14 War da harzoù en deus suraet ar peoc'h 
da vagañ a ra gant flour ar gwinizh.
15 Degemenn a ra e gomz d'an douar, 
buan ha prim e red e lavar.
19 Diskuliet en deus e lavar da Yakob, 
e lezennoù hag e urzhioù da Israel.
20 Evit pobl all ebet n'en deus graet kement-se, 
n'eo ket da reoù all en deus diskleriet e zivizoù.

Eil lennadenn
Lennadenn eus lizher kentañ an Abostol Paol d'ar Gorintiz 10, 16-17

Ned omp holl nemet ur bara hepken, ur c'horf hepken.
Va breudeur : 16 Ar c'halir a vennozh a vennigomp,
hag-eñ n’eo ket ur c’hevuniadur ouzh gwad ar C'hrist?
Ar bara a rannomp, hag-eñ n’eo ket ur c’hevuniadur ouzh korf ar C'hrist?
17 Peogwir n’eus nemet ur bara hepken, 
ned omp ni holl nemet ur c'horf hepken ;
rak holl e kemeromp hol lod eus ar bara unan-se.

 Kemalenn
"Meul, o Sion, meul da Salver", stagadenn p. 824.
Rezhienn verr adalek ''Sed amañ bara"

Lidyouadeg d'an Aviel : Alleluia ! Alleluia ! Yn 6, 51
Me eo ar bara bev diskennet eus an Neñv, eme an Aotrou ;
an neb a zebro eus ar bara-mañ a vevo da viken.

Aviel
Pennad eus an Aviel santel hervez Yann 6, 51-58

Ned omp holl nemet ur bara hepken, ur c'horf hepken.
En amzer-se Jezuz a lavaras d'ar bobl : 
51 «Me eo ar bara bev a zo diskennet eus an neñv.
An neb a zebro eus ar bara-se, a vevo da viken ;
hag ar bara a roin eo va c'horf evit buhez ar bed.»
52 Tabutal a rae neuze ar Yuzevion kenetrezo en ur lavarout :
«Penaos e c'hell hemañ reiñ e gorf dimp da zebriñ?»
53 Lavarout a reas Jezuz dezho : 
«E gwirionez, e gwirionez, me a lavar deoc'h :
mar ne zebrit ket korf Mab an Den, 
ha mar n’evit ket e wad, n’ho pezo ket ar vuhez ennoc'h.

54 An neb a zebr va c'horf hag a ev va gwad 
en deus buhez peurbadel ;
ha me e dasorc'ho d’an deiz diwezhañ.
55 Rak va c'horf a zo magadurezh wirion 
ha va gwad evaj gwirion.
56 An hini a zebr va c'horf hag a ev va gwad 
a chom ennon ha me ennañ.
57 Evel m’en deus va Zad hag a zo bev, va c'haset, 
hag evel ma vevan dre an Tad,
evel-se an neb am debro, a vevo eñ ivez drezon-me.
58 Evel-se emañ ar bara diskennet eus an neñv.
N’emañ ket evel an hini o deus debret ho tadoù 
ha n’en deus ket miret outo da vervel ;
an neb a zebro eus ar bara-mañ a vevo da virviken.»

Kredo

Pedenn war ar profoù
Plijet ganeoc'h, Aotrou Doue, 
reiñ d'hoc'h Iliz donezonoù kaer an unaniezh hag ar peoc'h, 
a welomp an arouez anezho er profoù kinniget en aberzh. Dre Jezuz Krist. 

Kentlavar Kevrinenn an Aoter 1 pe 2 p. 400

Dazgwerzad ar C'hevuniañ Kv. Yn 6, 57
 An neb a zebr va c'horf hag a ev va gwad 
a chom ennon ha me ennañ, eme an Aotrou. 

Pedenn goude ar C'hevuniañ
Roit dimp ar c’hras, ni ho ped, Aotrou, da berc’hennañ da viken ar gerz eus ho puhez doueel 
m’hon eus ar preveudi anezhi en amzer-mañ pa resevomp ho Korf hag ho Kwad prizius. 
C'hwi a vev.

Un dra vat eo ober  ul lidkerzh goude an Oferenn hag e vez douget enni an ostiv a zo bet
kensakret. Netra ne harzh avat ober al lidkerzh zoken da-heul an azeulidigezh foran sevenet
goude ma vez echu an Oferenn. Pa vez graet war-lerc'h an Oferenn, goude kevuniadur ar
feizidi, e vez degaset war an aoter an heolenn ma vez lakaet enni an ostiv kensakret. Neuze,
goude an orezon war-lerc'h ar C’hevuniañ, hep lidoù ar c'hlozadur, e vez graet al lidkerzh.

KALON SAKR JEZUZ 
GOUEL-MEUR

Dazgwerzad digeriñ S. 33 (32), 11. 19
Mennad e Galon a bad a-rumm-da-rumm 
evit tennañ o eneoù eus ar marv 
hag o derc'hel bev da vare an dienez.

Gloria

Kempedenn
Aotreit dimp, ni ho ped, Doue hollc’halloudek,
p’emaomp o tougen bri gant levenez da Galon ho Mab karet hag o kounaat madelezhioù 
dispar e garantez en hor c’heñver, ma teuio dimp grasoù puilhoc'h eus an eienenn zoueel-
se. Dre Jezuz Krist.

Pe : 
Aotrou  Doue, C’hwi hag a deurvez, en ho trugarez, skuilhañ gant largentez teñzorioù
dreist-muzul ho karantez e Kalon ho Mab gloazet gant hor pec’hedoù, plijet ganeoc’h, tra
ma tiskouezomp dezhañ testeni doujus hon deoliezh dener, ober ma c’hellimp ivez kinnig
dezhañ an dic’haou dleet. Eñ a vev.

Lennadenn gentañ
Lennadenn eus levr an Adlezenn 7, 6-11

An Aotrou en deus ho karet hag ho tibabet.
Moizez a lavare da bobl Israel :
6 Ur Bobl santel ez out evit an Aotrou, da Zoue : 
Da zibabet en deus an Aotrou, da Zoue,
evit kaout ur Bobl dispar a-douez an holl bobloù a zo war c'horre an douar.
7 N’eo ket dre ma oas muioc'h eget an holl bobloù en deus
en em staget an Aotrou ouzhoc'h hag ho dibabet,
peogwir ez oc'h nebeutoc'h eget an holl bobloù ;
8 met dre m’ho kare an Aotrou, 
hag evit mirout al le en devoa touet d’hoc'h hendadoù,
en ho tennas an Aotrou dre un dorn kreñv
hag ho tasprenas eus an ti sklaved, eus dorn Faraon, roue an Egipt.
9 Gouzout a rez ez eo an Aotrou, da Zoue, ur gwir Doue, un Doue feal,
a zalc'h e emglev hag e vadelezh e-keñver ar re E gar,
hag a vir e c'hourc'hemennoù, evit mil rumm.
10 Hag o fegement o devo e enebourion war o dremmoù, ken ez aint da goll !
Ne zaleo ket gant ar re o deus kasoni outañ : 
war o dremmoù o devo !
11 Mirout a ri ar gourc'hemennoù, ar reolennoù, ar setañsoù,
a c'hourc'hemennan dit hiziv heuliañ.

Salm 103 (102), 1-2. 3-4. 6-7. 8 ha 10
D : Trugarezus ha tener eo an Aotrou, 
gorrek da gounnariñ, largentezus da reiñ.

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez. 
6 An Aotrou a zo reizhded e oberenn, 
reiñ a ra o gwir d'an holl dud mac'homet.
7 Diskouezet en deus e hentoù da Voizez, 
hag e oberoù meur da vugale Israel.
8 Trugarezus ha tener eo an Aotrou, 
gorrek da gounnariñ, largentezus da reiñ.
10 Ne raio ket dimp hervez hor mankoù, 
ne zaskoro ket dimp hervez hor pec'hedoù.

Eil lennadenn
Lennadenn eus lizher kentañ Yann 4, 7-16

Doue en deus hor c'haret.
7 Va re garet, en em garomp an eil egile :
Peogwir e teu ar garantez eus Doue,
ha peogwir kement hini en deus karantez 
a zo ganet eus Doue hag a anavez Doue.
8 An hini na gar ket, n’en deus ket anavezet Doue, rak Doue a zo karantez.
9 Dre gement-mañ eo en em ziskouezet karantez Doue en hor c'heñver :
dre m’en deus Doue kaset er bed e Vab unganet, evit ma vevimp drezañ.
10 En dra-se emañ e garantez : n’eo ket ni hon eus karet Doue,
met Eñ eo en deus hor c'haret ha kaset e Vab
da vezañ lazhet evit dic'haou hor pec'hedoù.
11 Va re garet, mard eo evel-se en deus Doue hor c'haret,
e tleomp, ni ivez, en em garout an eil egile.
12 Doue, den ebet biskoazh n’en deus e welet.
Mar en em garomp an eil egile e chom Doue ennomp,
hag e garantez a zo peurvat ennomp.
13 Gant kement-mañ ec'h ouzomp e chomomp ennañ hag Eñ ennomp :
O vezañ m’en deus roet dimp eus e Spered.
14 Ha ni hon eus arvestet ouzh an den-se,
hag e testeniomp en deus an Tad degaset e Vab da vezañ Salver ar bed.

15 An neb a ziskler ez eo Jezuz Mab Doue, e chom Doue ennañ hag eñ e Doue.
16 Ha ni hon eus anavezet karantez Doue en hor c'heñver, ha kredet enni.
Doue a zo karantez, hag an hini a chom er garantez a chom e Doue, 
ha Doue a chom ennañ.

Lidyouadeg d'an Aviel : Alleluia ! Alleluia ! Mz. 11, 29

Kemerit warnoc'h va yev, ha deskit diganin ez on kuñv hag izelek a galon.

Aviel
Pennad eus an Aviel santel hervez Mazhev 11, 25-30

Kuñv hag izel a galon ez on.
25 En amzer-se en em lakaas Jezuz da gomz hag e lavaras :
«Bennozh a lavaran dit, o Tad, Aotrou an Neñv hag an douar,
dre m’ec'h eus kuzhet an traoù-se ouzh ar re fur ha desket,
ha m’ec'h eus o diskuliet d’ar vugaligoù.
26 Ya, Tad, rak evel-se eo bet plijet dit.
27 Pep tra a zo bet roet din gant va Zad,
ha den ebet ne anav ar Mab nemet an Tad,
ha den ebet ne anav an Tad nemet ar Mab
hag an neb e plij d’ar Mab en diskuliañ dezhañ.»
28 «Deuit davedon, c'hwi holl a zo skuizh hag a bleg dindan ar samm,
ha me ho tivec'hio.
29 Kemerit warnoc'h va yev,
ha deskit diganin ez on kuñv hag izelek a galon,
ha diskuizh a gavot evit hoc'h eneoù.
30 Rak aes eo va yev, ha skañv eo va samm.»

Kredo

Pedenn war ar profoù
Plijet ganeoc'h, Aotrou Doue, sellout ouzh karantez dreistmuzul ho Mab karet, 
evit ma c'hello an aberzh a ginnigomp, plijout deoc'h, 
ha reiñ deoc'h an digoll eus hor pec'hedoù. Dre Jezuz Krist.

Kentlavar. Karantez dreist-muzul hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue.. R/ Sed un dra dellezek ha reizh.

E gwirionez, Tad santel, Aotrou Doue hollc'halloudek ha peurbadel,
un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, dre Jezuz-Krist hon Aotrou.

Douget gant e garantez vurzhudus ez eo en em ginniget war lein ar Groaz en aberzh
evidomp, hag eus e gostez toullet en deus lezet da redek gwad ha dour evit reiñ buhez da
Gevrinennoù an Iliz,  evit  ma vefe sachet an holl  dud davet e Galon digor ha salvus,
ha ma teufent gant levenez da derriñ o sec’hed da vammennoù ar silvidigezh. 

Setu perak, gant ar Sent hag an holl Aeled,
e kanomp ho meuleudi en ur lavarout da viken : Santel...

Dazgwerzad ar C'hevuniañ Kv. Yn 7, 37-38
Piv bennak en deus sec'hed, ra zeuio d'am c'haout ha ra evo, eme an Aotrou,
an hini a gred ennon, stêrioù dour bev a ziruilho eus e askre.

Pe : Yn 19, 34
Gant un taol goaf, unan eus ar soudarded a zigoras e gostez,
ha raktal e teuas dioutañ gwad ha dour.

Pedenn goude ar C'hevuniañ
Dre ar Gevrinenn-mañ eus ho karitez, Aotrou, 
deuit d’hon entanañ gant ho karantez santel,
ma vimp sachet bepred etrezek Kalon ho Mab, 
ha ma teskimp E welout en hor breudeur. Eñ a vev.

AMZER E-PAD AR BLOAZ B

D’AR SUL KENTAÑ : BADEZIANT HOR SALVER

Amzer Nedeleg A, p. 129

EIL SUL
Dazgwerzad digeriñ Kv. S 66 (65), 4

Dirazoc'h e stou an douar a-bezh, kanañ a ra evidoc’h, 
kanañ a ra hoc'h anv, Doue uhel meurbet.

Gloria

Kempedenn 
Doue hollc'halloudek ha peurbadel,
C’hwi hag a ren traoù an neñv ha traoù an douar,
selaouit gant madelezh pedennoù ho pobl 
ha roit ar peoc’h d’hon amzer. Dre Jezuz Krist. 

Lennadenn gentañ
Lennadenn eus levr kentañ Samouel 3, 3b-10. 19

Komz, Aotrou, rak selaou a ra da servijer.
En deizioù-se, e kouske 3 Samouel e Templ an Aotrou, 
e-lec'h ma oa Arc'h an Aotrou.
4 Hag e c'halvas an Aotrou Samouel, a lavaras : «Setu me !»
5 hag e redas davet Eli en ur lavarout : 
«Setu me ! peogwir ec'h eus va galvet.»
Hag hemañ da lavarout :
«N’em eus ket da c’halvet ; kae en-dro da gousket !» 
Hag ez eas da gousket.
6 Hag ec'h adkrogas an Aotrou da c'hervel, c'hoazh, Samouel.
Hag e savas Samouel, hag ez eas da gaout Heli en ur lavarout : 
«Setu me ! peogwir ec'h eus va galvet.»
Hag e lavaras «N’em eus ket da c'halvet, va mab, kae en-dro da gousket !»
7 Ha Samouel n’anaveze ket c'hoazh an Aotrou, 
Ne oa ket c'hoazh anat dezhañ komz an Aotrou.
8 Hag ec'h adkrogas an Aotrou da c'hervel Samouel un deirvet gwezh.
Hag e savas hag ez eas davet Heli hag e lavaras : 
«Setu me, peogwir am galvez.»
Hag e komprenas Heli e oa an Aotrou o c'hervel ar c'hrennard.
9 Hag e lavaras Heli da Samouel : 
«Kae da gousket, ha mar bez huchet warnout e lavari :
Komz, Aotrou, selaou a ra da servijer.» 
Hag ez eas Samouel da gousket en e lec'h.

10 Hag e teuas an Aotrou, hag en em zalc'has eno, 
hag e huchas evel bewezh : «Samouel ! Samouel !» 
Hag e lavaras Samouel : «Komz, rak selaou a ra da servijer.»
19 Hag e kreske Samouel, hag an Aotrou a oa gantañ,
ha ne leze da gouezhañ hini ebet eus e gomzoù d’an douar.

Salm 40 (39), 2 ha 4ab. 7-8a. 8b-9. 10
D : Setu ma teuan, Aotrou, evit ober ho mennantez. 
2 Gortozet, gortozet em eus en Aotrou, 
ha stouet en deus war-zu ennon.
4 Lakaet en deus em genou ur ganaouenn nevez, 
ur veuleudi d'hon Doue.
7 Na aberzh na profadenn n'o deus plijet deoc'h-c'hwi, 
met digoret hoc'h eus din va divskouarn.
Ne c'houlennit nag holloskad na dibec'hadenn,
8 neuze em eus lavaret : «Setu me amañ.»

Evel m'eo bet skrivet e rolled al levr diwar va fenn, 
9 evit ober ho mennantez.
O va Doue, va holl dudi eo ho lezenn, 
e-kreiz donañ va c'halon.»
10 Embannet em eus ho reizhder hag ho silvidigezh 
e-kreiz ar vodadeg vras ; 
nann, n'em eus ket serret va muzelloù,
ha c'hwi en goar ervat, Aotrou.

Eil lennadenn
Lennadenn eus lizher kentañ an Abostol Paol d'ar Gorintiz 6, 13c-15a. 17-20

Ho korfoù a zo izili ar C'hrist.
Va breudeur : 13 Ar c'horf n’eo ket evit an hudurniezh eo bet graet,
hogen evit an Aotrou, evel ma 'z eo an Aotrou evit ar c'horf.
14 Rak Doue hag en deus adsavet ar C'hrist a varv da vev 
hon adsavo ivez eveltañ dre e c'halloud.
15a Hag-eñ n’ouzit ket ez eo ho korfoù izili ar C'hrist?
17 Hogen an hini en em stag ouzh an Aotrou, a zo gantañ un hevelep spered.
18 Tec'hit diouzh an hudurniezh.
Kement pec'hed a vez graet a-hend-all gant an den, a chom a-ziavaez d’e gorf.
Met an hini a ra hudurniezh, a bec'h a-enep d’e gorf e-unan.
19 Hag-eñ n’ouzit ket ivez ez eo ho korf santual ar Spered Santel
a zo ennoc'h roet deoc'h gant Doue?
Ha n’oc'h ket mui perc'henn warnoc'h hoc'h-unan !
20 Rak prenet oc'h bet uhelbriz ! Roit eta en ho korf klod da Zoue.

Lidyouadeg d'an Aviel : Alleluia ! Alleluia ! Kv. Yn, 1, 14.17
Kavet hon eus ar Mesiaz, eleze ar C’hrist,
drezañ e teu dimp ar c'hras hag ar wirionez.

Aviel
Pennad eus an Aviel santel hervez Yann 1, 35 -42

Gwelout a rejont al lec'h e veze hag e chomjont gantañ.
35 En amzer-se edo Yann eno gant daou eus e ziskibion,
36 hag o sellout ouzh Jezuz o tremen, e lavaras : «Setu Oan Doue.»
37 Hag an daou ziskibl o vezañ e glevet o komz evel-se, a yeas da-heul Jezuz.
38 Met Jezuz o treiñ war-zu enno hag ouzh o gwelout o tont war e lerc'h,
a lavaras dezho : «Petra a glaskit?»

Respont a rejont dezhañ : 
«Rabbi (pezh a dalvez Mestr), pelec'h emaout o chom?»
39 Lavarout a reas dezho : «Deuit ha gwelit.»
Mont a rejont hag e weljont e pelec'h edo o chom, 
ha gantañ e chomjont an deiz-se : war-dro an dekvet eur e oa.
40 Hogen Andrev, breur da Simon-Pêr,
a oa unan eus an daou o devoa klevet komzoù Yann hag a oa aet da-heul Jezuz.
41 Kentañ den a gavas hemañ a voe e vreur Simon
hag e lavaras dezhañ : «Kavet hon eus ar Mesiaz», 
ar pezh a dalvez da lavarout : Krist.
42 Hag e zegas a reas da Jezuz. 
O vezañ sellet outañ Jezuz a lavaras :
«Te eo Simon, mab Yann ; te a vo Kefas da anv», 
ar pezh a dalv da lavarout : Pêr (Maen).

Kredo

Pedenn war ar profoù
Roit dimp ar c'hras, Aotrou, da gemer perzh evel ma tere er c’hevrinoù-mañ, 
rak ken lies gwezh ha ma vez lidet koun an aberzh, 
ez eo oberenn hor silvidigezh a vez sevenet. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 23 (22), 5
Aozañ a rit un daol dirazon, ha pegen prizius eo an hanafad a dorr va sec’hed. 

Pe : 1 Yn 4, 16
Anavezet hon eus karantez Doue en hor c'heñver, ha kredet enni.

Pedenn goude ar C'hevuniañ
Skuilhit ennomp, Aotrou Doue, spered ho karantez,
ha grit d’ar re a vagit gant an hevelep bara eus an neñv, 
bezañ unanet a spered hag a galon. Dre Jezuz Krist.

TREDE SUL, SUL Komz Doue
Dazgwerzad digeriñ Kv. S 96 (95), 1, 6

Kanit d'an Aotrou ur c'han nevez, kanit d'an Aotrou, douar a-bezh,
meurded ha splannder a zo dirazañ, santelezh ha kaerded en e Neved. 

Gloria

Kempedenn
Doue hollc'halloudek ha peurbadel, 
renit hon oberoù evel ma plij deoc’h, evit ma c'hellimp, 
en anv ho Mab karet, bezañ karget a oberoù mat. Dre Jezuz Krist.

Lennadenn gentañ
Lennadenn eus diougan Yonas 3, 1-5. 10

Nineve a zistroas diwar o hent fall.
1 Hag evit un eil gwezh e komzas an Aotrou ouzh Yonas o lavarout dezhañ :
2 "Sav, kae da Nineve, ar gêr vras, hag embann enni ar gemennadur a roan dit".
3 Ha Yonas da sevel ha da vont da Nineve, hervez lavar an Aotrou.
Hogen Nineve a oa anezhi ur gêr vras dirak Doue, hed tri devezh bale dezhi.
4 Ha Yonas da antren e kêr, hed un devezh bale ; hag eñ da youc'hal ha da lavarout :
"Daou ugent devezh c'hoazh hag e vo distrujet Nineve".
5 Ha tud Nineve a gredas en Doue : embann a rejont ur yun,
hag int d'en em wiskañ gant ar sac'h eus an den uhelañ betek an hini izelañ.
10 Doue a welas ar pezh : a raent, penaos e oant o tistreiñ diwar o hent fallakr ;
ha keuz en devoe d'an droug en devoa lavaret e raje dezho, ha n'en greas ket.

Salm 25 (24), 4bc-5ab. 6-7bc. 8-9
D : Diskouezit din, Aotrou,hoc'h hentoù. 
4 Aotrou, deskit din hoc'h hentoù,
ha kelennit din ho kwenodennoù.
5 Va heñchit en ho kwirionez, va c'henteliit,
rak C'hwi eo Doue va silvidigezh.
6 Ho pet soñj eus ho trugarez, Aotrou,
eus ho karantez a zo bet a viskoazh.
7 Ho pet soñj ac'hanon hervez ho trugarez,
en abeg d'ho madelezh, Aotrou.
8 Madelezhus ha reizh eo an Aotrou,
eñ a ziskouez an hent mat d'ar bec'herion ;
9 bleinañ a ra an dud izel en e reizhder,
deskiñ a ra d'an dud paour e wenodenn.

Eil lennadenn
Lennadenn eus lizher kentañ an Abostol Paol d'ar Gorintiz 7, 29 – 31

Tremen a ra skeudenn ar bed-mañ.
29 En lavarout a ran deoc'h, breudeur : berr eo an amzer ganimp.
Chom a ra eta ma vevo ivez ar re o deus ur wreg evel pa n’o devez ket ;
30 ar re a zo o ouelañ evel pa ne ouelfent ket ;
ar re o deus levenez evel pa ne vefent ket laouen ;
ar re a bren madoù, evel pa ne vefent ket o perc'hennañ ;
31 ar re a implij traoù ar bed-mañ, evel pa ne rafent ket ganto ;
rak tremen a ra ar bed-mañ a welomp.

Lidyouadeg d'an Aviel : Alleluia ! Alleluia ! Mk 1, 15
Tost emañ Rouantelezh Doue ;
kredit er C'heloù Mat.

Aviel
Pennad eus an Aviel santel hervez Mark 1, 14 -20

Grit pinijenn ha kredit en Aviel.
14 Met goude ma oa bet lakaet Yann er c’harc’har, 
e teuas Jezuz e Galilea oc'h embann keloù mat Aviel Doue,
15 en ur lavarout : «Kaset eo da benn an amzerioù, tost emañ Rouantelezh Doue.
Ho pezet keuz d’ho pec'hedoù ha kredit er c'heloù mat.»
16 Evel ma hede mor Galilea, e welas Simon hag Andrev, breur Simon
o teurel ar roued er mor, rak pesketaerion e oant.
17 Jezuz a lavaras dezho :
«Deuit d’am heul, hag e rin ac'hanoc'h pesketaerion-tud.»
18 Hag i raktal da lezel o rouedoù ha da vont d’e heul.
19 Aet un tammig larkoc'h e welas Jakez, mab Zebedea, ha Yann e vreur,
hag int en ur vag oc'h addresañ o rouedoù.
20 Kerkent o galvas ; hag i da lezel o zad Zebedea er vag gant an devezhourion, 
ha da vont war e lerc'h.

Kredo

Pedenn war ar profoù
Degemerit, Aotrou, hor profoù gant madelezh, ouzh o santelaat, 
grit ma vezint talvoudus evit hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 34 (33), 6
Sellit outañ ha skediñ e reot,
ha ne zeuy ket mezh war ho tremm.

Pe : Kv. Yn, 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn :
met bez en devo sklêrijenn ar vuhez.

Pedenn goude ar C'hevuniañ
Ho pediñ a reomp, Aotrou Doue hollc'halloudek : 
ni hag hon eus bet ar c'hras da gaout diganeoc'h ur vuhez nevez, 
ra dennimp klod bepred eus ho tonezon santel. Dre Jezuz Krist.

PEVARE SUL
Dazgwerzad digeriñ S. 106 (105), 47

Hor saveteit, Aotrou hon Doue ; 
evit trugarekaat hoc'h Anv Santel, 
ha lakaat hor c’hlod d’ho meuliñ.

Gloria

Kempedenn
Aotreit dimp, Aotrou hon Doue, d’hoc’h azeuliñ gant holl nerzh hor spered, 
ha da garout an holl dud a wir galon. Dre Jezuz Krist.

Lennadenn gentañ
Lennadenn eus levr an Adlezenn 18, 15 -20

Sevel a rin un diouganer hag e lakain va c'homzoù en e c'henou.
Moizez a lavaras da bobl Israel :
 15 Un diouganer eus da greiz, eus da vreudeur, eveldon, 
a savo dit an Aotrou, da Zoue : outañ e senti.
16 A-grenn evel m’az poa goulennet digant an Aotrou, da Zoue, 
en Horeb, da zeiz an Emvod, en ur lavarout : 
«Gant n’ adklevimp ken mouezh an Aotrou, hon Doue, 
hag an tan bras-se n’e welimp ken, pe e varvimp !»
17 Hag en devoa lavaret an Aotrou din : «Mat o deus komzet !
18 Un diouganer a savin evito a-douez o breudeur, eveldout, 
hag e lakain va c'homzoù en e c'henou,
hag e lavaro deoc'h an holl bezh a gemennin dezhañ.
19 Hag an den na selaouo ket ouzh va c'homzoù a lavaro em Anv, 
me a c'houlenno kont digantañ.
20 Met un diouganer a vefe rok a-walc'h da lavarout ur gomz em Anv 
hep bezañ bet kemennet ganin da gomz,
pe a gomzfe en anv doueoù all, mervel a ray an diouganer-se.»

Salm 95 (94), 1-2. 6-7. 8-9
D : Ra vefec'h hiziv evit selaou mouezh an Aotrou,
    Na galedit ket ho kalonoù. 
1 Deuit ha kanomp gant levenez d'an Aotrou ;
youc'homp en enor da Zoue, hon Aotrou !
2 En em ziskouezomp dirazañ gant meuleudioù,
ha dougomp klod dezhañ gant hor salmoù !
6 Deuit eta, stouomp hag azeulomp,
ha daoulinomp dirak an Aotrou, hor c'hrouer,
7 rak, Eñ a zo hon Doue,
ha ni ar Bobl maget gantañ hag an deñved renet gant e zorn. 
8 Na galedit ket ho kalonoù, 9 evel e Meriba,
evel er gouelec'h da zeiz Masa,
e lec'h m'on bet temptet hag amprouet gant ho tadoù :
evito da vezañ gwelet va oberoù.

Eil lennadenn
Lennadenn eus lizher kentañ an Abostol Paol d'ar Gorintiz 7, 32-35

Ur werc'hez a soñj er pezh a zo da Zoue, evit bezañ santel.
Va breudeur : 32 Me garfe e vefec'h didrubuilh.
An den dizimez emañ e soñj gant traoù an Aotrou, 
klask a ra penaos e plijo d’an Aotrou.
33 An den dimezet avat en deus preder gant aferioù ar bed-mañ,
ha klask a ra penaos e plijo d’e wreg ; 
34 ha setu eñ daouhanteret e galon.

Evel-se ivez ur plac'h dizimez, 
kenkoulz hag ur plac'h yaouank a gemer preder gant traoù an Aotrou,
c'hoant he deus da vezañ santel a gorf hag a spered.
Met ar plac'h dimezet emañ he soñj gant traoù ar bed, 
gant ar penaos e plijo d’he gwaz.
35 Mar lavaran kement-se eo evit ho mad ; 
ne glaskan tamm ebet stegnañ pechoù deoc'h,
met ho tougen d’ur vuhez dellezek, 
ma viot stag ouzh an Aotrou hep bezañ disachet dioutañ.

Lidyouadeg d'an Aviel : Alleluia ! Alleluia ! Mz 4, 16
Ar bobl o chom en deñvalijenn he deus gwelet ur sklêrijenn vras ;
ha war ar re azezet e bro skeud ar marv eo paret ar sklêrijenn.



PEVARE SUL 541

Aviel
Pennad eus an Aviel santel hervez Mark 1, 21-28

Kelenn a rae dezho evel unan o kaout galloud.
21 Mont a rejont da Gafarnaoum ; ha diouzhtu goude, deiz ar sabad,
ez eas Jezuz d’ar sinagogenn hag en em lakaas da gelenn.
22 Souezhet-bras e oa an dud gant e gelennadurezh,
rak o c'helenn a rae e giz un den o kaout beli, ha neket evel ar Skribed.
23 En o sinagogenn end-eeun e oa un den dalc'het gant ur spered hudur
hag en em lakaat a reas da grial : 
24 «Petra a glaskez ouzhimp, Jezuz a Nazared?
Ha deuet out d’hor c'has da goll? Me oar piv out-te : Sant Doue.»
25 Met Jezuz e gourdrouzas : 
«Tav ! ha kae er-maez eus an den-se.»
26 Neuze ar spered hudur o wallhejañ an den,
a yeas er-maez anezhañ en ur leuskel ur griadenn vras.
27 Sebezet e voe an holl ken m’en em c'houlennent kenetrezo : 
«Petra eo kement-mañ?
Ur gelennadurezh nevez ha roet gant beli?
Zoken d’ar speredoù hudur emañ o c'hourc'hemenn hag e sentont outañ !»
28 Hag ar vrud anezhañ a redas kerkent e pep lec'h, 
dre an holl vro en-dro da C'halilea.

Gloria
Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp amañ war an aoter, ni ho 
kwizion, deoc'h da ober anezho Kevrinenn hor silvidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Kv. S 31 (30), 17-18
Ra skedo ho tremm war ho servijer, Aotrou,
ha salvit-me en ho trugarez.
Aotrou na vin ket kerseet goude bezañ ho pedet. 

Pe : Mz 5, 3-4
Eürus ar re baour ho spered, rak dezho eo rouantelezh an neñvoù.
Eürus ar re guñv, rak an douar a vo o lod.

Pedenn goude ar C'hevuniañ
Ur wezh bet maget gant Kevrinenn hon dasprenidigezh, ho pediñ a reomp, 
Aotrou, grit d’ar magadur-se o tegas ar silvidigezh peurbadel, 
hon lakaat ivez da greskiñ er wir feiz. Dre Jezuz Krist.

5 vet SUL
Dazgwerzad digeriñ Kv. S 95 (94), 6-7

Deuit, azeulomp Doue ha daoulinomp dirak an Aotrou en deus hor c’hrouet,
rak Eñ eo hon Doue.

Gloria

Kempedenn
Diwallit ho tiegezh, ni ho ped, Aotrou, gant ho tamant difaezhus, 
ha dre m’emañ hor goanag nemetañ e rad an neñv,
hon dalc'hit bepred dindan ho kwarez. Dre Jezuz Krist.

Lennadenn gentañ
Lennadenn eus levr Job 7, 1-4. 6-7

Sammet e vin a boanioù betek ar serr-noz.
Job a gomzas evel-henn : 
1 Hag-eñ n'eo ket ur servij-soudard buhez an den war an douar?
Hag e zeizioù, hag-eñ n'int ket deizioù ur goprad?
2 Evel ur sklav oc'h hetañ an disheol,
Evel ur goprad o c'hortoz e bae...
3 E-giz-se eo mizvezhioù a gerse am eus bet da hêrezh
Ha nozvezhioù a boan am eus bet da lod.
4 Pa c'hourvezan da gousket e lavaran : «A-benn pegeit ar beure?
Ha bep gwezh ma teu ar serr-noz !»
E vezan bec'hiet gant hurlinkoù betek tarzh an deiz.
6 Va deizioù a zo aet buanoc'h eget bulzun ar gwiader,
Ha setu ma paouezont pa n'eus ken a neud.
7 Az pez soñj ez eo avel va buhez :
An eurvad, ne vo ket va lagad evit e welout en-dro.

Salm 147 (146), 1-2. 3-4. 5-6
D : Meulit an Aotrou, a bare ar c'halonoù glac'haret !   Pe : Alleluia.

1 Meulit an Aotrou evit e vadelezh, kanit d'hon Doue
evit e zouster dezhañ eo dleet meuleudi.
2 An Aotrou a adsav Jeruzalem, 
advodañ a ra harluidi Israel.
3 Eñ a bare ar c'halonoù brevet, 
lienañ a ra o goulioù ;
4 eñ a gont niver ar stered, 
hag a c'halv pep unan anezho dre he anv.
5 Bras eo hon Aotrou ha galloudus e nerzh, 
ha d'e furnezh n'eus muzul ebet.
6 An Aotrou a adsav an dud izel a galon, 
hag a ziskar d'an traoñ ar re fallakr.

Eil lennadenn
Lennadenn eus lizher kentañ an Abostol Paol d'ar Gorintiz 9, 16-19. 22-23

Gwa me, mar ne gemennan ket an Aviel.
Va breudeur : 
16 N’eo ket prezeg an Aviel a vefe evidon un titl a c'hloar ;
un dra ret eo din ober kement-se ; 
gwa me mar ne brezegan ket an Aviel !
17 Met mar befen ouzh en ober ac'hanon va-unan, 
em befe ar gwir da gaout ur gopr,
mar prezegan avat daoust din va-unan, 
eo dre m’em eus resevet ar garg d’en ober.
18 Ha neuze penaos evidon kaout ur gopr? 
er stumm-mañ, prezeg an Aviel evit mann ebet,
en diazezañ hep na gousto da zen ebet, 
hep ober implij eus ar gwir a ro din an Aviel.
19 Ya, goude ma oan em frankiz e-keñver an holl,
ez on en em c'hraet sklavour an holl, 
evit gounit al lodenn vrasañ eus an dud.
20 Gant ar Yuzevion ez on en em c'hraet Yuzev, evit gounit ar Yuzevion ;
gant ar re dindan al Lezenn ez on en em lakaet dindan al Lezenn,
daoust n’on ket va-unan sujet d’al Lezenn, 
evit gounit ar re a zo dindan al Lezenn.
21 Gant ar re a zo dilezenn, ez on bet evel dilezenn, 
daoust n’on ket dilezenn e-keñver Doue,
met e-barzh lezenn ar C'hrist, evit gounit ar re a zo dilezenn.
22 Deuet on da vezañ sempl gant ar re sempl, 
evit gounit ar re sempl.
Gant an holl ez on deuet da vezañ pep tra, 
evit dont a-benn da salviñ hiniennoù.
23 Ha kement-se a ran evit an Aviel, 
ma vin me ivez lodek en e vadoù.

Lidyouadeg d'an Aviel : Alleluia ! Alleluia ! Mz 8, 17
Kemeret en deus hor mac'hagnoù warnañ, 
hag en em garget gant hor c'hleñvedoù.

Aviel
Pennad eus an Aviel santel hervez Mark 1, 29-39

Pareañ a reas kalz a dud brevet gant bep seurt kleñvedoù.
29 O tont er-maez eus ar sinagogenn, 
ez ejont kerkent da di Simon hag Andrev ; Jakez ha Yann a oa ganto.
30 Mamm-gaer Simon a oa en he gwele gant an derzhienn ; 
diouzhtu e komzont da Jezuz diwar he fenn.
31 Hag eñ da dostaat, da gregiñ en he dorn ha d’he lakaat da sevel ;
aet e oa an derzhienn diouti, hag hi en em lakaas d’o servijañ.

32 Pa voe deuet an abardaez-noz hag aet an heol da guzh,
e voe degaset dezhañ an holl glañvourion 
hag ar re a oa dalc'het gant drouksperedoù.
33 Ha kêr a-bezh a oa bodet dirak an nor.
34 Yac'haat a reas klañvourion e-leizh taget gant drougoù a bep seurt ;
hag argas a reas kalz a zrouksperedoù ;
nemet ne leze ket an drouksperedoù da gomz, 
rak gouzout a raent piv e oa.
35 Antronoz vintin, pa oa teñval anezhi c'hoazh, e savas da vont er-maez,
ha da bellaat betek ul lec'h distro ; hag eno edo o pediñ.
36 Simon avat hag ar re a oa gantañ, a yeas d’e glask ;
37 ha pa er c’havjont e lavarjont dezhañ : 
«Emañ an holl ouzh da glask.»
38 Eñ a respontas dezho : «deomp da lec'h all, d’ar bourc'hioù nesañ,
ma prezegin enno ivez, rak evit-se ez on aet er-maez.»
39 Ha mont a rae en ur brezeg en o sinagogennoù a-dreuz Galilea a-bezh,
hag en ur argas an drouksperedoù.

Kredo

Pedenn war ar profoù
Aotrou hon Doue,  C’hwi hag hoc’h eus diazezet e vefe an traoù krouet-mañ ar boued
o vastañ d'hor sempladurezh, grit, ni ho ped, ma teuint da vezañ bremañ  Kevrinenn  ar
vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Kv. S. 107 (106), 8-9
Ra lavarint bennozh d'an Aotrou evit e drugarez, evit e vurzhudoù e-keñver mibion an
dud, rak d'ar gorzailhenn sec'hedik en deus roet he gwalc'h, ha karget a vadoù an eneoù
marnaoniek.

Pe : Mz 5, 5-6
Eürus ar re a ouel, rak frealzet e vezint.
Eürus a re o deus naon ha sec'hed eus ar reizhded, rak ar re-se o devezo o gwalc'h.

Pedenn goude ar C'hevuniañ
Aotrou Doue, C’hwi hag a zo bet fellet deoc’h hon lakaat da lodennañ an hevelep bara
hag an hevelep kaliriad, aotreit dimp, ni ho ped, da vevañ ken unanet en Aotrou Krist ma
tougimp frouezh, leun a levenez, evit silvidigezh ar bed. Dre Jezuz Krist.

6 vet SUL 
Dazgwerzad digeriñ Kv S. 31 (30), 3-4

Bezit va gwarezer, o Doue,
ur c'hreñvlec'h a silvidigezh.
Rak C’hwi eo va roc'hell ha va c’hreñvlec’h,
Hag en abeg d’hoc'h anv, bleinit-me ha renit-me.

Gloria

Kempedenn 
Aotrou Doue, C'hwi hag a lavar e plij deoc'h dont da chom er c'halonoù reizh ha gwirion,
grit dimp bezañ temzet a-grenn gant ho kras, en doare ma c’hellot dont d’ober hoc’h 
annez ennomp. Dre Jezuz Krist.

Lennadenn gentañ
Lennadenn eus levr al Leviegezh 13, 1-2, 44-46

Al lovr a chomo e-unan a-ziavaez d'ar c'hamp.
1 Komzas a reas an Aotrou ouzh Moizez hag ouzh Aaron en ur lavarout :
2 «Un den en devo war groc'hen e gorf ur yoc'henn pe un darouedenn pe ur c'housi,
en devo war groc'hen e gorf un droug lorgnez,
a vo kaset da Aaron, ar beleg, pe da unan eus e vibion, beleion.
44 Un den lovr eo, dic'hlan ; dic'hlan e vo diskleriet gant ar beleg ; 
en e benn emañ an droug.
45 Al lovr, e-keit ha ma vo klañv, en devo dilhad freget hag e vlev a vo foutouilhek,
hag e vourrenn mouchet ha «dic'hlan ! dic'hlan !» a hucho.
46 E-keit ha ma vo an droug ennañ, e vo dic'hlan : dic'hlan e vo.
E-unan e chomo, e-maez ar c'hamp e vo e chomaj.»

Salm 32 (31), 1-2. 5. 11.
D : C'hwi eo va goudor, C’hwi am miro diouzh an enkrez.

Eürus an den a zo pardonet dezhañ e zrougiezh, 
a zo diverket e bec'hed.
2 Eürus an den na damall an Aotrou dezhañ fazi ebet ken, 
an hini n'eus ken touellerezh en e spered.
5 Neuze em eus anzavet ouzhoc'h va fec'hed, 
n'em eus ken kuzhet va gwall.
Lavaret em eus : «Anzav a rin a-enep din va fallagriezh d'an Aotrou.» 
Ha c'hwi hoc'h eus va diskarget eus va fec'hed, ha pardonet din va fazi.
10 Kalz a c'hlac'har a gouezh war an den fall, 
met e c'hras a zo tro-dro d'ar re a fiz en Aotrou. 
11 Bezit laouen en Aotrou ha tridit, c'hwi tud reizh, 
youc'hit a levenez, c'hwi holl, an dud reizh a galon.

Eil lennadenn
Lennadenn eus lizher kentañ an Abostol Paol d'ar Gorintiz 10, 31-11, 1

Bezit va heñvelerion, evel ma 'z on-me d'ar C'hrist.
Va breudeur : 31 Neuze 'ta, pe e vefec'h o tebriñ, pe oc'h evañ,
pe oc'h ober un dra bennak, grit pep tra evit klod Doue.
32 Na roit droukskouer ebet, 
na d’ar Yuzevion, na d’ar C’hresianed, na da Iliz Doue.
33 Grit eveldon-me a fell din plijout e pep tra d’an holl,
en ur glask n’eo ket va mad-me, 
met hini an dud evit ma vint salvet.
1 Kemerit skouer diwarnon, 
evel ma kemeran-me skouer diwar ar C'hrist. 

Lidyouadeg d'an Aviel : Alleluia ! Alleluia !  Lk 7, 16
Un diouganer bras a zo savet en hon touez, 
deuet eo Doue da weladenniñ e bobl.

Aviel
Pennad eus an Aviel santel hervez Mark 1, 40-45

Al lorgnez en kuitaas hag e voe glanaet.
40 En amzer-se e teuas un den lovr d’e gaout ouzh e aspediñ ;
ha kouezhet d’an daoulin e lavare dezhañ : 
«Mar fell dit, e c'hellez va glanaat.»
41 Ha Jezuz kemeret truez outañ a astennas e zorn
hag a stokas outañ en ur lavarout : 
«Me fell din, bez glanaet !»
42 Ha raktal ez eas al lorgnez dioutañ hag e voe glanaet ;
43 Met Jezuz oc'h ober gourdrouzoù dezhañ, 
e kasas kuit war an taol en ur lavarout :
44 «Diwall da lavarout tra ebet da zen ebet ! 
Met kae war-raok d’en em ziskouez d’ar beleg 
ha kinnig evit da c'hlanidigezh ar pezh en deus gourc'hemennet Moizez,
ma vo kement-se da desteni dezho.»
45 Hemañ avat, a-boan ma oa aet kuit, 
a stagas da embann ha da vrudañ ar c'heloù-se a bep tu,
en doare ma n’helle mui Jezuz antren a-wel d’an dud en ur gêr bennak.
A-ziavaez diouto e chome, e lec'hioù distro, hag eno e teued a bep tu d’e gaout.

Kredo

Pedenn war ar profoù
Plijet ganeoc'h, Aotrou Doue, ma talvezo ar brofadenn-mañ d’hor glanaat ha d’hon 
neveziñ, ha pa glaskomp heuliañ ho mennantez, 
ra vo ivez ur vammenn a zellidoù evit ar vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 78 (77), 29-30
An Aotrou a roas d'e bobl diouzh o c'hoant : 
debriñ a rejont o gwalc'h ; n'o deus ket gortozet en aner. 

Pe : Yn 3, 16
Ken bras eo bet karantez Doue evit ar bed m'en deus roet e Vab unganet,
evit nad ay ket da goll kement hini a gred ennañ, 
hogen, m'en devo ar vuhez peurbadel. 

Pedenn goude ar C'hevuniañ
Ur wezh maget gant mezhur dudius an neñv,
ni ho ped, Aotrou Doue, da zerc'hel ennomp bepred 
naon eus ar magadur-se a ro dimp ar vuhez wirion. Dre Jezuz Krist.

7 vet SUL
Dazgwerzad digeriñ S. 13 (12), 6

Lakaet em eus va fiziañs, Aotrou, en ho trugarez.
Ra drido va c'halon gant ho silvidigezh.
Kanañ a rin d'an Aotrou evit ar vad a reas din.

Gloria

Kempedenn
Grit, ni ho ped, Aotrou Doue hollc’halloudek,
ma klaskimp bepred ar madoù speredel, 
ha na raimp nemet kenstummañ hor c’homzoù koulz hag hon oberoù 
ouzh ho mennantez. Dre Jezuz Krist.

Lennadenn gentañ
Lennadenn eus Izaia 43, 18-19. 21-22. 24b-25

Diverkañ a ran da bec'hedoù en abeg din-me.
Evel-henn e komz an Aotrou : 
18 Chomit hep derc'hel ken soñj 
eus an darvoudoù tremenet,
Hep teurel pled ouzh an traoù a-wezhall.
19 Rak setu ma 'z an d'ober nevezinti ; 
Emañ dija o tiwan ! Hag-eñ n'en merzit ket ?
Mont a ran da zigeriñ un hent er gouelec'h, 
ur wenodenn en douar digenvez.
21 Ar bobl am eus furmet evidon-me,
hag a zezrevello va meuleudi.
22 N'eo ket dre ma 'z pije va galvet, o Yakob !
N'eo ket e vijes en em skuizhet evidon, o Israel !

24 Met va bec'hiet ac'h eus gant da bec'hedoù-te,
Ha va skuizhet gant da zrougiezhoù.
25 Ya, me eo, me eo am eus da ziverkañ da bec'hedoù,
Ha da chom hep kaout soñj ken eus da vankoù.

Salm 41 (40),  2-3. 4-5. 13-14
D : Pareit va ene, Aotrou, 
    rak pec'het em eus ouzhoc'h. 
2 Eürus an hini a bled gant an den ezhommek ha paour, 
an Aotrou e salvo en deiz ar gwalleur.
3 An Aotrou e viro e buhez, eürus war an douar, 
e ziwall a raio diouzh c'hoant e enebourion.
4 An Aotrou e skoazello war e wele a boan ; 
hag en e gleñved e teuio d'e bareañ.
5 Me avat am eus lavaret : «Aotrou, ho pet truez ouzhin ; 
va salvit, rak pec'het em eus ouzhoc'h !»
13 Ya, va mirout a reot e buhez,
va startaat a reot en ho kras da virviken.
14 Ra vo benniget an Aotrou, Doue Israel 
a holl viskoazh da holl viken !

Eil lennadenn
Lennadenn eus eil lizher an Abostol Paol d'ar Gorintiz 1, 18-22

Jezuz n'eo ket bet ya ha nann, met ya eo bet dalc'hmat.
Va breudeur : 18 Test feal eo Doue ne oa ket ar grataennoù am boa graet deoc'h, 
ya ha nann war un dro.
19 Rak Mab Doue, ar C'hrist Jezuz, 
an hini hon eus prezeget en ho touez, Silvan, Timoteoz ha me,
n’eo ket bet ya ha nann ; n’eus bet ennañ nemet ya.
20 Kement a oa eus grataennoù Doue o deus kavet ennañ o ya ;
ha gant se eo drezañ ivez e lavaromp an Amen da Zoue evit e c'hloar.
21 Eñ, Doue, hag a ro dimp a-gevret ganeoc'h, 
kaout kennerzh er C'hrist ha bezañ sakret ennañ,
22 eñ ivez eo an hini en deus hor merket gant e siell 
en ur reiñ dimp en hor c'halonoù, evel arrez, ar Spered.

Lidyouadeg d'an Aviel : Alleluia ! Alleluia ! Kv. Lk 4, 18
Va c'haset en deus an Aotrou da zegemenn ar C’heloù Mat d’ar beorion,
da embann d’ar brizonidi o dieubidigezh.

Aviel
Pennad eus an Aviel santel hervez Mark 2, 1-12

Mab an den en deus galloud da zilemel ar pec'hedoù war an douar.
1 Dont a reas Jezuz en-dro da Gafarnaoum,
ha goude un nebeut deizioù e redas ar vrud edo en un ti.
2 Neuze en em zastumas kement a dud ma ne chome ken tamm lec'h ebet, 

na zoken e-tal an nor.
Hag e kemenne dezho ar Gomz.
3 Setu ma tegouezhas tud a zegase dezhañ un den seizet, 
douget gant pevar den.
4 Dre ma n’hellent ket e lakaat dirazañ, gant an engroez, 
e tizolojont an doenn a-us d’al lec'h m’edo Jezuz, 
ha goude distrobañ an toull 
e tiskennjont ar fled m’edo gourvezet warnañ an den seizet.
5 O welout o feiz, Jezuz a lavaras d’an den seizet : 
«Va mab, distaolet eo dit da bec'hedoù.»
6 Met eno e oa en o c'hoazez hiniennoù 
hag a oa eus ar Skribed hag a soñje en o c'halonoù :
7 «Perak e komz hennezh evel-se? Komzoù enep Doue a zo gantañ.
Piv a c'hell disteurel ar pec'hedoù, nemet Doue hepmuiken?»
8 Met Jezuz raktal oc'h anavezout en e spered
ar soñjoù a vagent evel-se enno o-unan, a lavaras dezho :
«Perak emañ ar seurt soñjoù en ho kalonoù?
9 Petra zo aesoc'h, pe lavarout d’an den seizet : ''Distaolet eo dit da bec'hedoù'',
pe lavarout : ''Sav, kemer da wele ha kerzh?''
10 Ac'hanta evit ma oueziot en deus Mab an Den 
galloud da zisteurel ar pec'hedoù war an douar :
11 Me a lavar dit, emezañ d’an den seizet, sav, 
kemer da fled ha distro d’ar gêr.»
12 Hag eñ da sevel ha kerkent da dapout krog en e fled, 
ha da vont er-maez dirak an holl,
en doare ma oant holl sebezet ha ma veulent Doue en ur lavarout :
«Biskoazh n’hon eus gwelet kemend-all !»

Kredo

Pedenn war ar profoù
En ur lidañ ho kevrinoù, gant an aked a zo dleet, 
ho pedomp a-greiz hor c'halon, Aotrou Doue :
grit d’an donezonoù a ginnigomp evit ho klod,
bezañ talvoudus d'hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 9, 2-3
Dougen a rin trugarez, Aotrou, a greiz va c'halon, 
danevellañ a rin hoc’h holl vurzhudoú.
Tridal a ran a levenez ennoc'h, hag e kanan d'hoc'h anv, Doue uhel.

Pe : Yn, 11, 27
Ya, Aotrou ; krediñ a ran ez oc'h ar C'hrist,
Mab an Doue bev, an hini a oa da zont er bed. 

Pedenn goude ar C'hevuniañ
Grit dimp, ni ho ped, Doue hollc'halloudek,
tennañ hor mad eus frouezh ar silvidigezh 
hon eus bet an arrez anezhi gant ar c’hevrinoù-mañ. Dre Jezuz Krist.

8 vet SUL 
Dazgwerzad digeriñ Kv. S 18 (17), 19-20

An Aotrou zo bet va difenner, 
va dieubet en deus ha roet din frankiz ; 
va salvet en deus rak va c’harout a ra.

Gloria

Kempedenn
Roit dimp, ni ho ped Aotrou, ma reno ar peoc'h er bed, hervez ho mennantez, 
ha ma kavo hoc’h Iliz levenez ouzh ho servijañ gant deoliezh er sioulded. 
Dre Jezuz Krist.

Lennadenn gentañ
Lennadenn eus diougan Ozea 2, 16b. 17b. 21-22

Da briediñ a rin din-me evit bepred.
Setu komzoù an Aotrou : 
16 He c'has a rin ganin d’ar gouelec'h, 
ha komz a rin ouzh he c'halon.
17 Eno e responto din evel en deizioù he yaouankiz,
Evel en deiz ma pigne eus Bro-Egipt.
21 Dimeziñ a rin ganit evit atav,
dimeziñ a rin ganit er reizhder hag er gwir,
er fealded hag en drugarez ;
22 Dimeziñ a rin-me ganit el lealded,
Hag ec'h anavezi an Aotrou.

Salm 103 (102), 1-2. 3-4. 8 ha 10. 12-13
D : Trugarezus ha tener eo an Aotrou, 
     gorrek da gounnariñ, largentezus da reiñ.

O va ene, bennig an Aotrou, 
kement tra a zo ennon da vennigo e anv santel.
2 O va ene, bennig an Aotrou, 
ha n'ankounac'ha hini ebet eus e vadelezhioù.
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez ; 
8 Trugarezus ha tener eo an Aotrou, 
gorrek da gounnariñ, largentezus da reiñ.
10 Ne raio ket dimp hervez hor mankoù, 
ne zaskoro ket dimp hervez hor pec'hedoù.
12 Keit-all ha m'emañ ar reter diouzh ar c'hornog, 
ec'h argas diouzhimp hor pec'hedoù.
13 Evel ma 'z eo an tad tener ouzh e vibion, 
ez eo tener an Aotrou e-keñver e dud feal.

Eil lennadenn
Lennadenn eus eil lizher an Abostol Paol d'ar Gorintiz 3, 1b-6

C'hwi eo lizher ar C'hrist bet skrivet ganimp.
Va breudeur : 1 Pe daoust hag ezhomm hon eus, evel hiniennoù,
eus lizheroù erbediñ da ziskouez deoc'h pe da resev diganeoc'h?
2 Hol lizher-ni eo c'hwi hoc'h-unan, ul lizher skrivet en ho kalonoù, 
anavezet ha lennet gant an holl dud.
3 Ya, anat eo ez oc'h ul lizher eus ar C'hrist, bet savet ganimp, 
ha bet skrivet n’eo ket gant liv du,
met gant Spered an Doue bev, n’eo ket war daolennoù-maen, 
met war daolennoù-kig ho kalonoù.
4 Mar hon eus ur seurt surentez dirak Doue, ez eo dre ar C'hrist.
5 Drezomp hon-unan n’omp ket barrek da lakaat un dra bennak war hor c'hont
evel pa vefe ac'hanomp-ni ; hon barregezh a zeu eus Doue ;
6 eñ eo en deus hon lakaet barrek da vezañ gwaziaded un Emglev nevez,
ha n’eo ken hini al lizherenn, met hini ar Spered ; 
rak al lizherenn a lazh, ar Spered avat a ro buhez.

Lidyouadeg d'an Aviel : Alleluia ! Alleluia ! Jk 1, 18
Hor ganet en deus hervez e vennantez, dre ar gomz a wirionez
evit ma vezimp evel ar c'hentañ frouezh eus e grouadurioù.

Aviel
Pennad eus an Aviel santel hervez Mark 2, 18-22

Ar pried a zo ganto.
En amzer-se, 
18 setu ma oa diskibion Yann hag ar Farizianed o terc'hel gant ur yun.
Dont a reas tud da c'houlenn ouzh Jezuz :
«Perak e-pad m’emañ diskibion Yann ha diskibion ar Farizianed o yunañ 
e chom da ziskibion-te hep yunañ?» 
19 Hag e respontas Jezuz dezho :
«Hag-eñ e c'hell mignoned an den nevez yunañ 
endra m’emañ an den nevez ganto?
Keit ha m’o deus an den nevez ganto, n’hellont ket yunañ.
20 Hogen deizioù a zeuio ma vo lamet an den nevez diganto, 
neuze e yunint... en deiz-se.
21 «N’eus den ebet a gemerfe ur peñsel-mezher nevez 
evit e wriat ouzh ur gwiskamant kozh,
pe neuze ar stagadenn nevez a sach war an danvez kozh, 
ha gwashoc'h fregadenn e vez.
22 Na kennebeut all n’eus den ebet a lakafe gwin nevez e seier-lêr kozh ;
anez da se, ar gwin a ra d’ar seier tarzhañ 
hag ez a da goll ar gwin hag ar seier-lêr.
Hogen da win nevez, seier nevez !»

Kredo

Pedenn war ar profoù
Aotrou Doue, diganeoc'h eo e teu dimp ar pezh a ginnigomp deoc'h, 
ha koulskoude e welit en hor profadenn an arouez eus hor mennad d’ho servijañ gant 
deoliezh ; pediñ a reomp ho trugarez, 
dre ma ‘ z eo ho tonezonoù mammenn hon holl zellidoù, 
ra daolint frouezh ennomp, betek gounit ar gopr peurbadel. Dre Jezuz Krist

Kentlavar an amzer e-pad ar bloaz n. 1-8 p. 393

Dazgwerzad ar C'hevuniañ Kv. S 13 (12), 6
Kanañ a ran d'an Aotrou evit an holl vadelezh a ziskouezas din ;
kanmeuliñ a ran hoc'h Anv, Doue meurbet uhel.

Pe : Mz 28, 20
Setu m' emaon ganeoc'h a-hed an holl zeizioù, 
betek dibenn ar bed, eme an Aotrou.

Pedenn goude ar C'hevuniañ
Ur wezh bet maget gant ho tonezonoù salvus e pedomp c’hoazh ho trugarez, Aotrou, grit
d’ar Gevrinenn a roit  dimp er  bed-mañ ober dimp ivez, er  bed da-zont,  bezañ lodek
er vuhez peurbadel. Dre Jezuz Krist.

9 vet SUL
Dazgwerzad digeriñ  S. 25 (24), 16. 18

Troit davedon, ho pet truez ouzhin, Aotrou, 
dre ma'z on va-unan-penn ha reuzeudik.
Gwelit va reuzeudigezh ha va zrevell ha dilamit va holl bec'hedoù, va Doue.

Gloria

Kempedenn 
Aotrou Doue, ouzhoc'h en em erbedomp gant fiziañs,
C’hwi ha n’eus fazi ebet gant mennadoù ho ragevezh,
pellait kement tra o noazout ouzhimp,
ha roit dimp kement a c’hall kendeurel d’hor mad. Dre Jezuz Krist.

Lennadenn gentañ
Lennadenn eus levr an Adlezenn  5, 12-15

Bezit soñj ho poa eñ servijet en Egipt.
Moizez a gomzas ouzh ar bobl en ur lavarout : 
Mirit ar c'homzoù-mañ.
12 Mir deiz ar sabad ouzh e santelaat 
evel ma c'hourc'hemenn dit an Aotrou, da Zoue.
13 C'hwec'h deiz e labouri hag e ri da drevell.
14 Met d’ar seizhvet deiz, sabad an Aotrou, da Zoue, 
ne ri labour ebet, na te, na da vab, na da verc'h, na da servijer, na da vatezh,
na da ejen, na da azen, na hini ebet eus da loened, nag an ostiziad a zo du-se :

Evel-se e tiskuizho da servijer ha da vatezh,
15 hag e soñji ez out bet sklav e Bro-Egipt, 
hag en devoa da dennet an Aotrou, da Zoue,
alehont gant un dorn kreñv hag ur vrec'h astennet.

Setu perak en devoa gourc'hemennet dit an Aotrou, da Zoue, 
mirout devezh ar sabad.

Salm 81 (80), 3-4. 5-6ab. 6c-8a. 10-11
D : Tridit en Aotrou Doue, hor skoazeller ! 
3 Skoit evit ar c'han war an daboulinig, 
stokit ouzh an delenn heson hag al lourenn.
4 Sonit gant ar c'horn evit al loar nevez, 
evit al loargann, evit hon deiz-gouel.
5 Sed un dra bet divizet evit Israel, 
ur gourc'hemenn a-berzh Doue Yakob,
6 Ur reolenn diazezet evit Jozef, 
pa 'z eas er-maez eus douar Bro-Egipt.

Klevet az poa ur yezh n'anavezes ket :
8 Pa gries a-greiz da anken em eus da zieubet, 
respontet em eus dit, kuzhet er c'hurunoù.
da amprouet em eus e dourioù Meriba.

10 Arabat dit kaout ganit doueoù estren, 
na stouiñ dirak un doue diavaeziat.
11 Me eo an Aotrou, da Zoue, 
am eus da dennet eus douar Bro-Egipt.

Eil lennadenn
Lennadenn eus eil lizher an Abostol Paol d'ar Gorintiz 4, 6-11

Buhez Jezuz a zo diskouezet en hor c'horfoù.
Va breudeur : 6 An Doue hag en deus lavaret : 
«Eus an deñvalijenn ra splanno ar sklêrijenn»,
eo an hini en deus lakaet da splannañ en hor c'halonoù e sklêrijenn,
m’hor bo ar skiant eus gloar Doue o skediñ war dremm ar C'hrist.
7 Met an teñzor-se a zougomp e listri-priaj,
ma vo anat e teu eus Doue ar galloud-se dreist-hini 
ha n’eo ket ac'hanomp-ni.
8 Gwasket omp a bep tu, met n’omp ket flastret, 
hep surentez, met n’omp ket diasur ;
gwallgaset, met n’omp ket dilezet ; 
diskaret, met n’omp ket kaset da netra ;
10 emaomp bepred o tougen en hor c'horf poanioù marv Jezuz,
evit ma vo diskouezet ivez en hor c'horf buhez Jezuz.
11 Rak evidomp da vezañ bev, 
e vezomp bepred droukroet d’ar marv en abeg da Jezuz,
evit ma vo diskouezet ivez buhez Jezuz en hor c'horf marvel.

Lidyouadeg d'an Aviel : Alleluia ! Alleluia ! Kv. Yn 17, 17b. a
Ho lavar eo ar wirionez, Aotrou, santela-int dre ar wirionez.

Aviel
Pennad eus an Aviel santel hervez Mark 2, 23 -3, 6 * 2, 23-28 (Lennadenn verr)

Mestr eo Mab an den war ar sabad zoken.
23 C’hoarvezout a reas m’edo Jezuz un deiz-sabad o tremen a-dreuz trevadoù-ed
hag e ziskibion en ur vont gant o hent, 
en em lakaas da ziframmañ pennoù-ed.
24 Ma lavaras ar Farizianed dezhañ :
«Sell ! Perak e reont un deiz-sabad ar pezh n’eo ket aotreet?» 
25 Met Jezuz a respontas dezho :
«Ha biskoazh n’hoc'h eus lennet petra reas David 
pa voe en ezhomm ha naon dezhañ,
eñ hag ar re a oa gantañ, 
26 penaos ez eas e ti Doue, en amzer Abiatar ar beleg-meur,
hag e tebras baraennoù ar c'hinnig,
daoust n’eo aotreet da zen ebet o debriñ nemet d’ar veleion hepken ;
ha zoken e roas diouto ivez d’ar re a oa gantañ.» 

27 Neuze e lavaras Jezuz dezho :
«Ar sabad a zo bet graet evit an den ha n’eo ket an den evit ar sabad,
28 en doare ma 'z eo Mab an Den mestr hag aotrou zoken war ar sabad.»
1 Un drovezh all c'hoazh ez eas Jezuz en ur sinagogenn ma oa enni un den
hag a oa disec'het e zorn.
2 Ha gant evezh e selle an dud outañ da welout 
ha deiz ar sabad e parefe an den-se ;
abeg d’e damall e vije. 
3 Lavarout a reas d’an den disec'het e zorn :
«Sav ha deus amañ er c'hreiz !»
4 Ha neuze e lavaras d’an dud : 
«Hag aotre a zo, da zeiz ar sabad, d’ober vad pe d’ober droug?
Da saveteiñ e vuhez d’unan bennak pe d’e lezel da vervel?» 
Int avat a dave.
5 O tremen neuze warno selloù kounnaret, 
glac'haret ma oa gant kaleter o c'halonoù,
e lavaras d’an den : «Astenn da zorn !» 
Astenn a reas e zorn ha yac'h e teuas dezhañ.
6 Neuze kerkent hag aet er-maez,
ar Farizianed a reas kuzul gant an Herodezidi a-enep da Jezuz
diwar-benn an doare d’e gas da goll.

Kredo

Pedenn war ar profoù
Leun a fiziañs en ho karantez, Aotrou Doue,
e teuomp gant hor profoù d' hoc'h aoter santel :
ra vimp glanaet, dre nerzh ho kras, er c’hevrin a lidomp. Dre Jezuz Krist.

Dazgwerzad ar C'hevuniañ Kv. S 17 (16), 6
Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.

Pe : Mk 11, 23.24
E gwirionez me lavar deoc'h : Kement a c'houlennot en ho pedennoù, 
kredit hoc'h eus en resevet hag e vo roet ho mennad deoc'h, eme an Aotrou.

Pedenn goude ar C'hevuniañ
Renit-ni, Aotrou Doue, dre ho Spered,
C'hwi hag hoc'h eus roet dimp korf ha gwad ho Mab :
grit dimp gellout dougen testeni ac'hanoc'h
n'eo ket hepken dre gomzoù, met ivez dre hon oberoù
hag e c'hellimp neuze mont e-barzh Rouantelezh an neñvoù. Dre Jezuz Krist.

10 vet SUL
Dazgwerzad digeriñ  Kv. S 27 (26), 1-2

An Aotrou eo va sklêrijenn ha va silvidigezh, rak piv am befe aon?
An Aotrou eo difenner va buhez, dirak piv e krenfen?
Pa sav va enebourion enep din eo int-i ar re a vrañsell hag a gouezh.

Gloria

Kempedenn 
Aotrou Doue, ac'hanoc'h e teu kement mad a zo ;
plijet ganeoc'h seveniñ hor goulennoù,
roit dimp c'hoant da ober ar pezh a zo reizh
hag hor sikourit da gas da benn hor mennad. Dre Jezuz Krist.

Lennadenn gentañ
Lennadenn eus levr ar C'heneliezh 3, 9-15

Goude m'en devoa Adam debret eus ar frouezh. 
9 E huchas an Aotrou Doue war an den, o lavarout dezhañ : «Pelec'h out?.»
10 Hag hemañ da lavarout : 
«Da vouezh am eus klevet el liorzh, hag em eus bet aon,
rak en noazh emaon, hag ez on aet da guzhat.»
11 Hag e lavaras : «Piv en deus diskleriet dit edos en noazh?
Eus ar wezenn am boa berzet ouzhit debriñ diouti az pefe debret?»
12 Hag e lavaras an den : 
«Ar vaouez ac'h eus lakaet ganin eo he deus roet din eus ar wezenn,
hag em eus debret.» 
13 Hag e lavaras an Aotrou Doue d’ar vaouez : «Petra ac'h eus graet?»
Hag e lavaras ar vaouez : 
«An naer he deus va zouellet, hag em eus debret.»
14 Hag e lavaras an Aotrou Doue d’an naer :
«Evit bezañ graet se, milliget ra vezi 
dreist an holl anevaled hag an holl loened gouez !
War da gof ez i, ha poultr a zebri holl deizioù da vuhez.
15 Enebiezh a lakaan etrezout hag ar vaouez, 
etre da ziskennadur ha he diskennadur ;
hemañ a flastro da benn, ha te a flastro e seul.»

Salm 130 (129), 1-2. 3-4ab. 4c-6. 7-8
D : An Aotrou a zo leun a drugarez, ha largentezus d'hon dasprenañ.

Eus donder an islonk e hopan davedoc'h, Aotrou ; 
2 Aotrou, selaouit va galvadenn.
Digorit ho tivskouarn da deurel evezh 
ouzh va mouezh o pediñ.
3 Mar dalc'hit kont eus hor pec'hedoù, Aotrou, 
piv 'ta a c'hello padout ?
4 Met c'hwi eo an hini a bardon, 
evit bezañ doujet ganimp.
5 Goanagiñ a ran en Aotrou, goanagiñ a ran.
6 Va ene a gont suroc'h war an Aotrou 
eget ar gedour-noz war heol ar beure. 
Muioc'h eget ar gedour-noz war heol ar beure.
7 E kont Israel war an Aotrou,
rak an Aotrou 'zo leun a drugarez, 
largentezus d'hon dasprenañ.
8 Eñ eo a zaspreno Israel eus e holl bec'hedoù.

Eil lennadenn
Lennadenn eus eil lizher an Abostol Paol d'ar Gorintiz 4, 13-5, 1

Kredet hon eus, setu perak e komzomp.
Va breudeur : 
13 Douget eta gant ar spered-se a feiz a zo bet skrivet diwar e benn :
«Kredet em eus, setu perak em eus komzet», 
e kredomp ni ivez ha gant se e komzomp.
14 Rak gouzout a reomp penaos an Hini 
en deus dihunet an Aotrou Jezuz a-douez ar re varv,
hon adsavo ni ivez war un dro gant Jezuz,
hag hon lakaio d’en em ziskouez dirazañ a-gevret ganeoc'h.
15 Ha kement-se a c'hoarvez ganimp en abeg deoc'h, 
evit ma teuio gant fonnusoc'h gras,
pedennoù a drugarez da sevel fonnusoc'h e kalon un niver brasoc'h a dud, 
evit klod Doue.
16 Setu perak ne gollomp ket kalon.
Er c'hontrol, daoust m’emañ oc'h en em zispenn an den diavaez ennomp,
emañ an den diabarzh o nevesaat a zeiz da zeiz.
17 Ya, trubuilhoù skañv ur predig-amzer a vez oc'h aozañ dimp un teñzor,
hag unan dreist-muzul, a c'hloar peurbadel. 
18 Neuze ne sellomp ket ouzh an traoù gwelus ;
rak ar re welus n’o deus nemet un amzer, ar re ziwelus avat a zo peurbadel.

1 En gouzout a reomp, ma c'hoarvez d’hor chomadur douarel, 
d’an deltenn-mañ, bezañ diskaret,
e resevomp ur chomadur all digant Doue,
un ti n’eo ket diwar dorn an den, unan peurbadel en neñvoù.

Lidyouadeg d'an Aviel : Alleluia ! Alleluia ! Kv.Yn 12, 31b-32
Bremañ a vo taolet er-maez priñs ar bed-mañ, eme an Aotrou
Ha me, pa vin bet uhelsavet diouzh an douar, eo an holl dud a dennin davedon.

Aviel
Pennad eus an Aviel santel hervez Mark 3, 20-35

Satan en deus un termen.
20 En amzer-se e tistroas Jezuz d’ar gêr, hag an engroez en em vodas adarre,
ken ma n’hellent ket zoken debriñ o boued.
21 Ha klevet se gant tud e gerentiezh, e teuas ar re-mañ evit kregiñ ennañ,
rak lavarout a raent : «Aet eo e skiant vat digantañ.»
22 Ar Skribed hag a oa diskennet eus Jeruzalem a lavare ivez :
«Beelzeboul a zo ennañ ; 
dre bennrener an drouksperedoù eo ec'h argas an drouksperedoù !»
23 Goude bezañ o galvet, Jezuz a lavaras dezho dre barabolennoù :
«Penaos e c'hell Satan argas Satan?
24 Mar bez ur rouantelezh rannet a-enep dezhi he-unan, 
ne c'hell ket ar rouantelezh-se padout ;
25 ha mar bez rannet un ti a-enep dezhañ e-unan, 
ne c'hell ket an ti-se chom en e sav.
26 Neuze mard eo savet Satan a-enep dezhañ e-unan, 
ha mard eo en em rannet, n’eo ket evit padout ; echu eo gantañ.
27 Hogen ne c'hell nikun mont e-barzh ti un den kreñv
ha skrapañ e draoù nemet en defe da gentañ ereet an den kreñv-se ;
neuze hepken e c'hell preizhañ madoù e di.
28 E gwirionez, me lavar deoc'h, distaolet e vo pep tra da vugale an dud,
o fec'hedoù hag an holl gomzoù disakr bet lavaret ganto,
29 hogen piv bennak en devo pec'het en e gomzoù enep ar Spered Santel,
hennezh n’en devo biken pardon ebet : kablus eo eus ur pec'hed peurbadel.»
30 Rak lavarout a raent : «Ur spered hudur a zo ennañ.»
31 Degouezhout a reas e vamm hag e vreudeur ; 
ha chomet er-maez e rejont e c'hervel.
32 Ur bobl a dud a oa en o c'hoazez en-dro dezhañ, pa zeujod da lavarout dezhañ :

«Setu da vamm, da vreudeur ha da c'hoarezed a zo er-maez ouzh da glask.»
33 Hag eñ da respont dezho : «Piv eo va mamm, ha piv eo va breudeur?»
34 Hag o teurel ur sell-tro ouzh ar re a oa azezet war gelc'h 
en-dro dezhañ e lavaras : «Setu va mamm ha va breudeur !
35 An neb a ra mennantez Doue, 
hennezh a zo breur din, ha c'hoar ha mamm.»

Kredo

Pedenn war ar profoù
Sellit gant madelezh, Aotrou, ouzh hol lidvezh, ra vo plijus hor profadenn d’ho taoulagad
ha ra gresko hor c’haritez a drugarez dezhi. Dre Jezuz Krist.

Kentlavar an amzer e-pad ar bloaz n. 1-8 p. 401

Dazgwerzad ar C'hevuniañ S. 18 (17), 2-3
An Aotrou eo va difenn, va repu ha va dieuber ; 
va Doue eo ar roc'h a gavan bod enni.

Pe : 1Yn, 4, 16
Doue a zo karantez : an neb a chom er garantez a chom en Doue,
ha Doue a chom ennañ.

Pedenn goude ar C'hevuniañ
Aotrou Doue, ni ho ped, grit d’ar pare a zegasit dimp 
hon dieubiñ diouzh hon techoù fall 
hag hon ren davet ar pezh a zo reizh. Dre Jezuz Krist.

11 vet SUL
Dazgwerzad digeriñ Kv. S. 27 (26), 7.9

Selaouit, Aotrou, pa c’harman davedoc’h.
Bezit va skoazell. n'am zistaolit, n'am dilezit ket, Doue, va Salver.

Gloria

Kempedenn
Aotrou Doue, nerzh ar re a laka o fiziañs ennoc'h, selaouit hor pedenn ; 
peogwir eo bresk ha dinerzh an den, ha pa n'hell netra hepdoc'h, 
roit dimp dalc'hmat sikour ho kras ; 
evel-se e c'hellimp, en ur virout ho kourc'hemennoù,
ren hor mennadoù hag hor buhez en doare da blijout deoc'h. Dre Jezuz Krist. 

Lennadenn gentañ
Lennadenn eus diougan Ezekiel 17, 22-24

Uhelsavet en deus ar c'hoad izel.
22 Evel-henn e komz an Aotrou Doue :

Kemer a rin, me va-unan, ur brank eus penn ar sedrezenn, 
e lein he broustennoù e kutuilhin unan dener, 
hag he flantañ a rin me war ur menez uhel ha mentek, 
23 war ur menez bras eus Israel he flantin.

Dougen a raio struj, teurel a raio frouezh, 
hag e teuio da vezañ ur sedrezenn hollsplann.
Dindanañ e vo o chom an holl loened gouez, 
hag e tiskuizho e skeud he brankoù holl bobladoù al laboused.



560 AMZER E-PAD AR BLOAZ B

24 Hag holl wez ar maezioù a ouio ez eo me an Aotrou :
izelaat a ran ar wezenn uhel hag uhelaat ar wezenn izel ;
disec'hañ a ran ar wezenn c'hlas ha lakaat da vleuniañ ar wezenn sec'h.
Me, an Aotrou, me eo a lavar hag a ra.

Salm 92 (91), 2-3. 13-14. 15-16
D : Mat eo lakaat ennoc'h hon fiziañs, Aotrou. 
2 Mat eo dougen klod d'an Aotrou, 
ha kanañ meuleudi d'hoc'h anv, Doue meurbet-uhel,
3 embann ho madelezh gant ar beure, 
hag ho fealded e-pad an noz.
13 An den reizh a vleugn evel ur wezenn-balmez, 
hag e kresk evel ur sedrezenn war al Liban.
14 Ar re blantet e ti an Aotrou, 
a zispak o bleunioù e leurioù Templ hon Doue.
15 Betek en o c'hozhni e talc'hont da zougen frouezh,
leun a struj ha glasvezek,
16 evit embann pegen reizh eo an Aotrou,
 va repu divrall, va difenner peursur.

Eil lennadenn
Lennadenn eus eil lizher an Abostol Paol d'ar Gorintiz 5, 6-10

Pe o vezañ pe o vont kuit, ez omp stegnet war-zu an Aotrou.
Va breudeur : 6 Bepred leun a surentez eta 
hag o c'houzout emaomp o chom pell diouzh an Aotrou keit 
ha ma lojomp er c'horf-mañ,
7 rak amañ e kerzhomp er feiz ha n’eo ket er weladurezh.
8 Leun a surentez eta ez eo koulskoude gwelloc'h ganimp kuitaat hor c'horf
evit mont da vevañ gant an Aotrou.
9 Ha gant se ar pezh a glaskomp a galon, 
pe o chom amañ e vefemp, pe aet kuit, eo plijout dezhañ.
10 Rak pep unan ac'hanomp a ranko mont dirak lez-varn ar C'hrist 
da vezañ lakaet er sklêrijenn
ha da gaout en-dro ar pezh en devo graet e-pad e vuhez en e gorf, 
pe ar mad pe ar fall.

Lidyouadeg d'an Aviel : Alleluia ! Alleluia ! Kv. Mz 13, 4. 23
An had eo komz Doue, ar C’hrist eo an hader ;
An neb a vir an had a vevo da viken. 

Aviel
Pennad eus an Aviel santel hervez Mark 4, 26-34

Ar bihanañ eo eus an holl hadoù, hag e teu da vezañ brasoc'h eget an holl blantoù.
26 En amzer-se e lavare Jezuz d'ar bobl :
«Evel-henn emañ Rouantelezh Doue, 
evel un den en deus taolet had en douar.
27 Pe o kousket e vefe pe dihunet, en noz hag en deiz,
e tiwan hag e kresk an had, hep gouzout dezhañ penaos.
28 Anezhañ e-unan an douar a daol e frouezh, 
da gentañ ar blantenn goude-se an dañvouezenn,
ha neuze ed e-leizh en dañvouezenn.
29 Ha pa vez prest ar greun, raktal e lakaer ar falz ennañ, 
dre ma 'z eo darev an eost.»
30 C’hoazh e lavare : «Ouzh petra e hañvalimp Rouantelezh Doue,
pe gant peseurt parabolenn he skeudennimp?
31 Heñvel eo ouzh ur c'hreunenn sezv : pa vez hadet en douar,
ez eo hi ar bihanañ eus an holl hadoù a zo war an douar ;
32 met ur wezh hadet e sav 
hag e teu da vezañ brasoc'h eget an holl louzeier all,
hag e taol skourroù bras, 
en doare ma c'hell laboused an neñv kaout goudor dindan he skeud.»
33 Ha gant e-leizh a barabolennoù eus ar seurt-se e prezege dezho ar Gomz,
diouzh ma oant barrek da intent.
34 Ne gomze ket outo hep parabolennoù ; met d’e ziskibion, 
pa oant en o fart, e tisplege pep tra.

Kredo

Pedenn war ar profoù
Fellet ez eus bet deoc'h, Aotrou Doue, e kavfemp, er madoù a lakaomp dirazoc'h, 
 mezhur ar vuhez-mañ ha Kevrinenn ur vuhez nevez : 
grit ma c'hello bepred hor c'horfoù hag hon eneoù 
tennañ o mad anezho. Dre Jezuz Krist.

Dazgwerzad ar C'hevuniañ S. 27 (26), 4
Un dra am eus goulennet digant an Aotrou, an dra nemetañ a glaskan : 
bevañ e ti an Aotrou holl deizioù va buhez. 

Pe : Yn 17, 11
Jezuz a bede evel-henn : “ Tad santel, mir en da Anv ar re ac'h eus roet din, 
evit ma vezint unan evel ma 'z omp-ni unan, er garantez ”. 

Pedenn goude ar C'hevuniañ
Seurt kenunaniezh d’ho kevrinoù, Aotrou Doue,
a zo ur rakskeudenn eus ar pezh a vo unvaniezh ar feizidi ennoc’h ;
grit ma talvezo da sevel unded hoc'h Iliz. Dre Jezuz Krist.

12 vet SUL
Dazgwerzad digeriñ S. 28 (27), 8-9

An Aotrou eo nerzh e bobl, diwaller ha saveteer e Olevad.
Salvit ho pobl, Aotrou, ha bennigit hoc’h hêrezh, hag hor renit da viken.

Gloria

Kempedenn
Grit dimp, Aotrou Doue, kaout bepred doujañs ha karantez 
evit hoc’h anv santel, C’hwi a na ehanit morse da heñchañ
ar re a stagit ouzhoc'h gant liamm start ho karantez. Dre Jezuz Krist.

Lennadenn gentañ
Lennadenn eus levr Job 38, 1. 8-11

Amañ e torro kounnar da donnoù.
1 Respont a reas an Aotrou da Job, eus ar c'horvent, en ur lavarout :
8 Piv en deus gant daou stalaf serret war ar mor
Pa strinke o tifloupañ eus an askre?
9 Pa lakais dezhañ ar c'hoabr da wiskamant
Hag ur goumoulenn da vezañ e vailhurenn.
10 Treset em eus dezhañ e dermen,
Pozet dezhañ morailhoù ha dorojoù,
11 Ha lavaret em eus : Betek amañ e teui, ha nann pelloc'h,
Amañ e vo torret lorc'hentez da houl !

Salm 107 (106), 23-24. 25-26. 28-29. 30-31
D : lakaomp hon fiziañs en Aotrou, rak da viken e pad e drugarez !  
Pe Alleluia !

23 Ar re a ziskenn en o bagoù war ar mor, 
d'ober kenwerzh war an dourioù bras, 
24 ar re-se o deus gwelet oberoù-meur an Aotrou, 
hag e vurzhudoù en donvor.
25 Diwar e c'hourc'hemenn e oa savet avel diroll, 
a zibrade uhel ar gwagennoù.
26 D'an oabl e pignent ha d'an islonk e tiskennent, 
o c'halon a oa diaes gant an anken.
28 A-greiz o anken o deus hopet war-zu an Aotrou, 
hag eñ en deus o zennet eus o anken.
29 Terriñ a reas d'ar gorventenn ma teuas kalmijenn, 
ha ma tavas houlennoù ar mor.
30 Ha laouenaet e voent o welout ar sioulder, 
o degas a reas d'ar porzh a c'hoantaent.
31 Ra lavarint bennozh d'an Aotrou evit e drugarez, 
evit e vurzhudoù e-keñver bugale Adam.

Eil lennadenn.
Lennadenn eus eil lizher an Abostol Paol d'ar Gorintiz 5, 14-17

Setu, pep tra a zo graet nevez
Va breudeur : 14 Rak karantez ar C'hrist hor gwask, pa soñjomp penaos,
ma 'z eus bet unan marvet evit an holl, eo an holl ivez a zo marvet ennañ ;
15 ya, evit an holl ez eo marvet evit na vevo mui ar re vev evito o-unan,
met evit an Hini a zo marvet hag adsavet da vev evito.
16 Evel-se n’anavezomp den ebet hiviziken gant daoulagad ar c'horf.
Ha ma 'z eus bet ur c'houlz ma anavezemp ar C'hrist gant daoulagad ar c'horf,
n’eo ket evel-se ken en anavezomp bremañ.
17 Neuze, an neb a zo er C'hrist a zo ur c'hrouadur nevez ;
an traoù kozh a zo tremenet, setu m’eo deuet nevez pep tra.

Lidyouadeg d'an Aviel : Alleluia ! Alleluia ! Lk 7, 16
Un diouganer bras a zo savet en hon touez, 
deuet eo Doue da welout e bobl.

Aviel
Pennad eus an Aviel santel hervez Mark 4, 35-41

Piv eo hennezh, ma sent outañ an avel hag ar mor ?
35 An deiz-se, pa voe deuet an abardaez, 
e lavaras dezho : «Treizhomp d’an tu all.»
36 Neuze o tilezel eno ar bobl e kemerjont Jezuz, e-giz m’edo, er vag ;
ha bagoù all ivez a yae gantañ. 
37 Met setu ur barr-avel bras o sevel,
hag an tarzhioù en em stlape er vag 
ken na zeue dija da vezañ leun a zour.
38 Eñ avat edo en aros war ar blueg o kousket. 
Hag i d’e zihuniñ ha da lavarout dezhañ :
«Mestr ! Hag ingal eo dit e vefemp o vont da goll?»
39 Eñ avat o vezañ dihunet a c'hourdrouzas an avel 
hag a lavaras d’ar mor : «Tav ! Sioula !»
Hag e kouezhas an avel, hag e teuas kalm gwenn. 
40 Neuze e lavaras dezho :
«Perak ez oc'h ken aonik-se? Penaos n’hoc'h eus ket feiz?»
41 Aon avat o devoe, aon bras, hag e lavarent kenetrezo :
«Piv 'ta eo hemañ pa sent outañ an avel zoken hag ar mor?»

Kredo

Pedenn war ar profoù
Degemerit, Aotrou Doue, an aberzh a beoc'h hag a veuleudi ; 
evel-se, e c'hello hor c'halonoù, naetaet dre e c'halloud, 
kinnig deoc'h ur garantez da blijout deoc'h. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S 145 (144), 15
Daoulagad an holl a zo en gortoz, Aotrou,
da gaout diganeoc'h o magadur e koulz mat.

Pe :  Yn 10, 11-15
Me eo ar Pastor mat, eme an Aotrou, ha va buhez a roan evit va deñved.

Pedenn goude ar C'hevuniañ
Goude bezañ bet renevezet ha maget gant Korf sakr ha Gwad prizius ho Mab,
e pedomp ho madelezh, Aotrou Doue :
grit, dre berzh ar chevrinioù a lidomp gant deoliezh, 
ma vimp lodek da viken er silvidigezh. Dre Jezuz Krist.

13 vet SUL
Dazgwerzad digeriñ S. 47 (46), 2

Holl bobloù ar bed, stlakit ho taouarn, 
meulit Doue ha youc'hit a levenez. 

Gloria

Kempedenn 
Aotrou Doue, fellet ez eus bet deoc’h, dre berzh gras an advaberezh, 
ober ac’hanomp bugale ar sklêrijenn, plijet ganeoc’h eta, ni ho ped, 
mirout na vefemp paket gant teñvalijenn ar gaou, hogen ma talc’himp bepred 
da lugerniñ e splannder ar wirionez. Dre Jezuz Krist.

Lennadenn gentañ
Lennadenn eus levr ar Furnezh 1, 13-15 ; 2, 23-24

Dre erez an diaoul ez eo antreet ar marv war an douar a-bezh.
13 Doue n'en deus ket graet ar marv, 
n'en em blij ket gant kollidigezh ar re vev.
14 Krouet en deus an holl draoù evit ma vint en o boud ;
Krouadurioù ar bed a genlabour d'ar silvidigezh,
N'eus enno kontamm ebet a varv, 
ha ne ren ket an Ankoù war an douar.
15 Rak divarvel eo ar Barnerezh.

2 23 Doue avat en deus krouet an den evit an divarvelezh,
E c'hraet en deus 'vit bezañ ur skeudenn eus e hennad-Eñ ;
24 Met dre warizi an Diaoul -eo deuet ar marv er bed :
E arnodiñ a raint, ar re-se hag a zo dezhañ !

Salm 30 (29), 2 ha 4. 5-6. 11 ha 12a ha 13b
D : Va dieubet hoc'h eus.
2 Ho kanmeuliñ a ran, Aotrou, dre m'hoc'h eus va adsavet, 
ha n'hoc'h eus ket laouenaet va enebourion diwar va c'houst.
4 Aotrou, salvet hoc'h eus va ene eus ar marv, 
ha va zennet eus a-douez ar re a ziskenn er foz.
5 Kanit klod d'an Aotrou, C'hwi holl, e dud feal, 
dougit bennozh d'e anv santel.
6 Ne bad e gounnar nemet un herradig, e drugarez avat a chom a-hed ur vuhez.
Gant ar serr-noz e teu an daeroù, hogen gant ar beure ar youc'hadenn a levenez.
11 Selaouet en deus an Aotrou ha truez en deus bet ouzhin, 
an Aotrou a zo bet va skoazeller : 
12 Kemmet en deus va c'hlemmgan e koroll, 
13 Aotrou, va Doue, da virviken e fell din ho meuliñ.

Eil lennadenn
Lennadenn eus eil lizher an Abostol Paol d'ar Gorintiz 8, 7. 9. 13-15

Ho puilhentez da oberiañ e-lec'h dienez ar vreudeur paour.
Va breudeur : 7 Peogwir emaoc'h er penn kentañ evit pep tra, feiz, helavarded,
anaoudegezh, gred leun, karantez tremenet eus hor c'halon en hoc'h hini,
eo ret deoc'h ivez bezañ er penn kentañ evit ar garitez-se.
9 Anavezout a rit karitez hon Aotrou Jezuz Krist : 
abalamour deoc'h, goude ma oa pinvidik,
ez eo en em c'hraet paour, evit ho pinvidikaat dre e baourentez.
13 Rak evit divec'hiañ ar re all, 
n’hoc'h eus ket d’en em lakaat c'hwi hoc'h-unan en diaezamant :
ar pezh a zo d’ober eo ma vo ingalded.
14 En degouezh-mañ, eo d’ho puilhentez da reiñ pourvez d’o faourentez,
evit ma teuio ivez o fuilhentez-int da sikour ho paourentez-c'hwi.
En doare-se e vo kempouez gant an traoù, 
15 hervez ma 'z eo skrivet : 

«An hini en devoa dastumet kalz,
n’en devoa mann ebet a re, 
hag an hini en devoa dastumet nebeut 
ne vanke dezhañ netra.»

Lidyouadeg d'an Aviel : Alleluia ! Alleluia ! Kv. 2Tim. 1, 10
Hor Salver, ar C'hrist Jezuz, en deus diskaret ar marv 
ha lakaet ar vuhez hag an divarvelezh da splannañ dre an Aviel. 

Aviel
Pennad eus Aviel santel hervez Mark 5, 21-43 * 21-24. 35b-43 (Lennadenn verr)

Merc'hig, me a lavar dit, sav.
En amzer-se, evel 21 ma tremene Jezuz en tu all d'ar mor, 
en em zastumas ur maread tud ; war ribl ar mor e oa, 
22 pa 'z erruas unan eus ar renerion-sinagogenn, Jairoz e anv.

Hemañ, p’ en gwelas, en em daolas e-harz e dreid,
23 ouzh e aspediñ start hag o lavarout :
«Va merc'hig, a zo e par ar marv ; 
astenn da zaouarn warni evit ma vo saveteet ha ma vevo.»
24 Mont a reas gantañ, hag ur bobl vras a dud a gerzhe ouzh e seulioù 
hag en gwaske a bep tu.
25 Hogen sed ur vaouez hag a oa klañv gant an diwadañ abaoe daouzek vloaz ;
26 kalz he devoa gouzañvet a-berzh mezeged e-leizh,
dispignet he devoa he holl beadra,
hep na vije bet talvezet dezhi ; met kentoc'h e oa aet war washaat.
27 Hi eta o vezañ klevet petra a lavared diwar-benn Jezuz,
a zeuas e-kreiz engroez an dud hag a-ziadreñv a stokas ouzh e vantell.
28 Rak lavarout a rae outi he-unan : 
«Ha pa ne rafen nemet stekiñ ouzh e zilhad e vin saveteet.»
29 Raktal e tisec'has en he c'hreiz mammenn ar c'holl-gwad
hag e santas en he c'horf e oa pareet diouzh he droug.
30 Jezuz avat ken buan all en devoa anavezet ennañ 
e-unan peseurt nerzh a oa aet dioutañ,
o 'n em dreiñ e-kreiz ar bobl e c'houlennas : «Piv en deus stoket ouzh va dilhad?»
31 E ziskibion da respont dezhañ : «Gwelout a rez, an engroez a zo ouzh da waskañ,
hag e c'houlennez : ''Piv en deus stoket ouzhin?''»
32 Met Jezuz o terc'hel da dreiñ a glaske gant e selloù an hini 
he devoa graet kement-se.
33 Neuze ar vaouez leun a spont hag o krenañ, 
dre ma ouie petra a oa en em gavet ganti,
a zeuas hag a gouezhas e-harz e dreid, 
hag a lavaras dezhañ ar wirionez penn-da-benn.
34 Jezuz a lavaras dezhi : «Va merc'h, da feiz he deus da saveteet ;
kerzh e peoc'h ha bez pare diouzh da gleñved.»
35 Edo c'hoazh o komz, pa zeuas tud eus ti ar rener-sinagogenn da lavarout dezhañ :

«Marv eo da verc'h ! Perak direnkañ pelloc'h ar Mestr?» 
36 Met Jezuz o vezañ klevet ar c'homzoù-se a lavaras d’ar rener-sinagogenn :
«Bez hep aon, kred hepken !»
37 Ha ne lezas den ebet da vont gantañ, nemet Pêr, Jakez ha Yann, breur Jakez.
38 Dont a reont eta da di ar mestr-sinagogenn ;
hag e sell Jezuz ouzh an trouz bras, 
an dud o leñvañ hag o leuskel youc’hadennoù e-leizh.

39 Antren a ra hag e lavar dezho : «Perak ober trouz ha leñvañ?
Ar bugel n’eo ket marv, met o kousket emañ.» 40 Int a rae goap outañ. 
Eñ avat o vezañ lakaet an holl er-maez a gemer gantañ tad ha mamm ar bugel
hag ar re a oa deuet gantañ, antren a ra el lec'h m’edo ar bugel,
41 ha tapet krog e dorn ar plac'hig e lavar dezhi :
«Talita, koum !», da lavarout eo : «Merc'hig, me lavar dit, dihun !»
42 Raktal e savas ar plac'hig yaouank hag e kerzhe ; daouzek vloaz e oa-hi.

Ha diouzhtu e krogas enno estlamm bras.
43 Eñ avat a c'hourc'hemennas start dezho diwall na vefe gouezet gant den ebet,
hag e lavaras reiñ dezhi da zebriñ.

Kredo

Pedenn war ar profoù
Aotrou Doue, C'hwi hag a zo galloudus en ho kevrinoù,
grit ni ho ped, ma c'hellimp, ni ho servijerion, bezañ dellezek 
da ginnig ho tonezonoù sakr. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 103 (102), 1
O va ene, bennig an Aotrou ; 
kement a zo ac'hanon, ra vennigo e Anv santel. 

Pe : Kv. Yn 17, 20-21
Tad, eme an Aotrou, da bediñ a ran evito, evit ma vezint unan ennomp, 
ha ma kredo ar bed eo Te ac'h eus va c'haset.

Pedenn goude ar C'hevuniañ
Grit, ni ho ped Aotrou, Aotrou Doue, ma teuio an aberzh santel 
kinniget ha resevet er C’hevuniadur, da reiñ dimp ar vuhez, 
ha neuze, unanet start ouzhoc'h dre ur garantez difaezhus e tougimp frouezh 
hag a bado da viken. Dre Jezuz Krist.

14 vet SUL
Dazgwerzad digeriñ Kv. S 48 (47), 10-11

E diabarzh ho Templ, o Doue, e reomp eñvor eus ho karantez.
Evel hoc'h Anv, o Doue, ho meuleudi da vont betek harzoù an douar ;
ho torn dehoù a zo leun a reizhded.

Gloria

Kempedenn 
Aotrou Doue, C’hwi hag hoc’h eus adsavet ar bed dre izeladurioù ho Mab, 
roit ul levenez santel d'ho feizidi,
ha goude bezañ o dieubet diouzh sklaverezh ar pec'hed,
grit dezho bezañ eürus da viken. Dre Jezuz Krist.

Lennadenn gentañ
Lennadenn eus diougan Ezekiel 2, 2-5

Un tiegezh disuj eo, ha gouzout a reont ez eus bet un diouganer en o zouez.
En deizioù-se, 2 ur spered a yeas ennon hervez ar pezh en devoa lavaret din, 
hag am lakaas a sav war va zreid, hag e klevis an hini a gomze ouzhin.
3 Lavarout a reas din : «Mab-den, da gas a ran etrezek mibion Israel, 
etrezek ur boblad a dud en em savet, a zo en em savet a-enep din. 

Int-i hag o zadoù a zo bet trubard em c'heñver betek an deiz-mañ.
4 Ar vibion-se kalet o fenn hag aheurtet o c'halon, 
eo daveto ez kasan evit ma lavari dezho : 
"Evel-henn e komz an Aotrou Doue !"
5 Hag int-i, pe e selaouint pe ne raint ket, 
rak un ti a ziarbennerezh ez int, a ouio ez eus un diouganer en o zouez.

Salm 123 (122), 1-2a. 2bcd. 3-4
D : Hon daoulagad war-zu an Aotrou, ken en devo truez ouzhimp !

Sevel a ran va daoulagad war-zu ennoc'h, 
c'hwi o chom en neñvoù.
2 Setu int evel daoulagad servijerion
etrezek daouarn o mistri.

Evel daoulagad ur vatezh etrezek daouarn he mestrez,
evel-se hon daoulagad war-zu an Aotrou, hon Doue, 
o c'hortoz m'en devo truez ouzhimp.
3 Ho pet truez, Aotrou, ho pet truez ouzhimp, 
rak ouzhpenn hor gwalc'h a zismegañs hon eus bet da lonkañ ;
4 ouzhpenn e walc'h en deus lonket hon ene 
eus goapaerezh ar vondianed, eus dismegañs an dud lorc'hus.

Eil lennadenn
Lennadenn eus eil lizher an Abostol Paol d'ar Gorintiz 12, 7-10

Fougeal a rin em gwanderioù, evit ma vo ennon nerzh ar C'hrist.
Va breudeur : 7 En abeg d’an diskuliadurioù-se bezañ ken uhel,
evit na zeufen ket da dennañ lorc'h diouto,
ez eus bet lakaet din ur broud em c'horf, un ael a Satan,
karget da zistagañ din jodadoù, evit herzel ouzhin d’en em uhelaat.
8 Diwar-benn-se, dre deir gwezh, 
em eus pedet an Aotrou da bellaat se diouzhin.
9 Met diskleriet en deus din : «Va gras a zo a-walc'h evidout ;
rak va nerzh a gav e leunder e-kreiz ar sempladurezh.» 

A galon laouen eta eo kentoc'h eus va gwanderioù en em veulin,
evit ma vo nerzh ar C'hrist o chom ennon.
10 Neuze en em blijout a ran em gwanderioù, en dismegañsoù,
en enkrezioù, en heskinadurioù, en ankenioù, gouzañvet evit ar C'hrist !
Rak pa vezan sempl, eo neuze e vezan nerzhus.

Lidyouadeg d'an Aviel : Alleluia ! Alleluia ! Kv. Lk 4, 18
Va c'haset en deus an Aotrou da zegemenn ar C’heloù Mat d’ar beorion,
da embann d’ar brizonidi o dieubidigezh.

Aviel
Pennad eus an Aviel santel hervez Mark 6, 1-6

N'eus ket a brofed disprizet nemet en e vro.
1 En amzer-se e teuas Jezuz d’e vammvro ha gantañ e ziskibion.
2 Ha deuet ar sabad e stagas da gelenn er sinagogenn.
An darn vrasañ ouzh e glevout a oa souezhet holl hag a lavare :

«A belec'h e teu kement-se da hemañ?
Petra eo ar furnezh-se a zo bet roet dezhañ
hag ar burzhudoù bras-se a vez graet dre e zaouarn?
3 Daoust ha n’eo ket hennezh ar c'halvez, mab Mari,
a zo breur da Jakez, da Jozef, da Jud ha da Simon?
Daoust hag e c'hoarezed n’emaint ket amañ en hon touez?»

Hag e kavent abeg diwar e benn, 4 ma lavaras Jezuz dezho :
«Ned eo un diouganer dibriziet nemet en e vro, 
e-touez e gerent hag en e di e-unan.»
5 Ha ne c'hellas ober eno burzhud ebet,
nemet un nebeut klañvourion a bareas dre astenn e zaouarn warno. 
6 Ha souezhiñ a reas dirak o difeiz.
Mont a rae dre ar bourc'hioù tro-war-dro en ur gelenn.

Kredo

Pedenn war ar profoù
Dre an aberzh a ginnigomp en hoc’h anv, Aotrou,
grit ma vimp glanaet ha danzeet a zeiz da zeiz
d'ar vuhez a vo hon hini en neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  S. 34 (33), 9
Tañvait ha gwelit pegen mat eo an Aotrou ;
gwenvidik an den a zo e c'houdor ennañ.

Pe : Mz 11, 28
Deuit davedon, c'hwi holl a zo skuizh hag a bleg dindan ar samm, 
eme an Aotrou, ha me ho tivec'hio.

Pedenn goude ar C'hevuniañ
Goude bezañ resevet donezonoù ken kaer, Aotrou Doue, ni ho ped, 
roit dimp ar c’hras da gaout drezo frouezh ar silvidigezh
ha da ganañ hep paouez ho meuleudi. Dre Jezuz Krist.

15 vet SUL
Dazgwerzad digeriñ Kv. S. 17 (16), 15

Me avat en em ziskouezo dirazoc’h gant mantell ar reizhded,
hag em bo va gwalc'h pa baro ho klod.

Gloria

Kempedenn
Aotrou Doue, C'hwi a ro d'an dud dianket sklêrijenn ho kwirionez
evit ma c'hellint distreiñ war an hent mat ;
grit eta, ni ho ped, da gement hini a zoug an anv a gristen,
treiñ kein da kement tra a ya a enep d’an anv-se,
ha klask gant kalon ar pezh a zere outañ. Dre Jezuz Krist.

Lennadenn gentañ
Lennadenn eus levr an diougan Amos 7, 12-15

Kae, diouganer davet va fobl.
En deizioù-se, 12 e lavaras Amasias da Amos :
«Gweler ! Kae kuit ac'hann ! Tec'h da vro Youda,
kae da zebriñ da vara du-hont da ziouganañ !
13 Met n’eo ket e Betel e kendalc'hi da ziouganañ,
rak ur santual roueel ez eo, 
un Templ eus ar rouantelezh !»
14 Amos a respontas hag a lavaras da Amasas : 
«Me n’on ket un diouganer, na mab Diouganerion ;
me 'zo ur mesaer hag un tailher sikamor.
15 An Aotrou en deus va c'hemeret eus a-drek an tropell, 
an Aotrou eo en deus lavaret din :
"Kae, diougan d’am fobl Israel, 
rak ne ziougani ket a-enep Ti Izaak". »

Salm 85 (84), 9ab-10. 11-12. 13-14
D : Diskouezit dimp, Aotrou, ho trugarez, 
    ha roit dimp ho silvidigezh ! 
9 Me a fell din selaou lavaroù an Aotrou, 
a dra sur eo komzoù a beoc'h a lavaro evit e bobl, evit e dud feal.
10 Ya, tost eo e silvidigezh d'ar re o deus doujañs outañ, 
setu ma teu ar c'hloar da chom war an douar.
11 Gras ha fealded a ya d'en em gaout an eil gant eben, 
reizhder ha peoc'h en em vriata.
12 Ar fealded a ziwano eus an douar, 
hag ar reizhder a stouo eus an neñvoù.
13 An Aotrou a skuilho e vennozh, 
hag an douar a daolo e frouezh.
14 Dirazañ e kerzho ar reizhder, 
hag ar peoc'h da-heul e gammedoù.

Eil lennadenn
Lennadenn eus lizher an Abostol Paol d'an Efeziz         1, 3-14 * 3-10 (Lennadenn verr)

Hon dibabet en deus ennañ a-raok krouidigezh ar bed.

Va breudeur : 3 Ra vo benniget Doue, Tad hon Aotrou Jezuz Krist,
eñ hag en deus hor benniget 
ha roet dimp pep bennozh speredel a holl viskoazh, er C'hrist.
4 Rak hon dibabet en deus ennañ a-ziaraok krouidigezh ar bed,
da vezañ santel ha dinamm dirazañ, er garantez,
5 en ur rakdivizout diwar hor penn e vefemp advibion dezhañ dre Jezuz Krist.

Setu petra eo bet plijet gantañ ober en e vadelezh,
6 evit ma vefe kanmeulet splannder ar c'hras en deus roet dimp en e Vab muiañ-karet,
7 hon eus ennañ dre e wad, an daspren eus hor sklavelezh, 
ar pardon eus hor pec'hedoù.

Sed aze pinvidigezh ar c'hras-se,
8 en deus an Tad skuilhet warnomp gant largentez, e pep furnezh ha skiant,
9 en ur ziskuliañ dimp kevrin e vennantez,
ar mennad madelezhus-se en devoa rakdivizet ennañ e-unan
10 evit e gas da benn pa vefe deuet leunder an amzerioù,
da lavarout eo lakaat ar C'hrist da vezañ penn pep tra hag ennañ adunvaniñ
kement a zo en neñv ha kement a zo war an douar.
11 Er C'hrist, ni ar Yuzevion, a oa bet rak-dibabet da vezañ e lod,
hervez diviz an Hini a gas pep tra war-raok diouzh mennad e youl,
12 evit ma vefe meulet e c'hloar ganimp-ni, 
ar re o deus a-ziaraok goubeizhet er C'hrist.
13 Ennañ, c'hwi ivez, o vezañ selaouet komz ar Wirionez,
keloù mat ho silvidigezh, c'hwi ivez o vezañ kredet,
a zo bet merket evel gant ur siell gant Spered ar c'hrataenn, ar Spered Santel,
14 eñ hag a zo ennomp arrez hon hêrezh,
hag a labour da zieubidigezh ar Bobl en deus Doue gounezet dezhañ e-unan, 
evit meuleudi e c'hloar.

Lidyouadeg d'an Aviel : Alleluia ! Alleluia ! Kv. Ef 1, 17-18
Tad hon Aotrou Jezuz Krist da sklêrijennañ daoulagad hor c'halon,
ma ouezimp pebezh goubeizh a zo en e c'halvedigezh.

Aviel
Pennad eus an Aviel santel hervez Mark 6, 7-13

Kregiñ a ra d’o c’has.

En amzer-se, 7 e c'halvas Jezuz an Daouzek 
hag e krogas d’o c'has daou ha daou en ur reiñ dezho galloud war ar speredoù hudur.
8 Gourc'hemenn a reas dezho chom hep kemerout seurt ebet 
evit an hent, nemet ur vazh hepken ;
tamm bara ebet, sac'h ebet, gwenneg ebet en o gouriz.
9 «Met gwiskañ ur re sandalennoù en o zreid, ha chom hep dougen div sae.»

10 Hag e lavare dezho : «N’eus forzh pelec'h, pa 'z antreot en un ti,
chomit eno betek ma 'z eot kuit eus al lec'h-se.
11 Ha ma 'z eus ul lec'h na vezot ket degemeret ennañ na selaouet gant an dud,
it kuit ac'hano, hag hejit ar poultr a-zindan ho treid en testeni dezho.»
12 Mont kuit a rejont eta hag e prezegent d’an dud kaout keuz d’o fec'hedoù.
13 Diaouloù e-leizh a argasent hag eouliañ a raent kalz a glañvourion hag o fareañ.

Kredo

Pedenn war ar profoù
Taolit ho sell, ni ho ped, Aotrou Doue,
war ar profoù emañ an Iliz o kinnig deoc’h ouzh hoc’h erbediñ,
ha grit d'ho feizidi a zo o vont d’ o resev 
ar c’hras ma kresko diwarno o santelezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 84 (83), 5
Ar golvan zoken a gav ur repu, hag ar wennili un neizh evit he re vihan :
hoc'h aoterioù, Doue ar galloudoù, va roue ha va Doue !
Eürus ar re a zo chom en ho ti : ouzh ho meuliñ da virviken.

Pe : Yn 6, 57
An neb a zebr va c'horf hag a ev va gwad, eme an Aotrou,
a chom ennon ha me ennañ.

Pedenn goude ar C'hevuniañ
P’ hon eus bet hor gwalc’h eus ho tonezon, ni ho ped, Aotrou,
grit ma kresko ennomp, dre zaremprediñ ar c’hevrin-mañ,
frouezh ar silvidigezh. Dre Jezuz Krist.

16 vet SUL
Dazgwerzad digeriñ S. 54 (53), 6.8

Setu ma teu Doue d'am harpañ, an Aotrou eo skoazell nemeti va ene.
A galon vat e profin deoc'h aberzhoù,
hag e kanmeulin hoc’h anv Aotrou, dre ma’z eo mat.

Gloria

Kempedenn
Aotrou Doue, bezit trugarezus e-keñver ho feizidi,
hag en ho madelezh o c’hargit gant donezonoù ho kras,
ma vo birvidik en o c’hreiz ar feiz, ar goubeizh hag ar garitez,
ha ma vint aketus bepred da virout ho kourc'hemennoù. Dre Jezuz Krist.

Lennadenn gentañ
Lennadenn eus levr Yeremia 23, 1-6

Dastum a rin restad va zropell, ha lakaat a rin warno pastored.
1 Gwa ar vesaerion a gas da goll 
hag a stlabez tropell va feurvan, - lavar an Aotrou !
2 Ken da-se eo evel-henn e komz an Aotrou, Doue Israel, 
a-enep ar vesaerion a zle lakaat va fobl war ar peuriñ : 

C'hwi eo hoc'h eus strewet va dañvadezed, 
o argaset hep kemer preder ebet ganto.
Mat ! Me eo a gemero preder, a-enep deoc'h, 
gant fallagriezh hoc'h oberoù - lavar an Aotrou.
3 Ha me a zastumo an nemorant eus va dañvadezed eus an holl vroioù 
e-lec'h m' am bo int argaset, 
hag o lakay da zistreiñ war o zachenn ;
frouezh a daolint ha niverus e teuint da vezañ.
4 Lakaat a rin en o fenn mesaerion 
hag a raio dezho peuriñ ;
n'o devo mui aon ha ne vezint mui strafuilhet, 
ne vo mui dianket hini ebet, - lavar an Aotrou.
5 Setu o tont devezhioù – lavar an Aotrou, 
ma lakain da ziwan da Zavid un egin reizh ;
ren a raio evel roue, ha fur e vo en e oberoù, 
seveniñ a raio ar gwir hag ar reizhded e-barzh ar vro. 
6 En e zeizioù e vo saveteet Youda 
hag e vo Israel o chom en diriskl, 
ha sed an anv a vo roet dezhañ : 
«An Aotrou hor reizhded.»

Salm 23 (22), 1-3. 4. 5. 6
D : An Aotrou eo va fastor, ne ra netra diouer din-me !

Va fastor eo an Aotrou, ne ra netra diouer din-me :
2 war bradeier leton glas em laka da c'hourvez.
Va ren a ra d'an dourioù diskuizhus, 3 da advevaat va ene.
Va bleinañ a ra dre hentoù ar reizhder evit enor e anv.
4 Ha pa gerzhin dre stankenn ar marv, 
n'em bo aon rak droug ebet, c'hwi em c'hichen.
Gant ho pazh hag ho kammell,
a laka dinec'h va ene.
5 Evidon ec'h aozit ur pred a-dal d'am enebourion ;
war va fenn e skuilhit ho c'hwez-vat, va c'halir 'zo leun-barr.
6 Madelezh ha gras a gerzho ganin a-hed deizioù va buhez,
va chomadur a vo ti an Aotrou a-hed an holl amzer.

Eil lennadenn
Lennadenn eus lizher an Abostol Paol d'an Efeziz 2, 13-18

Hennezh eo hor peoc'h, en deus graet eus an daou unan hepken.
Va breudeur : 13 Setu bremañ, en abeg d’ ar C'hrist Jezuz, 
C'hwi hag a oa pell gwezhall,
oc'h deuet da vezañ tost, dre wad ar C'hrist.
14 Rak eñ eo an hini a zo peoc'h evidomp, 
eñ hag en deus graet eus an daou, ur bobl hepken,
en ur zistrujañ moger an disparti, ar gasoni,
15 en ur raskañ en e gorf al Lezenn-se 
gant he dekredoù hag he gourc'hemennoù.

Fellout a rae dezhañ o unaniñ o daou ennañ e-unan,
ober anezho un den nevez, lakaat ar peoc'h da ren kenetrezo,
16 ha goude lakaat an daou-se da vezañ unan e felle dezhañ 
o adunvaniñ gant Doue dre ar Groaz,
en ur lazhañ ennañ e-unan ar gasoni.
17 Ha deuet eo neuze da embann keloù mat ar peoc'h deoc'h-c'hwi hag a oa pell,
evel ar peoc'h ivez d’ar re hag a oa tost.
18 Rak drezañ hon eus hon daou, 
dindan lusk an hevelep Spered, dor-digor davet an Tad.

Lidyouadeg d'an Aviel : Alleluia ! Alleluia ! Kv. Yn 10, 27
Va deñved a selaou va mouezh ;
o anavezout a ran, hag int a zeu war va lerc'h.

Aviel
Pennad eus an Aviel santel hervez Mark 6, 30-34

Edont evel deñved hep pastored.
En deizioù-se, 30 an ebestel oc'h en em vodañ en-dro da Jezuz,
a zanevellas dezhañ kement o devoa graet ha kement o devoa kelennet. 
31 Hag e lavaras dezho :
«Deuit en ho part, c'hwi hoc'h-unan d’ul lec'h distro, ha diskuizhit un tammig.»

Rak kement a dud a veze o vont 
hag o tont ma ne gavent ket zoken amzer da zebriñ o boued.
32 Mont kuit a rejont gant ar vag d’ul lec'h digenvez, en distro.
33 Met gwelet e oant bet o vont kuit,
ha kalz a dud a anavezas doare a gement-se ma teredas ar bobl war droad,
eus an holl gêriadennoù, d’al lec'h ma 'z aent, 
ha ma tegouezhjont ahont en o raok.
34 Evel-se, pa zilestras Jezuz e welas un engroez stank a dud,
ha truez a gemeras outo dre ma oant evel deñved hep mesaer,
hag e stagas da gelenn dezho kalz a dra.

Kredo

Pedenn war ar profoù
Aotrou Doue, gant aberzh ar groaz, hoc'h eus savet,
e-lec'h profadoù liesseurt al Lezenn gozh, an aberzh peurvat ha nemetañ ;
plijet eta ganeoc’h, resev digant ho feizidi deol an aberzh emaint bremañ o kinnig deoc’h,
ha skuilhit ho pennozh warnañ, evel gwezhall war brofoù Abel,
evit ma talvezo da silvidigezh an holl ar pezh emañ pep unan o kinnig deoc'h.
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 111 (110), 4-5
Savet en deus ul lid-eñvor eus e vurzhudoù, na trugarezus ha kuñv eo an Aotrou.
Roet en deus ur vagadurezh d'e dud feal, da virviken en devo soñj eus e Emglev.

Pe : Dsk, 3, 20
Setu m'emaon ouzh an nor ha ma skoan. 
Ma-z eus unan bennak o klevout va mouezh hag o tigeriñ din e zor, 
ec'h antrein d’e gaout hag e koagnin gantañ hag eñ ganin.

Pedenn goude ar C'hevuniañ
Deuit, ni ho pediñ Aotrou Doue, da sikour ho pobl, 
ha d’ar re hoc’h eus maget gant kevrinoù an Neñv, 
roit ar c’hras da zilezel traoù kozh ar bed-mañ evit tremen d’ar vuhez nevez. 
Dre Jezuz Krist.

17 vet SUL
Dazgwerzad digeriñ Kv. S. 68 (67), 6-7. 36

Emañ Doue en e di santel,
d'an hini digenvez e ro Doue un annez da chom ennañ,
Eñ eo a ro nerzh ha galloud d'e bobl.

Gloria

Kempedenn
Aotrou Doue, diwaller an dud a laka o fiziañs ennoc'h,
ha n’eus hepdoc'h netra start, netra santel,
lieskementit evidomp oberoù ho trugarez,
ma c'hellimp, heñchet ha renet ganeoc'h, tennañ hor mad eus madoù 
tremeniat ar bed-mañ en doare da vezañ stag seulabred ouzh ar re na dremenont ket. 
Dre Jezuz Krist.

Lennadenn gentañ
Lennadenn eus an eil levr ar Rouaned 4, 42-44

Debriñ a rejont, hag e vanas.
En amzer-se, 42 un den a zeuas eus Baal-Salisa, 
o tegas d’an den Doue bara preveudioù,
ugent baraenn heiz ha greun en e visac'h, 
hag e lavaras : «Roit d’an dud da zebriñ !»
43 Hag e lavaras e servijer : 
«Penaos e lakain se dirak kant a dud?»
Hag e lavaras Elisa : «Ro d’an dud da zebriñ,
rak lavarout a ra an Aotrou : Debret e vo, hag e vano.»
44 Hag e lakaas dirazo, hag e tebrjont, 
hag e vanas, hervez lavar an Aotrou.

Salm 145 (144), 10-11. 15-16. 17-18
D : Digorit ho torn, Aotrou, ha roit dimp hon gwalc'h. 
10 Hoc'h holl grouadelezh, Aotrou, da ganañ en hoc'h enor, 
hag ho feizidi d'ho pennigo.
11 Ra lavarint splannder ho roueelezh, 
ra ziskleriint ho kalloudegezh.
15 Daoulagad an holl a zo en gortoz, 
da gaout diganeoc'h o magadur e koulz mat.
16 Digeriñ a rit ho torn, 
hag e roit o gwalc'h da gement a vev.
17 Reizh eo an Aotrou en e holl hentoù, 
ha leun a vadelezh en e holl oberoù.
18 Tost emañ an Aotrou da gement hini e bed, 
da gement hini e bed gant fealded.

Eil lennadenn
Lennadenn eus lizher an Abostol Paol d'an Efeziz 4, 1-6

Ur c'horf hepken, un Aotrou hepken, ur feiz hepken, ur vadeziant hepken.
Va breudeur : 1 Hoc'h aspediñ a ran eta, me prizoniad an Aotrou,
da ren ur vuhez dellezek eus ar c'halvidigezh a zo hoc'h hini :
2 gant pep izelegezh, furnezh ha habaskted, 
en em c'houzañvit an eil egile gant karantez,
3 aketus da virout unander ar Spered dre chom liammet er peoc'h.
4 N’eus nemet ur c'horf, nemet ur Spered,
evel kennebeut-all n’eus nemet ur goubeizh ez oc'h bet galvet da vevañ enni.
5 N’eus nemet un Aotrou, ur feiz, ur vadeziant ;
6 n’eus nemet un Doue ha Tad an holl, 
a zo a-us da bep tra, 
a labour dre bep tra hag e pep tra.

Lidyouadeg d'an Aviel : Alleluia ! Alleluia ! Lk 7, 16
Un diouganer bras zo savet en hon touez, deuet eo Doue da weladenniñ e bobl.

Aviel
Pennad eus an Aviel santel hervez Yann 6, 1-15

Lodennañ a reas d'ar re en o gourvez kement ha ma c'houlent.
1 En deizioù-se e tremenas Jezuz en tu all da vor Galilea pe vor Tiberiad.
2 Ur bobl a dud a oa ouzh e heul, 
rak gwelout a raent ar burzhudoù a rae war ar re glañv.
3 Hag o vezañ savet war ar menez, Jezuz a azezas eno gant e ziskibion.
4 Ar Pask, gouel ar Yuzevion, a oa tost.
5 Jezuz eta, o vezañ savet e zaoulagad, 
hag o welout e oa ur bobl a dud o tont etrezek ennañ, a lavaras da Filip : 
«Pelec'h e prenimp bara d’ar re-mañ da zebriñ?»
6 Komz a rae evel-se evit e amprouiñ, 
rak eñ a ouie mat petra edo o vont d’ober.
7 Filip a respontas dezhañ : «Daou c'hant dinerad bara,
ne vezint ket a-walc'h evit m’en devo pep hini un tamm bihan.»
8 Unan eus e ziskibion, Andrev, breur da Simon-Pêr, a lavaras dezhañ :
9 «Amañ ez eus ur c'hrennard a zo gantañ pemp bara heiz ha daou besk,
met petra eo se evit kemend-all a dud?»
10 Neuze Jezuz a lavaras : «Grit d’an dud mont en o gourvez.»
Geot fonnus a oa el lec'h-se ;
hag an dud eta a yeas en o gourvez, 
ur pemp mil bennak a wazed anezho.
11 Jezuz a gemeras ar baraennoù 
hag o vezañ lavaret ur bedenn a drugarez en o roas d’an dud ;
hag en hevelep doare gant ar pesked, kement ha ma karjont.
12 Pan o devoa bet o gwalc'h, e lavaras d’e ziskibion :
«Dastumit an tammoù a zo manet evit nad aio netra da goll.»
13 O dastum a rejont eta ha kargañ diwar ar pemp baraenn heiz,
daouzek panerad a dammoù bet chomet gant ar re o devoa debret.
14 Hag an dud o welout an arouez bet graet gant Jezuz, a lavare :
«Hemañ eo e gwirionez an diouganer a zle dont er bed.»
15 Met Jezuz o c'houzout e oant war-nes dont d’e gemerout evit e lakaat da roue,
en em dennas adarre war ar menez e-unan-penn.

Kredo

Pedenn war ar profoù
Plijet ganeoc'h, Aotrou Doue, degemer ar profoù-mañ deuet dimp diwar ho largentez, ha 
grit ma vo ar c'hevrinoù santel-mañ, lec'h m'emañ ho kras oc'h oberiañ gant galloud, ouzh
hor sikour da santelaat hor buhez war an douar, 
ha ouzh hor ren d'al levenezioù peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 103 (102), 2
O va ene, bennig an Aotrou, ha n' ankounac'ha hini ebet eus e vadoberoù. 

Pe : Mz 5, 7-8
Eürus ar re a zo trugarezus, rak int ivez a vo graet trugarez outo.
Eürus ar re a zo glan a galon, rak int a welo Doue.

Pedenn goude ar C'hevuniañ
Kemeret hon eus perzh, Aotrou Doue,
er Gevrinenn doueel o kounaat evit atav Diouzañv ho Mab,grit eta, ni ho ped, ma talvezo 
d'hor silvidigezh an donezon-mañ,
roet dimp gantañ e-unan en e garantez hep par. Eñ a vev.

18 vet SUL 
Dazgwerzad digeriñ S. 70 (69), 2.6

O Doue, aketit d’am gwarediñ ; o Aotrou deuit dillo d'am skoazellañ.
C’hwi eo va skoazell ha va dieuber, Aotrou na zaleit ket.

Gloria

Kempedenn
Bezit skoazell ho kwizion, Aotrou,
ha skuilhit bepred ho madelezh war ar re a zo ouzh ho pediñ,
ha peogwir ez eo o c’hlod Ho kaout da grouer ha da rener,
ratreit enno ar pezh hoc’h eus krouet, 
ha mirit goude-se ar pezh ho po ratreet. Dre Jezuz Krist.

Lennadenn gentañ
Lennadenn eus levr an Ermaeziadeg 16, 2-4. 12-15

Me a ray glaviañ warnoc'h bara eus an neñv.
En deizioù-se, 2 e c'hrozmolas holl gumuniezh mibion Israel 
enep Moizez hag enep Aaron er gouelec'h.
3 Hag e lavare dezho mibion Israel : 
«A ! mar bijemp bet marvet dre zorn an Aotrou e Bro-Egipt,
azezet e-kichen ur gaoteriad kig, o tebriñ boued hor gwalc'h !
Met hon degaset ac'h eus d’ar gouelec'h-mañ, 
evit lakaat da vervel an holl gevredigezh-mañ gant an naon.» 
4 Hag e lavaras an Aotrou da v/Moizez : 
«Ez an da c'hlaviañ deoc'h bara eus an neñvoù,
hag e yelo an dud da serriñ kont un deiz bemdez,
hag ez arnodin hag-eñ e kerzhont em lezenn pe nann.

 12 Klevet em eus grozmoloù mibion Israel ; komz outo da lavarout :
D’abardaez e tebrot kig, ha da veure ho po ho kwalc'h a vara, 
hag e ouiot eo me an Aotrou, ho Toue.»

13 Ha d’abardaez e savas klujiri, a c'holoas ar c'hamp, 
ha d’ar beure e oa ur gwiskad glizh en-dro d’ar c'hamp. 
14 Hag e savas ar gwiskad glizh,
hag e voe, war c'horre ar gouelec'h, tanav, 
ur gwelead tanav, evel rev war an douar.
15 Hag o welout se, ha mibion Israel da lavarout an eil d’egile : 
«Mann hou?» eleze : Petra eo? rak ne ouient ket petra e oa.
Hag e lavaras Moizez dezho : 
«Sed ar bara en deus roet an Aotrou deoc'h da voued.

Salm 78 (77), 3 ha 4bc. 23-24. 25 ha 54
D : Bara an neñv en deus roet dezho an Aotrou !
3 Ar pezh hon eus klevet ha desket, 
ar pezh o deus danevellet dimp hon tadoù, 
4 en diskleriañ a raimp d'ar rummad da zont 
 taolioù-kaer an Aotrou hag e c'halloudegezh.
23 Gourc'hemenn a reas neuze ouzh koabrennoù an nec'h, 
ha digeriñ a reas dorioù an neñvoù ; 
24 lakaat a reas da c'hlaviañ warno ar Manna da vevañs, 
reiñ a reas dezho gwinizh an neñvoù.
25 An den a zebras bara an Aeled galloudek ; 
o gwalc'h a vagadurezh o devoe digant Doue.
54 O degas a reas d'un douar santel, 
betek ar menez-se bet gounezet gant e zorn dehou.

Eil lennadenn
Lennadenn eus lizher an Abostol Paol d'an Efeziz 4, 17. 20-24

Gwiskañ an den nevez a zo bet krouet diouzh Doue.

Va breudeur : 17 Kement-mañ a lavaran deoc'h hag a destenian a-berzh an Aotrou :
arabat deoc'h bevañ mui-ken evel ma ra ar Baganed e diboellegezh o spered.
20 Evidoc'h avat, n’eo ket evel-se hoc'h eus desket ez eo ar C'hrist,
21 da vihanañ mard eo bet prezeget deoc'h en e anv 
ur gelennadurezh heñvel-mat ouzh gwirionez Jezuz,
22 da c'houzout eo e tleit dilezel ho stumm kentañ da vevañ,
dilezel diwarnoc'h an den kozh aet da vrein gant e c'hoantegezhioù touellus ;
23 met en em neveziñ a spered hag a soñj, 
24 ha gwiskañ warnoc'h an Den nevez a zo bet krouet diouzh skeudenn Doue
er reizhder hag er santelezh hervez ar wirionez.

Lidyouadeg d'an Aviel : Alleluia ! Alleluia ! Mz 4, 4b
N’eo ket diwar vara hepken e vevo an den,
met diwar gement a zeu eus genoù Doue.

Aviel
Pennad eus an Aviel santel hervez Yann 6, 24-35

Neb a zeu davedon n'en devo ket naon, ha neb a gred ennon n'en devo ket sec'hed.
24 En amzer-se pa welas an engroez n’edo ket Jezuz eno nag e ziskibion,
e pignjont er bagoù hag e teujont betek Kafarnaoum o klask Jezuz.
25 Hag o vezañ e gavet en tu all d’ar mor, e lavarjont dezhañ : 
«Rabbi, pegoulz out deuet amañ?»
26 Ha Jezuz da respont : 
«E gwirionez, e gwirionez, me 'lavar deoc'h ;
va c'hlask a rit neket o vezañ m’hoc'h eus gwelet arouezioù,
met o vezañ m’hoc'h eus debret eus ar baraennoù ha m’hoc'h eus bet ho kwalc'h.
27 Labourit neket evit ar vagadurezh a ya da goll,
met evit an hini a bad betek ar vuhez peurbadel,
an hini a vezo roet deoc'h gant Mab an Den ;
rak eñ eo an hini en deus an Tad, Doue, e verket gant e siell !»
28 Lavarout a rejont eta dezhañ : 
«Petra 'zo d’ober evit seveniñ oberoù Doue?»
29 Jezuz a respontas dezho en ur lavarout : 
«Homañ eo oberenn Doue, krediñ en hini en deus kaset.»
30 Neuze e lavarjont dezhañ :
«Peseurt arouez eta a rez evit ma welimp ha ma kredimp ennout? Peseurt oberenn a rez?
31 Hon tadoù o deus debret ar manna er gouelec'h, hervez m’eo skrivet :
Roet en deus dezho da zebriñ ur bara eus an neñv.»
32 Jezuz a lavaras dezho : «E gwirionez, e gwirionez,
n’eo ket Moizez en deus roet deoc'h ar bara eus an neñv, 
met va Zad eo a ro deoc'h ar bara eus an neñv, an hini gwirion.
33 Rak bara Doue eo an hini a ziskenn eus an neñv hag a ro buhez d’ar bed.»
34 Lavarout a rejont dezhañ : «Aotrou, ro dimp bepred ar bara-se.»
35 Jezuz a respontas dezho : «Me eo bara ar vuhez. 
An hini a zeu d’am c'haout, n’en devo ket naon ken, 
hag an hini a gred ennon n’en devo sec'hed biken ken.

Kredo

Pedenn war ar profoù
En ho trugarez, Aotrou, plijet ganeoc’h santelaat ar profoù-mañ,
ha degemer profadenn seurt aberzh speredel 
a ra ac’hanomp ur brofadenn beurbadus evidoc’h. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Fur 16, 20
Roet hoc’h eus dimp, Aotrou, ar bara deuet eus an neñv,
a zo ennañ pep plijadurezh hervez blizidigezh pep unan. 

Pe : Yn 6, 35
Me eo bara ar vuhez, eme an Aotrou ;
an neb a zeu davedon n'en devo ket naon ken ;
hag an neb a gred ennon, sur, n'en devo mui sec'hed biken.

Pedenn goude ar C'hevuniañ
Ar re a nevesait gant donezonoù an Neñv, 
Aotrou, bezit bepred ganto evit ho skoazellañ, 
ha pa n'ehanit ket da gaout damant dezho,
grit ma vint dellezek eus ar silvidigezh peurbadel. Dre Jezuz Krist.

 

19 vet SUL
Dazgwerzad digeriñ Kv. S. 74 (73), 20.19.22.23

Taolit pled, Aotrou, ouzh hoc’h emglev ;
buhez ho peorion n'ankounac’hait ket da viken.
Savit, Aotrou, ha difennit ho preud ;
na rit ket skouarn vouzar ouzh galvadenn ar re ho klask.

Gloria

Kempedenn
Doue hollc'halloudek ha peurbadel,
C'hwi hag a gredomp lavarout deoc’h hon Tad, dindan awen ar Spered Santel, 
lakait da vat en hor c'halonoù spered an advaberezh a ra ac'hanomp gwir vugale deoc'h, 
evit ma vimp dellezek da gaout perzh en hêrezh grataet. Dre Jezuz Krist.

Lennadenn gentañ
Lennadenn eus levr kentañ ar Rouaned 19, 4-8

Kerzhout a reas gant nerzh ar boued-se betek menez Doue.
En deizioù-se, 4 e kerzhas Elia er gouelec'h, un devezh hent,
hag ez erruas da azezañ dindan ur vanalenn,
hag e hetas dezhañ e-unan ar marv, lavarout a rae :
«Trawalc'h bremañ, Aotrou ! kemer va buhez, 
rak ned on ket gwelloc'h eget va zadoù.»
5 Hag e c'hourvezas, hag e kouskas dindan ar bod-banal.

Ha setu un ael da stekiñ outañ ha da lavarout dezhañ : «Sav ! Debr !»
6 Hag e sellas, hag e oa, e-harz e benn,
ur gouignenn (pobet) war an oaled hag ur picherad dour.
Hag e tebras hag ec'h evas, hag ec'h adc’hourvezas.
7 Hag ez addeuas ael an Aotrou un eil gwezh,
hag e stokas outañ hag e lavaras : 
«Sav ! debr ! rak re hir eo evidout ar veaj.»
8 Hag e savas, debras, evas hag eas, kennerzhet gant ar boued-se,
daou-ugent devezh ha daou-ugent nozvezh, betek menez Doue, an Horeb.

Salm 34 (33), 2-3. 4-5. 6-7. 8-9
D : Tañvait ha gouezit pegen kuñv eo an Aotrou. 

Bennigañ a rin an Aotrou e pep amzer,
dalc'hmat e vezo e veuleudi em genou.
3 Rak en Aotrou emañ klod va ene, 
ra glevo, ra vo laouen an dud vihan.
4 Kanmeulit ganin braster an Aotrou, 
holl a-gevret, enoromp uhelder e anv.
5 Klasket em eus an Aotrou ha va selaouet en deus, 
eus va holl spontoù en deus va dieubet.
6 Sellit outañ ha sklêrijennet e vezot, 
ha n'ho po ket da ruziañ gant ar vezh.
7 Galvadenn ar paour, an Aotrou he selaou, 
hag eus e holl ankenioù en tenn.
8 Ael an Aotrou a zo o kampiñ en-dro
d'e zoujerion evit o dieubiñ.
9 Tañvait ha gwelit pegen kuñv eo an Aotrou ; 
eürus an den en em c'houdor ennañ.

Eil lennadenn
Lennadenn eus lizher an Abostol Paol d'an Efeziz 4, 30-5, 2

Kerzhit er garantez, evel ar C'hrist.
Va breudeur :
30 Na c'hlac'harit ket Spered Santel Doue oc'h bet merket 
gant e siell a-benn Deiz an Daspren.
31 Pep c'hwervoni, buanegezh pe gounnar,
pep safar pe gunujenn a zo da dennañ kuit eus ho touez,
evel kement seurt fallagriezh a zo.
32 Hogen bezit madelezhus, trugarezus an eil e-keñver egile,
pardonit an eil d’egile 
evel m’en deus Doue ivez pardonet deoc'h-C'hwi er C'hrist.
1 Kemerit skouer war Zoue, evel e vugale muiañ-karet :
2 ha kerzhit en hent ar garantez,
hervez ar garantez-se en deus bet ar C'hrist 
en ho keñver paz eo en em roet evidoc'h d’ar marv,
oc'h en em brofañ da aberzh a c'hwez-vat da Zoue.

Lidyouadeg d'an Aviel : Alleluia ! Alleluia ! Yn 6, 51

Me eo ar bara bev diskennet eus an neñv, eme an Aotrou.
An neb a zebro eus ar bara-se, a vevo da viken.

Aviel
Pennad eus an Aviel santel hervez Yann 6, 41-51

Me eo ar bara bev a zo diskennet eus an neñv.
En amzer-se e 41 c'hrozmole ar Yuzevion diwar e benn, dre m’en devoa lavaret :

«Me eo ar bara diskennet eus an neñv.» 
42 Hag e lavarent : «Ha n’eo ket hennezh eo Jezuz, mab Jozef, 
a anavezomp mat e dad hag e vamm?

Penaos e lavar bremañ : Diskennet on eus an neñv?»
43 Jezuz a respontas hag a lavaras dezho : 
«Na c'hrozmolit ket etrezoc'h.
44 Den ebet ne c'hell dont davedon 
nemet sachet e vefe gant an Tad en deus va c'haset,
ha me en adsavo a varv da vev d’an deiz diwezhañ.
45 Skrivet eo er Brofeded : Holl e vezint kelennet gant Doue.
Kement hini a selaou an Tad 
hag a zesk digantañ a zeu davedon.
46 N’eo ket en divije unan bennak gwelet an Tad ;
nemet an hini a zo o tont eus Doue, 
hennezh hepken en deus gwelet an Tad.
47 E gwirionez, e gwirionez, me a lavar deoc'h : 
an hini a gred en deus ar vuhez peurbadel.
48 Me eo bara ar vuhez. 
49 Ho tud kozh o deus debret ar manna er gouelec'h hag a zo marvet.
50 Evel-henn emañ ar bara a ziskenn eus an neñv, 
ma ne varv ket an hini a zebr dioutañ.
51 Me eo ar bara bev a zo diskennet eus an neñv.
An neb a zebro eus ar bara-se, a vevo da viken ; 
hag ar bara a roin eo va c'horf evit buhez ar bed.»

Kredo

Pedenn war ar profoù
Plijet ganeoc'h, Aotrou Doue, degemer profoù hoc'h Iliz hag hoc'h eus, 
C’hwi hoc’h-unan, roet dezhi en ho trugarez, da ginnig deoc'h, hag a droit, 
dre nerzh ho kalloud, e kevrin hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 147 (146-147), 12. 14
Doug klod d'an Aotrou, Jeruzalem, da vagañ a ra gant flour ar gwinizh.

Pe : Yn 6, 51
“ Ar bara a roin, eme an Aotrou, eo va c'horf roet evit buhez ar bed. ”

Pedenn goude ar C'hevuniañ
Ar C’hevuniadur hon eus graet, Aotrou, en ur resev ho Kevrinenn,
ra dalvezo dimp da vezañ salvet
ha da vezañ startaet e sklêrijenn ho kwirionez. Dre Jezuz Krist.

20 vet SUL
Dazgwerzad digeriñ S. 84 (83), 10-11

C'hwi, hon diwallour, gwelit, o Doue, ha sellit ouzh ho Krist. 
Gwelloc'h un deiz hepken en ho porzhioù, eget mil devezh e lec'h all.

Gloria

Kempedenn 
Aotrou Doue, C’hwi hag hoc’h eus aozet evit ar re ho kar madoù 
na c’hell ket al lagad gwelout, skuilhit tan ho karantez en hor c'halon, 
evit m'ho karimp e pep tra ha dreist pep tra,
en doare ma c'hounezimp an eürusted a c'hratait 
hag a zo en tu all da bep c'hoantegezh. Dre Jezuz Krist.

Lennadenn gentañ
Lennadenn eus levr ar C’hrennlavarioù 9, 1-6

Debrit va bara, hag evit ar gwin am eus mesket evidoc'h.
1 Ar furnezh he deus savet un ti dezhi he-unan
Ha kizellet ar seizh kolonenn anezhañ ;
2 Lidlazhet he deus he loened, mesket he gwin, 
Ha kempennet he zaol-pred.
3 Kaset he deus he mitizhion
Da youc'hal eus lein uhelennoù-kêr :
4 D'an neb a zo eeun da antren amañ !
Ha lavarout a ra d'an neb a zo diskiant :
5 Deus, debr eus va bara, 
Hag ev eus ar gwin am eus mesket !
6 Dilez ar sotoni hag e vevi, 
Ha kerzh eeun en hent ar skiant-vat !

Salm 34 (33), 2-3. 10-11. 12-13. 14-15
D : Tañvait ha gouezit pegen kuñv eo an Aotrou. 
2 Bennigañ a rin an Aotrou e pep amzer,
dalc'hmat e vezo e veuleudi em genou.
3 Rak en Aotrou emañ gloar va ene, 
ra glevo, ra vo laouen an dud vihan.
10 Doujit an Aotrou, C'hwi holl e dud santel, 
rak n’eus diouer ebet d’ar re en douj.
11 An dud a lorc'h a ya da baour ha da gaout naon, 
ar re a glask an Aotrou n'eus evito diouer ebet.

12 Deuit, mibion, va selaouit, 
deskiñ a rin deoc'h doujañs an Aotrou.
13 Pehini eo an den a gar ar vuhez, 
a c'hoanta bevañ deizioù a eurvad?
14 Diwall da deod diouzh an droug, 
da vuzelloù diouzh ar c'homzoù gaouiat.
15 En em zistro diouzh ar gwall evit ober ar mad, 
klask ar peoc'h ha kerzh war e lerc'h.

Eil lennadenn
Lennadenn eus lizher an Abostol Paol d'an Efeziz 5, 15-20

Komprenit pehini eo mennantez Doue.
Va breudeur : 15 Taolit pled mat eta penaos en em renit ;
na vo ket evel tud diboell, met evel tud fur, 
16 o tennañ gounid eus an amzer a ren ; 
rak deizioù fall a zo.
17 En abeg da se na vezit ket diskiant, 
met anavezit petra eo bolontez an Aotrou.
18 Arabat deoc'h en em vezviñ gant gwin ; 
rak hemañ zo gadaliezh ennañ :
met er c'hontrol bezit leun eus ar Spered.
19 Displegit kenetrezoc'h salmoù, meulganoù, kanaouennoù santel ;
meulit ha lidit an Aotrou a-greiz ho kalon ; 

20 bepred hag evit pep tra, dougit bennozh da Zoue an Tad, 
en anv hon Aotrou Jezuz Krist.

Lidyouadeg d'an Aviel : Alleluia ! Alleluia !. Yn 6, 56
An hini a zebr va c'horf hag a ev va gwad 
a chom ennon ha me ennañ, eme an Aotrou. 

Aviel
Pennad eus an Aviel santel hervez Yann 6, 51-58

Gwir vagadur eo va c'horf ha gwir evaj va gwad.
En amzer-se e lavaras Jezuz d'ar bobl : 
51 Me eo ar bara bev a zo diskennet eus an neñv.
An neb a zebro eus ar bara-se, a vevo da viken ;
hag ar bara a roin eo va c'horf evit buhez ar bed.»
52 Tabutal a rae neuze ar Yuzevion kenetrezo en ur lavarout :
«Penaos e c'hell hemañ reiñ e gorf dimp da zebriñ?»
53 Lavarout a reas Jezuz dezho : 
«E gwirionez, e gwirionez, me a lavar deoc'h :
mar ne zebrit ket korf Mab an Den, ha mar n’evit ket e wad, 
n’ho pezo ket ar vuhez ennoc'h.

54 An neb a zebr va c'horf hag a ev va gwad en deus buhez peurbadel ;
ha me en dasorc'ho d’an deiz diwezhañ.
55 Rak va c'horf a zo magadurezh wirion ha va gwad evaj gwirion.
56 An hini a zebr va c'horf hag a ev va gwad a chom ennon ha me ennañ.
57 Evel m’en deus va Zad hag a zo bev, va c'haset, hag evel ma vevan dre an Tad,
evel-se an neb am debro, a vevo eñ ivez drezon-me.
58 Evel-se emañ ar bara diskennet eus an neñv.
N’emañ ket evel an hini o deus debret ho tadoù 
ha n’en deus ket miret outo da vervel ;
an neb a zebro eus ar bara-mañ a vevo da virviken.»

Kredo

Pedenn war ar profoù
Plijet ganeoc'h, Aotrou Doue, degemer hor profoù
a reomp ganto un eskemm klodus :
rak, diwar ginnig ar pezh a zo bet roet dimp ganeoc'h,
ez eo C'hwi hoc'h-unan a resevimp. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 130 (129), 7
Gant an Aotrou Doue emañ an drugarez,
hep muzul e teu dimp e silvidigezh.

Pe : Yn 6, 51-52
Me eo ar bara bev diskennet eus an neñv, eme an Aotrou.
An neb a zebro eus ar bara-mañ a vevo da viken.

Pedenn goude ar C'hevuniañ
Dre ar c’hevrinoù-mañ, Aotrou, ez omp deuet da vezañ perzhidi e madoù ar C’hrist, ha 
bremañ e aspedomp ho madelezh d’hon lakaat da vezañ heñvel outañ adalek an douar-
mañ evit dellezout ivez bezañ unanet outañ en neñvoù. Dre Jezuz Krist.

21 añ SUL
Dazgwerzad digeriñ Kv. S 86 (85), 1-3

Troit ho skouarn, Aotrou ; respontit din.
Saveteit, o va Doue, ho servijer, pa fizian ennoc'h.
Truez ouzhin, Aotrou, rak davedoc’h e c’halvan a-hed an deiz.

Gloria

Kempedenn
Aotrou Doue, C'hwi hag a laka e kalon an holl feizidi an hevelep c’hoantadenn, 
grit d’ho pobl karout ar pezh a c’hourc’hemennit ha c'hoantaat ar madoù a c'hratait,
evit ma vo, e-kreiz kemmadurioù ar bed-mañ, 
stag mat hor c’halonoù lec’h m’emañ ar wir levenez. Dre Jezuz Krist.

Lennadenn gentañ
Lennadenn eus levr Josoua 24, 1-2a.15-17. 18b

Servijañ a raimp an Aotrou, rak Eñ eo hon Doue.
En deizioù-se, 1 e vodas Josoua holl veuriadoù Israel e Sichem,
hag e c'halvas kozhidi Israel, e bennoù, e varnerion, e skribed, 
hag en em zalc'hjont dirak Doue. 
2 Hag e lavaras Josoua d’an holl Bobl :
15 «Mard eo fall ouzh ho taoulagad servijout an Aotrou, 
dibabit hiziv piv a servijot,
pe an doueoù a servije ho tadoù en tu all d’ar stêr,
pe doueoù an Amoriz emaoc'h o chom war o douar.
Hogen, me ha va ziegezh, ni a servijo an Aotrou.»
16 Hag e respontas ar Bobl en ur lavarout :
«Disakr e vefe dimp dilezel an Aotrou ha servijout doueoù all,
17 rak an Aotrou, hon Doue, eo en deus hor savet, ni hag hon tadoù,
eus Bro-Egipt, eus an ti-sklaved, 
ha graet dirazomp an arouezioù bras-se,
hag hon diwallet en holl hentoù ma kerzhemp enno,
e-touez an holl bobloù ma tremenemp en o zouez.
18 b Ni ivez a servijo an Aotrou : eñ eo hon Doue !»

Salm 34 (33), 2-3. 16-17. 18-19. 20-21. 22-23
D : Tañvait ha gouezit pegen kuñv eo an Aotrou. 
2 Bennigañ a rin an Aotrou e pep amzer,
dalc'hmat e vezo e veuleudi em genou.
3 Rak en Aotrou emañ gloar va ene, 
ra glevo, ra vo laouen an dud vihan.
16 Hogen war an dud reizh e par daoulagad an Aotrou, 
hag e zivskouarn a glev o garmadennoù.
17 Rak an Aotrou a dro e selloù enep an drougoberourion, 
evit raskañ a-ziwar an douar an eñvor anezho.
18 Huchal a reont, hag o selaou a ra an Aotrou, 
o dieubiñ a ra eus o holl enkrezioù.
19 Tost emañ an Aotrou d'ar re brevet o c'halonoù, 
ar speredoù mantret, o salviñ a ra.
20 Poanioù e-leizh en devez an den reizh, 
met diouto holl e vezo dieubet gant an Aotrou.
21 An Aotrou a ra gward war e holl eskern, 
ne vo torret hini ebet anezho.
22 An drougiezh a gas an den fall d'ar marv, 
kastizet e vezo enebourion an den reizh.
23 Met an Aotrou a zieub e servijerion, 
nann, ne vo ket droukskoet an neb en em repu ennañ.

Eil lennadenn
Lennadenn eus lizher an Abostol Paol d'an Efeziz 5, 21-32

Ar Gevrinenn -mañ a zo bras, hini ar C'hrist hag an Iliz.
Va breudeur : 21 Bezit sentus an eil ouzh egile dre zoujañs evit ar C'hrist.
22 Ar gwragez ouzh o fried evel ouzh an Aotrou.
23 Rak ar gwaz eo penn ar wreg, evel ar C'hrist eo penn an Iliz, 
eñ hag a zo salver e Gorf.
 24 Evel eta ma 'z eo an Iliz sujet d’ ar C'hrist,
evel-se ar gwragez ivez a zle bezañ sujet d’o fried e pep tra.
25 Ha C'hwi, gwazed, karit ho kwreg, evel ar C'hrist en deus karet e Iliz,
hag en em roet e-unan d’ar marv eviti,
26 evit he santelaat hag he glanaat dre vadeziant an dour a-gevret gant ar gomz.
27 Fellout a rae dezhañ lakaat e-unan an Iliz-se d’en em ziskouez dirazañ,
leun a splannder, hep namm ebet, na roufenn, 
na netra a seurt-se, met santel ha dibec'h.
28 Setu aze penaos e tle ar wazed karout o gwragez, evel o c'horf o-unan.
An neb a gar e wreg en em gar e-unan.
29 N’eus den ebet en divije biskoazh kasaet e gorf ;
met pep unan er c'hontrol er mag, 
a ra war e dro, evel ma ra ar C'hrist evit e Iliz.
30 Hag-eñ n’omp ket izili e gorf?
31 En abeg da se e kuitaio ar gwaz e dad hag e vamm 
evit en em stagañ ouzh e wreg,
ha ne vo ken anezho o daou nemet ur c'horf hepken.
32 Bras eo ar c'hevrin-se, 
ya, me 'lavar ez eo bras e-sell eus ar C'hrist hag eus e Iliz.

Lidyouadeg d'an Aviel : Alleluia ! Alleluia ! Kv. Yn 6, 63c. 68c
Ho komzoù, Aotrou, zo spered ha buhez : 
kemennad ar vuhez peurbadel zo ganeoc’h.

Aviel
Pennad eus an Aviel santel hervez Yann 6, 60-69

Da biv ez afemp ? Ganit emañ komzoù ar vuhez peurbadel.
En amzer-se en devoa Jezuz lavaret ar c'homzoù-se er sinagogenn e Kafarnaoum.
60 Kalz avat eus e ziskibion diwar e glevout a lavaras :
«Tenn eo ar gomz-se, piv a c'hell he c'hlevout?»
61 Met Jezuz o c'houzout ennañ e-unan e c'hrozmole e ziskibion 
diwar-benn an dra-se, a lavaras dezho : «Ur skoilh evidoc'h eo kement-se?
62 Mar gwelfec'h eta Mab an Den o pignat d’al lec'h ma 'z edo diagent...
63 Ar spered eo a ro ar vuhez ; ar c'horf ne dalv ket. 
Ar c'homzoù am eus lavaret deoc'h a zo spered hag a zo buhez.
64 Met en ho touez ez eus hiniennoù ha na gredont ket.»

Rak gouzout a rae Jezuz adalek ar penn kentañ, 
pere a oa ar re na gredent ket, ha piv a oa an hini a zlee e werzhañ. 

65 Ha lavarout a rae : «Setu perak em eus lavaret deoc'h ne c'hell nikun dont davedon,
mar n’eo ket roet dezhañ gant va Zad.»
66 Diwar neuze, kalz eus e ziskibion a yeas war o c'hiz hag a baouezas da vont gantañ.
67 Jezuz a lavaras eta d’an Daouzek : 
«Ha C'hwi ivez, ha ne fell ket deoc'h mont kuit?»
68 Respont a reas Simon-Pêr dezhañ : «Aotrou, da gaout piv ez afemp?
Komzoù ar vuhez peurbadel a zo ganit.
69 Evidomp-ni hon eus kredet hag anavezet ez out-te ar Sant eus Doue.»

Kredo

Pedenn war ar profoù
Aotrou, dre an aberzh unel kinniget ur wezh evit mat
hoc'h eus graet, gant an dud dasprenet, pobl hoc’h advibion ;
plijet ganeoc’h, en ho madelezh, reiñ an unaniezh hag ar peoc'h d’hoc'h Iliz. 
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 104 (103), 13-15
Gant frouezh hoc'h oberoù, Aotrou, e vez leuniet an douar.
Lakaat a rit an douar da reiñ ar bara hag ar gwin a laouena kalon an den.

Pe : Kv. Yn 6, 54
An neb a zebr va c'horf hag a ev va gwad en deus ar vuhez peurbadel,
eme an Aotrou, ha me en dasorc'ho d'an deiz diwezhañ.

Pedenn goude ar C'hevuniañ 
Ni ho ped, Aotrou, grit ma teuio ho trugarez d'hor pareañ da vat, 
ha teurvezit hon lakaat bepred da wellaat, en doare ma c'hellimp plijout deoc'h e pep tra. 
Dre Jezuz Krist.

22 vet SUL
Dazgwerzad digeriñ  S. 86 (85), 3. 5

Truez ouzhin, Aotrou, war-zu ennoc'h e hopan a-hed an deiz ;
rak C'hwi, Aotrou, a zo mat ha pardonus, ha leun a vadelezh evit ar re ho kalv.

Gloria

Kempedenn 
Doue galloudus, diganeoc'h e teu pep donezon peurvat :
skuilhit eta en hor c'halonoù ar garantez evit hoc'h anv ;
magit ennomp ar pezh a zo mat dre greskiñ en hor c’hreiz an deoliezh wirion ;
ha beilhit gant madelezh war ar pezh a zo bet maget seulabred ganeoc’h evit en mirout.
Dre Jezuz Krist.

Lennadenn gentañ
Lennadenn eus levr an Adlezenn 4, 1-2. 6- 8

N'hoc'h eus netra da astenn ouzh ar pezh a lavaran deoc'h. Mirit gourc'hemennoù an Aotrou.
Evel-henn e komze Moizez ouzh pobl Israel :
1 Ha bremañ, Israel, sent ouzh ar reolennoù ha setañsoù 
am eus desket deoc'h heuliañ evit bevañ 
ha mont da berc'hennañ ar vro emañ an Aotrou, Doue ho tadoù, o reiñ deoc'h.
2 Na lakait netra war ar pezh a c'hourc'hemennan deoc'h, 
ha na grennit kennebeut diouto,
en ur virout gourc'hemennoù an Aotrou, ho Toue, am eus kemennet deoc'h.
6 O mirit hag o heuilhit, se a vo ho furnezh,
ho poell ouzh daoulagad ar pobloù a glevo an holl reolennoù-mañ 
hag a lavaro : Ya, ur Bobl fur ha poellek eo ar Bobl vras-se !
7 Rak petore pobl vras he deus doueoù tost dezhi 
evel an Aotrou, hon Doue, bewezh m’en pedomp?
8 Ha petore poblad vras he deus reolennoù ha setañsoù reizh
evel an holl lezennoù am eus lakaet dirazoc'h hiziv?

Salm 15 (14) 2-3a. 3cd-4ab. 5
D : Aotrou, piv a vo o chom en ho teltenn ?
1 Aotrou, piv a vo degemeret en ho teltenn?
2 An hini a gerzh en hent dinamm hag a zo reizh e oberoù, 
a soñj ar wirionez en e galon,
3 ha na lez ket e deod da zroukkomz.

An hini na ra ket gaou d'e nesañ, 
na daol ket dismegañs war e amezeion.
4 An hini a sell an den fall evel disprizus,
met a enor an dud a zoujañs Doue.

An den na dorr ket e ledoued, zoken ma teu da goll diwarnañ, 
5 na brest ket arc'hant evit kaout gounid,
na zegemer ket profoù a-enep an den digablus.
An hini en em ren evel-se, ne vo distroadet morse.

Eil lennadenn
Lennadenn eus lizher Jakez 1, 17-18. 21b-22. 27

Bezit oberourion ar gomz.
Va breudeur dreist-karet : 
17 Pep gras dispar ha pep donezon peurvat a zo eus an nec'h 

hag a ziskenn eus Tad ar gouleier, 
na gaver ennañ kemmadenn ebet na skeud a neuennadur.
18 Hor ganet en deus hervez e vennantez, dre ar gomz a wirionez
evit ma vezimp evel ar c'hentañ frouezh eus e grouadurioù.

21 Neuze goude disteurel pep loustoni ha restad a fallagriezh,
resevit a galon frank ar Gomz a zo bet imboudet ennoc'h
hag he deus ar galloud da salviñ hoc'h eneoù.
22 Deuit da vezañ oberourion ar Gomz ; 
ha n' eo ket selaouerion hepken,
ar pezh a vefe en em douellañ hoc'h-unan.

 27 Ar relijion glan ha dinamm dirak Doue an Tad eo houmañ :
Reiñ sikour d'an emzivaded ha d'an intañvezed en o reuzeudigezh,
hag en em virout digailhar diouzh lastez ar bed-mañ.

Lidyouadeg d'an Aviel : Alleluia ! Alleluia ! Jk 1, 18
Hor ganet en deus hervez e vennantez, dre ar gomz a wirionez,
evit ma vezimp evel ar c'hentañ frouezh eus e grouadurioù.

Aviel
Pennad eus Aviel santel hervez Mark 7, 1-8. 14-15. 21- 23

O tilezel gourc'hemenn Doue, e talc'hit da hengoun an Aotrou.
1 En amzer-se, en em zastumas en-dro da Jezuz
ar Farizianed hag hiniennoù eus ar Skribed deuet eus Jeruzalem.
2 O welout darn eus e ziskibion o kemerout o fred gant o daouarn dic'hlan,
da lavarout eo hep bezañ o gwalc'het, e kavent abeg enno.
3 Rak ar Farizianed hag an holl Yuzevion ne zebront ket o boued
hep bezañ gwalc'het ervat o daouarn, stag ma 'z int ouzh Hengoun ar Re Gozh ;
4 ha pa zeuont en-dro diwar al leurgêr, 
ne zebront ket hep bezañ strinket dour warno o-unan ;
ha kalz traoù all a zo c'hoazh a viront hervez an Hengoun :
gwalc'hadurioù an hanafoù, ar podoù, al listri-arem.
5 Goulenn a reas eta ar Farizianed hag ar Skribed outañ :
«Perak ne vir ket da ziskibion-te Hengoun ar Re Gozh,
pa gemeront o fredoù gant o daouarn dic'hlan?» 
6 Respont a reas dezho :
«Brav-kenañ en deus diouganet Izaia diwar ho penn, 
pilpouzed ma 'z oc'h, p’en deus skrivet : 

Ar bobl-mañ am enor gant he muzelloù, 
met he c'halon a zo mil-bell diouzhin ;
7 un aner eo an doujañs a ziskouezont din pa gelennont
ur gelennadurezh a zo gourc'hemennoù a-berzh an dud.
8 Lezel a rit gourc'hemennoù Doue a-gostez evit mirout Hengoun an dud.»
14 Hag o vezañ galvet adarre ar bobl davetañ e lavare dezho : 
«Va selaouit holl ha komprenit !
15 N’eus netra a-ziavaez d’an den a gement a c'hell 
e lakaat dic'hlan en ur antren ennañ ;
hogen ar pezh a zeu er-maez eus an den eo an hini a laka dic'hlan an den.
16 Neb en deus divskouarn da glevout, ra glevo ! »

21 Rak eus an diabarzh, eus kalon an dud e teu ar mennadoù fall :

Gadaliezh, laeroñsi, muntrerezh, 
2 avoultriezh, gwall-c'hoantegezh d’ar madoù,
fallagriezh, touellerezh, orged, avi, 
droukkomz, lorc'hentez, diboellegezh.

23 An holl fallentezioù-se a zeu eus an diabarzh hag a laka an den dic'hlan.

Kredo

Pedenn war ar profoù
An aberzh santel, Aotrou, ra lakay bepred da ziskenn warnomp bennozh ar silvidigezh,
evit ma teuio da vat en hor buhez ar pezh a vez lidet er c’hevrin-mañ. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 31 (30), 20
Pegen fonnus ar madelezhioù, Aotrou, a virit evit ar re ho touj.

Pe : Mz. 5, 9-10
Gwenvidik ar re a laka ar peoc'h da ren, rak int a vo anvet bugale Doue.
Gwenvidik ar re a zo gwallgaset en abeg d’ar Reizhder,
rak dezho eo Rouantelezh an Neñvoù.

Pedenn goude ar C'hevuniañ
Ur wezh bet kennerzhet ouzh an daol santel gant bara an Neñv,
ni hoc’h asped Aotrou, pa 'z eo ar bara-mañ magadur ar garantez,
ra zegaso nerzh d'hor c'halonoù, 
ma vimp douget d’ho servijañ hoc’h-unan en hor breudeur. Dre Jezuz Krist.

23 de SUL
Dazgwerzad digeriñ S. 119 (118), 137. 124

C'hwi zo reizh, Aotrou, hag eeun ho parnedigezhioù.
Grit e-keñver ho servijer hervez ho madelezh.

Gloria

Kempedenn
Aotrou, C’hwi hag hoc’h eus degaset dimp ar silvidigezh 
hag hoc’h eus hon advabet, 
sellit gant madelezh, ni ho ped, ouzh ho pugale karet, 
evit ma c’hello ar re a gred en Aotrou Krist, bevañ er wir frankiz 
ha kaout un deiz an hêrezh peurbadel. Dre Jezuz Krist.

Lennadenn gentañ
Lennadenn eus Izaia 35, 4-7a

Divskouarn ar re vouzar a zigoro, ha teod ar re vut a drido.
4 Lavarit d'ar re flaket o c'halonoù :

Adnerzhit ho kalon, n'ho pet ket aon ken !
Setu ho Toue ! Emañ o tont gant an dial,
Emañ o tont gant ar gopr,
Dont a ra e-unan evit ho salviñ.
5 Neuze e vo digoret daoulagad an dalled,
Ha distouvet divskouarn ar vouzareion ;
6 Ar c'hamm a lammo evel ur c'harv,
Ha teod an den mut a youc'ho a levenez.

Rak dourioù a strinko er gouelec'h
Ha froudoù er stepenn ;
7 Troet e vo en ul lenn an douar kras
Hag ar vro disec'het e mammennoù-dour.

Salm 146 (145), 7. 8-9a. 9bc-10
D : Kanmeul, o va ene, an Aotrou.    pe : Alleluia

An Aotrou a zalc'h d'e c'her da virviken, 
7 reiñ a ra o gwir d'ar re wasket, 
bara a ro d'ar re naoniek.
An Aotrou a dorr o chadennoù d'ar brizonidi.
8 An Aotrou a zigor daoulagad an dalled,
an Aotrou a zigromm an dud daoubleget, 
an Aotrou a gar an dud reizh,
9 An Aotrou a ziwall ar veajourion.

Eñ a sikour ar minor hag an intañvez 
met diroudañ a ra mennadoù an dud fall.
10 An Aotrou a ren, roue da virviken, 
da Zoue, o Sion, a rummad da rummad.

Eil lennadenn
Lennadenn eus lizher Jakez 2, 1-5

Daoust ha n'en deus ket dibabet ar re baour hervez ar bed ?
1 Va breudeur, arabat deoc'h kemmeskañ ar feiz e Jezuz Krist, hon Aotrou a c'hloar,
gant an doujañs da ziavaezioù an dud.
2 lakaomp ec'h antrefe en ho podadeg un den o tougen ur walenn-aour 
ha dilhad splann warnañ,
hag ec'h antrefe ivez ur paour gant gwiskamantoù lous.
3 Ha setu ma troit ho selloù war-zu an hini gwisket splann 
ha ma lavarit dezhañ : ''Te, azez amañ er plas kaer-mañ'',
tra ma lavarit d’ar paour : ''Te, chom aze ez sav'', 
pe ''Azez ouzh treid va skabell''.



594 AMZER E-PAD AR BLOAZ B

4 Hag-eñ n’eo ket se ober disheñvel d’an dud en ho touez 
ha barn gant soñjoù direizh?
5 Selaouit, va breudeur muiañ-karet,
hag-eñ n’en deus ket Doue dibabet ar re baour hervez ar bed,
da vezañ pinvidik er feiz hag hêred ar Rouantelezh-se 
en deus grataet d’ar re er c’har?

Lidyouadeg d'an Aviel : Alleluia ! Alleluia ! Kv. Mz 4, 23
Mont a rae Jezuz oc'h embann Keloù Mat ar Rouantelezh,
hag o pareañ kement kleñved ha kement izilded a oa e-touez ar bobl.

Aviel
Pennad eus an Aviel santel hervez Mark 7, 31-37

An dud vouzar en deus graet dezho klevout ha d'ar re vut komz.
31 En amzer-se o kuitaat broioù Tir e teuas Jezuz
dre Sidon war-zu mor Galilea, e-kreiz bro an Dek-Keoded.
32 Degaset e voe dezhañ un den bouzar ha besteod
hag an dud e pede da astenn e zaouarn warnañ.
33 Jezuz avat o vezañ e gemeret en e bart, er-maez eus ar bobl,
a lakaas e vizied en e zivskouarn 
hag o vezañ kemeret eus e halo e stokas ouzh teod an den.
34 Hag o treiñ e zaoulagad etrezek an neñv e huanadas
hag e lavaras dezhañ : «Effata», da lavarout eo : «Digor.»
35 Hag e tigoras e zivskouarn, 
ha kerkent e voe distagellet e deod hag e komze reizh-mat.

 36 Gourc'hemenn a reas Jezuz dezho chom hep rannañ gêr da zen ebet ;
met seul-vuioc'h ma tifenne, seul-vuioc'h ec'h embannent ar c'heloù.
37 Dreist-muzul e oa estlamm an dud hag e lavarent : 
«Brav-dispar en deus graet pep tra !
Ar re vouzar o-unan, o lakaat a ra da glevout hag ar re vut da gomz !» 

Kredo

Pedenn war ar profoù
Aotrou Doue, mammenn ar wir zeoliezh hag ar peoc’h,
roit dimp ar c’hras, ni ho ped, dre ar brofadenn-mañ, 
da zougen bri d’ho meurded evel m’az eo dleet, 
ha grit ivez, pa gemeromp perzh en aberzh santel, 
ma vezimp unanet a galon gant an hevelep feiz. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 42 (41), 2-3
Evel ma hirvoud an heizez etrezek an dourioù bev,
evel-se emañ va ene ouzh ho c'hoantaat, Aotrou Doue ; 
sec'hed en deus va ene eus Doue, eus an Doue bev.

Pe : Kv. Yn. 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn,
met bez en devo sklêrijenn ar vuhez.

Pedenn goude ar C'hevuniañ
D' ho feizidi, Aotrou, e roit dalc'hmat magadur ha buhez,
koulz dre boued ho komz ha dre ar Gevrinenn neñvel :
grit dezho en em vataat eus donezonoù ken bras a-berzh ho Mab karet,
ma tellezint kaout lod da viken en e vuhez. Eñ a vev.

24 re SUL
Dazgwerzad digeriñ Kv. Si 36, 18

Roit ar peoc'h, Aotrou, d'ar re a zo o fiziañs ennoc'h,
na droit ket e gevier komzoù ho tiouganerion ; 
klevit pedenn ho kwaz hag ho pobl Israel.

Gloria

Kempedenn
Aotrou Doue, krouer ha rener kement tra zo, taolit ho sell warnomp,
hag evit ma c’hellimp anavezout gwered ho trugarez en hor c’heñver,
roit dimp ar c’hras d’ho kwazañ a greiz kalon. Dre Jezuz Krist.

Lennadenn gentañ
Lennadenn eus levr Izaia 50, 5-9a

Roet em eus va c'hein d'ar re a skoe ganin.
5 An Aotrou Doue en deus digoret din va skouarn,
Ha me n'em eus ket enebet, 
n'em eus ket en em dennet war dreñv.
6 Roet em eus va c'hein d'ar re a skoe ganin,
Ha va divjod d'ar re a ziskrape din va barv ;
N'em eus ket kuzhet va dremm, 
diouzh an dismegañsoù hag ar skopoù.
7 Met an Aotrou Doue a zeu d'am skoazellañ,
Ha gant se ne ruzian ket dirak an dismegañs :
Setu perak em eus lakaet va dremm kalet evel ar roc'h,
Ha gouzout a ran n'em bo ket a geuz.
8 Tost emañ an hini am lakaio reizh : 
Piv a gred breutaat ouzhin? Ra zeuio neuze ganin dirak al lez-varn !
Piv a fell dezhañ sevel a-enep din ? Ra dostaio betek ennon.
9 An Aotrou Doue a zo va skoazeller. Ha piv 'vefe va c'hondaoner ?

Salm 116 (114), 1-2. 3-4. 5-6. 8-9
D : Kerzhout a rin dirak an Aotrou, e douar ar re vev.  pe : Alleluia

An Aotrou a garan dre m'en deus selaouet 
mouezh va daspedennoù.
2 Stouet en deus e skouarn davedon, 
en deiz m'am eus e c'halvet.
3 Stardet e oan dija gant lasoù ar marv, 
paket e oan e roued an Ankoù.
4 Neuze em eus pedet anv an Aotrou :
«A ! Aotrou, salvit va buhez.»
5 Madelezhus ha reizh eo an Aotrou, 
trugarezus eo hon Doue.
6 An Aotrou a ziwall an dud eeun a galon ; 
pa oan e-kreiz ar reuz en deus va salvet. 
8 Tennet en deus va ene eus ar marv, 
va daoulagad eus an daeroù, 
va zreid eus an drouklamm.
9 Hag e kerzhin dirak an Aotrou, war zouar ar re vev.

Eil lennadenn
Lennadenn eus lizher Jakez 2, 14-18

 Ar feiz, mar n'he deus ket an oberoù, a zo marv.
Va breudeur : 14 Da betra e talv d’un den, 
lavarout en deus ar feiz mar n’en deus ket an oberoù?
Daoust hag e c'hell ar feiz-se e salviñ?
15 Ma’z eus ur breur pe ur c'hoar o vont en noazh 
pe o vankout dezho peadra da zebriñ bemdez,
16 ha ma lavar unan bennak ac'hanoc'h : 

«It e peoc'h, tommit ha debrit ho kwalc'h»,
met hep reiñ dezho ar pezh en deus o c'horf ezhomm dioutañ, 
da betra e servij kement-se?
17 Evel-se ivez emañ kont gant ar feiz : 
mar ne ra ket an oberoù ez eo marv enni he-unan.
18 D’un den seurt-se e c'heller lavarout :

«Te, a gav dit, ac'h eus ar feiz ; me avat am eus an oberoù.
Diskouez din da feiz pa ne rez ket an oberoù, 
ha me a ziskouezo dit va feiz dre va oberoù.

Lidyouadeg d'an Aviel : Alleluia ! Alleluia ! Gal 6, 14
Evidon-me, Doue ra viro e klaskfen tennañ klod eus un dra bennak, 
nemet eus Kroaz hon Aotrou Jezuz Krist,
rak drezañ ez eo bet staget ar bed ouzh ar Groaz evidon, ha me evit ar bed.

Aviel
Pennad eus an Aviel santel hervez Mark 8, 27-35

Te eo ar C'hrist... Ret eo da Vab an den gouzañv kalz.
27 En amzer-se ez eas Jezuz gant e ziskibion war-zu bourc'hioù Kaezareia-Filip ;
ha tra m’edont gant o hent e reas ar goulenn-mañ outo :
«Piv, a lavar an dud, ez on-me?»
28 Hag int da respont dezhañ :
«Yann ar Badezour, ha reoù all, Elia, 
ha reoù all c'hoazh unan eus ar Brofeded.»
29 Hag e c'houlennas outo : «C’hwi avat, piv a lavarit ez on-me?»
Pêr o respont dezhañ a lavaras : «Te eo ar C'hrist !»
30 Neuze Jezuz a c'hourc'hemennas groñs dezho chom hep komz 
da zen ebet diwar e benn.
31 Neuze e krogas da zeskiñ dezho e oa ret da Vab an Den 
gouzañv kalz a boanioù,
bezañ distaolet gant an Henaourion, gant an Arc'hveleion ha gant ar Skribed,
bezañ lakaet d’ar marv hag adsevel da vev a-benn tri devezh da c'houde.
32 Dizolo-kaer e lavare kement-se.

Met Pêr ouzh en kemerout a-gostez, a stagas da grozal dezhañ.
33 Hogen Jezuz o tistreiñ hag o welout e ziskibion,
a grozas da Bêr en ur lavarout : «Kerzh a-dreñv ! Satan !
rak da soñjoù n’int ket soñjoù Doue, met re an dud.»
34 O vezañ galvet ar bobl d’e gaout gant e ziskibion, e lavaras dezho :
«Mar fell da unan bennak donet war va lerc'h,
ra 'n em zinac'ho e-unan, ra sammo e groaz ha ra zeuio d’am heul.
35 Rak an neb a venno saveteiñ e vuhez, he c'hollo,
met an neb a gollo e vuhez en abeg din-me ha d’ar c'heloù mat, he saveteo.»

Kredo

Pedenn war ar profoù
Taolit evezh ouzh hon aspedennoù, Aotrou Doue,
ha grit degemer vat da brofoù ho kwizion,
evit ma vo ar pezh emañ pep hini o kinnig deoc’h evit dougen bri d’hoc’h anv,
talvoudek da silvidigezh an holl. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 36 (35), 8
Pegen prizius eo ho trugarez, Aotrou Doue !
Mibion Adam a gav o goudor dindan skeud ho tivaskell.

Pe : Kv. 1 Kor 10, 16
Ar c'halir a vennozh a vennigomp, a ra dimp kemer perzh e gwad ar C'hrist,
hag ar bara a rannomp a ra dimp kemer perzh e korf ar C'hrist.

Pedenn goude ar C'hevuniañ
Grit, ni ho ped, Aotrou, ma teuio gwered an donezonoù neñvel da berc’hennañ hor 
speredoù hag hor c’horfoù, en doare ma vimp renet gantañ kentoc'h eget gant trid hor 
c'halon-ni. Dre Jezuz Krist.

25 vet SUL
Dazgwerzad digeriñ

Me eo Salver ar bobl, eme an Aotrou.
Ma c’halvont war-zu ennon pa vezont gwasket, 
e roan skouarn dezho, hag e vin o Doue da virviken.

Gloria

Kempedenn
Aotrou Doue, fellet ez eus bet deoc’h e vefe dastumet kement a zo en ho lezenn santel er 
garantez en ho keñver hag e-keñver hon nesañ, roit dimp ar c’hras, ni ho ped, da virout 
ho kourc'hemennoù en doare da vezañ dellezek da dizhout evel-se ar vuhez peurbadel. 
Dre Jezuz Krist.

Lennadenn gentañ
Lennadenn eus levr ar Furnezh  2, 12. 17-20

Kondaonomp-Eñ d'ur marv mezhekaus.
An dud dizouj a lavaras :
12 «Enkomp an den reizh, peogwir e ra diaezamant dimp,
peogwir emañ oc'h enebiñ ouzh hon doareoù,
Pa rebech dimp terriñ al lezenn,
Pa damall dimp bezañ trubarded d'hor c'helennadurezh.
17 Gwelomp daoust ha gwir e vefe e lavaroù,
Arnodomp petra a vezo e dremenvan.
18 Rak mard eo an den reizh mab da Zoue, e teuio Doue d'e zifenn ;
E zieubiñ a raio a-dre daouarn e enebourion.
19 Aprouomp-eñ gant dismegañsoù ha boureviadur
Dimp da anavezout e habaskter, ha da wiriekaat e habaskted.
20 Kondaonomp-en d'ur marv mezhus,
Peogwir, diouzh e glevout, e vo sikouret.»

Salm 54 (53), 3-4. 5. 6 ha 8
D : An Aotrou eo difenner va ene.
3 E nerzh hoc'h anv va salvit, o Doue, 
hag en ho kalloud difennit va breud.
4 O Doue, selaouit va fedenn, 
digorit ho skouarn da gomzoù va genou !
5 Rak tud a lorc'h a zo savet d'am diskar, 
tud kriz a glask diskar va buhez, 
n'emañ ket Doue dirak o sell. 
6 Met setu ma teu Doue d'am skoazellañ, 
an Aotrou eo sikour va ene.
8 A greiz kalon e profin deoc'h aberzhoù, 
hag e veulin, Aotrou, madelezh hoc'h anv.

Eil lennadenn
Lennadenn eus lizher Jakez 3, 16- 4, 3

Frouezh ar reizhded a vez hadet er peoc'h gant ar re a ra ar peoc'h.
Va breudeur dreist-karet : 16 Lec'h ma 'z eus gwarizi ha tabut, 
eno ez eus ivez dizurzh ha droug a bep seurt.
17 Ar furnezh eus an nec'h a zo er c'hontrol glan da gentañ 
ha goude-se peoc'hus, trugarezus,
douget da gaout fiziañs, leun a druez hag a oberoù mat,
douget heñvel e-keñver an holl hag hep pilpouzerezh.
18 Ar reizhded a zoug frouezh, pa vez hadet er peoc'h, 
evit ar re oc'h ober gant ar peoc'h.
1 A belec'h e teu ar brezelioù, a belec'h an emgannoù en ho touez?
Hag-eñ n’eo ket eus ho kwallyoul a vez o stourm en hoc'h izili?
2 C’hoantaat a rit ha n’hellit ket kaout, lazhañ a rit neuze.
Leun oc'h a warizi ha n’hellit ket tapout krog ; 
neuze e stagit da stourm ha d’ober brezel.

Ne resevit netra o vezañ na bedit ket.
3 Ha mar pedit, ne resevit ket ; 
o vezañ ma c'houlennit fall, 
e soñj dispign evit ho plijadurezhioù.

Lidyouadeg d'an Aviel : Alleluia ! Alleluia ! Kv. 2 Ts 2, 14
Doue en deus hor galvet dre ar C’heloù Mat da berc'hennañ 
klod hon Aotrou Jezuz Krist.

Aviel
Pennad eus an Aviel santel hervez Mark 9, 30 -37

Mab an den a zo gwerzhet... An neb a fell dezhañ bezañ ar c'hentañ a vo servijer an holl.
En amzer-se 30 o vezañ loc'het ac'hano e tremenas Jezuz
hag e ziskibion a-dreuz Galilea 
ha ne felle ket da Jezuz e vije gouezet.
31 Rak kelenn a rae e ziskibion hag e lavare dezho :
«Mab an Den a zo da vezañ drouklazhet etre daouarn an dud, 
hag en lazhañ a raint,
ha tri devezh goude bezañ bet lazhet, 
ec'h adsavo a-douez ar re varv.»
32 Int avat ne gomprenent netra er c'homzoù-se 
ha ne gredent ket ober outañ goulennoù.
33 Erruout a rejont e Kafarnaoum hag ur wezh aet en ti, e c'houlennas outo :
«Diwar-benn petra e oac'h o tabutal e-pad an hent?»
34 Int avat a dave, rak kenetrezo e-pad an hent 
e oa savet tabut da c'houzout piv e oa ar brasañ.
35 Hag o vont en e goazez, e c'halvas an Daouzek hag e lavaras dezho :
«Mar fell da unan bennak ac'hanoc'h bezañ ar c'hentañ,
e vezo an diwezhañ-holl ha servijer an holl.»
36 Hag o kemer ur bugelig, en lakaas en o c'hreiz hag ouzh e vriata e lavaras :
37 «An neb a zegemer em anv ur bugelig evel hemañ am degemer-me ;
hag an neb am degemer, 
n’eo ket me a zegemer, hogen an hini en deus va c'haset.»

Kredo

Pedenn war ar profoù
Degemerit profoù ho pobl gant madelezh, ni ho ped, Aotrou Doue, 
hag ar pezh a lid ho feizidi gant feiz ha deoliezh, 
grit ma resevint ar frouezh anezhañ dre ar Gevrinenn eus an neñv. 
Dre Jezuz Krist.

Dazgwerzad ar C'hevuniañ S 119 (118), 4-5
Roet hoc'h eus dimp ho kemennadurioù ma vezint miret ganimp gant aked.
Ra vo neuze divrall va c'hammedoù o terc'hel d'ho kemennadurioù !

Pe : Yn 10, 14
Me eo ar Mêsaer mat, eme an Aotrou, 
anavezout a ran va deñved-me, ha va re-me am anavez.

Pedenn goude ar C'hevuniañ 
dimp-ni, Aotrou Doue, hag a gennerzhit gant ar Gevrinenn-mañ,
kendalc'hit bepred da zegas skoazell gant madelezh,
dimp da gaout frouezh an dasprenidigezh, 
koulz dre ar c’hevrinoù-mañ ha dre oberoù hor buhez. Dre Jezuz Krist.



26 vet SUL 601

26 vet SUL
Dazgwerzad digeriñ Kv. Dn 3, 31.29.30.43.42

Kement hoc’h eus graet dimp, Aotrou Doue, 
hoc’h eus graet hervez pep reizhded, 
rak pec'het hon eus enep deoc’h ha n'hon eus ket miret ho kourc'hemennoù. 
Met roit klod d’hoc'h Anv, grit en hor c'heñver hervez ho trugarez divent.

Gloria

Kempedenn 
Aotrou Doue, C’hwi hag a ziskouez ho kalloud bras, 
dreist-holl o kaout truez hag o pardoniñ, skuilhit muioc'h-mui ho trugarez warnomp,
ha grit dimp kerzhout gant mall war hent ho krataennoù,
evit degemer, un deiz diganeoc’h, hol lod e madoù an neñvoù. Dre Jezuz Krist.

Lennadenn gentañ
Lennadenn eus levr an Niveroù 11, 25-29

Perak ez out-te oazus evidon? Piv a aotreno d'ar bobl a-bezh diouganañ ?
En deizioù-se 25 e tiskennas an Aotrou er goabrenn, hag e komzas ouzh Moizez,
hag e lamas eus ar spered a oa warnañ 
da reiñ da bep hini eus an dek kozhiad ha tri-ugent.
Ha setu, pan arsavas warno ar spered, e tiouganjont, met hep kenderc'hel.
26 Hag e oa manet daou zen er c'hamp, anv unan Eldad hag anv egile Medad,
hag ec'h arsavas (ivez) ar spered warno : bet e oant enskrivet,
met ne oant ket aet d’an Deltenn, hag e tiouganjont er c'hamp.
27 Hag e redas ur (paotr) yaouank da gemenn se da v/Moizez en ur lavarout :
«Eldad ha Medad a ziougan er c'hamp ! »
.28 Hag e respontas Josoua, mab Noun, servijer Moizez abaoe e yaouankiz,
en ur lavarout «Aotrou Moizez, harz outo ! » 
29 Hag e lavaras Moizez : «Gred ac'h eus evidon?
Da hetañ eo e vefe holl Bobl an Aotrou diouganerion, 
hag e lakafe an Aotrou e spered warno ! »

Salm 19 (18), 8. 10. 12-13. 14
D : Reizh eo gourc'hemennoù an Aotrou, levenez d’ar galon.

8 Peurvat eo Lezenn an Aotrou,
buhez evit an ene,
gwirion eo testeni an Aotrou,
furnezh evit an dud eeun. 
10 Glan eo doujañs an Aotrou,
divrall da holl viken,
gwirion eo divizoù an Aotrou,
ken reizh an eil hag egile.
12 Rak-se ho servijer a daol evezh outo ; 
 hag a bled d'o mirout.
13 Koulskoude, piv a oar e vankoù ?
Glanait-me diouzh va fec'hedoù kuzh.

14 Diouzh al lorc'hentez mirit ho servijer,
na drec'ho ket warnon.
Neuze e vin dinamm ha didamall 
diouzh ur bras a bec'hed.

Eil lennadenn
Lennadenn eus lizher Jakez 5, 1-6

Ho pinvidigezhioù a zo brein.
Va breudeur : 1 Hama ! Deoc'h-hu bremañ, tud pinvidik !
Skuilhit daeroù, yudit en abeg d’ar gwalleurioù a ya da gouezhañ warnoc'h.
2 Brein eo ho pinvidigezh ; debret eo ho tilhad gant ar preñved.
3 Merglet eo hoc'h aour hag hoc'h arc'hant, 
hag ar mergl anezho a destenio a-enep deoc'h 
hag a zebro ho kig evel un tan.

Dastumet hoc'h eus teñzorioù en deizioù diwezhañ !
4 Setu gopr al labourerion a zo bet o vediñ en ho parkeier,
ar gopr-se hag hoc'h eus miret diganto, a youc’h a-enep deoc'h :
ha garmadennoù an eosterion-se a zo aet betek divskouarn Aotrou hollc'halloudek.
5 Bevet hoc'h eus war an douar e-kreiz ar blijadurezh hag ar pompad.
Roet hoc'h eus o gwalc'h d’ho kalonoù e deiz al lazhadeg.
6 Kondaonet hoc'h eus, muntret hoc'h eus an den reizh, 
ha n’en deus ket harzet ouzhoc'h.

Lidyouadeg d'an Aviel : Alleluia ! Alleluia ! Kv. Yn 17, 17b. a
Da lavar-Te eo ar wirionez.
Santela-int er wirionez.

Aviel
Pennad eus an Aviel santel hervez Mark 9, 38-43. 45. 47-48

An neb n'emañ ket a-enep dimp a zo a-du ganimp. 
Ma 'z eo da zorn ur skoilh evidout, troc'h-eñ.

38 En amzer-se e lavaras Yann da Jezuz :
«Mestr ! Gwelet hon eus unan bennak 
oc'h argas an drouksperedoù ez anv, 
unan ha na vez ket ouzh hon heuliañ.» 
39 Met Jezuz a respontas :
«Na harzit ket outañ, rak n’eus den a gement a rafe ur burzhud em anv
hag a c'hellfe diouzhtu goude gwallgomz diwar va fenn.
40 Rak an neb n’emañ ket a-enep dimp a zo a-du ganimp.
41 Ha piv bennak a roio deoc'h da evañ ur werennad-dour, 
dre an abeg-se ma 'z oc'h d’ar C'hrist,
e gwirionez m’en lavar deoc'h, 
hennezh ne gollo ket e c'hopr.»
42 Hag an neb a wallskouerio unan bennak eus ar re vihan-se a gred ennon,
ez eo gwell dezhañ e vije staget ur maen-milin-azen 
ouzh e c'houzoug hag e vije stlapet er mor.

43 Ha ma ro da zorn tro dit da gouezhañ, troc'h-eñ ;
gwell eo dit bezañ mogn hag antren er vuhez,
eget kaout da zaou zorn ha monet d’ar Gehenna, d’an tan divougus.
[44].45 Ma ro da droad tro dit da gouezhañ, troc'h-eñ ;
gwell eo dit monet kamm er vuhez 
eget kaout da zaou droad ha bezañ taolet er Gehenna.
[46].47 Ha ma ro da lagad tro dit da gouezhañ, taol-eñ kuit ;
gwell eo dit bezañ born hag antren e Rouantelezh Doue
eget kaout da zaoulagad ha bezañ taolet er Gehenna,
48 e-lec'h na varv ket o freñv, hag e-lec'h na vez ket mouget o zan.»

Kredo

Pedenn war ar profoù
Plijet ganeoc'h, Aotrou Doue trugarezus,
ober degemer vat d'ar brofadenn-mañ a ginnigomp deoc'h,
ma tevero diwarni, evidomp, mammenn an holl c'hrasoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 119 (118), 49-50
Ho pet soñj, Aotrou, eus ar gomz hoc'h eus lavaret d’ho servijer 
hag hoc’h eus drezi roet goanag din-me ; va frealz eo bet em reuzeudigezh.

Pe : 1 Yn 3, 16
Dre gement-mañ hon eus anavezet ar garantez,
dre m’en deus Hennezh roet e vuhez evidomp ;
ha ni a zle d’hon tro reiñ hor buhez evit hor breudeur.

Pedenn goude ar C'hevuniañ 
Ra dalvezo ar c’hevrin neñvel-mañ, Aotrou, d’hon reneveziñ korf hag ene, 
ha d’ober ac’hanomp hêred klod ar C’hrist a gemeromp perzh 
en e Ziouzañv hag a embannomp e varv prizius. Eñ a vev.

27 vet SUL
Dazgwerzad digeriñ Kv. Est. 4, 17

Emañ pep tra e dalc'h ho mennantez, Aotrou, ha n'eus den evit herzel ouzhoc’h, 
rak C'hwi eo hoc'h eus graet an neñv hag an douar,
ha kement tra burzhudus a zo dindan an neñv ; C'hwi eo Arloz an hollved.

Gloria

Kempedenn
Doue hollc'halloudek ha peurbadel,
ken brokus en ho madelezh ma roit d'ar re ho ped
en tu all d'o dellidoù ha d'o goulennoù, skuilhit warnomp ho trugarez,
koulz evit pardoniñ kement a zo war hor c'hreizon,
hag evit reiñ dimp betek ar madoù na gredomp ket goulenn. Dre Jezuz Krist.

Lennadenn gentañ
Lennadenn eus levr ar C'heneliezh 2, 18-24

Hag e vezint unan en ur c'horf hepken.
18 E lavaras an Aotrou Doue : 
«N’eo ket mat e vefe an den e-unan ; 
ober a rin dezhañ ur skoazell a-ratozh evitañ.»
19 Stummet en devoa an Aotrou Doue, eus an douar,
holl loened ar maezioù hag holl loened an neñvoù,
hag o c'hasas d’an den evit gwelout pe anv e rofe dezho.
Hag an holl anvioù a roas an den d’ar boudoù bev a voe o anvioù.
20 Roet en devoa an den anvioù d’an holl anevaled, da evned an neñvoù,
da holl loened ar maezioù, met d’an den 
ne gave ket ur skoazell a-ratozh evitañ.
21 Hag e skoas an Aotrou Doue ur c'housk pounner war an den hag e kouskas,
hag e kemeras unan eus e gostezennoù, hag ec'h adserras ar c'hig war he lec'h.
22 Hag e savas an Aotrou Doue gant ar gostenn en devoa tapet eus an den,
ur vaouez, hag he c'hasas d’an den, 23 hag e lavaras an den :

«Ar wezh-mañ, un askorn eus va eskern ! kig eus va c'hig !
houmañ a vo galvet gwreg rak eus ur gour ez eo bet kemeret.»
24 Setu perak e tilez an den e dad hag e vamm, 
hag en em stag ouzh e wreg, hag e vezont ur c'horf nemetken.

Salm 128 (127), 1-2. 3. 4-5
D : An Aotrou d'hor bennigo holl deizioù hor buhez !

Eürus out-te a zouj an Aotrou, 
a gerzh en e hentoù.
2 Diwar frouezh da labour en em vagi, 
eürus, en aezamant.
3 Da wreg evel ur winienn frouezhus 
e diabarzh da di ;
da vibion evel plant yaouank olivez 
en-dro d'az taol.
4 Setu penaos e vo benniget an den 
hag a zouj an Aotrou.
5 An Aotrou d'az pennigo eus Sion, 
ra weli eurvad Jeruzalem holl deizioù da vuhez.

Eil lennadenn
Lennadenn eus lizher d'an Hebreed 2, 9-11

An Hini a ro santelezh hag ar re santelaet a zeu holl eus unan.
Va breudeur : 9 An hini a zo bet lakaet 
evit ur pennadig izeloc'h eget an Aeled, Jezuz,
eo an hini a welomp bremañ, 

dre m’en deus gouzañvet ar marv, kurunet a c'hloar hag a enor,
en doare ma talv, dre c'hras Doue, evit pep den, ar marv-se bet tañvaet gantañ.
10 Rak Doue, hag a zo pep tra evitañ ha drezañ,
pa felle dezhañ bleinañ d’ar c'hloar e-leizh a vibion,
e oa dereat dezhañ lakaat da vezañ peurvat dre c'houzañv poanioù,
ar pennrener a zlee o degas d’o silvidigezh.
11 Rak an hini a santela hag ar re santelaet a zo o-daou a-unan.
Ha gant se n’en deus ket da gaout mezh pa 'z anv anezho breudeur.

Lidyouadeg d'an Aviel : Alleluia ! Alleluia ! 1 Yn 4, 12
Mar en em garomp an eil egile e chom Doue ennomp,
hag e garantez a zo peurvat ennomp. 

Aviel
Pennad eus an Aviel santel hervez Mark 10, 2-16 * 2-12 (Lennadenn verr)

Ar pezh en deus Doue unanet, arabat d'an den en disrannañ.
2 En amzer-se e tostaas Farizianed ouzh Jezuz
hag e c'houlennjont daoust hag aotre en deus ur gwaz da gas kuit e wreg.
Evit en aprouiñ e oa. 
3 Eñ avat a respontas dezho :
«Petra, emezañ, en deus Moizez gourc'hemennet deoc'h?»
4 «Moizez, emezo, en deus aotreet sevel ur skrid torr-dimeziñ ha kas kuit ar wreg.»
5 Met Jezuz a respontas dezho :
«Abalamour da galeter ho kalon eo e skrivas evidoc'h ar gourc'hemenn-se.
6 Hogen adal penn kentañ ar grouidigezh, Doue en deus o c'hraet plac'h ha paotr.
7 En abeg da se e tilezo ar gwaz e dad hag e vamm, 
hag ec'h en em stago ouzh e wreg,
8 hag e vint o-daou ur c'horf hepken. 
Evel-se ned int mui daou, hogen ur c'horf hepken.
9 Dre-se, ar pezh a zo bet unanet gant Doue, arabat d’an den e freuzañ !»
10 Pa voent en ti, e reas adarre an diskibion goulennoù outañ diwar-benn kement-se.
11 Ha respont a reas dezho :
«An neb a gas e wreg kuit hag a zimez gant un all a ra avoultriezh en he c'heñver ;
12 ha mar argas ur wreg he fried kuit, ha ma timez gant un all, e ra avoultriezh.»
13 Kinnig a rae an dud bugaligoù dezhañ evit ma stokje outo. 
An diskibion avat o argase dichek.
14 Met Jezuz o welout kement-se, a savas droug ennañ hag a lavaras dezho :

«Lezit ar vugaligoù da zont davedon, ha na virit ket outo,
rak d’ar re a zo heñvel outo ec'h eo Rouantelezh Doue.
15 E gwirionez me lavar deoc'h,
an neb na zegemer ket Rouantelezh Doue evel ur bugel bihan, ned aio ket e-barzh.»
16 O c'hemerout a reas etre e zivvrec'h 
hag o bennigañ a reas dre lakaat e zaouarn warno.

Kredo

Pedenn war ar profoù
Plijet ganeoc'h, Aotrou Doue, degemer an aberzh savet war ho kourc'hemenn ;
ha dre ar c’hrevrinoù santel a lidomp gant doujañs, teurvezit kas da benn labour hor 
santelidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Klm 3, 25
Mat eo an Aotrou evit ar re a dro war-zu ennañ, ar re a zo ouzh e glask. 

Pe : Kv. 1 Kor 10, 17
Holl a-gevret, n'eus ac'hanomp nemet ur c'horf, peogwir n'eus nemet ur bara, 
ni holl hag hon eus perzh en ur c'haliriad hepken. 

Pedenn goude ar C'hevuniañ
Doue hollc'halloudek, grit ma vo torret dimp sec'hed ha naon gant ar Gevrinenn hon eus
bet, en doare da vezañ treuzfurmet er pezh hon eus resevet. Dre Jezuz Krist.

28 vet SUL
Dazgwerzad digeriñ  S. 130 (129), 3-4

Mar dalc'hit kont eus hor pec'hedoù, Aotrou, piv 'ta a c'hello padout?
Met C'hwi eo an hini a bardon, o Doue Israel.

Gloria

Kempedenn 
Ni ho ped, Aotrou Doue, grit d’ho kras bezañ bepred en hor raok ha war hol lerc’h, ma 
vimp douget ganti e pep amzer d'an oberoù mat. Dre Jezuz Krist.

Lennadenn gentañ
Lennadenn eus levr ar Furnezh 7, 7-11

Ar binvidigezh am eus prizet evel netra e-kichen ar furnezh.
7 Setu perak em eus pedet, ha poellegezh a zo bet roet din,
Azgoulennet em eus, ha deuet eo din ar spered a furnezh.
8 He frizet em eus muioc'h eget ar bizhier-roue hag an tronioù,
Ha kontet em eus ar binvidigezh evel netra en he c'heñver.
9 N'em eus ket he lakaet e skoaz gant ar maen priziusañ,
Rak holl aour ar bed, en he feur, ned eo nemet traezh,
Hag an arc'hant, en he c'hichen, ne dalv nemet fank.
10 He c'haret em eus muioc'h eget yec'hed ha kened,
Muioc'h eget ar sklêrijenn em eus hi frizet,
O vezañ na n' eus en he sked digresk ebet.
11 Ganti avat ez eo deuet din an holl vadoù,
Ha dre he daouarn, pinvidigezhioù diniver.

Salm 90 (89), 12-13. 14-15. 16-17
D : Hon leugnit gant ho trugarez, Aotrou, hag e vezimp leun a levenez ! 

12 Deskit dimp kontañ mat niver hon deizioù, 
evit gounit furnezh ar galon.
13 Distroit, Aotrou, betek pegoulz? 
Bezit leun a druez ouzh ho servijerion.
14 Roit dimp gant ar beure hor gwalc'h eus ho trugarez, 
ma tridimp ha m'hor bo levenez a-hed hon deizioù.
15 Roit dimp levenez en digoll eus an deizioù a gastiz, 
hag eus ar bloavezhioù m'hon eus gwelet ar gwalleur.
16 Ho labour d'en em ziskouezo d'ho servijerion, 
ha splannder ho kloar d'ho pugale.
17 Ra baro warnomp madelezh an Aotrou, hon Doue, 
roit dimp ho skoazell evit labour hon daouarn, 
skoazellit labour hon daouarn.

Eil lennadenn
Lennadenn eus lizher d'an Hebreed 4, 12-13

Komz Doue a ziskulio mennozhioù ha mennadoù ar galon.
12 Bev eo komz Doue, nerzhus, 
kalz lemmoc'h eget n’eus forzh peseurt kleze divzremmek,
barrek da vont tre betek disparti an ene diouzh ar spered, 
ar joentroù diouzh ar mel-eskern,
ha gouest da varn mennadoù ha soñjoù ar galon.
13 Kenkoulz all, n’eus krouadur ebet a chomfe hep bezañ gwelet gantañ,
met dizolo ha diguzh eo pep tra evit daoulagad an Hini 
hon eus kont da zaskoriñ dezhañ.

Lidyouadeg d'an Aviel : Alleluia ! Alleluia ! Mz 5, 3
Eürus ar re a gar ar baourentez, rak dezho eo Rouantelezh an Neñvoù.

Aviel
Pennad eus an Aviel santel hervez Mark 10, 17-30 * 17-27 (Lennadenn verr)

Gwerzh kement ac'h eus, ha deus d'am heul.
17 En amzer-se evel ma luske da vont en hent, e teredas d’e gaout un den
hag a stouas dirazañ war benn e c'hlin hag a c'houlennas digantañ :
«Mestr mat, petra am eus d’ober evit kaout ar vuhez peurbadel da hêrezh?»
18 Jezuz a lavaras dezhañ : «Perak e rez-te mat ac'hanon?
N’eus hini mat ebet, nemet Doue hepken.
19 Ar gourc'hemennoù a anavezez : 
Na lazh ket, na ra ket avoultriezh, na laer ket,
na lavar ket falstesteni, na ra gaou ouzh den, enor da dad ha da vamm.»
20 Hag hemañ da ziskleriañ :
«Mestr, kement-se holl am eus miret adal va yaouankiz.»
21 Neuze Jezuz o vezañ paret e selloù warnañ, en karas hag e lavaras dezhañ :

«Un dra a ra diouer dit : kae, gwerzh kement ac'h eus hag en ro d’ar beorion
hag az po un teñzor en neñv ; ha goude-se, deus d’am heuilh.»
22 Hemañ avat, glac'haret gant ar gomz-se, a yeas kuit damani-meurbet,
rak madoù bras en devoa.
23 Jezuz neuze o vezañ graet sell-tro a lavaras d’e ziskibion :
«Na pegen diaes ez eo d’ar re o deus danvez monet e-barzh Rouantelezh Doue !»
24 Souezhet-bras e oa an diskibion gant e gomzoù ;
met Jezuz a lavaras dezho adarre :
«Va bugale, na pegen diaes eo dezho monet e-barzh Rouantelezh Doue !
25 Aesoc'h eo d’ur c'hañval tremen dre graoenn un nadoz
eget d’un den pinvidik monet e-barzh Rouantelezh Doue !»
26 Int avat, sabatuet dreist-muzul, a lavare an eil d’egile :
«Ha piv eta a c'hell bezañ salvet?»
27 O vezañ paret e sell warno, Jezuz a lavaras :
«D’an dud ez eo dic'hallus, met da Zoue n’eo ket, rak e galloud Doue emañ pep tra.»
28 Neuze en em lakaas Pêr da lavarout dezhañ :
«Setu ! ni hon eus dilezet pep tra hag hon eus da heuliet.» 
29 Jezuz a zisklerias :
«E gwirionez, m’en lavar deoc'h, n’eus den hag en devo dilezet ti,
pe vreudeur, pe c'hoarezed, pe vamm, pe dad, pe vugale, pe barkeier,
abalamour din-me ha d’ar c'heloù mat,
30 a gement na resevo ket en amzer-vremañ, kant gwezh kemend-all a diez,
a vreudeur, a c'hoarezed, a vammoù, a vugale, a barkeier,
gant heskinadurioù, hag en amzer da-zont ar vuhez peurbadel. 

Kredo

Pedenn war ar profoù
Plijet ganeoc'h, Aotrou Doue, degemer pedennoù ho feizidi
war un dro gant profadenn an aberzh,
evit ma talvezo seurt oberoù a zeoliezh
da c’hounit dimp klod an neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 34 (33), 11
Ar pinvidig a ya da baour ha da gaout naon,
met an neb a glask Doue n'eus evitañ diouer ebet.

Pe :  Kv. 1 Yn 3, 2
P'en em ziskouezo Mab Doue, e vezimp heñvel outañ,
o vezañ m’ en gwelimp evel m'emañ.

Pedenn goude ar C'hevuniañ
A galon izel ec’h aspedomp ho meurdez, Aotrou, 
evel ma roit dimp da vagadur Korf ha Gwad santel meurbet ho Mab,
grit dimp ivez kaout perzh en e anian doueel. Eñ a vev.

29 vet SUL
Dazgwerzad digeriñ Kv. S. 17 (16), 6-8

Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.
Diwallit-me evel mab-al-lagad,
gwarezit-me dindan skeud ho tivaskell.

Gloria

Kempedenn
Doue hollc'halloudek ha peurbadel,
roit dimp ar c'hras da ouestlañ deoc'h bepred hor mennantez,
ha da servijañ ho klod gant ur galon leal. Dre Jezuz Krist.

Lennadenn gentañ
Lennadenn eus levr Izaia 53, 10-11

Mar en devo gwasket e ene, e welo ur hir a lignez.
10 An Aotrou eo bet plijet gantañ e vreviñ gant ar boan :
P'en devo kinniget e vuhez evel aberzh a zic'haou
E welo un hil, deizioù didermen en devezo,
Ha mennad an Aotrou a zeuio drezañ da wir.
11 Goude poanioù hag aprou e ene
E welo ar sklêrijenn hag e walc'h en devo.
An hini reizh, va servijer, a reishaio engroez an dud
Dre gemer warnañ e-unan bec'h o fallagriezhoù.

Salm 33 (32), 4-5. 18-19. 20 ha 22
D : Ra vezo warnomp ho karantez, Aotrou,
evel m'emañ hor goanag ennoc'h. 
4 Gwirion eo lavar an Aotrou, 
e fealded en em ziskouez en e holl oberoù.
5 Karout a ra ar gwir hag ar reizhder ; 
 leun eo an douar gant madelezh an Aotrou.
18 Met war e dud feal e par daoulagad an Aotrou, 
war an dud a fiz en e garantez,
19 evit tennañ o eneoù eus ar marv, 
hag evit o bevañ en amzer ar gernez.
20 En Aotrou emañ fiziañs hon ene, 
eñ a zo hor skoazell hag hon difenn. 
22 Ra vezo warnomp ho karantez, Aotrou, 
evel m'emañ hor goanag ennoc'h.

Eil lennadenn
Lennadenn eus lizher d'an Hebreed 4, 14-16

Tostaomp gant fiziañs ouzh tron ar c'hras.
Va breudeur 14 peogwir hon eus eta un Arc'hveleg meur, 
a zo aet dija e-barzh an neñvoù,
Jezuz, Mab Doue, dalc'homp start d’hon bonnadenn a feiz.
15 Rak n’hon eus un Arc'hveleg n’hellfe ket kendrueziñ d’hor gwanderioù,
met unan a zo bet amprouet e pep tra, da vezañ heñvel ouzhimp,
nemet ar pec'hed n’en deus ket bet.
16 Tostaomp eta gant surentez ouzh tron ar c'hras evit kaout trugarez
ha resev ar c'hras da vezañ skoazellet e koulz mat.

Lidyouadeg d'an Aviel : Alleluia ! Alleluia ! Kv. Mk 10, 45
Deuet eo Mab an Den evit salviñ ha da reiñ e vuhez evel daspren evit an dud.

Aviel
Pennad eus an Aviel santel hervez Mark 10, 35-45 * 42-45 (Lennadenn verr)

Mab an den a zo deut evit reiñ e vuhez da zasprenañ e-leizh a dud.
35 En amzer-se e teuas da gaout Jezuz Jakez ha Yann, mibion Zebedea, a lavaras dezhañ :
«Mestr ! fellout a ra dimp e rafes evidomp kement a c'houlennomp diganit.»
36 Lavarout a reas dezho : «Petra a fell deoc'h a rafen evidoc'h?»
37 Int da respont : «Gra dimp bezañ azezet, 
unan a-zehou hag egile a-gleiz dit ez kloar.»
38 Jezuz avat a lavaras : «N’ouzit ket petra a c'houlennit.
Ha gouest oc'h-c'hwi da evañ ar c'haliriad am eus-me da evañ, 
pe da vezañ badezet gantañ?» - 39 «Ya ! gouest omp», emezo. 

Neuze e lavaras Jezuz dezho :
«Ar c'haliriad am eus-me da evañ, a evot,
ha gant ar vadeziant am eus-me da vezañ badezet ganti, e vezot badezet,
40 hogen evit bezañ azezet a-zehou pe a-gleiz din, n’eo ket din-me d’en reiñ ;
kement-se a zo evit ar re m’eo bet aozet evito.»
41 Hag o klevout kement-se, an dek all a savas droug enno ouzh Jakez ha Yann.
42 Jezuz avat o galvas hag a lavaras dezho :
«En gouzout a rit : ar re a seller evel pennoù bras ar broadoù a ra o mistri warno
hag an uhelidi en o zouez a laka o galloud da bouezañ warno.
43 Ganeoc'h avat, n’emañ ket kont evel-se,
hogen an neb a venno bezañ bras en ho touez a vezo ho servijer,
44 hag an neb a venno en ho touez bezañ ar c'hentañ, a vezo sklav an holl.
45 Rak Mab an Den zoken n’eo ket deuet da vezañ servijet,
met da servijañ ha da reiñ e vuhez evel daspren, evit an dud.»

Kredo

Pedenn war ar profoù
Grit dimp, ni ho ped, Aotrou, kinnig a wir galon ar profoù-mañ hon eus bet diganeoc'h, 
dimp da vezañ glanaet gant oberenn ho kras, 
ha yac’haet dre ar c’hevrinoù santel a gemeromp perzh enno. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 33 (32), 18-19
Setu ma par daoulagad an Aotrou war ar re en douj, 
war ar re a zo en gortoz eus e garantez, evit tennañ o eneoù eus ar marv, 
hag evit o mirout bev en amzer ar gernez.

Pe : Mk 10, 45
Mab an den zo deuet evit reiñ e vuhez evel daspren, evit an dud.

Pedenn goude ar C'hevuniañ
Ho pediñ a reomp, Aotrou Doue, grit dimp mont war well o taremprediñ traoù an neñv en
doare ma kavimp skoazell gant ar pezh a roit dimp er bed-mañ, 
ha ma vimp prientet evit ar madoù peurbadel. Dre Jezuz Krist.

30 vet SUL
Dazgwerzad digeriñ Kv. S 105 (104), 3-4

Ra drido kalonoù ar re a glask an Aotrou ! 
Klaskit an Aotrou hag e c'halloud ; klaskit e zremm hep paouez.

Gloria

Kempedenn
Doue hollc'halloudek ha peurbadel, 
kreskit ennomp ar feiz, ar goubeizh hag ar garantez ;
hag evit ma c'hellimp kaout ar pezh a c'hratait,
grit dimp karout ar pezh a c’hourc’hemennit. Dre Jezuz Krist.

Lennadenn gentañ
Lennadenn eus levr Yeremia 31, 7-9

An hini dall hag an hini kamm a barein en o fedenn.
7 Evel-henn e komz an Aotrou :

Taolit youc’hadennoù a levenez evit Yakob, 
Youc'hit evit an hini gentañ eus ar broadoù !
En em lakait da vezañ klevet, meulit ha lavarit :
« An Aotrou en deus saveteet e bobl, ar restad eus Israel !»
8 Setu m'o lakain-me da zistreiñ eus bro an hanternoz
ha m'o dastumin eus penn pellañ an douar, 
mesk ha mesk an hini dall hag an hini kamm, 
ar vaouez o tougen hag an hini wilioudet, brasat bodadeg a zistroio amañ !

9 En o gouelvan e oant aet kuit, hogen, er frealzidigezh en o tegasin en-dro ;
o c'has a rin etrezek an doureier-red,  dre un hent kompez e-lec'h ne strebotint ket.
Rak un tad ez on evit Israel, hag Efraim eo va c'hentañ-ganet.

Salm 126 (125), 1-2ab. 2cd-3. 4-5. 6

D : Traoù marzhus en deus graet an Aotrou evidomp, ha laouenaet omp bet !

Pa zegase an Aotrou d'ar gêr harluidi Sion, 
e oamp evel en un hunvre.
2 En hor genou neuze e sone c'hoarzhadegoù, 
ha war hon teodoù kanerezh.

Neuze e-touez ar broadoù e lavarent : 
«An Aotrou en deus evito graet burzhudoù !»
3 Ya, burzhudoù en deus graet evidomp an Aotrou ; 
hon lakaet en deus e barr al levenez !
4 Aotrou, kemmit adarre hor planedenn, 
evel ar gouelec'h gant dourioù-red.
5 Ar re a daol an had en ur skuilh daeroù, 
a ved e-kreiz al levenez.
6 Mont ha mont a ra en ur ouelañ 
douger had an here ;
dont ha dont a ra en ur ganañ 
douger an drammoù-ed.

Eil lennadenn
Lennadenn eus lizher d'an Hebreed 5, 1-6

Te a zo beleg da viken, hervez urzh Melkisedek.
1 Pep Arc'hveleg, kemeret eus a-douez an dud, a vez diazezet evit mad an dud,
d’ober war-dro o darempredoù gant Doue, 
ha da ginnig profoù hag aberzhoù evit ar pec'hedoù ;
2 bezañ eo unan a c'hell trugareziñ ouzh ar re zizesk hag ar re zianket,
o vezañ m’en em gav e-unan gant sempladurezh,
3 ha ma tle, en abeg dezhi, kinnig evitañ e-unan kenkoulz hag evit ar bobl,
aberzhoù a zic'haou evit ar pec'hedoù.
4 Na den ebet, anezhañ e-unan, ne c'hell kemer an enor-se warnañ ;
met ret eo bezañ galvet gant Doue,dres evel Aaron.
5 Evel-se ivez, n’en deus ket ar C'hrist anezhañ e-unan,
kemeret an enor da vezañ Arc'hveleg, 
met en resevet en deus digant an Hini en deus lavaret dezhañ :

«Va Mab out-te ; me am eus hiziv da c'hanet.»
6 Evel ma lavar c'hoazh e lec'h all :

«Te 'zo beleg da viken hervez urzh Melkisedek.»

Lidyouadeg d'an Aviel : Alleluia ! Alleluia ! Kv. 2 Tm 1, 10
Hor Salver Jezuz-Krist en deus diskaret ar marv 
ha lakaet ar vuhez da splannañ dre ar C’heloù Mat.

Aviel
Pennad eus an Aviel santel hervez Mark 10, 46-52

Mestr, gra din gwelout.
En amzer-se 46 e tegouezhas Jezuz e Yeriko. 
Hag evel m’edo o vont er-maez eus kêr,
a-unan gant e ziskibion hag ur bobl a dud, bras a-walc'h,
edo Bartime, mab Time, ur c'hlasker-bara dall, en e goazez, war ribl an hent.
47 Pa glevas e oa Jezuz an Nazaredad, e stagas da youc'hal :
«Mab David, Jezuz, az pez truez ouzhin !»
48 Meur a hini a groze outañ evit ma tavje, hogen kreñvoc'h a-se e youc'he :
«Mab David, az pez truez ouzhin !»
49 Ha Jezuz da chom a-sav ha da lavarout : «Galvit-eñ.»
Gervel a reont an den dall en ur lavarout dezhañ : 
«Kemer kalon ! Sav ! Da c'hervel a ra.»
50 Hag eñ da deurel e vantell diwarnañ, hag en ul lamm da vont da gaout Jezuz.
51 Ha Jezuz a c'houlennas outañ : «Petra 'fell dit e rafen evidout?»
«Rabbouni, eme an den dall, ma welin !»
52 Ha Jezuz a lavaras dezhañ : «Kae ! da feiz he deus da salvet.»
53 Ha raktal e welas hag e heulie Jezuz war an hent.

Kredo

Pedenn war ar profoù
Plijet ganeoc'h, Aotrou Doue, teurel ur sell a vadelezh
war ar profoù a ginnigomp d’ho meurded,
ha grit ma talvezo gwazerezh ho servijerion, 
dreist pep tra, da lidañ ho klod. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 20 (19), 6
Ra youc'himp a levenez gant ho silvidigezh, ha ra dridimp en anv hon Doue.

Pe :  Kv. Ef 5, 2
Ar C'hrist en deus hor c'haret, hag en em roet evidomp d’ar marv,
en ur brofadenn a c'hwezh-vat da Zoue.

Pedenn goude ar C'hevuniañ
Plijet ganeoc’h, Aotrou Doue, lakaat ho Kevrinennoù da seveniñ o oberenn en hor 
c’hreiz, ma c’hellimp un deiz perc’hennañ da vat ar pezh emaomp o lidañ bremañ. Dre 
Jezuz Krist.

31 añ SUL
Dazgwerzad digeriñ S. 38 (37), 22-23

N'am dilezit ket, Aotrou, va Doue, na bellait ket diouzhin !
Hastit dont d'am skoazellañ, C'hwi, va nerzh ha va silvidigezh.

Gloria

Kempedenn
Doue hollc'halloudek ha leun a drugarez,
dre ho kras eo e c'hell ho feizidi ho servijañ en un doare reizh ha meuladus ;
grit dimp eta kerzhout hep kouezhañ etrezek ar madoù hoc'h eus grataet. 
Dre Jezuz Krist.

Lennadenn gentañ
Lennadenn eus levr an Adlezenn 6, 2-6

Selaou, Israel : Karout a ri an Aotrou gant da holl galon.
Moizez, o komz d'ar bobl, a lavare dezho : 
2 Doujañ a ri an Aotrou, da Zoue,
en ur virout e holl reolennoù ha gourc'hemennoù a gemennan dit,
te ha da vibion, ha mab da vab, en holl zeizioù ma vevi, m’az po hiroc'h deizioù.
3 Hag e senti, Israel, hag e vi aketus d’ober ar pezh a roio eurvad dit,
hag e kreski meurbet, evel ma lavar an Aotrou, Doue da hendadoù, dit,
er vro-se a ziver a laezh hag a vel.
4 Selaou, Israel : An Aotrou, hon Doue, a zo Doue nemetañ.
5 Hag e kari an Aotrou, da Zoue, a holl galon, a holl ene, a holl nerzh.
6 Hag e vo an traoù-se, a c'hourc'hemennan dit hiziv, war da galon.

Salm 18 (17), 2-3. 4-5. 47 ha 51
D : Ho karout a ran, Aotrou, C'hwi eo va nerzh ! 

Ho karout a ran, Aotrou, C'hwi va nerzh. 
3 Aotrou, va difenn ha va repu ha va silvidigezh ;
 va Doue, C'hwi eo ar roc'h a gavan bod enni ;
va skoed ha va silvidigezh nerzhus !
4 Meulet ra vezo ! Galvet em eus an Aotrou, 
ha va distrobet en deus diouzh va enebourion.
5 Kelc'hiet e oan gant gwagennoù ar marv,
froudoù an droug am sponte.
47 Bevet an Aotrou, ra vo benniget va Difenner !
Ra vo uhelvrudet Doue, va Salver !
51 C'hwi hag hoc'h eus roet an trec'h d'ho roue,
ha diskouezet ho madelezh e-keñver hoc'h olevad.

Eil lennadenn
Lennadenn eus lizher d'an Hebreed 7, 23-28

O vezañ ma chom da virviken, en deus ur velegiezh na dremen ket.
Breudeur, 23 ouzhpenn-se, ar re-se ez eus bet kalz anezho o tont da veleion,
dre ma vire ar marv outo da chom atav ;
24 eñ avat, o vezañ ma chom da virviken, en deus ur velegiezh na dremen ket.
25 Ha gant se e c'hell saveteiñ da vat, ar re a ya drezañ etrezek Doue,
bev ma 'z eo bepred da erbediñ evito.
26 Ya, un Arc'hveleg a seurt-se eo an hini a vanke dimp, santel, didamall, dinamm,
dispartiet diouzh ar bec'herion ha savet a-us d’an Neñvoù,
27 unan na vefe ket ret dezhañ, evel an Arc'hveleion all,
kinnig da gentañ aberzhoù evit e bec'hedoù-eñ ha goude-se evit re ar bobl ;
rak en graet en deus ur wezh evit mat, oc'h en em ginnig e-unan.
28 Al Lezenn avat a laka da Arc'hveleion, tud o deus sempladurezh ;
met lavar al ledoued, deuet goude al Lezenn,
en deus diazezet da Arc'hveleg, ar Mab, lakaet da vezañ peurvat da virviken.

Lidyouadeg d'an Aviel : Alleluia ! Alleluia ! Yn 14, 23
Ma 'z eus unan bennak hag am c'har, e viro va c'homzoù,
ha va Zad er c’haro hag e teuimp davetañ hag e vimp o chom gantañ.

Aviel
Pennad eus an Aviel santel hervez Mark 12, 28b-34

Karout a ri an Aotrou da Zoue : Karout a ri da nesañ.
En amzer-se e tostaas ur skrib ouzh Jezuz : 
28b Gwelet en devoa e responte Jezuz brav dezho ; goulenn a reas outañ : 
«Pehini eo ar c'hentañ eus an holl c'hourc'hemennoù?»
29 «Ar c'hentañ, a respontas Jezuz, eo hemañ :

Klev, Israel : An Aotrou hon Doue eo an Aotrou nemetañ.
30 Ha karout a ri an Aotrou da Zoue gant da holl galon,
gant da holl ene, gant da holl spered ha gant da holl nerzh.

31 Hag an eil eo hemañ : 
Karout a ri da nesañ eveldout da-unan.

Brasoc'h eget ar re-se, n’eus gourc'hemenn all ebet.»
32 Hag ar Skrib da genderc'hel : «Mat-kaer, Mestr, emezañ.
Gant gwirionez ec'h eus lavaret ez eo eñ an Hini nemetañ 
ha n’eus hini all ebet estregetañ.
33 Hag e garout gant an holl galon, gant an holl spered ha gant an holl nerzh,
ha karout an nesañ evel an-unan, 
a dalvez war an holl holloskadoù hag an holl aberzhoù.»
34 Ha Jezuz o welout en devoa respontet gant furnezh, a lavaras dezhañ :

«N’emaout ket pell diouzh Rouantelezh Doue.»

 Ha den ebet ne grede mui ober outañ goulennoù.

Kredo

Pedenn war ar profoù
Grit, Aotrou, ma vo an aberzh-mañ ur brofadenn divlamm evidoc'h-C’hwi,
hag evidomp-ni, ur fennad santel eus ho trugarez. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 16 (15), 11
Diskouez a reot din hent ar vuhez, dirak ho tremm, Aotrou, barr a levenez.

Pe :  Kv. Yn 6, 57
 Evel m'eo bev va Zad en deus va c'haset 
ha m'am eus buhez dre va Zad, eme an Aotrou
evel-se ivez, an neb am debro, hennezh en devo buhez drezon. 

Pedenn goude ar C'hevuniañ 
Kreskit ennomp, ni ho ped, Aotrou, hoc’h oberenn nerzhus, ma vimp gouest, 
goude bezañ bet adnevezet gant Kevrinennoù an neñv, da berc’hennañ, 
gant sikour ho kras, ar madoù hon eus bet ar c'hrataenn anezho. Dre Jezuz Krist.

32 vet SUL
Dazgwerzad digeriñ Kv. S. 88 (87), 2-3

Ra yelo va fedenn betek ennoc'h, Aotrou ; digorit ho skouarn d'am galvadenn.

Gloria

Kempedenn
Doue hollc'halloudek ha trugarezus, pellait diouzhimp, gant madelezh, 
kement a stourm ouzhimp, evit ma vimp dishual a gorf hag a spered,
en doare da vezañ e stad d'ober, a galon vat, ho mennantez santel. Dre Jezuz Krist.

Lennadenn gentañ
Lennadenn eus levr kentañ ar Rouaned 17, 10-16

An intañvez a reas gant he bleud ur baraig hag en degasas da Elia.
En amzer-se, 10 e savas Elia, hag ez eas da Sarepta,
hag ez erruas gant dor ar gêr, hag e oa eno ur vaouez intañvez o keuneuta.
He gervel a reas en ur lavarout : 
«Kerc'h din ur banne dour em fod, mac'h evin.»
11 Hag ez eas houmañ da gerc'hat. 
Hag e huchas warni en ur lavarout :
«Kerc'h, mar plij ; din un tamm bara ez torn !»
12 Hag hi da lavarout : «Bevet an Aotrou, da Zoue ! N’em eus ket a gachenn, 
met un dornad bleud en ur skudell hag ur banne eoul er jarl ;
hag e serran daou (damm) koad da vont da aozañ evidon
hag evit va mab, hag e tebrimp, hag e varvimp !»

13 Hag e lavaras dezhi Elia : 
«Bez dizaon ; kae da ober evel ma lavarez,
met ober a ri evidon ur gachenn vihan da gentañ,
hag he degasi din ; hag evidout-te hag evit da vab e ri goude.
14 Rak evel-henn e komz an Aotrou, Doue Israel :
«Ar skudellad bleud n’echuo ket, 
ar jarl eoul ne goazho ket,
betek an deiz ma roio an Aotrou glav war c'horre an douar !»
15 Hag ez eas hag e reas hervez lavar Elia,
hag e tebrjont, hi, hag eñ, hag he ziegezh, deizioù-pad :
16 Ar skudellad bleud n’ehanas ket, ar jarl eoul ne goazhas ket,
hervez grataenn an Aotrou lavaret gant Elia.

Salm 146 (145), 7. 8-9a. 9bc-10
D : O va ene, meul an Aotrou !   pe : Alleluia !

An Aotrou a zalc'h d'e c'her da virviken, 
7 reiñ a ra o gwir d'ar re wasket, 
bara a ro d'ar re naoniek.
An Aotrou a dorr o chadennoù d'ar brizonidi.
8 An Aotrou a zigor daoulagad an dalled,
an Aotrou a zigromm an dud daoubleget, 
an Aotrou a gar an dud reizh.
9 An Aotrou a ziwall ar veajourion.

Eñ a sikour ar minor hag an intañvez 
met diroudañ a ra mennadoù an dud fall.
10 An Aotrou a ren, roue da virviken, 
da Zoue, o Sion, a rummad da rummad.

Eil lennadenn
Lennadenn eus lizher d'an Hebreed 9, 24-28

En em ginniget en deus ar C'hrist ur wezh evit dilemel pec'hedoù e-leizh a dud.
Antreet eo ar C'hrist, 24 n’eo ket e-barzh ur santual diwar labour an dorn,
hag eñ ur skeudenn eus ar Santual gwirion, 
e vefe antreet ar C'hrist, met e-barzh an Neñv e-unan, 
evit en em ziskouez bremañ evidomp dirak Doue.
25 Ha n’eo ket evit en em ginnig e-unan meur a wezh,
evel ma ra an Arc'hveleg o vont bep bloaz e-barzh ar santual 
gant ur gwad n’eo ket e hini,
- 26 rak neuze en divije ranket ar C'hrist gouzañv meur a wezh 
abaoe diazezidigezh ar bed.

Met en em ziskouezet eo bremañ en diwezh an amzerioù,
ur wezh hepmuiken, evit distrujañ ar pec'hed dre en em aberzhiñ e-unan.

27 Hag evel m’eo bet merket d’an dud mervel ur wezh, 
ha m’emañ ar varn goude-se, 28 evel-se ivez ar C'hrist, 
goude bezañ en em ginniget ur wezh hepken
«evit dilemel pec'hedoù an dud».

En em ziskouezo un eil gwezh,
ne vo ken evit digoll ar pec'hed, 
met evit silvidigezh ar re en gortoz.

Lidyouadeg d'an Aviel : Alleluia ! Alleluia ! Mz 5, 3
Gwenvidik ar re a gar ar baourentez, 
rak dezho eo Rouantelezh an Neñvoù !

Aviel
Pennad eus an Aviel santel hervez Mark 12, 38-44 * 41-44 (Lennadenn verr)

Roet he deus an intañvez paour-se muioc'h eget an holl.
En amzer-se e lavaras Jezuz d'ar bobl :
38 «Diwallit diouzh ar Skribed a fell dezho bale gant saeoù hir, 
bezañ kevarc’het war blasennoù-kêr ;
39 kaout ar c'hadorioù kentañ er sinagogennoù 
hag al lec'hioù kentañ er banvezioù ;
40 int hag a lonk madoù an intañvezed, int avat,
ha goude ma reont van d’ober pedennoù hir, a resevo rustoc'h barnedigezh.»
41 Hag aet en e goazez a-dal d’an Teñzor e selle
penaos e taole an dud moneiz e-barzh an Teñzor.
Kalz a binvidion a lakae arc'hant bras.
42 Dont a reas un intañvez paour hag a lakaas daou lepton, pezh a dalvez ur c'hard-azenn.
43 Hag o vezañ galvet e ziskibion e lavaras :
«E gwirionez, m’en lavar deoc'h, an intañvez-se, ar baourez-se,
he deus lakaet muioc'h eget an holl reoù all o deus profet d’an Teñzor. 
44 Rak holl o deus roet diwar o dreist-ezhomm ;
hi avat eo diwar he dienez he deus profet kement he devoa, he holl bourvez.»

Kredo

Pedenn war ar profoù
Plijet ganeoc'h, Aotrou, teurel ur sell a vadelezh war ar profoù-mañ kinniget evit lidañ 
kevrin Diouzañv ho Mab, ha grit dimp kemerout perzh en aberzh-mañ gant un deoliezh 
karantezus. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 23 (22), 1-2
An Aotrou eo va bugul, ne ra netra diouer din,
war peurvanoù leton glas em laka da c'hourvez.
Va c'has a ra d'an doureier diskuizhus.

Pe : Kv. Lk. 24, 35
An diskibion a anavezas an Aotrou p'en devoe rannet ar bara.

Pedenn goude ar C'hevuniañ
Kennerzhet bremañ gant an donezon santel-mañ, e tougomp trugarez deoc’h, 
Aotrou Doue, hag e c'houlennomp sikour ho madelezh : 
skuilhit ho Spered Santel war ar re o deus resevet nerzh an neñv, 
en doare ma talc’ho gras al lealded da vleuniañ en o buhez. Dre Jezuz Krist. 

33 de SUL
Dazgwerzad digeriñ Kv. Yrm 29, 11, 12, 14

Va mennozhioù, eme an Aotrou, zo mennozhioù a beoc'h, 
ha n’eo ket a c’hlac’har.
C'hwi am galvo ha me ho selaouo, 
hag o tastum a rin eus an holl lec'hioù ma oac’h dalc'het eno. 

Gloria

Kempedenn 
Roit dimp ar c’hras, ni ho ped, Aotrou hon Doue,
da gaout bepred hol levenez gant hon deoliezh en ho keñver,
rak n'eus ket kaeroc'h na padusoc'h evurusted 
eget gwazañ dalc'hmat krouer an holl vadoù. Dre Jezuz Krist.

Lennadenn gentañ
Lennadenn eus diougan Daniel 12, 1-3

En amzer-se e vo saveteet da bobl.
1 En amzer-se e savo Mikael,
ar Priñs Meur a zo en e sav e-kichen bugale da bobl,
hag e vo un amzer a anken,
evel ma na vo bet biskoazh abaoe 
ma 'z eo bet krouet an dud war an douar betek neuze !

Hag en amzer-se e vo salvet da bobl,
 ar re emañ o anv skrivet el Levr ; 
2 hag e tihuno kalz eus ar re a zo kousket e poultrenn an douar,
darn evit bevañ da viken, darn all evit ar vezh hag an euzh peurbadel.
3 Ar re fur a splanno evel ma splann an oabl ; 
hag ar re o devo degaset kalz war hent ar reizhder 
a vo evel stered evit bepred ha da holl viken !

Salm 16 (15), 5 ha 8. 9-10. 11
D : Va mirit, Aotrou Doue, rak ennoc'h emañ va fiziañs. 
5 Aotrou, C'hwi eo va lod, va c'haliriad :
C'hwi an hini a zalc'h va flanedenn en ho taouarn.
8 An Aotrou am bez dalc'hmat dirak va sell ;
emañ a-zehou din, ne vrañsellin ket.
9 Gant se eo laouen va c'halon, hag e trid va ene ;
va c'horf zoken a ziskuizho e surentez.
10 Rak ne zilezot ket va buhez e dalc'h ar marv, 
ne lezot ket ho sant da welout ar vreinadurezh.
11 Diskouez a reot din hent ar vuhez, 
leunder al levenez en ho splannder,
plijadurezh a-zehou deoc'h da virviken.

Eil lennadenn
Lennadenn eus lizher d'an Hebreed 10, 11-14. 18

Dre ur brofadenn hepken en deus peurreizhet evit atav ar re santelaet.
En amzer-se, 11 endra ma vez bemdez an holl veleion o lidañ en o sav
hag o kinnig meur a wezh an hevelep aberzhoù,
reoù ha n’hellont morse lemel ar pec'hedoù kuit.
12 Eñ avat, goude bezañ kinniget evit ar pec'hedoù un aberzh hepmuiken,
a zo aet d’azezañ evit atav en tu dehou da Zoue,
13 o c'hortoz hiviziken ma vo lakaet e enebourion da skabell dindan e dreid.
14 Rak dre ur brofadenn hepken en deus peur-wellaet da viken ar re santelaet.
18 Hogen lec'h ma 'z eo pardonet ar pec'hedoù,
n’eus ket ezhomm ken eus ur brofadenn bennak evit ar pec'hed.

Lidyouadeg d'an Aviel : Alleluia ! Alleluia ! Lk 21, 36
Chomit eta war evezh o terc’hel da bediñ e pep amzer,
ma vezot barrek da chom en ho sav dirak Mab an Den.

Aviel
Pennad eus an Aviel santel hervez Mark 13, 24-32

Eus ar pevar avel e tastumo e zibabidi.
En amzer-se e komze Jezuz d'e ziskibion eus e zistro.
24 Hogen en deizioù-se, goude an trubuilh-se,
e teñvalaio an heol ha ne roio mui al loar he sklêrijenn ;
25 ar stered en em lakaio da gouezhañ eus an neñv
hag ar galloudegezhioù a zo en neñvoù a vo diskogellet.
26 Neuze e vo gwelet Mab an Den o tont er c'hoabrennoù, gant galloud ha klod.
27 Neuze e kaso an Aeled da vodañ e zibabidi eus ar pevar avel,
eus penn pellañ an douar da benn pellañ an neñv.
28 Digant ar wezenn-fiez deskit ar gentel-mañ :
Kerkent ha ma teu he skourroù da vezañ tener ha ma tiwan he delioù,
ec'h anavezit emañ tost an hañv.

29 Evel-se c'hwi ivez, pa welot kement-se o c'hoarvezout, 
gouezit emañ-eñ tost, e-tal an dorioù.
30 E gwirionez, me lavar deoc'h,
ne dremeno ket ar rummad-mañ, kent da gement-se holl bezañ c'hoarvezet.
31 An neñv hag an douar a dremeno, va c'homzoù-me avat ne dremenint ket.
32 Evit ar pezh a sell ouzh an Deiz-se pe an Eur-se,
den ne oar, nag an Aeled en neñv, nag ar Mab, nemet an Tad hepken.

Kredo

Pedenn war ar profoù
Grit, ni ho ped, Aotrou, d’ar brofadenn-mañ kinniget d’ho meurdez, 
reiñ dimp ar c’hras d’ho kwazañ gant deoliezh, 
ha da c'hounit an evurusted peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Kv. S. 73 (72), 28
 Bezañ tost da Zoue, lakaat en Aotrou Doue va goanag,
setu evidon barr va eürusted.

Pe : Kv. Mk 11, 23-24
E gwirionez me lavar deoc’h, kement a c'houlennot en ho pedennoù,
kredit hoc'h eus en resevet, hag e vo roet deoc'h, eme an Aotrou.

Pedenn goude ar C'hevuniañ
Ur wezh kemeret perzh e frouezh ar c’hevrinoù santel, ho pedomp Aotrou Doue, 
a galon izel, grit d’an aberzh hon eus lidet e koun ho Mab, 
evel m’en devoa gourc’hemennet dimp, 
lakaat hor c'haritez da greskiñ. Dre Jezuz Krist.

34 re SUL : AR C'HRIST ROUE AN HOLLVED
GOUEL-MEUR

Dazgwerzad digeriñ Kv. Dsk 5, 12 ; 1-6
Dellezek eo an Oan bet lazhet da resev galloud, pinvidigezh, furnezh, 
nerzh ha meged. Dezhañ klod ha galloud evit kantvedoù ar c'hantvedoù.

Gloria

Kempedenn 
Doue Hollc’halloudek ha peurbadel, C’hwi hag a zo bet fellet deoc'h adsevel pep tra en
ho Mab muiañ-karet,  Roue an hollved,  plijet  ganeoc’h,  en ho madelezh,  ober ma vo
tennet ar grouadelezh a-bezh eus ar sklaverezh, dezhi da anzav ho kalloud ha da zougen
klod deoc’h hep paouez. Dre Jezuz Krist. 

Lennadenn gentañ
Lennadenn eus diougan Daniel 7, 13-14

E c'halloud a zo ur galloud peurbadel.
13 Sellout a raen em gweledigezhioù-noz,
ha setu ma teue war goabrennoù an neñv evel ur mab-den ;
dont a reas da gaout ar C'hozhiad, ha degaset dirazañ.



622 AMZER E-PAD AR BLOAZ B

14 Ha dezhañ e voe roet an damaniezh,
ar c'hlod hag ar galloud-roue, hag an holl bobloù,
broadoù ha yezhoù lakaet en e servij :

E vestroniezh a zo mestroniezh peurbadel ha na dremeno ket ;  
hag e rouantelezh ne vo ket distrujet.

Salm 93 (92), 1ab. 1c-2. 5
D : An Aotrou a ren, gwisket eo a veurdez.
1 An Aotrou a ren  ! Gwisket eo a splannder ; 
gwisket a nerzh eo an Aotrou, 
gourizet en deus e zargreiz gant galloud.

Diazezet hoc'h eus an hollved, ne vrallo ket.
2 Ho tron hoc'h eus startaet a holl viskoazh, 
a-vepred ez oc'h-C'hwi, o ! Doue.
5 Sur-meurbet ha divrall en ho tivizadurioù ; 
ar santelezh, Aotrou, a zo dleet d'ho ti,
e padelezh an amzerioù.

Eil lennadenn
Lennadenn eus an Diskuliadur Yann 1, 5-8

Priñs rouaned an douar en deus graet ac'hanomp ur rouantelezh a veleion evit Doue.
5 A-berzh Jezuz Krist, an test gwirion, 
ar c'hentañ-ganet a-douez ar re varv, ha pennroue rouaned an douar.

D’an hini en deus hor c'haret hag hor glanaet eus hor pec'hedoù en e wad,
6 hag en deus graet ac'hanomp ur Rouantelezh a veleion da Zoue e Dad,
dezhañ ar c'hlod hag ar galloud evit kantvedoù ar c'hantvedoù ! Amen !
7 Setu ma teu gant ar c'hoabr : 
hag en gwelout a raio pep lagad, ar re ivez o deus e doullet ;
ha leñvañ a raio en abeg dezhañ holl veuriadoù an douar. Ya ! Amen !
8 Me eo an Alfa hag an Omega, eme an Aotrou Doue,
an Hini a zo, a oa, hag a zeu, an Hollc'halloudeg. 

Lidyouadeg d'an Aviel : Alleluia ! Alleluia ! Kv. Mk 11, 9. 10
Benniget an hini a zeu e anv an Aotrou !
Benniget ar rouantelezh o tont, hini David hon Tad !

Aviel
Pennad eus an Aviel santel hervez Yann 18, 33b-37

En lavaret ac'h eus : me a zo roue.
En amzer-se e tistroas Pilat e diabarzh al lez-varn.
Gervel a reas Jezuz, ha lavarout dezhañ :
« Ha bez 'ez out-te roue ar Yuzevion?»

Respont a reas Jezuz : 
« Hag ac'hanout da unan e lavarez kement-se,
pe re all o deus komzet dit diwar va fenn?»

Respont a reas Pilat : « Daoust hag ur Yuzev on-me? 
Da bobl hag ar Veleion-Vras o deus da lakaet etre va daouarn. Petra ac'h eus graet?»

Ha Jezuz d'e dro : 
« Va Rouantelezh ne zeu ket eus ar bed-mañ. 
Ma vije deuet va Rouantelezh eus ar bed-mañ, o dije va servijerion stourmet 
evit mirout na vijen lakaet etre daouarn ar Yuzevion. 
Met ne zeu ket eus ar bed-mañ va Rouantelezh.» 

Hag e lavaras Pilat dezhañ : « Neuze eta ez out roue?»
Respont a reas Jezuz : 
« En lavarout a rez, roue on, ha ganet on, 
ha deuet er bed evit reiñ testeni d'ar wirionez, 
ha kement hini a zo den a wirionez a selaou va mouezh. »

Kredo

Pedenn war ar profoù
Tra m’emaomp o kinnig deoc’h, Aotrou Doue, an aberzh en deus adunanet gouenn mab-
den ganeoc’h, ho pedomp a galon izel : ra blijo gant ho Mab reiñ d’an holl bobloù gras 
an unvaniezh hag ar peoc’h. Eñ a vev.

Kentlavar Jezuz Krist Roue an Hollved
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, dellezek ha reizh eo, ha talvoudus, ho trugarekaat e pep lec'h hag e pep 
amzer, C'hwi, Tad santel, Aotrou Doue hollc'halloudek ha peurbadel.

C'hwi hag hoc'h eus olevet gant un eoul a levenez 
ho Mab unganet, hon Aotrou Jezuz Krist, evel beleg da viken ha Roue an hollved,
evit en em ginnig Eñ e-unan war aoter ar Groaz evel aberzhad glann 
ha peoc’hus a-benn seveniñ kevrinoù hon dasprenidigezh ;

ha goude bezañ lakaet an holl grouadurion dindan e veli, 
en deus kinniget deoc'h-C'hwi, an Uhel-meurbet, 

ur rouantelezh peurbad hag hollvedel,
rouantelezh a wirionez hag a vuhez,
rouantelezh a santelezh hag a c'hras,
rouantelezh a reizhded, a beoc'h hag a garantez.

Setu perak, a-unan gant an Aeled hag an Arc'haeled, 
ha gant holl strolladoù galloudus an neñv,
e kanomp meuleudi d'ho kloar en ur lavarout da viken : Santel...

Dazgwerzad ar C'hevuniañ  S. 29 (28), 10-11
An Aotrou a dron, roue peurbadel ; 
an Aotrou a skuilho war e dud ur bennozh a beoc'h.

Pedenn goude ar C'hevuniañ
Goude bezañ resevet mezhur an divarvelezh, e c’houlennomp diganeoc’h, Aotrou, ni hag
a laka hor c’hlod da sentiñ ouzh gourc’hemennoù an Aotrou Krist, Roue an Hollved,
ober ma c’hellimp bevañ gantañ da viken e Rouantelezh an neñvoù. Eñ a vev.

GOUELIOÙ MEUR HON AOTROU  B

AN DREINDED SANTEL
Ar gouel-mañ e vez lidet d' ar Sul kentañ goude ar Pantekost.

Dazgwerzad digeriñ
Ra vo benniget Doue an Tad, hag ar Mab Unganet da Zoue, hag ivez ar Spered Santel 
ivez, dre m’en deus diskouezet e drugarez en hor c'heñver.

Gloria

Kempedenn
Doue hon Tad, C’hwi hag hoc’h eus degaset er bed ho Komz a wirionez hag ho Spered
a santelezh  evit  reiñ da anavezout  d'an dud ho kevrin estlammus,  roit  dimp ar c'hras
da c’hourbonnañ ar feiz  wirion oc’h anavezout klod peurbadel an Dreinded,  hag oc’h
azeuliñ he Unded hollc'halloudek. Dre Jezuz Krist.

Lennadenn gentañ
Lennadenn eus levr an Adlezenn 4, 32-34. 39-40

An Aotrou a zo Doue en neñv e krec'h-ha war an douar e-traoñ, ha n'eus ket unan all.
Lavarout a rae Moizez da bobl Israel :
32 «Goulenn eta digant an deizioù kentañ a zo bet ez raok,
digant an deiz ma krouas Doue an den war an douar,
ha digant penn an neñvoù betek dibenn an neñvoù, 
hag-eñ ez eus bet un dra ken bras hag hemañ,
hag-eñ ez eus bet klevet kemend-all?
33 Hag-eñ he deus klevet ur bobl 
mouezh Doue o komz a-greiz an tan, 
evel m’ec'h eus-te klevet, ha bevet?
34 Pe hag-eñ en deus esaeet un doue 
mont da gerc'hat evitañ ur Bobl a-ziabarzh ur bobl,
gant amprouennoù, arouezioù, marzhoù ha brezel dre un dorn kreñv
hag ur vrec'h astennet ha gant spontoù bras,
a-grenn ar pezh a reas evidoc'h an Aotrou, ho Toue, en Egipt, ez taoulagad? 
39 En goar hiziv, hag en adlaka ez kalon, ez eo an Aotrou gwir Doue,
en neñv e-krec'h ha war an douar e-traoñ, ha netra ken.
40 Hag e viri e reolennoù hag e c'hourc'hemennoù a gemennan dit hiziv,
hag az po eurvad, ha da vibion war da lerc'h,
hag az po hir deizioù war an douar en devo an Aotrou, da Zoue, 
roet dit, bepred.»

Salm 33 (32), 4-5. 6 ha 9. 20 ha 22
D : Eürus ar bobl en deus dibabet evit e zomani. 
4 Gwirion eo lavar an Aotrou, 
e fealded en em ziskouez en e holl oberoù.
5 Karout a ra ar gwir hag ar reizhder ; 
 leun eo an douar gant madelezh an Aotrou.
6 Gant lavar an Aotrou eo bet graet an neñvoù, 
ha gant c'hwezh e c'henou armead ar stered.
9 Rak komzet en deus ha setu graet an traoù, 
gourc'hemennet en deus ha setu ma oant krouet.
20 En Aotrou emañ fiziañs hon ene, 
eñ a zo hor skoazell hag hon difenn ; 
22 Ra vezo warnomp ho karantez, Aotrou, 
evel m'emañ hor goanag ennoc'h.

Eil lennadenn
Lennadenn eus eil lizher an Abostol Paol d'ar Romaned 8, 14-17

Resevet hoc'h eus ar Spered a advibion hon laka da youc'hal :Abba, Tad.
Breudeur : 14 Kement hini a zo lusket gant spered Doue a zo bugel da Zoue.
15 Nann, n’eo ket ur spered a sklavourion hoc'h eus resevet 
evit adkouezhañ en aon ;
resevet hoc'h eus ur spered a advibion hon laka da grial : Abba, Tad !
16 Ar Spered e-unan a ro testeni d’hor spered-ni ez omp bugale da Zoue.
17 Ha mard omp bugale ez omp ivez hêred ;
hêred Doue, ken-hêred gant ar C'hrist,
peogwir e c'houzañvomp poan gantañ da gaout gloar ivez a-unan gantañ.

Lidyouadeg d'an Aviel : Alleluia ! Alleluia ! Kv. Dsk 1, 8
Klod d'an Tad, ha d'ar Mab, ha d'ar Spered Santel,
an Doue a zo, a oa hag a zeu.

Aviel
Pennad eus an Aviel santel hervez Mazhev 28, 16-20

Badezit-int en anv an Tad, hag ar Mab, hag ar Spered Santel.
En amzer-se, 16 an unnek diskibl a yeas neuze da C'halilea 
war ar menez en devoa Jezuz merket dezho.
17 Hag ouzh e welout e stoujont dirazañ, 
int hag a oa bet amgredik.
18 Jezuz o tostaat a lavaras dezho : 
«Pep galloud a zo bet roet din en Neñv ha war an douar.
19 It eta da gelenn an holl vroadoù ; 
o badezit en anv an Tad hag ar Mab hag ar Spered Santel ;
20 deskit dezho mirout an holl gement am eus gourc'hemennet deoc'h.
Ha setu m’emaon ganeoc'h bemdez betek dibenn ar bed.»

Kredo

Pedenn war ar profoù
Santelait, ni ho ped, Aotrou hon Doue, dre aspedenn hoc'h anv santel,
profoù hol lidadenn, ha drezo grit ac’hanomp ur brofadenn beurbadel evidoc’h. Dre 
Jezuz Krist.

Kentlavar Kevrin an Dreinded Santel
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, 
kevion ha salvus evidomp eo
ho trugarekaat e pep lec'h hag e pep amzer, Aotrou, Tad santel,
Doue hollc'halloudek ha peurbadel.

Gant hoc’h Unvab hag ar Spered Santel,
ez oc'h un Doue hepken, un Aotrou hepken, 
n’eo ket en unded un nouez nemetken,
hogen e Treinded ur solwez unel. 

Kement hoc’h eus diskuliet dimp eus ho klod 
a gredomp en hevelep doare diwar-benn ho Mab hag ar Spered-Santel,
ha pa c’hourbonnomp an Doue gwirion ha peurbadel 
ec'h azeulomp war un dro ar pezh a zo piaou pep Nouez,
o unaniezh a-fed solwez hag o meurded kevatal.

Setu perak emañ an Aeled, an Arc'haeled, ar Geroubined hag ar Serafined,
o kanañ dibaouez a unvouezh : Santel...

Dazgwerzad ar C'hevuniañ Gal 4, 6
Hag ar brouenn anat ez oc'h mibion, eo en deus kaset
Doue en hor c'halonoù Spered e Vab o youc’hal ennomp : «Abba, Tad !»

Pedenn goude ar C'hevuniañ
Grit, Aotrou hon Doue, ma kavimp yec’hed ar c’horf hag an ene 
er Gevrinenn hon eus resevet, 
tra ma c’hourbonnomp ho Treinded peurbadel ha santel 
hag ho Unded disrannadus. Dre Jezuz Krist. 

AR GEVRINENN SANTEL
Ar gouel-mañ e vez lidet d’ar Yaou pe neuze d'ar Sul goude gouel an Dreinded..

Dazgwerzad digeriñ  Kv. S. 81 (80), 17
An Aotrou en deus maget e bobl gant flour ar gwinizh,
ha roet dezhi he gwalc'h eus mel ar garreg.

Gloria

Kempedenn
Aotrou Jezuz Krist, er Gevrinenn vurzhudus-mañ
hoc'h eus lezet ganeomp koun ho Tiouzañv :
grit dimp eta, ni ho ped,
kaout evit kevrinoù santel ho Korf hag ho Kwad,
an doujañs hag ar garantez a zo dleet,
evit ma c'hellimp kaout perzh bepred e frouezh ho silvidigezh. 
C'hwi a vev.

Lennadenn gentañ
Lennadenn eus levr an Ermaeziadeg 24, 3-8

Hemañ eo gwad an emglev en deus an Aotrou skoulmet ganeoc'h.
En deizioù-se, 3 e teuas Moizez da gontañ d’ar Bobl 
holl gomzoù an Aotrou hag e holl setañsoù.
Hag e respontas an holl dud a vouezh unvan, o lavarout :
«An holl draoù en deus lavaret an Aotrou a raimp.»
4 Hag e skrivas Moizez holl gomzoù an Aotrou, 
hag e savas abred diouzh ar beure,
hag e savas un aoter e traoñ ar menez ha daouzek peulvan 
evit daouzek meuriad Israel.
5 Hag e kasas yaouankizoù mibion Israel
da ginnig holloskadoù ha peoc'h-aberzhoù d’an Aotrou gant tirvi.
6 Hag e kemeras Moizez un hanter eus ar gwad, a lakaas er beseloù,
hag an hanter all eus ar gwad a sparfas ouzh an aoter.
7 Hag e kemeras levr an Emglev, hag e lenn a reas ouzh divskouarn ar Bobl,

hag e lavarjont : «Holl bezh a lavar an Aotrou a raimp hag e sentimp.»
8 Hag e kemeras Moizez eus ar gwad 
hag e sparfañ a reas war ar Bobl en ur lavarout :
«Setu gwad an Emglev en deus divizet an Aotrou ganeoc'h,
hervez an holl gomzoù-mañ.»

Salm 116 (115), 12-13. 15 ha 16bc. 17-18
D : Kalir ar silvidigezh a gemerin, 
    hag anv an Aotrou a bedin.         Pe : Alleluia
12 Petra a brofin d'an Aotrou 
evit an holl vad en deus graet din ?
13 Sevel a rin kalir ar silvidigezh 
en ur bediñ anv an Aotrou.
15 Prizius-meurbet evit an Aotrou 
eo marv e dud feal.
16 Aotrou, mab ho servijerez.
Torret hoc'h eus din va liammoù : 
17 profañ a rin deoc'h un aberzh a veuleudi, 
pediñ a rin anv an Aotrou.
18 Seveniñ a rin va gouestloù d'an Aotrou 
dirak holl dud e boblad.

Eil lennadenn
Lennadenn eus lizher d'an Hebreed 9, 11-15

Gwad ar C'hrist a walc'ho hor c'houstiañs.
Breudeur, 11 ar C'hrist o vezañ deuet evel beleg meur ar madoù da zont,
goude tremen dre an Tabernakl uheloc'h ha peurwelloc'h, 
an hini n’eo ket diwar labour an dorn,
da lavarout eo, an hini n’eo ket eus ar bed-mañ,
12 a zo antreet ur wezh evit mat, 
dre e wad e-unan ha n’eo ket dre wad bouc'hed ha leueoù,
e-barzh ar Santual goude bezañ gounezet evidomp un daspren peurbadel.
13 Rak mar gell gwad bouc'hed ha tirvi, 
ha ludu un annoar a strinker war ar re saotret,
o santelaat en ur reiñ dezho ar c'hlanded a gorf,
14 na pegement muioc'h gwad ar C'hrist, hag a zo dre e Spered peurbadel,
en em ginniget e-unan, profadenn dinamm da Zoue,
ne c'hlanaio ket hor c'houstiañs eus an oberoù marv, 
ma c'hellimp servijañ an Doue bev.
15 Ha gant-se end-eeun ez eo hanterour ur C’heviun Nevez :
rak dre e varv c'hoarvezet evit dic'haouiñ pec'hedoù ar C’heviun kentañ,
e ro d’ar re c'halvet, galloud da resev ar c'hrataenn, an hêrezh peurbadel. 

 Kemalenn
"Meul, o Sion, meul da Salver", kv. Stagadennoù p. 822
Rezhienn verr adalek ''Sed amañ bara"

Lidyouadeg d'an Aviel : Alleluia ! Alleluia ! Yn 6, 51
 Me eo ar bara bev diskennet eus an Neñv, eme an Aotrou ;
an neb a zebro eus ar bara-mañ a vevo da viken.

Aviel
Pennad eus an Aviel santel hervez Mark 14, 12-16. 22-26

Kement-mañ a zo va c'horf. Kement-mañ a zo va gwad.
12 An deiz kentañ eus ar Bara-hep-Goell, ma veze lazhet an oan-Pask,
e lavaras an diskibion da Jezuz :
«Pelec'h e fell dit ez afemp da aozañ dit evit debriñ ar Pask?»
13 Hag eñ da gas daou eus e ziskibion en ur lavarout dezho :

«It e kêr hag en em gaout a ray en arbenn deoc'h 
un den o tougen ur podad-dour.
It war e lerc'h, 14 hag e pe lec'h bennak ma 'z antreo, 
lavarit da berc'henn an ti :

''Ar Mestr a c'houlenn diganit :
Pelec'h emañ ar sal e c'hellin debriñ ar Pask enni gant va diskibion?''
15 Hag eñ a ziskouezo deoc'h ur sal vras war-laez, 
gant pluegoù enni, ha prest-kloz.
Eno eta kempennit pep tra evidomp.»
16 An diskibion a yeas war-raok etrezek kêr,
ha kaout a rejont an traoù evel m’en devoa lavaret dezho, 
hag ec'h aozjont ar Pask.
22 Hag e-pad ma tebrent, e kemeras Jezuz bara, 
ha goude bezañ lavaret ur vennigadenn,
en rannas hag en roas dezho en ur lavarout : 

«Kemerit, va c'horf eo kement-mañ.»
23 Ha goude-se o vezañ kemeret ur c'halir, 
e lavaras ur bedenn a drugarez hag en roas dezho,
hag holl ez evjont dioutañ. 
24 Hag e lavaras dezho :

«Va gwad eo kement-mañ, gwad an emglev, 
an hini skuilhet evit engroez an dud.
25 E gwirionez, me lavar deoc'h,
ne evin mui eus frouezh ar winienn
betek an deiz-se ma 'z evin hini nevez e Rouantelezh Doue.» 
26 Goude kan ar salmoù ez ejont er-maez da venez an Olived.

Kredo

Pedenn war ar profoù
Plijet ganeoc'h, Aotrou Doue, 
reiñ d'hoc'h Iliz donezonoù an unaniezh hag ar peoc'h,
a welomp an arouez anezho er profoù kinniget en aberzh. Dre Jezuz Krist.

Kentlavar Kevrinenn an Aoter 1 pe 2 p. 399

Dazgwerzad ar C'hevuniañ Kv. Yn 6, 57
An neb a zebr va c'horf hag a ev va gwad
a chom ennon ha me ennañ, eme an Aotrou.

Pedenn goude ar C'hevuniañ
Roit dimp ar c’hras, ni ho ped, Aotrou, da berc’hennañ da viken ar gerz eus ho puhez
doueel m’hon eus ar preveudi anezhi en amzer-mañ pa resevomp ho Korf hag ho Kwad
prizius. C'hwi a vev.

Un dra vat eo ober  ul lidkerzh goude an Oferenn hag e vez douget enni an ostiv a zo bet
kensakret. Netra ne harzh avat ober al lidkerzh zoken da-heul an azeulidigezh foran sevenet
goude ma vez echu an Oferenn. Pa vez graet war-lerc'h an Oferenn, goude kevuniadur ar
feizidi, e vez degaset war an aoter an heolenn ma vez lakaet enni an ostiv kensakret. Neuze,
goude an orezon, war-lerc'h ar C’hevuniañ, hep lidoù ar c'hlozadur, e vez graet al lidkerzh.

KALON SAKR JEZUZ 

Dazgwerzad digeriñ S. 33 (32), 11. 19
Mennad e Galon a bad a-rumm-da-rumm 
evit tennañ o eneoù eus ar marv 
hag o derc'hel bev da vare an dienez.

Gloria

Kempedenn
Aotreit dimp, ni ho ped, Doue hollc’halloudek, p’emaomp o tougen bri gant levenez da
Galon ho Mab karet hag o kounaat madelezhioù dispar e garantez en hor c’heñver, ma
teuio dimp grasoù puilhoc'h eus an eienenn zoueel-se. Dre Jezuz Krist.

Pe : 
Aotrou Doue, C’hwi hag a deurvez, en ho trugarez, skuilhañ gant largentez teñzorioù
dreist-muzul ho karantez e Kalon ho Mab gloazet gant hor pec’hedoù, plijet ganeoc’h, tra
ma tiskouezomp dezhañ testeni doujus hon deoliezh dener, ober ma c’hellimp ivez kinnig
dezhañ an dic’haou dleet. Eñ a vev.

Lennadenn gentañ
Lennadenn eus diougan Ozea 11, 1. 3-4. 8c-9

Reverzhiet eo bet ennon va c'halon.
Setu lavar an Aotrou :
1 Pa oa yaouank Israel er c’haren, 
hag eus an Egipt em eus galvet va mab.
3 Me avat a zeske da Efraim bale dre e zerc'hel war bouez e zivrec'h,
met n'en deus ket komprenet e kemeren preder gantañ.
4 Gant liammoù denel e sachen, 
gant ereoù ar garantez ;
bez' e oan evitañ evel ar re a sav ur poupig betek o divjod ;
stouiñ a raen warnañ da reiñ dezhañ da zebriñ.

8 c Trefuet holl eo va c'halon ennon, va holl drugarezioù a virvilh ennon.
9 Ne lezin ket gwrez va c'honnar da vont.
Ne zistrujin ket Efraim a-nevez ; rak Doue ez on, n'on ket un den,
an Doue santel a zo ez kreiz, ha ne zeuin ket evit dispenn.

Lidkan Iz 12, 2-3. 4bcd. 5-6
D : Tennañ a reot dourioù gant levenez eus mammenn ar silvidigezh.

2 Setu, Doue eo va silvidigezh ;
Fiziañs am bo, ha n'em bo ket aon ken.
3 Tennañ a reot dour gant levenez
Eus mammennoù ar silvidigezh.
4 Hag e lavarot en deiz-se :
Dougit trugarez d'an Aotrou ha youc'hit d'e anv,
Embannit e-touez ar pobloù braster e oberoù,
Degemennit ez eo uhel-dreist e anv.
5 Salmit d'an Aotrou, dre m'en deus graet burzhudoù,
Ra vint anavezet gant an douar a-bezh.
6 Youc'hit, kanit a levenez, annezerion Sion,
Rak bras en ho kreiz eo Doue santel Israel !

Eil lennadenn
Lennadenn eus lizher an Abostol Paol d'an Efeziz 3, 8-12. 14-19

Anavezout dreist pep tra ar skiant eus karantez ar C'hrist.
Breudeur : 8 Din-me, an hini bihanañ-holl e-touez ar Sent, 
eo bet roet ar c'hras-se,
prezeg d’ar Baganed pinvidigezh divuzul ar C'hrist,
9 ha diskouez er sklêrijenn urzhiadur ar c'hevrin
kuzhet a holl viskoazh e Doue krouer an holl draoù.
10 Ret eo ma vo anavezet dre labour an Iliz,
gant ar Priñselezhioù hag ar Galloudegezhioù,
furnezh digomprenus Doue.
11 Ar mennad-se en devoa divizet a holl viskoazh
evit e gas da benn er C'hrist Jezuz, hon Aotrou 
12 en doare m’hon eus er C'hrist,
dre ar feiz ennañ, hardizhegezh a-walc'h da dostaat ouzh Doue gant fiziañs.
14 En abeg da se e stouan d’an daoulin dirak an Tad
15 emañ pep tadelezh o tennañ he anv dioutañ en neñvoù ha war an douar ;
16 plijet gantañ hervez pinvidigezh ha galloud e c'hloar, 
ho nerzhusaat gant e Spered,
ma kresko ennoc'h an den diabarzh,
17 ma vo ar C'hrist o chom dre ar feiz en ho kalonoù,
ma vo ar garantez gwrizienn ha diazez ho puhez.
18 Ra viot barrek evel-se da gompren a-gevret gant an holl Sent,
pegen ledan, pegen hir, pegen uhel, pegen don eo karantez ar C'hrist ;
19 ra viot evit anavezout ar garantez-se a zo a-us da bep anaoudegezh,
evit bezañ leuniet gant holl leunder Doue.

Lidyouadeg d'an Aviel : Alleluia ! Alleluia ! Mz. 11, 29
Kemerit warnoc'h va yev, ha deskit diganin ez on kuñv hag izelek a galon.

Pe : 1 Yn 4, 10
En dra-se emañ e garantez : Doue eo en deus hor c'haret ha kaset e Vab 
da vezañ lazhet evit dic'haou hor pec'hedoù.

Aviel
Pennad eus an Aviel santel hervez Yann 19, 31-37

E gostez a voe toullet, hag e teuas anezhañ gwad ha dour.
31 Hogen, ar Yuzevion, o vezañ ma oa ar Ragaozadur,
evit na chomfe ket ar c'horfoù ouzh ar groaz e-pad ar sabad,
(rak un devezh bras e oa eus ar sabad – se)
a c'houlennas digant Pilat ma vije torret dezho o divhar, 
ha ma vijent lamet kuit.
32 Dont a reas eta ar soudarded, 
hag e torrjont e zivhar d’an hini kentañ,
ha goude-se d’an eil a oa bet staget ouzh ar groaz gantañ.
33 Met o tont da Jezuz, pa weljont e oa marv dija, 
ne dorrjont ket e zivhar dezhañ.
34 Hogen, unan eus ar soudarded, 
gant un taol-lañs, a zigoras e gostez,
ha raktal e teuas dioutañ dour ha gwad.
35 An hini en deus gwelet a ro testeni a gement-se 
ha gwirion eo e desteni ;
hag hennezh a oar e lavar ar wirionez, 
evit ma kredot, c'hwi ivez.
36 Rak an traoù-se a zo c'hoarvezet 
evit ma vefe sevenet ar Skritur :
«Ne vo ket torret un askorn dezhañ.»
37 Ha c'hoazh en ul lec'h all, e lavar ar Skritur : 
«Gwelout a raint an hini o deus treuzet.»

Kredo

Pedenn war ar profoù
Plijet ganeoc'h, Aotrou Doue, sellout ouzh karantez dreistmuzul ho Mab karet, 
evit ma c'hello an aberzh a ginnigomp, plijout deoc'h, 
ha reiñ deoc'h an digoll eus hor pec'hedoù. Dre Jezuz Krist.

Kentlavar. Karantez dreist-muzul hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue.. R/ Sed un dra dellezek ha reizh.

E gwirionez, Tad santel, Aotrou Doue hollc'halloudek ha peurbadel,
un dra dellezek ha reizh, kevion ha salvus evidomp eo
eo ho trugarekaat e pep lec'h hag e pep amzer, dre Jezuz-Krist hon Aotrou.

Douget gant e garantez vurzhudus ez eo en em ginniget war lein ar Groaz 
en aberzh evidomp, hag eus e gostez toullet en deus lezet 
da redek gwad ha dour evit reiñ buhez da Gevrinennoù an Iliz, 
evit ma vefe sachet an holl dud davet e Galon digor ha salvus,
ha ma teufent gant levenez da derriñ o sec’hed da vammennoù ar silvidigezh. 

Setu perak, gant ar Sent hag an holl Aeled,
e kanomp ho meuleudi en ur lavarout da viken : Santel...

Dazgwerzad ar C'hevuniañ Yn 7, 37-38
Piv bennak en deus sec'hed, ra zeuio d'am c'haout  ha ra evo, eme an Aotrou,
an hini a gred ennon, stêrioù dour bev a ziruilho eus e askre.

Pe : Yn 19, 34
Gant un taol goaf, unan eus ar soudarded a zigoras e gostez,
ha raktal e teuas dioutañ gwad ha dour.

Pedenn goude ar C'hevuniañ
Dre ar Gevrinenn-mañ eus ho karitez, Aotrou, 
deuit d’hon entanañ gant ho karantez santel,
ma vimp sachet bepred etrezek Kalon ho Mab, 
ha ma teskimp E welout en hor breudeur. Eñ a vev.

D’AR SUL KENTAÑ : BADEZIANT HOR SALVER

Amzer Nedeleg A, p. 129

EIL SUL
Dazgwerzad digeriñ Kv. S. 66 (65), 4

Dirazoc'h e stou an douar a-bezh, kanañ a ra evidoc’h, 
kanañ a ra hoc'h anv, Doue uhel meurbet.

Gloria

Kempedenn 
Doue hollc'halloudek ha peurbadel,
C’hwi hag a ren traoù an neñv ha traoù an douar,
selaouit gant madelezh pedennoù ho pobl
ha roit ar peoc’h d’hon amzer. Dre Jezuz Krist. 

Lennadenn gentañ
Lennadenn eus levr Izaia 62, 1-5

Laouen e vez ar pried gant e bried.
1 En abeg da Sion ne davin ket,
Hag abalamour da Jeruzalem ne baouezin ket,
Ken na skedo he reizhder evel ur gouloù-deiz,
Ken na lugerno he silvidigezh evel ur flammerenn.
2 Ar broadoù neuze a welo da c'hourdrec'h,
Hag an holl rouaned da splannder,
Ha galvet e vi dre un anv nevez
Bet diskleriet gant genoù an Aotrou.
3 Bez' e vi ur gurunenn hollgaer e dorn an Aotrou,
Un daledenn roueel etre bizied da Zoue.
4 Ne vi ken anvet : An hini dilezet !
Na da zouar ne vo ken anezhañ : An hini distaolet !

Met galvet e vi : Va dudi !
Ha da vro a vo anvet : Ar plac'h nevez !
Rak an Aotrou a laka ennout e blijadur,
Ha da vro a vo priedet gantañ.
5 Evel ma timez un den yaouank gant ur werc'hez
E timezo ganit an hini en deus da savet,
Hag evel ma 'z eo ar wreg yaouank levenez he fried,
Evel-se e vi-te levenez vras da Zoue.

Salm 96 (95), 1-2a. 2b-3. 7-8a. 9-10a ha c
D : Kemennit d'an holl bobloù burzhudoù an Aotrou. 
1 Kanit d'an Aotrou ur ganenn nevez, 
kanit d'an Aotrou, tud an douar a-bezh.
2 Kanit d'an Aotrou, bennigit e anv,
a zeiz da zeiz embannit e silvidigezh.
3 Diskleriit e c'hloar e-touez ar broadoù, 
e vurzhudoù e-touez an holl bobloù.
4 Rak bras eo an Aotrou, ha holl zellezek a veuleudi, 
ha spouronus dreist an holl doueoù.
7 Degasit d'an Aotrou kerentiadoù a bobloù, 
degasit d'an Aotrou galloud hag enor, 
8 roit d'an Aotrou ar c'hlod dleet d'e anv.
Kinnigit ar brofadenn, it e-barzh e leurennoù.

Krenit dirazañ, tud an douar a-bezh, 
10 lavarit e-touez ar broadoù : «An Aotrou a ren  !.»
Startaet en deus ar bed, ha ne vrañsello ket ; 
gouarn a raio ar pobloù gant reizhder.

Eil lennadenn
Lennadenn eus lizher kentañ an Abostol Paol d'ar Gorintiz 12, 4-11

An hevelep Spered unan en em ro da bep unan evel ma fell dezhañ.
Va breudeur : 4 Donezonoù disheñvel a zo, met an hevelep Spered eo bepred ;
5 ha kargoù disheñvel a zo er waziadezh, met an hevelep Aotrou eo bepred ;
6 hag obererezhioù disheñvel a zo, 
met an hevelep Doue eo bepred a ra pep tra e pep unan.
7 Mar bez roet da bep unan ar Spered Santel 
d’en em ziskouez ennañ eo evit mad an holl.
8 Da hemañ eo ar gomz a furnezh a vo roet gant ar Spered ;
da hennezh, ar gomz a skiant hervez an hevelep Spered ;
9 da henhont, ar feiz en hevelep Spered ; 
d’un all, an donezon da bareañ er Spered unan-se ;
10 d’un all, ar galloud d’ober burzhudoù ; d’un all, an diouganañ ;
d’un all, gouzout barn diwar-benn ar speredoù ;
da hemañ c'hoazh, an donezon da gomz e yezhoù disheñvel ;
ha da hennezh, an donezon da gompren seurt yezhoù.
11 Met an holl draoù-se eo bepred an hevelep Spered unan eo o ra 
en ur lodennañ e zonezonoù da bep unan evel ma plij dezhañ.

Lidyouadeg d'an Aviel : Alleluia ! Alleluia ! Kv. 2 Ts 2, 14
 Dre an Aviel, Doue en deus ho kalvet da berc'hennañ 
klod hon Aotrou Jezuz Krist.

Aviel
Pennad eus an Aviel santel hervez Yann 2, 1-11

Hennezh eo an arouez kentañ a reas Jezuz e Kana Galilea.
1 En amzer-se e voe un eured e Kana, e Bro-C'halilea, 
ha mamm Jezuz a oa eno.
2 Ha pedet e voe ivez d’an eured Jezuz hag e ziskibion gantañ.
3 Diouer o vezañ savet war ar gwin, e lavaras mamm Jezuz dezhañ :
«N’o deus ket ken a win.»
4 Ha Jezuz da lavarout dezhi : 
«Petra 'fell dit, va eur n’eo ket deuet c'hoazh.»
5 E vamm a lavaras d’ar servijerion :
«Petra bennak a lavaro deoc'h, en grit.»
6 Bez’ e oa eno c'hwec'h jarl-maen 
a dalveze d’ar gwalc'hadurioù evel ma ra ar Yuzevion,
daou pe dri muzuliad o vont e pep unan anezho.
7 Lavarout a reas Jezuz d’ar servijerion :
«Kargit a zour ar jarloù-se.»
Hag int d’o c'hargañ betek ar barr.
8 Hag e lavaras dezho :
«Tennit bremañ ha kasit da vestr ar banvez.» Hag e rejont.
9 Met p’en devoa mestr ar banvez tañvaet an dour troet e gwin
- ha ne ouie ket a belec'h e teue, ar servijerion avat a ouie,
int hag o devoa tennet an dour, 
neuze mestr ar banvez a c'halv ar gwaz nevez
hag a lavar dezhañ : 
10 «Pep den a laka da gentañ ar gwin mat da vont,
ha pa grog an dud da vezañ badaouet, an hini disterañ ; 
te avat ac'h eus miret ar gwin mat betek vremañ.»
11 Hennezh a voe penn-kentañ arouezioù Jezuz,
an hini a reas e Kana Galilea, ma tiskouezas e c'hloar 
ha ma kredas e ziskibion ennañ.

Kredo

Pedenn war ar profoù
Roit dimp ar c'hras, Aotrou, da gemer perzh evel ma tere er c’hevrinoù-mañ, 
rak ken lies gwezh ha ma vez lidet koun an aberzh, ez eo oberenn hor silvidigezh a vez 
sevenet. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 23 (22), 5
Aozañ a rit un daol dirazon, ha pegen prizius eo an hanafad a dorr va sec’hed. 

Pe : 1 Yn 4, 16
Anavezet hon eus karantez Doue en hor c'heñver, ha kredet enni.

Pedenn goude ar C'hevuniañ
Skuilhit ennomp, Aotrou Doue, Spered ho karantez : 
ha grit d’ar re a vagit gant an hevelep bara eus an neñv, 
bezañ unanet a spered hag a galon. Dre Jezuz Krist.

TREDE SUL, Sul Komz Doue
Dazgwerzad digeriñ Kv. S 96 (95), 1, 6

Kanit d'an Aotrou ur c'han nevez, kanit d'an Aotrou, douar a-bezh,
meurded ha splannder a zo dirazañ, santelezh ha kaerded en e neved. 

Gloria

Kempedenn
Doue hollc'halloudek ha peurbadel, 
renit hon oberoù evel ma plij deoc’h, evit ma c'hellimp, 
en anv ho Mab karet, bezañ karget a oberoù mat. Dre Jezuz Krist.

Lennadenn gentañ
Lennadenn eus levr Nehemia 8, 2-4a. 5-6. 8-10

Lenn a raint e levr al Lezenn, hag e tizoloint ar ster anezhi.
2 En deizioù-se e tegasas Ezdra, ar beleg, al Lezenn dirak ar gevredigezh,
gwazed ha maouezed, an holl re a oa gouest da gompren, 
d’an deiz kentañ eus ar seizhvet miz.
3 Hag e lennas ennañ, a-dal d’al leurenn a oa dirak dor an Dour,
adalek gouloù-deiz betek kreiz an deiz,
dirak ar wazed hag ar maouezed, ar re a oa gouest da gompren ;
ha divskouarn an holl dud a oa gant levr al Lezenn.
4 En em zerc'hel a rae Ezdra, ar skrib, 
war ul leurenn goad a oa bet graet evit an degouezh-se.
5 Hag e tigoras Ezdra al levr ouzh daoulagad an holl dud,
rak a-us d’an holl dud e oa, ha p’en digoras, e savas ar bobl a-bezh.
6 Hag e vennigas Ezdra an Aotrou, an Doue bras, 
hag e respontas ar bobl a-bezh :
«Amen ! Amen !» en ur sevel o daouarn ;
hag e plegjont hag e stoujont dirak an Aotrou, o dremmoù d’an douar.
8 Hag e lenned el levr, e Lezenn Doue, ez-fraezh,
en ur lakaat ar ster evit bezañ komprenet, a-feur ma veze lennet.
9 Hag e lavaras Nehemia, - hemañ a oa gouarner - hag Ezdra, ar beleg ha skrib,
hag al levited a gelenne ar bobl, d’ar bobl a-bezh :

«An devezh-mañ a zo santel d’an Aotrou, ho Toue ; 
na gañvaouit ket ha na ouelit ket»,
rak gouelañ a rae ar bobl a-bezh o klevout komzoù al Lezenn.
10 Hag e lavaras dezho : «Kit ! debrit (meuzioù) druz, evit (diedoù) c'hwek,
ha kasit o lod d’ar re n’o deus netra aozet, 
rak santel eo an deiz-mañ d’hon Aotrou !
Na gañvaouit ket, rak gwenvidigezh an Aotrou eo ho kennerzh !»

Salm 19 (18), 8. 9. 10. 15
D : Ho komzoù, Aotrou, a zo spered ha buhez. 
8 Peurvat eo Lezenn an Aotrou, buhez evit an ene,
gwirion eo testeni an Aotrou, furnezh evit an dud eeun. 
9 Reizh eo gourc'hemennoù an Aotrou, levenez d'ar galon,
glan eo urzhioù an Aotrou, sklêrijenn evit an daoulagad.
10 Glan eo doujañs an Aotrou, divrall da holl viken,
gwirion eo divizoù an Aotrou, ken reizh an eil hag egile,
11 da c'hoantaat muioc'h eget an aour, eget aour glan e-leizh,
c'hwekoc'h eget mel ar ruskenn, eget chug an terennoù.

Neuze e vin dinamm ha didamall diouzh ur bras a bec'hed.
15 Ra blijo deoc'h lavaroù va genou, 
ha mouskan va c'halon, dirazoc'h,
Aotrou, va difenner, va dasprener !

Eil lennadenn
Lennadenn eus lizher kentañ an Abostol Paol d'ar Gorintiz 12, 12-30 * 14. 27 Verr

C'hwi a zo korf ar C'hrist, ha pep unan eus e izili.

Va breudeur : 12 Evel ma 'z eo unan hor c'horf, evitañ da gaout kalz a izili,
hag evel ma teu holl izili hor c'horf, evito da vezañ kalz,
d’ober ur c'horf hepken, evel-se ivez evit ar C'hrist.
13 Rak ni holl ivez a zo bet badezet en hevelep Spered unan,
evit dont d’ober ur c'horf hepken, 
Yuzevion ha Gresianed, sklavourion ha tud en o frankiz ;
ni holl hon eus evet hor gwalc'h eus an hevelep Spered.
14 Gant-se, ne c'hoarvez ket ar c'horf eus un ezel hepken, met eus meur a hini.
15 Ma lavarfe an troad : «Me n’on ket an dorn ; me n’on ket eta eus ar c'horf,
daoust hag evit se ne vefe ket evelato eus ar c'horf?
16 Ha ma lavarfe ar skouarn : «Me n’on ket al lagad ; me n’on ket eus ar c'horf»,
daoust hag evit se ne vefe ket evelato eus ar c'horf?
17 Mar befe ar c'horf a-bezh lagad hepken, pelec'h e vefe ar c'hlevout? 
18 Met Doue en deus lakaet an izili, - ha pep unan anezho -,
er c'horf, evel m’eo bet plijet gantañ. 
19 Ma vefent holl an hevelep ezel, pelec'h e vefe ar c'horf?
20 Met bremañ ez eus kalz a izili, ha koulskoude n’eus nemet ur c'horf hepken.
21 Ha n’hall ket eta al lagad lavarout d’an dorn : «N’em eus ket ezhomm ac'hanout»,
na kennebeut-all ar penn lavarout d’an treid : «N’em eus ket ezhomm ac'hanoc'h.»
22 Met kentoc'h e-touez izili ar c'horf eo ar re a sellomp evel ar re semplañ,
ar re hon eus ar muiañ ezhomm anezho ;
23 hag ar re a sellomp en hor c'horf evel an nebeutañ azaou,
eo ar re-se a zougomp dezho brasañ enor.
Evel-se ar re a zo an nebeutañ dereat eo a reomp war o zro gant brasañ dereadegezh ;
24 ar re a zo dereat anezho o-unan n’o deus ket ezhomm a gement-se.

Hogen Doue en deus stummet ar c'horf
en doare da reiñ muioc'h a enor d’an izili a vank enor dezho,
25 evit na vo ket disranniezh er c'horf, 
met ma kemero an izili un hevelep preder an eil gant egile.
26 Evel-se, pa vez un ezel o tiwaskañ poan, eo an holl izili o devez poan gantañ ;
pa vez enoret un ezel eo an holl izili o deus perzh en e levenez.
27 Ha c'hwi, korf ar C'hrist ez oc'h ; e izili, pep unan evit ul lod.
28 Hiniennoù en Iliz a zo bet lakaet gant Doue da gentañ da ebestel,
d’an eil da brofeded, d’an trede da zoktored.
War o lerc'h emañ ar galloud d’ober burzhudoù,
ha goude-se an donezon da yac'haat, da skoazellañ, 
da c'houarn, da gomz e meur a yezh.
29 Daoust hag ebestel eo an holl? Diouganerion, an holl? 
Doazhourion, an holl? Burzhudourion, an holl?
30 Daoust hag an holl a gomz e yezhoù dizanav? 
Daoust hag an holl a gompren seurt yezhoù?

Lidyouadeg d'an Aviel : Alleluia ! Alleluia ! Kv. Lk 4, 18
Spered Spered an Aotrou en deus va c'haset da zegemenn 
ar C’heloù mat d’ar beorion, da embann ar frankiz d’ar brizonidi.

Aviel
Pennad eus an Aviel santel hervez Lukaz 1, 1-4 ; 4, 14-21

Hiziv eo sevenet ar Skritur-se.
1 Goude ma 'z eus bet kalz o deus klasket urzhiañ un danevell
eus an darvoudoù bet kaset da benn en hon touez,
2 hervez m’o deus degaset dimp ar re a zo bet testoù diwar-wel,
adal ar penn-kentañ, hag a zo deuet da vezañ servijerion ar Gomz.
3 Me ivez am eus kavet mat, 
goude ober un enklask pervezh war an holl draoù adalek an derou,
o renkañ hag o skrivañ dit, Teofiloz azaou-meurbet,
4 ma 'z anavezi ez eo ar gelennadurezh ac'h eus resevet, un dra diarvar.
14 Distreiñ a reas Jezuz da C'halilea, dindan nerzh ar Spered,
hag ar vrud anezhañ a redas dre an holl vro tro-zro.
15 Kelenn a rae en o sinagogennoù, ha meulet e veze gant an holl.
16 Dont a reas da Nazared e-lec'h ma oa bet savet 
hag ez eas, hervez e voaz, da zeiz ar sabad, d’ar sinagogenn ; 
ha sevel a reas en e sav, evit ober al lennadenn.
17 Roet e voe dezhañ levr an diouganer Izaia, hag o vezañ dirollet al levr,
e kavas an arroud ma 'z eo skrivet ennañ :
18 «Spered an Aotrou 'zo warnon, rak va olevet en deus ;
va c'haset en deus da zegemenn ar C’heloù mat d’ar beorion,
da embann d’ar brizonidi o dieubidigezh, 
ha d’an dalled o distro d’ar gweled ;

da reiñ d’ar re wasket o frankiz, 
19 ha da embann ur bloavezh a c'hras a-berzh Doue.»
20 Rollañ a reas al levr, en reiñ en-dro d’ar servijer,
ha mont en e goazez ; ha selloù an holl er sinagogenn a bare warnañ.
21 Neuze e stagas da lavarout dezho :
«Hiziv, e teu da wir al lavar-se eus ar Skritur o deus klevet ho tivskouarn.» 

Kredo

Pedenn war ar profoù
Degemerit, Aotrou, hor profoù gant madelezh, ouzh o santelaat, 
grit ma vezint talvoudus evit hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 34 (33), 6
Sellit outañ ha skediñ e reot,
ha ne zeuy ket mezh war ho tremm.

Pe : Kv. Yn, 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn :
met bez en devo sklêrijenn ar vuhez.

Pedenn goude ar C'hevuniañ
Ho pediñ a reomp, Aotrou Doue hollc'halloudek : 
ni hag hon eus bet ar c'hras da gaout diganeoc'h ur vuhez nevez, 
ra dennimp klod bepred eus ho tonezon santel. Dre Jezuz Krist.

PEVARE SUL 
Dazgwerzad digeriñ S. 106 (105), 47

Hor saveteit, Aotrou hon Doue ; evit trugarekaat hoc'h Anv Santel, 
ha lakaat hor c’hlod d’ho meuliñ.

Gloria

Kempedenn
Aotreit dimp, Aotrou hon Doue, d’hoc’h azeuliñ gant holl nerzh hor spered, 
ha da garout an holl dud a wir galon. Dre Jezuz Krist.

Lennadenn gentañ
Pennad eus levr Yeremia 1, 4-5. 17-19

Da roet em eus da brofed d'ar broadoù.
4 E deizioù Josoua komzoù an Aotrou a zeuas din en ur lavarout din :
5 «A-raok da stummañ e kof da vamm, em eus da anavezet.
Hag a-raok ma 'z afes er-maez eus an askre, em eus da sakret, 
da lakaet em eus da brofed evit ar broadoù.»
17 Te avat, gouriz da zivgroazell, ha war-sav ! 
Lavarout a ri dezho an holl gement a c'hourc'hemennin dit-te.
Bez dispont ! N'az lezin ket da spontañ dirazo.
18 Setu ma ‘z lakaan hiziv-an-deiz evel ur gêr-greñv, ur golonenn houarn, 
ur ramparzh arem rag-enep d'ar vro a-bezh, 
Rouaned Youda, he friñsed, he beleion ha pobl ar vro.
19 Ober a raint brezel dit, met ne drec'hint ket warnout, 
rak ganit ez on evit da zieubiñ. -Diougan an Aotrou !»

Salm 71 (70), 1-2. 3-4a. 5-6ab. 15ab ha 17
D : Va genou a embanno ho silvidigezh, Aotrou.
1 Ennoc'h, Aotrou, e klaskan va goudor, 
grit n'am bo morse da gaout keuz.
2 En ho reizhder va disammit, va dieubit ; 
stouit ho skouarn davedon ha va salvit. 
3 Bezit evidon ur roc'hell a repu, ul lec'h da vont di bepred ; 
urzhiet hoc'h eus va salviñ,
rak c'hwi eo va roc'hell, va skoazell ha va repu.
4 Va Doue, va dieubit eus dorn an den fallakr.
5 Rak c'hwi eo va goanag, o va Doue ; 
va fiziañs, Aotrou, adal va yaouankiz.
6 Warnoc'h en em harpan adal va ganedigezh, 
adal barlenn va mamm, c'hwi a zo va diwaller.
15 Va genoù a embanno ho reizhder, 
a-hed an deiz ho sikourioù.
17 O Doue, C'hwi hoc'h eus va c'helennet adal va yaouankiz,
ha betek bremañ em eus embannet ho purzhudoù.

Eil lennadenn
Lennadenn eus lizher kentañ an Abostol Paol d'ar Gorintiz 12, 31-13, 13 * 13, 4-13

Menel a ra feiz, goubeizh, karantez :ar vrasañ avat eo ar garantez.
Breudeur : 31 C’hoantait eta an donezonoù uhelañ.
Met bremañ em eus c'hoazh da ziskouez deoc'h an hent a zo dreist-hini :
1 Ha goude ma komzfen e yezhoù an dud hag an Aeled,
mar n’em eus ket ar garantez,
n’on ken nemet ur c'hloc'h o seniñ, pe ur simbalenn o skiltrañ.

2 Ha p’am befe an donezon a brofediezh,
ha paz anavezfen an holl gevrinoù hag an holl skiant,
ha p’am befe leunder ar feiz, ur feiz da zibradañ ar menezioù,
mar n’em eus ket ar garantez, ned on netra.
3 Ha pa rofen va holl vadoù d’ar beorion, 
ha pa ginnigfen va c'horf da vezañ devet,
mar n’em eus ket ar garantez, ne dalvez din da netra.
4 Ar garantez a zo leun a habaskted, a drugarez ;
ar garantez n’eo ket c'hoantaus, ar garantez n’eo ket fougeüs, na brasonius ;
5 ne ra netra dizereat ; ne glask ket he mad dezhi, 
n’a ket e gouez, ne soñj ket e droug ;
6 ne gemer ket plijadur gant ar pezh n’eo ket reizh,
met plijadur he deus gant ar wirionez ;
7 klask a ra digarez da bep tra ; krediñ a ra pep tra ;
goubeizhañ a ra pep tra ; gouzañv a ra pep tra.
8 Biken ne dremeno ar garantez ; er c'hontrol, an diouganoù a baouezo ;
ar yezhoù a ehano ; hag ar ouiziegezh a yelo da netra.
9 Rak diglok eo hor gouiziegezh, diglok ivez hon diouganerezh,
10 met pa vo deuet ar pezh a zo peurvat e paouezo ar pezh 'zo diglok'.
11 Pa oan bugel e komzen evel ur bugel, 
e soñjen evel ur bugel, e prederion evel ur bugel ;
met ur wezh deuet d’an oad-gour, em eus dilezet traoù ar vugale.
12 Bremañ e welomp dre ur melezour hep gwelout spis,
neuze e welimp dremm ouzh dremm.
Bremañ n’anavezan nemet en un doare diglok,
neuze ez anavezin evel ma 'z on anavezet.
13 Bremañ eta e chom an tri zra-mañ : 
ar feiz, ar goubeizh, ar garitez ; met ar brasañ anezho eo ar garitez.

Lidyouadeg d'an Aviel : Alleluia ! Alleluia ! Kv. Lk 4, 18

Spered an Aotrou en deus va c'haset da zegemenn ar C’heloù Mat d’ar beorion,
da embann ar frankiz d’ar brizonidi.

Aviel
Pennad eus an Aviel santel hervez Lukaz 4, 21-30

Jezuz evel Elia hag Elisea n'eo ket bet kaset d'ar Yuzevion hepken.
21 En amzer-se e stagas Jezuz da lavarout :
«Hiziv, e teu da wir al lavar-se eus ar Skritur o deus klevet ho tivskouarn.»
22 Hag an holl a roe testeni dezhañ,
hag a oa souezhet gant ar c'homzoù kaer a zeue eus e c'henou.

Ma lavarent : «Daoust ha n’eo ket hennezh mab Jozef?»
23 Hag eñ da respont dezho :
«Hep mar ebet, e lavarot din ar c'hrennlavar-mañ : 
''Mezeg, en em yac'ha da-unan'', 

An traoù ken bras hon eus klevet ac'h eus graet evit Kafarnaoum, 
''o gra amañ ivez ez pro !''»
24 Hag e lavaras c'hoazh :
«E gwirionez, me lavar deoc'h, diouganer ebet ne vez degemeret mat en e vro.
25 A dra sur, me lavar deoc'h, 
e oa kalz a intañvezed en Israel en amzer Elia,
pa voe serret an oabl e-pad tri bloaz ha c'hwec'h miz,
en doare ma c'hoarvezas ur gernez vras dre ar vro a-bezh ;
26 ha koulskoude da gaout hini anezho ne voe kaset Elia,
nemet da gaout un intañvez eus Sarepta, e Bro-Sidon.
27 Ha kalz a dud lovr a oa ivez en Israel, da vare an diouganer Elizea,
ha koulskoude hini anezho ne voe glanaet nemet Naaman ar Siriad.»
28 Leun a fulor e oant holl er sinagogenn o klevout kement-se.
29 Hag int o sevel d’e vountañ er-maez eus kêr,
ha d’e gas betek un tarroz eus ar menez ma oa savet o c'hêr warnañ, 
evit e stlepel d’an traoñ.
30 Eñ avat, o tremen dre o c'hreiz, a yeas kuit.

Gloria
Kredo

Pedenn war ar profoù
Plijet ganeoc'h, Aotrou Doue, degemer ar profoù a zegasomp amañ war an aoter, ni ho 
kwizion, deoc'h da ober anezho Kevrinenn hor silvidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 31 (30), 17-18
Ra skedo ho tremm war ho servijer, Aotrou,
ha salvit-me en ho trugarez.
Aotrou na vin ket kerseet goude bezañ ho pedet. 

Pe : Mz 5, 3-4
Eürus ar re baour ho spered, rak dezho eo rouantelezh an neñvoù.
Eürus ar re guñv, rak an douar a vo o lod.

Pedenn goude ar C'hevuniañ
Ur wezh bet maget gant Kevrinenn hon dasprenidigezh, ho pediñ a reomp, 
Aotrou, grit d’ar magadur-se o tegas ar silvidigezh peurbadel, 
hon lakaat ivez da greskiñ er wir feiz. Dre Jezuz Krist.



644 AMZER E-PAD AR BLOAZ K

5 vet SUL
Dazgwerzad digeriñ Kv. S 95 (94), 6-7

Deuit, azeulomp Doue ha daoulinomp dirak an Aotrou, hor c'hrouer, 
rak Eñ eo hon Doue.

Gloria

Kempedenn
Diwallit ho tiegezh, ni ho ped, Aotrou, gant ho tamant difaezhus, 
ha dre m’emañ hor goanag nemetañ e rad an neñv,
hon dalc'hit bepred dindan ho kwarez. Dre Jezuz Krist.

Lennadenn gentañ
Lennadenn eus levr Izaia 6, 1-2a. 3-8 

Setu me, kas-me.
1 Ar bloaz ma varvas ar roue Ozias 
e welis an Aotrou azezet war un tron uhelsavet,
ha plegioù e vantell a leunie an Templ.
2 Serafined a oa dirazañ, pep a c'hwec'h askell dezho : 
gant div e kuzhent o dremm, gant div e kuzhent o zreid ha gant div e nijent.
3 Ha youc'hal a raent an eil d'egile, hag e lavarent : 
«Santel, santel, santel eo Aotrou hollc'halloudek !
Leun eo an douar a-bezh gant e c'hloar !»
4 Hejet e oa diazezoù an dorioù gant mouezh an hini a youc'he 
hag an ti a voe leuniet a voged.
5 Neuze e lavaris : «Gwa me ! kollet on !
Rak un den saotret e ziweuz ez on-me, 
hag e-touez tud saotret o diweuz emaon o chom,
hag ez eo ar Roue, Doue an Armeoù, o deus gwelet va daoulagad !»
6 Met unan eus ar Serafined a nijas betek ennon,
gantañ en e zorn ur c'hlaouenn-dan 
en devoa kemeret diwar an aoter gant un durkez ;
7 he stekiñ a reas ouzh va genoù en ur lavarout :
Sell ! Houmañ he deus stoket ouzh da ziweuz, 
lamet eo kuit da zrougiezh ha glanaet da bec'hed.
8 Neuze e klevis mouezh an Aotrou o lavarout : 
Piv a gasin ? Ha piv a yelo evidomp ?
Ha me da respont : «Setu-me ! Va c'has-me !»

Salm 138 (137), 1-2a. 2bc-3. 4-5. 7c-8
D : Dirak an aeled e kanmeulin deoc'h-C'hwi, Aotrou !

Ho pennigañ a rin, Aotrou, a-greiz va c'halon, 
dre m'hoc'h eus selaouet komzoù va genoù.
Dirak sell an Aeled e kanin deoc'h meuleudi, 
2 en ur stouiñ war-zu ho Templ santel.

Hoc'h anv a vennigin evit ho madelezh hag ho fealded, 
rak savet hoc'h eus a-us da bep tra klod ho krataenn.
3 En deiz m'am eus ho kalvet hoc'h eus va selaouet ; 
lakaet hoc'h eus an nerzh da greskiñ em ene.

Astenn a ra an Aotrou e zorn d'am saveteiñ. 
An Aotrou a ray pep tra evidomp : 
Aotrou, peurbadel eo ho madelezh !
Na zilezit ket oberoù ho taouarn. 

Eil lennadenn
Lennadenn eus lizher kentañ an Abostol Paol d'ar Gorintiz 15, 1-11 * 3-8. 11

Evel-se e prezegomp hag evel-se hoc'h eus kredet.

Va breudeur : 1 Degas a ran da soñj deoc'h, eus an Aviel am eus prezeget deoc'h,
an hini hoc'h eus resevet, hag a chomit start ennañ,
2 an hini a roio ivez silvidigezh deoc'h, mar en mirit evel m’am eus en prezeget deoc'h.
Rak anez da se, eo en aner ho pefe kredet.
3 Adroet em eus deoc'h eta da gentañ da c'houzout ar pezh am boa resevet me va-unan,
penaos ez eo marvet ar C'hrist evit hor pec'hedoù, hervez lavar ar Skriturioù,
4 ez eo bet lakaet er bez, 
hag ez eo dihunet da vev, an trede deiz, hervez lavar ar Skriturioù,
5 en deus en em ziskouezet da g/Kefas, ha goude-se d’an Daouzek.
6 A-c'houdevezh en deus en em ziskouezet da ouzhpenn pemp kant breur war un dro
(ar re-mañ a zo bev c'hoazh al lodenn vrasañ anezho, evit hiniennoù da vezañ marv).
7 Goude-se en deus en em ziskouezet da Jakez, ha goude-se d’an holl ebestel.
8 Hag en dibenn, d’an diwezhañ holl, en deus en em ziskouezet din-me ivez, evel d’ar sioc'han.
9 Rak me eo an disterañ eus an ebestel, ha n’on ket dellezek da vezañ anvet abostol,
peogwir em eus heskinet Iliz Doue.
10 Koulskoude, dre c'hras Doue ez on ar pezh ez on,
hag ar c'hras-se en deus bet em c'heñver n’eo ket chomet difrouezh ;
er c'hontrol eo muioc'h egeto holl em eus labouret, o ! n’eo ket me, 
met gras Doue ganin.
11 En ur gêr eta, pe me, pe int, setu ar pezh a brezegomp 
ha setu ar pezh hoc'h eus kredet.

Lidyouadeg d'an Aviel : Alleluia ! Alleluia ! Kv. Mz 4, 19
Deuit d’am heul, eme an Aotrou, hag e rin ac’hanoc’h pesketaerion dud.

Aviel
Pennad eus an Aviel santel hervez Lukaz 5, 1-11

O tilezel pep tra, ez int aet d'e heul.
1 En amzer-se, evel m’edo ar bobl o gwaskañ Jezuz a-dost
evit klevout komz Doue edo eñ war ribl lenn C'henezared ; 
2 hag e welas div vag ouzh an aod ;
ar besketaerion a oa diskennet diwarno hag e oant o walc'hiñ o rouedoù.
3 Pignat a eure en unan eus ar bagoù, hini Simon,
ha goulenn digantañ pellaat un tammig diouzh an douar.
Hag o vezañ aet en e goazez, e kelenne ar bobl eus ar vag.
4 P’en devoe echuet da gomz e lavaras da Simon :
«Kae d’an donvor, ha laoskit ho rouedoù e-barzh evit pesketa.»
5 Ha Simon da respont dezhañ : 
«Mestr, a-hed an noz hon eus poaniet, ha mann n’hon eus paket ;
diwar da lavar avat, e laoskin ar rouedoù e-barzh.»
6 Ober a rejont hag e klozjont un niver bras a besked, ma roge o rouedoù.
7 Gwinal a rejont neuze d’o c'hevelerion hag a oa en eil bag, da zonet d’o sikour ;
donet a rejont hag e leugnjont an div vag, ken na ziskennent en dour.
8 O welout se, e kouezhas Simon Pêr ouzh daoulin Jezuz en ur lavarout :
«Kae diouzhin, Aotrou, rak ur pec'her ez on-me !»
9 Rak ar sebez a oa kroget ennañ hag en holl dud a oa gantañ,
en abeg d’an taol-pesketaerezh o devoa graet.
10 Heñvel e oa gant Jakez ha Yann, mibion Zebedea, hag a oa kevelerion Simon.
Jezuz avat a lavaras da Simon : 
«N’a ket da spontañ ! Hiviziken ez eo tud a baki.»
11 Sachañ a rejont ar bagoù d’an douar hag o tilezel pep tra ez ejont d’e heul.

Kredo

Pedenn war ar profoù
Aotrou hon Doue, C’hwi hag hoc’h eus diazezet e vefe an traoù krouet-mañ ar boued
o vastañ  d'hor  sempladurezh,  grit,  ni  ho  ped,  ma teuint  da  vezañ  bremañ  Kevrinenn
ar vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Kv. S 107 (106), 8-9
Ra lavarint bennozh d'an Aotrou evit e drugarez, 
evit e vurzhudoù e-keñver mibion an dud, 
rak d'ar gorzailhenn sec'hedik en deus roet he gwalc'h, 
ha karget a vadoù an eneoù marnaoniek.

Pe : Mz 5, 5-6
Eürus ar re a ouel, rak frealzet e vezint.
Eürus a re o deus naon ha sec'hed eus ar reizhded, 
rak ar re-se o devezo o gwalc'h.

Pedenn goude ar C'hevuniañ
Aotrou Doue, C’hwi hag a zo bet fellet deoc’h hon lakaat da lodennañ an hevelep bara
hag an hevelep kaliriad, aotreit dimp, ni ho ped, da vevañ ken unanet en Aotrou Krist ma
tougimp frouezh, leun a levenez, evit silvidigezh ar bed. Dre Jezuz Krist.

6 vet SUL
Dazgwerzad digeriñ Kv. S 31 (30), 3-4

Bezit va gwarezer, o Doue, ur c'hreñvlec'h a silvidigezh.
Rak C’hwi eo va roc'hell ha va c’hreñvlec’h,
hag en abeg d’hoc'h anv, bleinit-me ha renit-me.

Gloria

Kempedenn
Aotrou Doue, C'hwi hag a lavar e plij deoc'h dont da chom er c'halonoù reizh ha gwirion,
grit dimp bezañ temzet a-grenn gant ho kras, en doare ma c’hellot dont  d’ober hoc’h
annez ennomp. Dre Jezuz Krist.

Lennadenn gentañ
Lennadenn eus levr Yeremia 17, 5-8

Milliget neb a fizi en den, benniget an hini a fizi en Aotrou.
5 Evel-henn e komz an Aotrou :
 «Milliget ra vo an den en deus fiziañs en den, 
hag a ra eus ar "c'hig" e harpell, 
e-keit ma-z a e galon pell diouzh an Aotrou.
6 Heñvel eo ouzh ur jenevreg er c'heoteg 
na wel ket an eürusted o tont, 
chom a ra e lec'hioù suilhet ar gouelec'h, 
en un douar sall, ha n'eus nikun o chom ennañ.
7 Eürus an den a laka e fiziañs en Aotrou, 
hag ez eo an Aotrou danvez e c'hoanag.

8 Heñvel eo ouzh ur wezenn plantet e-kichen an doureier
hag a gas he gwrizioù etrezek red an dour, 
n'en deus ket aon pa c'hoarvez ar wrez hag he delioù a chom glas, 
zoken en ur bloavezh sec'hor ne vo ket nec'het 
ha ne c'hwito ket da zougen frouezh.

Salm 1, 1-2. 3. 4 ha 6
D : Eürus an den en deus lakaet en Aotrou e c'hoanag !
1 Eürus an den na gerzh ket hervez kuzul ar re fallakr,
n'a ket gant hent ar bec'herion 
ha n'azez ket e bodadeg ar c'hoapaerion,
2 met en em blij e lezenn an Aotrou, 
hag he mouskan deiz ha noz.
3 Evel ur wezenn plantet war ribl an dour 
e toug e frouezh en e vare,
morse ne vez gweñvet e zelioù, 
kement a ra a dro gantañ da vat.
4 Met n'eo ket se stad ar re fall, n'eo ket se, 
evel plouz e vezont skubet gant an avel.
6 rak an Aotrou a ziwall hent an dud reizh, 
tra ma kas d'an emgoll hent ar re fall.

Eil lennadenn
Lennadenn eus lizher kentañ an Abostol Paol d'ar Gorintiz 15, 12. 16-20

Mar n'eo ket dasorc'het ar C'hrist, didalvoud eo ho feiz.
Va breudeur : 12 Neuze, mar prezeger ez eo dihunet ar C'hrist a-douez ar re varv,
penaos hiniennoù en ho touez a gred lavarout 
n’eus evit ar re varv adsav ebet da vev?
16 E gwirionez, mar ne zihun ket ar re varv da vev, 
ar C'hrist kennebeut-all n’eo ket dihunet.
17 Ha mar n’eo ket dihunet ar C'hrist, 
eo didalvoud ho feiz ; bepred emaoc'h en ho pec'hedoù ;
18 hag ivez ar re a zo marvet e feiz ar C'hrist a zo en em gollet.
19 Mard eo evit ar vuhez-mañ hepken hon eus lakaet hor goanag er C'hrist,
ez omp neuze ar reuzeudikañ eus an holl dud.
20 Met n’eo ket se ! Ar C'hrist evit gwir a zo dihunet da vev a-douez ar re varv,
an hini kentañ eus ar re gousket. 

Lidyouadeg d'an Aviel : Alleluia ! Alleluia ! Kv. Lk. 6, 23ab
 Bezit laouen, ha tridit gant al levenez, rak setu ma vo bras ho kopr en Neñv.

Aviel
Pennad eus an Aviel santel hervez Lukaz 6, 17, 20-26

Eürus ar beorion. Gwa C'hwi pinvidion.
17 En amzer-se, o tiskenn gant an daouzek, 
en em zalc'has Jezuz en ul lec'h kompez hag e lavaras d'e ziskibion :

«Eürus oc'h, c'hwi ar beorion, rak deoc'h ez eo Rouantelezh Doue.
21 Eürus oc'h, c'hwi ar re o deus naon bremañ, rak ho kwalc'h ho po.
Eürus oc'h, c'hwi ar re a ouel bremañ, rak c'hoazhin a reot.
22 Eürus e vezot pa vezot kasaet gant an dud,
ha pa vezot forbannet, dismegañset, 
pa vo distaolet hoc'h anv, evel ur vezh, abalamour da Vab an Den.
23 Bezit laouen, en deiz-se, ha tridit gant al levenez,
rak setu ma vo bras ho kopr en Neñv ;
e giz-se ivez e rae o zadoù d’an diouganerion.
24 Gwa c'hwi avat, ar binvidion, dre m’hoc'h eus ho frealzidigezh.
25 Gwa c'hwi ar re o deus o gwalc'h bremañ,
rak e kañv hag e gouelvan e vezot !
26 Gwa c'hwi, pa vo komzet brav diwar ho penn gant an holl dud,
rak e giz-se ivez e rae o zadoù d’ar fals-diouganerion.»

Kredo

Pedenn war ar profoù
Plijet ganeoc'h, Aotrou Doue, ma talvezo ar brofadenn-mañ d’hor glanaat ha d’hon 
neveziñ, ha pa glaskomp heuliañ ho mennantez, 
ra vo ivez ur vammenn a zellidoù evit ar vuhez peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S. 78 (77), 29-30
Debriñ a rejont hag o gwalc'h o devoe,
servijet e voent gant an Aotrou hervez o c'hoantoù. ; 
n'o deus ket gortozet en aner.

Pe : Yn 3, 16

Ken bras eo bet karantez Doue evit ar bed m'en deus roet e Vab unganet,
evit nad ay ket da goll kement hini a gred ennañ, 
hogen m'en devo ar vuhez peurbadel.

Pedenn goude ar C'hevuniañ
Ur wezh maget gant mezhur dudius an neñv,
ni ho ped, Aotrou Doue, da zerc'hel ennomp bepred
naon eus ar magadur-se a ro dimp ar vuhez wirion. Dre Jezuz Krist. 

7 vet SUL
Dazgwerzad digeriñ S. 13 (12), 6

Lakaet em eus va fiziañs, Aotrou, en ho trugarez.
Ra drido va c'halon gant ho silvidigezh.
Kanañ a rin d'an Aotrou evit ar vad a reas din.

Gloria

Kempedenn
Grit, ni ho ped, Aotrou Doue hollc’halloudek,
ma klaskimp bepred ar madoù speredel, 
ha na raimp nemet kenstummañ hor c’homzoù koulz hag hon oberoù 
ouzh ho mennantez. Dre Jezuz Krist.

Lennadenn gentañ
Lennadenn eus levr kentañ Samouel 26, 2. 7-9. 12-13. 22-23

An Aotrou en devoa da roet em dorn, ha n'eo ket bet fellet din astenn an dorn.
2 En deizioù-se e savas Saoul, hag e tiskennas da ouelec'h Zif,
ha gantañ tri mil den eus an dibab, eus Israel, evit klask David e gouelec'h Zif.
7 Hag ez erruas David hag Abisai betek ar soudarded, e-kerzh an noz ;
edo Saoul gourvezet, o kousket er c'hreiz,
e goaf sanket en douar e-kichen e benn, 
hag Abner gant ar soudarded gourvezet en-dro dezhañ.
8 Hag e lavaras Abisai da Zavid : 
«Serret en deus Doue, hiziv, da enebour ez torn ;
va lez da skeiñ warnañ gant ar goaf d’an douar, en un taol, kuit da adskeiñ !»
9 Hag e lavaras David da Abisai :
«N’e zistruj ket ! 
piv a gasfe e zorn war olevad an Aotrou, hep bezañ kastizet?»
12 Hag e kemeras David ar goaf 
hag ar podad dour eus kichen penn Saoul, hag int kuit.
Den n’o gwelas, den ne ouezas, den ne zihunas,
holl e kouskent ur c'housk pounner a-berzh an Aotrou a oa kouezhet warno.
13 Hag e tremenas David en tu all ; 
hag en e sav, war benn ar menez, a-bell ha kalz a blas etrezo.
22 Hag e respontas David en ur lavarout :
«Setu ar goaf, o roue ! ra dreuzo unan eus da floc'hed d’e gerc'hat !
23 Hag an Aotrou a zaskoro da bep hini hervez e reizhded hag e fealded !
da lakaet en devoa an Aotrou hiziv em dorn,
met n’em eus ket goulet kas va dorn war olevad an Aotrou. 

Salm 103 (102), 1-2. 3-4. 8 ha 10. 12-13
D : Truezus ha trugarezus eo an Aotrou, habask ha leun a druez !

1 O va ene, bennig an Aotrou, 
kement tra a zo ennon da vennigo e anv santel !
2 O va ene, bennig an Aotrou, 
ha n'ankounac'ha hini ebet eus e vadelezhioù !
3 Eñ a bardon dit da holl bec'hedoù, 
eñ a bare dit da holl gleñvedoù ; 
4 eñ a denn da vuhez eus poull ar marv, 
eñ az kurunenn gant gras ha trugarez.
8 Trugarezus ha tener eo an Aotrou, 
gorrek da gounnariñ, largentezus da reiñ.
10 Ne raio ket dimp hervez hor mankoù, 
ne zaskoro ket dimp hervez hor pec'hedoù.
12 Keit-all ha m'emañ ar reter diouzh ar c'hornog, 
ec'h argas diouzhimp hor pec'hedoù.
13 Evel ma 'z eo an tad tener ouzh e vibion, 
ez eo tener an Aotrou e-keñver e dud feal.

Eil lennadenn
Lennadenn eus lizher kentañ an Abostol Paol d'ar Gorintiz 15, 45-49

Evel hon eus douget ar skeudenn douarel, e raimp ivez an hini doueel.
45 Va breudeur : «An den kentañ, Adam, 
a zo bet krouet korf douarel, o kaout buhez ennañ» ;
an eil Adam, ar C'hrist, a zo spered o reiñ buhez.
46 N’eo ket ar speredel a zeu da gentañ, met an douarel, 
ha war e lerc'h hepken ar speredel.
47 An den kentañ a zo bet tennet eus an douar, ha graet gant poultr ; 
an eil den a zeu eus an neñv.
48 Hag er stumm m’eo bet an hini douarel, evel-se ivez e vo ar re 'zo douarel ;
met er stumm m’emañ an hini neñvel, evel-se ivez e vo ar re 'zo neñvel.
49 Hag evel m’hon eus douget skeudenn an hini douarel,
e tleomp dougen skeudenn an hini neñvel. 

Lidyouadeg d'an Aviel : Alleluia ! Alleluia ! Yn 13, 34
Ur gourc'hemenn nevez a roan deoc'h, eme an Aotrou, en em garout an eil egile ; 
evel ma 'm eus ho karet, evel-se c'hwi ivez en em garit an eil egile.

Aviel
Pennad eus an Aviel santel hervez Lukaz 6, 27-38

Bezit trugarezus, evel m'eo ho Tad trugarezus.
En amzer-se, e lavaras Jezuz d'e ziskibion :
27 «Deoc'h-c'hwi hag am selaou, e lavaran :
Karit hoc'h enebourion, grit vad d’ar re ho kasa.
28 Bennigit ar re ho millig ; pedit evit ar re a zroukkomz diwar ho penn.
29 D’an hini a sko ganit war ur jod, kinnig c'hoazh eben ;
hag ouzh an hini a lam da vantell diganit, 
na nac'h ket da doneg kennebeut-all.
30 Ro da neb a c'houlenn diganit, 
ha digant an hini a laero da draoù ne c'houlenn ket en-dro.
31 Evel ma karit e rafe deoc'h an dud, evel-se ivez grit dezho.
32 Mar karit ar re ho kar, peseurt trugarez a zo dleet deoc'h?
rak ar bec'herion ivez a gar ar re o c'har.
33 Ha mar grit vad d’ar re a ra vad deoc'h-c'hwi, 
peseurt trugarez a zo dleet deoc'h?
Ar bec'herion ivez a ra kemend-all.
34 Ha mar prestit arc'hant d’ar re hoc'h eus goanag da resev diganto,
peseurt trugarez a zo dleet deoc'h?
Ar bec'herion ivez a brest d’ar bec'herion, 
evit resev en-dro kemend-all.
35 C’hwi avat, karit hoc'h enebourion ; 
grit vad ha prestit arc'hant hep gortoz mann en-dro.
Neuze e vo bras ho kopr hag e vezot mibion d’an Uhelañ,
rak eñ a zo madelezhus zoken e-keñver ar re dianaoudek hag ar re fall.
36 Bezit trugarezus evel m’eo ho Tad trugarezus.
37 Na varnit ket ha ne vezot ket barnet ; 
na gondaonit ket ha ne vezot ket kondaonet ; 
pardonit hag e vezot pardonet.
38 Roit hag e vo roet deoc'h :
ur muzuliad kaer, stardet, hejet-dihejet,
ha leun dreist ar barr, a vo diskennet deoc'h en ho parlenn.
Diouzh ar muzul a uzit gantañ e vo muzuliet deoc'h d’ho tro.»

Kredo

Pedenn war ar profoù
En ur lidañ ho kevrinoù, gant an aked a zo dleet, 
ho pedomp a-greiz hor c'halon, Aotrou Doue :
grit d’an donezonoù a ginnigomp evit ho klod,
bezañ talvoudus d'hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 9, 2-3
Dougen a rin trugarez, Aotrou, a greiz va c'halon,
danevellañ a rin hoc’h holl vurzhudoú.
Tridal a ran a levenez ennoc'h, hag e kanan d'hoc'h anv, Doue uhel.

Pe : Yn, 11, 27
Ya, Aotrou ; krediñ a ran ez oc'h ar C'hrist,
Mab an Doue bev, an hini a oa da zont er bed. 

Pedenn goude ar C'hevuniañ
Grit dimp, ni ho ped, Doue hollc'halloudek,
tennañ hor mad eus frouezh ar silvidigezh 
hon eus bet an arrez anezhi gant ar c’hevrinoù-mañ. Dre Jezuz Krist.

8 vet SUL 
Dazgwerzad digeriñ Kv. S 18 (17), 19-20

An Aotrou zo bet va difenner, 
va dieubet en deus ha roet din frankiz ; 
va salvet en deus rak va c’harout a ra.

Gloria

Kempedenn
Roit dimp, ni ho ped Aotrou, ma reno ar peoc'h er bed, hervez ho mennantez, 
ha ma kavo hoc’h Iliz levenez ouzh ho servijañ gant deoliezh er sioulded. 
Dre Jezuz Krist.

Lennadenn gentañ
Lennadenn eus levr Sirac'h 27, 4-7

A-raok ar brezegenn, na veul ket an den.
4 Pa vez hejet ar ridell e chom al loustonioù, 
Evel-se sioù an den a vez gwelet en e gaozioù.
5 Ar forn a amprou listri ar poder, 
Amprou un den a zo en e gaoz gant ar re all.
6 Ur berje o tougen gwez a vez barnet diouzh e frouezh, 
Evel-se komzoù un den a laka anat soñj e galon.
7 Na veul ket un den a-raok n'en devo komzet, 
Rak eno 'mañ amprouadur an dud.

Salm 92 (91), 2-3. 13-14. 15-16
D : Mat eo lakaat hor fiziañs ennoc'h, Aotrou.
2 Mat eo dougen klod d'an Aotrou, 
ha kanañ meuleudi d'hoc'h anv, Doue meurbet-uhel,
3 embann ho madelezh gant ar beure, 
hag ho fealded e-pad an noz.
13 An den reizh a vleugn evel ur wezenn-balmez, 
hag e kresk evel ur sedrezenn war al Liban.
14 Ar re blantet e ti an Aotrou, 
a zispak o bleunioù e leurioù Templ hon Doue.
15 Betek en o c'hozhni e talc'hont da zougen frouezh,
leun a struj ha glasvezek,
16 evit embann pegen reizh eo an Aotrou,
 va repu divrall, va difenner peursur.

Eil lennadenn
Lennadenn eus lizher kentañ an Abostol Paol d'ar Gorintiz 15, 54-58

Roet en deus dimp an trec'h dre Jezuz Krist.
Va breudeur : 54 Pa 'z en devo ar c'horf breinus-mañ gwisket an divreinusted,
ar c'horf marvel-mañ gwisket an divarvelezh, 
neuze e teuio da wir lavar ar Skritur :
55 «Beuzet eo bet an Ankoù dindan lanv an drec'hadenn.
Pelec'h, Ankoù, emañ da drec'h? 
Pelec'h, Ankoù, emañ da vroud?»
56 Broud an Ankoù eo ar pec'hed, ha nerzh ar pec'hed eo al Lezenn.
57 Met dougomp bennozh da Zoue, 
eñ hag en deus roet dimp an trec'h dre Jezuz Krist, hon Aotrou.
58 Gant-se, va breudeur muiañ-karet, bezit start, divrall,
o terc'hel da vont war-raok e labour an Aotrou,
en ur c'houzout ne vo ket ho poan didalvoud en Aotrou.

Lidyouadeg d'an Aviel : Alleluia ! Alleluia ! Kv. Flp 2, 15d-16a
Skediñ a reot evel goulaouennoù er bed dre ma tougit komzoù ar vuhez.

Aviel
Pennad eus an Aviel santel hervez Lukaz 6, 39-45

Ar genou a gomz diouzh puilhentez ar galon.
39 En amzer-se e lavaras Jezuz d'e ziskibion ur barabolenn :

«Daoust hag e c'hell un den dall heñchañ un den dall?
Daoust ha ne gouezhint ket o-daou en ur poull bennak?
40 N’emañ ket an diskibl a-us d’e vestr,
hogen pep diskibl peur-stummet a vo evel e vestr.
41 Perak e taolez evezh ouzh ar blouzenn a zo e lagad da vreur,
hag an treust a zo ez lagad-te, n’en gwelez ket?
42 Penaos e c'hellez lavarout d’az preur :

''Breur, va lez da zilemel ar blouzenn a zo ez lagad'',
ha te o chom hep gwelout an treust a zo ez hini?
Pilpouz, dilam da gentañ an treust a zo ez lagad,
ha neuze e weli sklaer da zilemel ar blouzenn a zo e lagad da vreur.
43 «N’eus ket a wezenn vat oc'h ober frouezh fall,
na kennebeut a wezenn fall oc'h ober frouezh mat.
44 Rak diouzh he frouezh e vez anavezet pep gwezenn ;
n’eo ket diwar ar spern e vez dastumet fiez,
na diwar an drez e vez mendemet rezin.
45 An den mat a denn ar mad eus teñzor mat e galon,
hag an den drouk a denno an droug eus e zrougiezh.
Rak diouzh ar pezh a leugn ar galon e komz ar genou.

Kredo

Pedenn war ar profoù
Aotrou Doue, diganeoc'h eo e teu dimp ar pezh a ginnigomp deoc'h, 
ha koulskoude e welit en hor profadenn an arouez eus hor mennad d’ho servijañ gant 
deoliezh ; pediñ a reomp ho trugarez, 
dre ma ‘ z eo ho tonezonoù mammenn hon holl zellidoù, 
ra daolint frouezh ennomp, betek gounit ar gopr peurbadel. Dre Jezuz Krist

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 13 (12), 6
Kanañ a ran d'an Aotrou evit an holl vadelezh a ziskouezas din ;
kanmeuliñ a ran hoc'h Anv, Doue meurbet uhel.

Pe : Mz 28, 20
Setu m' emaon ganeoc'h a-hed an holl zeizioù, 
betek dibenn ar bed, eme an Aotrou.

Pedenn goude ar C'hevuniañ
Ur wezh bet maget gant donezonoù ar silvidigezh e pedomp c’hoazh ho trugarez, Aotrou,
dre ar Gevrinenn a ra hon nerzh hiziv, grit dimp bevañ ganeoc'h da viken. 
Dre Jezuz Krist.

9 vet SUL 
Dazgwerzad digeriñ  Kv. S 25 (24), 16. 18

Troit davedon, ho pet truez ouzhin, Aotrou, 
dre ma'z on va-unan-penn ha reuzeudik.
Gwelit va reuzeudigezh ha va zrevell ha dilamit va holl bec'hedoù, va Doue.

Gloria

Kempedenn 
Aotrou Doue, ouzhoc'h en em erbedomp gant fiziañs,
C’hwi ha n’eus fazi ebet gant mennadoù ho ragevezh,
pellait kement tra o noazout ouzhimp,
ha roit dimp kement a c’hall kendeurel d’hor mad. Dre Jezuz Krist.

Lennadenn gentañ
Lennadenn eus levr kentañ ar Rouaned 8, 41-43

Pa zeuio un estren, e selaoui.
En deizioù-se e pedas Salomon en Templ en ur lavarout :

41 Ha zoken ouzh an estren, 
ha n’eo ket eus da Bobl Israel,
met a zeuio a bell-vro en abeg d’az anv,
42 p’en devo klevet eus da anv bras,

eus da zorn kreñv hag eus da vrec'h astennet,
a zeuio eta da bediñ el lec'h-mañ,
43 e selaoui en neñvoù, el lec'h out o chom,
hag e ri diouzh holl vennadoù an estren-se ;

ma 'z anavezo holl bobloù an douar da anv,
ha ma toujint dit evel da Bobl Israel.
Hag e vo gouezet e vez da anv galvet 
war an Ti-mañ am eus savet.

Salm 117 (116), 1. 2
D : Kit dre ar bed a-bezh : embannit an Aviel.   Pe : Alleluia

Meulit an Aotrou, C'hwi, an holl vroadoù,
youc'hit dezhañ, C'hwi, an holl bobladoù !
2 Rak divrall eo warnomp e drugarez,
fealded an Aotrou a bad da virviken !

Eil lennadenn
Lennadenn eus lizher an Abostol Paol d'ar C'halated 1, 1-2. 6-10

Mar klaskfen c'hoazh plijout d'an dud, ne vefen ket servijer ar C'hrist.
1 Paol, abostol n’eo ket a-berzh an dud, na dre un den bennak,
met dre vennantez Jezuz Krist ha Doue an Tad en deus e zihunet a-douez ar re varv ;
2 hag ivez an holl vreudeur a zo ganin, da Ilizoù Galatia.
6 Souezhet on ho pefe ken buan-se dilezet 
an Hini en deus ho kalvet dre c'hras ar C'hrist,
evit tremen d’un Aviel all. 
7 Daoust n’eus ket un all :
n’eus nemet tud 'zo a laka strafuilh en ho touez 
hag a fell dezho eilpennañ Aviel ar C'hrist.
8 Ac'hann 'ta ! na pa zeufemp ni hon-unan, pe un ael eus an neñv,
da gemenn deoc'h un Aviel 
disheñvel diouzh an hini hon eus kemennet deoc'h, ra vo milliget !
9 En lavaret hon eus seulabred, hag hiziv en lavaran adarre,
mar kemenn deoc'h unan bennak un Aviel 
disheñvel diouzh an hini hoc'h eus resevet, ra vo milliget !
10 Gant-se, bremañ, hag-eñ eo grad-vat an dud a glaskan gounit pe hini Doue?
Hag-eñ e klaskan plijout d’an dud? 
Mard eo c'hoazh d’an dud e klaskfen plijout, n’eo ket servijer ar C'hrist e vefen ken.

Lidyouadeg d'an Aviel : Alleluia ! Alleluia ! Yn 3, 16
Rak kement en deus Doue karet ar bed ken en deus roet e Vab unganet 
evit nad aio ket da goll an neb a gred ennañ, 
hogen m’en devo buhez peurbadel.

Aviel
Pennad eus an Aviel santel hervez Lukaz 7, 1-10

Zoken en Israel n'em eus kavet feiz ken bras.
En amzer-se 1 p’en devoe peurlavaret an holl gomzoù-se 
ouzh divskouarn ar bobl, e tistroas Jezuz da Gafarnaoum.
2 Hogen ur c'hantener a oa klañv e servijer ha tost da vervel ; 
hag e garout a rae kenañ.
3 O vezañ klevet komz diwar-benn Jezuz,
e kasas d’e gaout un nebeut Henaourion eus ar Yuzevion,
da c'houlenn digantañ dont da saveteiñ e vevel.
4 Ar re-mañ degouezhet gant Jezuz en aspede start, 
en ur lavarout dezhañ :
«Dellezek eo e rafes kement-se evitañ, 
5 rak karout a ra hor broad :
eñ eo en deus savet dimp ar sinagogenn.»



658 AMZER E-PAD AR BLOAZ K

6 Jezuz eta a yeas ganto. N’edo ken pell diouzh an ti,
pa gasas ar c'hantener un nebeut mignoned da lavarout dezhañ :
«Aotrou, arabat dit en em ziaezañ, 
rak n’on ket dellezek e teufes dindan va zoenn.
7 Setu perak n’em eus ket kredet mont va-unan betek ennout.
Met lavar ur gêr ha pareet e vo va mevel.
8 Rak me ivez va-unan, daoust ma 'z on dindan c'halloud un all,
am eus soudarded dindanon, 
ha pa lavaran da unan : ''Kae !'', ez a ; 
ha d’unan all : ''Deus !'', e teu ;
ha d’am mevel : ''Gra kement-mañ !'', e ra.»
9 O vezañ klevet ar c'homzoù-se, e voe Jezuz estlammet gantañ ;
hag o treiñ ouzh ar bobl a oa ouzh e heul, e lavaras :
«Me lavar deoc'h, zoken en Israel, n’em eus kavet ken bras feiz.»
10 Pa zistroas ar gannaded d’an ti, e kavjont ar mevel yac'h.

Kredo

Pedenn war ar profoù
Leun a fiziañs en ho karantez, Aotrou Doue,
e teuomp gant hor profoù d' hoc'h aoter santel :
ra vimp glanaet, dre nerzh ho kras, er c’hevrin a lidomp. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 17 (16), 6
Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.

Pe : Mk 11, 23.24
E gwirionez me lavar deoc'h : Kement a c'houlennot en ho pedennoù, 
kredit hoc'h eus en resevet hag e vo roet ho mennad deoc'h, eme an Aotrou.

Pedenn goude ar C'hevuniañ
Renit-ni, Aotrou Doue, dre ho Spered
C'hwi hag hoc'h eus roet dimp korf ha gwad ho Mab :
grit dimp gellout dougen testeni ac'hanoc'h
n'eo ket hepken dre gomzoù, met ivez dre hon oberoù
hag e c'hellimp neuze mont e-barzh Rouantelezh an neñvoù. Dre Jezuz Krist.

10 vet SUL
Dazgwerzad digeriñ  Kv. S 27 (26), 1-2

An Aotrou eo va sklêrijenn ha va silvidigezh, rak piv am befe aon?
An Aotrou eo difenner va buhez, dirak piv e krenfen?
Pa sav va enebourion enep dellezek eo int-i ar re a vrañsell hag a gouezh.

Gloria

Kempedenn 
Aotrou Doue, ac'hanoc'h e teu kement mad a zo ;
plijet ganeoc'h seveniñ hor goulennoù,
roit dimp c'hoant da ober ar pezh a zo reizh
hag hor sikourit da gas da benn hor mennad. Dre Jezuz Krist.

Lennadenn gentañ
Lennadenn eus levr kentañ ar Rouaned 17, 17-24

Setu m'eo bev da vab.
En deizioù-se 17 e voe klañv mab ar vaouez-se, mestrez an ti,
hag e voe e gleñved grevus-kenañ, 
ken na vane ket ennañ a c'hwezhadenn.
18 Hag hi da lavarout da Elia ; 
«Petra am eus ganit, den Doue?
Ha deuet out du-mañ da zegas soñj eus va fazi, 
da lakaat va mab da vervel?»
19 Hag e lavaras dezhi : «Ro din da vab !» 
E gemer a reas eus he barlenn,
e gas a reas krec'h d’ar gambr-uhel, 
ma oa o chom enni, ha d’en astenn war e wele.
20 Hag e pedas an Aotrou en ur lavarout :
«Aotrou, va Doue, d’an intañvez ma 'z on ostizet 
ganti e ri ur gwalleur? 
lezel he mab da vervel?»
21 Hag en em ledas war ar bugel teir gwezh, 
hag e pedas an Aotrou en ur lavarout :
«Aotrou, va Doue ! Adkas, mar plij, 
buhez ar bugel-mañ en e greiz !»
22 Hag e selaouas an Aotrou ouzh mouezh Elia,
hag ec'h adkasas buhez ar bugel ennañ, hag e vevas.
23 Hag e kemeras Elia ar bugel, 
ha d’e ziskenn eus ar gambr-uhel ha d’e reiñ d’e vamm.

Hag e lavaras Elia : «Sell ! bev eo da vab !» 
24 Hag e lavaras ar vamm da Elia :
«Bremañ ec'h ouzon ez out un den Doue, 
hag emañ komz an Aotrou ez kenou, e gwirionez.»

Salm 30 (29), 2 ha 4. 5-6. 11 ha 12a ha 13b
D : Hoc'h uhel-veuliñ a ran, Aotrou rak va dieubet hoc'h eus.
2 Ho kanmeuliñ a ran, Aotrou, dre m'hoc'h eus va adsavet, 
ha n'hoc'h eus ket laouenaet va enebourion diwar va c'houst.
4 Aotrou, salvet hoc'h eus va ene eus ar marv, 
ha va zennet eus a-douez ar re a ziskenn er foz.
5 Kanit klod d'an Aotrou, C'hwi holl, e dud feal, 
dougit bennozh d'e anv santel, 
6 rak ne bad e gounnar nemet un herradig, 
e drugarez avat a chom a-hed ur vuhez.
11 Selaouet en deus an Aotrou ha truez en deus bet ouzhin, 
an Aotrou a zo bet va skoazeller : 
12 kemmet en deus va c'hlemmgan e dañs.
13b Aotrou, va Doue, da virviken e fell din ho meuliñ.

Eil lennadenn
Lennadenn eus lizher an Abostol Paol d'ar C'halated 1, 11-19

Diskuliet en deus din e Vab, evit m’ er c’hemennfen d’ar broadoù.
Va breudeur : 11 En diskleriañ a ran deoc'h eta,
an Aviel am eus kemennet n’eo ket diouzh doare an den.
12 Rak n’eo ket digant un den em eus e resevet pe e zesket, 
met dre ziskuliadur Jezuz Krist.
13 Klevet hoc'h eus komz, sur mat, eus va doareoù a-wezhall er Yuzeviezh,
pa vezen diouzh va gwashañ oc'h heskinañ Iliz Doue, ouzh he gwastañ
14 ha paz aen war-raok er Yuzeviezh, 
muioc'h eget kalz eus va c'henvroiz a oad ganin,
en ur zerc'hel taer da hengounioù va Zadoù.
15 Hogen pa blijas d’an Hini en deus va lakaet a-gostez adalek korf va mamm
hag en deus va galvet dre e c'hras, 16 diskuliañ din e Vab, 
evit ma prezegfen ar c'heloù mat anezhañ e-touez ar Broadoù.

Kerkent neuze, kuit da c'houlenn o ali digant ar c'hig hag ar gwad,
17 kuit da bignat da Jeruzalem da gaout an ebestel a oa bet em raok, 
ec'h is da Arabia, ha goude-se e teuis c'hoazh en-dro da Zamas.
18 Tri bloavezh goude-se e savis da Jeruzalem da welout Kefas,
hag e chomis pemzek deiz gantañ.
19 Ne welis hini all ebet eus an ebestel, 
nemet hepken Jakez, breur an Aotrou.

Lidyouadeg d'an Aviel : Alleluia ! Alleluia ! Lk 7, 16
Un diouganer bras a zo savet en hon touez,
deuet eo Doue da weladenniñ e bobl.

Aviel
Pennad eus an Aviel santel hervez Lukaz 7, 11-17

Den yaouank, me a lavar dit : sav.
11 En amzer-se ez eas Jezuz d’ur gêr anvet Naim ;
ha gantañ e oa oc'h ober hent e ziskibion hag ur bobl a dud.
12 Evel ma tostae ouzh dor ar gêr-se,
setu ma oa kaset d’ar bez un den marv, mab pennhêr e vamm, 
hag intañvez e oa homañ.
Hag ur bern tud eus kêr a oa ganti.
13 An Aotrou ouzh he gwelout a voe teneraet e galon outi,
hag a lavaras dezhi : «Na ouel ket !.»
14 Tostaat a reas ha stekiñ ouzh an arched ;
an dougerion a chomas a-sav.

Ha neuze e lavaras : 
«Den yaouank, me lavar dit, sav !»
15 Hag an den marv da sevel en e goazez ha da stagañ da gomz.
Ha Jezuz en roas en-dro d’e vamm.
16 Aon a grogas en holl dud-se 
ha dougen a raent klod da Zoue en ur lavarout :
«Un diouganer bras zo savet en hon touez, 
deuet eo Doue da welout e bobl.»
17 Hag ar vrud-se diwar-benn Jezuz 
en em skignas dre Youdea a-bezh,
ha dre an holl vro tro-war-dro.

Kredo

Pedenn war ar profoù
Sellit gant madelezh, Aotrou, ouzh hol lidvezh, ra vo plijus hor profadenn d’ho taoulagad
ha ra gresko hor c’haritez a drugarez dezhi. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 18 (17), 2-3
An Aotrou eo va difenn, va repu ha va dieuber ; 
va Doue eo ar roc'h a gavan bod enni.

Pe : 1Yn, 4, 16
Doue a zo karantez : an neb a chom er garantez a chom en Doue,
ha Doue a chom ennañ.

Pedenn goude ar C'hevuniañ
Aotrou Doue, ni ho ped, grit d’ar pare a zegasit dimp 
hon dieubiñ diouzh hon techoù fall 
hag hon ren davet ar pezh a zo reizh. Dre Jezuz Krist.

11 vet SUL 
Dazgwerzad digeriñ Kv. S 27 (26), 7.9

Selaouit, Aotrou, pa c’harman davedoc’h.
Bezit va skoazell. n'am zistaolit, n'am dilezit ket, Doue, va Salver.

Gloria

Kempedenn
Aotrou Doue, nerzh ar re a laka o fiziañs ennoc'h, selaouit hor pedenn ; 
peogwir eo bresk ha dinerzh an den, ha pa n'hell netra hepdoc'h, 
roit dimp dalc'hmat sikour ho kras ; 
evel-se e c'hellimp, en ur virout ho kourc'hemennoù,
ren hor mennadoù hag hor buhez en doare da blijout deoc'h. Dre Jezuz Krist. 

Lennadenn gentañ
Lennadenn eus an eil levr Samouel 12, 7-10. 13

An Aotrou en deus treuzdouget da bec'hed : ne varvi ket.
7 En deizioù-se e lavaras Natan da Zavid : 
«Evel-henn e komz an Aotrou, Doue Israel :
Da olevet am eus da roue war Israel, 
ha da dennet am eus eus dorn Saoul.
8 Roet em eus dit ti da aotrou, 
gwragez da aotrou war da varlenn,
roet em eus dit ti Israel ha Youda, ha ma oa re nebeut, 
em bije lakaet ouzhpenn, tra pe dra.
9 Perak ec'h eus disprizet komz an Aotrou, 
en ur ober an droug ouzh e zaoulagad?
Ouria an Hitiad ac'h eus lazhet gant ar c'hleze ;
e wreg ac'h eus kemeret evidout da wreg, 
hag e lazhet ac'h eus dre gleze mibion Amon.
10 Bremañ ne guitaio ket ar c'hleze eus da di, biken,
peogwir ec'h eus va disprizet 
ha tapet gwreg Ouria an Hitiad da vezañ da wreg.
13 Hag e lavaras David da Natan : 
«Pec'het em eus e-keñver an Aotrou !»
Hag e lavaras Natan da Zavid : 
«An Aotrou a dremeno war da bec'hed : Ne varvi ket !

Salm 32 (31), 1-2. 5 ha 7. 10-11
D : Pardonit, Aotrou, ar pec'hed am eus graet !

Eürus an den a zo pardonet dezhañ e zrougiezh, 
a zo diverket e bec'hed.
2 Eürus an den na damall an Aotrou dezhañ fazi ebet ken, 
an hini n'eus ken touellerezh en e spered.
5 Neuze em eus anzavet ouzhoc'h va fec'hed, 
n'em eus ken kuzhet va gwall.
7 C'hwi eo va goudor, c'hwi am miro diouzh an enkrez ; 
va laouenaat a reot gant ho silvidigezh.
10 Kalz a c'hlac'har a gouezh war an den fall, 
met e c'hras a zo tro-dro d'ar re a fizi en Aotrou. 
11 Bezit laouen en Aotrou ha tridit, c'hwi tud reizh, 
youc'hit a levenez, c'hwi holl, an dud reizh a galon.

Eil lennadenn
Lennadenn eus lizher an Abostol Paol d'ar C'halated 2, 16. 19-21

N'eo ket me a vev, met ar C'hrist eo a vev ennon.
Breudeur, 16 pa ouzomp mat ne vez ket lakaet an den reizh 
dre oberoù al Lezenn,
met hepken dre ar feiz er C'hrist Jezuz, ni ivez hon eus kredet er C'hrist Jezuz
evit bezañ lakaet reizh dre ar feiz er C'hrist, ha n’eo ket dre oberoù al Lezenn,
peogwir dre oberoù al Lezenn n’eus den o kaout ar reizhder.
19 Dre al Lezenn evit gwir ez on marv d’al Lezenn evit bevañ da Zoue ;
gant ar C'hrist ez on bet staget ouzh ar Groaz ;
20 ha mar bevan, n’eo ket me ken an hini a vev, met ar C'hrist a vev ennon.

Evidon da vevañ bremañ en ur c'horf,
e vevan er feiz-se am eus e Mab Doue en deus va c'haret 
hag en em roet d’ar marv evidon.
21 Ne lakaan ket gras Doue da vezañ netra ;
rak mar deufe reizhder an den eus al Lezenn 
e vefe marvet ar C'hrist evit netra.

Lidyouadeg d'an Aviel : Alleluia ! Alleluia ! Kv. 1 Yn 4, 10b
Kement en deus Doue hor c'haret m’en deus kaset e Vab da vezañ lazhet 
evit dic'haou hor pec'hedoù.

Aviel
Pennad eus an Aviel santel hervez Lukaz 7, 36-8, 3 * 7, 36-50 (Lennadenn verr)

Diverket eo dezhi he fec'hedoù niverus, rak karet he deus kalz.
En amzer-se 36 unan eus ar Farizianed en pedas da zebriñ gantañ.
Antreet e ti ar Farizian en em lakaas ouzh taol.
37 Ha sed ur vaouez, ur bec'herez eus kêr,
pa 'z anavezas edo Jezuz ouzh taol e ti ar Farizian 
a gemeras ul lestr alabastr leun a c'hwez-vat ;

38 hag oc'h en em lakaat a-dreñv, e-harz e dreid, en ur ouelañ,
e krogas da c'hlebiañ e dreid gant he daeroù, hag o sec'he gant he blev,
ha pokat a rae d’e dreid ha skuilhañ warno an eoul a c'hwez-vat.
39 O welout kement-se, ar Farizian hag en devoa e bedet, a lavare ennañ e-unan :
«Hemañ ma vefe un diouganer, ec'h oufe piv
ha petra eo ar vaouez-se a stok outañ : ur bec'herez !»
Met Jezuz o respont a lavaras dezhañ : 
«Simon, un dra am eus da lavarout dit.» «Lavar, Mestr !» emezañ.
41 «Bez’ e oa ur c'hredour hag en devoa daou zleour :
unan anezho a zlee dezhañ pemp kant diner hag egile hanter-kant.
42 Pa n’o devoa ket peadra da zaskoriñ dezhañ e roas dezho 
o-daou diskarg eus o dle. Pehini anezho eta en karo ar muiañ?» 
43 Simon a respontas :
«Me a gav din ez eo an hini a zo bet distaolet ar muiañ dezhañ.»
«Barnet mat ac'h eus», eme Jezuz dezhañ.
44 Hag o treiñ war-zu ar vaouez, e lavaras da Simon :

«Gwelout a rez ar vaouez-mañ?
Antreet on ez ti, met dour ebet n’ac'h eus skuilhet din war va zreid.
Hi avat gant he daeroù he deus glebiet va zreid, 
ha gant he blev he deus o sec'het.
45 Pok ebet n’ac'h eus roet din, hi avat abaoe ma 'z on antreet,
n’eo ket paouezet a bokat d’am zreid.
46 Eoul ebet n’ac'h eus skuilhet war va fenn,
hi avat eo louzoù c'hwez-vat he deus skuilhet war va zreid.
47 Setu perak, me lavar dit, 
eo distaolet dezhi he fec'hedoù, he fec'hedoù niverus, 
o vezañ m’he deus karet kalz.
Hogen an hini a bardoner nebeut dezhañ, a gar nebeut ivez.»
48 Neuze e lavaras d’ar vaouez : «Pardonet eo da bec'hedoù.»
49 M’en em lakaas ar gouvidi da lavarout enno o-unan :
''Piv eo hemañ hag a zistaol zoken ar pec'hedoù?''
50 Met eñ a lavaras d’ar vaouez : «Da feiz he deus da salvet, kae e peoc'h.»

8 1 Da c'houde, Jezuz a rae hent a-dreuz kêrioù
ha bourc'hioù en ur brezeg hag en ur embann keloù mat Rouantelezh Doue.
Gantañ e oa an Daouzek, 2 hag un nebeut merc'hed,
bet pareet diouzh speredoù-drouk ha diouzh gwanderioù :

Mari lesanvet Madalen, hag a oa aet seizh diaoul diouti,
3 ha Ioanna, gwreg Kousa, merour Herodez, 
ha Suzanna, ha kalz a re all a roe skoazell dezho diwar o feadra.

Kredo

Pedenn war ar profoù
Fellet ez eus bet deoc'h, Aotrou Doue, e kavfemp, er madoù a lakaomp dirazoc'h, 
 mezhur ar vuhez-mañ ha Kevrinenn ur vuhez nevez : 
grit ma c'hello bepred hor c'horfoù hag hon eneoù 
tennañ o mad anezho. Dre Jezuz Krist.

Dazgwerzad ar C'hevuniañ S. 27 (26), 4
Un dra am eus goulennet digant an Aotrou, an dra nemetañ a glaskan : 
bevañ e ti an Aotrou holl deizioù va buhez. 

Pe : Yn 17, 11
Jezuz a bede evel-henn : “ Tad santel, mir en da Anv ar re ac'h eus roet din, 
evit ma vezint unan evel ma 'z omp-ni unan, er garantez ”. 

Pedenn goude ar C'hevuniañ
Seurt kenunaniezh d’ho kevrinoù, Aotrou Doue,
a zo ur rakskeudenn eus ar pezh a vo unvaniezh ar feizidi ennoc’h ;
grit ma talvezo da sevel unded hoc'h Iliz. Dre Jezuz Krist.

12 vet SUL
Dazgwerzad digeriñ Kv. S 28 (27), 8-9

An Aotrou eo nerzh e bobl, diwaller ha saveteer e Olevad.
Salvit ho pobl, Aotrou, ha bennigit hoc’h hêrezh, hag hor renit da viken.

Gloria

Kempedenn
Grit dimp, Aotrou Doue, kaout bepred doujañs ha karantez 
evit hoc’h anv santel, C’hwi a na ehanit morse da heñchañ
ar re a stagit ouzhoc'h gant liamm start ho karantez. Dre Jezuz Krist.

Lennadenn gentañ
Lennadenn eus levr diougan Zakaria 12, 10-11 ; 13, 1

Gwelout a raint an hini o deus treuz-toullet.
Setu lavar an Aotrou :10 Skuilhañ a rin war di David
ha war annezerion Jeruzalem ur spered a vadelezh hag a bedenn :

Hag e sellint ouzh an hini o devo treuz-toullet ;
hag e raint warnañ ur gouelvan evel ma reer evit un mab unel,
ha leñvañ a raint warnañ evel ma leñver war ar bugel kentañ-ganet.
11 En deiz-se e vo bras ar gouelvan a vo graet e Jeruzalem.

13 1 En deiz-se e vo ur vammenn digor da diegezh David 
hag annezerion Jeruzalem,
da dennañ kuit ar pec'hed hag ar saotradur.

Salm 63 (62), 2abcd. 2e-4. 5-6. 8-9
D : Sec'hed ac'hanoc'h en deus va ene, Aotrou va Doue !

2 Aotrou Doue, va Doue oc'h-C'hwi,
ho klask a ran kerkent ha gouloù-deiz.
Sec'hed ac'hanoc'h en deus va ene,
hag emañ va c'horf o negezañ war ho lerc'h.

Evel un douar kras, disec'het ha dizour.
3 Setu  ma’z arvestan ouzhoc'h en ho santual.
4 Gwell eo ganin ho madelezh eget ar vuhez,
rak-se e kano va diweuz ho meuleudi.
5 Ho pennigañ a fell din va buhez-pad,
ha sevel va daouarn pa vo distaget hoc'h anv.
6 Evel gant druzoni ha lard en devo e walc’h va ene,
va genou ho meulo gant diweuz o tridal.
8 Va skoazell oc'h bet a-holl viskoazh,
hag e skeud ho tivaskell e tridan a levenez.
9 Ouzhoc'h en em stard va ene, 
hag emañ ho torn dehoù ouzh va derc’hel.

Eil lennadenn
Lennadenn eus lizher an Abostol Paol d'ar C'halated 3, 26-29

C'hwi hag a zo bet badezet, hoc'h eus gwisket warnoc'h ar C'hrist.
Va breudeur : 26 Dre ar feiz er C'hrist Jezuz, 
ez oc'h c'hwi-holl bugale da Zoue.
27 C’hwi-holl hag a zo bet badezet er C'hrist, 
hoc'h eus gwisket ar C'hrist warnoc'h.
28 N’eus mui-ken na Yuzev na Gresian,
n’eus mui-ken na gwaz na maouez 
rak c'hwi-holl n’oc'h ken nemet unan er C'hrist Jezuz.
29 Ha mard oc'h d’ar C'hrist, ez oc'h eta diskennadur Abraham, 
hêred hervez ar c'hrataenn.

Lidyouadeg d'an Aviel : Alleluia ! Alleluia ! Yn 10, 27
Va deñved a selaou va mouezh ; eme an Aotrou, 
hag o anavezout a ran, hag int a zeu war va lerc'h.

Aviel
Pennad eus an Aviel santel hervez Lukaz 9, 18-24

Te eo Krist Doue. Ret eo da Vab an den gouzañv kalz.
18 Un deiz ma oa Jezuz o pediñ en e bart, 
e oa gantañ e ziskibion hag eñ a c'houlennas outo :
«Piv a lavar an dud ez on-me?» 
19 Int a respontas : Yann Vadezour ; pe re all a lavar Elia ; 
ha re all c'hoazh unan eus ar brofeded kozh dasorc'het.»

20 «Ha c'hwi, emezañ, piv a lavarit ez on-me?» 
Ha Pêr da respont : «Krist Doue.»
21 Met eñ gant gourdrouz a zifennas outo diskuliañ kement-se da zen ebet.
22 hag e lavaras : «Ret eo da Vab an Den gouzañv kalz, 
ha bezañ distaolet gant an Henaourion, an Arc'hveleion hag ar Skribed, 
ha bezañ lakaet d’ar marv hag adsevel da vev d’an trede deiz.»
23 Lavarout a rae d’an holl :
«Ma fell da unan bennak donet war va lerc'h, ra en em zinac'ho e-unan,
ra sammo bemdez e groaz, ha ra zeuy d’am heul.
24 Rak an neb a venn saveteiñ e vuhez, he c'hollo,
met an neb a gollo e vuhez abalamour din-me, hennezh he saveteo.» 

Kredo

Pedenn war ar profoù
Degemerit, Aotrou Doue, an aberzh a beoc'h hag a veuleudi ; 
evel-se, e c'hello hor c'halonoù, naetaet dre e c'halloud, 
kinnig deoc'h ur garantez da blijout deoc'h. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S 145 (144), 15
Daoulagad an holl a zo en gortoz, Aotrou,
da gaout diganeoc'h o magadur e koulz mat.

Pe :  Yn 10, 11-15
Me eo ar Bugul mat, eme an Aotrou, ha va buhez a roan evit va deñved.

Pedenn goude ar C'hevuniañ
Goude bezañ bet renevezet ha maget gant Korf sakr ha Gwad prizius ho Mab,
e pedomp ho madelezh, Aotrou Doue :
grit, dre berzh ar c'hevrinoù a lidomp gant deoliezh, 
ma vimp lodek da viken er silvidigezh. Dre Jezuz Krist.

13 vet SUL
Dazgwerzad digeriñ S. 47 (46), 2

Holl bobloù ar bed, stlakit ho taouarn, 
meulit Doue ha youc'hit a levenez. 

Gloria

Kempedenn 
Aotrou Doue, fellet ez eus bet deoc’h, dre berzh gras an advaberezh, 
ober ac’hanomp bugale ar sklêrijenn, plijet ganeoc’h eta, ni ho ped, 
mirout na vefemp paket gant teñvalijenn ar gaou, hogen ma talc’himp bepred 
da lugerniñ e splannder ar wirionez. Dre Jezuz Krist.

Lennadenn gentañ
Lennadenn eus levr kentañ ar Rouaned 19, 16b. 19-21

Elizea o sevel a yeas da-heul Elia.
En deizioù-se e lavaras an Aotrou da Elia. 
Elisa, mab Safat, eus Abel-Mehula,
a olevi da brofed war da lerc'h. 
19 Hag aet alese, e kavas Elisa, mab Safat, a oa oc'h arat,
daouzek koublad (ejened) dirazañ, 
hag eñ a oa gant an daouzekvet.
Hag e tremenas Elia e-biou dezhañ, hag e taolas e vantell warnañ.
20 Hag o lezel an ejened, e redas (Elisa) war-lerc'h Elia, hag e lavaras :
«Va lez da bokat, mar plij, d’am zad ha d’am mamm, 
hag ez in war da lerc'h.» Hag e lavaras Elia dezhañ : 
«Kae en-dro ! rak petra am eus graet dit?»
21 Hag o tistreiñ Elisa diwar e lerc'h, 
e kemeras ur c'houblad ejened hag o aberzhas,
ha gant yev an ejened e poazhas o c'hig, hag e roas d’an dud da zebriñ.
Hag e savas hag ez eas war-lerc'h Elia hag e voe e servijer.

Salm 16 (15), 1-2a ha 5. 7-8. 9-10. 11
D : C'hwi eo, Aotrou, va lod hêrezh !

Va mirit, Aotrou Doue, rak ennoc'h e klaskan va goudor.
2 D'an Aotrou e lavaran : «C'hwi eo va Aotrou !
5 Aotrou, C'hwi eo va lod, va c'haliriad :
C'hwi an hini a zalc'h va flanedenn en ho taouarn.»
7 Bennigañ a rin an Aotrou a ro din e guzulioù :
zoken e-pad an noz am c'helenn va c'halon.
8 An Aotrou am bez dalc'hmat dirak va sell ;
emañ a-zehou din, ne vrañsellin ket.
9 Gant se eo laouen va c'halon, hag e trid va ene ;
va c'horf zoken a ziskuizho e surentez :
10 Rak ne zilezot ket va buhez e dalc'h ar marv, 
ne lezot ket ho sant da welout ar vreinadurezh.
11 Diskouez a reot din hent ar vuhez, 
leunder al levenez en ho splannder,
plijadurezh a-zehou deoc'h da virviken !

Eil lennadenn
Lennadenn eus lizher an Abostol Paol d'ar C'halated 5, 1. 13-18 

Galvet ez oc'h bet d'ar frankiz.
Va breudeur, 1 Evit m’hor bo ar frankiz-se eo en deus ar C'hrist hon dieubet.
Dalc'hit start eta, ha n’en em lakait ket en-dro dindan yev ar sklavelezh.

13 C’hwi, breudeur, eo d’ar frankiz oc'h bet galvet ;
nemet ne zle ket ar frankiz-se bezañ un digarez evit c'hoantegezh ar c'horf ;
er c'hontrol, en em lakait dre ar garantez da sklavour an eil d’egile.
14 Rak en ur gourc'hemenn hepken eo dalc'het berr-
ha-berr al lezenn a-bezh gant he leunder :
«Karout a ri da nesañ eveldout da-unan.»
15 Hogen mar bezit oc'h en em dagañ 
hag oc'h en em zebriñ an eil egile,
diwallit n’afec'h d’en em zistrujañ holl a-gevret.
16 Sed aze petra lavaran : en em lezit da vezañ renet gant ar Spered,
ha neuze n’eot ket da seveniñ droukc'hoantegezh ar c'horf.
17 Rak ar c'horf en deus c'hoantoù kontrol d’ar Spered,
hag ar Spered c'hoantoù kontrol d’ar c'horf.

Emaint oc'h enebiñ an eil ouzh egile, 
en doare n’hellit ket ober ar pezh a fell deoc'h.
18 Met mard oc'h renet gant ar Spered, 
n’emaoc'h ken dindan damall al Lezenn.

Lidyouadeg d'an Aviel : Alleluia ! Alleluia ! Kv. 1 Sam 3, 9 ; Yn 6, 68c
Komzit Aotrou, emañ ho kwaz o selaou, 
komzoù ar vuhez peurbadel a zo ganeoc’h.

Aviel
Pennad eus an Aviel santel hervez Lukaz 9, 51-62

Startaat a reas e zremm evit mont da Jeruzalem. Da heuilh a rin e kement lec'h 
ma 'z i-te.

51 Pa zeue da benn an deizioù ma tlee bezañ savet d’an neñv,
Jezuz a lakaas start en e soñj mont da Jeruzalem.
52 Kas a reas kannaded en e raok, hag ar re-mañ o vezañ aet en hent,
a antreas en ur gêriadenn eus Samaria, da aozañ pep tra evitañ.
53 Met ne voent ket degemeret gant tud ar gêriadenn, 
dre m’edo Jezuz o vont da Jeruzalem.
54 O welout kement-se an diskibion Jakez ha Yann a lavaras :
«Aotrou, ha fellout a ra dit e lavarfemp d’an tan 
diskenn eus an neñv d’o fulluc'hañ?»
55 O treiñ war-zu enno e krozas Jezuz dezho.
56 Hag ez ejont d’ur gêriadenn all.
57 Pa oant o vont gant o hent e lavaras unan bennak dezhañ :
«Da heuliañ a rin da gement lec'h ma 'z i.»
58 Met Jezuz a respontas dezhañ :
«Al lern o deus toulloù, ha laboused an neñv o deus neizhioù.
Mab an Den avat n’en deus lec'h ebet da harpañ e benn.»
59 D’un all e lavaras : «Deus d’am heul.» 
Hemañ a respontas : «Mestr, va lez da vont da gentañ da sebeliañ va zad.»

60 Jezuz neuze a respontas dezhañ :
«Lez ar re varv da sebeliañ ar re varv. 
Ha te, kae da gemenn Rouantelezh Doue.»
61 Un all c'hoazh a lavaras : «Mont a rin d’az heul, met da gentañ, 
va lez da vont da lavarout kenavo d’am zud.»
62 Jezuz a respontas dezhañ :
«Neb a grog e lost an alar hag a sell a-dreñv, 
n’eo ket doareet diouzh Rouantelezh Doue.»

Kredo

Pedenn war ar profoù
Aotrou Doue, C'hwi hag a zo galloudus en ho kevrinoù,
grit ni ho ped, ma c'hellimp, ni ho servijerion, bezañ dellezek 
da ginnig ho tonezonoù sakr. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 103 (102), 1
O va ene, bennig an Aotrou ; 
kement a zo ac'hanon, ra vennigo e Anv santel. 

Pe : Kv. Yn 17, 20-21
Tad, eme an Aotrou, da bediñ a ran evito, evit ma vezint unan ennomp, 
ha ma kredo ar bed eo Te ac'h eus va c'haset.

Pedenn goude ar C'hevuniañ
Grit, ni ho ped Aotrou, Aotrou Doue, ma teuio an aberzh santel 
kinniget ha resevet er C’hevuniadur, da reiñ dimp ar vuhez, 
ha neuze, unanet start ouzhoc'h dre ur garantez difaezhus, e tougimp frouezh 
hag a bado da viken. Dre Jezuz Krist.

14 vet SUL
Dazgwerzad digeriñ Kv. S 48 (47), 10-11

E diabarzh ho Templ, o Doue, e reomp eñvor eus ho karantez.
Evel hoc'h Anv, o Doue, ho meuleudi da vont betek harzoù an douar ;
ho torn dehoù a zo leun a reizhded

Gloria

Kempedenn 
Aotrou Doue, C’hwi hag hoc’h eus adsavet ar bed dre izeladurioù ho Mab, 
roit ul levenez santel d'ho feizidi,
ha goude bezañ o dieubet diouzh sklaverezh ar pec'hed,
grit dezho bezañ eürus da viken. Dre Jezuz Krist.

Lennadenn gentañ
Lennadenn eus levr Izaia 66, 10-14c

Setu ma kasin daveti ar peoc'h evel ur stêr.
10 En em laouenait gant Jeruzalem,
Ha tridit en abeg dezhi, c'hwi holl hag he c'har ;
Bezit e barr al levenez en abeg dezhi,
O c'hwi holl hag hoc'h eus douget he c'hañv.
11 Deoc'h da zenañ ha da gaout ho kwalc'h
Ouzh he divronn a frealzidigezh ;
Deoc'h da sunañ gant plijadurezh
Eus fonnusted he gloar.
12 Rak evel-henn e lavar an Aotrou :
Setu ma lakaan da ruilhal war-zu enni
Ar peoc'h evel ur stêr vras,
Hag evel ur froud-dour dic'hlannet pinvidigezh ar broadoù.

He magadenned a vo douget war ar groazlez
Ha flouret war an daoulin,
13 Evel ma vez gant e vamm dic'hlac'haret ur mab,
Evel-se eo me ho tic'hlac'haro.

Ya, e Jeruzalem e viot frealzet.
14 Ouzh en gwelout e laouenaio ho kalon,
Hag hoc'h eskern a advleunio evel geot.
Dorn an Aotrou en em roio da anavezout d'e servijerion.

Salm 66 (65), 1-3a. 4-5. 6-7a. 16 ha 20
D : Tridit evit Doue, douar a-bezh !

Youc'hit da Zoue, tud an douar a-bezh, 
2 kanit klod e anv, 
klodekait-eñ dre lidañ e veuleudi.
3 Lavarit da Zoue : « Pegen estlammus hoc'h oberoù  ! 
4 Dirazoc'h e stou an douar a-bezh, d'hoc'h azeuliñ, 
ra ganint evidoc'h, ra ganint hoc'h anv.»
5 Deuit ha sellit ouzh taolioù-meur Doue, 
graet en deus burzhudoù e-keñver mibion an dud.
6 Kemmet en deus ar mor e douar kalet, 
treizhet hon eus ar stêr hep glebiañ hon treid ; 
lakaomp eta hol levenez ennañ.
7 Ren a ra war bep tra en e c'halloud peurbad.
16 Deuit, ha selaouit, hag e kontin, deoc'h holl hag a zouj Doue, 
an holl gement en deus graet evit va ene.
20 Meuleudi da Zoue, rak n'en deus ket argaset va fedenn, 
n'en deus ket nac'het ouzhin e vadelezh.

Eil lennadenn
Lennadenn eus lizher an Abostol Paol d'ar C'halated 6, 14-18

Dougen a ran gloazioù Jezuz em c'horf.
Va breudeur : 14 Evidon-me, 
Doue ra viro e klaskfen tennañ gloar eus un dra bennak,
nemet eus Kroaz hon Aotrou Jezuz Krist,
rak drezañ ar bed a zo bet staget ouzh ar Groaz evidon, 
ha me evit ar bed.
15 Rak an amdroc'h n’eo netra, nag an diamdroc'h, 
ar pezh a dalv eo bezañ ur c'hrouadur nevez.
16 Ha da gement hini a heulio ar reolenn-se, 
peoc'h ha trugarez, hag ivez da Israel Doue.
17 Bremañ arabat da zen ober din diaezamantoù ken ;
rak a-walc'h eo din dougen em c'horf merkoù Jezuz.
18 Breudeur, gras hon Aotrou Jezuz Krist 
da vezo gant ho spered. Amen.

Lidyouadeg d'an Aviel : Alleluia ! Alleluia ! Kol 3, 15a. 16a
Peoc'h ar C'hrist da reno en ho kalonoù.
Ha ra vezo komz ar C'hrist o chom en ho touez en he leunder.

Aviel
Pennad eus an Aviel santel hervez Lukaz 10, 1-12. 17-20 * 1-9 (Lennadenn verr)

Ra ziskuizho warni ho peoc'h.
En amzer-se, 1 e tibabas an Aotrou daouzek ha tri-ugent all
hag o c'hasas daou ha daou en e raok, 
da gement kêr ha lec'h ma tlee mont e-unan.
2 Hag e lavaras dezho : 

«Stank eo an eost, distank avat al labourerion.
Pedit eta mestr an eost ma kaso war e eost labourerion.
3 It ! Setu m’ho kasan evel deñved e-touez bleizi.
4 Na zougit na yalc'h, na sac'h, na botoù ; na gevarc’hit den ebet war an hent.
5 E kement ti ma 'z eot, lavarit da gentañ : 'Peoc'h d’an ti-mañ'.
6 Ha ma vez eno un den a beoc'h, 
e tiskenno ho peoc'h warnañ ;
mar ne vez ket, e teuy en-dro warnoc'h.
7 Chomit en hevelep ti, o tebriñ 
hag oc'h evañ eus ar pezh a vo ganto ;
rak d’al labourer eo dleet e c'hopr. 
Na dremenit ket a di da di.
8 E kement kêr ma 'z eot, mar ho tegemerer, 
debrit ar pezh a vo servijet deoc'h ;
9 pareit ar glañvourion a vo eno, ha lavarit d’an dud :
Tost deoc'h emañ Rouantelezh Doue. 

10 E kement kêr ma 'z eot, mar n’ho tegemerer ket, 
it war leurioù-kêr ha lavarit :
11 ''Betek poultr ho kêr hag a zo stag ouzh hon treid 
a dennomp diwarno d’e lezel ganeoc'h ;
koulskoude gouezit kement-se : tost emañ Rouantelezh Doue.''
12 Me lavar deoc'h, evit Sodom, en deiz-se, 
ne vo ket ken gwazh hag evit ar gêr-se.
17 Distreiñ a reas an daouzek ha tri-ugent, leun a levenez, o lavarout :
«Aotrou, an drouksperedoù o-unan a bleg dimp ez anv !»
8 Hag e respontas dezho :
«Gwelout a raen Satan o kouezhañ eus an Neñv evel ul luc'hedenn.
19 Setu m’em eus roet deoc'h ar galloud da gerzhout war an naered, 
hag ar c'hruged, ha beli war holl nerzh an enebour, 
ha mann ebet ne c'hello noazout ouzhoc'h.
20 Koulskoude n’eo ket gant se hoc'h eus da vezañ laouen, 
e plegfe deoc'h ar speredoù,
hogen bezit laouen dre m’emañ skrivet hoc'h anvioù en Neñvoù.»

Kredo

Pedenn war ar profoù
Dre an aberzh a ginnigomp en hoc’h anv, Aotrou,
grit ma vimp glanaet ha danzeet a zeiz da zeiz
d'ar vuhez a vo hon hini en neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  S, 34 (33), 9
Tañvait ha gwelit pegen mat eo an Aotrou ;
gwenvidik an den a zo e c'houdor ennañ.

Pe : Mz 11, 28
Deuit davedon, c'hwi holl a zo skuizh hag a bleg dindan ar samm, 
eme an Aotrou, ha me ho tivec'hio.

Pedenn goude ar C'hevuniañ
Goude bezañ resevet donezonoù ken kaer, Aotrou Doue, ni ho ped, 
roit dimp ar c’hras da gaout drezo frouezh ar silvidigezh
ha da ganañ hep paouez ho meuleudi. Dre Jezuz Krist.

15 vet SUL
Dazgwerzad digeriñ Kv. S 17 (16), 15

Me avat en em ziskouezo dirazoc’h gant mantell ar reizhded,
hag em bo va gwalc'h pa baro ho klod.

Gloria

Kempedenn
Aotrou Doue, C'hwi a ro d'an dud dianket sklêrijenn ho kwirionez
evit ma c'hellint distreiñ war an hent mat ;
grit eta, ni ho ped, da gement hini a zoug an anv a gristen,

treiñ kein da kement tra a ya a enep d’an anv-se,
ha klask gant kalon ar pezh a zere outañ. Dre Jezuz Krist.

Lennadenn gentañ
Lennadenn eus levr an Adlezenn 30, 10-14

Ez kichen emañ ar gomz evit m’ he seveni.
Moizez a lavare da bobl Israel :
10 «Selaou a ri mouezh an Aotrou, da Zoue,
en ur virout e c'hourc'hemennoù hag e reolennoù 
skrivet e levr al Lezenn-mañ,
hag e tistroi davet an Aotrou, da Zoue, a holl galon, a holl ene.
11 Rak ar gourc'hemennoù-mañ a gemennan dit hiziv 
ned int ket re ziaes evidout, na re bell ;
12 n’emaint ket en neñvoù, ma lavarfed : 
''Piv a bigno evidomp d’an neñv d’o c'herc'hat dimp?
d’ober dimp o c'hlevout, ma raimp diouto?''
13 Ha n’emaint ket tra-mor, ma lavarfed : 
''Piv a dremeno evidomp tra-mor d’o c'herc'hat dimp,
d’o reiñ dimp da glevout, ma raimp diouto?''
14 Met tost dit emañ ar Gomz, meurbet : ez kenou, ez kalon, evit e ober.»

Salm 69 (68), 14 ha 17. 30-31. 33-34. 36ab ha 37
D : Tud uvel, klaskit Doue, e vevo ho kalon !
14 Va fedenn avat a sav davedoc'h, Aotrou, 
en amzer an drugarez, o Doue.
 En ho madelezh divent, va selaouit, 
e gwirionez ho silvidigezh.
30 Ha me reuzeudik ha doaniet evel ma 'z on, 
ho skoazell, o Doue, d'am diwallo.
31 Ha meuliñ a rin anv Doue gant ur ganenn, 
e lidañ a rin ouzh e drugarekaat.
33 Gwelit, tud vihan, hag ho pet levenez :
C'hwi, klaskerion Doue, ra vevo a-nevez ho kalonoù ! 
34 Rak an Aotrou a selaou ar beorion, 
ne zilez ket e brizonidi.
36 Rak Doue a salvo Sion, adsevel a raio kêrioù Youda, 
ma vezint evidomp ur chomadur, ur berc'henniezh.
37 Gouenn e servijerion he devo anezho da zomani,
ar re a gar e anv o devo anezho da chomadur.

Pe : S 19 (18), 8. 9. 10. 11
D : Reizh eo gourc'hemennoù an Aotrou, levenez d'ar galon !

8 Peurvat eo Lezenn an Aotrou, 
buhez evit an ene, 
gwirion eo testeni an Aotrou, 
furnezh evit an dud eeun. 
9 Reizh eo gourc'hemennoù an Aotrou, 
levenez d'ar galon, 
glan eo urzhioù an Aotrou, 
sklêrijenn evit an daoulagad.
10 Glan eo doujañs an Aotrou, 
divrall da holl viken, 
gwirion eo divizoù an Aotrou, 
ken reizh an eil hag egile.
11 Da c'hoantaat muioc'h eget an aour, 
eget aour glan e-leizh, 
c'hwekoc'h eget mel ar ruskenn, 
eget chug an terennoù.

Eil lennadenn
Lennadenn eus lizher an Abostol Paol d'ar Golosiz 1, 15-20

Pep tra a zo bet krouet drezañ, hag ennañ.
15 Ar C'hrist Jezuz eo skeudenn an Doue diwelus,
ar c'hentañ ganet a-raok pep krouadelezh ;
16 rak ennañ eo bet krouet kement tra 'zo 
en neñvoù ha war an douar.

Kement a weler ha kement na weler ket,
Tronioù, Aotrouniezhoù, Priñselezhioù, Galloudegezhioù,
pep tra 'zo bet krouet drezañ hag evitañ.
17 Eñ a zo a-raok pep tra, ha drezañ e talc'h pep tra da vezañ.
18 Hag eñ ivez eo ar penn eus ar C’horf, da lavarout eo eus an Iliz.
Eñ eo ar pennabeg anezhi, 
ar c'hentañ-ganet eus a-douez ar re varv,
evit ma vefe dezhañ-eñ ar renk kentañ e pep doare.
19 Rak ennañ eo bet plijet gant Doue lakaat pep leunder da chom,
20 ha drezañ adunvaniñ ar bed a-bezh evitañ e-unan,
en ur ober ar peoc'h dre wad e Groaz,
adunvaniñ drezañ kement a zo war an douar 
kenkoulz ha kement a zo en neñvoù.

Lidyouadeg d'an Aviel : Alleluia ! Alleluia ! Kv. Yn 6, 63c. 68c
Ho komzoù, Aotrou, zo spered ha buhez,
Ganeoc’h emañ kemenn ar vuhez peurbadel.

Aviel
Pennad eus an Aviel santel hervez Lukaz 10, 25-37

Piv eo va nesañ ?
En amzer-se 25 setu ma savas un doktor war al Lezenn 
hag a lavaras dezhañ evit en amprouiñ :
«Mestr, petra am eus d’ober a-benn kaout ar vuhez peurbadel da lod?»
26 Respont a reas Jezuz dezhañ : 
«El Lezenn, petra a zo skrivet? Penaos e lennez?»
27 Hag hemañ da respont : 
«Karout a ri an Aotrou, da Zoue, gant da holl galon
ha gant da holl ene ha da holl nerzh ha da holl spered, 
ha da nesañ eveldout da-unan.»
28 «Mat-kaer ac'h eus respontet, eme Jezuz dezhañ, 
gra kement-se hag e vevi.»
29 Hemañ avat, o klask en em zidamall, 
a lavaras da Jezuz : «Ha piv eo va nesañ?»
30 Ha Jezuz a stagas da lavarout : 
«Un den a oa o tiskenn eus Jeruzalem da Yeriko,
hag e kouezhas etre daouarn al laeron : ar re-mañ e diwiskas,
e brevas a-daolioù hag a yeas kuit ouzh e lezel hanter-varv.
31 Dre zegouezh, setu ur beleg o tiskenn dre an hent-se :
ouzh e welout e tremenas dre an tu all eus an hent.
32 En hevelep stumm, ul Leviad erruet war an dachenn,
ouzh e welout ivez a dremenas dre ar c'hostez all.
33 Hogen ur Samariad hag a oa o veajiñ,
a zegouezhas en e gichen hag ouzh e welout e voe karget e galon a druez.
34 Tostaat a reas, lienañ e c'houlioù en ur skuilh warno eoul ha gwin ;
da c'houde en savas war gein e loen e-unan 
hag e gas a reas d’un ostaleri, hag e kemeras preder gantañ.
35 Antronoz, e tennas daou ziner eus e yalc'h 
evit o reiñ d’an ostiz en ur lavarout :
''Kemer preder anezhañ, ha kement a zispigni en tu-hont, 
a zaskorin-me dit, pa zeuin en-dro.''
36 Pehini eus an tri-se, a gav dit, a zo bet nesañ 
an den kouezhet etre daouarn al laeron?»
37 Respont a reas : «An hini a zo bet trugarezus en e geñver.»
Ha Jezuz neuze da lavarout dezhañ : «Kae, ha te ivez, gra heñvel !»

Kredo

Pedenn war ar profoù
Taolit ho sell, ni ho ped, Aotrou Doue,
war ar profoù emañ an Iliz o kinnig deoc’h ouzh hoc’h erbediñ,
ha grit d'ho feizidi a zo o vont d’ o resev 
ar c’hras ma kresko diwarno o santelezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 84 (83), 5
Ar golvan zoken a gav ur repu, hag ar wennili un neizh evit he re vihan :
hoc'h aoterioù, Doue ar galloudoù, va roue ha va Doue !
Eürus ar re a zo chom en ho ti : ouzh ho meuliñ da virviken.

Pe : Yn 6, 57
An neb a zebr va c'horf hag a ev va gwad, eme an Aotrou,
a chom ennon ha me ennañ.

Pedenn goude ar C'hevuniañ
P’ hon eus bet hor gwalc’h eus ho tonezon, ni ho ped, Aotrou,
grit ma kresko ennomp, dre zaremprediñ ar c’hevrin-mañ,
frouezh ar silvidigezh. Dre Jezuz Krist.

16 vet SUL
Dazgwerzad digeriñ S. 54 (53), 6.8

Setu ma teu Doue d'am harpañ, an Aotrou eo skoazell nemeti va ene.
A galon vat e profin deoc'h aberzhoù,
hag e kanmeulin hoc’h anv Aotrou, dre ma’z eo mat.

Gloria

Kempedenn
Aotrou Doue, bezit trugarezus e-keñver ho feizidi,
hag en ho madelezh o c’hargit gant donezonoù ho kras,
ma vo birvidik en o c’hreiz ar feiz, ar goubeizh hag ar garitez,
ha ma vint aketus bepred da virout ho kourc'hemennoù. Dre Jezuz Krist.

Lennadenn gentañ
Lennadenn eus levr ar C'heneliezh 18, 1-10a

Aotrou, na dremen ket e-biou da servijer.
En deizioù-se, an Aotrou Doue a zo en em ziskouezet da Abraham, 
e dervenneg Mambre.
Edo en e goazez e toull-dor an dinell, 
rak tomm e oa an deiz.
2 Hag e savas e zaoulagad, 
hag e welas tri den en o sav en e geñver.
Ouzh o gwelout e redas war-arbenn dezho, eus toull-dor an dinell, 
hag e stouas d’an douar, 3 en ur lavarout : 

«Aotrou, mar kavan gras ouzh da zaoulagad, 
na dremen ket e-biou da servijer.
4 Kerc'het e vo ur banne dour, hag e walc'hot ho treid, 
hag e tiskuizhot dindan ar gwez.

5 Ez an da dapout un tamm bara da souten ho kalonoù ; 
goude-se ez eot war-raok ;
evit-se ez oc'h tremenet ti ho servijer !» 
Hag e lavarjont : «Gra evel ma lavarez !»
6 Hag e hastas Abraham d’an dinell da gaout Sara en ur lavarout :
«Timat ! tri ‘sea’ vleud, flourenn ! ha mezañ, hag ober kachennoù !»
Ha d’ar saout e redas Abraham, 
hag e tapas ul leue tener ha brav, a roas d’ar mevel,
hag hemañ a hastas en aozañ.
8 Hag e tapas amann ha laezh hag al leue aozet, a lakaas dirazo.
Hag en em zalc'has en o c'hichen dindan ar gwez, hag e tebrjont.
9 Hag int da lavarout dezhañ : «Pelec'h emañ Sara da wreg?»
Hag eñ da lavarout : «Emañ en dinell.» 
10 Hag e lavaras :
«Addont a raimp du-se d’ar bloaz nevez, 
hag ur mab he devo bet Sara da wreg.»

Salm 15 (14), 2-3ab. 3cd-4ab. 5
D : Aotrou, piv a vo degemeret en ho teltenn?
     Piv en em zalc'ho war ho menez santel?
2 An hini a gerzh en hent dinamm
hag a zo reizh e oberoù, 
a soñj ar wirionez en e galon,
3 ha na lez ket e deod da zroukkomz.

An hini na ra ket gaou d'e nesañ,
na daol ket dismegañs war e amezeion.
4 An hini a sell an den fall evel disprizus,
met a enor an dud a zoujañs Doue.

An den na dorr ket e ledoued, zoken ma teu da goll diwarnañ, 
5 na brest ket arc'hant evit kaout gounid,
na zegemer ket profoù a-enep an den digablus.
An hini en em ren evel-se, ne vo distroadet morse.

Eil lennadenn
Lennadenn eus lizher an Abostol Paol d'ar Golosiz 1, 24-28

Ar c'hevrin kuzhet abaoe kantvedoù a zo bremañ diskuliet d'ar sent.
Va breudeur : 24 Evit bremañ e kavan va levenez er poanioù 
a c'houzañvan evidoc'h ;
rak peur-leuniañ a ran ar pezh a vank da Groaz ar C'hrist, 
gant ar pezh a c'houzañvan em c'horf,
evit e gorf dezhañ-eñ, hag a zo an Iliz.
25 Rak deuet on da vezañ gwaziad an Iliz-se 
dre ar garg en deus roet Doue din en ho keñver,
karg a zo peur-embann e Gomz,
26 kemenn ar c'hevrin-se bet chomet kuzh abaoe kantvedoù ha rummadoù,
hag a zo bremañ diskuliet d’e Sent :

27 Rak dezho eo bet plijet gant Doue reiñ da anavezout
pebezh teñzor a c'hloar eo ar c'hevrin-se e-keñver ar Baganed :
Ar C'hrist ennoc'h ez eo ! 
Goanag e c'hloar !
28 Sed an hini a brezegomp, ar C'hrist, 
en ur reiñ kemenn da bep den,
en ur genteliañ pep den e pep furnezh, 
evit lakaat pep unan da vezañ peurvat er C'hrist.

Lidyouadeg d'an Aviel : Alleluia ! Alleluia ! Kv. Lk 8, 15
Eürus ar re a glev ar gomz gant ur galon laouen ha mat,
he mir hag a daol frouezh dre o dalc'husted.

Aviel
Pennad eus an Aviel santel hervez Lukaz 10, 38-42

Marta a ro degemer d’an Aotrou. Mari a zibab ar lodenn wellañ.
38 En amzer-se, ec'h antreas Jezuz en ur vourc'h,
hag ur vaouez, Marta he anv, e degemeras en he zi. 
39 Ur c'hoar he devoa, anvet Mari,
hag homañ o vezañ aet da azezañ ouzh treid an Aotrou, 
a selaoue e gomzoù.
40 Marta avat, a oa prederiet gant ar pres-labour. 
Hag hi o chom a-sav da lavarout :
«Mestr, ha ne rez forzh m’am lez va c'hoar 
d’ober va-unan-penn war-dro al labour?
Lavar dezhi eta donet d’am sikour.» 
41 «Marta ! Marta !, a respontas an Aotrou dezhi, 
nec'het out hag e veskez war-dro kalz a draoù ;
nebeut a draoù koulskoude a zo ezhomm, unan hepken ;
42 Mari he deus dibabet al lodenn wellañ 
ha ne vo ket lamet diganti.»

Kredo

Pedenn war ar profoù
Aotrou Doue, gant aberzh ar groaz, hoc'h eus savet,
e-lec'h profadoù liesseurt al Lezenn gozh, an aberzh peurvat ha nemetañ ;
plijet eta ganeoc’h, resev digant ho feizidi deol an aberzh emaint bremañ o kinnig deoc’h,
ha skuilhit ho pennozh warnañ, evel gwezhall war brofoù Abel,
evit ma talvezo da silvidigezh an holl ar pezh emañ pep unan o kinnig deoc'h.
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 111 (110), 4-5
Savet en deus ul lid-eñvor eus e vurzhudoù, na trugarezus ha kuñv eo an Aotrou.
Roet en deus ur vagadurezh d'e dud feal, da virviken en devo soñj eus e Emglev.

Pe : Dsk, 3, 20
Setu m'emaon ouzh an nor ha ma skoan. 
Ma-z eus unan bennak o klevout va mouezh hag o tigeriñ din e zor, 
ec'h antrein d’e gaout hag e koagnin gantañ hag eñ ganin.

Pedenn goude ar C'hevuniañ
Deuit, ni ho pediñ Aotrou Doue, da sikour ho pobl, 
ha d’ar re hoc’h eus maget gant kevrinoù an Neñv, 
roit ar c’hras da zilezel traoù kozh ar bed-mañ evit tremen d’ar vuhez nevez. 
Dre Jezuz Krist.

17 vet SUL
Dazgwerzad digeriñ Kv. S. 68 (67), 6-7. 36

Emañ Doue en e di santel,
d'an hini digenvez e ro Doue un annez da chom ennañ,
eñ eo a ro nerzh ha galloud d'e bobl.

Gloria

Kempedenn
Aotrou Doue, diwaller an dud a laka o fiziañs ennoc'h,
ha n’eus hepdoc'h netra start, netra santel,
lieskementit evidomp oberoù ho trugarez,
ma c'hellimp, heñchet ha renet ganeoc'h, tennañ hor mad eus madoù 
tremeniat ar bed-mañ en doare da vezañ stag seulabred ouzh ar re na dremenont ket. Dre 
Jezuz Krist.

Lennadenn gentañ
Lennadenn eus levr ar C’heneliezh 18, 20-32

Ra chomo va Aotrou hep kounnariñ mar komzan.
En deizioù-se, 20 e lavaras an Aotrou :
«Klemmoù a zo enep Sodom ha Gomora, gwall vras ! 
O fec'hed a zo grevus-meurbet !
21 Ez an da ziskenn, da welout hag-eñ, 
hervez ar c'hlemmoù deuet betek ennon, e reont a-grenn?
Ha mar n’eo ket se, e ouezin.»
22 Distroet alese, ar wersed a yeas da Sodom, 
hag Abraham a oa chomet dirak an Aotrou.
23 Hag e tostaas Abraham da lavarout :
 «Daoust hag e raski an den reizh gant an hini fallakr?
24 Marse ez eus hanter kant den reizh e kêr?
Hag-eñ e raski, hep pardoniñ d’al lec'h-se 
abalamour d’an hanter kant den reizh a zo e-barzh?
25 Pell diouzhit ober un dra evel-se ! 
ober mervel an hini reizh gant ar fallakr !
Ha bez’ e vefe an hini reizh evel ar fallakr? Pell diouzhit !
Ha barner an douar a-bezh ne rafe ket ar gwir?»

26 Hag e lavaras an Aotrou : 
«Mar kavan e Sodom hanter kant den reizh e kêr,
e pardonin d’an holl lec'h-mañ abalamour dezho.»
27 Hag e respontas Abraham en ur lavarout :
«Dichek a-walc'h ez on da gomz ouzh va Aotrou, me poultr ha ludu !
28 Marse e vanko, war an hanter kant den reizh, pemp?
Hag e tistruji, evit ar pemp-se, ar gêr a-bezh ?»
Hag e lavaras : «N’he distrujin ket, 
mar kavan e-barzh pemp ha daou-ugent.»
29 Hag e kendalc'has da gomz outañ, o lavarout :
«Marse ne vo kavet e-barzh nemet daou-ugent?»
Hag e lavaras an Aotrou : 
«Ne rin ket, abalamour d’an daou-ugent-se.»
30 Hag e lavaras Abraham :
 «Mar plij ! na gounnar ket, Aotrou, komz a ran c'hoazh :
marse ne vo kavet e-barzh nemet tregont?»
Hag e lavaras : «Ne rin ket, mar kavan e-barzh tregont.»
31 Hag e lavaras Abraham : 
«Hardizh a-walc'h e vin c'hoazh da gomz ouzh va Aotrou !
Marse ne vo kavet e-barzh nemet ugent?»
Hag e lavaras : «N’he distrujin ket evit an ugent-se.»
32 Hag e lavaras Abraham : «Mar plij ! na gounnar ket ! 
Aotrou ! ne gomzin nemet ur wezh ken :
Marse ne vo kavet eno nemet dek?»
Hag e lavaras : «N’he distrujin ket evit an dek-se !»

Salm 138 (137), 1-2a. 2bc-3. 6-7ab. 7c-8
D : En deiz m’am eus ho kalvet hoc'h eus va selaouet. 

Ho pennigañ a rin, Aotrou, a-greiz va c'halon, 
dre m'hoc'h eus selaouet komzoù va genoù.
Dirak sell an Aeled e kanin deoc'h meuleudi, 
2 en ur stouiñ war-zu ho Neved santel.

Hoc'h anv a vennigin evit ho madelezh hag ho fealded, 
rak savet hoc'h eus a-us da bep tra klod ho krataerezh.
3 En deiz m'am eus ho kalvet hoc'h eus va selaouet ; 
lakaet hoc'h eus an nerzh da greskiñ em ene.
6 Nag uhel eo an Aotrou, a daol evezh ouzh an dud izel, 
met a sell a bell ouzh an dud lorc'hek.
7 Ma vezan o kerzhout e-kreiz an anken, c'hwi am mir e buhez ; 
a-enep kounnar va enebourion.

Ho torn a astennit, ho torn dehou am savete.
8 An Aotrou a gaso da benn-mat ar pezh en deus graet em c'heñver ;
ho madelezh, Aotrou, zo peurbadel : 
ne zilezot ket oberenn ho taouarn.

Eil lennadenn
Lennadenn eus lizher an Abostol Paol d'ar Golosiz 2, 12-14

Lakaat oc'h bet da advevañ gantañ en ur ziverkañ an holl bec'hedoù.
Breudeur : 12 Rak lakaet oc'h bet er bez a-unan gantañ dre ar vadeziant,
ha gantañ ivez oc'h adsavet da vev
dre grediñ e nerzh galloudus Doue 
en deus e zihunet a-douez ar re varv.
13 C’hwi hag a oa marv en abeg d’ho pec'hedoù 
ha d’ho korf diamdroc'h,
en deus ho lakaet da advevañ a-unan gantañ :
Pardonet en deus dimp hon holl bec'hedoù !
14 Diverket en deus skrid hon dle 
gant e c'hourc'hemennoù a-enep dimp ;
ar skrid-se, e dennet en deus kuit, 
dre e stagañ ouzh e Groaz.

Lidyouadeg d'an Aviel : Alleluia ! Alleluia ! Rm 8, 15bc
Resevet hoc'h eus ur spered a advibion hon laka da youc’hal : 'Abba', Tad !

Aviel
Pennad eus an Aviel santel hervez Lukaz 11, 1-13

Goulennit, hag e vo roet deoc'h.
1 Un deiz ma oa en ul lec'h bennak o pediñ, echu gantañ e bedenn,
e lavaras dezhañ unan eus e ziskibion :
«Mestr, desk dimp pediñ evel m’en deus Yann e-unan desket d’e ziskibion.»
2 Hag e lavaras dezho : «Pa bedot, lavarit :

Tad, ra vo santelaet da anv, ra zeuio da Rouantelezh ;
3 bara hon bevañs, en ro dimp bemdez ;
4 Distaol dimp hor pec'hedoù,
rak ni hon-unan ivez a zistaol da gement hini a zle dimp ;
Ha mir n’afemp da-heul an temptadur.»

5 Hag e lavaras dezho : 
«Piv ac'hanoc'h mar en deus ur mignon,
ha mar deu d’e gaout da hanternoz da lavarout dezhañ : 

''Va mignon, prest din tri baraig,
6 rak ur mignon din a zo du-mañ diwar veajiñ, 
ha n’em eus netra da ginnig dezhañ''.

7 ha ma respont egile eus an diabarzh : 
''Na dorr ket din va fenn ;
prennet eo an nor bremañ, 
hag emañ va bugale ganin en hor gwele, 
n’hellan ket sevel da reiñ dit''.

8 Me lavar deoc'h, ha pa ne savfe ket da reiñ dezhañ dre ma 'z eo e vignon,
e savo evelkent dre forzh bezañ tregaset gantañ, 
hag e roio dezhañ kement en deus ezhomm.

9 Ha me a lavar deoc'h : 
Goulennit hag e vo roet deoc'h ;
klaskit hag e kavot, skoit hag e vo digoret deoc'h.
10 Rak an neb a c'houlenn a resev, an neb a glask a gav, 
hag an neb a sko, e vo digoret dezhañ.
11 En ho touez, pehini eo an tad a rofe ur maen 
d’e vab mar goulennfe bara digantañ?
Pe mar goulennfe ur pesk daoust 
hag e-lec'h pesk eo un naer a rofe dezhañ?
12 Ha mar goulennfe ur vi, daoust hag e rofe dezhañ ur grug?
13 C’hwi eta, evidoc'h da vezañ fall, 
mar ouzoc'h reiñ traoù mat d’ho pugale,
na pegen muioc'h ne roio ket an Tad eus an Neñv ar Spered Santel 
d’ar re a c'houlenno.»

Kredo

Pedenn war ar profoù
Plijet ganeoc'h, Aotrou Doue, degemer ar profoù-mañ deuet dimp diwar ho largentez, ha 
grit ma vo ar c'hevrinoù santel-mañ, lec'h m'emañ ho kras oc'h oberiañ gant galloud, ouzh
hor sikour da santelaat hor buhez war an douar, 
ha ouzh hor ren d'al levenezioù peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 103 (102), 2
O va ene, bennig an Aotrou, ha n' ankounac'ha hini ebet eus e vadoberoù. 

Pe : Mz 5, 7-8
Eürus ar re a zo trugarezus, rak int ivez a vo graet trugarez outo.
Eürus ar re a zo glan a galon, rak int a welo Doue.

Pedenn goude ar C'hevuniañ
Kemeret hon eus perzh, Aotrou Doue,
er Gevrinenn doueel o kounaat evit atav Diouzañv ho Mab,
grit eta, ni ho ped, ma talvezo d'hor silvidigezh an donezon-mañ,
roet dimp gantañ e-unan en e garantez hep par. Eñ a vev.

18 vet SUL
Dazgwerzad digeriñ S. 70 (69), 2.6

O Doue, aketit d’am gwarediñ ; o Aotrou deuit dillo d'am skoazellañ.
C’hwi eo va skoazell ha va dieuber, Aotrou na zaleit ket.

Gloria

Kempedenn
Bezit skoazell ho kwizion, Aotrou, ha skuilhit bepred ho madelezh war ar re a zo ouzh ho
pediñ, ha peogwir ez eo o c’hlod Ho kaout da grouer ha da rener, ratreit enno ar pezh
hoc’h eus krouet, ha mirit goude-se ar pezh ho po ratreet. Dre Jezuz Krist.

Lennadenn gentañ
Lennadenn eus levr ar Prezeger 1, 2 ; 2, 21-23

Peseurt gounid d'an den gant e holl labour ?
2 Avel an avelioù, eme ar Prezeger. 
Avel an avelioù ! Avel eo pep tra !

2 21 Rak sed un den en deus poaniet gant furnezh, 
skiant-vat hag ampartiz, 
pa lez e labour da hêrezh d'un all, 
eo d'un den n'en deus ket poaniet d'e sevel : 
kement-se ivez a zo avel ha poan vras !
22 Petra a van gant an den eus an holl drevell, 
eus an holl breder en deus en em skuizhet ganto dindan an heol?
23 E holl zeizioù a zo poan, e holl drevell a zo glac'har ; 
en noz zoken e chom digousk e galon. 

Avel eo ivez kement-se !

Salm 90 (89), 3-4, 5-6, 12-13, 14 ha 17
D : Aotrou, ur repu ez oc'h bet evidomp a rummad da rummad. 

3 Addegas a rit an den d'ar boultrenn, 
pa lavarit : «Distroit, bugale Adam.»
4 Rak mil bloaz dirak ho taoulagad 'zo evel un devezh, 
evel ur veilhadenn eus an noz.
5 O c'has a rit ganeoc'h ken bresk hag un hunvre : 
heñvel eo an dud ouzh ar geot a dremen, 
6 a vleugn hag a sav gant ar beure, 
hag a vez gant an noz gweñvet ha disec'het.
12 Deskit dimp kontañ mat niver hon deizioù, 
evit gounit furnezh ar galon.
13 Distroit, Aotrou, betek pegoulz? 
Bezit leun a druez ouzh ho servijerion.
14 Roit dimp gant ar beure hor gwalc'h eus ho trugarez, 
ma tridimp ha m'hor bo levenez a-hed hon deizioù.
17 Ra baro warnomp madelezh an Aotrou, hon Doue, 
roit dimp ho skoazell evit labour hon daouarn.

Eil lennadenn
Lennadenn eus lizher an Abostol Paol d'ar Golosiz 3, 1-5. 9-11

Klaskit ar pezh a zo en nec'h, e-lec'h emañ ar C'hrist.
Va breudeur, 1 Mard oc'h eta adsavet da vev a-gevret gant ar C'hrist,
klaskit traoù an nec'h, e-lec'h m’emañ ar C'hrist, azezet a-zehou da Zoue.
2 Lakait ho soñj e traoù an neñv, ha n’eo ket en traoù an douar.
3 Marv ez oc'h evit gwir, 
hag ho puhez a zo bremañ kuzhet gant ar C'hrist e Doue.
4 Met pa 'n em ziskouezo ar C'hrist, eñ hor buhez,
neuze c'hwi ivez a-unan gantañ a vo diskouezet leun a c'hloar.

5 Lakait eta da vervel en hoc'h izili kement a zo douarel :
gadaliezh, hudurniezh, loustoni, gwallc'hoantegezh,
hag ar c'hoant-se eus ar madoù a zo anezhañ idolouriezh.
9 Na lavarit ket a c'hevier an eil d’egile !
Diwisket hoc'h eus diwarnoc'h an den kozh, gant e oberoù, 
10 ha gwisket an den nevez,
an hini a antre muioc'h-mui en anaoudegezh wirion 
dre nevesaat diouzh skeudenn e grouer.
11 Aze n’eus ket anv ken eus Gresian pe Yuzev,
den amdroc'het pe diamdroc'h, 
nag eus Barbar, Skuted, sklavour pe den dieub,
n’eus ken nemet ar C'hrist a zo pep tra hag e pep tra.

Lidyouadeg d'an Aviel : Alleluia ! Alleluia ! Mz. 5, 3
Eürus ar re a gar ar baourentez, 
rak dezho eo Rouantelezh an Neñvoù.

Aviel
Pennad eus an Aviel santel hervez Lukaz 12, 13-21

An traoù ac'h eus dastumet, da biv e vezint ?
En amzer-se, 13 unan bennak a-douez ar bobl a lavaras da Jezuz :
«Mestr, lavar d’am breur rannañ an hêrezh ganin.» 
14 Eñ avat a respontas :
«Piv en deus va lakaet da varner pe da ranner kenetrezoc'h?»
15 Neuze e lavaras dezho : 
«Taolit evezh, ha diwallit diouzh pep gwallc'hoantegezh.
Rak goude ma ve stank madoù an den, 
n’emañ ket e vuhez diouzh e beadra.»
16 Hag e lavaras dezho ur barabolenn :
«Un den pinvidik a oa hag en devoa e zouar taolet kalz a frouezh dezhañ.
17 Hag e soñje ennañ e-unan : 
Petra a rin, pa n’em eus ket pealec'h da serriñ va eost?
18 Ma lavaras : Kement-mañ a rin : 
Diskar va solieroù ha sevel reoù vrasoc'h ;
eno e tastumin va holl ed ha va madoù. 
19 Hag e lavarin d’am ene :
Va ene, bez’ ec'h eus ur bern madoù sanailhet 
evit kalz a vloavezhioù.
Diskuizh, debr hag ev, ha bez laouen.
20 Hogen Doue a lavaras dezhañ :
''Den diskiant, en noz-mañ end-eeun, 
e vo goulennet da ene diganit.
Hag ar pezh ac'h eus dastumet, da biv e vo?''
21 Evel-se emañ an hini a zastum madoù evitañ e-unan 
e-lec'h pinvidikaat e-keñver Doue.»



686 AMZER E-PAD AR BLOAZ K

Kredo

Pedenn war ar profoù
En ho trugarez, Aotrou, plijet ganeoc’h santelaat ar profoù-mañ,
ha degemer profadenn seurt aberzh speredel 
a ra ac’hanomp ur brofadenn beurbadus evidoc’h. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Fur 16, 20
Roet hoc’h eus dimp, Aotrou, ar bara deuet eus an neñv,
a zo ennañ pep plijadurezh hervez blizidigezh pep unan. 

Pe : Yn 6, 35
Me eo bara ar vuhez, eme an Aotrou ;
an neb a zeu davedon n'en devo ket naon ken ;
hag an neb a gred ennon, n'en devo mui sec'hed biken.

Pedenn goude ar C'hevuniañ
Ar re a nevesait gant donezonoù an Neñv, 
Aotrou, bezit bepred ganto evit ho skoazellañ, 
ha pa n'ehanit ket da gaout damant dezho,
grit ma vint dellezek eus ar silvidigezh peurbadel. Dre Jezuz Krist.

 

19 vet SUL
Dazgwerzad digeriñ Kv. S 74 (73), 20.19.22.23

Taolit pled, Aotrou, ouzh hoc’h emglev ;
buhez ho peorion n'ankounac’hait ket da viken.
Savit, Aotrou, ha difennit ho preud ;
na rit ket skouarn vouzar ouzh galvadenn ar re ho klask.

Gloria

Kempedenn
Doue hollc'halloudek ha peurbadel,
C'hwi hag a gredomp lavarout deoc’h hon Tad, dindan awen ar Spered Santel, 
lakait da vat en hor c'halonoù spered an advaberezh a ra ac'hanomp gwir vugale deoc'h, 
evit ma vimp dellezek da gaout perzh en hêrezh grataet. Dre Jezuz Krist.

Lennadenn gentañ
Lennadenn eus levr ar Furnezh 18, 6-9

Evel m'ec'h eus kastizet an enebourion,hoc'h eus hor galvet evit reiñ klod dimp.
6 An noz-se a voe rakkemennet d'hon tadoù ;
Hag int-i o c'houzout peseurt grataennoù o devoa kredet enno,
A voe leun o c'halon a surentez laouen.
7 Da bobl evel-se a c'hortozas war un dro
Silvidigezh ar re reizh ha kollidigezh he enebourion ;
8 Rak endra ma kastizes hon dizarbennerion
E roes klod dimp-ni ouzh hon gervel etrezek ennout.
9 Bugale santel ar re reizh a ginnigas e kuzh un aberzh,
Hag a galon unvan e tiazezjont al lezenn doueel-mañ
E vefe lodennet ingal kenetrezo, ar sent,
An hevelep madoù hag an hevelep riskloù ;
Hag a-ziaraok e kanjont kanoù sakr an Tadoù.

Salm 33 (32), 1 ha 12. 18-19. 20 ha 22
D : Eürus ar bobl en deus an Aotrou dibabet da hêrezh evitañ. 

1 Youc'hit d'an Aotrou, C'hwi an dud reizh !
Evit ar re reizh eo un dever e veuliñ !
12 Eürus ar vroad eo an Aotrou a zo he Doue,
ar Bobl en deus dibabet evit e zomani.
18 Met war e dud feal e par daoulagad an Aotrou, 
war an dud a fiz en e garantez,
19 evit tennañ o eneoù eus ar marv, 
hag evit o bevañ en amzer ar gernez.
20 Hon ene a fiz en Aotrou, 
eñ a zo hor skoazell hag hon difenn.
22 Ra vezo warnomp ho karantez, Aotrou, 
evel m'emañ hor goanag ennoc'h.

Eil lennadenn
Lennadenn eus lizher d'an Hebreed 11, 1-2, 8-19 * 1-2. 8-12 (Lennadenn verr)

Gortoz a rae ar gêr ma 'z eo Doue krouer ha mestr anezhi.

Breudeur : 1 Hogen ar feiz eo an diazez eus an traoù a c’houbeizher,
ar brouenn eus an traoù na weler ket.
2 Ya, en abeg d’o feiz ez eus bet roet d’ar re gozh testeni mat.
8 Dre ar feiz e sentas Abraham ouzh galv Doue,
evit mont kuit d’ar vro a zlee he c’haout da hêrezh,
ma 'z eas war-raok hep gouzout da belec'h edo o vont.
9 Dre ar feiz e teuas da chom e douar ar c'hrataenn, 
evel en ur vro estren, o vevañ eno dindan deltennoù, 
evel ivez Izaak ha Yakob, kenhêred an hevelep grataenn ; 
10 rak gortoz a rae ar gêr diazezet divrall a zo Doue an ijinour hag ar saver anezhi.

11 Dre ar feiz ivez, Sara he-unan a resevas ar galloud da goñsev ur mab,
ha kement-se daoust ma oa erru war an oad,
o vezañ ma kredas e gwirionez an hini a rae ar c'hrataenn.
12 Hag evel-se, diwar un den hepken, 
hag eñ hanter varv, ez eus bet ganet un hil
“ken stank hag ar stered en neñv hag ar grouan war ribl ar mor... diniver“.
13 Er feiz ez eo marvet ar re-se holl, hep bezañ resevet an traoù grataet,
met ouzh o gwelout hag ouzh o c’hevarc’hañ a-ziabell,
pa zisklerient e oant estrenion ha tremenidi war an douar.
14 Rak ar re a gomz evel-se a ziskouez fraezh emaint o klask ur vammvro.
15 Ha mar o divije miret soñj eus an hini e oant aet kuit diouti,
o divije bet amzer a-walc'h da zistreiñ dezhi.
16 Hogen ur vro welloc'h a c'hoantaent, da lavaret eo, unan neñvel.
Ha dre-se, Doue n’en deus ket mezh o vezañ anvet o Doue.
Kempennet en deus evit gwir, ur gêr dezho.
17 Dre ar feiz eo e kinnigas Abraham Izaak, pa voe amprouet.
Hag e vab unganet eo an hini a oa profet gantañ 
18 goude resev ar grataennoù ha pa oa bet lavaret dezhañ : 
En Izaak e vezo dit un lignez a zougo da anv.
19 Rak krediñ a rae ez eo Doue galloudus zoken da zasorc'hiñ ar re varv ;
hag en abeg da-se e adkavas e vab, pezh a zo un arouez.

Lidyouadeg d'an Aviel : Alleluia ! Alleluia ! Mz 24, 42
Beilhit ha bezit prest rak n’ouzit ket an eur ma tle dont Mab an Den.

Aviel
Pennad eus an Aviel santel hervez Lukaz 12, 32-48 * 35-40 (Lennadenn verr)

Ha c'hwi bezit prest.
En amzer-se e lavaras Jezuz d'e ziskibion :
32 «N’ho pet ket aon, tropell bihan,
rak plijet eo bet gant ho Tad reiñ deoc'h ar Rouantelezh.
33 Gwerzhit ho peadra, ha roit-eñ en aluzon.
Aozit evidoc'h yilc'hier na uzont ket, 
un teñzor diheskus en Neñvoù
lec'h na c'hello ket al laer tostaat outañ 
ha na vo ket dispennet gant an tartouzed.
34 Rak el lec'h m’emañ ho teñzor, eno ivez e vo ho kalon.
35 «Ra vo bepred gourizet ho targreiz hag ho lampoù war elum.
36 Ha bezit heñvel ouzh tud o c'hortoz o mestr da zistreiñ eus an eured,
ma tigorint dezhañ kerkent ha ma tegouezho ha ma skoio.
37 Eürus ar servijerion-se a vo kavet gant o mestr o veilhañ pa zistroio.
E gwirionez, me lavar deoc'h, lakaat a raio e c'houriz en-dro dezhañ
hag e ray dezho azezañ ouzh taol, 
hag o tremen en o zouez en o servijo.

38 Ha ma teu d’an eil beilhadenn pe d’an trede, 
ha m’o c'hav evel-se, eürus ar re-se. 
39 Komprenit kement-mañ : 
mar ouije mestr an ti da bet eur e tlefe dont al laer, e veilhje,
ha ne lezje ket toullañ e di.
40 C’hwi ivez, bezit prest, rak d’an eur na soñjit ket, 
e teuio Mab an Den.»
41 Neuze e lavaras Pêr : 
«Aotrou, evidomp-ni e lavarez ar barabolenn-se pe evit an holl?»
42 Hag e respontas an Aotrou : 
«Piv eo ar merour feal ha fur 
a vo lakaet gant e vestr e penn e servijerion 
da reiñ dezho e koulz o muzuliad gwinizh?
43 Eürus ar servijer-se a vo kavet gant e vestr, pa zistroio, oc'h ober evel-se.
44 E gwirionez, me lavar deoc'h, en lakaat a ray e penn e holl vadoù.
45 Met ma lavar ar servijer-se ennañ e-unan : daleañ a ra va mestr da zont !
ha mar krog da skeiñ gant ar vevelion hag ar mitizhion,
ha da zebriñ ha da evañ ha d’en em vezviñ,
46 e tistroio mestr ar servijer-se d’an deiz n’emañ ket o c'hortoz 
ha d’an eur na oar ket pehini ;
en em zisrannañ a raio dioutañ hag e roio dezhañ lod gant an dud difeiz.
47 Ar servijer hag a anavez mennerezh e vestr
ha n’en devo ket aozet an traoù pe n’en devo ket labouret hervez ar youl-se,
hennezh en devo ur gwiskad-bazhadoù.
48 Met an hini n’anavez ket ar mennerezh-se 
hag en devo graet traoù o tellezout kastiz, a vo bazhataet un nebeudig.

Kement hini a vo roet kalz dezhañ, e vo goulennet kalz digantañ ;
hag an hini a vo fiziet kalz ennañ, e vo goulennet muioc'h digantañ.»

Kredo

Pedenn war ar profoù
Plijet ganeoc'h, Aotrou Doue, degemer profoù hoc'h Iliz hag hoc'h eus, 
C’hwi hoc’h-unan, roet dezhi en ho trugarez, da ginnig deoc'h, hag a droit, 
dre nerzh ho kalloud, e kevrin hor silvidigezh. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 147 (146-147), 12. 14
Doug klod d'an Aotrou, Jeruzalem, da vagañ a ra gant flour ar gwinizh.

Pe : Yn 6, 51
“ Ar bara a roin, eme an Aotrou, eo va c'horf roet evit buhez ar bed. ”

Pedenn goude ar C'hevuniañ
Ar C’hevuniadur hon eus graet, Aotrou, en ur resev ho Kevrinenn,
ra dalvezo dimp da vezañ salvet
ha da vezañ startaet e sklêrijenn ho kwirionez. Dre Jezuz Krist.

20 vet SUL
Dazgwerzad digeriñ S. 84 (83), 10-11

C'hwi, hon diwallour, gwelit, o Doue, ha sellit ouzh ho Krist. 
Gwelloc'h un deiz hepken en ho porzhioù, eget mil devezh e lec'h all.

Gloria

Kempedenn 
Aotrou Doue, C’hwi hag hoc’h eus aozet evit ar re ho kar madoù 
na c’hell ket al lagad gwelout, skuilhit tan ho karantez en hor c'halon, 
evit m'ho karimp e pep tra ha dreist pep tra,
en doare ma c'hounezimp an eürusted a c'hratait 
hag a zo en tu all da bep c'hoantegezh. Dre Jezuz Krist.

Lennadenn gentañ
Lennadenn eus levr Yeremia 38, 4-6, 8-10

Va lakaet ec'h eus da vezañ un den a zizunvaniezh evit an douar a-bezh.
En deizioù-se ar renerion a lavaras d'ar roue Sedekia : 
« Ra vo lakaet an den-se d'ar marv, peogwir e tigaloneka ar vrezelourion, 
chomet e-barzh ar gêr-mañ, koulz hag ar bobl a-bezh. o lavarout seurt komzoù.
An den-se, e gwirionez, ne glask ket silvidigezh ar bobl-mañ, 
met he gwalleur. »
5 Respont a reas ar roue Sedekias  : « Setu eñ amañ ! 
Etre ho taouarn emañ, rak ar roue ne c'hell netra en hoc'h enep ! »
6 Kregiñ a rejont eta e Yeremia hag e stlepel e puñs-glav Melkia, mab ar roue, 
a oa e-barzh porzh ar warded ; 
diskenn a rejont Yeremia war-bouez kerdin. 
E-barzh ar puñs-glav ne oa ket a zour, met fank hepken, 
ha Yeremia a sankas er fank.
8 E teuas Ebed-Melek er-maez eus ti ar roue da gomz ouzh ar roue, 
en ur lavarout dezhañ :
9 « Aotrou roue, an dud-se o deus graet fall 
e kement o deus graet da Yeremia, an diouganer : 
E stlapet o deus er puñs-glav, e-lec'h ma varvo gant an aon, 
rak n'eus mui a vara e kêr.»
10 Ar roue a roas neuze an urzh-mañ da Ebed-Melek, ar C'housiad : 
« Kemer ac'hann tri gwaz da vont ganit, 
ha laka da zont er-maez eus ar puñs-glav Yeremia, 
an diouganer, a-raok ma varvo .»

Salm 40 (39), 2. 3. 4. 18
D : Deuit d'hor sikour, Aotrou !
Deuit buan d'hor skoazellañ. 
2 Gortozet, gortozet em eus en Aotrou, 
ha stouet en deus war-zu ennon.
3 Klevet en deus va galvadenn 
va zennet en deus eus poull ar marv.

Kadarnaet en deus va zreid war ar roc'hell, 
startaet va c'hammedoù.
4 Lakaet en deus em genou ur ganaouenn nevez, 
ur veuleudi d'hon Doue.
18 Me avat, reuzeudik ha paour evel ma 'z on, 
an Aotrou en deus preder ouzhin.
Va skoazell ha va dieuber ez oc'h-c'hwi ;
na zaleit ket, o va Doue.

Eil lennadenn
Lennadenn eus lizher d'an Hebreed 12, 1-4

Redomp gant habaskted d'an emgann kinniget dimp.
Breudeur : 1 Evel-se ni ivez, 
o kaout en-dro dimp un niver ken stank a destoù,
taolomp kuit diouzhimp kement tra hor ponnerafe, 
hag ar pec'hed strobinellus.

Stourmomp gant dalc'hegezh, 
evit trec'hiñ er redadenn ginniget dimp,
2 en ur stagañ hor selloù ouzh an Hini a ren hor feiz 
hag he c'has d’ar beurvadelezh, Jezuz.

Eñ hag en deus graet fae war an eurvad en em ginnige dezhañ,
evit gouzañv ar Groaz, hep derc'hel kont eus an dismegañs,
eñ hag a zo azezet hiviziken en tu dehou da gador-veur Doue.
3 Soñjit tostoc'h pebezh enebiezh outañ 
e-unan en deus gouzañvet a-berzh ar bec'herion,
evit na zeuio ket hoc'h eneoù da skuizhañ na da semplañ.
4 N’eo ket c'hoazh betek ar gwad 
hoc'h eus bet da enebiñ en ho stourm-c'hwi ouzh ar pec'hed.

Lidyouadeg d'an Aviel : Alleluia ! Alleluia ! Kv. Yn 10, 27
Va deñved a selaou va mouezh, eme an Aotrou ;
o anavezout a ran, hag int a zeu war va lerc’h.

Aviel
Pennad eus an Aviel santel hervez Lukaz 12, 49-53

N'on ket deut da reiñ ar peoc'h, hogen an disranniezh.
En amzer-se e lavare Jezuz d'e ziskibion : 
49 «An tan ez on deuet da zegas war an douar,
ha nag e karfen e vefe krog a-benn bremañ !
50 Ur vadeziant am eus da vezañ badezet enni, 
ha pegen enkrezet ez on ken na vo kaset da benn !
51 Krediñ a ra deoc'h ez eo ar peoc'h ez on deuet da zegas war an douar?
N’eo ket, me lavar deoc'h, hogen an disrann.
52 Rak adalek bremañ en un tiegezh a bemp e vo disrann,
tri oc'h enebiñ ouzh daou, ha daou ouzh tri.
53 Disrannet e vo an tad enep e vab, hag ar mab enep e dad, 
ar vamm enep he merc'h, hag ar verc'h enep he mamm, 
ar vamm-gaer enep he merc'h-kaer, 
hag ar verc'h-kaer enep he mamm-gaer.» 

Kredo

Pedenn war ar profoù
Plijet ganeoc'h, Aotrou Doue, degemer hor profoù
a reomp ganto un eskemm klodus :
rak, diwar ginnig ar pezh a zo bet roet dimp ganeoc'h,
ez eo C'hwi hoc'h-unan a resevimp. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 130 (129), 7
Gant an Aotrou Doue emañ an drugarez,
hep muzul e teu dimp e silvidigezh.

Pe : Yn 6, 51-52
Me eo ar bara bev diskennet eus an neñv, eme an Aotrou.
An neb a zebro eus ar bara-mañ a vevo da viken.

Pedenn goude ar C'hevuniañ
Dre ar c’hevrinoù-mañ, Aotrou, ez omp deuet da vezañ perzhidi e madoù ar C’hrist, ha 
bremañ e aspedomp ho madelezh d’hon lakaat da vezañ heñvel outañ adalek an douar-
mañ evit dellezout ivez bezañ unanet outañ en neñvoù. Dre Jezuz Krist.

21 añ SUL
Dazgwerzad digeriñ Kv. S 86 (85), 1-3

Troit ho skouarn, Aotrou ; respontit din.
Saveteit, o va Doue, ho servijer, pa fizian ennoc'h.
Truez ouzhin, Aotrou, rak davedoc’h e c’halvan a-hed an deiz.

Gloria

Kempedenn
Aotrou Doue, C'hwi hag a laka e kalon an holl feizidi an hevelep c’hoantadenn, 
grit d’ho pobl karout ar pezh a c’hourc’hemennit ha c'hoantaat ar madoù a c'hratait,
evit ma vo, e-kreiz kemmadurioù ar bed-mañ, 
stag mat hor c’halonoù lec’h m’emañ ar wir levenez. Dre Jezuz Krist.

Lennadenn gentañ
Lennadenn eus levr Izaia 66, 18-21

Degas a raint hoc'h holl vreudeur eus an holl vroadoù.
Setu lavar an Aotrou : 
18 Evidon avat, dont a ran da zastum an holl vroadoù hag an holl yezhoù ;
dont a raint hag e welint va c'hlod. 
19 Lakaat a rin un arouez en o zouez,
hag e kasin eus ar re saveteet en o mesk war-zu ar broadoù, 
d'an inizi pell ha n'o deus biskoazh klevet brud ac'hanon 
na n'o deus biskoazh gwelet va gloar ;
embann a raint va c'hlod e-touez ar broadoù.
20 Degas a raint en-dro hoc'h holl vreudeur eus a-douez an holl vroadoù,
evel ur prof d'an Aotrou, war gezeg, war girri, 
war girri goloet, war vuled, war zremedaled,
d'am Menez santel, da Jeruzalem, -eme an Aotrou.

Evel ma vez degaset o c'hinnig gant mibion Israel 
e listri glan da Dempl an Aotrou.
21 Ha zoken en o zouez e kemerin da vezañ 
beleion ha levited, -eme an Aotrou.

Salm 117 (116), 1. 2
D : It dre ar bed holl, prezegit ar C'heloù Mat.     pe : Alleluia

Meulit an Aotrou, C'hwi, an holl vroadoù,
youc'hit dezhañ, C'hwi, an holl bobladoù !
2 Rak divrall eo warnomp e drugarez,
fealded an Aotrou a bad da virviken !

Eil lennadenn
Lennadenn eus lizher d'an Hebreed 12, 5-7.11-13

An Aotrou a gastiz an hini a gar.
Breudeur : 5 Daoust hag ankounac’haet hoc'h eus ivez an ali roet deoc'h evel da vibion :

«Va mab, na ra ket fae war gastiz an Aotrou ;
na goll ket kalon ma ra dit rebechoù ;
6 rak an Aotrou a gastiz an neb a zo karet gantañ,
hag a skourjez an neb a zo kemeret gantañ da vab.»

7 M’hoc'h eus da c'houzañv eo evit ho kelennadurezh.
Evel ouzh mibion e ra Doue ouzhoc'h.
Rak piv eo ar mab ha na vez ket kastizet gant e dad?
11 Pep kastiz-kelenn a hañval, a dra sur, d’ar c'houlz ma vez gouzañvet,bezañ 
un abeg a dristidigezh ha neket a levenez ;
met diwezhatoc'h e tegas d’ar re a zo bet stummet gantañ, 
ur frouezh peoc'hus a reizhder.
12 Adsavit eta ho taouarn dinerzhet hag ho taoulin o trabidellañ ;
13 kompezit ar skoaselloù dindan ho treid,
evit na d-aio ket an ezel kamm da weañ met kentoc'h ma vo pareet.

Lidyouadeg d'an Aviel : Alleluia ! Alleluia ! Kv. Yn 14, 6
Me eo an Hent, ar Wirionez hag ar Vuhez, eme an Aotrou ;
den ebet ne zeu d’an Tad nemet drezon-me.

Aviel
Pennad eus an Aviel santel hervez Lukaz 13, 22-30

Dont a raint eus ar reter hag ar c'hornog da azezañ e rouantelezh Doue.
En amzer-se 22 e tremene Jezuz dre gêrioù ha bourc'hioù en ur gelenn,
oc'h ober hent war-zu Jeruzalem.
23 Unan bennak a lavaras dezhañ : 
«Aotrou, daoust hag un nebeud tud a vo salvet?»
24 Eñ avat a lavaras dezho : 
«Poagnit da vonet e-barzh dre an nor strizh,
rak kalz, a lavaran deoc'h, a glasko monet e-barzh, ha n’hellint ket.
25 Pa vo bet savet ar penn-tiegezh evit prennañ an nor, e stagot,
c'hwi chomet er-maez da skeiñ en ur lavarout : ''Aotrou, digor dimp !''
Hag e responto deoc'h : '' C’hwi, n’ouzon ket a belec'h ez oc'h !''
26 Neuze en em lakaot da lavarout :
'' Debret hag evet hon eus dindan da selloù 
ha war hor plasennoù ec'h eus kelennet ! ''
27 hag e responto deoc'h : 
'' N’ouzon ket a belec'h ez oc'h. 
Pellait diouzhin, c'hwi holl oberourion an droug ! ''

28 Eno e vo gouelvan ha skrignadeg dent, 
pa welot Abraham, Izaak ha Yakob,
hag an holl brofeded, e Rouantelezh Doue, ha c'hwi taolet er-maez.
29 Hag e teuio tud eus ar C’huzh-heol, hag ar Sav-heol,
eus an Hanternoz hag eus ar C’hreisteiz,
hag i en em lakaio ouzh taol, e Rouantelezh Doue.
30 Ya, bez’ ez eus re ziwezhañ hag a vo e-touez ar re gentañ,
ha bez’ ez eus re gentañ hag a vo e-touez ar re ziwezhañ.»

Kredo

Pedenn war ar profoù
Aotrou, dre an aberzh unel kinniget ur wezh evit mat
hoc'h eus graet, gant an dud dasprenet, pobl hoc’h advibion ;
plijet ganeoc’h, en ho madelezh, reiñ an unaniezh hag ar peoc'h d’hoc'h Iliz. 
Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 104 (103), 13-15
Gant frouezh hoc'h oberoù, Aotrou, e vez leuniet an douar.
Lakaat a rit an douar da reiñ ar bara hag ar gwin a laouena kalon an den.

Pe : Kv. Yn 6, 54
An neb a zebr va c'horf hag a ev va gwad en deus ar vuhez peurbadel,
eme an Aotrou, ha me en dasorc'ho d'an deiz diwezhañ.

Pedenn goude ar C'hevuniañ 
Ni ho ped, Aotrou, grit ma teuio ho trugarez d'hor pareañ da vat, 
ha teurvezit hon lakaat bepred da wellaat, en doare ma c'hellimp plijout deoc'h e pep tra. 
Dre Jezuz Krist.

22 vet SUL
Dazgwerzad digeriñ  Kv. S. 86 (85), 3. 5

Truez ouzhin, Aotrou, war-zu ennoc'h e hopan a-hed an deiz ;
rak C'hwi, Aotrou, a zo mat ha pardonus, ha leun a vadelezh evit ar re ho kalv.

Gloria

Kempedenn 
Doue galloudus, diganeoc'h e teu pep donezon peurvat :
skuilhit eta en hor c'halonoù ar garantez evit hoc'h anv ;
magit ennomp ar pezh a zo mat dre greskiñ en hor c’hreiz an deoliezh wirion ;
ha beilhit gant madelezh war ar pezh a zo bet maget seulabred ganeoc’h evit en mirout.
Dre Jezuz Krist.

Lennadenn gentañ
Lennadenn eus levr Sirac'h 3, 19.21. 30-31

En em izela, hag e kavi gras dirak Doue.
Va mab : 19 Tud e-leizh a zo uhel ha lorc'hek,
met ar re izel a galon eo dezho e tiskuilh e sekredoù.

20 Rak bras eo galloudegezh an Aotrou,
Ha gant an dud izelek e vez douget klod dezhañ.
21 Ar pezh a zo re ziaes evidout, n'ez ket d'en klask,
Ar pezh a zo re start evidout, n'ez ket d'en furchal.
30 Evel ma lazh an dour an tan o flammañ
E c'hounez an aluzon pardon ar pec'hedoù.
31 An neb a ra ar mad en adkavo en amzer da zont,
Hag e deiz e gouezhadenn e kavo ur skoazell.

Salm 68 (67), 4-5ac. 6-7ab. 10-11
D : En ho madelezh, hoc'h eus aozet un ti d'ar beorion, Aotrou Doue !

4 An dud reizh avat a drid lirzhin, 
e barr al levenez e kanont dirak Doue.
5 Salmit da Zoue ha meulit e anv ; 
digorit an hent da Varc'heger ar c'hoabr.
6 Tad an emzivaded ha difenner an intañvezed 
eo Doue en e balez santel.
7 Eñ a ro d'an dud dilezet un ti da chom ennañ, 
eñ a zigor dor an eurvad d'ar brizonidi. 
10 Glav ho largentezioù hoc'h eus neuze skuilhet war ho tud, 
pa oant divi hoc'h eus o adnerzhet.
11 Eno hoc'h eus roet, o Doue, ur vodenn d'ho teñved, 
en ho madelezh hoc'h eus aozet pourvez d'ar reuzeudig.

Eil lennadenn
Lennadenn eus lizher d'an Hebreed 12, 18-19 ; 22- 24a

Deut oc'h da dostaat ouzh Menez Sion, ouzh kêr an Doue bev.
Breudeur : 18 N’hoc'h eus ket tostaet ouzh un dra a c'hellfed stekiñ outañ,
nag ouzh un tan o flammañ, nag ouzh an dic'houloù, 
nag ouzh an deñvalijenn, nag ouzh ar gorventenn, 
19 nag ouzh son an drompilh o skiltrañ,
nag ouzh trouz ar vouezh-se ma c'houlenne ar re he c’hleve 
na vefe ken komzet outo.
22 C’hwi avat hoc'h eus tostaet ouzh Menez Sion, ouzh Kêr an Doue bev,
Jeruzalem an neñv, ouzh milmiliadoù an Aeled en o lidadeg,
23 ouzh bodadenn ar re gentañ-ganet enskrivet en neñvoù, 
ouzh Doue barner an holl,
ouzh speredoù an dud reizh deuet da vezañ peurvat, 
24 ouzh Jezuz, hanterour un Emglev nevez.

Lidyouadeg d'an Aviel : Alleluia ! Alleluia ! Kv. Mz 11, 29ab
 Kemerit warnoc'h va yev, ha deskit diganin ez on kuñv hag izelek a galon.

Aviel
Pennad eus an Aviel santel hervez Lukaz 14, 1. 7-14

An neb en em gav uhel a vo izelaet, hag an neb en em izela a vo savet uhel.
1 Un deiz ma oa antreet Jezuz e ti unan eus pennoù ar Farizianed 
da zebriñ e bred, un deiz sabad, edo ar re-mañ o sellout pizh outañ. 
7 D’an dud pedet e lavaras ur barabolenn,
rak taolet en devoa evezh penaos e kemerent al lec'hioù kentañ ouzh taol :
8 «Pa vezez pedet gant unan bennak d’un eured, 
n’a ket d’en em lakaat er plas kentañ,
gant aon na vefe bet kouviet ivez unan azaouoc'h egedout,
9 ha na zeufe an hini en deus ho pedet ho-taou da lavarout dit : 
'' Ro da blas da hemañ ! ''
ha neuze e rankfes gant mezh en em lakaat er plas diwezhañ.
10 Hogen pa vezez pedet, kae d’en em lakaat er plas diwezhañ ;
evel-se, p’en em gavo an hini en deus da bedet, e lavaro dit : 
'' Va mignon, kae uheloc'h ! ''
ha neuze e vo un enor evidout dirak an holl gouvidi.
11 Rak an neb en em sav a vo izelaet, 
hag an hini en em izela a vo uhelaet.»
12 Lavarout a reas ivez d’an hini en devoa e gouviet : 
«Bep gwezh ma ri merenn pe goan,
na bed ket da vignoned, na da vreudeur, 
na da gerent pe da amezeion binvidik,
gant aon n’az pedfent d’o zro ha na vefes talet evel-se.
13 Hogen pa ri ur fest bennak, 
ped kentoc'h peorion, tud vac'hagnet, tud kamm, tud dall.
14 Hag eürus e vi peogwir n’o devo ket peadra da zaskoriñ dit ;
rak neuze e vo daskoret dit en adsavidigezh an dud reizh.»

Kredo

Pedenn war ar profoù
An aberzh santel, Aotrou, ra lakay bepred da ziskenn warnomp bennozh ar silvidigezh,
evit ma teuio da vat en hor buhez ar pezh a vez lidet er c’hevrin-mañ. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ S. 31 (30), 20
Pegen fonnus ar madelezhioù, Aotrou, a virit evit ar re ho touj.

Pe : Mz. 5, 9-10
Gwenvidik ar re a laka ar peoc'h da ren, rak int a vo anvet bugale Doue.
Gwenvidik ar re a zo gwallgaset en abeg d’ar Reizhder,
rak dezho eo Rouantelezh an Neñvoù.

Pedenn goude ar C'hevuniañ
Ur wezh bet kennerzhet ouzh an daol santel gant bara an Neñv,
ni hoc’h asped Aotrou, pa 'z eo ar bara-mañ magadur ar garantez,
ra zegaso nerzh d'hor c'halonoù, 
ma vimp douget d’ho servijañ hoc’h-unan en hor breudeur. Dre Jezuz Krist.

23 de SUL
Dazgwerzad digeriñ S. 119 (118), 137. 124

C'hwi zo reizh, Aotrou, hag eeun ho parnedigezhioù.
Grit e-keñver ho servijer hervez ho madelezh.

Gloria

Kempedenn
Aotrou, C’hwi hag hoc’h eus degaset dimp ar silvidigezh 
hag hoc’h eus hon advabet, 
sellit gant madelezh, ni ho ped, ouzh ho pugale karet, 
evit ma c’hello ar re a gred en Aotrou Krist, bevañ er wir frankiz 
ha kaout un deiz an hêrezh peurbadel. Dre Jezuz Krist.

Lennadenn gentañ
Lennadenn diwar levr ar Furnezh 9, 13-18

Piv a c'hell intent petra a fell d'an Aotrou ?
13 Pehini an den a c'hell anavezout mennad Doue ?
Ha piv a c'hell meizañ mennantez an Aotrou ?
14 Rak lent eo soñjoù an dud varvus hag horjellus hor mennadoù.
15 Hor c'horf breinadus a bonnera hon ene,
Hag an ti-annez priek-mañ a sach d'an traoñ 
ar spered mil-ha-mil a nec'hamantoù.
16 A vec'h ma tivinomp ar pezh a zo war an douar,
A boan ma kavomp ar pezh a zo dindan hon dorn :
Piv eta en deus dizoloet ar pezh a zo en neñvoù ?
17 Ha da vennerezh, piv en divije e anavezet,
Mar n'az pije da-unan roet ar furnezh,
Ha kaset eus an nec'h da Spered Santel ?
18 Evel-se eo bet lakaet reizh hentoù ar re a chom war an douar,
Evel-se o deus desket an dud petra 'zo plijus dit,
Ha gant ar furnezh int bet salvet.

Salm 90 (89), 3-4. 5-6. 12-13. 14 ha 17
D : Aotrou, C’hwi zo bet evidomp ur repu a rummad da rummad. 
3 Addegas a rit an den d'ar boultrenn, 
pa lavarit : «Distroit, bugale Adam.»
4 Rak mil bloaz dirak ho taoulagad 'zo evel un devezh, 
evel ur veilhadenn eus an noz.
5 O c'has a rit ganeoc'h ken bresk hag un hunvre : 
heñvel eo an dud ouzh ar geot a dremen, 
6 a vleugn hag a sav gant ar beure, 
hag a vez gant an noz gweñvet ha disec'het.
12 Deskit dimp kontañ mat niver hon deizioù, 
evit gounit furnezh ar galon.
13 Distroit, Aotrou, betek pegoulz?
Bezit leun a druez ouzh ho servijerion.
14 Roit dimp gant ar beure hor gwalc'h eus ho trugarez, 
ma tridimp ha m'hor bo levenez a-hed hon deizioù.
17 Ra baro warnomp madelezh an Aotrou, hon Doue ! 
roit dimp ho skoazell evit labour hon daouarn.

Eil lennadenn
Lennadenn eus lizher an Abostol Paol da Filemon 9b-10. 12-17

Degemer eñ, n'eo ken evel ur sklav, met evel ur breur dreist-karet.
Va mab muiañ-karet : 9 Evel ma 'z on, me Paol gozh, 
bremañ zoken karc’hariad ar C'hrist Jezuz,
10 eo me az ped evit va mab, an hini am eus ganet em chadennoù, Onezimoz.
12 E gas a ran dit en-dro, evel ma vefe hemañ va c'halon-me.
13 C'hoant am boa d'e virout em c'hichen, evit bezañ servijet gantañ 
ez anv e seurt chadennoù a zougan evit an Aviel ;
13 koulskoude ne felle din ober netra hep da asant 
evit na vefe ket ar madober-se un dra graet evel dre heg, met unan sevenet a youl vat.
15 Marteze n’eo bet dispartiet diouzhit e-pad ur pennad,
nemet evit ma c'hellfes e gaout en-dro da viken ;
16 n’eo ket avat evel ur sklavour ken, 
met evel kalz gwelloc'h eget ur sklavour, e-giz ur breur karet-meurbet :

Evidon eo deuet da vezañ kement-se, 
na pegement muioc'h ne vo ket se ivez evidout,
war dachenn ar bed kenkoulz hag e-keñver an Aotrou.
17 Neuze ma ‘m sellez evel ur mignon, degemer-eñ eveldon va-unan.

Lidyouadeg d'an Aviel : Alleluia ! Alleluia ! S 119 (118), 135
Lakait ho sklêrijenn da splannañ war ho kwaz,
ha deskit din ho kemennadurioù.

Aviel

Pennad eus an Aviel santel hervez Lukaz 14, 25-33

An neb na zilez ket kement tra en deus, n'hell ket bezañ va diskibl.

En amzer-se 25 engroezioù bras a oa oc'h ober hent gant Jezuz,
hag eñ o treiñ etrezek an dud a lavaras dezho :
26 «Ma teu unan bennak davedon, 
ha mar n’en deus ket kasoni ouzh a dad hag ouzh e vamm,
ouzh e wreg hag ouzh e vugale, ouzh e vreudeur, ouzh e c'hoarezed,
hag ouzh e vuhez zoken, n’hell ket bezañ diskibl din-me.
27 An neb na zoug ket e groaz ha na zeu ket war va lerc'h, 
n’hell ket bezañ diskibl din-me.
28 «Rak piv ac'hanoc'h, ma fell dezhañ sevel un tour,
n’azez ket da gentañ d’ober ar gont eus an dispign,
da welout ha peadra a-walc'h en deus d’e beurober,
29 gant aon na c'hellfe ket, goude bezañ graet an diazez, kas al labour da benn,
ha na zeufe ar re a welje se d’ober goap anezhañ 30 dre lavarout :
''Sed aze unan en deus klasket sevel un tour ha n’en deus ket gellet e gas da benn !''
31 Pe c'hoazh, pe roue o vont d’ober brezel ouzh ur roue all,
n’azez ket da gentañ d’en em soñjal ha gallout a raio
gant dek mil den derc'hel penn ouzh an hini a zeu a-enep dezhañ gant ugent mil?
32 Anez-se, e-keit ha m’emañ pell c'hoazh egile, 
e kas kannaded da c'houlenn ar peoc'h.
33 Evel-se kement hini ac'hanoc'h na zilez ket kement en deus, 
n’hell ket bezañ diskibl din-me.»

Kredo

Pedenn war ar profoù
Aotrou Doue, mammenn ar wir zeoliezh hag ar peoc’h,
roit dimp ar c’hras, ni ho ped, dre ar brofadenn-mañ, 
da zougen bri d’ho meurded evel m’az eo dleet, 
ha grit ivez, pa gemeromp perzh en aberzh santel, 
ma vezimp unanet a galon gant an hevelep feiz. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 42 (41), 2-3
Evel ma hirvoud an heizez etrezek an dourioù bev,
evel-se emañ va ene ouzh ho c'hoantaat, Aotrou Doue ; 
sec'hed en deus va ene eus Doue, eus an Doue bev.

Pe : Kv. Yn 8, 12
Me eo sklêrijenn ar bed, eme an Aotrou ;
an hini a zeuio d'am heul ne gerzho ket en deñvalijenn,
met bez en devo sklêrijenn ar vuhez.

Pedenn goude ar C'hevuniañ
D' ho feizidi, Aotrou, e roit dalc'hmat magadur ha buhez,
koulz dre boued ho komz ha dre ar Gevrinenn neñvel :
grit dezho en em vataat eus donezonoù ken bras a-berzh ho Mab karet,
ma tellezint kaout lod da viken en e vuhez. Eñ a vev.

24 re SUL 
Dazgwerzad digeriñ Kv. Si 36, 18

Roit ar peoc'h, Aotrou, d'ar re a zo o fiziañs ennoc'h,
na droit ket e gevier komzoù ho tiouganerion ; 
klevit pedenn ho kwaz hag ho pobl Israel.

Gloria

Kempedenn
Aotrou Doue, krouer ha rener kement tra zo, taolit ho sell warnomp,
hag evit ma c’hellimp anavezout gwered ho trugarez en hor c’heñver,
roit dimp ar c’hras d’ho kwazañ a greiz kalon. Dre Jezuz Krist.

Lennadenn gentañ
Lennadenn eus levr an Ermaeziadeg 32, 7-11. 13-14

Plijet eo bet d'an Aotrou chom hep ober an droug en devoa lavaret.
En deizioù-se, e komzas an Aotrou ouzh Moizez hag e lavaras dezhañ :
7 «Kae ! diskenn ! Diroll eo da Bobl, az poa savet eus Bro-Egipt.
8 Kuitaet o deus buan an hent am boa kemennet dezho :
graet o deus ul leue teuz hag e stouont outañ, 
hag e aberzhont dezhañ en ur lavarout :
''Hemañ eo da Zoue, Israel, en deus da savet eus Bro-Egipt.''»
9 Hag e lavaras an Aotrou da v/Moizez :
«Gwelout a ran ar Bobl-se ; ya, ur Bobl kalet he c'hilpenn eo !
10 Ha bremañ, va lez, ma entanin va c'hounnar outo evit o echuiñ !
Met ober a rin ac'hanout ur Bobl vras !»
11 Hag e tistanas Moizez dremm an Aotrou, e Zoue, en ur lavarout :
«Perak, Aotrou, eo entanet da gounnar ouzh da Bobl
az poa tennet eus Bro-Egipt gant nerzh bras ha dorn kreñv?
13 Soñj en Abraham, Izaak hag Israel, da servijerion,
az poa touet dezho drezout o lavarout dezho :

''Kreskiñ a rin ho hil evel stered an neñvoù,
hag an holl vro-mañ am eus lavaret 
a roin d’ho lignez evel hêrezh da viken.''»
14 Hag e tisoñjas an Aotrou an droug en devoa lavaret a raje d’e Bobl.

Salm 51 (50), 3-4. 12-13. 17 ha 19
D : Sevel a rin hag ez in davet va zad. 
3 Ho pet truez ouzhin, Aotrou Doue, hervez braster ho madelezh ;
hag hervez ho trugarez divent tennit kuit va fallagriezh.
4 Va gwalc'hit da vat eus va zorfed, 
va glanait eus va fec'hed.
12 Krouit ennon ur galon dinamm, o Doue, 
hag a-nevez lakait ennon ur spered nerzhus.
13 N'am argasit ket pell diouzhoc'h, 
ha na dennit ket diganin ho Spered Santel.
17 Aotrou, digorit din va muzelloù, 
ha va genoù a embanno ho meuleudi.
19 Va aberzh-me, o Doue, eo ur spered mantret, 
ur galon brevet ha glac'haret ne zisprizit ket.

Eil lennadenn
Lennadenn eus lizher kentañ an Abostol Paol da Dimoteoz 1, 12-17

Ar C'hrist a zo deut da salviñ ar bec'herion.
Breur dreist-karet,
12 Trugarekaat a ran an hini en deus roet nerzh din, ar C'hrist Jezuz, hon Aotrou,
dre m’en deus va c'havet dellezek a-walc'h eus e fiziañs, 
evit va gervel d’e servijin,
13 me hag a oa gwezhall ur mallozher, un heskiner, un dismegañser.

Met Doue en deus bet trugarez ouzhin,
o vezañ m’em boa graet an dra-se dre ziouiziegezh, hep kaout c'hoazh ar feiz ;
14 Ha fonnus eo bet evidon gras an Aotrou, 
gant ar feiz hag ar garantez a zo er C'hrist Jezuz.
15 Asur eo ar gomz-mañ ha dellezek da vezañ degemeret :
Ar C'hrist Jezuz a zo deuet er bed-mañ 
evit salviñ ar bec'herion,
ez on me va-unan ar c'hentañ anezho ;
16 ha mar em eus kavet trugarez eo 
evit ma tiskouezfe ar C'hrist Jezuz ennon-me ar c'hentañ,
e habaskted dispar, ha ma vefen ur skouer 
evit ar re a gredfe ennañ e sell eus ar vuhez peurbadel.
17 Da Roue ar c'hantvedoù, 
d’an Doue divarvel, diwelus, unel,
enor ha gloar a holl viskoazh da holl viken. Amen.

Lidyouadeg d'an Aviel : Alleluia ! Alleluia ! Kv. 2 Kor 5, 19
Bez e oa Doue, er C'hrist, oc'h adunvaniñ ar bed gantañ e-unan,
hag en deus skuilhet ennomp komz an adunvanidigezh-se.

Aviel
Pennad eus an Aviel santel hervez Lukaz 15, 1-32 * 1-10 (Lennadenn verr)

Levenez a vo en neñv evit ur pec'her hepken oc'h ober pinijenn.
En amzer-se-se e tostae an 1 holl ouzh Jezuz evit e glevont.
2 Ma c'hrozmole ar Farizianed hag ar Skribed o lavarout :
«Hennezh a zegemer ar bec'herion hag a zebr ganto !»
3 Neuze e lavaras dezho ar barabolenn-mañ :
4 «Piv ac'hanoc'h, dezhañ kant dañvad, ma teu da goll unan anezho,
daoust ha ne lez ket an naontek ha pevar-ugent all er gouelec'h,
da vont da glask an hini kollet, ken n’en devo en adkavet?
5 Ha p’en deus en adkavet, en e laka gant levenez war e zivskoaz,
6 ha distroet er gêr, e c'halv e vignoned hag e amezeion, en ur lavarout dezho :
''Bezit laouen ganin, rak kavet em eus va dañvad, an hini a oa kollet !''
7 Me lavar deoc'h, evel-se e vo levenez en neñvoù
evit ur pec'her oc'h ober pinijenn kentoc'h eget 
evit naontek ha pevar-ugent den reizh ha n’o deus ket ezhomm a binijenn.
8 Pe c'hoazh, pehini ar vaouez hag he deus dek drakm, ma teu da goll unan,
daoust ha n’enaou ket ar gouloù ha ne skub ket he zi
ha ne glask ket gant evezh betek m’he devo e gavet.
9 Ha p’he deus e gavet, e c'halv he mignonezed
hag he amezegezed en ur lavarout dezho :
''Bezit laouen ganin, rak kavet em eus an drakm am boa kollet !''
10 Evel-se, me a lavar deoc'h, 
e vo levenez e-touez Aeled Doue
evit ur pec'her oc'h ober pinijenn.»
11 Lavarout a reas c'hoazh : «Un den a oa hag en devoa daou vab.
12 An hini yaouankañ anezho a lavaras d’e dad :
''Tad, ro din al lod eus an danvez a zle degouezhout din.''

Hag an tad a rannas e vadoù etrezo. 13 Un nebeud deizioù goude,
e tastumas ar mab yaouankañ e holl beadra hag ez eas kuit da bell vro ;
hag eno e foetas e zanvez o ren ur vuhez diroll.
14 Pa voe dispignet pep tra gantañ, e teuas ur gernez vras war ar vro-se,
hag eñ e-unan a grogas da santout dienez.
15 Mont a reas neuze d’en em c'hoprañ gant unan eus tud ar vro,
hag hemañ er c’hasas d’e barkeier da vesa moc'h.
16 Karet en divije leuniañ e gof gant ar c'hlos a zebre ar moc'h, 
met den ne roe dezhañ.
17 Neuze o tistreiñ outañ e-unan e lavaras :
''Nag a vevelion e ti va zad o deus bara ouzhpenn o gwalc'h, 
ha me amañ o vervel gant an aon.

18 Sevel a rin hag ez in da gaout va zad hag e lavarin dezhañ :
Tad, pec'het em eus enep an Neñv hag enep dit.
19 N’on ket dellezek ken da vezañ anvet da vab.
Gra din evel da unan eus da vevelion.''
20 Hag e savas da vont etrezek e dad.
Pell bras c'hoazh e oa p’ en gwelas e dad o teredek, 
ma savas ennañ truez outañ,
e lammas en e gerc'henn hag e pokas dezhañ gant karantez.
21 Neuze e lavaras e vab dezhañ : 
''Tad, pec'het em eus enep an Neñv hag enep dit,
n’on ket dellezek ken da vezañ anvet da vab.''
22 Hogen an tad a lavaras d’e vevelion :
''Degasit buan ar sae gaerañ hag he gwiskit dezhañ ;
lakait ur bizoù en e zorn, ha botoù en e dreid.
23 Degasit al leue lart ha lazhit-eñ ; debromp ha greomp fest,
24 rak ar mab-mañ din a oa marv, ha setu-eñ advevet ; 
kollet e oa ha setu-eñ adkavet.''
Hag en em lakajont d’ober fest. 
25 Hogen ar mab henañ a oa er park ;
en ur zistreiñ evel ma tostae d’an ti, e klevas sonerezh ha dañsoù.
26 Hag eñ o c'hervel unan eus ar servijerion 
a c'houlennas digantañ petra 'oa kement-se.
27 Hag hemañ a respontas dezhañ : ''Da vreur eo a zo distro,
ha da dad en deus lazhet al leue lart, dre m’en deus en adkavet yac'h.''
28 Met droug a yeas ennañ ha n’houle ket monet en ti.
Neuze e teuas e dad er-maez d’en aspediñ.
29 Met eñ a respontas d’e dad : 
''Setu nouspet bloavezh m’az servijan,
ha gwezh ebet n’em eus torret da c'hourc'hemennoù,
met biskoazh n’ec'h eus roet din-me ur c'havrig d’ober fest gant va mignoned.
30 Hogen kerkent ha m’eo deuet en-dro ar mab-se dit-te 
hag en deus debret da beadra gant merc'hed fall, 
e lazhez evitañ al leue lart !''
31 An tad a lavaras dezhañ :
''Va bugel, te 'zo dalc'hmat ganin, ha kement am eus-me a zo dit-te.
32 Met ret e oa ober fest hag en em laouenaat, 
rak da vreur amañ a oa marv, hag advevet eo ; kollet e oa hag adkavet eo.''»

Kredo

Pedenn war ar profoù
Taolit evezh ouzh hon aspedennoù, Aotrou Doue,
ha grit degemer vat da brofoù ho kwizion,
evit ma vo ar pezh emañ pep hini o kinnig deoc’h evit dougen bri d’hoc’h anv,
talvoudek da silvidigezh an holl. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 36 (35), 8
Pegen prizius eo ho trugarez, Aotrou Doue !
Mibion Adam a gav o goudor dindan skeud ho tivaskell.

Pe : Kv. 1 Kor 10, 16
Ar c'halir a vennozh a vennigomp, a ra dimp kemer perzh e gwad ar C'hrist,
hag ar bara a rannomp a ra dimp kemer perzh e korf ar C'hrist.

Pedenn goude ar C'hevuniañ
Grit, ni ho ped, Aotrou, ma teuio gwered an donezonoù neñvel da berc’hennañ hor 
speredoù hag hor c’horfoù, en doare ma vimp renet gantañ kentoc'h eget gant trid hor 
c'halon-ni. Dre Jezuz Krist.

25 vet SUL 
Dazgwerzad digeriñ

Me eo Salver ar bobl, eme an Aotrou.
Ma c’halvont war-zu ennon pa vezont gwasket, 
e roan skouarn dezho, hag e vin o Doue da virviken.

Gloria

Kempedenn
Aotrou Doue, fellet ez eus bet deoc’h e vefe dastumet kement a zo en ho lezenn santel er 
garantez en ho keñver hag e-keñver hon nesañ, roit dimp ar c’hras, ni ho ped, da virout 
ho kourc'hemennoù en doare da vezañ dellezek da dizhout evel-se ar vuhez peurbadel. 
Dre Jezuz Krist.

Lennadenn gentañ
Lennadenn eus diougan Amos 8, 4-7

Enep ar re "a bren an dud ezhommek gant arc'hant".
4 Selaouit kement-mañ, c'hwi hag a flastr an ezhommeg
O klask diraskañ kuit tud izel ar vro :
5 Lavarout a rit : 

«Pegoulz eta e vo tremenet al loar nevez,
Ma c'hellimp gwerzhañ greun,
Hag ar sabad, ma tigorimp gwerzh ar gwinizh?

Ober a raimp an efa bihanoc'h hag ar sikl ponneroc'h,
Falsañ a raimp ar balañsoù evit tromplañ.
6 Prenañ a raimp an dud dic'halloud gant hon arc'hant
hag an den ezhommek evit ur re sandalennoù.
Gwerzhañ a raimp ar restachoù gwinizh.»
7 En touet en deus an Aotrou dre lorc'hentez Yakob :
Nann, morse n’ankounac’hain hini ebet eus o oberoù !

Salm 113 (112), 1-2. 4-6. 7-8
D : Meulit an Aotrou, a adsav ar paour.     Pe : Alleluia
1 Meulit, servijerion an Aotrou, 
meulit anv an Aotrou !
2 Ra vo benniget anv an Aotrou, 
a-vremañ da holl viken !
4 A-us d'an holl bobloù emañ an Aotrou, 
a-us d'an neñvoù e c'hloar.
6 hag e stou evit treiñ e selloù
etrezek an neñv hag an douar.
7 Adsevel a ra eus ar boultrenn an ezhommeg, 
diwar an teil e tenn ar reuzeudig,
8 evit e lakaat da droniñ gant ar briñsed, 
gant pennoù bras ha priñsed e bobl.

Eil lennadenn
Lennadenn eus lizher kentañ an Abostol Paol da Dimoteoz 2, 1-8

Ra vo graet pedennoù da Zoue evit an holl dud.
Breur dreist-karet, 
1 a-raok pep tra e c'houlennan eta diganit ma vo graet goulennoù,
orezonoù, grasoù, pedennoù-trugarekaat evit an holl dud,
2 evit ar rouaned hag ar re holl o deus kargoù uhel,
evit ma c'hellimp ren er peoc'h ur vuhez sioul, e pep doujañs-Doue hag onestiz.
3 Mat eo an dra-se ha plijus da Zoue, hon Aotrou,
4 a venn ma vo salvet an holl dud ha ma teuint da anavezout ar wirionez.
5 Rak n’eus nemet un Doue hepken,
hag ivez un Hanterour hepken etre Doue hag an dud, 
ar C'hrist Jezuz, den e-unan,
6 a zo en em roet evel daspren evit an holl.

Sed an testeni a zo bet roet en e amzer,
7 hag ez on bet lakaet ivez evitañ da embanner ha da abostol
- ar wirionez a lavaran ha n’eo ket gevier -
lakaet on bet da zoktor ar Baganed, er feiz hag er wirionez.
8 Fellout a ra din eta gwelout e pep lec'h ar baotred 
o pediñ savet ganto d’an nec'h, daouarn glan, hep kounnar na tabut.

Lidyouadeg d'an Aviel : Alleluia ! Alleluia ! Kv. 2 Kor 8, 9
Hon Aotrou Jezuz Krist, goude ma oa pinvidik, zo en em c'hraet paour evidoc’h, 
evit ho pinvidikaat dre e baourentez.

Aviel
Pennad eus an Aviel santel hervez Lukaz 16, 1-13 * 1-10 (verr e lizherennoù tev)

N'hellit ket servijañ Doue ha Mammon.
1 En amzer-se e lavare Jezuz d’e ziskibion : 
«Un den pinvidik a oa en devoa ur merour ;
hag hemañ a voe tamallet dirazañ da vezañ o foranañ e vadoù.
2 En gervel a reas da lavarout dezhañ : 
''Petra eo se a glevan diwar da benn?
Daskor kont eus da vererezh, rak hiviziken n’helli mui bezañ va merour.''
3 Ma lavaras ar merour outañ e-unan :
''Petra 'rin, peogwir e lam va mestr va c'harg a verour diganin? Palat douar?
N’em eus ket nerzh a-walc'h. 
Goulenn an aluzon? Mezh am befe.

4 Goutt a ouzon petra 'm eus d’ober,  evit ma vo tud ouzh va degemerout en o ziez, pa 
vin bet lakaet er-maez eus va c'harg.''
5 Hag o vezañ galvet, hini hag hini holl dleourion e aotrou, 
e lavaras d’ar c'hentañ : ''Pegement a zleez d’am mestr?'' 
6 Hemañ da respont : ''Kant barilhad eoul !''
- Kemer da baper, eme ar merour dezhañ, azez buan ha skriv hanter-kant.
7 Neuze e lavaras d’un all : ''Ha te, pegement a zleez?''
- ''Kant muzuliad gwinizh'', emezañ - 
Kemer da baper, eme ar merour dezhañ, ha skriv pevar-ugent.
8 Hag ar mestr a veulas ar merour disleal-se, 
dre ma oa en em renet gant poell.
Rak poellekoc'h eo bugale ar bed-mañ en o darempredoù
gant ar re all eget bugale ar sklêrijenn.
9 Me lavar deoc'h, grit mignoned deoc'h 
gant an arc'hant a zizonestiz,
evit ma c'hellot, pa zeuio da vankout,
bezañ degemeret ganto en teltennoù peurbadel.
10 An hini a vez feal en traoù disterañ 
a vez feal ivez en traoù brasañ ;
hag an hini dizonest en traoù disterañ 
a vez dizonest ivez en traoù brasañ.
11 Mar n’oc'h ket bet feal gant an arc'hant a zizonestiz,
piv a fizio ennoc'h ar gwir binvidigezh?
12 Ha mar n’oc'h ket bet feal gant madoù na oant ket deoc'h,
piv a roio deoc'h ar pezh a zo deoc'h-c'hwi?
13 Servijer ebet ne c'hell servijañ daou vestr :
pe en devo kasoni ouzh unan ha karantez ouzh egile,
pe ec'h en em stago ouzh unan hag e tisprizo egile.
N’hellit ket servijañ Doue hag an Arc'hant.»

Kredo

Pedenn war ar profoù
Degemerit profoù ho pobl gant madelezh, ni ho ped, Aotrou Doue, 
hag ar pezh a lid ho feizidi gant feiz ha deoliezh, 
grit ma resevint ar frouezh anezhañ dre ar Gevrinenn eus an neñv. 
Dre Jezuz Krist.

Dazgwerzad ar C'hevuniañ S 119 (118), 4-5
Roet hoc'h eus dimp ho kemennadurioù ma vezint miret ganimp gant aked.
Ra vo neuze divrall va c'hammedoù o terc'hel d'ho kemennadurioù !

Pe : Yn 10, 14
Me eo ar Mêsaer mat, eme an Aotrou, 
anavezout a ran va deñved-me, ha va re-me am anavez.

Pedenn goude ar C'hevuniañ 
dimp-ni, Aotrou Doue, hag a gennerzhit gant ar Gevrinenn-mañ,
kendalc'hit bepred da zegas skoazell gant madelezh,
dimp da gaout frouezh an dasprenidigezh, 
koulz dre ar c’hevrinoù-mañ ha dre oberoù hor buhez. Dre Jezuz Krist.

26 vet SUL
Dazgwerzad digeriñ Kv. Dn 3, 31.29.30.43.42

Kement hoc’h eus graet dimp, Aotrou Doue, 
hoc’h eus graet hervez pep reizhded, 
rak pec'het hon eus enep deoc’h ha n'hon eus ket miret ho kourc'hemennoù. 
Met roit klod d’hoc'h Anv, grit en hor c'heñver hervez ho trugarez divent.

Gloria

Kempedenn 
Aotrou Doue, C’hwi hag a ziskouez ho kalloud bras, 
dreist-holl o kaout truez hag o pardoniñ,
skuilhit muioc'h-mui ho trugarez warnomp,
ha grit dimp kerzhout gant mall war hent ho krataennoù,
evit degemer, un deiz diganeoc’h, hol lod e madoù an neñvoù. Dre Jezuz Krist.

Lennadenn gentañ
Lennadenn eus diougan Amos 6, 1a. 4-7

Aet eo kuit bremañ ar plijadurioù.
Setu lavar an Aotrou hollc'halloudek : 
1 Gwa ar re a zo didrabas e Sion, 
ar re a zo en surentez war venez Samaria.
4 Gourvezet war gweleoù olifant, labaskennet war o divanoù,
e tebront an oaned tennet eus an tropell 
hag al leueoù dibabet er c'hraoù ;



26 vet SUL 709

5 Kanañ forzh a reont ouzh son an delenn ;
evel David ec'h ijinont binvioù sonerezh ;
6 Evañ a reont gwin e kopoù ledan.

En em eouliañ gant ar porfumoù gwellañ,
met n'o deus anken ebet gant gwall-reuz Jozef !
7 Setu perak e vint harluet bremañ e penn an harluidi 
hag e paouezo mezvadeg an orgederion.

Salm 146 (145), 7. 8-9a. 9bc-10
D : O va ene, meul an Aotrou !     Pe : Alleluia

An Aotrou a zalc'h d'e c'her da virviken, 
7 reiñ a ra o gwir d'ar re wasket, 
an Aotrou a ro bara d'ar re naoniek.
a dorr o chadennoù d'ar brizonidi.
8 An Aotrou a zigor daoulagad an dalled,
an Aotrou a zigromm an dud daoubleget, 
an Aotrou a gar an dud reizh.
9 An Aotrou a ziwall ar veajourion.

...

Eñ a sikour ar minor hag an intañvez 
met diroudañ a ra mennadoù an dud fall.
10 An Aotrou a ren, roue da virviken, 
da Zoue, o Sion, a rummad da rummad !

Eil lennadenn
Lennadenn eus lizher kentañ an Abostol Paol da Dimoteoz 6, 11-16

Mir ar gourc'hemenn betek donedigezh an Aotrou.
11 Met te, o den Doue, diwall diouzh kement-se, klask ar reizhded,
an doujañs-Doue, ar feiz, ar garantez, an habaskted, an guñved.
12 Kas en-dro emgann santel ar feiz ; gounez ar vuhez peurbadel ez out galvet dezhi,
hag ec'h eus graet eviti an diskleriadur kaer-se eus da feiz dirak kalz a destoù.
13 Goulenn a ran diganit dirak Doue a ro buhez d’an holl draoù,
ha dirak ar C'hrist Jezuz en deus diskleriet dirak Poñs-Pilat e desteni ken kaer,
14 mir ar gourc'hemennoù-se, dinamm ha didamall, 
betek Emziskleriadur hon Aotrou Jezuz Krist.
15 Rak diskouezet e vo en amzer merket gant an Hini 'zo eürus ha mestr nemetañ,
Roue ar Rouaned, Aotrou an Aotrounez, 
16 an hini 'zo divarvel nemetañ, o chom en ur sklêrijenn en tu-hont d’hor selloù,
an hini n’eo ket bet gwelet gant den ha ne c'hell den e welout.

Dezhañ an enor hag ar galloud da holl viken. Amen.

Lidyouadeg d'an Aviel : Alleluia ! Alleluia ! Kv. 2 Kor 8, 9
Hon Aotrou Jezuz Krist, goude ma oa pinvidik, zo en em c'hraet paour evidoc’h, 
evit ho pinvidikaat dre e baourentez.

Aviel
Pennad eus an Aviel santel hervez Lukaz 16, 19-31

Resevet ec'h eus ar madoù ha Lazar an drougoù, bremañ ez eo frealzet ha te kastizet.
En amzer-se, e lavare Jezuz d'e ziskibion :
19 «Un den pinvidik a oa a veze gwisket gant mezher mouk ha lin moan
hag a rene bemdez fest ha c'hoari kaer.
20 Hag ur paour a oa, Lazar e anv, 
a veze gourvezet ouzh toull e borched, goloet-holl a c'houlioù.
21 Karet en divije terriñ e naon gant ar pezh a gouezhe 
diwar daol an den pinvidik.
Hag ar chas zoken a zeue da lipat dezhañ e c'houlioù.
22 Hag e c'hoarvezas d’ar paour mervel 
ha bezañ douget gant an Aeled en askre Abraham.

Ar pinvidik a varvas ivez hag a voe lakaet er bez.
23 Hag o vezañ e bro ar marv, 
e savas e zaoulagad eus a-greiz e boanioù
hag e welas Abraham a-ziabell ha Lazar en e askre. 
24 Hag eñ da grial :
'' Tad Abraham, az pez truez ouzhin ha kas Lazar ma soubo penn e viz en dour
da zistanañ din va zeod, rak poanioù a ziwaskan en tan-flamm-mañ ! ''
25 '' Va bugel, a respontas Abraham, 
az pez soñj ec'h eus bet da eurvad e-pad da vuhez,
Lazar avat ar gwalleur, met bremañ ez eo frealzet amañ ha te a zo o c'houzañv poan.
26 Hag ouzhpenn-se, etrezoc'h-c'hwi ha ni ez eus bet startaet un islonk bras,
en doare ma ne c'hell ket ar re a garfe,
tremen ac'halenn betek ennoc'h, na kennebeut all treuziñ alese betek ennomp.''
27 '' Neuze, Tad, eme ar pinvidig, da bediñ a ran d’e gas da di va zad,
28 rak pemp breur am eus, ma tougo testeni dezho evit ma ne zeuint ket,
int ivez, d’al lec'h-mañ a boanioù ! ''
29 Met Abraham a respontas :
'' Bez’ o deus Moizez hag ar Brofeded : dezho d’o selaou ! ''
30 '' Nann, Tad Abraham, eme ar pinvidig,
met ma vije unan bennak a-douez ar re varv a yafe d’o c'haout, e rafent pinijenn. ''
31 Abraham avat a respontas dezhañ : 
'' Pa ne selaouont na Moizez nag ar Brofeded,
ha goude ma savfe unan bennak a-douez ar re varv, 
ne vefent ket lakaet da grediñ. ''»

Kredo

Pedenn war ar profoù
Plijet ganeoc'h, Aotrou Doue trugarezus,
ober degemer vat d'ar brofadenn-mañ a ginnigomp deoc'h,
ma tevero diwarni, evidomp, mammenn an holl c'hrasoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 119 (118), 49-50
Ho pet soñj, Aotrou, eus ar gomz hoc'h eus lavaret d’ho servijer 
hag hoc’h eus drezi roet goanag din-me ; va frealz eo bet em reuzeudigezh.

Pe : 1 Yn 3, 16
Dre gement-mañ hon eus anavezet ar garantez,
dre m’en deus Hennezh roet e vuhez evidomp ;
ha ni a zle d’hon tro reiñ hor buhez evit hor breudeur.

Pedenn goude ar C'hevuniañ 
Ra dalvezo ar c’hevrin neñvel-mañ, Aotrou, d’hon reneveziñ korf hag ene, 
ha d’ober ac’hanomp hêred klod ar C’hrist a gemeromp perzh 
en e Ziouzañv hag a embannomp e varv prizius. Eñ a vev.

27 vet SUL 
Dazgwerzad digeriñ Est. 4, 17

Emañ pep tra e dalc'h ho mennantez, Aotrou, ha n'eus den evit herzel ouzhoc’h, 
rak C'hwi eo hoc'h eus graet an neñv hag an douar,
ha kement tra burzhudus a zo dindan an neñv ; C'hwi eo Arloz an hollved.

Gloria

Kempedenn
Doue hollc'halloudek ha peurbadel,
ken brokus en ho madelezh ma roit d'ar re ho ped
en tu all d'o dellidoù ha d'o goulennoù, skuilhit warnomp ho trugarez,
koulz evit pardoniñ kement a zo war hor c'hreizon,
hag evit reiñ dimp betek ar madoù na gredomp ket goulenn. Dre Jezuz Krist.

Lennadenn gentañ
Lennadenn eus diougan Habakouk 1, 2-3. 2, 2-4

Ar reizh a vevo dre e feiz.
2 Betek pegeit, Aotrou, ho kalvin d'am sikour
Hep ma ‘m selaoufec'h, 
E c'harmin war-zu ennoc'h : "Gwaskerezh !"
Hep ma teufec'h d'am salviñ.
3 Perak va lakaat da welout an drougiezh?
Daoust hag e rankan sellout ouzh ar boan?
Skraperezh ha gwaskerezh ne welan ken dirazon, 
Setu tabut, dizunvaniezh o kreskiñ !

2 2 Neuze an Aotrou en em lakaas da gomz 'n ur lavarout :
"Skriv ar weledigezh hag engrav-hi
E lizherennoù aes war dablezennoù
Evit ma vo lennet hep poan.

3 Rak ar weledigezh-mañ a roio testeni en he c'houlz, 
Tennañ a ra d'he fal hep c'hwitadenn ;
Mar dale da zont, gortoz-hi, 
Dont a raio sur hep dilerc'hiñ !
4 Setu diskaret an hini 'zo direizh e ene, 
Hogen an den reizh a vevo dre nerzh e fealded.
5 Nann, ne chomo ket bev an den fallakr, 
Ne raio ket berzh an den lorc'hus.

Salm 95 (94), 1-2. 6-7. 8-9
D : Ra vefec'h hiziv evit selaou mouezh an Aotrou, 
    na galedit ket ho kalonoù. 
1 Deuit ha kanomp gant levenez d'an Aotrou ;
youc'homp en enor da Zoue, hon Aotrou.
2 En em ziskouezomp dirazañ gant meuleudioù,
ha dougomp klod dezhañ gant hor salmoù.
6 Deuit eta, stouomp hag azeulomp,
ha daoulinomp dirak an Aotrou, hor c'hrouer,
7 rak, Eñ a zo hon Doue,
ha ni ar Bobl maget gantañ hag an deñved renet gant e zorn. 
8 Na galedit ket ho kalonoù, 9 evel e Meriba,
evel er gouelec'h da zeiz Masa,
9 e lec'h m'on bet temptet hag amprouet gant ho tadoù :
evito da vezañ gwelet va oberoù.

Eil lennadenn
Lennadenn eus an eil lizher da Dimoteoz 1, 6-8. 13-14

Arabat eo dit kaout mezh eus testeni hon Aotrou.
Va mab muiañ-karet :
 6 Setu perak e kemennan dit bevaat a-nevez an donezon-Doue
ac'h eus resevet gant astennidigezh va daouarn warnout.
7 Rak ar Spered en deus Doue roet dimp n’eo ket unan hon lakafe aonik,
met ur Spered a nerzh, a garantez, a furnezh an hini eo.
8 Arabat dit kaout mezh eta eus an testeni ac'h eus da reiñ d’hon Aotrou,
na mezh ac'hanon e brizoniad ; 
met kentoc'h, asant gouzañv poan ganin evit an Aviel, 
dre nerzh galloud Doue.
13 Kemer da benn-batrom ar c'homzoù yac'h ac'h eus klevet diganin
diwar-benn ar feiz hag ar garantez a zo er C'hrist Jezuz.
14 Mir ar gelennadurezh vat bet fiziet ennout, 
gant sikour ar Spered Santel a zo o chom ennomp.

Lidyouadeg d'an Aviel : Alleluia ! Alleluia ! Kv. 1 Pêr 1, 25
Komz an Aotrou a chom da virviken. Honnezh eo ar Gomz : 
Ar C’heloù Mat a zo bet degaset deoc'h.

Aviel
Pennad eus an Aviel santel hervez Lukaz 17, 5-10

Mar ho pefe ar feiz !
5 En amzer-se e lavaras an ebestel d'an Aotrou : «Kresk ennomp ar feiz !»
6 An Aotrou a respontas :
«Mar ho pije feiz kement hag ur c'hreunenn-sezo, 
e lavarfec'h d’ar wezenn-vouar-mañ :
''En em ziwrizienn ha kae d’en em blantañ er mor'' ; hag e sentfe ouzhoc'h.
7 Piv ac'hanoc'h, mar en deus ur servijer oc'h arat, pe o vesa,
a lavaro dezhañ pa zistroio eus ar park : 
'' Deus buan da azezañ ouzh taol'' ?
8 Daoust ha ne lavaro ket kentoc'h dezhañ :
'' Aoz din peadra da goaniañ, ha stard da c'houriz d’am servijañ,
ken n’em bo debret hag evet, ha neuze e c'helli debriñ hag evañ te ivez''?
9 Daoust hag anaoudegezh vat en devo e-keñver ar servijer-se
dre m’en devo graet ar pezh a oa gourc'hemennet dezhañ?
10 Evel-se, c'hwi ivez, pa ho po graet kement a zo bet gourc'hemennet deoc'h,
lavarit : '' Servijerion dister ez omp : 
nemet ar pezh a zleemp da ober, n’hon eus graet ken.'' »

Kredo

Pedenn war ar profoù
Plijet ganeoc'h, Aotrou Doue, degemer an aberzh savet war ho kourc'hemenn ;
ha dre ar c'hevrinoù santel a lidomp gant doujañs, teurvezit kas da benn labour hor 
santelidigezh. Dre Jezuz Krist. 

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ  Klm 3, 25
Mat eo an Aotrou evit ar re a dro war-zu ennañ, ar re a zo ouzh e glask. 

Pe : Kv. 1 Kor 10, 17
Holl a-gevret, n'eus ac'hanomp nemet ur c'horf, peogwir n'eus nemet ur bara, 
ni holl hag hon eus perzh en ur c'haliriad hepken. 

Pedenn goude ar C'hevuniañ
Doue hollc'halloudek, grit ma vo torret dimp sec'hed ha naon gant ar Gevrinenn hon eus
bet, en doare da vezañ treuzfurmet er pezh hon eus resevet. Dre Jezuz Krist.

28 vet SUL
Dazgwerzad digeriñ  S. 130 (129), 3-4

Mar dalc'hit kont eus hor pec'hedoù, Aotrou, piv 'ta a c'hello padout?
Met C'hwi eo an hini a bardon, o Doue Israel.

Gloria

Kempedenn 
Ni ho ped, Aotrou Doue, grit d’ho kras bezañ bepred en hor raok ha war hol lerc’h, 
ma vimp douget ganti e pep amzer d'an oberoù mat. Dre Jezuz Krist.

Lennadenn gentañ
Lennadenn eus an eil levr ar Rouaned 5, 14-17

Distroet Naaman davet an den Doue, en deus anavezet an Aotrou.
En amzer-se e tiskennas Naaman, ar Siriad,
14 da 'n em soubañ er Yordan seizh gwezh, 
evel m’en devoa lavaret an den Doue ;
hag ez addeuas e gig evel kig ur paotr bihan : yac'h e oa !
15 Distreiñ a reas davet an den Doue gant e holl heuliad ;
ha pan erruas, en em zalc'has dirazañ hag e lavaras :
«Bremañ ec'h ouzon n’eus ket a Zoue, war an douar a-bezh, nemet en Israel !
Neuze 'ta, degemer un donezon a-berzh da servijer.»
16 Hag e lavaras Elisa : 
«Bevet an Aotrou en em zalc'han dirazañ, ne zegemerin ket !.»
Pouezañ a rae warnañ evit ma kemerfe, met ne c'houlas ket.
17 Hag e lavaras Naaman : 
«Nann ! Ra vo roet d’az servijer ur samm, evit daou vul,
a zouar, rak ne ray ken da servijer holloskad nag aberzh 
da zoueoù all estreget d’an Aotrou.»

Salm 98 (97), 1. 2-3ab. 3cd-4
D : Dirak ar broadoù en deus an Aotrou diskouezet e silvidigezh. 

Kanit d'an Aotrou ur ganenn nevez, 
dre m'en deus graet burzhudoù.
Gounezet en deus an trec'h gant e zorn dehou, 
ha gant e vrec'h santel.
2 An Aotrou en deus diskouezet e silvidigezh, 
diskleriet en deus e reizhder d'an holl vroioù.
3 Soñj en deus bet eus e vadelezh 
hag eus e fealded e-keñver tiegezh Israel.

Gwelet o deus broioù pellañ an douar 
silvidigezh hon Doue.
4 Youc'hit d'an Aotrou, C'hwi an holl douaroù, 
tridit gant levenez ha kanit.

Eil lennadenn
Lennadenn eus an eil lizher da Dimoteoz 2, 8-13

Ma c'houzañvomp a-unan gantañ, a-unan gantañ e renimp.
Va mab dreist-karet, 
8 Dalc'h soñj eus Jezuz Krist, ganet eus gouenn David,
adsavet bev a-douez ar re varv, hervez an Aviel a brezegan.
9 En abeg dezhañ e c'houzañvan poan, 
betek dougen chadennoù evel un torfedour,
met lavar Doue n’eo ket chadennet !
10 Rak-se e c'houzañvan pep tra evit ar re zibabet, 
evit ma c'hounezint int ivez,
ar silvidigezh a zo er C'hrist Jezuz, gant ar c'hloar peurbadel.
 11 Gwir-mat eo ar gomz-mañ :
Mard omp marv gantañ, gantañ ivez e vevimp.
12 Mar dalc'homp start dezhañ, gantañ ivez e renimp ;

m’ en nac'homp, eñ ivez hon nac'ho ;
13 mar ne chomomp ket feal dezhañ,
eñ avat a chom feal, rak n’hell ket en em zislavarout.

Lidyouadeg d'an Aviel : Alleluia ! Alleluia ! 1 Tes 5, 18
E pep degouezh, dougit bennozh da Zoue,
rak honnezh eo mennantez Doue en ho keñver, er C'hrist Jezuz.

Aviel
Pennad eus an Aviel santel hervez Lukaz 17, 11-19

N'eus bet nemet hemañ, un estren anezhañ, o tistreiñ da zougen klod da Zoue.
11 Oc'h ober hent war-zu Jeruzalem, e c'hoarvezas da Jezuz tremen war
harzoù Bro-Samaria ha Bro-C'halilea.
12 Antren a rae en ur vourc'h bennak pa zeuas dek den lovr a-benn-hent dezhañ ;
o chom a-sav a-ziabell, 13 e savjont o mouezh da lavarout : 
«Jezuz, Mestr, az pez truez ouzhimp.»
14 Ouzh o gwelout e lavaras dezho : 
«It d’en em ziskouez d’ar veleion.»
Ha tra ma oant o vont, e tegouezhas ganto bezañ glanaet.
15 Unan anezho o 'n em welout yac'haet, 
a zeuas war e giz en ur ganañ klod Doue a vouezh uhel ;
16 hag ec'h en em daolas war e c'henou ouzh treid Jezuz ouzh en trugarekaat.
Ur Samariad e oa anezhañ. 
7 Ha Jezuz da gomz ha da lavarout :
«Daoust hag o dek n’int ket bet glanaet? An nav all, pelec'h emaint?
18 N’eus en em gavet eta evit distreiñ da zougen klod da Zoue, 
nemet an estren-mañ !»
19 Hag e lavaras dezhañ : «Sav da vont ; da feiz he deus da salvet.»

Kredo

Pedenn war ar profoù
Plijet ganeoc'h, Aotrou Doue, degemer pedennoù ho feizidi
war un dro gant profadenn an aberzh,
evit ma talvezo seurt oberoù a zeoliezh
da c’hounit dimp klod an neñvoù. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 34 (33), 11
Ar pinvidig a ya da baour ha da gaout naon,
met an neb a glask Doue n'eus evitañ diouer ebet.

Pe : Kv. 1 Yn 3, 2
P'en em ziskouezo Mab Doue, e vezimp heñvel outañ,
o vezañ m’ en gwelimp evel m'emañ.

Pedenn goude ar C'hevuniañ
A galon izel ec’h aspedomp ho meurdez, Aotrou, 
evel ma roit dimp da vagadur Korf ha Gwad santel meurbet ho Mab,
grit dimp ivez kaout perzh en e anian doueel. Eñ a vev.

29 vet SUL
Dazgwerzad digeriñ S. 17 (16), 6-8

Ho kervel a ran, rak C'hwi am selaou, Aotrou Doue ;
stouit ho skouarn ha selaouit va c'homzoù.
Diwallit-me evel mab-al-lagad,
gwarezit-me dindan skeud ho tivaskell.

Gloria

Kempedenn
Doue hollc'halloudek ha peurbadel,
roit dimp ar c'hras da ouestlañ deoc'h bepred hor mennantez,
ha da servijañ ho klod gant ur galon leal. Dre Jezuz Krist.

Lennadenn gentañ
Lennadenn eus levr an Ermaeziadeg 17, 8-13

Pa save Moizez e zaouarn, e trec'he Israel.
En deizioù-se 8 e teuas Amalek d’ober brezel da Israel e Refidim.
9 Hag e lavaras Moizez da Josoua : 
«Dibab dimp gwersed, ha kae d’ober brezel da Amalek.
Arc'hoazh e vin em sav war benn ar run, ha bazh Doue em dorn.»
10 Hag e reas Josoua evel m’en devoa lavaret dezhañ Moizez, brezel da Amalek.
Ha Moizez, Aaron hag Hour a bignas da benn ar run.
11 Ha pa save Moizez e zorn, e trec'he Israel, 
ha pa ziskuizhe e zorn, e trec'he Amalek.



29 vet SUL 717

12 Ha daouarn Moizez o vezañ pounner, 
e kerc'hjont ur maen da lakaat dindanañ,
hag e koazezas warnañ.

Hag Aaron ha Hour a grogas en e zaouarn :
ac'halen unan, alese egile, 
hag e voe e zaouarn asur betek ar c'huzh-heol.
13 Hag e faezhas Josoua Amalek hag e dud gant barvenn ar c'hleze.

Salm 121 (120), 1-2. 3-4. 5-6. 7-8
D : Hor sikour eo  anv an Aotrou, 
    oberour an neñv hag an douar !

Sevel a ran va daoulagad war-zu ar menezioù, 
e teuio diouto va sikour.
2 Va sikour din eo an Aotrou, 
oberour an neñv hag an douar.
3 Ne lezo ket da droad da strebotiñ, 
ne gousko ket da ziwaller.
4 Nann, morse ne vored na ne gousk, 
diwaller Israel.
5 An Aotrou eo da ziwaller, 
an Aotrou da warez, emañ a-zehou dit-te.
6 E-pad an deiz ne skoio ket an heol ouzhit, 
nag al loar e-pad an noz.
7 An Aotrou az tiwall diouzh pep droug, 
diwall a ra da ene.
8 Diwall a raio da vonedone
bremañ evel da holl viken. 

Eil lennadenn
Lennadenn eus an eil lizher da Dimoteoz 3, 14 - 4, 2

Ma vo peurvat an den a Zoue ha desket d'ober kement a zo mat.

Va mab muiañ-karet : 14 Te avat, dalc'h d’ar pezh ac'h eus desket, 
a welez an diended anezhañ.
Gouzout a rez pere eo ar vistri o deus da gelennet.
15 Rak adal da vugaleaj ec'h anavezez ar Skriturioù Sakr ;
int hag a c'hell reiñ dit ar furnezh a gas d’ar silvidigezh, dre ar feiz er C'hrist Jezuz.
16 An holl Skritur a zo awenet gant Doue, 
ha talvoudus eo da reiñ kelennadurezh, difaziañ, adreizhañ, stummañ d’ar reizhded, 
ma vo peurvat an den a Zoue ha paramantet d’ober kement zo mat.
1 Da c'hourfediñ a ran dirak Doue an Tad ha dirak ar C'hrist Jezuz
a zle dont da varn ar re vev hag ar re varv, 
en anv an Deiz m’en em ziskouezo en e c'halloud-roue,
2 prezeg ar gomz, dalc'h war an dud a-dreuz hag a-hed, 
difazi, gourdrouz, asped gant habaskted divrall ha gant mennerezh da genteliañ.

Lidyouadeg d'an Aviel : Alleluia ! Alleluia ! Kv. Hb 4, 12
Komz Doue zo bev, nerzhus, ha gwerc’hek ;
gouest eo da varn mennadoù ha soñjoù ar galon.

Aviel
Pennad eus an Aviel santel hervez Lukaz 18, 1-8

Doue a roio o gwir d'ar re zibabet gantañ o youc'hal war-zu ennañ.
1 En amzer-se e lavare Jezuz d'e ziskibion ur barabolenn
diwar-benn ar ret ma 'z eo pediñ dalc'hmat hep laoskaat :
2 «En ur gêr bennak, emezañ, e oa ur barner ha na zouje ket Doue,
ha n’en devoa douj ebet evit an den.
3 Hag er gêr-se ivez e oa un intañvez a zeue d’e gaout en ur lavarout dezhañ :
''Ro va gwir din enep va enebour.'' 
4 Hag e-pad pell, ne fellas ket dezhañ.
Met a-benn an dibenn, e lavaras ennañ e-unan :
''Ha goude na zoujan ket Doue ha n’em eus douj ebet evit den,
5 koulskoude, dre ma 'z eo un torr-penn an intañvez-se, e roin he gwir dezhi,
gant aon na zalc'hfe da zont hep dibenn ebet d’ober trouz din.''»
6 Hag an Aotrou a lavaras : 
«Klevit ar pezh a lavar ar barner disleal-se.
7 Ha Doue ne roje ket o gwir 
d’e dud dibabet pa c'harmont etrezek ennañ, noz-deiz,
hag a chomfe o taleañ en o c'heñver? 
8 Me a lavar deoc'h, e roio prim o gwir dezho.

Hogen pa zeuy Mab an Den, 
daoust hag e kavo feiz war an douar?»

Kredo

Pedenn war ar profoù
Grit dimp, ni ho ped, Aotrou, kinnig a wir galon ar profoù-mañ hon eus bet diganeoc'h, 
dimp da vezañ glanaet gant oberenn ho kras, 
ha yac’haet dre ar c’hevrinoù santel a gemeromp perzh enno. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 33 (32), 18-19
Setu ma par daoulagad an Aotrou war ar re en douj, 
war ar re a zo en gortoz eus e garantez, evit tennañ o eneoù eus ar marv, 
hag evit o mirout bev en amzer ar gernez.

Pe : Mk 10, 45
Mab an den zo deuet evit reiñ e vuhez evel daspren, evit an dud.

Pedenn goude ar C'hevuniañ
Ho pediñ a reomp, Aotrou Doue, grit dimp mont war well o taremprediñ traoù an neñv en
doare ma kavimp skoazell gant ar pezh a roit dimp er bed-mañ, 
ha ma vimp prientet evit ar madoù peurbadel. Dre Jezuz Krist.

30 vet SUL
Dazgwerzad digeriñ Kv. S 105 (104), 3-4

Ra drido kalonoù ar re a glask an Aotrou ! 
Klaskit an Aotrou hag e c'halloud ; klaskit e zremm hep paouez.

Gloria

Kempedenn
Doue hollc'halloudek ha peurbadel, 
kreskit ennomp ar feiz, ar goubeizh hag ar garantez ;
hag evit ma c'hellimp kaout ar pezh a c'hratait,
grit dimp karout ar pezh a c’hourc’hemennit. Dre Jezuz Krist.

Lennadenn gentañ
Lennadenn eus levr Sirac'h 35, 12-13. 16-17. 20-22a

Pedenn an den izel a dreuz an oabl.
12 Ur barner eo an Aotrou na zalc'h ket kont eus diavaezioù an dud ;
13 Ne ra ket diouzh diavaezioù an dud a-enep ar paour,
Ha selaou a ra goulenn an den gwasket.
16 An hini a servij Doue hervez e c'hrad a vo degemeret,
Hag e c'houlenn a savo betek an oabl.
17 Pedenn an den izelek a dreant an oabloù,
Keit ha n'he deus ket tizhet he fal, ne gav ket frealz.
20 Ken n'en devo torret kein an dud didruez
Ha douget kastiz d'ar baganed ;
21 Ken n'en devo diwriziennet engroez al lorc'heion
Ha torret bazh-ren an dud direizh ;
22 Ken n'en devo talvezet da bep unan hervez e oberoù.

Salm 34 (33), 2-3. 17-18. 19 ha 23
D : Ar paour en deus garmet, 
    hag an Aotrou en deus e selaouet. 
2 Bennigañ a rin an Aotrou e pep amzer,
dalc'hmat e vezo e veuleudi em genou.
3 Rak en Aotrou emañ klod va ene, 
ra glevo, ra vo laouen an dud vihan.
17 Rak an Aotrou a dro e selloù enep an drougoberourion, 
evit raskañ a-diwar an douar an eñvor anezho.
18 Huchal a reont, hag o selaou a ra an Aotrou, 
o dieubiñ a ra eus o holl enkrezioù.
19 Tost emañ an Aotrou d'ar re brevet o c'halonoù, 
ar speredoù mantret, o salviñ a ra.
23 Met an Aotrou a zieub e servijerion, 
nann, ne vo ket drouk-skoet an neb en em repu ennañ.

Eil lennadenn
Lennadenn eus an eil lizher da Dimoteoz 4, 6-8, 16 -18

En diwezh ez eo roet din kurunenn ar reizhded.
Va mab muiañ-karet : 
6 Me avat a zo dare va gwad da vezañ skuilhet da brofadenn,
ha deuet eo koulz va disparti.
7 Stourmet em eus an emgann mat, 
echuet em eus va redadenn, miret em eus ar feiz.
8 Chom a ra ouzh va gortoz ar gurunenn a reizhded :
A vo roet din en Deiz-se, gant an Aotrou, ar barner reizh,
ha n’eo ket hepken din-me, met da gement hini en devezo gortozet
gant karantez e Emziskleriadur.
16 Ar wezh kentañ, evit va difennadur, 
n’eus bet den o tont d’am skoazellañ ;
dilezet on bet gant an holl. 
Gant na vo ket kontet se dezho !
17 An Aotrou a oa em c'hichen, 
ha va c'hennerzhet en deus,
evit ma vefe peur-embannet ganin ar silvidigezh 
ha ma vefe klevet gant an holl baganed.

A-benn an dibenn ez on bet tennet eus genou al leon ;
18 an Aotrou am dieubo eus pep droug-oberenn 
hag am salvo en e rouantelezh neñvel.
Dezhañ gloar da holl viken. Amen.

Lidyouadeg d'an Aviel : Alleluia ! Alleluia ! Kv. 2 Kor 5, 19
Bez e oa Doue, er C'hrist, oc'h adunvaniñ ar bed gantañ e-unan,
hag en deus skuilhet ennomp komz an adunvanidigezh-se.

Aviel
Pennad eus an Aviel santel hervez Lukaz 18, 9-14

Ar Publikan a ziskennas reizhet d'e di, ha nann ar Farizian.
9 En amzer-se e lavaras Jezuz evit ar re a gave dezho e oant reizh,
hag a zisprize ar peurrest eus an dud :
10 «Daou zen a bignas d’an Templ da bediñ : 
unan anezho a oa Farizian hag egile Publikan.
11 Ar Farizian sonn en e sav, 
a bede evel-henn ennañ e-unan :

'' Doue, da drugarekaat a ran dre ma n’on ket evel ar peurrest eus an dud,
a zo laeron, tud disleal, avoultrerion, nag evel ar Publikan-mañ.
12 Yunañ a ran div wezh ar sizhun, 
hag e roan an deog eus kement a c'hounezan. ''

13 Ar Publikan avat o 'n em zerc'hel pell-bras 
ne grede ket zoken sevel e zaoulagad etrezek an Neñv,
nemet skeiñ a rae war boull e galon en ur lavarout :
'' Doue, az pez truez ouzhin-me, pec'her ma 'z on ! ''
14 Me lavar deoc'h, 
hemañ a ziskennas d’e di reizh dirak Doue ha n’eo ket egile.
An neb en em uhela a vezo izelaet, hag an neb en em izela a vezo uhelaet.»

Kredo

Pedenn war ar profoù
Plijet ganeoc'h, Aotrou Doue, teurel ur sell a vadelezh
war ar profoù a ginnigomp d’ho meurded,
ha grit ma talvezo gwazerezh ho servijerion, 
dreist pep tra, da lidañ ho klod. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 20 (19), 6
Ra youc'himp a levenez gant ho silvidigezh, ha ra dridimp en anv hon Doue.

Pe : Kv. Ef 5, 2
Ar C'hrist en deus hor c'haret, hag en em roet evidomp d’ar marv,
en ur brofadenn a c'hwezh-vat da Zoue.

Pedenn goude ar C'hevuniañ
Plijet ganeoc’h, Aotrou Doue, lakaat ho Kevrinennoù da seveniñ o oberenn en hor 
c’hreiz, ma c’hellimp un deiz perc’hennañ da vat ar pezh emaomp o lidañ bremañ. Dre 
Jezuz Krist.

31 añ SUL
Dazgwerzad digeriñ Kv. S 38 (37), 22-23

N'am dilezit ket, Aotrou, va Doue, na bellait ket diouzhin !
Hastit dont d'am skoazellañ, C'hwi, va nerzh ha va silvidigezh.

Gloria

Kempedenn
Doue hollc'halloudek ha leun a drugarez,
dre ho kras eo e c'hell ho feizidi ho servijañ en un doare reizh ha meuladus ;
grit dimp eta kerzhout hep kouezhañ etrezek ar madoù hoc'h eus grataet. 
Dre Jezuz Krist.

Lennadenn gentañ
Lennadenn eus levr ar Furnezh 11, 22 - 12, 2

Trueziñ a rez d'an holl, rak karout a rez an holl draoù.
Aotrou, 22 dirazout emañ an hollved, 
evel un tamm uloc'h e pladennoù ar valañs,
Evel un dakenn glizh-beure 
o teverañ war an douar.
23 Truez ac'h eus ouzhimp 
dre ma c'hellez pep tra,
Serriñ a rez da zaoulagad ouzh pec'hedoù an dud, 
evit ma tistroint diouto.
24 Ya, karout a rez an holl voudoù, 
ha ne heugez dirak netra eus kement ac'h eus krouet ;
Peogwir mar az pije kasaet un dra bennak, 
n'az pije ket graet anezhañ.
25 Penaos e c'hellfe un dra bennak derc'hel da vout, 
mar n'az pije ket en mennet?
Penaos e chomfe en e voud, 
un dra bennak n'az pije ket galvet?
26 Met arboellañ a rez an holl voudoù, 
dre ma 'z int dit-te, 
karour ar vuhez,
1 te hag emañ da c'hwezh divreinus e pep tra.
2 Setu perak eo tamm ha tamm e kastizez ar re a gouezh,
en ur reiñ kemenn dezho, 
en ur zegas soñj dezho e petra e pec'hont,
evit m'en em zistroint diouzh an droug, 
ha ma kredint ennout, Aotrou !

Salm 145 (144), 1-2. 8-9. 10-11. 13cd-14
D : Bennigañ a rin hoc'h anv da viken, o Doue va roue !

Ho kanmeuliñ a rin, va Doue ha va Roue, 
hag hoc'h anv a vennigin, atav ha da viken !
2 Bemdez e lavarin bennozh deoc'h 
hag hoc'h anv a ganmeulin, atav ha da viken.
8 Trugarezus ha tener a galon eo an Aotrou, 
gorrek da gounnariñ, largentezus da reiñ.
9 Mat ouzh an holl eo an Aotrou, 
ha trugarezus e-keñver e holl grouadurion.
10 Hoc'h holl grouadelezh, Aotrou, da ganañ en hoc'h enor, 
hag ho feizidi d'ho pennigo !
11 Ra lavarint splannder ho roueelezh, 
ra ziskleriint ho kalloudegezh.

Feal eo an Aotrou en e holl lavaroù, 
ha santel en e holl oberoù.
14 An Aotrou a sikour kement hini a ya da gouezhañ, 
digrommañ a ra kement hini a zo daoubleget.

Eil lennadenn
Lennadenn eus an eil lizher d'an Desalonikiz 1, 11 - 2, 2

Klodekaet e vo ennoc'h anv ar C'hrist, ha C'hwi ennañ.
Breudeur : 11 Er soñj-se, e pedomp dizehan evidoc'h,
evit ma roio Doue deoc'h bezañ dellezek eus e c'halvidigezh,
ma kaso da benn gant sikour e c'halloud hoc'h holl vennadoù mat 
ha labourioù ho feiz ;
12 en doare-se anv hon Aotrou Jezuz a gavo gloar ennoc'h ha c'hwi ennañ,
hervez gras hon Doue hag hon Aotrou Jezuz Krist.
1 Ho pediñ a reomp, breudeur, evit ar pezh a sell
ouzh Donedigezh hon Aotrou Jezuz Krist hag hon emgav a-unan gantañ,
2 n’en em lezit ket ken buan-se da vezañ strafuilhet ho soñj 
na trechalet ho spered en abeg da ziouganoù, 
pe gomzoù, pe lizher bet kaset ganimp,
hervez, a rofe da grediñ emañ aze Deiz an Aotrou.

Lidyouadeg d'an Aviel : Alleluia ! Alleluia ! Yn 3, 16
Kement en deus Doue karet ar bed m’en deus roet e Vab unganet 
evit nad aio ket da goll an neb a gred ennañ, hogen m’en devo buhez peurbadel.

Aviel
Pennad eus an Aviel santel hervez Lukaz 19, 1-10

Deut eo Mab an den da glask ha da salviñ ar pezh a oa kollet.
1 En amzer-se Jezuz a dreuze Yeriko. 
2 Ha setu un den anvet Zake,
eñ a oa ur penn-bras eus an dailhanterion, 
un den pinvidik.
3 A glaske gwelout Jezuz da c'houzout piv e oa,
met n’helle ket abalamour d’ar bobl, dre ma oa bihan e vent.
4 Neuze e redas a-raok, hag e pignas en ur sikamorenn, 
evit e welout, rak dre eno e tlee tremen.
5 P’en em gavas Jezuz el lec'h-se, 
e savas e zaoulagad hag e lavaras dezhañ :
«Zake, diskenn buan : ez ti eo ret din lojañ hiziv.»
6 Buan e tiskennas neuze hag en degemer a reas gant levenez.
7 O welout kement-se, e c'hrozmole an holl en ur lavarout : 
«Da di ur pec'her ez eo aet da lojañ.»
8 Met Zake, start a galon, a lavaras d’an Aotrou :
«Sell, Aotrou : an hanter eus va madoù a roan d’ar beorion,
ha mar em eus graet gaou ouzh unan bennak, 
e taskorin dezhañ peder gwezh kemend-all.»

9 Jezuz neuze a lavaras dezhañ : 
«Hiziv eo deuet ar silvidigezh en ti-mañ,
rak hemañ ivez a zo ur mab da Abraham.
10 Deuet eo Mab an Den da glask ha da salviñ ar pezh a oa kollet.»

Kredo

Pedenn war ar profoù
Grit, Aotrou, ma vo an aberzh-mañ ur brofadenn divlamm evidoc'h-C’hwi,
hag evidomp-ni, ur fennad santel eus ho trugarez. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 16 (15), 11
Diskouez a reot din hent ar vuhez, 
dirak ho tremm, Aotrou, barr a levenez.

Pe : Kv. Yn 6, 57
Evel m'eo bev va Zad, an Hini en deus va c'haset,
hag evel ma vevan dre an Tad, eme an Aotrou,
evel-se ivez, an neb am debro, hennezh en devo buhez drezon.

Pedenn goude ar C'hevuniañ 
Kreskit ennomp, ni ho ped, Aotrou, hoc’h oberenn nerzhus, ma vimp gouest, goude 
bezañ bet adnevezet gant Kevrinennoù an neñv, da berc’hennañ, gant sikour ho kras, ar 
madoù hon eus bet ar c'hrataenn anezho. Dre Jezuz Krist.

32 vet SUL
Dazgwerzad digeriñ Kv. S 88 (87), 2-3

Ra yelo va fedenn betek ennoc'h, Aotrou ; digorit ho skouarn d'am galvadenn.

Gloria

Kempedenn
Doue hollc'halloudek ha trugarezus, pellait diouzhimp, gant madelezh, 
kement a stourm ouzhimp, evit ma vimp dishual a gorf hag a spered,
en doare da vezañ e stad d'ober, a galon vat, ho mennantez santel. Dre Jezuz Krist.

Lennadenn gentañ
Lennadenn eus an eil levr d'ar Vakabeed 7, 1-2, 9-14

Roue ar bed hon adsavo da vev dre an dasorc'h d'ar vuhez peurbadel.
En deizioù-se, 1 e c'hoarvezas ivez gant seizh breur, 
bet paket a-ser gant ar vamm,
bezañ rediet gant ar roue ; a daolioù skourjez ha nervennoù,
da zebriñ eus ar c'hig moc'h berzet gant al Lezenn.
2 Unan anezho, oc'h ober o jubennour, a lavaras :
«Petra emaout o c'houlenn hag o klask gouzout diganimp?
Rak prest omp da vervel kentoc'h eget terriñ lezennoù hon tadoù.»

 9 Pa voe e par e huanadenn ziwezhañ, e lavaras : 
«Te, amprevan, hon distag diouzh ar vuhez-mañ,
hogen Roue ar bed hon dasorc'ho evit un advuhez peurbad, 
ni hag a varv evit e lezennoù.»
10 En e c'houde e voe boureviet an trede : tennañ a reas e deod er-maez,
adal ma voe goulennet digantañ, hag astenn e zaouarn ent-kalonek,
11 ha lavarout ent-kadarn : 

«Eus an neñv em eus bet anezho,
en abeg d’e lezennoù o disprizan, 
ha digantañ em eus fiziañs d’o adkavout».
12 En doare ma estlamme ar roue hag ar re a oa gantañ 
gant kalonded ar paotr yaouank,
a selle evel netra an diwaskoù.
13 Pa voe tremenet hennezh, e voe jahinet ar pevare 
gant ar vourevion en hevelep doare.
14 Hag oc'h ober e dalaroù, e lavaras evel-henn : 

«Gwelloc'h eo mervel dre berzh an dud,
en ur c'hortoz a-berzh Doue ar goanag da vezañ dasorc'het gantañ ;
rak evidout ne vo dasorc'hidigezh ebet evit ar vuhez.»

Salm 17 (16), 1. 5-6. 8b ha 15
D : Pa zihunin em bo va gwalc'h ouzh Ho kwelout, Aotrou. 

Va selaouit, Aotrou, rak reizh eo va breud, 
taolit pled ouzh va garmadenn.
 Digorit ho skouarn da glevout va fedenn,
rak n'eo ket gevier a lavaran.
5 En hent ho lezenn em eus dalc'het va c'hammedoù, 
n'o deus ket brallet va zreid en ho kwenodennoù.
6 Ho kervel a ran, rak c'hwi am selaou, Aotrou Doue ; 
stouit ho skouarn da glevout va c'homzoù.
8 Va diwallit evel mab al lagad,
va gwarezit dindan skeud ho tivaskell, 
15 Me avat e vo reizhded evidon pa 'n em ziskouezo din ho splannder, 
en ur zihuniñ em bo va gwalc'h ouzh Ho kwelout.

Eil lennadenn
Lennadenn eus an eil lizher d'an DESALONIKIZ 2, 16 - 3, 5

An Aotrou d'ho kennerzho da ober ha da lavarout ar pezh a zo mat.
Breudeur : 16 Hon Aotrou Jezuz Krist e-unan ha Doue hon Tad
hag en deus hor c'haret ha roet dimp dre c'hras 
frealzidigezh peurbadel ha goubeizh eürus,
ra frealzint ho kalonoù ha r’ Ho kreñvaint e pep oberenn ha deskadurezh santel.
1 A-hend-all, breudeur, pedit evidomp evit ma 'z aio war-raok komz an Aotrou,
ha ma vo enoret, evel m’emañ kont du-se,
2 hag evit ma vimp disammet diouzh an dud diskiant ha fall-se ; 
rak kaout feiz n’eo ket tra an holl.
3 Feal avat eo an Aotrou ; eñ an hini ho kreñvaio hag ho miro diouzh an droug.
4 Ya, fiziañs hon eus en Aotrou, diwar ho penn,
e talc'hit d’ober ar pezh a c'hourc'hemennomp deoc'h, hag e talc'hot d’ober.
5 An Aotrou da reno ho kalonoù e karantez Doue hag e habaskted ar C'hrist.

Lidyouadeg d'an Aviel : Alleluia ! Alleluia ! Kv. Dsk 1, 5a. 6b 
Jezuz Krist eo ar c'hentañ-ganet a-douez ar re varv, 
dezhañ ar c'hlod hag ar galloud evit kantvedoù ar c'hantvedoù !

Aviel
Pennad eus an Aviel santel hervez Lukaz 20, 27-38 * 27. 37-38

N'eo ket Doue ar re varv, met ar re vev.
27 En amzer-se e tostaas hiniennoù eus ar Sadukeidi, 
ar re-se hag a lavar n’eus ket a zasorc'hidigezh, 
hag e c'houlennjont digant Jezuz :
28 «Mestr, Moizez en deus gourc'hemennet dimp :
Ma c'hoarvez da vreur unan bennak bezañ dimezet ha mervel divugel,
e tle e vreur dimeziñ gant an intañvez, da sevel lignez d’e vreur.
29 Bez’ e oa eta seizh breur :
An hini kentañ a zimezas hag a varvas dishêr.
30 Neuze an eil, 31 hag an trede a gemeras an intañvez,
hag evel-se o seizh e varvjont hep lezel bugale. 
32 En diwezh, e varvas ar wreg ivez.
33 Ar wreg-se eta, d’an dasorc'hidigezh, da behini anezho e vo gwreg?
Rak d’o seizh eo bet pried.» 
34 Ha Jezuz a respontas dezho :
«Bugale ar bed-mañ a gemer gwaz pe wreg.
35 Ar re a vo bet kavet dellezek eus ar bed all,
hag eus an dasorc'h a-douez ar re varv, ne gemerint na gwaz na gwreg.
36 Rak n’hellont ken mervel, par ez int d’an Aeled ha mibion da Zoue,
dre ma 'z int mibion an dasorc'hidigezh.

37 Ec'h adsavfe ar re varv da vev, 
Moizez ivez en e gomzoù diwar-benn ar Bod,
en deus en roet da gompren, pa ra eus an Aotrou : 
Doue Abraham, Izaak ha Yakob.
38 Doue n’eo ket un Doue tud varv, hogen un Doue tud vev. 
Rak an holl evitañ a zo bev.» 

Kredo

Pedenn war ar profoù
Plijet ganeoc'h, Aotrou, teurel ur sell a vadelezh war ar profoù-mañ kinniget evit lidañ 
kevrin Diouzañv ho Mab, ha grit dimp kemerout perzh en aberzh-mañ gant un deoliezh 
karantezus. Dre Jezuz Krist.

Dazgwerzad ar C'hevuniañ Kv.  S. 23 (22), 1-2
An Aotrou eo va bugul, ne ra netra diouer din,
war peurvanoù leton glas em laka da c'hourvez.
Va c'has a ra d'an doureier diskuizhus.

Pe : Kv. Lk 24, 35
An diskibion a anavezas an Aotrou p'en devoe rannet ar bara.

Pedenn goude ar C'hevuniañ
Kennerzhet bremañ gant an donezon santel-mañ, e tougomp trugarez deoc’h, 
Aotrou Doue, hag e c'houlennomp sikour ho madelezh : 
skuilhit ho Spered Santel war ar re o deus resevet nerzh an neñv, 
en doare ma talc’ho gras al lealded da vleuniañ en o buhez. Dre Jezuz Krist. 

33 de SUL
Dazgwerzad digeriñ Kv. Yrm 29, 11, 12, 14

Va mennozhioù, eme an Aotrou, zo mennozhioù a beoc'h, 
ha n’eo ket a c’hlac’har.
C'hwi am galvo ha me ho selaouo, 
hag o tastum a rin eus an holl lec'hioù ma oac’h dalc'het eno. 

Gloria

Kempedenn 
Roit dimp ar c’hras, ni ho ped, Aotrou hon Doue,
da gaout bepred hol levenez gant hon deoliezh en ho keñver,
rak n'eus ket kaeroc'h na padusoc'h evurusted 
eget gwazañ dalc'hmat krouer an holl vadoù. Dre Jezuz Krist.



728 AMZER E-PAD AR BLOAZ K

Lennadenn gentañ
Lennadenn eus diougan Malac'hia 3, 19-20a

C'hwi a skedo evidoc'h heol ar reizhded.
Komz an Aotrou : 19 Setu ma teu an Deiz devus evel ur forn,
ma vo an holl dud rok, an holl drougoberourion, evel plouz.

An Deiz o tont o fulluc'ho, -eme Aotrou hollc'halloudek ;
ha ne lezo dezho na gwrizienn na skourr.
20 Met evidoc'h hag a zouj va anv,
e paro an heol a reizhder gant ar pareañs en e vannoù.

Salm 98 (97), 5-6. 7-8. 9
D : An Aotrou a zeu da varn ar pobloù gant eeunded.
5 Salmit d'an Aotrou war an delenn, 
war an delenn ha gant son ar gitar ; 
6 gant an drompilh ha gant mouezh ar c'horn, 
youc'hit d'an Aotrou, ar roue !
7 Ra voudo ar mor gant kement a zo ennañ, 
an hollved ha kement a zo warnañ.
8 Ra stlako ar stêrioù bras o daouarn, 
ra drido a-unan ar menezioù !
9 Dirak an Aotrou, rak dont a ra,
dre m'emañ o tont da varn an douar.
Barn a raio an hollved gant reizhded, 
hag ar pobloù gant eeunded !

Eil lennadenn
Lennadenn eus an eil lizher d'an Desalonikiz 3, 7-12

Ma 'z eus unan bennak ha na fell ket dezhañ labourat, arabat dezhañ debriñ.
Va breudeur : 7 Gouzout a rit mat hoc'h-unan 
penaos hoc'h eus da gemer skouer warnomp.
Rak n’hon eus ket bevet en ho touez hep labourat,
8 ha ne oa ket ur bara roet dimp en donezon an hini hon eus debret.

Met labouret ha poaniet hon eus deiz ha noz, 
evit diwall da sammañ hini ebet ac'hanoc'h.
9 N’eo ket n’hor boa ket ar gwir d’en ober, 
nemet e felle dimp en em reiñ deoc'h,
ni hon-unan, evel ur skouer da heuliañ.
10 Kenkoulz all, p’edomp en ho touez, 
hon eus kemennet deoc'h an dra-mañ :
Nep piv bennak na fell ket dezhañ labourat, 
ne zle ket debriñ kennebeut-all.
11 Hogen klevout a reomp lavarout 
ez eus en ho touez hiniennoù a vev en diegi,
hep ober netra met o firbouchal bepred.

12 Ar re-se, kemenn a reomp dezho hag e c'houlennomp diganto, 
e anv an Aotrou Jezuz Krist :
labourat er sioulder evit debriñ ur bara o devo gounezet o-unan.

Lidyouadeg d'an Aviel : Alleluia ! Alleluia ! Lk. 21, 28
Sellit ha savit ho pennoù, 
rak tost emañ ho tasprenidigezh.

Aviel
Pennad eus an Aviel santel hervez Lukaz 21, 5-19

En ur zerc'hel mat d'ho feiz e virot ho puhez.
5 En amzer-se e lavaras hiniennoù diwar-benn an Templ 
e oa kinklet kaer hag e lavaras Jezuz :
6 «Evit an traoù-se a sellit outo e teuio deizioù
ma ne chomo ken anezho maen war vaen a gement na vo ket diskaret.»
7 Goulenn a rejont outañ : 
«Mestr, pegoulz eta e vo kement-se,
ha petra vo an arouez ma vo an traoù-se war-nes c'hoarvezout?»
8 Eñ a respontas : «Diwallit da ziheñchañ.
Rak kalz a zeuio dindan va anv hag a lavaro : '' Me eo ! '' 
ha : '' Tost eo ar c'houlz ! '' N’it ket d’o heul !
9 Ha pa glevot komz eus brezelioù ha taolioù-dispac'h, 
na vezit ket spontet :
ret eo e c'hoarvezfe kement-se da gentañ, 
hogen n’eo ket diouzhtu e vo an diwezh.»
10 Neuze e lavaras dezho :
«Sevel a ray broad enep broad ha rouantelezh enep rouantelezh.
11 Krenioù-douar bras a vo, hag amañ hag a-hont bosennoù, naonegezhioù ;
darvoudoù spontus a vo hag en neñv arouezioù bras.
12 Met a-raok kement-se e taolint o daouarn warnoc'h,
ho stlejañ d’ar sinagogennoù ha d’ar c'harc'harioù,
ho kas dirak ar rouaned hag ar c'houarnourion abalamour d’am anv.
13 Gant-se ho po tro da reiñ testeni din.
14 Lakait mat en ho soñj n’ho po ket da brederiañ en a-raok petra vo da respont.
15 Rak me eo a roio deoc'h komz ha furnezh,
a seurt ma n’hello ket hoc'h enebourion herzel outo nag o dislavarout.
16 Gwerzhet e vezot zoken gant ho tad hag ho mamm, ho preudeur, 
ho tud kar hag ho mignoned.
Darn ac'hanoc'h a vo lazhet.
17 Ha kasaet e vezot gant an holl en abeg d’am anv.
18 Met, blevenn ebet diwar ho penn ned aio da goll.
19 Dre ho talc'hegezh er boan e c'hounezot hoc'h eneoù.»

Kredo

Pedenn war ar profoù
Grit, ni ho ped, Aotrou, d’ar brofadenn-mañ kinniget d’ho meurdez, 
reiñ dimp ar c’hras d’ho kwazañ gant deoliezh, 
ha da c'hounit an evurusted peurbadel. Dre Jezuz Krist.

Kentlavar an amzer e-pad ar bloaz n. 1-8 p. 396

Dazgwerzad ar C'hevuniañ Kv. S 73 (72), 28
Bezañ tost da Zoue, lakaat en Aotrou Doue va goanag,
setu evidon barr va eürusted.

Pe : Kv. Mk 11, 23-24
E gwirionez me lavar deoc’h, kement a c'houlennot en ho pedennoù,
kredit hoc'h eus en resevet, hag e vo roet deoc'h, eme an Aotrou.

Pedenn goude ar C'hevuniañ
Ur wezh kemeret perzh e frouezh ar c’hevrinoù santel, ho pedomp Aotrou Doue, 
a galon izel, grit d’an aberzh hon eus lidet e koun ho Mab, 
evel m’en devoa gourc’hemennet dimp, 
lakaat hor c'haritez da greskiñ. Dre Jezuz Krist.

34 re SUL : AR C'HRIST ROUE AN HOLLVED
 GOUEL-MEUR

Dazgwerzad digeriñ Kv. Dsk 5, 12 ; 1-6
Dellezek eo an Oan bet lazhet da resev galloud, pinvidigezh, furnezh, 
nerzh ha meged. Dezhañ klod ha galloud evit kantvedoù ar c'hantvedoù.

Gloria

Kempedenn 
Doue Hollc’halloudek ha peurbadel, C’hwi hag a zo bet fellet deoc'h adsevel pep tra en
ho Mab muiañ-karet,  Roue an hollved,  plijet  ganeoc'h,  en ho madelezh,  ober  ma vo
tennet ar grouadelezh a-bezh eus ar sklaverezh, dezhi da anzav ho kalloud ha da zougen
klod deoc’h hep paouez. Dre Jezuz Krist. 

Lennadenn gentañ
Lennadenn eus an eil levr Samouel 5, 1-3

Oleviñ a rejont David da roue war Israel.
En deizioù-se 1 e teuas holl veuriadoù Israel da gaout David en Hebron
ha da gomz outañ en ur lavarout : 

«Setu ! da eskern ha da gig ez omp-ni.
2 Abaoe pell-amzer, pa oa Saoul roue warnomp, 
eo te a gase hag a zegase Israel ;
hag en devoa lavaret an Aotrou dit : 
'' Te a beuro va Fobl Israel, te a vo rener war Israel.''»
3 Hag e teuas holl gozhidi Israel da gaout ar roue en Hebron, 
hag e tivizas ganto ar roue David un emglev en Hebron dirak an Aotrou, 
hag e voe olevet David da roue war Israel.

Salm 122 (121), 1-2. 3-4 5-6 
D : Mont a raimp da di an Aotrou gant levenez !

Na laouen on bet p'eo bet lavaret din : 
«deomp da di an Aotrou !»
2 Ha setu bremañ hon treid o chom a-sav 
e-harz da zorojoù, Jeruzalem.
3 Jeruzalem bet savet evel ur Gêr vras, 
a zo pep tra unanet-start enni.
4 Betek enni e pign ar meuriadoù, meuriadoù an Aotrou, 
ur c'hustum eo en Israel, evit meuliñ anv an Aotrou.
5 Rak eno ez eus bet diazezet kadorioù al lez-varn, 
kadorioù tiegezh David.
6 Pedit eta evit eurvad Jeruzalem : 
Ra vo surentez d'ar re az kar  ! 

Eil lennadenn
Lennadenn eus lizher an Abostol Paol d'ar Golosiz 1, 12-20

Hon degaset en deus e rouantelezh e Vab karet.
12 Breudeur : Trugarekaat a reomp Doue an Tad,
en deus ho lakaet barrek da gaout lod en hêrezh ar Sent er sklêrijenn.
13 Eñ hag en deus hon tennet eus galloud an deñvalijenn
evit hon degas e rouantelezh e Vab karet.
14 Hon eus ennañ an dasprenidigezh, ar pardon eus hor pec'hedoù.
15 Eñ eo skeudenn an Doue diwelus, ar c'hentañ ganet a-raok pep krouadelezh :
16 Ennañ eo bet krouet kement tra 'zo en neñvoù ha war an douar,
kement a weler ha kement na weler ket,
Tronioù, Aotrouniezhoù, Priñselezhioù, Galloudegezhioù,
pep tra 'zo bet krouet drezañ hag evitañ.
17 Eñ a zo a-raok pep tra, ha drezañ e talc'h pep tra da vezañ.
18 Hag eñ ivez eo ar penn eus ar C’horf, da lavarout eo eus an Iliz.

Eñ eo ar pennabeg anezhi, ar c'hentañ-ganet eus a-douez ar re varv,
evit ma vefe dezhañ-eñ ar renk kentañ e pep doare ;
19 rak ennañ eo bet plijet gant Doue lakaat pep leunder da chom,
20 ha drezañ adunvaniñ ar bed a-bezh evitañ e-unan,
en ur ober ar peoc'h dre wad e Groaz, adunvaniñ drezañ kement
a zo war an douar kenkoulz ha kement a zo en neñvoù.

Lidyouadeg d'an Aviel : Alleluia ! Alleluia ! Kv. Mk 11, 9-10
Benniget an hini a zeu e anv an Aotrou !
Benniget ar rouantelezh o tont, hini David hon Tad !

Aviel
Pennad eus an Aviel santel hervez Lukaz 23, 35-43

Aotrou, bez soñj ac'hanon pa vi degouezhet en da rouantelezh.
35 En amzer-se ar pennoù-bras a rae goap ouzh Jezuz en ur lavarout :
«Salvet en deus reoù all ; ra 'n em salvo e-unan, 
mard eo Krist Doue, an hini dibabet !»
36 Ar soudarded ivez a c'hoarzhe goap warnañ ;
tostaat a raent hag e kinnigent gwinegr dezhañ, 37 en ur lavarout : 
«Mard out Roue ar Yuzevion, en em salv da-unan !»
38 Bez’ e oa ivez ur skrid a-us d’e benn : 
«Hemañ eo roue ar Yuzevion.»
39 Unan eus an dorfedourion e pign ouzh ar groaz, 
a skoe kunujennoù gantañ, en ur lavarout :
«Ha n’eo ket te eo ar C'hrist? 
En em salv da-unan ha ni ganit !»
40 Met egile a respontas outañ gant komzoù taer :
«Na te, kennebeut-all, n’ec'h eus tamm ebet doujañs Doue,
goude m’out bet barnet d’an hevelep kastiz?

41 Evidomp-ni ez eo reizh, gopret omp diouzh hon torfedoù ;
met hemañ n’en deus graet droug ebet !»
42 Hag e lavare : «Jezuz, az pez soñj ac'hanon pa zeui e gloar da Rouantelezh.»
43 Ha Jezuz a respontas dezhañ :
«E gwirionez, en lavarout a ran dit, hiziv e vi ganin er Baradoz.»

Kredo

Pedenn war ar profoù
Tra m’emaomp o kinnig deoc’h, Aotrou Doue, an aberzh en deus adunanet gouenn mab-
den ganeoc’h, ho pedomp a galon izel : ra blijo gant ho Mab reiñ d’an holl bobloù gras 
an unvaniezh hag ar peoc’h. Eñ a vev.

Kentlavar. Jezuz Krist Roue an Hollved
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, dellezek ha reizh eo, ha talvoudus, 
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel.

C'hwi hag hoc'h eus olevet gant un eoul a levenez 
ho Mab unganet, hon Aotrou Jezuz Krist, evel beleg da viken ha Roue an hollved,
evit en em ginnig Eñ e-unan war aoter ar Groaz evel aberzhad glann 
ha peoc’hus a-benn seveniñ kevrinoù hon dasprenidigezh ;

ha goude bezañ lakaet an holl grouadurion dindan e veli,
en deus kinniget deoc'h-C'hwi, an Uhel-meurbet,
ur rouantelezh peurbad hag hollvedel,

rouantelezh a wirionez hag a vuhez,
rouantelezh a santelezh hag a c'hras,
rouantelezh a reizhded, a beoc'h hag a garantez.

Setu perak, a-unan gant an Aeled hag an Arc'haeled, 
ha gant holl strolladoù galloudus an neñv,
e kanomp meuleudi d'ho kloar en ur lavarout da viken : Santel...

Dazgwerzad ar C'hevuniañ  S. 29 (28), 10-11
An Aotrou a dron, roue peurbadel ; 
an Aotrou a skuilho war e dud ur bennozh a beoc'h.

Pedenn goude ar C'hevuniañ
Goude bezañ resevet mezhur an divarvelezh, e c’houlennomp diganeoc’h, Aotrou, ni hag 
a laka hor c’hlod da sentiñ ouzh gourc’hemennoù an Aotrou Krist, 
Roue an Hollved, ober ma c’hellimp bevañ gantañ da viken e Rouantelezh 
an neñvoù. Eñ a vev.

AN DREINDED SANTEL
GOUEL-MEUR

Ar gouel-mañ e vez lidet d' ar Sul kentañ goude ar Pantekost.

Dazgwerzad digeriñ
Ra vo benniget Doue an Tad, hag ar Mab Unganet da Zoue, hag ivez ar Spered Santel 
ivez, dre m’en deus diskouezet e drugarez en hor c'heñver.

Gloria

Kempedenn
Doue hon Tad, C’hwi hag hoc’h eus degaset er bed ho Komz a wirionez hag ho Spered
a santelezh evit reiñ da anavezout d'an dud ho kevrin estlammus, roit dimp ar c'hras da
c’hourbonnañ  ar  feiz  wirion  oc’h  anavezout  klod  peurbadel  an  Dreinded,  hag oc’h
azeuliñ he Unded hollc'halloudek. Dre Jezuz Krist.

Lennadenn gentañ
Lennadenn eus levr ar C’hrennlavarioù 8, 22-31

A-barzh m'eo bet graet an douar, e oa bet krouet ar furnezh.
Selaouit petra a lavar ar furnezh : 
22 An Aotrou en deus va ferc'hennet e penn-kentañ e hentoù, 
A-raok ober netra en deroù.
23 A holl viskoazh on bet diazezet, 
A-dal ar penn kentañ, a-raok ginivelezh an douar.
24 An islonkoù ne oant ket c'hoazh ma oan-me ganet, 
Pa ne oa ket c'hoazh tarzhet an eien-dour ;
25 A-raok d'ar menezioù bezañ bet stabilaet, 
A-raok an torgennoù e oan-me ganet ;
26 Pa n'en devoa ket c'hoazh graet an tir hag ar maezioù, 
Nag elfennoù kentañ poultr an hollved.
27 Pa gempenne an neñvoù e oan eno, 
Pa drese ur gelc'hienn war c'horre an islonk, 
28 Pa startae ar c'houmoul war grec'h, 
Pa reizhe mammennoù ar c'hondon.
29 Pa verke d'ar mor e harzoù
Nan afe an dourioù en-tu-hont d'ar ribloù, 
Pa ziazeze fontoù an douar, 
30 E oan en e gichen 'vel ur bugel karet.

E levenez bemdez e oan, 
o c'hoari dibaouez dirazañ, 
31 O c'hoari war c'horre an douar
Hag o kaout va dudi e-touez bugale an dud.

Salm 8, 4-5. 6-7. 8-9
D : Hon Aotrou, pegen estlammus hoc'h anv dre an douar a-bezh !

4 Pa sellan ouzh an neñvoù, oberenn ho pizied, 
ouzh al loar hag ar stered hoc'h eus stummet, 
5 petra 'ta eo an den ma soñjit ennañ, 
petra eo mab Adam ma kemerit preder gantañ ?
6 E c'hraet hoc'h eus izeloc'hik eget an Aeled,
a glod hag a veurdez hoc’h eus e gurunennet :
7 E lakaet hoc’h eus da ren war oberenn ho taouarn,
ha pep tra hoc’h lakaet dindan e dreid.
8 Deñved hag ejened, holl anezho,
evel ivez anevaled ar maezioù,
9 evned an neñv kenkoulz ha pesked ar mor, 
ha kement a ya dre hentoù ar morioù.

Eil lennadenn
Lennadenn eus lizher an Abostol Paol d'ar Romaned 5, 1-5

Skuilhet eo bet karantez Doue dre ar C'hrist gant ar Spered.
Va breudeur : 1 O vezañ bet eta lakaet reizh gant ar feiz,
hon eus ar peoc'h gant Doue dre hon Aotrou Jezuz Krist,
2 hon eus drezañ dor-digor d’ar c'hras-se a chomomp start enni
hag a dennomp klod diouti gant goubeizh klod Doue.
3 Ha muioc'h eget se, tennañ a reomp gloar zoken eus hon trubuilhoù,
o c'houzout mat e teu diwar an trubuilh an habaskted,
4 diwar an habaskted ur vertuz aprouet, 
diwar ur vertuz aprouet ar goubeizh.
5 Hag ar goubeizh n’eus ket kerse ganti,
rak karantez Doue a zo bet skuilhet en hor c'halonoù 
gant ar Spered Santel a zo bet roet dimp.

Lidyouadeg d'an Aviel : Alleluia ! Alleluia !                           Kv. Dsk 1, 8

Klod d'an Tad, ha d'ar Mab, ha d'ar Spered Santel,
An Doue a zo, a oa hag a zeu ! 

Aviel
Pennad eus an Aviel santel hervez Yann 16, 12-15

Holl gement a zo d’an Tad a zo din ; 
setu perak em eus lavaret e kemero eus ar pezh a zo din evit e reiñ deoc'h da anavezout.

En amzer-se e lavaras Jezuz d'e ziskibion :
12 Kalz a draoù am eus c'hoazh da lavarout deoc'h, 
met n’hellit ket o dougen bremañ.
13 Pa vo deuet hennezh avat, ar Spered a wirionez, 
ho heñcho da gaout an holl wirionez ;
rak ne gomzo ket dioutañ e-unan, met kement a glev a lavaro,
hag e tisklerio deoc'h an traoù da zont.

14 Hennezh a roio gloar din, 
rak kemer a raio eus ar pezh a zo din evit en diskleriañ deoc'h.
15 Holl gement a zo d’an Tad a zo din ;
setu perak em eus lavaret e kemero eus ar pezh a zo din 
evit e reiñ deoc'h da anavezout.

Kredo

Pedenn war ar profoù
Santelait, ni ho ped, Aotrou hon Doue, dre aspedenn hoc'h anv santel,
profoù hol lidadenn, ha drezo grit ac’hanomp ur brofadenn beurbadel evidoc’h. Dre 
Jezuz Krist.

Kentlavar. Kevrin an Dreinded Santel
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, Aotrou, Tad santel,
Doue hollc'halloudek ha peurbadel.

Gant hoc’h Unvab hag ar Spered Santel,
ez oc'h un Doue hepken, un Aotrou hepken, 
n’eo ket en unded un nouez nemetken,
hogen e Treinded ur solwez unel. 

Kement hoc’h eus diskuliet dimp eus ho klod 
a gredomp en hevelep doare diwar-benn ho Mab hag ar Spered-Santel,
ha pa c’hourbonnomp an Doue gwirion ha peurbadel 
ec'h azeulomp war un dro ar pezh a zo piaou pep Nouez,
o unaniezh a-fed solwez hag o meurded kevatal.

Setu perak emañ an Aeled, an Arc'haeled, ar Geroubined hag ar Serafined,
o kanañ dibaouez a unvouezh : Santel...

Dazgwerzad ar C'hevuniañ Gal 4, 6
Hag ar brouenn anat ez oc'h mibion, eo en deus kaset
Doue en hor c'halonoù Spered e Vab o youc’hal ennomp : «Abba, Tad !»

Pedenn goude ar C'hevuniañ
Grit, Aotrou hon Doue, ma kavimp yec’hed ar c’horf hag an ene 
er Gevrinenn hon eus resevet, 
tra ma c’hourbonnomp ho Treinded peurbadel ha santel 
hag ho Unded disrannadus. Dre Jezuz Krist. 

AR GEVRINENN SANTEL
GOUEL-MEUR

Ar gouel-mañ e vez lidet d’ar Yaou pe neuze d'ar Sul goude gouel an Dreinded..

Dazgwerzad digeriñ  Kv. S. 81 (80), 17
An Aotrou en deus maget e bobl gant flour ar gwinizh,
ha roet dezhi he gwalc'h eus mel ar garreg.

Gloria

Kempedenn
Aotrou Jezuz Krist, er Gevrinenn vurzhudus-mañ
hoc'h eus lezet ganeomp koun ho Tiouzañv :
grit dimp eta, ni ho ped,
kaout evit kevrinoù santel ho Korf hag ho Kwad,
an doujañs hag ar garantez a zo dleet,
evit ma c'hellimp kaout perzh bepred e frouezh ho silvidigezh. C'hwi a vev.

Lennadenn gentañ
Lennadenn eus levr ar C'heneliezh 14, 18-20

Kinnig a reas ar bara hag ar gwin.
En deizioù-se 18 Melkisedek, roue Salem, 
a zegasas bara ha gwin ;
hemañ a oa beleg an Doue uhel. 
19 Hag ouzh e vennigañ e lavaras :
«Benniget ra vezo Abram gant an Doue uhel, 
krouer an neñv hag an douar !
20 Ha benniget an Doue uhel, 
a zeroas da enebourion ez taouarn !»
Hag e roas dezhañ an deog a bep tra.

Salm 110 (109), 1-2. 3-4. 5-6
D : Te a zo beleg da viken hervez urzh Melkisedek !

Lavaret en deus an Aotrou d'am Aotrou : «Azez a-zehou din,
ken na rin eus da enebourion ur skabell evit da dreid.»
2 An Aotrou a astenno eus Sion da veli a roue ; 
gourc'hemenn gant galloud e-kreiz da enebourion.
3 Te 'zo priñs e deiz da c'hanedigezh, e sked ar santelezh, 
 eus va c'halon a-raok gouloù-deiz me am eus da c'hanet. 
4 En touet en deus an Aotrou, ha keuz n'en devo ket : 
«Te 'zo beleg da viken hervez urzh Melkisedek.»
5 A-zehou dit emañ an Aotrou, 
e deiz e fulor e flastr ar rouaned.
6 Barn a raio ar Broadoù en ur verniañ korfoù marv.
Flastrañ a raio ar pennoù bras dre holl war an douar.

Eil lennadenn
Lennadenn eus lizher kentañ an Abostol Paol d'ar Gorintiz 11, 23-26

Bep gwezh ma tebrit ha ma evit anezho, e kemennit marv an Aotrou.
Va breudeur, 23 Me avat am eus resevet a-berzh an Aotrou,
ar pezh am eus d’am zro diskleriet deoc'h, 
penaos an Aotrou Jezuz :

En noz ma voe gwerzhet, a gemeras bara,
24 ha goude lavarout ur bedenn a drugarez, 
en rannas en ur lavarout :

«Kement-mañ eo va c'horf, 
an hini a zo evidoc'h.
Grit an dra-mañ evit ober an eñvoradur ac'hanon.»
25 Evel-se c'hoazh, goude koan, 
e kemeras ar c'halir en ur lavarout :

«Ar c'haliriad-mañ eo an Emglev nevez em gwad.
Bep gwezh ma 'z evot dioutañ, 
grit an dra-se evit ober an eñvoradur ac'hanon.»
26 Evel-se 'ta, bep gwezh ma tebrit eus ar bara-mañ 
ha ma 'z evit eus ar c'haliriad,
e kemennit marv an Aotrou, betek ma teuio en-dro.

 Kemalenn
"Meul o Sion, meul da Salver", kv. Stagadenn p. 822

Rezhienn verr adalek ''Sed amañ bara"

Lidyouadeg d'an Aviel : Alleluia ! Alleluia ! Kv. Yn 6, 51
 Me eo ar bara bev diskennet eus an Neñv, eme an Aotrou ;
an neb a zebro eus ar bara-mañ a vevo da viken.

Aviel
Pennad eus an Aviel santel hervez Lukaz 9, 11b-17

Debriñ a rejont hag holl o devoa bet o gwalc'h.
En amzer-se e komzas Jezuz d'ar Bobl eus Rouantelezh Doue,
hag e pareas ar re o devoa ezhomm da vezañ yac'haet.
12 Edo an deiz war e ziskar.

Tostaat a reas an Daouzek da lavarout dezhañ : «Kas kuit an dud : 
ma 'z aint d’ar c'hêriadennoù ha d’ar mereurioù diwar-dro,
da lojañ ha da glask boued. 
Rak amañ emaomp en ul lec'h digenvez.»
13 Lavarout a reas dezho : «C’hwi hoc'h-unan, roit dezho da zebriñ.»

Int a respontas : «N’eus ket ganimp ouzhpenn pemp baraenn ha daou besk,
nemet ez afemp ni hon-unan da brenañ boued evit an holl dud-se.»
14 Ur pemp mil bennak a baotred a oa anezho. 

Neuze e lavaras d’e ziskibion :
«Lakait-i da azezañ a strolladoù a hanter-kant den bennak.»
15 Evel-se e rejont hag e lakajont an holl da azezañ.
16 O kemerout neuze ar pemp baraenn hag an daou besk,
hag o sevel e zaoulagad etrezek an Neñv, 
e lavaras ur vennigadenn, o rannas hag o roas d’e ziskibion da ingaliñ d’an dud.
17 Debriñ a rejont holl o gwalc'h,
hag eus an tammoù a vanas en o dilec'h e voe dastumet daouzek panerad.

Kredo

Pedenn war ar profoù
Plijet ganeoc'h, Aotrou Doue, 
reiñ d'hoc'h Iliz donezonoù an unaniezh hag ar peoc'h,
a welomp an arouez anezho er profoù kinniget en aberzh. Dre Jezuz Krist.

Kentlavar Kevrinenn an Aoter 1 pe 2 p. 399

Dazgwerzad ar C'hevuniañ  Yn 6, 57
An neb a zebr va c'horf hag a ev va gwad a chom ennon ha me ennañ, eme ar Salver.

Pedenn goude ar C'hevuniañ
Roit dimp ar c’hras, ni ho ped, Aotrou, da berc’hennañ da viken ar gerz eus ho puhez
doueel m’hon eus ar preveudi anezhi en amzer-mañ pa resevomp ho Korf hag ho Kwad
prizius. C'hwi a vev.

Un dra vat eo ober ul lidkerzh goude an Oferenn hag e vez douget enni an ostiv a zo bet
kensakret. Netra ne harzh avat ober al lidkerzh zoken da-heul an azeulidigezh foran sevenet
goude ma vez echu an Oferenn. Pa vez graet war-lerc'h an Oferenn, goude kevuniadur ar
feizidi, e vez degaset war an aoter an heolenn ma vez lakaet enni an ostiv kensakret. Goude an
orezon, war-lerc'h ar C’hevuniañ, hep lidoù ar c'hlozadur, e vez graet al lidkerzh.

KALON-SAKR JEZUZ
GOUEL-MEUR

Dazgwerzad digeriñ S. 33 (32), 11. 19
Mennad an Aotrou a bad a-rumm-da-rumm 
evit tennañ o eneoù eus ar marv 
hag o derc'hel bev da vare an dienez.

Gloria

Kempedenn
Aotreit dimp, ni ho ped, Doue hollc’halloudek,
p’emaomp o tougen bri gant levenez da Galon ho Mab karet hag o kounaat madelezhioù 
dispar e garantez en hor c’heñver, ma teuio dimp grasoù puilhoc'h eus an eienenn zoueel-
se. Dre Jezuz Krist.

Pe : 
Aotrou Doue, C’hwi hag a deurvez, en ho trugarez, skuilhañ gant largentez teñzorioù 
dreist-muzul ho karantez e Kalon ho Mab gloazet gant hor pec’hedoù, plijet ganeoc’h, tra
ma tiskouezomp dezhañ testeni doujus hon deoliezh dener, ober ma c’hellimp ivez kinnig
dezhañ an dic’haou dleet. Eñ a vev.

Lennadenn gentañ
Lennadenn eus diougan Ezekiel 34, 11-16

Me a basko va deñved ha me a ray dezho diskuizhañ.
11 Evel-henn e komz an Aotrou Doue : 
Setu me va-unan !
Prederiañ a rin me va-unan en-dro d'am deñved 
hag ober a rin ar gweloù warno. 
12 Evel ma ra ar mesaer un distremen war e zeñved 
d'an deiz m'en em gav e-kreiz e zeñved bet stlabezet, 
evel-se e rin un distremen war va deñved
hag o zennin eus an holl lec'hioù ma oant bet dasstrewet 
enno en deiz ar c'houmoul hag ar malkennoù du.
13 O lakaat a rin da vont er-maez eus ar pobloù, 
hag o dastum a rin a-douez ar broioù evit o degas war o douar. 
Hag ober a rin dezho peuriñ war venezioù Israel, 
er stankennoù hag en holl chomlec'hioù ar vro.
14 E peurvanoù mat o mesain. 
War venezioù Israel e roin dezho da zebriñ ; 
eno e tiskuizhint e pradoù mat, 
druz e vo o feurvan war venezioù Israel. 
15 Me eo an hini a vesaio va deñved, 
me an hini a raio dezho diskuizhañ, -diougan an Aotrou Doue !
16 An hini kollet, a glaskin, 
an hini dianket, a zegasin en-dro, 
an hini gloazet, a vandennin, 
an hini glañv, a gennerzhin, 
an hini druz ha kreñv, a ziwallin, 
o mesa a rin gant eeunded.

Salm 23 (22), 1-3. 4. 5-6
D : An Aotrou eo va fastor, ne ra netra diouer din-me.

Va fastor eo an Aotrou, ne ra netra diouer din-me :
2 war bradeier leton glas em laka da c'hourvez.
Va ren a ra d'an dourioù diskuizhus, 3 da advevaat va ene.
Va bleinañ a ra dre hentoù ar reizhder evit enor e anv.
4 Ha pa gerzhin dre stankenn ar marv, 
n'em bo aon rak droug ebet, c'hwi em c'hichen.
Gant ho pazh hag ho kammell,
a laka dinec'h va ene.

5 Evidon ec'h aozit ur pred a-dal d'am enebourion ;
war va fenn e skuilhit ho c'hwez-vat, va c'halir 'zo leun-barr.
6 Madelezh ha gras a gerzho ganin a-hed deizioù va buhez,
va chomadur a vo ti an Aotrou a-hed an holl amzer.

Eil lennadenn
Lennadenn eus lizher an Abostol Paol d'ar Romaned 5, 5b-11

Doue da fiziout ennomp e garantez.
Va breudeur, karantez Doue a zo bet skuilhet en hor c'halonoù
gant ar Spered Santel a zo bet roet dimp.
6 Ya, goude ma oamp dinerzh c'hoazh,
ez eo marvet ar C'hrist d’ar c'houlz divizet, evit tud fallakr.
7 A-vec'h ma varvfe unan bennak evit un den reizh ;
ya, evit un den mat, marteze, e kredfe unan bennak reiñ e vuhez.
8 Met Doue en deus prouet anat e garantez en hor c'heñver, 
o vezañ m’eo deuet ar C'hrist,
goude ma oamp pec'herion c'hoazh, da vervel evidomp.
9 Kentoc'h a se eta, 
bremañ ma 'z omp bet lakaet reizh dre nerzh e wad,
e vezimp salvet gantañ diouzh ar Gounnar.
10 Rak mard eo gwir, 
hon eus adkavet ar peoc'h gant Doue dre varv e Vab,
goude ma oamp enebourion, neuze kent a se,
bremañ m’hon eus adkavet ar peoc'h gantañ, 
e vezimp salvet dre e vuhez.
11 Hag ouzhpenn-se eo surentez ha levenez hon eus e Doue 
dre hon Aotrou Jezuz Krist,
o vezañ m’hon eus adal bremañ resevet ar peoc'h drezañ.

Lidyouadeg d'an Aviel : Alleluia ! Alleluia ! Mz. 11, 29
Kemerit warnoc'h va yev, ha deskit diganin ez on kuñv hag izelek a galon.

Pe : Yn 10, 14
Me eo ar mêsaer mat, eme an Aotrou, anavezout a ran va deñved-me, 
ha va re-me am anavez.

Aviel
Pennad eus an Aviel santel hervez Lukaz 15, 3-7

Bezit laouen ganin-me, rak kavet em eus va dañvad a oa kollet.
3 En amzer-se e lavaras Jezuz 
d'ar Farizianed ha d'ar Skribed ar barabolenn-mañ :
4 «Piv ac'hanoc'h, dezhañ kant dañvad, ma teu da goll unan anezho,
daoust ha ne lez ket an naontek ha pevar-ugent all er gouelec'h,
da vont da glask an hini kollet, ken n’en devo en adkavet?
5 Ha p’en deus en adkavet, en e laka gant levenez war e zivskoaz,
6 ha distroet er gêr, e c'halv e vignoned hag e amezeion, en ur lavarout dezho :

Bezit laouen ganin, rak kavet em eus va dañvad, an hini a oa kollet !
7 Me lavar deoc'h, evel-se e vo levenez en neñvoù evit ur pec'her oc'h ober pinijenn
kentoc'h eget evit naontek ha pevar-ugent den reizh 
ha n’o deus ket ezhomm a binijenn.

Kredo

Pedenn war ar profoù
Plijet ganeoc'h, Aotrou Doue, sellout ouzh karantez dreistmuzul ho Mab karet, 
evit ma c'hello an aberzh a ginnigomp, plijout deoc'h, 
ha reiñ deoc'h an digoll eus hor pec'hedoù. Dre Jezuz Krist.

Kentlavar Karantez dreist-muzul hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, Tad santel, Aotrou Doue hollc'halloudek ha peurbadel,
un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, dre Jezuz-Krist hon Aotrou.

Douget gant e garantez vurzhudus ez eo en em ginniget war lein ar Groaz 
en aberzh evidomp, hag eus e gostez toullet en deus lezet 
da redek gwad ha dour evit reiñ buhez da Gevrinennoù an Iliz, 
evit ma vefe sachet an holl dud davet e Galon digor ha salvus,
ha ma teufent gant levenez da derriñ o sec’hed da vammennoù ar silvidigezh. 

Setu perak, gant ar Sent hag an holl Aeled,
e kanomp ho meuleudi en ur lavarout da viken : Santel...

Dazgwerzad ar C'hevuniañ Kv. Yn 7, 37-38
Piv bennak en deus sec'hed, ra zeuio d'am c'haout ha ra evo, eme an Aotrou,
an hini a gred ennon, stêrioù dour bev a ziruilho eus e askre.

Pe : Yn 19, 34
Gant un taol goaf, unan eus ar soudarded a zigoras e gostez,
ha raktal e teuas dioutañ gwad ha dour.

Pedenn goude ar C'hevuniañ
Dre ar Gevrinenn-mañ eus ho karitez, Aotrou, 
deuit d’hon entanañ gant ho karantez santel,
ma vimp sachet bepred etrezek Kalon ho Mab, 
ha ma teskimp E welout en hor breudeur. Eñ a vev.

DIBAREG AR SENT
MIZ GENVER

9/1 Ar seizh eskob santel, Tadoù Breizh
Gouel pe eñvoradur  hervez al lec'h

Gant ar gouel ar Seizh Sant e lider war un dro an eskibion kehelet evel diazezourion
ar seizh eskobiezh  eus lodenn Breizh  bet  savet  hag  annezet  gant  ar  Vretoned o tont  eus
Tramor : sant Kaourantin evit Kernev, sant Paol Aorelian evit Bro-Leon, sant Tudual evit
Bro-Dreger, sant Brieg evit Bro-Sant-Brieg, sant Maloù evit Bro-Sant-Maloù, sant Samzun
evit Bro-Dol, sant Padern evit Bro-Ereg. Pirc’hirinded an Dro-Vreizh a zoug bri d’ar Seizh
Sant oc’h ober eñvor eus diazezidigezh Breizh gant ar venec’h kelt hogen e c'hell engronnañ
ivez Roazhon ha Naoned bet diazezet gant Arvoregiz-galianed. 

Dazgwerzad digeriñ                                                
Lidomp gant levenez eskibion gentañ hor bro :
oberourion ar peoc'h, prientet o deus an eost,
hep ehan o deus baleet an hentoù en ur hadañ ar C’heloù-Mat :
“Rouantelezh Doue a zo aze, e-tal ho kichen”.

Kempedenn
Galvet hoc'h eus hon tadoù, Aotrou Doue, da sklêrijenn an Aviel
a-drugarez da labour abostolek eskibion gentañ hor bro ;
grit dimp ar c'hras, dre o fedenn, da chom bepred feal
deoc'h-C'hwi, ha da vont war-raok en anaoudegezh ho Mab
Jezuz Krist , hon Aotrou. Eñ a vev.

Lennadenn gentañ
Lennadenn eus eil lizher Paol Abostol d’ar Gorintiz 3, 1-6

Va breudeur, 1 kregiñ a rafemp c'hoazh d’en em veuliñ? 
Pe daoust hag ezhomm hon eus, evel hiniennoù, 
eus lizheroù erbediñ da ziskouez deoc'h pe da resev diganeoc'h? 
2 Hol lizher-ni eo c'hwi hoc'h-unan, ul lizher skrivet en ho kalonoù, 
anavezet ha lennet gant an holl dud. 
3  Ya,  anat eo ez oc'h ul lizher eus ar C'hrist, bet savet ganimp, 
ha bet skrivet n’eo ket gant liv du, met gant Spered an Doue bev, 
n’eo ket war daolennoù-maen, met war daolennoù-kig ho kalonoù.
4 Mar hon eus ur seurt surentez dirak Doue, ez eo dre ar C'hrist. 
5 Drezomp hon-unan n’omp ket barrek da lakaat un dra bennak war hor c'hont evel pa 
vefe ac'hanomp-ni ; hon barregezh a zeu eus Doue ;
6 Eñ eo en deus hon lakaet barrek da vezañ gwaziaded un Emglev nevez, 
ha n’eo ken hini al lizherenn, met hini ar Spered ;
rak al lizherenn a lazh, ar Spered avat a ro buhez.

Salm 117 (116), 1-2
D/ It da embann d’ar bed-holl burzhudoù Doue.

Meulit an Aotrou, C'hwi, an holl vroadoù, 
youc'hit dezhañ, C'hwi, an holl bobladoù.
2 Rak divrall eo warnomp e drugarez, 
fealded an Aotrou a bad da virviken !

Lidyouadeg d'an Aviel : Alleluia ! Alleluia ! S 85 (84), 2-7
 Ho krad vat, Aotrou, hoc’h eus diskouezet d’ho pro. 
Distreiñ a reot da reiñ dimp buhez en-dro, o Doue, 
ma kavo tud ho pobl o levenez ennoc'h.

Aviel
Pennad eus an Aviel santel hervez Mazhev 28, 16-20

It da gelenn an holl vroadoù,

En amzer bask,  16  an unnek diskibl a yeas neuze da C'halilea war ar menez en devoa Jezuz
merket dezho.  17  Hag ouzh e welout e stoujont dirazañ,  int  hag a oa bet  amgredik.  18  Jezuz
o tostaat a lavaras dezho : «Pep galloud a zo bet roet din en Neñv ha war an douar. 19 It eta da
gelenn an holl vroadoù ; o badezit en anv an Tad hag ar Mab hag ar Spered Santel ;  20  deskit
dezho mirout  an  holl  gement  am eus gourc'hemennet  deoc'h.  Ha setu  m’emaon ganeoc'h
bemdez betek dibenn ar bed.»

Pedenn war ar profoù
Degemerit, ni ho ped, Aotrou Doue,
ar profoù kinniget gant ho pobl en enor d’an eskibion santel
a zo bet hon tadoù er feiz ;
ra vo evidomp Kevrinenn ar garantez, an arouez eus an unanded,
hag al liamm eus ar garantez. Dre Jezuz Krist.

KENTLAVAR ar Bastored santel p. 404

Dazgwerzad ar C'hevuniañ S 20 (19), 6
Eürus ar servijerion feal lakaet gant ar Mestr e penn e bobl, 
evit reiñ da bep hini, e koulz vat, bara ar vuhez peurbadel.

Pedenn goude ar C'hevuniañ
Ho trugarekaat a fell dimp, Doue leun a vadelezh,
en ur ober eñvor eus orinoù hor feiz,
ha C’hwi eo a ganmeulomp pa lidomp diazezourion hon Iliz.
Ar Gevrinenn a silvidigezh resevet ouzh hoc'h aoter
en deiz-gouel-mañ, d’hon leunio a levenez. Dre Jezuz Krist.

2/2 Hon Aotrou kinniget en Templ
Kinnigadur an Aotrou en Templ, Kejadenn ar C'hrist gant e bobl dre ar C'hozhiad

Simeon,  Glanidigezh  lidel  ar  Werc'hez  Vari,  ar  Chandelour  pe  Gouel  ar  Sklêrijenn,  setu
dodennoù al lidadurezh a gloz, daou-ugent devezh goude Nedeleg, gouelioù bras Diskuliadur
Doue d'an dud en e Gomz emzenet.

Gouel

Liderezh ar Gouleier ha Lidkerzh

Stumm kentañ : Lidkerzh
1. D'an eur merket, en em vod ar bobl en un iliz pe ur chapel, pe ul lec'h all er-maez eus an 

iliz a vez kerzhet etrezek enni. Ar feizidi a zoug gouleier dienaou.
2. Ar beleg gant e waziaded, gwisket e gwenn evel evit an Oferenn, a c'hell kemer, e-lec'h ar 

gazul, ar vantell-lid a ziwisko avat goude al lidkerzh.
3. Paz enaouer ar gouleier, e vez kanet an Dazgwerzad.

Dazgwerzad Kv. Is 35, 4-5
Emañ an Aotrou, hon Doue, o tont gant galloud bras, 
hag e sklêrijenno daoulagad e servijerion, alleluia.

pe ul lidkan all damheñvel.
4. Ur wezh echu ar c'han, e lavar ar beleg, troet ouzh ar bobl : En anv an Tad...Neuze e ped 

an dud da gemer perzh el lid gant feiz ha deoliezh, dre ar c'homzoù-mañ pe reoù heñvel outo:
Va breudeur ker, daou-ugent devezh zo hon eus lidet gant levenez gouel Ginivelezh hon
Aotrou. Setu erruet bremañ an deiz ma voe kinniget Jezuz en Templ gant Mari ha Jozef :
oc'h ober kement-se e raent diouzh Lezenn an Aotrou, hogen, e gwirionez, e teuent en
arbenn da bobl ar grederion. Evel-henn e oa deuet d'an Templ ar c'hozhiad Simeon hag an
diouganourez  Anna,  bountet  o-daou gant  lusk ar  Spered  Santel ;  sklêrijennet  gant  an
hevelep Spered e anavezjont o Arloz er bugelig, hag e kemennjont kement-se d'an holl,
leun a virvilh. Heñvel dra a c'hoarvez ganimp : bodet gant ar Spered, emaomp o vont da
gerzhout davet ti Doue (pe davet aoter an Aotrou), en arbenn d'ar C'hrist ; E gavout hag
E anavezout a raimp e rannadur ar bara da c'hortoz e zistro er c'hlod.

5. Ar beleg, goude an annougadenn-mañ, dezhañ e zaouarn astennet, a vennig ar piledoù en 
ur lavarout :

Aotrou Doue, krouer hag eienenn pep sklêrijenn, da-geñver an deiz-mañ, hoc'h eus roet
da welout, d'an den santel Simeon, an Hini a zo ar gouloù deuet da sklêrijennañ an holl
bobloù ; ho pediñ a reomp a galon uvel : ra zeuio ho pennozh ✠ da santelaat ar piledoù-
mañ, ha selaouit pedenn ho pobl diredet amañ evit o resev hag o dougen  o tougen bri
d'hoc'h Anv : grit ma kerzhimp gant hent  ar  reizhder en doare da dizhout ar sklêrijenn
beurbadus. Dre ar C’hrist hon Aotrou. R/ Amen.

Pe :
Aotrou Doue, C'hwi ar Gouloù gwirion, mammenn ar sklêrijenn a bad da viken, lakait da
skediñ  e  kalonoù ho feizidi  ar  sklêrijenn  na  varvo  morse ;  ha  roit  d'ar  re  a  zoug ar
piledoù-mañ hag a vez sklêrijennet ganto en ho Templ, ar c'hras da dizhout splannder ho
klod. Dre ar C’hrist hon Aotrou. R/ Amen.

Neuze e sparf ar beleg dour benniget war ar piledoù, hep ger ebet, hag e laka an ezañs evit 
al lidkerzh.

6. Resev a ra ar c'houlaouenn war enaou prientet evitañ hag e krog al lidkerzh en ur ganañ 
(pe neuze e vez graet gant an diagon) :

Kerzhomp war-raok, e peoc'h da ziambroug hon Aotrou.

Pe : Kerzhomp e peoc'h.                     R/ En anv ar C'hrist. Amen.
7 An holl, gant o gouleier enaouet, a gerzh e-keit ha ma kaner unan eus an Dazgwerzadoù, 

dreist-holl : "Gouloù da sklêrijennañ ar broadoù" gant ar c'han (Lk 2, 29-32 ) pe ur c'han all 
damheñvel evel : "Kempennit".

I

Dazgwerzad Lk 2, 29-32
D. Gouloù da sklêrijennañ ar broadoù ha klod evit Israel ho pobl.

Bremañ, o Mestr, e c'hellit lezel ho servijer hervez ho krataenn

da dremen e peoc'h. D. 

Rak gwelet o deus va daoulagad ho silvidigezh. D.
An hini bet aozet ganeoc'h, dirak an holl bobloù. D.

II

Kempennit ho kambr, Sion, ha degemerit ar C'hrist Roue ; 
kemerit etre ho tivrec'h Mari, an Hini a zo dor an neñv :
Rak dougen a ra Roue a c'hloar, ar Sklêrijenn nevez. 
Ar Werc'hez a zeu en Templ, 
ganti en he daouarn he Mab, ganet a-raok gouloù-deiz. 
Simeon, ouzh E gemer en e zivrec'h, 
a zisklerias d'ar pobloù ez eo Eñ, Mestr ar vuhez hag ar marv, ha Salver ar bed.

8. En ur vont e-barzh an iliz e kaner Dazgwerzad digor an Oferenn. Ar beleg, ouzh an aoter,
a bok outi hag a ezañs, pa vez d’ober. Mont a ra neuze d'e azezenn, diwiskañ ar vantell- lid,
lakaat ar gazul, ha goude kan ar Gloria, e kendalc'h gant ar gempedenn evel boaz.

Ar stumm all : An tregerzh lidus
9.  El  lec'h  n'eus  ket  tu  d'ober  lidkerzh,  e  vez  bodet  ar  feizidi  en  iliz.  Ar  beleg,  gwisket

e gwenn, gant e waziaded hag un nebeut feizidi, en em gav en ul lec'h dereat eus an iliz, a-wel
da vihanañ da lodenn vrasañ eus an dud, pe dirak an nor.

10. P’en em gav bodet an dud, e vez enaouet ar gouleier ha kanet an Dazgwerzad Emañ an
Aotrou (nv 3), pe ur c'han all.

11.  Ar beleg,  goude  ar  c'hevarc'h hag ar  c'hemenn d'ar  bobl,  a  vennig ar  gouleier  evel
uheloc'h nvnv 4-5, ha neuze e vez graet an ambroug betek an aoter (nvnv. 6-7), ha goude, an
Oferenn evel en nv. 8.

An Oferenn

Dazgwerzad digeriñ Kv. S 48 (47), 10-11
Ho trugarez, Aotrou, a eñvoromp en-dro e diabarzh ho Templ. 
Evel hoc'h anv, o Doue, ho meuleudi da vont betek harzoù an douar. 
Ho torn dehoù a zo leun a reizhded.

Gloria

Kempedenn 
Doue hollc'halloudek ha peurbadel, ni ho ped a galon izel : hiziv hoc’h Unvab, gwisket
gant hon hennad den, zo bet kinniget en Templ, grit ma c'hellimp ivez en em ziskouez
dirazoc'h gant eneoù glanaet. Dre Jezuz Krist.

Pa ne gouezh ket ar gouel d’ur Sul e vez graet peurliesañ gant ul lennadenn hepken.

Lennadenn gentañ
Lennadenn eus diougan Malac'hia 3, 1-4

A-daol-trumm ec'h antreo en e Dempl an Aotrou a glaskit.
1 Setu ma kasan va c'hannad, evit kempenn an hent dirazon
Hag a-daol-trumm ec'h antreo en e Dempl an Aotrou a glaskit
Ha kannad an Emglev a c'hoantait, 
Setu eñ o tont, -eme Aotrou hollc'halloudek.
2 Ha piv a c'hello gouzañv deiz e zonedigezh, 
Ha derc'hel en e sav pa 'n em ziskouezo?
Rak eñ a zo evel tan an teuzer
Hag evel kali ar wennerion. 
3 Ha derc'hel kador a raio evit teuziñ ha glanaat
Ha glanaat a raio mibion Levi
Hag o furaat a ray evel aour hag arc'hant
Hag e vint evit an Aotrou kinnigerion profoù evel ma 'z eo dleet.
4 Hag e plijo d'an Aotrou profadenn Youda ha Jeruzalem
Evel en deizioù a wezhall, hag evel er bloavezhioù diagent.

Salm 24 (23), 7. 8. 9. 10 
D : Aotrou ar galloudoù, hennezh eo ar roue klodus  !

7 O Porzhioù kozh, digorit bras ho torojoù, 
en em zigorit, o Porzhioù kozh, 
ma 'z antreo Roue ar C'hloar !
8 Ha piv eo Roue ar C'hloar?
An Aotrou kadarn ha galloudek, 
 an Aotrou galloudek en emgannoù.
9 O Porzhioù kozh, digorit bras ho torojoù, 
en em zigorit, o Porzhioù kozh, 
ma 'z antreo Roue ar C'hloar !
10 Ha piv eo Roue ar C'hloar?
Aotrou ar galloudoù 
an hini eo Roue ar C'hloar.

Eil lennadenn
Lennadenn eus lizher an Abostol Paol d'an Hebreed 2, 14-18

Dre-se e ranke dont da vezañ e pep tra hañval ouzh e vreudeur.
14 Peogwir ar vugale o deus holl gwad ha kig, 
eñ ivez en hevelep doare en deus bet anezho, 
evit diskar gant e varv an hini en deus galloud ar marv, 
da lavarout eo an Diaoul, 
15 hag evit dieubiñ ar re a veze dalc'het e sklavelezh, 
o buhez-pad, gant an aon rak ar marv. 
16 Evit gwir, n’eo ket kaoz an Aeled en deus kemeret war e gont, 
met breud diskennadur Abraham. 
17 Ha dre-se e ranke dont da vezañ e pep tra hañval ouzh e vreudeur, 
evit dont da vezañ un Arc'hveleg trugarezus ha gwirion, 
gouest en e zarempredoù gant Doue, da zic’haouiñ pec'hed ar bobl. 
18 Rak o vezañ m’en deus e-unan gouzañvet an amprou 
e c'hell skoazellañ ar re a vez amprouet.

Lidyouadeg d'an Aviel : Alleluia ! Alleluia ! Lk, 2, 32
Gouloù da sklêrijennañ ar broadoù ha klod evit ho pobl Israel.

Aviel
Pennad eus an Aviel santel hervez Lukaz 2, 22-40 * 22-32 (bev)

Gwelout a rejont al lec'h e veze hag e chomjont gantañ.
22 A-benn an deizioù merket evit ar c’hlanidigezh, hervez Lezenn Voizez, 
e kasas Mari ha Jozef ar bugel da Jeruzalem, da vezañ kinniget d’an Aotrou, 
23 evel ma 'z eo skrivet e Lezenn an Aotrou : 
«Pep mab kentañ-ganet a vo gouestlet d’an Aotrou», 
24 ha da reiñ ur prof, hervez ma 'z eo lavaret e Lezenn an Aotrou : 
«Ur re durzhunelled, pe ziv goulm yaouank.» 

25 Ha bez’ e oa e Jeruzalem un den, e anv Simeon ; 
hag an den-se a oa reizh hag a zoujañs Doue, 
hag a c'hortoze frealzidigezh Israel ; hag ar Spered Santel a oa gantañ. 
26 Diskleriet e oa bet dezhañ gant ar Spered Santel ne welje ket ar marv, 
a-raok dezhañ gwelout Krist an Aotrou. 
27 Lusket gant ar Spered, e teuas d’an Templ, 
ha pa voe degaset ar bugel Jezuz gant e gerent 
evit ober diouzh kustumoù al Lezenn en e geñver, 
28 er c’hemeras etre e zivrec'h hag e vennigas Doue en ur lavarout :
29 «Bremañ, o Mestr, lezit ho servijer, 
hervez ho komz, da dremen e peoc'h ;
30 Rak gwelet o deus va daoulagad ho silvidigezh, 
31 An hini hoc'h eus aozet dirak an holl bobloù, 
32 Gouloù da sklêrijennañ ar broadoù
ha gloar evit ho pobl Israel.»
33 E dad hag e vamm a estlamme ouzh ar pezh a lavared diwar e benn. 
34 Ha Simeon o bennigas hag a lavaras da Vari, e vamm : 

«Gwel ! Hemañ a zo lakaet da vezañ diskar hag adsav evit kalz en Israel, 
ha da vezañ un arouez a enebiezh 
- 35 ha te a vo treuzet da ene gant ar c'hleze,
- ma vo diskuliet mennozhioù kalz a galonoù.»
36 Hag e oa ivez un diouganerez, Anna, merc'h Fanouel, eus meuriad Aser. 
Erru e oa kozh-bras. Goude he eured he devoa bevet seizh vloaz gant he gwaz. 
37 Ha neuze chomet intañvez hag erru en oad a bevar-ugent vloaz, 
ne dec'he ket diouzh an Templ, o servijañ Doue noz-deiz, gant yun ha pedenn. 
38 O tegouezhout d’an ampoent, e stagas da veuliñ Doue 
ha da gomz eus ar bugel ouzh kement hini a c'hortoze dieubidigezh Jeruzalem.
39 Ha goude bezañ sevenet pep tra, hervez Lezenn an Aotrou, 
e tistrojont da C'halilea, da Nazared, o c'hêr. 
40 Ar bugel a greske hag a greñvae, leun a furnezh, ha gras Doue a oa warnañ.

Pa gouezh ar gouel-mañ d’ar Sul e lavarer ar Gredo.

Pedenn war ar profoù
Ra blijo ganeoc’h, Aotrou Doue, degemer ar profoù emañ an Iliz o kinnig deoc’h gant
levenez, C’hwi hag hoc’h eus mennet e vefe kinniget deoc’h hoc’h Unvab evel an Oan
dinamm evit buhez ar bed,   Eñ a vev.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat, e pep lec'h hag e pep amzer,
C'hwi, Tad santel, Doue hollc'halloudek ha peurbadel.
Rak ho Mab, bev ganeoc'h a-holl-viskoazh,
pa 'z eo bet kinniget  hiziv  en Templ
a zo bet diskuliet gant  ar Spered Glan, 
evel klod Israel ha gouloù da sklêrijennañ ar pobloù. 
Setu perak ez eomp gant levenez en arbenn d'ar silvidigezh  a zegasit dimp,
ha gant an Aeled hag ar Sent, e kanomp ho meuleudi,
en ur lavarout da viken : Santel...

Dazgwerzad ar C'hevuniañ Lk 2, 30-31
Hon daoulagad, Aotrou, o deus gwelet ho silvidigezh,
an hini bet aozet ganeoc'h a-wel d'an holl bobloù.

Pedenn goude ar C'hevuniañ
Dre ar Gevrinenn hon eus resevet, Aotrou Doue, 
kasit da benn labour ho kras ennomp. 
Evel m'hoc'h eus roet da Simeon al levenez a c'hortoze 
da welout ar Salver a-raok mervel, 
grit dimp ivez mont en arbenn d'an Aotrou Krist 
ha gounit ar vuhez peurbadel. Eñ a vev.

MIZ MEURZH

19/3 Sant Jozef, pried ar Werc'hez Vari
Sant  Jozef,  pried  Mari,  en  devoe ar  garg  da  "veilhal  war  Jezuz  evel  un  tad"

(Kentlavar). Met an Aotrou eo bet fellet dezhañ e kendalc'hfe da embreg an hevelep labour en
Iliz, hag a zo Korf ar C'hrist. Mard eo Mari Mamm an Iliz, Jozef a zo ar Gwarezer anezhi.

Dazgwerzad digeriñ Kv. Lk 12, 42
Hemañ eo ar servijer feal ha fur en deus an Aotrou Doue lakaet e penn e diegezh.

Ar Gloria

Kempedenn
Aotrou Doue hollc’halloudek, e sant Jozef, evel en ur servijer feal, 
ho poa fiziet da gentañ kevrinoù silvidigezh mab-den, 
plijet ganeoc'h, ni ho ped, reiñ ar c'hras d'hoc'h Iliz, 
dre e hanterouriezh, da eveshaat d’o feuroberiadur. Dre Jezuz Krist.

Lennadenn gentañ
Lennadenn eus eil levr Samouel 7, 4-5a. 12-14a. 16

An Aotrou Doue a roy dezhañ tron David, e dad.
En deizioù-se, 4 d’an noz-se end-eeun, 
e voe komz an Aotrou ouzh Natan, o lavarout : 
5 «Kae ! hag e lavari d’am servijer David : Evel-henn e komz an Aotrou : 
12 Pa vo leun da zeizioù hag e c'hourvezi gant da hendadoù, 
e savin da ouenn war da lerc'h : 
da unan a zeuio eus da gorf e prientan ar rouantelezh. 
13 Eñ eo a savo un ti d’am anv, hag e rin sonn tron e rouantelezh da viken. 
14 Bez’ e vin evitañ un Tad, hag eñ a vo din ur mab.
16 Asur e vo da di, da rouantelezh da viken dirazon ; 
da dron a vo diazezet da viken.»

Salm 89 (88), 2-3. 4-5. 27 ha 29
D : E hil a bado da virviken !
2 Trugarezioù an Aotrou a fell din kanañ da viken, a rummad da rummad
me a venn embann ho kwirionez gant va muzelloù.
3 En lavarout a ran : «Diazezet hoc'h eus ho madelezh evit atav», 
divrall emañ ho fealded en neñvoù.
4 «Skoulmet em eus un emglev gant an den am eus dibabet, 
 touet em eus ul le da Zavid va servijer : 
5 Diazezañ a ran da hil evit atav, 
startaat a ran da dron evit an holl remziadoù.»
27 Eñ am galvo : «Va Zad oc'h-C'hwi, 
va Doue ha roc'h va silvidigezh.»
29 Va gras a virin gantañ da viken, 
ha va emglev a chomo feal en e geñver.

Eil lennadenn
Lennadenn eus lizher an Abostol Paol d'ar Romaned 4, 13. 16-18. 22

O c'hoanagiñ enep da bep goanag e kredas.
Va breudeur, 13 n’eo ket evit gwir diwar-bouez ul Lezenn 
eo bet graet da Abraham ha d’e ziskennadur 
ar c'hrataenn da gaout ar bed da hêrezh, 
met diwar-bouez ar reizhder o tont eus ar feiz.
16 Gant se eta eo dre ar feiz ez omp hêred, 
evit ma vo roet an hêrezh dimp dre c'hras 
hag evit ma teuio da wir ar c'hrataenn graet da holl vugale Abraham, 
n’eo ket hepken da dud al Lezenn, 
met ivez d’ar re a gemer skouer war feiz Abraham. 

Eñ a zo hon tad dimp-ni holl, 17 evel ma 'z eo skrivet : 
«Da lakaet em eus da vezañ tad da bobloù e-leizh», 
hon tad dimp-ni holl dirak an Hini en deus kredet Abraham ennañ, 

an Doue a ro buhez d’ar re varv 
hag a c'halv d’ar bezoud an traoù n’eus ket c'hoazh anezho.
18 O c'hoanagiñ enep da bep goanag e kredas, 
hag e teuas evel-se da vezañ tad da bobloù e-leizh, 
hervez ma voe lavaret dezhañ : «Evel-se e vo da ziskennadur.» 
22 Setu perak e voe kontet kement-se dezhañ da reizhder.

Lidyouadeg d'an Aviel : R/ Meuleudi hag enor deoc'h, Aotrou Jezuz !  S 84 (83), 5
5 Eürus ar re a zo chom en ho ti, Aotrou, 
dalc'hmat ouzh ho pediñ. 

 Aviel
Pennad eus an Aviel santel hervez Mazhev 1, 16. 18-21. 24a

Jozef a reas hervez m’en devoa gourc'hemennet Ael an Aotrou.
16 Yakob a engehentas Jozef, pried Mari, 
an hini m’eo bet ganet anezhi Jezuz a anver Krist.
18 Hogen, ginivelezh Jezuz Krist a c'hoarvezas evel-henn. 
Mari, e vamm, o vezañ grataet da Jozef e dimezi, 
en em gavas dougerez dre c'halloud ar Spered Santel, 
a-raok dezho mont da vevañ a-gevret. 
19 Jozef, he fried, dre ma oa un den reizh anezhañ, 
ha ne felle ket dezhañ he gwallvrudañ, 
a reas e vennozh d’en em zispartiañ dre guzh diouti. 
20 Divizet en devoa kement-se pa 'n em ziskouezas dezhañ dre e gousk, 
un Ael eus an Aotrou, a lavaras dezhañ : 

«Jozef, mab David, 
n’az pez ket aon da gemer ganit Mari da bried ; 
rak ar pezh a zo krouet enni a zo eus ar Spered Santel. 
21 Genel a raio ur mab hag e roi dezhañ Jezuz da anv, 
rak eñ a salvo e bobl eus he fec'hedoù.»
24 Jozef, ur wezh dihunet eus e gousk, 
a reas hervez m’en devoa gourc'hemennet Ael an Aotrou.

Pe : Aviel
Pennad eus an Aviel santel hervez Lukaz 2, 41-51a

Sell -ta ! Da dad ha me a oa ouzh da glask ankeniet-bras.
41 Bep bloaz ez ae kerent Jezuz da Jeruzalem da-geñver gouel Pask. 
42 Pa voe deuet d’e zaouzek vloaz, e savas da Jeruzalem, 
hervez ma vez graet evit ar Gouel. 
43 Met war-lerc'h an deizioù-gouel evel ma tistroent d’ar gêr 
e chomas ar bugel Jezuz e Jeruzalem, hep gouzout d’e dud. 
44 O krediñ edo gant o c'henveajourion, e rejont un devezh-kerzhed, 
ha neuze d'e glask e-mesk o c'herentiezh ha tud o anaoudegezh. 

45 Ha pa n’e gavent ket, e tistrojont da Jeruzalem, bepred ouzh e glask. 
46 A-benn tri devezh er c’havjont en Templ, azezet e-touez an Doktored, 
ouzh o selaou, hag oc'h ober goulennoù outo. 
47 Ha sebezet e chome kement hini e gleve, gant e skiant hag e respontoù. 
48 Ouzh e welout e vanjont fromet hag e vamm a lavaras dezhañ : 
«Va bugel, perak ec'h eus graet evel-se dimp? 
Sell -ta ! Da dad ha me a oa ouzh da glask ankeniet-bras.» 
49 Hag e respontas dezho : «Perak eta am c'hlaskec'h. 
N’ouzoc'h ket em eus da vezañ gant traoù va Zad?» 
50 Met int ne gomprenjont ket ar gomz a lavare dezho. 
51 Diskenn a eure ganto hag e teuas da Nazared, ha sujañ a rae dezho. 

Ar Gredo

Pedenn war ar profoù
Selaouit hor pedenn, Aotrou Doue : 
evel m'en deus sant Jozef servijet gant karantez 
ha deoliezh hoc’h Unvab, ganet er bed-mañ eus ar Werc'hez Vari, 
roit dimp-ni ivez ar c'hras da seveniñ gwazerezh hoc'h aoterioù gant ur galon c'hlan. 
Dre Jezuz Krist.

Kentlavar SANT JOZEF

An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, Tad Santel, Doue hollc'halloudek ha peurbadel, 
 eo dougen klod deoc'h-C'hwi hag ho trugarekaat e pep lec'h hag e pep amzer. 
Hag hiziv ma lidomp gouel-meur Sant Jozef
 (en diavaez d’ar gouel : Hag en Oferenn-mañ en enor da sant Jozef)
e fell  dimp hoc'h uhelveuliñ hoc‘h-unan hag ho pennigañ : 
Rak eñ eo an den reizh ho poa roet C'hwi hoc'h-unan 
evel pried d'ar Werc'hez Vari, Mamm da Zoue, 
hag ho poa diazezet evel servijer feal hag evezhiek d’ho Ti,
evit diwall evel un tad hoc’h Unvab, koñsevet dindan skeud ar Spered Santel, 
Jezuz Krist, hon Aotrou. 

Drezañ, Aotrou Doue, e veul an Aeled ho meurdez, 
ez oc’h azeulet gant ar Veliazed hag e trid gant levenez Leviazed ha Nerzhied an neñv 
war un dro gant ar Serafined. 
Grit dimp, ni ho ped a galon izel, unaniñ hor mouezhioù ouzh o re  
en ur ganañ da viken : Santel...

Dazgwerzad ar C'hevuniañ                                              Mz 25, 21
Servijer mat ha feal, deuit tre e levenez ho Mestr.

Pedenn goude ar C'hevuniañ
Aotrou Doue, dre ar magadur resevet ouzh an aoter-mañ hoc'h eus roet e walc'h d'ho 
tiegezh, laouen da lidañ gouel sant Jozef ; plijet ganeoc'h e virout bepred en ho kwarez 
ha mirout ennañ gant madelezh an donezonoù hoc'h eus roet dezhañ. Dre Jezuz Krist.

25/3 Kemenn an Aotrou da Vari
Kevrin an Enkorfidigezh

Nav  miz  kent  Nedeleg,  e  lidomp  Enkorfidigezh Mab  Doue,  ma  ra  sant  Lukaz  an
danevell anezhi e Kemenn an Ael da Vari. Al liderezh a-bezh eus an deiz-mañ a zo sklêrijennet
gant komz ar salmour restet el Lizher d'an Hebreed war vuzelloù ar C'hrist oc'h antren er bed
: "Setu ma teuan, va Doue, evit ober ho mennantez".

Gouel-Meur

Pa zegouezh ar gouel-mañ er Sizhun Santel, e vez lidet d'al lun goude eil Sul Fask

Dazgwerzad digor Hb 10, 5-7
Hon Aotrou en ur zont er bed a lavaras : 
Setu ma teuan, va Doue, evit ober ho mennantez.

Ar Gloria

Kempedenn
Aotrou Doue, fellet ez eus bet deoc'h e kemerfe ho Komz,
ur gwir korf-den e kof ar Werc'hez Vari, 
plijet ganeoc'h selaou hor pedenn : 
Evel ma 'z anzavomp ez eo hon Dasprener war un dro Doue ha den, 
grit dimp bezañ dellezek da gaout perzh en e hennad doueel. Dre Jezuz Krist.

Lennadenn gentañ
Lennadenn eus levr Izaia 7, 10-14

Setu m'eo dougerez ar Werc'hez hag e c'hano ur mab.
10 An Aotrou a gomzas c'hoazh ouzh Ac'haz en ur lavarout : 
11 «Goulenn un arouez digant an Aotrou da Zoue, 
pe en donder an douar pe en uhelder an neñv.»
l2 Met Ac'haz a respontas : 
«Ne c'houlennin ket ha ne demptin ket an Aotrou !» 
13 Neuze e lavaras Izaia :
«Selaouit eta, tud tiegezh David !
Hag-eñ eo re nebeut deoc'h skuizhañ an dud
Ma skuizhit ivez va Doue?
14 Neuze eo an Aotrou anezhañ e-unan a roio deoc'h un arouez :
Setu m'eo dougerez ar Werc'hez hag e c'hano ur mab
A vo roet dezhañ Emmanuel da anv.»

Salm 40 (39), 7-8a. 8b-9. 10. 11
D : Setu ma teuan, va Doue, evit ober ho mennantez.
7 Na aberzh na profadenn n'o deus plijet deoc'h-c'hwi, 
met digoret hoc'h eus din va divskouarn.
Ne c'houlennit nag holloskad na dibec'hadenn, 
8 neuze em eus lavaret : «Setu me amañ.

Evel m'eo bet skrivet e rolled al levr diwar va fenn  9 evit ober ho mennantez.
O va Doue, va holl dudi eo ho lezenn, 
e-kreiz donañ va c'halon.»
10 Embannet em eus ho reizhder hag ho silvidigezh 
e-kreiz ar vodadeg vras ; 
nann, n'em eus ket serret va muzelloù, 
ha c'hwi en goar ervat, Aotrou.
11 N'em eus ket kuzhet ho reizhder em c'halon, 
diskleriet em eus ho fealded.
N'em eus ket tavet war ho madelezh na war ho kwirionez 
dirak ar vodadeg vras.

Eil lennadenn
Lennadenn eus lizher an Abostol Paol d'an Hebreed 10, 4-10

E rolled al levr eo skrivet diwar va fenn, evit ober da vennantez, o Doue !
Va breudeur : 4 Dic'hallus eo da wad tirvi ha bouc'hed lemel ar pec'hedoù kuit.
5 Setu perak ar C'hrist o tont er bed, a gomz evel-henn :

«Nag aberzh na profadenn n’o deus plijet dit, 
met ur c'horf ac'h eus kempennet din ;
6 n’ec'h eus ket kavet mat nag holloskadoù
nag aberzhoù evit ar pec'hed ;
7 neuze em eus lavaret : Setu ma teuan, 
rak e rolled al levr eo skrivet diwar va fenn, evit ober da youl, o Doue ! »
8 Kregiñ a ra o lavarout : Nag aberzhoù, na profadennoù, 
nag holloskadoù, nag aberzhoù evit ar pec'hed
n’o deus plijet dit, n’ec'h eus ket o c'havet mat.
Ha koulskoude eo hervez al Lezenn e vezont kinniget.
9 Ha goude-se e tiskler : Setu ma teuan evit ober da vennantez !
Kement-se a zo lemel kuit an urzhiadur kentañ evit diazezañ an eil. 
10 Hag ar vennantez-se eus Doue eo an hini a ro dimp santelezh 
dre ar prof en deus graet Jezuz Krist eus e gorf ur wezh evit mat.

Lidyouadeg d'an Aviel : 
E-Pad ar C’horaiz

R/ Meuleudi hag enor deoc'h, Aotrou Jezuz !  Yn 1, 14ab
Ar Gomz a zo deuet da vezañ korf ha savet en deus e deltenn en hon touez, 
ha gwelet hon eus e c'hloar.

E diavaez ar C’horaiz

Alleluia ! Alleluia !
Aviel

Pennad eus an Aviel santel hervez Lukaz 1, 26-38

Setu ma vi dougerez, ha ma c'hani ur mab.
35 En amzer-se, 26 er c'hwec'hvet miz e voe kaset an Ael Gabriel gant Doue 
d’ur gêr a C'halilea anvet Nazared,
27 da gaout ur werc'hez gouestlet e dimezi d’un den anvet Jozef, 
eus tiegezh David, hag anv ar werc'hez a oa Mari. 
28 Ha deuet en he betek e lavaras : 
«Bez laouen, leun a c'hras, an Aotrou a zo ganit !» 
29 Hi avat a voe strafuilhet gant ar gerioù-se,
 oc'h en em c'houlenn petra 'oa ar c'hevarc'h-se. 
30 Hag an Ael a lavaras dezhi : 
«Na spont ket, Mari, gras ac'h eus kavet dirak Doue. 
31 Setu ma vi dougerez, ha ma c'hani ur mab, 
hag e roi dezhañ Jezuz da anv. 
32 Hennezh a vo bras ha Mab an Uhelañ a vo graet anezhañ, 
hag an Aotrou Doue a roy dezhañ tron David, e dad. 
33 Ren a ray war diegezh Yakob da virviken, 
hag e rouantelezh ne vo dibenn ebet dezhi.» 
34 Neuze e lavaras Mari d’an Ael : 
«Penaos e c'hoarvezo kement-se pa n’anavezan ket ar gwaz?»
 35 Hag an Ael a respontas dezhi :

«Ar Spered Santel a zeuio warnout, 
ha galloud an Uhelañ az koloio gant e skeud ;
rak-se eta, da grouadur santel a vo anvet Mab Doue.
36 Ha gwel, Elizabed da garez, setu m’he deus koñsevet ur mab en he c'hozhni, 
hag ar miz-mañ eo ar c'hwec'hvet evit an hini a veze anvet gaonac'h ; 
37 rak n’eus netra a vefe trec'h da c'halloud Doue.» 
38 Ha Mari da lavarout : 
«Setu servijerez an Aotrou : ra vo graet din hervez da lavar.»
Hag ez eas an Ael kuit diouti.

Ar Gredo (pennlinet e vez d'ar gerioù : Ar Gomz a zo deuet da vezañ den.)

Pedenn war ar profoù
Plijet ganeoc'h, Doue hollc'halloudek, degemer profadenn hoc'h Iliz : 
Emouez eo emañ he deraouenn gant Enkorfidigezh hoc’h Unvab, 
roit eta dezhi ar c'hras da lidañ ar c'hevrin-se gant levenez gant ar gouel-mañ. Dre Jezuz 
Krist. 

Kentlavar: Ar Werc'hez e kevrin an enkorfadur
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, Tad Santel, Doue holl-c'halloudek ha peurbadel, 
un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, dre Jezuz Krist, hon Aotrou. 

Pa oa da vezañ ganet e-touez an dud hag evit an dud, 
dre c'hras ar Spered Santel, e voe kaset keloù gant an Ael da Vari, 
ar Werc'hez leun a feiz, hag hi e goñsevas hag e zougas en he c'hof santel, 

evit ma vefe kaset da benn ar grataennoù graet da vugale Israel, 
ha ma teuje da wir en un doare kaer-meurbet goanag ar pobloù pagan.

Drezañ, luoz an Aeled a azeul ho Meurded en ur dridal
dirazoc'h e bro ar beurbadelezh. 

Ganto eta hon lezit da sevel hor mouezhioù 
evit kanañ deoc'h gant levenez holl a-unan ho meuleudi 
en ur lavarout da viken. Santel...

Dazgwerzad ar C'hevuniañ                           Iz 7, 14
Setu ar Werc'hez a goñsevo hag a c'hano ur mab 
hag a roio dezhañ an anv a Emmanuel.

Pedenn goude ar C'hevuniañ
Aotrou Doue, startait en hor speredoù kevrinoù ar gwir feiz,
ha pa c’hourbonnomp ez eo Mab ar Werc'hez Vari 
war un dro gwir Doue ha gwir den, 
grit dimp, ni ho ped, dre c’halloud e zasorc’h,
bezañ dellezek da dizhout al levenez peurbadel. Dre Jezuz Krist, hon Aotrou. 

19/5 Sant Erwan, beleg, eil-batrom Breizh
Ganet e voe Erwan Helori d’ar 17 a viz Here 1253 e maner a Gêrvarzhin, er Vinic'hi.

Goude studiañ al Lizhiri hag an Doueoniezh e Pariz ha goude en Orleañs, e teuas en-dro da
Vreizh, e-lec'h ec'h embregas ar garg a Ofisial (barner-Iliz) en eskobiezh Roazhon, hag e
tapas eno ur vrud bras a heberzhded hag a onestiz. War-un-dro e heulias eno e ti ar Vinored
kelennadurezh  ar  breur  Raoul  war  ar  Skriturioù,  hag  e voe  douget  gantañ  war  hent  ar
santelezh. Galvet e 1284 gant eskob Landreger evit derc'hel an hevelep karg en e eskobiezh,
Erwan a voe beleget hag anvet da berson e Tredrez (1284-1292), ha goude e Louaneg(1292-
1303).

 Ofisial leal, alvokad a-youl-vat ar beorion, an intañvezed hag an emzivaded, ragevezh
an holl ezhommeion, Erwan-Helori a vo ivez ur skouer a bastor : prezeger difaezhus o tennañ
e c'hred abostolel diouzh meveriañ Komz Doue ha diouzh lidañ ar Gevradiezh, e kerzh dre
vaezioù Bro-Dreger, o fromañ an testoù gant tan e gomzoù ha skede vuhez hervez an Aviel.
Pa varvas, d’an 19 a viz Mae 1303, e voe ambrouget e gorf gant ur mor a dud betek an iliz-
veur, e-lec'h ma teuas prim e vez da vezañ ul lec'h a birc'hirinded. Prosez e santelezhadur,
digoret adal 1330 a voe klozet e 1347, dindan ar pab Klemañs VI e kêr Avignon. Nebeut-tre ez
eus a barrez e Breizh, lec'h na vije ket eñvoret kehelerezh sant Erwan, poblek-meurbet, dre un
delwenn, ur werenn-iliz,ul livadur, ur banniel.

Dazgwerzad digeriñ
O kemer difenn ar reuzeudig hag ar paour, 
o tigeriñ d'an holl dor e di hag e galon, 
sant Erwan en deus diskouezet pegement en devoa naon ha sec'hed a reizhded :
An Aotrou e-unan a voe e c'haredon, ha divuzul eo.

Kempedenn
Aotrou Doue, mammenn ha krouer kement a zo reizh ha mat,
lakaet hoc’h eus sant Erwan da vezañ barner e-touez e vreudeur,
ha graet hoc'h eus anezhañ mignon bras ar beorion :
Roit dimp ar c'hras, dre e hanterouriezh, 
da glask ar reizhded gant aked bras
ha da vezañ a-unan ganeoc'h leun a garantez evit an dud. Dre Jezuz Krist.

Lennadenn gentañ
Lennadenn eus levr furnezh Sirac'h 4, 1-10

Mir hep ehan ar preder eus ar paour : evel-se e vi evel ur mab d’an Uhelañ.
1 Va mab, na nac'h ket e voued ouzh ar paour, 
Ha na lez ket da izilaat daoulagad ar reuzeudig.
2 Arabat dit glac'hariñ an neb en deus naon
Na lakaat droug en den a zo en dienez.
3 Diwall da vroudañ ur galon hegaset, 
Ha na lez ket an den didra da c'hortoz da zonezon.
4 Arabat argas an den mantret o c'houlenn sikour
Ha na zistro ket da zaoulagad diouzh ar paour.
5 Diouzh an den en dienez na zistro ket da sell, 
Ha na ro da zen ebet abeg d'az mallozhiñ.
6 Rak mar sko e vallozh ouzhit e c'hwervoni e galon
E vo selaouet gant e Grouer e zroukpedenn.
7 Gra diouzh bezañ gwelet mat gant bodadeg an dud, 
Ha pleg da benn dirak un den uhel.
8 Stou da skouarn etrezek an den paour
Ha gra dezhañ ur respont a beoc'h gant kuñvder.
9 Diframm an den mac'homet diouzh daouarn e wasker, 
Ha na vez ket aonik pa varni.
10 Bez evel un tad evit an emzivaded
Hag evel ur gwaz da sikour o mamm !
Ha neuze e vi evel ur mab d'an Uhel-Meurbet
Ha da garout a raio muioc'h eget da vamm.

Salm 112 (111), 1-2, 3-4, 5-6, 7-8
D : Eürus an den a ro d’ar paour ;  benniget e vo e anv.

1 Eürus an den a zouj an Aotrou, 
a laka e blijadur en e c'hourc'hemennoù.
2 Galloudus e vo e hil war an douar, 
bugale an dud reizh a vezo benniget.
3 Madoù ha pinvidigezh a vo en e di, 
e eurvad a bado da holl viken. 
4 Evel ur gouloù e par en deñvalijenn evit ar re reizh, 
gant e vadelezh, e drugarez hag e reizhder.
5 Eürus an den a vez digor e galon hag e yalc'h, 
an hini a renk e aferioù gant onestiz : 
6 Morse ne vezo distroadet, 
ar soñj anezhañ a bado da viken. 
7 N'en deus ket aon gant keloù a walleur :
Divrall eo e galon o fiziout en Aotrou. 
8 Dinec'h ha dispont eo e galon : 
A-benn ar fin e raio goap ouzh e enebourion.

Lidyouadeg d'an Aviel : Alleluia ! Alleluia !
Eürus ar re baour a galon : Dezho eo Rouantelezh an neñvoù.

Aviel
Aviel Jezuz Krist hervez sant Lukaz  12, 32-34

El lec'h emañ ho teñzor, eno emañ ivez ho kalon.
Jezuz a lavare d’e ziskibion : 32 N’ho pet ket aon, tropell bihan, 
rak plijet eo bet gant ho Tad reiñ deoc'h ar Rouantelezh. 
33 Gwerzhit ho peadra, ha roit-eñ en aluzon.
Aozit evidoc'h yilc'hier na uzont ket, 
un teñzor diheskus en Neñvoù lec'h na c'hello ket al laer tostaat outañ 
ha na vo ket dispennet gant an tartouzed. 
34 Rak el lec'h m’emañ ho teñzor, eno ivez e vo ho kalon.

Pedenn war ar profoù
Degemerit, Aotrou Doue, profoù ho pobl, 
ha pa eñvoromp karantez divuzul ho Mab,
grit dimp gouzout, hervez skouer sant Erwan, 
ho karout C'hwi ha karout hon nesañ gant ur galon gredusoc'h. Dre Jezuz Krist.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, Tad santel, Aotrou Doue hollc'halloudek ha peurbadel,
un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer ; dre Jezuz Krist, hon Aotrou.

Rak dre vuhez vurzhudus ho Sent e roit d'hoc'h Iliz kennerzh nevez,
pa ziskouezit dimp ganto merkoù anat ho karantez evidomp.

Hiziv e tougomp trugarez deoc'h 
rak karantez sant Erwan evit ar beorion hor broud,
ha broudet omp gant e breder evit ar gwir,
ha gant e bedenn ez omp skoazellet da labourat evit ma teuio ho Rouantelezh.

Setu perak, Aotrou Doue, gant an Aeled hag an holl Sent
ec'h embannomp ho kloar en ur ganañ da viken : Santel...

Dazgwerzad ar C'hevuniañ Mz 5, 3.6
Eürus ar re a gar ar baourentez : Dezho eo Rouantelezh an neñvoù !
Eürus ar re o deus naon ha sec'hed eus ar Reizhded : O gwalc'h a vo roet dezho.

Pedenn goude ar C'hevuniañ
C'hwi, Aotrou Doue, hag hoc'h eus hor c'hreñvaet dre ar C’hevuniadur-mañ,
hor sikourit da heuliañ skouer sant Erwan ;
ra vezo an enklask difaezhus eus ar reizhded hag eus ar peoc'h 
etre an dud o tougen testeni d’ hor c'harantez evidoc'h. Dre Jezuz Krist.

24/6 Ginivelezh Sant Yann-Vadezour
Gouel-meur

C’hwec’h miz a-raok Nedeleg, gouel kumun gant an ilizoù bizantat a veze lidet endeo
da vare S. Eosten. Bugel ar c’hrataenn, deuet goude hir amzer, e lammas Yann e kof e vamm
Elizabed pa voe gweladennet gant he c’heniterv Mari, hag e c’hanedigezh a gemennas hini
ar C’hrist Jezuz a c'hoarvezas c’hwec’h miz goude. Douget gant al levenez e kanas e dad
Zakaria ar ‘Benedictus’ o reiñ meuleudi da fealded Doue hag o tiouganañ war c’halvedigezh
an Diaraoger. Skediñ a reas kement ar rad ennañ ma tisklerias ar Salver e-unan diwar e benn
"ne oa savet e-touez mibion ar vaouez brasoc’h den eget Yann-Vadezour." (Lk 7,28) 

Oferenn an Derc'hent

Dazgwerzad digeriñ Lk 1, 15-14
 Bras e vo da vab dirak an Aotrou ; 
karget e vo eus ar Spered Santel adalek krozh e vamm,
ha kalz tud a vo laouen gant e c'hanedigezh. 

Gloria

Kempedenn
Grit, ni ho ped, Aotrou Doue hollc'halloudek,
ma c’hello ho tiegezh kerzhout war hent ar silvidigezh, 
en ur sentiñ gant evezh ouzh galv sant Yann an Diaraoger, 
mac'h en em gavo suroc'h gant ar Salver a voe kemennet gantañ,
Jezuz Krist, ho Mab hag hon Aotrou. Eñ a vev. 

Lennadenn gentañ
Lennadenn eus levr Yeremia 1, 4-10

A-raok da stummañ e kof da vamm, em eus da anavezet.
En deizioù-se, 4 komzoù an Aotrou a zeuas din en ur lavarout din :
5 «A-raok da stummañ e kof da vamm, em eus da anavezet.
Hag a-raok ma 'z afes er-maez eus an askre, em eus da sakret, 
da lakaet em eus da brofed evit ar broadoù.»
6 Ha me da lavarout :
«Ac'ha ! Aotrou Doue ! 
Me n'ouzon ket komz, me 'zo evel ur bugel !»
7 Hag an Aotrou da respont din : 
«Arabat dit lavarout : Me 'zo evel ur bugel !
Rak ar re holl az kasin daveto ez i d'o c'haout, 
Ha kement a c'hourc'hemennin dit-te a lavari !
8 Bez dizaon dirazo, rak ganit e vin evit da salviñ, -diougan an Aotrou !»
9 Ha neuze an Aotrou astennas e zorn da stekiñ ouzh va genoù, 
hag e lavaras an Aotrou din :

«Setu ma lakaan va c'homzoù ez kenoù !
10 Sell ! Da lakaet em eus hiziv war ar broadoù hag ar rouantelezhioù, 
Evit displantañ hag evit diskar, 
Evit koll hag evit dispenn, 
Evit sevel hag evit plantañ.»

Salm 71 (70), 1-2. 3-4a. 5-6ab. 15ab ha 17 
D : Adal barlenn va mamm, C'hwi a zo va diwaller. 
1 Ennoc'h, Aotrou, e klaskan va goudor, 
grit n'am bo morse da gaout keuz.
2 En ho reizhder va disammit, va dieubit ; 
stouit ho skouarn davedon ha va salvit. 
3 Bezit evidon ur roc'hell a repu, ul lec'h da vont di bepred ; 
urzhiet hoc'h eus va salviñ, 
rak c'hwi eo va roc'hell, va skoazell ha va repu.
4 Va Doue, va dieubit eus dorn an den fallakr. 
5 Rak C'hwi eo va goanag, o va Doue ; 
va fiziañs, Aotrou, adal va yaouankiz.
6 Warnoc'h en em harpan adal va ganedigezh, 
adal barlenn va mamm, C'hwi a zo va diwaller. 
15 Va genoù a embanno ho reizhder, 
a-hed an deiz ho sikourioù.
17 O Doue, C'hwi hoc'h eus va c'helennet adal va yaouankiz, 
ha betek bremañ em eus embannet ho purzhudoù.

Eil lennadenn

Lennadenn eus lizher kentañ Pêr 1, 8-12

Ar silvidigezh-se o deus klasket ha prederiet diwar he fenn ar Brofeded.
Va re garet, 8 Jezuz, hep bezañ e welet er karit ;
hep e welout c'hoazh, met o krediñ hepken, 
e tridit war-zu ennañ gant ul levenez dilavarus ha leun a c'hloar, 
9 peursur ma 'z oc'h da c'hounit mennad ho feiz, silvidigezh hoc'h eneoù.
10 Ar silvidigezh-se o deus klasket ha prederiet diwar he fenn ar Brofeded 
o deus kemennet a-ziaraok ar c'hras-se a zlee bezañ roet deoc'h. 
11 Klask a raent anavezout pehini oa ar c'houlz, 
pere an degouezhioù a venne diskouez dezho Spered ar C'hrist o chom enno, 
pa destenie a-ziaraok poanioù ar C'hrist hag ar c'hloar a zeufe war o lerc'h.
12 Diskuliet e voe dezho ne oa ket evito-int, 
met evidomp-ni e oant gwaziaded ar c'heloù-mat-se 
a zo bremañ kemennet deoc'h gant ar re o deus prezeget deoc'h an Aviel, 
dre nerzh ar Spered Santel kaset eus an Neñv, 
kevrinoù a c'hoanta an Aeled sellout outo.

Lidyouadeg d'an Aviel : Alleluia ! Alleluia ! Kv. Yn, 1, 7 ; Lk 1, 17
Hemañ a zeuas evit un testeni, evit bezañ test d’ar sklêrijenn, 
evit ma kredje an holl drezañ, evit aozañ d’an Aotrou ur bobl tuet-mat.

Aviel
Pennad eus an Aviel santel hervez Lukaz 1, 5-17

Da bried Elizabed a c'hano dit ur mab, hag e roi dezhañ Yann da anv.
5 Bez’ e voe, en amzer Herodez, roue Youdea, 
ur beleg, e anv Zakaria, eus rummad Abia, 
hag e bried, eus hil Aaron, a oa he anv Elizabed. 
6 Reizh e oant o-daou dirak Doue, ha kerzhout a raent direbech, 
en holl c'hourc'hemennoù ha lezennoù an Aotrou ; 
7 met n’o devoa bugel ebet, dre ma oa gaonac'h Elizabed, 
hag aet o-daou war an oad. 

8 Ha setu, un deiz m’edo Zakaria oc'h ober e garg a veleg dirak Doue
pa oa deuet tro e rummad, 
9 e c'hoarvezas ma voe galvet dre ar sord, diouzh giz ar velegiezh, 
da vont e-barzh santual an Aotrou, evit kinnig an ezañs. 
10 Hag holl engroez ar bobl a oa er-maez o pediñ, da goulz an ezañs. 
11 Hogen setu Ael an Aotrou oc'h en em ziskouez dezhañ, 
en e sav, en tu dehou da aoter an ezañs. 
12 Strafuilhet e voe Zakaria ouzh e welout, ha spont a gouezhas warnañ. 
13 Met an Ael a lavaras dezhañ : 
«Na spont ket, Zakaria, rak selaouet eo bet da bedenn : 
da bried Elizabed a c'hano dit ur mab, hag e roi dezhañ Yann da anv. 
14 Un abeg a levenez hag a laouenidigezh e vezo evidout, 
ha kalz en em laouenaio gant e c'hanedigezh. 
15 Rak bras e vo dirak an Aotrou ; ne evo na gwin, nag evaj kreñv ; 
leun e vo eus ar Spered Santel, adalek korf e vamm ; 
16 hag e lakaio kalz eus mibion Israel da zistreiñ ouzh an Aotrou, o Doue. 
17 Eñ e-unan a gerzho dirazañ gant spered ha galloud Elia, 
evit distreiñ kalonoù an tadoù war-zu o bugale, 
hag an dud disent war-zu furnezh ar re reizh, 
evit aozañ d’an Aotrou ur bobl tuet-mat.» 

Kredo

Pedenn war ar profoù
Aotrou Doue, taolit ur sell a vadelezh war ar profoù 
a ginnig deoc'h ho pobl, da-geñver gouel-meur sant Yann Vadezour,
grit dimp seveniñ, dre ur vuhez gouestlet d'ho servijañ gant deoliezh, 
ar pezh a lidomp er c’hevrin-mañ. Dre Jezuz Krist.

Kentlavar evel en Oferenn an deiz, p. 768

Dazgwerzad ar C'hevuniañ Lk 1, 68
Benniget an Aotrou, Doue Israel, 
rak deuet eo d'hor gwelout ha da saveteiñ e bobl.

Pedenn goude ar C'hevuniañ
Aotrou, hon Doue, ra vimp skoazellet gant pedenn c'halloudus sant Yann Vadezour, ni
hag hon eus kevuniet ouzh taol an Neñv ; ra aspedo evidomp an Hini en devoa embannet
e zonedigezh ha roet da anavezout evel an Oan trec'h d'ar pec'hed, Jezuz Krist, ho Mab.
Eñ a vev.

Oferenn an deiz
Dazgwerzad digeriñ Kv. Yn 1, 6-7 ; Lk 1, 17

Degaset e voe un den a-berzh Doue. E anv a oa Yann. 
Dont a reas evit dougen testeni d'ar sklêrijenn, 
hag evit aozañ d'an Aotrou ur bobl tuet-mat. 

Gloria

Kempedenn
Aotrou Doue, C’hwi hag hoc’h eus dibabet sant Yann Vadezour 
da aozañ ur bobl tuet-mat d’an Aotrou Krist, 
roit, ni ho ped, donezon al levenez speredel d'hoc'h Iliz, 
ha renit spered an holl feizidi war hent ar silvidigezh hag ar peoc'h.  Dre Jezuz Krist. 

Lennadenn gentañ
Lennadenn eus levr Izaia 49, 1-6

Me a fell din da lakaat da sklêrijenn evit ar broadoù.
1 Inizi, va selaouit, bezit war evezh, pobloù pellañ !
Adalek korf va mamm en deus va galvet an Aotrou, 
P'edon c'hoazh en he askre en deus distaget va anv.
2 Graet en deus ur c'hleze lemm eus va genoù, 
Va c'huzhet en deus e skeud e zorn, 
Graet en deus ganin ur saezh lemmveget, 
Ha va skoachet en deus en e glaouier-biroù.
3 Lavaret en deus din : Va servijer out-te, 
Hag ennout-te em bo va c’hlod.
4 Me avat a lavare : En aner em eus kemeret poan, 
Hep gounit ebet em eus bevezet va nerzh.

Met va gwir evelato a oa dirak an Aotrou !
Ha va gopr e-kichen va Doue.
5b Leun a briz e oan da sell an Aotrou, 
Ha va nerzh din-me a oa va Doue.
5a Ha bremañ emañ an Aotrou o komz ouzhin, 
Eñ va furmer a-dal an askre ma vin e servijer, 
Evit ma tegasin Yakob d'e gaout en-dro, 
Ma vodin Israel da zistreiñ a-nevez outañ.
6 Ha lavarout a ra : Re nebeut evidout a vefe bezañ va servijer
Evit adsevel meuriadoù Yakob ha degas en-dro d'ar gêr restad Israel ;
Me a fell din da lakaat da sklêrijenn evit ar broadoù
Ma tizho va silvidigezh betek pennoù pellañ an douar.

Salm 139 (138), 1-3. 13-14ab. 14c-15 
D : Ho meuliñ a ran ken souezhus m'on bet furmet.

Aotrou, va amprouet hoc'h eus ha va anavezet, 
2 gouzout a rit pac'h azezan ha pa adsavan.
Eus a bell e welit diabarzh va soñjoù, 
3 pa gerzhan ha pa ziskuizhan e sellit.
Ouzh va holl hentoù e taolit evezh.
13 C'hwi an hini en deus stummet va lounezhi, 
c'hwi hoc'h eus va gwiadet e korf va mamm.
14 Ho meuliñ a ran ken souezhus m'on bet furmet, 
ken burzhudus ma 'z eo hoc'h oberoù. 

Va ene hoc'h eus peuranavezet.
15 Ne oa ket kuzh evidoc'h va eskern, 
pa oan furmet er sekred, 
pa oan steuñvet e donder an askre.

Eil lennadenn
Lennadenn eus levr Oberoù an Ebestel 13, 22-26

Yann en devoa prezeget, evel diaraoger, e zonedigezh.
En deizioù-se, a lavaras Paol : 
22 O vezañ e dennet a gostez e lakaas da sevel dezho David da roue. 
Ha da hemañ en deus douget an testeni-mañ : 
Kavet em eus David, mab Jese, un den hervez va c'halon, 
a gaso da benn va holl vennadoù. 
23 Ha diwar ziskennadur hemañ, en deus Doue, hervez e c'hrataenn, 
lakaet da sevel da Israel Jezuz e-giz Salver. 
24 Yann en devoa prezeget, evel diaraoger, e zonedigezh, 
en ur gemenn ur vadeziant a geuz da holl bobl Israel. 
25 Ha paz edo Yann gant disoc'h e redadenn e lavare : 
An hini a soñjit ez on-me, n’on ket. 
Met setu ma teu war va lerc'h an hini 
n’on ket dellezek da ziskoulmañ sandalennoù e dreid.
26 Breudeur, c'hwi bugale eus gouenn Abraham, ha c'hwi amañ doujerion Doue,
deoc'h-c'hwi eo bet kaset kemenn ar silvidigezh-mañ.

Lidyouadeg d'an Aviel : Alleluia ! Alleluia ! Kv. Lk, 1, 76
Te, bugelig, te vo anvet diouganer an Uhel-meurbet ;
kerzhout a ri a-ziaraok d’an Aotrou evit kempenn e hentoù.

Aviel
Pennad eus an Aviel santel hervez Lukaz 1, 57-66. 80

Yann eo e anv.
57 Elizabed, pa voe echu he amzer ganti, a c'hanas ur mab. 
58 He amezeion hag he c'herent o klevout en devoa an Aotrou lakaet 
e drugarez da skediñ en he c'heñver, en em laouenaas a-gevret ganti. 



766 MIZ MEZHEVEN

59 D’an eizhvet deiz, e teujont da amdroc'hañ ar bugel, 
hag e felle dezho e envel Zakaria, diouzh anv e dad. 
60 Met e vamm o tont er gaoz a lavaras : «Nann ! anvet e vo Yann.» 
61 Hag int da lavarout dezhi : 
«Met n’eus den ez kerentiezh o tougen an anv-se !» 
62 Neuze e c'houlennjont dre wign digant e dad penaos e felle dezhañ e vefe anvet. 
63 Hemañ a c'houlennas un dablezenn hag a skrivas warni : 
“ Yann eo e anv “. Ha souezhet e chomas an holl. 
64 Kerkent avat, e voe digoret e c'henou ha distagellet e deod, 
hag e komze o veuliñ Doue. 
65 Estlamm a gouezhas war o holl amezeion, 
ha dre holl e bro menez Youdea, e oa anv eus an darvoudoù-se, 
66 ha kement hini a gleve komz anezho, o mire en e galon, hag a lavare : 
«Petra eta e vo ar bugel-se?» 
Rak e gwirionez edo dorn an Aotrou gantañ.
80 Ar bugel a greske hag e spered a greñvae. 
Hag e chomas el lec'hioù distro betek an deiz m’en em ziskouezas da Israel.

Kredo

Pedenn war ar profoù
Hoc'h aoterioù, Aotrou Doue, a gargomp a zonezonoù,
evit lidañ gant an enorioù dleet, ginivelezh an hini a embannas donedigezh Salver ar bed 
a-raok ma oa deuet, hag E ziskouezas d’ar bobl pa voe en em gavet. Eñ a vev. 

Kentlavar Kiminiadenn an Diaraoger
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer, 
C'hwi, Tad santel, Aotrou Doue hollc'halloudek ha peurbadel, dre Jezuz Krist hon Aotrou.

En deiz-mañ e fell dimp embann ar burzhudoù graet ganeoc'h,
dreist-holl evit an hini brasañ eus bugale an dud,
Yann Vadezour, diaraoger hon Aotrou.

Ne oa ket ganet c'hoazh ma tridas laouen dirak ar Salver o tont ;
deuet war an douar, en deus degaset levenez d'an holl : 
bez’ e voe a-touez an holl brofeded an hini a ziskouezas Oan Doue, hon Aotrou ;
en dourioù red o vont da vezañ santelaet
en deus badezet an Hini en deus roet dimp ar vadeziant ;
en diwezh en deus dellidet reiñ da Jezuz an testeni uhelañ en ur skuilh e wad.

Setu perak, a-unan gant speredoù galloudus an neñv, 
e kanomp war an douar meuleudi d'ho kloar en ur lavarout da viken : Santel...

Dazgwerzad ar C'hevuniañ Kv. Lk 1, 78
Abalamour da galon drugarezus hon Doue, 
eo deuet Heol ar beure eus an uhel d’hon gweladenniñ.

Pedenn goude ar C'hevuniañ
Aotrou Doue, roet hoc'h eus dimp nerzh ouzh an daol 
m'en em ro an Oan santel da vagadurezh evidomp
hag ho pediñ a reomp evit hoc'h Iliz :
P’ emañ o lidañ gant levenez ginivelezh ar gwenvidik Yann Vadezour,
grit dezhi anavezout eo Jezuz an hini en deus he savet. Eñ a vev.

29/6 Sant Pêr ha Sant Paol, Ebestel
Gouel-meur

Pêr ha Paol n'o deus nag an hevelep temz-spered nag an hevelep ampled er mennad. An
degouezhioù m'o deus bet da gejañ gant an Aotrou o deus merket  en un doare disheñvel
o abostolerezh,  hag  ijinerezh  Paol  a  zo  dibar  er  Gristeniezh.  Met en  em gavout  a  reont
e donder o feiz hag e gred o c'harantez evit ar C'hrist. Da lavar Pêr : "Aotrou, te a oar ez
karan", e respont hini Paol :"Evidon, bevañ, ez eo ar C'hrist". Skuilhet o deus o gwad evitañ
e Roma, moarvat er bloaz 64 evit Pêr, ha 67 evit Paol.

Oferenn an Derc'hent
Dazgwerzad digeriñ

Pêr, an Abostol, ha Paol, Kelenner ar broadoù, 
eo o deus degaset dimp ho lezenn Aotrou.

Gloria

Kempedenn
Aotrou, hon Doue, prizit dre bedennoù an Ebestel santel Pêr ha Paol hon lakaat da sevel
war-zu ennoc’h, ha peogwir eo drezo hoc’h eus roet d’hoc’h Iliz kentañ madoberoù ho
kras, drezo ivez hor skoazellit da c’hounit ar silvidigezh peurbadel. Dre Jezuz Krist. 

Lennadenn gentañ
Lennadenn eus levr Oberoù an Ebestel 3, 1-10

Met ar pezh am eus a roan dit : en anv Jezuz Krist an Nazaredad, kerzh !
En deizioù-se, 1 Pêr ha Yann a oa o pignat d’an Templ 
evit pedenn an navet eurvezh. 
2 Ha setu ma tegased un den kamm e zivhar adal e c'hanedigezh, 
a veze lakaet bemdez e-kichen an nor eus an Templ a vez anvet an Nor Gaer, 
evit goulenn an aluzon digant ar re a yae e-barzh. 
3 An den, o welout Pêr ha Yann war-nes mont e-barzh an Templ, 
a c'houlennas aluzon diganto. 
4 Pêr o vezañ paret e sell warnañ, kenkoulz ha Yann, a lavaras : «Sell ouzhimp !»
5 Eñ avat e chome stag e zaoulagad outo, 
o c'hortoz kaout un dra bennak diganto.
6 Met Pêr a lavaras : «Arc'hant pe aour n’am eus ket, 
met ar pezh am eus a roan dit : en anv Jezuz Krist an Nazaredad, kerzh ! » 
7 Hag o kregiñ ennañ dre e zorn dehou, en savas ; 
war an taol e teuas startijenn en e dreid hag en e zaou ufern. 
8 Hag en ul lamm e voe en e sav ha setu ma kerzhe.

Antren a reas ganto e-barzh an Templ, 
o vale hag o lammat hag o veuliñ Doue. 
9 An holl dud en gwelas o vale hag o veuliñ Doue. 
10 En anavezout a raent mat : 
ya, hennezh a oa an hini a c'houlenne an aluzon azezet 
dirak Dor Gaer an Templ.
Hag e oant leun a spont hag a estlamm 
dirak ar pezh a oa c'hoarvezet gantañ.

Salm 19 (18), 2-3. 4-5 
D : O mouezh a ya war-raok dre an douar a-bezh.
2 An neñvoù a embann klod Doue, 
hag an oabl a ziskler braster e oberenn.
3 An deiz a gas keloù eus an dra-se d'an deiz, 
hag an noz en displeg ivez d'an noz.
4 N'int ket lavaroù, n'int ket komzoù
a c'hellfe chom hep bezañ klevet :
5 O mouezh a ya war-raok dre an douar a-bezh, 
hag o c'homzoù betek pennoù pellañ ar bed.

Eil lennadenn
Lennadenn eus lizher an Abostol Paol d'ar C'halated 1, 11-20

Doue en deus va lakaet a-gostez adalek korf va mamm.
Va breudeur, 11 En diskleriañ a ran deoc'h eta, 
an Aviel am eus kemennet n’eo ket diouzh doare an den. 
12 Rak n’eo ket digant un den em eus e resevet pe e zesket, 
met dre ziskuliadur Jezuz Krist. 
13 Klevet hoc'h eus komz, sur mat, eus va doareoù a-wezhall er Yuzeviezh, 
pa vezen diouzh va gwashañ oc'h heskinañ Iliz Doue, ouzh he gwastañ ; 
14 ha paz aen war-raok er Yuzeviezh, 
muioc'h eget kalz eus va c'henvroiz a oad ganin, 
en ur zerc'hel taer da hengounioù va Zadoù.
15 Hogen pa blijas d’an Hini en deus va lakaet a-gostez 
adalek korf va mamm hag en deus va galvet dre e c'hras, 
16 diskuliañ din e Vab, 
evit ma prezegfen ar c'heloù mat anezhañ e-touez ar Broadoù, 
kerkent neuze, kuit da c'houlenn o ali digant ar c'hig hag ar gwad, 
17 kuit da bignat da Jeruzalem da gaout an ebestel a oa bet em raok, 
ec'h is da Arabia, ha goude-se e teuis c'hoazh en-dro da Zamas. 
18 Tri bloavezh goude-se e savis da Jeruzalem da welout Kefa, 
hag e chomis pemzek deiz gantañ. 
19 Ne welis hini all ebet eus an ebestel, nemet hepken Jakez, breur an Aotrou. 
20 Evit ar pezh a skrivan amañ deoc'h, en touiñ a ran dirak Doue, 
ne lavaran gaou ebet.

Lidyouadeg d'an Aviel : Alleluia ! Alleluia ! Yn, 21, 17d
Aotrou, te a oar pep tra, te a oar ez karan.

Aviel
Pennad eus an Aviel santel hervez Yann 21, 15-16

Mesa va oaned, mesa va dañvadezed.
15 Goude o fred, e lavaras Jezuz da Simon-Pêr : 
«Simon, mab Yann, ha va c'harout a rez muioc'h eget ar re-mañ?» 
Respont a reas : «Ya, Aotrou, te a oar ez karan.» 
Ha Jezuz a lavaras dezhañ : «Mesa va oaned.» 
16 Lavarout a reas adarre un eil gwezh : 
«Simon, mab Yann, ha va c'harout a rez?» 
- «Ya, Aotrou, emezañ, te a oar ez karan.»
Hag e lavaras dezhañ : «Mesa va oaned.»

Kredo

Pedenn war ar profoù
Leun a levenez, o lidañ gouel an Ebestel santel Pêr ha Paol,
e tegasomp, Aotrou Doue, ar profoù d'hoc'h aoter ; 
ha ni emouez ned omp dellezek eus netra, ez omp seul eürusoc'h 
ma teu hor silvidigezh eus ho rad nemetken. Dre Jezuz Krist.

Kentlavar (evel en Oferenn an deiz, p. 774

Dazgwerzad ar C'hevuniañ Kv. Yn 21, 15.17
Simon, mab Yann, ha va c'harout a rez muioc’h eget ar re-mañ? 
- Aotrou, te a oar pep tra : te a oar, Aotrou, ez karan. 

Pedenn goude ar C'hevuniañ
Aotrou Doue, ni ho ped, dre ho Kevrinennoù neñvel, roit nerzhioù nevez d’ho feizidi 
p’hoc’h eus o sklêrijennet dre gelennadurezh an Ebestel. Dre Jezuz Krist.

Bennozh-gouel p. 426

Oferenn an deiz
Dazgwerzad digeriñ

Ar re-mañ eo ar re o deus, e-keit ha ma oant bev er bed-mañ, diazezet an Iliz, dre berzh o
gwad. Evet o deus e kaliriad an Aotrou, ha deuet int da vezañ e vignoned. 

Gloria

Kempedenn
Aotrou, roet hoc'h eus dimp an deiz-mañ a levenez santel 
evit ober gouel d'an Ebestel eürus Pêr ha Paol ; 
grit ma talc'ho hoc'h Iliz da vezañ feal penn-da-benn d'o c'helennadurezh,
peogwir eo diganto he deus bet kentañ embann ar feiz. Dre Jezuz Krist. 

Lennadenn gentañ
Lennadenn eus levr Oberoù an Ebestel 12, 1-11

Bremañ e welan e gwirionez en deus an Aotrou kaset e Ael 
ha va diframmet diouzh dorn Herodez.

1 War-dro ar c'houlz-se e taolas ar roue Herodez e zaouarn 
war darn eus tud an Iliz d’o gwallgas. 
2 Lakaat a reas d’ar marv dre ar c'hleze, Jakez, breur Yann. 
3 O welout e oa deuet mat an dra-se d’ar Yuzevion, 
e reas c'hoazh tapout krog e Pêr ivez. An devezhioù dic'hoell e oa. 
4 Lakaet harz warnañ, en taolas en toull-bac'h, 
ha roet da ziwall da bevar skouadenn a bevar soudard pep hini, 
gant ar mennad d’e zegas goude ar Pask dirak ar bobl. 
5 Pêr eta a oa miret en toull-bac'h, 
met pedenn an Iliz a veze dizehan o sevel evitañ war-zu Doue. 
6 Neuze, en nozvezh-se end-eeun, 
a-raok an deiz ma tlee Herodez e gas dirak al lez-varn, 
edo Pêr kousket etre daou soudard, ereet e oa gant div chadenn, 
ha gwarded dirak an nor a ziwalle an toull-bac'h. 
7 Ha setu un Ael eus an Aotrou o tont, 
hag ur sklêrijenn da lugerniñ e-barzh ar c’harc’har. 
O skeiñ gant Pêr en e gostez en dihunas, o lavarout : «Sav prim !» 
Hag e kouezhas ar chadennoù diouzh e zaouarn. 
8 An Ael neuze a lavaras dezhañ : 
«Kemer da c'houriz ha laka da sandalennoù ouzh da dreid.» 

Pezh a reas. Hag an Ael dezhañ c'hoazh : 
«Taol da vantell warnout, ha deus war va lerc'h !» 
9 Ha mont a rae er-maez war e lerc'h, 
ha ne ouie ket e oa gwirion ar pezh a c'hoarveze dre an Ael, 
met kavout a rae dezhañ en devoa ur weledigezh.
10 O vezañ tremenet e-biou d’ar warded kentañ ha d’an eil re, 
ec'h errujont gant an nor-houarn a sko war gêr. 
Houmañ, anezhi he-unan, a zigoras dirazo. 



29/6 Sant Pêr ha Sant Paol, Ebestel 771

Aet er-maez ez ejont war-raok betek penn ar straed, 
met kerkent ez eas an Ael kuit dioutañ. 
11 Pêr neuze distroet ennañ e-unan a lavaras : 
«Bremañ e welan e gwirionez en deus an Aotrou kaset e Ael 
ha va diframmet diouzh dorn Herodez 
ha diouzh kement a c'hortoze pobl ar Yuzevion.»

Salm 34 (33), 2-3. 4-5. 6-7. 8-9 
D : Eus va holl spontoù en deus va dieubet an Aotrou.

Pe :  Emañ ael an Aotrou o kampañ en-dro d'e zoujerion.
2 Bennigañ a rin an Aotrou e pep amzer, 
dalc'hmat e vezo e veuleudi em genou.
3 Rak en Aotrou emañ klod va ene, 
ra glevo, ra vo laouen an dud vihan.
4 Kanmeulit ganin braster an Aotrou, 
holl a-gevret, enoromp uhelder e anv.
5 Klasket em eus an Aotrou ha va selaouet en deus, 
eus va holl spontoù en deus va dieubet.
6 Sellit outañ ha sklêrijennet e vezot, 
ha n'ho po ket da ruziañ gant ar vezh.
7 Galvadenn ar paour, an Aotrou he selaou, 
hag eus e holl ankenioù en tenn.
8 Emañ ael an Aotrou o kampañ en-dro d'e zoujerion evit o dieubiñ.
9 Tañvait ha gwelit pegen kuñv eo an Aotrou ; 
eürus an den en em c'houdor ennañ.

Eil lennadenn
Lennadenn eus eil lizher an Abostol Paol da Dimoteoz 4, 6-8. 17-18

Chom a ra ouzh va gortoz ar gurunenn a reizhded.
Va muiañ-karet : 6 Me avat a zo dare va gwad da vezañ skuilhet da brofadenn, 
ha deuet eo koulz va disparti. 
7 Stourmet em eus an emgann mat, echuet em eus va redadenn, 
miret em eus ar feiz. 
8 Chom a ra ouzh va gortoz ar gurunenn a reizhded, a vo roet din en Deiz-se, 
gant an Aotrou, ar barner reizh, ha n’eo ket hepken din-me, 
met da gement hini en devezo gortozet gant karantez e Emziskleriadur.
17 An Aotrou a oa em c'hichen, ha va c'hennerzhet en deus, 
evit ma vefe peurembannet ganin ar silvidigezh 
ha ma vefe klevet gant an holl baganed. 
A-benn ar fin ez on bet tennet eus genou al leon. 
18 An Aotrou am dieubo eus pep drougoberenn 
hag am salvo en e rouantelezh neñvel. 
Dezhañ gloar da holl viken. Amen.

Lidyouadeg d'an Aviel : Alleluia ! Alleluia ! Mz 16, 18
Te eo Pêr, ar Maen, ha war ar Maen-se e savin va Iliz, 
ha galloudoù an Ifern ne drec'hint ket warni.

Aviel
Pennad eus an Aviel santel hervez Mazhev 16, 13-19

Reiñ a rin dit alc'hwezioù Rouantelezh an Neñvoù.
35 En amzer-se 13 Jezuz deuet e korn-bro Kaezareia-Filip a c'houlennas digant e ziskibion : 
«Piv, a lavar an dud, eo Mab an Den?» 
14 Respont a rejont dezhañ : 
«Darn a lavar Yann Vadezour, darn Elia, darn Yeremia, 
pe unan bennak eus ar Brofeded» 

- 15 «C’hwi avat, emezañ, piv e lavarit ez on-me?»
16 Simon Pêr a respontas : «Te eo ar Mesiaz, Mab an Doue bev.» 
17 Jezuz a eilgerias dezhañ : 
«Eürus out-te, Simon, mab Yonas, rak n’eo ket ar c'hig nag ar gwad 
o deus diskuliet kement-se dit, met va Zad a zo en Neñvoù. 
18 Ha me a lavar dit : Te eo Maen, ha war ar Maen-se e savin va Iliz, 
ha galloudoù an Ifern ne drec'hint ket warni. 
19 Reiñ a rin dit alc'hwezioù Rouantelezh an Neñvoù, 
ha kement a liammi war an douar a vo ivez liammet en Neñvoù ; 
ha kement a ziliammi war an douar a vo ivez diliammet en Neñvoù.»

Kredo

Pedenn war ar profoù
Ra vo ambrouget gant pedenn hoc'h Ebestel, Aotrou Doue, 
ar brofadenn a ginnigomp d’hoc’h anv evit ma vo kensakret, 
ha ra c’hounezimp, dre o hanterouriezh, 
ar c’hras da vezañ leun a zeoliezh en ho keñver pa lidomp an aberzh. 
Dre Jezuz Krist.

Kentlavar Kiminiadenn Pêr ha Paol en Iliz
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez un dra dellezek ha reizh, kevion ha salvus evidomp eo ho trugarekaat, 
e pep lec'h hag e pep amzer, C'hwi, Tad santel, 
Doue hollc'halloudek ha peurbadel.

Tro a roit dimp, gant ar gouel a hiziv, da ganañ meuleudi
an daou abostol Pêr ha Paol ;
an hini a voe ar c'hentañ o tiskleriañ ar feiz, 
hag an hini en deus he displeget fraezh ;
Pêr, an hini a ziazezas an Iliz, o treiñ da gentañ war-zu bugale Israel, 
ha Paol, an hini a roas da anavezout d'ar baganed Aviel ar silvidigezh.

An eil hag egile o deus labouret, pep hini hervez e zonezon,
da zastum tiegezh unel ar C’hrist. 
Unanet bremañ en hevelep klod, e resevont diganeomp an hevelep meuleudi.

Setu perak, a-unan gant an Aeled hag an holl Sent, 
e savomp hor mouezh da ganañ ho klod, en ur lavarout da viken : Santel...

Dazgwerzad ar C'hevuniañ Kv. Mz 16, 16.18
Pêr a lavaras da Jezuz : Te eo ar Mesiaz, Mab an Doue bev.
Jezuz a respontas dezhañ : Te eo Pêr, ar Maen, ha war ar Maen-se e savin va Iliz. 

Goude ar C’hevuniañ
Roet hoc'h eus nerzh dimp adarre, Aotrou Doue, dre ar Gevrinenn-mañ, grit dimp bevañ
en hoc'h Iliz aketus da  rannadur ar bara,  feal  da gelennadurezh an Ebestel,  evel-se e
vezimp unan a galon hag a ene, gwriziennet start en ho karantez. Dre Jezuz Krist.

Bennozh-gouel ma kaver mat p. 435.26

26/7 Santez Anna mamm ar Werc'hez Vari, 
patromez kentañ Breizh

Gouel pe gouel-meur 
Santez Anna, pennhêrez emglevioù ha Grataennoù Doue d’e bobl Israel, a c’hanas ar

Werc’hez Vari, Mamm Doue. Pa zigoras an amzerioù diwezhañ (kv. Gl  4,4) Anna ha Yoakim
a zouge enno an holl rummadoù a dud reizh o doa baleet gant feiz hep kaout an eurvad da
welout dremm ar C'hrist, na da glevout e vouezh. "Evurus ho taoulagad peogwir e welont"
(Mz 13, 16) eme Jezuz d'e ziskibion. Met lavarout a ra ivez : "Evurus ar re a gred hep bezañ
gwelet."  (Yn  20,  29)  An  deoliezh  da  santez  Anna  e Breizh  a  hañval  bezañ  ken  kozh  ha
kristeniezh ar vro. Kehelet e vez Mamm-gozh hor Salver evel mamm-gozh ar Vretoned, ‘Mater
Patriae’, eleze "mamm hor broad." Etre 1623 ha 1625 en em ziskouezas santez Anna d'an den
santel Iwan Nikolazig o tiskouez he c'harantez evit ar vro he deus dibabet "dre zougidigezh"
emezi d'he servijer. "Doue a venn e vefen enoret amañ" emezi c'hoazh. War c'houlenn eskibion
Breizh eo bet diskleriet ent-kefridiel Patromez Breizh gant ar pab sant Pius X e 1914.

Dazgwerzad-Digeriñ
Holl a-gevret bezomp laouen en Aotrou, o lidañ an deiz-gouel mañ en enor da santez Anna,
mamm ar Werc’hez Vari : Drezi eo deuet dimp ar bennozh grataet d’an holl bobloù.

Gloria

Kempedenn
Aotrou Doue, C’hwi hag hoc’h eus roet da santez Anna ar c’hras da vezañ mamm-gozh Jezuz
ho Mab, hor Salver, hag he lakaet, en ho madelezh, da vezañ Patromez ha diwallerez hor bro,
gratait dimp, p’emaomp o lidañ he gouel, largentez ho krasoù dre skoazell vat he fedennoù .
Dre Jezuz Krist.

Lennadenn gentañ
Lennadenn eus levr kentañ Sirac'h 44, 1. 10-15

O anv a zo bev evit remziadoù.
1 Meulomp eta an dud illur, 
Hon tadoù, hervez urzh o ganedigezh. 
9 a Tud zo e-leizh ha n'eus ket soñj anezho. 
10 Hogen n’eo ket evel-se evit an dud a drugarez, 
n'eo ket bet ankounac’haet o oberoù o reizhded.
11 O eurvad a bado keit hag o lignez,
Un hêrezh santel eo o diskennidi.
12 Derc'hel a raio o gourvibion da lezennoù an Emglev,
hag o bugale ivez en abeg dezho.
13 O lignez a bado da viken
hag o gloar ne vo ket diverket.

14 O c'horfoù a zo bet sebeliet er peoc'h
Hag o anv a zo bev evit remziadoù.
15 Ar pobloù a zanevell o furnez, 
Hag ar vodadeg a embann o meuleudi.

Salm 132 (131), 11. 13-14. 17-18 
D : An Aotrou Doue a roio dezhañ tron David, e dad.

11 Touet en deus an Aotrou da Zavid 
ur c'hrataenn divrall ha na dorro biken :
«Ur mab dit-te, unan eus da wad 
a lakain da roue war da dron.
13 Rak an Aotrou en deus dibabet Sion, 
he c'hoantaet en deus evit e chomadur : 
14 «Sed amañ lec'h va diskuizh da virviken ; 
amañ e vin o chom p'am eus he c’haret.
17 Eno e lakain da ziwanañ ur mab galloudus da Zavid, 
ul lamp a gempennin e tiegezh va olevad.
18 E holl enebourion a c'holoin a vezhegezh, 
met war e benn e splanno va c'hurunenn.»

Eil lennadenn
Pa vez graet gouel-meur e reer an eil lennadenn-mañ a c'heller ivez dibab a-hend-all e lec'h 

al lennadenn gentañ :
Tennet eus al Lizher d'an Hebreed 11, 1-2, 8-13a

Ar feiz a zo anezhi arrez ar pezh a c’houbeizher, prouenn ar pezh na weler ket. Ya, en
abeg d'o feiz eo bet meulet tud an amzer gozh. Dre ar feiz e sentas Abraham ouzh galv
Doue, evit mont war-zu ur vro a zlee kaout en hêrezh, hag ez eas en hent hep gouzout
dezhañ da belec'h edo o vont. Dre ar feiz, e chomas evel diavaeziad en Douar Grataet,
o vevañ eno dindan teltennoù, evel ivez Izaak ha Yakob, kenhêred an hevelep grataenn.
Rak gortoz a rae ar gêr diazezet divrall a zo Doue an ijinour hag ar saver anezhi. Dre ar
feiz ivez, Sara, daoust ma oa erru war an oad, a resevas ar galloud da engehentañ ur mab
o vezañ ma kredas e gwirionez en hini a rae ar c’hrataenn. Hag evel-se, diwar un den
hepken, warnañ dija tres ar marv, e teuas er bed ur bobl ken stank hag ar stered en neñv,
diniver evel an traezh war ribl ar mor. Er feiz int marvet holl hep bezañ resevet an traoù
grataet dezho met ouzh o gwelout hag ouzh o c’hevarc’hañ a-ziabell.

Lidyouadeg d'an Aviel : Alleluia ! Alleluia !
Karget a Spered Santel, Anna a servije Doue noz-deiz,
Hag a c'hortoze ar frealzidigezh da zont evit pobl Israel.

Aviel
Pennad eus an Aviel santel hervez Mazhev 13, 16-17

Klevout ar pezh a glevit ha n’o deus ket klevet.
35 En amzer-se e lavaras Jezuz : 16 «Eürus ho taoulagad dre ma welont hag ho tivskouarn 
dre ma klevont.
17 E gwirionez, me a lavar deoc'h, kalz diouganerion ha tud santel 
o deus c'hoantaet gwelout ar pezh a welit ha n’o deus ket gwelet, 
klevout ar pezh a glevit ha n’o deus ket klevet.»

Kredo

War Ar profoù
Plijet ganeoc'h, Aotrou Doue, degemer ar profoù a ginnigomp deoc’h da ziskouez hon
doujañs  hag  hor  c’harantez  en  ho  keñver,  da-geñver  gouel  santez  Anna,  ha  grit  ma
tellezimp bezañ lodek er bennozh grataet da Abraham ha d'e vugale. Dre Jezuz Krist.

Kentlavar
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp 
eo ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

C’hwi hag hoc’h eus douget bri da santez Anna en ur reiñ dezhi ar c’hras 
da vezañ ur vamm dispar, rak anezhi eo bet ganet, glan ha dibec’h, 
ar Werc’hez Vari, mamm da Jezuz Krist hor Salver.

C’hwi hag hoc’h eus he roet ivez evel Patromez da bobl feal ar Vretoned, 
evit ma kavfent bepred sikour ha difenn gant mamm-gozh ho Mab karet. 

Rak-se, unanet gant an Aeled hag an Arc’haeled, 
ha gant holl speredoù galloudus an neñvoù, 
e kanomp meuleudi d’ho klod en ur lavarout da viken : Santel...

Dazgwerzad ar C’hevuniañ
Eürus santez Anna : bet he deus bennozh an Aotrou ;
kavet he deus gras dirak Doue he Salver.

Pedenn goude ar C'hevuniañ
Plijet eo bet ganeoc'h, Aotrou Doue, e vefe ganet ho Mab unganet en un tiegezh eus an
douar, evit ma teufe an dud, dre un eskemm estlammus, da vezañ ganet en-dro eus ho
puhez hoc'h-unan ; gratait d'ar re hoc'h eus maget gant bara an neñv, en deiz-mañ ma
lidomp santez Anna,  ar  c'hras da vezañ santelaet  gant ho Spered a ra anezho bugale
deoc’h. Dre Jezuz Krist.

Bennozh-gouel ma kaver mat p. 426.



MIZ EOST 777

MIZ EOST

6/8  Treuzneuziadur an Aotrou
Gouel

Daou-ugent devezh a-raok Uhelidigezh ar Groaz, Treuzneuziadur an Aotrou a zegas
da  soñj  penaos  e  vennas  ar  C'hrist  "rakkemenn  da  galon  e  ziskibled  tremen  dreist  da
zroukskouer ar groaz", met bez' ez eo ivez kemenn an "advaberezh vurzhudus" a ra eus an
holl grederion mibion da Zoue en e Vab Jezuz, ha kemenn ar sklaerded a splanno un deiz
ganti korf an Iliz a-bezh.

Dazgwerzad digeriñ Kv. Mz 17, 5
En ur goabrenn lugernus e voe gwelet ar Spered Santel, hag e voe klevet mouezh an Tad :
Hemañ eo va Mab muiañ-karet ; ennañ e kavan va dudi : selaouit-Eñ. 

Gloria

Kempedenn
Aotrou Doue, C’hwi hag hoc’h eus, da geñver treuzneuzidigezh hoc’h Unvab, harpet 
kevrinoù ar feiz dre desteni Moizez hag Eliaz, 
ha kemennet dimp e vefe graet eus an dud hoc’h advibion : 
grit d’ho servijerion,ni ho ped, selaou mouezh ho Mab muiañ-karet evit ma c'hellint, un 
deiz, bezañ kenhêred gantañ. Eñ a vev. 

Lennadenn gentañ
Lennadenn eus diougan Daniel 7, 9-10. 13-14

Kann ar blev war e benn evel gloan dinamm.
9 Sellout a raen ken ma voe lec'hiet tronioù,
ha mac'h azezas ur C'hozhiad, 
gwenn e zilhad evel an erc'h,
kann ar blev war e benn evel gloan dinamm.

Flamm-tan e oa e dron, glaou bev ar rodoù anezhañ.
10 Ur froud-tan a zivere hag a strinke a-zirazañ.
Mil- milierad e servije ;
ha dek-mil a vilieradoù a oa en o sav dirazañ. 
13 Ha sellout a raen em gweledigezhioù-noz,
ha setu ma teue war goabrennoù an neñv evel ur mab-den ;
dont a reas da gaout ar C'hozhiad, 
ha degaset dirazañ.
14 Dezhañ e voe roet an domaniezh,
ar c'hlod hag ar galloud-roue, hag an holl bobloù,
broadoù ha yezhoù lakaet en e servij :
E vestroniezh a zo mestroniezh peurbadel ha na dremeno ket ;
hag e rouantelezh ne vo ket distrujet.

Salm 97 (96), 1-2. 5-6. 9
D : An Aotrou a ren ! C'hwi eo an Aotrou ! 
1 An Aotrou a ren ! Ra drido an douar, 
ra vo levenez gant bed an inizi.
2 Koumoul ha koabr a zo en-dro dezhañ, 
reizhded ha gwir a zo diazez e dron.
5 Evel koar e teuz ar menezioù dirak Doue, 
dirak mestr an douar a-bezh.
6 An neñvoù a skrij oc'h embann e reizhder, 
an holl bobloù a wel splannder e c'hloar.
9 Rak C'hwi eo an Aotrou, 
an Uhel-meurbet an hini a ren
war an hollved, 
a zo a-us d'an holl doueoù.

Lidyouadeg d'an Aviel : Alleluia ! Alleluia ! Mz 17, 5c
Hemañ eo va Mab muiañ-karet am eus lakaet ennañ va levenez, selaouit-Eñ !

Bloavezh A : Aviel
Pennad eus an Aviel santel hervez Mazhev 17, 1-9

E zilhad a zeuas da vezañ gwenn evel ar sklêrijenn.
35 En amzer-se, 1 c'hwec'h devezh goude-se e kemer Jezuz gantañ Pêr, 
Jakez ha Yann e vreur evit o c'has en distro war ur menez uhel. 
2 Hag e voe treuzneuziet dirazo : e zremm a lugerne evel an heol, 
hag e zilhad a zeuas da vezañ gwenn evel ar sklêrijenn. 
3 Ha setu m’en em ziskouezas dezho Moizez hag Elia o komz gantañ. 
4 Pêr o stagañ da gomz, a lavaras da Jezuz : 
«Aotrou, brav eo dimp bezañ amañ ; 
mar karez e savimp amañ teir deltenn, 
unan evidout, un all evit Moizez, hag un all evit Elia.» 
5 Tra ma komze c'hoazh, 
setu ur goabrenn lugernus a zeuas d’o goleiñ gant he skeud, 
hag ur vouezh a voe klevet eus ar goabrenn o lavarout : 
«Hemañ eo va Mab muiañ-karet 
am eus lakaet ennañ va levenez, selaouit-eñ !» 
6 O klevout ar vouezh-se e kouezhas an diskibion war o genou d’an douar, 
spontet bras. 
7 Met Jezuz o tostaat a stokas outo en ur lavarout : 
«Savit, n’ho pet ket aon !» 
8 Neuze o sevel o daoulagad, 
ne weljont den ebet ken nemet Jezuz e-unan-penn. 
9 Evel ma tiskennent diwar ar menez e roas Jezuz dezho ar gourc'hemenn-mañ :
«Na gomzit da zen eus ar pezh hoc'h eus gwelet, 
ken na zihuno Mab an Den eus a-douez ar re varv.»

Bloavezh B : Aviel
Pennad eus an Aviel santel hervez Mark 9, 2-10

Hemañ eo va Mab muiañ-karet ; selaouit-Eñ.
35 En amzer-se, 2 C’hwec'h devezh goude e kemer Jezuz gantañ Pêr, 
Jakez ha Yann, hag o c'has a ra en o fart o-unan, 
hep ar re all, war ur menez uhel. 
Hag e voe treuzneuziet dirazo. 
3 E zilhad a zeuas da vezañ lugernus ha gwenn-kann-meurbet, 
evel n’eus kommer ebet war an douar a c'hellfe gwennañ kement-se. 
4 En em ziskouez a reas dezho Elia ha Moizez hag e komzent gant Jezuz. 
5 Ha Pêr o sevel e vouezh a lavaras da Jezuz : 
«Rabbi ! Brav eo dimp bezañ amañ. 
Emaomp o vont da sevel teir deltenn : 
unan dit-te, unan da Voizez hag unan da Elia.» 
6 Ne ouie ket petra da respont, rak spontet e oant. 
7 Ha sed ur goabrenn ouzh o goleiñ gant he skeud ; 
hag ur vouezh o tont eus ar goabrenn : 
«Hemañ eo va Mab muiañ-karet ; selaouit-eñ.» 
8 Hag a-daol-trumm o sellout tro-war-dro, ne weljont den ebet ken, 
nemet Jezuz e-unan-penn ganto.
9 P’edont o tiskenn diwar ar menez, 
e c'hourc'hemennas Jezuz dezho diwall da zisplegañ da zen 
ebet ar pezh o devoa gwelet, 
ken na vije adsavet Mab an Den a-douez ar re varv. 
10 An dra-se a virjont evito o-unan, 
daoust m’en em c'houlennent kenetrezo petra a dalveze 
«adsevel a-douez ar re varv.»

Bloavezh K : Aviel
Pennad eus an Aviel santel hervez Lukaz 9, 28b-36

Tra ma pede, e voe kemmet e zremm.
En amzer-se, 28b e kemeras gantañ Pêr, Yann ha Jakez, 
hag e pignas war ar menez da bediñ. 
29 Ha tra ma pede, e voe kemmet e zremm, 
hag e teuas e zilhad da vezañ gwenn-kann ha lugernus. 
30 Ha setu o tivizout gantañ daou zen a oa Moizez hag Elia, 
31 hag int oc'h en em ziskouez er c'hlod a gomze eus e 'ermaeziadenn' a oa 

da vezañ kaset gantañ da benn e Jeruzalem. 
32 Pêr hag ar re a oa gantañ, a oa og gant ar c'housked. 
O vezañ dihunet, e weljont klod Jezuz, hag an daou zen en em gave gantañ. 
33 Ha p’edo ar re-mañ o vont kuit dioutañ e lavaras Pêr da Jezuz : 
«Mestr, brav eo dimp bezañ amañ. 
Greomp teir zeltenn, unan dit-te, 

un all da Voizez, hag un all da Elia.» 
Ne ouie ket petra a lavare. 
34 Endra ma komze evel-se e teuas ur goabrenn hag e voent goloet gant he skeud. Spontañ
a rejont oc'h en em welout o-unan er goabrenn. 
35 Hag ur vouezh a zeuas eus ar goabrenn a lavare : 
«Hemañ eo va Mab, an hini dibabet. Selaouit-eñ.» 
36 A-vec'h ma oa sonet ar vouezh, ec'h en em gavas Jezuz e-unan-penn. 
Int avat a davas hep kontañ da zen ebet, d’ar c'houlz-se, 
tra ebet eus ar pezh o devoa klevet.

(Kredo d'ar Sul)

Pedenn war ar profoù 
Santelait, ni ho ped Aotrou Doue, ar profoù a ginnigomp deoc’h evit lidañ 
Treuzneuziadur klodus hoc’h Unvab, ha dre sked e splannder teurvezit hor glanaat eus 
mastar ar pec'hed. Dre Jezuz Krist.

Kentlavar Kevrin Treuzneuziadur hon Aotrou
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Doue hollc'halloudek ha peurbadel, 
dre Jezuz Krist hon Aotrou.

Diskouezet en deus e c'hloar da destoù dibabet gantañ, 
d'an deiz ma voe e gorf, heñvel ouzh hon hini, 
gwisket gant ur sklêrijenn lugernus,
evit herzel na vefe gwallskoueriet kalon e ziskibion 
gant dismegañs ar groaz 
hag evit diskouez en a-raok e teufe da wir evit e gorf a-bezh, eleze an Iliz, ar c’hlod a 
weled o skediñ en un doare burzhudus en Hini a zo ar penn anezhi,  

Setu perak, a-unan gant Galloudoù an neñv, 
ni, war an douar, a gan ho klod 
en ur lavarout da viken : Santel.

Dazgwerzad ar C'hevuniañ Kv. 1Yn 3, 2
P'en em ziskouezo ar C'hrist e vezimp heñvel outañ,
o vezañ m’ en gwelimp evel m'emañ.

Pedenn goude ar C'hevuniañ
 Ar vagadurezh eus an neñv hon eus degemeret,  Aotrou Doue, grit  dezhi hon lakaat
heñvel ouzh an  Hini a zo bet fellet deoc’h diskouez e splannder en e dreuzneuziadur
klodus. Eñ a vev.

15/8 Ar Werc'hez klodus Vari savet d'an Neñv
Gouel-meur

"E dibenn he buhez war an douar, Mari Mamm dinamm da Zoue a zo bet uhelsavet
korf hag ene da c'hloar an neñv". Gant ar gerioù-se eo en deus ar pab Pius XII termenet ar
feiz  katolik  diwar-benn  savidigezh  Mari  (1950).  O  teverañ  eus  he  mammelezh  doueel,
uhelsavidigezh  Mari  a  zo  evit  an  deneliezh  a-bezh  un  arouez  a  c'hoanag,  ur  c'hrataenn
a zasorc'hidigezh.

Oferenn an Derc'hent
An Oferenn-mañ a vez lavaret d'ar 14 a viz Eost, a-raok pe goude gousperoù kentañ ar gouel.

Dazgwerzad digeriñ
Traoù klodus a lavarer diwar ho penn, o Mari, c’hwi hag a zo bet, 
da geñver an deiz-mañ, savet a-us da gorioù an Aeled, 
hag a zo lodek e trec’h an Aotrou Krist da viken.

Gloria

Kempedenn
 Aotrou  Doue,  C'hwi  hoc'h  eus  taolet  ho  selloù  war  ar  Werc'hez  wenvidik Vari,  ho
servijerez izel, hag he savet uhel betek reiñ dezhi ar c’hras da vezañ mamm d'ho Mab
karet,  C’hwi hag hoc’h eus,  da-geñver an deiz-mañ,  lakaet  war he fenn ar  gurunenn
gaerañ en ho kloar : grit, gant sikour he fedennoù, pa' z omp bet salvet dre gevrin hon
dasprenidigezh, ma tellezimp un deiz ni ivez, bezañ douget d'ar c'hlod. Dre Jezuz Krist.

Lennadenn gentañ
Lennadenn eus levr kentañ an Danevelloù 15, 3-4. 15-16 ; 16, 1-2

Degas a rejont arc'h Doue, hag he lakaat e-kreiz an Deltenn.
En deizioù-se, 3 e vodas David holl Israel e Jeruzalem 
evit degas Arc'h an Aotrou d’al lec'h a oa bet prientet eviti. 
4 Hag e vodennas David mibion Aaron hag al levidi : 
15 Hag e tougas mibion al levidi Arc'h Doue, 
evel m’en devoa kemennet Moizez, hervez lavar an Aotrou, 
war o skoazioù, gant ar sparloù warno.
16 Hag e lavaras David da renerion al levidi lakaat o breudeur kanerion 
gant o binvioù-seniñ, telennoù ha lourennoù ha simbalennoù, 
hag ober klevout uhel o mouezhioù gant levenez. 

16 1 Hag e voe degaset Arc'h Doue 
ha lakaet e-kreiz an Deltenn en devoa stignet eviti David ; 
hag e voe kinniget holloskadoù ha peoc'h-aberzhoù dirak Doue. 
2 Ha p’en devoe echu David da ober holloskadoù ha peoc'h- aberzhoù, 
e vennigas ar bobl en anv an Aotrou.

Salm 132 (131), 6-7. 9-10. 13-14
D : Savit, Aotrou, da vont da lec'h ho tiskuizh, 
   C'hwi hag hoc’h Arc'h klodus.
6 Setu m'hor boa klevet edo an Arc'h en Efrata, 
he c'havet hon eus e maezioù Yac'har.
7 dimp eta betek al lec'h m'emañ ennañ, 
stouomp e-harz skabell e dreid.
9 Ho peleion da wisko warno ar santelezh, 
hag ho feizidi da drido gant al levenez.
10 En abeg da Zavid ho servijer, 
n'argasit ket hoc'h olevad.
13 Rak an Aotrou en deus dibabet Sion, 
he c'hoantaet en deus evit e chomadur : 
14 «Sed amañ lec'h va diskuizh da virviken ; 
amañ e vin o chom p'am eus he c’haret.

Eil lennadenn
Lennadenn eus lizher kentañ an Abostol Paol d'ar Gorintiz 15, 54b-57

Doue en deus roet dimp an trec'h dre Jezuz Krist.
Va breudeur, 54b p'en devo ar c'horf marvel-mañ gwisket an divarvelezh, 
neuze e teuio da wir lavar ar Skritur :
55 «Beuzet eo bet an Ankoù dindan lanv an drec'hadenn.
Pelec'h, Ankoù, emañ da drec'h?
Pelec'h, Ankoù, emañ da vroud?»
56 Broud an Ankoù eo ar pec'hed, ha nerzh ar pec'hed eo al Lezenn. 
57 Met dougomp bennozh da Zoue, 
eñ hag en deus roet dimp an trec'h dre Jezuz Krist, hon Aotrou.

Lidyouadeg d'an Aviel : Alleluia ! Alleluia ! Lk 11, 28
Eürus muioc'h c'hoazh ar re a selaou komzoù Doue hag o mir.

Aviel
Pennad eus an Aviel santel hervez Lukaz 11, 27-28

Eürus ar c'horf en deus da zouget !
Ha neuze, endra ma komze Jezuz, 
setu ur vaouez o sevel he mouezh eus a-douez ar bobl, o lavarout : 
«Eürus ar c'horf en deus da zouget hag an divronn ac'h eus sunet.» 
28 Eñ avat a respontas : 
«Eürus muioc'h c'hoazh ar re a selaou komzoù Doue hag o mir.»

Kredo

Pedenn war ar profoù
Plijet ganeoc'h, Aotrou Doue, degemer an aberzh a beoc'h 
hag a veuleudi a ginnigomp deoc'h hiziv, 
e deiz gouel Mamm santel Doue douget d'an neñv, 

ma talvezo dimp  da gaout ho pardon, 
ha da vagañ ennomp dalc'hmat anaoudegezh-vat en ho keñver. Dre Jezuz Krist. 

Kentlavar, evel en Oferenn an deiz, p. 788

Dazgwerzad ar C'hevuniañ Kv. Lk 11, 27
Eürus kof ar Werc'hez Vari a zougas  
Mab an Tad peurbadel. 

Goude ar C’hevuniañ
 Goude bezañ bet maget ouzh taol an neñv, e c’houlennomp digant ho madelezh Aotrou Doue,
pa lidomp gouel Mamm Doue douget d'ar baradoz, ma vimp diwallet eus kement droug  o
c’hourdrouz kouezhañ warnomp. Dre Jezuz Krist.

Bennozh-gouel ma kaver mat p. 426.

Oferenn an Deiz
Dazgwerzad digeriñ Kv. Dsk 12, 1

Un arouez burzhudus a zo bet gwelet en neñv : 
ur vaouez, gant an heol ouzh he gwiskañ, al loar dindan he zreid, 
ha, war he fenn, ur gurunenn a zaouzek steredenn. 

Pe : 
Bezomp laouen holl a-gevret en Aotrou,  
pa lidomp an deiz gouel-mañ en enor d'ar Werc'hez Mari. 
An aeled a drid ganeomp  o vezañ ma’z eo douget d’an neñv 
hag e kanont war un dro meuleudi da Vab Doue. 

Gloria

Kempedenn 
Doue hollc'halloudek ha peurbadel, 
C'hwi hag hoc'h eus savet korf hag ene 
da glod an neñv, ar Werc'hez Vari bepred dinamm, Mamm ho Mab karet, 
grit, ni ho ped, ma vimp dalc’hmat troet war-zu an traoù eus krec’h, 
evit ma tellezimp kaout lod en he c’hlod. Dre Jezuz Krist.

Lennadenn gentañ
Lennadenn eus Diskuliadur Yann 11, 19a ; 12, 1-6a ; 10ab

Ur Vaouez gwisket gant an heol, hag al loar dindan he zreid.
19 Digeriñ a reas Neved Doue en neñv.
1 Hag un arouez vras en em ziskouezas en Neñv : 
ur Vaouez gwisket gant an heol, hag al loar dindan he zreid, 
ha war he fenn ur gurunenn daouzek steredenn. 
2 Dougerez eo, hag e c'harm o wilioudiñ gant poan ar gwentloù. 
3 Hag un arouez all en em ziskouezas en Neñv :
ha setu un Aerouant bras, ruz e liv, gant seizh penn ha dek korn, 
ha war e bennoù seizh talgen, 
4 hag e lost a skub un drederenn eus stered an Neñv hag o stlap war an douar. 

Hag an Aerouant en em zalc'h en e sav dirak ar Vaouez en gwilioud 
evit debriñ he bugel kerkent ha ganet. 
5 Ha genel a reas ur mab, ur paotr, 
an hini a zle ren an holl vroadoù gant ur vazh-houarn. 

Ha dilamet e voe kuit he bugel davet Doue ha davet e dron, 
6 hag ar Vaouez a dec'has d’ar gouelec'h 
e-lec'h m’he deus ur repu aozet gant Doue.
10 Hag e klevis ur vouezh vras en Neñv a lavare :
«Bremañ eo deuet da wir silvidigezh, nerzh, 
roueelezh hon Doue, ha galloud e Grist.»

Salm 45 (44), 10-11. 12-13. 14 ha 16
D : A-zehou dit emañ ar Rouanez kinklet gant aour Ofir.
 10 Merc'hed rouaned a zeu d'az tiambroug ; 
a-zehou dit emañ ar Rouanez kinklet gant aour Ofir. 
11 Selaou, va merc'h, sell ha stou da skouarn, 
ankounac’ha da bobl ha tiegezh da dad.
12 Ar Roue a zo kouezhet e karantez gant da gened, 
stou dirazañ peogwir eo da Aotrou.
13 Ha poblad Tir ivez a zeuio gant profoù ; 
he fennoù bras a glasko da c'hrad-vat. 
14 Skedus-holl ec'h antre merc'h ar roue, 
gwiadennoù aour eo danvez he dilhad.
16 O degas a reer gant trid ha levenez,
antren a reont e palez ar Roue. 

Eil lennadenn
Lennadenn eus lizher kentañ an Abostol Paol d'ar Gorintiz 15, 20-27

Ar C'hrist evel kentañ, war e lerc'h ar re a vo d’ ar C'hrist.
Va breudeur, 20 n’eo ket se ! Ar C'hrist evit gwir a zo dihunet da vev a-douez ar re varv, an
hini kentañ eus ar re gousket. 
21 Rak gant un den eo deuet ar marv, 
ha gant un den e teu adsavidigezh ar re varv.
22 Evel ma varv an holl en Adam, 
evel-se ivez eo er C'hrist ec'h adkavo an holl ar vuhez. 
23 Met pep hini en e renk e penn an holl, ar C'hrist evel kentañ ; 
war e lerc'h ar re a vo d’ ar C'hrist da zeiz e Emziskleriadur.
24 Goude-se e vo an dibenn, pa lakaio e Rouantelezh etre daouarn Doue an Tad, 
goude bezañ diskaret pep Priñselezh, Mestroniezh ha Galloudegezh. 
25 Rak dleet eo dezhañ ren, 
betek m’en devo lakaet e holl enebourion dindan e dreid. 
26 Hag an diwezhañ enebour a vo diskaret eo ar Marv. 
27 Rak Doue en deus lakaet pep tra dindan e dreid.

Lidyouadeg d'an Aviel : Alleluia ! Alleluia !
Douget eo bet Mari d'an Neñv. Laouen eo luoz an Aeled.

Aviel
Pennad eus an Aviel santel hervez Lukaz 1, 39-56

An Hollc'halloudeg en deus graet evidon traoù burzhudus ; uhelaet en deus an dud izel.
39 En deizioù-se, e savas Mari, hag ez eas, mall warni, 
war-zu bro ar menezioù, d’ur gêr eus Bro Youda ; 
40 hag o vezañ aet tre e ti Zakaria, e kevarc’has Elizabed. 
41 Met kerkent ha ma klevas Elizabed kevarc’h Mari, 
e tridas ar c'hrouadurig en he c'hreiz, 
ha leuniet e voe Elizabed eus ar Spered Santel. 
42 Hag e youc'has gant ur vouezh kreñv en ur lavarout : 
«Benniget out e-touez ar gwragez, ha benniget frouezh da gorf. 
43 A belec'h e c'hoarvez ganin e teufe d’am c'haout mamm va Aotrou? 
44 Rak setu, kerkent ha m’eo deuet da vouezh betek va divskouarn, 
en deus tridet va bugelig em c'hreiz gant al levenez. 
45 Eürus an hini he deus kredet, 
rak sevenet e vo ar pezh a zo bet lavaret dezhi a-berzh an Aotrou.»
46 Hag e lavaras Mari : «Va ene a gan braster an Aotrou, 
47 ha va spered a gav e levenez en Doue, va Salver, 
48 dre m’en deus sellet ouzh izelded e vatezh, 
Setu a-vremañ, ma vin anvet eürus gant an holl rummadoù, 
49 rak an Hollc'halloudeg en deus graet evidon traoù burzhudus, 
an hini a zo santel e anv.
50 Hag e drugarez en em astenn a rummad da rummad
war gement hini en deus doujañs outañ.
51 Diskouezet en deus nerzh e vrec'h ha dispennet ar re a zo brasoni en o c'halon.
52 Diskaret en deus an dud c'halloudek diwar o zron, hag uhelaet an dud izel.
53 Ar re naoniek en deus karget a vadoù, 
ar re binvidik en deus kaset kuit hep netra.
54 Kemeret en deus etre e zivrec'h Israel, e vugel, evit kaout soñj eus e druez, 
55 hervez m’en devoa grataet d’hon tadoù e-keñver Abraham hag e hil da viken.»
56 Chom a reas Mari war-dro tri miz gant Elizabed, ha neuze e tistroas d’ar gêr.

Kredo

Pedenn war ar profoù. 
Ra savo davedoc'h, Aotrou Doue, an aberzh a ginnigomp gant deoliezh ;
ha, dre bedennoù ar Werc'hez klodus Mari douget d'an Neñv,
grit ma vo hor c'halonoù, entanet gant ar garantez,
troet dalc'hmat war-zu ennoc'h. Dre Jezuz Krist.

Kentlavar Klod ar Werc'hez Vari
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel, 
dre Jezuz Krist, hon Aotrou. 

Gwir abeg hon eus d' Ho kanañ laouen hiziv, 
pa 'z eo bet douget d'an neñv ar Werc'hez Mamm da Zoue,
hi hag a zo ar penn-kentañ ha patrom peurvat hoc'h Iliz ; 
enni e kav ho pobl o pirc’hirinañ war an douar-mañ  
un abeg a c'hoanag divrall hag a frealzidigezh. 
Rak n'eo ket bet fellet deoc'h e vije taget gant breinadurezh ar bez,
ar Vamm he devoa douget ha ganet dre vurzhud ho Mab, krouer ar vuhez. 

Setu perak, a-unan gant kor an Aeled, 
e savomp hor mouezhioù d'ho meuliñ, e-kreiz al levenez en ur lavarout : Santel...

Dazgwerzad ar C'hevuniañ Lk 1, 48-49
An holl rummadoù am lavaro evurus, dre m’en deus an Hollc’halloudeg graet traoù 
burzhudus evidon.

Pedenn goude ar C'hevuniañ
Goude bezañ resevet Kevrinenn ar silvidigezh, 
e c'houlennomp diganeoc'h, Aotrou Doue, 
dre erbederezh ar Werc'hez klodus Mari douget d'an neñv,  
ma vimp heñchet d'hon tro betek klod an dasorc’h. Dre Jezuz Krist.

Bennozh-gouel ma kaver mat p. 426.

8/9 Ginivelezh ar Werc'hez Vari
Gouel

A-raok zoken ginivelezh Yann an Diaraoger, hini Mari zo ur c'hemenn eus Ginivelezh
Jezuz, raksonadenn ar C'heloù-Mat. Donedigezh ur verc'h e ti Anna ha Yoakim he deus lakaet
da "sevel war ar bed goanag ha gouloù-deiz ar silvidigezh". Setu perak ez omp kouviet gant
an Iliz d’he lidañ el levenez.

Dazgwerzad digeriñ
Gant levenez, lidomp gouel Ginivelezh an Itron Varia, an hini a zo bet ganet anezhi Jezuz
Krist, hon Aotrou.

Gloria

Kempedenn
Plijet ganeoc'h, Aotrou Doue, digeriñ teñzor ho kras d'ho servijerion, ha peogwir ez eo bet
gwilioud ar Werc'hez Vari ar penn-kentañ eus ar silvidigezh, ra gresko ar peoc'h gant gouel he
Ginivelezh. Dre Jezuz Krist.

 Lennadenn gentañ
Lennadenn eus diougan Mic'ha 5, 1-4a

An amzer ma c'hano an hini a zle genel.
An Aotrou a lavar :
1 Ha te, Betlehem Efrata, 
Evidout da vezañ bihan e-touez strolladoù Youda, 
Eo ac'hanout a lakain da zont
An hini a zle gouarn Israel
Hag a sav e benn-orin d'an amzerioù kentañ, 
Gant an deizioù pellañ.
2 Neuze an Aotrou o dilezo
Betek an amzer ma c'hano an hini a zle genel, 
Ha ma tistroio restad e vreudeur
Etrezek mibion Israel.
3 Sonn e vo en e sav
Hag e vêsaio e dropell dre nerzh an Aotrou, 
Dre veurded anv an Aotrou, e Zoue :
Divrall e vo e dud hag e c'halloud en em astenno
Betek termenoù an douar.
4 Eñ eo an hini a vo ar Peoc'h !

Pe :

Lennadenn eus lizher an Abostol Paol d'ar Romaned 8, 28-30

Ar re en deus anavezet a-ziaraok eo ar re en deus rakverket.

Va breudeur, 28 gouzout a reomp emañ Doue 
o kenlabourat e pep tra evit o mad gant ar re er c’har, 
gant ar re en deus dibabet en e vennad. 
29 Rak ar re en deus anavezet a-ziaraok eo ar re en deus rakverket 
da vezañ heñvel ouzh patrom e Vab, 
evit ma vo eñ ar mab-henañ da vreudeur e-leizh ; 
30 Hag ar re en deus rakverket, o galvet en deus ; 
ar re en deus galvet, o lakaet en deus ivez da reizh ; 
hag ar re en deus lakaet da reizh, eo dezho ivez en deus roet ar c'hloar.

Salm 13 (12), 6ab. 6cd

D : (Iz 61, 10)      Tridal a rin gant al levenez e Doue, va Salver.
6 P' em eus lakaet va fiziañs en ho madelezh, Aotrou, 
ra drido va c'halon dre m'hoc'h eus va salvet.

Ra ganin an Aotrou 
evit ar vadelezh en deus bet ouzhin.

Alleluia, alleluia
Eürus oc’h-c’hwi, Gwerc'hez santel Vari, ha dellezek da vezañ meulet, 

rak ac'hanoc’h eo bet ganet heol ar reizhded, ar C'hrist hon Doue.

Aviel
Pennad eus ar santel Aviel hervez Mazhev 1, 1-16. 18-23 (hir), 18-23 (berr)

Mari, an hini m’eo bet ganet anezhi Jezuz a anver Krist.
1 Levr geneliezh Jezuz Krist, mab David, mab Abraham.
2 Abraham a engehentas Izaak. Izaak a engehentas Yakob. 
Yakob a engehentas Youda hag e vreudeur. 
3 Youda, eus Tamar, a engehentas Farez ha Zara. Farez a engehentas Esrom.
Esrom a engehentas Aram. 4 Aram a engehentas Aminadab. 
Aminadab a engehentas Naason. Naason a engehentas Salmon. 
5 Salmon, eus Rac'hab, a engehentas Booz. Booz, eus Roud, a engehentas Obed. 
Obed a engehentas Jese. 6 Jese a voe tad d'ar roue David.
David a engehentas Salomon eus an hini a oa pried Ouri. 
7 Salomon a engehentas Roboam. Roboam a engehentas Abia. 
Abia a engehentas Asa. 8 Asa a engehentas Josafat. Josafat a engehentas Joram. 
Joram a engehentas Ozias. 9 Ozias a engehentas Joatam. Joatam a engehentas Ac'haz. 
Ac'haz a engehentas Ezekias. 10 Ezekias a engehentas Manase. 
Manase a engehentas Amon. Amon a engehentas Josias. 
11 Josias a engehentas Iekonias hag e vreudeur da vare an harlu e Babilon.
12 Ha goude an harlu e Babilon, Iekonias a engehentas Salatiel. 
Salatiel a engehentas Zorobabel. 13 Zorobabel a engehentas Abiud. 
Abiud a engehentas Eliakim. Eliakim a engehentas Azor. 14 Azor a engehentas Sadok. 

Sadok a engehentas Ac'him. Ac'him a engehentas Eliud. 15 Eliud a engehentas Eleazar. 
Eleazar a engehentas Mattan. Mattan a engehentas Yakob. 
16 Yakob a engehentas Jozef, pried Mari, 
an hini m’eo bet ganet anezhi Jezuz a anver Krist.
18 Hogen, ginivelezh Jezuz Krist a c'hoarvezas evel-henn. 
Mari, e vamm, o vezañ grataet da Jozef e dimezi, 
en em gavas dougerez dre c'halloud ar Spered Santel, 
a-raok dezho mont da vevañ a-gevret. 
19 Jozef, he fried, dre ma oa un den reizh anezhañ, 
ha ne felle ket dezhañ he gwallvrudañ, 
a reas e vennozh d’en em zispartiañ dre guzh diouti. 
20 Divizet en devoa kement-se pa 'n em ziskouezas dezhañ dre e gousk, 
un Ael eus an Aotrou, a lavaras dezhañ : 
«Jozef, mab David, n’az pez ket aon da gemer ganit Mari da bried ; 
rak ar pezh a zo krouet enni a zo eus ar Spered Santel. 
21 Genel a raio ur mab hag e roi dezhañ Jezuz da anv, 
rak eñ a salvo e bobl eus he fec'hedoù.» 
22 Ha kement-se a c'hoarvezas evit ma teufe da wir ar pezh 
en devoa lavaret an Aotrou dre gomz e brofed : 
23 «Setu ma vo ar Werc'hez o tougen ha ma c'hano ur mab a vo anvet Emmanuel», 
da lavarout eo Doue ganimp.

Kredo

Pedenn war ar profoù.
Aotrou Doue, ra vimp sikouret gant ho Mab en em c'hraet den, hag evel m'en deus, en

ur zonet er bed neket bihanaet glanded e Vamm, met kresket he santelezh, evel-se ivez, ra
blijo gantañ hon disammañ eus hor pec'hedoù, en doare da lakaat hor profadenn da blijout
deoc'h. Dre Jezuz Krist.

Dazgwerzad ar C'hevuniañ Kv. Iz 7, 14 ; Mz 1, 21
Setu : Ar Werc'hez a c'hano ur Mab a salvo e bobl eus o fec'hedoù.

Pedenn goude ar C'hevuniañ
Roit  d'hoc'h  Iliz,  Aotrou  Doue,  gras  al  levenez,  bremañ  ma  'z  eo  maget  gant  ar

c'hevrinoù santel-mañ, rak  abeg he deus  d’en em laouenaat gant Ginivelezh ar Werc'hez
klodus Vari, a voe evit ar bed-holl goanag ha gouloù-deiz ar silvidigezh. Dre Jezuz Krist.

14/9 Kanmeulidigezh Ar Groaz Santel 
Gouel

En deiz war-lerc'h Dedi iliz an Dasorc'hidigezh, savet e Jeruzalem war bez ar C'hrist
e 335, eo e lidomp Kanmeulidigezh ar Groaz pe Gouel ar Groaz Savet. Kroaz ar C'hrist eo
arouez e drec'h-Pask war ar marv. An hengounioù a wel aze ivez arouez Mab-an-den en em
ziskouezo en neñv evit degemenn e zistro (Mz 24, 30).

Dazgwerzad digeriñ Kv. Gal. 6, 14
Ne glaskimp tennañ klod  eus netra all nemet eus kroaz hon  Aotrou Jezuz Krist, ennañ 
emañ hor silvidigezh, hor buhez, drezañ ez omp salvet ha dieubet 
Gloria

Kempedenn
Aotrou  Doue,  C’hwi  hag  a  zo  bet  fellet  deoc’h  e  ve  salvet  an  dud dre  groaz  hoc’h
Unvab ; plijet ganeoc'h, ni ho ped, pa’z anavezomp kevrin hon dasprenidigezh war an
douar, ma tellezimp kaout ar frouezh anezhi en neñvoù. Dre Jezuz Krist.

Lennadenn gentañ
Lennadenn eus levr an Niveroù 21, 4b-9

Neb a vo bet flemmet hag a sello outañ a vevo.
En deizioù-se, e fallgalonas ar Bobl war an hent. 
5 Hag e komzas ar Bobl enep Doue hag enep Moizez : 
«Perak bezañ hor savet eus an Egipt evit mervel er gouelec'h? 
N’hon eus na bara na dour, hag hon ene en deus heug ouzh ar boued didalvez-mañ !» 
6 Hag e kasas an Aotrou enep ar Bobl naered grizias a flemme an dud, 
hag e varvas tud e-leizh eus Israel.
7 Hag ez eas ar Bobl da gaout Moizez, hag e lavarjont : 
«Pec'het hon eus o komz enep an Aotrou hag enep dit. 
Ped an Aotrou ma tistroio diwarnomp an naered.» 
Hag e pedas Moizez evit ar Bobl. 
8 Hag e lavaras an Aotrou da v/Moizez : 
«Gra dit un naer arem, hag laka-eñ war ur wern ; 
ha neb a vo bet flemmet hag a sello outañ a vevo.» 
9 Hag e reas Moizez un naer arem, a lakaas war ur banniel ; 
ha mar flemme un naer unan bennak, 
e selle ouzh an naer arem hag e veve.

Salm 78 (77), 1-2. 34-35. 36-37. 38
D : Na zisoñjit biken gourc'hemennoù an Aotrou !
1 Selaou, o va Fobl, va c'helennadurezh ; 
digor da skouarn da gomzoù va genou.
2 Emaon o vont da ziskleriañ setañsoù, 
da zisplegañ ar c'hevrinoù a-wezhall.
34 Tra m’o lazhe e tistroent outañ, 
ha neuze er c’hlaskent en-dro ; 
35 soñj o devoa ez eo Doue o roc'hell, 
hag o salver an Doue meurbet-uhel.
38 Eñ koulskoude, trugarezus ha truezus, 
a bardone o fec'hed ha n'o distruje ket.
Meur a wezh en deus gwasket war e gounnar, 
ha n'en deus ket lezet e fulor da sevel.

Eil lennadenn
Lennadenn eus eil lizher an Abostol Paol d'an Filipiz 2, 6-11.

Ar C'hrist Jezuz en deus c'hoazh en em izelaet :
Setu perak en deus Doue Eñ uhelsavet.

5 Sed ar soñjoù a zleit lakaat ennoc'h, evel m’emaint ivez er C'hrist Jezuz :
6 Hemañ hag a oa Doue a stuz
ne sellas ket evel ur preizh
chom par da Zoue.
7 Met en em zibourc’het eo e-unan
dre gemer stuz ur mevel
ha dont heñvel ouzh an dud.

Ha deuet da vezañ par d’an den,
8 ez eo c'hoazh en em izelaet
dre sentiñ betek ar marv, 
betek ur marv war ur groaz.
9 Setu perak en deus Doue eñ uhelsavet,
ha roet dezhañ an anv
a zo dreist bep anv, 
10 evit ma plego pep glin en anv Jezuz,
e lein an neñvoù, 
war an douar hag e bed an Ankoù,
11 evit ma tisklêrio pep teod
ez eo Jezuz Krist an Aotrou, 
e klod Doue an Tad.

Lidyouadeg d'an Aviel : Alleluia ! Alleluia !
Hoc'h azeuliñ a reomp, o Krist, hag e lavaromp bennozh deoc’h , rak dre ho Kroaz hoc’h 
eus dasprenet ar bed.

Aviel
Pennad eus an Aviel santel hervez Yann 3, 13-17

Evel-se e rank bezañ uhelsavet Mab an Den.

En amzer-se Jezuz a lavaras da Nikodem :
13  «N’eus den ebet a ve pignet d’an neñv, 
nemet an hini a zo diskennet eus an neñv, Mab an Den. 
14 Hag evel m’en deus Moizez uhelsavet an naer er gouelec'h, 
evel-se e rank bezañ uhelsavet Mab an Den, 
15 evit m’en devo drezañ an neb a gred ennañ buhez peurbadel.»
16 «Rak kement en deus Doue karet ar bed ken en deus roet e Vab unganet 
evit nad aio ket da goll an neb a gred ennañ, hogen m’en devo buhez peurbadel. 
17 Evit gwir, Doue n’en deus ket kaset e Vab er bed evit barn ar bed, 
met evit ma vo salvet ar bed drezañ.

Kredo (d'ar Sul)

Pedenn war ar profoù
 An aberzh-mañ, ni ho ped Aotrou Doue, d'hor gwalc'hiñ eus hon holl bec'hedoù, pa lamas
dismegañs ar bed-holl war aoter ar groaz. Dre Jezuz Krist.

Kentlavar Trec'h ar groaz savet.
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo 
ho trugarekaat, Tad santel, Doue hollc’halloudek ha peurbadel, e pep lec'h hag e pep 
amzer. 

Rak C'hwi hoc'h eus staget ouzh koad ar groaz silvidigezh gouenn mab-den,
evit ma tarzhfe en-dro ar vuhez diwar ur wezenn 
hag he devoa roet ar marv, 
hag evel-se, an hini en devoa bet an trec'h dre ar c'hoad
a vefe d'e dro trec'het ivez dre ar c'hoad. 

Drezañ e veul an Aeled ho meurdez,ec’h azeul ar Veliazed hag e kren al Leviazed 
dirazoc’h. Emañ an neñv ha nerzhied an neñv war un dro gant ar Serafined wenvidik 
ouzh o kanmeuliñ. Hon lezit eta da unaniñ hor mouezhioù uvel outo evit kanañ ho 
meuleudi en ur lavarout da viken: Santel...

Lavarout a c'heller ivez Kentlavar an Diouzañv I p. 392

Dazgwerzad ar C'hevuniañ Kv. Yn 12, 32
Ha me, pa vin savet uhel diouzh an douar, eme an Aotrou, 
me a sacho an holl davedon. 

Pedenn goude ar C'hevuniañ
Goude bezañ bet maget gant ho mezhur, ni ho ped a-greiz kalon, Aotrou Jezuz Krist : 
renit betek glod an dasorc’h ar re hoc'h eus dasprenet
dre wezenn ho Kroaz buhezus. C'hwi a vev. 

MIZ HERE

MIZ DU

1/11 An Holl Sent
GOUEL-MEUR

Gouel-meur an Hollsent a laka dirak hon daoulagad engroeziad divent an dasprenidi
evit dioueliañ dimp an dazont ma kerzhomp war-zu ennañ. Met dleout a ra ivez hon lakaat
emskiant eus hon c'hengred gant ar re o deus hon diaraoget er bed diwelus. 

Dazgwerzad digeriñ
Bezomp laouen holl en Aotrou en ur lidañ an deiz gouel-mañ en enor d'an Holl Sent. 
An aeled a drid ganeomp o kanañ klod da Vab Doue. 

Gloria

Kempedenn
Doue peurbadel hag hollc'halloudek, 
C'hwi a ro dimp ar c’hras da enoriñ er gouel-mañ dellidoù  hoc’h holl Sent a-gevret, 
plijet ganeoc’h respont d'hor goulennoù gant seul vuioc’h a largentez m’hon eus 
dirazoc’h evit ho pediñ, niverusoc’h erbederion. Dre Jezuz Krist. 

Lennadenn gentañ
Lennadenn eus Diskuliadur Yann 7, 2-4. 9-14

Setu ma welis un engroez bras a dud na c'helle den o niveriñ, 
tud eus pep broad, pep meuriad, pep pobl, ha pep yezh.

2  Me, Yann, a welas un Ael all o sevel eus ar Sav-heol, gantañ siell an Doue bev ; 
hag e youc’has gant ur vouezh kreñv d’ar pevar Ael 
a zo bet roet dezho ober droug ouzh an douar hag ouzh ar mor, 3 en ur lavarout : 
«Na rit droug ebet ouzh an douar, nag ouzh ar mor, nag ouzh ar gwez, 
ken hor bo merket gant ar siell war o zal servijerion hon Doue.» 
4 Hag e klevis niver ar re verket : 
kant pevar mil ha daou-ugent a dud eus holl veuriadoù mibion Israel :
9 Da c'houde, setu ma welis un engroez bras a dud na c'helle den o niveriñ, 
tud eus pep broad, pep meuriad, pep pobl, ha pep yezh, 
a oa en o sav dirak an tron, a-dal d’an Oan, 
gwisket gant saeoù gwenn ha barroù-palmez en o dorn.
10 Hag e youc'hent gant ur vouezh kreñv :
«Ar silvidigezh d’hon Doue, an Hini azezet war an tron, ha d’an Oan ! »
11 Hag an holl Aeled a oa en o sav en-dro d’an tron, d'ar Gozhidi ha d’ar pevar Loen, 
a gouezhas d’an daoulin dirak an tron hag a stouas war o dremm da azeuliñ Doue,

12  o lavarout : «Amen ! ar veuleudi, ar c'hloar, ar furnezh, ar grasoù, an enor, ar galloud hag an 
nerzh d’hon Doue evit kantvedoù ar c'hantvedoù ! Amen ! »
13 Hag unan eus ar Gozhidi a gomzas ouzhin en ur lavarout :
«Ar re-se gant o saeoù gwenn, piv int, hag eus pelec'h e teuont?»
14 Respont a ris : «Va Aotrou ! Te 'oar.»

Hag e lavaras din :«Ar re-se eo ar re o tont eus an enkrez bras :
Gwalc'het o deus o saeoù hag o gwennaet e gwad an Oan.»

Salm 24 (23), 1-2. 3-4ab. 5-6
D : Honnezh eo gouenn ar re ho klask Aotrou !
1 D'an Aotrou eo an douar hag e holl bobladur, 
ar bed a-bezh ha kement a zo ennañ.
2 Rak, eñ en deus e ziazezet a-us d'ar morioù, 
eñ en deus e startaet a-us d'ar stêrioù. 
3 Piv a bigno da venez an Aotrou, 
ha piv a chomo en e di santel, 
4 An den a zo glan e zaouarn ha dinamm e galon, 
an hini na ro ket e spered d'an traoù goullo.
5 Hennezh a vo benniget gant an Aotrou, 
ha gopret gant e Salver, e Zoue.
6 Honnezh eo gouenn ar re er c’hlask, 
ar re a glask ho tremm, Doue Yakob.

Eil lennadenn
Lennadenn eus lizher kentañ Yann 3, 1-3

Evit e welout evel m’emañ.
Bugaligoù, 1 gwelit pebezh karantez en deus roet dimp an Tad :
Ma vezomp anvet bugale da Zoue, ha ma 'z omp.
Ar bed n’hon anav ket, o vezañ n’en deus ket e anavezet.
2 Va re garet bremañ dija ez omp bugale da Zoue, 
daoust ma n’eo ket bet diskouezet c'hoazh petra vimp.
Met gouzout a reomp penaos, pa 'n em ziskouezo, 
e vimp heñvel outañ dre m’en gwelimp evel m’emañ.
3 Ha kement hini en deus ar goanag-se ennañ, 
en em c'hlana e-unan evel m’eo glan Hennezh.

Lidyouadeg d'an Aviel : Alleluia ! Alleluia ! Mz 11, 28

Deuit davedon, c'hwi holl a zo skuizh hag a bleg dindan ar samm, ha me ho tivec'hio.



1/11 An Holl Sent 795

Aviel
Pennad eus an Aviel santel hervez Mazhev 5, 1-12a

Bezit laouen ha tridit gant levenez, rak bras e vo ho tigoll en Neñvoù.
35 En amzer-se, 1 o welout an engroezioù-tud-se e savas Jezuz war ur menez, 
hag aet en e goazez, e tostaas outañ e ziskibion. 
2 Neuze e stagas da gomz ha d’o c'helenn dre lavarout :
3 «Eürus ar re a gar ar baourentez, rak dezho eo Rouantelezh an Neñvoù.
4 Eürus ar re a ouel, rak int a vo frealzet.
5 Eürus ar re 'zo kuñv, rak int o devo an Douar da lod.
6 Eürus ar re o deus naon ha sec'hed eus ar Reizhded, 
rak int a vo roet o gwalc'h dezho.
7 Eürus ar re a zo trugarezus, rak int ivez a vo graet trugarez outo.
8 Eürus ar re a zo glan a galon, rak int a welo Doue.
9 Eürus ar re a laka ar peoc'h da ren, rak int a vo anvet bugale Doue.
10 Eürus ar re a zo gwallgaset en abeg d’ar Reizhder, 
rak dezho eo Rouantelezh an Neñvoù.
11 Bezit eürus pa vezot dismegañset, heskinet, pa vezo lavaret dre c'haou, 
a bep seurt droug diwar ho penn, abalamour din-me.
12 Bezit laouen ha tridit gant levenez, rak bras e vo ho tigoll en Neñvoù.»

Kredo

Pedenn war ar profoù
Ra vo plijus deoc'h, Aotrou Doue,
ar profoù a ginnigomp deoc'h en enor d'ar Sent ; 
ha roit dimp, pa gredomp emaint seulabred o perc'hennañ an divarvelezh, 
merzout ivez emaint oc'h erbediñ evit hor silvidigezh. Dre Jezuz Krist. 

Kentlavar ar Sent  Klod Jeruzalem hor mamm.
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Rak hiziv e roit dimp al levenez d'ober gouel 
en enor d'ho kêr santel, an Iliz hor mamm, Jeruzalem an neñv, 
e-lec'h m'emañ seulabred ar Sent, hor breudeur, 
oc'h ober ur gurunenn en-dro deoc'h, hag ouzh ho meuliñ da virviken. 

Ha ni beajourion renet gant ar feiz, a ya mall warnomp ha gant gred, leun a levenez o 
soñjal e klod ar vugale dispar-se d’an Iliz a brizit reiñ dimp, en hor sempladurezh, evel 
skouer ha skoazell, 

Setu perak, a-unan ganto ha gant bagadoù diniver an aeled, 
 e savomp hor mouezh da veuliñ ho klod dispar, 
en ur lavarout a-greiz kalon : Santel...

E kenunaniezh
Pa vez graet gant ar Bedenn Gevradel I ( ar Reizhenn-Veur Roman) e lavarer ar bedenn 

"E kenunaniezh" (Communicantes) arbennik-mañ :
E kenunaniezh gant an Iliz en he fezh, e lidomp an deiz gouestlet da goun an holl sent :
heuliet o deus ar C'hrist a-hed o buhez ha da-genver o marvedigezh o deus darbennet ar
gurunenn a glod ; hag e fell dimp ober eñvor gant azaouez, da gentañ eus ar Werc'hez
Vari he unan, bepred gwerc'hez, Mamm da Jezuz Krist, hon Doue hag hon Aotrou.

Dazgwerzad ar C'hevuniañ Mz. 5, 8-10
Eürus ar re a zo glan a galon, rak int a welo Doue.
Eürus ar re a labour evit ar peoc'h, rak anvet e vezint bugale da Zoue.
Eürus ar re o deus da c'houzañv abalamour d'ar reizhded, 
rak dezho eo Rouantelezh Doue.

Pedenn goude ar C'hevuniañ
Hoc’h azeuliñ a reomp Aotrou Doue, C’hwi ha n’eus nemedoc’h burzhudus ha santel en
hoc’h holl sent, hag e aspedomp ho kras : ra greskimp er santelezh e leunder ho karantez,
evit tremen eus taol ar birc’hirined da vanvez neñvel hor gwir vro. Dre Jezuz Krist.  

Bennozh-gouel ma kaver mat p. 426.

2/11 Kenkounadur an holl feizidi aet d’an Anaon
Ar bedenn evit an Anaon a gav e orin en hengoun kristen koshañ. Reizh eo eta en em zougfe

hon damant, en deiz war-lerc'h Gouel an Hollsent, war-zu hor breudeur a zo marvet e goanag
an dasorc'hidigezh, ha reizh eo ivez e vefe pedet evit an holl Anaon anavezet o feiz gant Doue
hepken.

Hiziv, e c'hell pep beleg lidañ teir Oferenn, hervez reoliadur ar Pab Benead XV, bon. Abost.
'Incruentum altaris sakrificium' er 10 miz eost 1915: A.A.S 7(1915) p. 401-404.)

An  oferennoù  amañ  da-heul  a  c’hell  bezañ  dibabet  hervez  c’hoant  ar  beleg.  Zoken  pa
zegouezh an 2 a viz Du d'ar Sul, e vez lidet Oferenn Kenkounadur an holl feizidi aet d’an
Anaon. 

1

Dazgwerzad digeriñ Kv. 1 Tes 4, 14 ; 1 Ko 15, 22
Evel m’eo bet marvet Jezuz hag adsavet d’ar vuhez, evel-se Doue a zegaso en-dro a-unan
gant Jezuz ar re marvet en e garantez. 
Evel ma varv an holl en Adam, evel-se ivez eo er C'hrist ec'h adkavo an holl ar vuhez.

Kempedenn
Selaouit hor pedennoù gant madelezh Aotrou Doue :
lakait da greskiñ hor feiz en ho Mab adsavet a-douez ar re varv,
evit ma vo birvidikoc'h hor goubeizh e dasorc’hidigezh ho kwizion d’ar vuhez. Dre Jezuz
Krist.

Lennadennoù
Sellout ouzh an Oferennoù evit an Anaon p. 808.

Pedenn war ar profoù
Grit ur sell a vadelezh war hor profoù, Aotrou Doue, evit ma vo ho feizidi aet d'an Anaon
savet d’ar c’hlod a-unan gant ho gant ho Mab a ra dimp en em unaniñ gantañ dre gevrin 
meur e garantez. Eñ a vev.

Kentlavar an Anaon p. 407

Dazgwerzad ar C'hevuniañ                                        Kv. Yn 11, 25-26
Me a zo an Adsav da vev hag ar vuhez, eme an Aotrou. 
An neb a gred ennon, ha pa ve marvet, a vevo ; 
ha kement hini a vev hag a gred ennon,  ne varvo ket da viken. 

Pedenn goude ar C'hevuniañ
Ni ho ped Aotrou Doue, digorit ho ti a sklêrijenn hag a beoc'h d'ho servijerion  aet d'an 
Anaon,  p’hon eus lidet evito Kevrinenn ar Pask. Dre Jezuz Krist.

Tu a vez da gemer ezgerienn ar bennozh-gouel 20, p. 431

2

Dazgwerzad digeriñ
Roit dezho, Aotrou Doue, an diskuizh peurbadel,
ha ra lugerno warno ar sklêrijenn da virviken.

Kempedenn
Aotrou Doue, C’hwi klod ar feizidi ha buhez an dud reizh,
dasprenet ez omp bet dre varv ha dasorc'h ho Mab,
bezit trugarezus eta ouzh ho servijerion aet d’an anaon,
p’ho deus kredet e kevrin hon dasorc’hidigezh,
grit ma tellezint gwelout levenez an eürusted peurbadel. Dre Jezuz Krist.

Lennadennoù
Sellout ouzh an Oferennoù evit an Anaon p. 808

Pedenn war ar profoù 
Aotrou Doue hollc'halloudek ha trugarezus,
gwalc'hit, ni ho ped, dre an aberzhoù-mañ, 
ho servijerion dremenet, eus o fec'hedoù e gwad an Aotrou Krist, 
en doare ma vo digousi da viken, dre ho trugarez, 
ar re a zo bet glanaet gant dour ar vadeziant. Dre Jezuz Krist.

Kentlavar an Anaon p. 407.

Dazgwerzad ar C'hevuniañ  Kv. 4 Esdr 2, 35.34 
Ra lugerno evito, Aotrou Doue, ar sklêrijenn beurbad
gant ho Sent da virviken, rak C'hwi a zo madelezhus.

Pedenn goude ar C'hevuniañ
Goude bezañ resevet Kevrinenn hoc’h Unvab,
hag a zo adsavet er c'hlod goude bezañ bet lidlazhet,
ni ho ped, Aotrou Doue, evit ho feizidi aet d’an Anaon :



798 MIZ DU

ur wezh glanaet dre gevrinoù ar Pask, 
ra resevint garedon klodus an dasorc'hidigezh o tont. Dre ar C'hrist, hon Aotrou.

Tu a vez da gemer ezgerienn ar bennozh-gouel 20 p. 431

3

Dazgwerzad digeriñ Kv. Rm 8, 11
Doue, hag en deus adsavet Jezuz da vev a-douez ar re varv,
en hevelep doare, a roio buhez en-dro d'hor c'horfoù marvel,
abalamour d'e Spered o vevañ ennomp. 

Kempedenn 
Aotrou Doue, C'hwi hag hoc'h eus lakaet hoc’h Unvab,
goude e drec’h war ar marv, da sevel d'an neñvoù,
aotreit d'ho servijerion  tremenet, en tu all d’ar vuhez marvel, 
gallout ho kwelout da viken, C'hwi o C'hrouer hag o Dasprener. Dre Jezuz Krist.

Lennadennoù
Sellout ouzh an Oferennoù evit an Anaon p. 808

Pedenn war ar profoù 
Evit hoc'h holl servijerion kousket en Aotrou Krist, 
degemerit gant madelezh, Aotrou Doue, ar profoù kinniget deoc'h, 
en doare ma tellezint kaout ar vuhez peurbadel, 
ur wezh dieubet eus ereoù ar marv dre an aberzh-mañ. Dre Jezuz Krist.

Kentlavar an Anaon, p.407

Dazgwerzad ar C'hevuniañ Kv. Fil. 3, 20-21 
Gortoz a reomp hon Salver, an Aotrou Jezuz Krist ; 
eñ hag a dreuzneuzio hor c'horf reuzeudik d’e lakaat heñvel ouzh e gorf klodus.

Pedenn goude ar C'hevuniañ
Dre donezonoù an aberzh-mañ hon eus resevet,
skuilhit a-fonn ho trugarez, Aotrou Doue, war ho servijerion dremenet,
ha d'ar re hoc'h eus roet gras ar vadeziant, 
roit dezho ivez leunder al levenezioù peurbadel. Dre .Jezuz Krist.

Tu a vez da gemer ezgerienn ar bennozh-gouel 20, p. 431

9/11 Dedi Iliz-Veur al Laterano
Penniliz al Laterano zo bet savet war-dro 320 e Roma gant an impalaer Kustentin

e-kichen Palez tiegezh kozh al Lateraned ha gouestlet eo bet d’ar C’hrist Salver. Iliz-kador ar
Pab eo. Pemp Senez Ekumenek zo bet dalc’het eno. Bez' ez eo an hini gentañ e-keñver hender
ha dellid eus holl ilizoù ar gristeniezh. Gant gouel he dedi e reer koun eus gwaziadezh  ar
Pab, warlerc'hiad Pêr, en deus karg da vezañ evit pobl Doue, pennabeg ha diazez gwelus he
unanded.

Gouel

Dazgwerzad digeriñ Kv. Dsk. 21, 2
Ar gêr santel, ar Jeruzalem nevez,
a welis o tiskenn eus an neñv, a-gichen Doue,
kempennet evel ur plac'h-nevez, fichet evit he gwaz. 

Pe : Kv. Dsk 21, 3
Setu amañ annez Doue e-touez an dud !
Bez’ e vo o chom ganto, hag int-i a vo e bobl hag Eñ a vo ganto evel o Doue.

Gloria

Kempedenn.
Aotrou Doue, C’hwi hag a zibab mein bev evit sevel annez peurbadel ho klod : 
grit ma vo puilh en hoc’h Iliz ar spered a c’hras hoc'h eus roet dezhi. 
Ra gendalc'ho ar bobl a zo hoc'h hini da vont bepred war-raok  
evit sevel Jeruzalem an neñv. Dre Jezuz Krist.

Pe : 
Aotrou Doue, C'hwi hag a brizas ober eus hoc’h Iliz ho Pried, 
grit ma teuio ar bobl bet dastumet en hoc'h Anv, 
d'ho toujañ, d'ho karout, d'hoc'h heuliañ ha da dizhout un deiz en neñvoù,
bleniet ganeoc'h, ar madoù hoc'h eus grataet. Dre Jezuz Krist.

Lennadenn gentañ  
 Lennadenn eus levr Ezekiel                                                                       47, 1-2. 8-9. 12

Gwelout a ris an dour o tont er-maez eus an Templ,
hag an holl e-lec'h ma teue a voe salvet.

1 En deizioù-se an ael am c'hasas en-dro da zor an Ti, 
ha setu ma strinke dour eus dindan treuzoù an Ti, 
war-zu ar Reter, rak troet e oa talbenn an Ti war-zu ar Reter. 
An dour a ziskenne eus dindan kostez dehou an Templ, e kreisteiz an aoter. 
2 Ha goude-se em lakaas da vont er-maez dre zor an hanternoz, 
hag e reas din ober an dro dre an diavaez, 
betek an nor diavaez a sell ouzh ar Reter, 
ha setu ma rede an dour eus an tu dehou (tu ar c'hreisteiz).
8 Hag e lavaras din : «An dour-se a ya da gaout rann-vro ar Reter ; 
diskenn a ra er blaenenn (an Araba) evit mont d'ar Mor, 
en dourioù heugus, ma vo yac'haet an dourioù-se. 

9 Kement loen bev o fonnañ eno a vevo, e kement lec'h ma tizho ar froud, 
pesked niverus-kenañ a vo lec'h ma teuio an dour-se, 
rak yac'haat a ra, hag ar vuhez en em zispak e kement lec'h ma-z a ar froud. 
12 E-kichen ar froud, war e ribloù, war an eil tu hag egile, e kresko gwez-frouezh a bep 
seurt na weñvo ket o deliadur na ne baouezo ket o frouezhioù : 
bep miz e taolint frouezh nevez, rak o dourioù a zeu eus ar Santual ; 
hag e servijo o frouezh da vagadur hag o delioù da louzoù-pareañ.»

Salm S 46 (45), 2-3. 5-6. 8-9
D : Gwazhioù ur Stêr vras a ro levenez da Gêr-veur Doue,
   chomadur santelañ an Uhel-meurbet.
2 Doue a zo evidomp ur repu hag un difenn, 
ur skoazell bepred ganimp e pep anken.
3 Gant se n'hor bez ket aon pa vez eilpennet an douar, 
pa drabidell ar menezioù e-kreiz ar mor, 
5 Gwazhioù ur stêr vras a ro levenez da Gêr veur Doue, 
chomadur santelañ an Uhel-meurbet.
6 En he c'hreiz emañ Doue ha divrall e chomo ; 
aze emañ Doue d'he sikour da darzh an deiz.
8 Aotrou ar galloudoù a zo ganimp, 
hon difenner eo Doue Yakob.
9 Deuit ha gwelit oberoù an Aotrou, 
an taolioù sebezus en deus graet war an douar.

Eil lennadenn
Lennadenn eus al Lizher gentañ d’ar Gorintiz   3, 9c-11. 16-17

C'hwi eo Annez Doue.
Va breudeur, 9 c'hwi eo park Doue, ti Doue.
10 Hervez ar c'hras en deus roet Doue din, em eus, 
e-giz un tisaver fur, diazezet  an ti ; 
hag unan all a vañson warnañ. 

Padal, da bep hini da deurel pled, 
peseurt labour emañ oc'h ober war-c'horre. 
11 Rak evit ar font ne c'hell den lakaat un all 
estr eget an hini a zo bet lakaet dija, da lavarout eo Jezuz Krist.
16 Ha n’ouzoc'h ket ez oc'h santual Doue, 
hag emañ Spered Doue o chom ennoc'h? 
17 Mar distruj unan bennak santual Doue, Doue a zistrujo an den-se. 
Rak sakr eo santual Doue, ha C'hwi eo ar santual-se.

Lidyouadeg d'an Aviel : Alleluia ! Alleluia ! 2 Dnv 7, 16
Hag adal bremañ e tibaban hag e  santelaan an Ti-mañ, eme an Aotrou,
ma vezo va Anv e-barzh da viken.

Aviel 
Pennad eus an Aviel santel hervez Yann                                 Yn 2, 13-22                               
Lavarout a rae se diwar-benn Templ e gorf.

13 Tost e oa Pask ar Yuzevion ha Jezuz a bignas da Jeruzalem. 
14 Kavout a reas en Templ ar werzherion ejened, deñved ha koulmed, 
hag an drokerion-voneiz en o c'hoazez. 
15 Hag o vezañ graet ur skourjez gant kerdin, 
ec'h argasas an holl er-maez eus an Templ, hag an deñved hag an ejened ; 
stlabezañ a reas moneiz an drokerion hag ec'h eilpennas o zaolioù. 
16 Ha d’ar varc'hadourion-goulmed e lavaras : 
«Kasit kement-se ac'hann, ha na rit ket eus ti va Zad un ti-kenwerzh.» 
17 Neuze e teuas soñj d’e ziskibion ez eo bet skrivet :
«Ar gred evit ho ti am debro-me.»
18 Ar Yuzevion avat a savas o mouezh hag a lavaras dezhañ : 
«Peseurt arouez a ziskouezez dimp evit gallout ober kement-se?» 
19 Ha Jezuz da respont ha da lavarout dezho : 
«Diskarit an Templ-mañ hag en ur ober tri devezh me en adsavo.» 
20 Neuze ar Yuzevion a lavaras : 
«C’hwec'h vloaz ha daou-ugent eo bet padet sevel an Templ-mañ, 
ha te en ur ober tri devezh en adsavo?» 
21 Met eñ a gomze eus Templ e gorf. 
22 Neuze pa voe adsavet a-douez ar re varv, 
e teuas soñj d’e ziskibion en devoa lavaret an dra-se, 
hag e kredjont er Skritur hag er gomz bet diskleriet gant Jezuz.

Kredo (d'ar Sul)

Pedenn war ar profoù

Degemerit  Aotrou, ni ho ped, ar brofadenn-mañ, ha grit  d’ar re a glask ho madelezh
resev nerzh ar Gevrinenn hag ar respont d’o fedennoù.  Dre Jezuz Krist.

Kentlavar  An Iliz kevrin Templ an Aotrou Doue
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, un dra dellezek ha reizh, kevion ha salvus evidomp eo
ho trugarekaat e pep lec'h hag e pep amzer,
C'hwi, Tad santel, Aotrou Doue hollc'halloudek ha peurbadel.

Rak en ho madelezh evit ho pobl e fell deoc'h chom en ti-mañ a bedenn,
hag ober ac'hanomp, gant sikour dibaouez ho kras, un Templ d'ar Spered Glan, 
en doare da lugerniñ gant splannder ur vuhez o plijout deoc’h.

An Iliz ivez, pried Jezuz Krist, skeudennet dre an ilizoù a welomp, 
a santelait dalc'hmat gant ho labour,
evit ma vo roet dezhi en ho klod en neñvoù, 
al lec'h dleet da Vamm eürus un niver divent a vugale.

Setu perak, a-unan gant an holl Sent hag an holl Aeled, 
e kanomp meuleudi d'ho klod en ur lavarout da viken : Santel...

Dazgwerzad ar C'hevuniañ Kv. 1 Pêr 2, 5
Ni zo mein bev, da vezañ un ti speredel, 
ur gumuniezh santel a veleion. 

Pedenn goude ar C'hevuniañ
Aotrou Doue, C'hwi hag hoc’h eus dibabet reiñ dimp ur rakskeudenn eus Jeruzalem an 
neñv dre arouez hoc’h Iliz war an douar, 
grit, ni ho ped, pa gemeromp perzh er Gevrinenn-mañ,
ma teuimp da vezañ Neved ho rad, 
ha ma c'hallimp un deiz mont-tre en annez ho klod. Dre Jezuz Krist.

Bennozh-Gouel mar karer p. 426

8/12 Krouidigezh Dinamm ar  Werc'hez Vari 
Adal kentañ prantad he buhez, ez eo bet Mari diwallet a bep pec'hed dre ur c'hras

o tont endeo eus marv salvus he Mab. Krouidigezh dinamm Mari zo diazezet  eta war he
mammelezh doueel. Evel en he uhelsavidigezh d'an neñv, ez eo Mari, en he c'hrouidigezh,
skeudenn ragaroueziet an Iliz m’en deus fellet da Zoue e vefe hep namm, na roufenn, met
santel ha dinamm.

Gouel-meur

Dazgwerzad digeriñ Iz 61, 10
Da varr al levenez e savan en abeg d'an Aotrou,  ha tridal a ra va spered em Doue,    
rak va gwisket en deus gant dilhad ar silvidigezh, ha va goloet gant mantell ar reizhder,
evel ur plac’h nevez kempennet gant he bragerizoù.

Gloria

Kempedenn
Aotrou Doue, gant krouidigezh dinamm ar Werc'hez Vari hoc'h eus kempennet al lojeiz
kaerañ da reiñ degemer d'ho Mab, rak en ur welout a-viskoazh dellidoù marvidigezh ho
Mab, hoc'h eus miret outi a vezañ saotret gant pec'hed ebet, grit eta,  ni ho ped, gant
sikour he fedennoù, ma vimp naet a bec'hed evit erruout betek ennoc'h. Dre Jezuz Krist.

Lennadenn gentañ
Lennadenn eus levr ar C'heneliezh 3, 9-15. 20

Enebiezh a lakaan etrezout hag ar vaouez, etre da ziskennadur hag he diskennadur.
9 Hag e huchas an Aotrou Doue war an den, o lavarout dezhañ : 
«Pelec'h out?» 10 Hag hemañ da lavarout : 
«Da vouezh am eus klevet el liorzh, hag em eus bet aon, 
rak en noazh emaon, hag ez on aet da guzhat.» 
11 Hag e lavaras : «Piv en deus diskleriet dit edos en noazh? 
Eus ar wezenn am boa berzet ouzhit debriñ diouti az pefe debret?» 
12 Hag e lavaras an den : «Ar vaouez ac'h eus lakaet ganin 
eo he deus roet din eus ar wezenn, hag em eus debret.» 
13 Hag e lavaras an Aotrou Doue d’ar vaouez : «Petra ac'h eus graet?» 
Hag e lavaras ar vaouez : «An naer he deus va zouellet, hag em eus debret.»
14 Hag e lavaras an Aotrou Doue d’an naer :
«Evit bezañ graet se, milliget ra vezi dreist an holl anevaled
hag an holl loened gouez !
War da gof ez i, ha poultr a zebri holl deizioù da vuhez.
15 Enebiezh a lakaan etrezout hag ar vaouez, 
etre da ziskennadur hag he diskennadur ; 
hemañ a flastro da benn, ha te a flastro e seul.»
20 Hag e c'halvas an den anv e wreg : 
Eva, pa oa da vezañ mamm an holl re vev.



804 MIZ KERZU

Salm 98 (97), 1. 2-3ab. 3c-4
D : Kanit d'an Aotrou ur ganenn nevez ! 

Kanit d'an Aotrou ur ganenn nevez, 
dre m'en deus graet burzhudoù.
Gounezet en deus an trec'h gant e zorn dehou, 
ha gant e vrec'h santel.
2 An Aotrou en deus diskouezet e silvidigezh, 
diskleriet en deus e reizhder d'an holl vroioù.
3 Soñj en deus bet eus e vadelezh 
hag eus e fealded e-keñver tiegezh Israel.

Gwelet o deus broioù pellañ an douar 
silvidigezh hon Doue.
4 Youc'hit d'an Aotrou, C'hwi an holl douaroù, 
tridit gant levenez ha kanit.

Eil lennadenn
Lennadenn eus lizher an Abostol Paol d’an Efeziz 1, 3-6. 11-12

Hon dibabet en deus Doue e Jezuz a-ziaraok krouidigezh ar bed
3 Ra vo benniget Doue, Tad hon Aotrou Jezuz Krist ! 
Eñ hag en deus hor benniget a bep seurt bennozhioù speredel 
el lec’hioù neñvel, er C'hrist.
4 Rak hon dibabet en deus ennañ a-ziaraok krouidigezh ar bed, 
da vezañ santel ha dinamm dirazañ, er garantez,
5 en ur rakdivizout diwar hor penn e vefemp advibion dezhañ dre Jezuz Krist. 

Sed a voe plijet gantañ ober en e vadelezh, 
6 evit ma vefe kanmeulet splannder ar c'hras 
en deus roet dimp en e Vab muiañ-karet.
11 Er C'hrist, ni ar Yuzevion, a oa bet rak-dibabet da vezañ e lod, 
hervez diviz an Hini a gas pep tra war-raok diouzh mennad e youl, 
12 evit ma vefe meulet e c'hloar ganimp-ni, 
ar re o deus a-ziaraok goubeizhet er C'hrist.

Lidyouadeg d'an Aviel : Alleluia ! Alleluia ! Kv. Lk 1, 28
Bez laouen, Mari leun a c'hras, an Aotrou a zo ganit, 
benniget out dreist an holl wragez. 

Aviel
Pennad eus an Aviel santel hervez Lukaz 1, 26-38

Na spont ket, Mari, gras ac'h eus kavet dirak Doue. 
En amzer-se, 26 er c'hwec'hvet miz e voe kaset an Ael Gabriel gant Doue 
d’ur gêr a C'halilea anvet Nazared, 27 da gaout ur werc'hez gouestlet e dimezi 
d’un den anvet Jozef, eus tiegezh David, hag anv ar werc'hez a oa Mariam. 

28 Hag antreet en he betek e lavaras : 
«Bez laouen, leun a c'hras, an Aotrou a zo ganit !» 
29 Hi avat a voe strafuilhet gant ar gerioù-se, 
oc'h en em c'houlenn petra 'oa ar c'hevarc'h-se. 
30 Hag an Ael a lavaras dezhi : 
«Na spont ket, Mari, gras ac'h eus kavet dirak Doue. 
31 Setu ma vi dougerez, ha ma c'hani ur mab, hag e roi dezhañ Jezuz da anv. 
32 Hennezh a vo bras ha Mab an Uhelañ a vo graet anezhañ, 
hag an Aotrou Doue a roy dezhañ tron David, e dad. 
33 Ren a ray war diegezh Yakob da virviken, 
hag e rouantelezh ne vo dibenn ebet dezhi.» 
34 Neuze e lavaras Mari d’an Ael : 
«Penaos e c'hoarvezo kement-se pa n’anavezan ket ar gwaz?» 
35 Hag an Ael a respontas dezhi : «Ar Spered Santel a zeuio warnout,
ha galloud an Uhelañ az koloio gant e skeud ;
rak-se eta, da grouadur santel a vo anvet Mab Doue.»
36 Ha gwel, Elizabed da garez, setu m’he deus koñsevet ur mab en he c'hozhni, 
hag ar miz-mañ eo ar c'hwec'hvet evit an hini a veze anvet gaonac'h 
37 rak n’eus netra a vefe trec'h da c'halloud Doue.» 
38 Ha Mari da lavarout : «Setu servijerez an Aotrou : 
ra vo graet din hervez da lavar.» Hag ez eas an Ael kuit diouti.

Kredo

Pedenn war ar profoù
An aberzh a silvidigezh a ginnigomp deoc'h, Aotrou Doue, en deiz gouel krouidigezh
dinamm ar  Werc'hez  Vari,  plijet  ganeoc'h  e  zegemer,  ha  peogwir  e  kredomp evel  ur
wirionez eus hor feiz, ez eo bet miret naet a bep pec'hed gant ho kras, roit dimp ar c'hras,
gant sikour he fedennoù, da vezañ disammet eus hon holl bec'hedoù. Dre Jezuz Krist.

Kentlavar ar Werc'hez
An Aotrou Doue ganeoc'h. R/ Ha gant ho spered.
Hor c'halon d'an uhel. R/ Troet eo war-zu Doue.
Lavaromp trugarez d'an Aotrou hon Doue. R/ Sed un dra dellezek ha reizh.

E gwirionez, Tad Santel meurbet, Doue peurbadel hag hollc'halloudek,
un dra dellezek ha reizh, kevion ha salvus evidomp eo
ho trugarekaat e pep amzer hag e pep lec'h, 
rak miret hoc'h eus ar Werc'hez Vari eus kement droukheuliad eus ar pec'hed orin hag he 
feurleuniet gant ho kras evit ma vefe dellezek da vezañ Mamm ho Mab  ha ma vefe ivez, 
war un dro, ur rakskeudenn eus an Iliz ho pried, hollgenedus, hep si na roufenn.

Ar Werc'hez c'hlan-mañ e oa dezhi genel ho Mab , 
an Oan dinamm a lamm ho pec'hedoù,
hag he dibabet hoc’h eus,  dreist an holl dud all, da vezañ alvokadez ar c’hras ha skouer 
ar santelezh evit an holl bobloù, 

Setu perak, a-unan gant bagadoù-kan an  Aeled 
e kanomp meuleudi deoc’h,  leun a levenez, en ur lavarout : Santel...

E kenunaniezh
Pa vez graet gant ar Bedenn Gevradel I ( ar Reizhenn-Veur Roman) e lavarer ar bedenn 

"E kenunaniezh" (Communicantes) arbennik-mañ :
E kenunaniezh gant an Iliz en he fezh, p’emaomp o lidañ an deiz m'eo bet engehentet ar
Werc'hez Vari hep ar gwall orin, dre m'ho poa hi dibabet da vezañ mamm ar Salver, e fell
dimp ober eñvor gant azaouez,  da gentañ eus ar  Werc'hez wenvidik-mañ, Mamm da
Jezuz Krist, hon Doue hag hon Aotrou. Eñ a vev.

Dazgwerzad ar C'hevuniañ
Traoù klodus a lavarer diwar ho penn, Mari, 
rak ac'hanoc'h eo bet savet Heol ar reizhded, an Aotrou Krist, hon Doue.

 Pedenn goude ar C'hevuniañ
Ar Gevrinenn Santel hon eus resevet er C’hevuniañ, Aotrou Doue, 
da bareañ ennomp ar goulioù graet gant ar pec'hed-se hoc'h eus diwallet dioutañ gant ho 
kras ar Werc'hez Vari en he C’hrouidigezh dinamm. Dre Jezuz Krist.

Bennozh-gouel, mar karer, n. 15 p. 433

OFERENNOÙ EVIT AN ANAON

Oferennoù
Gwelout 2/11 Kenkounadur an holl feizidi aet d’an Anaon, p. 797

Lennadennoù

Lennadennoù I er C’heviun Kozh er-maez eus amzer Bask
1. Mat ha seven e oa soñjal en dasorc'hidigezh.  2 Mkb 12, 43-46

En deizioù-se e voe dastumet 43    war-dro daou vil drakm arc'hant, a gasas Judas, priñs Israel,
da Jeruzalem evit kinnig un aberzh evit ar pec'hed, oc'h ober evel-se un dra peurreizh ha
seven,  o soñjal  en dasorc'hidigezh ;  44  rak mar n’en dije  ket  kredet  e oa ar  re gouezhet  da
advevañ, didalvoud ha diod e oa pediñ evit ar re varv ;  45 hag ouzhpenn e selle ar gopr kaer
miret evit ar re a oa marv gant deoliezh :  46 dellezek ha reizh e oa ar preder-se ; setu perak
e reas an aberzh-dic'haouiñ evit ar re varv, (dezho) bezañ divec'hiet diouzh o fec'hed.

2. Gouzout a ouzon ez eo bev va dasprener. Job 19, 1. 23-27a
1 Job en em lakaas da gomz hag a lavaras :
23 Piv a roio din e vefe skrivet va c'homzoù, 
Piv a roio din e vefent engravet en arem
24 Pe gant ur gizell houarn ha gant plom
E vefent skultet da viken war ar roc'h?
25 Rak me oar-me ez eo bev va difenner
Hag e vo eñ a savo en diwezh d'am salviñ ;
26 Ha goude ma vo bet distrujet va c'hroc'hen, 
Neuze zoken, hep va c'horf, e welin Doue :
27a Ya, me a welo anezhañ, me va-unan.

3. Evel aberzh un holloskad en deus o c'havet mat. Fur 3, 1-9
1 Eneoù an dud reizh a zo etre daouarn Doue, 
Ha ne vo gwask ebet evit tizhout anezho.
2 Da sell ar re ziboell o deus hañvalaet mervel, 
Hag o zremenvan en deus hañvalet bezañ ur gwalleur, 
3 O disparti diouzhimp, un distro d'an netra : 
Int-i avat a zo er peoc'h.
4 Mar o deus, da sell an dud, gouzañvet kastizadurioù, 
O goanag a zo leun a zivarvelezh.
5 En eskemm eus poanioù skañv e resevint eurvad bras :
Rak Doue en deus aprouet anezho
Hag o c'havet en deus dellezek anezhañ e-unan ;
6 Evel an aour en tuzlestr en deus aprouet anezho, 
Evel ul loskaberzh en deus o c'havet mat.

4. Oad ar gozhni eo ur vuhez dinamm.  Fur 4, 7-15
7 An den reizh, zoken ma varv a raok an oad, A gav an diskuizh ; 8 Ar gozhni enorus, n'eo ket
an hini a vez roet gant buhez hir, N'eus ket d'he muzuliañ gant niver ar bloavezhioù.
9 Rak ar Furnez evit an dud a zo kement ha blev gwenn, Ur vuhez dinamm a zo kement hag un
oad kaset da bell.  10  Deut da vezañ plijus da Zoue, an den reizh a zo karet gantañ :  Evel ma
veve e-touez pec'herion, eñ a zo bet dilamet kuit.
11 Tennet eo bet ac'hann da virout ouzh an droug da wastañ e spered, Hag ouzh an tromplerezh
da douellañ e ene. 12 Rak sach an droug a deñvala splannder ar mad, Ha bouilh ar c'hoantegezh
a eilpenn un ene dizifenn.
13  Deuet e berr amzer da vezañ peurvat  En deus kaset da benn ur redadenn hir.  14 E ene a oa
plijus da Zoue Hag en abeg da se eo bet tennet hep gortoz a greiz an drougiezh. An dud avat,
o welout se, ne gomprenont ket, Ha ne zeu ket en o spered ar soñj.  15 Emañ gras ha trugarez
Doue war e zibabidi Hag e sikour gant e sent.
5. Distrujañ a ray an Aotrou ar marv da virviken.  Iz 25, 6a. 7-9

6a En deiz-se ec'h aozo Doue hollc'halloudek, 
Evit an holl bobloù war ar menez-mañ, 
Ur banvez kig druz, ur banvez gwin kozh.
7 Ha diframmañ a ray war ar menez-mañ
Ar ouel a oa ledet war an holl bobloù
Hag ar pallenn-kañv astennet war an holl vroadoù.
8 Distrujañ a raio an Ankoù da viken ;
Ha Doue, an Aotrou, a sec'ho an daeroù diwar dremmoù an holl.
Tennañ a ray kuit dismegañs e bobl a-ziwar an douar a-bezh.
An Aotrou en deus komzet.
9 En deiz-se e vo lavaret : «Setu hon Doue, 
An hini a fiziemp ennañ da vezañ salvet ;
Hennezh eo an Aotrou a esperemp ennañ : 
Laouenaomp, tridomp a joa rak hon salvet en deus !»

6. Mat eo goanagiñ en ur devel, e silvidigezh an Aotrou. Klm 3, 17-26
17 Va ene en deus kollet ar peoc'h, 
ankounac’haet em eus an eurvad ;
18 Ha lavaret em eus : aet eo kuit va goanag, 
va fiziañs en Aotrou !
19 Rodellañ a ra em spered va reuz ha va anken, 
c'hwervoni ha binim ;
20 Derc'hel a ran d'en em soñjal, d'en em soñjal, 
mantret ennon va ene.
21 Sed amañ eus petra e fell din kaout soñj
evit goanagiñ en-dro.
22 Grasoù an Aotrou n'eus dezho termen ebet, 
n'eus dibenn ebet d'e drugarezioù.
23 Nevesaat a reont gant pep beure ;
na bras e fealded !

24 Ya, va lod eo an Aotrou, eme va ene, 
setu perak e lakaan va fiziañs ennañ !
25 Mat eo an Aotrou evit an neb a laka e c’hoanag ennañ, 
evit an ene er c’hlask.
26 Ya, mat eo gortoz en ur devel
silvidigezh an Aotrou.

7. Ar re a zo kousket en douar poultrennek Dn 12, 1-3
1 En amzer-se, me, Daniel, e savo Mikael,
ar Priñs Meur a zo en e sav e-kichen bugale da bobl,
hag e vo un amzer a anken,
evel ma na vo bet biskoazh abaoe 
ma 'z eo bet krouet an dud war an douar betek neuze !
Hag en amzer-se e vo salvet da bobl,
ar re emañ o anv skrivet el Levr.
2 E tihuno kalz eus ar re a zo kousket e poultrenn an douar,
darn evit bevañ da viken, darn all evit ar vezh hag an euzh peurbadel.
3 Ar re fur a splanno evel ma splann an oabl ; 
hag ar re o devo degaset kalz war hent ar reizhder 
a vo evel stered evit bepred ha da holl viken !

Lennadennoù I er C’heviun Nevez, amzer Bask
1. Hennezh eo en deus Doue diazezet da varner ar re vev hag ar re varv 

Ob 10, 34-43 (hir) pe 34-36. 42-43 (berr)
34 En deizioù-se, Pêr, o stagañ da gomz, a lavaras : «E gwirionez, gwelout a ran anat ne ra
ket  Doue diforc'h  etre  an  dud,  35  met  e kement  broad a zo,  an  neb en  deus  doujañs
dezhañ hag a ra diouzh ar reizh, a zo deuet mat gantañ.  36  Kaset en deus e gomz da
vugale Israel o kemenn dezho keloù mat ar peoc'h dre Jezuz Krist. Eñ eo Aotrou pep tra.
37  C’hwi ivez a oar petra 'zo c'hoarvezet dre vro Youdea a-bezh, penaos Jezuz eus Nazared
a grogas da gentañ gant Galilea goude ar vadeziant bet prezeget gant Yann, 38 penaos Doue en
deus e olevet gant ar Spered Santel ha gant galloud, eñ en deus tremenet oc'h ober ar mad hag
o pareañ ar re holl a oa kouezhet dindan galloud an Diaoul, rak Doue a oa gantañ. 39 Ha ni a zo
testoù da gement tra en deus graet e bro ar Yuzevion hag e Jeruzalem, eñ hag o deus lakaet
d’ar marv dre e stagañ ouzh ar c'hoad. 40 Hennezh eo en deus Doue hen dasorc'het, d’an trede
deiz, ha roet dezhañ en em ziskouez, 41 n’eo ket d’ar bobl a-bezh, met da destoù bet dibabet en
a-raok gant Doue, dimp-ni hag hon eus debret hag evet gantañ goude dezhañ adsevel a-douez
ar re varv. 42 Ha gourc'hemennet en deus dimp prezeg d’ar bobl ha testeniañ ez eo eñ a zo
bet diazezet gant Doue da varner ar re vev hag ar re varv. 43 Dezhañ e toug testeni an holl
brofeded e resevo dre e anv ar pardon eus e bec'hedoù kement hini a gred ennañ.»

2. Eürus ar re varv hag a varv en Aotrou ! Dsk 14, 13
13 Me, Yann, a glevas ur vouezh eus an neñv o lavarout : 

«Skriv ! Eürus ar re varv hag a varv en Aotrou ! 
Adal bremañ, ya, eme ar Spered, 
ra ziskuizhint eus o foanioù, 
rak o labourioù a ya d’o heul !»

3. Barnet e voe ar re varv pep unan hervez e oberoù. Dsk 20, 11--21, 1
11 Me, Yann, a welas un tron bras gwenn-kann hag an hini azezet warnañ, e tec'has kuit a-
zirazañ an douar hag an neñv, ha ne voe ken kavet lec'h ebet dezho. 12 Hag e welis ar re varv, ar
re vras hag ar re vihan, en o sav dirak ar gador-veur ; ha levrioù a voe digoret, hag ul levr all 
a voe digoret, a zo hini ar Vuhez ; hag e voe barnet ar re varv diouzh ar pezh a oa skrivet el 
levrioù, pep unan hervez e oberoù.
13 Hag ar mor a roas en-dro ar re varv dalc'het ennañ. An Ankoù hag an Hadez a roas en-dro ar
re varv dalc'het ganto ; hag e voe barnet pep unan hervez e oberoù.  14  Hag an Ankoù hag an
Hadez a voe stlapet e lenn an tan. Hennezh eo an eil marv, al lenn-se a dan. 15 Ha kement hini
ne voe ket kavet skrivet e anv e Levr ar Vuhez, a voe stlapet e lenn an tan.
1 Ha gwelout a ris un neñv nevez hag un douar nevez : rak an neñv kentañ hag an douar kentañ
a oa aet kuit, hag ar mor ne oa mui anezhañ.

4. Ar marv, ne vo mui anezhañ. Dsk 21, 1-5a. 6b-7
1  Me, Yann, a welas un neñv nevez hag un douar nevez : rak an neñv kentañ hag an douar
kentañ a oa aet kuit, hag ar mor ne oa mui anezhañ. 2  Hag ar Gêr santel, ar Jeruzalem nevez
a welis o tiskenn eus an neñv, eus kichen Doue, hag hi kempennet evel ur plac'h nevez fichet
evit he den. 3 Hag e klevis ur vouezh kreñv o tont eus an tron, a lavare :

«Setu teltenn Doue e-touez an dud, 
ha kampañ a raio en o zouez, 
hag int a vo e bobloù, 
hag eñ Doue e-unan a vo ganto.
4 Ha disec'hañ a raio pep daeraouenn diwar o daoulagad.
Hag ar marv ne vo mui anezhañ ;
na kañv, na garm, na gloaz ne vo mui anezho, 
dre ma 'z eo tremenet ar bed kentañ.»

5 Hag e lavaras an hini azezet war an tron : «Setu ma ran nevez pep tra.» 6  Me eo an Alfa hag
an Omega, ar penn kentañ hag ar penn diwezhañ. D’an hini sec'hedet, me a roio da evañ eus
feunteun dour ar Vuhez, evit netra.  7  An hini a drec'ho en devo kement-se da lod ; hag e vin
evitañ un Doue, hag eñ vo evidon ur mab.

Salmoù-eilgomz
1. S 23 (22) 1-3. 4. 5. 6

D : Va fastor eo an Aotrou, ne ra netra diouer din-me.
Pe (4a) : Pa gerzhin dre stankenn ar marv,

             n'em bo aon rak droug ebet, c'hwi em c'hichen.
1Va fastor eo an Aotrou, 
ne ra netra diouer din-me :
2 war bradeier leton glas 
am laka da c'hourvez.

Va ren a ra d'an dourioù diskuizhus, 
3 da advevaat va ene.
Va bleinañ a ra dre hentoù ar reizhder 
evit enor e anv.

4 Ha pa gerzhin dre stankenn ar marv, 
n'em bo aon rak droug ebet, c'hwi em c'hichen.
Gant ho pazh hag ho kammell, 
a laka dinec'h va ene.
5 Evidon ec'h aozit ur pred 
a-dal d'am enebourion ;
war va fenn e skuilhit ho c'hwez-vat, 
va c'halir 'zo leun-barr.
6 Madelezh ha gras a gerzho ganin 
a-hed deizioù va buhez, 
va chomadur a vo ti an Aotrou 
a-hed an holl amzer.

2. S 25 (24), 6-7bc. 17-18. 20-21
D(1) : Etrezek ennoc'h, va Aotrou, e savan va ene.
pe (3) : An neb a fizi ennoc'h, Aotrou, n'en devo ket a geuz.

6 Ho pet soñj eus ho trugarez, Aotrou, 
eus ho karantez a zo bet a viskoazh.
7b Ho pet soñj ac'hanon hervez ho trugarez, 
en abeg d'ho madelezh, Aotrou.
17 Distardit anken va c'halon, 
va zennit eus va holl enkrezioù.
18 Gwelit va reuzeudigezh ha va zrevell
ha pardonit din va holl bec'hedoù.
20 Diwallit va ene ha va dieubit, 
n'am bo ket a geuz o vezañ klasket ennoc'h va repu.
21 Ho tinammded hag ho reizhder d'am diwallo, 
rak ennoc'h emañ va fiziañs.

3. S 27 (26), 1. 4. 7 ha 8b ha 9a. 13-14
D (1a) : Va sklêrijenn ha va silvidigezh eo an Aotrou !
pe (13) : Krediñ a ran e welin madelezh an Aotrou e douar ar re vev.

Va sklêrijenn ha va silvidigezh eo an Aotrou, 
piv am lakafe da spontañ?
Difenn va buhez eo an Aotrou, 
piv am lakafe da grenañ?
4 Ma vin o chom e ti an Aotrou
A-hed deizioù va buhez, 
Ma tañvain kuñvder an Aotrou, 
En ur servijañ en e Dempl.
7 Selaouit, Aotrou, va mouezh paz ho kalvan, 
Ho pet truez, va selaouit.
8b Va daoulagad ho klask !
9a N'en em guzhit ket ouzhin.

13 Krediñ a ran e welin madelezh an Aotrou 
e douar ar re vev.
14  Gortoz gant fiziañs an Aotrou, bez kalonek ha start, 
Ya, gortoz gant fiziañs an Aotrou.

4. S 42 (41), 2. 3. 5bcd ; S 42, 3. 4. 5
R/ (S 41, 3a : Sec'hed en deus va ene eus Doue ar vuhez.

5. S 63 (62) , 2. 3-4. 5-6. 8-9
R/ (2b) : Sec'hed ac'hanoc'h en deus va ene, va Doue.

6. S 103 (102), 8 ha 10. 13-14. 15-16. 17-18.
R/ (8a) : Trugarezus ha tener eo an Aotrou.
pe (S 36, 39a) : Silvidigezh ar re just a zeu digant an Aotrou.

7. S 115 (114), 5. 6 ; S 116 (115), 10-11. 15-16ac.
R/ (S 114, 9) : Kerzhout a rin dirak an Aotrou e douar ar re vev
pe : Alleluia.

8. S 122 (121) 1-2. 4-5. 6-7. 8-9.
R/ (1) : Laouen on bet p'eo bet lavaret din : deomp da di an Aotrou
pe (kv. 1) : Da di an Aotrou ez aimp laouen.

9. S 130 (129), 1-2. 3-4. 5-6a. 6b-7. 8

R/ (kv. 1) : Eus donder an islonk e krian davedoc'h, Aotrou.

pe (kv. 5) : Goanagiñ a ran en Aotrou, goanagiñ a ran en e gomz.

10. S 143 (142), 1-2. 5-6. 7ab ha 8ab. 10.
R/ (1a) : Aotrou, selaouit va fedenn.

Lennadennoù II er C’heviun Nevez.
1. Bremañ m'az omp bet lakaet reizh en e wad,
e vezimp salvet gantañ diouzh ar Gounnar.  Rom 5, 5-11

Va breudeur, 5  an goubeizh n’eus ket kerse gantañ, rak karantez Doue a zo bet skuilhet en hor
c'halonoù gant ar Spered Santel a zo bet roet dimp. 6  Ya, goude ma oamp dinerzh c'hoazh, ez
eo marvet ar C'hrist d’ar c'houlz divizet, evit tud fallakr ; 7 a-vec'h ma varvfe unan bennak evit
un den just ; ya, evit un den mat, marteze, e kredfe unan bennak reiñ e vuhez ; 8 met Doue en
deus prouet anat e garantez en hor c'heñver, o vezañ m’eo deuet ar C'hrist, goude ma oamp
pec'herion c'hoazh, da vervel evidomp. 9 Kentoc'h a se eta, bremañ ma 'z omp bet lakaet reizh
dre nerzh e wad, e vezimp salvet gantañ diouzh ar Gounnar.  10  Rak mar d-eo gwir, hon eus
adkavet ar peoc'h gant Doue dre varv e Vab, goude ma oamp enebourion, neuze kent a se,
bremañ m’hon eus adkavet ar peoc'h gantañ, e vezimp salvet dre e vuhez. 11  Hag ouzhpenn-se
eo surentez ha joa hon eus en Doue dre hon Aotrou Jezuz Krist,  o vezañ m’hon eus adal
bremañ resevet ar peoc'h drezañ.

2. El lec'h m'eo bet fonnus ar pec'hed, eo bet ar c'hras fonnusoc'h c'hoazh Rom 5, 17-21

Va breudeur,  17  mar d-eo deuet ar Marv dre faot unan hepken, da ren en abeg d’an unan-se,
kentoc'h a se ivez, ar re a resev gant puilhentez gras ha donezon ar reizhder, a reno er vuhez
dre an unan-se a zo Jezuz Krist.
18  Gant  se  'ta,  evel  m’eo  bet  dre  faot  unan  hepken  eo  bet  taolet  war  an  holl  ur  setañs
a gondaonidigezh,  evel-se  ivez  dre  reizhder  unan  hepken  eo  deuet  evit  an  holl  dud  ur

reizhidigezh  a vuhez.  19  Evel  ma 'z  eo  gant  disentidigezh  un  den  eo  bet  lakaet  an  dud da
bec'herion, evel-se ivez eo gant sentidigezh un den e vo lakaet an dud da reizh.
20 Al Lezenn avat a zo deuet war se, evit lakaat ar mankoù da fonnusaat ; met el lec'h m’eo bet
fonnus ar pec'hed eo bet ar c'hras fonnusoc'h c'hoazh. 21  Hag evel m’en deus renet ar pec'hed
o reiñ ar marv, evel-se ivez e oa d’ar c'hras da ren dre ar reizhder evit reiñ buhez peurbadus
dre Jezuz Krist, hon Aotrou.

3. Bevañ en ur vuhez nevez. Rom 6, 3-9 (hir) pe 3-4. 8-9 (berr)

Va breudeur, 3  n’ouzoc'h ket penaos ni hag a zo bet badezet er C'hrist Jezuz, eo en e varv
ez  omp bet  badezet?  4  A-gevret  gantañ omp bet  lakaet  er bez  dre  ar vadeziant  evit
mervel, evit dont ni ivez, evel ma 'z eo adsavet ar C'hrist a-douez ar re varv dre nerzh
gloar an Tad, da vevañ eveltañ en ur vuhez nevez.
5  Rak mar d-omp deuet da vezañ unan gantañ dre ur marv hañval ouzh e hini, e vezimp ivez
unan gantañ dre un adsavidigezh hañval ouzh e hini.  6  Komprenomp mat an dra-se : an den
kozh ennomp a zo bet staget ouzh ar Groaz war un dro gantañ, evit ma vo distrujet hon c'horf
a bec'hed, hag evit na vezimp ken o servijout e-giz sklaved d’ar pec'hed.  7  Rak an neb a zo
marv a zo aet er-maez eus ar pec'hed.
8 Neuze mar d-omp marv war un dro gant ar C'hrist, kredomp hor bo buhez ivez war un
dro gantañ,  9  rak, gouezomp mat an dra-se, ar C'hrist adsavet a-douez ar re varv ne
varvo ken, hag ar Marv n’en devo ken galloud warnañ.

4. Rom 8, 14-23 : "en ur c'hortoz ar c'houlz ma vo dieubet hor c'horf "
Va breudeur, kement hini a zo lusket gant Spered Doue...
5. Rom 8, 31b-35. 37-39 :"Piv hon disranno diouzh karantez ar C'hrist ?
Va breudeur, mar d-emañ Doue a-du ganimp....
6. Rom 14, 7-9. 10c-12 : " Pe o vevañ pe o vervel, ez omp d'an Aotrou."
Va breudeur, hini ebet ac'hanomp ne vev evitañ e-unan...betek 10 dirak lez-varn Doue..
7. 1 Kor 15, 20-24a. 25-28 (hir) pe 20-23 (berr) : " Er C'hrist ec'h adsavo an holl er vuhez "
Va breudeur, ar C'hrist a zo dihunet a-douez ar re varv...betek 24 Doue ha Tad...
8. 1 Kor 15, 51-57 : " Beuzet eo bet an Ankoù dindan an drec'hadenn "
Va breudeur, setu ma lavaran deoc'h ur c’hevrin...
9. 2 Kor 4, 14-5,1 : " An traoù gwelus n'o deus nemet un amzer, ar re ziwelus avat a zo 
peurbadel "
Va breudeur, gouzout a reomp ez eo adsavet an Aotrou Jezuz....
10. 2 Kor 5, 1. 6-10 : " Ur chomadur peurbadel hon eus en neñvoù "
Va breudeur, en gouzout a reomp, ma c'hoarvez d'hon chomadur douarel...
11. Flp 3, 20-21 : " Ar C’hrist a dreuzneuzio hor c'horf reuzeudik d'e lakaat kenstumm gant e 
gorf a c'hloar "
Va breudeur, hor chomadur a zo en neñvoù...
12. 1 Tes 4, 13-18 : " Bepred e vezimp gant an Aotrou "
Ne fell ket dimp, breudeur, e chomfec'h hep gouzout...
13. 2 Tim 2, 8-13 : " Mar d-omp marv gant ar C'hrist, gantan ivez e vevimp "
Va muian-karet, bez soñj eus Jezuz Krist....
14. 1 Yn 3, 1-2 : " E welout a raimp evel m'emañ "

Va re vuian-karet, gwelit pebezh karantez en deus roet....
15. 1 Yn 3, 14-16 : " Tremenet omp eus ar marv d'ar vuhez, dre ma karomp hor breudeur "
Va re vuian-karet, gouzout a reomp penaos...

Alleluia ha Gwerzad an Aviel
1.  Kv. Mz 11, 25

Bennozh dit, o Tad, Aotrou an Neñv hag an douar,
rak diskuliet ec'h eus ar c’hevrinoù d'ar vugaligoù.

2. Mz 25, 34
Deuit, c'hwi ar re venniget gant va Zad, eme an Aotrou,
perc'hennit da hêrezh ar Rouantelezh aozet evidoc'h abaoe diazezidigezh ar bed.

3. Yn 3, 16
Kement en deus Doue karet ar bed ken en deus roet e Vab unganet ; 
kement hini a gred ennañ en deus ar vuhez peurbadel.

4. Yn 6, 39
Houmañ eo mennantez va Zad : ne gollin netra eus kement en deus roet din, 
hogen mac'h adsavin anezhañ d'an deiz diwezhañ, eme an Aotrou.

5. Yn 6, 40
Houmañ eo mennantez va Zad, m'en devo ar vuhez peurbadel kement hini a gred ennañ, 
ha me en adsavo en deis diwezhañ, eme an Aotrou.

6. Yn 6, 51
Me eo ar bara bev, an hini diskennet eus an neñv, eme an Aotrou : 
an neb a zebro eus ar bara-se a vevo da viken.

7. Yn 11, 25a. 26
Me eo an dasorc'h hag ar vuhez, eme an Aotrou :
an hini a gred ennon ne varvo ket da virviken.

8. Kv. Flp 3, 20
Ni avat emañ hor bro en neñvoù, 
hag ac'hano e c'hortozomp evel Salver hon Aotrou Jezuz Krist.

9. 2 Tim 2, 11-12a
Mar d-omp marvet gant ar C'hrist, gantan ivez e vevimp,  mar dalc'homp start dezhañ, gantan ivez 
e renimp.

10 . Dsk 1, 5a. 6b
Jezuz Krist, ar c'hentañ-ganet a-douez ar re varv : dezhañ ar c'hlod hag ar galloud evit kantvedoù 
ha kantvedoù.

11. Dsk  14, 13
Eürus ar re varv hag a varv en Aotrou ! 
ra ziskuizhint eus o foanioù, rak o labourioù a ya d'o heul.

Aviel
1. En em laouenait ha tridit, rak ho kopr a vo bras en neñvoù. Mz 5, 1-12a

En amzer-se, 1 o welout an engroezioù-tud-se e savas Jezuz war ur menez, hag aet en e goazez,
e tostaas outañ e ziskibion. 2 Neuze e stagas da gomz ha d’o c'helenn dre lavarout :
3 «Eürus ar re a gar ar baourentez, rak dezho eo Rouantelezh an Neñvoù.
4 Eürus ar re a ouel, rak int a vo frealzet.
5 Eürus ar re 'zo kuñv, rak int o devo an Douar da lod.
6 Eürus ar re o deus naon ha sec'hed eus ar Justis, rak int a vo roet o gwalc'h dezho.
7 Eürus ar re a zo trugarezus, rak int ivez a vo graet trugarez outo.
8 Eürus ar re a zo glan a galon, rak int a welo Doue.
9 Eürus ar re a laka ar peoc'h da ren, rak int a vo anvet bugale Doue.
10 Eürus ar re a zo gwallgaset en abeg d’ar Reizhder, rak dezho eo Rouantelezh an Neñvoù.
11 Bezit eürus pa vezot dismegañset, heskinet, pa vezo lavaret dre c'haou, 
a bep seurt droug diwar ho penn, abalamour din-me.
12 Bezit laouen ha tridit gant levenez, rak bras e vo ho tigoll en Neñvoù.

2. Deuit davedon....ha me ho tivec'hio.  Mz 11, 25-30
25 En amzer-se, Jezuz o respont hag e lavaras : «Bennozh a lavaran dit, o Tad, Aotrou an Neñv
hag an douar,  dre m’ec'h  eus  kuzhet an traoù-se ouzh ar  re  fur  ha desket,  ha m’ec'h  eus
o diskuliet d’ar vugaligoù.  26  Ya, Tad, rak evel-se eo bet plijet dit.  27 Pep tra a zo bet roet din
gant va Zad, ha den ebet ne anav ar Mab nemet an Tad, ha den ebet ne anav an Tad nemet ar
Mab hag an neb e plij d’ar Mab en diskuliañ dezhañ.»
28  «Deuit davedon, c'hwi holl  a zo skuizh hag a bleg dindan ar samm, ha me ho tivec'hio.
29  Kemerit  warnoc'h va yev, ha deskit  diganin ez on  kuñv hag izelek a galon, ha diskuizh
a gavot evit hoc'h eneoù. 30 Rak aes eo va yev, ha skañv eo va samm.»

3. Setu ar pried : it en arbenn dezhañ.  Mz 25, 1-13

En amzer-se e lavaras Jezuz d'e ziskibion ar barabolenn-man : 
1  Heñvel  eo  Rouantelezh an Neñvoù ouzh dek gwerc'hez,  a yeas, kemeret  o lampoù ganto,
a-benn-hent  d’ar  pried.  2  Pemp anezho a oa  diskiant,  ha  pemp all  a oa fur.  3  Rak ar  pemp
diskiant a gemeras o lampoù hep degas eoul ganto.  4  Ar re fur avat, gant o lampoù o devoa
kemeret eoul en orselioù. 5 Evel ma talee ar pried da zont, ec'h en em lakajont holl da vorediñ
ha da gousket.
6  Hogen, e-kreiz an noz e tarzh un hopadenn :  ''Setu ar pried o tont, it en arbenn dezhañ !''
7  Neuze e tihunas an holl werc'hezed-se hag int-i da gempenn o lampoù. 8 Hag ar re diskiant da
lavarout d’ar re fur : ''Roit dimp eus hoc'h eoul, rak hor lampoù a zo o vont da vervel !'' 9 Ar re
fur avat a respontas : ''Gant aon na vefe ket a-walc'h evidomp hag evidoc'h, it kentoc'h da di ar
varc'hadourion da brenañ deoc'h.'' 10 Met e-pad ma 'z aent da brenañ e tegouezhas ar pried, hag
ar  re  a oa  prest  a antreas  gantañ  er  sal-eured,  hag  e voe  prennet  an  nor.  11 Diwezhatoc'h
e tegouezhas  ivez  ar  gwerc'hezed  all  en  ur  lavarout :  ''Aotrou !  Aotrou !  digor  dimp !''
12 Hemañ  a respontas  dezho :  ''E gwirionez  me  lavar  deoc'h,  n’hoc'h  anavezan  ket !''
13 Beilhit eta, pa n'ouzoc'h ket nag an deiz nag an eur.

4. Deuit, c'hwir re venniget gant va Zad.  Mz 25, 31-46 

En amzer-se e lavaras Jezuz d'e ziskibion :  31  «Pa zeuio Mab an Den en e c'hloar hag e holl
Aeled gantañ, neuze ec'h azezo war e dron a glod,  32  hag e vo bodet an holl bobloù dirazañ,
hag e tispartio an eil re diouzh ar re all, evel ma tisparti ar mesaer an dañvadezed diouzh ar
bouc'hed.  33  Hag e lakaio an dañvadezed en tu  dehou dezhañ hag ar bouc'hed en tu kleiz.
34 Neuze e lavaro ar Roue d’ar re a vo en tu dehou dezhañ : Deuit, c'hwi ar re venniget gant va
Zad. Perc'hennit da hêrezh ar Rouantelezh a zo bet aozet evidoc'h abaoe diazezadenn ar bed.
35 Rak naon am eus bet ha roet hoc'h eus din da zebriñ ; sec'hed am eus bet ha roet hoc'h eus
din da evañ ; estren e oan ha va degemeret hoc'h eus ; 36  en noazh, ha va gwisket hoc'h eus ;
klañv, ha deuet oc'h d’am gwelout ; er c’harc’har, ha deuet oc'h betek ennon. 37  An dud reizh
a responto neuze dezhañ : Aotrou, pegoulz hon eus da welet naon dit, ha roet dit da zebriñ?
sec'hed dit, ha roet dit da evañ? 38 Pegoulz hon eus da welet estren ha da zegemeret? en noazh,
ha da wisket?  39  Pegoulz hon eus da welet klañv pe er  c’harc’har, hag ez omp deuet betek
ennout? 40  Hag e responto ar Roue dezho : e gwirionez me lavar deoc'h, e kement ha m’hoc'h
eus graet se da unan eus ar re vihanañ eus va breudeur, eo din-me va-unan hoc'h eus en graet.
41  Neuze ivez e lavaro d’ar re a vezo a gleiz dezhañ : It pell diouzhin, tud villiget, d’an tan
peurbadel a zo bet aozet evit an Diaoul hag e aeled. 42 Rak naon am eus bet, ha n’hoc'h eus ket
roet din da zebriñ ; sec'hed am eus bet, ha n’hoc'h eus ket roet din da evañ ;  43  estren e oan,
ha n’hoc'h eus ket  va degemeret ;  en noazh,  ha n’hoc'h  eus ket  va gwisket ;  klañv hag er
c’harc’har,  ha  n’oc'h  ket  deuet  d’am gwelout.  44  Neuze int  ivez a lavaro dezhañ :  Aotrou,
pegoulz  hon  eus  da  welet  naon  pe  sec'hed  dit,  pe  estren,  pe  en  noazh,  pe  glañv,  pe  er
c’harc’har,  ha  n’hon  eus  ket  da  sikouret?  45 Hag e responto  dezho :  E gwirionez  me  lavar
deoc'h,  e kement  ha  n’hoc'h  eus  ket  en  graet  da  unan  eus  ar  re  vihanañ-se,  eo  din-me
kennebeut-all n’hoc'h eus ket en graet. 46 Ha mont a raio ar re-mañ d’ar c'hastiz peurbadel, hag
ar re reizh d’ar vuhez peurbadel.»

5. Jezuz, en ur deurel ur griadenn vras, a dremenas 
Mrk 15, 33-39 ; 16, 1-6 (hir) pe 15, 33-39 (berr)

33 Gant ar c'hwec'hvet eur, e teuas teñvalijenn war ar vro a-bezh betek an navet eur.
34  Ha d’an navet eur, e c'harmas Jezuz en ur griadenn vras : «Eli, Eli, lema sabaktani?» da
lavarout eo : «Va Doue, va Doue, perak ec'h eus va dilezet?» 35 Hag hiniennoù eus ar re a oa e-
kichen  a lavaras  ouzh  e glevout :  «Setu !  Emañ  o c'hervel  Elia !»  36  Unan  bennak  a redas
neuze, a leunias ur spoueenn a winegr, he lakaas e beg ur gorzenn, hag a roas dezhañ da evañ
en ur lavarout : «Lezit -ta ! Gwelomp hag-eñ e teuio Elia d’e ziskenn !»  37  Met Jezuz en ur
deurel ur griadenn vras, a dremenas.
38  Neuze  gouel  an  Templ  a rogas  e daou-hanter  adalek  al  lein  betek  an  traoñ.  39 Hogen  ar
c'hantener hag en em zalc'he a-dal da Jezuz, o welout e oa marvet er stumm-se, a lavaras :
«E gwirionez, an den-mañ a oa Mab da Zoue.»
1 Pa voe tremenet ar sabad, Mari-Madalen, Mari mamm Jakez, ha Salome a brenas louzeier 
c'hwezh-vat da vont da balzamañ Jezuz. 2 Hag a-bred kaer, deiz kentañ ar sizhun, e teuont d’ar 
bez, gant an heol o sevel. 3 Lavarout a raent an eil d’eben : «Piv a ruilho dimp ar maen a-ziwar 
genoù ar bez?» 4 Met o vezañ sellet e welont e oa ruilhet ar maen a-gostez ; ur maen bras-
meurbet evit gwir. 5 Mont a rejont er bez, hag e weljont en e goazez war an tu dehou, un den 
yaouank gwisket gant ur sae wenn ; ha sabatuet e voent. 6 Hogen hemañ a lavaras dezho : 
«Arabat deoc'h bezañ spontet : Jezuz a Nazared a glaskit, an hini bet staget ouzh ar groaz. 
Dihunet eo a-douez ar re varv ; n’emañ ket amañ. Sed al lec'h m’o devoa e lakaet.

6. Den yaouank, me lavar dit : sav.  Lk 7, 11-17
En amzer-se 11 ez eas Jezuz d’ur gêr anvet Naim ; ha gantañ e oa oc'h ober hent e ziskibion hag
ur bobl a dud. 12 Evel ma tostae ouzh dor ar gêr-se, setu ma oa kaset d’ar bez un den marv, mab
pennhêr e vamm, hag intañvez e oa homañ. Hag ur bern tud eus kêr a oa ganti. 13  An Aotrou
ouzh he gwelout a voe teneraet e galon outi, hag a lavaras dezhi : «Na ouel ket ! » 14  Tostaat
a reas ha stekiñ ouzh an arched ; an dougerion a chomas a-sav. Ha neuze e lavaras : «Den
yaouank, me lavar dit, sav !» 15 Hag an den marv da sevel en e goazez ha da stagañ da gomz.
Ha Jezuz en roas en-dro d’e vamm. 16 Aon a grogas en holl dud-se ha dougen a raent gloar da
Zoue en ur lavarout : «Un diouganer bras a zo savet en hon touez, deuet eo Doue da welout
e bobl.» 17 Hag ar vrud-se diwar-benn Jezuz en em skignas dre Youdea a-bezh, ha dre an holl
vro tro-war-dro.

7. Ha c'hwi, bezit prest.  Lk 12, 35-40

En amzer-se  e lavaras  Jezuz  d'e  ziskibion :  35  «Ra  vo  bepred  gourizet  ho  targreiz  hag  ho
lampoù war elum. 36  Ha bezit heñvel ouzh tud o c'hortoz o mestr da zistreiñ eus an eured, ma
tigorint dezhañ kerkent ha ma tegouezho ha ma skoio.  37  Eürus ar servijerion-se a vo kavet
gant o mestr o veilhañ pa zistroio. e gwirionez, me lavar deoc'h, lakaat a raio e c'houriz en-dro
dezhañ hag e ray dezho azezañ ouzh taol, hag o tremen en o zouez e servijo anezho. 38 Ha ma
teu d’an  eil  beilhadenn pe  d’an  trede,  ha  m’o c'hav  evel-se,  eürus  ar  re-se.  39  Komprenit
kement-mañ : mar ouije mestr an ti da bet eur e tlefe dont al laer, e veilhje, ha ne lezje ket
toullañ e di. 40 C’hwi ivez, bezit prest, rak d’an eur na soñjit ket, e teuio Mab an Den.»

8.  Hiziv e vi ganin er Baradoz.  Lk 23, 33. 39-43

Goude ma voe deuet ar soudarded 33  da lec'h anvet Kalvar, e stagjont anezhañ ouzh ar groaz
eno, hag an dorfedourion ivez,  unan en tu dehou hag egile  en tu kleiz.  34  Jezuz a lavare :
«Tad, pardon dezho, rak n’ouzont ket petra a reont.»

Neuze  o rannañ  e zilhad,  e tennjont  ar  sord  warno.  35  Ar  bobl  a chome  eno  da  sellout.
Ar pennoù-bras, int ivez, a rae goap anezhañ en ur lavarout : «Salvet en deus reoù all ; ra 'n
em salvo e-unan, mar d-eo Krist  Doue, an hini  dibabet !»  36 Ar soudarded ivez a c'hoarzhe
goap warnañ ; tostaat a raent hag e kinnigent gwinegr dezhañ,  37  en ur lavarout : «Mar d-out
Roue ar Yuzevion, en em salv da-unan.» 38 Bez’ e oa ivez ur skrid a-us d’e benn : «Hemañ eo
re ar Yuzevion.»
39  Unan eus an dorfedourion e pign ouzh ar groaz, a skoe kunujennoù gantañ, en ur lavarout :
«Ha n’eo ket te eo ar C'hrist? En em salv da-unan ha ni ganit.» 40 Met egile a respontas outañ
gant komzoù taer : «Na te, kennebeut-all, n’ec'h eus tamm ebet doujañs Doue, goude m’out
bet barnet d’an hevelep kastiz? 41 Evidomp-ni ez eo reizhded, paeet omp diouzh hon torfedoù ;
met hemañ n’en deus graet droug ebet.» 42 Hag e lavare : «Jezuz, az pez soñj ac'hanon pa zeui
e gloar da Rouantelezh.» 43 Ha Jezuz a respontas dezhañ : «E gwirionez, en lavarout a ran dit,
hiziv e vi ganin er Baradoz.»

9. Tad, etre ho taouarn e lakan va spered.
Lk 23, 44-46. 50. 52-53 ; 24, 1-6 (hir), pe 23, 4-46. 50. 52-53 (berr) 

44 War-dro ar c'hwec'hvet eur e oa pa zeuas teñvalijenn war ar vro a-bezh betek an navet eur, an
heol o vezañ kuzhet ;  45  ha gouel an Templ a rogas dre an hanter  46  Jezuz o c'harmiñ en ur
griadenn vras a lavaras : «Tad, etre da zaouarn e lakaan va spered.» Hag o lavarout kement-se,
e laoskas e huanad diwezhañ.

50  Ha setu neuze un den anvet Jozef, ezel eus ar C’huzul bras, un den mat ha reizh : 52 hemañ
a yeas da gaout Pilat evit goulenn korf Jezuz. 53 En diskenn a reas diouzh ar groaz, en gronnañ
en ul liñsel hag en lakaat en ur bez kleuzet er roc'h e-lec'h ne oa bet lakaet c'hoazh den ebet.
1  An deiz kentañ eus ar  sizhun,  gant  tarzh kentañ an deiz,  e teujont d’ar  bez ha ganto al
louzeier c'hwezh-vat o devoa aozet.  2  Ar maen a gavjont ruilhet a-zirak ar bez.  3 O vezañ aet
e-barzh,  ne  gavjont  ket  korf  an  Aotrou  Jezuz.  4  Nec'het  e oant  diwar  e benn,  pa  en  em
ziskouezas  dezho  daou  zen  gant  dilhad  lugernus.  5  Evel  ma  oant  spontet  ha  ma  plegent
o dremm war-zu an douar, ar re-mañ a lavaras dezho : «Perak e klaskit e-touez ar re varv an
hini a zo bev? 6 N’emañ ket amañ ; dihunet eo a-douez ar re varv.

10. Lk 24, 13-35 (hir) pe 13-16 ; 28-35 (berr) : 
" Daoust ha ne oa ket ret d'ar C'hrist gouzañv ar poanioù-se ha mont evel-se en e c'hloar ?"
Setu ma oa daou eus diskibled Jezuz o vont an deiz-se (ar sabad kentañ) d'ur vourc'h...

11. Yn 5, 24-29 : 
" An hini na selaou va c'homzoù hag a gred, a zo tremenet eus ar marv d'ar vuhez "
En amzer-se e respontas Jezuz d'ar Yuzevion Amen, amen, me lavar deoc'h...

12. Yn 6, 37-40 : 
" An neb a gred er Mab en deus ar vuhez peurbadus ha me en adsavo d'an deiz diwezhañ "
En amzer-se e lavaras Jezuz d'an engroezioù : Kement a ro din an Tad...

13. Yn 6, 51-58 : " An neb a zebr eus ar bara-se, en deus ar vuhez peurbadus, 
ha me en adsavo d'an deiz diwezhañ "
En amzer-se e lavaras Jezuz d'an engroezioù : me eo ar bara bev...

14. Yn 11, 17-27 (hir) pe 21-27 (berr) : " Me eo an dasorc'h hag ar vuhez "
Dont a reas Jezuz da Vetania, hag e kavas Lazar abaoe pevar deiz
(berr) En amzer-se e lavaras Marta da Jezuz...

15. Yn 11, 32-45 : " Lazar, deus er-maez "
En amzer-se pa oa deuet Maria, (c'hoar Lazar) el lec'h ma oa Jezuz...

16. Yn 12, 23-28 (hir), pe 23-26 (berr) : 
" Ma ne varv ket ar c'hreunenn winizh, n e zoug ket kalz a frouezh "
En amzer-se e lavaras Jezuz d'e ziskibion : Setu deut an eur ma tle bezañ roet gloar...

17. Yn 14, 12-6 : " E ti va Zad ez eus annezoù e-leizh "
En amzer-se e lavaras Jezuz d'e ziskibion : Arabat d'ho kalon bezañ trubuilhet...

18. Yn 17, 24-26 : " Me a fell din ma vezint ganin el lec'h ma vezin-me "
En amzer-se (e zaoulagad troet war-zu an neñv, e pedas Jezuz o lavarout ) :
Tad, ar re ac'h eus roet din...

19. Yn 19, 17-18. 25-39 : " O vezañ soublet e benn, Jezuz a zaskoras e spered "
En amzer-se, Jezuz o tougen e groaz, a yeas...

STAGADENNOÙ

Magnificat anima mea

Va ene a gan braster an Aotrou,
ha va spered a gav e levenez e Doue, va Salver.

Dre m'en deus sellet ouzh izelded e vatezh,
setu a-vremañ, ma vin anvet eürus gant an holl rummadoù.

Rak an Hollc'halloudeg en deus graet evidon traoù burzhudus,
an Hini a zo santel e anv.

Hag e drugarez en em astenn a rummad da rummad
war gement hini en deus doujañs outañ.

Diskouezet en deus nerzh e vrec'h,
ha dispennet ar re a zo brasoni en o c'halon.

Diskaret en deus an dud c'halloudek diwar o zron,
hag uhelaet an dud izel.

Ar re naoniek en deus karget a vadoù,
ar re binvidik en deus kaset kuit hep netra.

Kemeret en deus etre e zivrec'h Israel e vugel,
evit kaout soñj eus e druez,

hervez m'en devoa prometet d'ho tadoù,
e-keñver Abraham hag e lignez da viken. Klod d'an Tad...

Magnificat anima mea Dominum,
et exsultavit spiritus meus in Deo salvatore meo.

Quia respexit humilitatem ancillæ suæ ;
ecce enim ex hoc beatam me dicent omnes generationes.

Quia fecit mihi magna qui potens est ;
et sanctum nomen eius.

Et misericordia eius a progenie in progenies 
timentibus eum.

Fecit potentiam in brachio suo ;
dispersit superbos mente cordis sui.

Deposuit potentes de sede, 
et exaltavit humiles.

Esurientes implevit bonis, 
et divites dimisit inanes.

Suscepit Israël puerum suum, 
recordatus misericordiæ suæ.

Sicut locutus est ad patres nostros, 
Abraham et semini eius in sæcula. Gloria Patri...

Pange Lingua

Pobloù kristen, kanit gredus
kevrin bras korf an Aotrou,
hag hini ar gwad prizius,
pardon an holl bec'hedoù,
zo bet skuilhet largentezus
gant Roue hon eneoù.

Eus ar Werc'hez eo bet ganet
evidomp, tud er glac'har ;
e gomz salvus en deus roet,
had mat skoet en douar,
hag e vuhez en deus klozet
gant un oberenn dispar.

Goude pred al Lezenn gentañ
hervez Pask ar Yuzevion,
Jezuz en e Goan diwezhañ
pa oa dezhañ da dremen,
gant ar burzhud ar souezhusañ
en em ro d’e ziskibion.

Dre e gomz ar Gomz enkorfet
a dro 'n e Gorf ar bara
hag ar gwin en e Wad nevet,
sed ar marzh dreist da bep tra
a vez gant an iliz lidet
gant feiz reizh hep troiata. 

Stouomp eta penndaoulinet 
dirak ur c'hevrin ken kaer 
hag an arlid adnevesaet 
da vont bremañ da gemer 
lec'h an urzh gwezhall kemennet 
kent kentodenn hor Salver.

D'an Tad, d'ar Mab ha d'ar Spered 
meuleudi hag azaouez 
d’an tri Ferson eus an Dreinded 
hor c'hanoù a levenez 
Doue da vezañ kanmeulet 
a-hed ar beurbadelezh. Amen

Pange, lingua, gloriósi
córporis mystérium,
sanguinísque pretiósi,
quem in mundi prétium
fructus ventris generósi
Rex effúdit géntium.

Nobis datus, nobis natus
ex intácta Vírgine,
et in mundo conversátus,
sparso verbi sémine,
sui moras incolátus
miro clausit órdine.

In suprémæ nocte cenæ
recúmbens cum frátribus,
observáta lege plene
cibis in legálibus,
cibum turbæ duodénæ
se dat suis mánibus.

Verbum caro panem verum
verbo carnem éfficit,
fitque sanguis Christi merum,
et, si sensus déficit,
ad firmándum cor sincérum
sola fides súfficit.

Tantum ergo sacraméntum
venerémur cérnui,
et antíquum documéntum
novo cedat rítui ;
præstet fides suppleméntum
sénsuum deféctui.

Genitóri Genitóque
laus et iubilátio,
salus, honor, virtus quoque
sit et benedíctio ;
procedénti ab utróque
compar sit laudátio. Amen.

Lauda Sion

1. Meul o Sion, meul da Salver,
kan da levier, da vêsaer,
gant lidwerzioù ha kanoù.
2. Par ma c'hellez, hep termerezh,
rak dreist eo da bep azaouez,
hep dit bastañ d' E veuliñ.
3. Setu danvez da veuleudi,
ar bara, dreist da bep hini,
bara bev o reiñ buhez.
4. Ar bara nevet hag unel,
roet ouzh taol ar Goan Santel,
da vagañ an daouzek breur.
5. Ra vo gant da ganoù lirzhin 
o tont eus da c'henoù mibin
an azaouez a zere.
6. Rak setu ma lidomp hiziv 
an deiz ma voe savet didro
ar banvez a ro buhez. 
7. Gant banvez ar Roue nevez
eo Pask nevez ar Reizh nevez
a gemer lec'h al lid kozh.
8. Sed nevezded goude kozhded, 
ha gwirded goude teñvalded,
al luc'h oc'h argas an noz.
9. Pezh a reas d'ar Goan Santel,
a c'hourc'hemenn d'an Ebestel,
ober en-dro en e goun. 
10. Hag hervez e reizhoù nevet,
bara ha gwin a vez profet,
aberzh hor silvidigezh. 
11. Bara troet e korf Jezuz,
gwin troet e gwad prizius, 
sed bongoal ar gristenion.
12. Pezh na glevez, pezh na welez,
ar feiz vev hepken en diskouez
dreist d'ar pezh a vez meizet.
13. Dindan ar bara hag ar gwin,
anezho arouez ar c'hevrin,
emañ korf ha gwad Jezuz. 
14. Boued eo ar c'horf, died ar gwad,
hag e chom ar C'hrist kevan-mat
dindan pep spes disparti.

14. Boued eo ar c'horf, died ar gwad,
hag e chom ar C'hrist kevan-mat
dindan pep spes disparti.
15. Hep d'an euvrer nag E droc'hañ,
nag E derriñ, nag E rannañ,
kevan en degemerer.
16. Pep hini en resev kevan,
forzh pet e vent e chom disrann,
na pa ve un den pe vil.
17. Euvret gant tud vat ha tud fall,
evit un tonkad dishañval
ar vuhez pe ar marv.
18. D'an euvrer, marv pe buhez
hag en hevelep kevuniezh,
na disheñvel an disoc'h !
19. Ha ma vez rannet a dammoù,
e pep tamm e chom an Aotrou,
hag anterin e pep darn. 
20. Ne vez ket rannet ar solwez
pa vez an arouez didammet,
nep droug evit an arouezed,
e par e stad hag e vent.
21. Sed amañ bara an aeled,
d'ar veajourion ar gwir voued,
bara, d'ar vugale roet, 
arabat e reiñ d'ar c'hon.
22. Endeo eo bet rakskeudennet
gant Izaag da vout lazhet,
gant an oan da Bask aberzhet,
ha gant manna an dezerzh. 
23. Mêsaer mat, bara magus, 
ho pet truez, ouzhimp, Jezuz ;
roit dimp boued ha peoc'h padus
ma perc'hennimp, un deiz, eürus,
hor mad e tir ar re vev.
24. C'hwi hollouiziek, hollc'halloudek,
a bled ganimp-ni tud varvel,
ra vimp gant ho sent kenlodek 
e drantiz ar gêr beurbadel, 
kenhêred glad an neñvoù. 
Amen. Alleluia.

Victimae paschali laudes
Da Sul Fask

Lazhiad ar Pask, da vo meulet,
ganimp holl ar gristenion.

An Oan a salv an deñved, 
ar C'hrist, Mab divlamm an Tad, 
en deus azkeveilet ar bec'herion.

Ankoù ha buhez o stourm
en un emgann estlammus,
marvet mestr ar vuhez 
ha bev arre !

Lavarit Maria,
petra 'weljoc'h war ho hent ?

Bez ar C'hrist da vev adsavet,
ha klod Jezuz d'ar vuhez distroet.

An aeled e destoù
al liñsel, al lienoù.

Krist va goanag zo dasorc'het,
araozoc'h da C'halilea eo aet.

Ni oar ivez eo dasorc'het,
An Aotrou Krist, Salver.

C'hwi hor Roue trec'her, ho pet truez.
Amen, Alleluia. 

Veni Sancte Spiritus
Da Sul ar Pantekost

1 O deuit, Spered Santel,
ha bannit eus an neñvoù
skin ho kouloù peurbadel.

6 Anez d'ho skoroù santel 
e kalon pec'her mab-den
ne vez netra didamall.

2 Deuit Tad ar beorion,
deuit gant ho roadoù
deuit luc'h hor c'halonoù.

7 Gwalc'hit mastar ar pec'hed,
dourit hor c'halonoù krin,
yac'hait hor goulioù.

3. C'hwi hor frealzer dispar,
annezad kaezh an ene, 
kuñvat frealzidigezh.

8 Distennit pezh a zo reut, 
tommit pezh a zo skornet,
reizhit pezh a zo gweet.

4. Diskuizh e-kreiz an trevell
disheol e-kreiz an tommder 
didorr e-kreiz an daeroù.

9 Gratait d'ho feizidi,
a zo o fiziañs ennoc'h,
seizhad ar spletoù santel.

5 C'hwi ar gouloù gwenvidik 
ac'hubit en o donañ
kalonoù ho feizidi.

10 Gant dellid ar santelezh,
ha frouezh ar silvidigezh, 
roit levenez peurvat. Amen. Alleluia. 

Stabat mater dolorosa

En he sav ha leun a c'hlac'har,
edo Mari war ar C'halvar
e-tal he mab kroazstaget.

He ene beuzet holl er boan,
he c'halon gwasket gant an doan
gant ur c'hleze voe treuzet.

Na pegen kalet eo bet,
doanioù ar Werc'hez benniget
pa varve Jezuz er boan !

Gant an anken ec'h hirvoude
ar Vamm dener 'tra ma selle
ouzh he mab er vrasañ doan.

Stabat mater dolorósa
iuxta crucem lacrimósa,
dum pendébat Fílius.

Cuius ánimam geméntem,
contristátam et doléntem
pertransívit gládius.

O quam tristis et afflícta
fuit illa benedícta
mater Unigéniti !

Quæ mærébat et dolébat
pia mater, cum vidébat
Nati pœnas íncliti.

Piv eo an den ha ne ouelfe
gant Mamm Jezuz mar he gwelfe
en ur stad ken truezus?

Pe galon na ve teneraet
dirak Mari ken glac'haret
unanet ouzh gloaz Jezuz?

Gwelout a ra 'vit hor pec'hed
Jezuz gant an taolioù gwasket
ha gant drein kurunennet.

Gwelout a ra 'n e Basion
he mab ker, holl joa he c'halon,
o vervel er vrasañ poan.

O Mamm, feunteun a garantez grit din 
santout nerzh hoc'h enkrez 
Evit ma ouelin ganeoc'h.

Va entanit gant flamm gwrezus 'vit 
ma karin ho Mab Jezuz ma plijin 
dezhañ gwelloc'h.

M'ho ped, Mamm santel skrivit don 
en diabarzhañ va c'halon 
goulioù ho Mab karet.

Roit din va lod eus ar poanioù
en deus bet gant va fec'hedoù
'vit ma vin un deiz salvet.

Ganeoc'h, o Mamm, grit ma leñvin 
ha gant Jezuz, ma c'houzañvin
keit ma pado va buhez.

Bezañ ganeoc'h war ar C'halvar
ha kemer perzh en ho klac'har
ra vo c'hoantad va ene.

Gwerc'hez e-touez an holl dispar
ouzhin na vezit ket bouzar
grit ma karin ar gloazioù.

Marv ar C'hrist grit m'hen tougin
e Basion  m'he c'hemerin
ma soñjin 'n e c'houlioù.

Grit ma kavin konfort padus
e gwel goulioù korf Jezuz
hag e wad 'vidon skuilhet.

An tan neuze n'am fulluc'ho
ha c'hwi Gwerc'hez am difenno
en deiz-se ma vin barnet.

O Krist, pa zilezin va bro
gant harp ho Mamm grit m'am
gwel ho kloar el levenez bezo.

Ha pa dremenin eus ar bed
neuze d'am ene 'vo roet
joa leun ar beurbadelezh.

Amen.

Quis est homo qui non fleret,
matrem Christi si vidéret
in tanto supplício?

Quis non posset contristári,
piam matrem contemplári
doléntem cum Fílio?

Pro peccátis suæ gentis
vidit Iesum in torméntis
et flagéllis súbditum.

Vidit suum dulcem Natum
moriéntem desolátum,
cum emísit spíritum.

Eia Mater, fons amoris,
me sentire vim doloris
fac, ut tecum lugeam.

Fac, ut ardeat cor meum
in amando Christum Deum,
ut sibi complaceam.

Sancta Mater, istud agas, 
Crucifixi fige plagas 
cordi meo valide.

Tui nati vulnerati, 
tam dignati pro me pati, 
pœnas mecum divide.

Fac me tecum pie flere, 
Crucifixo condolere, 
donec ego vixero.

Iuxta crucem tecum stare,
et me tibi sociare
in planctu desidero.

Virgo virginum præclara,
mihi iam non sis amara:
fac me tecum plangere.

Fac, ut portem Christi mortem,
passionis fac consortem,
et plagas recolere.

Fac me plagis vulnerari,
fac me cruce inebriari,
et cruore Filii.

Flammis ne urar succensus
per te Virgo, sim defensus
in die judicii.

Christe, cum sit hinc exire,
da per Matrem me venire
ad palmam victoriæ.

Quando corpus morietur,
fac ut animæ donetur
Paradisi gloria.

Amen.

Ezgerienn hollek I
Ar beleg :

Breudeur garet, Doue hon Tad hollc'halloudek a fell dezhañ e vefe salvet an holl dud hag 
e teufent da anavezout ar wirionez, kasomp davetañ hor pedenn a holl galon.

Mennadoù :
1. Evit Iliz santel Doue, ma blijo gant an Aotrou Doue he diwall hag he gwareziñ.
Ni ho ped, hor selaouit, Aotrou Doue. R/ Aotrou Krist, hor selaouit.

2. Evit holl bobloù ar bed, ma viro an Aotrou Doue etrezo an emglev hag an unvaniezh.
Ni ho ped, hor selaouit, Aotrou Doue. R/ Aotrou Krist, hor selaouit.

3. Evit an holl re wasket gant an ezhomm, ma teurvezo an Aotrou Doue o disammañ.

Ni ho ped, hor selaouit, Aotrou Doue. R/ Aotrou Krist, hor selaouit.

4. Evidomp-ni hag hor c'hedunad, ma fello d'an Aotrou hon degemer holl evel ur 
brofadenn blijus dezhañ.
Ni ho ped hor selaouit, Aotrou Doue. R/ Aotrou Krist, hor selaouit.

Ar beleg :
Doue, hon repu hag hon nerzh, selaouit pedennoù hoc'h Iliz, hag hon lakait da zegemer ar
pezh a c'houlennomp gant deoliezh. Dre Jezuz Krist.

Ezgerienn hollek II
Ar beleg :

Breudeur garet, dre ar bedenn a reomp bremañ a-gevret, pedomp an Aotrou Krist, neket 
hepken evidomp-ni hag hon ezhommoù, met evit ar bobl a-bezh.

Mennadoù :
1a. Evit ar bobl kristen a-bezh, pedomp largentez an Aotrou Doue.
Hor selaouit, Aotrou Krist. R/ Aotrou Krist, hor selaouit.

1b. Evit ar re na gredont ket, goulennomp donezon ar feiz kristen 
Hor selaouit, Aotrou Krist. R/ Aotrou Krist, hor selaouit.

2a. Evit pennadurezhioù ar broioù,
goulennomp nerzh an Aotrou Doue. R/ Aotrou Krist, hor selaouit.

2b. Evit an amzer vat ha frouezh puilh, 
aspedomp an Aotrou, rener ar bed. R/ Aotrou Krist, hor selaouit.

3a. Evit hon breudeur ha n'hellont ket dont d'ar vodadeg santel,
pedomp an Aotrou Doue. R/ Aotrou Krist, hor selaouit.

3b. Evit frealzidigezh eneoù ar feizidi,
aspedomp barner pep ene. R/ Aotrou Krist, hor selaouit.

4. Evidomp-holl ouzh ho pediñ gant feiz 
hag o c'houlenn trugarez an Aotrou Doue,
aspedomp hon Aotrou. R/ Aotrou Krist, hor selaouit.

Ar beleg :
Hon selaouit gant madelezh, ni ho ped, Aotrou Doue, ha roit dimp ar pezh a 
c'houlennomp a galon izel. Dre Jezuz Krist.

En amzer an Azvent
Ar beleg :

Breudeur garet, o c'hortoz donedigezh hon Aotrou Jezuz Krist, e c'houlennomp e 
drugarez, ma plijo gantañ, Eñ hag a zo deuet da avielañ ar re baour hag ar re glac'haret o 
c'halon, degas ar silvidigezh en hon amzer d'an holl dud ezhommek.

Mennadoù :
la. Evit ma weladenno ha ma tiwallo e Iliz santel,
pedomp an Aotrou Doue. R/ Kyrie, eleison.

lb. Evit ma leunio hon Tad santel ar Pab, hon Eskob hag an holl Eskibion gant donezonoù
ar grasoù speredel, pedomp an Aotrou Doue. R/ Kyrie, eleison.

2. Evit ma vo sioul hon amzer, dindan e warez, 
pedomp an Aotrou Doue. R/ Kyrie, eleison.

3. Evit ma pellaio ar c'hleñvedoù hag an naonegezh ha m'hon diwallo diouzh pep 
trubuilh, pedomp an Aotrou Doue. R/ Kyrie, eleison.

4. Evit ma vimp testoù e garantez dirak an holl dud ha ma chomimp er wirionez,
pedomp an Aotrou Doue. R/ Kyrie, eleison.

Ar beleg :
Doue hollc'halloudek ha peurbadel, c'hwi hag a salv an holl ha na fell ket deoc'h ez afe 
den ebet da goll, selaouit pedennoù ho pobl, ha grit ma kerzho ar bed evidomp gant urzh 
ha peoc'h. Dre Jezuz Krist.

En amzer Nedeleg
Ar beleg :

Breudeur garet, en deiz (noz, amzer)-mañ ma 'z eo en em ziskouezet madelezh
ha deneliezh hon Aotrou ha Doue, e fiziomp en e drugarez ha neket en hor reizhded hag e
skuilhomp hor pedennoù dirak hon Doue.

Mennadoù :
1. Evit Iliz Doue, ma viro ar feiz anterin ha ma tegemero gant levenez an Hini he deus 
koñsevet ar Werc'hez dinamm ha ganet burzhudus,
pedomp an Aotrou Doue. R/ Aotrou Doue, ho pet truez.

2. Evit araokadur ha sioulder ar bed, ma kaso an amzer a dremen an dud er bed-mañ da 
c'hounid evito ar gopr peurbadel,
pedomp an Aotrou Doue. R/ Aotrou Doue, ho pet truez.

3. Evit an dud o c'houzañv naon, kleñved pe digenvez, ma vint diboaniet dre gevrin 
donedigezh ar C'hrist,
pedomp an Aotrou Doue. R/ Aotrou Doue, ho pet truez.

4. Evit an dud bodet amañ, ma teskint, en ur resev ar C'hrist, e reiñ d'ar beorion,
pedomp an Aotrou. R/ Aotrou Doue, ho pet truez.

Ar beleg :
Ho pediñ a reomp, Doue hon Aotrou, ra vo kaset davedoc'h pedennoù ho feizidi gant an 
hini he deus dellezet dougen an Hini a zo Doue ha den. Dre Jezuz Krist.

R/ Amen

En amzer ar C'horaiz I
Ar beleg :

Breudeur garet, e pep amzer e tleomp pediñ, met en deizioù-mañ a Goraiz dreist-holl 
gant muioc'h a gred hag a nerzh hon eus da gas da Zoue hor pedennoù.

Mennadoù :
1. Evit ar bobl kristen a-bezh, ma vo maget fonnus en amzer-mañ gant pep komz o tont 
eus genoù Doue, pedomp hon Aotrou.

2. Evit ar bed-holl, ma vo hon deizioù un amzer da zegemer ar c'hras

hag ar silvidigezh, dre virout ar sioulder hag ar peoc'h,
pedomp hon Aotrou.

3. Evit ar bec'herion hag an dud lezirek, ma tistroint da Zoue en amzer an drugarez-mañ, 
pedomp hon Aotrou.

4. Evidomp hon-unan, ma vroudo en hon c'halonoù an argarzh ouzh hor pec'hedoù, 
pedomp hon Aotrou.

Ar beleg :
Roit, ni ho ped, Aotrou Doue, d'ho pobl ar c'hras da gant treiñ a holl galon,
evit resev eus ho trugarez ar pezh a gred goulenn er bedenn. Dre Jezuz Krist.

R/ Amen

En amzer ar C'horaiz II
Ar beleg :

Va breudeur ha va c'hoarezed karet, o tostaat da gouelioù-meur Pask ec'h aspedomp 
kreñvoc'h an Aotrou gant engroez an dud vadezet hag ar bed holl, ma kemerimp 
gwelloc'h perzh er c'hevrin santel-se a silvidigezh.

Mennadoù :
1 - Evit ar gatekizidi a ya da resev ar vadeziant gant gouelioù Pask, evit ma kresko Doue 
ar feiz en o c'hreiz hag ar skiant eus ar feiz, pedomp an Aotrou.

2 - Evit ar pobloù o deus ezhomm sikour : ma vo kreñvaet dre-holl ar preder gant ar 
peoc'h hag ar surentez, pedomp an Aotrou.

3 - Evit an holl dud en enkrez hag er glac'har, evit ma roio Doue dezho kennerzh gant e 
c'hras, pedomp an Aotrou.

4 - Hag evidomp holl : evit ma teskimp lodennañ gant ar re baour frouezh hor pinijennoù,
pedomp an Aotrou.

Ar beleg :
Ho pet truez, Aotrou Doue, ouzh hoc'h Iliz er bedenn, hag en ho madelezh, taolit evezh 
ouzh ho tud stouet dirazoc'h : evit ne vezo morse dioueret eus ho sikourioù ar re a roit 
dezho perzh e kevrin santel Doue. Dre Jezuz Krist. R/ Amen

En amzer Fask
Ar beleg :

Breudeur garet, en amzer-mañ a levenez, e pedomp start an Aotrou Doue, evit ma 
selaouo pedennoù hag aspedennoù e Vab muiañ-karet, ha ma teurvezo ober degemer 
d'hon izelegezh.

Mennadoù :
1. Evit pastored hon eneoù, ma vint aketus da ren gant evezh an tropell fiziet enno gant ar
Pastor mat, ho pediñ a reomp, Aotrou Doue.

2. Evit ar bed-holl, ma vevo er peoc'h a zo roet dimp gant ar C'hrist, ho pediñ a reomp, 
Aotrou Doue.

3. Evit hon breudeur ankeniet, ma troio o zristidigezh e levenez, ha na c'hallo den ebet he
dilemel diganto, ho pediñ a reomp, Aotrou Doue.

4. Evit hor c'humuniezh, ma roio gant fiziañs vras an testeni eus dasorc'hidigezh ar 
C'hrist, pedomp an Aotrou Doue.

Ar beleg :
Aotrou Doue, C'hwi hag a oar emañ an dud a-vremañ o c'houzañv gant ezhommoù a bep 
seurt, selaouit c'hoantoù ar re ho ped ha degemerit goulennoù ar re a gred. Dre Jezuz 
Krist. R/ Amen

En amzer Ordinal I
Ar beleg :

Breudeur ha c'hoarezed ker, bodet en unaniezh evit ober eñvor eus madoberoù hon Doue,
pedomp an Aotrou da enaouiñ e-unan ennomp ar goulennoù a c'hallo reiñ dimp.

1 - Evit hon Tad Santel ar pab A. hag hon Eskob A., evit ar veleion hag an diagoned hag 
evit ar bobl a zo fiziet dezho, pedomp an Aotrou.

2 - Evit pennoù bras ar broioù hag ar re a labour ganto en o c'harg da veilhal ouzh ar mad
boutin, pedomp an Aotrou.

3 - Evit ar veajourion hag an holl re o vont war an hentoù, evit ar ouestlidi hag ar 
brizonidi, pedomp an Aotrou.

4 - Evidomp holl, bodet er feiz el lec'h-mañ a bedenn gant ar c'hoant da servijañ Doue, 
d'e garout ha d'e azeuliñ, pedomp an Aotrou.

Ar beleg :
Ra gavo gras pedennoù hoc'h Iliz dirazoc'h, Aotrou Doue; n'hallomp ket kontañ war hon 
dellidoù : ra zeuio ho trugarez d'hon skoazellañ. 
Dre Jezuz Krist. R/ Amen

En amzer Ordinal 2
Ar beleg :

Pedomp, va breudeur ger, evit silvidigezh ar re vev hag ar re varv :
Deuet omp amañ, breudeur ha c'hoarezed ker, evit lidañ a-gevret kevrinoù hon 
dasprenidigezh.
Pedomp enta hon Doue hollc'halloudek, da zourañ ar bed a-bezh gant mammennoù ar 
vuhez ha gant pep bennozh.

Mennadoù :
1 - Evit an holl re o deus gouestlet o buhez da Zoue :
ra chomint feal gant e skoazell d'o fromesaoù, pedomp an Aotrou.

2 - Evit ar peoc'h etre ar broadoù : ma c'hallo ar pobloù, diwallet diouzh pep dañjer, en 
em reiñ a galon frank da servij o breudeur, pedomp an Aotrou.

3 - Evit an dud en oad o c'houzañv en o-unan pe gant ar c'hleñved :
ma teuio hor c'harantez a vreudeur d'o frealziñ, pedomp an Aotrou.

4 - Evidomp holl amañ bodet : ma teskimp ober implij mat gant ar madoù a ro dimp an 
Aotrou Doue, pedomp an Aotrou.

Ar beleg :
Diskouezit ho madelezh, ni ho ped, Aotrou Doue, d'ar bobl a zo ouzh hoc'h aspediñ : 
C'hwi eo a ro dimp da welout ar pezh a zo mat evidomp : grit dimp resev hep dale eus ho 
madelezh ar pezh a c'houlennomp gant fiziañs.
Dre Jezuz Krist. R/ Amen

E-pad an amzer e-pad ar bloaz e c'haller implij ivez ar reolskridoù hollek 1-2.

Evit an Anaon
Ar beleg :

Pedomp, va breudeur ger, evit silvidigezh ar re vev hag ar re varv : en em erbedomp
gant feiz ouzh Doue an Tad hollc'halloudek, eñ hag en deus adsavet a-douez ar re varv e
Vab unganet Jezuz-Krist.

R/ : Aotrou Doue madelezhus, selaouit hor pedenn.

Pe :
R/ : Selaouit, Aotrou Doue, pedenn ho pugale.
Dre nerzh ho karantez, Doue, hor sikouret.

Mennadoù :
Evit A., hag evit an dud aet da anaon, hon eus anavezet (ha karet),
Pedomp an Aotrou Doue. R/ 

Evit hor mignoned a zo hiziv e kañv, hag evit ar re holl a zo glac'haret,
Pedomp an Aotrou Doue. R/ 

Evit ar re a zo sammet ha fallgalonet evit ar re n'eus den war o zro d'o sikour

Pedomp an Aotrou Doue. R/ 

Evit ar re a laka o foan da sikour o nesañ,
Pedomp an Aotrou Doue. R/ 

Evit ar re a gred en adsav da vev hag evit ar re a glask ar wirionez
Pedomp an Aotrou Doue. R/ 

Evidomp holl bodet amañ, evit ar re n'o deus ket gellet dont hag ar re o deus goulennet 
diganeomp pediñ evito
Pedomp an Aotrou Doue. R/ 

Ar beleg :
Aotrou Doue, C'hwi hag hoc'h eus karantez evit an holl dud, plijet ganeoc'h 
e teufe pedenn hoc'h Iliz, da vezañ talvoudus evit silvidigezh ar re vev hag ar
re varv. Dre Jezuz Krist, hon Aotrou. R/ Amen

	Dazgwerzad ar C'hevuniañ	Ba. 5, 5 ; 4, 36
	Pedenn goude ar C'hevuniañ

	TREDE SUL
	Dazgwerzad digeriñ Fil. 4, 4-5
	Kempedenn
	Lennadenn gentañ
	Salm 146 (145), 7, 8-9a, 9bc-10
	Eil lennadenn
	Lidyouadeg d'an Aviel : Alleluia ! Alleluia !	Iz. 61, 1 (Lk 4, 18)
	Aviel
	Pedenn war ar profoù
	Dazgwerzad ar C'hevuniañ	Kv. Iz. 35, 4
	Pedenn goude ar C'hevuniañ

	PEVARE SUL
	Dazgwerzad digeriñ. Kv. Iz 45, 8
	Kempedenn
	Lennadenn gentañ
	Salm 24 (23), 1-2, 3-4ab, 5-6
	Eil lennadenn
	Lidyouadeg d'an Aviel : Alleluia ! Alleluia !	Mz 1, 23
	Aviel
	Pedenn war ar profoù
	Dazgwerzad ar C'hevuniañ	Iz 7, 14
	Pedenn goude ar C'hevuniañ


	AMZER AN AZVENT B
	KENTAÑ SUL
	Dazgwerzad digeriñ Kv. S.24, 1-3
	Kempedenn
	Lennadenn gentañ
	Salm 80 (79), 2ac ha 3b. 15-16. 18-19
	Eil lennadenn
	Lidyouadeg d'an Aviel : Alleluia ! Alleluia !	S 85 (84), 8
	Aviel
	Pedenn war ar profoù
	Dazgwerzad ar C'hevuniañ	S. 85 (84), 13
	Pedenn goude ar C'hevuniañ

	EIL SUL
	Dazgwerzad digeriñ Kv. Iz 30, 19, 30
	Kempedenn
	Lennadenn gentañ
	Salm 85 (84), 9ab-10. 11-12. 13-14
	Eil lennadenn
	Lidyouadeg d'an Aviel : Alleluia ! Alleluia !	Lk 3. 4. 6
	Aviel
	Pedenn war ar profoù
	Dazgwerzad ar C'hevuniañ	Ba. 5, 5 ; 4, 36
	Pedenn goude ar C'hevuniañ

	TREDE SUL
	Dazgwerzad digeriñ Kv. Fil. 4, 4-5
	Kempedenn
	Lennadenn gentañ
	Salm Lk 1, 46b-48. 49-50. 53-54
	Eil lennadenn
	Lidyouadeg d'an Aviel : Alleluia ! Alleluia !	Iz. 61, 1 (Lk 4, 18)
	Aviel
	Pedenn war ar profoù
	Dazgwerzad ar C'hevuniañ	Kv. Iz. 35, 4
	Pedenn goude ar C'hevuniañ

	PEVARE SUL
	Dazgwerzad digeriñ. Kv. Iz 45, 8
	Kempedenn
	Lennadenn gentañ
	Salm 89 (88), 2-3. 4-5, 27 ha 29
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 1, 38
	Aviel
	Pedenn war ar profoù
	Dazgwerzad ar C'hevuniañ	Iz 7, 14
	Pedenn goude ar C'hevuniañ


	AMZER AN AZVENT K
	KENTAÑ SUL
	Dazgwerzad digeriñ Kv. S. 24, 1-3
	Kempedenn
	Lennadenn gentañ
	Salm 25 (24), 4bc-5ab. 8-9. 10 ha 14
	Eil lennadenn
	Lidyouadeg d'an Aviel : Alleluia ! Alleluia !	S 85 (84), 8
	Aviel
	Pedenn war ar profoù
	Dazgwerzad ar C'hevuniañ	S. 85 (84), 13
	Pedenn goude ar C'hevuniañ

	EIL SUL
	Dazgwerzad digeriñ Kv. Iz 30, 19, 30
	Kempedenn
	Lennadenn gentañ
	Salm 126 (125), 1-2ab. 2cd-3. 4-5. 6
	Eil lennadenn
	Lidyouadeg d'an Aviel : Alleluia ! Alleluia !	Kv. Lk. 3, 4, 6.
	Aviel
	Pedenn war ar profoù
	Dazgwerzad ar C'hevuniañ	Ba. 5, 5 ; 4, 36
	Pedenn goude ar C'hevuniañ

	TREDE SUL
	Dazgwerzad digeriñ Kv. Fil. 4, 4-5
	Kempedenn
	Lennadenn gentañ
	Lidkan Iz. 12, 2-3. 4bcd. 5-6
	Eil lennadenn
	Lidyouadeg d'an Aviel : Alleluia ! Alleluia !	Iz. 61, 1 (Lk 4, 18)
	Aviel
	Pedenn war ar profoù
	Dazgwerzad ar C'hevuniañ	Kv. Iz. 35, 4
	Pedenn goude ar C'hevuniañ

	PEVARE SUL
	Dazgwerzad digeriñ. Kv. Iz 45, 8
	Kempedenn
	Lennadenn gentañ
	Salm 80 (79), 2 ac ha 3b. 15-16. 18-19
	Eil lennadenn
	Lidyouadeg d'an Aviel : Alleluia ! Alleluia ! 	Lk. 1, 38
	Aviel
	Pedenn war ar profoù
	Dazgwerzad ar C'hevuniañ	Iz 7, 14
	Pedenn goude ar C'hevuniañ



	AMZER NEDELEG
	AMZER NEDELEG A, B, K
	GINIVELEZH HOR SALVER
	OFERENN AN DERC’HENT
	Dazgwerzad digeriñ Kv. Erm. 16, 6-7
	Kempedenn
	Lennadenn gentañ
	Salm 89 (88), 4-5. 16-17. 27 ha 29
	Eil lennadenn
	Lidyouadeg d'an Aviel : Alleluia ! Alleluia !
	Aviel
	Pedenn war ar profoù
	Dazgwerzad ar C'hevuniañ	Kv. Iz 40, 5
	Pedenn goude ar C'hevuniañ

	OFERENN AN NOZ
	Dazgwerzad digeriñ S. 2, 7
	Kempedenn
	Lennadenn gentañ
	Salm 96 (95), 1-2a. 2b-3. 11-12. 13
	Eil lennadenn
	Lidyouadeg d'an Aviel : Alleluia ! Alleluia !	Lk. 2, 10-11
	Aviel
	Pedenn war ar profoù
	Dazgwerzad ar C'hevuniañ	Yn 1, 14
	Pedenn goude ar C'hevuniañ

	OFERENN AR PELLGENT
	Dazgwerzad digeriñ Kv Iz 9, 1, 5 ; Lk 1, 33
	Kempedenn
	Lennadenn gentañ
	Salm 97 (96), 1. 6, 11-12
	Eil lennadenn
	Lidyouadeg d'an Aviel : Alleluia ! Alleluia !	Lk. 2, 14
	Aviel
	Pedenn war ar profoù
	Dazgwerzad ar C'hevuniañ	Kv. Za 9, 9
	Pedenn goude ar C'hevuniañ

	OFERENN AN DEIZ
	Dazgwerzad digeriñ Kv. Iz 9, 6
	Kempedenn
	Lennadenn gentañ
	Salm 98 (97), 1, 2-3ab, 3cd-4, 5-6
	Eil lennadenn
	Lidyouadeg d'an Aviel : Alleluia ! Alleluia !
	Aviel
	Pedenn war ar profoù
	Dazgwerzad ar C'hevuniañ	Kv. S. 98 (97), 3
	Pedenn goude ar C'hevuniañ



	AMZER NEDELEG A
	AN TIEGEZH SANTEL
	Dazgwerzad digeriñ Lk. 2, 16
	Kempedenn
	Lennadenn gentañ
	Salm 128, (127), 1-2, 3, 4-5
	Eil lennadenn
	Lidyouadeg d'an Aviel : Alleluia ! Alleluia !	Kol 3, 15a. 16a
	Aviel
	Pedenn war ar profoù
	Dazgwerzad ar C'hevuniañ	Ba 3, 38
	Pedenn goude ar C'hevuniañ


	AMZER NEDELEG B
	AN TIEGEZH SANTEL
	Dazgwerzad digeriñ Lk. 2, 16
	Kempedenn
	Lennadenn gentañ
	Salm 105 (104), 1b-2. 3-4. 5-6. 8-9
	Eil lennadenn
	Lidyouadeg d'an Aviel : Alleluia ! Alleluia !	Hb 1, 1-2
	Aviel
	Pedenn war ar profoù
	Dazgwerzad ar C'hevuniañ	Ba 3, 38
	Pedenn goude ar C'hevuniañ


	AMZER NEDELEG K
	AN TIEGEZH SANTEL
	Dazgwerzad digeriñ Lk. 2, 16
	Kempedenn
	Lennadenn gentañ
	Salm 84 (83), 2-3. 5-6. 9-10
	Eil lennadenn
	Lidyouadeg d'an Aviel : Alleluia ! Alleluia !	Kv Ob 16, 14b
	Aviel
	Pedenn war ar profoù
	Dazgwerzad ar C'hevuniañ	Ba 3, 38
	Pedenn goude ar C'hevuniañ


	AMZER NEDELEG A, B, K
	SANTEZ MARI, MAMM DOUE
	Dazgwerzad digeriñ
	Kempedenn
	Lennadenn gentañ
	Salm 67 (66), 2-3. 5-6, 8
	Eil lennadenn
	Lidyouadeg d'an Aviel : Alleluia ! Alleluia !	Hb 1, 1-2
	Aviel
	Pedenn war ar profoù
	Dazgwerzad ar C'hevuniañ	Hb 13, 8
	Pedenn goude ar C'hevuniañ

	EIL SUL GOUDE GINIVELEZH HOR SALVER
	Dazgwerzad digeriñ Fr. 18, 14-15
	Kempedenn
	Lennadenn gentañ
	Salm 147, 12-15, 19-20. 12-13
	Eil lennadenn
	Lidyouadeg d'an Aviel : Alleluia ! Alleluia !	Kv. 1 Tm 3, 16
	Aviel
	Pedenn war ar profoù
	Kentlavar Nedeleg 1, 2, pe 3 p. 389
	Dazgwerzad ar C'hevuniañ	Kv Yn 1, 12
	Pedenn goude ar C'hevuniañ

	EPIFANIEZH pe KLODERZERC’H HOR SALVER
	Dazgwerzad digeriñ Kv. Mal. 3, 1 ; 1 Dnv 29, 12
	Kempedenn
	Lennadenn gentañ
	Salm 72 (71), 2. 7-8. 10-11. 12-13
	Eil lennadenn
	Lidyouadeg d'an Aviel : Alleluia ! Alleluia !	Mz 2, 2
	Aviel
	Pedenn war ar profoù
	Dazgwerzad ar C'hevuniañ	Kv. Mz. 2, 2
	Pedenn goude ar C'hevuniañ


	AMZER NEDELEG A
	BADEZIANT HOR SALVER
	Dazgwerzad digeriñ Kv. Mz 3, 16-17
	Kempedenn
	Lennadenn gentañ
	Salm 29 (28), 1a ha 2. 3ac-4. 3b ha 9b-10
	Eil lennadenn
	Lidyouadeg d'an Aviel : Alleluia ! Alleluia !	Kv. Mrk 9, 7
	Aviel
	Pedenn war ar profoù
	Kentlavar
	Dazgwerzad ar C'hevuniañ	Yn 1, 32. 34
	Pedenn goude ar C'hevuniañ


	AMZER NEDELEG B
	BADEZIANT HOR SALVER
	Dazgwerzad digeriñ Kv Mz 3, 16-17
	Kempedenn
	Lennadenn gentañ
	Salm Iz 12, 2-3. 4bcd. 5-6
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 1, 29
	Aviel
	Pedenn war ar profoù
	Kentlavar
	Dazgwerzad ar C'hevuniañ	Yn 1, 32. 34
	Pedenn goude ar C'hevuniañ


	AMZER NEDELEG K
	BADEZIANT HOR SALVER
	Dazgwerzad digeriñ Kv Mz 3, 16-17
	Kempedenn
	Lennadenn gentañ
	Salm 104 (103), 1b-2. 3-4. 24-25. 27-28. 29-30
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 3, 16
	Aviel
	Pedenn war ar profoù
	Kentlavar
	Dazgwerzad ar C'hevuniañ	Yn 1, 32. 34
	Pedenn goude ar C'hevuniañ



	AMZER AR C'HORAIZ
	AMZER AR C'HORAIZ A, B, K
	MERC'HER AL LUDU
	Dazgwerzad digeriñ Kv. Fur 11, 24.25.26
	Kempedenn
	Lennadenn gentañ
	Salm 51 (50), 3-4. 5-6a, 12-13, 14 ha 17
	Eil lennadenn
	Lidyouadeg d'an Aviel 	                                                     S 51 (50), 12a.14a
	Pe : Kv. S 95 (94), 8a 7d
	Aviel
	Da vennigañ al ludu
	Dazgwerzadoù
	Dazgwerzad 1 Kv Yoel 2, 13
	Dazgwerzad 2 Kv Yoel 2, 17 ; Ester 13, 17
	Dazgwerzad 3 Kv S. 51 (50), 3
	Eilgomzad: Kv S 78, 9


	Lid ar Gevradiezh
	Pedenn war ar profoù
	Dazgwerzad ar C'hevuniañ	Kv. S. 1, 2-3
	Pedenn goude ar C'hevuniañ
	Pedenn war ar bobl.



	AMZER AR C'HORAIZ  A
	KENTAÑ SUL
	Dazgwerzad digeriñ Kv. S. 91 (90), 15-16
	Kempedenn
	Lennadenn gentañ
	Salm 51 (50), 3-4. 5-6a. 12-13. 14 ha 17
	Eil lennadenn
	Lidyouadeg d'an Aviel (S.o. p. 344)	Mz. 4, 4b
	Aviel
	Pedenn war ar profoù
	Kentlavar. Temptadur hon Aotrou.
	Dazgwerzad ar C'hevuniañ	Mz 4, 4
	Pedenn goude ar C'hevuniañ
	Pedenn war ar bobl

	EIL SUL
	Dazgwerzad digeriñ Kv. S. 27 (26), 8-9
	Kempedenn
	Lennadenn gentañ
	Salm 33 (32), 4-5. 18-19. 20 ha 22
	Eil lennadenn
	Lidyouadeg d'an Aviel  (S.o. p. 344)	Mz. 17, 5
	Aviel
	Pedenn war ar profoù
	Kentlavar. Treuzneuziadur hon Aotrou
	Dazgwerzad ar C'hevuniañ	Mz 17, 5
	Pedenn goude ar C'hevuniañ
	Pedenn war ar bobl

	TREDE SUL
	Dazgwerzad digeriñ Kv. S. 25 (24), 15-16
	Pe : Kv. Ezk 36, 23-26
	Kempedenn
	Lennadenn gentañ
	Salm 95 (94), 1-2. 6-7. 8-9
	Eil lennadenn
	Lidyouadeg d'an Aviel (S.o. p. 344)	Kv. Yn 4, 42. 15
	Aviel
	Pedenn war ar profoù
	Kentlavar.
	Dazgwerzad ar C'hevuniañ	Yn 4, 13-14
	Pedenn goude ar C'hevuniañ
	Pedenn war ar bobl

	PEVARE SUL
	Dazgwerzad digeriñ Kv. Iz 66, 10-11
	Kempedenn
	Lennadenn gentañ
	Salm 23, (22), 1-3a. 3b-4. 5. 6
	Eil lennadenn
	Lidyouadeg d'an Aviel (S.o. p. 344)	Yn 8, 12
	Aviel
	Pedenn war ar profoù
	Kentlavar
	Dazgwerzad ar C'hevuniañ	Yn 9, 11. 38
	Pedenn goude ar C'hevuniañ
	Pedenn war ar bobl

	PEMPVET SUL
	Dazgwerzad digeriñ Kv. S. 43 (42), 1-2
	Kempedenn
	Lennadenn gentañ
	Salm 130 (129), 1-2. 3-4ab. 4c-6. 7-8
	Eil lennadenn
	Lidyouadeg d'an Aviel  (S.o. p. 344)	Kv. Yn 11, 25-26
	Aviel
	Pedenn war ar profoù
	Kentlavar, mard eo lennet Aviel Lazar :
	Dazgwerzad ar C'hevuniañ	 Kv. Yn 11, 26
	Pedenn goude ar C'hevuniañ
	Pedenn war ar bobl


	AMZER AR C'HORAIZ B
	KENTAÑ SUL
	Dazgwerzad digeriñ Kv. S. 91 (90), 15-16
	Kempedenn
	Lennadenn gentañ
	Salm 25 (24), 4bc-5ab. 6-7bc. 8-9
	Eil lennadenn
	Lidyouadeg d'an Aviel (S.o. p. 344)	Mz. 4, 4b
	Aviel
	Pedenn war ar profoù
	Kentlavar. Temptadur hon Aotrou.
	Dazgwerzad ar C'hevuniañ	Mz 4, 4
	Pedenn goude ar C'hevuniañ
	Pedenn war ar bobl

	EIL SUL
	Dazgwerzad digeriñ Kv. S. 27 (26), 8-9
	Pe : Kv. S. 25 (24), 6. 2. 22
	Kempedenn
	Lennadenn gentañ
	Salm 116 (115), 10 ha 15. 16-17. 18-19
	Eil lennadenn
	Lidyouadeg d'an Aviel (S.o. p. 344)	Mz. 17, 5
	Aviel
	Pedenn war ar profoù
	Kentlavar. Treuzneuziadur hon Aotrou
	Dazgwerzad ar C'hevuniañ	Mz 17, 5
	Pedenn goude ar C'hevuniañ
	Pedenn war ar bobl

	TREDE SUL
	Dazgwerzad digeriñ Kv. S. 25 (24), 15-16
	Pe : Kv. Ezk 36, 23-26
	Kempedenn
	Lennadenn gentañ
	Salm 19 (18), 8. 9. 10. 11
	Eil lennadenn
	Lidyouadeg d'an Aviel  (S.o. p. 344)	Yn 3, 16
	Aviel
	Pedenn war ar profoù
	Kentlavar
	P’eo bet lennet Aviel ar Samariadez :
	Dazgwerzad ar C'hevuniañ
	P’eo bet lennet Aviel ar Samariadez : Yn 4, 13-14
	Pedenn goude ar C'hevuniañ
	Pedenn war ar bobl

	PEVARE SUL
	Dazgwerzad digeriñ Kv. Iz. 66, 10-11
	Kempedenn
	Lennadenn gentañ
	Salm 137 (136), 1-2. 3. 4-5. 6
	Eil lennadenn
	Lidyouadeg d'an Aviel   (S.o. p. 344)	Yn. 3, 16
	Aviel
	Pedenn war ar profoù
	Kentlavar :
	Dazgwerzad ar C'hevuniañ
	Pedenn goude ar C'hevuniañ
	Pedenn war ar bobl

	PEMPVET SUL
	Dazgwerzad digeriñ Kv. S. 43 (42), 1-2
	Kempedenn
	Lennadenn gentañ
	Salm 51 (50), 3-4. 12-13. 14-15
	Eil lennadenn
	Lidyouadeg d'an Aviel  (S.o. p. 344)	Yn 12, 26
	Aviel
	Pedenn war ar profoù
	Kentlavar
	Dazgwerzad ar C'hevuniañ
	Pedenn goude ar C'hevuniañ
	Pedenn war ar bobl


	AMZER AR C'HORAIZ K
	KENTAÑ SUL
	Dazgwerzad digeriñ Kv. S. 91 (90), 15-16
	Kempedenn
	Lennadenn gentañ
	Salm 91 (90), 1-2. 10-11. 12-13. 14-15
	Eil lennadenn
	Lidyouadeg d'an Aviel  (S.o. p. 344)	Mz 4, 4
	Aviel
	Pedenn war ar profoù
	Kentlavar. Temptadur hon Aotrou.
	Dazgwerzad ar C'hevuniañ	Mz 4, 4
	Pe : Kv. S 91 (90), 4
	Pedenn goude ar C'hevuniañ
	Pedenn war ar bobl

	EIL SUL
	Dazgwerzad digeriñ Kv. S. 27 (26), 8-9
	Pe : Kv. S. 25 (24), 6. 2. 22
	Kempedenn
	Lennadenn gentañ
	Salm 27 (26), 1, 7-8a, 8b-9abc, 13-14
	Eil lennadenn
	Lidyouadeg d'an Aviel  (S.o. p. 344)	Mz. 17, 5
	Aviel
	Pedenn war ar profoù
	Kentlavar Treuzneuziadur hon Aotrou
	Dazgwerzad ar C'hevuniañ	Mz 17, 5
	Pedenn goude ar C'hevuniañ
	Pedenn war ar bobl

	TREDE SUL
	Dazgwerzad digeriñ Kv. S. 25 (24), 15-16
	Pe : Kv. Ezk 36, 23-26
	Kempedenn
	Lennadenn gentañ
	Salm 103 (102), 1-2. 3-4. 6-7. 8 ha 11
	Eil lennadenn
	Lidyouadeg d'an Aviel   (S.o. p. 344)	Mz 4, 17
	Aviel
	Pedenn war ar profoù
	Kentlavar
	P’eo bet lennet Aviel ar Samariadez :
	Dazgwerzad ar C'hevuniañ
	P’eo bet lennet Aviel ar Samariadez : Yn 4, 13-14
	Pedenn goude ar C'hevuniañ
	Pedenn war ar bobl

	PEVARE SUL
	Dazgwerzad digeriñ Kv Iz. 66, 10-11
	Kempedenn
	Lennadenn gentañ
	Salm 34 (33), 2-3. 4-5. 6-7
	Eil lennadenn
	Lidyouadeg d'an Aviel  (S.o. p. 344)	Lk. 15, 18
	Aviel
	Pedenn war ar profoù
	Kentlavar :
	Dazgwerzad ar C'hevuniañ
	Pedenn goude ar C'hevuniañ
	Pedenn war ar bobl

	PEMPVET SUL
	Dazgwerzad digeriñ Kv. S. 43 (42), 1-2
	Kempedenn
	Lennadenn gentañ
	Salm 126 (125), 1-2ab. 2cd-3. 4-5. 6
	Eil lennadenn
	Lidyouadeg d'an Aviel  (S.o. p. 344)	Yoel 2, 12b. 13c
	Aviel
	Pedenn war ar profoù
	Kentlavar
	Dazgwerzad ar C'hevuniañ
	Pedenn goude ar C'hevuniañ
	Pedenn war ar bobl



	AR SIZHUNVEZH SANTEL
	SUL AR BLEUNIOÙ HAG AN DIOUZAÑV
	DONEDIGEZH AR C'HRIST E JERUZALEM
	Stumm kentañ : Al Lidkerzh
	Dazgwerzad Mz 21, 9
	Aviel bloavezh A Aviel Tregerzh Jezuz e Jeruzalem
	Aviel bloavezh B
	Aviel bloavezh K
	Dazgwerzad I :
	Bugale an Hebreed, en o daouarn bodoù olivez a zeuas da gaout Jezuz o youc'hal hag o hopal : Hozanna e barr an neñvoù !

	Dazgwerzad II :
	Bugale an Hebreed, a astennas gwiskamantoù war an hent hag a youc'has : 
Hozanna Mab David ; benniget eo an hini a zeu en anv an Aotrou !

	Meulgan ar C'hrist Roue
	D : Klod, meuleudi, bennozh deoc'h da viken, Krist Roue, dasprener !
      Ha gant ar vugale, kanomp laouen : Hozanna Jezuz !


	Eil stumm : An Tregerzh Lidus
	Trede stumm: An Tregerzh Eeun
	Dazgwerzad digeriñ Kv. Yn 12, 1.12-13 ; S 24 (23), 9-10

	AN OFERENN
	Kempedenn
	Lennadenn gentañ
	Salm 22 (21), 8-9, 17-18a, 19-20, 23-24
	Eil lennadenn
	Lidyouadeg d'an Aviel  (S.o. p. 344)	 Flp 2, 8-9
	Aviel bloavezh A
	Ar goan diwezhañ
	Kevrinenn an aoter
	En hent war‑zu Getsemani
	Tremenvan Jezuz e Liorzh an Olived
	Trubarderezh Youdaz
	Jezuz e ti Kaifaz
	Nac'hadennoù Pêr
	Jezuz dirak Pilat. Dic’hoanag hag emlazh Youdaz
	Goulenn ar Gouarnour
	Jezuz pe Barabbas. Jezuz kondaonet d’ar marv ha skourjezet
	Jezuz kurunet ha dismegañset gant ar soudarded
	Jezuz war an hent ha staget ouzh ar groaz
	Jezuz o vervel war ar groaz
	Ar burzhudoù goude marv Jezuz
	Jezuz lakaet er bez

	Aviel bloavezh B
	An irienn a‑enep da Jezuz
	Treitouriezh Youdaz
	Aozidigezh ar Pask
	Ar Goan diwezhañ
	An diougan eus dilez an diskibion hag eus dinac'h Pêr
	E Getsemani
	Jezuz zo kemeret
	Jezuz dirak ar Beleg‑meur
	Nac'hadennoù Pêr
	15 Jezuz dirak Pilat
	Jezuz kurunet a spern
	Jezuz kroazstaget
	Ar sebeliadur

	Aviel bloavezh K
	Jezuz o reiñ keloù eus trubarderezh Youdaz
	An Ebestel o tabutal diwar‑benn o renk
	Jezuz o tiouganañ dianzavadur Pêr, hag ar gwall reuz evit ar re all
	War Venez an Olived. Gwall‑anken Jezuz
	Jezuz paket
	Teir nac'hadenn Bêr
	Jezuz dismegañset
	Jezuz dirak ar C’huzul Bras
	Jezuz dirak Pilat evit ar wezh kentañ
	Jezuz dirak Herodez
	Jezuz a‑nevez dirak Pilat. Jezuz ha Barabbas
	Hent ar C’halvar ha Merc'hed Jeruzalem
	Jezuz staget ouzh ar groaz
	Jezuz a varv ouzh ar groaz
	Jezuz beziet

	Pedenn war ar profoù
	Kentlavar an Diouzañv III
	Dazgwerzad ar C'hevuniañ	Mz 26, 42
	Pedenn goude ar C'hevuniañ
	Pedenn war ar bobl


	YAOU-GAMBLIT
	Oferenn an Olev
	6. Dazgwerzad digeriñ Disk 1, 6
	8. Kempedenn

	DIBAREG AN AMZERIOÙ II
	AMZER E-PAD AR BLOAZ A
	AR SUL KENTAÑ : BADEZIANT HOR SALVER p. 129
	EIL SUL
	Dazgwerzad digeriñ S. 66 (65), 4
	Kempedenn
	Lennadenn gentañ
	Salm 40 (39), 2 ha 4ab. 7-8a. 8b-9. 10
	Eil lennadenn
	Lidyouadeg d'an Aviel : Alleluia ! Alleluia !	Yn 1, 14a. 12a
	Aviel
	Pedenn war ar profoù
	Dazgwerzad ar C'hevuniañ	S. 23 (22), 5
	Pe : 1 Yn 4, 16
	Pedenn goude ar C'hevuniañ

	TREDE SUL, Sul Komz Doue
	Dazgwerzad digeriñ Kv. S 96 (95), 1, 6
	Kempedenn
	Lennadenn gentañ
	Salm 27 (26), 1. 4. 13-14
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 4, 23
	Aviel
	Pedenn war ar profoù
	Dazgwerzad ar C'hevuniañ	S. 34 (33), 6
	Pe : Kv. Yn, 8, 12
	Pedenn goude ar C'hevuniañ

	PEVARE SUL
	Dazgwerzad digeriñ Kv. S 106 (105), 47
	Kempedenn
	Lennadenn gentañ
	Salm 146 (145), 7. 8-9a. 9bc-10
	Eil lennadenn
	Lidyouadeg d'an Aviel : Alleluia ! Alleluia !	Mz 5, 12a
	Aviel
	Pedenn war ar profoù
	Dazgwerzad ar C'hevuniañ	Kv. S 31 (30), 17-18
	Pe : Mz 5, 3-4
	Pedenn goude ar C'hevuniañ

	5 vet SUL
	Dazgwerzad digeriñ Kv. S 95 (94), 6-7
	Kempedenn
	Kentañ lennadenn
	Salm 112 (111), 4-5. 6-7. 8a ha 9
	Eil lennadenn
	Lidyouadeg d'an Aviel : Alleluia ! Alleluia !	Yn 8, 12
	Aviel
	Pedenn war ar profoù
	Dazgwerzad ar C'hevuniañ	Kv. S 107 (106), 8-9
	Pe : Mz 5, 5-6
	Pedenn goude ar C'hevuniañ

	6 vet SUL
	Dazgwerzad digeriñ Kv. S 31 (30), 3-4
	Kempedenn
	Lennadenn gentañ
	Salm 119 (118), 1-2. 4-5. 17-18. 33-34
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 11, 25
	Aviel
	Pedenn war ar profoù
	Dazgwerzad ar C'hevuniañ	Kv. S. 78 (77), 29-30
	Pedenn goude ar C'hevuniañ

	7 vet SUL
	Dazgwerzad digeriñ S. 13 (12), 6
	Kempedenn
	Lennadenn gentañ
	Salm 103 (102), 1-2. 3-4. 8 ha 10. 12-13
	Eil lennadenn
	Lidyouadeg d'an Aviel : Alleluia ! Alleluia !	1 Yn 2, 5
	Aviel
	Pedenn war ar profoù
	Dazgwerzad ar C'hevuniañ	S. 9, 2-3
	Pe : Yn, 11, 27
	Pedenn goude ar C'hevuniañ

	8 vet SUL
	Dazgwerzad digeriñ Kv. S. 18 (17), 19-20
	Kempedenn
	Lennadenn gentañ
	Salm 62 (61), 2-3. 6-7. 8-9ab
	Eil lennadenn
	Lidyouadeg d'an Aviel : Alleluia ! Alleluia !	Hb 4, 12
	Aviel
	Pedenn war ar profoù
	Dazgwerzad ar C'hevuniañ	S. 13 (12), 6
	Pe : Mz 28, 20
	Pedenn goude ar C'hevuniañ

	9 vet SUL
	Dazgwerzad digeriñ Kv. S. 25 (24), 16. 18
	Kempedenn
	Lennadenn gentañ
	Salm 31 (30), 2-3a. 3bc- 4. 17 ha 25
	Eil lennadenn
	Lidyouadeg d'an Aviel : Alleluia ! Alleluia !	Yn 15, 5
	Aviel
	Pedenn war ar profoù
	Dazgwerzad ar C'hevuniañ	Kv. S. 17 (16), 6
	Pe : Mk 11, 23.24
	Pedenn goude ar C'hevuniañ

	10 vet SUL
	Dazgwerzad digeriñ Kv 27 (26), 1-2
	Kempedenn
	Lennadenn gentañ
	Salm 50 (49), 1 ha 8. 12-13. 14-15
	Eil lennadenn
	Lidyouadeg d'an Aviel : Alleluia ! Alleluia !	Lk 4, 18cd
	Aviel
	Pedenn war ar profoù
	Dazgwerzad ar C'hevuniañ 	S. 18 (17), 2-3
	Pe : 1Yn, 4, 16
	Pedenn goude ar C'hevuniañ

	11 vet SUL
	Dazgwerzad digeriñ Kv. S. 27 (26), 7.9
	Kempedenn
	Lennadenn gentañ
	Salm 100 (99), 2. 3. 5
	Eil lennadenn
	Lidyouadeg d'an Aviel : Alleluia ! Alleluia !	Mk 1, 15
	Aviel
	Pedenn war ar profoù
	Dazgwerzad ar C'hevuniañ	S. 27 (26), 4
	Pe : Yn 17, 11
	Pedenn goude ar C'hevuniañ

	12 vet SUL
	Dazgwerzad digeriñ Kv. S 28 (27), 8-9
	Kempedenn
	Lennadenn gentañ
	Salm 69 (68), 8-10, 14 ha 17, 33-35
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 15, 26b. 27a
	Aviel
	Pedenn war ar profoù
	Dazgwerzad ar C'hevuniañ	S 145 (144), 15
	Pe : Yn 10, 11-15
	Pedenn goude ar C'hevuniañ

	13 vet SUL
	Dazgwerzad digeriñ S. 47 (46), 2
	Kempedenn
	Lennadenn gentañ
	Salm 89 (88), 2-3, 16-17, 18-19
	Eil lennadenn
	Lidyouadeg d'an Aviel : Alleluia ! Alleluia !	1 Pêr 2, 9
	Aviel
	Pedenn war ar profoù
	Dazgwerzad ar C'hevuniañ	S. 103 (102), 1
	Pe : Kv. Y 17, 20-21
	Pedenn goude ar C'hevuniañ

	14 vet SUL
	Dazgwerzad digeriñ S. 48 (47), 10-11
	Kempedenn
	Lennadenn gentañ
	Salm 145 (144), 1-2, 8-9, 10-11, 13cd-14
	Eil lennadenn
	Lidyouadeg d'an Aviel : Alleluia ! Alleluia !	Mz 11, 25
	Aviel
	Pedenn war ar profoù
	Dazgwerzad ar C'hevuniañ	 S? 34 (33), 9
	Pe : Mz 11, 28
	Pedenn goude ar C'hevuniañ

	15 vet SUL
	Dazgwerzad digeriñ Kv. S 17 (16), 15
	Kempedenn
	Lennadenn gentañ
	Salm 65 (64), 10abcd. 10 e-11. 12-13. 14
	Eil lennadenn
	Lidyouadeg d'an Aviel : Alleluia ! Alleluia !
	Aviel
	Pedenn war ar profoù
	Dazgwerzad ar C'hevuniañ	Kv. S 84 (83), 5
	Pe : Yn 6, 57
	Pedenn goude ar C'hevuniañ

	16 vet SUL
	Dazgwerzad digeriñ S. 54 (53), 6.8
	Kempedenn
	Salm 86 (85), 5-6. 9-10. 15-16ab
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 11, 25
	Aviel
	Pedenn war ar profoù
	Dazgwerzad ar C'hevuniañ	S. 111 (110), 4-5
	Pe : Dsk, 3, 20
	Pedenn goude ar C'hevuniañ

	17 vet SUL
	Dazgwerzad digeriñ S. 68 (67), 6-7. 36
	Kempedenn
	Lennadenn gentañ
	Salm 119 (118), 57 ha 72. 76-77. 127-128. 129-130
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 11, 25
	Aviel
	Pedenn war ar profoù
	Dazgwerzad ar C'hevuniañ	S. 103 (102), 2
	Pe : Mz 5, 7-8
	Pedenn goude ar C'hevuniañ

	18 vet SUL
	Dazgwerzad digeriñ S. 70 (69), 2.6
	Kempedenn
	Lennadenn gentañ
	Salm 145 (144), 8-9. 15-16. 17-18
	Eil lennadenn
	Lidyouadeg d'an Aviel : Alleluia ! Alleluia !	Mz 4, 4b
	Aviel
	Pedenn war ar profoù
	Dazgwerzad ar C'hevuniañ	Fur 16, 20
	Pe : Yn 6, 35
	Pedenn goude ar C'hevuniañ

	19 vet SUL
	Dazgwerzad digeriñ S. 74 (73), 20.19.22.23
	Kempedenn
	Lennadenn gentañ
	Salm 85 (84), 9ab-10. 11-12. 13-14
	Eil lennadenn
	Lidyouadeg d'an Aviel : Alleluia ! Alleluia !	S 130 (129), 5
	Aviel
	Pedenn war ar profoù
	Dazgwerzad ar C'hevuniañ	Kv. S 147 (146-147), 12. 14
	Pe : Kv. Yn 6, 51
	Pedenn goude ar C'hevuniañ

	20 vet SUL
	Dazgwerzad digeriñ S. 84 (83), 10-11
	Kempedenn
	Lennadenn gentañ
	Salm 67 (66), 2-3. 5. 6 ha 8
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 4, 23
	Aviel
	Pedenn war ar profoù
	Dazgwerzad ar C'hevuniañ	Kv. S 130 (129), 7
	Pe : Yn 6, 51-52
	Pedenn goude ar C'hevuniañ

	21 añ SUL
	Dazgwerzad digeriñ Kv. S 86 (85), 1-3
	Kempedenn
	Lennadenn gentañ
	Salm 138 (137), 1-2a. 2bc-3. 6 ha 8bc
	Eil lennadenn
	Lidyouadeg d'an Aviel : Alleluia ! Alleluia !	Mz. 16, 18
	Aviel
	Pedenn war ar profoù
	Dazgwerzad ar C'hevuniañ	Kv. S 104 (103), 13-15
	Pe : Kv. Yn 6, 54
	Pedenn goude ar C'hevuniañ

	22 vet SUL
	Dazgwerzad digeriñ Kv. S. 86 (85), 3. 5
	Kempedenn
	Lennadenn gentañ
	Salm 63 (62), 2. 3-4. 5-6. 8-9
	Eil lennadenn
	Lidyouadeg d'an Aviel : Alleluia ! Alleluia !	Kv. Ef. 1, 17-18
	Aviel
	Pedenn war ar profoù
	Dazgwerzad ar C'hevuniañ	S. 31 (30), 20
	Pe : Mz. 5, 9-10
	Pedenn goude ar C'hevuniañ

	23 de SUL
	Dazgwerzad digeriñ S. 119 (118), 137. 124
	Kempedenn
	Lennadenn gentañ
	Salm 95 (94), 1-2. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Kor. 5, 19
	Aviel
	Pedenn war ar profoù
	Dazgwerzad ar C'hevuniañ	Kv. S 42 (41), 2-3
	Pe : Kv. Yn. 8, 12
	Pedenn goude ar C'hevuniañ

	24 re SUL
	Dazgwerzad digeriñ Kv. Si 36, 18
	Kempedenn
	Lennadenn gentañ
	Salm 103 (102), 1-2. 3-4. 9-10. 11-12
	Eil lennadenn
	Lidyouadeg d'an Aviel : Alleluia ! Alleluia !	 Kv. Yn 13, 34
	Aviel
	Pedenn war ar profoù
	Dazgwerzad ar C'hevuniañ	Kv. S 36 (35), 8
	Pe : Kv. 1Kor 10, 16
	Pedenn goude ar C'hevuniañ

	25 vet SUL
	Dazgwerzad digeriñ
	Kempedenn
	Lennadenn gentañ
	Salm 145 (144), 2-3. 8-9. 17-18
	Eil lennadenn
	Lidyouadeg d'an Aviel : Alleluia ! Alleluia !	Kv. Ob 16, 14b
	Aviel
	Pedenn war ar profoù
	Dazgwerzad ar C'hevuniañ	S 119 (118), 4-5
	Pe : Yn 10, 14
	Pedenn goude ar C'hevuniañ

	26 vet SUL
	Dazgwerzad digeriñ Kv. Dn 3, 31.29.30.43.42
	Kempedenn
	Lennadenn gentañ
	Salm 25 (24), 4bc-5. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 10, 27
	Aviel
	Pedenn war ar profoù
	Dazgwerzad ar C'hevuniañ	Kv. S 119 (118), 49-50
	Pe : 1 Yn 3, 16
	Pedenn goude ar C'hevuniañ

	27 vet SUL
	Dazgwerzad digeriñ Est. 4, 17
	Kempedenn
	Lennadenn gentañ
	Salm 80 (79), 9 ha 12. 13-14. 15-16. 19-20
	Eil lennadenn
	Lidyouadeg d'an Aviel : Alleluia ! Alleluia !	 Kv. Yn 15, 16
	Aviel
	Pedenn war ar profoù
	Dazgwerzad ar C'hevuniañ	 Klm 3, 25
	Pe : 1 Kor 10, 17
	Pedenn goude ar C'hevuniañ

	28 vet SUL
	Dazgwerzad digeriñ S. 130 (129), 3-4
	Kempedenn
	Lennadenn gentañ
	Salm 23 (22), 1-3a. 3b-4. 5, 6
	Eil lennadenn
	Lidyouadeg d'an Aviel : Alleluia ! Alleluia !	Kv. Ef 1, 17-18
	Aviel
	Pedenn war ar profoù
	Dazgwerzad ar C'hevuniañ	Kv. S 34 (33), 11
	Pe : Kv. 1Yn 3, 2
	Pedenn goude ar C'hevuniañ

	29 vet SUL
	Dazgwerzad digeriñ S. 17 (16), 6-8
	Kempedenn
	Lennadenn gentañ
	Salm 96 (95), 1 ha 3. 4-5. 7-8. 9-10a ha c
	Eil lennadenn
	Lidyouadeg d'an Aviel : Alleluia ! Alleluia !	Fil 2, 15d. 16a
	Aviel
	Pedenn war ar profoù
	Dazgwerzad ar C'hevuniañ	Kv. S 33 (32), 18-19
	Pe : Mk 10, 45
	Pedenn goude ar C'hevuniañ

	30 vet SUL
	Dazgwerzad digeriñ Kv. S 105 (104), 3-4
	Kempedenn
	Lennadenn gentañ
	Salm 18 (17), 2-3a. 3bc-4. 47 ha 51ab
	Eil lennadenn
	Lidyouadeg d'an Aviel : Alleluia ! Alleluia !	Yn 14, 23
	Aviel
	Pedenn war ar profoù
	Dazgwerzad ar C'hevuniañ	 Kv. S 20 (19), 6
	Pe : Kv. Ef 5, 2
	Pedenn goude ar C'hevuniañ

	31 añ SUL
	Dazgwerzad digeriñ Kv. S 38 (37), 22-23
	Kempedenn
	Lennadenn gentañ
	Salm 131 (130), 1. 2. 3
	Eil lennadenn
	Lidyouadeg d'an Aviel : Alleluia ! Alleluia !	Kv. Mz. 23, 9-10
	Aviel
	Pedenn war ar profoù
	Dazgwerzad ar C'hevuniañ	Kv. S 16 (15), 11
	Pe : Kv. Yn 6, 57
	Pedenn goude ar C'hevuniañ

	32 vet SUL
	Dazgwerzad digeriñ Kv. S 88 (87), 2-3
	Kempedenn
	Lennadenn gentañ
	Salm 63 (62), 2. 3-4. 5-6. 7-8
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 24, 42- 44
	Aviel
	Pedenn war ar profoù
	Dazgwerzad ar C'hevuniañ	Kv. S23 (22), 1-2
	Pe : Kv. Lk. 24, 35
	Pedenn goude ar C'hevuniañ

	33 vet SUL
	Dazgwerzad digeriñ Kv. Yrm 29, 11, 12, 14
	Kempedenn
	Lennadenn gentañ
	Salm 128 (127), 1-2. 3. 4-5
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 15, 4a. 5b
	Aviel
	Pedenn war ar profoù
	Dazgwerzad ar C'hevuniañ	Kv. S73 (72), 28
	Pedenn goude ar C'hevuniañ

	34 re SUL : AR C'HRIST ROUE AN HOLLVED
	Dazgwerzad digeriñ Kv. Dsk 5, 12 ; 1-6
	Kempedenn
	Lennadenn gentañ
	Salm 23 (22), 1-2a, 2b-3, 5-6
	Eil lennadenn
	Lidyouadeg d'an Aviel : Alleluia ! Alleluia !	Kv. Mk 11, 10
	Aviel
	Pedenn war ar profoù
	Kentlavar. Jezuz Krist Roue an Hollved
	Dazgwerzad ar C'hevuniañ	 S. 29 (28), 10-11
	Pedenn goude ar C'hevuniañ


	GOUELIOÙ MEUR HON AOTROU A
	AN DREINDED SANTEL
	Dazgwerzad digeriñ
	Kempedenn
	Lennadenn gentañ
	Lidkan Dn 3, 52-57
	Eil lennadenn
	Lidyouadeg d'an Aviel : Alleluia ! Alleluia !	Kv. Dsk 1, 8
	Aviel
	Pedenn war ar profoù
	Kentlavar. Kevrin an Dreinded Santel
	Dazgwerzad ar C'hevuniañ	Gal 4, 6
	Pedenn goude ar C'hevuniañ

	AR GEVRINENN SANTEL
	Dazgwerzad digeriñ Kv. S. 81 (80), 17
	Kempedenn
	Lennadenn gentañ
	Salm 147, 12-13. 14-15. 19-20
	Eil lennadenn
	Kemalenn
	Lidyouadeg d'an Aviel : Alleluia ! Alleluia !	Yn 6, 51
	Aviel
	Pedenn war ar profoù
	Dazgwerzad ar C'hevuniañ 	Kv. Yn 6, 57
	Pedenn goude ar C'hevuniañ

	KALON SAKR JEZUZ
	Dazgwerzad digeriñ S. 33 (32), 11. 19
	Kempedenn
	Lennadenn gentañ
	Salm 103 (102), 1-2. 3-4. 6-7. 8 ha 10
	Eil lennadenn
	Lidyouadeg d'an Aviel : Alleluia ! Alleluia !	Mz. 11, 29
	Pedenn war ar profoù
	Kentlavar. Karantez dreist-muzul hon Aotrou
	Dazgwerzad ar C'hevuniañ	Kv. Yn 7, 37-38
	Pe : Yn 19, 34
	Pedenn goude ar C'hevuniañ


	AMZER E-PAD AR BLOAZ B
	EIL SUL
	Dazgwerzad digeriñ Kv. S 66 (65), 4
	Kempedenn
	Lennadenn gentañ
	Salm 40 (39), 2 ha 4ab. 7-8a. 8b-9. 10
	Eil lennadenn
	Lidyouadeg d'an Aviel : Alleluia ! Alleluia !	Kv. Yn, 1, 14.17
	Aviel
	Pedenn war ar profoù
	Dazgwerzad ar C'hevuniañ	Kv. S 23 (22), 5
	Pe : 1 Yn 4, 16
	Pedenn goude ar C'hevuniañ

	TREDE SUL, SUL Komz Doue
	Dazgwerzad digeriñ Kv. S 96 (95), 1, 6
	Kempedenn
	Lennadenn gentañ
	Salm 25 (24), 4bc-5ab. 6-7bc. 8-9
	Eil lennadenn
	Lidyouadeg d'an Aviel : Alleluia ! Alleluia !	Mk 1, 15
	Aviel
	Pedenn war ar profoù
	Dazgwerzad ar C'hevuniañ	S. 34 (33), 6
	Pe : Kv. Yn, 8, 12
	Pedenn goude ar C'hevuniañ

	PEVARE SUL
	Dazgwerzad digeriñ S. 106 (105), 47
	Kempedenn
	Lennadenn gentañ
	Salm 95 (94), 1-2. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Mz 4, 16
	Aviel
	Pedenn war ar profoù
	Dazgwerzad ar C'hevuniañ	 Kv. S 31 (30), 17-18
	Pe : Mz 5, 3-4
	Pedenn goude ar C'hevuniañ

	5 vet SUL
	Dazgwerzad digeriñ Kv. S 95 (94), 6-7
	Kempedenn
	Lennadenn gentañ
	Salm 147 (146), 1-2. 3-4. 5-6
	Eil lennadenn
	Lidyouadeg d'an Aviel : Alleluia ! Alleluia !	Mz 8, 17
	Aviel
	Pedenn war ar profoù
	Dazgwerzad ar C'hevuniañ	 Kv. S. 107 (106), 8-9
	Pe : Mz 5, 5-6
	Pedenn goude ar C'hevuniañ

	6 vet SUL
	Dazgwerzad digeriñ Kv S. 31 (30), 3-4
	Kempedenn
	Lennadenn gentañ
	Salm 32 (31), 1-2. 5. 11.
	Eil lennadenn
	Lidyouadeg d'an Aviel : Alleluia ! Alleluia !	 Lk 7, 16
	Aviel
	Pedenn war ar profoù
	Dazgwerzad ar C'hevuniañ	Kv. S 78 (77), 29-30
	Pe : Yn 3, 16
	Pedenn goude ar C'hevuniañ

	7 vet SUL
	Dazgwerzad digeriñ S. 13 (12), 6
	Kempedenn
	Lennadenn gentañ
	Salm 41 (40), 2-3. 4-5. 13-14
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 4, 18
	Aviel
	Pedenn war ar profoù
	Dazgwerzad ar C'hevuniañ	S. 9, 2-3
	Pe : Yn, 11, 27
	Pedenn goude ar C'hevuniañ

	8 vet SUL
	Dazgwerzad digeriñ Kv. S 18 (17), 19-20
	Kempedenn
	Lennadenn gentañ
	Salm 103 (102), 1-2. 3-4. 8 ha 10. 12-13
	Eil lennadenn
	Lidyouadeg d'an Aviel : Alleluia ! Alleluia !	Jk 1, 18
	Aviel
	Pedenn war ar profoù
	Dazgwerzad ar C'hevuniañ	Kv. S 13 (12), 6
	Pe : Mz 28, 20
	Pedenn goude ar C'hevuniañ

	9 vet SUL
	Dazgwerzad digeriñ S. 25 (24), 16. 18
	Kempedenn
	Lennadenn gentañ
	Salm 81 (80), 3-4. 5-6ab. 6c-8a. 10-11
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 17, 17b. a
	Aviel
	Pedenn war ar profoù
	Dazgwerzad ar C'hevuniañ	Kv. S 17 (16), 6
	Pe : Mk 11, 23.24
	Pedenn goude ar C'hevuniañ

	10 vet SUL
	Dazgwerzad digeriñ Kv. S 27 (26), 1-2
	Kempedenn
	Lennadenn gentañ
	Salm 130 (129), 1-2. 3-4ab. 4c-6. 7-8
	Eil lennadenn
	Lidyouadeg d'an Aviel : Alleluia ! Alleluia !	Kv.Yn 12, 31b-32
	Aviel
	Pedenn war ar profoù
	Dazgwerzad ar C'hevuniañ 	S. 18 (17), 2-3
	Pe : 1Yn, 4, 16
	Pedenn goude ar C'hevuniañ

	11 vet SUL
	Dazgwerzad digeriñ Kv. S. 27 (26), 7.9
	Kempedenn
	Lennadenn gentañ
	Salm 92 (91), 2-3. 13-14. 15-16
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 13, 4. 23
	Aviel
	Pedenn war ar profoù
	Dazgwerzad ar C'hevuniañ	S. 27 (26), 4
	Pe : Yn 17, 11
	Pedenn goude ar C'hevuniañ

	12 vet SUL
	Dazgwerzad digeriñ S. 28 (27), 8-9
	Kempedenn
	Lennadenn gentañ
	Salm 107 (106), 23-24. 25-26. 28-29. 30-31
	Eil lennadenn.
	Lidyouadeg d'an Aviel : Alleluia ! Alleluia !	Lk 7, 16
	Aviel
	Pedenn war ar profoù
	Dazgwerzad ar C'hevuniañ	S 145 (144), 15
	Pe : Yn 10, 11-15
	Pedenn goude ar C'hevuniañ

	13 vet SUL
	Dazgwerzad digeriñ S. 47 (46), 2
	Kempedenn
	Lennadenn gentañ
	Salm 30 (29), 2 ha 4. 5-6. 11 ha 12a ha 13b
	Eil lennadenn
	Lidyouadeg d'an Aviel : Alleluia ! Alleluia !	Kv. 2Tim. 1, 10
	Aviel
	Pedenn war ar profoù
	Dazgwerzad ar C'hevuniañ	S. 103 (102), 1
	Pe : Kv. Yn 17, 20-21
	Pedenn goude ar C'hevuniañ

	14 vet SUL
	Dazgwerzad digeriñ Kv. S 48 (47), 10-11
	Kempedenn
	Lennadenn gentañ
	Salm 123 (122), 1-2a. 2bcd. 3-4
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 4, 18
	Aviel
	Pedenn war ar profoù
	Dazgwerzad ar C'hevuniañ	 S. 34 (33), 9
	Pe : Mz 11, 28
	Pedenn goude ar C'hevuniañ

	15 vet SUL
	Dazgwerzad digeriñ Kv. S. 17 (16), 15
	Kempedenn
	Lennadenn gentañ
	Salm 85 (84), 9ab-10. 11-12. 13-14
	Eil lennadenn
	Lidyouadeg d'an Aviel : Alleluia ! Alleluia !	Kv. Ef 1, 17-18
	Aviel
	Pedenn war ar profoù
	Dazgwerzad ar C'hevuniañ	Kv. S 84 (83), 5
	Pe : Yn 6, 57
	Pedenn goude ar C'hevuniañ

	16 vet SUL
	Dazgwerzad digeriñ S. 54 (53), 6.8
	Kempedenn
	Lennadenn gentañ
	Salm 23 (22), 1-3. 4. 5. 6
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 10, 27
	Aviel
	Pedenn war ar profoù
	Dazgwerzad ar C'hevuniañ	S. 111 (110), 4-5
	Pe : Dsk, 3, 20
	Pedenn goude ar C'hevuniañ

	17 vet SUL
	Dazgwerzad digeriñ Kv. S. 68 (67), 6-7. 36
	Kempedenn
	Lennadenn gentañ
	Salm 145 (144), 10-11. 15-16. 17-18
	Eil lennadenn
	Lidyouadeg d'an Aviel : Alleluia ! Alleluia !	Lk 7, 16
	Aviel
	Pedenn war ar profoù
	Dazgwerzad ar C'hevuniañ	S. 103 (102), 2
	Pe : Mz 5, 7-8
	Pedenn goude ar C'hevuniañ

	18 vet SUL
	Dazgwerzad digeriñ S. 70 (69), 2.6
	Kempedenn
	Lennadenn gentañ
	Salm 78 (77), 3 ha 4bc. 23-24. 25 ha 54
	Eil lennadenn
	Lidyouadeg d'an Aviel : Alleluia ! Alleluia !	Mz 4, 4b
	Aviel
	Pedenn war ar profoù
	Dazgwerzad ar C'hevuniañ	Fur 16, 20
	Pe : Yn 6, 35
	Pedenn goude ar C'hevuniañ

	19 vet SUL
	Dazgwerzad digeriñ Kv. S. 74 (73), 20.19.22.23
	Kempedenn
	Lennadenn gentañ
	Salm 34 (33), 2-3. 4-5. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Yn 6, 51
	Aviel
	Pedenn war ar profoù
	Dazgwerzad ar C'hevuniañ	Kv. S 147 (146-147), 12. 14
	Pe : Yn 6, 51
	Pedenn goude ar C'hevuniañ

	20 vet SUL
	Dazgwerzad digeriñ S. 84 (83), 10-11
	Kempedenn
	Lennadenn gentañ
	Salm 34 (33), 2-3. 10-11. 12-13. 14-15
	Eil lennadenn
	Lidyouadeg d'an Aviel : Alleluia ! Alleluia !.	Yn 6, 56
	Aviel
	Pedenn war ar profoù
	Dazgwerzad ar C'hevuniañ	Kv. S. 130 (129), 7
	Pe : Yn 6, 51-52
	Pedenn goude ar C'hevuniañ

	21 añ SUL
	Dazgwerzad digeriñ Kv. S 86 (85), 1-3
	Kempedenn
	Lennadenn gentañ
	Salm 34 (33), 2-3. 16-17. 18-19. 20-21. 22-23
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 6, 63c. 68c
	Aviel
	Pedenn war ar profoù
	Dazgwerzad ar C'hevuniañ	Kv. S 104 (103), 13-15
	Pe : Kv. Yn 6, 54
	Pedenn goude ar C'hevuniañ

	22 vet SUL
	Dazgwerzad digeriñ S. 86 (85), 3. 5
	Kempedenn
	Lennadenn gentañ
	Salm 15 (14) 2-3a. 3cd-4ab. 5
	Eil lennadenn
	Lidyouadeg d'an Aviel : Alleluia ! Alleluia !	Jk 1, 18
	Aviel
	Pedenn war ar profoù
	Dazgwerzad ar C'hevuniañ	S. 31 (30), 20
	Pe : Mz. 5, 9-10
	Pedenn goude ar C'hevuniañ

	23 de SUL
	Dazgwerzad digeriñ S. 119 (118), 137. 124
	Kempedenn
	Lennadenn gentañ
	Salm 146 (145), 7. 8-9a. 9bc-10
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 4, 23
	Aviel
	Pedenn war ar profoù
	Dazgwerzad ar C'hevuniañ	Kv. S. 42 (41), 2-3
	Pe : Kv. Yn. 8, 12
	Pedenn goude ar C'hevuniañ

	24 re SUL
	Dazgwerzad digeriñ Kv. Si 36, 18
	Kempedenn
	Lennadenn gentañ
	Salm 116 (114), 1-2. 3-4. 5-6. 8-9
	Eil lennadenn
	Lidyouadeg d'an Aviel : Alleluia ! Alleluia !	Gal 6, 14
	Aviel
	Pedenn war ar profoù
	Dazgwerzad ar C'hevuniañ	Kv. S. 36 (35), 8
	Pe : Kv. 1 Kor 10, 16
	Pedenn goude ar C'hevuniañ

	25 vet SUL
	Dazgwerzad digeriñ
	Kempedenn
	Lennadenn gentañ
	Salm 54 (53), 3-4. 5. 6 ha 8
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Ts 2, 14
	Aviel
	Pedenn war ar profoù
	Dazgwerzad ar C'hevuniañ	S 119 (118), 4-5
	Pe : Yn 10, 14
	Pedenn goude ar C'hevuniañ

	26 vet SUL
	Dazgwerzad digeriñ Kv. Dn 3, 31.29.30.43.42
	Kempedenn
	Lennadenn gentañ
	Salm 19 (18), 8. 10. 12-13. 14
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 17, 17b. a
	Aviel
	Pedenn war ar profoù
	Dazgwerzad ar C'hevuniañ	Kv. S. 119 (118), 49-50
	Pe : 1 Yn 3, 16
	Pedenn goude ar C'hevuniañ

	27 vet SUL
	Dazgwerzad digeriñ Kv. Est. 4, 17
	Kempedenn
	Lennadenn gentañ
	Salm 128 (127), 1-2. 3. 4-5
	Eil lennadenn
	Lidyouadeg d'an Aviel : Alleluia ! Alleluia !	1 Yn 4, 12
	Aviel
	Pedenn war ar profoù
	Dazgwerzad ar C'hevuniañ	 Klm 3, 25
	Pe : Kv. 1 Kor 10, 17
	Pedenn goude ar C'hevuniañ

	28 vet SUL
	Dazgwerzad digeriñ S. 130 (129), 3-4
	Kempedenn
	Lennadenn gentañ
	Salm 90 (89), 12-13. 14-15. 16-17
	Eil lennadenn
	Lidyouadeg d'an Aviel : Alleluia ! Alleluia !	Mz 5, 3
	Aviel
	Pedenn war ar profoù
	Dazgwerzad ar C'hevuniañ	Kv. S. 34 (33), 11
	Pe : Kv. 1 Yn 3, 2
	Pedenn goude ar C'hevuniañ

	29 vet SUL
	Dazgwerzad digeriñ Kv. S. 17 (16), 6-8
	Kempedenn
	Lennadenn gentañ
	Salm 33 (32), 4-5. 18-19. 20 ha 22
	Eil lennadenn
	Lidyouadeg d'an Aviel : Alleluia ! Alleluia !	Kv. Mk 10, 45
	Aviel
	Pedenn war ar profoù
	Dazgwerzad ar C'hevuniañ	Kv. S. 33 (32), 18-19
	Pe : Mk 10, 45
	Pedenn goude ar C'hevuniañ

	30 vet SUL
	Dazgwerzad digeriñ Kv. S 105 (104), 3-4
	Kempedenn
	Lennadenn gentañ
	Salm 126 (125), 1-2ab. 2cd-3. 4-5. 6
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Tm 1, 10
	Aviel
	Pedenn war ar profoù
	Dazgwerzad ar C'hevuniañ	Kv. S 20 (19), 6
	Pe : Kv. Ef 5, 2
	Pedenn goude ar C'hevuniañ

	31 añ SUL
	Dazgwerzad digeriñ S. 38 (37), 22-23
	Kempedenn
	Lennadenn gentañ
	Salm 18 (17), 2-3. 4-5. 47 ha 51
	Eil lennadenn
	Lidyouadeg d'an Aviel : Alleluia ! Alleluia !	Yn 14, 23
	Aviel
	Pedenn war ar profoù
	Dazgwerzad ar C'hevuniañ	Kv. S. 16 (15), 11
	Pe : Kv. Yn 6, 57
	Pedenn goude ar C'hevuniañ

	32 vet SUL
	Dazgwerzad digeriñ Kv. S. 88 (87), 2-3
	Kempedenn
	Lennadenn gentañ
	Salm 146 (145), 7. 8-9a. 9bc-10
	Eil lennadenn
	Lidyouadeg d'an Aviel : Alleluia ! Alleluia !	Mz 5, 3
	Aviel
	Pedenn war ar profoù
	Dazgwerzad ar C'hevuniañ	Kv. S. 23 (22), 1-2
	Pe : Kv. Lk. 24, 35
	Pedenn goude ar C'hevuniañ

	33 de SUL
	Dazgwerzad digeriñ Kv. Yrm 29, 11, 12, 14
	Kempedenn
	Lennadenn gentañ
	Salm 16 (15), 5 ha 8. 9-10. 11
	Eil lennadenn
	Lidyouadeg d'an Aviel : Alleluia ! Alleluia !	Lk 21, 36
	Aviel
	Pedenn war ar profoù
	Dazgwerzad ar C'hevuniañ	 Kv. S. 73 (72), 28
	Pe : Kv. Mk 11, 23-24
	Pedenn goude ar C'hevuniañ

	34 re SUL : AR C'HRIST ROUE AN HOLLVED
	Dazgwerzad digeriñ Kv. Dsk 5, 12 ; 1-6
	Kempedenn
	Lennadenn gentañ
	Salm 93 (92), 1ab. 1c-2. 5
	Eil lennadenn
	Lidyouadeg d'an Aviel : Alleluia ! Alleluia !	Kv. Mk 11, 9. 10
	Aviel
	Pedenn war ar profoù
	Kentlavar Jezuz Krist Roue an Hollved
	Dazgwerzad ar C'hevuniañ	 S. 29 (28), 10-11
	Pedenn goude ar C'hevuniañ


	GOUELIOÙ MEUR HON AOTROU B
	AN DREINDED SANTEL
	Dazgwerzad digeriñ
	Kempedenn
	Lennadenn gentañ
	Salm 33 (32), 4-5. 6 ha 9. 20 ha 22
	Eil lennadenn
	Lidyouadeg d'an Aviel : Alleluia ! Alleluia !	Kv. Dsk 1, 8
	Aviel
	Pedenn war ar profoù
	Kentlavar Kevrin an Dreinded Santel
	Dazgwerzad ar C'hevuniañ	Gal 4, 6
	Pedenn goude ar C'hevuniañ

	AR GEVRINENN SANTEL
	Dazgwerzad digeriñ Kv. S. 81 (80), 17
	Kempedenn
	Lennadenn gentañ
	Salm 116 (115), 12-13. 15 ha 16bc. 17-18
	Eil lennadenn
	Kemalenn
	Lidyouadeg d'an Aviel : Alleluia ! Alleluia !	Yn 6, 51
	Aviel
	Pedenn war ar profoù
	Dazgwerzad ar C'hevuniañ 	Kv. Yn 6, 57
	Pedenn goude ar C'hevuniañ

	KALON SAKR JEZUZ
	Dazgwerzad digeriñ S. 33 (32), 11. 19
	Kempedenn
	Lennadenn gentañ
	Lidkan Iz 12, 2-3. 4bcd. 5-6
	Eil lennadenn
	Lidyouadeg d'an Aviel : Alleluia ! Alleluia !	Mz. 11, 29
	Pe : 1 Yn 4, 10
	Aviel
	Pedenn war ar profoù
	Kentlavar. Karantez dreist-muzul hon Aotrou
	Dazgwerzad ar C'hevuniañ	Yn 7, 37-38
	Pe : Yn 19, 34
	Pedenn goude ar C'hevuniañ


	AMZER E-PAD AR BLOAZ K
	EIL SUL
	Dazgwerzad digeriñ Kv. S. 66 (65), 4
	Kempedenn
	Lennadenn gentañ
	Salm 96 (95), 1-2a. 2b-3. 7-8a. 9-10a ha c
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Ts 2, 14
	Aviel
	Pedenn war ar profoù
	Dazgwerzad ar C'hevuniañ	Kv. S 23 (22), 5
	Pe : 1 Yn 4, 16
	Pedenn goude ar C'hevuniañ

	TREDE SUL, Sul Komz Doue
	Dazgwerzad digeriñ Kv. S 96 (95), 1, 6
	Kempedenn
	Lennadenn gentañ
	Salm 19 (18), 8. 9. 10. 15
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 4, 18
	Aviel
	Pedenn war ar profoù
	Dazgwerzad ar C'hevuniañ	S. 34 (33), 6
	Pe : Kv. Yn, 8, 12
	Pedenn goude ar C'hevuniañ

	PEVARE SUL
	Dazgwerzad digeriñ S. 106 (105), 47
	Kempedenn
	Lennadenn gentañ
	Salm 71 (70), 1-2. 3-4a. 5-6ab. 15ab ha 17
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 4, 18
	Aviel
	Pedenn war ar profoù
	Dazgwerzad ar C'hevuniañ	Kv. S 31 (30), 17-18
	Pe : Mz 5, 3-4
	Pedenn goude ar C'hevuniañ

	5 vet SUL
	Dazgwerzad digeriñ Kv. S 95 (94), 6-7
	Kempedenn
	Lennadenn gentañ
	Salm 138 (137), 1-2a. 2bc-3. 4-5. 7c-8
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 4, 19
	Aviel
	Pedenn war ar profoù
	Dazgwerzad ar C'hevuniañ	 Kv. S 107 (106), 8-9
	Pe : Mz 5, 5-6
	Pedenn goude ar C'hevuniañ

	6 vet SUL
	Dazgwerzad digeriñ Kv. S 31 (30), 3-4
	Kempedenn
	Lennadenn gentañ
	Salm 1, 1-2. 3. 4 ha 6
	Eil lennadenn
	Lidyouadeg d'an Aviel : Alleluia ! Alleluia !	Kv. Lk. 6, 23ab
	Aviel
	Pedenn war ar profoù
	Dazgwerzad ar C'hevuniañ	Kv. S. 78 (77), 29-30
	Pedenn goude ar C'hevuniañ

	7 vet SUL
	Dazgwerzad digeriñ S. 13 (12), 6
	Kempedenn
	Lennadenn gentañ
	Salm 103 (102), 1-2. 3-4. 8 ha 10. 12-13
	Eil lennadenn
	Lidyouadeg d'an Aviel : Alleluia ! Alleluia !	Yn 13, 34
	Aviel
	Pedenn war ar profoù
	Dazgwerzad ar C'hevuniañ	S. 9, 2-3
	Pe : Yn, 11, 27
	Pedenn goude ar C'hevuniañ

	8 vet SUL
	Dazgwerzad digeriñ Kv. S 18 (17), 19-20
	Kempedenn
	Lennadenn gentañ
	Salm 92 (91), 2-3. 13-14. 15-16
	Eil lennadenn
	Lidyouadeg d'an Aviel : Alleluia ! Alleluia !	Kv. Flp 2, 15d-16a
	Aviel
	Pedenn war ar profoù
	Dazgwerzad ar C'hevuniañ	Kv. S 13 (12), 6
	Pe : Mz 28, 20
	Pedenn goude ar C'hevuniañ

	9 vet SUL
	Dazgwerzad digeriñ Kv. S 25 (24), 16. 18
	Kempedenn
	Lennadenn gentañ
	Salm 117 (116), 1. 2
	Eil lennadenn
	Lidyouadeg d'an Aviel : Alleluia ! Alleluia !	Yn 3, 16
	Aviel
	Pedenn war ar profoù
	Dazgwerzad ar C'hevuniañ	Kv. S 17 (16), 6
	Pe : Mk 11, 23.24
	Pedenn goude ar C'hevuniañ

	10 vet SUL
	Dazgwerzad digeriñ Kv. S 27 (26), 1-2
	Kempedenn
	Lennadenn gentañ
	Salm 30 (29), 2 ha 4. 5-6. 11 ha 12a ha 13b
	Eil lennadenn
	Lidyouadeg d'an Aviel : Alleluia ! Alleluia !	Lk 7, 16
	Aviel
	Pedenn war ar profoù
	Dazgwerzad ar C'hevuniañ 	S. 18 (17), 2-3
	Pe : 1Yn, 4, 16
	Pedenn goude ar C'hevuniañ

	11 vet SUL
	Dazgwerzad digeriñ Kv. S 27 (26), 7.9
	Kempedenn
	Lennadenn gentañ
	Salm 32 (31), 1-2. 5 ha 7. 10-11
	Eil lennadenn
	Lidyouadeg d'an Aviel : Alleluia ! Alleluia !	Kv. 1 Yn 4, 10b
	Aviel
	Pedenn war ar profoù
	Dazgwerzad ar C'hevuniañ	S. 27 (26), 4
	Pe : Yn 17, 11
	Pedenn goude ar C'hevuniañ

	12 vet SUL
	Dazgwerzad digeriñ Kv. S 28 (27), 8-9
	Kempedenn
	Lennadenn gentañ
	Salm 63 (62), 2abcd. 2e-4. 5-6. 8-9
	Eil lennadenn
	Lidyouadeg d'an Aviel : Alleluia ! Alleluia !	Yn 10, 27
	Aviel
	Pedenn war ar profoù
	Dazgwerzad ar C'hevuniañ	S 145 (144), 15
	Pe : Yn 10, 11-15
	Pedenn goude ar C'hevuniañ

	13 vet SUL
	Dazgwerzad digeriñ S. 47 (46), 2
	Kempedenn
	Lennadenn gentañ
	Salm 16 (15), 1-2a ha 5. 7-8. 9-10. 11
	Eil lennadenn
	Lidyouadeg d'an Aviel : Alleluia ! Alleluia !	Kv. 1 Sam 3, 9 ; Yn 6, 68c
	Aviel
	Pedenn war ar profoù
	Dazgwerzad ar C'hevuniañ	S. 103 (102), 1
	Pe : Kv. Yn 17, 20-21
	Pedenn goude ar C'hevuniañ

	14 vet SUL
	Dazgwerzad digeriñ Kv. S 48 (47), 10-11
	Kempedenn
	Lennadenn gentañ
	Salm 66 (65), 1-3a. 4-5. 6-7a. 16 ha 20
	Eil lennadenn
	Lidyouadeg d'an Aviel : Alleluia ! Alleluia !	Kol 3, 15a. 16a
	Aviel
	Pedenn war ar profoù
	Dazgwerzad ar C'hevuniañ	 S, 34 (33), 9
	Pe : Mz 11, 28
	Pedenn goude ar C'hevuniañ

	15 vet SUL
	Dazgwerzad digeriñ Kv. S 17 (16), 15
	Kempedenn
	Lennadenn gentañ
	Salm 69 (68), 14 ha 17. 30-31. 33-34. 36ab ha 37
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 6, 63c. 68c
	Aviel
	Pedenn war ar profoù
	Dazgwerzad ar C'hevuniañ	Kv. S 84 (83), 5
	Pe : Yn 6, 57
	Pedenn goude ar C'hevuniañ

	16 vet SUL
	Dazgwerzad digeriñ S. 54 (53), 6.8
	Kempedenn
	Lennadenn gentañ
	Salm 15 (14), 2-3ab. 3cd-4ab. 5
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 8, 15
	Aviel
	Pedenn war ar profoù
	Dazgwerzad ar C'hevuniañ	S. 111 (110), 4-5
	Pe : Dsk, 3, 20
	Pedenn goude ar C'hevuniañ

	17 vet SUL
	Dazgwerzad digeriñ Kv. S. 68 (67), 6-7. 36
	Kempedenn
	Lennadenn gentañ
	Salm 138 (137), 1-2a. 2bc-3. 6-7ab. 7c-8
	Eil lennadenn
	Lidyouadeg d'an Aviel : Alleluia ! Alleluia !	Rm 8, 15bc
	Aviel
	Pedenn war ar profoù
	Dazgwerzad ar C'hevuniañ	S. 103 (102), 2
	Pe : Mz 5, 7-8
	Pedenn goude ar C'hevuniañ

	18 vet SUL
	Dazgwerzad digeriñ S. 70 (69), 2.6
	Kempedenn
	Lennadenn gentañ
	Salm 90 (89), 3-4, 5-6, 12-13, 14 ha 17
	Eil lennadenn
	Lidyouadeg d'an Aviel : Alleluia ! Alleluia !	Mz. 5, 3
	Aviel
	Pedenn war ar profoù
	Dazgwerzad ar C'hevuniañ	Fur 16, 20
	Pe : Yn 6, 35
	Pedenn goude ar C'hevuniañ

	19 vet SUL
	Dazgwerzad digeriñ Kv. S 74 (73), 20.19.22.23
	Kempedenn
	Lennadenn gentañ
	Salm 33 (32), 1 ha 12. 18-19. 20 ha 22
	Eil lennadenn
	Lidyouadeg d'an Aviel : Alleluia ! Alleluia !	Mz 24, 42
	Aviel
	Pedenn war ar profoù
	Dazgwerzad ar C'hevuniañ	Kv. S 147 (146-147), 12. 14
	Pe : Yn 6, 51
	Pedenn goude ar C'hevuniañ

	20 vet SUL
	Dazgwerzad digeriñ S. 84 (83), 10-11
	Kempedenn
	Lennadenn gentañ
	Salm 40 (39), 2. 3. 4. 18
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 10, 27
	Aviel
	Pedenn war ar profoù
	Dazgwerzad ar C'hevuniañ	Kv. S 130 (129), 7
	Pe : Yn 6, 51-52
	Pedenn goude ar C'hevuniañ

	21 añ SUL
	Dazgwerzad digeriñ Kv. S 86 (85), 1-3
	Kempedenn
	Lennadenn gentañ
	Salm 117 (116), 1. 2
	Eil lennadenn
	Lidyouadeg d'an Aviel : Alleluia ! Alleluia !	Kv. Yn 14, 6
	Aviel
	Pedenn war ar profoù
	Dazgwerzad ar C'hevuniañ	Kv. S 104 (103), 13-15
	Pe : Kv. Yn 6, 54
	Pedenn goude ar C'hevuniañ

	22 vet SUL
	Dazgwerzad digeriñ Kv. S. 86 (85), 3. 5
	Kempedenn
	Lennadenn gentañ
	Salm 68 (67), 4-5ac. 6-7ab. 10-11
	Eil lennadenn
	Lidyouadeg d'an Aviel : Alleluia ! Alleluia !	Kv. Mz 11, 29ab
	Aviel
	Pedenn war ar profoù
	Dazgwerzad ar C'hevuniañ	S. 31 (30), 20
	Pe : Mz. 5, 9-10
	Pedenn goude ar C'hevuniañ

	23 de SUL
	Dazgwerzad digeriñ S. 119 (118), 137. 124
	Kempedenn
	Lennadenn gentañ
	Salm 90 (89), 3-4. 5-6. 12-13. 14 ha 17
	Eil lennadenn
	Lidyouadeg d'an Aviel : Alleluia ! Alleluia !	S 119 (118), 135
	Aviel
	Pedenn war ar profoù
	Dazgwerzad ar C'hevuniañ	Kv. S 42 (41), 2-3
	Pe : Kv. Yn 8, 12
	Pedenn goude ar C'hevuniañ

	24 re SUL
	Dazgwerzad digeriñ Kv. Si 36, 18
	Kempedenn
	Lennadenn gentañ
	Salm 51 (50), 3-4. 12-13. 17 ha 19
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Kor 5, 19
	Aviel
	Pedenn war ar profoù
	Dazgwerzad ar C'hevuniañ	Kv. S 36 (35), 8
	Pe : Kv. 1 Kor 10, 16
	Pedenn goude ar C'hevuniañ

	25 vet SUL
	Dazgwerzad digeriñ
	Kempedenn
	Lennadenn gentañ
	Salm 113 (112), 1-2. 4-6. 7-8
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Kor 8, 9
	Aviel
	Pedenn war ar profoù
	Dazgwerzad ar C'hevuniañ	S 119 (118), 4-5
	Pe : Yn 10, 14
	Pedenn goude ar C'hevuniañ

	26 vet SUL
	Dazgwerzad digeriñ Kv. Dn 3, 31.29.30.43.42
	Kempedenn
	Lennadenn gentañ
	Salm 146 (145), 7. 8-9a. 9bc-10
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Kor 8, 9
	Aviel
	Pedenn war ar profoù
	Dazgwerzad ar C'hevuniañ	Kv. S 119 (118), 49-50
	Pe : 1 Yn 3, 16
	Pedenn goude ar C'hevuniañ

	27 vet SUL
	Dazgwerzad digeriñ Est. 4, 17
	Kempedenn
	Lennadenn gentañ
	Salm 95 (94), 1-2. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Kv. 1 Pêr 1, 25
	Aviel
	Pedenn war ar profoù
	Dazgwerzad ar C'hevuniañ	 Klm 3, 25
	Pe : Kv. 1 Kor 10, 17
	Pedenn goude ar C'hevuniañ

	28 vet SUL
	Dazgwerzad digeriñ S. 130 (129), 3-4
	Kempedenn
	Lennadenn gentañ
	Salm 98 (97), 1. 2-3ab. 3cd-4
	Eil lennadenn
	Lidyouadeg d'an Aviel : Alleluia ! Alleluia !	1 Tes 5, 18
	Aviel
	Pedenn war ar profoù
	Dazgwerzad ar C'hevuniañ	Kv. S 34 (33), 11
	Pe : Kv. 1 Yn 3, 2
	Pedenn goude ar C'hevuniañ

	29 vet SUL
	Dazgwerzad digeriñ S. 17 (16), 6-8
	Kempedenn
	Lennadenn gentañ
	Salm 121 (120), 1-2. 3-4. 5-6. 7-8
	Eil lennadenn
	Lidyouadeg d'an Aviel : Alleluia ! Alleluia !	Kv. Hb 4, 12
	Aviel
	Pedenn war ar profoù
	Dazgwerzad ar C'hevuniañ	Kv. S 33 (32), 18-19
	Pe : Mk 10, 45
	Pedenn goude ar C'hevuniañ

	30 vet SUL
	Dazgwerzad digeriñ Kv. S 105 (104), 3-4
	Kempedenn
	Lennadenn gentañ
	Salm 34 (33), 2-3. 17-18. 19 ha 23
	Eil lennadenn
	Lidyouadeg d'an Aviel : Alleluia ! Alleluia !	Kv. 2 Kor 5, 19
	Aviel
	Pedenn war ar profoù
	Dazgwerzad ar C'hevuniañ	Kv. S 20 (19), 6
	Pe : Kv. Ef 5, 2
	Pedenn goude ar C'hevuniañ

	31 añ SUL
	Dazgwerzad digeriñ Kv. S 38 (37), 22-23
	Kempedenn
	Lennadenn gentañ
	Salm 145 (144), 1-2. 8-9. 10-11. 13cd-14
	Eil lennadenn
	Lidyouadeg d'an Aviel : Alleluia ! Alleluia !	Yn 3, 16
	Aviel
	Pedenn war ar profoù
	Dazgwerzad ar C'hevuniañ	Kv. S 16 (15), 11
	Pe : Kv. Yn 6, 57
	Pedenn goude ar C'hevuniañ

	32 vet SUL
	Dazgwerzad digeriñ Kv. S 88 (87), 2-3
	Kempedenn
	Lennadenn gentañ
	Salm 17 (16), 1. 5-6. 8b ha 15
	Eil lennadenn
	Lidyouadeg d'an Aviel : Alleluia ! Alleluia !	Kv. Dsk 1, 5a. 6b
	Aviel
	Pedenn war ar profoù
	Dazgwerzad ar C'hevuniañ	Kv.  S. 23 (22), 1-2
	Pe : Kv. Lk 24, 35
	Pedenn goude ar C'hevuniañ

	33 de SUL
	Dazgwerzad digeriñ Kv. Yrm 29, 11, 12, 14
	Kempedenn
	Lennadenn gentañ
	Salm 98 (97), 5-6. 7-8. 9
	Eil lennadenn
	Lidyouadeg d'an Aviel : Alleluia ! Alleluia !	Lk. 21, 28
	Aviel
	Pedenn war ar profoù
	Dazgwerzad ar C'hevuniañ	Kv. S 73 (72), 28
	Pe : Kv. Mk 11, 23-24
	Pedenn goude ar C'hevuniañ

	34 re SUL : AR C'HRIST ROUE AN HOLLVED
	Dazgwerzad digeriñ Kv. Dsk 5, 12 ; 1-6
	Kempedenn
	Lennadenn gentañ
	Salm 122 (121), 1-2. 3-4 5-6
	Eil lennadenn
	Lidyouadeg d'an Aviel : Alleluia ! Alleluia !	Kv. Mk 11, 9-10
	Aviel
	Pedenn war ar profoù
	Kentlavar. Jezuz Krist Roue an Hollved
	Dazgwerzad ar C'hevuniañ	 S. 29 (28), 10-11
	Pedenn goude ar C'hevuniañ


	GOUELIOÙ MEUR HON AOTROU K
	AN DREINDED SANTEL
	Dazgwerzad digeriñ
	Kempedenn
	Lennadenn gentañ
	Salm 8, 4-5. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !                           Kv. Dsk 1, 8
	Aviel
	Pedenn war ar profoù
	Kentlavar. Kevrin an Dreinded Santel
	Dazgwerzad ar C'hevuniañ	Gal 4, 6
	Pedenn goude ar C'hevuniañ

	AR GEVRINENN SANTEL
	Dazgwerzad digeriñ Kv. S. 81 (80), 17
	Kempedenn
	Lennadenn gentañ
	Salm 110 (109), 1-2. 3-4. 5-6
	Eil lennadenn
	Kemalenn
	Lidyouadeg d'an Aviel : Alleluia ! Alleluia !	Kv. Yn 6, 51
	Aviel
	Pedenn war ar profoù
	Dazgwerzad ar C'hevuniañ 	 Yn 6, 57
	Pedenn goude ar C'hevuniañ

	KALON-SAKR JEZUZ
	Dazgwerzad digeriñ S. 33 (32), 11. 19
	Kempedenn
	Pe :
	Lennadenn gentañ
	Salm 23 (22), 1-3. 4. 5-6
	Eil lennadenn
	Lidyouadeg d'an Aviel : Alleluia ! Alleluia !	Mz. 11, 29
	Pe : Yn 10, 14
	Aviel
	Pedenn war ar profoù
	Kentlavar Karantez dreist-muzul hon Aotrou
	Dazgwerzad ar C'hevuniañ	Kv. Yn 7, 37-38
	Pe : Yn 19, 34
	Pedenn goude ar C'hevuniañ



	DIBAREG AR SENT
	MIZ GENVER
	9/1 Ar seizh eskob santel, Tadoù Breizh
	Dazgwerzad digeriñ
	Kempedenn
	Lennadenn gentañ
	Salm 117 (116), 1-2
	Lidyouadeg d'an Aviel : Alleluia ! Alleluia !	S 85 (84), 2-7
	Aviel
	Pedenn war ar profoù
	Dazgwerzad ar C'hevuniañ	S 20 (19), 6
	Pedenn goude ar C'hevuniañ


	MIZ C'HWEVRER
	2/2 Hon Aotrou kinniget en Templ
	Liderezh ar Gouleier ha Lidkerzh
	Stumm kentañ : Lidkerzh
	Dazgwerzad Kv. Is 35, 4-5
	Dazgwerzad Lk 2, 29-32


	Ar stumm all : An tregerzh lidus
	An Oferenn
	Dazgwerzad digeriñ Kv. S 48 (47), 10-11
	Kempedenn
	Lennadenn gentañ
	Salm 24 (23), 7. 8. 9. 10
	Eil lennadenn
	Lidyouadeg d'an Aviel : Alleluia ! Alleluia !	Lk, 2, 32
	Aviel
	Pedenn war ar profoù
	Kentlavar
	Dazgwerzad ar C'hevuniañ	Lk 2, 30-31
	Pedenn goude ar C'hevuniañ



	MIZ MEURZH
	19/3 Sant Jozef, pried ar Werc'hez Vari
	Dazgwerzad digeriñ Kv. Lk 12, 42
	Kempedenn
	Lennadenn gentañ
	Salm 89 (88), 2-3. 4-5. 27 ha 29
	Eil lennadenn
	Lidyouadeg d'an Aviel : R/ Meuleudi hag enor deoc'h, Aotrou Jezuz ! S 84 (83), 5
	Aviel
	Pe : Aviel
	Pedenn war ar profoù
	Kentlavar Sant Jozef
	Dazgwerzad ar C'hevuniañ                                              Mz 25, 21
	Pedenn goude ar C'hevuniañ

	25/3 Kemenn an Aotrou da Vari
	Dazgwerzad digor Hb 10, 5-7
	Kempedenn
	Lennadenn gentañ
	Salm 40 (39), 7-8a. 8b-9. 10. 11
	Eil lennadenn
	Lidyouadeg d'an Aviel :
	E-Pad ar C’horaiz
	R/ Meuleudi hag enor deoc'h, Aotrou Jezuz !	 Yn 1, 14ab
	Alleluia ! Alleluia !
	Aviel
	Pedenn war ar profoù
	Kentlavar: Ar Werc'hez e kevrin an enkorfadur
	Dazgwerzad ar C'hevuniañ                           Iz 7, 14
	Pedenn goude ar C'hevuniañ


	MIZ EBREL
	MIZ MAE
	19/5 Sant Erwan, beleg, eil-batrom Breizh
	Dazgwerzad digeriñ
	Kempedenn
	Lennadenn gentañ
	Salm 112 (111), 1-2, 3-4, 5-6, 7-8
	Lidyouadeg d'an Aviel : Alleluia ! Alleluia !
	Aviel
	Pedenn war ar profoù
	Kentlavar
	Dazgwerzad ar C'hevuniañ	Mz 5, 3.6
	Pedenn goude ar C'hevuniañ


	MIZ MEZHEVEN
	24/6 Ginivelezh Sant Yann-Vadezour
	Oferenn an Derc'hent
	Dazgwerzad digeriñ Lk 1, 15-14
	Kempedenn
	Lennadenn gentañ
	Salm 71 (70), 1-2. 3-4a. 5-6ab. 15ab ha 17
	Eil lennadenn
	Lidyouadeg d'an Aviel : Alleluia ! Alleluia !	Kv. Yn, 1, 7 ; Lk 1, 17
	Aviel
	Pedenn war ar profoù
	Dazgwerzad ar C'hevuniañ	Lk 1, 68
	Pedenn goude ar C'hevuniañ

	Oferenn an deiz
	Dazgwerzad digeriñ Kv. Yn 1, 6-7 ; Lk 1, 17
	Kempedenn
	Lennadenn gentañ
	Salm 139 (138), 1-3. 13-14ab. 14c-15
	Eil lennadenn
	Lidyouadeg d'an Aviel : Alleluia ! Alleluia !	Kv. Lk, 1, 76
	Aviel
	Pedenn war ar profoù
	Kentlavar Kiminiadenn an Diaraoger
	Dazgwerzad ar C'hevuniañ	Kv. Lk 1, 78
	Pedenn goude ar C'hevuniañ


	29/6 Sant Pêr ha Sant Paol, Ebestel
	Oferenn an Derc'hent
	Dazgwerzad digeriñ
	Kempedenn
	Lennadenn gentañ
	Salm 19 (18), 2-3. 4-5
	Eil lennadenn
	Lidyouadeg d'an Aviel : Alleluia ! Alleluia !	Yn, 21, 17d
	Aviel
	Pedenn war ar profoù
	Dazgwerzad ar C'hevuniañ	Kv. Yn 21, 15.17
	Pedenn goude ar C'hevuniañ

	Oferenn an deiz
	Dazgwerzad digeriñ
	Kempedenn
	Lennadenn gentañ
	Salm 34 (33), 2-3. 4-5. 6-7. 8-9
	Eil lennadenn
	Lidyouadeg d'an Aviel : Alleluia ! Alleluia !	Mz 16, 18
	Aviel
	Pedenn war ar profoù
	Kentlavar Kiminiadenn Pêr ha Paol en Iliz
	Dazgwerzad ar C'hevuniañ	Kv. Mz 16, 16.18
	Goude ar C’hevuniañ



	MIZ GOUERE
	26/7 Santez Anna mamm ar Werc'hez Vari, 
patromez kentañ Breizh
	Dazgwerzad-Digeriñ
	Kempedenn
	Lennadenn gentañ
	Salm 132 (131), 11. 13-14. 17-18
	Eil lennadenn
	Lidyouadeg d'an Aviel : Alleluia ! Alleluia !
	Aviel
	War Ar profoù
	Kentlavar
	Dazgwerzad ar C’hevuniañ
	Pedenn goude ar C'hevuniañ


	MIZ EOST
	6/8 Treuzneuziadur an Aotrou
	Dazgwerzad digeriñ Kv. Mz 17, 5
	Kempedenn
	Lennadenn gentañ
	Salm 97 (96), 1-2. 5-6. 9
	Lidyouadeg d'an Aviel : Alleluia ! Alleluia !	Mz 17, 5c
	Bloavezh A : Aviel
	Bloavezh B : Aviel
	Bloavezh K : Aviel
	Pedenn war ar profoù
	Kentlavar Kevrin Treuzneuziadur hon Aotrou
	Dazgwerzad ar C'hevuniañ	Kv. 1Yn 3, 2
	Pedenn goude ar C'hevuniañ

	15/8 Ar Werc'hez klodus Vari savet d'an Neñv
	Oferenn an Derc'hent
	Dazgwerzad digeriñ
	Kempedenn
	Lennadenn gentañ
	Salm 132 (131), 6-7. 9-10. 13-14
	Eil lennadenn
	Lidyouadeg d'an Aviel : Alleluia ! Alleluia !	Lk 11, 28
	Aviel
	Pedenn war ar profoù
	Dazgwerzad ar C'hevuniañ	Kv. Lk 11, 27
	Goude ar C’hevuniañ

	Oferenn an Deiz
	Dazgwerzad digeriñ Kv. Dsk 12, 1
	Pe :
	Kempedenn
	Lennadenn gentañ
	Salm 45 (44), 10-11. 12-13. 14 ha 16
	Eil lennadenn
	Lidyouadeg d'an Aviel : Alleluia ! Alleluia !	
	Aviel
	Pedenn war ar profoù.
	Kentlavar Klod ar Werc'hez Vari
	Dazgwerzad ar C'hevuniañ	Lk 1, 48-49
	Pedenn goude ar C'hevuniañ



	MIZ GWENGOLO
	8/9 Ginivelezh ar Werc'hez Vari
	Dazgwerzad digeriñ
	Kempedenn
	Lennadenn gentañ
	Salm 13 (12), 6ab. 6cd
	Alleluia, alleluia
	Aviel
	Kredo
	Pedenn war ar profoù.
	Dazgwerzad ar C'hevuniañ	Kv. Iz 7, 14 ; Mz 1, 21
	Pedenn goude ar C'hevuniañ

	14/9 Kanmeulidigezh Ar Groaz Santel
	Dazgwerzad digeriñ Kv. Gal. 6, 14
	Kempedenn
	Lennadenn gentañ
	Salm 78 (77), 1-2. 34-35. 36-37. 38
	Eil lennadenn
	Lidyouadeg d'an Aviel : Alleluia ! Alleluia !
	Aviel
	Pedenn war ar profoù
	Kentlavar Trec'h ar groaz savet.
	Dazgwerzad ar C'hevuniañ	Kv. Yn 12, 32
	Pedenn goude ar C'hevuniañ


	MIZ HERE
	MIZ DU
	1/11 An Holl Sent
	Dazgwerzad digeriñ
	Kempedenn
	Lennadenn gentañ
	Salm 24 (23), 1-2. 3-4ab. 5-6
	Eil lennadenn
	Lidyouadeg d'an Aviel : Alleluia ! Alleluia !	Mz 11, 28
	Aviel
	Pedenn war ar profoù
	Kentlavar ar Sent Klod Jeruzalem hor mamm.
	E kenunaniezh
	Dazgwerzad ar C'hevuniañ	Mz. 5, 8-10
	Pedenn goude ar C'hevuniañ

	2/11 Kenkounadur an holl feizidi aet d’an Anaon
	1
	Dazgwerzad digeriñ Kv. 1 Tes 4, 14 ; 1 Ko 15, 22
	Kempedenn
	Lennadennoù
	Pedenn war ar profoù
	Dazgwerzad ar C'hevuniañ                                        Kv. Yn 11, 25-26		
	Pedenn goude ar C'hevuniañ
	2
	Dazgwerzad digeriñ
	Kempedenn
	Lennadennoù
	Pedenn war ar profoù
	Dazgwerzad ar C'hevuniañ	 Kv. 4 Esdr 2, 35.34
	Pedenn goude ar C'hevuniañ
	3
	Dazgwerzad digeriñ Kv. Rm 8, 11
	Kempedenn
	Lennadennoù
	Pedenn war ar profoù
	Dazgwerzad ar C'hevuniañ 	Kv. Fil. 3, 20-21
	Pedenn goude ar C'hevuniañ

	9/11 Dedi Iliz-Veur al Laterano
	Dazgwerzad digeriñ Kv. Dsk. 21, 2
	Pe : Kv. Dsk 21, 3
	Kempedenn.
	Pe :
	Lennadenn gentañ
	Lennadenn eus levr Ezekiel 47, 1-2. 8-9. 12
	Salm S 46 (45), 2-3. 5-6. 8-9
	Eil lennadenn
	Lidyouadeg d'an Aviel : Alleluia ! Alleluia !	2 Dnv 7, 16
	Aviel
	Pedenn war ar profoù
	Kentlavar An Iliz kevrin Templ an Aotrou Doue
	Dazgwerzad ar C'hevuniañ	Kv. 1 Pêr 2, 5
	Pedenn goude ar C'hevuniañ


	MIZ KERZU
	8/12 Krouidigezh Dinamm ar Werc'hez Vari
	Dazgwerzad digeriñ Iz 61, 10
	Kempedenn
	Lennadenn gentañ
	Salm 98 (97), 1. 2-3ab. 3c-4
	Eil lennadenn
	Lidyouadeg d'an Aviel : Alleluia ! Alleluia !	Kv. Lk 1, 28
	Aviel
	Pedenn war ar profoù
	Kentlavar ar Werc'hez
	E kenunaniezh
	Dazgwerzad ar C'hevuniañ
	Pedenn goude ar C'hevuniañ


	OFERENNOÙ EVIT AN ANAON
	Oferennoù
	Lennadennoù
	Lennadennoù I er C’heviun Kozh er-maez eus amzer Bask
	1. Mat ha seven e oa soñjal en dasorc'hidigezh.	 2 Mkb 12, 43-46
	2. Gouzout a ouzon ez eo bev va dasprener. Job 19, 1. 23-27a
	3. Evel aberzh un holloskad en deus o c'havet mat. 	Fur 3, 1-9

	Lennadennoù I er C’heviun Nevez, amzer Bask
	1. Hennezh eo en deus Doue diazezet da varner ar re vev hag ar re varv Ob 10, 34-43 (hir) pe 34-36. 42-43 (berr)
	2. Eürus ar re varv hag a varv en Aotrou ! Dsk 14, 13
	3. Barnet e voe ar re varv pep unan hervez e oberoù. Dsk 20, 11--21, 1
	4. Ar marv, ne vo mui anezhañ. Dsk 21, 1-5a. 6b-7

	Salmoù-eilgomz
	1. S 23 (22) 1-3. 4. 5. 6
	2. S 25 (24), 6-7bc. 17-18. 20-21
	3. S 27 (26), 1. 4. 7 ha 8b ha 9a. 13-14

	Lennadennoù II er C’heviun Nevez.
	1. Bremañ m'az omp bet lakaet reizh en e wad,
e vezimp salvet gantañ diouzh ar Gounnar.	 Rom 5, 5-11
	2. El lec'h m'eo bet fonnus ar pec'hed, eo bet ar c'hras fonnusoc'h c'hoazh Rom 5, 17-21
	3. Bevañ en ur vuhez nevez. Rom 6, 3-9 (hir) pe 3-4. 8-9 (berr)

	Alleluia ha Gwerzad an Aviel
	1. Kv. Mz 11, 25
	2. Mz 25, 34
	3. Yn 3, 16
	4. Yn 6, 39
	5. Yn 6, 40
	6. Yn 6, 51
	7. Yn 11, 25a. 26
	8. Kv. Flp 3, 20
	9. 2 Tim 2, 11-12a
	10 . Dsk 1, 5a. 6b
	11. Dsk 14, 13

	Aviel
	1. En em laouenait ha tridit, rak ho kopr a vo bras en neñvoù. Mz 5, 1-12a
	2. Deuit davedon....ha me ho tivec'hio.	 Mz 11, 25-30
	3. Setu ar pried : it en arbenn dezhañ. Mz 25, 1-13



	STAGADENNOÙ
	Magnificat anima mea

	KEMALENNOÙ
	Pange Lingua
	Lauda Sion
	Victimae paschali laudes
	Veni Sancte Spiritus
	Stabat mater dolorosa
	PEDENNOÙ HOLLVEDEL
	Ezgerienn hollek I
	Ar beleg :
	Mennadoù :
	Ar beleg :

	En amzer an Azvent

	En amzer ar C'horaiz I

	En amzer Fask

	En amzer Ordinal I

	Ar beleg :

	Evit an Anaon

	Mennadoù :

